




Истанбул 
1445 x / 2023



© “ЭРКАМ” Нашриёти - 1445 x / 2023

НАБИЙЛАР СИЛСИЛАСИ
Усмон Нурий Тўпбош

Туркча асл нусха номи: Kur’ân-ı Kerîm Işığında 
Nebîler Silsilesi (1-2-3)

Муаллиф: Усмон Нурий Тўпбош
Таржимонлар: Умида Азиз 

Одил Ҳамид
Mуҳаррир: Нилуфар Иброҳимова
Мусаҳҳиҳ: Гуласал Қодирова

Маслаҳатчи: Одил Ҳамид
Саҳифалаш ва Муқова: Илхон Башташ

ISBN: 978-625-440-747-5
Адрес: İkitelli Organize Sanayi Bölgesi Mah. 

Atatürk Bulvarı, Haseyad  
1. Kısım No: 60/3-C,  
Başakşehir, İstanbul - Türkiye 

Тел: +90 212 671 0700 pbx
Факс: +90 212 671 0748

Электрон почта: info@islamicpublishing.org
Веб-сайт: www.islamicpublishing.org

Language: Uzbek

«ЭРКАМ» 
НАШРИЁТИ



Усмон Нурий Тўпбош

ҚУРЪОНИ КАРИМ НУРИ БИЛАН

«ЭРКАМ» 
НАШРИЁТИ



Аллоҳ таоло шундай марҳамат қилади:

Батаҳқиқ, Зикрдан сўнг Забурда ҳам: “Албатта, ерга солиҳ 
бандаларим меросхўр бўлурлар”, – деб ёзган эдик. (“Анбиё” сураси, 
105-оят)

Сендан олдин ҳам фақат шаҳар-қишлоқ аҳлидан эр 
кишиларни расул қилиб юбориб, уларга ваҳий қилганмиз, холос. 
Ер юзида юриб, ўзларидан олдин ўтганларнинг оқибати қандай 
бўлганига назар солмайдиларми? Албатта, охират диёри тақво 
қиладиганлар учун яхшироқдир. Ақл юритмайдиларми?! (“Юсуф” 
сураси, 109-оят)

Улардан олдин қанчадан-қанча авлодни ҳалок қилдик. 
Улардан бирортасини ҳис этасанми ёки шарпасини эшитасанми?! 
(“Марям” сураси, 98-оят)

Бас, уларга осмон ҳам, ер ҳам йиғламади ва улар муҳлат 
берилганлардан ҳам бўлмадилар. (“Духон” сураси, 29-оят)

Ёмон ишларни қилиб, сўнг уларнинг кетидан тавба қилган 
ва иймон келтирганлар, албатта, Роббинг ундан сўнг ўта 
мағфиратлидир, ўта раҳмлидир. (“Аъроф” сураси, 153-оят)

Аллоҳ Расули соллаллоҳу алайҳи васаллам шундай марҳамат 
қиладилар:

“Дин – насиҳат…” (Бухорий, Иймон, 42)

“Жоним қўлида бўлган Зотга қасамки, ё яхшиликка буюриб, 
ёмонликлардан қайтарасизлар, ёки Аллоҳ устингизга юборадиган 
азобни жуда яқинда кўрасизлар! Сўнгра дуо қилсангизлар ҳам 
қабул бўлмайди!..” (Термизий, Фитан, 9)

Маснавийдан:

“Қуръони карим пайғамбарларнинг ҳол ва сифатларидир. Қуръони 
каримни хушуъ билан ўқиб, татбиқ қилсанг, ўзингни пайғамбарлар 
билан кўришадигандек тасаввур қилгил! Пайғамбарлар қиссаларини 
ўқиган сари тан қафаси жон қушига торлик қила бошлайди!”

Мавлоно ҳазратлари.
Тавҳид санжоғини Машриқу Мағрибга элтган. 



Аллоҳ таоло шундай марҳамат қилади:

«Инсон беҳуда тарк қилинишнинг ҳисобини қилурми?» 
(Қиёмат сураси, 36-оят)

«Бас, албатта, расул юборилганлардан ҳам ва албатта, 
расуллардан ҳам сўраяжакмиз» (Аъроф сураси, 6-оят)

«Агар кофир бўлсангиз, болаларнинг сочини оқартириб 
юборадиган Кундан қандай сақланурсиз?!» (Муззаммил сураси, 
17-оят)

«Кимнинг умрини узоқ қилсак, уни хилқатида тескари 
қилиб қўямиз. Ахир ақл юритмайдиларми?!» (Ёсин сураси, 68-оят)

«Вақтики, осмон ёрилса… ва вақтики, юлдузлар сочилиб 
кетса… ва вақтики, денгизлар портлатилса… ва вақтики, 
қабрлар ағдарилса… ҳар бир жон – нимани олдинга сурди-ю, 
нимани ортга сурди – биладир» (Инфитор сураси, 1–5-оятлар)

«Улар Аллоҳни тик турган, ўтирган ва ёнбошлаган 
ҳолларида зикр қиладилар ва осмонлару ернинг яратилиши 
ҳақида тафаккур қиладиларки: «Роббимиз, буни бекорга 
яратганинг йўқ, Ўзинг поксан, бизни олов азобидан сақлагин» 
(Оли Имрон сураси, 191-оят).

Ҳазрати Довуд алайҳиссаломнинг бир муножотлари:

«Аллоҳим! Сени эслаб, зикр қилганларнинг мажлисидан мени 
узоқлаштирма! Агар ғофилларнинг мажлисига бормоқчи бўлсам, 
мен у ерга етиб бормасимдан оёқларимни синдир! Зеро, Сенинг 
бундай қилишинг мен учун буюк лутфдир».

Маснавийдан:

«Қуръони Каримнинг зоҳирини бироз сиёҳ билан ёзиш мумкин. 
Унинг сирларига эса бемисл дарёлар, соҳилсиз денгизлар сиёҳ бўлса 
ҳам кифоя қилмайди!

Мавлоно Жалолиддин Румий 

СЎЗБОШИ

Ҳақ субҳанаҳу ва таоло бандаларини ҳидоятга мушарраф қилиш учун 
уларга лутф айлаган бир неча сифатларга қўшимча равишда, инсонларнинг 
ораларидан ўзига хос хусусиятлар билан яратилган солиҳ кишилардан уларга 
раҳбарлик қилиш вазифасини юклаш билан мададкор бўлган. Бу солиҳ киши-
ларнинг ваҳий икром этилганлари пайғамбарлар ҳисобланади. Умматга ўрнак 
шахсият бўлган бу муборак элчилар уч вазифа билан маъмур қилинганлар:

1. Аллоҳнинг оятларини ўқиб таблиғ этиш;

2. Нафсларни зийнатлаб, покламоқ;

3. Китоб ва ҳикматни ўргатиш.

Роббимизнинг инсониятга ўзига хос мададни ифодалаган пайғамбар юбо-
риш кайфияти, бутун инсониятни ўз ичига олиши учун Ҳазрати Одам алай-
ҳиссалом билан бошланган. Ҳазрати Одам алайҳиссалом ҳам илк инсон ва ҳам 
илк пайғамбардирлар.

Бу муборак ҳидоят йўли силсила жиҳатидан юз йигирма мингдан ортиқ 
пайғамбар билан таъйид ва тақвия этилиб, ақоидда ҳеч бир ўзгаришсиз қол-
са-да, инсоният тараққиёти билан қадамба-қадам юксалиб, Расулуллоҳ сол-
лаллоҳу алайҳи васалламда ўз камолини топди. Қиёматга қадар инсониятга 
ҳидоят раҳбари бўлган ва мўъжизалари билан мункир (инкорчи)ларни ожиз 
қолдириб, мўминларни ҳайратга солган Қуръони Карим Пайғамбар соллал-
лоҳу алайҳи васалламга ва у зотнинг воситаларида бутун инсониятга икром 
бўлгандир.

Қуръони Карим инсонларни ҳидоятга етказиш билан бирга, уларга дунё 
ва охират саодатини қозонишлари учун юборилгандир. Қуръони Карим бу 
мақсадни таъминлаш йўлида иршодини кўпгина мавзуларга боғланган ҳолат-
да олиб боради. Бевосита ўтган умматларнинг қиссаларини келтириши бу ғоя 
йўлида хизмат қилган қуръоний хусусиятларнинг энг кўзга кўринган жиҳатла-
ридан биридир. Қуръони Каримдаги қиссалар ўтмишдаги қавмларнинг боши-
дан ўтган ибратли ҳодисалар воситасида одамларни адашишдан қайтариш ва 
Ҳаққа бандаликка ташвиқ қилишини таъминлаш каби гўзал ҳикмат асаридир. 
Бундай хато хатти-ҳаракатлар ва уларга нисбатан илоҳий адолатнинг ҳолат-
лари ёхуд тўғри амаллар ва уларнинг эвазига саодатли мукофотлар намоён 
бўлади. Бу эса ўшандай хатолардан қайтариш учун сабоқ бериш билан бирга, 

саодатга бошлагувчи амалларнинг ташвиқини таъминлашдай ғояга хизмат 
қилади.

Қуръони Карим ўтмишдаги умматларнинг қиссалари воситасида инсо-
ният иршодига қўшган ҳиссалар у қамраган моҳиятнинг учдан бир қисмини 
ташкил этадиган даражада кўп ва кенг бўлгани билан ҳам собитдир.

Бу қиссаларнинг аҳамияти ва улар ёрдамида файзиёб бўлиш хусусида 
Ҳазрати Мавлоно қуддуса сирруҳа шундай дейдилар:

«Қуръони Карим Пайғамбарларнинг ҳолати ва сифатидир. Қуръони 
Каримни хушуъ билан ўқиётганда ўзингни пайғамбарлар, валийлар билан 
гаплашаётгандек ҳис қил! Пайғамбарлар қиссаларини ўқиганинг сари, тан 
қафаси жон қушига тор кела бошлайди. Биз бу тан қафасидан фақатгина 
шу василада халос бўла олдик. Бу қафасдан озод бўлиш учун шу йўлдан, яъни 
тавҳид тариқидан бошқа чора йўқ!»

«Шамол Од қавмига нималар қилганини кўрмадингми? Тўфонда сув нима-
лар қилганини кўрмадингми?»

«Ўша Кин денгизи (Қизил денгиз) Фиръавнни қандай ҳалок қилганини, 
Қорунни қандай қилиб ернинг қаърига ғарқ бўлганини, абобил қушларининг 
фил қўшинларига нималар қилганини, илоҳликни иддао илган Намруднинг 
бошини кичкинагина пашша қандай еганини, Ҳазрати Лут алайҳиссаломнинг 
ахлоқсиз қавми устига қандай қилиб тошлар ёққанини ва уларни қандай зул-
мат ва балчиқ сув кўлига ғарқ бўлганини билмайсанми?»

«Дунёда жонсиз деб ҳисобланган мавжудотлар (жамодот)лар ақлли 
кишилар каби пайғамбарларга қандай ёрдам берганини батафсил ёзсам, 
«Маснавий» шунчалик катта китоб бўладики, шунчалик катта ҳажм пайдо 
қиладики, уларни қирқ туя ташишга ожизлик қилади…»

Қиссаларда тавҳид ақидаси қалбларда қувват топиши учун пайғамбарлар-
нинг таблиғи ва уларга нисбатан умматларининг муносабатлари келтирилади.

Қиссаларнинг ҳикматини Қуръоннинг нозил бўлиш ғоясига мос равишда 
шундай хулоса қилишимиз мумкин:

Жаноби Пайғамбар соллаллоҳу алайҳи васалламнинг нубувватларини 
исботламоқ, барча пайғамбарлар тавҳид (фақат Аллоҳга иймон келтириш)
ни таблиғ қилганларини кўрсатиш, муҳотабларининг ибрат олишини осон-
лаштириш, қалбларни уйғотиш йўли билан солиҳ кишиларга ҳавас қилдириш 
ва фосиқлардан қайтариш, хулоса қилиб айтганда, пайғамбарларнинг йўли-
да учраган машаққат ва қийинчиликлардан бандаларнинг сабоқ чиқариши, 
машаққатларга сабр қилиб, неъматларга шукр қилишни ўрганишидир.

Бир лутфи илоҳий асари сифатида ожизона нашри учун ғайрат қилаётган 
бу китобимиз нубувват тақвимининг илк саҳифасидан сўнгги саҳифасигача 
Қуръони Каримда номлари зикр қилинган пайғамбарларни ва уларнинг ҳаёт-
ларидаги ҳикмат ва ибратни ўз ичига олмоқда.

Бу ерда:

 ¾ Фаришталар сажда қилишга буюрилган Одам алайҳиссалом;

 ¾ Самовий ҳайронлик сирини намоён қилган Идрис алайҳиссалом;

 ¾ Тўфони билан ер юзини куфрдан поклаган Нуҳ алайҳиссалом;

 ¾ Инкорчи ўлкаларни пўртанаю бўронлар билан остин-устун қилган 
Ҳуд алайҳиссалом;

 ¾ Ҳаддан ошган ва ғазаблар тўлиб тошган маконларни зилзилалар 
билан алғов-далғов қилган Солиҳ алайҳиссалом;

 ¾ Намруднинг оловларини таваккул ва таслимият билан гулистонга 
айлантирган Иброҳим алайҳиссалом;

 ¾ Ихлос, садоқат, таваккул ва таслимият тимсолига айланган, қиёматга 
қадар ҳаж ибодатида мўминларга қиссалари эслатилиб туриладиган 
Исмоил алайҳиссалом;

 ¾ Наслидан Бану Исроил пайғамбарлари келган Исҳоқ алайҳиссалом;

 ¾ Ахлоқсизлик ва адашишда ҳаддан ошиб, ер қаърига кирган «Содом-Го-
море»нинг маҳзун пайғамбари Лут алайҳиссалом;

 ¾ Тавҳид байроғини машриқдан мағрибгача етказган Зулқарнайн 
алайҳиссалом;

 ¾ Муҳаббат ва ҳасрат билан қовжираган ва сабр обидасига айланган 
Яъқуб алайҳиссалом;

 ¾ Бир муддат қуллик, кейин зиндонда ёлғизлик, ғариблик, изтироб, 
азоб, машаққат, риёзат ва нафс курашини бошдан кечириб, Мисрга 
ва кўнгилларга султон бўлган, моҳтобларни сўндирган нури билан 
Юсуф алайҳиссалом;

 ¾ Кўнгилларни важд ҳолатига келтирган хитоботи билан «Ҳотибул 
Анбиё» номини олган Шуъайб алайҳиссалом;

 ¾ Аҳмоқ Фиръавнни Қизил денгиз гирдобларида йўқ қилган мўъжиза-
вий асо соҳиби Мусо алайҳиссалом;

 ¾ Мусо алайҳиссаломга ҳар замон ва маконда ёрдамчи бўлган солиҳ 
биродари Ҳорун алайҳиссалом;

 ¾ Зикри билан тоғларни, тошларни, ёввойи ҳайвонларни истиғроқ ҳола-
тига келтирган Довуд алайҳиссалом;

 ¾ Муаззам салтанатини қалбидан четда тута олган Сулаймон алайҳис-
салом;

 ¾ Юз йиллик ўлимдан кейин яна бир бор тирилиб, қиёматда бошқатдан 
тирилишга мисол бўла олган Узайр алайҳиссалом;

 ¾ Теран тафаккури билан сабрнинг чархланган тоши бўла олган Айюб 
алайҳиссалом;

 ¾ Улкан важд ҳолида, истиғфор, дуо ва зикр ҳақиқатида теранлик касб 
этиб, зулматлардан ошиб ўтган Юнус алайҳиссалом;

 ¾ Ортидан «Илёсга салом бўлсин!» хитоби билан илоҳий илтифот ва 
таважжуҳга муяссар бўлган Илёс алайҳиссалом;

 ¾ Оламларга устун қилинган Ал-Ясаъ алайҳиссалом;

 ¾ Илоҳий раҳматга ғарқ қилинган солиҳ пайғамбар Зулкифл алайҳис-
салом;

 ¾ Ҳикматли насиҳатлари билан тилларда достон бўлган зоҳирий ва 
ботиний ҳакимларнинг пири бўлган Луқмони Ҳаким алайҳиссалом;

 ¾ Арра билан иккига бўлинаётганида ҳам «оҳ!» демасдан, таваккул ва 
таслимиятини муҳофаза қилган мазлум пайғамбар Закариё алайҳис-
салом;

 ¾ Отасидек ўлимга шаҳидлик билан пешвоз чиққан Яҳё алайҳиссалом;

 ¾ Жамодод деб билганимиз борлиқларнинг ҳам ўзларига тааллуқли 
мукаллафиятнинг оғирлигини англайдиган бир шуурга эга экани 
билинади. Чунончи, Пайғамбаримиз соллаллоҳу алайҳи васаллам 
бир куни Абу Бакр, Умар ва Алий розияллоҳу анҳу билан Уҳуд тоғига 
чиққан эдилар. Расулуллоҳ соллаллоҳу алайҳи васаллам: «Тинчлан, 
эй Уҳуд! Устингда бир набий, бир сиддиқ ва икки шаҳид бор!» 
(Термизий, «Маноқиб», 18/3703) дея марҳамат қилдилар.

Шундайки, жамодод, наботот ва ҳайвонотнинг ҳар бири ўз тилларида 
Роббиларига ҳамд билан тасбеҳ айтадилар. Бу масала ояти каримада шундай 
баён қилинади:

Уни етти осмону ер ва улардаги зотлар поклаб ёд этурлар. Уни ҳамди 
ила поклаб ёд этмаган ҳеч бир нарса йўқ. Лекин уларнинг тасбеҳини 
англамайсизлар. Албатта, У ўта ҳилмлидир, ўта мағфиратлидир. («Исро» 
сураси, 44-оят).

Хурмо ёғочининг Расулуллоҳ соллаллоҳу алайҳи васалламга муштоқлик 
билан инграши, (Бухорий, «Маноқиб», 25) Қизил денгизнинг Мусо алайҳиссалом 
билан Фиръавнни ажратиши, 

Ва ўзингиз назар солиб турганингизда денгизни ёриб, сизни қутқа-
риб, Оли Фиръавнни ғарқ қилганимизни эсланг! («Бақара» сураси, 50-оят) 
бунинг чиройли мисолларидандир.

Бу ерда икки масала бор –  биринчиси «…Ҳеч бир жон ўзганинг оғир-
лигини кўтарувчи бўлмас… » («Исро» сураси, 15) дея марҳамат қилган ҳолда, 
қотил ўлдирилган кишининг гуноҳини қандай зиммасига олиши мумкин? Бу 
ҳолат бир неча тарзда изоҳланган: 

Биринчиси, бир ҳадиси шарифда: «Бир-бирини сўкаётган икки киши-
нинг айтганлари, зулмга учраганнинг ҳаддидан ошмагани муддатча 
бошлаганга тааллуқлидир» (Муслим, «Бирр», 69) дея марҳамат қилинади. Яъни 
мазлум ҳаддидан ошиб, ўзини йўқотиб қўймагунича биринчи бошлаган ўз 
гуноҳи ва сабаб бўлгани учун иккинчи томоннинг гуноҳининг бир ҳисасини 
зиммасига олади. Бу ерда ҳам «менинг гуноҳим» дейиш, агар сенга жавоб 
бериб қўл узатсам, қилган гуноҳимнинг бир ҳиссаси, дегани. Шу ҳолда, бири 
ҳаддидан ошади, бошқаси унга жавоб беради. Алалоқибат, ҳар иккиси ўлса 
ҳам, бошлаган икки қотилликни, иккинчиси эса бир қотилликни содир қил-
ган бўлади. Наргиси жавоб бермасдан ўлса, у бир жиноятдан халос бўлади. 
Лекин қотил яна икки қотилликни содир қилган ва икки гуноҳга қўл урган 
бўладики, бири мазлумни ўлдириш, иккинчиси ўзини жазога лойиқ кўриб, 
оловга ташлаш жиноятидир. Бундан бошқа «менинг гуноҳим» дейиш «мени 
ўлдиришнинг гуноҳи»; «сенинг гуноҳинг» эса «аввал қўл урган гуноҳларинг», 
дегани бўлади.

Иккинчиси, инсоннинг ўзи учун Аллоҳга исён қилишни истагани жоиз 
бўлмаганидек, бошқасининг исёнини исташ ҳам жоиз эмас. Унда шундай 
муттақий кишининг бошқа бир киши ҳақида икки гуноҳни хоҳлаши жоиз 
бўладими? Бунга ҳам икки жавоб бор: Биринчиси, бу сўздан асл мақсад – 
бошқасининг гуноҳга киришини исташ эмас, ўзини ҳам, уни ҳам гуноҳга 
кирмаслигини хоҳламаслик, гуноҳдан узоқлаштирадиган насиҳат қилишдир. 
Иккинчиси, исён қилишни хоҳлаш жоиз бўлмаса ҳам, исёнкорнинг жазола-
нишини хоҳлаш жоиздир. Бу жиҳатдан келиб чиқадиган маъно, мен гуноҳга 
қўл уришни хоҳламайман, сен гуноҳ содир қилмоқчи бўлсанг, мен Аллоҳдан 
сенга жазо беришини сўрайман, дейиш ҳам бўлиши мумкин. Лекин биринчиси 
тўғрироқ кўринади (Олмалили, III, 1654). 

Фориқ васфи нафс тазкияси бўлган, илтижо ва тазарруси билан хасталар-
га шифо берган, ўликларни тирилтирган, самовий Ийсо алайҳиссалом;

Алалхусус, барча пайғамбарлар билан уларнинг умматларининг бошидан 
ўтган ҳодисаларни, давримиз кишиларининг руҳи машаққат ва ташвишла-
рини англаш ва ойдинлатишга мадор бўла оладиган ҳикмат учқунларини 
нақл қилишга ғайрат қилдик. Шу билан бирга, уларни бирин-кетин узвийлик 
занжири асосида мубашширлар (хушхабарчилар) карвони ҳолида башарий 
замини, баракотли ҳидоят шарорасининг жолалари билан оламларга раҳмат 
қилиб юборилган пайғамбарлик чўққисининг камол нуқтаси, яратилиш сири, 
борлиқ нури, Ҳазрати Муҳаммад Мустафо соллаллоҳу алайҳи васаллам 
жанобимизга ҳозир қилишга мукаллаф бўлганларини, кучимиз етганича ва 
сўзларнинг чекланган имкониятлари ичида ожизона арз қилишга уриндик.

«Набийлар силсиласи» деган бу китобимиз умумий истаклар билан янада 
муфассал ва мудаллал ҳолатга келтирилди. Бу борада бизга яқиндан ёрдам 
берган, меҳнати сингган академик биродарларимизга ўз миннатдорчилигимиз-
ни билдириб, бу хизматлар ҳақларига садақаи жория бўлишини Роббимиздан 
сўраб қоламиз.

Ожизлик ва заифлигимиздан келиб чиқиб, саҳву хатоларимиз кечирилиши 
умиди билан Роббимизнинг чексиз раҳмат ва марҳаматига илтижо қиламиз.

Тавфиқ фақатгина Аллоҳдан…

Усмон Нури Тўпбош
01.03.2004 - Ускудор

Биз ожиз бандаларини иймоннинг завқи ва ҳаловати билан озиқлантирган 
Аллоҳ таолога ҳамду санолар бўлсин!

Инсониятни зулматдан нурга ғарқ этишга васила бўлган коинотнинг 
фахру абадийси пайғамбаримизга салоту саломлар бўлсин!

Қуръони Карим қиссаларининг аҳамияти

Ҳақ субҳанаҳу ва таоло Қуръони Каримда аввалги пайғамбарлар ва улар-
нинг умматларидан бизларга нақл қилган илоҳий ҳикмат, ибрат ва таблиғ 
ҳақиқатларини башарий идрок учун тушунилиши осон ва енгил услуб ҳисо-
бланган қиссалар тарзида тақдим қилади. Бу хусуслар ояти карималарда шун-
дай марҳамат қилинади.

 نَحْنُ نَقُصُّ عَلَيْكَ أحَْسَنَ الْقَصَصِ بِمَا أوَْحَيْنَا إِلَيْكَ 
هَذَا الْقُرْآنَ وَإِنْ كُنْتَ مِنْ قَبْلِهِ لَمِنَ الْغَافِلِينَ

Биз сенга ушбу Қуръонда ваҳий қилган нарсамиз ила энг гўзал қис-
сани ҳикоя қилурмиз. Гарчи ундан олдин бундан бехабарлардан бўлсанг 
ҳам. («Юсуф сураси», 3-оят).

تُ بِهِ فُؤَادَكَ  سُلِ مَا نثَُبِّ  وَكُلًّ نَّقُصُّ عَلَيْكَ مِنْ أنَْبَاءِ الرُّ
وَجَاءَكَ فِي هَذِهِ الْحَقُّ وَمَوْعِظَةٌ وَذِكْرَى لِلْمُؤْمِنِينَ

Расулларнинг хабарларидан сенга қисса қилиб бераётганимизнинг 
барчаси ила қалбингни саботли қилурмиз. Бу(сура)да сенга ҳақ ва мўмин-
ларга мавъиза ҳамда эслатма келди. («Ҳуд» сураси, 120-оят).

 تِلْكَ مِنْ أنَْبَاء الْغَيْبِ نوُحِيهَا إِلَيْكَ مَا كُنْتَ تَعْلَمُهَا أنَْتَ 
وَلَ قَوْمُكَ مِنْ قَبْلِ هَذَا فَاصْبِرْ إِنَّ الْعَاقِبَةَ لِلْمُتَّقِينَ

Булар ғайб хабарларидан бўлиб, уларни сенга ваҳий қилмоқдамиз. 
Бундан олдин уларни сен ҳам билмас эдинг, қавминг ҳам. Бас, сабр қил. 
Албатта, оқибат тақводорларникидир. («Ҳуд» сураси, 49-оят).

Қуръони Карим қиссаларининг ғоялари

Қуръони Карим қиссалари айрим диний ғояларга далил бўлиш ҳикматига 
йўналтирилган. Бу ғоялар чексиз ва кенг мазмун-моҳият касб этади. Чунки 
қиссаларнинг ғоялари бутун қуръоний мақсадларни ўз ичига олмоқда. Бу 
моҳият ваҳий ва пайғамбарликнинг исботи, Аллоҳнинг ваҳдонияти исботи, 
динларнинг асосда бирлиги, қайтариқ, хушхабар, қудрати илоҳиянинг май-
донга чиққан ерлар, яхши-ёмон, сабрсизлик, шукр-ношукрлик ва яна кўплаб 
диний ғоялар ва ахлоқий мақсадларни кўзда тутган ва уларнинг ифодаси воси-
таси бўлган.

Қуръон қиссаларининг энг муҳим ва возиҳ ғоялари ҳақида шуларни айта 
оламиз:

1. Иймон асосларини исботлаш ва изоҳлаш.

2. Ваҳий ва рисолатни далиллаш.

Жаноби Пайғамбар соллаллоҳу алайҳи васаллам уммий эдилар. Ўқиш-ё-
зишни ўрганмагандилар. У зотнинг яҳудий ёки насроний диндорлари билан 
ўтириб суҳбат қурганларини ҳам ҳеч ким кўрмаганди. Шунга қарамай, Пай-
ғамбар алайҳиссаломга Қуръонда насроний ва яҳудийларни ҳайрон қолдирган 
қиссалар нозил бўлди. Айниқса, айримларида мавзулар ниҳоятда теран ва ҳас-
сос тарзда баён этилган эди: Иброҳим, Юсуф, Мусо ва Ийсо алайҳимуссалом 
қиссаларида бўлганидек. Уларнинг Қуръонда баёни ваҳийи илоҳий эканига 
далил бўлди. Қуръон баъзи қиссаларнинг бошида ёхуд охирида бу ғояларни 
очиқча тавсиф этади: 

اهِدِينَ.  وَمَا كُنْتَ بِجَانِبِ الْغَرْبِيِّ إِذْ قَضَيْنَا إِلَى مُوسَى الْمَْرَ وَمَا كُنْتَ مِنَ الشَّ
وَلَكِنَّا أنَْشَأْنَا قُرُونًا فَتَطَاوَلَ عَلَيْهِمُ الْعُمُرُ وَمَا كُنْتَ ثَاوِيًا فِي أهَْلِ مَدْيَنَ تَتْلُو 

حْمَةً  عَلَيْهِمْ آيَاتِنَا وَلَكِنَّا كُنَّا مُرْسِلِينَ. وَمَا كُنْتَ بِجَانِبِ الطُّورِ إِذْ نَادَيْنَا وَلَكِنْ رَّ
نْ قَبْلِكَ لَعَلَّهُمْ يَتَذَكَّرُونَ نْ نَّذِيرٍ مِّ ا أتََاهُمْ مِّ بِّكَ لِتُنْذِرَ قَوْمًا مَّ نْ رَّ مِّ

Биз Мусога ишни ҳукм қилган пайтимизда, сен ғарбий томонда эмас 
эдинг ва гувоҳлардан ҳам бўлмагансан.

Лекин Биз бир неча авлодларни пайдо қилдик, бас, уларнинг умри 
чўзилди. Сен Мадянда туриб, уларга оятларимизни тиловат қилиб берга-
нинг йўқ. Аммо Биз Расул юборувчи бўлдик.

Биз нидо қилган чоғимизда Турнинг ёнида йўқ эдинг. Лекин Роб-
бингдан раҳмат сифатида сендан олдин огоҳлантирувчи келмаган қавмни 

огоҳлантириш учун (қиссаларни сенга билдирдик). Шоядки, эсласалар. 
(«Қасас сураси», 44–46-оятлар).

3. Одам алайҳиссаломдан Расулуллоҳ соллаллоҳу алайҳи васалламгача 
бўлган динларнинг барчаси Аллоҳдан келганини, барча мўминлар бир уммат 
эканини, яккаю ягона бўлган Аллоҳ ҳамманинг Робби эканига изоҳ.

4. Аллоҳнинг пайғамбарлари ва ўзига хос бандаларига эҳсон қилган неъ-
матларининг баёни.

5. Одамзоднинг азалий душмани бўлган шайтондан огоҳлантириш.

Аллоҳ таоло шундай марҳамат қилади: 

بًا  ا فِي الْرَْضِ حَلَلً طَيِّ  يَا أيَُّهَا النَّاسُ كُلُوا مِمَّ
وءِ  بِينٌ. إِنَّمَا يَأْمُرُكُمْ بِالسُّ يْطَانِ إِنَّهُ لَكُمْ عَدُوٌّ مُّ وَلَ تَتَّبِعُوا خُطُوَاتِ الشَّ

ِ مَا لَ تَعْلَمُونَ وَالْفَحْشَاءِ وَأنَْ تَقُولوُا عَلَى اللَّ
Эй одамлар! Ер юзидаги нарсалардан ҳалол-покларини енглар. Ва 

шайтоннинг изидан эргашманглар, чунки у сизларга очиқ-ойдин душ-
мандир.

Албатта, у сизларни фақат ёмонликка ва фаҳшга ҳамда Аллоҳга 
нисбатан билмаган нарсангизни гапиришингизга буюрадир. («Бақара» сура-

си, 168-169-оятлар).

6. Расулуллоҳ соллаллоҳу алайҳи васалламга ва бутун мўминларга тасал-
ли бериб, кўнгилларига қувват бермоқ, Аллоҳ алалоқибат пайғамбарларига 
ёрдам бериб, ёлғончиларни ҳалок қилишининг баёни.

Бу ҳам Пайғамбар алайҳиссаломнинг қувватлантириш ва у зот иймонга 
даъват қилган кишиларнинг руҳларига таъсир қилиш каби мақсадларни ўз 
ичига олади.

7. Узвий равишда кишининг тарбия ва тазкия этишини таъминламоқ.

Қиссаларнинг яна кўплаб бошқа ғоялари бор. Буларнинг орасида Аллоҳ-
нинг сон-саноқсиз ва тенгсиз мўъжизаларга қодирлигини баён ва изҳор этмоқ 
ҳам энг аҳамиятли ҳикоялардандир. Масалан, Ҳазрати Одам алайҳиссалом-
нинг йўқдан бор қилиниши ва Ийсо алайҳиссаломнинг отасиз дунёга келти-
рилиши шулар жумласидандир.

Шундай қилиб, Қуръони Каримдаги қиссалар василаси билан Ҳақ субҳа-
наҳу ва таоло одам боласига сирли ва ошкор сон-саноқсиз қутлуғ таълимлар 

беради. Қолаверса, ҳар бир пайғамбарда ўзига хос бир хусусиятни олдинга 
сурадию, уни башарнинг димоғи ва онгига ўрнаштиради. Яъни шундайки:

Пайғамбарлар орасида Ҳазрати Нуҳ алайҳиссаломнинг ҳаёти олиб қарал-
ганда, аввало, иймон даъвати, тоқат, сабр ва ниҳоятида куфр ва куфр арбобига 
қарши шиддатли қаҳр кўзга ташланади.

Ҳазрати Иброҳим алайҳиссаломнинг ҳаёти ширкка қарши беомон мужо-
дала ва бутпарастликни йўқотиш йўлида ўтган, қолаверса, Намруд оташла-
рини гулзору чаманзорга айлантирган Ҳаққа таслимият, таваккул ва эътимод 
борасида ўзига хос бир намуна бўлганлар.

Ҳазрати Мусо алайҳиссаломнинг ҳаётлари золим Фиръавн ва унинг кибри 
билан мужодала қилиш ҳолатида ўтган, кейинчалик олиб келган ҳуқуқлари 
билан мўминлар учун ижтимоий низом таъсис этилган.

Ҳазрати Ийсо алайҳиссалом таблиғотининг фориқ васфи одамларга 
нисбатан шафқат ва марҳаматга тўла покиза қалбдир. У кишининг мумтоз 
васфлари орасида одамларга афв билан муомала ва тавозе каби юксак ҳоллар 
диққатни тортади.

Ҳазрати Сулаймон алайҳиссаломнинг тилларга достон бўлган кўз 
қамаштирувчи салтанатига қарамай, тавозе ва шукр билан қалбини муҳофаза 
қилиб, Аллоҳга бандаликда юксалиши қойил қолдиради.

Ҳазрати Айюб алайҳиссаломнинг ҳаётида балоларга сабр ва ҳар қандай 
аҳволда Аллоҳ таолога ҳамд билан шукрнинг юксак кўринишлари мавжуд.

Ҳазрати Юнус алайҳиссаломнинг ҳаёти Аллоҳга юзланиб, тобеланиш ва 
қусурлари туфайли надомат чекиб, тавбани маҳкам тутишнинг комил мисоли-
дир.

Ҳазрати Юсуф алайҳиссалом асорат ҳолатида ҳам Ҳаққа тобелик ва даъ-
ватнинг энг улуғ лаҳзаларини бошдан ўтказганлар. У киши бойлик, шуҳрат 
ва шаҳват соҳибаси бўлган бир аёлнинг «Қани, менга кела қол!» дея нафсни 
жалб этувчи таклифига ҳам чиройли иффат намоён қилган. У кишининг юксак 
тақво билан зийнатланган кўнгиллари, мукаммал муносабатларнинг муҳта-
шам манбаидир.

Ҳазрати Довуд алайҳиссаломнинг ҳаёти илоҳий азамат қаршисидаги 
ибрат саҳифалари билан тўла. У кишининг афсусу надомат ичида, кўз ёш 
тўкиб ҳамду сано ва зикр қилиши, тазарру ва ниёз ҳолида Аллоҳга юзланиши 
жуда ҳам ибратлидир.

Ҳазрати Яъқуб алайҳиссаломнинг сийрати эса кишининг кўзига дунё 
қоронғи бўлган бир пайтда ҳам қайғуга тушмасдан, сабри жамил билан 

Аллоҳга боғланмоқ ва Унинг раҳматидан умид узмаслик лозимлигини кўрса-
тувчи буюк ўрнакдир.

Жаноби Пайғамбар соллаллоҳу алайҳи васалламнинг ҳаёти эса ҳамма-
сини ўз ичига оладиган улуғлик ва мукаммалликдадирки, буни айтиб адо 
қилолмаймиз.

Қуръони Карим қиссаларининг хусусиятлари

Қуръони Карим ҳодисаларнинг асосига диққатни тортади. Замон ва макон 
унсурларига ва уларнинг исмларига ортиқча аҳамият бермайди. Зеро, ҳодиса-
ларнинг ибрат ғоясига хизмат қилмаган хусусиятларига кириш масалани май-
далаштиради ва қиссадан чиқарилиши керак бўлган ҳиссани тўмтоқлаштириб, 
англашни мураккаблаштириб юборади.

Қуръон қиссаларида кўзга ташланадиган яна бур хусусият шундайдир:

Қуръони Карим қиссани, қандай сабаб билан нақл қилса, уни фақат шу 
ғояни ўз ичига олган қисмини таъкидлайди. Бу қиссанинг диний мақсадни 
ифодалашига аҳамият бергани учун ҳодисани санасидан қатъи назар, боши-
дан, ўртасидан ёки охиридан марҳамат қилади. Эшитгувчини қиссадаги воқе-
алар ичига шўнғиб кетишга ташлаб қўймайди, ораларига кўнгил иқлимини 
яшнатадиган диний иршод ва тавжиҳлар сепади.

Қуръон қиссаларининг барчаси эшитгувчини ўзига эргаштирадиган 
кириш билан бошланади. У ердаги ҳодисалар, қуруқ ифодалар билан тартиб-
га тизилмасдан, жонлилик ва ҳаракат тўла тасвир билан аниқ-тиниқ ҳолатда 
туҳфа этилади. Ифодаларда инсон ҳақиқатини тамсил этган аҳамиятли саҳна-
лар ўртага қўйилади, фақат ҳодисаларни ўз ичига олган бир неча тафсилотлар 
тасаввурга қолдирилади.

Бу ҳақиқатларнинг барчаси Қуръони Каримда қайта-қайта баён этилади.

Такрорланиш ҳикмати

Қуръон қиссаларининг энг муҳим хусусиятларидан бири такрорлардир. 
Такрор – Қуръони Каримда бошқа мавзулардан ортиқ қиссаларда ўзини кўр-
сатади. Ҳар сурада бир қисса зикр этилиши билан бирга, бир қисса ўша сурада 
қайта такрорланмаган. Бу аслида такрор шаклида ҳам эмас, суранинг умимий 
мазмунидан келиб чиққан ҳолатда ўрни билан ҳар сафар ўзига хос хусусият-
ларни ўз ичига ололган услуб обидаси саналади.

Чунончи ҳар хил тафсилотлар ўзгача ибратларга мадор бўлиб, кўнгиллар-
дан ғайб оламларига қараб минг бир қутлуғ дераза очади. 

Масалан, Ҳазрати Одам алайҳиссаломга иблиснинг сажда қилмаслиги 
масаласи такрор ҳолатида етти марта билдирилган ва ҳар бирида иблиснинг 
ҳийла ва ўйинларидан бирига диққатни тортади.

Бу такрорларнинг ҳикмати ояти карималарда шундай марҳамат қилинади:

فْنَا فِيهِ مِنَ الْوَعِيدِ لَعَلَّهُمْ يَتَّقُونَ أوَْ يحُْدِثُ لَهُمْ ذِكْرًا وَكَذَلِكَ أنَْزَلْنَاهُ قُرْآنًا عَرَبِيًّا وَصَرَّ
Шундай қилиб, уни арабий Қуръон қилиб нозил этдик. Шоядки, 

тақво қилсалар ёки уларда эслаш пайдо қилса деб, унда ваъидларни баён 
этдик. («Тоҳо сураси», 113-оят).

كْرَى تَنْفَعُ الْمُؤْمِنِينَ رْ فَأِنَّ الذِّ وَذَكِّ
Ва эслат. Албатта, эслатиш мўминларга манфаат берур. («Зориёт сура-

си», 55-оят).

Такрорлар асл мақсадни ҳар хил услубларда таблиғ қилиш тарзидадир. 
Шунинг учун оддий масалалар такрорланмайди. Масалан, Ҳазрати Мусо 
алайҳиссаломнинг туғилишлари, ёшлиги ва никоҳи такрорланмайди. Лекин 
Фиръавн билан учрашиши, сеҳргарлар билан беллашиши ва ҳаддан ошган 
Бану Исроил қавмининг аҳволи каби рисолат мақсади жиҳатидан ниҳоятда 
муҳим саналган хусусиятлар нақ тўрт маротаба такрорланади. 

Шунингдек, бир шахс билан боғлиқ маълумотлар ҳар хил жойларда зикр 
қилинган қисмлар билан бирга тўпланганида мукаммал бутунликка гувоҳ 
бўлинади. Бу билан бутун қиссалар ораларида ҳеч қандай ихтилоф ва зиддият 
кузатилмасдан ягона мавзу каби бир бутунликни ташкил қилади.

Қиссаларда кўплаб маъноларнинг такрори баҳсли мавзудир. Бунинг энг 
муҳим мақсади илоҳий ва қутлуғ ғояларнинг руҳлар ва кўнгилларга ёд бўлиб 
кетган тарзда зикр қилинишидир. Чунки киши ўзига тақдим қилинган бир 
масаланинг ҳар хил шакл, услуб ва ифодалар билан такрор ҳолатида берила-
диганини яхшироқ ҳазм қилади. Бу ҳам такрорнинг инсон руҳиятига уйғун 
илоҳий тарбия ва тазкия усули сифатидан Қуръони Каримдан жой олганини 
кўрсатади.

Қолаверса, такрор ўша маънони ҳар хил ифодалар билан ҳар хил услу-
бларда юзага чиқариб, Қуръони Каримни Аллоҳ нозил қилганини ва кишилар 
унга ўхшаган китобни яратолмасликларини исботлаган илоҳий мўъжизалар-
дан бири ҳисобланади.

Маънолар такрорида баъзан тафсилот, баъзан эса хулоса диққатни жалб 
этади. Бу йўл билан Қуръони Карим ҳар хил савия ва дунёқарашдаги киши-
ларга хитоб қилмоқда. Чунки баъзи кишиларга хулосанинг ўзи кифоя қилса, 

айримларга тафсилотни тушунтириш тақозо қилади. Зеро, Қуръон авомдан 
ҳавосгача бўлган инсониятнинг барча қатламига хитоб қилади. Шу суратда 
ҳар савия, ҳар табақа ва ҳар синф қобилияти ва истеъдоди даражасида ундан 
фойдаланади.

Қуръони Каримдаги сўз ва жумла такрорлари эса таъкид ғояси билан 
бирга ҳайрат ва даҳшат бериш, қўрқувга солиш, қайтариш ва тасвирни 
жонлантириш каби балоғат хусусиятларидан бирининг таъминланиши учун 
келтирилади. Масалан, «Қориъа» сурасида « ُاَلْقَارِعَة » лафзининг уч бор такрор-
ланиши, қиёматнинг даҳшатли манзарасининг инсонга ниҳоятда чуқур ҳис 
эттириш ҳикматининг тақозосидир.

Яна бир жиҳатдан «Раҳмон» сураси одамлар ва жинлар учун яратилган 
неъматлар саналган жумлаларнинг ортидан келган ва ўттиз бир марта такрор-
ланган:

«Роббингизнинг қайси неъматларини инкор қиласиз?!» ифодаси бан-
даларнинг ғафлат пардаларини оралаб, илоҳий неъматларни эътироф этиб, 
шукр қилиш вазифасини эслатишдир. Қолаверса, Раҳмон сурасидаги ўттиз бир 
марта келган бу такрор юракни сиқмасдан, ҳузур билан ўқилиши араб адаби-
ётида ҳеч учрамаган ўзига хос хусусиятдир.

Шунингдек, «Мурсалот» сурасида ўн бор такрорланган «Ўшал кунда 
ёлғонга чиқарувчиларга вайл бўлсин!» ояти ҳам бир неча илоҳий ҳақиқат-
дан сўз кетган оятлардан кейин келмоқда ва уларни ёлғончига чиқарганлар-
нинг ҳусрон тўла оқибат билан шиддатли бир жазога дучор бўлишларининг 
хабари берилмоқда. Шунингдек, муфассирлар бу оят келган ҳар ўринда авва-
лида келтирилган маъноларни диққатга олган ҳолатда «Ҳукм кунини, Аллоҳ-
нинг улуғ оятларини ва чексиз қудратини, сон-саноқсиз илоҳий неъматлари, 
азоб ери бўлган дўзахни ва мукофот макони бўлган жаннатни ёлғон деганлар-
нинг ҳолига вой!» тарзида изоҳлаганлар.

Қуръон ҳақиқатга даъват қиладиган ҳидоят раҳбари, дуо ва зикр кито-
бидир. Дуо ва зикрнинг ҳақиқати ва таъсири эса такрор билан юзага чиқади. 
Намозларнинг ҳар бир ракатида «Фотиҳа» сурасининг такрор-такрор тиловат 
қилиниши, тасбеҳотнинг ўттиз уч, тўқсон тўққиз ва бир юз ўн бир каби ҳар 
хил саноқларда ижро этилиши, рукуъ ва саждалардаги тасбеҳлар барча бу 
такрорлардаги баракот билан уларнинг қалбга бутунлай муҳрланиши мақ-
садига йўналган. Бундай ибодатлар банданинг Робби билан робитасининг 
қувватлантирадиганидек, кўплаб келтирилган салавоти шарифлар ҳам Расу-
луллоҳ соллаллоҳу алайҳи васаллам билан бўлган робитани мустаҳкамлайди. 
Кўп такрорланган зикрлар, шундай бир пайт келиб, қалб ва идрокнинг бу зикр 
ҳақиқатига интиқолини таъминлайди.

Чунончи, Жунайди Бағдодий қуддуса сирруҳа ҳазратларига бир киши 
келиб шундай деди:

Устоз, «Ла илаҳа иллаллоҳ»нинг маъноси нима?

Ул буюк зот – Ҳақ дўсти шундай жавоб қилдилар:

«Бу сўзни кўп такрорлагинки, маъносининг ҳақиқатига эришасан».

Яна бир жиҳатдан, қалб ва тил ҳамоҳанглигида бажарилган Қуръон 
тиловатлари ва такрорланган Қуръони Карим сураларининг ҳар хил таъсири 
бўлади.

Жумладан, «Ҳашр» сурасининг сўнгги уч ояти фазилати ҳақида Жаноби 
Пайғамбар соллаллоҳу алайҳи васаллам шундай марҳамат қилганлар:

«Ҳар ким тонгда уч марта «ِجِيم يْطَانِ الرَّ مِيعِ الْعَلِيمِ مِنَ الشَّ ِ السَّ -дегани «أعَُوذُ بِاللَّ
дан кейин Ҳашр сурасининг охирги уч оятини ўқиса, Аллоҳ унга шомгача 
гуноҳлари кечирилишини сўрайдиган етмиш минг фариштани юборади. 
У киши ўлса, шаҳид бўлиб кетади. Шомда ўқиса ҳам худди шундайдир». 
(Термизий, «Фадоилул Қуръон», 22)

Воқиъа сурасини ўқиган машаққатдан халос бўлиши, маълум оятларнинг 
тиловати билан беморларнинг шифо топиши ва шунга ўхшаган жуда кўплаб 
тажаллийлар Қуръони Каримда бор. Зеро, Қуръони Карим лафз ва маъно 
жиҳатидан илоҳий шабада бўлгани учун хоҳ оятлари такрор ўқилса, хоҳ 
маъно-моҳият айни ёхуд ҳар хил лафзлар билан такрорланишидан маънавий 
файзиёблик вужудга келиши ва инсон маънавиятини ҳаттоки моддий жиҳа-
тини ҳам илоҳий ирода нуқтаи назаридан таъсирлантириши мутлақо ҳақдир. 
Бироқ бу тажаллийларнинг барчасига ноил бўлиш учун ўқиган киши маъна-
вий маромга етган бўлиши керак. Чунончи, Ҳазрати Али розияллоҳу анҳу 
билан бир бадавий орасида рўй берган мана бу ҳодиса қалб маромини нақадар 
чиройли намоён қилмоқда:

«Бир куни бир камбағал бадавий Ҳазрати Алидан садақа сўрайди. Ҳазрати 
Али розияллоҳу анҳу ўша пайтда бошқа бир имконини тополмаганларидан 
ердан бир ҳовуч қум олиб, қумга бир нарсаларни ўқиб пуфлайдилар. Сўнгра 
тупроқни бадавийнинг ҳовучига олтин кўринишида тўкадилар. Бадавий ҳай-
ратда қолади. Бу иш қандай рўй берганини, ҳовучидаги тупроққа нималар 
ўқиганини сўраб, Ҳазрати Алига ялиниб-ёлворади. Ҳазрати Али розияллоҳу 
анҳу эса ғоят сокин тарзда «Фотиҳа» сурасини ўқиганини айтади. Шундан 
кейин суюниб, ердан бир ҳовуч тупроқ олган бадавий, «Фотиҳа» сурасини 
ўқиб, тупроққа пуфлайди. Лекин қум қумлигича қолади. Бадавий Ҳазрати 
Алидан бунинг ҳикматини сўрайди. Ҳазрати Али розияллоҳу анҳу эса «Бу 
қалб фарқи!» дея бу ишнинг ҳикматини хулоса қиладилар».

Қуръонни бошдан охир ғафлат туфайли имкон тополмагани учун ўқиёл-
маганлар қисқа бир сурани бемалол ўқий оладилар. Шунинг учун ҳам Холиқ 
таоло каломининг энг муҳим хабарларини, баъзан қисман, баъзан бошдан 
охир илоҳий бир нуқта сифатида қутлуғ калит сўзлар билан қисқа сураларда 
акс эттирган ва ҳар бирини худди қичик бир Қуръон ҳукмида қилган. Чунончи, 
Имом Шофеъий ҳазратлари шундай дейдилар:

«Агар бутун бошли Қуръони Карим ўрнига фақат «Аср» сураси нозил бўл-
ганида ҳам шунинг ўзи етарли эди. Чунки унда Исломнинг бутун асосларини 
топиш имкони бор...»

Миллий шоиримиз Меҳмед Акифнинг шу мисралари ҳам «Аср» сураси 
билан боғлиқ бу ҳукмни таъйид қилади:

Холиқнинг кўпдан кўп исми бор энг боши Ҳақ,
Қандай буюк иш банда учун Ҳақнинг қўлидан тутмоқ!
Асҳоби киром мажлисдан қўзғалганда,
Албатта сураи «Аср» ўқилган, нега?

Бу улуғ сурада яширин асрори фалоҳ,
Аввало иймони ҳақиқий келади, сўнгра салоҳ,
Сўнгра ҳақ, сўнгра сабот, шудир болам, инсонлик.
Тўртталаси бирлашса, йўқдир сенга зарар ортиқ.

Қуръони Каримда пайғамбарлар ва қиссалари

Қуръон қиссаларида пайғамбарлар башариятнинг ҳар жиҳатдан энг 
мумтоз шахсиятлари сифатида тақдим этилади. Улар касбий ғайрат билан 
эмас, илоҳий тайин билан танланганлардир.1 Ояти карималарда шундай марҳа-
мат қилинади:

سْتَقِيمٍ وَاجْتَبَيْنَاهُمْ وَهَدَيْنَاهُمْ إِلَى صِرَاطٍ مُّ
«…Уларни танлаб олдик ва тўғри йўлга ҳидоят қилдик». («Анъом сура-

си», 87-оят)

َ سَمِيعٌ بَصِيرٌ ُ يَصْطَفِي مِنَ الْمَلَئِكَةِ رُسُلً وَمِنَ النَّاسِ إِنَّ اللَّ اَللَّ
Аллоҳ фаришталардан ва одамлардан расуллар танлаб олур. Албат-

та, Аллоҳ ўта эшитувчидир, кўриб турувчидир. («Ҳаж сураси», 75-оят)

1. Пайғамбарликнинг касбий эмас ваҳбий эканига мана бу ояти карималар далил бўлади: 
Жума сураси, 4-оят.
Анъом сураси, 124- оят.
Қасас» сураси, 86-оят.

Қуръони Каримда ҳар бир пайғамбарнинг бир нави аломати фориқаси 
бўлган фазилатлари, ҳар хил оятларда сочиб ташланган. Чунончи, бу ояти 
карималардан бир нечтасида шундай марҳамат қилинади:

ُ إِبْرَاهِيمَ خَلِيلً وَاتَّخَذَ اللَّ
...Ва Аллоҳ Иброҳимни Ўзига халил тутгандир. («Нисо сураси», 125-оят). 

ابٌ. وَاذْكُرْ عِبَادَنَا إبْرَاهِيمَ وَإِسْحَاقَ وَيَعْقُوبَ  إِنَّا وَجَدْنَاهُ صَابِرًا نِعْمَ الْعَبْدُ إِنَّهُ أوََّ
ارِ. وَإِنَّهُمْ عِنْدَنَا لَمِنَ  أوُْلِي الْيَْدِي وَالْبَْصَارِ. إِنَّا أخَْلَصْنَاهُم بِخَالِصَةٍ ذِكْرَى الدَّ

نْ الْخَْيَارِ الْمُصْطَفَيْنَ الْخَْيَارِ. وَاذْكُرْ إِسْمَاعِيلَ وَالْيَسَعَ وَذَا الْكِفْلِ وَكُلٌّ مِّ
...Биз уни сабрли топдик. У қандай ҳам яхши банда! Албатта, у сер-

тавбадир.
Қўллар ва кўзлар соҳиблари бўлган бандаларимиз – Иброҳим, Исҳоқ 

ва Яъқубни эсла.
Албатта, Биз уларни холис бир хислат-ла ажратдик. У (охират) диёри-

ни эслаш эди.
Албатта, улар ҳузуримизда танланган ахёрлардандирлар.
Исмоил, Ал-Ясаъ ва Зулкифлни ҳам эсла. Барчалари ахёрлардандир. 

(«Сод сураси», 44–48-оятлар).

وَاذْكُرْ فِي الْكِتَابِ مُوسَى إِنَّهُ كَانَ مُخْلَصًا وَكَانَ رَسُولً نَّبِيًّا. وَنَادَيْنَاهُ مِنْ جَانِبِ 
حْمَتِنَا أخََاهُ هَارُونَ نَبِيًّا. وَاذْكُرْ فِي  بْنَاهُ نَجِيًّا. وَوَهَبْنَا لَهُ مِنْ رَّ الطُّورِ الْيَْمَنِ وَقَرَّ

 الْكِتَابِ إِسْمَاعِيلَ إِنَّهُ كَانَ صَادِقَ الْوَعْدِ وَكَانَ رَسُولً نَّبِيًّا. 
هِ مَرْضِيًّا. وَاذْكُرْ  كَاةِ وَكَانَ عِنْدَ رَبِّ لَةِ وَالزَّ  وَكَانَ يَأْمُرُ أهَْلَهُ بِالصَّ

يقًا نَّبِيًّا. وَرَفَعْنَاهُ مَكَانًا عَلِيًّا
فِي الْكِتَابِ إِدْرِيسَ إِنَّهُ كَانَ صِدِّ

Китобда Мусони эсла. Албатта, у танлаб олинган эди ҳамда набий ва 
расул эди.

Унга Турнинг ўнг томонидан нидо қилдик ва муножот учун уни Ўзи-
мизга яқинлаштирдик.

Ва унга Ўз раҳматимиздан оғаси Ҳорунни набий қилиб ҳадя этдик.
Ва китобда Исмоилни эсла. Албатта, у ваъдасига содиқ эди ҳамда 

расул ва набий бўлган эди.

У аҳлини намозга ва закотга буюрар эди ва Робби ҳузурида рози 
бўлинган эди.

Ва Китобда Идрисни эсла. Албатта, у сиддиқ ва набий бўлган эди.
Ва уни олий мақомга кўтардик. («Марям сураси», 51–57-оятлар).

Бутун коинотнинг яратилишига сабаб бўлган Ҳақ таоло «Ҳабибим» дея 
марҳамат қилган Расулуллоҳ соллаллоҳу алайҳи васалламда эса бутун пайғам-
барларнинг фориқ сифатлари жам қилингандир. У зот алайҳиссалом ҳақидаги 
ояти каримада:

وَ مَا اَرْسَلْنَاكَ اِلَّ رَحْمَةً لِلْعَالَمِينَ
Сени оламларга фақат раҳмат қилиб юбордик. («Анбиё сураси», 107-оят) 

дея марҳамат қилинган.2

Бироқ пайғамбар алайҳиссаломлардаги бу ўзига хослик, уларга берилган 
улкан ва оғир масъулиятни талаб қилади. Чунончи, Ҳақ субҳанаҳу ва таоло 
уларнинг ўзида бу қобилият йўқлигини ва уларга улуғият нисбати берилмас-
лигини ифодалаш мақсадида шундай марҳамат қилади:

فَلَنَسْألََنَّ الَّذِينَ أرُْسِلَ إِلَيْهِمْ وَلَنَسْألََنَّ الْمُرْسَلِينَ
Бас, албатта, расул юборилганлардан ҳам ва албатта, расуллардан 

ҳам сўраяжакмиз. («Аъроф» сураси, 6-оят)

Ояти каримада келтирилган элчи пайғамбарлар илоҳий таъминот остида 
бўлсалар-да, уларга ҳам таблиғларидаги ишончлилик даражасига кўра ҳисобга 
тортиладилар. Бир ривоятга кўра, Сулаймон алайҳиссалом ўзларига берилган 
муаззам дунё бойликлари ва уларнинг тасарруфининг ҳисоби сабабли бошқа 
пайғамбарлардан бироз кечроқ жаннатга кириши нақл қилинади.3 

Пайғамбарлардан бошқа кишилар учун бундай таъминот йўқ.4 Банда-
сининг вазифаси маънавий ҳолларда ўзидан устун бўлганларга қараб, қалб 

2. Расулуллоҳ соллаллоҳу алайҳи васаллам дунё ва охиратда ҳам раҳматдирлар. Дунёда ҳидоятлари 
билан, охиратда эса шафоатлари билан. Ҳадиси шарифларда кенг таъкидланишича маҳшарда барча 
кишилар текис ва кенг бир майдонда йиғилади. Даҳшатли машаққатлар ичида ҳисобга тортилишни 
кутаётган кишилар, оқибат бир халоскор қидира бошлайдилар. Бош урган катта пайғамбарлардан 
ёрдам кўрмагандан сўнг, Расулуллоҳ соллаллоҳу алайҳи васалламнинг ҳузурларига келиб 
ёлворадилар. Шунда Пайғамбари Зишон соллаллоҳу алайҳи васаллам Арши Раҳмоннинг остида 
саждага йиқилиб, Ҳақ субҳанаҳу ва таолодан умматларини истайдилар. У зотга буюк шафоат 
масъулияти берилгандан кейин, аввал тўғридан жаннатга кирадиганларга, маълум бир муддатдан 
кейин эса калимаи шаҳодатни айтишдан бошқа яхши амали бўлмаган гуноҳкорларни шафоат 
қиладилар ва уларни жаннатга олиб борадилар. 

 Бухорий, «Риқоқ» 51, «Тавҳид», 36, «Тафсири сура»,  (17), 5; Муслим, «Иймон, 322, 326, 327)
3. Қаранг: Табароний, «Ал-Муъжамул кабир», XII, 94-95.
4. Шу билан бирга бу қоиданинг истисноси сифатида, Пайғамбар соллаллоҳу алайҳи васаллам жаннат 

хушхабарини берган кишилар қайсидир маънода таъминот остида ҳисобланадилар. Ашараи 
Мубашширадек.

оламини такомилга етказиши, моддий ҳолатларда эса ўзидан қуйидагилардан 
ибрат олиб, шукроний ҳислар ичра умргузаронлик қилишга ғайрат кўрсати-
шидир.

Чунончи, ҳадиси шарифда: 

«Сизлардан бир киши мол ва яратилишда ўзидан устун бўлган бир 
кишини кўрганида, назарини дарҳол ўзидан қуйида бўлганларга қарат-
син» (Бухорий, «Риқоқ», 30) дея марҳамат қилганлар.

Пайғамбар соллаллоҳу алайҳи васалламга хитобан Ҳазрати Ийсо алайҳис-
саломнинг шахсида бутун пайғамбарларга оид савол-жавобни билдирган ояти 
карималар шундайдир:

مُ الْغُيُوبِ سُلَ فَيَقُولُ مَاذَا أجُِبْتُمْ قَالوُاْ لَ عِلْمَ لَنَا إِنَّكَ أنَْتَ عَلَّ ُ الرُّ يَوْمَ يَجْمَعُ اللَّ
Аллоҳ расулларни жамлаган кунда: «Сизга қандай жавоб қилинди?» 

– деб сўрайдир. «Биз билмаймиз, албатта, Сен Ўзинг ғайбларни ниҳоятда 
билувчидирсан», – дерлар. («Моида» сураси, 109-оят)

لَ عَلَيْنَا بَعْضَ الْقََاوِيلِ. لَخََذْنَا مِنْهُ بِالْيَمِينِ.   وَلَوْ تَقَوَّ
نْ أحََدٍ عَنْهُ حَاجِزِينَ ثمَُّ لَقَطَعْنَا مِنْهُ الْوَتِينَ. فَمَا مِنْكُمْ مِّ

Ва агар у Бизга баъзи ёлғон сўзларни тўқиганида… Биз уни қудрат 
билан албатта тутган бўлар эдик. Сўнгра, албатта, унинг шоҳ томирини 
кесамиз. Бас, сизлардан ҳеч ким уни тўсиб қолувчи бўлмас. («Ҳаққо» сураси, 

44–47-оят).

ةٍ بِشَهِيدٍ وَجِئْنَا بِكَ عَلَى هَؤُلَءِ شَهِيدً. يَوْمَئِذٍ يَوَدُّ الَّذِينَ  فَكَيْفَ إِذَا جِئْنَا مِنْ كُلِّ أمَّ
َ حَدِيثًا ى بِهِمُ الْرَْضُ وَلَ يَكْتُمُونَ اللَّ سُولَ لَوْ تُسَوَّ كَفَرُواْ وَعَصَوُاْ الرَّ

Ҳар бир умматдан бир гувоҳ келтириб, сени уларнинг ҳаммасига 
гувоҳ этиб келтирган чоғимизда (ҳол) қандай бўлур?!

Куфр келтирганлар ва Расулга осий бўлганлар ўша кунда ерга қори-
шиб кетишни истарлар ва Аллоҳдан ҳеч бир гапни беркита олмаслар. 
(«Нисо» сураси, 41–42-оят).

Ибн Масъуд розияллоҳу анҳу бир куни Расулуллоҳ соллаллоҳу алайҳи 
васаллам сўраганлари учун Нисо сурасини ўқиётиб, 41-оятга келганларида, 
фахри коинот соллаллоҳу алайҳи васаллам (42-ояти каримадаги даҳшатли 
ифодаларни эшитишга тоқатлари етмаганидан) «Ҳозирча етар!» дея марҳамат 

қилиб, қироатни тўхтатган ва Аллоҳ таолонинг азамати қаршисида йиғлаган-
лар. (Бухорий, «Фадоилул Қуръон», 32; Муслим, «Мусофирун», 247)

Қуръони Каримнинг улуғлиги ва Пайғамбар алайҳиссаломнинг 
фазилатлари

Юқоридаги ояти карималарда нубувватнинг оғир масъулияти ёнида Пай-
ғамбар соллаллоҳу алайҳи васаллам келтирган Каломуллоҳ бутунлай ваҳийга 
тааллуқлилиги марҳамат қилинмоқда. Чунончи, улуғ Китоб бу ҳақиқатни 
шундай баён қилади: 

ذَلِكَ الْكِتَابُ لَ رَيْبَ فِيهِ هُدًى لِّلْمُتَّقِينَ
Ушбу Китобда ҳеч шубҳа йўқ, у тақводорларга ҳидоятдир. («Бақара» 

сураси, 2-оят).

Шубҳасиз, бу Китобнинг Аллоҳ томонидан нозил қилиниши унинг аза-
мати илоҳийяга кўра мукаммаллик намоён қилишни тақозо қилган. Бу мукам-
малликни таъминлаган хусусиятлардан бири – Қуръоннинг оз сўз билан кўп 
нарсани ифодалаганидир. Унинг ҳақиқий хусусиятларидан яна бири эса, дунё 
ва охиратда одамзоднинг саодатини таъминлашидир.

Бу сўнги илоҳий Калом, сўнги Пайғамбар Ҳазрати Муҳаммад Муста-
фо соллаллоҳу алайҳи васалламга қиёматга қадар давом этадиган энг буюк 
мўъжиза сифатида лутф этилган. Чунки ҳар бир пайғамбарга ўз замонасига 
кўра мақбул бўлган маслакларга кўра, нубувват даъвосини исботлайдиган бир 
неча мўъжизалар инъом этилган. Башар тоқатидан ниҳоятда устун бўлган бу 
илоҳий ғаройиботларни мушоҳада қилиб, кўнглида ҳидоят нури бўлганлар 
пайғамбарларига:

«Сен Аллоҳнинг элчисисан!» дея уларни тасдиқлаганлар, ҳидоятдан 
маҳрум, бадбахтлар эса:

«Сен бир сеҳргарсан, холос!» деганлар.

Бу билан пайғамбарларни қабул қилганлар ҳам, қабул қилмаганлар ҳам 
ғаройиб ҳодисалар бўлган мўъжизаларни тасдиқлашга мажбур бўлганлар. 
Пайғамбар соллаллоҳу алайҳи васаллам Аллоҳнинг изни билан ойни иккига 
бўлганларида, бу буюк мўъжизани бутун Макка халқи кузатган, бироқ қабул 
қилиш тарзи қалбий насибларига кўра иймон ёхуд куфр истиқомати даража-
сида бўлган.

Мусо алайҳиссаломга мўъжиза ўлароқ берилган асолари улкан аждарҳога 
айланган ва Бану Исроиллар орасида ривожланган сеҳр ва сеҳргарликнинг 
нуфузига путур етказган. 

Ийсо алайҳиссаломга ҳам тиб дунёси ета олмайдиган бир ғаройибот бўл-
ган ўликларни тирилтириш мўъжизаси берилган, у киши бутун тиб дунёси-
нинг қобилиятининг заифлигини кўрсатган.

Расулуллоҳ соллаллоҳу алайҳи васаллам замонларида эса шеър ва балоғат 
(чиройли сўзлашув услуби) олтин даврларини бошдан кечирар, Укоз, Зулма-
жоз, Мажонна каби бозорларда сараланарди. Бу ерларда ўз даврининг адиб ва 
шоирлари бир-бирлари билан беллашар, биринчи ўринни эгаллаган асарлар 
атлас матолар устига ёзилиб, Каъбанинг деворларига осиларди. Шу тарзда 
Расулуллоҳ соллаллоҳу алайҳи васалламгача Каъба деворларида еттита шеър 
осилган ва уларга «Етти осиғлиқ» («Муаллақати сабъа») номи берилган. 
Лекин Қуръони Каримнинг ажойиб балоғат ва хитобати қаршисида бир неча 
асрлардан бери анъана сифатида давом этган адабиёт мусобақалари тарихга 
айланиб кетди. Бундан кейин энди ҳеч қайси шоир мусобақада ғолиб бўлган 
шеърини Каъба деворларига осмайдиган бўлди.

Бу тарзда энг кучли хотибларни ҳам ожиз қолдирган Пайғамбар соллал-
лоҳу алайҳи васалламнинг набавий қудрати қиёматга қадар барча замонлар 
ва барча маконларга шомил бўлгани учун, у зот аввалги пайғамбарларнинг 
барчасидаги салоҳият, иқтидор ва мўъжизотга эга ва барчасидан устун чўққи-
дадир. Шу билан бирга, оддий кишиларга доимий тимсол бўлиш зарурати 
сабаби биландирки, ижроотлар аксарият ҳолларда башар талабларига кўра 
рўёбга чиқади.

Бу ерда шуни ҳам алоҳида таъкидлаш лозимки, сарвари олам соллаллоҳу 
алайҳи васалламдан бошқа барча пайғамбарларнинг маъмуриятлари маълум 
бир замон ва макон билан чекланган. Шунинг учун ҳам улардан бизга бой 
амаллар манзумаси етиб келган. Ҳолбуки, Пайғамбар соллаллоҳу алайҳи 
васаллам Пайғамбар қилиб юборилишларидан бошлаб то қиёматгача бутун 
замон ва маконларни маънавий муолажасига маъмур бўлганлари учун у зот 
соллаллоҳу алайҳи васалламнинг барча амаллари, энг жузъий ва маҳрам таф-
силотларигача саҳиҳ ривоят билан бизгача етиб келган ва бу интиқол қиёматга 
қадар давом этиш шарафига ноил бўлган.

Пайғамбар соллаллоҳу алайҳи васалламнинг жаҳоншумул рисолати ояти 
карималарда шундай баён этилади: 

مَاوَاتِ  ِ إِلَيْكُمْ جَمِيعًا الَّذِي لَهُ مُلْكُ السَّ  قُلْ يَا أيَُّهَا النَّاسُ إِنِّي رَسُولُ اللَّ
 ِ  وَالْرَْضِ ل إِلَهَ إِلَّ هُوَ يحُْيِي وَيمُِيتُ فَآمِنوُاْ بِاللَّ

ِ وَكَلِمَاتِهِ وَاتَّبِعُوهُ لَعَلَّكُمْ تَهْتَدُونَ يِّ الَّذِي يؤُْمِنُ بِاللَّ وَرَسُولِهِ النَّبِيِّ الْمُِّ

Сен: «Эй одамлар! Албатта, мен сизларнинг барчангизга осмонлару 
ернинг подшоҳлиги Уники бўлган Аллоҳнинг Расулидирман. Ундан ўзга 
илоҳ йўқ. У тирилтиради ва ўлдиради. Бас, Аллоҳга ҳамда Унинг Расули 
– Аллоҳга ва Унинг калималарига иймон келтирадиган уммий Набийга 
иймон келтиринг. Ва унга эргашинг, шоядки, ҳидоят топсангиз», – деб 
айт. («Аъроф» сураси, 158-оят). 

ةً لِّلنَّاسِ بَشِيرًا وَنَذِيرًا وَلَكِنَّ أكَْثَرَ النَّاسِ لَ يَعْلَمُونَ وَمَا أرَْسَلْنَاكَ إِلَّ كَافَّ
Сени барча одамларга фақат хушхабарчи ва огоҳлантирувчи қилиб 

юбордик. Лекин одамларнинг кўплари билмаслар. («Саъба» сураси, 28-оят)

لَ الْفُرْقَانَ عَلَى عَبْدِهِ لِيَكُونَ لِلْعَالَمِينَ نَذِيرًا.   تَبَارَكَ الَّذِي نَزَّ
مَاوَاتِ وَالْرَْضِ وَلَمْ يَتَّخِذْ وَلَدًا وَلَمْ يَكُن   اَلَّذِي لَهُ مُلْكُ السَّ

رَهُ تَقْدِيرًا لَّهُ شَرِيكٌ فِي الْمُلْكِ وَخَلَقَ كُلَّ شَيْءٍ فَقَدَّ
Оламларга огоҳлантирувчи бўлиши учун бандасига Фурқонни нозил 

қилган Зот баракотли, улуғдир.
У осмонлару ернинг мулки Унга хос бўлган, Ўзига фарзанд тутмаган, 

мулкида шериги бўлмаган, ҳар бир нарсани ўлчов ила ўлчаб яратган Зот-
дир. («Фурқон» сураси, 1-2-оят)

Бунинг сабаби у зот соллаллоҳу алайҳи васалламга хос қилинган «охир 
замон»нинг барча кишилари «усвои-ҳасана», яъни мукаммал бир ўрнак бўли-
шини таъмин истиқоматидаги муроди илоҳийдир.

Бу муроди илоҳийни тажаллий эттириш учун Пайғамбар соллаллоҳу алай-
ҳи васалламга бир неча мўъжизалар нозил қилинган. Мўъжизаларнинг ғояси, 
оммани таъсир остига олиб, уларнинг пайғамбарларга итоат қилишларини 
таъминлашдир. Жамиятнинг энг қудратли ва эътиборли кишиларининг ҳам 
эргаштириш мақсади кўзда тутилганки, Пайғамбар соллаллоҳу алайҳи васал-
лам бошқа барча мўъжизаларига қўшимча равишда ва булардан ҳам устунроқ 
қилиб ижоз (оз сўз билан кўп нарсани сўзлаш)да камол топган Қуръони Карим 
мўъжизаси билан қўллаб-қувватланганлар. Мўъжиза – пайғамбарлардагина 
бўладиган фавқулодда ҳолат бўлса-да, уларнинг оммани ўзига эргаштира 
олиш хусусидаги таъсирини кучайтириб, Пайғамбар соллаллоҳу алайҳи васал-
ламнинг таблиғларида ижро ва воситадан иборат бўлган Қуръони Каримнинг 
ижози тенгсиз мўъжиза ҳисобланади. Шу сабабдан ҳам илоҳий, лекин абадий 
бир машъаладек Пайғамбар соллаллоҳу алайҳи васалламнинг қўллари билан 
башариятга тақдим қилинган Қуръони Каримнинг ижози, балоғат ва фасоҳат-

ни жуда яхши англайдиган саодат асрининг кишисини Пайғамбар соллаллоҳу 
алайҳи васалламга эргашишини таъминлаган ҳақиқий муассар бўлган. 

Чунончи, Ҳазрати Умар розияллоҳу анҳу абадий саодат қуёшини сўнди-
ришдек энг чиркин мақсад билан йўлга чиқиб, тасодифан Қуръони Карим оят-
ларини эшитиб қоладилар ва оятлар нури у кишини бир қутбдан бошқа қутбга 
олиб бориб ташлайдиган даражада яшин тезлигида ҳидоятга етказгандир.

Машҳур шоир ва адиб Имрул Қайснинг синглиси Қуръони Каримдан 
қисқагина матн эшитиб, ҳайрат билан ҳуркиб, даҳшатларда қолиб:

«Бу шунчаки инсон сўзи эмас! Дунёда бундай сўз бўлса, акамнинг шеъри 
Каъба деворидан туширилиши керак! Бориб уни туширинглар, бу оятларни у 
ерга осинглар!» дейиши бу илоҳий ҳақиқатнинг тарихий мисолларидан фақат-
гина биттасидир. (Қаранг: Аҳмад Жавдат Пошо «Қиссаси Анбиё», I, 83)5

Қуръони Карим ўқилганида унинг бу улуғлиги қаршисида ҳатто мушри-
клар ҳам шунчалик таъсир остида қолардиларки, кўнгилларида иймон келти-
ришга мойиллик туғилар, лекин бунга тўсқинлик қилиш учун уни овоз билан 
бўғиб, эшитилишига монелик қилишга уринардилар. Бу ҳақиқат ояти карима-
да шундай марҳамат қилинади:

وَقَالَ الَّذِينَ كَفَرُوا لَ تَسْمَعُوا لِهَذَا الْقُرْآنِ وَالْغَوْا فِيهِ لَعَلَّكُمْ تَغْلِبُونَ
Куфр келтирганлар: «Бу Қуръонга қулоқ солманглар, унга халақит 

беринг, шоядки, ғолиб бўлсангиз», – дедилар. («Фуссилат» сураси, 26-оят)

Лекин айрим мушриклар барибир Қуръонни яширинча эшитишарди. Абу 
Жаҳлдек ҳаддан ошган мушриклар ҳам ҳатто девор ортидан Қуръони Карим-
ни билдирмай эшитар, ишонмасалар-да, таъсири остида қолардилар. Лекин 
куфрларидаги қайсарликлари сабабли, Қуръон эшитаётганда бир-бирларига 
кўзлари тушса, қочардилар.

Чунки Қуръон муассисдир. Кўнгил дунёларига таъсир қилиш билан инкор 
ва куфр зулматидаги инсониятни коинот, ҳаёт ва инсон ҳақида тасаввурини 
ўзгартириб, тузатиш билан башариятнинг энг катта инқилобини келтириб 
чиқаради. Жоҳилият оммасининг ҳидоят топиши бунга энг ёрқин мисол бўла 
олади.

5. Сўз эгасини эслатади ва бу сўзни сўйлаган кишининг шон ва қудратига кўра бир улуғлик ва 
мукаммаллик намоён қилад. Шундай экан. Қуръони Каримнинг мисли кўрилмаган балоғат 
ва фасоҳати, унинг Соҳиби бўлган Ҳақ субҳанаҳу ва таолонинг қудрат ва азаматининг шонига 
кўра бўлгани учун инкорчилар дохил бутун башариятни ожизу лол қолдирган. Айниқса Қуръони 
Каримнинг «саҳли мумтаний» осон кўрингани билан унга ўхшаш сўз сўйланганида тушунилиш 
мушкул бўлган оз ва соз сўз сўйлаш санъати) васфида эканлиги мутлақо бошқача бир илоҳий 
сирдирки ҳар қандай киши уни соҳиби томонидан қанчалик осон баён этилганини идрок қилади. 
Лекин бир ўхшашини асло ярата олмайди.

Қуръон шундай калому азмдирки, ҳатто ҳайвонларга ҳам ўз таъсирини 
ўтказади.

Чунончи, Усайд ибн Ҳудайр розияллоҳу анҳу шундай дейдилар:

«Бир кеча «Бақара» сурасини ўқиётгандим. Шу пайт отим ён тарафимда 
боғланган эди. Бир пайт от безовталаниб, асовлана бошлади. Ўқишдан тўхта-
гандим от тинчланди. Яна ўқий бошлагандим, от яна асовланди. Ҳатто ўғлим 
Яҳёни от босмасин деган хавотирда ёнимга олдим.

Шу аснода осмонга қараганимда бошим устида қандилларга ўхшаган 
чироқлар турганини кўрдим. Кейин улар само узра кўтарилиб, кўздан ғойиб 
бўлди.

Тонг саҳарда бўлган воқеаларни Расулуллоҳ соллаллоҳу алайҳи васал-
ламга айтиб берганимда:

«Ўқи, эй Усайд, ўқи!» дедидар ва яна:

«Эй Усайд! Сен кўрган нарсалар нималигини биласанми?» дея сўра-
дилар.

«Йўқ», дедим.

Расулуллоҳ соллаллоҳу алайҳи васаллам:

«Улар сенинг Қуръон тиловат қилишингни эшитгани келган 
фаришталар эди. Агар сен ўқишда давом этганингда, тонггача сени эши-
тар эдилар. У фаришталар одамларга махфий қолмас, одамлар ҳам улар-
ни кўра олардилар», дея марҳамат қилдилар. (Бухорий, «Фадоилул Қуръон», 15)

Қуръони Каримнинг бутун мавжудотни қамраб олган таъсир ва таҳсир 
ҳикмати – нубувват ҳалқасининг сўнги Пайғамбар Муҳаммад Мустафо сол-
лаллоҳу алайҳи васаллам билан ниҳояланиши ва бундан кейинги барча замон 
ва маконлар у зотга тааллуқли бўлган жиҳати билан Расулуллоҳга воқе бўлган 
ваҳийнинг мукаммал манзумасини ташкил қилишидадир. Яъни бу сўнгги 
илоҳий китобни дунё тургунича рўй берадиган ҳар қандай талаб ва ҳолатга 
жавоб бера оладиган ҳақиқатлардан иборат бўлгани энг чиройли ҳикматидир. 
Қуръони Каримнинг маъно ва моҳият жиҳатдан тенгсиз ижоз ва ҳикматлар 
гулдастаси эканлиги, мана шу кайфиятдан келиб чиққан.

Бу илоҳий армуғон ҳидоят раҳбари ва нубувватнинг ҳақиқат эканини 
исбот қиладиган ижод бандаси (санъат ғаройиботи) сифатида қиёматгача 
давом этади.

Қуръони Карим услубидаги фасоҳат, балоғат ва у қамраб олган аҳкомнинг 
шоҳ асарлиги ёнида, маъно ва моҳияти билан барча замон ва маконларга хитоб 
қилиши ҳеч қайси пайғамбарга насиб бўлмаган китобдир. Бу устунликлар қиё-

матга қадар давом этишини ва Пайғамбар соллаллоҳу алайҳи васалламнинг 
ҳам кўп умматга эга бўлишларининг яққол нишонасидир.

Қуръони Каримда ҳамма нарса – ифода, услуб, маъно, мўъжиза, тарих ва 
шунга ўхшаган нима бўлса ҳаммаси Аллоҳникидир. Оятларнинг тартибланиш 
навбати ҳам ваҳий билан боғлиқ бўлиб, Расулуллоҳ соллаллоҳу алайҳи васал-
ламнинг заррача аралашувлари бўлмаган.

Шунингдек, Қуръони Каримнинг услубидек овоз оҳанги ҳам Аллоҳга 
тааллуқлидир. Қуръон назмида заррача тақдим, таъхир ёхуд ҳар қандай бир 
ўзгартириш киритиш ўша заҳотиёқ оҳангни бузади.

Ўтган асрларнинг энг олди Ислом уламоларидан муҳтарам Муҳаммад 
Ҳамидуллоҳ Қуръоний оҳанг билан боғлиқ шундай хотирани нақл қилганлар:

«Мусулмон бўлган бир француз мусиқашуноси, бир учрашганимизда 
менга «Наср» сурасининг қироатида икки оят орасида тўхтаб ўқиш мусиқий 
жиҳатдан яхши эмаслигини таъкидлади. Унга «اَفْوَاجًا» сўзи устида тўхталмас-
лигини, билъакс давом этиб «ْح -сўзига ўтилишини изоҳладим. Бу мусиқа «فَسَبِّ
шунос биродаримиз буткул ҳайрат ва шошқинлик ичида қолди ва шундай 
деди:

«Наҳотки?! Ҳақиқатан ҳам шундайми? Чиндан ҳам сен ўқиганингдек 
бўлса, ана энди тўғри бўлди. Энди иймонимни янгилашим керак, Аллоҳ мени 
кечирсин!» деди».6

Қуръони Карим бу хусусияти билан одамларнинг кўнгилларида фавқу-
лотда кучли таъсир уйғотган, араблар уни Расулуллоҳ соллаллоҳу алайҳи 
васалламнинг муборак оғизларидан эшитиш билан иймон нурларига ғарқ 
бўлганлар.

Қуръони Каримнинг лафзи бир мўъжиза эканига яқин тарихимиздан шун-
дай мисол бор:

Ерости Масжиди имом хатиби Алий Ускудорли Ҳожа бир вақтлари 
Абдулҳамид Хон замонида саройда имомлик қилганлар. У кишининг Юксак 
Ислом Институдан талабалари Меҳмет Алий Сари ва Исмоил Қоражам Хожа-
ларнинг нақл қилишларича, Алий Ускудорли Хожа Венгер қироли томонидан 
бир ҳайъат билан бирга Венгрияга даъват қилинадилар. Ҳар хил маданий-маъ-
рифий тадбирларда иштирок этганларидан кейин, бевосита қирол томонидан 
саройга чақирилиб, баъзи учрашувлардан кейин Алий Ускудорли Хожадан 
Қуръони Карим ўқишлари сўралади. У киши бир ашри шариф тиловат қила-
дилар. Меҳмет Алий Хожанинг айтишича, Ниҳовент мақомида бу ашри шариф 

6. Ҳодисанинг тафсилоти учун қаранг: Муҳаммад Ҳамидулло, Қуръони Карим тарихи Истанбул 
1993, 94-95-саҳифалар.

ўқилади. Алий Ускудорли ўша пайтларда жуда ёш қори, қурро ҳофиз, овозлари 
ниҳоятда чиройли, адоси ҳам жуда ёқимли бўлган. Шунинг учун ҳам у киши 
ўқиган илоҳий каломлар қиролни шу даражада сеҳрлаб қўядики, қироличага 
қараб бир нималар дейди. Бу орада Қуръони Карим тиловати билан боғлиқ 
нималар дейилганига қизиққан Алий Ускудорли Хожа таржимондан:

«Қирол ҳазратлари қироличага нима деди?» дея сўрайдилар. Таржимон 
қирол ҳазратлари қироличасига:

«Бу ўқилаётган калом башар сўзи эмас. Башарнинг сўзи инсонни бунча-
лик таъсирлантирмайди…» деганини айтади.

Бундай тасвир ва таъсир эгаси, ақлий ва маънавий мўъжиза бўлган 
Қуръони Карим василасида Расулуллоҳ соллаллоҳу алайҳи васаллам уммати 
Муҳаммаднинг бошқа умматлардан кўра кўпроқ бўлишини шундай марҳамат 
қилганлар:

«Ҳар бир Пайғамбарга кишиларнинг иймонга келишига васила 
бўладиган бир мўъжиза муҳаққақ берилди. Менга берилган мўъжиза 
эса Аллоҳ юборган Қуръони Каримдир. Шу сабаблар билан қиёмат куни 
умматимнинг бошқа умматлардан сон жиҳатдан кўп бўлишидан умид 
қиламан». (Бухорий, «Иътисом», 1)7

Ҳадиси шарифда Набий соллаллоҳу алайҳи васаллам умматларининг кўп 
бўлишидан умидларини Қуръони Карим мўъжизасига боғлаганлар. Қуйида 
бунинг ҳикматларини санаб ўтамиз:

Қуръони Карим маълум бир вақтда бўлиб ўтган амалий мўъжизалар эмас, 
лафз ва маъно жиҳатдан мўъжиза бўлиб кишининг ақлига хитоб қилади. Ақл 
ва илм мажду бўлган муддатгача Қуръон оятлари тафаккур қилиниб англана-
ди, қамраб олган нозик нуқталари кундан кунга намоён бўлаб бораверади.

Қуръони Карим ўз ичига олган маънолар маълум бир замон ва миллат 
билан чекланиб қолмайди, барча замонлар ва инсонларни иҳоталайди. Ҳар 
бир асрда бу жиҳатдан унинг мўъжиза эканини қабул қиладиган илм кишила-
ри бўлади ва шу васила билан Расулуллоҳнинг умматларининг сони ортишда 
давом этади.

Чунончи, бир неча асрдан кейин бажарилган илмий кашфиётлар Қуръони 
Каримнинг мўъжизалигини яна бир бор юзага чиқармоқда ва унинг илоҳий 
калом эканини таъйид этмоқда. Одамнинг яратилиш сафҳалари, коинот сирла-
ри, дунё, қуёш ва ойнинг ҳолати ва бу каби яна қанчадан-қанча физика, жуғро-

7. Чунончи, Америкада нашр қилинадиган  »The World Almanac Books»нинг 1996 йилдаги йиллик 
статистикасига қаралганда, дунё бўйича насроний ва яҳудий аҳолига нисбатан мусулмонларларнинг 
сони тинимсиз кўтарилиб келаётгани кузатилган.

фия, тиббиёт, ижтимоий ва бошқа соҳадарда олиб борилган тадқиқот ва изла-
нишлар ўтган ҳар бир кунда бу ҳақиқатларни кўз олдимизда очиб ташламоқда.

Мисол келтирадиган бўлсак, кейинги пайтларда илм-фан дунёсида баҳста-
лаб бўлган ва бўлиши мумкинлиги энди илмий жиҳатдан ҳам қабул қилинган 
нурланиш йўли билан буюмларни кўчириш тадқиқотлари давом этмоқда. 2001 
йилда илк бор озроқ миқдордаги сув молекулаларга ажратилиб, нурланиш 
йўли билан бошқа жойга кўчирилган эди. Бу илмий ҳақиқат ўн беш аср аввал 
бундай нарсаларни тасаввур қилиш ҳам мумкин бўлмаган бир пайтларда, 
Қуръони Каримда очиқ-ойдин баён қилинган. 

Китобдан илми бор шахс: «Мен уни сенга кўзингни очиб-юмгунингча 
келтирурман», – деди. (Сулаймон) у(тахт)нинг ўз ҳузурида қарор топгани-
ни кўргач: «Бу Роббимнинг фазлидандир. Мен шукр келтираманми ёки 
ношукрлик қиламанми, синаш учундир. Ким шукр келтирса, ўзи учунги-
на шукр қилур. Ким ношукрлик қилса, бас, Роббим ўта беҳожатдир, ўта 
карамлидир», – деди. «Намл» сураси, 40-оятда Билқиснинг тахти икки минг 
километрлик йўлдан кўз очиб юмгунчалик вақтнинг ярмидан ҳам оз вақтда 
келтирилгани баён қилинмоқда.

Шу жиҳатдан, Ҳазрати Мавлононинг Қуръони Каримга оид мана бу сўз-
лари кундан-кунга яхшироқ англашилмоқда:

«Қуръони Каримнинг зоҳирий кўринишини оқ қоғозга сиёҳ орқали ёзиш 
мумкин. У қамраб олган бутун сирларни ифодалаш учун эса, соҳилсиз дарёлар 
сиёҳ, ер юзидаги барча дарахтлар қалам бўлса ҳам кифоя қилмайди».



Ҳақ субҳанаҳу ва таоло Қуръони Каримга ўхшаш китобни яратишлари 
хусусида қиёматга қадар келадиган бутун инс ва жин оламини қатъий огоҳлан-
тиради. Қуръон сураларига ўхшаш нарсаларни яратиш борасидаги бу илоҳий 
огоҳлантириш, ўша кундан бери жавобсиз қолиб келмоқда. Ояти каримада бу 
ҳақиқат шундай марҳамат қилинади:

نْسُ وَالْجِنُّ عَلَى أنَْ يَأْتُواْ بِمِثْلِ   قُلْ لَّئِنِ اجْتَمَعَتِ الِْ

هَذَا الْقُرْآنِ لَ يَأْتوُنَ بِمِثْلِهِ وَلَوْ كَانَ بَعْضُهُمْ لِبَعْضٍ ظَهِيرًا
Сен: «Агар инсу жинлар ушбу Қуръонга ўхшаш нарса келтириш учун 

тўплансалар, бунда баъзилари баъзиларига ёрдамчи бўлсалар ҳам, унга 
ўхшашини келтира олмаслар», – деб айт. («Исро» сураси, 88-оят).

Ҳақ субҳанаҳу ва таоло бу огоҳлантиришни ўнтагина сура билан чеклаб 
қўйган бўлса-да, барибир одамлар унга ўхшаган нарсаларни пайдо қилишдан 
ожиз қолганлар. Чунончи, ояти каримада марҳамат қилинади:

ثْلِهِ مُفْتَرَيَاتٍ   أمَْ يَقُولوُنَ افْتَرَاهُ قُلْ فَأْتُواْ بِعَشْرِ سُوَرٍ مِّ
ِ إِنْ كُنْتُمْ صَادِقِينَ نْ دُونِ اللَّ وَادْعُواْ مَنِ اسْتَطَعْتُمْ مِّ

Ёки «Ўзи тўқиб олган», – дерларми? Сен: «Агар ростгўй бўлсангиз, 
унга ўхшаш ўнта тўқилган сура келтиринг ва Аллоҳдан бошқа кучингиз 
етганки кишини чақиринг», – деб айт. («Ҳуд» сураси, 13-оят).

Аллоҳ таоло Қуръоннинг бу огоҳлантириш чегарасини ниҳоят бир сура 
қадар нозил қилганки, бу борадаги башарий ожизлик ва Қуръоннинг каломи 
илоҳий эканлиги ҳақиқати бутунлай аён бўлсин. Айни масала билан боғлиқ 
ояти каримада шундай марҳамат қилинади:

ثْلِهِ  نْ مِّ لْنَا عَلَى عَبْدِنَا فَأْتُواْ بِسُورَةٍ مِّ ا نَزَّ مَّ
 وَإِنْ كُنْتُمْ فِي رَيْبٍ مِّ

ِ إِنْ كُنْتُمْ صَادِقِينَ. فَإِنْ لَّمْ تَفْعَلُواْ وَلَنْ  نْ دُونِ اللَّ  وَادْعُواْ شُهَدَاءَكُمْ مِّ
تْ لِلْكَافِرِينَ  تَفْعَلُواْ فَاتَّقُواْ النَّارَ الَّتِي وَقُودُهَا النَّاسُ وَالْحِجَارَةُ أعُِدَّ

Ва агар бандамизга нозил қилган нарсамиздан шубҳада бўлсангиз, 
унга ўхшаш бир сура келтиринг ва Аллоҳдан ўзга гувоҳларингизни чақи-
ринг, агар ростгўйлар бўлсангиз. Бас, агар қила олмасанглар – ҳеч қачон 
қила олмайсизлар ҳам – ёқилғиси одамлар ва тош бўлган, кофирлар учун 
тайёрланган оловдан қўрқинглар.8 («Бақара» сураси, 23-24-оятлар)

Ҳазрати Мавлоно қуддуса сирруҳа Қуръони Каримнинг соф ва беғубор 
қалб билан ўқилиши шарт эканлигини, фақат ана ўшандагина ҳикмат, ибрат ва 
сирларидан кўнгиллар файзиёб бўлишини шундай чиройли ифодаланганлар:

«Қуръони Карим оятларини, Пайғамбар соллаллоҳу алайҳи васалламнинг 
ҳадиси шарифларини ўқимасдан аввал ўзингни тартибга солгин! Гулзорларда 
хушбўй ифорларни туя олмасанг, айбни чамандан эмас, кўнглингдан ва бур-
нингдан қидиргин!»

Аллоҳ азза ва жалла ояти каримада: 

8. Бу бажарилмайдиганидек, Қуръони Каримга бирор хил зарар ҳам берилмайди. Яъни аввалги 
илоҳий китоблар билан рўй берган таҳриф ва таҳрип кайфияти Қуръонга тааллуқли эмас. Чунки 
Қуръони Каримда илоҳий баёни билан собит бўлган илоҳий муҳофаза остига олинган. Чунончи, 
унинг бу илоҳий ҳимоя ва муҳофаза қилинганининг энг яққол мисолларидан бири эса Россиянинг 
босқинчилигидир. Руслар миллионларча мусулмонни динларидан бутунлай узиш учун қўлларидан 
келадиган ҳамма ишни қилдилар. Бироқ Қуръоннинг биттагина ҳарфига тегина олмадилар. 

أفََلَ يَتَدَبَّرُونَ الْقُرْآنَ أمَْ عَلَى قُلُوبٍ أقَْفَالهَُا
Қуръонни тадаббур қилиб кўрмайдиларми? Ёки қалбларида қулфлар 

борми? (Муҳаммад сураси, 24-оят) дея марҳамат қилади.

Ояти кариманинг мазмунига кўра, Қуръони Каримни англаш, қамраб 
олиш, ҳис қилиб туя олиш ва асроридан воқиф бўла олиш учун қалби солим 
керак бўлади. Чунки Қуръони Карим ўз сиру асрорини фақатгина бир солим 
қалбга очади. Ҳақ субҳанаҳу ва таоло Қуръони Каримда:

وحُ الْمَِينُ. عَلَى قَلْبِكَ لِتَكُونَ مِنَ الْمُنذِرِينَ نَزَلَ بِهِ الرُّ
Уни Руҳул Амийн олиб тушди… 
сенинг қалбингга, огоҳлантирувчилардан бўлишинг учун. («Шуъаро» 

сураси, 193-194) дея марҳамат қилмоқда.

Шунинг учун ҳам Қуръони Каримни Расулуллоҳ соллаллоҳу алайҳи 
васалламнинг кўнгил иқлимларидан туриб ўқиш керак, гўёки, саҳобаи киром-
лар ҳазоротидек. Ундан ҳақиқий истифода бу борадаги риоят даражасига боғ-
лиқдир. Чунончи, Пайғамбар соллаллоҳу алайҳи васаллам шундай марҳамат 
қиладилар: «Аллоҳ мен билан юборган ҳидоят ва илм устига кўпдан кўп 
ёмғир ёғаётган ер майдонига ўхшайди. Бу ер майдонининг бир бўлаги 
сувни шимган ва бунинг самарасида устида кўп ва ям-яшил майсалар 
ўсган тупроқдир. Яна бир қисми эса Аллоҳнинг бандалари фойдаланиши 
учун сувни йиғиб, одамларнинг ичишини, ҳайвонот ва ўсимликларини 
суғоришларини ва экиб-ўришларини таъминлайди. Қолган қисми эса на 
сув тутишга, на экиб-ўришга ярамайдиган бир ердир». (Бухорий, «Илм», 20)

«Бу уч фарқли хусусиятдаги ердан дастлабки иккитаси Аллоҳнинг Расули 
воситасида юборганидан фойдаланиб, динда малака соҳиби бўлган ва бил-
ганларини бошқаларга ўргатадиган кишига ўхшайди. Учинчиси эса атрофида 
бўлаётган ҳеч нарсага бошини кўтариб ҳатто қараб ҳам қўймайдиган, Расулул-
лоҳ юборган ҳидоятни қабул қилмаган кишига ўхшайди».9

«Уламонинг қалб даласи илоҳий илм ва ҳидоятларнинг оби ҳаёт сувлари 
билан кўкариб, баракотли ҳосиллар берди. Аллоҳ таоло шундай марҳамат 
қилади: 

مَاءِ مَاءً فَسَالَتْ أوَْدِيَةٌ بِقَدَرِهَا أنَْزَلَ مِنَ السَّ
У Зот осмондан сув туширди. Сўнгра водийларда ўз миқдорича сел 

оқди... («Раъд» сураси, 17-оят)

9. Қаранг: Суҳровардий. Авориф 5-6-б.

Ибн Аббос розияллоҳу анҳумо бу оят ҳақида шундай изоҳ берганлар:

«Оятда келган сув илм, дарёлар эса қалблар деганидир».10

Қуръони Каримнинг энг буюк муфассири Пайғамбар соллаллоҳу алайҳи 
васаллам бўлганлари учун ҳадиси шарифлар, Қуръони Карим тафсири моҳи-
ятидадир.

Ояти каримада Ҳақ субҳанаҳу ва таоло шундай марҳамат қилади: 

كْرِ إِنْ كُنْتُمْ لَ تَعْلَمُونَ.  وَمَا أرَْسَلْنَا مِنْ قَبْلِكَ إِلَّ رِجَالً نُّوحِي إِلَيْهِمْ فَاسْألَوُاْ أهَْلَ الذِّ
لَ إِلَيْهِمْ وَلَعَلَّهُمْ يَتَفَكَّرُونَ نَ لِلنَّاسِ مَا نزُِّ كْرَ لِتُبَيِّ بُرِ وَأنَْزَلْنَا إِلَيْكَ الذِّ نَاتِ وَالزُّ بِالْبَيِّ

Сендан олдин ҳам фақат эр кишиларни юбориб, уларга ваҳий қил-
ганмиз. Агар билмайдиган бўлсангиз, зикр аҳлларидан сўранглар. («Наҳл» 
сураси, 43-44-оятлар).

Пайғамбар соллаллоҳу алайҳи васалламдан кейингилар орасида энг буюк 
муфассирлар илмига амал қилган бўлиб, Пайғамбар соллаллоҳу алайҳи васал-
ламнинг қалб ҳаётларидан насибаланган авлиёуллоҳлардир.11

Гуноҳ ва маъсиятлар касофати билан кирланган ва қорайган қалбларнинг 
Қуръони Каримдан оладиган ҳеч нарсаси йўқ. Чунончи, шарқшунослик фани 
мутахассисларида зоҳирий илм бўлиб, қалбий ҳаёт бўлмагани учун Қуръон 
билан шуғуллансалар ҳам, ундан ҳидоят ололмайдилар ва сир-асрорини очол-
майдилар. Аллоҳ таоло шундай марҳамат қилади:

سَأصَْرِفُ عَنْ آيَاتِيَ الَّذِينَ يَتَكَبَّرُونَ فِي الْرَْضِ بِغَيْرِ الْحَقِّ وَإِنْ يَرَوْاْ كُلَّ آيَةٍ لَّ 
شْدِ لَ يَتَّخِذُوهُ سَبِيلً وَإِنْ يَرَواْ سَبِيلَ الْغَيِّ يَتَّخِذُوهُ  يؤُْمِنوُاْ بِهَا وَإِنْ يَرَواْ سَبِيلَ الرُّ

بُواْ بِآيَاتِنَا وَكَانوُاْ عَنْهَا غَافِلِينَ سَبِيلً ذَلِكَ بِأنََّهُمْ كَذَّ
Энди ер юзида ноҳақ мутакаббирлик қилаётганларни, барча оятлар-

ни кўрсалар ҳам, уларга иймон келтирмаётганларни, тўғрилик йўлини 
кўрсалар ҳам, уни ўзлари учун йўл тутмаётганларни, агар эгрилик йўли-
ни кўрсалар, уни ўзлари учун йўл тутаётганларни тезда Ўз оятларимдан 

10. Суҳровардий, Авориф 8-б.
11. Бу масала билан боғлиқ Ислом олимларидан машҳур муҳаддис ва муфассир Суютий шундай 

дейди:
 Бир киши мана бу илмларни эгалламасдан Қуръонни тафсир қилишга қўл урмаслиги керак. Булар 

– луғат, наҳв, сарф, иштиқоқ, маъоний, баён, бадий, қироат, калом, усули фикҳ, сабаби нузул ва 
қиссалар, носих-мансуҳ, фикҳ, мужмал ва мубҳам оятларни изоҳлаган ҳадислар ва илми мавҳиба. 
Бу сўнги илм илмига амал қилган кишига Аллоҳ томонидан берилган илмдир. р. Илмига амал 
қилган кишига Аллоҳ билмаганларини ҳам ўргатади. Ҳадис бунга ишора қилади. Суютий. Ал-
Иткон, IV, 213–215).

бураман. Бу оятларимизни ёлғонга чиқарганлари ва улардан ғофил бўл-
ганлари учундир. («Аъроф» сураси, 146-оят).

Шунинг учун ҳам бир неча ояти каримада золимлар, кофирлар ва фосиқлар 
учун «12«لَ يَهْدِى дея марҳамат қилинган.

Чексиз мазмун-моҳиятдаги бир неча қиссалар давримиз учун бир ибрат, 
иршод ва огоҳлантириш мақсадида қўлга олганимиз Қуръони Карим шундай 
азамат китобдир.

Роббимиз Қуръони Каримдаги ибрат ва сирлар билан тўла пайғамбар-
лар ҳаётларидаги инъикос билан сабр, шукр, таваккул, таслимият, марҳамат, 
шафқат, тавозе ва дигарғамликдан насибаланиб, бизга ҳақиқий бандаликда 
яшашни насиб этсин!

Амин!

ioop

 Аллоҳ ҳидоят қилмайди. Бу ифода Қуръони Каримда йигирма олти оятда келмоқда. Чунончи :لَيَهْدِى  .12
Бақара сураси 258- оят), («Бақара» сураси, 264-оят).

 («Моида» сураси, 108-оят) оятлари бунга мисол бўлади.

Фаришталар саждага мажбур қилинган  

ҲАЗРАТИ ОДАМ  
алайҳиссалом

Азалда Аллоҳ азза ва жалла Ўзи ёлғиз мавжуд бўлиб, сўнгра билинишни 
мурод қилиб, улуғ сифатлари ва асмои илоҳиясининг тажаллиси билан бу улуғ 
коинотни яратди.

Ҳақ субҳанаҳу ва таолонинг билганимиз қадар ёхуд билолмаганимиз 
барча илоҳий сифатлари ниҳоятда кўп намоён бўладиган уч макони бор:

A. Коинот.

Б. Қуръони Карим.

С. Инсон.

Коинот асмои илоҳиянинг амалик, Қуръони Карим эса каломий тазоҳири-
дир. Бошқача айтганда, Қуръони Карим калом суратига бурканган коинотдир.

Инсон эса коинотнинг асоси ва уруғидек. Чунки у Аллоҳнинг барча сифат-
ларидан оз-кўп насиба олган ягона мавжудот. Инсоннинг «ашрафи махлуқот» 
дея зикр қилинишининг сабаби ҳам мана шудир. Фақат унда «Мудилл»13, 
«Мутакаббир»14 ва бошқа жалолий сифатлар билан бирга Ҳодий15, «Раҳмон», 
«Раҳим» ва шунга ўхшаш жамолий сифатларнинг тажаллийси ҳам учрагани 
учун одамзод хайрга ҳам, шаррга ҳам фитратан мойил мавжудотдир. Зеро, 
ояти каримада шундай марҳамат қилинади:

 وَنَفْسٍ وَمَا سَوّيهَا. فَألَْهَمَهَا فُجُورَهَا وَتَقْوَيهَا. 
قَدْ اَفْلَحَ مَنْ زَكَّيهَا. وَقَدْ خَابَ مَنْ دَسّيهَا

Ва нафс билан ва унинг бекаму кўст қилиниши билан қасам. Унга 
фужурини ва тақвосини илҳом қилди. Батаҳқиқ, ким у(нафс)ни покласа, 
зафар топди. Ва батаҳқиқ, ким уни булғаса, ноумид бўлди. («Шамс» сураси, 
7–10-оятлар)

Шунинг учун инсон анбиё ва авлиёнинг иршоди воситасида нафс тазкия-
си ва қалб тасфиясида бўлиб, ўзидаги паст сифат ва тамойиллардан покланиб, 

13. Мудилл–  солиҳларни йўлдан оздирувчилар.
14. Мутакаббир – ҳамма нарсада ва ишда улуғлик ва азаматини кўрсатган.
15. Ҳодий – Ҳидоятга бошлаган.

руҳоний сифатларини такомиллаштириш сурати билан комил инсон бўлишга 
ҳаракат қилиши керак. Фаришталарда ёмонликка истеъдод ва иқтидор бўл-
магани учун инсон Аллоҳнинг дийдорига эришиш йўлида олға юриб, улар-
дан ҳам ўта олиш имкониятига эгадир. Шунинг учун инсон илоҳий ваҳий-
га эргашиш-эргашмаслигига кўра, фаришталардан устун олий даражалар 
билан, ҳайқондан ҳам қуйида бўлган хор даражаларнинг биридан жой олади. 
Нафс тўсиғини енга олган киши зарофатлари маҳшари ва санъат мўъжиза-
сидир. Коинот китобининг хулосаси, фотиҳаси ва яратилиш сиридир. Чунки 
кўринишда эти устихондан иборат бўлишига қарамай, унинг бу кўриниши-
нинг остида маънавий борлиғида илоҳий тажаллийнинг сирлари, нурлари ва 
ҳақиқатлари жамлангандир.

Ҳазрати Али розияллоҳу анҳу бу ҳақиқатни бир байтларида шундай тилга 
олганлар:

Девон сендадир, лекин кўрмайсан,
Дардинг сендандир, лекин билмайсан.
Ўзингни кичик жисм санайсан.
Ҳолбуки, бутун олам сенда мужассам.16

Муҳими бутун борлиққа ёзилган ояти субҳонийяни ўқиш ва уларни 
ҳақиқий ҳикматини идрок қилишдир. Ҳақ субҳанаҳу ва таоло Расулуллоҳ сол-
лаллоҳу алайҳи васалламга илк нозил қилган ваҳийнинг биринчи оятида «ْاِقْرَأ» 
– «Ўқи!» дея марҳамат қилган. Бу ерда келган «қироат» сўзи фақат ёзувли 
бир нарсадан ўқиш маъносида келмайди, бу билан бирга кўз билан мутолаага 
ва зеҳн билан тазаккур (зикрда бўлмоқ) ва тафаккурга ҳам далолат қилмоқда. 
Бундан келиб чиқадиган оят шу маънода келади: «Эй Расулим! Каломи 
Илоҳийни ўқинг, Ўзингиздаги ва коинотдаги сирли ҳаракатларни тафаккур ва 
тазаккур этинг, жисмнинг ҳақиқатини идрок қилишга ҳаракат қилинг». 

Шу маънони ифодалайдиган «Маснавий» шарҳлари шундай тафсир 
қилибдилар:

«Қуръони Карим «ْاِقْرَأ» – «Ўқи!»; «Маснавий» эса «ْبِشْنَو» «Тингла!» 
дея бошланади. «ْبِشْنَو» сўзи, «ْاِقْرَأ»нинг тафсири моҳиятида бўлиб, «Каломи 
Илоҳийни тингла! Асрорни тингла! Ўзингла яширин ҳақиқатни тингла!» маъ-
носидадир».



16. Баъзи олимлар инсон вужудидаги жисмоний борлиқлар билан коинотдаги борлиқ ва ҳодисалар 
орасида бир боғлиқлик кўрадилар. Суякларни тоғларга, томирларни дарёларга, нафас олишни 
шамолга, сўзламоқни момақалдироққа ўхшатишади. Яъни коинотнинг кичрайтирилган шакли 
бўлган инсонда шаббода ва излар учрайди.



41Ҳазрати Одам алайҳиссалом

Инсоннинг бу оламдаги зуҳури Одам алайҳиссалом билан бошланган. 
Илк инсон, илк пайғамбар ва илк муршиди комил у киши бўладилар. Қиёмат-
гача давом этадиган инсоният насли, илк яратилиш онида устма-уст тушган 
соялардек унинг шахсиятида яширинган ва сақланган эди. Бу ҳақиқатга ишора 
қилиш учун ояти каримада шундай марҳамат қилинади:

 يَا أيَُّهَا النَّاسُ اتَّقُوا رَبَّكُمُ الَّذِى خَلَقَكُمْ مِنْ نَفْسٍ وَاحِدَةٍ 
وَخَلَقَ مِنْهَا زَوْجَهَا وَبَثَّ مِنْهُمَا رِجَالً كَثِيرًا وَنِسَاءً

Эй одамлар! Сизларни бир жондан яратган ва ундан унинг жуфти-
ни яратиб, икковларидан кўплаб эркагу аёллар таратган Роббингиздан 
қўрқинглар! У билан ўзаро сўровда бўладиганингиз Аллоҳдан ва қарин-
дошлик(алоқалари)дан қўрқинг. Албатта, Аллоҳ устингиздан кузатиб 
турувчидир. («Нисо» сураси, 1-оят)

Аллоҳ таоло инсонни мукаррам қилганини ва бутун махлуқотлардан 
шарафли қилиб яратганини шундай баён қилади:

مْنَا بَنِي آدَمَ وَحَمَلْنَاهُمْ فِي الْبَرِّ وَالْبَحْرِ   وَلَقَدْ كَرَّ
نْ خَلَقْنَا تَفْضِيلً لْنَاهُمْ عَلَى كَثِيرٍ مِمَّ بَاتِ وَفَضَّ وَرَزَقْنَاهُمْ مِنَ الطَّيِّ

Батаҳқиқ, Бану Одамни азизу мукаррам қилиб қўйдик ва уларни 
қуруқлигу денгизда (улов-ла) кўтардик ҳамда уларни пок нарсалар ила 
ризқлантирдик ва уни Ўзимиз яратган кўп нарсалардан мутлақо афзал 
қилиб қўйдик. («Исро» сураси, 70-оят)

Бундай мукаммал яратилмиш ҳисобланган инсон, қудрати илоҳиянинг 
минг бир нақши билан зийнатланган бу оламда илоҳий санъатнинг энг юксак 
чўққисини ташкил қилади. Бу борада Сулаймон Чалабий «Мавлуд»ида шун-
дай сатрларни келтиради:

Ҳақ таоло чун яратди Одамни,
Қилди Одам ила музайян оламни.

Кичик бир олам бўлиши жиҳатдан Одам билан буюк бир олам бўлган кои-
нот, асли айни бўлган ҳақиқатнинг икки айро имконда бир фарқли тазоҳири 
бўлгани учун бир япроқнинг икки юзидек, гўёки эгизакдир. Бошқача айтганда, 
инсон коинотнинг кичрайтирилган шакли бўлгани учун коинотдаги асрорнинг 
тушинилиши ва жисм ҳақиқатининг идрок этилишида энг буюк вазифа унга 
тушади.

Бир дона буғдой дони турига хос бутун хусусиятларини ўзида жам қилга-
нидек, ҳар хил уруғда ўша турнинг бутун хусусият ва характери бўлади.

Шу жиҳатдан инсон ҳам гўёки коинотдаги моҳият, бир уруғ кабидир. 
Чунончи, бу ҳақиқатни таъкид мақсадида Шайх Ғолиб шундай дейди:

Хуш боқ зотингга ким, зубдаи оламсан сен,
Мардуми дидаи аквон бўлган Одамсан сен!

«Кўнгил кўзи билан ўзингга қара. Сен яратилганларнинг моҳиятисан. Кои-
нотнинг кўз қорачиғидек асрагани Одамсан сен».

Инсоннинг яратилиш замирида бир неча илоҳий мақсад кўзда тутилган. 
Буларнинг бири – Аллоҳ таолонинг хилқатнинг санъати ва гўзаллигига далил 
бўла оладиган юксакликни яратишни мурод қилганидир. Инсоннинг яратили-
шидаги муроди илоҳий шу қадар муҳимки, бу мақсаднинг рўёбга чиқиши учун 
Ҳақ субҳанаҳу ва таоло идрок қила олганимиз ва қилолмаганимиз хусусиятлар 
билан бутун бир коинотни халқ қилиб ва уни инсон фойдаланиши учун тақдим 
этган.

Инсон ер юзини бунёд этиш ва кўнгил маҳсули бўлган асарларни яра-
тиш билан мукаллаф қилинган. Негаки, инсон ер юзида Аллоҳнинг халифаси 
бўлиш учун яратилган. Ҳақ субҳанаҳу ва таолони вакили бўлиб яшаш деган 
бу халифалик вазифаси, асл фитратида яширинган истеъдодларида, яъни 
фитратида бу вазифани адо эта оладиган қобилиятларни ўзида жам қилгани 
жиҳати билан эътиборли. Аллоҳ таоло бу истеъдодни кўкариши керак бўлган 
уруғдек етиштириб, кўзда тутилган мақсадни ҳосил қилиши учун керак бўлган 
дастурни, яъни буйруқ ва қайтариқларни Қуръони Каримда баён қилган. Улар-
га ҳаққи билан риоя қилганларнинг маънавий даражаларини билдириш учун 
ҳадиси қудсийда шундай марҳамат қилади:

«Кимда ким Менинг бир валий бандамга душманлик қилса, Мен 
унга уруш очаман. Бандам Менга унга буюрган фарзларимни адо этиш 
билан яқинлашди. Фарзларга қўшимча қилиб, бажарган нафл ибодат-
лар билан ҳам яқинлашишда давом этади. Ниҳоят Мен уни севаман. 
Бандамни севганим сари Мен гўё унинг эшитадиган қулоғи, кўрадиган 
кўзи, тутадиган қўли ва юрадиган оёғи бўламан. Мендан нимаики сўраса, 
албатта, бераман. Менга сиғинса, уни ҳимоя қиламан» (Бухорий, Риқоқ, 38).



Ояти каримада: 

ِ رَبِّ الْعَالَمِينَ اَلْحَمْدُ لِلَّ
Ҳамд оламларнинг Робби – Аллоҳгадир. («Фотиҳа» сураси, 1-оят) дея 

марҳамат қилинади. Ҳақ таоло бир неча олам яратган. Бу оламларнинг ўн сак-
киз мингдан уч юз олтмиш минггача эканига оид ҳар хил ривоятлар учрайди. 

Бу ривоятлар инсон ақлининг оламлар сонини идрок этолмагани учун кўпли-
гига ишора қилиниб, бу рақамлар келтирилган бўлиши мумкин. Бу оламлар-
нинг барчаси:

1. Халқ олами;

2. Амр олами сифатида икки асосий синфга бўлинади. Инсоннинг ярати-
лиши бу икки оламдан ҳисса олган.

Аллоҳ таолонинг яратиши хақл ва амр тарзида бўлгани учун ояти карима-
да шундай марҳамат қилинади:

ُ رَبُّ الْعَالَمِينَ ألََ لَهُ الْخَلْقُ وَالْمَْرُ تَبَارَكَ اللَّ
...Огоҳ бўлинг, яратиш ва амру тадбир Унинг Ўзига хосдир. Оламлар-

нинг Робби – Аллоҳ баракотли, улуғдир. («Аъроф» сураси, 54-оят)

Бу оят билан боғлиқ муфассир Олмалили Ҳамди Ёзир шундай изоҳлаяпти:

«Бошдан охир тақдир ва таквин (бор қилиш) ҳам Унинг, қабул қилиш ва 
шариат қўйиш ҳам Унингдир. Шу ҳолатда ҳажм ва миқдори бўлган яратиқлар 
ҳам Унинг мулки, уларнинг устида давом этадиган ҳажм ва миқдордан поклан-
ган буйруқлар ҳам. Яъни яратиш ҳам Унга оид, юритиш ҳам. Жисм, модда ва 
шакл Унинг ижоди ва иши, уларни юритаётган қувват ва руҳ ҳам унинг таъ-
сир кучидир. Ундан бошқаси на йўқликка вужуд, на мумкинларга вужум бера 
олади. Бор қилиш Ундан, вожиб қилиш Ундан, мўъжиза Ундан, қонун Ундан, 
бутун мосуво (Аллоҳдан бошқа ҳамма нарса) Унинг ҳукми остидадир. Унинг 
яратиш амридан иборатдир. У эса ҳамма нарсани яратган ва мутлақ тасарруф 
соҳиби. Ҳақиқатда на Унинг ижодига таянмаган бир мавжуд топилади, на 
Унинг амр ва ижобига итоат қилмаган амрлар амр бўла олади».

Замон ва макон билан боғлиқ бўлган борлиқлардан ташкил топган оламга 
«халқ олами» дейилади. Буни мулк ва шаҳодат олами ҳам деса бўлади. Зоҳи-
рий – беш сезги органларимиз билан ҳис қилган нарсаларимиз шу оламдандир.

Метофизик, маънавий ва қалб оламига «амр олами» дейилади. Бошқача 
айтганда, амр олами замон ва модда Ҳақ субҳанаҳу ва таолонинг «кууън», 
яъни «Бўл» амри билан бор бўлган оламдир. Бу малакут ва ғайб олами ҳам 
дейилади. Ақл, руҳ, қалб, сир ва бошқа латофатлар бу оламга мансубдир. 
Қуръони Каримда: 

وحُ مِنْ أمَْرِ رَبِّي قُلِ الرُّ
«...Руҳ Роббимнинг ишидир», – деб айт. («Исро» сураси, 85-оят) дея марҳа-

мат қилиш билан руҳнинг амр оламидан экани баён қилинган.

Бу икки оламда пайди бўлаётган икки айри яратиққа ишора қилиб, шун-
дай марҳамат қилинади:

إِنَّمَا أمَْرُهُ إِذَا أرََادَ شَيْئًا أنَْ يَقُولَ لَهُ كُنْ فَيَكُونُ
Қачон бирон нарсани ирода қилса, Унинг иши «Бўл!» демоғи, холос. 

Бас, у нарса бўлур. («Ёсин» сураси, 82-оят)

Яратилишимизнинг бош сабаби ва ҳикматлари

Инсоннинг яратилишидан асосий мақсади – Ҳақ субҳанаҳу ва таолога 
бандалик ва маърифатуллоҳдир. Ояти каримада шундай марҳамат қилинади:

نْسَ اِلَّ لِيَعْبُدُونِ وَماَخَلَقْتُ الْجِنَّ وَالِْ
«Жин17 ва инсонни фақат Менга ибодат қилишлари учунгина ярат-

дим». («Зориёт» сураси, 56-оят)

Оятда яратилиш мақсади сифатида зикр қилинган бандалик шундай бир 
шарафли мартабаки, унинг бу улуғ мавқеи калимаи шаҳодатда ҳам кўрил-
моқда. Чунончи, Пайғамбар соллаллоҳу алайҳи васалламнинг аввал «Банда», 
кейин «Расул» эканликлари ифодаланмоқда. Бу эса, аввало, бандалик, рисолат 
эса бандалик ҳадларида бўлишини тақозо қилмоқда.

Расулуллоҳ соллаллоҳу алайҳи васаллам ўзларига ҳаддан ортиқ таъзим 
қилган кишиларга:

«Сизлар мени муносиб бўлган даражамдан ортиқ кўтарманг! Чунки 
Аллоҳ таоло мени расул қилмасдан олдин банда қилган эди» (Ҳайсамий, IX, 
21), дея огоҳлантирганлар.

Яна бир ояти каримада Аллоҳ таоло: 

قُلْ مَا يَعْبَؤُا بِكُمْ رَبِّى لَوْلَ دُعَاؤُكُمْ
Сен: «Агар илтижоларингиз бўлмаса, Роббим сизларга ҳеч қиймат 

бермас», – деб айт... («Фурқон» сураси, 77-оят) дея марҳамат қилмоқда.

17. Инсон ҳақиқий жавҳар сифатида тупроқдан яратилган бўлиб, жинлар тутунсиз ва порлоқ оловдан 
халқ қилинган. Касофатлари йўқ. Лекин касофат соҳиби ҳар хил мавжудотларнинг шаклларига 
бурканиш, яъни ўхшаш қобилиятлари бор. Нур суратида ҳаракат қила олишларига қарамай, 
аксарият ҳолатларда инсонлар каби мутакомил мавжудот бўла олмайдилар. Савия жиҳатидан 
одамлардан қуйидадирлар. Севимли Пайғамбаримиз соллалоҳу алайҳи васаллам ўзига хос 
хусусият билан одамларга ва жинларга пайғамбар қилиб юборилганлар. Шу сабабли у зот 
соллаллоҳу алайҳи васаллам одамлар ва жинларнинг Расули маъносида «Расулус-сақолайн»; 
одамлар ва жинларга фатво берган Имом Ғаззолий, Шайхулислом Абуссууд Афанди ва бошқа 
Ислом олимлари «муфтиъс-сақолайн» ва инсу жиннинг маънавий таълимида бўлган муршиди 
комилларга ҳам «муршидус-сақолайн», дейилади.

Бандаликнинг яна бир маъноси «Маърифатуллоҳ», яъни Ҳақ субҳанаҳу ва 
таолони таниш ва билишдир. 

Чунончи, Имом Мотурудий раҳматуллоҳу алайҳ иймон учун икки асос 
мажбурийлигини айтмоқдалар:

A) Маърифатуллоҳ

Инсонинг яратилиши «Бандаликни адо этиш» ва «Ҳақ субҳанаҳу ва 
таолонинг танилиши» ғоясига мос келади. Зеро, яратилишимизнинг сабабла-
ри билан боғлиқ юқоридаги ояти каримада «Менга бандалик қилишлари 
учун…» («Зориёт» сураси, 56-оят) дея марҳамат қилинади. Баъзи муфассирлар бу 
калимани « ِيَعْرِفُون », яъни «Аллоҳни таниш, Роббини қалб билан таниш билан 
маърифатуллоҳга эришиш» шаклида тафсир қилганлар. (Ибн Касир, «Тафсир», IV, 
255)

Инсоннинг яратилишига, авваламбор, Ҳақ субҳанаҳу ва таолонинг бор-
лиги ва маърифатини (билинишини) мурод қилгани сабаб бўлган. Чунончи, 
ҳадиси қудсий сифатида нақл қилинган бир ривоятда шундай марҳамат қили-
нади:

كُنْتُ كَنْزًا مَخْفِيًّا فأحَْبَبْتُ اَنْ اعُْرَفَ فَخَلَقْتُ الْخَلْقَ لِعْرَفَ
«Мен сирли бир хазина эдим. Билинишни хоҳладим (маърифатимга 

муҳаббат қилдим) ва (бу) коинотни яратдим…» (И. Ҳаққи Бурсавий, «Канзу Мах-
фий»)18

Б. Муҳаббат

Ҳақ субҳанаҳу ва таоло ояти каримада шундай марҳамат қилади:

ِ ا لِلَّ وَالَّذِينَ آمَنوُا أشََدُّ حُبًّ
...Иймон келтирганларнинг Аллоҳга муҳаббатлари кучлидир... («Бақа-

ра» сураси, 165-оят)

Шунинг учун яратилишимизнинг энг муҳим сабаб ва ҳикматларидан яна 
бирини ҳам Ҳақ субҳанаҳу ва таолони ҳамма нарсадан ортиқ севиш ташкил 
қиляпти. Чунки У бизни севибди, бизга санаб саноғига етолмайдиганимиз 
неъматлар лутф этибди, бунинг самараси сифатида бандаларидан ҳаммадан 
кўп зоти улуҳийятига муҳаббат қўйишларини ва бошқа мавжудотларга бўлган 
муҳаббати Унинг соясида қолдирмаслигини хоҳлаган. Агар акс ҳолатда иш 
тутсалар, бу оғир ваболи ва аламли азоби мужиб эканлигини баён қилгандир. 
Бу мавзу билан боғлиқ бир ояти каримада шундай марҳамат қилинади:

18. Яна қаранг: Абуссууд, «Иршодул ақлис-солим», II, 130; Ажлуний, «Кашфул ҳафа», II, 132.

هُمْ وَيحُِبُّونَهُ ُ بِقَوْمٍ يحُِبُّ يَا أيَُّهَا الَّذِينَ آمَنوُا مَنْ يَرْتَدَّ مِنْكُمْ عَنْ دِينِهِ فَسَوْفَ يَأْتِى اللَّ
Эй иймон келтирганлар! Сизлардан ким динидан қайтса, Аллоҳ 

албатта Ўзи севадиган ва улар ҳам Аллоҳни севадиган қавмни келти-
рур... («Моида» сураси, 54-оят)

Яна бир ояти каримада кишилар ва қавмлар ҳалокатининг биринчи сабаби 
«муҳаббатдан узилиш» экани аён қилинмоқда:

قُلْ إِنْ كَانَ آبَاؤُكُمْ وَأبَْنَآؤُكُمْ وَإِخْوَانكُُمْ وَأزَْوَاجُكُمْ وَعَشِيرَتُكُمْ وَأمَْوَالٌ اقْتَرَفْتُمُوهَا 

ِ وَرَسُولِهِ وَجِهَادٍ فِى  وَتِجَارَةٌ تَخْشَوْنَ كَسَادَهَا وَمَسَاكِنُ تَرْضَوْنَهَا أحََبَّ إِلَيْكُمْ مِنَ اللَّ

ُ لَ يَهْدِى الْقَوْمَ الْفَاسِقِينَ ُ بِأمَْرِهِ وَاللَّ سَبِيلِهِ فَتَرَبَّصُوا حَتَّى يَأْتِيَ اللَّ
«Агар ота-оналарингиз, фарзандларингиз, ака-укаларингиз, жуфтла-

рингиз, қариндош-уруғларингиз, касб қилган молларингиз, касод бўли-
шидан қўрққан тижоратларингиз ва рози бўлган масканларингиз сизга 
Аллоҳдан, Унинг Расулидан ва Унинг йўлида жиҳод қилишдан маҳбуброқ 
бўлса, у ҳолда Аллоҳ Ўз амрини келтиргунича кутиб туринг. Аллоҳ фосиқ 
қавмни ҳидоят қилмас», – деб айт. («Тавба» сураси, 24-оят)

Ҳадиси шарифда эса иймон ҳаловатини қуйидаги уч хусусиятни ўзида 
жамлаган кишигина татиши мумкинлиги айтилмоқда:

– Аллоҳ ва Расулини ҳамма нарсадан ортиқ севмоқ;

– Иймондан кейин куфрга тушишни оловга тушишдек хавфли деб билиш;

– Аллоҳ учун севиш ва Аллоҳ учун қаҳр қилиш. (Бухорий, «Иймон», 9, 14; 
Муслим, «Иймон», 67)

Бироқ Аллоҳга муҳаббатнинг шарти – Расулуллоҳ соллаллоҳу алайҳи 
васалламга чин кўнгилдан яқинлашиш, эргашиш ва муҳаббат қўйишдир. 
Яъни у зот алайҳиссаломда фоний бўлишдир. Ҳақ субҳанаҳу ва таоло шундай 
марҳамат қилади:

ُ غَفُورٌ رَحِيمٌ ُ وَيَغْفِرْ لَكُمْ ذُنوُبَكُمْ وَاللَّ َ فَاتَّبِعُونِي يحُْبِبْكُمُ اللَّ قُلْ إِنْ كُنْتُمْ تُحِبُّونَ اللَّ
Айт: «Агар Аллоҳни севсангиз, бас, менга эргашинг, Аллоҳ сизни 

севадир ва сизларнинг гуноҳларингизни мағфират қиладир». Аллоҳ ўта 
мағфиратлидир, ўта раҳмлидир19. («Оли Имрон» сураси, 31-оят)

19. «Ғофур» – Барча гуноҳларни кечирадиган. «Раҳим» – Авф қилиб, кечирадиган чексиз марҳамат 
соҳиби. Охиратда мўминларни мукофотлантиради.

Ҳадиси шарифда Расулуллоҳ соллаллоҳу алайҳи васалламга муҳаббат 
ҳақиқий иймон шарти сифатида зикр қилинади:

«Нафсим қудрат қўлида бўлган Аллоҳга қасамки, сизлардан бирин-
гиз мени ўзидан, онасидан, отасидан, фарзандидан ва барча одамлардан 
яхши кўрмагунича ҳақиқий маънода иймон келтирган бўлмайди». (Бухо-

рий, «Иймон», 8)

Ҳақ субҳанаҳу ва таоло яратиш сифатидаги улуғлик ва тенгсизликни, 
яъни санъатининг буюклигини кўрсатиш учун инсонни яратган. Зеро, инсон 
бир яратилиш мўъжизаси ва ижод бадиясидир. Чунончи, «Зориёт» сурасининг 
20-21-оятларида шундай марҳамат қилинади:

Ва ерда аниқ ишонувчилар учун оят(белги)лар бор. Ва осмонда 
ризқингиз ҳамда сизга ваъда қилинаётган нарса бор.

Қолаверса, Ҳақ субҳанаҳу ва таоло яна бир бошқа ояти каримада одам-
нинг яратилиш сабабларини билдиргандан кейин шундай марҳамат қилади:

ُ أحَْسَنُ الْخَالِقِينَ فَتَبَارَكَ اللَّ
«…Бас, яратгувчиларнинг энг яхшиси20 Аллоҳ баракотли ва буюк-

дир». («Муъминун» сураси, 14-оят)

Инсон яратилишнинг бадиаси бўлишининг яна бир сабаби махлуқотнинг 
энг шарафлиси ва Ҳақ субҳанаҳу ва таолонинг ер юзидаги халифаси қилини-
шидир. Ояти каримада марҳамат қилинади:

وَإِذْ قَالَ رَبُّكَ لِلْمَلَئِكَةِ إِنِّي جَاعِلٌ فِي الْرَْضِ خَلِيفَةً
Эсла, Роббинг фаришталарга: «Албатта, Мен ер юзида халифа қилув-

чиман», – деди... («Бақара» сураси, 30-оят)

Муфассир, Олмалили Ҳамди Язир ояти каримадаги «халифа яратаман» 
жумласини шундай тафсир қилган:

«Ўз иродамдан, қудрат ва сифатимдан баъзи салоҳиятлар бераман – у 
Менга изофатан, Менга ваколатан махлуқотим устида бир неча тасарруф-
ларга эга бўлади.

20. Арабчада «халқ» яратиш сўзи «бир нарсани ижод қилиш» маъносида келгани учун бошқа 
мавжудотларни ҳам изофа қилоляпти. Шу сабабли «Аҳсанул холиқун» – «Яратгувчиларнинг энг 
яхшиси» дейилаётганда, Аллоҳдан бошқа бир холиқ (яратгувчи) борлиги маъносида келмаяпти. 
Масалан, «Алиййит аҳсануттуллаб» – «Алий талабаларнинг энг яхшиси», дейилганида синфда 
Алий билан бирга бошқа яхши талабаларнинг бўлиши шарт эмас. Синфда биргина яхши талаба 
Алий бўлса ҳам, бу жумла ишлатилиши мумкин ва бу «Алий жуда яхши талаба» маъносида келади.

Менинг номимдан ҳукмларимни ижро қилади, у бу борада асл бўлол-
майди, ўзи ва шахси томонидан, ўз ақлига кўра аҳкомларни ижро қила-
диган эмас, фақат Менинг ноибим ва вакилим бўлади. Иродаси билан 
Менинг иродаларимни, Менинг буйруқларимни, Менинг, қонунларимни 
татбиқ қилиш билан вазифаланади. Сўнг унинг орқасидан келадиганлар, 
унга эргашиб шу вазифани ижро этадиганлар «У сизларни ер юзида хали-
фалар қилган…» («Анъом» сураси, 165-оят) сирига эришадилар». (Олмалили, «Ҳақ 
дини Қуръон тили», I, 299-300)

Дарҳақиқат, одамзод Ҳаққа яқинлик жиҳатидан фаришталар ҳам қизға-
надиган сифат ва истеъдод билан яратилган. Бу ҳолат ояти каримада шундай 
марҳамат қилинади: 

نْسَانَ فِي أحَْسَنِ تَقْوِيمٍ لَقَدْ خَلَقْنَا الِْ
Батаҳқиқ, Биз инсонни энг гўзал тузилишда яратдик. («Тийн» сураси, 

4-оят)

Ҳақ субҳанаҳу ва таоло асмои илоҳиясининг тажаллийсини янада устун-
роқ даражасини кўрсатиш учун инсонни яратган.

«Аллоҳ таолонинг хулқи билан хулқланинглар» (Муновий, «Ат-Таориф», 
564) ҳадиси шарифида ҳам шу маънога ишора қилинмоқдадир. Зеро, асмои 
илоҳиянинг энг буюк даражада кўриниши махлуқотлар орасида инсонда 
кўпроқ кузатилади. Фаришталарда кибриё ва муддил каби асмонинг кўрини-
шлари бўлмагани учун нафсоний тўсиқлари йўқ, гуноҳ содир қилолмайдилар. 
Шу сабаб билан нафс тўсиғидан ошиб, восили илаллоҳ ва халифатуллоҳ бўла 
олиш истеъдоди фақатгина одамзодга лутф этилган.

Чунончи, ашрафи махлуқот бўлган Пайғамбар соллаллоҳу алайҳи васал-
лам Меърожда фаришталарнинг энг улуғи Жаброил алайҳиссалом ҳам ўтолма-
ган ҳудуднинг, яъни Сидратул Мунтаҳодан ҳам нарига ўтказилганлар.

Азиз Маҳмуд Худоий ҳазратлари одамзоднинг борлиқ оламига келишини 
ва бу борлиқ оламидан яна Ҳаққа қайтишини қандай чиройли тасвирлайдилар:

Азалдан ишқ билан биз ёна келдик!
Ҳақиқат шамига парвона келдик!21

Таназзул айлаб ваҳдад юртидан,22

Бу касрат оламни сайрона келдик!23

21. Шам – мум, чироқ, қандил. Парвона – Ёруғлик (нур) атрофида айланишни хуш кўрадиган тунги 
капалак.

22. Таназзул айламоқ – тушмоқ, кибрсизлик. Ваҳдад – Аллоҳ таолонинг ягона олами, бандалари учун 
дийдор олами, қурби илоҳий.

23. Касрат – кўплик олами, бу дунё.

Ўтиб фармон билан бунча аволим24

Айланиб олами инсонга келдик!

Фано топди вужудий фоний мутлақ,
Ташладик қатрани, уммонга келдик!

Бўлармидик Худоё Сенга лойиқ?
Ҳамон бир лутфи эҳсонга келдик!

Умидимиз, етайлик боқий ҳаётга,
Ҳудуди Ҳазрати Раҳмонга келдик!

Ўтиб охир бу касрат оламидан,
Худоий хилвати султона келдик!25

Шундай қилиб, инсон дунёга юборилган мақсадини идрок этиш билан Ҳақ 
субҳанаҳу ва таоло ваъда қилган сон-саноқсиз неъматларга чексиз шукрона-
лик ҳиссиёти билан бандалик ҳаётини яшаши керак.

Ҳазрати Одам алайҳиссаломнинг яратилиши

Коинотнинг холиқи ва молики бўлган Аллоҳ таоло Ўзининг борлигини 
билиши, ибодат ва тоатда бўлиши ва ер юзини бунёд этиши учун махлуқотлар-
нинг энг шарафлиси бўлган одамзодни яратишни мурод этди. Аввал яратгани 
ва фақат ибодат вазифаси топширилган фаришталарга бу илоҳий иродасини 
шундай баён қилди:

وَإِذْ قَالَ رَبُّكَ لِلْمَلَئِكَةِ إِنِّي جَاعِلٌ فِي الْرَْضِ خَلِيفَةً قَالوُا أتََجْعَلُ فِيهَا مَنْ يفُْسِدُ 
سُ لَكَ قَالَ إِنِّي أعَْلَمُ مَا لَ تَعْلَمُونَ حُ بِحَمْدِكَ وَنقَُدِّ مَاءَ وَنَحْنُ نسَُبِّ فِيهَا وَيَسْفِكُ الدِّ

Эсла, Роббинг фаришталарга: «Албатта, Мен ер юзида халифа қилув-
чиман», – деди. Улар: «Унда бузғунчилик қиладиган, қон тўкадиган 
кимсани қиласанми? Ҳолбуки, биз Сени ҳамдинг ила поклаб ёд этиб ва 
Сени муқаддаслаб турибмиз», – дедилар. (У Зот:) «Мен сиз билмайдиган 
нарсани биламан», – деди. («Бақара» сураси, 30-оят)

Аллоҳнинг бу буйруғига барча фаришталар биргаликда:

مْتَنَا إِنَّكَ أنَْتَ الْعَلِيمُ الْحَكِيمُ قَالوُا سُبْحَانَكَ لَ عِلْمَ لَنَا إِلَّ مَا عَلَّ
(Улар:) «Ўзинг поксан! Бизда Сен билдиргандан бошқа илм йўқ. 

Албатта, Сен Ўзинг ўта илмлисан, ўта ҳикматлисан», – дедилар. («Бақара» 
сураси, 32-оят)

24. Аволим – оламлар.
25 Хилват – ёлғиз ва танҳо қолиш.

Хилофат, ваколат каби асолатнинг муқобили сифатида бошқа бир мав-
жудотда кўриниш, яъни озми-кўпми унинг ўрнини тутиб, уни тамсил этиш 
демакдир. Бу ерда халифа вакил маъносида бўлиб, Аллоҳнинг иродасини ер 
юзида тамсил этадиган, буйруқ ва қайтариқларини татбиқ қиладиган киши 
деганидир. Бунга кўра одамзод Аллоҳнинг нурини камол топтириш учун бир 
восита ва васила бўлади.26

Ваколат – айни пайтда, аслнинг ноибига шараф инъом этиш билан уни 
такрорлаш. Ҳақ субҳанаҳу ва таоло пайғамбарларини ер юзига халифа қилиши 
ҳам шунинг учундир. Зотан инсонга пуфланган руҳда шундай бунёдкорлик, 
яъни бошқарувчилик сифати бор. Шунинг учун ҳам бу халифалик ҳеч қандай 
ҳолатда «улуҳиятга ваколат» маъносида келмаяпти.

Бу ояти каримада Ҳақ субҳанаҳу ва таолонинг фаришталар билан бир 
маслаҳати ҳақида сўз кетади ва Аллоҳ таоло бир халифа яратишини баён қил-
ганида, фаришталар гўёки ўзларини бунга янада муносиброқ эканликларини 
билдиришга уриниб, Аллоҳни поклаб, улуғлаганларини илгари сурадилар. 
Бироқ Ҳақ субҳанаҳу ва таоло, «Мен сизлар билмаганларингизни била-
ман», дея марҳамат қилиб, бир жиҳатдан фаришталарнинг бу тасбеҳ ва танзиҳ 
хусусиятлари (поклаб, улуғлашлари) халифалик учун етарли эмаслигини, Ўзи-
дан бир сир, яъни руҳ пуфланишининг кайфияти ва асмо таълимининг бунга 
васила бўлшини айтиб марҳамат қилган бўлади.

Шунинг учун инсон бир ижод бандаси, яъни илоҳий санъат мўъжизаси 
бўлиб, зоҳири ва ботини билан халифа бўлишга муносибдир. Аллоҳнинг бутун 
бошли асмоларини ўзида комил тажаллий эттирган мукаммал мавжудотдир.

Фаришталарнинг Ҳақ субҳанаҳу ва таолога савол бера 
олишларининг ҳикмати

1. Фаришталар инсоннинг яратилиш ҳикматининг боисини билмоқчи бўл-
дилар. Аммо бу эътироз ёки Ҳазрати Одамга ҳасад эмасди. Зеро, нас (ошкор)
ларга кўра, фаришталарда Аллоҳга исён ва эътироз қилиш сифати, ҳасад ва 
нафрат каби ёмон феъл-атворлар бўлмайди.

2. Фаришталар одамзод ерда фасод чиқариб, қон тўкиши мумкинлигини 
лавҳул маҳфуздан билган бўлишлари эҳтимоли бор. Шунинг учун бундай 
савол берган бўлишлари мумкин. Чунончи, айрим калом олимлари фаришта-
ларнинг «Лавҳул маҳфуз»ни кўриб ўқий олишлари мумкинлигини айтгандир-
лар.27

26. Чунончи, Ҳақ таоло Имом Аъзам, Имом Бухорий, Аҳмад ибн Ҳанбал ҳазратлари, бошқа мазҳабнинг 
имомлари ва тасаввуф улуғлари каби зотларни қиёматгача динининг давом этиши учун васила 
қилган.

27. Қаранг: Розий, «Тафсир», XXXI, 114.

3. Ҳақ таоло аввалроқ буни уларга билдиргани учун ҳам бундай савол 
сўраган бўлишлари мумкин.

4. Яна бир қарашга кўра эса, фаришталар жинларнинг бузғунчилик ва 
фасод чиқарганларини аввалдан билганлари учун ҳам бу саволни берган бўли-
шлари мумкин.



Ривоят қилинишича, Улуғ Мавло Одам алайҳиссаломни яратмоқчи бўл-
ганида ер юзига:

«Мен сенинг тупроғингдан Ўзимга халифа яратаман. Уларнинг ора-
сидан менга бўйсунадиганлар ва исён қиладиганлар бўлади. Менга итоат 
қилган кишини жаннатга, исён қилганларни эса жаҳаннамга қўяман», 
дея илҳом қилди.

Сўнг Аллоҳ таоло тўрт фариштани – Жаброил, Микоил, Исрофил ва Азро-
ил алайҳиссаломларни навбат билан ерга жўнатди. Уларга алоҳида-алоҳида 
бир ҳовуч тупроқ олиб келишларини айтди. Фаришталар бу буйруқни адо 
қилиш учун ер юзига тушганларида, ер:

«Бу оладиган тупроғингиздан одамзод яратилади ва у Аллоҳга осий бўла-
ди ва шунинг учун жаҳаннамга тушади.

Алалоқибат, менинг бир бўлагим жаҳаннамда ёнади», дея тупроғини 
беришдан бош тортди.28

Шунда Жаброил, Микоил ва Исрофил алайҳимуссалам ер юзидан ҳеч 
нарса ололмасдан Роббининг ҳузурига қайтиб шундай дедилар:

«Ё Роббий! Ер Сендан паноҳ тилади! Дўзахда ёнишдан қўрқиб, тупроғини 
беришдан бош тортди. Биз ҳам уни мажбурлашни тўғри деб билмадик!»

Фақат Азроил алайҳиссалом ер юзининг бу қўрқувига:



28. Мана бу ҳодиса ҳам бунга мисол бўлади: Япон олими Мосару Эмото музлаган сув кристаллари 
устида олиб борган тадқиқотида, уларни текис, дид билан ва олтибурчакли шакллардан юзага 
келганини, ҳамда бу кристаллар одам қўли етмаган табиий булоқ сувлардан кишини сеҳрлайдиган 
даражада текис ва чиройли шаклларга эгалигини пайқаган. Икки идишга бу сувлардан олиб тажриба 
ўтказади. Ичига севги, шафқат, дуо ва миннатдорлик жумлалари шивирланган биринчи идишдаги 
сув кристаллари табиий ҳолатини асраб қолгани, ичига ҳақоратли сўзлар ва «шайтон» лафзи 
сўйланган сувнинг кристаллари эса парчаланиб, чиройли кўринишини йўқотганини кузатади. Шу 
тажрибада сувлар чиройли ва хуш мусиқа ҳамда безовта қиладиган дағал оҳангларга ҳам ўзига хос 
муносабат билдирган.

 Мосару Эмото ўзи кашф қилган бу ҳақиқатни янада аниқлаштириш учун шундай тадқиқодни 
алоҳида идишларга қўйилган қайнатилган гуручлар устида зтказган.

 Биттасининг устига «Ташаккур», иккинчисининг устига «Аҳмоқ» деб ёзилган қоғозлар қўйилган 
идишларда бир ой давомида шу сўзлар айтилганида, биринчи идишдаги гуручлар оқлиги ва 
янгилигини сақлаб қолганини, иккинчи идишдаги гуручлар эса қорайиб, ёмон ис чиқарганини 
кашф қилган. (М. Акиф Денгиз, «Илк қадам», февраль, 2003)

«Мен ҳам Аллоҳнинг амрини адо қилмасдан Унинг ҳузурига чиқишдан 
Унга сиғинаман», деган маънода жавоб бердилар ва ер юзининг ҳар хил гўша-
ларидан, ҳар хил рангларда қизил, оқ ва қора тупроқлардан олдилар, сўнгра 
уларни аралаштириб, Ҳақ субҳанаҳу ва таолога тақдим этдилар. Азроил алай-
ҳиссаломга бу қатъияти сабабли руҳларни қабз қилиш вазифаси берилди.29

Одамзод тупроқдан яратилгани учун тупроқнинг хусусиятларини ўзида 
мужассам этган. Тупроқ вақти-вақти билан қурийди, жазирамада қоврилади, 
сувга зор бўлади. Бир фасл қишнинг жафосига тоқат қилади. Баракотли баҳор 
ёмғирлари билан янгидан тирилади. Минг бир чирой, ранг, ифор ва оҳанги 
билан илоҳий қудрат нақшларини намоён қилади.

Инсоннинг ҳам тупроққа ўхшаш бир қадари бор. Дунё эҳтирослари 
гирдобида чўллардаги қум бўронларидек чайқаланиб туради. Нафс домида 
ўзини барбод қилади. Фақат нафсини енга олсагина комилликка эришади. 
Тупроқ баҳор ёмғирлари билан янгидан ҳаёт топганидек, файзиёблик ва раҳ-
мат тажаллийларига ноил бўлиш билан атрофдагиларга меҳрибон бўлади. Бу 
ҳолатда ўзига келган неъматларни баҳор баракотининг яхшилиги ва мўл-кўл-
лиги билан Аллоҳ розилиги учун серҳосил тупроқлар мисоли атрофига инфоқ 
этади.

Одамзоднинг фоний жисми тупроқдан яратилгани учун тупроқ билан 
озиқаланади ва алалоқибат тупроқда йўқолади. Яъни аслига қайтади. Тупроқда-
ги барча элементлар инсон жисмида озми-кўпми бор. Инсон жисми бир пайт-
нинг ўзида тупроқнинг бир бошқача кўринишидир. Чунончи, бир ривоятга 
кўра Одам алайҳиссалом тупроқдан яратилгани учун «Одам» дея номланган 
экан.30 Одам алайҳиссаломнинг тупроқдан яратилганлиги ояти каримада шун-
дай марҳамат қилинади:

ِ كَمَثَلِ آدَمَ خَلَقَهُ مِنْ تُرَابٍ ثمَُّ قَالَ لَهُ كُنْ فَيَكُونُ إِنَّ مَثَلَ عِيسَى عِنْدَ اللَّ
...Уни тупроқдан яратиб, сўнгра унга: «Бўл!» – деди, бас, у бўлди. («Оли 

Имрон» сураси, 59-оят)

Тупроқ қизил, қора, оқ ва шунга ўхшаш бошқа ранглардан ташкил топга-
ни учун, ундан яратилган одамлар ҳам ҳар хил рангларга мансуб. Шунингдек, 
тупроқнинг қаттиқ ва юмшоқ жиҳатлари бўлганидек, одамлар ҳам қобилият 
ва истеъдод жиҳатидан ҳар хил бўлишади. Бу ҳақиқатни ояти карима шундай 
хабар беряпти:

29. Қаранг: Тобарий, «Тарих», I, 89-90.
30. Қаранг: Ибни Саъд, «Табақот», I, 26.

مَاءِ مَاءً فَأخَْرَجْنَا بِهِ ثَمَرَاتٍ مُخْتَلِفًا ألَْوَانهَُا وَمِنَ الْجِبَالِ  َ أنَْزَلَ مِنَ السَّ ألََمْ تَرَ أنََّ اللَّ
وَابِّ وَالْنَْعَامِ  جُدَدٌ بِيضٌ وَحُمْرٌ مُخْتَلِفٌ ألَْوَانهَُا وَغَرَابِيبُ سُودٌ. وَمِنَ النَّاسِ وَالدَّ

َ عَزِيزٌ غَفُورٌ َ مِنْ عِبَادِهِ الْعُلَمؤُا إِنَّ اللَّ مُخْتَلِفٌ ألَْوَانهُُ كَذلِكَ إِنَّمَا يَخْشَى اللَّ
Аллоҳнинг осмондан сув туширганини кўрмадингми? Бас, у ила 

турли ранглардаги меваларни ва тоғлардан турли ранглардаги – оқ, 
қизил ва қоп-қора сўқмоқларни чиқардик. Шунингдек, одамлардан, ҳай-
вонлардан ва чорвалардан ҳам турли рангдагиларини (чиқардик). Аллоҳ-
дан бандалари ичидан фақат олимларигина қўрқарлар. Албатта, Аллоҳ 
ўта иззатлидир, ўта мағфиратлидир. («Фотир» сураси, 27-28-оятлар)

Бу хусусда Расули акрам соллаллоҳу алайҳи васаллам ҳам шундай марҳа-
мат қиляптилар:

«Аллоҳ таоло Одамни ер юзининг ҳар ёғидан олган бир сиқим 
тупроқдан яратган. Шунинг учун одамзод тупроқларга ўхшаб баъзиси 
қизил, баъзиси оқ ва қора, баъзиси эса шу ранглар аралашган рангли, 
баъзилар мулойим, баъзилари қаттиқ, айримлари хушхулқ, айримлари 
эса ёмон хулқли (яъни ҳар хил истеъдод, хусусият ва феъл-атворда) дунёга 
келган». (Абу Довуд, «Суннат», 16)

Ривоят қилишларича, «Аллоҳ Одамнинг хилқат тупроғини қирқ кун Ўз 
қўллари билан ясабди» (Тобарий, «Тафсир», III, 306). Бу кунларнинг ҳар бири кай-
фияти бизларнинг тасаввурга сиғмайдиган вақт бўлагидир.

Манбаларда келтирилишича, Одам яратилган лой қирқ йил ўз ҳолига 
ташлаб қўйилди. Қолиб бўлиб пишди. Устига ўттиз тўққиз йил қайғу ёмғири, 
бир йилгина шодлик ёмғири ёғди.31 Шунинг учун ҳам одам боласининг қайғу-
си, шодлигидан кўра кўпроқ. Ҳикмат аҳли дебдиларки: 

«Дунё бир кун кулдирмоқчи бўлса, бир неча кун йиғлатади...»

Юқорида келтирилган ёмғир моддий ёмғир эмас, маънавий тажаллийдир. 
Мажозан, ёмғир сифатида таъкидланмоқда.

Маҳзунликдан кейин доимо хурсандчилик келади. Катта мукофотлар 
улкан сабр ва изтиробларнинг самарасидир. Худди жафоли, изтиробли ва 
аламли Тоиф сафарининг ортидан Меърож мўъжизаси эҳсон қилингани, азоб-
ли Макка давридан кейин саодатли Мадина даврининг келганидек...

Ояти каримада шундай марҳамат қилинади: 

31. Қаранг: Бурсавий, «Руҳул баён», I, 99 («Бақара» сураси, 31-оят.



54 Набийлар Силсиласи

فَإِنَّ مَعَ الْعُسْرِ يسُْرًا إِنَّ مَعَ الْعُسْرِ يسُْرًا
Бас, албатта, қийинчилик билан осончилик бордир. Албатта, қийин-

чилик билан осончилик бордир. («Шарҳ» сураси, 5-6-оятлар)32

«Шарҳ» сураси нозил бўлганида Расулуллоҳ соллаллоҳу алайҳи васаллам 
Ҳақ субҳанаҳу ва таолонинг бир қийинчилик билан икки осонлик тақдир 
бўлишидан бениҳо севинган, ғоятда масрур ва мутабассум шаклда:

لَنْ يَغْلِبَ عُسْرٌ يسُْرَيْنِ: إِنَّ مَعَ الْعُسْرِ يسُْرًا إِنَّ مَعَ الْعُسْرِ يسُْرًا
«Бир қийинчилик икки осонликдан ғолиб келмайди. Чунки... («Шарҳ» 

сураси, 5-6-оятлар)» дея марҳамат қилиб, саҳобаларнинг ёнларига чиққанлар. 
(Ҳоким, II, 575)

Ҳаётнинг машаққатлари қаршисида қийин ҳолатда қолган кишиларга бир 
нажот йўли кўрсатиш учун шоир шундай дейди:

 إِذَا ضَاقَ بِكَ المَْرُ    تَفَكَّرْ فِي “ألََمْ نَشْرَحْ”
رْتَهُ تَفْرَحْ فَعُسْرٌ بَيْنَ يسُْرَيْنِ    إِذَا فَكَّ

«Бирор-бир машаққатга дуч келганингда «Шарҳ» сурасининг теран маъ-
ноларини тафаккур қилгин! Унда бир машаққат икки осонлик орасида зикр 
қилинади. Буни яхшилаб мулоҳаза қилганингда, хотиржам бўласан, ташви-
шинг арийди».

Батаҳқиқ, дунё ҳар хил машаққатларга тўла имтиҳон маконидир. Ояти 
карима бу ҳолат билан боғлиқ шундай марҳамат қилинади:

 وَلَنَبْلُوَنَّكُمْ بِشَيْءٍ مِنَ الْخَوْفِ وَالْجُوعِ وَنَقْصٍ مِنَ الْمَْوَالِ وَالْنَْفُسِ 
ِ وَإِنَّـا إِلَيْهِ رَاجِعونَ.  ابِرِينَ. اَلَّذِينَ إِذَا أصََابَتْهُمْ مُصِيبَةٌ قَالوُا إِنَّا لِلَّ رِ الصَّ وَالثَّمَرَاتِ وَبَشِّ

أوُلَـئِكَ عَلَيْهِمْ صَلَوَاتٌ مِنْ رَبِّهِمْ وَرَحْمَةٌ وَأوُلَـئِكَ هُمُ الْمُهْتَدُونَ
Албатта, сизларни бир оз хавф ва очлик билан, мол-мулкка, жонга, 

меваларга нуқсон етказиш билан синаймиз. Ва сабрлиларга хушхабар 
бер.

32. Бу оятларда «уср» (қийинчилик) ва «юср» (осонлик) сўзлари такрорланган. Фақат «уср» алиф-лом 
қўшилгани билан морифа бўлиб, «юср» эса нақро бўлиб келяпти. Араб тили қоидаларига кўра 
морифа сўзининг такрорланиши бир нарсани ифодаласа, нақро калиманинг такрорланиши бошқа 
нарсани ифодалайди. Шу сабаб билан «уср» икки бор такрорланига қарамай, биргина қийинчилик 
бўлиб қолибди (Қаранг: Бухорий, «Тафсир», 94).

Улар ўзларига мусибат етганда: «Албатта, биз Аллоҳникимиз ва 
албатта, биз Унга қайтувчимиз», – деганлардир.

Ана ўшаларга Роббларидан саловотлар ва раҳмат бор. Ана ўшалар, 
ўшаларгина ҳидоят топганлардир. («Бақара» сураси, 155–157-оятлар)

Жамодот ва набототда умумий сабрдан кейин етуклик бор. Тупроқ бир қиш 
фаслида машаққат чекканидан кейин баҳор келади. Одамзод ҳам машаққат ва 
сабр билан камол топади. Комил инсон ҳолатига келади.



Қуръони Каримда Ҳазрати Одам алайҳиссаломнинг тупроқдан яратилиш 
замони шундай баён қилинади:

1. Тупроқ босқичи.

مَّ قَالَ لَهُ كُنْ فَيَكُونُ
خَلَقَهُ مِنْ تُرَابٍ ثُِ

...Уни тупроқдан яратиб, сўнгра унга: «Бўл!» – деди, бас, у бўлди. («Оли 

Имрон» сураси, 59-оят).

Одамзод тупроқдан яратилгани учун табиатида тупроққа хос хусусиятлар-
ни жамлаган. Тупроқ гил, қумдан иборат, қаттиқ, юмшоқ бўлганидек, одамлар 
ҳам табиати жиҳатидан ҳар хиллик касб этади. Тупроқ босилади, устида ҳар 
қандай жараён содир бўлади. Тупроқ бунга жавобан ҳеч қандай аксиламал қай-
тармайди. Инсондаги сабр, камтарлик, тавозе ва раҳмдиллик каби сифатлар 
шу ердан келиб чиқади. Шунингдек, тупроқнинг ҳаракатсизлигидан лоқайд-
лик ва тамбалликдек сифатлар ҳам одамларда кўринади.

2. Лой босқичи.

نْسَانِ مِنْ طِينٍ اَلَّذِي أحَْسَنَ كُلَّ شَيْءٍ خَلَقَهُ وَبَدَأَ خَلْقَ الِْ
У Ўзи яратган ҳар бир нарсани гўзал этган ва инсонни аввал бошда 

лойдан яратган Зотдир. («Сажда» сураси, 7-оят)

Лой даврида сув аралашяпти. Сув, аввало, покловчидир ва поклик тимсо-
лидир. Шу жиҳатдан сув одамдаги иффат, номус ва моддий-маънавий поклик 
ҳисларининг рамзи бўлмоқда.

3. Ёпишқоқ лой босқичи.

إِنَّا خَلَقْنَاهُمْ مِنْ طِينٍ لَزِبٍ

...Албатта, Биз уларни ёпишқоқ лойдан яратдик. («Соффот» сураси, 
11-оят)

Ёпишиш, узилмаслик кишининг садоқат ҳиссини ва боғланганлигини 
намоён қилади. Одамнинг қайсарлик қилиши ва мудофаа қиладиган фикрла-
рида қатъий туриб олиши ҳам бу даврнинг бир натижасидир.

4. Ҳавода қуриган лой босқичи.

نْسَانَ مِنْ صَلْصَالٍ مِنْ حَمَإٍ مَسْنوُنٍ وَلَقَدْ خَلَقْنَا الِْ
Батаҳқиқ, инсонни қуруқ лойдан, ўзгартирилган қора балчиқдан 

яратдик. («Ҳижр» сураси, 26-оят)

Оятда зикр қилинган «салсал» – «ҳавода қуриган лой» жараёнида ҳаво 
унсури ишга киришмоқда. Ҳаво одамнинг лойига ҳаракатчанликни киргизади. 
Одамзод табиатининг беқарорлиги, фикридан қайтиши, аҳдига вафо қилмас-
лиги ва бузғунчилик сифатлари ҳам бу жараённинг натижасидир.

5. Шаклга кирган балчиқ жараёни.

وَإِذْ قَالَ رَبُّكَ لِلْمَلَئِكَةِ إِنِّي خَالِقٌ بَشَرًا مِنْ صَلْصَالٍ مِنْ حَمَإٍ مَسْنوُنٍ
Ўшанда Роббинг фаришталарга деди: «Албатта, Мен қуруқ лойдан, 

ўзгартирилган қора балчиқдан башар яратувчидирман. («Ҳижр» саҳифаси, 
28-оят)

«Хомаи маснун» – «шаклланган балчиқ» жараёни одамнинг шаклланиш, 
тарбия ва тазкия қила олиш хусусиятига ишора қилмоқда. Одамзод бу сифати-
ни яхшиликка ҳам, ёмонликка ҳам қўллаш имконига эга. Муҳими унга тўғри 
истиқомат бера олиш.

6. Оловда пишган лой босқичи.

ارِ نْسَانَ مِنْ صَلْصَالٍ كَالْفَخَّ خَلَقَ الِْ
Инсонни сополга ўхшаш қуриган лойдан яратди. («Раҳмон» сураси, 14-оят)

Бу жараёнда олов унсури ишга киришмоқда. Одамнинг кибр, ғурур, ҳасад, 
Аллоҳнинг буйруқларига қарши чиқиш ва алдамчи бўлиш сифатлари оловдан 
келиб чиқади.

Ҳазрати Одам алайҳиссаломдан кейин унинг наслидан келадиган ҳар 
бир инсоннинг яратилиш ҳолатини шундай хулоса қилмоқда:

نْسَانَ مِنْ سُلَلَةٍ مِنْ طِينٍ. ثمَُّ جَعَلْنَاهُ نطُْفَةً فِي قَرَارٍ مَكِينٍ.   وَلَقَدْ خَلَقْنَا الِْ
ثمَُّ خَلَقْنَا النُّطْفَةَ عَلَقَةً فَخَلَقْنَا الْعَلَقَةَ مُضْغَةً فَخَلَقْنَا الْمُضْغَةَ عِظَامًا فَكَسَوْنَا الْعِظَامَ 

ُ أحَْسَنُ الْخَالِقِينَ لَحْمًا ثمَُّ أنَْشَأْنَاهُ خَلْقًا آخَرَ فَتَبَارَكَ اللَّ
Батаҳқиқ, инсонни лой сулоласидан яратдик. Сўнгра уни мустаҳкам 

қароргоҳда нутфа қилдик. Сўнгра нутфадан алақа яратдик, алақадан 
музға яратдик, музғадан суяк яратдик, бас, суякка гўшт қопладик, сўн-
гра уни бошқа бир жонзот этиб пайдо қилдик. Бас, яратувчиларнинг энг 
яхшиси Аллоҳ баракотли, улуғ бўлди. («Муъминун» сураси, 12–14-оятлар)

Тиббиёт илми бу маълумотларга асримизда ета олди, холос. Қуръони 
Каримда эса Ҳақ субҳанаҳу ва таоло одамзоднинг яратилиш жараёнларини 
1400 йил аввал далиллар билан исботлаб, хабар берган.

Юқоридаги ояти карималарда Ҳақ субҳанаҳу ва таоло одамзодни ибрат 
тўла диққатга сазовор яратилиш жараёнларидан сўзламоқда. Бу жараёнлар-
нинг аввалини ташкил қилган лой, яъни Ҳазрати Одам алайҳиссаломнинг 
тупроқлик жараёни кўриниш жиҳатидан ҳеч қандай зарофати бўлмаган, қий-
матсиз модда ҳисобланади. Ундан кейинги жараёнлар эса ташлаб юборилган 
кераксиз сув, ёпишқоқ ва қотиб қолган қон қуйқаси, оғизда чайналган бир 
тишлам гўшт кўриниш намоён этган, жозиб бўлмаган ва ҳатто беҳузур қила-
диган модда... Кейин эса илоҳий қудрат тажаллиси билан зарофат ва иҳтишом 
манзарасини ташкил қилган санъат мўъжизаси – инсоннинг яратилиши.

Кетма-кет модда ва руҳнинг қувватли ва ҳаётийлиги, ниҳоят ҳолатларнинг 
тескарисидан такрорланиш билан яна келгани жойи, тупроқда чириб ғойиб 
бўлиши! Кейин эса чириган балан жисм ичида гўёки симоб томчисидек, чири-
маган ва «ажбуз-занаб» номи берилган биргина уруғдан бир гиёҳнинг вужудга 
келиш жараёнини акс эттиргандек, қайтадан юзага чиқиш ва тирилиш!

Ҳақ субҳанаҳу ва таоло жуда кўп ояти каримада одамзодни бу кўплик 
дунёсидаги можаронинг тафаккурига даъват қилади.

سْهُ فِي الْخَلْقِ أفََلَ يَعْقِلُونَ رْهُ ننَُكِّ وَمَنْ نعَُمِّ
Кимнинг умрини узоқ қилсак, уни хилқатида тескари қилиб қўямиз. 

Ахир ақл юритмайдиларми?! («Ёсин», 68-оят)

ةً ثمَُّ  ُ الَّذِي خَلَقَكُمْ مِنْ ضَعْفٍ ثمَُّ جَعَلَ مِنْ بَعْدِ ضَعْفٍ قُوَّ  اَللَّ
ةٍ ضَعْفًا وَشَيْبَةً يَخْلُقُ مَا يَشَاءُ وَهُوَ الْعَلِيمُ الْقَدِيرُ جَعَلَ مِنْ بَعْدِ قُوَّ

Аллоҳ сизни заифликда яратган, сўнгра заифликдан кейин қувватли 
қилган, сўнгра қувватдан кейин яна заифлик ва қарилик ориз қилган 
Зотдир. У хоҳлаганини яратадир. У ўта билувчидир, ўта қодирдир. («Рум» 

сураси, 54-оят)

مِنْهَا خَلَقْنَاكُمْ وَفِيهَا نعُِيدُكُمْ وَمِنْهَا نخُْرِجُكُمْ تَارَةً أخُْرَى
Сизларни ундан яратдик, унга қайтарурмиз ва яна бир бор ундан 

чиқариб олурмиз. («Тоҳо» сураси, 55-оят)

Бу далиллар шуни тақозо қиладики, одамзоднинг жисми бу дунёда яшаган 
ҳолатлари ва ўзининг зотий ҳолати билан фонийликка маҳкум. Жаннат-дўзах, 
саодат ва шаковат (бадхулқлик, ёмонликлар) асл ва абадий бўлган руҳи султо-
ний билан бўлади. Ҳазрати Мавлоно қуддуса сирруҳа шундай дейдилар:

«Жисмингга ёғли-болли нарсаларни камроқ бергин. Чунки жисмини пар-
вариш қилган нафсоний истакларга тушади ва оқибат шарманда бўлиб кета-
ди».

«Руҳга маънавий озиқаларни кўпроқ бергин. Комил мулоҳаза, нозик таъ-
бла англамоқ ва руҳий озуқалар тақдим қилгинки, борадиган жойига – уқбо 
оламига, кучли, қувватли бўлиб борсин!»

Руҳ бахш этиш (пуфланиши)

Ҳақ субҳанаҳу ва таоло одамзодни бир ҳовуч тупроқдан яратгандан кейин 
унга махлуқотлар орасида энг юксак мартабани лутф этиб, ўзидан бир сир 
бахш этгандир. Бир буюм сифатида яратилган инсонда жонлилик фақат руҳ 
пуфланиши билан бошлаган. Бу жиҳатдан ҳамма нарсадан аввал Аллоҳнинг 
бандасига аҳамият берилиши ва унга ҳаёт қозондиришидир. Аллоҳ таоло бу 
ҳолатни:

يْتُهُ وَنَفَخْتُ فِيهِ مِنْ رُوحِي فَإِذَا سَوَّ
Бас, қачонки уни тўғрилаб бўлганимда ва ичига Ўз руҳимдан пуфла-

ганимда... («Ҳижр» сураси, 29) ояти жалилияси билан марҳамат қилмоқда.

Аллоҳ таоло Одам алайҳиссаломга Ўз руҳидан пуфлагани тамсилий 
ифода саналади. Бу буюк бир ҳақиқатнинг, ҳали етилиб улгурмаган бир болага 
тушунтириш заруратига ўхшайдиган бир кайфиятнинг асари кабилар ва Ҳақ 
субҳанаҳу ва таолонинг Ўзидаги баъзи хусусиятларни бандасига истеъдоди ва 
иқтидори даражасида бериши демакдир. 

Бу нафҳа орқали одамзод Роббидан олган омонатнинг баракот ва иқтидо-
ри билан Аллоҳни танийди, Унга банда бўлади. Шунингдек, асрори илоҳий ва 
қудрати илоҳийга тоқатига кўра воқиф бўлади. 

Қалб эса бу вуқуфиятнинг маркази ҳисобланади. Дарвоқе, бу ерда қалб 
жисмоний борлиқ сифатида эмас, ҳис-туйғулар маркази бўлган тажаллий 
макони маъносида келган.

Руҳи султонияга молик бўлиш одамни учта асосий вазифага мукаллаф ва 
бу вазифаларни ифо борасида иқтидор билан мужаҳаз (ҳозир, расо) қилади:

1. Нафсини таниш – ўз аслиятини ва ҳақиқатини билиш;

2. Ўз мужидини билмоқ – Роббини танимоқ (маърифатуллоҳ);

3. Мужидига нисбатан фақру заруратини билмоқ, ҳечликка восил бўлмоқ.

Жумладан, асарда орид бўлганки:

مَنْ عَرَفَ نَفْسَهُ فَقَدْ عَرَفَ رَبَّهُ
«Кимки ўзини таниса, Роббини ҳам танмийди!» (Ажлуний ,«Кашфул ҳафа», II, 

361)



Яратилганларнинг дастлабкиси нури Муҳаммадий бўлганидек, руҳлар-
нинг яратилишида ҳам у зот соллаллоҳу алайҳи васалламнинг руҳлари илкдир. 
Бошқа руҳлар Набий алайҳиссаломнинг руҳи шарифларининг қадр-қиймати 
билиниши учун жавоҳирнинг қадоғи қабилидадир. Шу сабабли Пайғамбар 
соллаллоҳу алайҳи васалламни «Абул арвоҳ» – «Руҳларнинг отаси» ҳам 
дейдилар.

Абу Ҳурайра розияллоҳу анҳудан шундай ривоят қилинади:

«Асҳоби киром Ҳазрати Расулуллоҳ соллаллоҳу алайҳи васалламдан сўра-
дилар:

«Сизга Пайғамбарлик қачон эҳсон этилди?» Расулуллоҳ соллаллоҳу алай-
ҳи васаллам жавобан шундай марҳамат қилдилар:

«Одам руҳ ва жасад орасидалигида…» (Термизий, «Маноқиб», 1)

Шу жиҳатдан, Пайғамбар алайҳиссалом нубувватда ҳам илк ҳисоблана-
дилар. У зот соллаллоҳу алайҳи васалламнинг жисм, руҳ ва нубувват жиҳа-
тидан илк бўлишининг ҳикматини олдиндан Ҳазрати Одам алайҳиссаломга 
фаришталарнинг сажда қилдирилгандаги мавзусида тилга оламиз.

Руҳни икки маротабада мутолаа қила оламиз:

Руҳи султоний – «Амр» оламидан.

Жисмдан айро. Жисм билан бирга бўлишига сабаб, унинг устида тасар-
руфдалиги учун. Жисмнинг чириб, йўқолиши унга таъсир қилмайди. Лекин 
шу йўл билан жисмоний истаклар узра тасарруф тугалланади.

Руҳи ҳайвоний – «Халқ» оламидан.

Жисмнинг барча аъзоларига ёйилган. Асосан қон узра ҳукмронлик қила-
ди. Маркази – димоғ. Хатти-ҳаракатларнинг бошланғич нуқтаси ҳисобланади. 
Агар ҳайвоний руҳ бўлмаса эди, ҳеч нарса вужудга келмас эди.�

Одамзоднинг амаллари шу султоний руҳ ва ҳайвоний руҳнинг муштарак 
хислатлари ичида намоён бўлади.

Руҳнинг беш жараёни

1. Йўқлик (одам) жараёни 

Азалда фақатгина Ҳақ субҳанаҳу ва таоло бор эди ва Ундан бошқа ҳеч 
қандай борлиқ йўқ эди. Бу пайтда руҳлар ҳам йўқлик ичида эди.

Ояти каримада шундай марҳамат қилинади:

هْرِ لَمْ يَكُنْ شَيْئًا مَذْكُورًا نْسَانِ حِينٌ مِنَ الدَّ هَلْ أتََى عَلَى الِْ
Дарҳақиқат, инсонга у эсга олинадиган нарса бўлмаган бир замон 

келмадими? («Инсон» сураси, 1-оят)

2. Руҳлар оламининг бор бўлиш жараёни (Аласт базми)

Аллоҳ таоло кўплаб ҳикматларидан келиб чиқиб, жисмларни яратмасдан 
аввал руҳларни пайдо қилди. Ҳадиси шарифда бу ҳақиқат шундай изоҳланади:

«Руҳлар жисмларидан икки минг йил аввал яратилганлар!» (Дайламий, 
«Муснад», II, 187-188)

3. Жисмларга юбориш жараёни

Жисмлардан анча олдин яратилган ва Аллоҳнинг рубубиятини тасдиқ 
этиш борасида аҳду мийсоқ олинган руҳлар, азалда чизилган қадар режасига 
кўра бирма-бир жисмларга юборила бошланди. Ояти каримада илк одам Ҳаз-
рати Одам алайҳиссаломга руҳ пуфланиши ҳақида шундай дейилади:

وَنَفَخْتُ فِيهِ مِنْ رُوحِي
«…Ўз руҳимдан пуфлаганимда...» («Ҳижр» сураси, 29-оят)

4. Жисмлардан айрилиш жараёни

Бу фоний ҳаётда ўзига ажратилган умрни адо этган руҳлар, ўткинчи 
муддат бирга бўлган жисмларидан бир-бир айриладилар. Ҳеч кимса омонда 
қолмаган ва қочишнинг имкони бўлмаган бу оқибат – ўлим дейилади. Ояти 
каримада шундай марҳамат қилинади:

كُلُّ نَفْسٍ ذَائِقَةُ الْمَوْتِ
«Ҳар бир жон ўлимни тотгувчидир...» («Оли Имрон» сураси, 185-оят)

5. Бошқадан жисмларга қайтиш жараёни

Ислом ақидасига кўра, ўлим йўқ бўлиш эмас, худди она раҳмидаги ҳоми-
ланинг ундан алоқасини узиб, дунёга туғилишидек бу фоний оламдан халос 
бўлиб, абадий ҳаёт тонгига туғилишидир. Одамзод бу ерда дунёда яшаган 
ҳаётидан ҳисобга тортилади, унинг натижасига кўра, абадий саодатга етади 
ёки (Аллоҳ асрасин!) чексиз азобга дучор бўлади. Мавзуга боғлиқ юзларча 
оятдан иккитасини келтирамиз:

ةٍ وَهُوَ بِكُلِّ خَلْقٍ عَلِيمٌ لَ مَرَّ قُلْ يحُْيِيهَا الَّذِي أنَْشَأهََا أوََّ
Сен: «Уларни илк марта йўқдан бор қилган Зот тирилтиради ва У 

ҳар бир яратилган нарсани ўта билувчидир», – деб айт. («Ёсин» сураси, 79-оят)

Ҳақ субҳанаҳу ва таоло «Таквир» сурасида шиддатли ва ибратли қиёмат 
аломатлари ҳақида марҳамат қилар экан, еттинчи оятда, руҳнинг бошқадан 
жисм қолипига олинишини шундай марҳамат қилади:



«Одамзодга Роббидан сир ўлароқ пуфланган руҳ моҳиятини аниқ-тиниқ 
билиш мумкин эмас. Зеро, бу бошқа оламларга тааллуқли бўлиб, башар идро-
ки қамраб олмайдиган моҳият касб этади». Жумладан, руҳнинг бу кайфияти 
ҳақида ояти каримада шундай марҳамат қилинади:

وحُ مِنْ أمَْرِ رَبِّي وَمَا أوُتِيتُمْ مِنَ الْعِلْمِ إِلَّ قَلِيلً وحِ قُلِ الرُّ وَيَسْألَوُنَكَ عَنِ الرُّ
Ва сендан руҳ ҳақида сўрарлар. Сен: «Руҳ Роббимнинг ишидир. Сизга 

жуда оз илм берилгандир», – деб айт. («Исро» сураси, 85-оят)

Руҳнинг Аллоҳ таоло билан муносабати борасида муфассирларимиз бир 
неча изоҳлар келтирганлар:

Руҳ – фақат Роббимизнинг биладиган иши.

Руҳ – «Амр»нинг асоси бўлган жавҳар.

Руҳ – Роббимизнинг амрига кўра бир ҳаракат ҳисобланади.

Оятда келган «амр» сўзи ўз негизидан келиб чиқиб, «аморат» сўзи билан 
боғлиқ ҳолатда, амр қилиш, буюриш, амирлик, бошқарувчилик каби изоҳла-
нади. Бу ҳолатда руҳ – амрнинг ҳоли ва сифати бўлади. Бу ҳам Аллоҳнинг 
сифатларининг бандада тажаллий этишидир. Яъни бандадаги яна бир сифат 
ҳам аморат (бошқарувчилик)дир. Чунончи, одамзоднинг «Аллоҳнинг халифа-
си» бўлиши бу ердаги «бошқариш тажаллийси»га боғлиқдир.

Аморат инсонга хос. Шер инсондан жисмонан бақувват бўлса-да, одам-
зоднинг камоли қаршисида ожиз қолади. Масалан, шер минг йил яшаса ҳам 
ўзига уй қура олмайди, бирор восита қилолмайди.

Қолаверса, фаришталар ҳам комил маънода тажаллий йўқ. Бундай тажал-
лий фақат одамзодга хос. Инсон «аҳсани тақвим» – «энг яхши мақом» билан 
«балҳум адолл» – «ҳайвонлардан ҳам паст даража» орасида бўлади. Масалан, 
одамзоднинг кўнгил илмида тажаллий этган «Раҳмон» ва «Раҳим» сифатлари 
билан бирга, нафсида ҳам «Мудилл» ва «Кибриё» сифатлари тажаллий этади. 
Яъни инсон «жамиъул аздод» – барча мусбат ва манфий сифатларни ўзида 
мужассам қилганди. «Жамиъул аздод» бўлиш махлуқот орасида комил маъно-
да фақатгина инсонга хосдир.

Юқоридаги ояти кариманинг охирида инсонга руҳнинг моҳияти ҳақи-
да озми кўпми тушунча берилгани, таъкидли тарзда марҳамат қилинмоқда. 
Бу жиҳатдан инсон ҳаддидан ошиб руҳ асрорни очишга ўчакишмаслиги ва 
илмига ғурурланмаслиги, ундан кўра, кўпроқ масъулият узра тафаккур қилиб, 
бандаликка аҳамият бериши керак.



Ҳақ субҳанаҳу ва таоло Одам алайҳиссаломни яратганидан кейин, уни 
фаришталар ҳам ҳасад қиладиган ва тақдир билан амрига ром бўладиган дара-
жага етиштириш учун унга жисм номларини таълим беради. Ояти каримада бу 
ҳодиса шундай марҳамат қилинади:

 وَعَلَّمَ آدَمَ الْسَْمَاءَ كُلَّهَا ثمَُّ عَرَضَهُمْ عَلَى الْمَلَئِكَةِ فَقَالَ 
أنَْبِئوُنِي بِأسَْمَاءِ هَـؤُلَءِ إِنْ كُنْتُمْ صَادِقِينَ

Ва Одамга исмларнинг барчасини ўргатди, сўнгра уларни фаришта-
ларга кўрсатиб: «Агар ростгўйлардан бўлсангиз, манавиларнинг исмла-
рини менга айтиб беринг чи», – деди. («Бақара» сураси, 31-оят)

Фаришталар Аллоҳни поклаб, улуғладилар. Шунда Аллоҳ таоло:

ا أنَْبَأهَُمْ بِأسَْمَآئِهِمْ قَالَ ألََمْ أقَُلْ لَكُمْ إِنِّي   قَالَ يَا آدَمُ أنَْبِئْهُمْ بِأسَْمَآئِهِمْ فَلَمَّ
مَوَاتِ وَالْرَْضِ وَأعَْلَمُ مَا تُبْدُونَ وَمَا كُنْتُمْ تَكْتُمُونَ أعَْلَمُ غَيْبَ السَّ

«Эй Одам, уларга буларнинг исмларини айтиб бер», – деди. Уларга 
ўшаларнинг исмларини айтиб берган чоғида: «Сизларга: «Осмонлару 
ернинг ғайбини биламан ва сизлар ошкор қиладиган нарсаларни ҳам, 
беркитган нарсаларни ҳам биламан», демабмидим?!» – деди. («Бақара» сура-
си, 33-оят)

Ҳазрати Одам алайҳиссаломга ўргатилган исмларнинг нималиги хусусида 
муфассирларнинг бир неча хил фикрлари бор:

1. Бу исмлар одамларнинг танишиши ва бир-бирини тушуниши учун 
керак бўлган барча исмлардир. Инсон, ҳайвон, ер, денгиз, тоғ, қарға, кабутар 
каби. Яъни барча тилларнинг ҳақиқий бўлган сўзларининг бари унга ўргатил-
ган. Қиёматга қадар бўлган ва бўладиган барча нарсаларнинг номи ўргатилга-
нини айтганлар ҳам бор. 

2. Фаришталарнинг исми.

3. Ҳазрати Одам алайҳиссаломнинг зурриётларининг исми.

4. Номлардан мақсад тил эмас, жисмларнинг хусусиятларидир. Бошқача 
қилиб айтганда, бу хусусиятлардан келиб чиқадиган илмий суратлар.

Агар исмларнинг ўргатилиши руҳ пуфланишидан олдин бўлган бўлса, бу 
Ҳазрати Одам алайҳиссаломга гапириш қобилиятининг ва мавжудотларга ном 
бериш истеъдодининг бахш этилиши маъносида келади. Бу ҳолатда мавжу-
дотларга пайдар-пай номларини берган Аллоҳ қодир қилгани сабабли Одам 
алайҳиссалом бўлади.

Исмларнинг ўргатилиши руҳ пуфланиши билан бирга ёки ундан кейин 
бўлган бўлса, бу ҳолатда борлиқларга исмларни берган Аллоҳ таолодир. Улар 
кейинчалик Ҳазрати Одам алайҳиссаломга илҳом ёки илмий зарурий билан 
пайдар-пай ўргатилган.

Биринчи фикрга кўра «барча исмлар»дан назарда тутилган мақсад, қиё-
матга қадар барча тиллардаги номлар. Иккинчи қарашга кўра эса илк гапла-
шилган барча исмлар.

Муфассирлар «исмларнинг ўргатилиши»ни шундай икки хил тарзда деб 
билганлар.

Аллоҳ таоло исмларни Ҳазрати Одам алайҳиссаломга ўргатгандан 
кейин бу исмларнинг мусаммоларини, яъни далолат қилган мавжудотларини 
фаришталарга билдирди. Маъноларнинг энг очиқ-ойдини бу мусаммолар Ҳаз-

рати Одам алайҳиссаломга ўринбосар бўладиган зурриётлар бўлишидир. Шу 
билан бирга, барча исмлар ўргатилиб, фаришталарга уларнинг билдирилиши 
ҳам эҳтимол доирасидадир. (Қаранг: Олмалили I, 287–290)

Буларнинг барчасини жам қилган қарашга кўра, Ҳазрати Одам алайҳис-
саломга исмларни ўргатишдан мақсад, бутун жисмларнинг номи, моҳияти ва 
хусусиятлари эди. Бу ерда биз билмаган илоҳий санъат, жисмларнинг ҳақиқа-
ти, яратилиш сири, лавҳул маҳфуз қадар ва ундаги ҳикматлар билан бутун 
само ва ердаги илоҳий асрор, яъни илоҳий асмонинг мазҳарларидир.33 Шунинг 
учун ҳам Ҳақ субҳанаҳу ва таолони билиш, таниш фақат маънавий ҳаёт билан-
гина камолга етади. Жисмларнинг далили ва асрори маънавий туйғулар дара-
жасида намоён бўлади. Бу эса фақат асмои илоҳийяни англашга боғлиқдир. 
Ҳақ субҳанаҳу ва таоло: 

ِ الْسَْمَاءُ الْحُسْنَى وَ لِلَّ
«Аллоҳнинг гўзал исмлари бордир...» («Аъроф» сураси, 180-оят), дея марҳа-

мат қилиш билан Ўзини илоҳий исмлари воситасида бандаларининг идрокига 
тақдим этган.

Зеро, банда улуҳият билан исм орқали муносабатини қуради. Бу ҳақиқат 
Аллоҳни поклаш учун Унинг номини воз кечилмайдиган бир унсур эканини 
далолат қилади. Аллоҳга нисбатан қилинган яхши ё ёмон амаллар улуҳияти-
нинг ҳақиқатига эмас, исмига йўналтирилган бўлади. Бу билан ҳақиқат ҳар 
доим муназзаҳ (поклигича) қолади. 

Дарҳақиқат, одамзод агар Ҳақ субҳанаҳу ва таолога хос исмлар бўлмаса, 
Унга бўлган муносабатларини тартиблашда машаққат чекади. Чунки одамзод 
борлиқларни исм билан кўриб, исм билан ифодалашга одатланган. Инсон 
учун исм борлиқни қайд қилиш демакдир. Шунинг учун ҳам Ҳақ субҳанаҳу ва 
таоло Одам алайҳиссаломни яратганида у кишига барча исмларни ўргатган ва 
Ҳазрати Одамнинг фаришталардан устун эканини шу йўл билан ифодалаган. 
Зеро, бир мавжудотнинг номини билиш унинг аслиятини таниш демакдир. 
Чунончи, биз Ҳақ субҳанаҳу ва таолони улуғ исмлари орқали билмасак, У 
ҳақида нимани ҳам биламиз?

Яъни одамзод Роббининг хусусиятларини билдирган исмларга ҳар доим 
муҳтождир. Ҳар бир банда бошидан ўтказган ҳар хил ҳолатлар қаршисида, 
Роббини ҳолатига мос бир исм билан чақирмоқчи бўлади. Бу исмлар бўлмаса, 
У билан боғланиши нуқсонли бўларди. Балки яқинлиги бўлмасмиди? Айтиш 
мумкинки, бу исмлар зот ва улуҳият қаршисида банданинг безабонлигини бир 

33. Қаранг: Иброҳим Ҳаққи Бурсавий, «Тамомул Файз» (thk. Алий Намли). Босилмаган магистрлик 
дисертацияси, Истанбул, 1994, 47-б.

даражагача аритган ифодалар, яъни башар руҳининг беркилган эшикларни 
очган калитлардир. Зеро, Аллоҳнинг исмларини фақат зикр қилишнинг ўзи 
ҳатто иймонни парвариш қилмоқда, илоҳий ҳузурни ҳис эттирмоқда, Унга 
бўлган ишқ ва муҳаббатни орттирмоқда, Унга нисбатан хушуъли бўлишга 
ундамоқда, Унинг даргоҳида бўлганларга рағбат эттирмоқда, дунёдан ҳамда 
унинг фоний лаззат ва севинчларини тарк эттириб, абадий хурсандчиликларга 
йўналтирмоқда ва Ҳаққа қайтиш, дил истаги билан куйиб-ёнишни тақозо қил-
дирмоқда. Пайғамбар соллаллоҳу алайҳи васаллам ҳар хил ҳолатда ўқишни 
тавсия қилган дуо ва зикрларда Аллоҳнинг исмлари кўп келиши бу каби ман-
фаатларни таъминлайди.

Ниҳоятда оғир шартларда бўлган, илоҳий марҳаматга ниҳоятда муҳтож 
бўлган мўмин Роббидан ёрдам сўрар экан, бу ҳолатини ифодалаб, шарҳлайди-
ган бир таъбир излайди: «Раҳмон» ва «Раҳим» исмларига тутунади. Гуноҳлар 
залвори остида эзилганида ва кўнгил боғи узилганини ҳис қилганида Ҳаққа 
яқинлашадиган бир васила қидиради: «Ғаффор» ва «Саттор» исмларига сиғи-
нади. Коинотда ёхуд ўз руҳида тажаллий этган илоҳий қудрат ва азаматни 
томоша қилаётиб, китобларда ифода қилинмайдиган ҳис ва маърифатни тилга 
келтирадиган бир баён излайди: «Аллоҳу Акбар» дея чайқалган руҳини суку-
натга етказади. Хулласи калом, банда ўзининг ҳар қандай ҳолатида Ҳақ субҳа-
наҳу ва таолонинг ҳар хил сифатларининг воситаси ва руҳининг қулфланган 
эшикларини очар ва ҳис қилган қанчадан-қанча эҳтиёж ва иҳтиложларини 
аритади.

Шунинг учун ҳам Ҳақ субҳанаҳу ва таоло Ўзини ҳақиқатга мос равишда, 
лекин одамлар тушунадиган тарзда танитгандир. Яъни Ўзини Олим, Ҳоким, 
Қодир, Ғофур ва бошқа сифатлар орқали танитишида ва инсоннинг Уни бун-
дай танишида, аслида, инсонга оид шахсий сабаб бор. Зеро, инсон бу васфлар-
нинг бир қисмини, ниҳоятда чекланган бўлса-да, ўзида топади. Бу ҳам башар 
идрокининг иймон ва ҳидояти учун лутф этилган илоҳий мавҳибидир.

Ҳақ субҳанаҳу ва таоло Одам алайҳиссаломга исмларни ўргатганини бил-
дирган ояти карима билан бир маънода:

«Мен жисмнинг исмларини, асрорини, нозик ҳикматларини, яхши-
ликлари ва илоҳий санъатимни инсонга билдираман…» дея марҳамат 
қилмоқда.

Бу ерда инсоннинг фазилат ва шарафини эгаллайдиган илмий нафий 
шарофатидан эканига ишора қилмоқда. Шунинг учун ҳам инсон илмини 
ирфонга айлантириб, солиҳ амаллар қилишга ғайрат қилиши керак. Зеро, энг 
олий мақсад – тақво. Ҳақ субҳанаҳу ва таоло ояти каримада:

ِ أتَْقَيكُمْ إِنَّ أكَْرَمَكُمْ عِنْدَ اللَّ
«…Албатта, Аллоҳнинг ҳузурида энг ҳурматлигингиз энг тақводо-

рингиздир…» («Ҳужурот» сураси, 13-оят) дея марҳамат қилмоқда.



Ақл – махлуқ. Ақл Аллоҳни далил билан таниб, исбот қила олади. Чунки 
у асардан муассарга, санъатдан санъаткорга етади. Ҳикматни эса фақат ваҳий-
нинг нурида оча олади. Лекин ваҳийнинг моҳиятини тўлақонли англашда 
ақлнинг салоҳият ва иқтидори чекланган. Ақл билан маърифатуллоҳ йўлида 
юриш мумкин бўлса, бу маълум бир ергача боради. Ақл ожиз қолган жойда 
маънавий фаолият соясида илгари кетиш давом этади. Лекин бу ҳам мутлақо 
ҳақиқатга ета олиш учун етарли эмас. Чунки Аллоҳ Зоти мутлақдир! Мутлақ-
нинг кунҳунга муқайяд бўлган (яъни мутлақ бўлмаган) ақл ёки бошқа бир 
восита орқали етишиши ва уни муносиб идрок эта олиши мумкин эмас.

Ояти каримада марҳамат қилинади:

وَلَ يحُِيطوُنَ بِشَيْءٍ مِنْ عِلْمِهِ إِلَّ بِمَا شَاءَ
...У Зот уларнинг олдиларидаги нарсани ҳам, ортларидаги нарсани 

ҳам билур. Унинг илмидан ҳеч нарсани иҳота қила олмаслар... («Бақара» 
сураси, 255-оят)

Шунга қарамай, одамзод маърифат йўлидан қолмаслиги, Роббига яқин-
лашиш учун василалар излаши ва бутун ғайратини сарф этиши керак. Бу ғай-
ратнинг энг чиройли намунасини пайғамбарлар намоён этганлар. Жумладан, 
Ҳазрати Иброҳим алайҳиссалом:

وَقَالَ إِنِّي ذَاهِبٌ إِلَى رَبِّي سَيَهْدِينِ
Ва у деди: «Албатта, мен Роббимга борувчиман, У мени ҳидоят 

қилур», («Соффот» сураси, 99-оят) деганлар.

Расулуллоҳ соллаллоҳу алайҳи васаллам ҳам:

«Ё Роббим! Биз Сени Сенга лойиқ маърифат билан таниёлмадик…» 
(Муновий, «Файзул Қодир», II, 520) дея маърифатнинг, яъни Аллоҳ таолони муносиб 
танишнинг имкони йўқлигини ва бу билан бирга аҳамият ва заруратига ишора 
қилганлар.



Расулуллоҳ соллаллоҳу алайҳи васаллам Ҳақ субҳанаҳу ва таолодан уч 
хил илм олганлар:

Биринчи: Ўзлари ва Аллоҳ азза ва жалла орасида маҳфуз. Бу илм башар 
идроки устида бўлгани учун инсонларга ошкор қилинмаган. Фақат нури нуб-
увват билан тўкис англамоқ мумкин. Хуруфи Муқоттаъа бўлган маънолар 
шулар жумласидандир. Чунончи, Расулуллоҳ соллаллоҳу алайҳи васаллам 
таблиғда маъмур бўлган ваҳийлардан бошқа ўзларига махсус билдирилган 
ҳамма нарсани саҳобаларга нақл қилганлар. Расулуллоҳ соллаллоҳу алайҳи 
васалламнинг мана бу ҳадиси шарифлари шу далилга ишора қилмоқда:

«Мен билган нарсаларни билганингизда кам кулиб, кўп йиғлардин-
гиз». (Бухорий, «Кусуф», 2; Муслим, «Салот», 112)

Шу мавзу билан боғлиқ яна бир ҳадиси шарифда ҳам:

«Менинг Ҳақ субҳанаҳу ва таоло билан шундай дамларим бўладики, 
бундан на бир муқарраб малак ва на бирор пайғамбар воқиф бўла олади», 
(Муновий, «Файзул Қодир», IV, 8) дея марҳамат қилмоқдалар.

Иккинчи: Умумга тааллуқли шариат илми. Бутун инсоният олами бу 
илмларга иймон келтириш ва уларга амал қилиш билан мукаллафдир. Мана бу 
ояти каримада шундай илм ҳақида гап кетади:

غْ مَا أنُْزِلَ إِلَيْكَ مِنْ رَبِّكَ وَإِنْ لَمْ تَفْعَلْ فَمَا بَلَّغْتَ رِسَالَتَهُ سُولُ بَلِّ يَا أيَُّهَا الرَّ
Эй Расул! Сенга Роббингдан нозил қилинган нарсани етказ. Агар 

(шундай) қилмасанг, Унинг рисолатини етказмаган бўласан. Аллоҳ сени 
одамлардан сақлар. Албатта, Аллоҳ кофир қавмларни ҳидоят қилмас. 
(«Моида» сураси, 67-оят).

Учинчи: Баъзи махсус зотларга (аҳли завотга) берилган. Расулуллоҳ сол-
лаллоҳу алайҳи васаллам бу илмни етарли қобилияти бўлмаган кишиларга 
беришдан қайтарганлар. Бир куни Ибн Аббос розияллоҳу анҳумога:

«Эй Ибн Аббос, одамларга ақли олмайдиган сўзларни гапирма! Зеро, 
бу амалинг фитнага тушишларига сабаб бўлади» (Дайламий, «Муснад», V, 
359/8434), дея тавсия қилганлар. Шунинг учун ҳам Ҳазрати Али розияллоҳу 
анҳу:

«Одамларга улар тушунадиган нарсаларни айтинг, тушунмаганларини 
қўяверинг. Сизлар Аллоҳ ва Расулини ёлғончига чиқаришларини хоҳлайсиз-
ларми?!» (Бухорий, Илм, 49) дея марҳамат қилдилар. 

Яна Ибн Аббос розияллоҳу анҳумодан келган бир ривоятга кўра, саҳобаи 
киром:

«Эй Аллоҳнинг Расули! Сиздан эшитганларимизнинг ҳаммасини хабар 
берайликми?» дея сўрадилар. Пайғамбар алайҳиссалом:

«Ҳа. Фақат бир жамоат ақли етмайдиган даражадаги нарсалардан 
ташқари. Чунки бу ҳолат айримларнинг фитнага тушишига сабаб бўла-
ди», дея марҳамат қилдилар. Бу эслатмадан кейин Ибн Аббос розияллоҳу 
анҳумо бирор жамоатга бир нарсани изоҳлаётганда айрим нарсаларни киноя 
билан тушунтирардилар. (Алий ал- Муттақий, «Канзул Уммол», X, 307/29537)

Бу борада Абу Ҳурайра розияллоҳу анҳу ҳам шундай деганлар:

«Расулуллоҳ соллаллоҳу алайҳи васалламдан икки идиш тўла илм олдим. 
Улардан бирини очиқладим. Агар иккинчисини ҳам очиқ шарҳласам, шу бўғ-
зим кесиларди» (Бухорий, Илм, 42).

Саҳобаларнинг танланганлари аҳл бўлмаганлардан сир тутган бу илм-
лари, англаш ва идрок қилиш борасида, фавқулодда тафаккури куч талаб 
қиладиган ва фақат баъзи инсонларгина тўла англаб етадиган ҳақиқатлардир. 
Расулуллоҳ соллаллоҳу алайҳи васаллам бундай ҳақиқатларни саҳобаи киром-
лардан Ҳазрати Абу Бакр ва Ҳазрати Али розияллоҳу анҳумо каби айрим 
мустасно фаросатли кишиларга нақл ва марҳамат қилганлар. Ҳар бир киши 
бу борада қобилияти ва истеъдодичалик масъулдир. Банда ўзининг омонда 
бўлиши учун бу истеъдодни кашф қилишга, «Зуҳд», тақво ва эҳсон ҳислари-
га восил бўлишга, бошқача қилиб айтганда, тасаввуфда энг чиройли тарзда 
яшашга ҳаракат қилиши керак. Бунга эришиш учун нафсни поклаб, қалбни 
тарбиялаш талаб этилади.

Шахс ёмонликлардан саломат бўлиши учун, аввало, шаръий ҳақиқатларга 
итоат қилиши лозим. Тасаввуфий далилларга ҳамҳол бўлиши эса бу саломат-
нинг юксак савияда, яъни васфли суръатда рўй беришини таъминлайди.

Шаръий далиллар ҳар қандай кишига қаратилганлиги учун илоҳий раҳмат 
тақозоси мукаллафиятлар соддалаштирилган умумий қатламнинг энг заиф 
шахсиятларининг тоқати ўлчов қилиб олинган. Тасаввуф йўлида илгарилаш 
эса қобилиятга кўра бўлгани учун бу йўлнинг очиқ тутилган аҳлига «Фано 
филлаҳ»га ва ҳатто «Бақо биллаҳ»гача рухсат берилган.

Масалан, баъзи молларда закот қирқдан бир бўлиши билан бирга, Ҳақ 
субҳанаҳу ва таоло инфоқнинг олдини очиқ қолдирган, мўмин исорда бўлиб, 
ҳатто ўзига керак бўлган миқдорни ҳам бошқа биродарига беришини ташвиқ 
қилган. Шунинг учун закотнинг фиқҳий нисоби, маънавий жиҳатдан оз дара-
жага кўра танланган. Маънавий савия юксалгани сари инфоқнинг ўлчови ҳам 
ортиб боради.

Шу жиҳатдан, ҳақиқат эътибори билан тасаввуф илми маънавий таълим 
натижасида шахснинг истеъдоди даражасига ета олган Аллоҳ таоло томонидан 
бериладиган «ладуний» бир илм ҳисобланади. Қуръони Каримнинг бир неча 
ояти карималарида бу илм ҳақида гапирилгани фикримизга далилдир. Аллоҳ 

таоло Ўзига муносиб тарзда тақво қилган, башарий ирода ва истакларини 
илоҳий ирода ром эта олган бандаларининг қалбига ақлга сиғмайдиган кўплаб 
лутфлар бағишлайди. Чунончи, Улуғ Мавло бундай муттақий бандаларига мах-
сус илм ва ҳикмат луфт этишини Қуръони Каримда шундай марҳамат қилади:

رْ عَنْكُمْ  َ يَجْعَلْ لَكُمْ فُرْقَانًا وَيكَُفِّ  يَا أيَُّهَا الَّذِينَ آمَنوُا إِنْ تَتَّقُوا اللَّ
ُ ذُو الْفَضْلِ الْعَظِيمِ ئَاتِكُمْ وَيَغْفِرْ لَكُمْ وَاللَّ سَيِّ

Эй иймон келтирганлар! Агар Аллоҳга тақво қилсангиз, сизга фурқон 
қилиб беради, ёмонликларингизни ўчиради ва сизни мағфират қилади. 
Аллоҳ буюк фазл эгасидир. («Анфол» сураси, 29-оят).

َ وَآمِنوُا بِرَسُولِهِ يؤُْتِكُمْ كِفْلَيْنِ مِنْ رَحْمَتِهِ   يَا أيَُّهَا الَّذِينَ آمَنوُا اتَّقُوا اللَّ
ُ غَفُورٌ رَحِيمٌ وَيَجْعَلْ لَكُمْ نوُرًا تَمْشُونَ بِهِ وَيَغْفِرْ لَكُمْ وَاللَّ

Эй иймон келтирганлар! Аллоҳга тақво қилинглар ва Унинг Расули-
га иймон келтиринглар. У Зот Ўз раҳматидан сизларга икки ҳисса бера-
дир ва юришингиз учун нур берадир ҳамда сизларни мағфират қиладир. 
Аллоҳ ўта мағфиратлидир, ўта раҳмлидир. («Ҳадид» сураси, 28-оят).

Имом Ғаззолий ва Абдулқодир Жийлоний каби зотлар аввал зоҳирий 
илмларнинг юксак чўққисини забт этганлар. Лекин айрим ғайб сирларига ва 
Аллоҳга элтувчи ҳассос, нозик ва улуғ йўлда маънавий теранликлар шарофати 
билан кўпдан кейин етишдилар. Ҳақ дўсти бўлдилар. Аллоҳ азза ва жалла 
ҳаммага лутф этмаган айрим сирларни, маънавий теранликлар даражасида 
уларга ва уларга ўхшаган мустасно фитратдаги кишиларга эҳсон этган. Бундай 
бўлмаса эди, уларнинг юксак савиядаги шахсиятлари намоён бўлмас эди.

Фаришталарнинг Ҳазрати Одам алайҳиссаломга сажда қилишлари

Ҳақ субҳанаҳу ва таоло Одам алайҳиссаломни яратиб, Ўз руҳидан руҳ 
пуфлаб, у кишига исмларни таълим бергандан кейин, фаришталарга Ҳазрати 
Одамга сажда қилишларини буюради. Бу ҳолат ояти карималарда шундай 
марҳамат қилинади:

 وَإِذْ قَالَ رَبُّكَ لِلْمَلَئِكَةِ إِنِّي خَالِقٌ بَشَرًا مِنْ صَلْصَالٍ مِنْ حَمَإٍ مَسْنوُنٍ.
يْتُهُ وَنَفَخْتُ فِيهِ مِنْ رُوحِي فَقَعُوا لَهُ سَاجِدِينَ. فَسَجَدَ الْملَئِكَةُ  فَإِذَا سَوَّ
اجِدِينَ. قَالَ يَا إِبْلِيسُ  كُلُّهُمْ أجَْمَعُونَ. إِلَّ إِبْلِيسَ أبََى أنَْ يَكُونَ مَعَ السَّ

اجِدِينَ. قَالَ لَمْ أكَُنْ لِسَْجُدَ لِبَشَرٍ خَلَقْتَهُ مِنْ  مَا لَكَ ألََّ تَكُونَ مَعَ السَّ
صَلْصَالٍ مِنْ حَمَإٍ مَسْنوُنٍ

Ўшанда Роббинг фаришталарга деди: «Албатта, Мен қуруқ лойдан, 
ўзгартирилган қора балчиқдан башар яратувчидирман. Бас, қачонки уни 
тўғрилаб бўлганимда ва ичига Ўз руҳимдан пуфлаганимда, унга сажда 
қилган ҳолингизда йиқилинг». Бас, фаришталарнинг барчалари бара-
варига сажда қилдилар. Магар иблис сажда қилувчилар билан бирга 
бўлишдан бош тортди. У Зот: «Эй иблис! Сенга не бўлди, сажда қилув-
чилар билан бирга бўлмадинг?» – деди. У: «Сен қуруқ лойдан, ўзгарти-
рилган қора балчиқдан яратган башарга сажда қила олмасдим», – деди. 
(«Ҳижр» сураси, 28–33-оятлар).

Қуръони Карим ҳам бу ҳодисага сиёқ ва сибоқ жиҳати билан бир-биридан 
фарқ қиладиган етти сурада жой беряптики, бу ҳам мавзунинг аҳамиятини 
далолат қилади. Бу ерда жуда муҳим таълимот бор – иблис Аллоҳнинг амрини 
диққатга олмаган, ўзини нафсоний истаклари йўлида ҳаракат қилган.

Ўзининг мантиқий ўлчовлари ва ақлий қиёсини Аллоҳнинг амридан 
олдинга қўяди. Шунинг учун банда ҳам ўзининг ақл, мантиқ ва қаноатини 
Аллоҳнинг амридан олдинга ўтказганида иблис тушган хатога дучор бўлади. 
Ҳолбуки, ояти каримада бу хатога қарши шундай илоҳий огоҳлантириш бўл-
ган:

َ ِ وَرَسُولِهِ وَاتَّقُوا اللَّ مُوا بَيْنَ يَدَيِ اللَّ يَا أيَُّهَا الَّذِينَ آمَنوُا لَ تُقَدِّ
Эй иймон келтирганлар! Аллоҳдан ва Унинг Расулидан олдин ўтман-

глар. Ва Аллоҳга тақво қилинглар... («Ҳужурот» сураси, 1-оят)

Ҳақ таоло шайтондан саждадан бўйин товлаганининг сабабини сўраб 
деди:

قَالَ يَا إِبْلِيسُ مَا مَنَعَكَ أنَْ تَسْجُدَ لِمَا خَلَقْتُ بِيَدَيَّ
У Зот: «Эй иблис, Ўз қўлим билан яратган нарсага сажда қили-

шингдан сени нима ман қилди?! Мутакаббирлик қилдингми?! Ёки олий 
даражалилардан бўлдингми?!» – деди. («Сод» сураси, 75-оят)

Бу оятда зикр қилинган «икки қўл» Аллоҳ таолонинг қудратини ифодала-
моқда. Бу ифода айни пайтда Ҳақ субҳанаҳу ва таолонинг инсонга аҳамиятини 
кўрсатмоқда. Шунингдек, бу ифоданинг ишорий бир маъносини Муҳиддин 
Арабий Ҳазратлари шундай изоҳлаганлар:

«Икки қўл – Ҳақнинг жалол ва жамол тажаллийларидир. Инсоннинг 
жисмоний тузилиши, нафсоний, зақл тарафи ва жалол тажаллийси, руҳоний 
ва Ҳақ тарафи эса жамол тажаллийсидир. Инсонда бу икки асмо жам бўлган. 
Иблисда эса фақат жалол тажаллийси учрагани учун жамол тажаллийсидан 
маҳрумдир».

Ҳадиси шарифда шундай марҳамат қилинади:

«(Ҳар қандай сурат ва тасаввурлардан пок бўлган) Аллоҳ Одамни Ўз 
суратидан яратди» (Муслим, «Бирр», 115)

Бу ҳадиси шарифда ифодаланган ҳақиқат жисмоний сурат эмас, ботиний 
ва маънавий суратдир. Жисм ва нафс томони эмас, руҳ ва сир тарафи назарда 
тутилган.

Агар Ҳазрати Одам алайҳиссаломда бу илоҳий тажаллийлар бутунлай 
тазоҳир бўлмаса ва унда бошқа яратилганлардан фарқли ва устун сифатлар 
учрамаса эди, халифа (ўринбосар) бўла олмас эди. Бўлган тақдирда ҳам бу 
вазифани адо этолмасди. Фақат оламда халифат мукаллафиятини муносиб 
равишда ўрнига қўя олиш, тазкиявий нафс, таҳзибий ахлоқ ва тасфияи руҳ 
жараёнларидан ўтиб, такомил топган инсони комилга оид кайфиятдир.

Башар одам ҳидоят, истиқомат, иймон, иқрор ва таваддуд (муҳаббат билан 
дўстлик қилиш) каби «Ҳодий» тажаллийларини такомиллаштириб, ҳаётида 
олдинга чиқарса, фаришталардан ҳам устун даражага юксалади. Акс ҳолда, 
адашиш, ҳийла, куфр, инкор ва кибр каби «Мудилл» исми шарифининг тажал-
лийлари ғолиб келса, ҳайвонлардан ҳам қуйи даражага тушади. Чунончи, 
Аллоҳ таоло ояти каримада шундай марҳамат қилади:

نسِ لَهُمْ قُلُوبٌ لَ يَفْقَهُونَ بِهَا   وَلَقَدْ ذَرَأْنَا لِجَهَنَّمَ كَثِيرًا مِنَ الْجِنِّ وَالِْ
 وَلَهُمْ أعَْيُنٌ لَ يبُْصِرُونَ بِهَا وَلَهُمْ آذَانٌ لَ يَسْمَعُونَ بِهَا أوُلـئِكَ 

كَالْنَْعَامِ بَلْ هُمْ أضََلُّ أوُلـئِكَ هُمُ الْغَافِلُونَ
Батаҳқиқ, жаҳаннам учун кўплаб жин ва инсларни яратиб қўйдик. 

Уларнинг қалблари бор-у, у билан англамаслар. Кўзлари бор-у, у билан 
кўрмаслар. Қулоқлари бор-у, у билан эшитмаслар. Ана ўшалар чорва-
лар кабидирлар. Балки янада адашганроқдирлар. Ана ўшалар – ўзлари 
ғофиллардир. («Аъроф» сураси, 179-оят)

Шайтоннинг Ҳазрати Одам алайҳиссаломга сажда қилмаслиги, шахсия-
тида яширин бўлган кибр ва азаматининг тазоҳири эди. Зеро, у бир пайтлари 
фаришталарга устозлик қиладиган даражада илм соҳиби эди. Шу сабабли 
мумтоз мавқега эга эди.



72 Набийлар Силсиласи

Бу жиҳатда илм ва мақомнинг одамларда манманлик ҳиссини юзага 
чиқаришдек таҳликаси борлиги билдирилмоқда. Шу билан бирга, Аллоҳга 
итоат қилиш учун фақатгина илмнинг ўзи етарли эмаслигига ҳам ишорат бор. 
Шайтон порлоқ, тутунсиз оловдан яратилган жин тоифасидан эди. Чекланган 
ақлига кўра таққослашни амалга оширди ва ўзи яратилган тутунсиз порлоқ 
оловнинг Ҳазрати Одам Ато яратилган балчиқдан устунлигини иддао қилди. 
Чунки ўзини мавжудот санаб, ҳурмат ва эҳтиром кутарди. Ўз тушунчасига 
кўра, ҳақиқий жавоҳир бўла туриб, қийматли бебаҳо манбадан яратилган ва 
ҳурматли бўлган (!) бир мавжудотнинг кечагина (паст табақадан) яратилган 
Одамга сажда қилишни ўзи учун зиллат (хорлик) деб қабул қилди.

Бу кайфият ҳақиқатга восил бўлиши учун ақлнинг етарли эмаслигига 
ишора қилади.

Бундан келиб чиқадики, Ҳақ субҳанаҳу ва таолонинг буйруғи қаршисида 
таққослашдан тийилиш керак. Аллоҳнинг мутлақ буйруғига қарши қиёслаш 
ботил, фосид бўлади, унга эътибор берилмайди. Шайтон мана шу хатога 
тушган эди. Шайтон иддао қилган «оловнинг тупроқдан» устунлиги ҳам изо-
фийдир. Зеро, тупроқнинг оловдан устун кўп жиҳатлари бор. Лекин муҳими 
буларни қиёслаш эмас, Ҳақнинг амрига итоат қилишдир. Аслида, шайтоннинг 
бу ердаги ҳақиқий гуноҳи Аллоҳ таолонинг ҳукмидан ташқари ҳукм қўймоқчи 
бўлганида. Чунончи, иблис Ҳақ субҳанаҳу ва таолога қарши катта журъат ва 
аҳмоқлик билан шундай дейди: 

قَالَ أنََا خَيْرٌ مِنْهُ خَلَقْتَنِي مِنْ نَارٍ وَخَلَقْتَهُ مِنْ طِينٍ
«...Мен ундан яхшиман, мени ўт-оловдан яратгансан, уни эса лойдан 

яратдинг», – деди. («Аъроф» сураси, 12-оят)34

Шайтон Ҳазрати Одам алайҳиссаломнинг лойидаги балчиқни кўрдию, 
унинг улуғлигини кўрмади. Бу дунёга оид лойни кузатди, лекин нариги дунёга 
оид бўлган маънавиятига сўқир бўлди. Шайтоннинг билмагани – инсоннинг 
«Ҳақнинг халифаси» («Халифатуллоҳ») бўлиши эди. Чунки у Ҳазрати Одам 
алайҳиссаломга нафс кўзи билан қараб баҳо берганди. Бу билан идрокда Ҳаз-
рати Одам Атонинг моддасидан нарига ўтолмаганди. Ўлчовни Ҳақдан эмас, 
нафсида олган эди. Шунинг учун ҳам адашди, ҳиссиятига кўра ҳаракат қилди. 
Шу пайтгача истакларидан ташқари нафсониятига тегинган бир таклифга дуч 
келмаганди ва бундай имтиҳон қилинмаган иблис, илоҳий ҳикматни англаб 
етолмади. Нафсининг гирдоблари орасида бўғилиб, паришон аҳволда Аллоҳга 
осий бўлди.

34. Янада кенгроқ маълумотлар учун қаранг: Усмон Нури Тўпбош, «Иймондан эҳсонга тасаввуф», 
309. вд.

Иблис Ҳазрати Одам Атога ўз устунлигидан айрилиб қолишдан қўрқиб 
сажда қилишдан бош тортган, адашган нафсига бўйсунганди. Фақат бу таври 
билан қўрққанидан ҳам ёмон ҳолатга тушди, ачинарли аҳволда Аллоҳ унга 
лутф этган улуғ мақомдан ҳайдалди. Бир пайтлар фаришталар орасида энг 
юксак мартабада бўлгани ҳолатда, уларнинг ёнида бадбахтлик чуқурларига 
думалаб, разилу шарманда бўлди. Чунончи, иблиснинг исёни ҳақида Аллоҳ 
таоло шундай марҳамат қилади: 

ينِ عْنَةَ إِلَى يَوْمِ الدِّ قَالَ فَاخْرُجْ مِنْهَا فَإِنَّكَ رَجِيمٌ. وَإِنَّ عَلَيْكَ اللَّ
У Зот деди: «Бас, ундан чиқ! Албатта, сен қувилгансан! Ва албатта, то 

жазо Кунигача сенга лаънат бўлгай!» («Ҳижр» сураси, 34-35-оятлар)

Шунингдек, «Аъроф» сурасининг 13-оятида ҳам Аллоҳ таоло иблисга 
шундай дейди35:

اغِرِينَ رَ فِيهَا فَاخْرُجْ إِنَّكَ مِنَ الصَّ قَالَ فَاهْبِطْ مِنْهَا فَمَا يَكُونُ لَكَ أنَْ تَتَكَبَّ
У Зот: «Бас, у(жаннат)дан туш! Сен учун унда мутакаббирлик қилиб 

юриш йўқ. Бас, чиқ! Албатта, сен хору зор бўлувчилардансан», – деди.

Шундай қилиб, шайтон алайҳиллана Ҳазрати Одам Атодан устунлик 
даъвоси талаб қилар экан, фаришталар орасидаги юксак мавқейидан ҳам 
айрилди. Ҳаётидан хавотирга тушди ва Аллоҳга ёлвориб шундай деди:

قَالَ رَبِّ فَأنَْظِرْنِي إِلَى يَوْمِ يبُْعَثوُنَ
У: «Роббим! Менга улар қайта тирилтириладиган Кунгача муҳлат 

бергин», – деди. («Ҳижр» сураси, 36-оят)36

Илоҳий ҳикматдан келиб, унга бунинг учун изн берилди. 

قَالَ فَإِنَّكَ مِنَ الْمُنْظَرِينَ. إِلَى يَومِ الْوَقْتِ الْمَعْلُومِ
У Зот деди: «Албатта, сен муҳлат берилганлардансан. Маълум вақт 

кунигача». («Ҳижр» суркаси, 37-38-оятлар)37

Аввал бошдан айтиб ўтилганидек, Одам алайҳиссаломнинг шахсиятида 
қиёматга қадар дунёга келадиган бутун инсоният яширингани учун инсон-
нинг такримий (мукаррамлик, ҳурмат-эҳтиром кўриш) кайфиятида ҳамманинг 
ҳиссаси бор. Қолаверса, Ҳазрати Одам алайҳиссалом шахсидан келиб чиқиб, 

35. Шунингдек, қаранг: «Ҳижр» сураси, 33-оят; Сод сураси, 76-оят.
36. Шунингдек, қаранг: «Сод» сураси, 77-78-оятлар.
37. Шунингдек, қаранг: «Аъроф сураси», 14-оят.

бутун инсоният шайтоннинг душманлигига дуч келиши аниқ. Чунки нафс эга 
бўлган барча мойилликларнинг пайдо бўлишида имтиҳон нуқтаи назаридан 
банданинг эҳтиёжи бор эди.

Бунинг учун эса шайтон каби бир муҳарриқ (йўлдан адаштирувчи, васваса 
қилдирувчи) керак эди. Ва башарнинг дунёга бадарға қилинишига сабаб бўл-
ган маълум тақиқланган дарахтга яқинлашиш ҳодисаси, шайтоннинг қиёматга 
қадар инсондаги нафсоний мойилликларини ўртага чиқариши учун зарар эди. 
Чунончи, иблис ҳам башариятнинг нафсоний орзуларини жонлантириб, унга 
васваса қилиш билан руҳониятга ғов бўлади. Шунинг учун ҳам одам боласи 
мудом ҳушёр ва зийрак ҳолатда бўлиши керак.

Мана шу ҳикматлар билан Ҳақ субҳанаҳу ва таоло шайтонга қиёматга 
қадар муҳлат берган. Шунингдек, бунга муқобил равишда бандаларига ўлим 
онларига қадар тавба эшигини очиқ қолдирган. Лекин банда бу орқали, оғир 
охират имтиҳонига тобе тутилган. «Исро» сураси шайтоннинг Аллоҳдан изн 
сўраши ва Аллоҳ таолонинг унга изн беришини диққатни жалб этувчи шаклда 
шундай марҳамат қилади:

يَّتَهُ إَلَّ  رْتَنِ إِلَى يَوْمِ الْقِيَامَةِ لَحَْتَنِكَنَّ ذُرِّ مْتَ عَلَيَّ لَئِنْ أخََّ قَالَ أرََأيَْتَكَ هَـذَا الَّذِي كَرَّ
قَلِيلً. قَالَ اذْهَبْ فَمَنْ تَبِعَكَ مِنْهُمْ فَإِنَّ جَهَنَّمَ جَزَآؤُكُمْ جَزَاءً مَوْفُورًا. وَاسْتَفْزِزْ مَنِ 
اسْتَطَعْتَ مِنْهُمْ بِصَوْتِكَ وَأجَْلِبْ عَلَيْهِم بِخَيْلِكَ وَرَجِلِكَ وَشَارِكْهُمْ فِي الْمَْوَالِ 

يْطَانُ إِلَّ غُرُورًا وَالْوَْلَدِ وَعِدْهُمْ وَمَا يَعِدُهُمُ الشَّ
У: «Менга хабар бер-чи, мендан устун қилганинг шуми? Агар мени 

қиёмат кунигача қўйиб қўйсанг, унинг зурриётининг озгинасидан бошқа-
сини жиловлаб оламан», – деди. У Зот деди: «Боравер, улардан ким сенга 
эргашса, бас, албатта, жаҳаннам тўлиқ жазоингиз бўлур. Улардан кимга 
кучинг етса, овозинг ила қўзғат, уларнинг устига отлиқ ва пиёда қўши-
нингни торт, уларга молларда ва болаларда шерик бўл ва ваъдалар қил». 
Шайтон уларга алдовдан бошқани ваъда қилмас. («Исро» сураси, 62–64-оятлар).

Бу ояти карималарда шайтоннинг инсонга жуда кўп маротаба мусаллат 
бўлишини ва таъсир қиладиган энг муҳим жиҳатларига эътибор қаратиляпти.

Бунга кўра:

– Шайтон фақатгина кучи етадиган ва ҳукмронлик қила оладиган киши-
ларга васваса қила олади.

– Инсонни фитратан мойиллиги бўлган ва осонгина йўлдан оздирадиган 
ҳар хил лағв (беҳуда, бефойда) ишлар, нафсга хуш келадиган нағмалар билан 

алдайди. Отяда келган «савт» калимаси «Инсонни Аллоҳга исён томон бошла-
ган ҳар хил товуш» сифатида тафсир қилинган.

– Шайтон бир ўзи уддалай олмаган ишларда замон ва макон талабига 
кўра, одамлар ва жинлардан ташкил топган тарафдорларини ишга солади.

– Одамларни кўпроқ дунё моли ва фарзандлари билан йўлдан оздиради.

Аллоҳ таолонинг бу рухсатидан кейин шайтон нафсини омонда дея ўйла-
ди ва улкан одобсизлик билан исёнининг сабабини Ҳақ субҳанаҳу ва таолога 
исбот қилмоқчи бўлиб шундай деди:

 قَالَ فَبِمَا أغَْوَيْتَنِي لَقَْعُدَنَّ لَهُمْ صِرَاطَكَ الْمُسْتَقِيمَ. ثمَُّ لَتِيَنَّهُمْ مِنْ بَيْنِ أيَْدِيهِمْ 

وَمِنْ خَلْفِهِمْ وَعَنْ أيَْمَانِهِمْ وَعَنْ شَمَآئِلِهِمْ وَلَ تَجِدُ أكَْثَرَهُمْ شَاكِرِينَ
У деди: «Мени йўлдан оздирганинг сабабли, уларга тўғри йўлингда 

албатта тўғаноқ бўламан.

Сўнгра уларга олдиларидан, орқаларидан, ўнг томонларидан ва чап 
томонларидан келаман. Ва уларнинг кўпларини шукр қилувчи ҳолда топ-
массан». («Аъроф» сураси, 16-17-оятлар). 

لَغُْوِيَنَّهُمْ أجَْمَعِينَ قَالَ رَبِّ بِمَا أغَْوَيْتَنِي لَزَُيِّنَنَّ لَهُمْ فِي الْرَْضِ وََ
У деди: «Роббим! Мени йўлдан оздирганинг сабабли, албатта, мен 

уларга ер юзида (гуноҳларни) чиройли кўрсатаман ва албатта, уларнинг 
ҳаммасини йўлдан оздираман. («Ҳижр» сураси, 39-оят).

Буюк мутасаввуф Яҳё ибн Муоз (в. 258/872) инсонни алдаш учун шайтон-
нинг ғайрат қилишини шундай изоҳлайдилар:

«Шайтон бўш, биз эса машғулмиз, ишимиз бор, ташвишимиз бор. У бизни 
кўради, биз эса уни кўролмаймиз. Биз унутамиз, у эса ҳеч қачон вазифасини 
унутмайди. Қолаверса, бизнинг катта душманимиз бўлган нафсимиз ҳам шай-
тоннинг фойдасига хизмат қиляпти».

Қуръони Карим ҳам: 

يْطَانِ وَلَ تَتَّبِعُوا خُطُوَاتِ الشَّ
...Шайтоннинг изидан эргашманг... («Бақара» сураси, 208-оят), 

عِيرِ يْطَانَ لَكُمْ عَدُوٌّ فَاتَّخِذُوهُ عَدُوّاً إِنَّمَا يَدْعُو حِزْبَهُ لِيَكُونوُا مِنْ أصَْحَابِ السَّ إِنَّ الشَّ

(«Фотир» сураси, 6-оят) дея марҳамат қилиш билан, шайтоннинг одамлар 
учун очиқ-ойдин ва улкан душман эканини таъкидламоқда ҳамда унинг ёмон-
лигидан Аллоҳ таолога сиғиниш кераклиги бир неча марта тавсия қилинмоқда. 
Бу мавзу билан боғлиқ баъзи ояти карималарда шундай марҳамат қилинади:

يَاطِينِ. وَأعَُوذُ بِكَ رَبِّ أنَْ يَحْضُرُونِ وَقُلْ رَبِّ أعَُوذُ بِكَ مِنْ هَمَزَاتِ الشَّ
Сен айт: «Роббим, Сендан шайтонларнинг васвасасидан паноҳ сўрай-

ман! Роббим, Сендан уларнинг менга ҳозир бўлишларидан паноҳ сўрай-
ман». («Муъминун» сураси, 97-98- оятлар). 

ِ إِنَّهُ سَمِيعٌ عَلِيمٌ.  يْطَانِ نَزْغٌ فَاسْتَعِذْ بِاللَّ ا يَنْزَغَنَّكَ مِنَ الشَّ  وَإِمَّ

يْطَانِ تَذَكَّرُوا فَإِذَا هُمْ مُبْصِرُونَ هُمْ طَائِفٌ مِنَ الشَّ إِنَّ الَّذِينَ اتَّقَوْا إِذَا مَسَّ
Агар сенга шайтон томонидан санчиш санчилса, Аллоҳдан паноҳ 

сўра. Албатта, У ўта эшитувчидир, ўта билувчидир.

Қачон тақво қилувчиларга шайтондан бир шарпа етса, улар албатта 
зикр қиларлар, бас, қарабсанки, улар кўрувчи бўлиб турибдилар. («Аъроф» 

сураси, 200-201-оятлар).

Сиғиниш бир нарсадан қўрққандан, ундан ҳимояланиш учун бошқа бир 
зотга суяниш, унинг муҳофазасига кириш ва уни маҳкам тутиш демакдир. Ҳақ 
субҳанаҳу ва таоло шайтоннинг фасодидан сақланиш учун Робби, Малик ва 
Илоҳ сифатларини зикр қилиш билан фақатгина Ўзига сиғинишни буюради. 
Чунки одамларни алдаш учун ҳар хил йўлни қўллаб кўрган ва бутун ғайрати-
ни сарфлаган шайтоннинг шарридан ҳимояланиш учун ягона, Қодири мутлақ 
фақат Аллоҳ таолодир.

Расулуллоҳ соллаллоҳу алайҳи васаллам эса шайтондан ҳимояланиш учун 
«Басмала»ни тавсия қилиб, шундай марҳамат қилганлар:

«Киши уйига кираётганида ва овқатланмоқчи бўлганида «Басмала»ни 
айтса, шайтон аскарларига: «Бу ерда сизлар учун қоладиган жой ҳам, ейиш 
учун егулик ҳам йўқ», дейди. Агар киши уйга кираётганида «Басмала»ни 
айтмаса, шайтон уларга: «Тунайдиган жой топдинглар», дейди. У киши овқат-
ланмоқчи бўлганида «Басмала»ни айтмаса, шайтон яна аскарларига: «Ҳам 
бошпана, ҳам егулик топдингизлар», дейди». (Муслим, «Ашриба», 103)

Шайтоннинг ёмонлигидан ҳимояланишнинг яна бир йўли эса ихлосни 
қаттиқ тутишдир. Ояти карималарда: 

 إِلَّ عِبَادَكَ مِنْهُمُ الْمُخْلَصِينَ. قَالَ هٰذَا صِرَاطٌ عَلَيَّ مُسْتَقٖيمٌ. 
إِنَّ عِبَادِي لَيْسَ لَكَ عَلَيْهِمْ سُلْطَانٌ إِلَّ مَنِ اتَّبَعَكَ مِنَ الْغَاوِينَ

«Улардан танланган бандаларинг мустасно». У Зот айтди: «Бу Мен 
учун тўғри йўлдир: Албатта, сенга бандаларим устидан ҳукмронлик йўқ-
дир, сенга эргашган гумроҳларгина мустасно. («Ҳижр» сураси, 40-42-оятлар), 
дея марҳамат қилганди. Ихлос – ибодат ва бошқа амалларда риёга берилмас-
лик, ибодат ва тоатда риёдан четда бўлиш ва қалб софлигига рахна соладиган 
нарсалардан кўнгилни четда тутмоқдир. Фақат Аллоҳ розилигини ўйлаш, унга 
кўра ҳаракат қилиш ва фақат Аллоҳ учун бандалик қилишдир. Шу сабабли 
ихлос шайтоннинг одамга безаб кўрсатишга уринган фаноликларга ва одам-
ларни йўлдан оздириш ғайратидан сақловчи зирҳ вазифасини ўтайди. Бу ҳолга 
восил бўла олиш учун банда маънавий савияга эришиши ва маърифатуллоҳдан 
насибаланиш саъй-ҳаракатида бўлиш керак.

Аллоҳ таолони дилда ва тилда зикр қилиш ҳам шайтоннинг ёмонлигидан 
ҳимояланишнинг энг таъсирли омилларидан бири ҳисобланади. Зикрни тарк 
этиш эса шайтоннинг ёнимиздан ҳеч қачон айрилмаслигига сабаб бўлади. 
Барча гуноҳлар Аллоҳ таолони унутганда содир қилинади. Зеро, киши гуноҳ-
га қўл ураётганида «Басмала» билан бошламайди. «Аллоҳ» дея ноҳақлик 
қилмайди ва бир кўнгилни оғритиб, унга тикан санчмайди. Ҳақ субҳанаҳу ва 
таоло бу ҳақиқатни шундай марҳамат қилади: 

حْمنِ نقَُيِّضْ لَهُ شَيْطَانًا فَهُوَ لَهُ قَرِينٌ وَمَنْ يَعْشُ عَنْ ذِكْرِ الرَّ
Ким Роҳманнинг эслатмасидан шабкўр бўлиб олса, унга бир шайтон-

ни бириктириб қўюрмиз, бас, у унга «яқин» бўлур. («Зуҳруф» сураси, 36-оят)

Шайтондан ҳимояланишнинг яна бир услуби Аллоҳга ва Расулига, яъни 
Исломга чин кўнгилдан ром бўла олиш ва Аллоҳ таолонинг исмини улуғлаш 
учун бор кучимиз билан ғайрат қилишдир. Аллоҳ таоло:

تْ أقَْدَامَكُمْ َ يَنْصُرْكُمْ وَيثَُبِّ يَا أيَُّهَا الَّذِينَ آمَنوُا إِنْ تَنْصُرُوا اللَّ
Эй иймон келтирганлар! Агар Аллоҳга ёрдам берсангиз, сизга ҳам 

ёрдам берур ва қадамларингизни собит қилур. («Муҳаммад» сураси, 7-оятда) 
дея марҳамат қилади.

Шунингдек, Аллоҳ таолонинг буйруғини тарк қилиб, шайтонга тобе бўл-
ганларнинг жойи дўзахдалиги шундай марҳамат қилинади: 

نْ تَبِعَكَ مِنْهُمْ أجَْمَعِينَ لَمَْلأَنَّ جَهَنَّمَ مِنْكَ وَمِمَّ

Албатта, жаҳаннамни сен ва улардан сенга эргашганлар билан жам-
лаб, тўлдирурман».  («Сод» сураси, 85-оят)

لَمَنْ تَبِعَكَ مِنْهُمْ لَمَْلَأنَّ جَهَنَّمَ مِنْكُمْ أجَْمَعِينَ
...Улардан ким сенга эргашса, албатта, жаҳаннамни сизларнинг ҳам-

мангиз билан тўлдирурман. («Аъроф» сураси, 18-оят)

Шундай экан, бизнинг вазифамиз Аллоҳ таоло буюрганидек шайтонни 
душман билиш ва унинг бизни дўзахга ташланишимиз учун ҳар қандай ҳий-
лани амалда татбиқ қилишини унутмаслигимиз керак.



Ривоятга кўра фаришталар Ҳазрати Одам алайҳиссаломга саждадан бош 
кўтарганларида «Азозил» дейиладиган ва кўп ибодат қилиш билан танилган 
жиннийни, яъни шайтонни саждадан бош тортган ва хунук қиёфага айланган 
ҳолатда кўрдилар. Шундан кейин Аллоҳ таолонинг буйруғига итоат неъматига 
шукр қилиб, яна барчалари баробар саждага йиқилдилар.

Саждадан бўйин товлаганидан кейин «шайтон» лақабини олган Азозил 
ёмонлик тимсолига айланганди. У фаришта эмас эди. Оловдан яралганди. 
Жаннатдаги фаришталар орасидаги бир жинний эди. Шунинг учун ўзининг 
яратилишини устун кўрган ва Ҳазрати Одам алайҳиссаломнинг Аллоҳдан бир 
руҳ олгани ва халифатуллоҳлигидек устунликларини қабул қилолмаганди.

Аллоҳ таолонинг буйруғидан ғафлатда қолиб, нафсоний ҳисобга дучор 
бўлганди. Аллоҳ таоло ундаги бу ожизлик, жаҳолат ва ғафлатни шундай 
марҳамат қилади: 

مَوَاتِ وَالْرَْضِ وَلَ خَلْقَ أنَْفُسِهِمْ   مَا أشَْهَدْتُهُمْ خَلْقَ السَّ
ينَ عَضُدًا وَمَا كُنْتُ مُتَّخِذَ الْمُضِلِّ

Уларни на осмонлару ерни яратишга ва на ўзларини яратишга гувоҳ 
қилганман ва адаштирувчиларни ёрдамчи қилиб олган эмасман. («Қаҳф» 
сураси, 51-оят)

Яна бир ояти каримада Ҳақ субҳанаҳу ва таоло бандаларининг яратилиши 
ғоясидан узоқлашиб, шайтон ва унинг ҳийлаларига дўст бўлиш ғафлатидан 
огоҳлантириб шундай марҳамат қилади:

يَّتَهُ أوَْلِيَاءَ  هِ أفََتَتَّخِذُونَهُ وَذُرِّ  كَانَ مِنَ الْجِنِّ فَفَسَقَ عَنْ أمَْرِ رَبِّ
مِنْ دُونِي وَهُمْ لَكُمْ عَدُوٌّ بِئْسَ لِلظَّالِمِينَ بَدَلً

...Иблис жиндан бўлган эди. У Роббининг амридан чиқди. Энди Мени 
қўйиб, уни ва унинг зурриётларини дўст қилиб оласизларми?! Ҳолбуки, 
улар сизларга душман-ку! У золимлар учун нақадар ёмон бадалдир! 
(«Каҳф» сураси, 50-оят)

Аллоҳ таоло фаришталарга «Одамга сажда қилинг!» дея буюргани 
асло «Одамга таббуд, яъни бандалик қилинг» маъносида эмасди. Бу буйруғи 
илоҳийнинг маъноси Ҳазрати Одамнинг истеъдодлари ва камол сифатлари 
билан улардан кўра устунроқ эканини билдириш учундир. Чунки Ҳақ субҳа-
наҳу ва таоло унга Ўз руҳидан руҳ пуфлаган ва уни имтиёз соҳиби қилган.

Яна бошқа бир сабаби эса «Аллоҳнинг буйруғини адо қилинглар!» маъ-
носида. Зеро, бу сажда Ҳазрати Одам Ато билан бирга ҳақиқатда Аллоҳнинг 
Ўзига итоат қилишда Унга ибодат этмоқдир. Кўринишда Ҳазрати Одам алай-
ҳиссалом бу сажда буйруғи билан Каъба каби қибла ҳолатидадир. Зеро, Каъба-
га бурилиб сажда қилиш, Каъбага ибодат қилиш эмас. Каъба – Ҳақ субҳанаҳу 
ва таоло ишора қилган, бандаларни ибодатини адо этадиган ва раҳмати тажал-
лий этган макон саналади.

Ҳазрати Ҳавво Онамизнинг яратилишлари

Ҳазрати Момо Ҳаввонинг Одам алайҳиссаломдан яратилиши билан боғ-
лиқ ояти карималарда Аллоҳ таоло шундай марҳамат қилади:

 يَا أيَُّهَا النَّاسُ اتَّقُوا رَبَّكُمُ الَّذِي خَلَقَكُمْ مِنْ نَفْسٍ وَاحِدَةٍ 
وَخَلَقَ مِنْهَا زَوْجَهَا وَبَثَّ مِنْهُمَا رِجَالً كَثِيرًا وَنِسَاءً

Эй одамлар! Сизларни бир жондан яратган ва ундан унинг жуфти-
ни яратиб, икковларидан кўплаб эркагу аёллар таратган Роббингиздан 
қўрқинглар! У билан ўзаро сўровда бўладиганингиз Аллоҳдан ва қарин-
дошлик(алоқалари)дан қўрқинг. Албатта, Аллоҳ устингиздан кузатиб 
турувчидир. («Нисо» сураси, 1-оят) 

هُوَ الَّذِي خَلَقَكُمْ مِنْ نَفْسٍ وَاحِدَةٍ وَجَعَلَ مِنْهَا زَوْجَهَا لِيَسْكُنَ إِلَيْهَا
У сизларни бир жондан яратган ва сокинлик топиши учун ундан 

жуфтини яратган Зотдир... («Аъроф» сураси, 189-оят)

Аввал бошдан ҳар хил сабаблар билан изоҳланганидек, азалда Ҳақ субҳа-
наҳу ва таолонинг Ўзидан бошқа мавжудот йўқ эди. У билинишни мурод 
этгани учун борлиқлар кўпайган, кўплик олами дейиладиган бу олам вужудга 
келган. Бу Аллоҳ таолонинг Ўзини танитишга муҳаббат қилганининг сабаби-
дир. Шунинг учун ҳам муҳаббат – ҳар бир мавжудотнинг яратилиши асосидир. 

Айниқса, Ҳақ субҳанаҳу ва таолонинг Расулуллоҳ соллаллоҳу алайҳи васал-
ламга бўлган муҳаббатидир. Бу ҳақиқатни далолат қилиш учун бир ҳадиси 
қудсийда ишора қилинган.38

Бу кайфият Одам алайҳиссалом учун ҳам тааллуқлидир. Фақат бу муҳа-
ббат ва иштиёқнинг комил ғояси ихлос билан бандалик қилиб, аслига, яъни 
Роббига қайтиш тамойилидир. Бунга эса ҳозирлик жараёни қабилида бир 
бошланиш, ибтидо лозим эди.

Танҳолик, ёлғизликни фақат Ўзигагина муносиб кўрган Аллоҳ таоло шу 
сабабли ҳар бир мавжудотни, қарама-қарши жинси билан бирга жуфт қилиб 
яратган ва уларга бир-бирларига нисбатан ўзаро тортишиш, жалб этишни 
яратган, ораларига жозиба қўйган. Чунончи, бу коинот, зарралар, доналар, 
хужайраларнинг, ўсимлик, ҳайвонлар, инсон ва модданинг ҳатто атом ичидаги 
электон ва протондек унсурларгача бутун нарса буюмларнинг хусусиятларига 
кўра ўзига хос ва ажойиб жуфт яратилиш қонунига боғланган. Жумладан, ояти 
каримада: 

وَمِنْ كُلِّ شَيْءٍ خَلَقْنَا زَوْجَيْنِ لَعَلَّكُمْ تَذَكَّرُونَ
Ва ҳар бир нарсадан жуфтлар яратдик. Шоядки, эслатма олсангиз-

лар. («Зориёт» сураси, 49-оят), деб марҳамат қилинади. Бу бир пайтнинг ўзида, 
аслига, яъни Роббимга қайтиш майлини қондириш учун ҳам зарурдир. Яъни 
кўплик олами бўлган дунёдан келган жойи бўлган ваҳдад оламига қайтиш ҳам 
табиий, ҳам мажбурий тамойил ҳисобланади. Мана шу ваҳдатга бир кўприк ва 
замин ташкил қиладиган нарса – қарама-қарши жинслар орасида бир-бирла-
рига тамойил фитратидир. 

Шунингдек, Аллоҳ таоло бу ҳолатни наслларнинг давомийлигига ҳам 
васила қилган.

Таъкидлаш жоизки, Аллоҳ яратган инсон Ундан узоқлашгани даражасида 
ғурбатда саналади. Ғурбат – ёлғизликни, чорасизликни ва алалоқибат малол 
ва маҳзунликни келтириб чиқаради, кишида овунч ва тасаллига муҳтожлик-
ни тақозо қилади. Шунинг учун ҳам, «Ёлғизлик Аллоҳга ярашади», дейи-
лади. Ундан бошқанинг тасалли ва эътиборга эҳтиёжи бор. Бундай фитрий 
хусусиятлар, гарчи жаннат барча яхшиликларни ўзида жам қилган бўлса-да, 
Одам алайҳиссаломга ўз тоифасидан бир жуфт яратилишини тақозо қилган. 
Бу билан Лайлолар билан муҳаббатнинг, ва ниҳоят улардан ошиб Мавлога 
интиқол этишни таъминловчи бир кўприк бўлиш ҳолатини келтириб чиқарган. 
Шунинг учун ҳам Лайлолар билан бошланган муҳаббат саргузашти Мавлода 
сакинат топиб, маъно касб этади. Акс ҳолда, Лайлолар илоҳлашади, имтиҳон-

38. Шунингдек, қаранг: «Аъроф» сураси, 15-оят.

да ютқазилиб, дунё алдов маконига айланади. Лайло – тимсол, келиб чиқиши 
бир аёл, мансаб-мақом ёхуд пул ҳисобланади. Шундай он келадики, нафснинг 
бошқа тамойилларидан хоҳлаган бири бўлиши мумкин. Буларга ўралашиб 
қолган киши, нафсини илоҳга айлантиради.

Шу сабабли ҳам, Ҳақ субҳанаҳу ва таоло кўплаб ҳикматларга биноан 
Одам алайҳиссаломга ҳузур ва сакинат топадиган бир жуфт яратишни мурод 
этди. Бунинг учун унинг чап қовурға суягидан (қийшиқ суягидан) ниҳолдек, 
ўз хилидан бўлган Ҳазрати Момо Ҳаввони яратди.

Ибн Аббос ва Ибн Масъуд розияллоҳу анҳумодан келган бир ривоятга 
кўра, иблис жаннатдан қувилиб, Одам алайҳиссалом у ерга жойлаштирилга-
нидан кейин, ҳузур топадиган жуфтини тополмай ёлғиз ўзи айланиб юрарди. 
Шунча неъматларга қарамай, Роббидан бир жуфт талаб қилди. Бир куни 
уйқусидан уйғониб, бошида чап қовурғасидан яратилган бир хонимни кўрди 
ва ундан:

«Сен кимсан?» деб сўради. 

«Мен аёлман», деб жавоб берди у. 

Одам нега яратилганини сўраган эди, хоним шундай жавоб қилди:

«Аллоҳ мени сен мендан ҳузур ва сакинат топишинг учун яратди».

Жонли, ҳаёт эгаси маъносини англатган Ҳаввога бу ном «Ҳайй», яъни 
«тирик» Одамдан яратилгани сабабли берилган. (Тобарий, «Тарих», I, 103-104)

Бухорийдан келган нақлга кўра, Расулуллоҳ соллаллоҳу алайҳи васаллам: 

«Аёлларга яхши муомала қилинглар, зеро, аёл қовурға суягидан яра-
тилган. Қовурға суягининг энг эгри қисми устки тарафидир. Уни тўғри-
лашга уринсанг, синади, ўз ҳолига ташлаб қўйсанг эгрилигича қолиб 
кетади. Шундай экан, аёлларга яхши муомала қилинг» (Бухорий, «Анбиё», 1), 
дея марҳамат қилганлар.

Ҳақ субҳанаҳу ва таоло аёлни ҳис-туйғу жиҳатидан янада бойроқ яратган. 
Ояти каримада боланинг яратилиши ибтидоси баён қилинаётиб, эркакдан 
келган қисмини «сулб – бел суяги» атрофидан, аёлдан келган қисмини эса 
«тароиб – қалб яқинида бўлган ва ҳис маркази бўлган кўкрак суяги» орасидан 
чиққани марҳамат қилинади.39 Бу – аёл бой ҳис-туйғу оламининг соҳибаси эка-
нига ишора қилади. Бу туйғу ва ҳис бойлиги аёлга Аллоҳ томонидан юкланган 
асосий вазифа бўлмиш насл муҳофазаси ва тарбияси талабининг тақозосидир. 
Шунинг учун ҳам уларга яхши муомала қилиш керак. Ота фарзандини она-
дек парвариш қилолмайди; остини тозалаб, алмаштиролмайди, боласи учун 

39. Ҳадиси шариф учун қаранг: сф.140-141.

уйқусидан воз кечмайди. Фарзанд селда оқса, она ортидан ўзини фидо қила-
ди, лекин эркак бундай қилолмайди. Она мудом фарзандининг машаққати, 
қайғуси ва муҳаббати билан яшайди. Боласини тўққиз ой қорнида, икки йил 
қучоғида, бир умр қалбида кўтариб юради. Фарзанди емаса, ичмаса онанинг 
ҳаловати қочади. Бола йиғласа, она ҳам йиғлайди. Шу сабабли оналарнинг 
ҳаққини адо этиб бўлмайди.

Ҳақ субҳанаҳу ва таоло Ҳавво онамизни яратганидан кейин, шундай 
марҳамат қилди:

 وَيَا آدَمُ اسْكُنْ أنَْتَ وَزَوْجُكَ الْجَنَّةَ فَكُلَ مِنْ حَيْثُ شِئْتُمَا 

جَرَةَ فَتَكُونَا مِنَ الظَّالِمِينَ وَلَ تَقْرَبَا هـذِهِ الشَّ
Эй Одам, сен жуфтинг билан жаннатни маскан тут. Унда хоҳлаган 

жойингиздан енглар ва мана бу дарахтга яқинлашмангларки, у ҳолда 
золимлардан бўлиб қоласизлар». («Аъроф» сураси, 19-оят)

Бу билан ашрафи махлуқот бўлган инсонинг ҳаёт ва имтиҳон саргузашти 
бошланди.

Жаннат ҳаёти

Аллоҳ таоло Ҳазрати Одам vа Ҳавво алайҳимассалламни яратгандан кейин 
уларни ҳар хил неъматлар билан тўлган жаннатда яшашларига, тақиқланган 
дарахтдан бошқа жаннат неъматларидан истаганларича фойдаланишларига 
изн берди. Қолаверса, иблис уларга очиқ-ойдин душманлигини хабар берди. 
Бу илоҳий огоҳлантириш ояти каримада шундай марҳамат қилинади: 

فَقُلْنَا يَا آدَمُ إِنَّ هَذَا عَدُوٌّ لَكَ وَلِزَوْجِكَ فَلَ يخُْرِجَنَّكُمَا مِنَ الْجَنَّةِ فَتَشْقَى.
Бас, Биз дедик: «Эй Одам, албатта, бу сенга ва жуфтингга душман-

дир. Яна у икковингизни жаннатдан чиқариб, бадбахт бўлиб қолмагин. 
(«Тоҳо» сураси, 117-оят). 

Улар жаннатда хотиржам ва фараҳли ҳаёт кечираётгандилар. Ояти кари-
мада бу ҳолат шундай марҳамат қилинади: 

إِنَّ لَكَ ألََّ تَجُوعَ فِيهَا وَلَ تَعْرَى. وَأنََّكَ لَ تَظْمَأُ فِيهَا وَلَ تَضْحَى
Албатта, сен у ерда оч-яланғоч қолмассан. Албатта, сен у ерда ташна 

ҳам бўлмассан, иссиқда ҳам қолмассан». («Тоҳо» сураси, 118-119-оятлар)

Ҳазрати Одам билан Ҳавво алайҳимассаллам бир маромда жаннатда яшаб 
келар экан, шайтон уларнинг заиф ва абадиятга қарши ҳисларидан фойдала-
ниб, тақиқланган дарахтдан мева ейишларига сабаб бўлади.

Жаннатдан ерга туширилиши

Аллоҳ таолонинг бандаларини имтиҳон қилиши, Унинг Ҳазрати Одам 
Атони яратиш билан бирга татбиқ мақомига қўйган муроди илоҳийсидир.

Бизга маълумки, даставвал, фаришталар Ҳазрати Одамга сажда қилишга 
буюрилганларида имтиҳон қилингандилар. Барча фаришталар бу имтиҳондан 
муваффақиятли ўтдилар. Чунки уларда аксий ҳаракатни келтириб чиқарадиган 
нафсоний тамойил йўқ эди. Шайтон эса исён қилди. Чунки у нафсга молик 
бўлган жинний тоифасидан эди.

Аллоҳ жалла жалалаҳу фаришталар ва шайтонни Ҳазрати Одам Ато билан 
имтиҳон қилганидан кейин Одам алайҳиссалом ва аёли Ҳаввони иблис билан 
имтиҳонга дучор қилди. Бунинг учун иблисга ҳам бир имкон берди. Аллоҳ 
азза ва жалла жаннатдаги бир дарахтга яқинлашишни Ҳазрати Одам vа Ҳаз-
рати Ҳаввога тақиқлаган эди. Инсонга Аллоҳнинг буйруғига итоат қилишига 
тўсқинлик қилган нафс, у билан илк курашини шайтоннинг васвасаси билан 
жаннатда бошлади. 

Баъзи ривоятларда Ҳазрати Одам алайҳиссаломнинг тақиқланган дарахт-
га яқинлашишида Ҳазрати Ҳаввонинг таъсири борлиги нақл қилинган.

Аёллар Ҳақ субҳанаҳу ва таолонинг эркакка нисбатан ҳассос ва жозибали 
қилиб яратилган нозик хилқатларидир. Шунинг учун таъсир остига тушишла-
ри осонроқдир. Шайтон Одам алайҳиссалом ва унинг зурриётларини аёллар-
нинг шу хусусиятларидан фойдаланиб алдашга ҳаракат қилган ва бу борада 
аксарият ҳолатда ишини муваффақиятли бажарган. Жумладан, бугунги кунда 
ижтимоий ҳаётнинг сиёсат, иқтисод ва тижорат жабҳаларида аёлларнинг 
реклама ва тарғибот-ташвиқот воситаси сифатида қўлланилиши бунинг энг 
ёрқин мисоли саналади. Аёл бир жиҳатдан зийнат ва сакинат манбаи бўлгани-
дек, бошқа тарафдан улкан имтиҳон василасидир. Лекин одамзоднинг дунё ва 
охиратдаги саодати ҳам барибир аёлга боғлиқ. Чунончи, Савбон розияллоҳу 
анҳудан шундай ривоят қилинади:

رْهُم بِعَذَابٍ ألَِيمٍ ِ فَبَشِّ ةَ وَلَ ينُْفِقُونَهَا فِي سَبِيلِ اللَّ هَبَ وَالْفِضَّ وَالَّذِينَ يَكْنِزُونَ الذَّ
...Олтин ва кумушни жамғариб, Аллоҳнинг йўлида сарфламайдиган-

ларга аламли азобнинг «хушхабар»ини беравер. («Тавба» сураси, 34-оят) ояти 
каримаси нозил бўлганида биз Пайғамбар алайҳиссалом билан бирга сафарда 
юрган эдик. Саҳобалардан айримлари:

«Олтин ва кумуш ҳақида нозил бўладигани тушди. (Энди бундан буёғига 
уларни йиғамиз). Кошки, нима яхшилигини билсак ва ундан бироз жамғарсак 
эди», дедилар.

Шунда Расулуллоҳ соллаллоҳу алайҳи васаллам шундай жавоб қилдилар:

«Энг фазилатли нарса зикр қиладиган тил, шукр қиладиган қалб ва 
эрининг иймонига ёрдам берадиган солиҳа завжадир» (Термизий, «Тафсир», 

9/9)

Бошқа ҳадиси шарифларда эса шундай марҳамат қилинмоқда:

«Мўмин учун тақводан кейин энг яхши нарса солиҳа бир аёлдирки, 
унга буюрсанг итоат қилади, унга қараганда кўз қувнайди, бир ишни 
қилиш-қилмаслик борасида онт ичса, аёл уни бажариб қасамини бузиш-
дан уни омонда сақлайди, узоқ жойга кетса, аёл ўз шаъни ва эркакнинг 
молини асрайди». (Ибн Можа, «Никоҳ», 5/1857)

«Дунёда фойдали неъматлар кўп. Бу неъматларнинг энг яхшиси 
солиҳа аёлдир» (Муслим, «Радо», 64; Насоий, «Никоҳ», 15; Ибн Можа, «Никоҳ», 5).

Шунинг учун Ҳазрати Али розияллоҳу анҳу «Бақара» сурасининг 
201-оятининг умумий маъносини шундай тафсир қилиш мумкинлигини таъ-
кидлаганлар:

«Оятда келтирилган « ًنْيَا حَسَنَة -Роббим бизга дунёда яхши» « رَبَّنَا آتِنَا فِي الدُّ
лик бер» қисми «Роббимиз бизга дунёда солиҳа аёл бер», « ًحَسَنَة الْخِرَةِ   « وَفِي 
«Охиратда ҳам яхшилик бер» қисми ҳам «Охиратда ҳам ҳурулийн (жаннат 
ҳурлари)дан бер», « ِالنَّار عَذَابَ   Бизни дўзах азобидан асра» қисми эса» « وَقِنَا 
«Бизни аёлларнинг ҳийла ва найрангларидан муҳофаза қил!» маъносидадир». 
(Алий ал-Қорий, «Мирқот», VI, 265)



Шайтон алайҳиллана вазифаси тақозоси билан Ҳазрати Одам алайҳисса-
лом ва Момо Ҳаввони алдаш учун ҳар хил ҳийла ва найранглар тузаётганди. 
Улар ояти карималарда шундай марҳамат қилинмоқда:

يْطَانُ قَالَ يَا آدَمُ هَلْ أدَُلُّكَ عَلَى شَجَرَةِ الْخُلْدِ وَمُلْكٍ لَ يَبْلَى فَوَسْوَسَ إِلَيْهِ الشَّ
Бас, шайтон уни васваса қилди. У: «Эй Одам, мен сенга мангулик 

дарахтини ва битмас-туганмас мулкни кўрсатайми?» – деди. («Тоҳо» сураси, 

120-оят)

يْطَانُ لِيُبْدِيَ لَهُمَا مَا وُورِيَ عَنْهُمَا مِنْ سَوْاتِهِمَا وَقَالَ مَا نَهَاكُمَا  فَوَسْوَسَ لَهُمَا الشَّ
جَرَةِ إِلَّ أنَْ تَكُونَا مَلَكَيْنِ أوَْ تَكُونَا مِنَ الْخَالِدِينَ. وَقَاسَمَهُمَا إِنِّي  رَبُّكُمَا عَنْ هـذِهِ الشَّ
جَرَةَ بَدَتْ لَهُمَا سَوْاتُهُمَا وَطَفِقَا  ا ذَاقَا الشَّ لَكُمَا لَمِنَ النَّاصِحِينَ. فَدَليهُمَا بِغُرُورٍ فَلَمَّ
جَرَةِ  يَخْصِفَانِ عَلَيْهِمَا مِنْ وَرَقِ الْجَنَّةِ وَنَادَاهُمَا رَبُّهُمَا ألََمْ أنَْهَكُمَا عَنْ تِلْكُمَا الشَّ

يْطَآنَ لَكُمَا عَدُوٌّ مُبِينٌ وَأقَُلْ لَكُمَا إِنَّ الشَّ
Бас, шайтон икковларининг беркитилган авратларини очиш учун 

уларни васваса қилди ва: «Роббингиз сизни ушбу дарахтдан фақат икко-
вингиз фаришта бўлмаслигингиз ёки мангу қолувчилардан бўлмаслигин-
гиз учунгина ман қилди», – деди.

Уларга: «Албатта, мен сизларга насиҳат қилувчиларданман», – деб 
қасам ичди.

Бас, уларни алдов ила паст(ҳолат)га туширди. Икковлари дарахт-
дан татиб кўришганда, авратлари ўзларига кўриниб қолди ва ўзларига 
жаннат баргларидан тўсиқ тўқий бошладилар. Шунда Робблари уларга: 
«Сизларни ана ўша дарахтдан қайтарган эмасмидим ва: «Албатта, шай-
тон икковингизга очиқ-ойдин душмандир», демаганмидим?!» – деб нидо 
қилди. («Аъроф» сураси, 20-22-оят)

Ҳазрати Одам алайҳиссалом vа Ҳаввонинг тақиқланган дарахтнинг ёнига 
боришлари, уларнинг нафс билан юзма-юз келганлари сабабли эди. Чунки 
эришилган самаранинг қиймати, уни қўлга киритиш учун ошиб ўтилган 
машаққатлар даражасида бўлади. Нафс унга эргашилганида фалокат сабаби 
экан, тарбия этиб, бўйсундирилганда муваффақият манбаи бўлади.

Шунинг учун ҳам: «Нафсингиз сизлар учун минадиган отингиздир. Унга 
рифқ ва мулойимлик билан муомала қилинглар», дейилган.

Хулоса қилиб шуни айтиш мумкинки, ягона фоилий мутлақ бўлган Аллоҳ 
таоло куллий иродаси билан башарга жузъий ирода берган ва бу ироданинг 
қўлланилишига кўра шараф ёки ҳусрон қилиб тақдир берган. Сабабларнинг 
бажарилиш шартларини ҳам шунга кўра тузган. Шунинг учун биз Унинг 
лутфи бўлган жузъий иродамизни бизга буюрилганидек қўллашимиз ва Унинг 
қаҳридан қўрқиб, лутфига сиғиниш билан мукаллафмиз.

Шайтоннинг ўзларидан гўёки интиқом олиш учун уюштирган ҳийласига 
алданган Ҳазрати Одам алайҳиссалом билан завжалари Ҳазрати Момо Ҳавво 
ўша лаҳзадан кейин улкан пушаймонлик билан дарҳол Иблиснинг ёнидан 

узоқлашдилар. Фаришталарнинг йўлини афзал кўриб, Роббиларидан илҳом 
бўлган сўзлар билан тавбга юзланиб,40 Унга шундай ёлвордилар.

رَبَّنَا ظَلَمْنَا أنَْفُسَنَا وَإِنْ لَمْ تَغْفِرْ لَنَا وَتَرْحَمْنَا لَنَكُونَنَّ مِنَ الْخَاسِرِينَ
«...Роббимиз, ўзимизга зулм қилдик. Агар бизни мағфират қилмасанг 

ва бизга раҳм қилмасанг, албатта, зиён кўрувчилардан бўламиз», – деди-
лар. («Аъроф» сураси, 23-оят)

Ҳақ субҳанаҳу ва таоло уларнинг тавбасини қабул этди, лекин бир неча 
илоҳий ҳикматни кўзда тутиб, уларни ер юзига тушишларини мурод этди ва: 

 قَالَ اهْبِطوُا بَعْضُكُمْ لِبَعْضٍ عَدُوٌّ وَلَكُمْ فِي الْرَْضِ مُسْتَقَرٌّ 
وَمَتَاعٌ إِلَى حِينٍ. قَالَ فِيهَا تَحْيَوْنَ وَفِيهَا تَمُوتُونَ وَمِنْهَا تُخْرَجُونَ

У Зот: «Бир-бирингизга душман бўлган ҳолингизда тушинглар. Сиз-
ларга ер юзида қароргоҳ ва маълум вақтгача баҳрамандлик бордир», 
– деди. У Зот: «Унда ҳаёт кечирасизлар, унда ўласизлар ва ундан қайта 
чиқариласизлар», – деди. («Аъроф» сураси, 24-25-оятлар) дея марҳамат этди.

Аллоҳ таоло тавбаларини қабул қилган Ҳазрати Одам Ато ва Момо Ҳавво-
га ҳамда уларнинг наслларига нажот йўлини шундай кўрсатган эди:

يَا بَنِي آدَمَ قَدْ أنَْزَلْنَا عَلَيْكُمْ لِبَاسًا يوَُارِي سَوْاتِكُمْ وَرِيشًا وَلِبَاسُ التَّقْوَى ذلِكَ خَيْرٌ
Эй Одам болалари! Батаҳқиқ, сизларга авратингизни тўсадиган 

либос ва зийнат либосини туширдик. Тақво либоси – ана ўша яхшидир… 
(«Аъроф» сураси, 26-оят) 

Бу оятда инсоннинг айбларини ва нуқсонларини ўраш учун зоҳирий кий-
имлар кифоя қилмаслигини, асл либос қалбни салбий ҳис-туйғу ва ўйлардан 
асраб, банданинг Аллоҳга бўлган масъулиятини идрок этишини таъминлаган 
«тақво либоси» эканига ишора қилинмоқда.

Яна бир ояти каримада Ҳақ субҳанаҳу ва таоло фақат қалблардаги тақвога 
кўра устунликка эришиш мумкинлигини шундай марҳамат қилади:

ِ أتَْقَيكُمْ إِنَّ أكَْرَمَكُمْ عِنْدَ اللَّ
...Албатта, Аллоҳнинг ҳузурида энг ҳурматлийингиз энг тақводорин-

гиздир. Албатта, Аллоҳ ўта билувчидир, ўта хабардордир. («Ҳужурот» сураси, 
13-оят)

40. Қаранг: «Ториқ» сураси, 6-7-оятлар.

Аллоҳ таоло, «Аъроф» сурасининг 27-оятида бандаларини шундай 
огоҳлантирмоқда:

يْطَانُ كَمَا أخَْرَجَ أبََوَيْكُمْ مِنَ الْجَنَّةِ   يَا بَنِي آدَمَ لَ يَفْتِنَنَّكُمُ الشَّ
 يَنْزِعُ عَنْهُمَا لِبَاسَهُمَا لِيُرِيَهُمَا سَوْاتِهِمَا إِنَّهُ يَريكُمْ هُوَ وَقَبِيلُهُ مِنْ حَيْثُ 

يَاطِينَ أوَْلِيَاءَ لِلَّذِينَ لَ يؤُْمِنوُنَ لَ تَرَوْنَهُمْ إِنَّا جَعَلْنَا الشَّ
Эй Одам болалари! Шайтон ота-онангизни авратларини ўзларига 

кўрсатиш учун устиларидан либосларини ечиб, жаннатдан чиқарганидек, 
сизни ҳам фитнага солмасин. Албатта, у ва унинг тўдаси сизни сиз кўр-
майдиган томондан кўрадир. Биз, албатта, шайтонларни иймон келтир-
майдиганларга дўст қилганмиз.

Ҳақ субҳанаҳу ва таоло инсон наслининг аждоди бўлган Одам алайҳисса-
ломни махлуқотнинг энг мукаррами қилиб, жаннатда яратган. Фақат тақиқлан-
ган дарахтнинг ёнига бориш оқибатида ҳақиқий ватани бўлган жаннатдан 
чиқарилиб, имтиҳон диёри бўлган дунёга юборилгандир. Бунинг айрим ҳик-
матлари шундай тартибланилади:

1. Одам алайҳиссалом ва Ҳавво онамиздан келадиган инсон зурриёти ер 
юзида умргузаронлик қилиши мурод қилинган.

2. Ўзлари яратилган жаннат неъматларининг қийматини билиб, яна бу 
неъматларга эришиш умиди билан имтиҳон макони бўлган дунёда солиҳ амал-
ларга ҳозиру нозир бўлишлари талаб этилган.

3. Одам алайҳиссаломнинг зурриёти ичида жаннатга муносиб бўлмасдан, 
дўзахни ҳақ этган кишиларнинг солиҳлардан ажратиб олиниши мурод қилин-
ган.

4. Инсоннинг Аллоҳнинг иродасини ва аҳкомини ер юзида татбиқ қилиш 
ва ер куррасини бунёд этишга мукаллаф халифа қилиниши мурод қилинган.

5. Моҳиятига одам ақли етмайдиган қадар сири.

Инсон руҳиятининг заиф нуқталари

Ҳақ субҳанаҳу ва таоло инсон фитратига фужур ва тақво уруғларини 
қадаган ва унга ҳар икки жабҳада фарқлаш ва танлаш имконини тақдим этган. 
Бу жиҳатдан, инсоннинг ҳолати руҳиясида мусбат ва манфий ўлароқ икки хил 
кўриниш мавжуд. Қуръони Каримда инсонни нафс домига тушишдан асраш, 
уни яхшилик ва тақвога истиқоматлантириш учун кўп бора инсон руҳияти-
нинг ожиз нуқталарига тегинилган.

1. Инсон ҳаддан ортиқ золим ва жоҳилдир.

Ояти каримада шундай марҳамат қилинади:

مَوَاتِ وَالْرَْضِ وَالْجِبَالِ فَأبََيْنَ أنَْ يَحْمِلْنَهَا   إِنَّا عَرَضْنَا الْمََانَةَ عَلَى السَّ
نْسَانُ إِنَّهُ كَانَ ظَلُومًا جَهُولً وَأشَْفَقْنَ مِنْهَا وَحَمَلَهَا الِْ

Албатта, Биз бу омонатни осмонларга, ерга ва тоғларга таклиф қил-
дик. Бас, улар уни кўтаришдан бош тортдилар ва ундан қўрқдилар. Уни 
инсон кўтарди. Дарҳақиқат, у ўта золимдир, ўта жоҳилдир. («Аҳзоб» сураси, 
72-оят)

Ояти каримада келган «омонат» умумиятда кишининг Роббининг олдида-
ги масъулиятдорлигини, яъни диний буйруқларни ўрнига қўйишда мукаллаф 
эканлигини билдиради. Инсон бу омонатни «ақл» ва уни қўллаш қобилияти 
бўлган «ирода» малакаси билан бажаради. Фақатгина инсонга муносиб кўрил-
ган бу омонат – уни бошқа махлуқотлардан ажратган сифатидир. Бу омонат 
айнан инсонга топширилгани уни дунё ҳаётида имтиҳонга масъул тутилиши-
нинг бир сабабидир.

Ояти каримада омонатнинг ерларга, осмонларга ва тоғларга таклиф қилин-
гани, улар бу таклифни рад этгани, жамодот дея билганимиз бу мавжудотлар 
ҳам ҳатто омонатнинг мукаллафиятининг залворини фарқлайдиган онг соҳиби 
эканини кўрсатмоқда.

عًا مِنْ   لَوْ أنَْزَلْنَا هَـذَا الْقُرْآنَ عَلَى جَبَلٍ لَرَأيَْتَهُ خَاشِعًا مُتَصَدِّ
ِ وَتِلْكَ الْمَْثَالُ نَضْرِبُهَا لِلنَّاسِ لَعَلَّهُمْ يَتَفَكَّرُونَ خَشْيَةِ اللَّ

Агар ушбу Қуръонни тоққа нозил қилганимизда, унинг Аллоҳдан 
қўрққанидан титраб-қақшаб, парчаланиб кетганини кўрар эдинг. Ушбу 
мисолларни одамларга келтирурмиз, шоядки, фикр юритсалар. («Ҳашр» 
сураси, 21-оят) ояти каримасидан шуни билиш мумкинки, жамодотдан бўлган 
тоғлар ҳам илоҳий буйруқларга қарши ҳис ва ҳаракат билан аксиламалларда 
бўла оладиган мавжудотлар экан.

Ҳақ субҳанаҳу ва таоло ояти каримада одамзоднинг золим ва жуда нодон 
бўлгани учун масъулиятдан қўрқмаганини ва «омонатни» зиммасига олганини 
марҳамат қилади.

«Адл» – зулмнинг зидди. Адл, шу билан бирга, амали солиҳ маъносида 
ҳам қўлланилгани сабабли зулмга тушиб қолмаслик учун кўпдан-кўп солиҳ 
амаллар бажаришга ғайрат қилиш керак. Чунончи, Ҳақ субҳанаҳу ва таоло 

«Аср» сурасида инсоннинг ҳусрондан омонда бўлиши учун солиҳ амаллар 
бажариши зарур эканлиги ҳақида сўз кетади.

Жаҳлнинг зидди эса илмдир. Шунингдек, илм зоҳирий ва ботиний жиҳат-
дан икки турга бўлинади. Имом Ғаззолий қуддуса сирруҳа ҳақиқий илм бу 
икки тур илмни жамлашга боғлиқлигини шу тарзда ифода этадилар:

«Ҳақиқий олимлар, яъни пайғамбар ворислари, зоҳирий ва ботиний илм-
ларни ўзида жамлаган олимлардир».

Ҳақ субҳанаҳу ва таоло яна бир ояти каримада шундай марҳамат қилади:

هِ قُلْ  نْ هُوَ قَانِتٌ آنَاءَ اللَّيْلِ سَاجِدًا وَقَائِمًا يَحْذَرُ الْخِرَةَ وَيَرْجُو رَحْمَةَ رَبِّ أمََّ
هَلْ يَسْتَوِي الَّذِينَ يَعْلَمُونَ وَالَّذِينَ لَ يَعْلَمُونَ إِنَّمَا يَتَذَكَّرُ أوُلوُا الْلَْبَابِ
Ёки у кечалари ибодат қилиб, сажда этган, бедор ҳолида охиратдан 

қўрқиб, Роббининг раҳматидан умидвор бўлган одамга тенгми?! Сен: 
«Биладиганлар билан билмайдиганлар тенг бўлармиди?!» – деб айт. 
Албатта, ақл эгаларигина эсларлар. («Зумар» сураси, 9-оят)

Замахшарий бу ояти кариманинг тафсирида шундай дейдилар:

«Аллоҳ таоло билганлар таъбири билан тоат ва ибодатдаги кишиларни, 
билмайдиганлар ифодаси билан бу ҳолатдан маҳрумларни назарда тутган. Бу 
билан тасдиқларни, яъни тоат ва ибодат қилганларни олимлар дея санаганки, 
бу билан амали йўқнинг ҳақиқий олим бўлолмаслигига диққатни жалб қил-
моқда. Шунинг учун бу оятда илми оз бўлиб, итоат ва ибодатда бўлмаган, шу 
оз илмларига алданиб, дунё борасида фитнага тушган кишилар учун буюк 
айблов бор. У ҳолда улар Аллоҳнинг ҳузурида жоҳил кишилардир». («Кашшоф», 
V, 156)

Ояти карималар тақозо қилишича, «амали солиҳ» соҳиби бўлиб, зоҳирий 
ва ботиний илмимизни ирфонга айлантира олганимиз даражасида «золум» ва 
«жаҳул» сифатларидан халос бўла оламиз. 

Яъни бу маънавий хасталикларни даволаш учун илмий сармоянинг ёнида 
маънавий сармоя ҳам зарур.

Шунингдек, юқоридаги ояти карималарда Аллоҳ азза ва жалла инсон 
илоҳий асрор ва азаматдан ғафлатда яшаши натижасида дучор бўладиган бад-
бахтликни ҳам билдирмоқда. 

Маснавий шарҳловчиси Тоҳирул Мавловий одамзод зиммасига олган бу 
масъулиятнинг оғирлигини шундай тилга келтиради:

Бўш қўл билан борилмас, бир жойга.

Роббим, бўш келмадим, гуноҳ келтирдим!..
Тоғлар кўтаролмаган ўша юкни,
Икки елкамда машаққатла келтирдим!

Сўфийларнинг қарашларига кўра, инсоннинг аслиятидаги сифати – билим-
сизлик. Ояти каримада жаҳул (нодон, жоҳил) дея марҳамат қилиниши бунга 
яна бир далил бўла олади. Мутлақ илм фақат Аллоҳга хос. Чунончи, Ҳақ 
субҳанаҳу ва таоло:

وَمَا أوُتِيتُمْ مِنَ الْعِلْمِ إِلَّ قَلِيلً
...Сизга жуда оз илм берилгандир», – деб айт. («Исро» сураси, 85-оят) дея 

марҳамат қилади. Шу билан бирга, Ҳақ субҳанаҳу ва таолонинг илмининг 
чексизлиги ва азаматини ифодалаган мана бу ояти карима ҳам ниҳоятда чирой-
лидир:

هُ مِنْ بَعْدِهِ   وَلَوْ أنََّ مَا فِي الْرَْضِ مِنْ شَجَرَةٍ أقَْلمٌَ وَالْبَحْرُ يَمُدُّ
َ عَزِيزٌ حَكِيمٌ ِ إِنَّ اللَّ سَبْعَةُ أبَْحُرٍ مَا نَفِدَتْ كَلِمَاتُ اللَّ

Агар ер юзидаги дарахтнинг барчаси қаламлар бўлиб, денгиз унинг 
ортида етти денгиз (сиёҳ бўлиб) мадад берса ҳам, Аллоҳнинг калималари 
битмас. Албатта, Аллоҳ ўта иззатлидир, ўта ҳикматлидир. («Луқмон» сураси, 

27-оят)

Мана бу ҳадиси шарифда бу ҳақиқат очиқ баён қилинади:

«Хизр алайҳиссаломнинг Мусо алайҳисссаломга ажойиб, ғаройиб ва ҳик-
мати мажҳул ҳодисалар билан кўрсатган саёҳати асносида бир чумчуқ келиб, 
улар минган кеманинг четига қўнди. Сўнг тумшуғи билан денгиздан сув олди. 
Хизр алайҳиссалом бу манзарани Мусо алайҳисссаломга кўрсатиб, шундай 
тасбеҳ келтирдилар:

«Аллоҳнинг илми олдида сенинг, менинг ва бутун махлуқотнинг илми шу 
қушнинг денгиздан тумшуғига олган сув миқдоричаликдир». (Бухорий, «Тафсир», 

18/4)

Олимлар шу ва шунга ўхшаган ҳолатлардан келиб чиқиб, шундай хулоса-
га келганлар:

Одамларнинг илми авлиёуллоҳнинг илми олдида денгиздан бир қатра, 
авлиёуллоҳларнинг илми пайғамбарларнинг илми олдида денгиздан бир қатра, 
пайғамбарларнинг илми Расули акрам соллаллоҳу алайҳи васаллам жаноби-
мизнинг илмлари олдида денгиздан бир қатра ва Расулуллоҳ соллаллоҳу алай-

ҳи васалламнинг илмлари ҳам Аллоҳнинг илми олдида денгиздан бир қатра 
миқдорида.

Бироқ берилган шу озгина илмга амал қилиб, тақвога восил бўла олса, 
Аллоҳнинг лутфу эҳсони билан банда орифга айланади. Шундай қилиб маъри-
фатдан, яъни Аллоҳни ҳаққи билан таний олишдан насибасини ола бошлайди 
ва унга асрори илоҳий очилади. Чунончи, ояти каримада: 

ُ مُكُمُ اللَّ َ وَيعَُلِّ وَاتَّقُوا اللَّ
...Аллоҳга тақво қилинг. Ва Аллоҳ сизга илм берадир. Аллоҳ ҳар бир 

нарсани ўта билувчидир», («Бақара» сураси, 282-оят) дея марҳамат қилинади.

Муфассир Қуртубий бу ояти кариманинг тафсирида шундай шарҳ келти-
ради:

«Бу оятда Аллоҳга тақво қилганларга бевосита Аллоҳнинг Ўзи илм ўрга-
тиши хусусида ваъдаси бор. Яъни тақво соҳиби бўлган банданинг қалбида Ҳақ 
субҳанаҳу ва таоло ҳақиқатларни идрок қила оладиган ва ҳақ билан ботилни 
ажрата оладиган нур эҳсон этади» (Қуртубий, III, 406).

Ҳадиси шарифда ҳам шу маънони таъкид қабилида:

«Ўрганганларига амал қилганга Аллоҳ таоло билмаганларини ўргатади» 
(Абу Нуайм, «Ҳилятул Авлиё», X, 15) дея марҳамат қилинади.

2. Инсон шошқалоқдир

Аллоҳ таоло инсон руҳиятининг бу хусусиятини шундай марҳамат қилади:

نْسَانُ مِنْ عَجَلٍ خُلِقَ الِْ
Инсон шошқалоқ ўлароқ яратилгандир... («Анбиё», 37-оят)

نْسَانُ عَجوُلً رِّ دُعَاءَهُ بِالْخَيْرِ وَ كَانَ الِْ نْسَانُ بِالشَّ وَيَدْعُ الِْ
Инсон яхшиликка дуо қилганидек, ёмонликка ҳам дуо қилур. Инсон 

шошқалоқ бўлгандир. («Исро» сураси, 11-оят)

Инсон яхшиликни хоҳлаганидек, ёмонликни ҳам хоҳлайди ва қилган 
амаллари билан уни ўзига чақиртиради. Бунинг сабаби инсон – шошқалоқ. 
Сабр-тоқат қийин туюлгани учун кейинроқ бўладиган нарсани вақтидан аввал 
бўлишини талаб қилади. Бу хатти-ҳаракатлар эса вақти-вақти билан исталма-
ган, ёқимсиз оқибат билан якунланади. Жумладан, Мажаллада: «Кимки бир 
нарсани вақтидан аввал рўй беришини хоҳласа, маҳрумият билан жазолана-

ди». Яъни бир нарсани вақтидан аввал шошилинч рўй беришини хоҳлаган 
киши, ўша нарсадан маҳрум қолиш билан жазога дучор қилинади, дейилади.

Инсоннинг шошқалоқлиги сифатининг яна бир тазоҳири – унинг иста-
ганларини осонгина қўлга киритиш пайида бўлишидир. Зеро, одамзод охират 
саодатини дунёда кўришни хоҳлайди. Шунинг учун ҳам инсонларнинг кўпчи-
лиги охиратни қўйиб, дунёга майл қилади. Буюк охират мукофотига аҳамият 
бермаганидек, аччиқ охират азобини ҳам мулоҳаза қилмайди. Шошқалоқлиги 
сабабли, яхши-ёмонни бир-биридан ажратолмагани учун оқибатини ҳисобга 
олмайди. Ояти каримада одамзоднинг бу алданиши шундай марҳамат қили-
нади:

كَلَّ بَلْ تُحِبُّونَ الْعَاجِلَةَ وَتَذَرُونَ الْخِرَةَ
Йўқ! Балки сизлар шошар дунёни яхши кўрасизлар. Ва охиратни 

тарк этасизлар. («Қиёмат» сураси, 20-21-оятлар)

Ҳақиқатан ҳам одамзод ғазабланганида, бир машаққатга тушганида ёки 
қийинчиликлар билан юзлашганида атрофидагиларни ёхуд бу ҳолатига сабаб 
бўлганларни тезгина, осонгина баддуо қилади. Ҳолбуки, бундай қийин ва 
машаққатли ҳолатлардан сабр ва матонат билан нажот топишга уриниш керак. 
Лекин одамзод шошқалоқ фитрати билан бундай ҳолатларда умидсиз ва туш-
кун ҳолати руҳияда, баъзан эса қайғуси зиёд бўлгани учунми:

«Аллоҳим! Жонимни олгину, мени бу машаққатдан қутқаргин!» деган 
сўзлар билан ўзини дуойи бад қилади, аммо бу иши мутлақо нотўғри.

Анас розияллоҳу анҳудан шундай ривоят қилинади:

«Расулуллоҳ соллаллоҳу алайҳи васаллам ниҳоятда озиб-тўзиб кетган бир 
беморни зиёрат қилдилар ва:

«Аллоҳдан бирор нима деб дуо қилармидинг? Ундан бирор нима сўра-
ганмидинг?» дея сўрадилар. Бемор киши шундай жавоб берди:

«Ҳа. Аллоҳим! Менга охиратда берадиган жазони шу дунёда олдиндан 
бергин, дея дуо қилардим».

Расулуллоҳ соллаллоҳу алайҳи васаллам шундай марҳамат қилдилар:

«Субҳаналлоҳ! Сенинг бунга кучинг етмайди-ку! Бундай дуо қилсанг 
бўлмайдими: Аллоҳим! Бизга дунёда ва охиратда яхшилик бергин ва 
бизни дўзах азобидан асрагин!» Бемор киши шундай дуо қилди ва шифо 
топди». (Муслим, «Зикр», 23/2688; Термизий, «Деавот», 71/3487)

Расулуллоҳ соллаллоҳу алайҳи васаллам яна бир ҳадисларида шундай 
марҳамат қилганлар:

«Сизлардан бирортангиз бошига мусибат келгани учун ўлимни тилаб 
олмасин. Агар шундай дуо қилишга тўғри келса, «Аллоҳим, мен учун ҳаёт 
хайрли бўлган муддатгача мени тирик қолдир, ҳаққимда ўлим хайрли 
бўлганида жонимни олгин», десин». (Бухорий, «Мардо», 19; «Девон», 30; Муслим, 
«Зикр», 10, 13)

Шунинг учун мўминлар баддуо қилмаслиги, сабр ва эҳтиёткорлик билан 
хайрга ноил бўлишга уриниб, яхшиликка даъват қилишлари керак. Ояти кари-
мада буюрилганидек:

«...Роббимиз, бизга дунёда ҳам яхшилик, охиратда ҳам яхшилик бер-
гин ва бизни олов азобидан сақлагин», – дейдир, («Бақара» сураси, 201-оят) дея 
дуо ва тазарруда бўлишлари керак.

3. Инсон манфаатига ҳаддан ортиқ берилган

Инсоннинг бу сифати баён қилинган ояти каримада шундай марҳамат 
қилинади:

ئَةٌ بِمَا   وَإِذَا أذََقْنَا النَّاسَ رَحْمَةً فَرِحُوا بِهَا وَإِن تُصِبْهُمْ سَيِّ
مَتْ أيَْدِيهِمْ إِذَا هُمْ يَقْنَطُونَ قَدَّ

Ва қачон одамларга раҳматни тоттирсак, ундан шод бўлурлар. Агар 
уларга ўз қўллари тақдим қилган нарса туфайли ёмонлик етса, дарҳол 
умидсизликка тушурлар. («Рум» сураси, 36-оят)

Аслида Аллоҳнинг лутф ва раҳматидан севиниш ман этилмаган, аксинча 
буюрилган.41 Лекин бу севинчдан мақсад – неъмат берганни таниб, ҳамд ва 
шукрини идрок этиб севинишдир. Бу ерда эса неъмат берганни ҳисобга олмай, 
фақат неъматнинг ўзига ишониб ўзини йўқотган ва кибру ҳавога берилган 
кишиларнинг ҳолати келтирилмоқда. Чунончи, қуръоний ифода билан: 

َ لَ يحُِبُّ الْفَرِحِينَ… لَ تَفْرَحْ إِنَّ اللَّ
...Ҳовлиқма, албатта, Аллоҳ ҳовлиққанларни суймас. («Қасас» сураси, 

76-оят) дея марҳамат қилинмоқда. Бундай кишилар ҳатто ибодатларини ҳам 
дунё манфаати илинжида бажарадилар. Фақат неъматга ишонганлари учун ўз 
қилган ишлари важидан бошларига бир ёмонлик келса, дарҳол умидсизликка 
тушадилар. Аллоҳнинг раҳматидан буткул умид кесадилар. Чунки таслимият-
лари Боқий Аллоҳга эмас, фоний нарсаларга бўлади. Инсоннинг манфаатпа-
растлиги ояти каримада шундай чиройли тасвирланади:

41. Қаранг: «Юнус» сураси, 58-оят.

َ عَلَى حَرْفٍ فَإِنْ أصََابَهُ خَيْرٌ اطْمَأنََّ بِهِ وَإِنْ أصََابَتْهُ فِتْنَةٌ  وَمِنَ النَّاسِ مَنْ يَعْبُدُ اللَّ
نْيَا وَالْخِرَةَ ذَلِكَ هُوَ الْخُسْرَانُ الْمُبِينُ انقَلَبَ عَلَى وَجْهِهِ خَسِرَ الدُّ

Одамлардан Аллоҳга бир томонлама ибодат қиладиганлари ҳам бор. 
Агар унга яхшилик етса, кўнгли тўлур. Агар унга бало етса, юз ўгириб 
кетур. У дунёда ҳам, охиратда ҳам зиён кўрур. Ана ўша очиқ-ойдин зиён-
дир. («Ҳаж» сураси, 11-оят).

Айрим кишилар нафсоний орзуларидан халос бўлолмагани учун ўз сави-
ясидан туриб Аллоҳга ибодат қилади, кўнгилдан ва чин юракдан эмас, маълум 
бир мақсад учун ғофилона шаклда диндорлик қилади. Ундайларнинг тилида 
зикр қолиб, қалб қўригача етиб боролмай қолган. Бундай киши ўзида бир 
яхшилик кўрса севинади, бир бало келганида эса Ҳақдан юз ўгиради.

4. Инсон Аллоҳга ношукрлик қилади.

Ояти каримада: 

هِ لَكَنوُدٌ. وَإِنَّهُ عَلَى ذلِكَ لَشَهِيدٌ نْسَانَ لِرَبِّ إِنَّ الِْ
Албатта, инсон ўз Роббига ношукрдир. Ва албатта, у ана шунга ўзи 

гувоҳдир («Одиёт» сураси, 6-7-оятлар), дея марҳамат қилинмоқда.

«Исро» сурасида келган мана бу оятлар эса ғофил кишининг бу хусусия-
тини жонли бир тарзда ифодалаб, бундайларнинг руҳий ҳолатлари шарт-шаро-
итларига кўра ўзгарувчанлик касб этишини шундай марҳамат қилмоқда:

ا نَجّيكُمْ إِلَى الْبَرِّ أعَْرَضْتُمْ  رُّ فِي الْبَحْرِ ضَلَّ مَنْ تَدْعُونَ إِلَّ إِيَّاهُ فَلَمَّ كُمُ الضُّ وَإِذَا مَسَّ
نْسَانُ كَفُورًا. أفََأمَِنْتُمْ أنَْ يَخْسِفَ بِكُمْ جَانِبَ الْبَرِّ أوَْ يرُْسِلَ عَلَيْكُمْ حَاصِبًا  وَكَانَ الِْ
ثمَُّ لَ تَجِدُوا لَكُمْ وَكِيلً. اَمْ أمَِنْتُمْ أنَْ يعُِيدَكُمْ فِيهِ تَارَةً أخُْرَى فَيُرْسِلَ عَلَيْكُمْ قَاصِفًا 

يحِ فَيُغْرِقَكُم بِمَا كَفَرْتُمْ ثمَُّ لَ تَجِدُوا لَكُمْ عَلَيْنَا بِهِ تَبِيعًا مِنَ الرِّ
Қачон сизни денгизда фалокат тутса, Ундан ўзга илтижо қиладиган-

ларингиз ғойиб бўлур. Қачонки сизга нажот бериб, қуруқликка чиқарса, 
юз ўгирасиз. Инсон ўзи ношукрдир. Сизни қуруқликнинг бир томонига 
ютдириб юборишидан ёки устингиздан тошли шамол юборишидан, сўн-
гра ўзингизга қутқарувчи топа олмай қолишингиздан хотиржаммисиз?! 
Ёки сизни унга (денгизга) яна бир марта қайтариб, устингиздан шиддат-
ли шамол юбориб, куфр келтирганингиз сабабли ғарқ қилиб юборишидан 

ва сиз ўзингизга ўша учун Биздан ўч олувчи топа олмай қолишингиздан 
хотиржаммисиз?! («Исро» сураси, 67–69-оятлар)

Яна бир ояти каримада эса шундай марҳамат қилинади:

مَهُ فَيَقُولُ رَبِّي أكَْرَمَنِ.  نْسَانُ إِذَا مَا ابْتَليهُ رَبُّهُ فَأكَْرَمَهُ وَنَعَّ ا الِْ  فأمََّ
ا إِذَا مَا ابْتَليهُ فَقَدَرَ عَلَيْهِ رِزْقَهُ فَيَقُولُ رَبِّي أهََانَنِ وَأمََّ

Бас, қачон Робби инсонни синаш учун икром қилса ва неъматлантир-
са, «Мени Роббим икром қилди», – дейдир.

Қачон Робби уни синаш учун ризқини тор қилиб қўйса, у: «Роббим 
мени хорлади», – дейдир. («Фажр» сураси, 15-16-оятлар)

Аллоҳ таоло бандасини сабри нисбатида мукофотлантириш учун ҳар он 
имтиҳон қилади. Бу аснода ризқи торайган, машаққатларга мубтало бўлган жуда 
кўпчилик бунинг илоҳий ҳисобда бир енгиллик, охиратда буюк ажр бўлишини, 
шунинг учун илоҳий бир икром ва муҳофаза эканини мулоҳаза қилмасдан, 
«Роббим мени хор қилди, менга мусибатлар берди», дея ғашланади. Роббининг 
ўзига берган неъматларини ўйламайдиган ҳолатга келади. Ризқ оз бўлса ҳам 
унинг шукри адо этилишини ва ознинг қийматини билолмаган, кўпнинг ҳам 
қадрига етмаслигини идрок қилолмайди. Аллоҳ таоло шу василада уни имтиҳон 
қилаётганини ақлига келтиролмайди. Ҳолбуки, Ҳақ субҳанаҳу ва таоло: 

رِّ وَالْخَيْرِ فِتْنَةً وَنَبْلُوكُم بِالشَّ
...Сизларни ёмонлик ва яхшилик ила имтиҳон учун синаймиз, («Анбиё» 

сураси, 35-оят) дея марҳамат қилмоқда. Одамзод бу ҳолатни англаб етмаса, 
салбий ҳис-туйғулар алалоқибат уни куфрга қадар етаклаб, Аллоҳ таолога 
душман қилиши ҳам мумкин. Чунки унинг назари фазилатга эмас, дунёнинг 
келиб-кетадиган беҳуда савдоларига йўналган. Ояти каримада шундай марҳа-
мат қилинади: 

نْسَانَ مِنْ نطُْفَةٍ فَإِذَا هُوَ خَصِيمٌ مُبِينٌ خَلَقَ الِْ
У Зот инсонни нутфадан яратди. Энди эса у очиқ-ойдин хусуматчи 

бўлиб турибди. («Наҳл» сураси, 4-оят)42

5. Инсон қизғанчиқ ва бахилдир

Инсонни жаннатдан чиқарилишида муносиб ҳиссаси бўлган бу асосий 
сифатлар тарбия қилинмаса, дунё ва уқбо ҳаёти учун улкан хавф-хатарга айла-

42. Шунингдек, қаранг: «Ёсин» сураси, 77-оят.

ниши мумкин. Роббимиз бундай сифатлар мўминда учрашини истамайди. Ҳақ 
субҳанаҳу ва таоло бу борада бандаларини огоҳлантириб, шундай марҳамат 
қилади:

ونَ عَلَى طَعَامِ الْمِسْكِينِ.   كَلَّ بَلْ لَ تُكْرِمُونَ الْيَتِيمَ. وَلَ تَحَاضُّ
ا وَتَأْكُلُونَ التُّرَاثَ أكَْلً لَمّاً. وَتُحِبُّونَ الْمَالَ حُبًّا جَمًّ

Йўқ! Балки сизлар етимларни икром қилмайсизлар. Бир-бирингизни 
мискинларга таом беришга ундамайсизлар. Ва меросни жамлаб, ейсиз-
лар. Ва молни кўп яхши кўрасизлар. («Фажр» сураси, 17–20-оятлар)

هُ الْخَيْرُ مَنوُعًا رُّ جَزُوعاً. وَإِذَا مَسَّ هُ الشَّ نْسَانَ خُلِقَ هَلُوعاً. إِذَا مَسَّ إِنَّ الِْ
Албатта, инсон «ҳалуъ» қилиб яратилгандир. Қачон унга ёмонлик 

етса, чидамсиздир. Ва қачон яхшилик етса, кўп ман қилувчидир. («Мао-

риж» сураси, 19–21-оятлар) 

وَإِنَّهُ لِحُبِّ الْخَيْرِ لَشَدِيدٌ
Албатта, у мол-дунёга ниҳоятда ўчдир. («Одиёт» сураси, 8-оят)

Ояти каримада дунё моли ҳақида «хайр» таъбирининг қўлланилишининг 
сабаби, одамзод фитратининг унга майли борлиги, кўпчилик дунё манфаати 
сабабли уни мутлақ хайр деб билишидирки, оятда бу зан ёмон деб билинган.

Яъни одамзод молу дунёни мутлақо хайр санаб, унга кўнгил боғлагани 
учун бахил ва қўли қаттиқ бўлади. Аллоҳ йўлида молининг ҳаққини беришни, 
хайрга сафр қилишни, умум манфаатига хизмат қилишни хоҳламай, қизғана-
ди. Мол-дунёни қозониш йўлида жуда кучли ва ҳирсли бўла туриб, навбат у 
молнинг шукрини адо этишга келганида ожизлигини илгари суриб, ношукр-
лик қилади ва инфоқдан қочади. «Қалам» сурасида Аллоҳ берган неъматларга 
ношукрлик қилиб, шукрини адо этолмаган боғ эгаларини ачинарли саҳналар-
да кўрсатмоқда.43 Бу ёмон сифатларни ўзида жамлаган кишилар ҳақида Ҳақ 
субҳанаҳу ва таоло шундай марҳамат қилади:

دَهُ. يَحْسَبُ أنََّ مَالَهُ أخَْلَدَهُ. كَلَّ لَيُنْبَذَنَّ فِي الْحُطَمَةِ وَيْلٌ لِكُلِّ هُمَزَةٍ لمَُزَةٍ. الَّذِي جَمَعَ مَالً وَعَدَّ
Ҳар бир обрў тўкувчи ва айбловчига вайл бўлсин. У мол жамлади ва 

уни санаб турур. У, албатта, мол мулки уни мангу қолдирур деб ҳисоблар. 
Йўқ! Албатта, у «ҳутома»га улоқтирилур. («Ҳумаза» сураси, 1–4-оятлар)

43. Қаранг: «Қалам» сураси, 16–33-оятлар.

نْسَانُ قَتُورًا نْفَاقِ وَكَانَ الِْ قُلْ لَوْ أنَْتُمْ تَمْلِكُونَ خَزَآئِنَ رَحْمَةِ رَبِّي إِذًا لَمَْسَكْتُمْ خَشْيَةَ الِْ
Сен: «Агар сизлар Роббим раҳмати хазиналарига эга бўлсангиз ҳам, 

уни сарфлашдан қўрқиб, мумсиклик қилган бўлар эдингиз. Инсон зоти 
ўзи зиқна бўлур», – деб айт. («Исро» сураси, 100-оятлар)

6. Инсон бадбин ва ҳасадчидир

Одамзод фитратидаги хунук сифатларнинг энг хавфлиларидан бири 
кўролмаслик, бадбинлик ва ҳасаддир. Ояти карималарда шундай марҳамат 
қилинади:

حَّ وَأحُْضِرَتِ الْنَفُسُ الشُّ
...Нафсларга зиқналик ўрнаштирилгандир... («Нисо» сураси, 128-оят). 

ُ مِنْ فَضْلِهِ أمَْ يَحْسُدُونَ النَّاسَ عَلَى مَا آتَاهُمُ اللَّ
Ёки Аллоҳ одамларга Ўз фазлидан берган нарсаларга ҳасад қил-

моқдаларми? Батаҳқиқ, Иброҳимнинг оиласига китобни, ҳикматни ва 
улкан мулкни берганмиз-ку?! («Нисо» сураси, 54-оят)

Расулуллоҳ соллаллоҳу алайҳи васаллам ҳасаддан қайтариб, унинг зарари 
ҳақида шундай марҳамат қиладилар:

«Ҳасаддан узоқ бўлинглар. Зеро, ҳасад олов ўтинни еб битирганидек, 
яхшиликларни еб битиради» (Абу Довуд, «Адаб», 44)

Ҳақ субҳанаҳу ва таоло бу чиркин сифатдан халос бўлиш учун инфоқ ва 
исорга аҳамият бериш кераклигини билдириб, шундай марҳамат қилмоқда: 

وَمَنْ يوُقَ شُحَّ نَفْسِهِ فَأوُلئِكَ هُمُ الْمُفْلِحُونَ
...Ким ўз нафсининг зиқналигидан сақланса, ана ўшалар зафар топув-

чилардир. («Ҳашр» сураси, 9-оят)

7. Инсон ожиз яратилган

Аллоҳ таоло бошқа махлуқотни туғилганидан қисқа муддат ўтиб, дарҳол 
ҳаётда тутуниб кета оладиган ва ўзини-ўзи эплайдиган қувватда яратган ҳолат-
да, одамзодни узоқ муддат бошқаларнинг парвариши ва муҳофазасига муҳтож, 
ожиз ва кучсиз қилиб яратган. Ояти каримада шундай марҳамат қилинади:

ةٍ ضَعْفًا وَشَيْبَةً ةً ثمَُّ جَعَلَ مِنْ بَعْدِ قُوَّ ُ الَّذِي خَلَقَكُمْ مِنْ ضَعْفٍ ثمَُّ جَعَلَ مِنْ بَعْدِ ضَعْفٍ قُوَّ اَللَّ

Аллоҳ сизни заифликда яратган, сўнгра заифликдан кейин қувватли 
қилган, сўнгра қувватдан кейин яна заифлик ва қарилик ориз қилган 
Зотдир... («Рум» сураси, 54-оят)

Одамзод куч-қувватли бўлган ёшлик пайтларига алданиб, Аллоҳга исён 
қилмаслиги керак. Зеро, бу қувватнинг ортидан муҳаққақ бир ожизлик ва адо 
бўлиш даври келади. Кексаликдаги пушаймонлик надоматлари эса қўлдан бой 
берилган имкониятларни қайтариб бермайди, руҳнинг ҳасрат ва изтиробига 
малҳам бўлмайди.

Одамзоднинг бу ҳазин оқибати ояти каримада шундай марҳамат қилинади: 

سْهُ فِي الْخَلْقِ أفََلَ يَعْقِلُونَ رْهُ ننَُكِّ وَمَنْ نعَُمِّ
Кимнинг умрини узоқ қилсак, уни хилқатида тескари қилиб қўямиз. 

Ахир ақл юритмайдиларми?! («Ёсин» сураси, 68-оят)

Жисмоний жиҳатдан кўпгина ожизлик ичида бўлган одамзод, аслида 
руҳий жиҳатдан ҳам улкан заифлик ҳолидадир. Бу икки жиҳатга ишора қили-
надиган ояти каримада: 

نْسَانُ ضَعِيفًا وَخُلِقَ الِْ
...Ва инсон заиф яратилгандир («Нисо» сураси, 28-оят), дея марҳамат қили-

нади.

Ҳақ субҳанаҳу ва таоло одамзоднинг ирода, ҳофиза ва азм жиҳатдан 
ожизлигини Ҳазрати Одам алайҳиссаломнинг шахсиятида шундай марҳамат 
қилади:

وَلَقَدْ عَهِدْنَا إِلَى آدَمَ مِنْ قَبْلُ فَنَسِيَ وَلَمْ نَجِدْ لَهُ عَزْمًا
Батаҳқиқ, илгари Одам билан аҳдлашган эдик. Лекин у унутди. Унда 

азму қарор топмадик. («Тоҳо» сураси, 115-оят)

Чунончи, «инсон» сўзи икки айро негиздан келиб чиққани айтилади. 
Биринчиси, унутмоқ маъносидаги «нисён» сўзи. Ояти каримада марҳамат 
қилинганидек, Ҳазрати Одам алайҳиссалом Аллоҳ билан қилган аҳдини унут-
ган. Иккинчиси эса, «унсият» деган сўзки, инсон ҳар қандай жойга осонгина 
мослашиб, кўникиб кетади, қадрдон бўлиб, гўёки ўша жойнинг рангига бўя-
нади.

Аллоҳ таоло бир неча ояти каримада заифлик ва ожизликдан баҳс этган 
одам боласининг кибрланиб, бурни кўтарилишини тақозо қиладиган ҳеч қан-
дай сабаб бўлмайди. Боз устига, Ҳақ субҳанаҳу ва таоло одамзодни севимли ва 

чиройли кўринадиган пешона тери ёки кўз ёшидан эмас, ташландиқ, кераксиз 
сувдан яратган. Шундай экан, унга Яратганнинг чексиз қудрати қаршисида 
ожизлик ва ҳечлигини идрок этиб яшаш ярашади. Чунончи, инсон бу борада 
шундай огоҳлантирилади:

وَلَ تَمْشِ فِي الْرَْضِ مَرَحًا إِنَّكَ لَنْ تَخْرِقَ الْرَْضَ وَلَنْ تَبْلُغَ الْجِبَالَ طوُلً
Ер юзида кибру ҳаво ила юрма! Албатта, сен зинҳор ерни тешиб 

юбора олмайсан ва зинҳор баландликда тоғларга ета олмайсан! («Исро» 
сураси, 37-оят).

Инсонда бандаликка мойиллик фитрий ҳисобланади. Шу сабабли ё нафсо-
ний ҳою ҳавасларига, яъни дунёвий манфаатларига, ёки Роббига банда бўлади. 
Роббига муносиб банда бўла олиши учун эса нафс ғовидан ошиб ўтиши керак. 
Бунинг учун «Аласт» базмидаги: «Ҳа, Сен бизнинг Роббимизсан» аҳдига 
содиқ қолиши талаб қилинади.

Руҳ Робби билан бу аҳдни боғламасдан олдин ҳамма нарса аён эди. 
Фаришталарни кўрар, азамати илоҳияни осонгина томоша қилар эди. Лекин 
онт берган руҳ, ҳадиси шарифда марҳамат қилинишича, она қорнида 120 кун 
пуфлангани учун беш сезгининг домига тушди. Нафс тўсиғи билан юзлашди. 
Латофатдан касофатга бурканиб, ўралди. Бироқ унга бу касофатдан фориғ 
бўлишнинг йўли ҳам кўрсатилди. Инсон бу беш сезгисини Аллоҳ эҳсон қил-
ган маънавий истеъдодлар билан ва У хоҳлаган тўғри йўлда зийнатлаш билан 
нафс устидан ғолиб келади. Беш сезгини истиқоматга киришига эса фақат қалб 
тасфияси ва нафс тазкияси билан эришилади. Бунинг натижасида касофат 
камаяди, латофат ортади ва қалб ҳақиқатларни илғайдиган ҳолатга келади.

يْتُهُ وَنَفَخْتُ فِيهِ مِنْ رُوحِي فَإِذَا سَوَّ
Бас, қачонки уни тўғрилаб бўлганимда ва ичига Ўз руҳимдан пуфла-

ганимда, унга сажда қилган ҳолингизда йиқилинг». («Ҳижр» сураси, 29-оят)да 
марҳамат қилинган руҳ, «Амр олами»дан келган руҳи султоний ҳисобаланади. 
Фоний бўлгани жисмга кирган. Ҳазрати Мавлоно Жалолидин Румий руҳи сул-
тонийнинг жисмда ғойиб ҳамда унга ҳукмрон бўлмаслиги учун шундай мисол 
келтирадилар:

«Айрон ичидаги ёғ қандай яширинган бўлса, кўринмаса, жисмдаги руҳ 
ҳам шундайдир.

Ёғнинг пайдо бўлиши учун айрон урилиши керак. Шунингдек, султоний 
руҳ ҳам жисмни назорат остига олиши учун мужоҳада, риёзат ва бошқа бир 
неча маҳрумиятларга сабр қилиши шарт».

Қалб касофатдан, яъни йўқсил дунёнинг ўткинчи лаззатларидан халос 
бўлиб, илоҳий ҳисларга тўлиши керак. Акс ҳолда маърифатуллоҳга восил 
бўлишнинг имкони йўқ. Марҳум Нажиб Фозил бу маънавий ҳақиқатни шун-
дай бир ёлвориш ҳолатида қандай чиройли ифодалаган:

Менда машаққат, Сенда латофат,
Аллоҳим афв эт!
Латифдан авф истар касофат,
Аллоҳим афв эт!
Эту устихондан қиёфат,
Аллоҳим афв эт!

Аллоҳ таоло ояти карималарда шундай марҳамат қилади: 

قَدْ أفَْلَحَ مَنْ تَزَكَّى. وَذَكَرَ اسْمَ رَبِّهِ فَصَلَّى
Дарҳақиқат, ким покланса, зафар топадир... ва Робби исмини зикр 

қилса ва намоз ўқиса. («Аъла» сураси, 14-15-оятлар)

يْلِ إِذَا يَغْشيهَا.  مْسِ وَضُحيهَا. وَالْقَمَرِ إِذَا تَليهَا. وَالنَّهَارِ إِذَا جَلّيهَا. وَاللَّ  وَالشَّ

مَاءِ وَمَا بَنيهَا. وَالْرَْضِ وَمَا طَحيهَا. وَنَفْسٍ وَمَا سَوّيهَا.   وَالسَّ

فَألَْهَمَهَا فُجُورَهَا وَتَقْويهَا. قَدْ أفَْلَحَ مَنْ زَكَّيهَا. وَقَدْ خَابَ مَنْ دَسّيهَا 
Қуёш билан ва унинг зиёси билан қасам. Унинг ортидан келган ой 

билан қасам. Ва у(қуёш)ни равшан кўрсатган наҳор билан қасам. Ва 
у(қуёш)ни қоплаган тун билан қасам. Ва осмон билан ва унинг бино қили-
ниши билан қасам. Ва ер билан ва унинг тўшалиши билан қасам. Ва нафс 
билан ва унинг бекаму кўст қилиниши билан қасам. Унга фужурини ва 
тақвосини илҳом қилди. Батаҳқиқ, ким у(нафс)ни покласа, зафар топди. 
Ва батаҳқиқ, ким уни булғаса, ноумид бўлди. («Шамс» сураси, 1–10-оятлар)

Диннинг мақсади Ҳаққа муносиб тарзда бандалик қиладиган, гўзал, зариф, 
ҳассос ва теран инсон етиштиришдир. Бу камолга фақат тафаккур ва таҳассус 
(ўрганиш) билан олий мартабаларга етишиш билан эришилади. Чунончи, Ҳақ 
субҳанаҳу ва таоло комил иймон эгаларини шундай тасвирлайди:

ُ وَجِلَتْ قُلُوبُهُمْ   إِنَّمَا الْمُؤْمِنوُنَ الَّذِينَ إِذَا ذُكِرَ اللَّ

وَإِذَا تُلِيَتْ عَلَيْهِمْ آيَاتُهُ زَادَتْهُمْ إِيمَانًا وَعَلَى رَبِّهِمْ يَتَوَكَّلُونَ

Албатта, Аллоҳ зикр қилинса, қалблари ларзага келадиган, уларга 
оятлари тиловат этилса, иймонларини зиёда қиладиган ва Роббларига 
таваккул қиладиганларгина мўминлардир. («Анфол» сураси, 2-оят)

ابِرِينَ عَلَى  ُ وَجِلَتْ قُلُوبُهُمْ وَالصَّ  الَّذِينَ إِذَا ذُكِرَ اللَّ
ا رَزَقْنَاهُمْ ينُْفِقُونَ لوةِ وَمِمَّ مَا أصََابَهُمْ وَالْمُقِيمِي الصَّ

Улар Аллоҳ зикр қилинганда, қалблари титрайдиган ва ўзларига 
етган мусибатга сабр қилувчилар ҳамда намозни тўкис адо этувчилардир, 
уларга ризқ қилиб берган нарсамиздан инфоқ қиладилар. («Ҳаж» сураси, 

35-оят)

Қалб муҳаббатуллоҳ билан тўлса, ҳар бир амалнинг умумий ва ниҳоний 
ғояси илоҳий розиликни қозониш бўлади. Одамзод ўзининг яратилиш ҳикма-
тига коинотнинг ва Қуръоннинг ҳақиқатига тўғри йўл ола бошлайди. Бу теран-
лик ва назокатни қозонолмаган ғофил ва хаста юракли қалблар эса Аллоҳ азза 
ва жаллани севмайди. Ояти каримада шундай марҳамат қилинади:

ِ أوُلَئِكَ فِي ضَلَلٍ مُبِينٍ فَوَيْلٌ لِلْقَاسِيَةِ قُلُوبُهُمْ مِنْ ذِكْرِ اللَّ
...Аллоҳни зикр қилишдан қалблари қотиб қолганларга вой бўлсин! 

Ана ўшалар очиқ-ойдин залолатдадирлар. («Зумар» сураси, 22-оят)

Оятда зикрдан узоқлашган кишининг инсонийлик хусусиятлари ва ҳурма-
тини муҳофаза қилолмагани, яъни «аҳсаний тақвим»га айланиш хусусиятига 
етолмаганини билдирмоқда.

Нафс бутун дунё лаззатларини ўзида тўплашга ҳаракат қилади. Фақат 
«нафс тазкияси» самарасида буларни қалбдан ташқарига отиш мумкин. Бу 
маънавий тарбия бўлмаса, киши нафсининг забуни бўлади. Ояти каримада 
шундай марҳамат қилинади:

أرََأيَْتَ مَنِ اتَّخَذَ إِلَهَهُ هَوَاهُ أفََأنَْتَ تَكُونُ عَلَيْهِ وَكِيلً
Ҳавойи нафсини ўзига илоҳ қилиб олганни кўрдингми?! Энди сен 

унинг устидан вакил бўласанми?! («Фурқон» сураси, 43-оят)

Ояти каримада ваҳийга эмас, ўз ҳаволарига эргашганларнинг хатти-ҳара-
кати ниҳоятда оғир таъбир бўлган «ҳавосини илоҳга айлантириб олиш» билан 
сифатланиши диққатни жалб этувчи ҳолатдир. Қуръони Каримда «ҳаво» сўзи 
илмнинг, яъни Аллоҳдан келган билимларнинг зиддини ифодалайди. Ояти 
каримада шундай марҳамат қилинади:

وَلَئِنِ اتَّبَعْتَ أهَْوَاءَهُمْ مِنْ بَعْدِ مَا جَاءَكَ مِنَ الْعِلْمِ إِنَّكَ إِذًا لَمِنَ الظَّالِمِينَ
...Ва улар бир-бирларининг қибласига эргашувчи эмаслар. Агар 

сенга келган илмдан кейин ҳам уларнинг ҳавойи нафсларига эргашсанг, 
у ҳолда, албатта, сен золимлардан бўлурсан. («Бақара» сураси, 145-оят)

Қуръони Карим «ҳаво»га эргашишни залолатнинг бошланғичи ва муҳим 
сабаби дея зикр қилмоқда. Диний масалаларда ҳавога, яъни нафсоний истакла-
рига эргашган кишиларнинг тўғри йўлдан адашиши, Аллоҳ йўлидан узоқла-
шиши аниқ ва равшан.

Ибн Қайюм Ал-Жавзия одамзодга илоҳий имтиҳон тақозоси берилган 
нафснинг хусусиятларини изоҳлар экан, шундай дейди:

«Субҳаналлоҳ! Нафсда иблиснинг кибри, Қобилнинг ҳасади, Од қав-
мининг исёнда ҳаддан ошганлиги, Самуд қавмининг туғёни, Намруднинг 
журъати, Фиръавннинг тошқинлиги ва ҳаддидан ошгани, Қоруннинг зулми ва 
фасоди, Ҳомоннинг олчоқлиги, Балъомнинг ҳавоси, асҳоби Сабтнинг ҳийла-
корлиги, Волид ибн Муғийранинг қайсарлиги ва Абу Жаҳлнинг жаҳолати бор.

Шунингдек, инсон нафсида ҳайвоний хислатлар бор. Масалан, қарға-
нинг ҳирси, итнинг иштаҳаси ва очкўзлиги, товуснинг ўзига маҳлиёлиги, 
май қўнғизининг пасткашлиги, калтакесакнинг осийлиги, туянинг кудурати, 
қоплоннинг ғазаби, шернинг жасорати, сичқоннинг фосиқлиги, илоннинг 
олчоқлиги, маймуннинг бесўнақай қилиқлари ва беҳуда ишлари, чумолининг 
жамғаришлилиги, тулкининг айёрлиги, парвонанинг енгилтаклиги ва сирт-
лоннинг уйқуси. Лекин риёзат ва мужоҳада бу сифатларнинг барчасини ислоҳ 
қилиб, кишини бу ёмон хислатлардан қутқаради» (Ибн Қаййум «Ал-Жавзия, ал-Фа-

воид», Байрут 1986, 98 с).

Нафсни муносиб тарзда тазкия қила олиш учун суҳбат, риёзат, мужоҳада 
ва зикр каби маънавий тарбия услубларига эҳтиёж сезилади.

Иймон жавҳарининг маркази қалб бўлганидек, зикр жавҳарининг ҳам 
маркази қалб ҳисобланади. Зикр тилдан қалбга тушганида ҳақиқий бандалик 
бошланади, нафсни енгиш йўлига кирилади. Зикрда давомлилик самараси 
зикрнинг ҳақиқати, зокирнинг бутун аҳволига ҳукмрон бўлади. Қалбда Ҳақ 
субҳанаҳу ва таолодан бошқа ҳар қандай нарса ўчирилади. Банда Робби билан 
бирга бўлади. Эҳсон ҳиссига эришади. Бандалик ва ибодатда Роббини кўради-
гандек давомли бўлади.

Ҳазрати Одам алайҳиссалом ва Момо Ҳавво волидамизнинг афвга 
ноил бўлганлари

Шайтоннинг иғвоси билан Ҳақ субҳанаҳу ва таолонинг амрига хилоф иш 
тутган Одам алайҳиссалом ва Момо Ҳавво онамиз жаннатдан қувилиб, дунёга 
юборилдилар. Ҳазрати Одам алайҳиссалом фаришталар томонидан Ҳиндистон 
жанубидаги Цейлон оролига, Момо Ҳавво эса Қизил денгиз бўйидаги Жидда 
шаҳри жойлашган ерга туширилди. Шунинг учун бир муддат бир-бирларидан 
айро қолдилар. Одам алайҳиссалом ва Момо Ҳавво тавба ва истиғфорда давом 
этдилар. Лекин бир турли афвга ноил бўлолмадилар. Ниҳоят:

رَبَّنَا ظَلَمْنَا أنَْفُسَنَا وَإِنْ لَمْ تَغْفِرْ لَنَا وَتَرْحَمْنَا لَنَكُونَنَّ مِنَ الْخَاسِرِينَ
«...Роббимиз, ўзимизга зулм қилдик. Агар бизни мағфират қилмасанг 

ва бизга раҳм қилмасанг, албатта, зиён кўрувчилардан бўламиз», – деди-
лар. («Аъроф» сураси, 23-оят) дея дуо қилдилар.

Қолаверса, ривоятларга кўра фахри коинот Расулуллоҳ соллаллоҳу алай-
ҳи васалламни васила қилдилар. Натижада, Расулуллоҳ соллаллоҳу алайҳи 
васалламнинг руҳониятларидан паноҳ истаб, у зот алайҳиссалату вассалам-
нинг баракотлари билан илоҳий афвга муяссар бўлдилар. Ҳадиси шарифда бу 
масала шундай марҳамат қилинади:

«Одам алайҳиссалом жаннатдан чиқарилишига сабаб бўладиган зал-
лага йўл қўйганида хатосини англаб:

«Ё Роббим! Муҳаммад ҳаққи ҳурмати Сендан мени кечиришингни 
сўрайман!» деди. Аллоҳ таоло:

«Эй Одам! Ҳали яратмаганим44 ҳолда сен Муҳаммадни қаердан била-
сан?!» дея марҳамат қилди.

Одам алайҳиссалом:

«Ё Роббим! Сен мени яратиб, менга Руҳингдан руҳ пуфлаганингда 
бошимни кўтардим, аршнинг устунларида «Ла илаҳа иллаллоҳ, Муҳам-
мадур Расулуллоҳ» жумласи ёзилганини кўрдим. Билдимки, Сен зотинг 
исмини фақат яратилганларнинг энг севимлисига изофа қиласан», деди.

44.  45 Азалда фақат Ўзи мавжуд бўлган Ҳақ таоло инсонлар ва жинларнинг идроклари савиясида 
билинишни мурод этгани учун мосувони, яъни Ўзидан бошқа ҳамма нарсани яратган. Бу 
яратишда биринчи бўлган «Нури Муҳаммад»дир. Шу сабабли  Расулуллоҳ соллаллоҳу алайҳи 
васаллам: «Одам руҳ ва жасад орасида бўлганидаёқ мен набий эдим» (Термизий, «Маноқиб», 
1) дея марҳамат қилганлар. Шунга кўра, Пайғамбар алайҳиссаломнинг жавҳари бўлган Нури 
Муҳаммадийнинг яратилишда илк бўлиши билан бирга, жисмга буркаб, баъс бўлиниши 
(юборилиши) анбиёлар силсиласида энг охиргидир. Юқоридаги таъбирда Нури Муҳаммадий эмас, 
башар сифати билан баъс бўлган «Зоти Муҳаммадий» назарда тутилган.

Шунда Аллоҳ таоло:

«Тўғри айтдинг, эй Одам! Дарҳақиқат, у Менга барча махлуқотлар-
нинг энг севимлисидир. Унинг ҳаққи ҳурмати учун Менга дуо қилгин. 
(Модомики, дуо қилдинг,) сени кечирдим. Агар Муҳаммад бўлмаса эди сени 
яратмасдим!» дея марҳамат қилди». (Ҳоким, «Мустадрак», II, 672)

Одам алайҳиссалом Муҳаммад соллаллоҳу алайҳи васалламнинг илоҳий 
мақомдаги шараф ва нуфузларини эслаб, ниҳоят Ҳақ субҳанаҳу ва таолодан у 
зот соллаллоҳу алайҳи васалламнинг ҳаққи-ҳурматлари учун афв талаб этган-
дилар, бу талаб қабул қилинган ва Аллоҳ таоло у кишига Макка истиқоматида 
йўл кўрсатиш учун бир фариштани маъмур қилади. Бу дуонинг баракоти 
билан Жиддада яшаётган Момо Ҳавво яна бир фаришта йўлбошчилигида 
Одам алайҳиссаломга қараб йўлга чиқарилган ва зулҳижжа ойининг тўққизин-
чи куни, Арафа куни, аср намози вақти Арафотда учрашганлар, кўз ёшларга 
ғарқ бўлиб, қайта-қайта Роббиларига истиғфор айтганлар.

Ҳазрати Одам Ато ва Момо Ҳаввонинг бир-бирларига бўлган муҳаббат ва 
талпинишлари, Ҳавво онамизнинг бошқа жинсдан эмас, Одам Атодан яратил-
ганлари сабаб бўлса, неажаб?!

Эҳсон ва карамининг чеки бўлмаган Ҳақ субҳанаҳу ва таоло уларнинг 
дуоларини қабул қилганидек, уларнинг наслидан бўлиб, қиёматга қадар ҳар 
йили, ўша куни ва ўша соатда Арафотга келиб афв сўраганлар ҳам кечириб 
юбориш лутфини марҳамат қилган. Ҳожилар арафа куни Арафотда истиғфор 
келтиришларининг ҳикмати мана шу бўлади.

Ердаги илк жиноят (қотиллик)

Бу учрашувдан кейин Одам алайҳиссалом ва Момо Ҳавво Аллоҳ таоло-
нинг амри билан бугунги Макка шаҳри жойлашган ҳудудни ватан қилдилар. 
Шунинг учун Макка шаҳрининг бир номи Уммул Қуръон, яъни аҳоли яшаш 
манзилларининг марказидир. Бу ерда одамлар кўпая бошлади. Бунчалик тез 
кўпайишнинг ҳикмати Момо Ҳаввонинг бир қоринда бирдан ортиқ болани 
дунёга келтиришлари эди. Бир қориндан туғилган болалар туғишган қариндо-
шлар эдилар ва бир-бирларига никоҳлари ҳаром эди. Фақат бошқа қориндан 
туғилганлар билан никоҳлана олардилар.

Қобил бир пайтда ва бир қоринда туғилган синглисини олмоқчи бўлди. 
Ҳобил эса бунинг шариатга тўғри келмаслигини, бошқа пайтда туғилган 
сингилларидан бирини олиши кераклигини айтиб огоҳлантирди. Қобил бу 
огоҳлантиришни эътиборга олмай, ўзининг хатти-ҳаракатларининг тўғрилиги 
иддаосидан қайтмади. Шунда Ҳобил укасига бу ерда ким тўғри амал қилаёт-
гани аён бўлиши учун Аллоҳга бир жонлиқ аташни таклиф қилди. 

У кезларда қурбонлик ҳамманинг ҳолатидан келиб чиқиб, қўлида бўлган 
молдан қилинарди. Қурбонлик қилинган бу нарсалар бир тоғ тепасига қўйи-
лар, бир муддатдан кейин бориб қаралганида, осмондан тушган олов томони-
дан ёниб, ғойиб бўлган қурбонлик Ҳақ субҳанаҳу ва таоло томонидан қабул 
қилинган бўларди.

Ҳобилнинг сурув-сурув қўйлари бор эди. Қурбонлик қилиш учун улар-
нинг орасидан энг семиз ва кўзга кўринган бир қўчқорни танлади. Қобил эса 
деҳқончилик қилар эди. У ҳам бир даста буғдой бошоқларидан қурбонлик 
қилди.

Ҳобил билан Қобил бир муддатдан кейин ташлаб келган қурбонликлари-
ни тадқиқ қилиш учун бордилар. Ҳобил атаган қўчқор қабул қилинган, Қобил-
нинг буғдой бошоқлари дастаси эса қандай бўлса шундайлигича турарди (Ибн 

Саъд, I, 36). Қобил ғазабланди. Ояти каримада марҳамат қилинган важ билан 
укаси Ҳобилни қатл қилди:

لَ مِنْ أحََدِهِمَا وَلَمْ يتَُقَبَّلْ  بَا قُرْبَانًا فَتُقُبِّ  وَاتْلُ عَلَيْهِمْ نَبَأَ ابْنَيْ آدَمَ بِالْحَقِّ إِذْ قَرَّ
ُ مِنَ الْمُتَّقِينَ. لَئِنْ بَسَطْتَ إِلَيَّ يَدَكَ   مِنَ الْخَرِ قَالَ لَقَْتُلَنَّكَ قَالَ إِنَّمَا يَتَقَبَّلُ اللَّ

َ رَبَّ الْعَالَمِينَ. إِنِّي أرُِيدُ أنَْ  لِتَقْتُلَنِي مَا أنََا بِبَاسِطٍ يَدِيَ إِلَيْكَ لِقَْتُلَكَ إِنِّي أخََافُ اللَّ
عَتْ لَهُ  تَبُوءَ بِإِثْمِي وَإِثْمِكَ فَتَكُونَ مِنْ أصَْحَابِ النَّارِ وَذلِكَ جَزَاءُ الظَّالِمِينَ. فَطَوَّ
ُ غُرَابًا يَبْحَثُ فِي الْرَْضِ  نَفْسُهُ قَتْلَ أخَِيهِ فَقَتَلَهُ فَأصَْبَحَ مِنَ الْخَاسِرِينَ. فَبَعَثَ اللَّ

 لِيُرِيَهُ كَيْفَ يوَُارِي سَوْءَةَ أخَِيهِ قَالَ يَا وَيْلَتَا أعََجَزْتُ أنَْ أكَُونَ مِثْلَ 
هـذَا الْغُرَابِ فَأوَُارِيَ سَوْءَةَ أخَِي فَأصَْبَحَ مِنَ النَّادِمِينَ

Уларга Одамнинг икки ўғли хабарини ҳақ ила тиловат қилиб бер. 
Ўшанда икковлари қурбонлик қилдилар, бас, бирларидан қабул қилин-
ди, бошқасидан қабул қилинмади. У: «Албатта, мен сени ўлдиражак-
ман», – деди. (Наригиси) айтдики: «Албатта, Аллоҳ тақводорлардангина 
қабул қиладир. Агар мени ўлдириш учун менга қўл чўзсанг ҳам, мен 
сени ўлдириш учун сенга қўл чўзувчи эмасман. Албатта, мен оламлар-
нинг Робби Аллоҳдан қўрқаман. Албатта, менинг гуноҳимни ҳам, ўзин-
гнинг гуноҳингни ҳам олиб кетиб, олов аҳлидан бўлишингни хоҳлайман. 
Ана ўша золимларнинг жазосидир». Нафси унга биродарини ўлдиришни 
яхши кўрсатди. Бас, уни ўлдирди. Шу сабабдан зиён кўрувчилардан 
бўлди. Аллоҳ ер кавлайдиган қарғани унга биродарининг жасадини 
қандай кўмишни кўрсатиш учун юборди. У: «Шўрим қурисин! Мана шу 

қарғачалик бўлиб, биродаримнинг ўлигини кўма олмадим-а?!» – деди. 
Бас, у надомат қилувчилардан бўлди. («Моида» сураси, 27–31-оятлар)



Бу қиссада ваҳий нури ила ёришган ақл билан, нафс домидан қутулол-
масдан бундан маҳрум қолган ақл таққосланган ва улар келтириб чиқарган 
натижанинг жонли мисоли намоён қилинган. Ваҳий ичида ақлнинг ўзига хос 
қиймати бор. Ваҳийнинг хизматида бўлган ва уни йўлбошчи деб қабул қилган 
ақл ҳикматларига воқиф бўлади. Ақл ҳар хил мақсадлар учун қўлланилиш 
имкони бўлган пичоққа ўхшайди. Чунончи, Қобилнинг ақли ваҳийни илмга 
мухолиф тутгани учун уни залолатга (бузуқчиликка) бошлаган ва охиратини 
барбод қилган.

Тақво ва ихлосдан маҳрум кишиларда ақл ўзларига ҳам, бошқаларга 
нисбатан ҳам ўша кишининг зулмини орттиради. Қобил мисолида бўлгани-
дек, ўз туғишган биродарини қатл қилишгача бориши мумкин. Ақл неъматини 
ваҳий истаган истиқоматда қўллаб, қобилга насиҳат қилган Ҳобил эса ихлосли 
банда бўлгани учун Аллоҳдан қўрқиш билан ҳаракатда бўлган.

Кўролмаслик ва ҳасад хасталигига йўлиққанлар, ўзидаги неъматни кўр-
масдан, ҳар доим бошқаларининг қўлидаги неъматларга кўз тикадилар. Нафс-
нинг ёмон сифатларидан бўлган қизғанчиқлик ва ҳасад кимга ҳукмронлик 
қилишни қўлга олса, унга ҳар қандай ёмонликни қилдира олади. Ҳатто бундай 
киши ўз туғишган биродарини ҳам ўлдиришдан тап тортмайди. Ҳасадчи ва 
қизғанчиқ кишилар илоҳий тақдирга рози бўлмайдилар. Алалоқибат дунёда 
шарманда ва расво бўлиб, улкан виждон азоби ва пушаймонликка дучор бўла-
дилар. Улар охиратда ҳам аччиқ азобга йўлиқадилар. Бу хасталикнинг чораси 
яна нафсни тарбия ва тазкия қилиш билан, нафси амморадан нафси мутма-
иннага эришиш ва билхосса Аллоҳнинг берганига рози бўлиш билан малҳам 
топади.

Қобил ва Ҳобилнинг шахсиятларида фаришта ва шайтон орасидаги зид-
диятни эслатадиган бир қутлашиш бор. Қобил шайтондек ўз айбини қарши 
томондан излар экан, Ҳобил фариштадек амалларда бўлиб, нафсоний хавотир-
ларга берилмаган, ориятидан айрилиш ва ўлдирилиш таҳдидидан қўрқмаган, 
фақат Аллоҳдан қўрқиш билан ҳаракат қилган. Яъни улардан бири шайтондек 
хатосида қатъий туриб олган, бошқаси эса Аллоҳга юзланган.

Қуръони Карим бир кишининг ноҳақ ўлдирилишини қанчалик буюк 
жиноят эканини ва бир инсонни ўлимдан қутқариб қолиш нақадар хайрли бир 
амал эканини шундай марҳамат қилади:

مِنْ أجَْلِ ذلِكَ كَتَبْنَا عَلَى بَنِي إِسْرَائِيلَ أنََّهُ مَنْ قَتَلَ نَفْسًا بِغَيْرِ نَفْسٍ أوَْ فَسَادٍ فِي 

الْرَْضِ فَكَأنََّمَا قَتَلَ النَّاسَ جَمِيعًا وَمَنْ أحَْيَاهَا فَكَأنََّمَا أحَْيَا النَّاسَ جَمِيعًا
Шунинг учун ҳам Бану Исроилга: «Ким бир жонни бирор жон саба-

бисиз ёки ер юзида бузғунчилик қилмаса ҳам ўлдирса, худди ҳамма одам-
ларни ўлдиргандек бўлади. Ким уни тирилтирса, худди ҳамма одамларни 
тирилтиргандек бўлади», – деб ёздик... («Моида» сураси, 32-сураси)

Инсоният тарихида илк бор пайдо бўлган бу одам ўлдириш ва биродар-
кушлик ҳодисаси ҳақида Расулуллоҳ соллаллоҳу алайҳи васаллам шундай 
марҳамат қилганлар:

«Зулмдан ўлдирилган ҳар бир инсон қонининг (гуноҳидан) Одамнинг илк 
ўғлига ҳам, албатта, бироз ҳисса берилади. Чунки у одам ўлдириш чиғирини 
илк бошлаган кишидир». (Бухорий, «Анбиё», 1; Муслим, «Қасома», 27)

Шунингдек, Пайғамбар соллаллоҳу алайҳи васаллам марҳамат қиладилар:

«Ким Исломда яхши бир одат чиқарган кишига ундан савоб берилади. 
У одатга амал қилганларнинг савобидан ҳам унга берилади. Лекин улар-
нинг савобидан ҳеч нарса камаймайди. Ким Исломда ёмон нарсани урфга 
киргизса, у кишига қилмиши учун гуноҳ ёзилади. Бу ёмон ишда юрганлар-
нинг гуноҳидан унга ҳам ҳисса ажратилади. Лекин уларнинг гуноҳидан ҳеч 
нарса камайтирилмайди». (Муслим, «Закот», 69; Насоий, «Закот», 64)

Бу ҳадиси шарифдан шуни билиш мумкинки, кимки бир яхшиликка дало-
лат қилса, ундан кейин давом этган ўша яхши амалдан, кимда ким ёмонликка 
сабаб бўлса, ундан кейин давом этадиган ёмонликдан насибасини олади.

Имом Ғаззолийнинг «Иҳёу улумиддин» асарида шундай чиройли бир сўз 
бор:

«Ўлган ва ўзи билан гуноҳларини бирга олиб кетган киши қандай сао-
датли! Ўлган бўлса-да, гуноҳлари юз йил давом этган бахтиқаро кишининг 
ҳолига войлар бўлсин!»

Расули акрам соллаллоҳу алайҳи васаллам шундай марҳамат қилганлар:

«Олдинда шундай фитналар бўладики, у пайтда ўтирган киши тик тур-
гандан, тик турган киши юрган кишидан, юраётган киши чопаётгандан кўра 
хайрли бўлади». 

Саъд ибн Абу Ваққос розияллоҳу анҳу:

«Эй Расулуллоҳ! Бир киши уйимга кириб, ўлдириш учун қўлини менга 
узатса, нима қилишимни тавсия қиласиз?» деган эди, Пайғамбар соллаллоҳу 
алайҳи васаллам:

«Одамнинг ўғли (Ҳобил)дек бўлгин», дея марҳамат қилганлар (Термизий, 
«Фитан», 29/2194)

Ислом дини беш хусуснинг муҳофаза ва мудофаасини буюрган. Улар: 
жон, ақл, дин, насл ва мол. Киши буларга қаратилган ҳар қандай ҳужумга 
қарши керакли мужодалани қилиши керак. Лекин бу мужодалани бажараётга-
нида динимиз кўрсатган йўлдан бориши керак. Бироқ яна шу ҳам борки, золим 
ва мазлум бўлиш ҳолатида қолганда Пайғамбар алайҳиссаломнинг тавсиялари 
истиқоматида золим бўлишни эмас, мазлум бўлишни афзал кўриш керак.

Ҳобил ўлдирилганидан кейин Аллоҳ таоло Ҳазрати Одам алайҳиссалом 
ва Момо Ҳаввога Шит45 алайҳиссаломни берган. Шит – сўзида «Аллоҳнинг 
ҳиъбаси, ҳиъба қилинган нарса» маъносида келади. Ҳазрати Шит алайҳисса-
лом Қуръони Каримда номи келмаган пайғамбалардан бўлиб, у кишига эллик 
саҳифа индирилган. Ҳазрати Одам алайҳиссалом вафот этаётган пайтларида 
Шит алайҳиссаломни ёнларига чақиртириб, у кишига тунда ва кундузги 
соатларни, бу вақтларда бажариладиган ибодатларни ўргатган ва тўфон воқе 
бўлишининг хабарини етказган.

Ҳазрати Одам алайҳиссалом жума куни вафот этганлар, фаришталар 
келиб у зотни ювган, кафанлаган ва дафн қилганлар. Минг йил ёхуд 930 йил 
яшагани ривоят қилинади.

Ҳазрати Одам алайҳиссалом қиссасидан олинадиган ибратлар

1. Инсонни тинимсиз ёмонликларга ташвиқ қилган ва уни очиқ-ойдин 
душмани бўлган шайтоннинг ҳийларидан эҳтиёт бўлиш ва ҳушёрликни қўл-
дан бой бермаслик.

2. Инсонни абадий ҳусронга бошлайдиган кибр, ҳасад, ҳирс ва шошқа-
лоқлик каби салбий сифатлардан халос бўлиши учун нафс тазкияси ва қалб 
тасфияси (поклиги)га жиддий аҳамият бериш керак.

3. Бир гуноҳга қўл урганда, Одам алайҳиссалом қилганидек, дарҳол 
истиғфор айтиш керак.

4. Ҳеч бир хатомиз бўлмаган тақдирда ҳам Аллоҳнинг бизга берган неъ-
матларининг шукрини муносиб тарзда адо эта олмаганимиз учун бу ожизли-
гимизга иқрор бўлиб, истиғфорга юзланмоғимиз керак.

45. Манбааларда бу исм Шис бўлиб келган. Туркча талаффузи осонроқ бўлиши учун ва халқ орасида 
шу тарзда машҳур бўлгани учун бу ерда Шит деб ёзишни афзал кўрдик.

5. Ҳазрати Одам алайҳиссалом ва Момо Ҳавво тақиқланган дарахтга 
яқинлашиши ҳодисасидан келиб чиққан натижага кўра, бандаларнинг гуноҳ-
га қўл урганидан кейин йўқолган руҳонияти истиғор айтиш билан яна қайта 
уларга берилади.

6. Ҳазрати Одам алайҳиссаломдек дуоларда доимо Расулуллоҳ соллал-
лоҳу алайҳи васалламни васила қилишимиз керак, ҳаловатли ва машаққатли 
пайтларимизда бирдай у зот алайҳиссаломни тилимиздан туширмаслигимиз, 
қалбимиздан узоқлаштирмаслигимиз керак.

7. Ҳобилдек руҳи султонийни нафсоний ҳаётга ғолиб қилиш билан аҳсани 
тақвим сирига эришишга ҳаракат қилишимиз керак.

8. Яхшиликка сабабчи бўлганларнинг ўзидан кейин шу хайрли амалда 
давом этганларнинг ажридан ҳисса олишини, шунингдек, ёмонликка сабаб 
бўлганларнинг айни ёмон амалга қўл урганларнинг гуноҳидан бир вабол 
юкланиши ҳақиқатини ҳеч қачон унутмаслик керак. Чунончи, Ҳобил яхши-
ликка, Қобил ёмонликка замин яратган.

9. Инсон мукаррам яратилган ва у мавжудотларнинг энг устуни экани 
билдирилган.

Хулоса қилиб айтадиган бўлсак, Ҳазрати Одам алайҳиссалом:

Биринчи бўлиб жуннат ва дунё ҳаётида яшаган эди.
Биринчи бўлиб ўранган эди.
Биринчи бўлиб уялган эди.
Биринчи хато қилган эди.
Биринчи тавба қилган эди.
Биринчи пайғамбар эди. (У зотга ўн саҳифа туширилганди).
Биринчи бўлиб тавҳид мужодаласи берган киши эди.
Биринчи бўлиб фарзанд доғини ҳис қилган эди.
Илк салом берган эди. 
Илк бор тупроққа ишлов берган эди.

Қисқаси, у зот илк ИНСОН эди.

Алайҳиссалом!..

Дунё бир имтиҳон маскани бўлгани учун одамларнинг яхшиликка ҳам, 
ёмонликка ҳам майлу истеъдоди бор. Бу қобилиятларнинг қай бири кўпроқ 
рағбатлантирилиб, амалларда акс эттирилса ва кучайтирилиб, кашф қилинса, 
инсон шахсияти шунга кўра бир қадр-қиймат қозонади.

Бир кишининг мажбур бўлмаса-да, қаршисидаги кимсага бир пиёла сув 
икром этиши, миннатдорчилик қарздорлигини келтириб чиқарадики, бу инсо-
ний ва виждони вожиблик дея қабул қилинади. Аслида бу ўлчов бизга Ҳақ 
субҳанаҳу ва таолонинг сон-саноқсиз неъматлари учун қанчалик миннатдор-
лик ва шукр ҳисси билан яшамоғимиз кераклигини эслатади. Шундай экан, 
бир кишининг фитратида бўлган жаҳолат, шаҳват, кибр, ғурур, ҳирс, бахиллик, 
ҳасад, исроф ва ғазаб каби салбий сифатларга майл боғлаб, қисқаси, нафсга 
эргашиб илоҳий неъматларга ношукрлик қилиши унинг фитрий нуфузига 
кўланка соладиган алдов ва адашиш ҳисобланади.

Одамзод нафсоний ҳавасларига мағлуб бўлиб, иймон файзини йўқотга-
нида гуноҳга майл қилади. Виждонларда ахлоқий қўллаб-қувватланиш камай-
ганида, нозиктаъб ва руҳий теранлик йўқолади. Истиқоматда бўлиш йўлида 
жиддий ожизлик пайдо бўлади. Гуноҳлар лаззатли оҳанрабодек нафсга ёқимли 
туюлади ва гўёки ваболининг оғирлиги ҳис қилинмасдан содир этилади.

Одам боласининг дунёда ғофиллик майли билан қўл урган гуноҳлари, 
унинг инсоний шараф ва қадр-қийматини задалайди. Бу ҳолат руҳни гуноҳ 
кирлари билан хира тортишига сабаб бўлади.

Ҳолбуки, одам боласи маъсумликнинг мусаффо бағрида туғилади ва 
дунёга топ-тоза ҳолатда келади. Дин ҳам бу фитрий покизаликни ҳимоя қилиш 
учун Аллоҳ томонидан одамзодга берилган лутф ва марҳамат тажаллийси 
ҳисобланади. Шунингдек, банда бу икки содиқ соясида ғафлат пардалари-
ни оралай олса, йўл қўйган гуноҳининг залворини виждонида ҳис қилади. 
Кишининг ички дунёсида яширинган фазилатли ҳислар кўз очади. Қалби 
улкан надомат билан ич-ичидан йиғлайди ва қайноқ кўз ёшлар билан Роббига 
кўнглини очади. Мана шу ёниш ва пушаймонлик «тавба»дир. Ортидан эса афв 
истаб Аллоҳга очилган қўлларнинг соиқи бўлган қалблардан тўлиб-тошаётган 
дуолар эса «истиғфор»дир.

Аллоҳ азза ва жалла бандасининг надомати, тавбаси, истиғфоридан хуш-
нуд ва рози бўлади. Чунки У «Раҳмон» ва «Раҳим»46 асмои ҳуснанинг Соҳи-
бидир ва: 

رِينَ ابِينَ وَيحُِبُّ الْمُتَطَهِّ َ يحُِبُّ التَّوَّ إِنَّ اللَّ
...Албатта, Аллоҳ кўп тавба қилувчиларни севадир ва покланувчи-

ларни севадир. («Бақара» сураси, 222-оят) дея марҳамат қилгандир

Аллоҳ таолонинг бандаларига бўлган шафқат ва меҳрибонлиги онанинг 
ўз гўдагига меҳрибонлигидан ҳам ортиқ ва зиёдадир. У бандаларига ғазаб 
қилишни хоҳламайди.

Лекин банда ношукрлик ва зулмда давом этаверса, жазога муносиб бўлади. 
Унинг «Раҳмон» ва «Раҳим» сифатининг тақозоси ўлароқ, раҳмати ғазабидан 
ортиқдир. Чунончи, шу ҳадиси шарифда бандаларнинг тавба ва истиғфоридан 
Аллоҳ таолонинг розилиги ва мамнунияти қандай чиройли эътироф этилган:

«Сизлардан бирингизнинг тавба қилгани сабабли Аллоҳ таолонинг 
севингани, кимсасиз чўлда кетаётиб, егуликлари ва суви билан бирга 
туясини қочириб юборган, излаб-қидиришлари самара бермагач, туяни 
топиш умидидан буткул айрилиб, бир дарахтнинг соясида ёнбошлаб ётга-
нида ёнига туяси келганини кўриб, унинг жиловига ёпишган ва ҳаддан 
ортиқ севиниб кетганидан, нима деганини билмасдан ҳайрат билан:

«Аллоҳим! Мен Сенинг бандангман, Сен менинг Роббимсан!» деган 
кишининг қувончидан ҳам зиёдадир». (Муслим, «Тавба», 7; Термизий, «Қиёмат», 

49)

Унинг раҳмати ҳамма нарсани иҳоталаган. Чунончи, Ҳақ субҳанаҳу ва 
таоло:

وَرَحْمَتِي وَسِعَتْ كُلَّ شَيْءٍ
Ва бизга бу дунёда ҳам, охиратда ҳам яхшиликни битгин. Биз Сенга 

тавба қилдик». У Зот деди: «Азобим ила кимни хоҳласам, тутаман. Раҳ-
матим эса ҳамма нарсадан кенгдир. Уни тақво қилганларга, закот бер-
ганларга, оятларимизга иймон келтирганларга ёзажакман. («Аъроф» сураси, 

156-оят) дея марҳамат қилиш билан бандаларига бўлган чексиз раҳматини баён 
этади.

46. «Раҳмон» орттирма даража бўлиб, «раҳмати чексиз бўлган», деганидир. «Раҳим» эса «истимрор» 
(давомли, доимий) ифодалаш билан «раҳмат қилган ва раҳматини махлуқотига етказган», 
демакдир.

Бу ҳақиқатни ифодалаш учун Расулуллоҳ соллаллоҳу алайҳи васаллам 
ҳам бир ҳадиси қудсийда Аллоҳ таолонинг:

«Дарҳақиқат, раҳматим ғазабимдан ортиқдир», дея марҳамат қилгани-
ни билдиради (Бухорий, «Тавҳид», 15)

Шунинг учун ҳам барча пайғамбарлар умматларини давомли равишда 
тавба ва истиғфорга даъват қилганлар.

Пайғамбарлардан бошқа ҳеч бир киши башарий хусусиятлари жиҳатидан 
бегуноҳ эмас. Ҳар бир банда озми-кўпми гуноҳ содир қилади. Шунинг учун 
ҳам Қуръони Каримда гуноҳлардан покланишнинг яна бир ифодаси бўлган 
«Тавба» номли мустақил бир сура ҳам бор. «Тавба» сўзи Қуръони Каримда 
саксондан ортиқроқ жойда келган. Шунингдек, Аллоҳ таолонинг гуноҳларни 
кечиришни ифодалаган юзларча сўз билан бирга, алоҳида «Ғофур» исми тўқ-
сон икки бор, «Ғаффор» исми беш ўринда такрорланмоқда. «Ғофир» исми эса 
бир бор зикр қилинади. Буларнинг барчаси тавбанинг аҳамияти ва Ҳақ субҳа-
наҳу ва таоло томонидан қабул қилинишини намоён қилиш билан бирга, тавба 
ва истиғфорга ташвиқу тарғиб қилади.

Банданинг гуноҳини ҳатто ғафлатининг айб эканини билиши ирфон, Роб-
бидан афв сўраши эса виждоний бурчидир. Гуноҳнинг айблигини билмаслик 
ва ундан қайтишнинг заруратини идрок этмаслик ғафлати, Аллоҳ асрасин, 
қаблнинг таназзули ва дўзахга сафар аломатидир. Аллоҳ таоло ундай инсон-
ларни шундай огоҳлантиради:

وَمَنْ لَمْ يَتُبْ فَأوُلئِكَ هُمُ الظَّالِمُونَ
...Ва ким тавба қилмаса, бас, ана ўшалар золимлардир. («Ҳужурот» 

сураси, 11-оят)

Ҳадиси шарифда: «Гуноҳига пушаймон бўлиш ҳам тавба ҳукмида-
дир. Гуноҳиларига тавба қилган киши худди ўша гуноҳни қилмагандек 
бўлади», (Ибн Можа, «Зуҳд», 30; Суютий, «Ал-Жомеъус-сағир, II, 161) дея марҳамат 
қилинади.

Банда бир хатога йўл қўйганида Аллоҳнинг афвига мағрур бўлиб (алда-
ниб), кечикмаслиги керак, дарҳол тавба ипини маҳкам тутиши зарур. Зеро, 
ояти каримада тавбанинг қабули учун шошилиш кераклиги марҳамат қилина-
ди: 

وءَ بِجَهَالَةٍ ثمَُّ يَتُوبُونَ مِنْ  ِ لِلَّذِينَ يَعْمَلُونَ السُّ  إِنَّمَا التَّوْبَةُ عَلَى اللَّ
ُ عَلِيمًا حَكِيمًا ُ عَلَيْهِمْ وَكَانَ اللَّ قَرِيبٍ فَأوُلـئِكَ يَتُوبُ اللَّ

Жаҳолат-ла ёмонлик қилиб қўйиб, сўнгра тезда тавба қиладиганлар-
нинг тавбаси Аллоҳнинг зиммасидадир. Аллоҳ ана ўшаларнинг тавба-
сини қабул қиладир. Ва Аллоҳ ўта билувчидир, ўта ҳикматлидир. («Нисо» 

сураси, 17-оят)

Шайтонга алданиб тавбани кечиктирганларнинг маҳзун оқибатини эса 
шундай хабар беради:

ئَاتِ حَتَّى إِذَا حَضَرَ أحََدَهُمُ الْمَوْتُ قَالَ إِنِّي  يِّ  وَلَيْسَتِ التَّوْبَةُ لِلَّذِينَ يَعْمَلُونَ السَّ
ارٌ أوُلـئِكَ أعَْتَدْنَا لَهُمْ عَذَابًا ألَِيمًا تُبْتُ الْنَ وَلَ الَّذِينَ يَمُوتُونَ وَهُمْ كُفَّ

Ёмонликларни қилиб юриб, бирларига ўлим етганда: «Энди тавба 
қилдим», деганларга ва кофир ҳолларида ўлганларга тавба йўқ. Ана ўша-
ларга аламли азоб тайёрлаб қўйганмиз. («Нисо» сураси, 18-оят)

Айрим олимлар ояти каримадаги бу илоҳий огоҳлантириш ва таҳдиддан 
омонда бўлиш йўлини кўрсатиб:

«Ўлим келмасдан олдин тавба қилишга шошил!» (Муновий, «Файзул Қодир», 

V, 65) деганлар.

Қолаверса, тавба қабул бўлиши учун фақатгина тилнинг «астағфируллоҳ» 
дейиши кифоя қилмайди. Шу билан бирга, руҳий титроқ ва надомат билан шу 
хатони такрорламасликка азм қилиш керак.

Ҳазрати Мавлоно қуддуса сирруҳа тавба қилиш учун керак бўлган ҳолоти 
руҳиятни шундай тасвирлайдилар:

«Надомат алангасида ёнаётган кўнгил ва ёшли кўзлар билан тавба қил! 
Зеро, гуллар қуёшли ва намчил ерларда гуллайди!»

Тавба ва истиғфор шахслар ҳамда миллатларни саломатликка олиб кела-
ди. Келиши мумкин бўлган бало ва мусибатларнинг олдини олади. Мана бу 
ҳадиси шариф мўминларнинг хатти-ҳаракатларини тартибга солиш учун катта 
аҳамият касб этади:

«Бир мўмин Аллоҳ азобининг шиддатини билса эди, жаннатдан умидини 
узарди! Кофирлар эса Аллоҳнинг марҳамати нималигини (қанчалик кенгли-
гини) билсалар эди, жаннатга киришни умид қилардилар». (Муслим, «Тавба», 23)

Бу жиҳатдан ҳар бир мўмин «хавф ва ражо», яъни «қўрқув ва умид» ора-
сида яшаши керак. «Жаҳаннамга фақат бир киши киради!» десалар, «Ажабо, 
ўша одам мен эмасмиканман?» деган хавотирда, «Жаннатга фақат бир киши 
киради», десалар, яна «Ажабо, у менманми?» деган умидда бўлиш керак.

Қўрқувда даража бўлганидек, муҳаббатда ҳам даража лозим. Гуноҳкор 
кимсалар Аллоҳнинг азобидан қўрққанлари ҳолда, аҳлуллоҳ, кўнгилларнинг 
маҳбуби Ҳақ субҳанаҳу ва таолони ранжитмоқдан ва севгисидан маҳрум 
бўлишдан қўрқадилар.

Шуни унутмаслик керакки, пайғамбарлар ҳам хатолар қилганлар, бу хато-
ларининг изтироби билан тавба ва истиғфорда бўлганлар, шу йўл билан улар 
башарий ожизлик таъмини тотиб кўрганлар. Чунки мутлақ устунлик фақат 
Аллоҳга хосдир. Ожизликдан мустасно ва муназзиҳ (айро ва пок) фақатгина 
Ўзидир.

Биринчи бор тавба қилган киши – пайғамбар Ҳазрати Одам алайҳиссалом 
бўладилар. Момо Ҳавво билан бирга қилган мана бу тавбалари машҳур:

رَبَّنَا ظَلَمْنَا أنَْفُسَنَا وَإِنْ لَمْ تَغْفِرْ لَنَا وَتَرْحَمْنَا لَنَكُونَنَّ مِنَ الْخَاسِرِينَ
«...Роббимиз, ўзимизга зулм қилдик. Агар бизни мағфират қилмасанг 

ва бизга раҳм қилмасанг, албатта, зиён кўрувчилардан бўламиз», – деди-
лар. («Аъроф» сураси, 23-оят)

Бу дуо улардан кейин Қиёматга қадар келадиган авлодлари учун ҳам энг 
чиройли истиғфор наъмунасидир.

Ҳақ субҳанаҳу ва таоло марҳамати сабабли бандаларини тавба ва истиғ-
форга даъват қилган ва шу йўл билан уларни кечиришини оятларида шундай 
марҳамат қилади:

 ُ ئَاتِهِمْ حَسَنَاتٍ وَكَانَ اللَّ ُ سَيِّ لُ اللَّ إِلَّ مَنْ تَابَ وَآمَنَ وَعَمِلَ عَمَلً صَالِحًا فَأوُلئِكَ يبَُدِّ
ِ مَتَابًا غَفُورًا رَحِيمًا. وَمَنْ تَابَ وَعَمِلَ صَالِحًا فَإِنَّهُ يَتُوبُ إِلَى اللَّ

Магар ким тавба қилса, иймон келтириб, солиҳ амал қилса, бас, 
Аллоҳ ана ўшаларнинг ёмонликларини яхшиликларга алмаштирур. 
Аллоҳ ўта мағфиратлидир, ўта раҳмлидир. Ким тавба қилиб, солиҳ амал 
қилса, у, албатта, Аллоҳга (ҳақиқий) қайтиш ила қайтадир. («Фурқон» сура-
си, 70-71-оятлар)

َ فَاسْتَغْفَرُوا لِذُنوُبِهِمْ وَمَنْ يَغْفِرُ  وَالَّذِينَ إِذَا فَعَلُوا فَاحِشَةً أوَْ ظَلَمُوا أنَْفُسَهُمْ ذَكَرُوا اللَّ
وا عَلَى مَا فَعَلُوا وَهُمْ يَعْلَمُونَ. أوُلـئِكَ جَزَآؤُهُمْ مَغْفِرَةٌ مِنْ  ُ وَلَمْ يصُِرُّ نوُبَ إِلَّ اللَّ الذُّ

رَبِّهِمْ وَجَنَّاتٌ تَجْرِي مِنْ تَحْتِهَا الْنَْهَارُ خَالِدِينَ فِيهَا وَنِعْمَ أجَْرُ الْعَامِلِينَ.
Ва фаҳш иш ёки ўзларига зулм қилиб қўйганларида Аллоҳни эслаб, 

гуноҳларини мағфират қилишини сўрарлар. – Гуноҳларни Аллоҳдан ўзга 



115Ҳазрати Одам алайҳиссалом

ким ҳам мағфират қиларди? – Ва билиб туриб, қилган ишларида бар-
давом бўлмаслар. Ана ўшаларнинг мукофотлари – Роббларидан бўлган 
мағфират ва остларидан анҳорлар оқиб турган жаннатлар бўлиб, унда 
мангу қолувчидирлар. Амал қилувчиларнинг ажри қандай ҳам яхши! 
(«Оли Имрон» сураси, 135-136-оятлар)

Ояти каримада эҳсон меъёрида умргузаронлик қилган, гуноҳда давомли 
бўлмаган ва дарҳол тавбани маҳкам тутганларга алоҳида урғу берилади. Зеро, 
улар:

سْتِغْفَارِ صْرَارِ وَلَ كَبِيرَةَ مَعَ الِْ لَ صَغِيرَةَ مَعَ الِْ
«Гуноҳда давом этган сари, кичик гуноҳлар кичиклигича қолмасдан, 

катта гуноҳларга айланади. Истиғфорда давом этган сари эса катта 
гуноҳлар ҳам кечирилиб, ўчирилади» ҳикматига кўра ҳаракат қиляптилар. 
Ояти карималарда шундай марҳамат қилинади: 

حِيمُ ابُ الرَّ َ هُوَ التَّوَّ دَقَاتِ وَأنََّ اللَّ َ هُوَ يَقْبَلُ التَّوْبَةَ عَنْ عِبَادِهِ وَيَأْخُذُ الصَّ ألََمْ يَعْلَمُوا أنََّ اللَّ
Улар, албатта, Аллоҳ Ўз бандаларидан тавбани қабул қилишини ва 

садақаларни олишини ва албатта, Аллоҳнинг Ўзи тавбани кўплаб қабул 
қилувчи ва ўта раҳмли эканини билмасмидилар? («Тавба» сураси, 104-оят)

قُلْ مَا يَعْبَؤُا بِكُمْ رَبِّي لَوْلَ دُعَاؤُكُمْ
Сен: «Агар илтижоларингиз бўлмаса, Роббим сизларга ҳеч қиймат 

бермас. Бас, батаҳқиқ, ёлғонга чиқардингиз. Энди сизларга (азоб) лозим 
бўлур», – деб айт. («Фурқон» сураси, 77-оят)

Дуодан асл мақсад – ихлос, муҳаббат ва самимият. Чин дилдан қилинган 
дуолар муҳаббатнинг бир кўриниши ҳисобланади. Юқоридаги ояти карима 
банданинг муҳаббат билан қилинган дуо билан қадр-қиймат қозонишини 
марҳамат қиляпти. Шунинг учун ҳам тавбалар жону дилдан бўлиши керак. 
Ояти карималарда шундай марҳамат қилинади:

ئَاتِكُمْ رَ عَنْكُمْ سَيِّ ِ تَوْبَةً نَصُوحًا عَسَى رَبُّكُمْ أنَْ يكَُفِّ يَا أيَُّهَا الَّذِينَ آمَنوُا تُوبوُا إِلَى اللَّ
Эй иймон келтирганлар! Аллоҳга холис тавба қилинглар! Ажаб эма-

ски, Роббингиз ёмонликларингизни ўчирса ва сизни остларидан анҳорлар 
оқиб турган жаннатларга киритса. У Кунда Аллоҳ Набийни ва у билан 
бирга бўлган иймон келтирганларни шарманда қилмас. Уларнинг нурла-
ри олдиларида ва ўнг тарафларида юриб борадир. Улар эса: «Роббимиз, 

бизга нуримизни батамом қилиб бер, гуноҳларимизни мағфират қил, 
албатта, Сен ҳар бир нарсага ўта қодирсан», – дерлар. («Таҳрим» сураси, 8-оят)

ِ فَأوُلـئِكَ  ِ وَأخَْلَصُوا دِينَهُمْ لِلَّ  إِلَّ الَّذِينَ تَابوُا وَأصَْلَحُوا وَاعْتَصَمُوا بِاللَّ
ُ الْمُؤْمِنِينَ أجَْرًا عَظِيمًا مَعَ الْمُؤْمِنِينَ وَسَوْفَ يؤُْتِ اللَّ

Магар тавба қилиб, ислоҳ қилган, Аллоҳни маҳкам тутган ва дин-
ларини Аллоҳ учун холис қилганлар – ана ўшалар мўминлар ила бирга-
дирлар. Аллоҳ албатта мўминларга буюк ажр берур. («Нисо» сураси, 146-оят)

هَوَاتِ أنَْ تَمِيلُوا مَيْلً عَظِيمًا ُ يرُِيدُ أنَْ يَتُوبَ عَلَيْكُمْ وَيرُِيدُ الَّذِينَ يَتَّبِعُونَ الشَّ وَاللَّ
Аллоҳ сизнинг тавбангизни қабул қилишни ирода қиладир. Шаҳват-

ларга эргашадиганлар эса улкан оғишга мойил бўлишингизни ирода 
қиладир. («Нисо» сураси, 27-оят)

Илоҳий буйруқларга мухолиф маъноларда келган гуноҳ содир қилиш 
кайфиятидан бутунлай узоқлашишга ҳаракат қилинганида ҳам, Ҳақ субҳанаҳу 
ва таолонинг неъматларига муносиб шукр қила олиш учун ҳеч ким тавба ва 
истиғфордан мустағний эмас. Бу борадаги башарий ожизлик ҳамма учун бир 
хилдир. Агар шукрга муваффақ бўлинса, бу ҳам бир неъмат экани учун яна 
бир шукрни тақозо қилади. Шундай қилиб, шукроналик бурчи башарият усти-
да абадиятгача давом этади.

Хато қилишга одатланган одамзоднинг бутунлай гуноҳлардан узоқда 
бўлиши жуда қийин масала. Банда ғафлатдан бўлса ҳам гуноҳга юз тутади, 
ожизлигини ҳис қилади ва Роббига илтижо қилади. Одамзод Роббининг аза-
мати ва ўзининг ҳечлигини аниқ-тиниқ идрок этиши, бу илтижо ва тазарру-
ларнинг теранлиги ва кайфиятига боғлиқдир. Расулуллоҳ соллаллоҳу алайҳи 
васаллам шундай марҳамат қилганлар:

ابُونَ كُلُّ بَنِي آدَمَ خَطَّاءٌ. وَخَيْرُ الْخَطَّائِينَ التَّوَّ
«Ҳар бир инсон хато қилади. Лекин хатокорларнинг энг яхшиси кўп-

дан-кўп тавба қилганлардир». (Ибн Можа, «Зуҳд», 30/4251)

Хато ишлаш кайфиятидан ҳаттоки пайғамбарлар ҳам четда қолмаган. 
Улар ҳам вақт-вақти билан хато қилганлар ва Роббиларига тавба ва истиғфор 
келтирганлар. Расулуллоҳ соллаллоҳу алайҳи васаллам шундай марҳамат 
қиладилар:

«Баъзан қалбим пардалангандек бўлади. Лекин мен бир кунда юз 
марта Аллоҳга истиғфор айтаман». (Муслим, «Зикр», 41; Абу Довуд, «Витр», 26)

«Мен бир кунда етмиш мартадан кўпроқ Аллоҳдан мени афв қили-
шини сўраб, тавба қиламан». (Бухорий, «Деавот», 3; Термизий, «Тафсир», 47; Ибн 
Можа, «Адаб», 57)

Бироқ Расулуллоҳ соллаллоҳу алайҳи васаллам бу тавба ва истиғфорни 
кўп ҳолларда хатолари сабабли эмас, Аллоҳ таолога янада кўпроқ яқин бўлиш 
ва Унинг розилигини топиш учун келтирганлар. Ҳабибимиз соллаллоҳу алай-
ҳи васаллам ҳар доим маънавий тараққиёт ичида бўлганлари учун кейинги 
ҳолат ва мақомларига кўра, қуйироқ даражада бўлган ҳолат ва мақомлари 
учун истиғфор келтирганлар. Умматларига ҳам ҳар хил истиғфор шаклларини 
таълим берганлар. Уларнинг ичидаги энг муҳими «саййидул истиғфор» ҳисо-
бланади.

Шаддод ибн Авс розияллоҳу анҳудан ривоят қилинишича, Расули акрам 
соллаллоҳу алайҳи васаллам шундай марҳамат қилдилар:

«Истиғфорнинг энг устуни банданинг мана бундай дейиши: 

«Аллоҳим! Сен менинг Роббимсан. Сендан бошқа илоҳ йўқ, фақатги-
на Сен борсан. Мени Сен яратдинг. Шубҳасиз, мен Сенинг бандангман. 
Кучим етгани қадар Сенга берган сўзимда туришга ҳаракат қиляпман. Ё 
Роббий, қилаётган гуноҳларимдан Сендан паноҳ тилайман. Менга лутф 
этган неъматларингни эътироф қиламан. Гуноҳларимни ҳам эътироф 
этаман. Ё Роббий! Мени мағфират эт. Зеро, Сендан бошқа мени мағфират 
қиладиган илоҳ йўқ».

Расули акрам соллаллоҳу алайҳи васаллам сўзларида шундай давом этди-
лар:

«Кимда ким саййидул истиғфорни чин ихлос билан кечки пайт айтиб, шу 
куни вафот этса, жаннатга киради. Ким тонгда айтиб, шу куни вафот этса, унда 
ҳам жаннатга киради». (Бухорий, «Деавот», 2, 16; Абу Довуд, «Адаб», 100-101; Термизий, 

«Деавот», 15; Насоий, «Истиоза», 57)

Дарҳақиқат, Ҳақ субҳанаҳу ва таолонинг неъматлари бизнинг шукримиз 
етолмайдиган даражада сон-саноқсиздир. Ояти каримада шундай марҳамат 
қилинади:

ارٌ نْسَانَ لَظَلُومٌ كَفَّ ِ لَ تُحْصُوهَا إِنَّ الِْ وا نِعْمَتَ اللَّ وَآتَاكُمْ مِنْ كُلِّ مَا سَألَْتُمُوهُ وَإِنْ تَعُدُّ
Ва У сизга барча сўраган нарсаларингиздан берди. Агар Аллоҳнинг 

неъматларини санасангиз, саноғига ета олмассизлар. Албатта, инсон ўта 
золим ва ўта ношукрдир. («Иброҳим» сураси, 34-оят)

Тобеъинларнинг кўзга кўринган олимларидан Ато ибн Абу Рабоҳ раҳи-
маҳуллоҳ Пайғамбар алайҳиссаломнинг истиғфор ва шукр қилишлари билан 
боғлиқ шундай ҳодисани нақл қиладилар:

Оиша розияллоҳу анҳодан: «Расулуллоҳда гувоҳи бўлганингиз энг ҳай-
ратланарли ҳолатни менга айтиб беринг», дея сўрадим.

Оиша онамиз розияллоҳу анҳо:

«У зот соллаллоҳу алайҳи васалламнинг ҳар қандай ҳолатлари ҳайратла-
нарли эди», дедилар ва шундай дея сўзларида давом этдилар:

«Бир куни ёнимга келдилар, ётоққа кирдилар, бироздан кейин: «Рухсат 
берсанг, бу кеча Роббимга ибодат қилсам», дедилар. Мен:

«Ёнингизда бўлишни жуда ҳам хоҳлайман, лекин Сизнинг севганингизни 
кўпроқ севаман», дедим.

Шундан кейин ўринларидан туриб таҳорат олдилар, кейин намоз ўқиди-
лар ва йиғлай бошладилар. Шунчалик йиғладиларки, кўз ёшларидан кўкра-
клари ҳўл бўлди. Кейин рукуъга бордилар, яна йиғладилар, саждага кетдилар, 
сажда қилаётиб ҳам йиғладилар. Саждадан бошларини кўтарганларида ҳам 
йиғлаётган эдилар. Бу ҳолат Билол розияллоҳу анҳу келиб бомдод намозига 
азон айтгунига қадар давом этди. Ҳазрати Билол Ҳабиби акрам соллаллоҳу 
алайҳи васалламнинг йиғлаганларини кўриб:

«Эй Аллоҳнинг Расули! Ўтмишдаги ва келажакдаги барча гуноҳларингиз 
кечирилган ҳолатда Сизни бунчалик йиғлатган нарса нима?» дея сўради.

Пайғамбар алайҳиссалом:

«(Эй Билол!) Аллоҳга кўп шукр қилган банда бўлмайинми? Бу кеча 
менга шундай бир оятар нозил қилиндики, уни ўқиб, тафаккур қилмай-
диганларнинг ҳолига вой бўлсин!» дедилар ва мана бу ояти карималарни 
ўқидилар:

مَوَاتِ وَالْرَْضِ وَاخْتِلفَِ اللَّيْلِ وَالنَّهَارِ لَيَاتٍ لِوُلِي الْلَْبَابِ.  إِنَّ فِي خَلْقِ السَّ
مَوَاتِ  َ قِيَامًا وَقُعُودًا وَعَلَى جُنوُبِهِمْ وَيَتَفَكَّرُونَ فِي خَلْقِ السَّ اَلَّذِينَ يَذْكُرُونَ اللَّ

وَالْرَْضِ رَبَّنَا مَا خَلَقْتَ هَذا بَاطِلً سُبْحَانَكَ فَقِنَا عَذَابَ النَّارِ
Албатта, осмонлару ернинг яратилишида ҳамда кеча ва кундузнинг 

алмашиб туришида ақл эгалари учун оят(белги)лар бор. Улар Аллоҳни 
тик турган, ўтирган ва ёнбошлаган ҳолларида зикр қиладилар ва осмон-
лару ернинг яратилиши ҳақида тафаккур қиладиларки: «Роббимиз, буни 

бекорга яратганинг йўқ, Ўзинг поксан, бизни олов азобидан сақлагин. 
(«Оли Имрон» сураси, 190-191-оятлар) (Ибн Ҳиббон, II, 386)

Расулуллоҳ соллаллоҳу алайҳи васаллам бу сўзлари билан Ҳақ субҳанаҳу 
ва таоло инъом этган неъматлар бандаликни камайтиришга эмас, аксинча, 
шукрни орттиришга васила бўлиши кераклигини билдирганлар.

Ояти карималарда, хусусан, уч нарсага диққат қаратилган. Булар: илоҳий 
қудратни тафаккур қилиш, бу қудрат қаршисида одамзоднинг ожизлигини 
идрок ва ундан келиб чиқадиган самара ўлароқ Девони Илоҳийга илтижо ва 
ёлвориш ҳисобланади.

Бu ояти карималар нозил бўлган кеча, Расулуллоҳ соллаллоҳу алайҳи 
васаллам кўкдаги юлдузлар ҳавас қиладиган кўз ёшлари билан тонгга қадар 
йиғлагандилар. Аллоҳнинг лутфи билан мўминларнинг ҳам кўз ёшлари, 
шубҳасиз, фоний тунларнинг зийнати, қабр зулматининг чироғи, охиратдаги 
жаннат боғларининг шабнамлари бўлади. 

Тавбанинг энг қийматли вақти – саҳар вақтларидир. Ҳақ субҳанаҳу ва 
таоло илоҳий неъматларга муяссар бўладиган бахтиёр бандалари саҳарларни 
иҳё этган тақводор кишилар эканини шундай марҳамат қилади:

كَانوُا قَلِيلً مِنَ اللَّيْلِ مَا يَهْجَعُونَ وَبِالْسَْحَارِ هُمْ يَسْتَغْفِرُونَ
Улар кечалари оз ухлар эдилар. Ва улар саҳарларда истиғфор айтар 

эдилар. («Зориёт» сураси, 17-18-оятлар)

دًا وَقِيَامًا وَالَّذِينَ يَبِيتُونَ لِرَبِّهِمْ سُجَّ
Улар тунларни Роббларига сажда қилиб, бедор ўтказадиганлардир. 

(«Фурқон» сураси, 64-оят)

Саҳардан кейин шафақ вақти кириб, зулмат тарқаганидай, саҳар вақтла-
ридаги истиғфорлар ҳам гуноҳ зулматларидан халос бўлиб, нурли мағфират 
шафақларига етишишимизни таъминлайдиган раҳмат василаларидир.

Ҳақ субҳанаҳу ва таоло жумламизни уйғоқ кўнгиллар ва мағфират иқлим-
ларидан саодатлар насиб айласин!

Амин!..

Самовий мафтунлик асрорини ўзида жам қилган  

ҲАЗРАТИ ИДРИС  
алайҳиссалом

Идрис алайҳиссаломнинг Бобил тарафларда туғилгани ривоят қилинади. 
Ҳазрати Одам алайҳиссаломнинг олтинчи авлод набиралари саналади.

Идрис алайҳиссалом пайғамбарлик келмасидан олдин ҳам ибодат билан 
машғул эди. Солиҳ кишилар билан ҳамсуҳбат бўлар, тирикчилигини ҳам бево-
сита қўл меҳнати билан таъминларди. Инсоният тарихида илк бор бичиш-ти-
киш, яъни тикувчилик касби Идрис алайҳиссалом билан бошланган. У киши 
яшайдиган жамият Қобилнинг наслидан келган жамоат эди.

Моддий ва маънавий жиҳатдан ҳаддан ортиқ бузилиб кетишганди. Шит 
алайҳиссалом кўрсатган йўлдан айрилган, бандалик вазифасини тарк этган-
дилар. Ҳар қандай ҳаром ва ёмонликни ҳалол санаб, қўл ураверардилар. Ҳақ 
йўлидан айро тушган бир қавмга Ҳақ субҳанаҳу ва таоло Идрис алайҳиссалом-
ни пайғамбар қилиб юборди. У кишига ўттиз саҳифа нозил бўлди. Аллоҳнинг 
амри ва қайтариқлари билдирилди. Идрис алайҳиссалом бу илоҳий буйруқ ва 
қайтариқларни жамоатига таблиғ этди.

Фаришталар Идрис алайҳиссаломни кўриш учун жамаот бўлиб келар-
дилар, у киши билан ўтириб суҳбат қилардилар. У кишининг тахминан минг 
кишига яқин мўмин жамоати бор эди.47

Идрис алайҳиссалом қавмига ҳикматли сўзлар билан насиҳатлар қиларди-
лар. Улардан айримлари шундай эди:

«Ақлли кишининг мартабаси кўтарилгани сари камтарлиги ортади».

«Ақлли киши бошқаларнинг нуқсонига қарамайди. Одамларнинг айбини 
юзига урмайди. Моли кўпайгани сари мағрур бўлиб, ахлоқини бузмайди».

«Нафсини пок тутмаганнинг ақли йўқдир».

«Охират ва дунё севгиси асло бир кўнгилга сиғмайди».

«Дуо қилаётганингизда ниятингиз холис бўлсин».

У зот умрининг охирида самога Аллоҳ томонидан кўтарилган. Бу масала 
«Марям» сурасининг 57-оятида шундай марҳамат қилинади:

47. Ибн Қутайба, «Маориф», с. 10.

Бу улуғ макондан мақсад – Аллоҳ таолога яқин бир мартабага ёки жан-
натга, ёхуд тўртинчи қават самога кўтарилишидир. Чунончи, бу масала билан 
боғлиқ шундай ҳадиси шариф бор:

«Мен Меърожда тўртинчи осмонга чиққанимда, Идрис (Пайғамбар)га 
дуч келдим. Жаброил менга:

«Бу кўрган кишингиз Идрис. Унга салом беринг», деди.

Мен унга салом бердим. У саломимга жавоб берди ва менга:

«Марҳабо, солиҳ биродар, солиҳ Пайғамбар!» деди». (Бухорий, «Баъдул 

Ҳалқ», 6; Муслим, «Иймон», 259–264)

Айрим олимлар Идрис алайҳиссаломнинг ҳали ҳам осмондалигини ва 
тириклигини айтадилар.

Идрис алайҳиссаломнинг сидқи, тўғрилиги ва фазилати «Марям» сураси-
нинг 56-ояти каримасида шундай марҳамат қилинмоқда:

يقًا نَبِيًّا
وَاذْكُرْ فِي الْكِتَابِ إِدْرِيسَ إِنَّهُ كَانَ صِدِّ

Ва Китобда Идрисни эсла. Албатта, у сиддиқ ва набий бўлган эди.

«Анбиё» сурасининг 85-86-ояти карималарида эса шундай марҳамат қили-
нади:

ابِرِينَ.   وَإِسْمعِيلَ وَإِدْرِيسَ وَذَا الْكِفْلِ كُلٌّ مِنَ الصَّ
الِحِينَ وَأدَْخَلْنَاهُمْ فِي رَحْمَتِنَا إِنَّهُمْ مِنَ الصَّ

Ва Исмоил, Идрис ва Зулкифлни (эсла). Уларнинг ҳар бири сабр 
қилувчилардандир. Ва уларни Ўз раҳматимизга киритдик. Албатта, улар 
солиҳлардандир. 

Қуръони Каримда пайғамбарлар ҳақида келган «солиҳлардан» таъбири 
пайғамбарларнинг фазилатининг изоҳи мақсадида қўлланилган.

Мавлоно қуддуса сирруҳа иккови ҳам самога кўтарилган Ҳазрати Идрис 
ва Ийсо алайҳисаломларнинг аҳволлари ҳақида гапиради: 

«Идрис ва Ийсо алайҳимуссалам ғайриоддий риёзат ва мужоҳада билан 
фаришталардек бўлдилар. Емайдиган, ичмайдиган ҳолатга келдилар. Гўёки 
фаришталарнинг тоифадоши бўлганлари учун самога кўтарилдилар».

Уларнинг сабр, шукр ва риёзат билан буюк баркамолликка эришиши нати-
жасида, латофатга бурканиб, фаришталардек самога кўтарилишлари, банда-

нинг нафс тазкияси ва қалб тасфияси билан бир неча қутлуғ мақомларга восил 
бўла олишига ишора қилмоқдадир.

Маънавий такомилнинг энг юқори поғонасида бўлган пайғамбарлар мод-
дий такомилда ҳам башариятга йўлбошчи бўлганлар. Ҳазрати Одам алайҳис-
салом зироатда (деҳқончиликда), Ҳазрати Идрис алайҳиссалом тикувчиликда 
биринчи бўлганидек. Қолаверса, инсоният билан бирга бошланган ёзув, Ҳаз-
рати Идрис алайҳиссалом даврида яхшигина ривожланган.

Шундай қилиб, Ҳазрати Идрис алайҳиссалом:

Суҳуф нозил қилинган пайғамбар;

Сидқи, ростгўйлиги ва фазилати билан Қуръони Каримда мадҳ этилган;

Тикувчиларнинг пири;

Улуғ маконга юксалган;

Сабрда обида ҳолига келганлардан;

Солиҳлардан;

Раҳмати илоҳийга муяссар бўлган.

Алайҳиссалом!..

ҚАЛБ ВА СИРЛАРИ

Идрис алайҳиссаломнинг ҳаёти бизга самовий ҳайратнинг асрорини ва 
мусаффо (покланган) қалбнинг илоҳий тажаллийларга қандай қилиб муяссар 
бўлганини кўрсатмоқда. Шунингдек, ҳайвонлардан ҳам қуйи табақалар ва 
фаришталардан устун даражалар орасида бўлган одамзоднинг, юксак поғона-
ларни забт этиш билан фариштавий хусусиятларни қозона олиши мумкинли-
гини мушоҳада қилиш имконини бермоқда.

Жисм ва руҳоний оламнинг марказида бўлган қалб тасфия ва тазкия қили-
ниш билан, Аллоҳнинг лутфу карами ёрдамида шундай бир даражага етадики, 
бу қалб соҳибининг зоҳирда бошқа кишилардан фарқи бўлмаса-да, руҳоний 
жиҳатдан фаришталардан ҳам юқори даражаларга восил бўлади.

Булар Идрис алайҳиссаломнинг аломати фориқалари бўлган хусусиятлар 
бўлгани учун бу ерда қалб дунёси ҳақида бироз тўхталиб ўтишни лозим топ-
дик.

Одамзоднинг дунёдаги энг муҳим вазифаси ва энг жиддий машғулоти 
абадий бир ҳаёт бўлган ўлимдан кейинги ҳаёт учун тайёрланиш бўлиши 
керак. Бу ҳам фақатгина қалб ҳақиқатини билмоқ, уни ҳар хил хавфу хатар ва 
ёмонликлардан ҳимоя қилиш билан чиройли хулққа йўналтириш орқали бўла-
ди. Дунёдаги ҳузур ва саодат ҳам охиратдаги салтанатдек қалби солим эгаси 
бўлиш билан қўлга киритилади. 

Қалб – луғатда ҳамма нарсани терсига ўгириш, шакл ва ранг ўзгартириш 
маъноларида келади. Бу хусусияти сабабли қалблар руҳоний ва фариштавий 
ёхуд нафсоний ва шайтоний ҳаракатлар орасида бир умр чайқалиб туради.

Шахс ва жамиятда камол ва завол ҳар бир қалбнинг тараққиёти ва юкса-
лишига боғлиқдир. Руҳоният тўла қалбларда чиройли хуқл, солиҳ амал ва 
чиройли ҳолатлар зуҳур этади. Шундай қилиб банда «аҳсани тақвим»га, яъни 
энг гўзал савияга етади.

Нафсоният билан тўлган қалбларда эса куфр, ширк, ёмон феъл, шаҳват 
ва васваса учрайди. Бу ҳолатда қалб яратилиш ғоясининг зиддига қайтади ва 
васвасага тушади. Бундай қалб эгалари «Бал ҳум адол»га, яъни ҳайвондан 
ҳам қуйи тубанликка тушадилар. Чунончи, ояти каримада шундай марҳамат 
қилинади:

وَلَقَدْ ذَرَأْنَا لِجَهَنَّمَ كَثِيرًا مِنَ الْجِنِّ وَالِنْسِ لَهُمْ قُلُوبٌ لَ يَفْقَهُونَ بِهَا وَلَهُمْ أعَْيُنٌ لَ 
يبُْصِرُونَ بِهَا وَلَهُمْ آذَانٌ لَ يَسْمَعُونَ بِهَا أوُلـئِكَ كَالْنَْعَامِ بَلْ هُمْ أضََلُّ أوُلـئِكَ هُمُ الْغَافِلُونَ

Батаҳқиқ, жаҳаннам учун кўплаб жин ва инсларни яратиб қўйдик. 
Уларнинг қалблари бор-у, у билан англамаслар. Кўзлари бор-у, у билан 
кўрмаслар. Қулоқлари бор-у, у билан эшитмаслар. Ана ўшалар чорва-
лар кабидирлар. Балки янада адашганроқдирлар. Ана ўшалар – ўзлари 
ғофиллардир. («Аъроф» сураси, 179-оят)

Қалбни бузадиган нафс ва шайтоннинг ҳийла ва найрангларидан қалб-
ни муҳофаза қила олиш учун фақат ибодат, зикруллоҳ, руҳоний суҳбатлар 
ва чиройли хулқ билан эришилади. Буларнинг натижасида бандада тақво 
ҳоли намоён бўладики, Аллоҳнинг даргоҳида ҳақиқий устунлик меъёри мана 
шудир. Ҳақ субҳанаҳу ва таоло шундай марҳамат қилади:

ِ أتَْقَيكُمْ إِنَّ أكَْرَمَكُمْ عِنْدَ اللَّ
...Албатта, Аллоҳнинг ҳузурида энг ҳурматлийингиз энг тақводорин-

гиздир... («Ҳужурот» сураси, 13-оят)

Бу тақво ҳолатининг муҳофазаси учун содиқ ва солиҳлар билан дўст, суҳ-
бат ва ҳамхоналик мажбурияти бор. Қалбларнинг маънан муҳофаза ва кучли 
қилиш жиҳатидан бундай мажлисларда тажаллий этадиган файзиёти илоҳий-
нинг аҳамияти ниҳоятда каттадир. Бундай мажлислар нури нубувватдан акс 
олиб файзиёб бўлган қудсий маконлар ҳисобланади. Ҳатто аҳлуллоҳнинг 
баёнига кўра, файёзи мутлақ бўлган Ҳақ субҳанаҳу ва таолодан бандаларнинг 
кўнгилларига лутф этилган бу файз ва нурнинг илк оқадиган ирмоғи Расулул-
лоҳ соллаллоҳу алайҳи васалламнинг садри шарифларидир. У ердан солиҳ ва 
содиқларнинг садрига интиқол этади. Улардан эса қадамба-қадам солиҳларга 
яқинлик ва муҳаббати бўлган кўнгилларга акс этади.

Бугунги кунимизда ижтимоий психология фани ҳам қабул қилганидек, 
одамзод атрофидаги таъсирларга очиқ бир мавжудот ҳисобланади. Одамлар-
нинг феъл ва ҳолатлари бир-бирларига ёйилади. Чунки руҳлар орасидаги маъ-
навий харид (қабул-қайтис) инкор қилинмайдиган ҳақиқатдир. Биоқувватли 
сифатларда ҳар доим ёйилиш, тарқалиш хусусияти бор. Яъни фаол ва муассир 
шахсиятлардаги руҳий тамойиллар улар билан бирга бўлганларга ўз истеъ-
доди ва хоҳиш-истаклари даражасида кўчади. Яъни солиҳ ва содиқлар билан 
улфат бўлганлар улардек содиқ бўлади, солиҳлардан бўлади. Чунончи, ояти 
каримада аҳамиятига кўра «тақводорлардан бўлиш» ва «содиқлар билан бирга 
бўлиш» кетма-кет буюрилмоқда:

ادِقِينَ َ وَكُونوُا مَعَ الصَّ يَا أيَُّهَا الَّذِينَ آمَنوُا اتَّقُوا اللَّ
Эй иймон келтирганлар! Аллоҳга тақво қилинглар ва содиқлар ила 

бирга бўлинглар! («Тавба» сураси, 119-оят)

Қалб жавҳарини асраб-авайлолмаслик ва муҳофаза қилолмаслик инсо-
нийлик шарафига қарши катта жиноят, аччиқ ютқизиқдир. Қалбларини шай-
тоний орзу-ҳавасларга қурбон қилганларга дўзах ачинарли макон бўлади. Қалб 
аслида ҳақ ва ҳақиқат йўлбошловчисидир. Банданинг хоҳиш-иродаси яхши 
ёки ёмон – қайси тарафга йўналса ва амал қилса, одамзод бандалик даража-
сини олади.

Ҳадиси шарифда: «Шубҳасиз, Аллоҳ таоло сизнинг суратларингиз ва 
молларингизга эмас, балки қалбларингиз ва амалларингизга қарайди» 
(Муслим, «Бирр», 34), дея марҳамат қилинган.

Қалб маънавий ҳолатига кўра беш қисмга бўлинади:

1. Муҳрланган ва қулф урилган қалблар

Ҳеч қандай маънавий фазилати бўлмаган бундай қалблар мутлақо ҳайво-
ний ҳаётга ғарқ бўлиб, дунёни фақат еб-ичиш ва кўнгил хушлашдан иборат 
деб кўрадилар. Одамзодда ва коинотда бўлган илоҳий сир ва назокатларни 
кашф этоладиган басират ва фаросатдан бир неча минг километр масофа узоқ-
ликдалар. Пайғамбарлар ва Аллоҳнинг дўстларининг қалблари билан мутлақо 
зидлик ичида бўлган бундай қалбга эга бўлган жисмларнинг мозордан фарқи 
йўқ. Жасадлар қандай тупроқда чириб кетса, бундай қалблар ҳам инкор зулма-
ти ва ботқоқликлари ичида шундай йўқолиб кетадилар. Залолатга (адашишга) 
дучор бўлган бу қалблар фақат ўзларини эмас, ўзларига яқин бўлганларни ҳам 
ҳазин бир оқибатга судрайдилар. Ундайлар ҳақида Ҳақ субҳанаҳу ва таоло 
шундай марҳамат қилади:

أفََلَ يَتَدَبَّرُونَ الْقُرْآنَ أمَْ عَلَى قُلُوبٍ أقَْفَالهَُا
Қуръонни тадаббур қилиб кўрмайдиларми? Ёки қалбларида қулфлар 

борми? («Муҳаммад» сураси, 24-оят)

Улар дунёда Аллоҳнинг неъматларига кўмилиб яшаб, бу неъматлар-
нинг ҳақиқий соҳибини инкор қилиш, Унинг амр ва қайтариқларини поймол 
қилишдек улкан нонкўрлик ва ахлоқсизликка тушганлардир. Ҳақ субҳанаҳу 
ва таоло бундай кимсалар ҳақида ояти карималарда шундай марҳамат қилади: 

صُمٌّ بُكْمٌ عُمْيٌ فَهُمْ لَ يَرْجِعُونَ

Улар кар, соқов, кўрдирлар. Бас, улар қайтмаслар. («Бақара» сураси, 
18-оят)

عَاءَ إِذَا وَلَّوْا مُدْبِرِينَ. وَمَا أنَْتَ بِهَادِي  مَّ الدُّ إِنَّكَ لَ تُسْمِعُ الْمَوْتَى وَلَ تُسْمِعُ الصُّ
الْعُمْيِ عَن ضَلَلَتِهِمْ إِن تُسْمِعُ إِلَّ مَنْ يؤُْمِنُ بِآيَاتِنَا فَهُمْ مُسْلِمُونَ

Албатта, сен ўликларга эшиттира олмайсан, ортга қараб қочаётган 
карларга ҳам чақириқни эшиттира олмайсан. Сен кўрларни залолатдан 
ҳидоятга солувчи эмассан. Фақат оятларимизга иймон келтирадиган-
ларгагина эшиттира олурсан. Бас, улар мусулмонлардир. («Намл» сураси, 
80-81-оятлар)

Ҳақ субҳанаҳу ва таоло бундай сифатдаги қалбларнинг муҳрланган ва 
қулф урилганлигини шундай марҳамат қилади: 

ُ عَلَى قُلُوبِهمْ وَعَلَى سَمْعِهِمْ وَعَلَى أبَْصَارِهِمْ غِشَاوَةٌ وَلَهُمْ عَذَابٌ عَظِيمٌ خَتَمَ اللَّ
Аллоҳ уларнинг қалбларига ва қулоқларига муҳр босган ва кўзлари-

да парда бор. Ва уларга улкан азоб бордир. («Бақара» сураси, 7-оят)

Оятда келган «муҳрланган» ва «қулф урилган» қалб эгалари ҳақиқат 
ва хайрга қаратилган эшиклари бекилган, инсоний ва маънавий ҳаёт билан 
алоқалари узилган кишилардир. Қалблардаги муҳр ва қулфларни очиш, фақат 
унутганлари Аллоҳга қолган ишдир.

Бу кайфият бутун инсониятни қўрқув ва таҳдид билан чўчитадиган 
илоҳий сир ҳамда ҳикматни қамраб олади. Дунёдалигида қалби муҳрланиб, 
ҳидоят эшиклари унга ёпилган кишиларни биз эмас, фақатгина Аллоҳ била-
ди. Чунки Ҳақ субҳанаҳу ва таоло истаган бандасига ўлимидан аввал ҳидоят 
насиб этади.

Қуръони Каримда қалблари муҳрланган кишилар ҳақида гапириш билан 
бирга, уларни аниқ-тиниқ ажрата олишнинг имкони йўқ. Чунки оқибати 
мажҳулдир. Фиръавннинг сеҳргарларидек умр бўйи залолатда яшаб, ҳаётла-
рининг сўнгида ҳидоятга эришганлар бўлганидек, Қорун ва Балъом бин Боу-
родек ҳидоятда бўлиб, умрининг охирида дафтарини ҳусрон билан ёпганлар 
ҳам бор. Шундай экан, мўмиинлар бу оятларни нотўғри тушуниб, Аллоҳнинг 
динига таблиғ қилишда бепарволикка йўл қўймасликлари керак. Шунингдек, 
ҳар бир банда ўзининг бундай бир хатарга туша олиши мумкинлиги хавотири 
билан Аллоҳ таолодан қалбини доимий иймон узра собит қилишини сўраши ва 
ҳушёрлик ичида уйғоқ ҳаёт кечиришга ҳаракат қилиши керак. Зеро, қалблар ўз 
ҳолига ташлаб қўйилганида ҳидоятдан узоқлашиши, Аллоҳнинг зикр қилиш-

дан маҳрум бўлиши, ҳатто қотиб тошдан ҳам қаттиқ ҳолатга келиши мумкин. 
Ояти каримада бу ҳақиқат шундай марҳамат қилинади:

 ثمَُّ قَسَتْ قُلُوبُكُمْ مِنْ بَعْدِ ذلِكَ فَهِيَ كَالْحِجَارَةِ أوَْ أشََدُّ قَسْوَةً 
قُ فَيَخْرُجُ مِنْهُ الْمَاءُ  قَّ رُ مِنْهُ الْنَْهَارُ وَإِنَّ مِنْهَا لَمَا يَشَّ  وَإِنَّ مِنَ الْحِجَارَةِ لَمَا يَتَفَجَّ

ا تَعْمَلُونَ ُ بِغَافِلٍ عَمَّ ِ وَمَا اللَّ وَإِنَّ مِنْهَا لَمَا يَهْبِطُ مِنْ خَشْيَةِ اللَّ
Сўнгра, шундан кейин ҳам қалбларингиз қаттиқ бўлди, улар тошдек 

ёки ундан-да қаттиқ. Ҳолбуки, тошларнинг ичида ундан анҳорлар оти-
либ чиқадигани бор. Ва уларнинг ичида ёрилиб, ундан сув чиқадигани 
бор. Яна уларнинг ичида Аллоҳдан қўрққанидан қулаб тушадигани ҳам 
бор. Ва Аллоҳ қилаётган амалларингиздан ғофил эмасдир. («Бақара» сураси, 

74-оят)

Шу сабабли, Аллоҳ таоло қалбларнинг муҳрланиб, қулфланишдан 
асрашларини таъкидлаб, бандаларини шундай огоҳлантириб, марҳамат қила-
ди:

َ فَأنَْسَاهُمْ أنَفُسَهُمْ أوُلَئِكَ هُمُ الْفَاسِقُونَ وَلَ تَكُونوُا كَالَّذِينَ نَسُوا اللَّ
Аллоҳни унутганларга ўхшаган бўлманглар. У Зот уларга ўзларини 

унуттирди. Ана ўшалар фосиқлардир. («Ҳашр» сураси, 19-оят)

2. Бемор қалблар

Бундай қалблар соғлом қалблар ва муҳрланган қалблар орасида бир 
мавқедадирлар. Қуръони Каримда бемор қалблар ҳақида шундай марҳамат 
қилинади:

ُ مَرَضًا وَلَهُمْ عَذَابٌ ألَِيمٌ بِمَا كَانوُا يَكْذِبُونَ فِي قُلُوبِهِمْ مَرَضٌ فَزَادَهُمُ اللَّ
Қалбларида касал бор. Аллоҳ касалларини зиёда қилди. Ва ёлғон 

гапирганлари учун уларга аламли азоб бор. («Бақара» сураси, 10-оят)

Ояти каримада қалблари бемор экани айтилган бундай кишилар, фақат 
тиллари билан ишонганларини айтган, лекин нафсоният домида бўлганлари 
учун солиҳ яшаш тарзи бўлмаган кишилардир. Уларнинг қалбларига иймон 
бутунлай ўрнаша олмаган. Бундай қалб эгаларининг ҳоли жисман хаста 
кишиларнинг изтироб ичидаги ҳолатига ўхшайди. На дунёвий ҳаётларида бир 
оҳанг, на охират оламларида бир ҳузур бор. Ички дунёларидаги мавҳумлик 
ташқи дунёларини, ташқи дунёларидаги пала-партишлик ички дунёларини 

салбий таъсири остида қолдиради. Аллоҳ таоло бундай кишилар тушган 
ҳолатни шундай марҳамат қилади:

لَلَةَ بِالْهُدَى فَمَا رَبِحَتْ تِجَارَتُهُمْ وَمَا كَانوُا مُهْتَدِينَ أوُلَـئِكَ الَّذِينَ اشْتَرَوُا الضَّ
Ана ўшалар залолатни ҳидоятга сотиб олганлардир. Бас, тижоратла-

ри фойда келтирмади ҳамда ҳидоят топганлардан бўлмадилар. («Бақара» 

сураси, 16-оят)

Аллоҳнинг оятларини муносиб идрок этишга монелик қилган сифатлар 
– кибр, ужб, ҳасад ва дунё севгисидек қалб хасталикларидир. Бундай киши-
лар маънавий тарбия кўриб, нафсларини покламагунларича Аллоҳ рози бўл-
ган муомала-муносабат гўзаллигига эришолмайдилар ва Қуръон сирларидан 
ҳисса ололмайдилар. Чунончи:

سَأصَْرِفُ عَنْ آيَاتِيَ الَّذِينَ يَتَكَبَّرُونَ فِي الْرَْضِ بِغَيْرِ الْحَقِّ
Энди ер юзида ноҳақ мутакаббирлик қилаётганларни, барча оятлар-

ни кўрсалар ҳам, уларга иймон келтирмаётганларни, тўғрилик йўлини 
кўрсалар ҳам, уни ўзлари учун йўл тутмаётганларни, агар эгрилик йўли-
ни кўрсалар, уни ўзлари учун йўл тутаётганларни тезда Ўз оятларимдан 
бураман... («Аъроф» сураси, 146-оят) тарзида илоҳий огоҳлантириш буни очиқ-ой-
дин баён қилмоқда.

Айтиш жоизки, қалб маънавий тарбия йўли билан ривожланиб юксалма-
ган тақдирда, Қуръон, коинот ва одамзод сир-асроридан муносиб тарзда ҳисса 
олиши мумкин эмасдир. Ояти каримада Ҳақ субҳанаҳу ва таоло:

 أفََلَمْ يَسِيرُوا فِي الْرَْضِ فَتَكُونَ لَهُمْ قُلُوبٌ يَعْقِلُونَ بِهَا أوَْ آذَانٌ يَسْمَعُونَ 

دُورِ بِهَا فَإِنَّهَا لَ تَعْمَى الْبَْصَارُ وَلَكِنْ تَعْمَى الْقُلُوبُ الَّتِي فِي الصُّ
Ер юзида юрмайдиларми, шунда уларда ақл юритадиган қалблар 

ёки эшитадиган қулоқлар бўларди. Зеро, албатта, кўзлар кўр бўлмас, 
кўкслардаги қалблар кўр бўлур.  («Ҳаж» сураси, 46) дея марҳамат қилмоқда. Бу 
ояти карима коинотда ва ҳодисотда кўнгил кўзи ва ибрат назари билан илоҳий 
қасос тажаллий этган қавмларнинг оқибатидан дарс олишнинг қалбларни иҳё 
этиб, уларга шифо беришини баён қилмоқда.

Мана бу ҳадиси шариф қалбни ҳар хил хасталиклардан муҳофаза қилиш-
нинг заруратини қандай чиройли баён қилади:

«Жисмда бир гўшт парчаси бор. У яхши бўлса, бутун жисм яхши 
бўлади. У хаста бўлса, бутун жисм хаста бўлади. У нарса – қалбдир» (Бухо-
рий, «Иймон», 39)

Олимлар қалбий хасталикларни умумий ҳолатда эҳтиқодий ва ахлоқий 
жиҳатдан икки қисмга ажратганлар. Унга кўра инкор, нифоқ, ширк, жаҳолат 
ва шубҳа каби эътиқоддан адашишлар «эътиқодий хасталиклар», шаҳватга 
берилганлик, гуноҳга мойиллик, қўрқоқлик, бахиллик, риё, кибр ҳасад ва дунё 
севгисидек сифатлар эса «ахлоқий хасталиклар» сифатида сифатланган.

Қалб хасталигининг асосий сабаби, негизи – жаҳолат ва эътиқод ожизли-
гига тақалган нафснинг ҳою ҳавасларига эргашишидир. Маъсиятнинг ортиши 
эса хасталикнинг ортиши ва қалбнинг қулфланиб, муҳрланишига сабаб бўла-
ди.

Салбий ҳис-туйғу, ўй-хаёллар ва хатти-ҳаракатлар сабабли хира тортган 
қалб, ҳақиқатни кўролмайдиган ҳолга келади, кўрса ҳам кемтик, янглиш кўра-
ди. Бу эса қалбнинг ҳақ ва ҳақиқатга қарши шубҳага тушишига ва сўқир бўли-
шига йўл очади. Иймон маскани бўлган қалб бу тарзда жароҳат олган сари, 
иймон ҳам куч-қувватини йўқотади, солиҳ амаллар намоён қилолмайдиган 
ҳолга келади. Бундай бир қалб Аллоҳ ва Расулига нисбатан ҳурмат ва муҳаб-
батни кўрсатолмаганидек, бандаликни ҳам маҳкам тутмайди.

Алалоқибат, хаста ва ғофил қалблар билан бажарилган амаллар Ҳақ дар-
гоҳи ҳузурида қийматидан маҳрум бўлади. Қалблар Ҳақ нури билан ойдин-
лашмаса, сўқирлашади, ҳиссизлашади. Коинотдаги илоҳий асрорнинг минг 
бир нақшу безагини кўролмайдиган ҳолатга келади.

3. Ғофил қалблар

Қалб учун зарарли бўлган маънавий хасталикларнинг энг жиддийларидан 
бири эса ғафлатдир. Ғафлат қалбни иҳота қилиш билан инсонни маънавий 
ривожланишига тўсқин бўлади. Ояти каримада шундай марҳамат қилинади:

وَلَ تُطِعْ مَنْ أغَْفَلْنَا قَلْبَهُ عَنْ ذِكْرِنَا وَاتَّبَعَ هَوَاهُ وَكَانَ أمَْرُهُ فُرُطًا
...Қалбини Ўз зикримиздан ғофил қилиб қўйганларимизга ва ҳавойи 

нафсига эргашиб, иши издан чиққанларга итоат қилма. («Каҳф» сураси, 
28-оят)

Бошқа бир ояти каримада эса: 

عًا وَخِيفَةً وَدُونَ الْجَهْرِ مِنَ الْقَوْلِ   وَاذْكُرْ رَبَّكَ فِي نَفْسِكَ تَضَرُّ
بِالْغُدُوِّ وَالْصَالِ وَلَ تَكُنْ مِنَ الْغَافِلِينَ

Айтгин-чи, агар уларни йиллар давомида баҳраманд этсак-да… 
(«Аъроф» сураси, 205-оят) деб марҳамат қилиб, қалб зикрдан узоқ қолишининг 
сабаби ғафлат эканлиги марҳамат қилинган. Ғафлат ортгани сари қалбда қат-
тиқлик пайдо бўлади. Ҳақ субҳанаҳу ва таоло бундай кишиларнинг ачинарли 
ҳолини шундай баён қилади:

ِ أوُلئِكَ فِي ضَلَلٍ مُبِينٍ فَوَيْلٌ لِلْقَاسِيَةِ قُلُوبُهُمْ مِنْ ذِكْرِ اللَّ
...Аллоҳни зикр қилишдан қалблари қотиб қолганларга вой бўлсин! 

Ана ўшалар очиқ-ойдин залолатдадирлар. («Зумар» сураси, 22-оят)

Бошқа бир ояти каримада зикрдан узоқлашган кишининг шайтон тузоғига 
тушиши, йўлдан озиши ва алалоқибат инсонийлик фазилатларидан маҳрум 
бўлиб, шайтоннинг ўйинчоғига айланишини шундай марҳамат қилади: 

ونَهُمْ فِي الْغَيِّ ثمَُّ لَ يقُْصِرُونَ وَإِخْوَانهُُمْ يَمُدُّ
Бас, уларга у (азоб) тўсатдан келур. Улар сезмай қолурлар. («Аъроф» 

сураси, 202-оят)

Ғофил қалблар билан қилинган амаллар Ҳақ даргоҳида мақбул бўлолмай-
ди ва зое қилинган бўлади.

Бундай хасталикларга дучор бўлган қалблар, мутлақо ва мутлақо даво-
ланишга муҳтож ва маънавий таълим қабул қилишлари зарурдир. Уларнинг 
муолажаси учун айрим жиҳатларга диққат қилиш керак. Булардан баъзиларига 
тўхталиб ўтамиз:

A) Ҳалол луқма

Ибодатларимизни жисмимизнинг куч ва қуввати билан адо этяпмиз. 
Ҳалол луқма вужудга файз ва руҳоният берар экан, ҳаром ва шубҳали луқма-
лар эса қалбни хиралаштириб, ғафлатга йўл очади. Тасаввуф арбоблари руҳий 
ҳаётнинг очилиши учун икки жиҳатга диққатни жалб этиб:

«Еётганда оғзингизга кирганга, гаплашаётганда оғзингиздан чиқаётганга 
диққат қилинг, бу борада қатъий риоятли бўлинг!» дея марҳамат қиладилар. 
Абдулқодир Жийлоний қуддуса сирруҳа ҳам луқманинг қалб тасфиясидаги 
аҳамиятига шундай дея диққат қаратади:

«Қулоқ тут, болам! Ҳаром таом қалбни ўлдиради. Ҳалол луқма қалбни 
ёритади, ҳаром луқма эса уни зулматга ғарқ қилади. Шундай луқма борки, 
сени дунё билан машғул қилади, шундай луқма борки, сени уқбо билан 
машғул қилади. Шундай луқма борки, сени ҳар икки дунёда зоҳид қилади, 
кўнглингни дунё ва охиратнинг Холиқига йўналтиради. Ҳаром луқма эса сени 

дунё билан машғул қилади ва маъсиятларни сенга севимли кўрсатади. Мубоҳ 
луқма сени охират билан машғул қилади ва тоат-ибодатларни сенга севдиради. 
Ҳалол луқма эса қалбни Мавлога яқинлаштиради. Егуликларнинг кайфияти 
ва таъсири фақатгина маърифатуллоҳ билан билинади. Маърифатуллоҳ эса 
қалбда бўлади, китоб ва дафтарда эмас. Маърифати илоҳий Холиқдан қалбга 
эҳсон қилинади, махлуқдан эмас. Бунга эса тавҳиди илоҳийни тасдиқлаш ва 
илоҳий аҳкомларга амал қилиш орқали рўй беради».

Ҳалол неъматлардан фойдаланаётганда ҳам мувозанатни яхши муҳофаза 
қилиш, исрофга кирмаслик керак. Ояти каримада: 

رْ تَبْذِيرًا.  بِيلِ وَلَ تُبَذِّ هُ وَالْمِسْكِينَ وَابْنَ السَّ  وَآتِ ذَا الْقُرْبَى حَقَّ

يْطَانُ لِرَبِّهِ كَفُورًا يَاطِينِ وَكَانَ الشَّ رِينَ كَانوُا إِخْوَانَ الشَّ إِنَّ الْمُبَذِّ
Қариндошга ҳаққини бер! Мискинга ва йўқсил йўлчига ҳам. Исро-

фгарчиликка мутлақо йўл қўйма! («Исро» сураси, 26-27-оятлар) дея марҳамат 
қилинади. Бир ҳадиси шарифда ҳам:

رَفِ أنَْ تَأْكُلَ كُلَّ مَا اشْتَهَيْتَ اِنَّ مِنَ السَّ
«Ҳавасинг келган ва истаганинг ҳар қандай егуликни ейиш ҳам 

шубҳасиз исрофдир» (Ибн Можа, «Эътимот», 51) дея огоҳлантирилмоқда.

Ҳалол бўлиш шарти билан меҳмонга иззат-икром кўрсатишда саховатли 
бўлиш тавсия илинган ва бунинг исроф эмаслиги билдирилган.

B) Қуръони Каримни тафаккур билан ўқиш

Қуръони Каримни тафаккур билан ўқиш, яъни амр ва наҳйи (қайтариқ)
ларнинг ҳикматини мулоҳаза қилиш, қиссалардан ибрат олиш керак. Қалбла-
римиз нақадар покланган бўлса, Қуръони Каримнинг файзи бизни шунчалик 
ўз таъсири остига олади. Қуръони Каримнинг қалбдаги маънавий хастали-
кларга шифо экани ояти каримада шундай марҳамат қилинади: 

لُ مِنَ الْقُرْآنِ مَا هُوَ شِفَاءٌ وَرَحْمَةٌ لِلْمُؤْمِنِينَ وَلَ يَزِيدُ الظَّالِمِينَ إَلَّ خَسَارًا وَننَُزِّ
Қуръонни мўминлар учун шифо ва раҳмат ўлароқ нозил қилурмиз. У 

золимларга зиёндан бошқани зиёда қилмас. («Исро» сураси, 82-оят)

Абу Зарр розияллоҳу анҳу шундай дейдилар:

«Ё Расулуллоҳ! Менга насиҳат қилинг», дедим.

У зот: «Сенга тақвони тавсия қиламан, зеро, тақво ҳар бир ишнинг 
бошидир», дея марҳамат қилдилар.

Мен яна:

«Ё Расулуллоҳ! Менга яна бироз насиҳат қилинг», дедим.

Расулуллоҳ соллаллоҳу алайҳи васаллам:

«Қуръонни ўқишга ва Аллоҳни зикр қилишга диққат қилгин, чунки 
Қуръон ерда сен учун нур, осмонда эса озуқадир», дея марҳамат қилдилар. 
(Ибн Ҳиббан, «Саҳиҳ», II, 78)

Расулуллоҳ соллаллоҳу алайҳи васаллам яна бир ҳадиси шарифларида 
шундай марҳамат қилдилар:

«Қуръонни ўқиб унга амал қилган кишига (охиратда): «Ўқи ва юксал, 
дунёда қанчалик кўп ва хўп ўқиган бўлсанг, шундай ўқигин! Зеро, сенинг 
мақоминг, ўқиганинг энг охирги оятнинг даражасидадир», дейилади. (Абу 

Довуд, «Витр», 20)

C) Ибодатларни хушуъ билан адо этиш

Қалбнинг хасталиклардан покланиши учун ибодатларни хушуъ билан адо 
этишга ҳаракат қилиш талаб қилинади. Зеро, Ҳақ субҳанаҳу ва таоло хушуъсиз 
бир ибодатни хоҳламайди ва шундай марҳамат қилади:

ينَ. الَّذِينَ هُمْ عَنْ صَلَتِهِمْ سَاهُونَ فَوَيْلٌ لِلْمُصَلِّ
Бир «намозхонлар»га вайл бўлсинки… улар намозларини унутувчи-

лардир. («Моъун» сураси, 4-5-оятлар)

Муфассир Олмалили Ҳамди Ёзир бу оятнинг тафсирида шундай дейди:

«Улар намознинг аҳамиятидан ғафлатда қолиб, уни муносиб бўлганича-
лик жиддий вазифа билиб адо этмайдилар;

Намознинг адо этилгани ёхуд ўтказиб юборилганига парво қилмайдилар;

Вақтига эътибор қилмайдилар, вақтининг ўтган-ўтмаганига аҳамият бер-
майдилар,

Намозни тарк қилганларидан мутаассир бўлмайдилар;

Намозни адо этганларида ҳам Аллоҳ учун холис ниятда ўқимасдан, бир 
қанча дунёвий мақсадлар учун ўқийдилар;



136 Набийлар Силсиласи

Одамлар билан бўлган пайтларида намозларни адо этиб, ёлғиз қолганла-
рида намоз ўқимайдилар, ўқисалар ҳам Ҳақнинг ҳузурида бўлгандек хушуъ ва 
эҳтиром билан эмас, риё билан ўқийдилар» («Ҳақ дини Қуръон тили», IX, 6168)

«Муъминун» сурасида ҳам «Батаҳқиқ, мўминлар зафар топдилар. Улар 
намозларида хушуъ қилувчилардир», дея марҳамат қилинмоқда.

Бошқа бир ояти каримада эса қандай қилиб намозни хушуъ билан ўқиш 
мумкинлиги шундай изоҳланади:

لوةِ وَإِنَّهَا لَكَبِيرَةٌ إِلَّ عَلَى الْخَاشِعِينَ.  بْرِ وَالصَّ  وَاسْتَعِينوُا بِالصَّ
الَّذِينَ يَظنُُّونَ أنََّهُمْ مُلَقُوا رَبِّهِمْ وَأنََّهُمْ إِلَيْهِ رَاجِعُونَ

Сабр ва намоз ила ёрдам сўранг. Ва албатта, у чин дилдан қўрқувчи-
лардан бошқаларга жуда катта ишдир.

Улар Роббларига албатта рўбарў бўлувчи ва албатта Унга қайтиб 
борувчи эканларига ишонганлардир. («Бақара» сураси, 45-46-оятлар)

Хушуъни айримлар қўрқув, ҳаё қилишдек руҳий амаллардан бири сифати-
да таърифлаган, айримлар эса ҳушуъ ортиқча ҳаракатларни тарк этиш ва саки-
натда бўлишдек, аъзоларга тааллуқли амаллардан дея кўрсатганлар. Тўғриси, 
хушуъ асли қалбда, кўриниши эса жисмда бўлиш билан иккисини ҳам ўзида 
жам қилади. Қалбга оид жиҳати – Роббининг азамати ва жалоли қаршисида 
ўзининг ҳечлигини кўриб, нафсни Ҳақнинг буйруғига бўйсундириш, ниҳоятда 
юксак одоб, эҳтиром ва ҳурмат ҳис қилишдир. Ташқи кўриниш билан боғлиқ 
жиҳати эса жисм аъзоларида бу ҳиснинг зуҳури билан сокинлик пайдо бўли-
ши, намозда кўзларнинг атрофга эмас, олдинга ва саждагоҳга қаратишдир.

Диққат қилинадиган бўлса, ояти каримада намозни хушуъ билан адо этиш 
учун банда «Аллоҳ билан гаплашаётгандек» ва «Унга қайтгандек» бир ҳола-
ти руҳийяда бўлиши очиқ-ойдин аён қилинмоқда. Яъни намоз бадан ва қалб 
ҳамоҳанглигида адо этилиши зарур. Фақат шундай ҳолатда адо этилган намоз 
мўминни фаҳш ва мункар ишлардан қайтара олади.

Баҳоуддин Нақшбанд қуддуса сирруҳадан сўрадилар:

«Банда қандай қилиб намозда хушуъли бўла олиши мумкин?»

У киши шундай жавоб бердилар:

«Тўрт нарса намозда хушуъли бўлишда ёрдам беради. Улар:

1. Ҳалол луқма;

2. Таҳорат қилаётганда ғафлатдан узоқ бўлиш;

3. Илк такбирни келтираётганда ўзини ҳузури илоҳийда дея билиш;

4. Намоздан бошқа пайтларда ҳам Ҳақ субҳанаҳу ва таолони асло унут-
маслик».

Чунончи, ояти каримада шундай марҳамат қилинади:

اَلَّذِينَ هُمْ عَلَى صَلَتِهِمْ دَائِمُونَ
Улар намозларида доим бўладиганлардир. («Маъориж» сураси, 23-оят)

Ибодатларда хушуъни маҳкам тута олиш ва ибодатдан бошқа пайтларда 
ҳам гўёки намозда бўлгандек маънавий ҳолати руҳияда бўла олиш учун ҳушёр 
ва тирик қалб билан ножоиз сўзу амаллардан ниҳоятда узоқда бўлиш керак 
экан.

Ояти каримада шундай марҳамат қилинади:

وَالَّذِينَ هُمْ عَنِ اللَّغْوِ مُعْرِضُونَ
Улар беҳуда нарсалардан юз ўгирувчилардир. («Муъминун» сураси, 3-оят)

Бошқа ибодатлар ҳам шундайдир. Бу борада Ҳақ субҳанаҳу ва таоло шун-
дай марҳамат қилади:

وَالَّذِينَ يؤُْتُونَ مَا آتَوْا وَقُلُوبُهُمْ وَجِلَةٌ أنََّهُمْ إِلَى رَبِّهِمْ رَاجِعُونَ
Ва берадиган нарсаларини албатта, Роббларига қайтувчи эканликла-

ридан, қалблари титраган ҳолда берадиганлардир. («Муъминун» сураси, 60-оят)

دَقَاتِ َ هُوَ يَقْبَلُ التَّوْبَةَ عَنْ عِبَادِهِ وَيَأْخُذُ الصَّ ألََمْ يَعْلَمُوا أنََّ اللَّ
...Албатта, Аллоҳ Ўз бандаларидан тавбани қабул қилишини ва 

садақаларни олар... («Тавба», 104-оят)

Ояти каримада садақанинг, яъни инфоқнинг ҳам намоздек риёдан узоқ ва 
хушуъ билан берилиши айтилмоқда. Бу назокат ҳадиси шарифда «ўнг қўл бер-
ганини чап қўл билмасин» (Бухорий, «Азон», 36) тарзида марҳамат қилинмоқда.

D) Зикруллоҳда давомли бўлиш

Қуръони Каримнинг икки юз элликдан ортиқ жойида «Зикр» сўзи кел-
моқда. Зикр – банданинг Роббини кўп ва хўб эслаши ва Уни унутмаслигидир. 
Ояти карималарда Аллоҳ таолони тонгда ва шомда, тик турганда, ўтирганда, 
ётганда, умуман давомли ва кўпдан-кўп зикр қилиш буюрилмоқда. Бу илоҳий 
баёнларнинг айримлари шундай:

حُوهُ بُكْرَةً وَأصَِيلً َ ذِكْرًا كَثِيرًا. وَسَبِّ يَا أيَُّهَا الَّذِينَ آمَنوُا اذْكُرُوا اللَّ
Эй иймон келтирганлар! Аллоҳни кўп зикр қилинглар. Ва эртаю кеч 

Уни поклаб ёд этинглар. («Аҳзоб» сураси, 41-42-оятлар)

َ قِياَمًا وَقُعُودًا وَعَلَى جُنوُبِهِمْ اَلَّذِينَ يَذْكُرُونَ اللَّ
Улар Аллоҳни тик турган, ўтирган ва ёнбошлаган ҳолларида зикр 

қиладилар ва осмонлару ернинг яратилиши ҳақида тафаккур қиладилар-
ки: «Роббимиз, буни бекорга яратганинг йўқ, Ўзинг поксан, бизни олов 
азобидан сақлагин. («Оли Имрон» сураси, 191-оят)

Расулуллоҳ соллаллоҳу алайҳи васаллам ҳам «бирор киши бўлмаган холи 
ва танҳо жойларда Аллоҳни зикр қилиб, ич-ичдан йиғлаган»лар. Қиёмат куни 
ҳеч қандай соя бўлмаган пайтда, Ҳақ субҳанаҳу ва таолонинг аршининг сояси-
да бўлиши ҳақида хушхабар берганлар.48

Қалбнинг покланиб, маънан юксалиши учун Аллоҳни зикр қилишда 
давомли бўлиш улкан аҳамият касб этади. Мўминлар зикрнинг аҳамиятини 
қиёматда янада яхшироқ англаб етадилар. Чунончи, жаннатга кирган мўмин-
лар ҳақида Расули акрам соллаллоҳу алайҳи васаллам шундай марҳамат қила-
дилар:

َ تَعاَلَى فِيهَا تْ بِهِمْ لَمْ يَذْكُرُوا اللَّ رْ أهَْلُ الْجَنَّةِ اِلَّ عَلَى سَاعَةٍ مَرَّ لَمْ يَتَحَسَّ
«Жаннат халқи бошқа бир нарса учун эмас, фақат Аллоҳни зикр 

қилишдан маҳрум ўтказган вақтларига ҳасрат ва надомат қиладилар». 
(Ҳайсамий, X, 73-74)

E) Тунларни иҳё қилиш

Тун – дунёнинг бўйи ва вазнига кўра бичилган ҳузур ва неъмат либоси-
дир. Моддий ва маънавий яширинмоқчи бўлганлар учун ҳам мукаммал бир 
ёпинчиқдир.

Чунончи, туннинг бу васфи «Набаъ» сурасида:

يْلَ لِبَاسًا وَجَعَلْنَا اللَّ
Ва тунни либос қилдик. («Набаъ» сураси, 10-оят) дея марҳамат қилинади. 

Дарҳақиқат, туннинг, сиҳат жиҳатидан, ижтимоий, ахлоқий ва бадиий либос 
эканига шубҳа йўқ. Одамзоднинг ўз ички дунёсига қайта олиши ва кундуз-

48. Қаранг: Бухорий, «Азон», 36; Муслим, «Закот», 91.

нинг моддий-маънавий оғирликларини устидан ирғита олиши фақатгина тун 
сукунатига бурканиш билан бўлади. Чунки кундузлари туннинг жисмоний 
ва руҳий истироҳатини тун каби бера олмайди. Туннинг неъматини билмай-
диганлар учун кундузнинг хайрини ўйлаш мумкин эмас. Тунни суиистеъмол 
қилиш ва беҳуда нарсалар билан ўтказиш тонгнинг саломат ва баракотини зое 
қилишдан бошқа нарса эмас.

Қалб аҳли учун туннинг сукунат тўла онларидан кўра файзлироқ пайти 
бўлмайди. Тунни маълум вақтларда уйқусиз ўтказиш билан унинг файзу бара-
котидан истеъфода этиш талаб қилинади. Бу борада ояти карималарда шундай 
марҳамат қилинади: 

ا رَزَقْنَاهُمْ ينُْفِقُونَ.  تَتَجَافَى جُنوُبُهُمْ عَنِ الْمَضَاجِعِ يَدْعُونَ رَبَّهُمْ خَوْفًا وَطَمَعًا وَمِمَّ
ةِ أعَْيُنٍ جَزَاءً بِمَا كَانوُا يَعْمَلُونَ فَلَ تَعْلَمُ نَفْسٌ مَا أخُْفِيَ لَهُمْ مِنْ قُرَّ

Ёнбошлари ётар жойдан йироқ бўлур. Роббларига қўрқув ва уми-
дворлик ила дуо қилурлар ва ўзларига ризқ қилиб берган нарсаларимиз-
дан нафақа қилурлар. Бас, ҳеч бир жон улар учун қилиб ўтган амаллари-
нинг мукофотига беркитиб қўйилган кўз қувончларини билмас. («Сажда» 
сураси, 16-17-оятлар). 

حْهُ لَيْلً طَوِيلً يْلِ فَاسْجُدْ لَهُ وَسَبِّ وَمِنَ اللَّ
Ва тунда ҳам Унга сажда қил ва узоқ тунларда Уни поклаб ёд эт. 

(«Инсон» сураси, 26-оят)

Туннинг илоҳий ва маънавий манзараларини мушоҳада қила олиш 
учун уни мақсадли сарфлаш мажбурияти бор: 

كَانوُا قَلِيلً مِنَ اللَّيْلِ مَا يَهْجَعُونَ. وَبِالْسَْحَارِ هُمْ يَسْتَغْفِرُونَ
Улар кечалари оз ухлар эдилар. Ва улар саҳарларда истиғфор айтар 

эдилар. («Зориёт» сураси, 17-18- оятлар)

دْ بِهِ نَافِلَةً لَكَ عَسَى أنَْ يَبْعَثَكَ رَبُّكَ مَقَامًا مَحْمُودًا يْلِ فَتَهَجَّ وَمِنَ اللَّ
Кечанинг баъзисида у ила бедор бўл. Сенга нофила бўлсин. Шоядки, 

Роббинг сени мақтовли мақомда тирилтирса. («Исро» сураси, 79-оят)

Таҳажжуд намози бу ояти карима билан Пайғамбар алайҳиссаломга фарз, 
биз умматларга эса суннати муаккада қилинган. Ҳақ субҳанаҳу ва таоло бу 
муҳим суннатни давом эттирганлар ҳақида шундай марҳамат қилади:

دًا وَقِيَامًا وَالَّذِينَ يَبِيتُونَ لِرَبِّهِمْ سُجَّ
Улар тунларни Роббларига сажда қилиб, бедор ўтказадиганлардир. 

(«Фурқон» сураси, 64-оят)

Бошқа бир ояти каримада Ҳақ субҳанаҳу ва таоло шундай марҳамат қила-
ди: 

اجِدِينَ الَّذِي يَرَاكَ حِينَ تَقُومُ. وَتَقَلُّبَكَ فِي السَّ
Сенинг қоим бўлганингни… ва сажда қилувчилар ичида ҳаракатла-

нишингни кўрадиган Зотга. («Шуъаро» сураси, 218-219-оятлар)

Бу ояти кариманинг тафсирида Байдавий айтадики:

«Уммат учун беш вақт намоз фарз қилиниб, тунги намозлар суннат қилин-
ганида Расули акрам соллаллоҳу алайҳи васаллам саҳобаларининг аҳволига 
гувоҳ бўлиш мақсадида ҳужраи саодатларидан ташқарига чиқиб, саҳобалар-
нинг уйлари орасида айланганлар ва бу хонадонларни Қуръон тиловати, зикр 
ва тасбеҳ товушлари билан ари инларидек ғувиллаган ҳолатда учратганди-
лар». («Анворут-танзил», IV, 111)

F) Солиҳлар ва содиқлар билан бирга бўлиш

Қалбнинг муҳофазаси, саломатлиги ва очилиши учун солиҳлар ва содиқлар 
билан бирга бўлиш талаб қилинади. Қалб яқин бўлган кишиларнинг маънавий 
таъсири остига киради ва шу йўл билан шахсият алмашинуви бошланади. 
Руҳоният томонидан кучли бўлганлар маънавий жиҳатдан кучсиз бўлганлар-
ни таъсир остига олиб, улар учун илҳом манбаи бўладилар. Яъни содиқлар ва 
солиҳларнинг шафқат, марҳамат, руҳий назокати ва фазилатлари атрофидаги-
ларга юқади. Саҳобаи киромларнинг умматнинг энг фазилатли кишиларидан 
бўлишларининг сабаби ҳам Расулуллоҳнинг суҳбатларида бўлиб, у зот сол-
лаллоҳу алайҳи васалламнинг файзлари билан файзиёб бўлганларидир. Ҳақ 
субҳанаҳу ва таоло ояти каримада шундай марҳамат қилади:

ادِقِينَ َ وَكُونوُا مَعَ الصَّ يَا أيَُّهَا الَّذِينَ آمَنوُا اتَّقُوا اللَّ
Эй иймон келтирганлар! Аллоҳга тақво қилинглар ва содиқлар ила 

бирга бўлинглар! («Тавба» сураси, 119-оят)

Расулуллоҳ соллаллоҳу алайҳи васаллам ҳам содиқлар билан бирга бўлиш-
нинг аҳамиятини мана бу мисол билан қандай чиройли марҳамат қилганлар:

«Ёмон дўст билан яхши дўст мушк-анбар сотувчи билан темирчи 
мисолидир. Мушк-анбар сотувчи сизга ё атиридан беради, ё ўзингиз сотиб 

оласиз ёки унинг хушбўй ҳидидан баҳра оласиз. Темирчи эса ўчоғига пуф-
лаган оловидан сизга сачратиб ё либосингизни куйдиради, ё унинг бадбўй 
тутунидан озор топасиз» (Бухорий, «Сеҳр», 38)

Яна Расулуллоҳ соллаллоҳу алайҳи васаллам тирикликда бўлганидек, 
ўлгандан кейин ҳам солиҳлар билан бирга бўлишнинг аҳамиятини қуйидаги 
ҳадиси шарифида:

«Ўликларингизни солиҳ кишилар орасига дафн қилинг» (Дайламий, 
«Муснад», I, 102), дея марҳамат қилганлар.

Солиҳлар билан бирга бўлган кишилар вақт ўтиб қобилиятлари даража-
сида солиҳ бўладилар. Фосиқлар билан бирга бўлганлар эса фосиқ бўладилар. 
Шунинг учун қалб, салбий ёки ижобий бўлсин, ўзи ичида бўлган маънавий 
иқлимнинг доимий таъсири остида бўладилар. Чунки ҳар бир аъзода бир 
ирода бўлишига қарамай, фақатгина қалбда ирода йўқ ва қалб атрофидаги таъ-
сирларни ўзи қабул қилган даражада истиқоматига эргаша оладиган ҳолатда 
бўлади.

Чунончи, Луқмон алайҳиссалом ўғлига берган мана бу тавсиялар ҳам 
қалбнинг бу ҳассосиятига ишора қилиб, солиҳ олимлар билан бирга бўлиш-
нинг аҳамиятига диққатни жалб этмоқда.

«Болагинам! Олимлар билан бирга бўлгин ва уларнинг суҳбатидан ажрал-
масликка ҳаракат қилгин! Зеро, Аллоҳ таоло ёмғир билан тупроқни жонлан-
тиргандек, ҳикмат нури билан қалбларни жонлантиради». (Аҳмад ибн Ҳанбал, 
«Зуҳд», hd. no: 551)

Саҳобия аёллар Расулуллоҳ соллаллоҳу алайҳи васалламни кўришга 
кечиккан ва у зот соллаллоҳу алайҳи васаллам билан узоқ муддат учрашмаган 
фарзандларига огоҳлантириб танбеҳ берардилар. Чунончи, Ҳузайфа розиял-
лоҳу анҳу бир неча кун Пайғамбар алайҳиссаломнинг ҳузури олийларига чиқ-
магани ва суҳбатларида бўлмагани учун оналари томондан койиш эшитганлар. 
Ҳузайфа ҳазратлари бу ибратли ҳодисани шундай ривоят қиладилар:

Онам мендан: «Пайғамбар алайҳиссалом билан охирги маротаба қачон 
учрашдинг?» дея сўрадилар.

«Бир неча кундан бери у зот соллаллоҳу алайҳи васаллам билан учрашол-
мадим», дедим.

Мендан жаҳллари чиқди ва қаттиқ койидилар. 

«Шошманг, жаҳл қилманг!» дедим. «Ҳозироқ Расулуллоҳ соллаллоҳу 
алайҳи васалламнинг ёнларига бораман, у зот билан бирга шом намозини адо 
этаман, кейин менинг ва сизнинг ҳаққимизда истиғфор айтишларини сўрай-
ман», дедим. (Термизий, «Маноқиб», 30; Аҳмад ибн Ҳанбал, «Муснад», V, 391-2)

4. Зокир қалблар

Бу савиядаги қалб зикр билан мунаввар бўлган, нафсига руҳонияти 
ҳукмрон бўлган, иймон жавҳари қалб жавҳари билан бирлашган ва иймон 
мукаммал эътиқод даражасига етган бўлади.

Ҳақ таоло зикрни буюк ибодат дея тавсиф этади ва иймон келтирганларга 
зикрда давомли бўлишларини ояти карималарда шундай марҳамат қилади:

ِ أكَْبَرُ وَلَذِكْرُ اللَّ
...Албатта, Аллоҳнинг зикри улуғдир... («Анкабут» сураси, 45-оят). 

فَاذْكُرُونِي أذَْكُرْكُمْ وَاشْكُرُوا لِي وَلَ تَكْفُرُونِ
Бас, Мени зикр қилинг, сизни эсларман. Ва Менга шукр қилинг, куфр 

келтирманг. («Бақара» сураси, 152-оят).

Аллоҳ таоло зикрнинг ҳақиқатига етганлар ва уни бутун фоний лаззат-
ларнинг энг устуни деб билган бандаларини мадҳ қилмоқда, уларнинг дунё 
зийнатларига алданмасликларини ва қалбларини зикр билан ҳузур ҳолатига 
эришишини шундай марҳамат қилади:

ألََ بِذِكْرِ الل تَطْمَئِنُّ الْقُلُوبُ
Улар иймон келтирган ва Аллоҳнинг зикри ила қалблари ором топ-

ганлардир... («Раъд» сураси, 28-оят)

Ҳақ субҳанаҳу ва таоло:

اكِرَاتِ َ كَثِيرًا وَالذَّ اكِرِينَ اللَّ وَالذَّ
Албатта, муслимлар ва муслималар, мўминлар ва мўминалар, давом-

ли итоаткор эркаклар ва давомли итоаткор аёллар, садоқатли эркаклар 
ва садоқатли аёллар, сабрли эркаклар ва сабрли аёллар, хушуъли эрка-
клар ва хушуъли аёллар, садақа қилувчи эркаклар ва садақа қилувчи 
аёллар, рўза тутувчи эркаклар ва рўза тутувчи аёллар, фаржларини 
сақловчи эркаклар ва (фаржларини) сақловчи аёллар, Аллоҳни кўп зикр 
қилувчи эркаклар ва (Аллоҳни кўп) зикр қилувчи аёллар – ўшаларга 
Аллоҳ мағфиратни ва буюк ажрни тайёрлаб қўйгандир. («Аҳзоб» сураси, 
35-оят) ояти каримаси билан зикрда давом этган эркаклар ва аёлларни алоҳи-
да-алоҳида эътироф этмоқда.

Аллоҳнинг зикрида бардавомлик қалбда Аллоҳ таолога муҳаббат ниҳол-
ларини ўстиради ва уни фоний муносабатлардан узоқлаштириб, Аллоҳнинг 

муҳаббати билан лиммо-лим тўлдиради. Расулуллоҳ соллаллоҳу алайҳи васал-
лам шундай марҳамат қиладилар:

«Аллоҳни севишнинг аломати – Аллоҳ таолони зикр қилишни сев-
моқлик». (Суютий, «Ал-Жомеъус-сағир», II, 52)

Бу жиҳатдан зикрдан маҳрум кишилар, Аллоҳ муҳаббатидан бебаҳра 
қолганлари учун илоҳий огоҳлантириш остидалар.49 Ояти каримада зикрдан 
узоқлашишнинг таҳликаси шундай билдирилмоқда: 

بِيلِ  ونَهُمْ عَنِ السَّ حْمنِ نقَُيِّضْ لَهُ شَيْطَانًا فَهُوَ لَهُ قَرِينٌ. وَإِنَّهُمْ لَيَصُدُّ وَمَنْ يَعْشُ عَنْ ذِكْرِ الرَّ
وَيَحْسَبُونَ أنََّهُمْ مُهْتَدُونَ. حَتَّى إِذَا جَاءَنَا قَالَ يَا لَيْتَ بَيْنِي وَبَيْنَكَ بُعْدَ الْمَشْرِقَيْنِ فَبِئْسَ الْقَرِينُ

Ким Роҳманнинг эслатмасидан шабкўр бўлиб олса, унга бир шайтон-
ни бириктириб қўюрмиз, бас, у унга «яқин» бўлур. Албатта, улар (шай-
тонлар) аларни йўлдан тўсурлар ва улар ўзларини шак-шубҳасиз ҳидоят 
топувчилар деб ҳисоблайдилар. Ҳузуримизга келганда: «Қани энди мен 
билан сенинг оранг мағриб ила икки машриқчалик узоқ бўлса эди. Бас, 
қандай ҳам ёмон «яқин» а!» – дер. («Зуҳруф», 36–38-оятлар)

Шу сабабли инсон ўзини истиқоматдан адаштирадиган ва залолат гир-
добларига туширадиган шайтондан Аллоҳни зикр қилиш сурати билан ҳимо-
яланишга ва чиройли хулқ соҳиби бўлишга ҳаракат қилиши керак. Чиройли 
хулқ ва чиройли хислатлар эса фақат Ҳақ субҳанаҳу ва таолодан қўрқиш, Уни 
қаттиқ севиш ва Уни кўп зикр қилиш билан эришилади.

Ҳазрати Али розияллоҳу анҳу зикр мажлисларини мақтар ва зикрга 
ташвиқ қилиб, шундай дердилар:

«Зикр ва Аллоҳнинг неъматларини эсламоқ учун жам бўлинган маж-
лислардан фазилатлироқ яна нима бўлиши мумкин? Расулуллоҳ соллаллоҳу 
алайҳи васаллам ва саҳобаи киромлар ҳалқа бўлиб йиғилар ва Аллоҳни зикр 
қилардилар».

Зикрнинг маънода бўлганидек, моддага ҳам таъсири бор гап. Ояти каримада: 

ِ عَلَيْهِ إِنْ كُنْتُمْ بِآيَاتِهِ مُؤْمِنِينَ ا ذُكِرَ اسْمُ اللَّ فَكُلُوا مِمَّ
Агар Унинг оятларига иймон келтирувчилардан бўлсангиз, устида 

Аллоҳнинг исми зикр қилинган нарсадан енг! («Анъом» сураси, 118-оят) дея 
марҳамат қилиш билан шу ҳақиқатга ишора қилинади.



49. Қаранг Зумар сураси, 22-оят.

Зикрнинг ҳам ҳар хил тури бор. Аллоҳни шундай ёки бундай зикр қилин-
глар, деган бирор бир буйруқ йўқ. Ҳар бир зикрнинг ўзига хос тажаллийлари 
бор. Қиймат, рутба ва самара жиҳатидан зикрларнинг энг чиройлиси исми 
аъзам зикридирки, у ҳам умимий ўлароқ исми жалол, яъни «Лафзатуллоҳ» дея 
қабул қилинган. Бу исм бутун исмларнинг маъноларини ўзида жамлаган. Шу 
сабабли исми жалолнинг бошқа исмларга нисбатан ўзига хос бир кайфияти 
бор. Масалан, бошидаги « ا » (Алиф) олиб ташланса « لل » (лиллаҳ) бўлади. 
Биринчи « ل » (лом) ҳарфи олиб ташланса « له » (лаҳу) бўлади. Иккинчи « ل » 
(лом) ҳарфи олиб ташланса « ه » (ҳу) қолади. Буларнинг ҳар бири Аллоҳ тао-
лога ишора қилади.

Бир ҳадиси шарифда коинотнинг тик туришини ҳам ҳатто Аллоҳ зикри-
нинг давомийлиги билан боғлиқ экани таъкидланиб:

«Ер юзида «Аллоҳ», «Аллоҳ» деган бир киши қолса ҳам қиёмат бўл-
майди» (Муслим, «Иймон», 234) дея марҳамат қилинмоқда.

Лафзи жалол махсус ва ихлосли бандалар жиддий аҳамият берган зикр 
ҳисобланади. Бу зикрда бардавом бўлган бандалар кўпайгани сари қиёмат 
бўлмайди. Бундай бандалар шундай кайфиятдаги бандаларки, Аллоҳ азза ва 
жалла диний ҳаётни улар билан бирга асраб-авайлайди. Улар қайси ҳудуд ва 
маконда бўлсалар, у ер муҳофаза остида бўлади.

Калимаи тавҳид зикри ҳам, ҳадиси шарифларда давомли тавсия қилинади. 
Чунончи, улардан бирида Пайғамбар соллаллоҳу алайҳи васаллам:

الل » ال  اله   зикрини кўп такрорлаш билан иймонингизни янгилаб ل 
туринг», (Ҳоким, «Мустадрак», IV, 285/7657) дея марҳамат қилганлар.

Ўз вақтида дунёни бошқариш ҳаққига эга бўлган Сулаймон алайҳиссалом 
ҳам: «Менинг салтанатим ўткинчидир. Тавҳид зикри олиб келадиган салтанат 
эса абадийдир», деб марҳамат қилган.

Зикрлар ичида билхосса калимаи тавҳид жамоат бўлиб зикр қилиниши-
нинг ўзига хос бир ўрни бор. Чунончи, саҳобалардан Шаддод ибн Авс рози-
яллоҳу анҳудан ривоят қилинган мана бу ҳадисда бу борада шундай ишора 
қилинади:

«Пайғамбар соллаллоҳу алайҳи васаллам билан бирга бўлган кунларимиз-
нинг бирида бизга қарата:

«Орангизда бирор бегона борми?!» дея сўрадилар. Бу ерда «бегона» 
ифодаси билан яҳудий ёки насронийларни назарда тутган эдилар. 

«Йўқ, ё Расулуллоҳ», дедик.

Шунда Расулуллоҳ соллаллоҳу алайҳи васаллам эшикларни ёпишни 
буюрдилар ва:

«Қўлларингизни кўтаринглар ва «Ла илаҳа иллаллоҳ» денглар!» дея 
марҳамат қилдилар».

Шаддод ибн Авс розияллоҳу анҳу бу зикр мажлисининг давомини шундай 
нақл қиладилар:

«Қўлларимизни бир муддат кўтариб, айтилган тарзда («Ла илаҳа иллал-
лоҳ» деб) зикр қилдик. Ортидан Расулуллоҳ соллаллоҳу алайҳи васаллам қўл-
ларини туширдилар ва шундай дуо қилдилар:

«Аллоҳим, Сенга ҳамду сано бўлсин! Роббим, мени шу жумла билан 
юбординг. Уни (айтишни ва вазифамни адо этишни) менга буюрдинг. Бунинг 
эвазига менга жаннатни ваъда қилдинг. Сен ваъдангдан асло қайтмай-
сан!» 

Кейинчалик Расулуллоҳ соллаллоҳу алайҳи васаллам саҳобаларга шундай 
марҳамат қилдилар:

«Сизларга муждалар бўлсин! Батаҳқиқ Аллоҳ таоло ҳаммангизни 
кечирди». (Аҳмад ибн Ҳанбал, «Муснад», IV, 124)

Яна бир бошқа ҳадиси шарифда эса шундай марҳамат қилинади:

«Ла илаҳа иллаллоҳ», Аллоҳ даргоҳида ўрни ва қадри ғоятда буюк 
бўлган иборадир. Ким мукаммал ихлос ва садоқат билан уни айтса, 
Аллоҳ уни жаннатга киритади. Кимда-ким уни ихлоссиз, шунчаки тили-
да айтса, жони ва моли муҳофаза қилинади, лекин эртага Аллоҳнинг 
ҳузурига борганида Аллоҳ бу ишининг ҳисобини сўрайди». (Ҳайсамий, 
«Мастауз-завоид», I, 26)

Ҳар доим Аллоҳнинг зикри ва илоҳий кузатувда эканининг тафаккури 
ичра бўлиш заруратини таъкидлаган мана бу ҳадиси шариф ҳам диққатга 
моликдир:

«Аллоҳни унутиб кераксиз ва ортиқча гаплашишларга ғарқ бўл-
манг. Чунки Аллоҳни унутадиган сўзлар билан ўтган суҳбатлар қалбни 
қотиради. Аллоҳдан энг узоқда бўлган киши эса қалби қотган кишидир». 
(Термизий, «Зуҳд», 62)

Калимаи тавҳид зикри ўлим лаҳзаларида ҳам жуда муҳимдир. Ҳадиси 
шарифда шундай марҳамат қилинади:

«Кимнинг (ҳаётдаги) энг охирги сўзи ل اله ال الل бўлса у киши жаннатга 
тушади». (Абу Довуд, «Жаноиз», 15-16/3116)

Расулуллоҳ соллаллоҳу алайҳи васаллам маънавий таълим борасида саҳо-
баи киромларнинг истеъдодига кўра зикр таълимини берар эдилар. Умму 
Ҳоний билан бўлиб ўтган мана бу суҳбатлари бунинг чиройли бир мисолидир:

Абу Толибнинг қизи Умму Ҳоний розияллоҳу анҳо Расулуллоҳ соллал-
лоҳу алайҳи васалламга мурожаат қилиб:

«Ё Расулуллоҳ! Мен қаридим ва ожиз бўлиб қолдим. Менга ўтирган жой-
имда адо эта оладиганим бир ибодат тавсия қиласизми?» дея сўради.

Шундан кейин Расулуллоҳ соллаллоҳу алайҳи васаллам:

«Юз марта «Субҳаналлоҳ», юз марта «Алҳамдулиллаҳ» ва юз марта 
«Ла илаҳа иллаллоҳ» денг», дея марҳамат қилдилар. (Ибн Можа, «Адаб», 56; 
Аҳмад ибн Ҳанбал, «Муснад», VI, 344)

Хулоса қилиб шуни айтиш жоизки, Аллоҳнинг зикри бандани мосуво 
зулматидан халос қилиб, Ҳаққа эришишнинг ягона омили бўлган Аллоҳнинг 
муҳаббати билан нурафшон қилиши демакдир. Бу дунёда Роббимизни қанчалик 
зирк эта олсак, эртага охиратда илоҳий дийдорга шу нисбатда ноил бўламиз. 
Шу сабабли динимиздаги зикру тасбеҳларнинг улуғворлигига аҳамият бериши-
миз шарт. Қолаверса, зикрнинг баракоти кўнгилларда бунёд бўлгани учун ҳам 
Аллоҳ билан бўлганлар «Ҳар тунни Қадр, ҳар кўрганни Хизр деб билиш» дасту-
рига диққат қилганлар. Чунки зикрдан мунаввар кўнгиллар ҳар бири айри бир 
кўринишлар ичра Ҳаққа очилган муҳаббат ва дийдор деразаларидир. Валҳосил, 
Ҳаққа борадиган йўллар махлуқотнинг нафаси саноғича бордир.

5. Тирик қалблар

Пайғамбарлар ва авлиёуллоҳларнинг қалблари тирик қалблар ҳисобла-
нади. Бундай кишиларда Аллоҳ таолонинг баъзи сифатлари тажаллий этган 
бўлади. Тирик қалбли бўлган кишилар Аллоҳ азза ва жалла, Расулуллоҳ 
соллаллоҳу алайҳи васаллам ва Қуръони Карим хулқи билан камол топган 
кишилардир.

Ҳижрий саккизинчи асрда яшаган улуғ валийлардан Нажмиддин Кубро 
Ҳазратлари талабалари билан бирга бир солиҳ зотнинг жанозасида иштирок 
этадилар. Марҳумни дафн қилгандан кейин динга талқин қилинаётган сирада 
Нажмиддин Кубро Ҳазратлари табассум қиладилар. Талабалари устозлари-
нинг шундай ҳолатда табассум қилганидан ҳайратланиб, бу жилмайишнинг 
ҳикматини сўрайдилар. Ҳазрат изоҳлашни лозим кўрмайдилар. Лекин қай-
та-қайта сўралгач шундай дейдилар:

«Одатда талқинни тириклар ўликка нисбатан қилади. Ҳолбуки бу ерда 
талқин қилаётган кишининг қалби ғофил, мозорга кирган маййитнинг эса 

қалби тирик. Бир ғофилнинг қалбан тирик бўлган кишига талқин беришига 
таажжуб қилдим».

Аллоҳ таолони мудом зикр қилаётган қалблар Унинг ҳимояси ва муҳо-
фазасига киради. Ана ўшанда қалб илоҳий асрор дунёсига қараб йўл ола 
бошлайди. Илоҳий оламнинг сирлари жисмнинг ҳақиқати, одамзод ва коинот-
нинг асрори пайдо бўла бошлайди. Банда қалби солим тажаллиларига муяссар 
бўлади.

Ҳақ таоло шундай марҳамат қилади:

بُكُمْ عِنْدَنَا زُلْفَى إِلَّ مَنْ آمَنَ وَعَمِلَ صَالِحًا  وَمَا أمَْوَالكُُمْ وَلَ أوَْلدَُكُم بِالَّتِي تُقَرِّ
عْفِ بِمَا عَمِلُوا وَهُمْ فِي الْغُرُفَاتِ آمِنوُنَ فَأوُلئِكَ لَهُمْ جَزَاءُ الضِّ

На молу дунёларингиз ва на бола-чақаларингиз сизни Бизнинг ҳузу-
римизга яқин қила олмас. Аммо ким иймон келтирган ва солиҳ амал 
қилган бўлса, ана ўшаларгагина қилган амаллари туфайли кўпайтирил-
ган мукофот бордир. Улар (жаннат) болохоналарида омонликдадирлар. 
(«Сабаъ» сураси, 37-оят)

Яна бир бошқа ояти каримада шундай марҳамат қилмоқда:

َ بِقَلْبٍ سَلِيمٍ يَوْمَ لَ يَنْفَعُ مَالٌ وَلَ بَنوُنَ. إِلَّ مَنْ أتََى اللَّ
У Кунда на мол ва на ўғиллар манфаат бермас. Ким Аллоҳ ҳузурига 

саломат қалб ила келса, мустасно. («Шуъаро» сураси, 88-89-оятлар)

Демак, Ҳаққа фақат покланган, саломатликка эришган қалб воситасида 
эришилади. Барча ибодатларда бу ҳақиқат ниҳоятда муҳимдир. Чунончи, ояти 
каримада қурбон ибодати билан боғлиқ шундай марҳамат қилинади: 

َ لحُُومُهَا وَلَ دِمَاؤُهَا وَلَكِنْ يَنَالهُُ التَّقْوَى مِنْكُمْ لَنْ يَنَالَ اللَّ
Уларнинг гўштлари ҳам, қонлари ҳам зинҳор Аллоҳга етмас. Лекин 

Унга сиздан тақво етадир. Шундай қилиб, сизни ҳидоят қилгани эвази-
га Аллоҳга такбир айтишингиз учун уларни сизга беминнат хизматкор 
қилиб қўйди. Яхшилик қилувчиларга башорат бер. («Ҳаж» сураси, 37-оят)

Илоҳий хазиналар ва сирлар одамзодга туҳфа қилинган. Ҳақ субҳанаҳу 
ва таоло улуғ зотини инсоннинг қудсий фитрати билан танитишни мурод 
қилибди. Шу сабабли, қачонки, одамзод шарафини, қадр-қиймати, ўзлиги ва 
мукаррамлигини идрок эта олсагина, ана ўшанда ҳақиқий маънода Ҳазрати 
Инсон бўлади.

Иймон билан вафот топишнинг илоҳий нашвалар ва сафоларга эришиш-
нинг йўли тирик қалб билан давомли эҳсон ҳолатида яшашдан ўтади.

Аллоҳ азза ва жалла жумламизга ўлмасдан аввал мана шундай қалбга 
соҳиб бўлишни ва шу билан Роббимизни ҳар доим зикр қилишни насиб айла-
син!

Амин!..

Тўфони билан ер юзини куфрдан поклаган 
ҲАЗРАТИ НУҲ  

алайҳиссалом

Нуҳ алайҳиссалом Қуръони Каримда ва Пайғамбар алайҳиссаломнинг 
ҳадиси шарифларида муҳим ўрин эгаллайди. Улул-азм пайғамбарлардан ҳисо-
бланади.50 Қуръон Каримда ҳар хил василалар билан қирқ уч ерда исми 
шарифлари зикр қилинган. Йигирма саккиз оятдан ташкил топган, 71-сура ҳам 
у зотнинг номи билан аталади. Машҳур тўфон сабабли башариятнинг «Иккин-
чи отаси» саналади.

Идрис алайҳиссалом самога кўтарилганидан кейин одамлар ҳақиқатни 
йўқотиб, бут ва ҳайкалларга сиғина бошладилар. Шундан кейин Нуҳ алайҳис-
салом қавмига пайғамбар қилиб юборилди.

Ҳазрати Нуҳ алайҳиссаломнинг ҳақиқий исмлари «Яшкур», «Сокин» ёки 
«Абдулғаффор» экани таъкидланади. Лақаблари «Нажиюллоҳ» («Аллоҳ нажот 
берган») ва «Шайхул Анбиё» («Набийларнинг узоқ умр кўргани»)дир. Қола-
верса, «Саййидул Анбиё» бўлган пайғамбарлар орасида ҳам исми шарифлари 
зикр қилинмоқда.51

Идрис алайҳиссалом самога кўтарилгандан кейин у зотга эргашганлардан 
Вадд, Суво, Яғус, Яуқ ва Наср динда давом этиб, таблиғ қилдилар ва одамлар 
орасида юксак мавқеларга муносиб кўрилдилар. Вафот этганларида уларни 
эслаш учун шайтонларнинг ташвиқоти билан ҳайкаллари қурилди. Халқ вақт 
ўтиши билан бутпарастга айланди. Бу ҳайкалларда илоҳий қудрат борлигига 
ўзларини ишонтирдилар.

Ибн Аббос розияллоҳу анҳумо шундай дейдилар:

«Нуҳ алайҳиссаломнинг қавмидаги бутлар кейинчалик арабларга кўчган. 
Яъни Вадд деган бут Думатул Жандал бўлиб, у Калб қабиласига оид эди. Суво 
деган бут Ҳузайл эди. Яғус номли бут Мурод қабиласига оид эди. Кейинчалик 
Бану Ғутайфники бўлди. Сабаъга яқин Журф деган мавқеда эди. Яъуқ Ҳама-
донга оид эди. Наср – Ҳумайрнинг Оли Зил Қоланики эди. Бу бутларнинг ном-
лари аслида Нуҳ қавмидаги солиҳ инсонларга оид эди. Солиҳлар вафот этгач, 

50. Улул-азм пайғамбарлар – энг юксак даражадаги пайғамбарлар бўлиб, улар Муҳаммад соллаллоҳу 
алайҳи васаллам, Иброҳим алайҳиссалом, Мусо алайҳиссалом, Ийсо алайҳиссалом ва Нуҳ 
алайҳиссаломдирлар.

51. Қаранг: Ҳоким, «Мустадрак», II, 596/4007.

шайтон у зотларнинг қавмларига: «Солиҳ кишилар ўтирган жойларда (улар-
нинг хотирасига) ҳайкаллар қуринглар ва уларнинг номларини беринглар», 
деб даъват қиларди. Халқ бу талқинларга эргашиб, шайтоннинг айтганини 
қилди. Бидоятда сиғиниш йўқ эди. Фақатгина бу зотлар вафот этишганидан 
сўнг улар ҳақидаги маълумотлар унутилди ва оқибатда жоҳил халқ бу бутларга 
сиғина бошлади». (Бухорий, «Тафсир», 71/1)

Фақат Куфа тарафларда бутпарастлар йўқ бўлиб, у ерда тавҳид эътиқоди-
ни давом эттираётган бир қавм бор эди. Нуҳ алайҳиссалом ҳам шу қавмдан 
эди.

Нуҳ алайҳиссалом баъзан чўпонлик, вақт-вақти билан эса тижорат билан 
шуғулланарди. Қавмнинг бошида Қобилнинг наслидан бўлган Дармасил деган 
золим киши бош эди.

Ҳар бир қабиланинг алоҳида бути бўларди. Ҳар бир бутнинг ўз хизмат-
кори бор эди. Ҳазрати Нуҳ алайҳиссаломга бу ишлар кулгили туюларди. Ўша 
даврларда ахлоқсизлик ва бутпарастлик ҳаддан ошиб кетган эди.

Нуҳ алайҳиссалом қавмининг ўзига хос хусусиятлари

1. Бутпараст эдилар.

Уларнинг бу хусусиятлари ояти каримада шундай марҳамат қилинади: 

ا وَلَ سُوَاعًا وَلَ يَغُوثَ وَيَعُوقَ وَنَسْرًا وَقَالوُا لَ تَذَرُنَّ آلِهَتَكُمْ وَلَ تَذَرُنَّ وَدًّ
Ва улар: «Илоҳларингизни ҳеч тарк қилманглар ва албатта, Ваддни 

ҳам, Суваъни ҳам, Яғусни ҳам, Яъуқни ҳам ва Насрни ҳам тарк қил-
манг», – дедилар. («Нуҳ» сураси, 23-оят)

Бутлар ва бутпарастлар инсоният тарихида кишиларни ҳар доим ҳақ йўли-
дан чиқариб, залолат ва адашишга бошладилар. Эҳтиром ва хотирланиш учун 
қурилган ҳайкаллар вақт ўтиши билан сиғиниладиган бутларга айлантирилди.



Кишилар ишонган ва қуллик қилган илоҳ бир неча моддий шакллар тим-
солида кўрилиб, тасаввур қилиниши «антропоморфист» ақийда дейилади. 
Бу ақийда одамларни аниқ шаклларга сиғинишга ва алалоқибат бутпараст-
ликка бошлайди. Тавҳид динларида эса «мутеал», яъни барча оламлардан ва 
тасаввурлардан ҳам улуғ бир Аллоҳ эътиқоди бор. Бу эътиқод инсон онги-
ни моддиятдан узоқлаштириб, мужаррад (озод, ҳур) маъноларга йўналтира-
ди. Моддадан ҳам юксакда бўлган маънавий ҳақиқатларни тўлақонли англаб 
олишга ҳаракат қилади. Лекин башар зеҳни бу мартаба эришиш ўрнига осон 
кўринганига қочиб, аввало, Аллоҳни моддийлаштириш ва ташбеҳ этиш, яъни 

Уни ўзининг дунёвий ўлчамлари ичра тасаввур қилишдек хатоликка йўл қўяди. 
Мана шу нарса инсониятнинг бутпарастликка юз тутишига сабаб бўлган.

Ислом дини эса инсондаги бу мойилликни энг чиройли тарзда поклаб, 
онгни Аллоҳ таолони ҳар қандай бир жисмга ўхшатишдан қайтаради. Инсон-
лар мужаррадни мушаххосга айлантириб, тоаббудга юзланишдай залолатга 
кетмасликлари учун сурат ва ҳайкални маъқулламайди. Сурат ва ҳайкалнинг 
яна бир зарари хаёлот кучига путур етказиб, кишини юксак маъноларни 
тасаввур ва идрок этиш истеъдодини сўқирга айлантиришидир.

Пайғамбар соллаллоҳу алайҳи васаллам қабр зиёратларидаги ҳаддан оши-
шлар кишиларни бутпарастликка бошлагани учун аввалига бу зиёратлардан 
қайтарганлар, фақат тавҳид эътиқоди бутунлай ўрнашганидан кейин мана бу 
ҳадиси шарифлари билан қабр зиёратларига рухсат берганлар:

«Сизларни қабр зиёратидан қайтарган эдим. Энди қабрларни зиёрат 
қилишингиз мумкин» (Муслим, «Жаноиз», 106)

«…Қабрларни зиёрат қилмоқчи бўлганлар, зиёрат қилаверсин. Чунки 
қабр зиёрати бизга охиратни эслатади». (Термизий, «Жаноиз», 60)

Шундай экан қабр зиёратлари ўлимни эслаш, маййитга дуойи фотиҳа 
ҳадяси юбориш, яъни Қуръони Каримни ўқиш ва охиратни тафаккур қилиш 
учун тавсия қилинган.

Маънавият улуғларининг қабрлари ёнида қилинган дуо ва истакларни ҳам 
уларнинг ҳаққи-ҳурмати Ҳақ субҳанаҳу ва таолодан сўраш тарзида бўлиши 
керак. Чунки бандадан сўралиши бандани ширкка бошлайди. Чунончи, Нуҳ 
алайҳиссалом қавмида ҳам шундай бўлган эди.

Аллоҳ азза ва жалла ҳеч бир яратиққа ўхшамаганини, яъни «муҳолафатун 
лил-ҳавадис» сифатига соҳиб бўлгани учун буд ва шаклдек ҳар хил башарий 
тасаввурдан устундир. Шайх Шиблий Ҳазратлари шундай марҳамат қилади-
лар: 

«Аллоҳ таолони ўйларингизда англаб, хаёлингизда бир қолипда тасаввур 
қилганингизни санаганингизда, бу ўй-хаёллар сизга қайтарилади. Чунки бу тур 
ўйлар сиз уйдирган («муҳдас») ва сиздек кейин бўладиган («масну») нарсалар».

Бу ерда Шиблий ҳазратлари кейин бўлган («муҳдас») билан «қадим»-
нинг бир-биридан фарқланиши лозимлигини, одамлар учун Ҳақ субҳанаҳу ва 
таолони танишнинг ягона йўли Унинг Ўзи билдирган сифат ва хусусиятлар 
эканини ва бундан бошқа бир йўл йўқлигини баён қилмоқда. Шу билан бирга, 
ваҳийнинг билдирганларни бир четга суриб, Уни гавдалантиришга ҳаракат 
қилиш, албатта, кишини қайғули ва ачинарли оқибатларга судрайди.

Ҳақ субҳанаҳу ва таоло башар идрок тасаввуридан ақл бовар қилмас 
даражада устун эканини англатмоқ учун олимларимиз шу вожиз каломни 
айтганлар:

ُ وَرَاءَ ذلِكَ كُلُّ مَا خَطَرَ بِبَالِكَ وَاللَّ
«Аллоҳ таоло билан боғлиқ хаёлингга қандай ўй келса келсин, шуни бил-

гинки, Аллоҳ ундан покдир».

Ақл – муҳдас (кейин яратилган)дир. Ҳақ субҳанаҳу ва таолони бу муҳдас 
яратиқ билан идрок ва тасаввур қилишнинг имкони йўқ. Лекин Мусо алай-
ҳисссалом Ҳақ субҳанаҳу ва таоло билан гаплашганда буюк бир маънавий 
кўтаринкилик ҳис қилдилар. Бу завқнинг иштиёқ ва жозибаси билан Ҳақ 
субҳанаҳу ва таолони кўришни истади ва бу истагини қайта-қайта баён этди. 
Бу ояти каримада шундай марҳамат қилинади:

قَالَ رَبِّ أرَِنِي أنَْظرُْ إِلَيْكَ قَالَ لَنْ تَرَانِي وَلَـكِنِ انْظرُْ إِلَى الْجَبَلِ فَإِنِ اسْتَقَرَّ مَكَانَهُ فَسَوْفَ تَرَانِي
Мусо: «Роббим, менга (жамолингни) кўрсат, Сенга назар солай», – 

деди. У Зот: «Мени ҳеч кўра олмассан. Лекин тоққа назар сол, агар у 
ўрнида собит тура олса, бас, Мени кўрасан», – деди... («Аъроф» сураси, 143-оят)

Ҳақ субҳанаҳу ва таолони мушоҳада қилиш даражасига кўра фақат жан-
нат аҳлининг бир қисмига насиб бўлади.

2. Нуҳ алайҳиссаломнинг қавми ҳаддан ташқари золим ва адашган киши-
лар эди. Ояти каримада уларнинг бу зулм ва адашганлиги шундай марҳамат 
қилинади:

إِنَّهُمْ كَانوُا هُمْ أظَْلَمَ وَأطَْغَى
...Чунки улар ўта золим ва ўта туғёнга кетган эдилар. («Нажм» сураси, 

52-оят)

3. Фосиқ эдилар. Аллоҳ таоло шундай марҳамат қилади:

إِنَّهُمْ كَانوُا قَوْمًا فَاسِقِينَ
...Албатта, улар фосиқ қавм эдилар. («Зориёт» сураси, 46-оят)

4. Ёмонликларга берилган эдилар. Ояти каримада уларнинг бу сифати 
шундай марҳамат қилинади:

إِنَّهُمْ كَانوُا قَوْمَ سَوْءٍ

Албатта, улар ёмон қавм эдилар... («Анбиё», 77-оят)

5. Виждонсиз эдилар. Ояти каримада марҳамат қа шафқат ҳисларидан 
маҳрум бўлган Нуҳ қавмининг бу сифатлари Қуръони Каримда шундай марҳа-
мат қилинмоқда:

إِنَّهُمْ كَانوُا قَوْمًا عَمِينَ
...Ҳақиқатда, улар кўр қавм эдилар. («Аъроф» сураси, 64-оят)

6. Жуда қайсар эдилар. Нуҳ алайҳиссаломнинг қавми табиатлари куфрга 
ва гуноҳга одатланган, дунёда қайсарликни принцип қилиб олган кишилар 
эди. Улар охиратда ҳам шу қайсарликларида давом этадилар, ўзларига пайғам-
бар келганини қабул қилмайдилар.

Расулуллоҳ соллаллоҳу алайҳи васаллам шундай марҳамат қилдилар:

«Нуҳ ва унинг уммати қиёмат куни келадилар. Аллоҳ таоло Ҳазрати 
Нуҳга:

«Таблиғ қилдингми?» деб сўрайди.

Нуҳ алайҳиссалом:

«Ҳа, эй Роббим, таблиғ қилдим», деб жавоб беради. Кейин Аллоҳ 
таоло Нуҳ алайҳиссаломнинг умматига қарата:

«Нуҳ сизларни таблиғ қилдими?» деб сўраганида улар:

«Йўқ, бизга ҳеч қандай пайғамбар келмади», деб жавоб беришади.

Шунда Аллоҳ таоло Нуҳ алайҳиссаломга:

«Сенинг рост сўзлаётганингга ким гувоҳлик беради?» деб сўрагани-
да, Нуҳ алайҳиссалом :

«Ҳазрати Муҳаммад соллаллоҳу алайҳи васаллам ва у зотнинг умма-
ти гувоҳлик беради», дейди. Улар Нуҳнинг таблиғ қилганига гувоҳлик 
берадилар».

Бу ҳадиси шарифнинг ровийси қўшимча қилиб шундай дейди:

«Чунончи, ояти каримада Муҳаммад соллаллоҳу алайҳи васаллам ва 
умматларининг бошқа пайғамбарлар ва умматлар ҳақида шоҳидлик қилиши 
очиқ-ошкора билдириляпти:

سُولُ عَلَيْكُمْ شَهِيدًا ةً وَسَطًا لِتَكُونوُا شُهَدَاءَ عَلَى النَّاسِ وَيَكُونَ الرَّ وَكَذلِكَ جَعَلْنَاكُمْ أمَُّ

Ана шундай қилиб, одамлар устидан гувоҳ бўлишингиз ва Расул 
устингиздан гувоҳ бўлиши учун сизларни ўрта уммат қилдик... («Бақара» 
сураси, 143-оят) (Бухорий, «Тафсир», 2/13, «Анбиё», 3; Термизий, «Тафсир», 2/2965).

Аллоҳ азза ва жалла, дарҳақиқат, адашган бу қавмга Ҳазрати Нуҳ алайҳис-
саломни юборди. Ояти каримада шундай марҳамат қилинади:

إِنَّا أرَْسَلْنَا نوُحًا إِلَى قَوْمِهِ أنَْ أنَذِرْ قَوْمَكَ مِنْ قَبْلِ أنَْ يَأْتِيَهُمْ عَذَابٌ ألَِيمٌ
Албатта, Биз Нуҳни: «Қавмингни уларга аламли азоб келишидан 

аввал огоҳлантир», деб ўз қавмига расул қилиб юбордик. («Нуҳ», 1-оят)

Узун таблиғ йиллари

Нуҳ алайҳиссалом эллик ёшга кирганларида Жаброил алайҳиссалом 
келиб, у зотнинг Аллоҳ томонидан пайғамбар бўлганликларини билдирдилар 
ва шундай дедилар: 

«Дармасил ва қавмингизнинг ёнига боринг, уларга тавҳид эътиқодини 
таблиғ этинг!»

Ҳазрати Нуҳ алайҳиссалом умрининг охиригача тавҳид эътиқодини 
таблиғ қилишига оид сўз (мисоқ) берди. Қуръони Каримда шундай марҳамат 
қилинади: 

ينَ مِيثَاقَهُمْ وَمِنْكَ وَمِنْ نوُحٍ وَإِبْرَهِيمَ   وَإِذْ أخََذْنَا مِنَ النَّبِيِّ
وَمُوسَى وَعِيسَى ابْنِ مَرْيَمَ وَأخََذْنَا مِنْهُم مِيثَاقًا غَلِيظًا

Набийлардан аҳду паймонларини олганимизни эсла! Сендан, Нуҳдан, 
Иброҳимдан, Мусодан ва Ийсо ибн Марямдан ҳам. Ва улардан салмоқли 
аҳду паймон олдик. («Аҳзоб» сураси, 7-оят)

 وَلَقَدْ أرَْسَلْنَا نوُحًا إِلَى قَوْمِهِ إِنِّي لَكُمْ نَذِيرٌ مُبِينٌ. 
َ إِنِّي أخََافُ عَلَيْكُمْ عَذَابَ يَوْمٍ ألَِيمٍ أنَْ لَ تَعْبُدُوا إِلَّ اللَّ

Батаҳқиқ, Нуҳни ўз қавмига: «Албатта, мен сизларга очиқ-ойдин 
огоҳлантирувчиман… Аллоҳдан ўзгага ҳеч ибодат қилманглар, албатта, 
мен сизларга аламли Куннинг азоби бўлишидан қўрқаман», – дегизиб 
юбордик. («Ҳуд» сураси, 25-26-оятлар)

Нуҳ алайҳиссалом дастлабки йилларда вазифаларини яширинча адо этди-
лар, кейинчалик ошкоралик билан таблиғ эта бошладилар. Ёшликларида ҳам-
манинг муҳаббатини қозонган бўлишларига қарамай, таблиғ ишини бошла-

ганларидан кейин ҳаммаси ўзгарди. У зотга жуда озчилик эргашди. Қавмининг 
молики бўлган Дармасил Ҳазрати Нуҳ алайҳиссаломнинг бу таблиғ фаолият-
ларидан бохабар бўлса ҳам, ёнидаги кишиларга:

«У ким экан?» деди. Улар эса:

«Қавмимиздан бўлишига қарамай, бизни маъқулламаган бир киши. Исми 
Нуҳ ибн Ламоқ. Авваллари ақлли бир киши эди. Кейинчалик ақлини йўқотди. 
Ўзини пайғамбар дейди», деб жавоб беришди. «Бутларимизга қарши чиқади», 
деб қўшиб қўйишганди. Дармасил Ҳазрати Нуҳ алайҳиссаломни ёнига чақир-
тириб:

«Ёзиқлар бўлсин сенга! Бизнинг илоҳларимизни инкор қиласанми?» деб 
танбеҳ берди.

Қолаверса, Ҳазрати Нуҳ алайҳиссаломнинг атрофида фақирлар кўп бўлга-
ни учун у кишини масхара қилардилар. Кофирлар Нуҳ алайҳиссаломга: 

قَالوُا أنَؤُْمِنُ لَكَ وَاتَّبَعَكَ الْرَْذَلوُنَ
Улар: «Сенга пасткашлар эргашиб турганда, биз иймон келтирарми-

дик?!» – дедилар. («Шуъаро» сураси, 111-оят) дедилар.

Бу жоҳил ва золим қавм кибрлари сабабли фақир ва ғарибларни менсимас 
эдилар. Лекин Нуҳ алайҳиссалом даъволари билан бирга даъволарига эргаш-
ганларни ҳам ҳимоя қилдилар. Мункирларнинг айбловларига жавоб бердилар:

وَمَا أنََا بِطَارِدِ الْمُؤْمِنِينَ
Ва мен мўминларни ҳайдаб юборувчи эмасман. («Шуъаро» сураси, 114-оят)

 إِنَّهُمْ مُلَقُوا رَبِّهِمْ وَلَـكِنِّي أرََاكُمْ قَوْمًا تَجْهَلُونَ. 
ِ إِنْ طَرَدْتُهُمْ أفََلَ تَذَكَّرُونَ وَيَا قَوْمِ مَنْ يَنْصُرُنِي مِنَ اللَّ

...Албатта, улар Роббларига рўбарў бўлувчилардир. Аммо мен сиз-
ларнинг жоҳил қавм эканингизни кўрмоқдаман. Эй қавмим, агар уларни 
ҳайдасам, ким менга Аллоҳ(азоби)дан (қутулишга) ёрдам беради? Ўйлаб 
кўрмайсизларми? («Ҳуд» сураси, 29-30-оятлар)

Дармасил ўлиб, унинг ўрнига ўғли Навлин келди. У золимликда отасидан 
ҳам ўтган эди. Нуҳ алайҳиссалом Навлин замонида ҳам таблиғида худди шун-
дай давом этди. Қавми у кишини масхара қилар, устига тупроқ сочиб, дўппо-
слар эди. Ҳатто ҳушидан кетгунича томоғидан буғдилар, ўлди деб ўйладилар. 
Ўзига келганида:

«Эй Аллоҳим! Мени ва қавмимни кечиргин! Чунки улар нима қилаётган-
ларни билмайдилар», дедилар. Ғусл қилиб яна уларнинг ёнларига бордилар. 
Уларни Аллоҳга иймон келтириб, ибодат қилишлари учун даъват қилдилар.52 
Бу азиятларнинг барчасига қарамай у зот буюк сабр намоён қилардилар. 
Лутфи илоҳий сифатида кўнгил яраларига вақти-вақти билан Жаброил алай-
ҳиссалом малҳам қўярдилар. Мушриклар у зотга тинимсиз:

«Ҳолингга вой бўлсин, эй Нуҳ! Бу калтакларимиз ва ҳақоратларимизга 
қарамай, ҳалиям даъвойингдан воз кечмайсанми?» дердилар.

Ҳазрати Нуҳ алайҳиссалом уларга шундай жавоб қилардилар:

«Мен мажнун (жинни) эмасман. Ҳозир аждодларингиз азоб чекяпти! 
Ақлингизни йиғинг!» дея уларга насиҳат қилардилар.

Нуҳ алайҳиссалом ҳар доим:

«Даъватимдан юз ўгирсангиз, менга бирор зарар беролмайсиз», деб марҳа-
мат қилардилар.

Чунки одам икки нарсадан қўрқади:

Бошқаларнинг зарар беришидан;

Манфаатларининг узилишидан.

Лекин Нуҳ алайҳиссалом биринчи қўрқувга жавобан:

«Мен сизларнинг зарарингиздан қўрқмайман! Таваккулдаман!» дер эди-
лар.

Иккинчи қўрқувга жавобан эса:

«Сизлардан ҳақ истамайман!» дердилар.

Ояти каримада шундай марҳамат қилинди:

َ وَأطَِيعُونِ وَمَا أسَْألَكُُمْ عَلَيْهِ مِنْ أجَْرٍ إِنْ أجَْرِيَ إِلَّ عَلَى رَبِّ الْعَالَمِينَ. فَاتَّقُوا اللَّ
Бунинг учун сизлардан ажр сўрамасман. Менинг ажрим фақатгина 

оламлар Роббининг зиммасидадир. Бас, Аллоҳдан қўрқинг ва менга итоат 
қилинг» («Шуаъро» сураси, 109-110-оятлар)

Лекин у кишининг бу даъватларига қулоқ тутган киши чиқмади. Ҳазрати 
Нуҳ алайҳиссаломга қавми орасидан жуда оз киши иймон келтирди. Ўғил-
ларидан Сом, Хом ва Ёфас иймон келтирди. Яна бир ўғли Канъон эса иймон 
келтирмади. Қавми у зотни пайғамбарлик фаолияти давомида кўп маротаба 
ҳақорат қилиб, қийноққа солди. Нуҳ алайҳиссалом қавмининг зулмига 950 

52. Ибн Ҳанбал», «Зуҳд», 50 с; Ибн Асир, «Ал-Комил», I, 69.

йил тоқат қилди. Ниҳоят, азиятларга тоқати тугаб, Ҳақ субҳанаҳу ва таолога 
ожизлигини баён этдилар.



Тарих давомида айрим жамоатларнинг пайғамбарлар олиб келган тавҳид 
ақийдасини қабул қилмасдан ҳидоятдан маҳрум қолишларининг асосий саба-
блари қуйидагилар:

Ҳақ динларда дунёда бажарилган амалларнинг мукофоти ва мужазооти 
берилишига доир охират эътиқоди бор. Шунинг учун кишилар истаганидек 
хатти-ҳаракатларида давом этмайдилар. Диний ҳукмларга қараб амалларини 
поклашга мажбурдирлар.

Чунончи, Исломнинг кириб келиши билан бутпарастларни хавотирга сол-
ган илк хабар – охират бўлганди. Буни «Буюк хабар» дедилар. Ундан кучли 
беҳаловатлик ҳис қилдилар. Қуръони Карим бу беҳаловатликни шундай тарзда 
ифодалайди:

عَمَّ يَتَسَاءَلوُنَ. عَنِ النَّبَإِ الْعَظِيمِ. الَّذِي هُمْ فِيهِ مُخْتَلِفُونَ
Нима ҳақида сўрашади? 2. Улкан, муҳим хабар ҳақида. 3. Шундайки, 

улар у ҳақида ихтилоф қилувчидирлар. («Набаъ» сураси, 1–3-оятлар)

Бутпараст жамиятларда ҳар доим кучлилар ожизларни эзиб, уларни нафсо-
ний истакларига қул қилардилар. Ожизнинг ҳаққини ҳимоя қиладиган ҳуқуқ 
йўқ эди. Жамиятда бутун манфаатлар кучлиларга тааллуқли эди. Улар қилган 
ишлари сабабли ҳақ динлардаги охират эътиқоди уларни беҳаловат қиларди.

Ҳақ дин динларда тўғри дастурли, ўзига хос услубли ибодат ҳаёти бор. 
Бутпарастликда эса бундай нарса йўқ. Бутпарастлар бутларни ўз манфаатлари-
га кўра ёрдамчи деб қабул қиладилар ва тош санамлари уларни ҳимоя қилади 
деб ўйлайдилар. Нафсоний истаклари сабабли ҳақ динлардаги ибодат ҳаётига 
бўйсунишни хоҳламайдилар.

Ҳақ динларда пайғамбарлар оммага ўрнак шахсият (усваи ҳасан) бўлади-
лар. Бутпарастликда эса бундай бир ўнак хавотири йўқ. Нафсоний истакларига 
кўра хоҳлаган ишларини қиладилар. Масалан, жоҳилият жамоатидаги кўп 
эрли аёллар бунга бир мисолдир.

Инсонда эътиқод эҳтиёжи фитрий ҳисобланади. Одамзод Ҳақни тополма-
са, ёхуд ҳақиқат унга машаққатли туюлса, ботилларга майл қилади. Эътиқод 
онг остида қолиб кетиб, ҳақиқий манбаага етиб бормаса, куфр ҳукмронлик 
қилади. Фақат эътиқод онг остидан илоҳий ваҳий истиқоматида шуур даража-
сидан чиқиб, камолга етиб, иймон пайдо бўлади.

Бутпарастларнинг кучли, бадавлат ва олди кишилари бўлганлар жамиятда 
оддий ҳаёт кечираётган пайғамбарлар ва саҳобаларни кибрлари туфайли хор 
кўриш бадбахтлигига дучор бўладилар. Чунки улар ожиз кишилар билан бирга 
бўлганлари учун жамиятда ютқазаман деб ўйлардилар.

Бутпарастларнинг ҳидоятга моне бўлган сабабларидан бири ҳам мол-
мулк, фарзанд каби дунёвий жозибаларнинг уларни ғафлатга судрайдиган 
аччиқ алданиш ичига ташлаб қўйиши ва қалб кўзларини Ҳақдан пардалани-
шидир.

Ояти каримада шундай марҳамат қилинади:

ةِ  هَبِ وَالْفِضَّ سَاءِ وَالْبَنِينَ وَالْقَنَاطِيرِ الْمُقَنْطَرَةِ مِنَ الذَّ هَوَاتِ مِنَ النِّ زُيِّنَ لِلنَّاسِ حُبُّ الشَّ
ُ عِنْدَهُ حُسْنُ الْمَآبِ نْيَا وَاللَّ مَةِ وَالْنَْعَامِ وَالْحَرْثِ ذلِكَ مَتَاعُ الْحَيوةِ الدُّ وَالْخَيْلِ الْمُسَوَّ

Одамларга аёллардан, фарзандлардан, тўп-тўп тилла ва кумушдан, 
боқилган отлардан, чорвалардан, экин-тикиндан иборат шаҳватларнинг 
муҳаббати чиройли кўрсатилди. Булар дунё ҳаётининг матоҳидир. Ва 
Аллоҳ – ҳузурида гўзал қайтар жой бор Зотдир. («Оли Имрон» сураси, 14-оят)

Нуҳ алайҳиссалом бутпараст қавмининг ёмон ниятларини ўратага чиқа-
риб, уларни шундай огоҳлантирарди:

 وَاتْلُ عَلَيْهِمْ نَبَأَ نوُحٍ إِذْ قَالَ لِقَوْمِهِ يَا قَوْمِ إِنْ كَانَ كَبُرَ عَلَيْكُمْ مَقَامِي 
ِ تَوَكَّلْتُ فَأجَْمِعُوا أمَْرَكُمْ وَشُرَكَاءَكُمْ  ِ فَعَلَى اللَّ  وَتَذْكِيرِي بِآيَاتِ اللَّ

ةً ثمَُّ اقْضُوا إِلَيَّ وَلَ تُنْظِرُونِ ثمَُّ لَ يَكُنْ أمَْرُكُمْ عَلَيْكُمْ غُمَّ
Уларга Нуҳнинг хабарини тиловат қилиб бер. Ўшанда у ўз қавмига 

деди: «Эй қавмим, агар сизларга менинг мақомим ва Аллоҳнинг оятла-
ри ила эслатишим оғир келаётган бўлса, бас, мен Аллоҳгагина тавак-
кул қилдим. Сиз эса «шериклар»ингиз билан биргаликда ўз ишингизни 
бошлайверинглар. Яна ишингиз ўзингиз учун ноаниқ бўлмасин. Сўнгра 
менга нисбатан ҳукмингизни ижро этаверинглар, менга муҳлат берман-
глар. («Юнус» сураси, 71-оят)

Шубҳасиз, Нуҳ алайҳиссаломнинг бу сўзлари у зотнинг Роббига бўлган 
теран таваккулини намоён қилар эди.

Бадбахт қавмнинг азоб истагани

Нуҳ алайҳиссаломга даъватни илк бошлаган йилларда иймон келтир-
ганлардан бошқа ҳеч ким эргашмади. Шу билан бирга, қавмининг у киши ва 

мўминларга қилган азиятлари ҳаддан ошиб кетди. Ҳатто жоҳилона жасорат 
билан илоҳий азобни хоҳлайдиган даражада ҳаддан ошдилар:

ادِقِينَ قَالوُا يَا نوُحُ قَدْ جَادَلْتَنَا فَأكَْثَرْتَ جِدَالَنَا فَأْتنِاَ بِمَا تَعِدُنَا إِنْ كُنْتَ مِنَ الصَّ
Улар: «Эй Нуҳ, батаҳқиқ, биз билан тортишдинг ва тортишувни 

кўпайтириб юбординг. Энди агар ростгўйлардан бўлсанг, бизга ваъда 
қилаётган нарсангни келтир», – дедилар. («Ҳуд» сураси, 32-оят)

Нуҳ алайҳиссаломга золим қавм ўзини паст санаб, таблиғини ёлғонга 
чиқаришган ва «Қани, ваъда қилган азобни олиб кел-чи!» деган эдилар, у зот 
алайҳиссалом уларга Аллоҳнинг хоҳиш-ирода ва тасарруфини эслатдилар:

ُ إِنْ شَاءَ وَمَا أنَْتُمْ بِمُعْجِزِينَ. وَلَ يَنْفَعُكُمْ نصُْحِي إِنْ   قَالَ إِنَّمَا يَأْتِيكُمْ بِهِ اللَّ
ُ يرُِيدُ أنَْ يغُْوِيَكُمْ هُوَ رَبُّكُمْ وَإِلَيْهِ تُرْجَعُونَ أرََدْتُ أنَْ أنَْصَحَ لَكُمْ إِنْ كَانَ اللَّ
У айтди: «Албатта, уни сизларга, агар хоҳласа, фақат Аллоҳгина 

келтиради ва сизлар (У Зотни) ожиз қолдирувчи эмассиз. Ва агар Аллоҳ 
сизларни йўлдан оздиришни истаса, мен насиҳат қилишни ирода қилга-
ним билан, насиҳатим сизларга манфаат бермас. У сизнинг Роббингиздир 
ва Унгагина қайтарилурсиз». («Ҳуд» сураси, 33-34-оятлар)

Аллоҳ таоло қавмининг телбаликлари сабабли, Ҳазрати Нуҳ алайҳисса-
ломга тасалли бериш мақсадида шундай ваҳий қилди:

لَنْ يؤُْمِنَ مِنْ قَوْمِكَ إِلَّ مَنْ قَدْ آمَنَ فَلَ تَبْتَئِسْ بِمَا كَانوُا يَفْعَلُونَ
...Қавмингдан иймон келтирганлардан бошқа ҳеч ким иймон келтир-

мас, бас, уларнинг қилаётган ишларидан қайғуга тушмагин. («Ҳуд» сураси, 

36-оят)

Ниҳоят, илоҳий азобнинг илк бошланғич хабари сифатида Ҳақ субҳанаҳу 
ва таоло бу эсини йиғмаган бетайин қавмни қирқ йил ёмғирсиз ташлаб қўйди. 
Ҳайвонлари нобуд бўлди. Болалари туғилмади. Чорасиз қолиб, Ҳазрати Нуҳ 
алайҳиссаломга мурожаат қилдилар. У зот:

«Ширкдан қайтсангизлар сизлар учун дуо қиламан», деб марҳамат қил-
дилар.

مَاءَ عَلَيْكُمْ مِدْرَارًا.  ارًا. يرُْسِلِ السَّ  فَقُلْتُ اسْتَغْفِرُوا رَبَّكُمْ إِنَّهُ كَانَ غَفَّ
وَيمُْدِدْكُمْ بِأمَْوَالٍ وَبَنِينَ وَيَجْعَلْ لَكُمْ جَنَّاتٍ وَيَجْعَلْ لَكُمْ أنَْهَارًا

«Роббингиздан мағфират сўранг, албатта, У кўплаб мағфират қилув-
чидир», – дедим». «Шунда устингизга ёмғирни мўл кўл қилиб юборадир. 
Ва сизга молу мулк ва бола-чақа ила мадад берадир ва сизларга боғу 
роғлар қилиб берур ҳамда анҳорлар қилиб берадир. («Нуҳ» сураси, 10–12 оят-

лар)

Муқотил ибн Сулаймон раҳматуллоҳи алайҳлар шундай дейдилар:

«Бу оятлардан кейин ёмғир дуоларида истиғфор ўқиш машҳур бўлди».

Абдуллоҳ ибн Аббос розияллоҳу анҳумодандан келган ривоятда шундай 
дейилади:

«Бир киши кўпдан-кўп истиғфор айтса, Аллоҳ азза ва жалла уни ҳар 
қандай ғамдан халос қилади. Ҳар қандай тангликдан бир чиқиш йўли насиб 
қилади. Уни ҳеч кутмаган жойидан ризқлантиради». (Ибн Можа, «Зуҳд», 30)

Нуҳ алайҳиссалом қавмини огоҳлантирди ва насиҳат қилишда давом этди: 

ِ وَقَارًا. وَقَدْ خَلَقَكُمْ أطَْوَارًا. ألََمْ تَرَوْا كَيْفَ   مَا لَكُمْ لَ تَرْجُونَ لِلَّ

مْسَ  ُ سَبْعَ سَمَاوَاتٍ طِبَاقًا. وَجَعَلَ الْقَمَرَ فِيهِنَّ نوُرًا وَجَعَلَ الشَّ  خَلَقَ اللَّ

ُ أنَبَتَكُمْ مِنَ الْرَْضِ نَبَاتاً. ثمَُّ يعُِيدُكُمْ فِيهَا وَيخُْرِجُكُمْ إِخْرَاجًا.   سِرَاجًا. وَاللَّ

ُ جَعَلَ لَكُمُ الْرَْضَ بِسَاطًا. لِتَسْلُكُوا مِنْهَا سُبُلً فِجَاجًا وَاللَّ
Сизларга нима бўлдики, Аллоҳнинг буюклигидан қўрқмайсизлар? 

Ҳолбуки, У сизларни ҳолатма-ҳолат яратди. Аллоҳ етти осмонни қан-
дай қилиб табақама-табақа яратиб қўйганини кўрмадингизми? Ва улар 
ичида ойни нур қилиб қўйганини ва қуёшни чироқ қилиб қўйганини 
(кўрмадингизми)? Ва Аллоҳ сизларни ердан ўстириб чиқарди. Сўнгра 
сизларни унга қайтарадир ва яна чиқарадир. Ва Аллоҳ сизларга ерни 
гиламдек тўшаб қўйди. Унда сиз кенг йўллардан юришингиз учун», 
(дедим). («Нуҳ» сураси, 13–20-оятлар)

Бироқ бу аҳмоқ бутпараст қавм ҳикматли насиҳатларга қулоқ тутмадилар. 
Бу билан: 

 قَالَ نوُحٌ رَبِّ إِنَّهُمْ عَصَوْنِي وَاتَّبَعُوا مَنْ لَمْ يَزِدْهُ مَالهُُ وَوَلَدُهُ إِلَّ خَسَارًا. 

ا وَلَ سُوَاعًا وَلَ  ارًا. وَقَالوُا لَ تَذَرُنَّ آلِهَتَكُمْ وَلَ تَذَرُنَّ وَدًّ  وَمَكَرُوا مَكْرًا كُبَّ

يَغُوثَ وَيَعُوقَ وَنَسْرًا. وَقَدْ أضََلُّوا كَثِيرًا وَلَ تَزِدِ الظَّالِمِينَ إِلَّ ضَلَلً

Нуҳ деди: «Роббим, албатта, улар менга исён қилдилар ва моли, 
бола-чақаси зиёндан бошқани зиёда қилмаганга эргашдилар. Ва ниҳоят-
да катта макр қилдилар. Ва улар: «Илоҳларингизни ҳеч тарк қилманглар 
ва албатта, Ваддни ҳам, Суваъни ҳам, Яғусни ҳам, Яъуқни ҳам ва Насрни 
ҳам тарк қилманг», – дедилар. Дарҳақиқат, улар кўпларни адаштирди-
лар. Ва Сен золимларга залолатдан бошқани зиёда қилма». («Нуҳ» сураси, 
21–24-оятлар)



Бир ота ўғлига Нуҳ алайҳиссаломни кўрсатиб:

«Бунга ишонмагин!» деди.

У отасининг қўлидан ҳассасини олиб, Нуҳ алайҳиссаломнинг бошларига 
урди, у зотнинг жуссалари қонга беланди.

Нуҳ алайҳиссалом бўлсалар:

«Эй Роббим! Яхшилик хоҳласанг, уларни ҳидоятга етказ! Бўлмаса Сен 
уларга ҳукм қилганингга қадар менга сабр бер! Чунки Сен ҳукм қиладиган-
ларнинг энг яхшисисан», дердилар.

Аммо азиятлар бутунлай кўпайиб кетди. Бошқа чора қолмади. Шунда Нуҳ 
алайҳиссалом:

رَبَّهُ أنَِّي مَغْلُوبٌ فَانْتَصِرْ فَدَعَا
Шунда Роббига: «Албатта, мен мағлуб бўлдим, ёрдам бер», – дея дуо 

қилди. («Қамар» сураси, 10-оят), дедилар.

Нуҳ алайҳиссалом узоқ йиллар таблиғда давом этганларига қарамай, у 
зотга жуда кам одам ишонган, эргашган эди. Бир насл ўлиб кетаётганида, 
ўзидан кейин келадиган наслларга Нуҳга иймон келтирмасликларини, унга 
қаршилик қилиб, у билан жанг қилишларини васият қилардилар. Оталар катта 
бўлиб, балоғатга етган болаларига:

«Тирик бўлганинг муддатча Нуҳга асло эргашмайсизлар!» деб насиҳатлар 
қилардилар. Фитратлари буткул бузилган, иймонни ва ҳаққа бўйсунишни рад 
қиладиган ҳолатга келганди. Шу сабабдан Нуҳ алайҳиссалом шикоят тарзида 
шундай дегандилар:

 وَقَالَ نوُحٌ رَبِّ لَ تَذَرْ عَلَى الْرَْضِ مِنَ الْكَافِرِينَ  دَيَّارًا. إِنَّكَ إِنْ تَذَرْهُمْ 
ارًا.رَبِّ اغْفِرْ لِي وَلِوَالِدَيَّ وَلِمَنْ دَخَلَ   يضُِلُّوا عِبَادَكَ وَلَ يَلِدُوا إِلَّ فَاجِرًا  كَفَّ

بَيْتِيَ مُؤْمِنًا وَلِلْمُؤْمِنِينَ وَالْمُؤْمِنَاتِ وَلَ تَزِدِ الظَّالِمِينَ إِلَّ تَبَارًا

Ва Нуҳ деди: «Роббим, ер юзида кофирлардан бирорта қимир этга-
нини қўймагин. Албатта, Сен уларни қўйиб қўйсанг, бандаларингни 
адаштирадилар ва фожиру кофирдан бошқани туғмаслар. Роббим, мени 
мағфират қилгин, менинг ота-онамни ҳам ва уйимга мўмин бўлиб кир-
ганларни ва мўминлару мўминаларни ҳам. Ва золимларга ҳалокатдан 
ўзга нарсани зиёда қилма». («Нуҳ» сураси, 26–28-оятлар)

Бу илтижодан кейин Аллоҳ азза ва жалла Ҳазрати Нуҳ алайҳиссаломга 
бир кема ясашни буюрди:

وَاصْنَعِ الْفُلْكَ بِأعَْيُنِنَا وَوَحْيِنَا وَلَ تُخَاطِبْنِي فِي الَّذِينَ ظَلَمُوا إِنَّهُمْ مُغْرَقُونَ
Бизнинг риоятимиз ва ваҳийимиз ила кема ясагин ҳамда зулм қил-

ганлар тўғрисида Менга гап очмагин, албатта, улар ғарқ қилинувчилар-
дир». («Ҳуд» сураси, 37-оят)

Қавми Нуҳ алайҳиссаломнинг кема ясашини ҳам масхара қилди. Ояти 
карималарда шундай марҳамат қилинади:

لَأٌ مِنْ قَوْمِهِ سَخِرُوا مِنْهُ قَالَ إِنْ تَسْخَرُوا مِنَّا فَإِنَّا نَسْخَرُ  وَيَصْنَعُ الْفُلْكَ وَكُلَّمَا مَرَّ عَلَيْهِ مََ
مِنْكُمْ كَمَا تَسْخَرُونَ. فَسَوْفَ تَعْلَمُونَ مَنْ يَأْتِيهِ عَذَابٌ يخُْزِيهِ وَيَحِلُّ عَلَيْهِ عَذَابٌ مُقِيمٌ

У кема ясаркан, ўз қавмидан бўлган зодагонлар қачон унинг олдидан 
ўтсалар, уни масхара қилдилар. У деди: «Агар бизни масхара қилсангиз, 
биз ҳам, худди сиз бизни масхара қилганингиздек, сизни масхара қилур-
миз.Бас, яқинда кимга шарманда қилувчи азоб келишини ва кимнинг 
устига муқим азоб тушишини билиб олурсиз». («Ҳуд» сураси, 38-39-оятлар)

Ҳақ ва ҳақиқатни кўролмайдиган қалблари сўқирлашган халқ тунда келиб 
кемани ёқмоқчи бўлдилар, ўт қўёлмаганларидан кейин:

«Бу сенинг сеҳрингдир», дердилар. Кемани ифлос қилардилар. Бир муд-
датдан кейин куйдирги хасталигига дучор бўлдилар. Даволаниш учун ўзлари-
нинг ахлатини юзларига суртишга мажбур бўлдилар. Ҳақ субҳанаҳу ва таоло 
уларни бу аломатлар билан огоҳлантирганига қарамай, ҳеч ҳушёр тортмади-
лар.

Илоҳий азоб – тўфон

Нуҳ алайҳиссаломнинг иймон келтирганлар билан бирга қурган кемалари 
қийин ҳолатларга дош берадиган, қаттиқ ёғочдан ясалган эди. Уч қаватли бўл-
ганига, икки-тўрт йилда битганига ва ичида олов ёқилиб, буғи билан ҳаракат-
ланганига оид ривоятлар бор.

Ибн Аббос розияллоҳу анҳумодан қилинган ривоятга кўра кемага саксон 
киши минади. Одам алайҳиссаломнинг Жаброил алайҳиссалом томонидан 
келтирилган «Тобут»лари ҳам кемага олиниб, эркаклар ва аёлларнинг орасига 
қўйилди. (Қаранг: Ибн Саъд, I, 41)

Ояти каримада шундай марҳамат қилинади:

 حَتَّى إِذَا جَاءَ أمَْرُنَا وَفَارَ التَّنُّورُ قُلْنَا احْمِلْ فِيهَا مِنْ كُلٍّ زَوْجَيْنِ اثْنَيْنِ 
وَأهَْلَكَ إِلَّ مَنْ سَبَقَ عَلَيْهِ الْقَوْلُ وَمَنْ آمَنَ وَمَا آمَنَ مَعَهُ إِلَّ قَلِيلٌ

Ниҳоят, амримиз келиб, таннур фаввора отганда: «У(кема)га ҳар 
бир(тур)дан бир жуфтдан ҳамда аввал у ҳақида сўз кетган кимсадан 
бошқа аҳлингни ва иймон келтирганларни ол», – дедик. У билан бирга 
фақат жуда озчилик иймон келтирган эди. («Ҳуд» сураси, 40-оят)

Оятда келган «таннур» сўзи луғатда «тандир» деган маънони билдиради. 
Бундан келиб чиқиб айрим олимлар Нуҳ алайҳиссаломнинг кемаси оловда 
қайнаган бир қозон бошқарувига эга буғ билан ҳаракатланган кема эканини 
айтадилар.

Яна бир ояти каримада кемага чиққанлар ҳақида шундай маълумот бери-
лади:

 فَأوَْحَيْنَا إِلَيْهِ أنَِ اصْنَعِ الْفُلْكَ بِأعَْيُنِنَا وَوَحْيِنَا فَإِذَا جَاءَ أمَْرُنَا وَفَارَ التَّنُّورُ 
 فَاسْلُكْ فِيهَا مِنْ كُلٍّ زَوْجَيْنِ اثْنَيْنِ وَأهَْلَكَ إِلَّ مَنْ سَبَقَ عَلَيْهِ الْقَوْلُ مِنْهُمْ 

وَلَ تُخَاطِبْنِي فِي الَّذِينَ ظَلَمُوا إِنَّهُمْ مُغْرَقُونَ
Бас, унга ваҳий қилдик: «Бизнинг риоятимиз ва ваҳийимиз ила 

кема ясагин. Бас, амримиз келиб, таннур фаввора отганда, у(кема)га ҳар 
бир(тур)дан бир жуфтдан ва аҳлингни чиқар. Улардан у ҳақда сўз ўтган 
кимса мустасно. Зулм қилганлар тўғрисида Менга гап очмагин. Албатта, 
улар ғарқ қилинувчилардир. («Муъминун» сураси, 27-оят)



Кемага ҳайвонларни ҳам чиқаргандилар. Ривоятларга кўра, Нуҳ алайҳис-
салом илон ва ақрабни кемага олишни хоҳламади. Улар эса:

«Сенинг исмингни зикр қилганларга зарар бермаймиз», дея сўз бердилар.

Шунга биноан, чаён ва илон хавфи билан юзлашган киши: 

سَلَمٌ عَلَى نوُحٍ فِي الْعَالَمِينَ

«Барча оламларда Нуҳга салом бўлсин!» («Соффот» сураси, 79-оят) ояти 
каримасини холис ниятда ўқиса, уларнинг зараридан омонда бўлади.

Нуҳ алайҳиссалом Аллоҳнинг амрига биноан кемага чиқадиганларни 
миндириб, зарур тайёргарликни тугатганидан кейин тўфон аломатлари кўрина 
бошлади. Ояти каримада бу ибтидо шундай тасвирланади:

رْنَا الْرَْضَ عُيُونًا فَالْتَقَى الْمَاءُ عَلَى أمَْرٍ قَدْ قُدِرَ مَاءِ بِمَاءٍ مُنْهَمِرٍ. وَفَجَّ فَفَتَحْنَا أبَْوَابَ السَّ

Бас, осмон эшикларини шаррос сув билан очиб юбордик. Ва ердан 
булоқларни отилтириб чиқардик. Бас, сувлар тақдир қилинган иш учун 
бирлашдилар. («Қамар» сураси, 11-12-оятлар)

Нуҳ алайҳиссаломнинг ўғли Канъон кемага чиқмаганлардан эди. Ҳазрати 
Нуҳ алайҳиссалом охирги бор унга насиҳат қилган бўлсалар-да, фойдаси бўл-
мади. Қуръони Каримда бу ҳодиса шундай нақл қилинади:

وَنَادَى نوُحٌ ابْنَهُ وَكَانَ فِي مَعْزِلٍ يَا بُنَيَّ ارْكَبْ مَعَنَا وَلَ تَكُنْ مَعَ الْكَافِرِينَ. قَالَ سَآوِي 

ِ إِلَّ مَنْ رَحِمَ إِلَى جَبَلٍ يَعْصِمُنِي مِنَ الْمَاءِ قَالَ لَ عَاصِمَ الْيَوْمَ مِنْ أمَْرِ اللَّ

...Нуҳ бир четда турган ўғлига: «Эй ўғлим, биз билан бирга мингин, 
кофирлар билан бирга бўлмагин!» – дея нидо қилди. У: «Тоққа жойлашиб 
олсам, мени сувдан сақлайди», – деди. У эса: «Бугун Аллоҳнинг амридан 
сақловчи йўқдир. Кимни раҳм қилсагина, мустасно», – деди. («Ҳуд» сураси, 

42–43-оят)

Ўғлига қилган насиҳатлари фойда бермаганди, Нуҳ алайҳиссалом Роббига 
юзланди ва:

وَنَادَى نوُحٌ رَبَّهُ فَقَالَ رَبِّ إِنَّ ابْنِي مِنْ أهَْلِي وَإِنَّ وَعْدَكَ الْحَقُّ وَأنَْتَ أحَْكَمُ الْحَاكِمِينَ

Нуҳ Роббига нидо қилиб: «Роббим, албатта, ўғлим аҳлимдандир, 
албатта, ваъданг ҳақдир ва Сен ҳукм қилувчиларнинг энг адолатлиси-
сан», – деди. («Ҳуд» сураси, 45-оят) дея ёлворди.

Нуҳ алайҳиссалом қавмини баддуо қилганларидан кейин ўғлини дуо 
қилиши унинг таназзули бўлар эди. Зеро, Аллоҳ азза ва жалла у зотни золим-
лар ҳаққига дуо қилишдан қайтарганди. Бу ҳолатда жоҳиллардан бўлмаслиги 
учун ҳам илоҳий огоҳлантириш келди:

 قَالَ يَا نوُحُ إِنَّهُ لَيْسَ مِنْ أهَْلِكَ إِنَّهُ عَمَلٌ غَيْرُ صَالِحٍ فَلَ تَسْألَْنِ مَا لَيْسَ لَكَ 
 بِهِ عِلْمٌ إِنِّي أعَِظكَُ أنَْ تَكُونَ مِنَ الْجَاهِلِينَ. قَالَ رَبِّ إِنِّي أعَُوذُ بِكَ أنَْ أسَْألََكَ 

مَا لَيْسَ لِي بِهِ عِلْمٌ وَإِلَّ تَغْفِرْ لِي وَتَرْحَمْنِي أكَُنْ مِنَ الْخَاسِرِينَ
У Зот: «Эй Нуҳ, албатта, у аҳлингдан эмас. Албатта, у яхши амал 

эмасдир. Мендан ўзингнинг илминг бўлмаган нарсани сўрамагин. Мен 
сенга жоҳиллардан бўлмаслигингни насиҳат қиламан», – деди. («Ҳуд» сура-
си, 46–47-оятлар)

Ривоятларга кўра Нуҳ алайҳиссалом бу хатолари туфайли кўп йиғлаб, кўз 
ёш тўкканлари учун ҳам у зотга «Нуҳ» дея ном берилган.

Нуҳ алайҳиссалом истиғфор айтиб, дарҳол хатодан қайтди. Лекин ўғли 
куфрдан қайтмади ва ниҳоят:

وَحَالَ بَيْنَهُمَا الْمَوْجُ فَكَانَ مِنَ الْمُغْرَقِينَ
У: «Тоққа жойлашиб олсам, мени сувдан сақлайди», – деди. У эса: 

«Бугун Аллоҳнинг амридан сақловчи йўқдир. Кимни раҳм қилсагина, 
мустасно», – деди. Шунда ораларини тўлқин тўсди ва у ғарқ бўлганлар-
дан бўлди. («Ҳуд» сураси, 43-оят)

Фақат Ҳазрати Нуҳ алайҳиссалом, у кишига иймон келтирганлар ва кемага 
олинган махлуқот илоҳий хавфсизликка муяссар бўлдилар. Улар чиққан кема 
тоғдай тўлқинлар орасидан сузарди. Аллоҳ таоло шундай марҳамат қилади:

وَهِيَ تَجْرِي بِهِمْ فِي مَوْجٍ كَالْجِبَالِ
Ва у (кема) уларни тоғлардек тўлқинда олиб кетаётганида, Нуҳ бир 

четда турган ўғлига: «Эй ўғлим, биз билан бирга мингин, кофирлар 
билан бирга бўлмагин!» – дея нидо қилди. («Ҳуд» сураси, 42-оят)

كِرٍ. فَكَيْفَ كَانَ عَذَابِي وَنذُُرِ تَجْرِي بِأعَْيُنِنَا جَزَاءً لِمَنْ كَانَ كُفِرَ. وَلَقَدْ تَرَكْنَاهَا آيَةً فَهَلْ مِنْ مُدَّ
У Бизнинг риоятимизда инкор қилинган шахсга мукофот ўлароқ Биз-

нинг риоятимизда юрадир. Ва у(ҳодиса)ни оят (белги) қилиб қолдирдик. 
Қани, эслатма олувчи борми?! Бас, азобим ва огоҳлантиришим қандай 
бўлди?! («Қамар» сураси, 14–16-оятлар)

Сувлар тортилиши

Ҳазрати Нуҳ алайҳиссалом кемага чиқишдан аввал ўзига ўргатилган мана 
бу дуо василасида саломатлик ичида эди:

ينَا مِنَ الْقَوْمِ الظَّالِم۪ينَ. وَقُلْ رَبِّ أنَْزِلْنِي مُنْزَلً مُبَارَكًا وَأنَْتَ خَيْرُ الْمُنْزِلِينَ ِ الَّذ۪ي نَجَّ فَقُلِ الْحَمْدُ لِلَّ
«...Бизни золим қавмлардан қутқарган Аллоҳга ҳамдлар бўлсин», 

– дегин. Ва: «Роббим, мени муборак манзилга туширгин, Сен манзилга 
туширувчиларнинг энг яхшисисан», – дегин». («Муъминун» сураси, 28-29-оятлар)

Ривоятларга кўра, тўфон ражаб ойининг илк кунида бошланди ва кема 
олти ой давомида сувда сайр қилди. Кейин Аллоҳ таоло еру кўкка шундай амр 
қилди:

وَقِيلَ يَا أرَْضُ ابْلَعِي مَاءَكِ وَيَا سَمَاءُ أقَْلِعِي
«Эй ер, сувингни ютгин! Эй осмон, ўзингни тутгин!» – дейилди. Сув 

қуриди. Иш битди ва (кема) Жудийга жойлашди. Ҳамда «Золим қавмлар 
йўқолсин!» – дейилди. («Ҳуд» сураси, 44-оят)

Бу амри илоҳийдан кейин сувлар тортилди ва кема муҳаррам ойининг 10 
куни Ашуро кунида Жудий тоғига тушди. Шундан кейин Нуҳ алайҳиссаломга 
Ҳақ субҳанаҳу ва таоло томонидан: 

نْ   قِيلَ يَا نوُحُ اهْبِطْ بِسَلَمٍ مِنَّا وَبَرَكَاتٍ عَلَيْكَ وَعَلَى أمَُمٍ مِمَّ
هُمْ مِنَّا عَذَابٌ ألَِيمٌ عُهُمْ ثمَُّ يَمَسُّ مَعَكَ وَأمَُمٌ سَنمَُتِّ

«Эй Нуҳ, Биздан сенга ва сен билан бирга бўлган умматларга бўлган 
салом ва баракотлар ила (кемадан) тушгин. Яна бир умматлар бўлур, 
уларни бир оз баҳралантирурмиз, сўнгра уларни Биздан бўлган аламли 
азоб тутар», – дейилди. («Ҳуд» сураси, 48-оят) буюрилди.

Ҳазрати Нуҳ алайҳиссалом ва мўминлар нажот топдилар. Ояти карима-
ларда марҳамат қилинади:

فَأنَجَيْنَاهُ وَمَنْ مَعَهُ فِي الْفُلْكِ الْمَشْحُونِ
Бас, унга ва у билан бирга бўлганларга тўлган кемада нажот бердик. 

(«Шуъаро» сураси, 119-оят)

بوُا بِآيَاتِنَا فَانْظرُْ كَيْفَ كَانَ عَاقِبَةُ الْمُنذَرِينَ وَجَعَلْنَاهُمْ خَلَئِفَ وَأغَْرَقْنَا الَّذِينَ كَذَّ
...Бас, уни ва у ила бирга бўлганларни кемада қутқардик ва уларни 

халифалар қилдик. Оятларимизни ёлғонга чиқарганларни ғарқ этдик. 
Огоҳлантирилганларнинг оқибати қандай бўлганига назар сол! («Юнус» 
сураси, 73-оят)

Дунёда фалокат, охиратда аччиқ азоб

Ҳақ субҳанаҳу ва таоло золимларнинг оқибатини ояти каримада шу тарзда 
билдиради:

ِ أنَْصَارًا ا خَطِيئَاتِهِمْ أغُْرِقُوا فَأدُْخِلُوا نَارًا فَلَمْ يَجِدُوا لَهُمْ مِنْ دُونِ اللَّ مِمَّ
Улар хатолари туфайли ғарқ қилиндилар, бас, оловга киритилдилар. 

Бас, ўзларига Аллоҳдан ўзга ёрдамчи топа олмадилар. («Нуҳ» сураси, 25-оят)

«Тафсири Қуртубий»да Ҳазрати Ҳусайн розияллоҳу анҳудан ривоят 
қилинган ҳадиси шарифда шундай марҳамат қилинади: «Умматим кемага 
минганида, «басмала»дан кейин: 

ِ مَجْريهَا وَمُرْسيهَا إِنَّ رَبِّي لَغَفُورٌ رَحِيمٌ بِسْمِ اللَّ
...Сизлар мен қиладиган ишга алоқадор эмассиз, мен сизлар қила-

диган ишга алоқадор эмасман», – деб айт. («Ҳуд» сураси, 41-оят) ояти билан 
бирга, 

َ حَقَّ قَدْرِهِ وَالْرَْضُ جَمِيعًا قَبْضَتُهُ يَوْمَ الْقِيَامَةِ   وَمَا قَدَرُوا اللَّ
ا يشُْرِكُونَ ماوَاتُ مَطْوِيَّاتٌ بِيَمِينِهِ سُبْحَانَهُ وَتَعَالَى عَمَّ وَالسَّ

Улар Аллоҳни Ўзига лойиқ қадрламадилар. Ҳолбуки, қиёмат куни 
ер борлигича Унинг сиқимидадир. Осмонлар эса Унинг қудрат қўлига 
йиғилгандир. У Зот улар ширк келтираётган нарсалардан пок ва олий-
дир. («Зумар» сураси, 67-оят) оятини ўқисалар, сувга ғарқ бўлишдан омонда 
бўладилар». (Қуртубий, IX, 37)

Расулуллоҳ соллаллоҳу алайҳи васаллам сафарга чиққанларида, уловлари 
устига миниб, яхши жойлашиб олгандан кейин уч карра такбир айтар ва: 

نَا لَمُنقَلِبُونَ رَ لَنَا هَذَا وَمَا كُنَّا لَهُ مُقْرِنِينَ الَّذِ  وَإِنَّا إِلَى رَبِّ ...سُبْحانَ ي سَخَّ
«...Бизга буни хизматкор қилиб қўйган Зот покдир. Бунга қодир эмас 

эдик. Ва албатта, биз Роббимизга қайтувчилардирмиз». («Зухруф» сураси, 
13-14) оятларини ўқир, кейин шундай дуо қилардилар: 

نْ عَلَيْنَا  اَللَّهُمَّ إِنَّا نَسْألَكَُ فِي سَفَرِنَا هَـذَا الْبِرَّ وَالتَّقْوَى وَمِنَ الْعَمَلِ مَا تَرْضَى. اَللَّهُمَّ هَوِّ
الهَْلِ.  فِي  وَالْخَلِيفَةُ  فَرِ  السَّ فِي  احِبُ  الصَّ أنَْتَ  اَللَّهُمَّ  بُعْدَهُ.  عَنَّا  وَاطْوِ  هَـذَا  سَفَرَنَا 
فَرِ وَكَآبَةِ الْمَنْظَرِ وَسُوءِ الْمُنْقَلَبِ فِي الْمَالِ وَالهَْلِ اَللَّهُمَّ إِنِّي أعَُوذُ بِكَ مِنْ وَعْثَاءِ السَّ

«Эй Аллоҳим! Биз бу сафаримизда Сендан яхшилик ва тақво ҳамда 
бизни Сени рози қиладиган амалларга муваффақ қилишингни сўрай-
миз. Эй Аллоҳим! Бу сафаримизни осон қил ва узоғимизни яқин қил! Эй 
Аллоҳим! Сафарда ёрдамчим, орқада қолган бола-чақамнинг ҳимоячиси 
Ўзингсан. Эй Аллоҳим! Сафаримизни машаққатлардан, қайғули ҳолат-
ларга дуч келишдан ва қайтганимизда молимиз, бола-чақамизда ёмон 
нарсаларни кўришдан Ўзингга сиғинаман!»

Расулуллоҳ соллаллоҳу алайҳи васаллам сафардан қайтганларида ҳам 
шундай сўзларни айтар ва мана бу жумлаларни илова қилардилар:

نَا حَامِدُونَ آيِبُونَ تَائِبُونَ عَابِدُونَ لِرَبِّ
«Биз сафардан қайтган, тавба қилган бандалик қилган ва Роббимиз-

га шукр қилган кишилармиз». (Муслим, «Ҳаж», 425; Абу Довуд, «Жиҳод», 72)



Олимларнинг қарашларига кўра, тўфон умумий ҳисобланади. Ер юзининг 
ҳамма томонини сув қоплаган. Нишонзода Муҳйиддин Меҳмет «Миръати 
Коинот» деган китобидан шундай дейди:

«Кема ўтирган эди, саксон киши «Мадинатус-Самонин» шаҳрини қурди-
лар. Бу шаҳар «Суқи Саонин» ҳам дейилади».

Инсониятнинг иккинчи бор кўпайиши мана шу саксон кишидан ташкил 
топган. Нуҳ алайҳиссаломнинг катта ўғиллари Сом заковатли, ақлли ва солиҳ 
зот эди. Отасидан кейин у вакил бўлди. Ҳазрати Нуҳ алайҳиссаломнинг хай-
рли дуоларига сазовор бўлди. Солиҳ кишиларнинг аксарияти унинг наслидан 
туғилган. Араблар ва форслар унинг сулоласидан кўпайган.

Иккинчи ўғли Ҳомдан ҳинд, ҳабаш ва африкаликлар, Ёфасдан руслар, 
славянлар ва туркларнинг аждодлари кўпайгани ривоят қилинади. Осиёликлар 
ва «Беринг бўғози»дан ўтгани тахмин қилинадиган америкаликларнинг маҳал-
лий аҳолиси (Қизил танлилар) ҳам ундан кўпайган.

Лекин вақт ўтиб, диний ҳақиқатлар яна унутилди. Одамлар юлдузларга, 
қуёшга ва ҳайкалларга сиғинадиган бўлдилар.

Муфассир Фахриддин ар-Розийнинг баёнига кўра, Қуръони Каримда Нуҳ 
алайҳиссаломнинг қавми орасида 950 йил дарду азобли ва бечора ҳолатда 
бўлганини билдирилиши Расулуллоҳ соллаллоҳу алайҳи васалламга тасалли 
бериш учун эди. Нуҳ алайҳиссалом минг бир машаққат ва изтиробга узоқ муд-
дат тоқат қилиши билан умматга мукаммал бир сабр намунаси бўлган.

Ашуро Куни

Кема Ашуро куни деб билинган муҳаррам ойининг ўнинчи кунида соғ-са-
ломат Жудий тоғига тушганидан кейин Ҳазрати Нуҳ алайҳиссалом ва мўмин-
лар шукронасига рўза тутдилар. Қолган-қутган егуликларни тўплаб ашуро 
пиширдилар. Шунинг учун ҳам ўша куни (муҳаррам ойининг ўнинчи кунида) 
садақа бериш, ширинлик тарқатиш ва рўза тутиш суннатдандир.

Абу Ҳурайра розияллоҳу анҳу Расулуллоҳ соллаллоҳу алайҳи васаллам-
дан шундай ривоят қилади:

«Рамазондан кейин энг савоби кўп рўза Аллоҳнинг ойи бўлган муҳар-
рам ойида тутилганидир». (Муслим, «Сиям», 202)

Ҳазрати Али розияллоҳу анҳу ҳам Пайғамбар соллаллоҳу алайҳи васал-
ламдан шундай ривоят қилганлар:

«Бир киши Расулуллоҳ соллаллоҳу алайҳи васалламдан сўради:

«Ё Расулуллоҳ! Рамазондан кейин қайси ойда рўза тутишни буюрасиз?»

Пайғамбар соллаллоҳу алайҳи васаллам:

«Агар Рамазон ойидан кейин рўза тутмоқчи бўлсанг, муҳаррам ойида 
тутгин! Зеро, у Аллоҳнинг ойидир, унда бир кун борки, Аллоҳ бир қавм-
нинг тавбасини ўша кунда қабул айлади. Бошқа қавмларнинг ҳам тавба 
ва тазарруларини ўша кунда қабул қилади», деб марҳамат қилдилар» (Тер-
мизий, «Совм», 40/741).

Ашуро кунида Ҳазрати Мусо алайҳисссаломнинг қавми Бану Исроил ҳам 
рўза тутишар эди.

Яҳудлар бир жиҳатдан Ашуро кунини байрам сифатида танлаганлар, ўша 
кунда эркак-аёл биргаликда пардоз-андоз қилиб, кийинишни одат қилганди-
лар.

Бу кунда Ҳазрати Мусо алайҳиссаломнинг Аллоҳга шукроналик ниятида 
рўза тутганларига биноан айрим яҳудийлар пайғамбарларига эргашиб Ашуро 
кунини рўзадор ҳолатда ўтказардилар.



Бу куннинг фазилатлари жумласидан Ҳақ субҳанаҳу ва таолонинг:

Одам алайҳиссаломнинг тавбасини бу кунда қабул қилгани ва у зотни бу 
кунда «Сафиюллоҳ» қилгани;

Идрис алайҳиссаломни юксак маконга шу куни кўтарилгани;
Ҳазрати Нуҳ алайҳиссаломни кемадан шу кунда чиқаргани;

Ҳазрати Иброҳим алайҳиссаломни оловдан шу куни қутқаргани;
Ҳазрати Мусо алайҳиссаломга шу куни Тавротни туширгани;
Ҳазрати Юсуф алайҳиссаломни шу куни зиндондан қутқаргани;
Ҳазрати Яъқуб алайҳиссаломга шу куни кўзларини қайтариб бергани;
Ҳазрати Айюб алайҳиссаломни шу куни шифога етказгани;
Ҳазрати Юнус алайҳиссаломни шу куни балиқнинг қорнидан чиқаргани;
Бани Исроил учун Қизил денгизни иккига бўлиб, уларни шу куни саломат-

ликка чиқаргани;
Ҳазрати Довуд алайҳиссаломни шу куни мағфират қилгани;
Ҳазрати Сулаймон алайҳиссаломга шу кунда мулк ва салтанат бергани;
Ва Ҳазрати Муҳаммад Мустафо соллаллоҳу алайҳи васалламнинг 

ўтмишдаги ва келажакдаги гуноҳларини шу кунда мағфират айлагани риво-
ят қилинади.

Ибн Аббос розияллоҳу анҳумо ҳазратларидан шундай ривоят қилинади:

«Расулуллоҳ соллаллоҳу алайҳи васаллам Маккадан Мадинага ҳижрат 
қилганларида яҳудийларнинг рўза тутганларини кўргандилар. Сабабини сўра-
ганларида яҳудийлар:

«Бугун хайрли, фойдали ва улуғ кун ҳисобланади. Аллоҳ бу кунда Мусо 
ва қавми Бану Исроилни душманларидан қутқариб, Фиръавн ва унинг аъён-
ларини денгизга ғарқ қилди. Мусо Аллоҳга шукроналик ниятида бугун рўза 
тутганди, биз ҳам тутамиз», дедилар.

Шунда Расули акрам соллаллоҳу алайҳи васаллам:

«Биз Мусога ишонишда сизлардан кўра яқинроқ ва муносиброқмиз. 
Зеро, ҳақ дин асосларидан айрилганимиз йўқ ва унга ҳам, келтирганла-
рига ҳам ишонамиз», деб марҳамат қилдилар. Кейин у зот соллаллоҳу алайҳи 
васаллам бош бўлиб, мўминлар билан бирга Ашуро кунини рўзадор ҳолда 
ўтказдилар». (Бухорий, «Совм», 69, «Анбиё», 22; Муслим, «Сиём», 127/1130)

Яна бир ҳадиси шарифда яҳудийларга ўхшамаслик учун бу рўзани муҳар-
рамнинг тўққиз ва ўнинчи куни, ёки ўн ва ўн биринчи куни тутиб, камида икки 
кун рўза тутиш буюрилган. Бу ҳадиси шарифдан келиб чиқадики, ибодатда 
ҳам ғайри муслимлардан ажралиб туриш керак. 

Ойша розияллоҳу анҳо онамиздан шундай ривоят қилинади:

«Қурайш жоҳилият даврида Ашуро куни рўза тутарди. Расулуллоҳ сол-
лаллоҳу алайҳи васаллам ҳам пайғамбар бўлмасдан аввал бу рўзани тутар 
эдилар» (Бухорий, «Совм», 69, «Маноқибул ансор», 26, «Тафсир», 2/24)

Бир муддат Мадинада ҳам Ашуро рўзасини тутишда давом этилди. Рама-
зон рўзаси фарз бўлган эди, Ашуро рўзаси одамларнинг ихтиёрига қўйилиб, 
нафл ибодат ҳолига келди. Рамазондан аввал Ашуро рўзасида вожибан давом 
этилгани Бухорий ва Муслим ривоятларидан ҳам аён бўлмоқда.

Оиша розияллоҳу анҳо шундай дейдилар:

«Рамазон рўзаси (фарз бўлмасдан) аввал Ашуро рўзаси тутиларди. Рама-
зон рўзаси фарз қилинганидан кейин уни истаган одам тутди, истамаган тут-
мади». (Бухорий, «Совм», 69; Муслим, «Сиём», 115)

Ҳадиси шарифда бу кунни рўзадор ҳолатда ўтказиш ҳақида:

«Кимда-ким тонгда ифтор қилган бўлса, куннинг қолганини имсоқ этсин, 
яъни ҳеч нарса емасин! Кимда-ким рўзага ният қилган бўлса, рўзасини адо 
этсин!» (Бухорий, «Совм», 69) дея марҳамат қилиш билан суннат бўлган бу рўза-
нинг нақадар фазилатли экани кўрсатилмоқда.

Нуҳ қавмининг ҳалок бўлиши сабабларидан асосийлари

Куфр ичида эдилар. Пайғамбарларини ҳашрий ва нашрий инкор қиларди-
лар.

Бутларга сиғинар ва ширкни ташвиқ қилардилар.

Нуҳ алайҳиссаломни камситар, осий бўлиб унга азият қилардилар.

Кибрли эдилар – фақирларга «расволар» дея мурожаат қилардилар. Аҳли 
ҳикматни ҳам паст санардилар. Дарҳақиқат, кибрлари туфайли фақирлар 
билан ўтиришни хоҳламаслик ҳалок бўлган қавмларнинг ёмон хислатлари-
нинг энг асосийларидан эди.

Аёлларида одоб, иффат ва ҳаё йўқ эди.

Дунё лаззатларига ҳаддан ортиқ берилган эдилар.

Шукр қилмасдилар. Ҳолбуки, Ҳақ субҳанаҳу ва таоло берган неъматлари-
га шукр қилишни ва ношукр бўлмасликни буюрмоқда. Бир ҳадиси шарифда 
шукр ва сабр аҳли шундай тавсиф қилинади:

«Икки хислат борки, улар кимда учраса, Аллоҳ уни шукр қилувчи ва сабр 
қилувчи деб ёзади. Бу икки хислатни ўзида жам қилмаган кишини эса шукр 
қилувчи ва сабр қилувчи деб ёзмайди.

Кимда-ким диний масалаларда ўзидан устун бўлган кишига қараб унга 
эргашса ва дунёвий масалаларда эса ўзидан қуйига қараб, Аллоҳ берган неъ-
матларга ҳамд айтса, бундай кишини Аллоҳ шукр қилувчи ва сабр қидувчи 
деб ёзади. Диний масалаларда ўзидан пастларга, дунёвий масалаларда ўзидан 

устун бўлганларга қараб хафа бўлган кишини Аллоҳ шукр қилувчи ва сабр 
қилувчи деб ёзмайди». (Термизий, «Қиёмат», 58)

Нуҳ алайҳиссалом кўп шукр қиладиган бандалардан эдилар. Аллоҳ таоло 
у зотнинг бу хусусиятини бутун инсониятни илоҳий неъматлар учун шукр 
қилувчилардан бўлишга ташвиқ мақсадида шундай эслатади:

إِنَّهُ كَانَ عَبْدًا شَكُورًا
...Албатта, у ўта шукрли банда эди. («Исро» сураси, 3-оят)

Чунончи, Нуҳ алайҳиссалом бирор нарсани еб-ичишда, кийим кийишда 
ва бундан бошқа барча ҳаракатларида доимо Ҳақ субҳанаҳу ва таолога ҳамд 
айтадиган ҳолатда эдилар. Кийинганда, еганда «Басмала» билан бошлар, таом-
ни еб бўлиб ёки кийимларини ечганида «алҳамдулиллаҳ» дерди. Бунинг учун 
Ҳақ субҳанаҳу ва таоло унга «Абдан шакура – шукр қилувчи банда» номини 
берган. (Ибн Ҳанбал, «Зуҳд», 50, с)

Шукр – банданинг ўзига эҳсон қилинган неъматлар ва яхшиликларга 
севиниб, уларни эҳсон қилган Роббига ҳар хил сўз ва амаллар билан холисона 
бир бандалик қилишидир. Яъни шукр – неъматларнинг ҳақиқий эгасини бил-
моқдир.

Сарийюс Сақотий қуддиса сирруҳа шундай марҳамат қиладилар:

«Бир киши бир неъматга эга бўлсаю, унинг шукрини адо этмаса, у неъмат 
қўлидан олинади».

Чунончи, Ҳақ субҳанаҳу ва таоло ояти каримада шундай марҳамат қилади:

لَئِنْ شَكَرْتُمْ لَزَِيدَنَّكُمْ وَلَئِنْ كَفَرْتُمْ إِنَّ عَذَابِي لَشَدِيدٌ
...Қасамки, агар шукр қилсангиз, албатта, сизга зиёда қилурман. 

Агар куфр келтирсангиз, албатта, азобим шиддатлидир», – деб эълон қил-
ганини ҳам эсланг». («Иброҳим» сураси, 7-оят)

Нуҳ алайҳиссаломнинг айрим сифатлари

1. Хизмат аҳлидан экани;

2. Денгизга йўл олиши ва денгиздан фойдаланиши; 

3. Кўп шукр қиладиган ва сабр қиладиган банда бўлгани;

4. Истиғфори кўп бўлгани.

Нуҳ алайҳиссаломнинг пайғамбарлиги тўққиз юз эллик йил давом этган 
ва Аллоҳнинг бу улуғ пайғамбари узоқ умр кўриб, ҳар бир фонийдек руҳини 

Роббига топширган. Вафотлари пайтида ёнларида бўлган болаларига Аллоҳ 
таолога ибодат қилишда давом этишларини буюрган. Кейин ўғиллари Сомга:

«Болам, қалбингда заррача бўлса-да, ширк билан қабрга жой берма! 
Чунки Аллоҳ таолонинг ҳузурида мушрик ҳолатда келган бирор киши учун 
узрхоҳлик йўқ!

Болам, қалбингда заррача кибр билан қабрга тушма! Чунки Кибриё Аллоҳ 
таолонинг ридосидир. Ридоси ҳақида мунозара қилган, яъни Ҳақ субҳанаҳу ва 
таолога хос бўлган сифатни ўзига муносиб кўрган кишини Аллоҳ таоло ғазаб 
қилади.

Болам, қалбингда асло Аллоҳнинг раҳматидан умид узган ҳолатида қабрга 
кирма! Чунки залолатга тушган кимсалардан бошқаси Аллоҳнинг раҳматидан 
умид узмайди! 

Болам, сенга калимаи тавҳидни буюраман. Чунки етти қат осмон билан 
етти қат ер тарозининг бир ёнига, калимаи тавҳид иккинчи ёнига қўйилса, 
иккинчи тараф оғир келади». (Ибн Ҳанбал, «Муснад», II, 170; «Зуҳд», с. 51; Ҳайсамий, 
IV, 219)

Ривоятларга кўра, вафоти яқинлашган пайтда Ҳазрати Нуҳ алайҳиссалом-
дан:

«Эй Абул Башар, эй, узоқ умр кўрган Пайғамбар! Дунё қандай экан?» деб 
сўралди.

Нуҳ алайҳиссалом:

«Дунё икки эшикли уйга ўхшайди. Бир эшикдан кирдим, иккинчи эшик-
дан чиқдим», деб жавоб берган эди. (Ибн Асир, «Ал-Комил», I, 73)

Ҳазрати Нуҳ алайҳиссалом ўзларига қамишдан бир кулба қургандилар. Бу 
ишларини маъқул кўрмасдан:

«Кошки ўзингизга бундан кўра мустаҳкамроқ уй қурсангиз эди», дейил-
ганда, у зот:

«Ўладиган бир киши учун бу ҳам кўп!» дегандилар. (Абу Нуайм, «Ҳиля», VIII, 
145)

Шикр, куфр ва зулмнинг ҳар хил азиятлари остида тўққиз юз эллик йилга 
яқин вақт халқига тоқат қилгани, ўзидан кейинги пайғамбарлар ва умматлари-
га ўрнак кўрсатилиб, илоҳий илтифотга сазовор бўлган Нуҳ алайҳиссаломдан 
бизга қолган энг чиройли мерос – сабрдир.

Алайҳиссалом.

САБР

Сабр – мувозанат муҳофаза қилиш, тоқат қилиш, дарду аламга сабр 
қилиш, машаққатларга кўкракни қалқон қилиш, ғам-ташвишлар, қийинчили-
клар олдида совуққонлик билан ўзини тута олиш, ақл ва дин кўрсатган йўлда 
саботли бўлиш маъноларида келади.

Барча ахлоқий яхшиликларни ичига олгани учун сабр динимизда ниҳоят-
да аҳамиятли ўрин эгаллайди. Сабр илоҳий ризога муносиб муборак ахлоқий 
сифатдир.

Дин ва ахлоқда сабр – ўзига ёқмаган ва изтироб берган ҳодисалар олдида 
мувозанатни бузмасдан сакинатга бурканиш, Ҳаққа таслим бўлишдир.

Бу борада Имом Нававий шундай дейдилар:

«Сабр – нафсни буюрилган ишларни бажаришга мажбур қилишдир. Бунга 
ибодатларнинг машаққатларига, балоларга ва гуноҳдан бошқа зарарларга 
тоқат билан эришилади».

Сабр қилинадиган ҳодисалар олдида руҳоний сифатлар бўлган авф, ҳилм, 
камтарлик, иффат, қаноат, шафқат, марҳамат ва назокат каби ахлоқий хусуси-
ятларимизни қўлламоғимиз керак. 

Сабр – чиройли хулқнинг оғирлик ўлчови ҳисобланади. Иймоннинг ярми, 
фараҳ ва саодатнинг калитидир. Жаннат неъматларига етказган энг буюк 
фазилатдир. Ҳар хил яхшиликлар ва катта ютуқлар сабрда бўлгани учун улул-
азм пайғамбарлар бошчилигида, билжумла Анбиё, авлиё ва уламолар сабрни 
малака ҳолатига келтирганлар.

Қуръони Каримда етмишдан ортиқ ўринда сабр ҳақида гапирилади. Ҳар 
хил оятларда Пайғамбар соллаллоҳу алайҳи васалламга ва у зотнинг мисолла-
рида бутун умматга сабр тавсия қилинади. Бу оятлардан баъзилари шундай:

ا يَمْكُرُونَ ِ  وَلَ تَحْزَنْ عَلَيْهِمْ وَلَ تَكُ فِي ضَيْقٍ مِمَّ وَاصْبِرْ وَمَا صَبْرُكَ إِلَّ بِاللَّ
Сабр қил, сенинг сабринг фақат Аллоҳ ила бўлур. Улар учун маҳзун 

бўлма. Уларнинг қилаётган макрларидан сиқилма. («Наҳл» сураси, 127-оят)

حْبِحَمْدِ رَبِّكَ حِينَ تَقُومُ وَاصْبِرْ لِحُكْمِ رَبِّكَ فَإِنَّكَ بِأعَْيُنِنَا وَسَبِّ



179Ҳазрати Нуҳ алайҳиссалом

Бас, Роббингнинг ҳукмига сабр қил. Албатта, сен риоямиздасан, 
ўрнингдан турганингда Роббингни поклаб ёд эт! («Тур сураси, 48-оят)

ُ وَاصْبِرْ حَتَّىَ يَحْكُمَ اللَّ
...Аллоҳ ҳукм қилгунича сабр қил. У ҳукм қилувчиларнинг яхшиси-

дир. («Юнус» сураси, 109-оят)

وَاصْبِرْ نَفْسَكَ مَعَ الَّذِينَ يَدْعُونَ رَبَّهُمْ بِالْغَدَاةِ وَالْعَشِيِّ يرُِيدُونَ وَجْهَهُ
Ўзингни эртаю кеч Роббларига, Унинг юзини ирода қилиб, дуо қилув-

чилар билан бирга тут. Дунё ҳаётининг зийнатини хоҳлаб, улардан икки 
кўзингни бурма. Қалбини Ўз зикримиздан ғофил қилиб қўйганларимизга 
ва ҳавойи нафсига эргашиб, иши издан чиққанларга итоат қилма. («Каҳф» 

сураси, 28-оят)

Пайғамбарларнинг ҳаёти, тавҳид мужодаласи асносида машаққатлардан 
жабр кўрганларида намоён қилган мисли кўрилмаган сабрларига кўплаб 
мисоллар келтириш мумкин. Ҳазрати Нуҳ алайҳиссалом калтакланиш ва 
масхара қилинишдек ҳар хил азиятларга 950 йил сабр қилган. Ҳазрати Мусо 
алайҳиссалом Бану Исроилга: 

ِ وَاصْبِرُوا اسْتَعِينوُا بِاللَّ
«..Аллоҳдан ёрдам сўранглар ва сабр қилинглар...(«Аъроф» сураси, 128-

оят) тавсия қилганлар. Ҳазрати Айюб алайҳиссалом бошларига тушган ҳар 
хил бало ва мусибатларга сабр қилганлар:

ابٌ إِنَّا وَجَدْنَاهُ صَابِرًا نِعْمَ الْعَبْدُ إِنَّهُ أوََّ
...Биз уни сабрли топдик. У қандай ҳам яхши банда! Албатта, у сер-

тавбадир. («Сод» сураси, 44-оят) тарзида илоҳий илтифотга сазовор бўлганлар. 
Ояти каримада марҳамат қилинганидек, Ҳазрати Луқмон алайҳиссалом ҳам 
ўғилларига:

لوةَ وَأْمُرْ بِالْمَعْرُوفِ وَانْهَ عَنِ الْمُنكَرِ وَاصْبِرْ عَلَى مَا أصََابَكَ إِنَّ ذلِكَ مِنْ عَزْمِ الْمُُورِ يَا بُنَيَّ أقَِمِ الصَّ
Эй ўғилчам, намозни тўкис адо эт, маъруфга буюр, мункардан қайтар 

ва ўзингга етган мусибатга сабр қил. Албатта, булар азиматли ишлардан-
дир. («Луқмон» сураси, 17-оят) дея насиҳат қилганлар.

Пайғамбар соллаллоҳу алайҳи васаллам билхосса Макка ва Тоиф халқи-
нинг оғир ҳақорат ва зулмларига қарши улуғ сабр кўрсатган, бир муддатдан 
кейин бу кишилар ҳам иймон билан шарафлангандилар.

Анбиё ва авлиёлар сабр билан Аллоҳнинг ёрдамига ноил бўлдилар. Шу 
сабаб билан улар биз ўрнак оладиган намуна шахсиятлар бўлишлари керак. 
Сабрнинг дунёвий тарафи аччиқ, ухровий тарафи шириндир. Сабрнинг ала-
мини чекканлар абадият салтанати бўлган жаннатга ва Аллоҳнинг розилигига 
эришадилар.

Биз нафс қанчалик хоҳласа ҳам, ҳаром нарсаларга майл қилмаслик, 
аксинча, қанчалик оғир бўлса ҳам сабр қилиб тоқат кўрсатиш билан мукал-
лаф қилинганмиз. Аллоҳнинг буйруқларини қанчалик қийин бўлса ҳам, сабр 
билан адо этишга мажбурмиз.

Расулуллоҳ соллаллоҳу алайҳи васаллам сабрнинг турлари ва фазилатла-
рини билдирган бир ҳадиси шарифларида шундай марҳамат қиладилар:

«Сабр уч хил бўлади: а) мусибатларга сабр қилиш; б) бандаликда сабр 
қилиш; в) гуноҳга қўл урмасликка сабр қилиш. Кимда-ким тоқати кўтарганича 
мусибатда чиройли сабр қилса, Аллоҳ унга уч юз даража ёзади. Ҳар икки дара-
жа орасида само билан арш ораси қадар масофа бор. Кимда-ким тоатда сабр 
қилса, Аллоҳ унга олти юз даража ёзади. Ҳар икки даража орасида етти қават 
ернинг масофасича масофа бор. Кимда-ким маъсият (гуноҳ)га сабр қилса, 
Аллоҳ унга тўққиз юз даража ёзади. Икки даража орасида ер билан арш ора-
сичалик масофа бор». (Суютий, «Ал-Жомеъус-сағир», II, 42; Дайламий, II, 416)

Ҳар қандай ҳолатда Аллоҳнинг буйруқлари ва қайтариқларидаги неъмат, 
ҳикмат ва илоҳий мукофотларни мулоҳаза қилиш сабрни енгиллаштиради. 
Баъзан сиртимиздан отолмаган табиий фалокатларни ташишдан бошқа чора-
миз йўқ. Ҳар бир чорасизликнинг ягона ораси – Аллоҳ. Шикоятлар фарёду 
фиғонлар, аччиқ-истеҳзолар ютқизиқдан бошқа ҳеч нарса эмас. Шунинг учун 
ҳам бошимизга келган ҳодисаларга сабр қилиб, Ҳақ субҳанаҳу ва таолога сиғи-
ниш, ҳамма нарсани Ундан келганини билиш ва бошга тушадиган машаққат ва 
мусибатлар имтиҳон эканини идрок этиб, тафаккур қилиш энг оқилона ишдир.

Бу имтиҳон дунёсида одамзод ҳар қандай истаган нарсасига эришиши 
мумкин эмас. Эришолмаган нарсаларимиз учун «Бўлмагани ҳаққимизда хай-
рдир» ёхуд «Бўлган нарсада хайр бор» дейиш бандаликка муносиб бўлган ва 
бизни маънавий даражаларга ноил айлаган чиройли бир ҳолдир.

Сабр – машаққат билан эмас, кўнгил хушлиги билан Роббига таслими-
ятдир. Айниқса, куч-қуввати етса-да, сабр қилиб қасос олмаслик улуғ бир 
фазилат ҳисобланади.

Сабрнинг биринчи шарти мусибатнинг илк пайтларида уни чиройли адо 
қилишдир. Тоби ўтган сабрнинг мукофоти йўқдир.

Шу сабабли, фарзандидан ёки бирор яқин кишисидан айрилган кишининг 
дастлабки лаҳзалардаги сабр ва таслимияти аҳамиятли ҳисобланади. 

Анас ибн Молик розияллоҳу анҳудан ривоят қилинишича, Пайғамбар 
соллаллоҳу алайҳи васаллам боласининг қабри бошида фарёд қилиб йиғлаган 
бир аёлнинг ёнидан ўтаётиб, унга:

«Аллоҳдан қўрқ ва сабр қил», дедилар.

Аёл: «Сенинг нима ишинг бор, кет бу ердан! Менинг бошимга тушган 
мусибат сенинг бошингга тушмагандир», деди.

Аёл Ҳабибимиз Пайғамбар соллаллоҳу алайҳи васалламни танимаган 
эди. Унга бу зот Расулуллоҳ соллаллоҳу алайҳи васаллам эканликларини 0айт-
дилар. Аёл буни эшитган заҳоти Пайғамбар алайҳиссаломнинг эшикларига 
қараб югурди. У ерда ўзига тўсқинлик қиладиган бирор киши бўлмагани учун 
тўғридан-тўғри Набий соллаллоҳу алайҳи васалламнинг ҳузурларига чиқди ва 
(узр сўраб):

«Эй Расулуллоҳ, сизни танимадим», деди.

Расулуллоҳ соллаллоҳу алайҳи васаллам:

دْمَةِ اْلوُلَى بْرُ عِنْدَ الصَّ اِنَّمَا الصَّ
«Ҳақиқий сабр – фалокатнинг дастлабки лаҳзаларида кўрсатилган 

сабрдир», деб марҳамат қилдилар. (Бухорий, «Жаноиз», 32)



Ҳақ субҳанаҳу ва таолонинг чиройли исмларидан бири ҳам «Ас-Сабур»-
дир. Яъни Ҳақ субҳанаҳу ва таоло бандаларига муҳлат беради ва бу вақт ичида 
Ўзига ношукрлик қилганларга ҳам ризқ бериб сабр қилади. Агар Роббимиз 
дунёда мужримлардан дарҳол интиқом олишни истаса эди, коинот қандай 
аҳволга тушар эди, буни ҳеч ўйлаб кўрганмисиз?

Ояти каримада шундай марҳамат қилинади:

ى سَمًّ رُهُمْ إِلَى أجََلٍ مُّ ُ النَّاسَ بِمَا كَسَبُوا  مَا تَرَكَ عَلَى ظَهْرِهَا مِنْ دَابَّةٍ وَلَكِنْ يؤَُخِّ وَلَوْ يؤَُاخِذُ اللَّ
Агар Аллоҳ одамларни қилганларига яраша оладиган бўлса, ер 

юзида бирорта жонзотни қўймас эди. Лекин уларни белгиланган муддат-
гача қўйиб қўюр... («Фотир» сураси, 45-оят)

«Сабур» исми шарифининг ахлоққа инқилоб этиб чиройли шаклда ўзида 
акс эттирган бандалар – пайғамбарлар ва авлиёуллоҳлардир. Чунончи, кенглик 
ва танглик пайтларида ҳаммасидан муҳим бўлган сабр улардан бизга интиқол 
этган энг чиройли хулқи ҳамда мисолларидан биридир.

Кенгликда сабр – ғурур ва кибрга кетмаслик, қасос олмаслик, шаҳватга 
мағлуб бўлмаслик, бахил ва исрофгар бўлмаслик, камбағалларни камситмас-
лик ва қилган яхшилигини миннат қилмаслик каби хислатларга эга бўлиш-
дир. Чунки нафс одамни ҳар доим ёмон хислатларга мажбурлайди. Унга сабр 
қилиб, аччиқ оқибатларга дучор бўлмаслик керак. 

Ҳазрати Иброҳим алайҳиссаломнинг рафторлари кенгликда сабр қилиш-
га нақадар чиройли мисол бўлади. У киши дунё неъматларининг ҳеч бирига 
майл боғламаганлар, аксинча, дунё неъматларини Роббиларининг омонати 
дея қабул қилганлар. Чунончи, Ҳақ субҳанаҳу ва таоло ўзига кўплаб дунёвий 
имкониятлар инъом этган бўлса-да, сабр қилиб нафси истаган ҳамма нарсадан 
узоқлашган ва «Халил» сифатига ноил бўлганлар.

Сулаймон алайҳиссалом ҳам Ҳақ субҳанаҳу ва таоло инъом этган дунё 
салтанатига майл қилмасдан, бу салтанатни қалбидан узоқда тутган. У зот тез-
тез фақирларнинг ёнига борар, улар билан ўтиришдан роҳатланар эдилар ва:

«Мискин мискинларга ярашади», дерди. Бу билан дунё салтанати ичида 
камтарликнинг энг чиройли кўринишини намоён қилардилар. (Қаранг: Ибн Абид 

Дунё, «Таводу», no: 103)

Тангликдаги сабр – шикоят, ҳасад, сирни очиш, ғазаб, аламзадалик оила 
аъзолари ва яқинлар билан муроса-мадора қилолмаслик каби ёмон сифатлар-
дан ҳимояланишдир. Бундай ҳолларда сабр қилиб, ёмон амаллар ва хаёллар-
дан узоқлашишга ғайрат қилишни талаб қилади. Бунинг учун анбиё ва авли-
ёларнинг кенгликда ва тангликдаги ҳолларидан ибрат олиш ва уларга тақлид 
қилиш зарурдир.

Сарвари олам соллаллоҳу алайҳи васаллам мўминларни мусибат ва тан-
глик замонида умидсизлик ва исёнга кетмасдан, Аллоҳ таолога таваккул ва 
дуода бўлишларини тавсия қиладилар:

«Бир мусибат билан балоланган мусулмон, Аллоҳ буюрганидек:

ِ وَاِنَّا اِلَيْهِ رَاجِعُونَ. اَللَّهُمَّ أْجُرْنِى فِى مُصِيبَتىِ وَأخَْلِفْ لِى خَيْرًا مِنْهَا اِنَّا لِلَّ
«Биз Аллоҳникимиз ва Унга қайтамиз! Аллоҳим! Менга бу мусибат-

нинг ажрини бер ва менга бундан ҳам хайрлисини эҳсон қил», деса, Аллоҳ 
у мусибатни олади ва мутлақо хайрлисини беради». (Муслим, «Жаноиз», 3)

Кенглик ва тангликда маънавий офатлардан халос бўлиш ва Аллоҳ рози-
лигига эришиш учун сабр қилишга мажбур ва маҳкуммиз. Ҳазрати Айюб алай-
ҳиссаломнинг мана бу ҳолатлари, тангликдаги сабрга чиройли мисол бўлади:

Аҳли аёллари Раҳима у зотга:

«Сиз пайғамбарсиз, дуойингиз қабул бўлади. Ниҳоятда ачинарли аҳволда-
сиз. Дуо қилинг, шифо топинг», деди.

Ҳазрати Айюб алайҳиссалом эса бу сўзларга жавобан:

«Аллоҳ менга саксон йил соғлик берди. Бемор бўлганимга эса ҳали сак-
сон йил бўлмади. Икки-уч йилдан бери ночорман. Ҳақ субҳанаҳу ва таолодан 
соғлик талаб қилишга одобим йўл бермайди, андиша қиламан», дея марҳамат 
қилдилар.

Натижада, фитрати улуғ бу пайғамбар тилларга достон бўлган, аввалги 
сиҳати, ёшлиги ва бойлигига эришди.

Кенгчиликда, қўлида ҳар қандай имкони бўла туриб сабр қиладиганларга 
«ағнияи шакирин» дейилади. Тангликда кўнглини Роббига боғлаб, ҳеч кимга 
шикоят қилмасдан шукр ҳолида бўлганларга «фуқарои собирин» дейилади. 
«Ағнияи шокирин» ва «фуқарои собирин» учун сон-саноқсиз мукофот хушха-
барлари келган.



Бир куни рўзадор бўлганида Абдурраҳмон ибн Авф розияллоҳу анҳу учун 
тўкин ифтор дастурхони ёзилган эди. Аммо у киши таомларга қараб шундай 
деди:

«Мусъаб ибн Умайр Уҳуд жангида шаҳид бўлди. У мендан кўра фази-
латлироқ эди. Лекин кафанликка бир эски яктакдан бошқа нарса топилмади. 
Боши ёпилса оёқлари, оёқлари ёпилса боши очиқ қоларди. Кейинчалик бизга 
дунё неъматлари берилди. Тўғриси, яхшиликларимизнинг мукофоти дунёдаёқ 
берилишидан қўрқаман».

Шундан кейин Абдурраҳмон ибн Авф розияллоҳу анҳу йиғлаб юбордилар 
ва таомни қўйиб, дастурхондан турдилар. (Бухорий, «Жаноиз», 27)

Саҳобаи киромларнинг кўзга яқин сиймоларидан Абу Зарр розияллоҳу 
анҳу ҳам жуда фақир киши эдилар. Шундай бўлишига қарамай инфоқдан тўх-
тамасдилар ва ҳар доим шукроналик билан умргузаронлик қилдилар. Чунки 
Пайғамбаримиз соллаллоҳу алайҳи васаллам у кишига:

«Эй Абу Зарр! Шўрвангга бироз кўпроқ сув қуйгин ва қўшнингга ҳам 
бироз бергин» (Муслим, «Бирр», 142) дея буюргандилар.

Улар кўнгил иқлимида Расулуллоҳ соллаллоҳу алайҳи васалламнинг 
муҳаббатларини ҳукмрон қилган бири бадавлат, иккинчиси фақир бўлган икки 
улуғ сабр обидаси бўлган саҳобалар! Улар бир руҳиятда, яъни бири кенгликда, 
иккинчиси тангликда Аллоҳ розилигига ноил бўлиш ва Исломга чин кўнгил-
дан амал қилиб яшай олиш учун сабрнинг чиройлилигини нақадар мукаммал 
кўрсата олганлар. Биз ҳам бу ҳиссиётларни ҳис қила олишимиз учун зикр, 
суҳбат, инфоқ ва чин дилдан қилинган дуоларга муҳтожмиз!..

Ҳақ субҳанаҳу ва таоло марҳамат қилади:

يَا أيَُّهَا الَّذِينَ آمَنوُا اصْبِرُوا وَصَابِرُوا
Эй иймон келтирганлар! Сабр қилинг, сабрда устун келинг, қўриқ-

чиликда шай туринг ва Аллоҳга тақво қилинг, шоядки, зафар топсангиз. 
(«Оли Имрон» сураси, 200-оят)

Яна Ҳақ субҳанаҳу ва таоло марҳамат қилади: 

نْسَانَ لَفِي خُسْرٍ. إِلَّ الَّذِينَ آمَنوُا  وَالْعَصْرِ. إِنَّ الِْ
بْرِ الِحَاتِ وَتَوَاصَوْا بِالْحَقِّ وَتَوَاصَوْا بِالصَّ وَعَمِلُوا الصَّ

Аср билан қасам. Албатта, инсон зиёндадир. Фақат иймон келтирган-
лар ва солиҳ амалларни қилганлар, бир-бирларини ҳақ йўлга чақирган-
лар ва бир-бирларини сабрга чақирганлар мустасно. («Аср» сураси, 1–3-оятлар)

Бироқ ҳақ ва сабрни бошқаларга тавсия қила олиш учун буларни аввало 
шахсий ҳаётда татбиқ қилиш зарурдир.

Ҳақ субҳанаҳу ва таоло жумламизни сабр билан ҳоллантирсин! Барча 
анбиё ва авлиёларнинг сабр ва садр кенглигидан ҳисса насиб айлаб, тоқат 
қилолмайдиганимиз имтиҳонлардан муҳофаза қилсин!..

Амин.



Ҳазрати Нуҳ алайҳиссалом









189

Пўртанаю бўронлар билан остин-устун қилинган  
Од қавмининг Пайғамбари  

ҲАЗРАТИ ҲУД  
алайҳиссалом

Ҳуд алайҳиссалом Сомнинг набираларидан бўлган. Од қавмига пайғамбар 
қилиб юборилган.

«Ҳуд» – «ҳаводот» негизидан бўлиб, «мулойимлик, сокинлик, сулҳ ва 
сукунатга васила бўлиши умид қилинган» маъноларини англатади. Ҳуд алай-
ҳиссаломнинг бошқа исми Обир, лақаблари эса Набиюллоҳдир.

Ҳазрати Ҳуд алайҳиссалом Аҳқоф диёрида туғилиб, ўсган. Од қавмида 
олий даражадаги наслдан келган киши бўлган. Пайғамбарликдан аввал тижо-
рат билан шуғулланган. Ўрта бўйли, қорамағиздан келган, сочлари қалин, 
хушрўй киши бўлган. Одам алайҳиссаломга ўхшардилар.53 Зоҳид, муттақий 
ва ибодатга берилган киши эди. Саховатли ва меҳрибон эди, йўқсилларга кўп 
садақа берарди. 

Од қавми

Қуръони Каримда «Аъроф», «Ҳуд», «Муъминун», «Шуъаро», «Фуссилат», 
«Аҳқоф», «Зориёт», «Қамар», «Ҳаққо» ва «Фажр» сураларида Од қавми ҳақи-
да айтилган.

Оқ қавми – йигирма уч қабиладан ташкил топган бир араб қавмидир. 
Қавмга номи берилган Од Ҳазрати Нуҳ алайҳиссаломнинг набираларидан 
бўлади. Уларнинг вақти – Ҳазрати Нуҳ алайҳиссаломдан саккиз юз йил кейин 
эди.

Ҳалокати бутун инсониятга ибрат бўлган Од қавми яшаган юрт Аҳқоф 
ўлкаси, Яман, Адан ва Уммон орасида жойлашган. Од қавми «Арабул ориба» 
дейиладиган Арабистон ярим оролига ўрнашган илк қавмлардандир. Бу қавм-
нинг серҳосил ерлари кўп бўлиб, ўти, суви ва ҳар хил неъматлари мўл-кўл, 
боғзор-чаманзор бир ўлка эди. Ер устида ғувиллаб оққан ирмоқлари, боғла-
ри, мевазорлари, сурув-сурув қорамоллари, ер остида ҳам сув омборлари ва 
саройлари бор эди.54 Ҳатто Аҳқоф минтақаси «Эрам» номи билан танилган. 
Машҳур «Боғи Эрам» таъбирининг келиб чиқиши ўша ерга бориб тақалади. 

53. Қаранг: Ҳоким, «Ал-Мустадрак», II, 614-616.
54. Қаранг: «Шуъаро» сураси, 129, 133, 134-оятлар.

Бу қавмнинг одамлари кучли, бақувват, гавдали, бўйи узун ва узоқ умр кўра-
диган кишилар эди. Од қавми харсанг тошларни йўниб уйлар қурар, кўркам 
бинолар бунёд қилардилар. Улар қурган биноларнинг ичида боғлар-боғчалар, 
чиройли ҳовузлар бўларди. Ҳар тарафи кўзни қамаштиргувчи гўзалликлар 
билан тўла эди.

Од қавми Нуҳ тўфонидан кейин бутпарастликка қайтган илк қавмдир. 
Бу қавм вақт ўтиб дунё неъматларига ғарқ бўлгани сабабли Аллоҳдан ғофил 
бўлдилар. Фитна ва фасод билан динларидан узоқлашдилар. Нуҳ тўфонининг 
даҳшат ва ҳикматини ўйламасдан, бутунлай дунёга ғарқ бўлдилар. Неъмат-
ларнинг кўплигига қараб алдандилар. Кибрга берилдилар, ўзларига маҳлиё 
бўлдилар.

Аллоҳ таоло улар ҳақида шундай марҳамат қилади:

ةً أوََلَمْ  ا عَادٌ فَاسْتَكْبَرُوا فِي الْرَْضِ بِغَيْرِ الْحَقِّ وَقَالوُا مَنْ أشََدُّ مِنَّا قُوَّ  فَأمََّ
ةً وَكَانوُا بِآيَاتِنَا يَجْحَدُونَ َ الَّذِي خَلَقَهُمْ هُوَ أشََدُّ مِنْهُمْ قُوَّ يَرَوْا أنََّ اللَّ

Од бўлса ер юзида ноҳақдан мутакаббирлик қилдилар ва: «Биздан 
қувватлироқ ким бор?!» – дедилар. Уларни яратган Аллоҳ ўзларидан 
қувватли эканини билмасмидилар?! Оятларимизни инкор этар эдилар. 
(«Фуссилат» сураси, 15-оят)

Улар илоҳий истиқоматдан шунчалик айро тушдиларки, Самад, Самуд, 
Садо ва Ҳабо деган бутлар ясадилар ва уларга сиғина бошладилар. Золим ва 
ғаддор бўлдилар. Кучсизларни, кимсасизларни эзардилар. Шўрлик кишилар-
ни баланд биноларнинг устига чиқариб, у ердан пастга ташлаб юборардилар. 
Унинг бўлакларга бўлинган жасадини томоша қилиб, ундан завқланардилар. 
Қалблари шу қадар қотиб кетган эди. Зулм ақл бовар қилмайдиган даражада 
ортган эди. Ожиз қабилаларга босқинлар уюштириб, молларини талон-тарож 
қилардилар. Ҳашамат ва манманликда ҳаддан ошган эдилар. Нуҳ тўфонидан 
кейин илк ҳалок қилинган қавм Ҳуд алайҳиссаломнинг қавми Од бўлди.

Бироқ Ҳазрати Ҳуд алайҳиссаломнинг бу қавм билан фақат насл жиҳати-
дан боғлиқлиги бор эди. Турмуш тарзида улар билан ҳеч қандай алоқаси йўқ 
эди. У покиза ва насл-насабли оиланинг ўғли эди.



Од қавмининг ҳаддан ошгани ва исёнкорлиги, зулми кундан-кунга ортиб 
борагани сари Ҳақ субҳанаҳу ва таоло Ҳазрати Ҳуд алайҳиссаломга шундай 
ваҳий юборди:

«Эй Ҳуд! Қавминг орасидан сени танладим. Уларнинг ёнига боргин, 
қўрқма! Мен уларга сен учун мўъжизалар кўрсатаман…»

Ҳуд алайҳиссалом ваҳийдан кейин қавми йиғилган жойга борди. Мали-
клари Ҳолжон олтиндан ясалган тахт устига ўтирган эди. Ҳазрати Ҳуд алай-
ҳиссалом дағал овозда сўз бошладилар:

«Эй қавмим! Ибодат қилиниши керак бўлган фақат Аллоҳ. Унга ширк кел-
тирманглар! Ўйлангларки, Нуҳ қавми шунинг учун ҳам ҳалокатга йўлиқди!»

Ояти каримада Ҳуд алайҳиссаломнинг бу таблиғи шундай марҳамат қили-
нади:

مَاءَ عَلَيْكُمْ   وَيَا قَوْمِ اسْتَغْفِرُوا رَبَّكُمْ ثمَُّ تُوبوُا إِلَيْهِ يرُْسِلِ السَّ
تِكُمْ وَلَ تَتَوَلَّوْا مُجْرِمِينَ ةً إِلَى قُوَّ مِدْرَارًا وَيَزِدْكُمْ قُوَّ

Эй қавмим, Роббингизга истиғфор айтинг, сўнгра Унга тавба қилинг, 
шунда У устингизга ёмғирни мўл-кўл қилиб юборади ва қувватингизга 
қувват зиёда қилади. Жиноятчи бўлган ҳолингизда юз ўгириб кетманг». 
(«Ҳуд» сураси, 52-оят)

Ҳолжон ғазабланиб:

«Эй Ҳуд! Ҳолингга вой бўлсин сени! Биз бунчалик кучли ва кўпчилик 
бўла туриб, сен биздан ғолиб келаман деб ўйлаяпсанми? Сен фақатгина бир 
киши эканингни билмайсанми? Бизнинг ҳар куни бир нечта болаларимиз туғи-
лишини билмайсанми?» деди.

Валҳосил, Ҳолжон ва Од қавми фарзанд ва мол-дунёга мағрурланиб, Ҳуд 
алайҳиссаломни паст санадилар ва иймон келтирмадилар. Бу ҳодиса ояти 
карималарда шундай зикр қилинади:

أفََلَ  غَيْرُهُ  إِلَـهٍ  نْ  مِّ لَكُمْ  مَا   َ اللَّ اعْبُدُواْ  قَوْمِ  يَا  قَالَ  هُودًا  أخََاهُمْ  عَادٍ  أخََاهُمْوَإِلَى  عَادٍ 
تَتَّقُونَ. قَالَ الْمَلَأُ الَّذِينَ كَفَرُواْ مِنْ قَوْمِهِ إِنَّا لَنَرَاكَ فِي سَفَاهَةٍ وِإِنَّا لَنَظنُُّكَ مِنَ الْكَاذِبِينَ 
الْعَالَمِينَ بِّ  رَّ ن  مِّ رَسُولٌ  وَلَكِنِّي  سَفَاهَةٌ  بِي  لَيْسَ  قَوْمِ  يَا  الْكَاذِبِينَقَالَ  مِنَ  لَنَظنُُّكَ 

Ва Одга ўз биродари Ҳудни (юбордик). У: «Эй қавмим, Аллоҳга ибо-
дат қилинглар. Сизларга Ундан ўзга илоҳ йўқ. Тақво қилмайсизларми?!» 
– деди. Унинг қавмидан куфр келтирган зодагонлар: «Албатта, биз сени 
эси пастликда кўриб турибмиз ва албатта, биз сени ёлғончилардан деб 
биламиз», – дедилар. У айтди: «Эй қавмим, менда эси пастлик йўқ. Ва 
лекин мен оламларнинг Роббидан расулдирман. («Аъроф» сураси, 65–67-оятлар)

Қавмининг Ҳуд алайҳиссаломга бўлган эътироз ва инкорлари «Ҳуд» сура-
сида шундай марҳамат қилинади:

نَةٍ وَمَا نَحْنُ بِتَارِكِي آلِهَتِنَا عَنْ قَوْلِكَ وَمَا نَحْنُ لَكَ بِمُؤْمِنِينَ. إِنْ  قَالوُا يَا هُودُ مَا جِئْتَنَا بِبَيِّ
ا تُشْرِكُونَ َ وَاشْهَدُوا أنَِّي بَرِيءٌ مِمَّ نَقُولُ إِلَّ اعْتَرَاكَ بَعْضُ آلِهَتِنَا بِسُوَءٍ قَالَ إِنِّي أشُْهِدُ اللَّ

Улар айтишди: «Эй Ҳуд, бизга очиқ-ойдин ҳужжат келтирмадинг. Биз 
сенинг гапинг учун олиҳаларимизни тарк қилувчи эмасмиз ва биз сенга 
иймон келтирувчи ҳам эмасмиз. Биз фақат сени баъзи олиҳаларимиз 
ёмонлик ила урибди, деймиз, холос». У айтдики: «Албатта, мен Аллоҳни 
гувоҳ қиламан ва сиз ҳам гувоҳ бўлингки, мен сиз ширк келтираётган 
нарсаларга алоқадор эмасман. («Ҳуд» сураси, 53-54-оятлар)

Од қавмининг Ҳазрати Ҳуд алайҳиссаломга қарши чиққандаги илгари 
сурган эътирозлари бошқа пайғамбарларга қарши инкорчиларнинг фикр-
ларидан фарқ қилмас эди. Ҳатто бугунги мункирларнинг ҳам эътирозлари 
шу хусусда бўлмоқда. Бу эътирозлар ҳар доим бўлганидек, қавмнинг олди 
кишилари томонидан илгари сурилган. Бу қайсарлик ва эътирозларнинг асо-
сий сабаби эса уларнинг дунёвий манфаатларининг хавф остида қолганидир. 
Қавмнинг Ҳуд алайҳиссаломга қилган эътирозларини қуйидаги моддалар 
билан хулоса қилиш мумкин:

1. Ҳазрати Ҳуд алайҳиссаломни адашганликда ва ақлсизликда айблаган-
лар ва ояти карималарда билдирилганидек: 

إِنَّا لَنَرَاكَ فِي ضَلَلٍ مُبِينٍ
«...Албатта, биз сени эси пастликда кўриб турибмиз ва албатта, биз 

сени ёлғончилардан деб биламиз», – дедилар. («Аъроф» сураси, 60-оят); («Аъроф» 

сураси, 66-оят) дейишдек бадбахтликка тушганлар. 

2. Аждодларининг динини энг тўғри йўл билиб, унга улкан ишонч билан 
боғланиб қолганлар. Ояти каримада уларнинг бу ҳолати ҳақида шундай дей-
илади:

ادِقِينَ َ وَحْدَهُ وَنَذَرَ مَا كَانَ يَعْبُدُ آبَاؤُنَا فَأْتِنَا بِمَا تَعِدُنَا إِن كُنتَ مِنَ الصَّ قَالوُاْ أجَِئْتَنَا لِنَعْبُدَ اللَّ
Улар: «Бизга ёлғиз Аллоҳнинг Ўзига ибодат қилишимиз ва ота-бо-

боларимиз ибодат қилган нарсаларни тарк этишимиз учун келдингми?! 
Агар ростгўйлардан бўлсанг, бизга ваъда қилаётган нарсангни келтир!» 
– дедилар. («Аъроф» сураси, 70-оят)

3. Ўзларини кучли ва бақувват эканлигини айтиб, Ҳазрати Ҳуд алайҳис-
салом томонидан ҳеч қандай зарар кўрмасликларини илгари сурганлар. Ояти 
каримада шундай марҳамат қилинади:

ةً ا عَادٌ فَاسْتَكْبَرُوا فِي الْرَْضِ بِغَيْرِ الْحَقِّ وَقَالوُا مَنْ أشََدُّ مِنَّا قُوَّ … فَأمََّ
Од бўлса ер юзида ноҳақдан мутакаббирлик қилдилар ва: «Биздан 

қувватлироқ ким бор?!» – дедилар... («Фуссилат» сураси, 15-оят)

4. Охиратни инкор қилиб, ҳаётни фақатгина дунё ҳаётидан иборат экани-
ни айтганлар. Уларнинг бу ғофилона ва жоҳилона иддаоларини Роббимиз ояти 
каримада шундай хабар беради:

نْيَا نَمُوتُ وَنَحْيَا وَمَا نَحْنُ بِمَبْعُوثِينَ إِنْ هِيَ إِلَّ حَيَاتُنَا الدُّ
Дунёдаги ҳаётимиздан бошқа ҳаёт йўқдир. Ўламиз, тириламиз ва биз 

қайта тирилувчи эмасмиз. («Муъминун» сураси, 37-оят)

5. Ҳуд алайҳиссалом ва мўминларни таҳқирлаб, масхара қилганлар ояти 
каримада шундай марҳамат қилинади:

نْيَا مَا هَذَا إِلَّ بَشَرٌ  بُوا بِلِقَاءِ الْخِرَةِ وَأتَْرَفْنَاهُمْ فِي الْحَيَاةِ الدُّ ُ مِنْ قَوْمِهِ الَّذِينَ كَفَرُوا وَكَذَّ لَأَ وَقَالَ الْمََ
ا تَشْرَبوُنَ. وَلَئِنْ أطََعْتُم بَشَرًا مِثْلَكُمْ إِنَّكُمْ إِذًا لَخَاسِرُونَ ا تَأْكُلُونَ مِنْهُ وَيَشْرَبُ مِمَّ مِثْلُكُمْ يَأْكُلُ مِمَّ

Унинг қавмидан куфр келтирган, охиратдаги рўбарў бўлишни ёлғон-
га чиқарган ва Биз дунё ҳаётида маишатпараст қилиб қўйган зодагонла-
ри дедилар: «Бу сизга ўхшаган башар, холос. Сиз еган нарсадан ейдир, 
сиз ичган нарсадан ичадир. Агар ўзингизга ўхшаган башарга итоат қил-
сангиз, унда, албатта, сиз зиён кўрувчилардандирсиз. («Муъминун» сураси, 
33-34-оятлар)

Ибрат тўла илоҳий огоҳлантиришлар

Ҳуд алайҳиссалом қавмининг муносабатларидан қаттиқ қайғурдилар. 
Маҳзунлик билан қўлларини кўкка кўтариб, Ҳақ субҳанаҳу ва таолога илтижо 
қилдилар. Шундан кейин қавмнинг аёллари қисир бўлиб қолди, бола туғмай-
диган бўлди. Бу ҳолат ўн йил давом этди.

Мажбуран Ҳуд алайҳиссаломнинг ёнларига келдилар. Лекин ҳануз ғафлат-
да эдилар. Мўъжизага гувоҳ бўлганларига қарамай, яна:

«Бизга мўъжиза кўрсатгин!» дедилар.

Бу сўзнинг ортидан янада ҳаддан ошиб, «Аҳқоф» сурасининг 22-оятида 
билдирилгандек, жеркиш ва истеҳзо билан азоб талаб қилдилар:

ادِقِينَ قَالوُا أجَِئْتَنَا لِتَأْفِكَنَا عَنْ آلِهَتِنَا فَأْتِنَا بِمَا تَعِدُنَا إِنْ كُنْتَ مِنَ الصَّ
Улар: «Бизни илоҳларимиздан оздиришга келдингми? Агар ростгўй-

лардан бўлсанг, бизга ваъда қилаётган нарсангни келтир», – дедилар. 
(«Аҳқоф» сураси, 22-оят)

Шундан кейин булоқлар қурида, боғу мевазорлар сарғайди. Ўша гўзал 
«Боғи Эрам» йўқолиб кетди. Йирик гавдали кишилар бир луқмага муҳтож 
ҳолатга келдилар.

Ҳуд алайҳиссалом уларни яна йиғдилар. Бошқатдан уларга насиҳат қил-
дилар:

«Аллоҳдан мағфират сўранг!» дедилар ва куфр қайсарликлари сабабли 
уларни очиқ-ойдин огоҳлантирдилар:55 

ا تُشْرِكُونَ. مِنْ دُونِهِ فَكِيدُونِي جَمِيعًا ثمَُّ لَ تُنْظِرُونِ.  َ وَاشْهَدُوا أنَِّي بَرِيءٌ مِمَّ قَالَ إِنِّي أشُْهِدُ اللَّ
ِ رَبِّي وَرَبِّكُمْ مَا مِنْ دَآبَّةٍ إِلَّ هُوَ آخِذٌ بِنَاصِيَتِهَا إِنَّ رَبِّي عَلَى صِرَاطٍ مُسْتَقِيمٍ إِنِّي تَوَكَّلْتُ عَلَى اللَّ

...У айтдики: «Албатта, мен Аллоҳни гувоҳ қиламан ва сиз ҳам гувоҳ 
бўлингки, мен сиз ширк келтираётган нарсаларга алоқадор эмасман. 
Ундан ўзга. Бас, ҳаммангиз менга қарши ҳийла қилинг-да, менга муҳлат 
бермай қўяверинг. Албатта, мен Роббим ва Роббингиз бўлмиш Аллоҳга 
таваккул қилдим. Ҳар бир ўрмалайдиган нарсанинг пешонаси Унинг 
чангалидадир. Албатта, Роббим тўғри йўлдадир. («Ҳуд» сураси, 54–56-оятлар)

 فَإِنْ تَوَلَّوْا فَقَدْ أبَْلَغْتُكُمْ مَا أرُْسِلْتُ بِهِ إِلَيْكُمْ وَيَسْتَخْلِفُ رَبِّي 
ونَهُ شَيْئًا إِنَّ رَبِّي عَلَىَ كُلِّ شَيْءٍ حَفِيظٌ قَوْمًا غَيْرَكُمْ وَلَ تَضُرُّ

Агар юз ўгириб кетсангиз, батаҳқиқ, мен сизларга нима ила юбо-
рилган бўлсам, уни сизларга етказдим. Роббим ўрнингизга сиздан бошқа 
қавмни келтиради ва сиз Унга ҳеч бир зарар етказа олмассиз. Албатта, 
Роббим ҳар бир нарсани муҳофаза қилувчидир». («Ҳуд» сураси, 57-оят)

Бу ояти карималардан шуни билиш мумкинки, Ҳуд алайҳиссалом мушрик 
қавмига очиқ-ойдин шарт қўймоқда ва шундай демоқда:

«Ҳаммангиз йиғилинг ва мени йўқотиш учун қўлингиздан нима келса, 
нимага кучингиз етса ҳаммасини қилинг. Кўз очиб юмгунчалик фурсат ичида 
ҳам кутманг. Шубҳасиз, мен сизларга парво қилмайман, менга нималар қили-
шингизга парво қилмайман ва сизларга ҳеч қачон қарамайман. Чунки мен 

55. Яъни Роббимизнинг ҳукм ва тасарруфлари мутлақо тўғридир. У ҳақсизлик ва зулмдан янглиш ва 
хатодан покдир.

фақат Аллоҳга таваккул қилмоқдаман, Унга суянмоқдаман. Аллоҳга суянган 
асло зарар кўрмайди. Ундан бошқасига эгилмайман. Мен фақат Аллоҳга суя-
наман ва Унга бандалик қиламан».

Шу сўзларнинг ўзиёқ Ҳуд алайҳиссаломнинг Аллоҳнинг бандаси ва 
пайғамбари эканлигига, қаршисидагиларнинг эса жаҳолат ва залолатдалиги-
га очиқ далилдир. Бу сўзларига жавобан душманлари унга ҳеч қандай зарар 
беролмадилар, уни даъвосидан қайтаролмагандилар. Бу ҳам у кишининг даъ-
воси ҳақ эканини кўрсатмоқда.

Од қавмининг ҳидоятга келиши учун бу огоҳлантиришлар ҳам кифоя 
қилмади. Шунча машаққат ва қаҳатчилик чекаётганларига қарамай яна истиғ-
фор айтиб, Аллоҳга ва тавҳид ақийдасига қайтмадилар. Зеро, ҳаддан ортиқ 
берилган бойлик ғафлат, тўкинлик ва эсипастлик сабабли Аллоҳга бандалик 
қилишдан узоқлаштирганди. Бу ҳолатда агар пайғамбарларга эргашсалар 
бир қанча ҳаром ишларни қилмасликлари керак, ҳақсизликдан тийилишлари 
керак, ожизларни эзмасликлари керак эди. Чунки ҳақ дин бўлган тавҳид дини 
бир неча огоҳлантиришлар (чекловлар)ни олиб келган эди. Бироқ нафсоний 
турмушга одатланган бу кишилар диний огоҳлантиришларни қабул қилишни 
хоҳламадилар. Ғофилона шаклда ва нафсоний ҳаловатда яшашни истадилар.

Остин-устун қилувчи бўрон

Шундан кейин Аллоҳ таоло уларни уч йил ёмғирдан маҳрум қилди. Улар 
ёмғир учун Маккага ҳайъат юбордилар. Кўп ўтмасдан осмонда булутлар пайдо 
бўлди. Од қавми осмонни қоплаган булутларни кўриб, бирдан севиндилар:

«Ёмғир келди!» дедилар. Ҳолбуки улар азоб булутлари эди. Ҳазрати Ҳуд 
алайҳиссалом охирги бор:

«Иймон келтиринглар!» дея қавмини азоблдан нажот топиш учун огоҳлан-
тирдилар. Лекин улар яна улкан ғафлат ичида:

«Йўқ! Булар ёмғирдан аввал келган булутлар», дедилар.

Шундай қилиб охирги илоҳий огоҳлантиришга ҳам кўр ва сағир ҳолатда 
муносабатда бўлдилар. Ниҳоят, вазифадор фаришталар осмонда пайдо бўлган 
булутлар билан бутун қавмни қамраб олди. Чоршанба куни тонгда шамол 
кучайди. Шамолнинг кучи дарахтларни илдизидан қўпариб ташлайдиган қув-
ватда эди. Борган сари изғирин шамолнинг шиддатли овози ва совуғи ортди. 
Ояти карималарда шундай марҳамат қилинади:

 فَأرَْسَلْنَا عَلَيْهِمْ رِيحًا صَرْصَرًا فِي أيََّامٍ نَحِسَاتٍ لِنذُِيقَهُمْ عَذَابَ الْخِزْيِ 
نْيَا وَلَعَذَابُ الْخِرَةِ أخَْزَى وَهُمْ لَ ينُْصَرُونَ فِي الْحَيوةِ الدُّ

Бас, уларга дунё ҳаётининг шармандалик азобини тоттириш учун 
Биз устиларига машъум кунларда сарсар шамолини юбордик. Албатта, 
охират азоби шарманда қилувчироқдир ва уларга нусрат берилмас. («Фус-
силат» сураси, 16-оят)

إِنَّا أرَْسَلْنَا عَلَيْهِمْ رِيحًا صَرْصَرًا فِي يَوْمِ نَحْسٍ مُسْتَمِرٍّ
Албатта, Биз давомли машъум кунда улар устига сарсар шамолини 

юбордик. («Қамар» сураси, 19-оят)

مِيمِ يحَ الْعَقِيمَ. مَا تَذَرُ مِنْ شَيْءٍ أتََتْ عَلَيْهِ إِلَّ جَعَلَتْهُ كَالرَّ وَفِي عَادٍ إِذْ أرَْسَلْنَا عَلَيْهِمُ الرِّ
Ва Одда ҳам (оят-белги бор). Вақтики, уларга қисир шамолни юбор-

дик… У қайси нарсага етиб борса, титиб ташламасдан қўймас. («Зориёт» 
сураси, 41-42-оятлар)

Бу бўроннинг шиддатидан одамлар чигирткадай осмонда уча бошлади. 
Учмаслик учун этакларини бир-бирига боғлаб, ҳалқа бўлдилар. Лекин бу ҳам 
чора бўлмади. Айримлар туялар ва туядай бақувват гавдали кишиларнинг 
осмонда учаётганини кўриб уйларига қараб югурдилар. Бироқ шу оқибат у 
ерда уларни кутаётган эди – уйига яширинмоқчи бўлганларни сомон хасидек 
уйларидан ташқарига улоқтирар эди. Қуръони Карим бу ҳолатни шундай 
тасвирлайди:

تَنْزِعُ النَّاسَ كَأنََّهُمْ أعَْجَازُ نَخْلٍ مُنقَعِرٍ
У одамларни худди қўпорилган хурмо томири каби юлиб оладир. 

(«Қамар» сураси, 20-оят)

Аллоҳ азза ва жалла шамолга амр қиларди. Од қавмининг устига қум 
тепаларини тўплади. Бу ҳолат етти кеча, саккиз кундуз давом этди. Бу адаш-
ган қавм қайғули оқибатга дучор бўлди. Од қавмининг ҳалок қилиниши ояти 
карималарда шундай марҳамат қилинади:

رَهَا عَلَيْهِمْ سَبْعَ لَيَالٍ وَثَمَانِيَةَ أيََّامٍ حُسُومًا فَتَرَى الْقَوْمَ فِيهَا   سَخَّ
صَرْعَى كَأنََّهُمْ أعَْجَازُ نَخْلٍ خَاوِيَةٍ. فَهَلْ تَرَى لَهُمْ مِنْ بَاقِيَةٍ

У Зот уни уларнинг устидан етти кечаю саккиз кундуз узлуксиз 
хизматкор қилиб қўйди. Бас, қавмнинг у ерда ўлиб, ағдарилиб ётга-
нини кўрасан. Улар худди хурмонинг ғовак ходаларига ўхшарлар. Бас, 
сен улардан бирортасининг боқий қолганини кўрасанми? («Ҳаққо» сураси, 
7-8-оятлар)

بوُا بِآيَاتِنَا وَمَا كَانوُا مُؤْمِنِينَ وَقَطَعْنَا دَابِرَ الَّذِينَ كَذَّ
...Оятларимизни ёлғонга чиқарганларнинг кетини қирқдик. Улар 

мўмин эмас эдилар. («Аъроф» сураси, 72-оят)

ارٍ عَنِيدٍ. وَأتُْبِعُوا فِي  وَتِلْكَ عَادٌ جَحَدُوا بِآيَاتِ رَبِّهِمْ وَعَصَوْا رُسُلَهُ وَاتَّبَعُوا أمَْرَ كُلِّ جَبَّ
نْيَا لَعْنَةً وَيَوْمَ الْقِيَامَةِ، ألََ إِنَّ عَادًا كَفَرُوا رَبَّهُمْ ألََ بُعْدًا لِعَادٍ قَوْمِ هُودٍ هـذِهِ الدُّ
Ана ўша Оддир. Улар Роббларининг оятларини инкор қилдилар. 

Унинг расулларига осий бўлдилар. Ҳар бир жабрчи ва қайсарнинг амри-
га эргашдилар. Уларга бу дунёда ҳам, қиёмат кунида ҳам лаънат эргашти-
рилур. Огоҳ бўлингким, албатта, Од Роббларига куфр келтирган эди. 
Огоҳ бўлинг! Ҳуд қавми – Од йўқолсин! («Ҳуд» сураси, 59-60-оятлар)

Бу изғирин шамол келганида Ҳуд алайҳиссалом ва тавҳид ақийдасида 
бўлганлар Аллоҳнинг инояти ва раҳмати билан бу азобдан омонда қолдилар. 
Азоб осийларнинг устига тушди. Ояти каримада шундай марҳамат қилинади: 

يْنَاهُمْ مِنْ عَذَابٍ غَلِيظٍ يْنَا هُودًا وَالَّذِينَ آمَنوُا مَعَهُ بِرَحْمَةٍ مِنَّا وَنَجَّ ا جَاءَ أمَْرُنَا نَجَّ وَلَمَّ
Амримиз келган пайтда Ҳудга ва у билан бирга иймон келтирганлар-

га Ўз раҳматимиз ила нажот бердик ва уларни қаттиқ азобдан қутқардик. 
(«Ҳуд» сураси, 58-оят)

Тафсир олимлари бу ердаги «Ўз раҳматимиз ила нажот бердик ва улар-
ни қаттиқ азобдан қутқардик» ифодасини шундай изоҳлайдилар:

Аллоҳ таоло Ҳуд алайҳиссаломни ва у кишига эргашган мўминларни Ўз 
раҳмати тақозоси билан муҳофаза қилган ва қутқарган. Қолаверса, бу ердан 
бандаларга неъмат ва лутфларнинг, бажарилган амалларнинг қаршилигини 
эмас, раҳмат ва марҳамати илоҳий сабабли эҳсон қилинганини англаш мумкин.

Оиша розияллоҳу анҳодан келган ривоятга кўра, Пайғамбар алайҳисса-
лом шамол эсганида ва осмонда қора булут кўрганларида юзларининг ранги 
ўзгарар, баъзан у булутга қараб қолар, баъзан ортга қайтар, уйга кириб-чиқиб 
турардилар. Ёмғир ёққанида эса тинчланар эдилар. Булар хавотир аломатлари 
эди. Оиша розияллоҳу анҳо бунинг сабабини сўраганларида Расули акрам 
соллаллоҳу алайҳи васаллам:

«Билмасам, балки бу қора булут Од қавмига келганидек азоб бўли-
ши мумкин. Улар ҳам қора булутни ёмғир ёғдиради деб ўйлаган эдилар. 
Лекин у қаттиқ азоб келтирди», дедилар. (Бухорий, «Тафсир», 46/2; Муслим, 
«Истисқо», 14–16)

Шунингдек, яна Оиша розияллоҳу анҳо онамиздан шундай ҳадис ривоят 
қилинади:

«Шамол кучайганида Расулуллоҳ соллаллоҳу алайҳи васаллам шундай 
марҳамат қилардилар:

«Аллоҳим! Сендан бу шамолнинг, бу шамол ичидагиларнинг ва 
унинг вазифасининг яхшилигини сўрайман. Бу шамол, унинг ичидаги-
лар ва унинг вазифларининг ёмонлигидан Ўзингга сиғинаман». (Муслим, 
«Истисқо», 15)

Пайғамбар алайҳиссалом ҳар доим шундай ҳушёр бўлганлар ва умматни 
ҳам ана шундай руҳий ҳолатда бўлишини хоҳлаганлар.

Расулуллоҳ соллаллоҳу алайҳи васаллам видо ҳажида Усфон водийсига 
борганларида Ҳазрати Абу Бакр Сиддиқ розияллоҳу анҳудан: «Эй Абу Бакр! 
Бу қандай водийлигини биласизми?» деб сўрадилар.

Ҳазрати Абу Бакр розияллоҳу анҳу: «Усфон водийси», деб жавоб берган 
эдилар, Пайғамбар соллаллоҳу алайҳи васаллам бу ердан Ҳуд алайҳиссалом 
белига або боғлаб, белидан юқориси кулранг мато билан ўралган, ёш ва қизил, 
жилови хурмо толасидан ўрилган мода туя устида, ҳаж учун талбия айтиб 
ўтганининг хабарини бергандилар (Аҳмад ибн Ҳанбал, «Муснад», I, 232)

Од қавми ҳалок бўлганида Ҳазрати Ҳуд алайҳиссалом ўзига эргашганлар 
билан бирга Маккага келиб, вафотларигача у ерда яшаб қолгандилар.

Ҳазрати Ҳуд алайҳиссаломнинг мўъжизалари

Аллоҳнинг изни билан шамолларни истаган томонига йўналтира оларди-
лар. Ҳуд алайҳиссалом ўзларидан мўъжиза истаган қавмига:

1. «Қандай мўъжиза хоҳлайсизлар?» деб сўраганларида, шамолни хоҳла-
ган йўналишларига буришини сўрашди. Ҳазрати Ҳуд алайҳиссалом шамолни 
улар сўраган йўналишга бурдилар.

Од қавми Ҳақ субҳанаҳу ва таолонинг бу мўъжизасини кўриб ҳам иймон 
келтирмаганлари учун алалоқибат шамол билан ҳалок бўлдилар. Бу шамол 
Қуръони Карим ифодасига кўра «риҳи сарсар» («шовқинли ва кучли бўрон») 
дейилган.

2. Жунни йигириб майин ипга айлантирардилар. Яъни унга ялтироқ тус 
берардилар.

3. Кучли ёмғирларда сафар қилишнинг имкони йўқ эди. Ҳуд алайҳиссалом 
дуо қилдилар йўлларда бошпаналар бўлди. Ёмғир тугагунича одамлар бошпа-
наларда муҳофаза остида кутиб турардилар.

Ўтмиш пайғамбарлар ва қавмларга оид қиссаларнинг Қуръони Каримда 
зикр қилинишидан мақсад, иймон келтирганлар ибрат олишидир. Ўтмиш 
пайғамбарларнинг ҳар қандай хатти-ҳаракати мусулмонлар учун изидан юри-
ладиган бир йўл ҳисобланади. Ҳуд алайҳиссалом қиссасига шу томондан 
қараганимизда бир неча биз учун ўрнак бўладиган амалларни кўриш мумкин:

Чунончи, Ҳазрати Ҳуд алайҳиссалом Аллоҳ йўлини чин ихлос билан 
маҳкам тутган виқорли кишидир. Айтадиган гапларини ўлчаб-тортиб айтган. 
Қавми уни эсипастликда айблаганида у киши ўзининг эсипаст эмаслиги-
ни, уларни огоҳлантириш учун Аллоҳ томонидан юборилган элчи эканини 
очиқ-ойдин тан олиб айтган. Ёмонликка ёмонлик билан жавоб бермасдан, 
аксинча, уларга мулойим бўлмишдир. Аллоҳнинг уларга берган неъматларини 
эслатган ва бу неъматлар шукрини адо қилишлари учун Аллоҳнинг буйруқла-
рига риоя қилиш кераклигини айтганлар. Буларнинг барчаси учун улардан ҳеч 
қандай ҳақ олмасликларини ҳам бевосита ифода қилганлар.

Алайҳиссалом!

Ҳаддан ошгани ва ўзини унутгани учун зилзилалар билан илдизи 
қуриган Самуд қавмининг Пайғамбари  

ҲАЗРАТИ СОЛИҲ  
алайҳиссалом

Ҳазрати Одам алайҳиссаломнинг ўн тўққизинчи авлодидан набираси 
ҳисобланади. Солиҳ алайҳиссалом Самуд қавмига юборилган пайғамбардир.

Бир ривоятга кўра, Нуҳ, Ҳуд, Солиҳ ва Шуъайб алайҳимуссаломнинг 
қабрлари Маккада Замзам ва Ҳажарул Асвад орасида жойлашган. (Қаранг: 
Ароқий, «Аҳборул Макка», I, 73)

Самуд қавми

Самуд қавми ҳалок қилиниши тилларда достон бўлган бир қавмдир. Қуръ-
они Каримнинг ҳар хил сураларида иймон келтирмаганлиги ва сон-саноқсиз 
телбаликларда ҳаддан ошгани учун ҳалок қилинган бу қавмдан бошқалар 
ибрат олиши учун сўзланилади.

Самуд қавми Нуҳ алайҳиссаломнинг ўғли Сомнинг наслидан ҳисоблана-
ди. Ҳазрати Ҳуд алайҳиссаломнинг вафотларидан кейин Самуднинг набирала-
ри шимолий Арабистон ҳудудида Шом ва Ҳижоз орасидаги Ҳижр деган жойда 
ўрнашган эдилар. Сўнгра у ердан чиқиб кетиб, Од қавми яшаган ҳудудларга 
ўрнашиб олдилар. Самуднинг насли кўпайиб, бир қавм бўлди. Уларга «Оди 
соний» («Иккинчи Од») номи берилди.

Самуд қавми ҳам бир пайтлари Од қавми эга бўлган неъматларга соҳиб 
бўлдилар. Бироқ улар ҳам Од қавмидек ғафлат ва залолатга тушдилар. Од қав-
мининг ҳалокатини ҳаддан ошганлиги сабабли келган азоби илоҳийдан бошқа 
бир сабабга боғлаб, ғафлатга ғарқ бўлиб:

«Од қавми мустаҳкам бинолар қуролмаганлари учун ҳалок бўлган. Зеро, 
улар уйларини қумлар устига бино қилгандилар. Биз эса бақувват харсанг 
тошлар устига қурдик. Қандай бўрону шамол бўлса ҳам зарар кўрмаймиз...» 
дедилар. Ўзларига саройлар, осмонўпар қасрлар бунёд қилдилар. Тошларни 
ўйдилар, уларга бошқача шакллар бердилар. Сарой ва қасрларини ҳар хил 
шаклларда зийнатладилар. Тавҳид эътиқодини унутиб, Аллоҳга шерик қўшди-
лар ва ўзлари ясаган бутлардан ўзларига илоҳ қилиб олдилар.

Қавмнинг раиси Жунда исмли бир шахс эди. Од қавми дучор бўлган 
оқибатдан ибрат олмаган Самуд қавми ўзаро «истишора» қилиб, Жундадан 

ўзлари учун ҳеч қайси қавмда бўлмаган бир бут ясашини илтимос қилдилар. 
Жунда ҳам мамнун бўлди. Тоққа чиқиб катта харсанг тошни йўндирдилар. Бу 
харсанг тошга сигирнинг кўкраги ва отнинг оёғининг шаклларини бериб, уни 
олтин, кумуш ва ҳар хил жавоҳирлар билан ўраб ташладилар ва қаршисига 
ўтиб сажда қилдилар.

Бу бутнинг ортидан самудликлар ўзларига бутхона қуриб олдилар. Вадд, 
Жадд, Ҳад, Шамс, Маноф, Манот, Лот деган илоҳлар ясаб олдилар ва уларга 
сиғина бошладилар.

Бу пайтда Солиҳ алайҳиссалом қавмнинг орасида эдилар. Тижорат билан 
шуғулланиб, қўл меҳнати билан тирикчиликларини ўтказардилар. Солиҳ алай-
ҳиссалом ҳақиқатан ҳам эҳтиром ва ҳурматга муносиб бир киши эдилар. 
Қавми у кишини ростгўйлиги, яхшилиги ва қобилияти сабабли ниҳоятда яхши 
кўрарди. Келажакда у кишидан кўп нарса кутаётгандилар. Ҳатто Ҳазрати 
Солиҳ алайҳиссаломни ўзларига ҳукмдор ҳам қилмоқчи эдилар. Лекин Аллоҳ 
таоло Солиҳ алайҳиссаломга пайғамбарлик берди.

Таблиғни бошлаш

Солиҳ алайҳиссалом қирқ ёшга етганларида Жаброил алайҳиссалом у 
зотга пайғамбарликни олиб келдилар. Солиҳ алайҳиссалом аввалига тортин-
дилар. Лекин Ҳазрати Жаброил алайҳиссалом:

«Эй Солиҳ! Қани, қавмингни тавҳидга даъват қилгин-чи!» дея буюрдилар.

Кейин шундай қўшимча қилдилар:

«Эй Солиҳ! Сен Нуҳ ва Ҳуд пайғамбар замонида бўлмаган нарсаларни 
кўрасан», деб самога кўтарилдилар.

Шундан кейин Солиҳ алайҳиссалом аввало қавмининг раиси бўлган 
Жунданинг ёнига бориб, уни тавҳидга таблиғ этдилар. Жунда бу даъватга 
инсоф билан, маъқул тарзда қабул қилиб:

«Мен буни қавмимга билдираман», деди. Шундан кейин Жунда қавмини 
йиғди. Уларга Солиҳ алайҳиссаломнинг пайғамбарлигини ва тавҳидни бил-
дирди. Қавми:

«Эй Жунда! Буни келиб унинг ўзи айтсин!» дедилар. Шундан кейин 
Солиҳ алайҳиссалом келиб таблиғ этди. Аллоҳ таоло Ҳазрати Солиҳнинг 
қавми иршодини шундай марҳамат қилади:

َ مَا لَكُمْ مِنْ إِلـهٍ غَيْرُهُ هُوَ أنَْشَأكَُمْ مِنَ  وَإِلَى ثَمُودَ أخََاهُمْ صَالِحًا قَالَ يَا قَوْمِ اعْبُدُوا اللَّ
الْرَْضِ وَاسْتَعْمَرَكُمْ فِيهَا فَاسْتَغْفِرُوهُ ثمَُّ تُوبوُا إِلَيْهِ إِنَّ رَبِّي قَرِيبٌ مُجِيبٌ

Ва Самудга ўз биродарлари Солиҳни (юбордик). У: «Эй қавмим, 
Аллоҳга ибодат қилинг. Сиз учун Ундан ўзга илоҳ йўқ. У сизни ердан 
пайдо қилди ва уни обод қилишингизни талаб қилди. Бас, Ундан мағфи-
рат сўранг, сўнгра Унга тавба қилинг. Албатта, Роббим ўта яқиндир, ўта 
ижобат қилувчидир», – деди. («Ҳуд» сураси, 61-оят)

«Шуъаро» сурасида ҳам бу мавзу билан боғлиқ оятлар келади: 

بَتْ ثَمُودُ الْمُرْسَلِينَ.إِذْ قَالَ لَهُمْ أخَُوهُمْ صَالِحٌ ألََ تَتَّقُونَ. إِنِّي لَكُمْ رَسُولٌ أمَِينٌ.  كَذَّ
َ وَأطَِيعُونِ. وَمَا أسَْألَكُُمْ عَلَيْهِ مِنْ أجَْرٍ إِنْ أجَْرِيَ لَِّ عَلَى رَبِّ الْعَالَمِينَ فَاتَّقُوا اللَّ

Самуд расулларни ёлғончига чиқарди. Ўшанда биродарлари Солиҳ 
уларга деди: «Қўрқмайсизларми?! Албатта, мен сизларга ишончли расул-
ман. Бас, Аллоҳдан қўрқинглар ва менга итоат қилинглар. Бунинг учун 
сизлардан ажр сўрамасман. Менинг ажрим фақатгина оламлар Робби-
нинг зиммасидадир. («Шуъаро» сураси, 141–145-оятлар)

Ҳазрати Солиҳ алайҳиссалом шундай қилиб даъватини очиқ-ойдин бажа-
ришга киришган эди, қавмининг унга қарши муносабатлари бир зумда ўзгар-
ди. Қавми Солиҳ алайҳиссаломга қаршилик қила бошлади.

Аввалги пайғамбарлар ҳам бўлганидек, Ҳазрати Солиҳнинг даъватини 
ва тавҳид ақийдасини жуда озчилик қабул қилди. Бошқалари эса инкорларда 
давом этдилар: 

ا قَبْلَ هَـذَا أتََنْهَانَا أنَْ نَعْبُدَ   قَالوُا يَا صَالِحُ قَدْكُنْتَ فِينَا مَرْجُوًّ
ا تَدْعُونَا إِلَيْهِ مُرِيبٍ مَا يَعْبُدُ آبَاؤُنَا وَإِنَّنَا لَفِي شَكٍّ مِمَّ

Улар: «Эй Солиҳ, бундан олдин ичимизда орзу қилинган эдинг. Энди 
бизни ота-боболаримиз ибодат қиладиган нарсага ибодат қилмоғимиз-
дан қайтарасанми? Албатта, биз сен даъват қилаётган нарса ҳақида 
шак-шубҳадамиз», – дедилар. («Ҳуд» сураси, 62-оят)

نَةٍ مِنْ رَبِّي وَآتَانِي مِنْهُ رَحْمَةً   قَالَ يَا قَوْمِ أرََأيَْتُمْ إِن كُنْتُ عَلَى بَيِّ
ِ إِنْ عَصَيْتُهُ فَمَا تَزِيدُونَنِي غَيْرَ تَخْسِيرٍ فَمَنْ يَنْصُرُنِي مِنَ اللَّ

У деди: «Эй қавмим, айтинг-чи, агар Роббим томонидан очиқ-ойдин 
ҳужжатга эга бўлсам ва менга У Зотдан раҳмат берилган бўлса-ю, Унга 
осий бўлсам, ким менга Аллоҳ(азоби)дан (қутулишга) ёрдам беради?! Бас, 
сизлар менга зиёндан ўзгани зиёда қилмассизлар. («Ҳуд» сураси, 63-оят)

َ لَعَلَّكُمْ تُرْحَمُونَ ئَةِ قَبْلَ الْحَسَنَةِ لَوْلَ تَسْتَغْفِرُونَ اللَّ يِّ قَالَ يَا قَوْمِ لِمَ تَسْتَعْجِلُونَ بِالسَّ
У: «Эй қавмим, нима учун яхшиликдан олдин ёмонликка ошиқасиз?! 

Аллоҳдан мағфират сўрасангиз-чи! Шояд, раҳм қилинсангиз», – деди. 
(«Намл» сураси, 46-оят).

Солиҳ алайҳиссаломнинг бу ҳикмат ва ҳақиқатга тўла насиҳатларига қара-
май, қавми у кишини сеҳрланган ёлғончи деб айблашдек бадбахтликка дучор 
бўлдилар:

رِينَ قَالوُا إِنَّمَا أنَْتَ مِنَ الْمُسَحَّ
Улар дедилар: «Сен сеҳрланганлардандирсан, холос. («Шуъаро» сураси, 

153-оят)

Кейин ўзаро шундай гапларни айтдилар:

فَقَالوُا أبََشَرًا مِنَّا وَاحِدًا نَتَّبِعُهُ إِنَّا إِذًا لَفِي ضَلَلٍ وَسُعُرٍ
Ва улар дедилар: «Ўзимиздан бўлган бир одамга эргашамизми? Агар 

шундай бўлса, албатта, залолатда ва тентакликда бўламиз. («Қамар» сураси, 

24-оят)

Сўзларини шундай давом этиб: 

ابٌ أشَِرٌ كْرُ عَلَيْهِ مِنْ بَيْنِنَا بَلْ هُوَ كَذَّ ءَالُْقِيَ الذِّ
Бизларнинг орамиздан унга зикр нозил қилинибдими?! Йўқ, у ёлғон-

чи ва кеккайгандир». («Қамар» сураси, 25-оят) дедилар.

Самуд қавмининг бу жаҳолат тўла айбловига Ҳақ субҳанаҳу ва таоло 
улкан огоҳлантириш билан жавоб бериб марҳамат қилди: 

ابُ الْشَِرُ سَيَعْلَمُونَ غَدًا مَنِ الْكَذَّ
Эртага ким ёлғончи ва кеккайган эканини билурлар. («Қамар» сураси, 

26-оят)

ا قَلِيلٍ لَيُصْبِحُنَّ نَادِمِينَ قَالَ عَمَّ
У Зот: «Озгинадан сўнг улар надомат чекувчи бўлурлар», – деди. 

(«Муъминун» сураси, 40-оят)

Солиҳ пайғамбар сабр қилдилар, умидсизликка тушмадилар. Ҳар қандай 
ҳолатда ҳам ҳақиқатдан юз ўгирган қавмларини бутлардан узоқлаштиришга 
ҳаракат қилдилар. Уларга насиҳатлар қилдилар ва таблиғда давом этдилар: 

 أتَُتْرَكُونَ فِي مَا هَاهُنَا آمِنِينَ. فِي جَنَّاتٍ وَعُيُونٍ. وَزُرُوعٍ وَنَخْلٍ 

َ وَأطَِيعُونِ .   طَلْعُهَا هَضِيمٌ وَتَنْحِتُونَ مِنَ الْجِبَالِ بُيُوتًا فَارِهِينَ. فَاتَّقُوا اللَّ

وَلَ تُطِيعُوا أمَْرَ الْمُسْرِفِينَ. الَّذِينَ يفُْسِدُونَ فِي الْرَْضِ وَلَ يصُْلِحُونَ
Бу жойдаги нарсаларда омон ҳолда тарк қилинасизми?! Боғ-роғлар-

да, булоқларда?! Экинзорлару тугунчаси майин хурмозор ичларида-я?! Ва 
тоғлардан манманлик-ла уйлар йўнаверасизми?! Бас, Аллоҳдан қўрқинг 
ва менга итоат қилинг. Ва ҳаддан ошувчиларнинг амрига итоат қилман-
глар… ер юзида бузғунчилик қиладиган, ислоҳ этмайдиганларнинг». 
(«Шуъаро» сураси, 146–152-оятлар)

Самуд қавми Ҳазрати Солиҳ алайҳиссаломга тўсқинлик қилолмасликла-
рини англаб, у киши билан ўчакишдан воз кечдилар. Солиҳ алайҳиссаломга 
эргашган мўминларни йўлларидан қайтаришга уриндилар. Аллоҳнинг расули-
ни ёлғиз қолдирмоқчи эдилар. Мўминларга:

هِ أتََعْلَمُونَ أنََّ صَالِحًا مُرْسَلٌ مِنْ رَبِّ
«...Солиҳни Роббидан расул қилиб юборилган деб билмоқдамисиз?!» 

(«Аъроф» сураси, 75-оят) дедилар. Ҳақиқий иймон саодатига эришган кишилар 
эса:

إِنَّا بِمَا أرُْسِلَ بِهِ مُؤْمِنوُنَ
«Албатта, биз у ила юборилган нарсага иймон келтирувчилармиз», 

– дедилар. («Аъроф» сураси, 75-оят) дедилар. Ҳеч қандай шубҳага ўрин қолдир-
маган бу қайдсиз-шартсиз иймон қаршисида Самуд қавмининг инкорчилари 
ҳайратга тушдилар:

إِنَّا بِالَّذِي آمَنْتُمْ بِهِ كَافِرُونَ
«Албатта, биз сиз иймон келтирганга кофирмиз», – дедилар. («Аъроф» 

сураси, 76-оят) дейиш билан залолат ботқоғига ғарқ бўлишга оёқ тираб олдилар. 
Бу инкорчилар Ҳазрати Солиҳ алайҳиссаломни бузғунчиликда айблаш билан 
халқни ҳам инкорга мажбурладилар. 

Самуд қавми Солиҳ алайҳиссаломга иймон келтирмаганликларига сабаб 
ўлароқ, ўз ақлларига кўра, айрим сабабларни илгари сурдилар:

«Сен бизнинг молларимизга эга чиқиш учун уларни тортиб олмоқчи 
бўляпсан. Бизга ҳукмдор бўлишни хоҳлайсан», дедилар.

Сўнг эса чала-чулпа мантиқ билан:

«Бизнинг бутларимиз бор. Энди биз кўринаётганларни қўйиб, бизга 
кўринмайдиган Аллоҳга сиғинамизми?!» дедилар. Кейин шундай давом этди-
лар:

«Кўрмаган Аллоҳинг сени қандай қилиб вазифадор қилсин?!»

«Агар тўғри гапираётган бўлсанг, бизга ҳеч ким қилмаган бир иш қилгин».

ادِقِينَ مَا أنَْتَ إِلَّ بَشَرٌ مِثْلُنَا فَأْتِ بِآيَةٍ إِنْ كُنْتَ مِنَ الصَّ
Сен бизга ўхшаган башардан бошқа ҳеч нарса эмассан. Агар ростгўй-

лардан бўлсанг, мўъжиза келтир». («Шуъаро» сураси, 154-оят)

Туя мўъжизаси

Солиҳ алайҳиссалом қавмининг жаҳолати ва ғафлатидан қаттиқ қайғур-
дилар. Бир муддат уларни тарк этиб, ораларидан айрилдилар. Қайтишларида 
Ҳақ субҳанаҳу ва таоло Самуд қавмига Ҳазрати Солиҳ алайҳиссаломнинг 
пайғамбарлик ҳайбатини кўрсатди. Қавми у кишининг бу ҳайбатидан ҳайиқди.

Солиҳ алайҳиссалом қавмнинг раҳбари бўлган Жунданинг ёнига борди. 
Жунда Солиҳ алайҳиссаломга:

«Тўғри айтяпсан, сени имтиҳон қиламиз», деди. «Ал-Қотиба» деган бир 
қоя бор эди. Жунда шу қояга ишора қилиб:

«Сен билан ўша ерга борамиз. Сенинг илоҳинг ўша қоядан қизил тукли, 
туғишига яқин қолган мода туя чиқарсин. Боласининг ранги ҳам онасининг 
рангига ўхшасин», деди.

Қавми истеҳзо билан мазах қилиб:

«Сути ёзда салқин, қишда қайноқ бўлсин. Бу сутдан ичган ҳар қандай 
бемор шифо топсин, фақир киши ичса фақирликдан халос бўлсин», дедилар.

Ўша пайтларда бу қавм учун энг қимматбаҳо нарса қизил рангли туя эди. 
Шу сабабли Солиҳ алайҳиссаломдан қоя тошдан қизил тукли туя чиқаришни 
сўрашганди.

Самуд қавмининг жамики халқи йиғилди. Солиҳ алайҳиссалом намозга 
турди – Ҳақ субҳанаҳу ва таолога илтижо қилди.

Қоя тош каттара бошлади. Инграган товушлар чиқара бошлади ва ичидан 
қизил рангли туя, «Аллоҳдан бошқа илоҳ йўқ, Солиҳ алайҳиссалом Аллоҳнинг 
пайғамбаридир!» дея чиқиб келди.

Жунда Солиҳ алайҳиссаломнинг пешоналаридан ўпди. Юз киши билан 
бирга тавҳид ақийдасига кирди. Қавмига ҳам шундай хитоб қилди:

«Эй қавмим! Бу қадар сўқирлик етар! Мен Ундан бошқа ҳеч қандай ибо-
дат қилинадиган илоҳ бўлмаган, жуфти, ўхшаши бўлмаган Аллоҳга ва Унинг 
пайғамбари Ҳазрати Солиҳга иймон келтирдим!»

Бутхонанинг бошқарувчиси эса:

«Бир сеҳрга нега бунчалик тез майл қиласизлар? Мен сизларга бундан ҳам 
каттасини кўрсатаман!» деди.

Шундай қилиб, Жунданинг укаси билан бирга энди иймон келтирмоқчи 
бўлаётганларнинг қалбларидан майлни ўзгартирди. Жунда тожини укасининг 
бошига қўйиб:

«Бундан кейин раисимиз сенсан», деди.

Жунда уйига бориб барча бутларни синдириб ташлади. Мол-мулкини 
тавҳид ақийдасини қабул қилган мўминларга тақсимлади. Қалин ва оғир 
либос кийди. У ҳам тавҳидни таблиғ қила бошади. Солиҳ алайҳиссаломнинг 
бош ёрдамчиларидан бўлди.

Иймонсиз бутпарастлар Жундага:

«Ҳолингга вой бўлсин сени! Сен ҳам Солиҳнинг сеҳрига алдандинг!» 
дердилар. Жунда эса уларнинг гап-сўзларига парво қилмас ва Солиҳ алайҳис-
саломнинг ёнидан айрилмасди. Аллоҳ таоло Ҳазрати Солиҳ алайҳиссаломга 
шундай буюрди:

إِنَّا مُرْسِلُوا النَّاقَةِ فِتْنَةً لَهُمْ فَارْتَقِبْهُمْ وَاصْطَبِرْ
Албатта, Биз уларни синаш учун туяни юборувчимиз. Уларни кузатиб 

тур ва сабр қил. («Қамар» сураси, 27-оят)

Солиҳ алайҳиссалом илоҳий ваҳий билан туяси учун бир ўлчов қўйди: 

وهَا بِسُوءٍ فَيَأْخُذَكُمْ عَذَابٌ قَرِيبٌ ِ وَلَ تَمَسُّ ِ لَكُمْ آيَةً فَذَرُوهَا تَأْكُلْ فِي أرَْضِ اللَّ وَيَا قَوْمِ هـذِهِ نَاقَةُ اللَّ
Эй қавмим, Аллоҳнинг мана бу туяси сизга оят(мўъжиза)дир. Бас, 

уни тек қўйинглар, Аллоҳнинг ерида еб юрсин, унга ёмонлик етказман-
глар, акс ҳолда сизни яқин азоб ушлайдир». («Ҳуд» сураси, 64-оят)

وهَا بِسُوءٍ فَيَأْخُذَكُمْ عَذَابُ يَوْمٍ عَظِيمٍ قَالَ هذِهِ نَاقَةٌ لَهَا شِرْبٌ وَلَكُمْ شِرْبُ يَوْمٍ مَعْلُومٍ. وَلَ تَمَسُّ
У деди: «Мана бу туя. Унга (бир кун) сув ичиш ва сизга маълум бир 

кун сув ичиш. («Шуъаро» сураси, 155–156-оятлар)

Туя бўталоғи билан бирга ўтлар ва Аллоҳга тасбеҳ айтар эди.

Бошқа жониворлар унинг ҳайбатидан ҳуркиб қочишарди. Туя ҳол тили 
билан:

«Кимга сут керак бўлса, келиб олсин», дерди. Самудликлар ҳам келиб 
идишларни сутга тўлдириб кетардилар. Туя сув ичган сари тасбеҳ айтишда 
давом этарди. Унинг сутини ичган мўминлар шифо топардилар.

Нонкўрлик

Бу улкан мўъжиза қаршисида ожизликларидан шарманда бўлган кофир-
лар туяни ўлдиришни ўйлар, лекин бу қатл ортидан илоҳий азоб келишидан 
қўрқардилар. Бу қўрқувга қарамай Самуд қавмидан икки аёл подалари зарар 
кўрганини иддао қилиб, давомли тарзда бу туянинг ўлдирилишини сўраб, 
иймонсизларни талаб қилиб турардилар. Бу икки аёлдан бири Унайза бинту 
Ғаном эди. Кекса аёл эди, лекин чиройли қизлари бор эди. Иккинчи аёл 
Муҳайё исмли ҳам бадавлат, ҳам соҳибжамол бир аёл эди.

Бу икки аёл кофирлардан бу туяни ўлдиришларини сўрарди. Чунки ўзла-
рининг подалари бор ва Солиҳ алайҳиссаломнинг туяси сув ичган пайтда 
уларнинг сурувидаги жониворлар сув ичолмасди. Жониворларнинг сув ичиши 
навбат билан бўлаётганди – бир куни туя билан бўталоғи, бир куни бошқа 
жониворлар.

Муҳайё амакисининг ўғли Мистани чақирди:

«Бу туяни ўлдира олсанг, сенга турмушга чиқаман. Ҳамма нарсам сеники 
бўлади», деди.

Миста бу таклифни қабул қилди. Унга бир ёрдамчи керак эди. Китор 
исмли бир бутпарастни топиб олди. Унга Унайзанинг қизлари таклиф қилин-
ди. У икки қиздан бирини танлаб, бу разил ишни қабул қилди.

Бу икки киши ёнларига яна бир неча бадбахт топиб, тўққиз киши бўлиб 
олдилар. Туяни ўлдириш учун иймонсиз бутпарастлар орасида тарғибот ишла-
рини олиб бориб, уларни кўндирдилар. Аллоҳ таоло шундай марҳамат қилади: 

وَكَانَ فِي الْمَدِينَةِ تِسْعَةُ رَهْطٍ يفُْسِدُونَ فِي الْرَْضِ وَلَ يصُْلِحُونَ

У шаҳарда тўққиз кишилик гуруҳ бўлиб, ер юзида бузғунчилик қили-
шар, ислоҳ қилмас эдилар. («Намл» сураси, 48-оят)

Бу тўққиз киши тузоқ қурдилар. Миста ўқ отиб туяни яралади. Китор ва 
ёнидагилар туянинг устига отилдилар:

فَعَقَرُوا النَّاقَةَ وَعَتَوْا عَنْ أمَْرِ رَبِّهِمْ

Бас, туяни сўйдилар, Роббларининг амридан бош тортдилар ва: «Эй 
Солиҳ, агар ростгўйлардан бўлсанг, бизга ваъда қилаётган нарсангни 
келтир!» – дедилар. («Аъроф» сураси, 77-оят)

Туянинг бўталоғи қўрқиб тоққа қочади. Бир ривоятга кўра уни ҳам сўйиб 
гўштини еганлар. Солиҳ алайҳиссалом бу хабарни эшитиб қаттиқ қайғурди-
лар. Туянинг ёнига бордилар. Йиғладилар. Қавмининг ҳидоят топишини сўраб 
дуо қилдилар. Қавми у кишига шундай жавоб берди:

وَقَالوُا يَا صَالِحُ ائْتِنَا بِمَا تَعِدُنَا إِنْ كُنْتَ مِنَ الْمُرْسَلِينَ

«...Эй Солиҳ, агар ростгўйлардан бўлсанг, бизга ваъда қилаётган нар-
сангни келтир!» – дедилар. («Аъроф» сураси, 77-оят)

فَتَوَلَّى عَنْهُمْ وَقَالَ يَا قَوْمِ لَقَدْ أبَْلَغْتُكُمْ رِسَالَةَ رَبِّي وَنَصَحْتُ لَكُمْ وَلَكِنْ لَ تُحِبُّونَ النَّاصِحِينَ

Кейин улардан юз ўгирди ва: «Эй қавмим, батаҳқиқ, сизга Роббим-
нинг рисолатини етказдим ва сизга насиҳат қилдим. Лекин сиз насиҳат 
қилувчиларни севмассиз», – деди. («Аъроф» сураси, 79-оят)

ِ بَلْ أنَْتُمْ قَوْمٌ تُفْتَنوُنَ رْنَا بِكَ وَبِمَنْ مَعَكَ قَالَ طَائِرُكُمْ عِنْدَ اللَّ قَالوُا اطَّيَّ

Улар: «Сендан ва сен билан бўлганлардан шумландик», – дедилар. У: 
«Шумланишингиз Аллоҳнинг ҳузуридадир. Балки, сизлар синалаётган 
қавмсиз», – деди. («Намл» сураси, 47-оят)



Ҳазрати Солиҳ алайҳиссалом «Лекин сизлар насиҳат қилувчиларни ёқтир-
майсизлар», деб қавмига танбеҳ бергандилар. Расулуллоҳ соллаллоҳу алайҳи 
васаллам ҳам Бадрда ўлдирилиб, қудуқларга кўмилган Қурайшликларга шун-
дай хитоб қилгандилар:

«Эй аҳли қолиб!56 Роббингиз сизга ваъда қилган нарсалар ҳақиқат 
эканини кўрдингизми? Шубҳасиз, мен Роббимнинг менга ваъда қилган 
нарсалари ҳақиқат эканини кўрдим».

Яна уларга шундай хитоб қилдилар:

«Пайғамбарингизга қандай ёмон муносабатда бўлдингиз? Баъзи 
кишилар мени тасдиқлаганида, сизлар мени ёлғончига чиқардингиз. 
Баъзи одамлар мени бағрига босар экан, сизлар мени юртимдан қувдин-
гиз. Баъзи одамлар менга ёрдам берар экан, сизлар мен билан жанг қил-
дингиз. Пайғамбарингизга бўлган муносабатингиз жуда ёмон эди!»

Ҳазрати Умар розияллоҳу анҳу:

«Эй Расулуллоҳ соллаллоҳу алайҳи васаллам чириб, тупроққа қоришиб 
кетган кишиларга гапиряпсизми?» деб сўраганларида Расулуллоҳ соллаллоҳу 
алайҳи васаллам:

«Жоним қўлида бўлган Зотга қасамки, улар менинг айтаётган сўз-
ларимни сизлардан ҳам ортиқроқ эшитадилар, лекин жавоб берадиган 
ҳолатда эмаслар», деб жавоб берганлар. (Муслим, «Жаноиз», 26/932; Аҳмад ибн Ҳан-
бал, «Муснад», III, 104)

Шунингдек, Расулуллоҳ соллаллоҳу алайҳи васаллам Ҳижр дейиладиган 
ерга борганларида шундай марҳамат қилардилар:

«Мўъжиза сўраманглар. Солиҳ алайҳиссаломнинг қавми пайғамбар-
ларидан мўъжиза сўрадилар. (Улар хоҳлаган мўъжиза рўёбга чиқди. Қоя-
тошдан туя чиқди.) Туя шу йўлдан сув ичгани келар, шу йўлдан орқасига 
қайтарди. Улар Роббиларининг амрига бўйсунмасликда ҳаддан ошдилар 
ва у туяни бўғизладилар. Уларнинг устига бир фалокат ёғилди ва ҳалок 
бўлдилар. Фақат Масжидул Ҳаромдан бўлган бир киши ҳалок бўлмади».

Саҳобаи киромлар:

«Ўша ўлмаган киши ким эди, эй Аллоҳнинг Расули?» дея сўрагандилар:

«У Абу Риғол эди. Ҳарамдан чиққанида қавмининг бошига тушган 
мусибат уни ҳам четлаб ўтмади», дея марҳамат қилдилар. (Аҳмад бин Ҳанбал, 
«Муснад», III, 296; Воқидий, «Мағозий», III, 1007-1008)

Ҳаддан ошган қавмнинг даҳшатли овози ва зилзиладан ҳалок 
бўлиши

Қавмини ислоҳ этиш ва уларни ўзлари ғарқ бўлган аччиқ оқибатли ҳолат-
дан халос қилиш учун Ҳазрати Солиҳ алайҳиссаломнинг саъй-ҳаракатлари 

56. Қолиб – қудуқ, чуқур.

самара бермаган осий жамоа пайғамбарларига қарши қайсарлик ва инкордан 
қайтмадилар. Бу ҳолатнинг табиий оқибати сифатида илоҳий азобга мустаҳақ 
бўлгандилар. Охирги бор ниҳоний азоб келгунигача уч кун кутишлари билди-
рилди:

فَقَالَ تَمَتَّعُوا فِي دَارِكُمْ ثَلَثَةَ أيََّامٍ ذلِكَ وَعْدٌ غَيْرُ مَكْذُوبٍ
...Сўнг у: «Диёрингизда уч кун баҳраманд бўлиб туринг. Бу ёлғон бўл-

маган ваъдадир», – деди. («Ҳуд» сураси, 65-оят)

Ривоятларга кўра, бу уч кун чоршанба, пайшанба ва жума куни эди.

Биринчи куни юзлари сарғаяди, иккинчи куни қизаради, учинчи куни 
қораяди, тўртинчи куни эса ҳалок бўлишлари керак эди. Ўша туннинг тон-
гида ажойиб ишлар бўлди. Туя оёқ босган жойлардан қон пишқириб отилди. 
Япроқлар қизарди. Қудуқ суви қонга ўхшаб қизилрангга бўялди. Бадбахтлар-
нинг юзлари сап-сариқ бўлиб сарғайди. Туяни ўлдирган тўққиз киши:

«Солиҳ бизга сеҳр қиляпти! Уни ва оиласини ўлдирамиз!» дедилар. Улар-
нинг бу ҳийласи ояти каримада шундай марҳамат қилинади:

هِ مَا شَهِدْنَا مَهْلِكَ أهَْلِهِ وَإِنَّا لَصَادِقُونَ تَنَّهُ وَأهَْلَهُ ثمَُّ لَنَقُولَنَّ لِوَلِيِّ ِ لَنبَُيِّ قَالوُا تَقَاسَمُوا بِاللَّ
Улар: «Аллоҳнинг номига қасам ичинглар! Албатта, у(Солиҳ)ни ва 

унинг аҳлини тунда ўлдирамиз, сўнгра валийсига: «Биз унинг аҳлининг 
ҳалокатига гувоҳ эмасмиз, албатта, биз ростгўйлармиз», – деймиз», – 
дедилар. («Намл» сураси, 49-оят)

Солиҳ алайҳиссаломга мункирларнинг бу ҳийласи хабар берилди. У киши 
ҳам оиласи ва мўминларни ёнига олиб шаҳарни тарк этди. Шундай қилиб 
ҳижрат ҳодисаси ҳам воқе бўлди.

Бу тўққиз кишилик эсипастлар тўдаси режаларини амалга ошириш учун 
тунда Солиҳ алайҳиссаломнинг уйини ўраб олдилар. Уйда ҳеч кимни топол-
май ҳайрон бўлиб қолдилар. Шундан кейин Жаброил алайҳиссалом Аллоҳ-
нинг амри билан уларни тошбўрон қилиб ўлдирдилар. Ҳақ субҳанаҳу ва таоло 
марҳамат қилди:

وَمَكَرُوا مَكْرًا وَمَكَرْنَا مَكْرًا وَهُمْ لَ يَشْعُرُونَ
Улар макр қилдилар. Биз ҳам улар сезмаган ҳолда «макр» қилдик. 

(«Намл» сураси, 50-оят)

جْفَةُ فَأصَْبَحُوا فِي دَارِهِمْ جَاثِمِينَ فَأخََذَتْهُمُ الرَّ

Бас, уларни шиддатли зилзила олди ва жойларида мук тушиб қолди-
лар. («Аъроф» сураси, 78-оят)

Инкорчи ва залолатга кетган инсонларнинг ҳаммаси ҳалокатга йўлиқди. 
Шаҳар харобага айланди.

Солиҳ алайҳиссалом ва у кишига иймон келтирганлар (тахминан тўрт 
минг киши) ўша ҳудудни тарк этдилар. Ояти карималарда шундай марҳамат 
қилинади:

يْنَا صَالِحًا وَالَّذِينَ آمَنوُا مَعَهُ بِرَحْمَةٍ مِنَّا  ا جَاءَ أمَْرُنَا نَجَّ  فَلَمَّ
وَمِنْ خِزْيِ يَوْمِئِذٍ إِنَّ رَبَّكَ هُوَ الْقَوِيُّ الْعَزِيزُ

Амримиз келган пайтда Ўз раҳматимиз ила Солиҳга ва у билан бирга 
иймон келтирганларга нажот бердик ва ўша куннинг шармандалигидан 
қутқардик. Албатта, Роббинг Ўзи ўта қувватлидир, ўта иззатлидир. («Ҳуд» 

сураси, 66-оят)

وَأنَْجَيْنَا الَّذِينَ آمَنوُا وَكَانوُا يَتَّقُونَ
Ва иймон келтириб, тақво қилиб юрганларга нажот бердик. («Намл» 

сураси, 53-оят)

Мўминлар бу ҳудудни тарк қилганларининг иккинчи куни мункирларнинг 
юзлари қип-қизил бўлди. Учинчи куни эса қорайиб кетди. Азоб қайси томон-
дан келади деб қўрқув ва даҳшат ичида атрофга аланглардилар. Аллоҳ таоло 
Жаброил алайҳиссаломга улар ўзларига бино қўйиб, мақтаниб қурган иншо-
отлар, қасру саройларни остин-устун қилишни буюрди. Золим қавмнинг юрти 
бир зумда ер билан битта бўлди. Ояти каримада шундай марҳамат қилинади:

فَتِلْكَ بُيُوتُهُمْ خَاوِيَةً بِمَا ظَلَمُوا إِنَّ فِي ذَلِكَ لَيَةً لِّقَوْمٍ يَعْلَمُونَ
Ана, зулмлари сабабли уйлари ҳувиллаб ётибди! Албатта, бунда била-

диган қавмлар учун ибрат бордир. («Намл» сураси, 52-оят)

Самуд қавмига шундай «сайҳа» («наъра, кучли овоз») келдики, Фахрид-
дин Розийнинг ёзишича, бу сайҳанинг шиддатидан барининг юраги ёрилди ва 
ҳалок бўлдилар. Уларнинг бу ҳолатлари ҳар хил оятларда шундай марҳамат 
қилинади:

يْحَةُ بِالْحَقِّ فَجَعَلْنَاهُمْ غُثَاءً فَبُعْدًا لِلْقَوْمِ الظَّالِمِينَ فَأخََذَتْهُمُ الصَّ

Бас, уларни ҳақ ила қичқириқ олди. Бас, уларни хасу чўпга айлан-
тирдик. Даф бўлсин золим қавмлар! («Муъминун» сураси, 41-оят)

يْحَةُ فَأصَْبَحُوا فِي دِيَارِهِمْ جَاثِمِينَ وَأخََذَ الَّذِينَ ظَلَمُوا الصَّ
Ва зулм қилганларни даҳшатли қичқириқ олди. Бас, ўз диёрларида 

мук тушиб қолдилар. («Ҳуд» сураси, 67-оят)

Самуд қавми молларига, бойликларига ва мустаҳкам, осмонўпар маконла-
рига ишониб омонлик топишларини ўйлагандилар. Лекин илоҳий қаҳр тажал-
лий этган эди, булардан ҳеч бири фойда бермади:

يْحَةُ مُصْبِحِينَ. فَمَا أغَْنَى عَنْهُمْ مَا كَانوُا يَكْسِبُونَ فَأخََذَتْهُمُ الصَّ
Бас, субҳидам чоғида уларни даҳшатли қичқириқ тутди. Касб қилган 

нарсалари уларга бирон фойда бермади. («Ҳижр» сураси, 83-84-оятлар)

Самуд қавми ўзларидан аввал ҳалок қилинган қавмлардан керакли ибрат-
ларни олмаганликлари учун ўзларидан кейингиларга ибрат намунаси бўлди-
лар:

حِيمُ فَأخََذَهُمُ الْعَذَابُ إِنَّ فِي ذلِكَ لَيَةً وَمَا كَانَ أكَْثَرُهُمْ مُؤْمِنِينَ. وَإِنَّ رَبَّكَ لَهُوَ الْعَزِيزُ الرَّ
Бас, уларни азоб тутди. Албатта, бунда оят (белги) бор. Лекин улар-

нинг кўплари мўмин бўлмадилар. Албатта, Роббинг Ўзи ўта иззатлидир, 
ўта раҳмлидир. («Шуъаро» сураси, 158-159-оятлар)



Тафсирларда билдирилишича, баъзи қавмлар сайҳа билан ҳалок қилин-
ганлар. Солиҳ алайҳиссаломнинг қавми ҳам ана шулардан бири ҳисобланади. 
Чунончи, пастдан келган бир сайҳа билан қаҳри илоҳийга дучор бўлганлар. 
Яна бири, Шуъайб алайҳиссаломнинг қавмидир. Улар устдан келган сайҳа 
билан маҳв бўлганлар. Иккинчиси эса «Ёсин» сурасида билдирилишича, пай-
ғамбарларига иймон келтирмаган «Асҳоби Қоря»дир.

Қуръони Каримда қиёматнинг қўпиши ҳам «Сайҳатан ваҳидатан» – «Бир-
гина сайҳа» билан воқе бўлиши марҳамат қилинмоқда. Шу билан бирга, номи 
келтирилган қавмларнинг ҳалокати бир жиҳатдан Қиёматнинг бир саҳнасини 
эслатади.

Солиҳ алайҳиссалом қавмининг ҳалокатидан кейин ўзига эргашганларга 
шундай тавсия берди:

«Эй қавмим! Шубҳасиз, бу ер Аллоҳ халқига ғазаб қилган жой. Бу ердан 
дарҳол кўчиб кетинглар ва Аллоҳнинг Ҳарамига бориб, омонлигига эришинг!» 

Шундан кейин азоби илоҳийдан омонда қолган мўминлар эҳромга кирди-
лар, қизил тукли туяларини заҳирага олиб йўлга тушдилар. Талбия айта-айта 
Маккага етиб келдилар. 

Мўминлар бир муддатдан кейин харобага айланган у шаҳарга келдилар. 
Эсипастлик ва инкорчиликнинг ёмон оқибатларини томоша қилдилар. Мўмин 
бўлганлари учун Аллоҳга шукр қилдилар. Ҳазрати Солиҳ алайҳиссалом 
мўминлар билан бирга ҳижрат қилган шаҳарларига қайтдилар ва умрларининг 
охиригача у ерда қолдилар.

Самуд қавмининг ҳалок бўлиш сабаблари

1. Куфрда қатъий туриб олишди ва пайғамбарларини масхара қилдилар.

2. Кибрга берилдилар ва ҳаддан ошган нафсларига эргашдилар.

3. Ўз қарашларини диний қарашлардан устун кўрдилар. Бу билан пайғам-
барларининг даъватига қулоқ тутмадилар. 

4. Насиҳатга қулоқ тутмадилар.

5. Туяни қатл қилган тўққиз эсипаст киши билан бирга бўлдилар.

6. Фасодчи хотинларнинг сўзларига кирдилар. Китор ва Мисто билан 
бирга Унайза ва Муҳайёнинг буйруғига итоат қилдилар. Фасодчи хотинларга 
итоаткорлиги уларни залолатга бошлади.

7. Яхшилик аҳлига ғазаб қилдилар. Солиҳ алайҳиссаломга: «Сен пайғам-
бар бўлмасдан аввал бундай мусибатлар бошимизга келмасди», дедилар.

8. Дунё молиги алдандилар.

9. Аҳдларини буздилар. Чунки туя мўъжизасини талаб қилганлар иймон 
келтиришга сўз бергандилар.

10. Омонатга хиёнат қилдилар. Аллоҳнинг қутлуғ омонати бўлган туяни 
аҳдларига қарамай ўлдирдилар.

11. Маъсият аҳли қилган гуноҳларга ризо кўрсатдилар. Туяни тўққиз 
киши ўлдирганди, бошқалар эса бунга моне бўлолмаганди. 

12. Туя ҳеч кимнинг мулки эмас эди. Гўёки вақф молидек эди. Сути сабил 
эди, Соҳиби Ҳақ субҳанаҳу ва таоло эди. Лекин улар туяни ўлдириб улкан 
хиёнатга қўл урдилар.

13. Тўққиз кишининг фасоди бутунлай ҳаддидан ошганди. Бошқаларнинг 
молларини мажбуран қўлларидан олар, бировнинг ҳаққига кўз олайтирарди-
лар. Ёмонлик тимсолига айлангандилар.

Жиддий ҳушёрлик ичида яшаш керак бўлган бу имтиҳон дунёсида, афсу-
ски, одамларнинг аксарияти чуқур ғафлат уйқусидадирлар. Бу жаҳолат, зало-
лат ва ғафлат уйқулари кишиларни қайғули ва ҳижронли оқибатга бошлайди. 
Дунё улар учун алданиш макони бўлган.

Ижобий ва салбий ҳар бир йўлнинг қабрга бориши муҳаққақ бўлган 
дунёда иймонсизликнинг асл сабаблари, мулоҳазасизлик, жаҳолат, ғафлат, 
шаҳват, дунё неъматларига ғарқ бўлиш, ғофилларга тақлид қилиш, зулматли 
моддиятга қарамлик, ахлоқсизлик ва алалоқибат қалбни нафсга фидо этишдир.

Инсоният тарихи иймон ва ахлоқ йўлидан чиққан эсипастларга татбиқ 
қилинган илоҳий ғазаб тажаллийларига шоҳид бўлган. Нуҳ, Од ва Самуд 
қавмларининг кибрли одамлари пайғамбарлар билан курашган, ўзининг илоҳ 
эканини иддао қилган ва алалоқибат бир ҳовуч сувда ҳалок бўлган Фиръавн, 
биргина пашшага мағлуб бўлган Намруд, турмушлари ҳайвонлардан ҳам 
баттар бўлган ахлоқсиз Лут қавми ва шунга ўхшаганлар зулм ва исёнларига 
бурканиб, дунёдан ўтиб кетдилар.

Аллоҳ таоло шундай марҳамат қилади:

مَدْيَنَ  وَأصَْحَابِ  إِبْرَهِيمَ  وَقَوْمِ  وَثَمُودَ  وَعَادٍ  نوُحٍ  قَوْمِ  قَبْلِهِمْ  مِنْ  الَّذِينَ  نَبَأُ  يَأْتِهِمْ  ألََمْ 
ُ لِيَظْلِمَهُمْ وَلَكِنْ كَانوُا أنَْفُسَهُمْ يَظْلِمُونَ نَاتِ فَمَا كَانَ اللَّ وَالْمُؤْتَفِكَاتِ أتََتْهُمْ رُسُلُهُم بِالْبَيِّ

Уларга ўзларидан олдин ўтганларнинг – Нуҳ қавми, Од, Самуд ва 
Иброҳим қавмининг, Мадян соҳибларининг ва тўнтарилган(қишлоқ)лар-
нинг хабари келмадими? Уларга расуллари очиқ-ойдин ҳужжатлар билан 
келдилар. Бас, Аллоҳ уларга зулм қилмас эди. Лекин улар ўзларига зулм 
қилар эдилар. («Тавба» сураси, 70-оят)

Куфр, исён, зулм ва ҳақсизлик тарихи илоҳий интиқомнинг даҳшатли 
ўрнаклари билан тўладир. Аллоҳга ва пайғамбарлар кўрсатган йўлга қар-
шилик қилган ва исён этганларнинг эртами-кечми илоҳий қудратнинг аччиқ 
азоби ва қаттиқ тажаллийларига дуч келишлари, қочиб бўлмайдиган ва ўзгар-
майдиган илоҳий қонундир.

Аллоҳ таоло пайғамбарларни нафсоний орзулар туфайли очилган жами-
ятдаги жароҳатларга шифо василаси бўлиш учун инсониятга туҳфа қилган. 
Лекин дунёнинг алдоқчи ялтироқларига алданганлар, пайғамбарлар очган 

нурли уфқлардан айрилган, абадият бадбахтлигининг даҳшатли фалокатига 
айланган, жамиятларини вайрон қилганлар. Жаҳолатларини саодат деб ўйлаш 
каби зарарга йўлиққанлар, яратилиш ҳикматини ва асрорини тўла англаб 
етмасдан, ҳайвонларнинг ҳаётларига тақлид қилганлар ва натижада илоҳий 
ғазабларга дучор бўлиб ҳалок бўлганлар.

Қуръони Каримда шундай марҳамат қилинади:

وَكَمْ أهَْلَكْنَا قَبْلَهُمْ مِنْ قَرْنٍ هَلْ تُحِسُّ مِنْهُمْ مِنْ أحََدٍ أوَْ تَسْمَعُ لَهُمْ رِكْزًا
Улардан олдин қанчадан-қанча авлодни ҳалок қилдик. Улардан 

бирортасини ҳис этасанми ёки шарпасини эшитасанми?! («Марям» сураси, 
98-оят)

 أوََلَمْ يَسِيرُوا فِي الْرَْضِ فَيَنْظرُُوا كَيْفَ كَانَ عَاقِبَةُ الَّذِينَ مِنْ قَبْلِهِمْ 
ا عَمَرُوهَا وَجَاءَتْهُمْ  ةً وَأثََارُوا الْرَْضَ وَعَمَرُوهَا أكَْثَرَ مِمَّ  كَانوُا أشََدَّ مِنْهُمْ قُوَّ

ُ لِيَظْلِمَهُمْ وَلَكِنْ كَانوُا أنَْفُسَهُمْ يَظْلِمُونَ نَاتِ فَمَا كَانَ اللَّ رُسُلُهُم بِالْبَيِّ
Ер юзида юриб, ўзларидан олдин ўтганларнинг оқибати қандай бўл-

ганига назар солмадиларми?! (Улар) қувватда булардан кучлироқ эдилар 
ва ерга ишлов бериб, уни булар обод қилгандан кўра кўпроқ обод қилган 
эдилар. Ва уларга расуллари очиқ-ойдин ҳужжатлар билан келдилар. 
Аллоҳ уларга зулм қилувчи бўлмади, лекин ўзларига ўзлари зулм қилар-
дилар. («Рум» сураси, 9-оят)

Оятда сув ва маъдан чиқариш ёки экиб-ўриш учун тупроққа ишлов 
берган ва обод шаҳарлар бунёд қилган. Кейин эса инкорчиликлари туфайли 
Аллоҳнинг ғазабига йўлиққан Од ва Самуд каби аввалги қавмларга ишорат 
қилинмоқда ва қолганларга уларнинг ҳолатларидан ибрат олиниши насиҳат 
қилинмоқда.



Одамзодда очиқиш ҳиссининг пайдо бўлиши жисмга керак бўлган ҳаётий 
зарурат ҳисобланади. Танглик пайтларида одамларнинг Аллоҳни излаб қоли-
ши эса маънавий эҳтиёжлардан келиб чиқади. Намруднинг Ҳазрати Иброҳим 
алайҳиссалом оловга ташланганларида гулхан у кишини ёндирмаганини 
кўриб: «Ўзимнинг илоҳлигимдан воз кечмайман, лекин сенинг Роббингга тўрт 
мингта қора мол сўяман!» дейиши ва Фиръавннинг сувда ҳалок бўлишини 
англаганида: «Бану Исроил ишонган Аллоҳга иймон келтирдим!» дейиши-
нинг ҳеч қандай аҳамияти йўқ. Борадиган жойи қолмаган ғофилларнинг, ўлим 
бўҳрони кечираётган мункирларнинг, тасаллисиз ва ҳимоясиз қолган онлари-

да ўзларига келишлари ва ички дунёларига қайтишлари инсон фитратидаги 
диний эҳтиёжнинг тақозосидир.

Умрини куфр ва ғафлат ғалаёнлари ичра ўтказганларнинг сўнги лаҳ-
залардаги пушаймонликлари маҳзун типирчилаш ва адо бўлишдир. Ўлим 
фариштасининг «Аввалроқ қаерда эдинг?» дейиши аччиқ азобнинг бошланиш 
лаҳзаларидир.

Ўлим – барча дунё завқу шавқининг бекор қилиниши, шу билан бирга, 
барча фоний савдоларнинг ниҳоясидир.

Шунинг учун солиҳлар ва орифлар нафасини умр тасбеҳи қилиб ҳақиқат-
га яқинлашадилар. Жисмларининг муштарак ўлим таълими ичра нурафшон 
қилиб, фонийликдан сирғалиб чиқадилар. Ҳамма бошқача бир ерда ва бошқа-
ча уйқудалигида улар бошқача тажиллийда бўладилар.

Агар ўлимдан қочиш ва қўрқиш керак бўлса, шом қоронғилиги чўккани 
сари қўрқувдан қалтирашимиз керак. Ҳолбуки, тунларнинг асрорига шўнғир 
эканмиз, ичимиздан озгина қўрқув кечмайди. Чунки тонг отиши ҳилқат ва 
илоҳий кетма-кетликдир. Шундай экан ўлим бағрида бир ҳақиқат тонгида 
уйғонишни табиий ҳол сифатида кўриш керак.

Ҳақ таоло шундай марҳамат қилади:

ِ الْغَرُورُ نَّكُم بِاللَّ نْيَا وَلَ يَغُرَّ نَّكُمُ الْحَيَاةُ الدُّ ِ حَقٌّ فَلَ تَغُرَّ يَا أيَُّهَا النَّاسُ إِنَّ وَعْدَ اللَّ
Эй одамлар! Албатта, Аллоҳнинг ваъдаси ҳақдир. Бас, дунё ҳаёти 

сизни алдаб қўймасин. Ўта алдоқчи сизни Аллоҳ хусусида алдаб қўйма-
син. («Фотир» сураси, 5-оят)

Охиратсиз дунё ҳаловатини қўлга киритиш учун дунё безакларига бур-
канган ва фоний лаззатларда сўнгги кунигача ҳолдан тойганларнинг ҳоли 
қандай маҳзун оқибат, шундай эмасми?! Ислом эса оламга ҳикмат кўзи билан 
қарашни буюради ва ҳаётни истиқомат узра тафаккур ҳолатида яшашни талаб 
қилади. Ҳақ субҳанаҳу ва таоло шундай марҳамат қилади: 

 أَفَحَسِبْتُمْ أنََّمَا خَلَقْنَاكُمْ عَبَثًا وَأنََّكُمْ إِلَيْنَا لَ تُرْجَعُونَ. فَتَعَالَى 
ُ الْمَلِكُ الْحَقُّ لَ إِلَهَ إِلَّ هُوَ رَبُّ الْعَرْشِ الْكَرِيمِ اللَّ

Наҳотки, сизни яратишимиз беҳуда бўлган ва сиз Бизга қайтарилмас-
сиз, деб ҳисобласангиз?! Бас, ҳақ подшоҳ – Аллоҳ юксакдир. Ундан ўзга 
илоҳ йўқ. У карамли Аршнинг Роббидир. («Муъминун» сураси, 115-116-оятлар)

 أحََسِبَ النَّاسُ أنَْ يتُْرَكُوا أنَْ يَقُولوُا آمَنَّا وَهُمْ لَ يفُْتَنوُنَ. وَلَقَدْ 
ُ الَّذِينَ صَدَقُوا وَلَيَعْلَمَنَّ الْكَاذِبِينَ.   فَتَنَّا الَّذِينَ مِنْ قَبْلِهِمْ فَلَيَعْلَمَنَّ اللَّ

ئَاتِ أنَْ يَسْبِقُونَا سَاءَ مَا يَحْكُمُونَ يِّ أمَْ حَسِبَ الَّذِينَ يَعْمَلُونَ السَّ
Одамлар «Иймон келтирдик», дейишлари ила синалмай, тарк эти-

лишларини ўйладиларми? Ва, батаҳқиқ, Биз улардан олдингиларни ҳам 
синовдан ўтказганмиз. Бас, Аллоҳ, албатта, содиқ бўлганларни ҳам била-
жак, ёлғончиларни ҳам билажак. Ёки ёмонликларни қиладиганлар биз-
дан қочиб, қутулишни ўйлайдиларми? Қилаётган ҳукмлари нақадар 
ёмон! («Анкабут» сураси, 2–4-оятлар)

Ислом дини кишининг бешикдан қабргача ҳаётини чиройли тартибга 
солиш билан уни охират оламининг асрига ва ғайб ҳақиқатларига ҳозирлайди. 
Одамзоднинг бешик ва тобут орасидаги фарқни англаб етмасдан, коинотдаги 
ўрнини ва вазифасини билмасдан, борадиган жойи қабр сафарининг ҳикмат 
ва ибратини идрок этмасдан, ҳаётни мақсадсиз тарзда яшаши улкан зарар ва 
ютқазишдир. Бу ҳолат ортидан маҳзун хотиралар тўпламини қолдириб, ўлим 
гирдобларига ғарқ бўлиб кетишдан бошқа нима бўлиши мумкин?



Пайғамбарларнинг башарий кучлари тугаганида уларга илоҳий нусрат 
етиб келади ва инкорчилар устига Аллоҳнинг қаҳри ва интиқоми ёғилади. Нуҳ 
алайҳиссаломнинг 950 йиллик сабрдан кейин тоқати тоқ бўлди ва ояти кари-
мада билдирилганидек:

فَدَعَا رَبَّهُ أنَِّي مَغْلُوبٌ فَانْتَصِرْ
Шунда Роббига: «Албатта, мен мағлуб бўлдим, ёрдам бер», – дея дуо 

қилди. («Қамар» сураси, 10-оят)

Ҳаётда катта қўрқув билан қаршиланган ва илоҳий хатар бўлган офатлар 
– тўфонлар, бўронлар, зилзила, қаҳатчилик, чақмоқли азоб булутлари, душман 
ишғоли, юқумли ва ўлат касалликлари илоҳий ғазаб кўринишлари. «Табиий 
офатлар» дея қаралган бундай ҳодисаларнинг келиши яхшилик аломати бўл-
масдан, бир неча сабаб ва ҳикматларга боғлиқдир. Бундай машъум ҳодисалар 
одамларнинг исёни ва гуноҳлари сабабли юзага келади. Ва илоҳий низомнинг 
фалокатлари амалга ошиш босқичига ўтади.

Аллоҳ азза ва жалла, астағфируллоҳ, золим эмас. Бироқ бу фалокатлар 
бандаларнинг шу кўйга тушишга лойиқ бўлгани билан рўй берадиган ҳолат-

лардир. Илоҳий низом ва қудсий асосларга қаршилик қилганларнинг илоҳий 
қасоснинг аччиқ татбиқоти билан юзма-юз қолишлари шубҳасиздир.

Дарахтдан тушадиган бир япроқ ҳам ҳатто илоҳий тақдир билан тушиши 
Қуръони Каримда марҳамат қилинади. Акс ҳолда коинотда физик анархия 
юзага келарди. Барча физик ҳодисалар ичида минг бир турли сир яширинган. 
Бу сирлар пайғамбарларга ва аҳли қалбга аёндир.

Қуръони Каримда қавмларнинг ҳалокати ва унинг сабаб ва ҳикматлари 
билан боғлиқ жуда кўп ояти карима келмоқда. Оламларнинг Робби бўлган 
Аллоҳ таоло зулм қилишдан покдир ва асло бандаларига ноҳақлик қилмайди. 
Зулм ва ноҳақлик инсонга хос бўлган сифатдир. Ояти каримада шундай марҳа-
мат қилинади:

َ لَ يَظْلِمُ النَّاسَ شَيْئًا وَلَكِنَّ النَّاسَ أنَْفُسَهُمْ يَظْلِمُونَ إِنَّ اللَّ
Албатта, Аллоҳ одамларга ҳеч қандай зулм қилмас ва лекин одамлар 

ўзларига зулм қилурлар. («Юнус» сураси, 44-оят)

Марҳаматининг чеку чегараси бўлмаган, ҳилм ва сабр соҳиби Аллоҳ 
таоло одамларнинг зулмлари ҳаддан ортганида уларни қаттиқ азобга тутади ва 
оламга ибрат қилади:

إِنَّ أخَْذَهُ ألَِيمٌ شَدِيدٌ
...Албатта, Унинг ушлаши аламли ва шиддатлидир. («Ҳуд» сураси, 102-

оят)

Ҳатто шундай тутиб ҳалок қиладики, бу азобга дучор бўлганларнинг 
бошқа ҳеч қачон ислоҳ бўлишлари мумкин эмас. Бу ҳақиқат ҳам ояти карима-
ларда шундай марҳамат қилинади:

وَحَرَامٌ عَلَى قَرْيَةٍ أهَْلَكْنَاهَا أنََّهُمْ لَ يَرْجِعُونَ
Биз ҳалок қилган шаҳар-қишлоқларнинг қайтмаслиги ҳаромдир. 

(«Анбиё» сураси, 95-оят) 

ألََمْ يَرَوْا كَمْ أهَْلَكْنَا قَبْلَهُمْ مِنَ الْقُرُونِ أنََّهُمْ إِلَيْهِمْ لَ يَرْجِعُونَ
Ахир улар ўзларидан олдинги қанча авлодларни ҳалок этганимизни 

ва албатта, ўшалар уларга қайтмасликларини кўрмадиларми?! («Ёсин» 
сураси, 31-оят)

Қуръони Карим ўтмиш қавмларнинг ҳалок бўлишини бизга сўзлаб берар 
экан, бу сабаблари узра тўхталмоқда ва кейин келадиганларни огоҳлантир-

моқда. Бу сабаблар аввалида Аллоҳнинг неъматларига нонкўрлик қилиш, 
шукр қилиш керак бўлган жойда мўл-кўл неъматлар ичра ўзини унутиб ман-
манлик қилиш, зулм ва ноҳақликка ўзиб кетиш каби гуноҳи кабиралар келади. 
Бу мавзу билан боғлиқ ояти карималарда шундай марҳамат қилинади:

 وَكَمْ أهَْلَكْنَا مِنْ قَرْيَةٍ بَطِرَتْ مَعِيشَتَهَا فَتِلْكَ مَسَاكِنهُُمْ لَمْ 
تُسْكَنْ مِنْ بَعْدِهِمْ إِلَّ قَلِيلً وَكُنَّا نَحْنُ الْوَارِثِينَ

Биз маишатларида ҳаддан ошган қанчадан-қанча юртларни ҳалок 
қилдик. Бас, анавилар – уларнинг масканлари улардан кейин маскан 
қилинмади, илло, озгинаси мустасно. Ва Биз ворис бўлиб қолдик. («Қасас» 
сураси, 58-оят)

وَمَا كُنَّا مُهْلِكِي الْقُرَى إِلَّ وَأهَْلُهَا ظَالِمُونَ
...Биз шаҳар-қишлоқларни фақат аҳли золим бўлган ҳолдагина ҳалок 

қилувчи бўлганмиз. («Қасас» сураси, 59-оят)

فَكَأيَِّنْ مِنْ قَرْيَةٍ أهَْلَكْنَاهَا وَهِيَ ظَالِمَةٌ فَهِيَ خَاوِيَةٌ عَلَى عُرُوشِهَا وَبِئْرٍ مُعَطَّلَةٍ وَقَصْرٍ مَشِيدٍ
Қанчадан-қанча шаҳар-қишлоқларни зулм қилувчи бўлган ҳолида 

ҳалок этдик. Бас, улар (ҳозирда) шифтлари қулаган, ташландиқ қудуқ, 
(ҳувиллаган) юксак қаср (ҳолидадир). («Ҳаж» сураси, 45-оят)

Одамлар бошига тушадиган дунёвий ва ухровий барча муносабатлар 
бевосита ўз қўллари билан қилган ишларининг жавоби эканини Аллоҳ таоло 
шундай марҳамат қилади:

ظَهَرَ الْفَسَادُ فِي الْبَرِّ وَالْبَحْرِ بِمَا كَسَبَتْ أيَْدِي النَّاسِ لِيُذِيقَهُم بَعْضَ الَّذِي عَمِلُوا لَعَلَّهُمْ يَرْجِعُونَ
Қилган амалларининг баъзисини тоттириш учун одамларнинг қўл-

лари касб қилган нарсалар туфайли қуруқликда-ю, денгизда бузғунчилик 
зоҳир бўлди. Шоядки, улар қайтсалар. («Рум» сураси, 41-оят)

Ояти каримадан шуни тушуниб олиш мумкинки, хоҳ табиат бўлсин, хоҳ 
ижтимоий шартлардаги бетартиблик, пала-партишлик ва паришонлик одамлар-
нинг ўз қўли билан топганлари сабаблидир. Буларнинг барчаси ширк, ахлоқ-
сизлик, ноҳақлик ва нафс ҳавосига эргашиб қилинган хатолар сабабли бўлган. 
Аллоҳ таоло тавба қилиб, ширкдан воз кечиб фитрат динига, мустаҳкам ва 
тўғри йўлга қайтсинлар дея одамларнинг қилмишлари жазосининг бир қисми 
уларга шу дунёда тоттиради. Агар тавба қилиб сиротул мустақимга қайтма-



223Ҳазрати Солиҳ алайҳиссалом

салар, жазоларининг барчасини охиратда оладилар, ҳақиқий азоб ва жазони у 
ерда чекадилар. Бошқа бир ояти каримада шундай марҳамат қилинади:

وَمَا أصََابَكُمْ مِنْ مُصِيبَةٍ فَبِمَا كَسَبَتْ أيَْدِيكُمْ وَيَعْفُوا عَنْ كَثِيرٍ
Сизга қайси бир мусибат етса, бас, ўз қўлингиз қилган касбдандир ва 

У Зот кўпини афв қилур. («Шуро» сураси, 30-оят)

Чунончи, Ҳақ субҳанаҳу ва таоло бандалари содир қилган гуноҳлар жазо-
сини кўп ҳолатда охиратга қолдирмоқда. Қуръони Каримда шундай марҳамат 
қилинади:

ا تَرَكَ عَلَيْهَا مِنْ دَآبَّةٍ ُ النَّاسَ بِظلُْمِهِم مَّ وَلَوْ يؤَُاخِذُ اللَّ
Агар Аллоҳ одамларни қилган зулмларига биноан тутганида, ер 

юзида битта ҳам жонзотни қолдирмас эди... («Наҳл» сураси, 61-оят)

Содир қилинган гуноҳларнинг баъзиларига жавоб сифатида келган бу 
мусибатлар, балки одамлар ўзини ислоҳ қилар, деган илоҳий огоҳлантириш 
кайфиятини ўзида жам қилган.

Фақат Аллоҳ таолонинг холис мўминлар ҳақидаги қонуни бундан бироз 
фарқ қилади. Чунки мўминларга келган мусибат ва машаққатлар уларнинг 
бандаликдаги нуқсонларига, гуноҳ ва хатоларига каффорат бўлади. Чунончи, 
Расулуллоҳ соллаллоҳу алайҳи васаллам шундай марҳамат қиладилар:

«Чарчоқ, давомий беморлик, ғам, қайғу, машаққат ва изтиробдан оёғига 
ботган тикангача мусулмоннинг бошига келган ҳамма нарса Аллоҳ унинг 
хатоларини кечиришга васила бўлади». (Бухорий, «Мардо», 1, 3; Муслим, «Бирр», 49)

Аллоҳнинг розилиги учун ишлаб, саъй-ҳаракат қилган кишининг йўлига 
чиққан машаққатлар унинг фақатгина гуноҳларига каффорат бўлиш билан 
қолмасдан, шу билан бирга, Аллоҳ даргоҳидаги даражасини ҳам кўтаради.

Ҳақ субҳанаҳу ва таоло ҳалок бўлган қавмларнинг қиссаларини қиё-
матгача келадиган одамларни огоҳлантириш ва уларга ибрат кўрсатиш учун 
такрор-такрор билдирганини шундай марҳамат қилади:

فْنَا الْيَاتِ لَعَلَّهُمْ يَرْجِعُونَ وَلَقَدْ أهَْلَكْنَا مَا حَوْلَكُمْ مِنَ الْقُرَى وَصَرَّ
Ҳақиқатан, атрофингиздаги шаҳар-қишлоқларни ҳалокатга учрат-

дик ва шоядки, ўзларига қайтсалар деб, ҳужжат-далилларни баён қил-
дик. («Аҳқоф» сураси, 27-оят)

كِرٍ وَلَقَدْ تَرَكْنَاهَا آيَةً فَهَلْ مِنْ مُدَّ

Ва у(ҳодиса)ни оят (белги) қилиб қолдирдик. Қани, эслатма олувчи 
борми?! («Қамар» сураси, 15-оят)

بُوا فِي الْبِلَدِ هَلْ مِنْ مَحِيصٍ.  وَكَمْ أهَْلَكْنَا قَبْلَهُمْ مِنْ قَرْنٍ هُمْ أشََدُّ مِنْهُمْ بَطْشًا فَنَقَّ
مْعَ وَهُوَ شَهِيدٌ إِنَّ فِي ذلِكَ لَذِكْرَى لِمَنْ كَانَ لَهُ قَلْبٌ أوَْ ألَْقَى السَّ

Улардан аввал улардан кўра ушлаши шиддатлироқ авлодлардан қан-
часини ҳалок қилдик. «Қочадиган жой борми?» – деб, юртма-юрт кезиб 
чиқдилар. Албатта, бунда қалби борларга ва зеҳн билан қулоқ осганларга 
эслатма бордир. («Қоф» сураси, 36-37-оятлар)

 أفََلَمْ يَسِيرُوا فِي الْرَْضِ فَتَكُونَ لَهُمْ قُلُوبٌ يَعْقِلُونَ بِهَا أوَْ آذَانٌ يَسْمَعُونَ 
دُورِ بِهَا فَإِنَّهَا لَ تَعْمَى الْبَْصَارُ وَلَكِنْ تَعْمَى الْقُلُوبُ الَّتِي فِي الصُّ

Ер юзида юрмайдиларми, шунда уларда ақл юритадиган қалблар 
ёки эшитадиган қулоқлар бўларди. Зеро, албатта, кўзлар кўр бўлмас, 
кўкслардаги қалблар кўр бўлур. («Ҳаж» сураси, 46-оят)

Қалб барча ҳислари билан онг ва хулқ сифатларининг маркази сифатида 
қабул қилингани учун ояти каримадаги ифода ўзининг қайсарлиги ва куфрдан 
қайтмасликларининг уларни ҳақиқатни эшитиш ва ақл билан ҳаракат қили-
шларига тўсқинлик қилишини баён қилмоқда.



Аллоҳ таоло Намруднинг оловини Ҳазрати Иброҳим алайҳиссаломнинг 
иймони билан гулистонга айлантирган, Фиръавннинг салтанатини Ҳазрати 
Мусо алайҳиссаломнинг асоси билан остин-устун қилган, Каъбани вайрон 
қилишга уринган Абраҳа қўшинининг филлари ва аскарларини миттигина 
қушлар қўшини билан яксон қилдириб, Макка атрофини филлар қабристонига 
айлантирган, шунга ўхшаган ҳаддан ошган қавмларни остин-устун қилган ва 
Пайғамбар соллаллоҳу алайҳи васалламни «фаришта», «шамол», «қўрқув» 
каби кўзга кўринмайдиган аскарлар билан қўллаб-қувватлаб, у зотга зафар 
уфқларини очган, қаҳр қилгувчи қудрат Эгасидир.

Қаҳр маконлари дучор бўлган фалокатларининг изини ва таъсирини 
қиёматгача елкаларида тутадилар. Пайғамбар соллаллоҳу алайҳи васаллам 
«Ҳажжатул вадо»да Мино ва Муздалифа орасидаги Мунҳассир водийсидан 
ўтаётганларида тезликни оширдилар. Саҳобаи киромлар:

«Эй Расулуллоҳ, нима бўлди, нега тезлашдингиз?» деб сўраганлар. Фахри 
коинот жавобан шундай марҳамат қилдилар:



225Ҳазрати Солиҳ алайҳиссалом

«Бу маконда Ҳақ субҳанаҳу ва таоло Абраҳа қўшинига қаҳр қилди. 
Ўша қаҳр тажаллисидан бир ҳисса келмаслиги учун тезлашдим!»57

Чунончи, ҳажда бу маконда тўхтаб турилмайди.

Шунингдек, Табук сафарида асҳоби киром Самуд қавми ҳалок бўлган 
ердан ўтиб кетаётганида Пайғамбар алайҳиссалом:

«Бу тошдан ўйиб қурилган уйларга қайғу билан киринг! Бу ердан ҳеч 
нарса олманг! Чунки бу ерда ҳаддан ошган қавмга азоби илоҳий келди», 
дея марҳамат қилдилар.

Асҳоби киром:

«Эй Расулуллоҳ мешларимизни сувга тўлдирдик. Ҳатто бу сув билан 
хамир ҳам қордик!» дедилар.

Пайғамбар соллаллоҳу алайҳи васаллам:

«Сувларни тўкиб мешларни бўшатинг, хамирларни ҳам ташлаб юбо-
ринг», дея марҳамат қилдилар. (Бухорий, «Анбиё», 17)

Илоҳий қаҳр тажаллий этган ҳудудлардан исён ва гуноҳ юкланган макон-
ларда маънан давом этадиган бу қаҳрнинг инъикосига йўлиқмаслик учун у 
ерларда кўп ўтирмаслик, ўтиш зарур бўлган пайтларда эса қадамни жадал-
лаштириш талаб қилинади.

Каъба, Пайғамбар соллаллоҳу алайҳи васаллам ва бошқа пайғамбарлар-
нинг қабри шарифлари, масжидлар, солиҳи содиқлар бўлган маконлар файз 
тажаллийларидан яшнаган масканлардир. Бу ерларда кўнглимизга баракотли 
раҳмат ва файз ёмғирлари ёғади.

Ҳазрати Одам алайҳиссаломдан бошлаб вақти-вақти билан одамларни 
улар ғарқ бўлган иймонсизлик ва ахлоқсизлик зулматидан қутқариб олиш учун 
пайғамбарлар юборилган ва китоблар туширилган. Бу Роббимизнинг банда-
ларига буюк лутфи ва икроми ҳисобланади. Ниҳоят, инсониятнинг абадий 
муршиди, сўнгги пайғамбар Ҳазрати Муҳаммад Мустафо соллаллоҳу алайҳи 
васаллам келдилар. Шундай қилиб чўлга инган илоҳий нур абадиятни ўз сояси 
остига олди.



Ислом дини кишини жиддийликка даъват қилади ва эртага Аллоҳнинг 
ҳузурига чиқиб яшаган ҳаётининг ҳисобини беришини қайта-қайта эслат-
моқдадир. Шу сабабли мўмин беҳуда амаллар, ғийбатлар ва нокерак саволлар 
билан дини, ахлоқий шарафи ва аслиятини ерга урадиган хатти-ҳаракатларни 

57. Қаранг: Муслим, «Ҳаж», 147; Нававай, «Шарҳи Саҳиҳи Муслим», VIII, 190; Али Ал-Қорий, 
«Мирқатул мафотиҳ», V, 1774-1775.

содир қилмаслиги керак. Жоҳиллардан узоқлашиб, кераксиз можароларнинг 
ортидан югурмаслик керак. Беҳуда ишларга, ботил, аҳмоқликлар ва мақсад-
сизликларга ғарқ бўлмаслик керак.

Ёз булути ҳолатида келиб-кетаётган дунё ҳаётини охират хавотири бўл-
масдан яшаш, кундузни оқшомсиз тасаввур қилишдек бемаъниликдир. Ҳазра-
ти Мавлоно қуддуса сирруҳа шундай дейдилар:

«Жисмни ҳаддан ортиқ парвариш қилиб, боқишни ўйлама! Чунки у ала-
лоқибат тупроққа бериладиган бир қурбондир. Сен кўнглингни файз чашма-
ларидан қондиришга ғайрат қил. Юксакларга кетадиган ва шарафланадиган 
кўнгилдир. 

Гавдангга ёғли-болли нарсаларни камроқ бергин. Чунки жисмини ортиқча 
боққан нафсининг орзуларига тушади ва алалоқибат шарманда бўлади. 

Руҳиятга маънавий озиқалар бергин. Етук мулоҳаза, нозик дид ва маъна-
вий озуқалар тақдим қилгинки, борадиган жойига кучли-қувватли борсин!»

Аллоҳ жумламизни қайғули оқибатларга тушишдан муҳофаза қилсин! 
«Жаннати наим»ларига киришни насиб этсин! Амин!..

ioop

Намруднинг зулм ва таҳдидларига қарши кўксини қалқон 
қилган, оташу оловларини гулзорга айлантирган 

ҲАЗРАТИ ИБРОҲИМ 
алайҳиссалом

Ҳазрати Иброҳим алайҳиссалом Бобилнинг шарқида, Дажла ва 
Фирот дарёлари орасидаги ҳудудда дунёга келдилар. Бир ривоятга кўра, 
оталари холис мўмин Торуҳ бўлган. Торуҳ вафот этгач, Иброҳим алайҳисса-
ломнинг оналари Торуҳнинг укаси Озар билан никоҳланган. Шунинг учун 
бутпараст Озар у кишининг ўгай оталари ҳисобланади. Яна бир ривоятга 
кўра, Торуҳ Иброҳим алайҳиссаломнинг оталарининг эски исми, бутпараст 
бўлгандан кейин исми Озар бўлган. Имом Суютий раҳматуллоҳи алайҳ эса 
Ибн Аббос розияллоҳу анҳумодан келган бир ривоятга кўра, Озар Иброҳим 
алайҳиссаломнинг отаси эмас, амакиси эканини таъкидланмоқда.

Иброҳим алайҳиссалом Калдоний қавмига юборилган. Расулуллоҳ сол-
лаллоҳу алайҳи васалламдан кейинги инсонларнинг энг фазилатлисидир. Ҳақ 
субҳанаҳу ва таоло у кишини «Халилим» («Дўстим») дея илтифот қилган. Шу 
сабабли «Халилур Раҳмон» дея эсланади.58

Ҳазрати Иброҳим алайҳиссаломга ўн саҳифа туширилган. Абу Зарр рози-
яллоҳу анҳу Расулуллоҳ соллаллоҳу алайҳи васалламдан ривоят қилишича, бу 
саҳифаларда шундай насиҳат ва ибратли сўзлар бўлган:

«Эй салтанат берилган, имтиҳон қилинган ва алданган ҳукмдор! Мен сени 
дунёни бир-бир устингга йиқитгин дея юбормадим, мазлумнинг дуосини Мен-
дан қайтарасан, мазлумни Менга ёлворишга мажбур қолдирмайсан дея юбор-
дим. Чунки мен кофир бўлса ҳам мазлумнинг дуосини орқага қайтармайман».

«Ақл эгаларининг маълум вақтлари бўлиши керак:

– Вақтининг бир қисмини Роббига дуо ва муножотга;

– Бир қисмини Аллоҳ таолонинг санъати ва қудрати узра тафаккур қилишга;

– Бир қисмини ўтмишда содир қилган гуноҳлари ва келажакда қилиши 
мумкин бўлган ишларидан ўзини ҳисобга тортишга;

58. Ҳазрати Иброҳим алайҳиссаломнинг улуғ пайғамбарлардан бири бўлиши, таслимият ва таваккули 
билан тилларда достон бўлиши, ундан ҳам ортиғи «Халиллулоҳ – Аллоҳнинг дўсти» бўлиши 
сабаби билан Ислом дунёсида буюк муҳаббатга сазовор бўлган, бундан келиб чиқадиган табиий 
натижа сифатида кўпчилик фарзандига «Халил Иброҳим» дея ном берган.

– Бир қисмини ҳалол йўл билан тирикчилигини ўтказиш учун ажратиши 
керак». (Абу Нуайм, «Ҳийла», I, 167; Ибн Асир, «Ал-Комил», I, 124)

Ҳазрати Иброҳим алайҳиссаломнинг яна бир сифатлари – «Абул Анбиё» 
(«Пайғамбарлар отаси»)дир. Ўғиллари Исмоил алайҳиссалом ва Исҳоқ алай-
ҳиссаломдир. Исмоилнинг наслидан Пайғамбар соллаллоҳу алайҳи васаллам 
жанобимиз; Исҳоқ алайҳиссалом наслидан Бану Исроилнинг пайғамбарлари 
келган.

Ҳазрати Иброҳимнинг исмлари Қуръони Каримда йигирма беш сурада 
тўққиз бортўққиз сурада йигирма беш бор келади. Қуръони Каримда у кишини 
мадҳ этган ҳар хил исм ва сифатлар учрайди. Бу сифатлардан айримлари:

Аввоҳ (кўп оҳ урган, тазарру қилган);

Ҳалим (ҳилм соҳиби, мулойим феълли);

Муниб (Аллоҳга чин кўнгилдан юзланган);

Ҳаниф (ширк ва залолатдан узоқ бўлган, тавҳид динини маҳкам тутган);

Қонит (Аллоҳга бандалик қилган);

Шокир (кўп шукр қилган).

Иброҳим алайҳиссалом тирикчилигини таъминлаш учун мато ва либос 
тижорати билан шуғулланган, ҳижратдан кейин эса деҳқончилик билан шуғул-
ланганлар.

Намруд

Калдоний қабиласининг ҳукмдори бўлган Намруд дастлабки пайтларда 
одил ва инсофли киши эди. Қавми юлдузлар ва бут-санамларга сиғинар эди. 
Кейинчалик салтанати каттаргани сари Намруд кибрга берилди ва ҳайкалла-
рини ясаттирди ва қавмига:

«Мен илоҳман, менга ҳам сиғининглар!» деди.

Ривоят қилинишича, Намруд бир куни тушида осмонда бир нур порлага-
нини ва бу нур қуёш билан ойнинг нурини сўндирганини кўрди. Бошқа бир 
ривоятда эса тушида бир киши келиб уни тахтидан тушириб, ерга ургани-
ни кўрганди. Уйғониб хавотирга тушди. Мунажжимларни саройга чақириб, 
тушини айтиб берди. Улар:

«Янги бир дин келади. У динни олиб келган киши сенинг тахтингни ер 
билан яксон қилади. Унга қарши чораларингни кўр», дейишди.

Шундан кейин Намруднинг аъёнлари бу ҳолатнинг олдини олиш учун 
янги туғилган ўғил болаларни қатл қилишга қарор қилди. Шу сабабли ўша 
пайтда туғилган юз мингга яқин ўғил болалар ўлдирилди.

Ўша пайтларда Иброҳим алайҳиссаломнинг онаси Иброҳим алайҳисса-
ломга ҳомиладор эди. Туғруқ яқинлашган сари эри Озарга:

«Сен бутхонага бориб мен учун дуо қилгин. Агар ўғил бола туғилса, сенга 
олиб келаман. Ўзинг Намрудга олиб борасан. Бу билан унинг олдида сенинг 
эътиборинг ортади», деди.

Озар бутхонага кетгандан кейин Иброҳим алайҳиссалом туғилди. Онала-
ри яширинча уни бир ғорга жойлаштирди. Озар қайтгандан кейин унга бола-
нинг жуда заиф туғилганини, шунинг учун туғилган заҳоти ўлганини айтди. 
Иброҳим алайҳиссаломнинг онаси Озар уйдан чиқиб кетгандан кейин дарҳол 
боласининг ёнига бориб уни эмизди. Бундан кейин ҳам имкон топди дегунча 
боласининг ёнига бориб уни эмизарди. Баъзан Ҳазрати Иброҳим алайҳисса-
лом бармоқларини эмганини кўрарди. Зеро, Жаброил алайҳиссалом у кишига 
бармоқлари орасидан ёғ, бол, сут ва хурмо шираси оқизарди.

Иброҳим алайҳиссаломнинг болалик чоғлари ғорда ўтгани, ғордан чиққа-
нида эса тавҳид эътиқодини таблиғ бошлагани ривоят қилинади.

Ояти каримада:

وَلَقَدْ آتَيْنَا إِبْرَهِيمَ رُشْدَهُ مِنْ قَبْلُ
Батаҳқиқ, илгари Иброҳимга рушду ҳидоятни берган эдик... («Анбиё» 

сураси, 51-оят) дея марҳамат қилинади.

Рушд – хайрни ва тўғри йўлни топиш, тўғрини эгридан ажратиш, ҳақ 
йўлида мустаҳкам ва сабрли бўлиш аниқ мақсад сари тўғри йўлдан бориш 
демакдир.

Иброҳим алайҳиссалом «Аллоҳдан бошқа илоҳ йўқ. У менинг Роббим, 
У ҳамма нарсанинг Роббидир», дегани сари ота-оналари Намруддан қўрқиб 
йиғлардилар ва Иброҳимга танбеҳ берардилар. Уларнинг бу хавотирларига 
жавобан Ҳазрати Иброҳим:

«Мен учун Намруддан ҳеч қачон қўрқманглар. Мени кичкиналигимда 
асраган Аллоҳ таоло катта бўлганимда ҳам муҳофаза қилади», дердилар. (Ибн 

Иёс, «Бадойиус Зуҳур», 84-с)

Роббим Аллоҳдир

Озар бут ясаб сотар ва шу билан тирикчилик қиларди. Озарнинг ўғилла-
ри ҳам бутларни мақтаб-мақтаб сотарди. Ҳазрати Иброҳим алайҳиссалом эса 
Озар берган бутни бўйнидан ип боғлаб, уни сотиш учун бозорга олиб борар:

«Фойдаси ҳам, зарари ҳам бўлмаган бу бутларни олмоқчи бўлган борми?» 
дея масхараомуз тарзда хитоб қилар, ҳеч ким у кишидан бут олмасди. Ҳақорат 
қилиш учун бутларни ерларга судрарди. Кейин бутнинг бошини сувга тиқар:

«Қани, чанқадинг, бироз сув ичгин!» дерди.59

Иброҳим алайҳиссалом Аллоҳ берган рушд шарофати билан ҳеч кимнинг 
таълим ва тарбияси остида бўлмасдан, қанчадан-қанча буюк илоҳий ҳақиқат-
ларнинг ошуноси ва тавҳид йўлининг йўлбошловчиси бўлдилар. У зотнинг 
ёшлик чоғларида бошлаган Роббини таниш ва уни қаққига таблиғ қилиш хусу-
сияти ояти карималарда шундай келтирилади:

ا أفََلَ قَالَ لَ أحُِبُّ الفِلِينَ.  ا جَنَّ عَلَيْهِ اللَّيْلُ رَأىَ كَوْكَبًا قَالَ هَـذَا رَبِّي فَلَمَّ  فَلَمَّ
ا أفََلَ قَالَ لَئِنْ لَمْ يَهْدِنِي رَبِّي لَكَُونَنَّ  ا رَأىَ الْقَمَرَ بَازِغًا قَالَ هَـذَا رَبِّي فَلَمَّ  فَلَمَّ

ا أفََلَتْ  مْسَ بَازِغَةً قَالَ هَـذَا رَبِّي هَـذَا أكَْبَرُ فَلَمَّ ا رَأىَ الشَّ الِّينَ. فَلَمَّ  مِنَ الْقَوْمِ الضَّ
مَوَاتِ  هْتُ وَجْهِيَ لِلَّذِي فَطَرَ السَّ ا تُشْرِكُونَ. إِنِّي وَجَّ قَالَ يَا قَوْمِ إِنِّي بَرِيءٌ مِمَّ

وَالْرَْضَ حَنِيفًا وَمَا أنََا مِنَ الْمُشْرِكِينَ
Уни тун ўраб олганида, юлдузни кўриб: «Мана шу Роббимдир», – деди. 

У ботганида эса: «Ботувчиларни суймасман», – деди. Чиқаётган ойни кўр-
ганда: «Мана шу Роббимдир», – деди. У ботганида: «Агар Роббим мени 
тўғри йўлга бошламаса, албатта, адашувчилардан бўлгайман», – деди. 
Чиқаётган қуёшни кўрганда: «Мана шу Роббим. Бу каттароқ», – деди. У 
ҳам ботиб кетганида айтдики: «Эй қавмим, албатта, мен сиз келтираётган 
ширкка алоқадор эмасман. Албатта, мен юзимни ҳаниф бўлган ҳолимда 
осмонлару ерни йўқдан бор қилган Зотга юзлантирдим ва мен мушри-
клардан эмасман». («Анъом» сураси, 76–79-оятлар)

Бу ояти карималарда ифодаланган ҳақиқат – Иброҳим алайҳиссаломнинг 
Аллоҳдан бошқасига сиғинган шўрликларга, борган йўлининг янглиш ва 
эътиқодлари ботил эканини кўрсатишидир. Чунончи, Ҳазрати Иброҳим алай-
ҳиссалом бир юлдузни кўриб: «Шу менинг Роббим бўлар эканми?!» дедилар. 
Аввало, юлдузнинг Робб бўла олишини узоқ ўйлаб кўриб, атрофдагиларга 
ишонмади. Кўп ўтмай юлдуз ботган эди, «Мен ботганларни хушламайман», 

59. Қаранг: Ибн Асир, «Ал-Комил», I, 96; Тобарий, «Тарих», I, 237; Салобий, «Ароис», с. 75.

дея илоҳлик ва бандаликда энг муҳим севги асос эканини ва шу билан бирга 
илоҳлик далили эмас, билъакс яратилиш ва йўқ бўлиш далили эканини 
ифодалаган. Шу сабабли, бундай мавжудотларни илоҳ санаш натижаси бўш 
бўладиган адашиш экани, Роббининг заволдан бери яратувчи қудрат бўлиши 
кераклигини англатган. Қолаверса, бу мисол ҳар қандай асл соҳиби бўлган 
кишининг тафаккур йўли билан ўзини яратган Аллоҳнинг борлиги ва бирлиги 
ҳақидаги зарур маълумот ва иймонга эриша олишини тақозо қилмоқда. Шу 
сабабли аҳли сунна уламоларидан бир қисми Ислом етиб бормаган кишилар-
нинг нажот топишлари учун Аллоҳнинг борлиги ва бирлигига ишониш билан 
мукаллаф эканлигини, лекин амаллар борасида масъул тутилмасликларини 
таъкидлаганлар.

Тавҳидга даъват

Илоҳий ҳақиқатларни идрок этиб, Роббини топган ва илоҳийдан ҳаммага 
берилмайдиган илмга эришган Ҳазрати Иброҳим алайҳиссалом тавҳидга даъ-
ватни оталари Озардан бошладилар. Унга мулойимлик билан шундай дедилар:

إِذْ قَالَ لِبَِيهِ يَا أبََتِ لِمَ تَعْبُدُ مَا لَ يَسْمَعُ وَلَ يبُْصِرُ وَلَ يغُْنِي عَنْكَ شَيْئًا. يَا أبََتِ إِنِّي قَدْ جَاءَنِي 
يْطَانَ كَانَ  يْطَانَ إِنَّ الشَّ مِنَ الْعِلْمِ مَا لَمْ يَأْتِكَ فَاتَّبِعْنِي أهَْدِكَ صِرَاطًا سَوِيًّا. يَا أبََتِ لَ تَعْبُدِ الشَّ
يْطَانِ وَلِيًّا حْمَنِ فَتَكُونَ لِلشَّ كَ عَذَابٌ مِنَ الرَّ حْمَنِ عَصِيًّا. يَا أبََتِ إِنِّي أخََافُ أنَْ يَمَسَّ لِلرَّ

Қачонки у отасига деган эди: «Эй отажон, нима учун эшитмайдиган, 
кўрмайдиган ва сенга бирон фойда бермайдиган нарсага ибодат қила-
сан? Эй отажон, албатта, сенга келмаган илм менга келди. Бас, менга 
эргаш, сени тўғри йўлга бошлайман. Эй отажон, шайтонга ибодат қилма. 
Албатта, шайтон Роҳманга осий бўлгандир. Эй отажон, албатта, мен сени 
Роҳман томонидан азоб тутишидан ва шайтонга дўст бўлиб қолишингдан 
қўрқаман». («Марям» сураси, 42–45-оятлар)

Озар эса ғазабланди:

قَالَ أرََاغِبٌ أنَْتَ عَنْ آلِهَتِي يَا إِبْراهِيمُ لَئِنْ لَمْ تَنْتَهِ لَرَْجُمَنَّكَ وَاهْجُرْنِي مَلِيًّا
У: «Эй Иброҳим, сен менинг олиҳаларимдан юз ўгирувчимисан?! 

Қасамки, агар тўхтамасанг, сени албатта тошбўрон қиламан! Мендан 
узоқ кет!» – деди. («Марям» сураси, 46-оят)

Лекин Иброҳим алайҳиссалом Озарга яна мулойим услуб билан жавоб 
қилдилар:

قَالَ سَلَمٌ عَلَيْكَ سَأسَْتَغْفِرُ لَكَ رَبِّي إِنَّهُ كَانَ بِي حَفِيًّا

У деди: «Омон бўл! Энди Роббимдан сени мағфират қилишини сўрай-
ман. Албатта, У менга жуда ҳам лутфу марҳаматлидир. («Марям» сураси, 
47-оят)

Ва оталарининг кечирилиши учун дуо қилдилар. Фақат дуолари қабул 
бўлмади. Чунки отаси Аллоҳнинг душмани эди. Иброҳим алайҳиссалом буни 
яхши тушуниб етганларида дуо қилмай қўйдилар. Зеро, кофирларнинг кечири-
лиши учун эмас, фақат ҳидоят топишлари учунгина дуо қилинарди. Қуръони 
Каримда бу борада шундай марҳамат қилинади:

مَا كَانَ لِلنَّبِيِّ وَالَّذِينَ آمَنوُا أنَْ يَسْتَغْفِرُوا لِلْمُشْرِكِينَ وَلَوْ كَانوُا أوُلِي قُرْبَى مِنْ بَعْدِ 
مَا تَبَيَّنَ لَهُمْ أنََّهُمْ أصَْحَابُ الْجَحِيمِ. وَمَا كَانَ اسْتِغْفَارُ إِبْرَهِيمَ لبَِيهِ إِلَّ عَنْ مَوْعِدَةٍ 

اهٌ حَلِيمٌ أَ مِنْهُ إِنَّ إِبْرَهِيمَ لَوََّ ِ تَبَرَّ ا تَبَيَّنَ لَهُ أنََّهُ عَدُوٌّ لِلَّ وَعَدَهَا إِيَّاهُ فَلَمَّ
Набийга ва мўминларга мушриклар учун, агар қариндошлари 

бўлса ҳам, улар дўзах соҳиблари экани аён бўлганидан кейин мағфират 
сўрашлари дуруст эмасдир. Иброҳимнинг отаси учун мағфират сўраши 
унга берган ваъдаси устидан эди, холос. Вақтики, унга отасининг Аллоҳга 
душман экани аён бўлгач, ундан воз кечди. Албатта, Иброҳим нолондир, 
ҳалиймдир. («Тавба» сураси, 113-114-оятлар)

Иброҳим алайҳиссаломнинг оталари ва қавми билан мужодаласи, улар-
га юраётган шикр йўли янглишлигини тушунтириши ва уларни ақл ҳамда 
мантиқ далиллари билан тавҳид эътиқодига тинимсиз даъват қилиши Қуръ-
они Каримда қайта-қайта ифодаланади. Ушбу оятларнинг бирида Ҳазрати 
Иброҳим алайҳиссаломнинг иймон келтирмаган отаси ва қавми билан шундай 
гаплашгани баён қилинмоқда:

إِذْ قَالَ لِبَِيهِ وَقَوْمِهِ مَا هذِهِ التَّمَاثِيلُ الَّتِي أنَْتُمْ لَهَا عَاكِفُونَ. قَالوُا وَجَدْنَا آبَاءَنَا لَهَا عَابِدِينَ. 
عِبِينَ.  قَالَ لَقَدْ كُنْتُمْ أنَْتُمْ وَآبَاؤُكُمْ فِي ضَلَلٍ مُبِينٍ. قَالوُا أجَِئْتَنَا بِالْحَقِّ أمَْ أنَْتَ مِنَ اللَّ
اهِدِينَ مِنَ الشَّ وَأنََا عَلَى ذلِكُمْ  فَطَرَهُنَّ  الَّذِي  وَالْرَْضِ  مَوَاتِ  رَبُّكُمْ رَبُّ السَّ بَلْ  قَالَ 

Ўшанда у отасига ва қавмига: «Манави сиз ибодатига берилаётган 
ҳайкаллар нима?» – деган эди. Улар: «Ота-боболаримизни уларга ибодат 
қилган ҳолларида топганмиз», – дедилар. У: «Батаҳқиқ, сиз ҳам, ота-бобо-
ларингиз ҳам очиқ-ойдин залолатда бўлгансизлар», – деди. Улар: «Бизга 
ҳақ ила келдингми ёки ўйин қилувчиларданмисан?» – дедилар. У деди: 
«Йўқ! Роббингиз осмонлару ернинг уларни йўқдан бор қилган Роббидир 
ва мен бунга гувоҳлик берувчиларданман. («Анбиё», 52–56-оятлар)

Ҳазрати Иброҳим алайҳиссаломнинг бутларни синдиришлари

Калдоний қабиласи йилда бир марта йиғилиб, байрам қилишарди. Озар 
Ҳазрати Иброҳим алайҳиссаломга:

«Сен бугун байрам қилиш учун биз билан бирга кел», деди.

Иброҳим алайҳиссалом йўлда бетоблигини баҳона қилиб, орқага қай-
тдилар. Бутхонага бордилар. У ерда кумуш, мис ва ёғочдан ясалган бутлар 
бор эди. Бут санамлар олдига баракотланиши учун овқатлар қўйилган эди. 
Энг катта бут олтиндан ясалган тахт устига ўтқазиб қўйилганди. Безалган 
либослар кийдирилиб, бошига тож қўндирилганди.

Иброҳим алайҳиссалом бутларнинг энг каттасидан бошқа барчасини 
болта билан синдирдилар. Кейин болтани катта бутнинг бўйнига осдилар. Кеч 
тушгач Калдоний қабиласи байрам еридан бутхонага қайтиб, у ердаги манзара 
қаршисида ҳайратда қотиб қолдилар.

«Бу ишни фақат Иброҳим қилади», деб гумон қилишди. Кейин дарҳол 
Иброҳим алайҳиссаломни топиб сўроққа тутдилар:

«Бу ишни сен қилдингми?»

Иброҳим алайҳиссалом шундай жавоб бердилар:

«Катта бут ўзидан бошқага сиғинилишни хоҳламасди. Шунинг учун 
бошқаларидан ғазабда эди. Охирида ҳаммасини болта билан парчалаб, болта-
ни бўйнига осган бўлиши мумкин. Истасангиз ўзидан сўраб кўринглар. Нима 
бўлганини у сизларга айтиб берсин».60

Бутпараст халқ:

«Бутлар гаплашмайди!» дейишди.

Шунда Иброҳим алайҳиссалом уларга:

«Ундай бўлса, қандай қилиб ўзларини ҳам ҳимоя қилолмаган шу ожиз 
махлуқотлар сизларни асрайди? Ҳалиям ақл юритмайсизларми?!» дедилар.

Бу ҳодиса Қуръони Каримдан шундай марҳамат қилинади:

فَرَاغَ إِلَى آلِهَتِهِمْ فَقَالَ ألََ تَأْكُلُونَ. مَا لَكُمْ لَ تَنْطِقُونَ. فَرَاغَ عَلَيْهِمْ ضَرْبًا بِالْيَمِينِ
Бас, тезда уларнинг илоҳларига бурилди ва деди: «Қани, емайсизлар-

ми?! Сизга нима бўлди?! Гапирмайсизлар?!» Сўнг уларга яқинлашиб, ўнг 
қўл билан ура бошлади. («Соффот» сураси, 91–93-оят)

60. Қаранг: Тобарий, «Тарих», I, 239; Ибн Асир, «Ал-Комил», I, 97.

فَجَعَلَهُمْ جُذَاذًا إِلَّ كَبِيرًا لَهُمْ لَعَلَّهُمْ إِلَيْهِ يَرْجِعُونَ. قَالوُا مَنْ فَعَلَ هَذَا بِآلِهَتِنَا إِنَّهُ لَمِنَ 

الظَّالِمِينَ. قَالوُا سَمِعْنَا فَتًى يَذْكُرُهُمْ يقَُالُ لَهُ إِبْرهِيمُ. قَالوُا فَأْتوُا بِهِ عَلَى أعَْيُنِ النَّاسِ 

لَعَلَّهُمْ يَشْهَدُونَ. قَالوُا أأَنَْتَ فَعَلْتَ هَذَا بِآلِهَتِنَا يَا إِبْرهِيمُ. قَالَ بَلْ فَعَلَهُ كَبِيرُهُمْ هَـذَا 

فَاسْألَوُهُمْ إِنْ كَانوُا يَنْطِقُونَ. فَرَجَعُوا إِلَى أنَْفُسِهِمْ فَقَالوُا إِنَّكُمْ أنَْتُمُ الظَّالِمُونَ. ثمَُّ 

ِ مَا  نكُِسُوا عَلَى رُؤُوسِهِمْ لَقَدْ عَلِمْتَ مَا هَؤُلَءِ يَنْطِقُونَ. قَالَ أفََتَعْبُدُونَ مِنْ دُونِ اللَّ

ِ أفََلَ تَعْقِلُونَ. كُمْ. أفٍُّ لَكُمْ وَلِمَا تَعْبُدُونَ مِنْ دُونِ اللَّ لَ يَنْفَعُكُمْ شَيْئًا وَلَ يَضُرُّ
Бас, уларни парча-парча қилиб ташлади. Магар энг каттасини, шояд-

ки, унга қайтсалар деб, (қолдирди). Улар: «Илоҳларимизга ким бундай 
қилди?! Албатта, у золимлардандир!» – дедилар. Улар: «Уларни тилга 
олаётган бир йигитни эшитган эдик, у Иброҳим деб аталарди», – дедилар. 
Улар: «Уни одамларнинг кўзлари олдига олиб келинглар. Шоядки, гувоҳ 
бўлсалар», – дедилар. Улар: «Илоҳларимизга буни сен қилдингми, эй 
Иброҳим?!» – дедилар. У: «Йўқ, буни манави, уларнинг каттаси қилди. 
Агар гапирадиган бўлсалар, улардан сўраб кўринглар», – деди. Бас, 
улар ўзларига келдилар ва: «Албатта, сизлар ўзингиз золимдирсизлар», 
– дедилар. Сўнгра яна бошлари айланиб: «Батаҳқиқ, буларнинг нутқ 
қилмаслигини билар эдинг-ку!» – дедилар. У деди: «Аллоҳни қўйиб, ҳеч 
манфаат ҳам, зарар ҳам бермайдиган нарсага ибодат қиласизми?! Сизга 
ҳам, Аллоҳни қўйиб, ибодат қилаётган нарсаларингизга ҳам суф-э! Ахир 
ақл юритмайсизларми?!» («Анбиё» сураси, 58–67-оятлар)

Бутпараст оломон Ҳазрати Иброҳим алайҳиссаломнинг бу сўзларидан 
кейин бутларни у киши синдирганларига буткул ишонч ҳосил қилди. Бадбахт 
бутпарастлар бу ишларни ҳазм қилолмадилар ва тош синиқларининг ожизли-
гини кўриб, Ҳаққа юзланишдан кўра, Ҳазрати Иброҳимга олов пуркадилар:

قُوهُ وَانْصُرُوا آلِهَتَكُمْ إِنْ كُنْتُمْ فَاعِلِينَ قَالوُا حَرِّ
Улар: «Уни куйдиринглар! Агар (бир иш) қиладиган бўлсангиз, 

илоҳларингизга ёрдам беринглар!» – дедилар. («Анбиё» сураси, 68-оят)

Ҳазрати Иброҳим алайҳиссаломнинг оловга ташланишлари

Бутпарастлар бор гапни Намрудга айтдилар. Шунда Намруд Иброҳим 
алайҳиссаломни чақиртирди.

Намруднинг ҳузурига кирган ҳар бир киши аввало унга сажда қиларди. 
Иброҳим алайҳиссалом эса сажда қилмадилар. Намруд қизиқиш ва ғазаб 
билан сабабини сўраганди:

«Сени ва мени яратгандан бошқа ҳеч кимга сажда қилмайман!» дедилар.

Намруд:

«Сенинг Роббинг ким?» дея сўраган эди, Иброҳим алайҳиссалом:

«Менинг Роббим, тирилтирган ва ўлдирган Аллоҳдир», дедилар.

Намруд:

«Мен ҳам тирилтираман ва ўлдираман», деди. Зиндондан икки ишини 
олиб келди. Бирини ўлдирди, иккинчисини қўйиб юборди. Кейин эса:

«Кўрдингми? Мен ҳам бу ишни қиламан», деди.

Лекин ақлсиз Намруд тирилтиришнинг руҳ бериш, ўлдиришнинг эса руҳ 
олиш эканини билмасди. Иброҳим алайҳиссалом:

«Менинг Роббим қуёшни шарқдан чиқаради. Кучинг етса сен ғарбдан 
чиқар», дедилар.

Бу ҳодиса Қуръони Каримда шундай марҳамат қилинади:

ُ الْمُلْكَ إِذْ قَالَ إِبْرهِيمُ رَبِّيَ الَّذِي  ألََمْ تَرَ إِلَى الَّذِي حَآجَّ إِبْرَهِيمَ فِي رَبِّهِ أنَْ آتَاهُ اللَّ
مْسِ مِنَ الْمَشْرِقِ  َ يَأْتِي بِالشَّ يحُْيِـي وَيمُِيتُ قَالَ أنََا أحُْيِـي وَأمُِيتُ قَالَ إِبْرهِيمُ فَإِنَّ اللَّ

ُ لَ يَهْدِي الْقَوْمَ الظَّالِمِينَ فَأْتِ بِهَا مِنَ الْمَغْرِبِ فَبُهِتَ الَّذِي كَفَرَ وَاللَّ
Аллоҳ подшоҳлик бериб қўйгани сабабли Иброҳим билан Робби ҳақи-

да тортишган кимсани билмадингми? Ўшанда Иброҳим: «Роббим тирил-
тиради ва ўлдиради», – деди. У: «Мен тирилтираман ва ўлдираман», 
– деди. Иброҳим: «Албатта, Аллоҳ қуёшни Машриқдан чиқарур, бас, сен 
уни Мағрибдан чиқаргин-чи», – деди. Бас, куфр келтирган лол қолди. Ва 
Аллоҳ золим қавмларни ҳидоят қилмас. («Бақара» сураси, 258-оят)

Бу ояти каримада Намруднинг нонкўрлиги, ҳаддан ошгани ва Ҳақ субҳа-
наҳу ва таолога қарши жанг эълон қилгандек бош кўтаргани билдирилмоқда. 
Имом Байдавий ер юзида биринчи бўлиб илоҳликни даъво қилган аҳмоқ 
Намруд эканини айтганлар. У Аллоҳни инкор этган, ўзига берилган мол-мулк 
учун шукр қилиши керак бўлган жойда нонкўрлик қилган.

Иброҳим алайҳиссаломнинг Намруд билан учрашувлари борасида икки 
ривоят бор:

Иброҳим алайҳиссалом бутларни синдирганларида у кишини зиндонга 
отдилар. Оловга ташлаш учун Намруднинг олдига олиб келдилар.

Бир йили қаҳатчилик бўлганди. Намруд халққа озиқ-овқат тарқатаётган-
ди. Озуқа берган кишисидан:

«Роббинг ким?» дея сўрарди. Навбат Иброҳим алайҳиссаломга келганида 
у киши:

«Менинг Роббим тирилтирган, ҳаёт берган ва ўлдиргандир», деб жавоб 
бердилар. 

Намруд бу сўздан қаттиқ ғазабланди. Ҳазрати Иброҳим алайҳиссаломга 
егулик бермади. Шунингдек, у зотга қандай жазо берилиши ҳақида аъёнлари-
ни йиғиб, улар билан маслаҳатлашди. Ҳонун61 деган бир бадбахт:

«Уни катта гулханда ёқайлик!» деди.

Бу таклиф қабул қилинди. Олов учун тайёргарликлар бошланди. Бир ой 
давомида ўтин ташилди. Жоҳил ва аҳмоқ оломон:

«Бу одам бизнинг бутларимизга қарши чиқади!» дея ўтин ташиш ишига 
сафарбар бўлдилар. Тоғдай ўтин йиғилди. Гулханнинг олови осмонга кўтарил-
ди. Оловнинг тафтидан қушлар яқинидан ҳам учиб ўтолмасди. 

Барча тайёргарликлар тугаб, оломон олов атрофига йиғилди. Иброҳим 
алайҳиссалом қўллари кишанланган, оёқлари занжирбанд қилинган ҳолатда 
у ерга олиб келинди. Фақат у буюк пайғамбар «Халил» бўлгани учун шундай 
машаққатли ҳолатда ҳам улкан таслимият ва таваккул ичида эди. Кўнглида 
заррача қўрқув ва хавотир йўқ эди.

Намруд ва жамоати унинг оловга қандай отилишини музокара қилдилар. 
Ниҳоят, манжаниқ билан ташланишига қарор қилдилар:

Ердаги ва осмондаги фаришталар ҳайрат билан:

«Омон, ё Роббий! Сени ҳаммадан кўп зикр қилган Иброҳим алайҳиссалом 
оловга ташланяпти! У сени бир зум ҳам унутмаган пайғамбардир! Унга ёрдам 
бериш учун бизга изн берасанми Аллоҳим?» дея ёлвордилар.

Аллоҳ таоло изн берган эди, бир фаришта Иброҳим алайҳиссаломнинг 
ёнларига келди:

«Шамоллар ҳукмимга берилди. Истасанг оловни тарқатиб юбораман!» 
деди.

Иккинчи фаришта:

61. Малъун Ҳонун кейинчалик ернинг тубига ботиб ҳалок бўлади.

«Сувлар қўл остимга берилди. Хоҳласанг оловни бир зумда ўчираман!» 
деди.

Бошқа бир фаришта:

«Замин ҳукмимга топширилди. Истасанг, оловни ернинг қаърига чўкти-
раман!» деди.

Иброҳим алайҳиссалом эса фаришталарга:

«Дўст билан дўстнинг орасига кирманглар! Роббим нимани хоҳласа, мен 
Унинг иродасига розиман! Қутқарса лутфидан, ёқса қусуримдан. Сабр қилгув-
чилардан бўламан иншааллоҳ», дея жавоб бердилар.62

Манжаниққа қўйилиб оловга ташланаётганида Иброҳим алайҳиссалом: 

ُ وَنِعْمَ الْوَكِيلُ حَسْبُنَا اللَّ
«Аллоҳ бизга етарли, Унинг Ўзи қандай яхши вакилдир», дедилар.

Абдуллоҳ ибн Аббос розияллоҳу анҳумодан ривоят қилинишича, Иброҳим 
алайҳиссалом бу сўзини оловга ташланаётганда айтганлар.

Расулуллоҳ соллаллоҳу алайҳи васаллам ҳам бу сўзни «Мушриклар сиз-
ларга қарши жам бўлди, бирор чорасини кўринглар», дея айтилганида сўз-
лаганлар. Шундан кейин мусулмонларнинг иймони ортиб, ҳаммалари бирга: 
«Аллоҳ бизга етар, Унинг Ўзи қандай яхши вакил», дея Аллоҳга тенгсиз 
таваккул ва таслимият намунасини намоён қилганлар. (Бухорий, «Тафсир», 3/13)

Ҳазрати Иброҳим алайҳиссалом шундоққина оловга ташланаётганларида 
Жаброил алайҳиссалом келди ва:

«Бирор тилагингиз борми?» деб сўради. Иброҳим алайҳиссалом:

«Ҳа, бир талабим бор, лекин сиздан эмас», деб жавоб бердилар.

Жаброил алайҳиссалом Иброҳим алайҳиссаломга ҳайрат билан:

«Нега Аллоҳдан омонлик сўрамайсиз?» дедилар.

«Ҳолимни Ўзи билади. Олов кимнинг буйруғи билан ёнади? Ёқиш ким-
нинг иши?!» дея жавоб бердилар Иброҳим Халилуллоҳ. Шоир бу жавобни 
қуйидаги мисраларда шундай ифодалаган: 

Огоҳ бўлгач ҳолдан,

Ҳожат борми саволдан.

62. Қаранг: Аҳмад ибн Ҳанбал, «Зуҳд», 80; Тобарий, «Тарих», I, 242; Ибн Асир, «Ал-Комил», I, 99.

Аллоҳ таоло Иброҳим алайҳиссаломни фаришталардан ҳам мустағний 
ҳолатда бутун талабини Ҳаққа йўналтиргани учун рози бўлган ва буни Қуръ-
они Каримда:

وَإِبْرَهِيمَ الَّذِي وَفَّى
...Ва вафо қилган Иброҳимнинг? («Нажм» сураси, 37-оят) ояти каримаси 

билан мадҳ этган.

Яна Ҳақ субҳанаҳу ва таоло у кишини: 

اِذْ قَالَ لَهُ رَبُّهُ أسَْلِمْ قَالَ اَسْلَمْتُ لِرَبِّ الْعَالَمِينَ
Ўшанда Робби унга: «Мусулмон бўл!» – деган эди, у: «Оламларнинг 

Роббига мусулмон бўлдим», – деди. («Бақара» сураси, 131-оят) ояти каримаси 
билан таслимият тимсоли сифатида тақдим ва илтифот этган.

Гулханнинг гулзорга айланиши

Иброҳим Халилуллоҳнинг бу қутлуғ таслимияти ва фақатгина Ҳаққа 
таваккулидан кейин у зот ҳали оловга тушмасдан Аллоҳ таоло оловга шундай 
амр қилди:

يَا نَارُ كُونِي بَرْدًا وَسَلَمًا عَلَى إِبْرَهِيمَ
«...Эй олов! Иброҳимга салқинлик ва саломатлик бўл!» – дедик. 

(«Анбиё» сураси, 69-оят)

Бу буйруққа биноан Иброҳим алайҳиссалом тушган жой бир зумда гул-
зорга айланди. У ерда ширин бир булоқ қайнаб оқа бошлади. Бир ривоятга 
кўра, жаннатдан бир кўйлак туширилди ва Ҳазрати Иброҳим алайҳиссаломга 
кийдирилди. Бу кўйлак кейинчалик Исҳоқ алайҳиссаломга, у зотдан Яъқуб 
алайҳиссаломга, у зотдан Юсуф алайҳиссаломга етиб келган. Яъқуб алай-
ҳиссаломнинг кўзлари ожиз бўлиб қолганида Юсуф алайҳиссалом юбориб 
кўзларини очилишига васила бўлган кўйлак ўша Иброҳим Халиллулоҳга 
туширилган кўйлак эди.

Ривоят қилишларича, оловга «Эй олов! Иброҳим учун салқин ва сало-
мат бўл!» буйруғи келганида бутун ер юзидаги оловлар бир муддат салқинла-
ган экан.63

Бу ҳолатни кўриб Намруд ҳайрон қолди ва ҳаяжонланди:

63. Қаранг: Тобарий, «Тарих», I, 242; Ибн Асир, «Ал-Комил», I, 99; Аҳмад ибн Ҳанбал, «Зуҳд», 80 с.

«Эй Иброҳим! Кўрдимки, сенинг илоҳинг жуда буюк экан ва Унинг қудра-
ти ва иззати сени зарардан ҳимоя қиладиган даражада экан. Эй Иброҳим! 
Сенинг Роббинг қандай яхши Робб! Сенинг илоҳинг учун тўрт минг сигирни 
сўйиб қурбонлик қиламан», деди.

Иброҳим алайҳиссалом:

«Сен залолатдан қайтиб, тавҳидга келмасанг, сўядиган жонлиқларингнинг 
ҳеч қандай қиймати йўқ», дедилар.

Лекин Намруд:

«Мулкимни ва салтанатимни фидо қилолмайман. Лекин жонлиқ сўяман», 
деди.

Ҳақиқатан ҳам тўрт мингта сигирни сўйди. Иброҳим алайҳиссаломга қар-
шилик қилишдан ҳам воз кечди.64 Лекин ҳубби риёсат (бош бўлиш савдоси), 
кибр, ғурур ва қайсарлиги сабабли иймон келтиролмади, бадбахтлардан бўлди. 
Бир гуруҳ бутпарастлар эса бу мўъжизадан кейин иймон келтириб, нажот топ-
ганлардан бўлди.

Аллоҳ таолонинг ёрдами билан Намруднинг оловидан соғ-саломат халос 
бўлган Иброҳим алайҳиссалом иймон келтирмаганларга илоҳий азобни эслат-
дилар:

نْيَا ثمَُّ يَوْمَ الْقِيَامَةِ  ةَ بَيْنِكُمْ فِي الْحَيوةِ الدُّ ِ أوَْثَانًا مَوَدَّ وَقَالَ إِنَّمَا اتَّخَذْتُمْ مِنْ دُونِ اللَّ
يَكْفُرُ بَعْضُكُم بِبَعْضٍ وَيَلْعَنُ بَعْضُكُم بَعْضًا وَمَأْويكُمُ النَّارُ وَمَا لَكُمْ مِنْ نَاصِرِينَ

У: «Сизлар, албатта, дунё ҳаётидаги ўзаро дўстлигингиз учун Аллоҳ-
ни қўйиб, бутларни тутдингиз. Сўнгра қиёмат куни баъзингиз баъзингиз-
га куфр келтирурсиз ва баъзингиз баъзингизни лаънатларсиз. Ва жойин-
гиз оловдир. Ҳамда сизга нусрат берувчилар бўлмас», – деди. («Анкабут» 
сураси, 25-оят)

Иброҳим алайҳиссаломнинг ҳижратлари

Оловга ташланиш ҳодисасидан кейин Аллоҳ азза ва жалла Иброҳим 
алайҳиссалом ва у зотга иймон келтирганларни хотиржам ибодат қилишлари, 
қолаверса, Намруд ва Калдоний қабиласи узра юбориладиган илоҳий азобдан 
муҳофазада бўлишлари учун ҳижрат қилишларини буюрди. Иброҳим алайҳис-
салом ва у зотга эргашган мўминлар қавмларидан айрилиб, ҳижрат қилишга 
аҳд қилдилар. Ҳақ субҳанаҳу ва таоло уларнинг бу ҳолатини мадҳ айлаб шун-
дай марҳамат қилади:

64. Диёрбакрий, «Тарихи Ҳомус» I, 83.

ا  قَدْ كَانَتْ لَكُمْ أسُْوَةٌ حَسَنَةٌ فِي إِبْرَهِيمَ وَالَّذِينَ مَعَهُ إِذْ قَالوُا لِقَوْمِهِمْ إِنَّا بُرَءؤُا مِنْكُمْ وَمِمَّ
ِ وَحْدَهُ ِ كَفَرْنَا بِكُمْ وَبَدَا بَيْنَنَا وَبَيْنَكُمُ الْعَدَاوَةُ وَالْبَغْضَاءُ أبََدًا حَتَّى تُؤْمِنوُا بِاللَّ تَعْبُدُونَ مِنْ دُونِ اللَّ

Батаҳқиқ, сизларга Иброҳимда ва у билан бирга бўлганларда яхши 
ўрнак бор. Улар ўз қавмига: «Биз сизга ва сиз Аллоҳни қўйиб, ибодат 
қилаётган нарсаларга алоқадор эмасмиз, сизга куфр келтирдик, энди, 
токи ягона Аллоҳга иймон келтирмагунингизча, сиз билан бизнинг ора-
мизда доимий адоват ва нафрат пайдо бўлди», – дедилар... («Мумтаҳана» 

сураси, 4-оят)

Аллоҳ таоло бу билан Халилни ва мўминларни саломатга чиқарди. Ояти 
карималарда марҳамат қилнади:

فَآمَنَ لَهُ لوُطٌ وَقَالَ إِنِّي مُهَاجِرٌ إِلَى رَبِّي إِنَّهُ هُوَ الْعَزِيزُ الْحَكِيمُ
Бас, унга Лут иймон келтирди ва: «Албатта, мен Роббимга ҳижрат 

қилувчиман. Албатта, У Зот ўта иззатлидир, ўта ҳикматлидир», – деди. 
(«Анкабут» сураси, 26-оят)

يْنَاهُ وَلوُطًا إِلَى الْرَْضِ الَّتِي بَارَكْنَا فِيهَا لِلْعَالَمِينَ وَنَجَّ
Унга ва Лутга нажот бериб, оламлар учун Ўзимиз баракали қилган 

ерга юбордик. («Анбиё» сураси, 71-оят)

Лут алайҳиссалом Ҳазрати Иброҳим алайҳиссаломнинг укаларининг 
ўғли. Пайғамбар экани эътиборга олинганида, у зотнинг аввал куфрда бўлиб, 
кейин иймон келтиргани ёдга олинмайди. Шунингдек, Ҳазрати Лутнинг алай-
ҳиссалом Ҳазрати Иброҳим алайҳиссаломга иймон келтирганини билдирган 
ояти каримада Иброҳим алайҳиссаломни илк тасдиқлаган Лут алайҳиссалом 
эканига ишора қилинади.

Иброҳим алайҳиссалом Бобилга, у ердан Лут, Сора ва бир мўмин жамоати 
билан бирга Урфа жанубидаги бир шаҳарга – Ҳарронга65 ҳижрат қилдилар. 
Лут алайҳиссалом у зотнинг жияни, Сора эса амакиларининг қизи эди.

Роббининг амри билан Иброҳим алайҳиссалом Сора билан никоҳланди-
лар. Ҳазрати Сора ахлоқу ҳамида соҳибаси, солиҳа аёл эди. Иброҳим алайҳис-
саломга ниҳоятда итоаткор эди.



65. «Ҳарран» – дастлаб Иброҳим алайҳиссаломнинг акаси Ҳарон томонидан қурилгани учун шундай 
ном олган.

Иброҳим алайҳиссалом кейинчалик яна амри илоҳий узра завжалари Сора 
билан Шомга, у ердан Мисрга ўтдилар. Лут алайҳиссалом ҳам пайғамбар 
бўлиб Содомга кўчдилар. (Содом Лут кўли жойлашган ер. Ости устига тўнка-
рилгани учун ояти каримада «Муътафиқа» дейилган.)

Мисрни Фиръавннинг оиласи бошқарарди. Улар золим ва такаббур киши-
лар эди. Ҳудуддан бегона ва чиройли аёл шаҳарга кирганида дарҳол Фиръ-
авнга хабар бериларди. Никоҳли бўлса, эри ўлдирилар, агар эркак биродари 
бўлса аёлнинг қўли ундан сўралар эди. Иброҳим алайҳиссалом ёнида Сора 
онамиз билан чегарадан ўтгандилар, саройга хабар кетди. Бир соҳибжамол 
аёл Мисрга киргани билдирилди. Сора онамиз Иброҳим алайҳиссаломдан 
сўралди. У киши «дин биродарим» маъносида «биродарим» дедилар. Шундан 
кейин Иброҳим алайҳиссаломга тегмадилар. Сорани саройга олиб кетдилар. 
«Саҳиҳул Бухорий»да бу мавзу билан боғлиқ бир ҳадиси шарифда шундай 
марҳамат қилинади:

«Сора саройга кирган эди, дарҳол таҳорат олиб икки ракат намоз ўқиш 
учун илоҳий ҳузурга турди. Намозини адо этиб, Ҳақ субҳанаҳу ва таолога 
шундай илтижо қилди:

«Эй Аллоҳим! Мен Сенга ва пайғамбарингга ишонган, иффатимни бего-
налардан қатъий ҳимоя қилган бир банданг бўлсам, шу кофирни менга 
йўлиқтирма». (Бухорий, «Сеҳр», 100)

Фиръавн Сорага яқинлашмоқчи бўлди. Бирдан нафаси тутилди. Фалаж 
бўлди. Чунки Аллоҳ Сорани унинг ёмонлигидан муҳофаза қилаётган эди.

Фиръавн қўрққанидан уни қўйиб юборди. Жорияси Ҳожарни эса Сора 
онамизга ҳадя қилиб берди. Бундан ҳайратланган атрофидагиларга:

«Бу аёл жиндир. Яна бироз мен билан қолса ҳалок бўлардим. Зараридан 
сақланиш учун Ҳожарни бердим», деди.66

Ҳақ субҳанаҳу ва таоло биз бандаларига солиҳ амалларимиз билан Унга 
тавассул қилишимизни ва Ўзидангина сабр билан ёрдам сўрашимизни бую-
риб, шундай марҳамат қилади:

لوةِ بْرِ وَالصَّ يَا أيَُّهَا الَّذِينَ آمَنوُا اسْتَعِينوُا بِالصَّ
Эй иймон келтирганлар! Сабр ва намоз ила ёрдам сўранглар. Албат-

та, Аллоҳ сабрлилар биландир. («Бақара» сураси, 153-оят)

Чунончи, Сора онамиз ҳам намоз ва сабр билан Аллоҳ таолога қилган 
илтижоси натижасида нажот топдилар.

66. Қаранг: Муслим, «Фадоил», 154.

Фиръавннинг қизи Ҳуря Ҳазрати Сорани ёқтириб қолганди ва у кишига 
бир миқдор жавоҳирлар ҳадя қилинди. Иброҳим алайҳиссалом уларни кўриб:

«Буларни олиб бор, қайтариб бергин, булар бизга керак эмас», деди. Сора 
уларни қайтариб олиб борди. Ҳуря бор гапни отасига айтган эди, Фиръавн 
бундан ҳайратланди ва:

«Шубҳасиз булар устун ва шарафли қавмдирдар. Покиза ва тоза насл-на-
сабдан бўлган кишилардир», деди.

Иброҳим алайҳиссалом Сора ва Ҳожар билан бирга Мисрдан Фаластин-
га қайтдилар. Сабъ дейиладиган кимсасиз, сассиз бир жойда қўноқладилар. 
Иброҳим алайҳиссалом бир қудуқ қаздилар. У ердан тиниқ, шаффоф сув 
чиқди. Бир муддат вақт ўтгач, егуликлари қолмади. Иброҳим алайҳиссалом 
шаҳарга қараб йўл олдилар. Бироз юрганларидан кейин йўлда ўйладилар. 
Пуллари йўқ эди, орқага қайтдилар. Сора ва Ҳожар бирданига умидсизликка 
тушмасликлари учун халталарига қум ва шағал тўлдирдилар. Қўноқлаган жой-
ларига шундай қайтдилар. Қаттиқ чарчоқ босган эди. Халтани қўйиб дарҳол 
ухлаб қолдилар.

Сора Ҳожарга:

«Халтани оч!» деди.

Халтадагилар буғдойга айланганди. Дарҳол бироз буғдойни туйиб, ун 
қилдилар, нон пиширдилар. Иброҳим алайҳиссалом уйғонганларида ҳайрон 
қолдилар ва Роббиларига шукр қилдилар.

Вақт ўтиб Сабъ ҳудудининг баракоти ортди, Аллоҳнинг неъматлари кўпай-
ди. Ўтиб кетадиганлар бу ерни маскан қилдилар ва гавжумлашдилар. Лекин 
кейинчалик нонкўрлик қилиб Иброҳим алайҳиссаломга ўзлари очган қудуқдан 
сув бермай қўйдилар. Халилуллоҳ бундан қаттиқ ранжидилар. Пайғамбарнинг 
кўнгли озор топгани учун сувлар қуриди. Улкан қурғоқчилик бошланди. Ҳоли-
га вой ғофиллар бу ҳолатни кўриб қаттиқ пушаймон бўлдилар. Ғафлатда қол-
ганлари учун Иброҳим алайҳиссаломдан узр сўрадилар. Кечирилишлари учун 
дуо қилишларини сўраб илтижо қилдилар. Ниҳоятда ҳалим пайғамбар бўлган 
Иброҳим алайҳиссалом уларнинг бу истакларини қабул қилиб, Ҳаққа илтижо 
қилган эдилар, Аллоҳнинг лутфи билан сувлар яна кўпайди.67

Намруд ва Калдоний қабиласининг ҳалок бўлиши

Иброҳим алайҳиссалом Бобилга ҳижрат қилганларидан кейин ғурур ва 
кибрга берилиб, иймон келтирмаган Калдоний қавми устига чивинлар ёпи-
рилди. Бутпарастларнинг қонларини шимдилар. У бадбахтлар қуриб қолган 

67. Қаранг: Ибн Асир, «Ал-Комил», I, 90.

одамларга айланиб ҳалок бўлдилар. Бир чивин Намруднинг бурнидан кириб, 
миясига ўтди. Мағрур Намруд оғриққа тоқат қилолмай бошига тўқмоқ билан 
урдирди. Охир-оқибат, қаттиқ урилган тўқмоқ зарбаси билан боши парчалан-
ди.

Қуръони Каримда шундай марҳамат қилинади:

وَأرََادُوا بِهِ كَيْدًا فَجَعَلْنَاهُمُ الْخَْسَرِينَ
Улар унга ёмонлик ирода қилган эдилар. Уларни энг кўп зиён кўрув-

чи қилиб қўйдик. («Анбиё» сураси, 70-оят)

Чунончи, дунё салтанати билан кибр ва ғурурга кетган Намруд ва унинг 
бадбахт қавми бутун инсониятга ибрат бўлиши учун мўрмалаҳдай ёпирилиб 
келган чивинлар томонидан галаси қонлари сўрилиб «қуриган одам»га айла-
нишди.

Қушларнинг тирилиши

Иброҳим алайҳиссалом:

«Ё Роббий! Ўликларни тирилтиришдаги қудратинг кўринишларини 
дунёда кўз билан кўришни хоҳлайман», дея илтижо қилгандилар.

Бу ҳодиса Қуръони Каримда шундай марҳамат қилинади:

 وَإِذْ قَالَ إِبْرهِيمُ رَبِّ أرَِنِي كَيْفَ تُحْيِـي الْمَوْتَى قَالَ أوََلَمْ تُؤْمِنْ قَالَ بَلَى 
وَلـكِنْ لِيَطْمَئِنَّ قَلْبِي قَالَ فَخُذْ أرَْبَعَةً مِنَ الطَّيْرِ فَصُرْهُنَّ إِلَيْكَ ثمَُّ اجْعَلْ عَلَى كُلِّ 

َ عَزِيزٌ حَكِيمٌ جَبَلٍ مِنْهُنَّ جُزْءًا ثمَُّ ادْعُهُنَّ يَأْتِينَكَ سَعْيًا وَاعْلَمْ أنََّ اللَّ
Эсла, Иброҳим: «Роббим, менга ўликларни қандай тирилтиришин-

гни кўрсат», – деганда, (У Зот): «Ишонмадингми?» – деди. У (Иброҳим): 
Йўқ (ишондим) «Оре, лекин қалбим хотиржам бўлиши учун», – деди. (У 
Зот:) «Қушдан тўртта олгин-да, олдингга тўплаб, кесиб, майдала, сўнгра 
ҳар бир тоққа улардан бир бўлакни қўйгин, кейин уларни ўзингга чақир, 
ҳузурингга тезлаб келадилар. Ва билгинки, албатта, Аллоҳ ўта иззатли-
дир, ўта ҳикматлидир», – деди. («Бақара» сураси, 260-оят)

Иброҳим алайҳиссалом ўлган жонзотнинг қандай тирилишига қизиққан 
ва буни ўзига кўрсатишини Роббидан сўраган эди. Аллоҳ таоло у кишига оятда 
келганидек, моддий мисол билан жавоб берган, фақат тирилишнинг моҳия-
тини изоҳ этмаган. Чунки одамзоднинг билим доираси бошқатдан тирилиш 
ҳақиқатини тўла англаб етишга монелик қилади. Бундан аввалги оятларда кел-

ганидек, пайғамбарларга берилган бу мисоллар мўъжиза ҳисобланади. Муҳи-
ми, Аллоҳнинг бутун жонзотларни, айниқса, одамзодни албатта тирилтириб 
ҳисобга тортилишига мутлақо иймон келтиришидир.

Шунингдек, ҳамма нарсага кучи етган Аллоҳ таоло бевосита Ўзи истаган 
тарзда тирилтиргани ва ҳаёт бағишлаганидек, буни бандаларининг қўли билан 
ҳам қила олади. Иброҳим алайҳиссаломнинг қўллари билан амалга оширилган 
мана бу ҳодиса бунга мисол бўла олади. Шубҳасиз, «…Менинг Роббим ҳаёт 
беради ва ўлдиради...» («Бақара» сураси, 258-оят) деган Ҳазрати Иброҳим «Эй 
Роббим!» деганларида «Эй жон бағишлаш ва ўлдиришга кучи етган Роббим!» 
деган бўладилар, «Ўликларни қандай қилиб тирилтирасан?» дейиш билан 
бир жиҳатдан «Биламанки, Сен ўликларни тирилтирасан, лекин буни қандай 
қилишингни билмаганим учун ажабо, Сенинг тирилтириш сифатинг мен 
орқали амалга ошириладими? Менга буни кўрсатишингни сўраб ёлвораман» 
деган бўларди. Ҳақ субҳанаҳу ва таолонинг «Эй Иброҳим, ишонмайсанми?» 
огоҳлантиришидан кейин Ҳазрати Иброҳим: «Ундай эмас, эй Роббим! Аксин-
ча, иймон келтирдим, Сен истаган пайтингда ҳаётни менга, менда кўрсатга-
нингдек тирилтиришни ҳам кўрсатасан, лекин кўнглим ҳаловат топиши учун 
иймон берган шавқ билан кўнглимга тушган умид ҳаяжонини тиндириш, 
иймондан яқийний (аниқ) маълумотга, ундан мушоҳадага ўтишни хоҳлай-
ман», деди ва асл мақсадининг ҳар хил доғ ва нуқсонлардан покланган қалбга 
эришиш эканини ва шу йўл билан «мақоми ҳуллат»га (кўнгилдан муҳаббат ва 
дўстлик мақомига) етиб, абадулабад Халилуллоҳ (Аллоҳнинг дўсти) сифатида 
қолишдан иборат эканини аён қилди.

Ақлнинг илк вазифаси – Аллоҳга иймон келтириш. Лекин ҳар қандай 
ҳолатда бир манба, бошланғич нуқта ва таянч излайди. Уни Ҳақнинг иззатига 
таслим қилиб, Унинг мустаҳкам тутқичига ёпишиш ва ҳикматига амал қилиш 
керак.

Иброҳим алайҳиссаломнинг Ҳақ субҳанаҳу ва таолонинг ўликларни қан-
дай тирилтирганини кўришни истагани ҳақида яна бир неча ривоят бор. Саид 
ибн Жубайрнинг хабар беришича, Аллоҳ таоло Иброҳим алайҳиссаломни 
«Халил» қилган эди, Жаброил алайҳиссалом буни у кишига хушхабар қилиб 
етказдилар. Иброҳим алайҳиссалом:

«Бунинг аломати нима экан?» дея сўрагандилар, Жаброил алайҳиссалом:

«Аллоҳ таоло сенинг дуойингни қабул қилади. Дуойинг билан ўликларни 
тирилтирасан», дедилар. Шундан кейин Иброҳим алайҳиссалом:

«Ё Роббий! Ўликларни қандай тирилтирганингни менга кўрсатгин!» дея 
дуо қилдилар.

«Тафсири ҳазин»да шундай изоҳ бор:

Иброҳим алайҳиссалом дара бўйида бир ҳайвоннинг ўлимтигини кўр-
дилар. Уни дара ичида сув ҳайвонлари ер, бир тўлқин билан соҳилга урилса, 
ердаги ҳайвонлар ерди. Халилуллоҳ бу мавҳум ҳолатда шу бетартиб бўлаклар-
нинг қандай тўпланишини ўйладилар. Шундан кейин бу ҳодиса рўй берди.

Абуссууд афандининг тафсирида эса шундай ҳикоя қилинади:

Намруд Иброҳим алайҳиссаломга:

«Руҳ бериш билан тирилтиришни ва руҳларни олиб ўлдиришни кўзинг 
билан кўрдингми?!» дея сўраган эди.

Иброҳим алайҳиссалом сукут қилган ва ортидан дарҳол мана шу ибратли 
ҳодиса кўрсатилган эди.

Ҳақ субҳанаҳу ва таолонинг амри билан Иброҳим алайҳиссалом бир дона 
товус, қарға, кабутар ва хўроз олди. Тўртталасини ҳам сўйиб, бўлакларга 
бўлди. Ҳаммасини бир-бирига қўшиб, аралаштирди. Кейин ҳаммасини чақир-
ди. Улар дарҳол учиб, у зотнинг ёнларига келдилар.

Пайғамбар соллаллоҳу алайҳи васаллам замонларида ҳам ўлгандан кейин 
тирилишни инкор қилган Убай ибн Ҳалаф чириган суякни қўлига олиб, Расу-
луллоҳга қараб:

«Аллоҳинг шу чириган суякни қайта тирилтиришига ишонасанми?» 
деганди.

Расулуллоҳ соллаллоҳу алайҳи васаллам:

«Ҳа, Аллоҳ сени яна тирилтиради ва жаҳаннамга ташлайди», дея марҳа-
мат қилдилар. (Қуртубий, «Ал-Жомеъ», XV, 58; Воҳидий, 379 с)

Ундан кейин мана бу ояти карималар нозил бўлди:

نْسَانُ أنََّا خَلَقْنَاهُ مِنْ نطُْفَةٍ فَإِذَا هُوَ خَصِيمٌ مُبِينٌ. وَضَرَبَ لَنَا مَثَلً وَنَسِيَ خَلْقَهُ  أوََلَمْ يَرَ الِْ
ةٍ وَهُوَ بِكُلِّ خَلْقٍ عَلِيمٌ لَ مَرَّ قَالَ مَنْ يحُْيِي الْعِظَامَ وَهِيَ رَمِيمٌ. قُلْ يحُْيِيهَا الَّذِي أنَْشَأهََا أوََّ

Инсон Биз уни нутфадан яратганимизни билмайдими?! Энди эса у 
баногоҳ, очиқ-ойдин хусуматчи бўлиб турибди! У Бизга мисол келтирди 
ва ўзининг яратилишини унутди. «Суякларни ким тирилтирур? Ҳолбуки, 
улар титилиб кетган-ку?!» – деди. Сен: «Уларни илк марта йўқдан бор 
қилган Зот тирилтиради ва У ҳар бир яратилган нарсани ўта билувчи-
дир», – деб айт. («Ёсин» сураси, 77–79-оят)

Муфассир Байдавийнинг баёнига кўра бу тўрт хил қушнинг танланиши-
нинг ҳикмати қуйидагичадир:

Дунё безагига ва завқига нисбатан муҳаббатни камайтириш ва нафс 
шаҳватини синдириш лозим эканлигига ишора қилинган ҳолатда товус қуши 
танланган. Шиддатли ҳужум, ташланиш ва ҳаяжонга сабаб бўлган ғазаб қув-
ватини тизгинлашга ишора қилиб ғазаб сифати ғолиб бўлган хўроз танланган. 
Ҳасад ва бадфеъллилик каби салбий сифатларни тасвирлаш керак бўлганида 
бу борада зарбулмасал бўлган қарға танланган. Нафснинг ҳавою ҳавасини 
бошқаришга ишора қилиш учун кабутар афзал кўрилган. Шунинг учун бу қис-
сада абадий ҳаёт билан иҳё бўлмоқчи бўлган бир кишининг нафсининг иста-
кларини тарбия қилиши, уларни хайрга истиқоматлантириши ва Ҳақ субҳа-
наҳу ва таолонинг розилиги йўлида фойдаланиш кераклиги билдирилмоқда.

Иброҳим алайҳиссаломнинг Ҳожар онамиз билан никоҳлари

Иброҳим алайҳиссаломнинг Сора онамиздан фарзандлари бўлмади. Ёшла-
ри ҳам улғайиб қолганди. Сора онамиз жорияси бўлган Ҳожарни озод қилиб, 
Иброҳим алайҳиссалом билан никоҳлантирди. Бу турмушдан Ҳазрати Исмоил 
алайҳиссалом дунёга келдилар ва нури Муҳаммадий Исмоил алайҳиссаломга 
кўчди. Сора онамиз бу нурни ўзларидан кўчишини хоҳлагандилар. Бундан 
қаттиқ қайғурдилар. Иброҳим алайҳиссаломга Ҳожар онамизни бошқа бир 
маконга олиб боришларини айтдилар. Иброҳим алайҳиссалом ҳам Аллоҳнинг 
амри билан Ҳожар онамизни ва ўғли Ҳазрати Исмоилни кимсасиз жой бўлган 
ҳозирги Макка шаҳри жойлашган ҳудудга олиб борди. Жаброил алайҳиссалом 
уларга йўлбошчилик қилдилар. Макка бунёд бўлган жойга келганларида:

«Эй Иброҳим, бу ерни оилангга маскан қилиб бергин!» дедилар.

Ҳазрати Иброҳим:

«Бу ер деҳқончиликка ҳам, чорва боқишга ҳам қулай эмас», дегандилар, 
Жаброил алайҳиссалом:

«Ҳа, шундай. Лекин бу ерда сенинг ўғлингнинг наслидан Уммий Пай-
ғамбар чиқади ва «ал-калиматул улё – энг қутлуғ сўз бўлган тавҳид» у билан 
камол топади», дедилар. (Ибн Саъд, I, 164)

Бу борада Имом Бухорий ҳазратларининг Ибн Аббос розияллоҳу анҳудан 
келган ривоятларида шундай дейилади:

«Иброҳим алайҳиссалом Ҳожар онамизни ва у кишининг эмизикли бола-
си Исмоил алайҳиссаломни Маккага олиб келди. Келажакда тирқирайдиган 
«замзам» қудуғининг ёнида бир дарахт остига қолдирдилар. Ёнларига хурмо 
билан тўлдирилган сават ва сув тўла кўза қўйдилар. Кейин орқаларига қайтди-
лар. Ҳожар онамиз орқаларидан овоз бердилар:

«Бизни бу ерга қолдиришингизни Аллоҳ буюрдими?»

Иброҳим алайҳиссалом:

«Ҳа», деб жавоб бердилар.

Ҳожар онамиз улкан таваккул ва таслимият билан:

«Ундай бўлса Роббим бизни асрайди, зое қилмайди», дедилар ва Исмоил 
алайҳиссаломнинг ёнларига қайтдилар.

Ҳожар онамиз ва Исмоил алайҳиссалом кўздан ғойиб бўлгандан кейин 
Иброҳим алайҳиссалом қўлларини очдилар ва шундай деб Роббиларига дуо 
қилдилар:

مِ رَبَّنَا لِيُقِيمُوا  يَّتِي بِوَادٍ غَيْرِ ذِي زَرْعٍ عِنْدَ بَيْتِكَ الْمُحَرَّ رَبَّنَا إِنِّي أسَْكَنْتُ مِنْ ذُرِّ
لوةَ فَاجْعَلْ أفَْئِدَةً مِنَ النَّاسِ تَهْوِي إِلَيْهِمْ وَارْزُقْهُمْ مِنَ الثَّمَرَاتِ لَعَلَّهُمْ يَشْكُرُونَ الصَّ

Роббимиз, ҳақиқатда, мен зурриётимни Байтул Ҳароминг ёнига, гиёҳ-
сиз водийга жойлаштирдим. Роббимиз, намозни тўкис адо этишлари учун. 
Бас, Ўзинг одамлардан баъзиларининг қалбларини уларга талпинадиган 
қилгин ва уларни мевалардан ризқлантиргин. Шояд, шукр қилсалар. 
(«Иброҳим» сураси, 37-оят)»  (Бухорий, «Анбиё», 9)

 ِ وَإِذْ قَالَ إِبْراهِيمُ رَبِّ اجْعَلْ هَـذَا بَلَدًا آمِنًا وَارْزُقْ أهَْلَهُ مِنَ الثَّمَرَاتِ مَنْ آمَنَ مِنْهُمْ بِاللَّ
هُ إِلَى عَذَابِ النَّارِ وَبِئْسَ الْمَصِيرُ قَلِيلً ثمَُّ أضَْطَرُّ عُهُ  فَأمَُتِّ وَالْيَوْمِ الْخِرِ قَالَ وَمَنْ كَفَرَ 

Эсла, вақтики, Иброҳим: «Роббим, буни омонлик юрти қилгин ва 
аҳлидан Аллоҳга ва қиёмат кунига иймон келтирганларини мевалар ила 
ризқлантиргин», – деди. (У Зот:) «Ким куфр келтирса, озгина баҳраманд 
этаман, сўнгра олов азобига мажбур қиламан ва у қандай ҳам ёмон борар 
жой!» – деди. («Бақара» сураси, 126-оят)

Аллоҳ инкор қилганларни ҳам дунёда ризқлантиряпти ва дунё неъматла-
ридан хоҳлаганларича фойдаланишларига қўйиб беряпти. Шундай экан, дунё 
неъматларига ноил бўлиш диндорликка боғлиқ эмас. Неъматлар мўминга ҳам, 
кофирга ҳам берилади. Дунё неъматлари имтиҳон василасидир. Хайрли ёки 
аксинчалиги натижасига боғлиқ. Бойлик ва иқтидор бандаликка васила бўл-
ган бўлса, унда бу икки жаҳон саодатидир. Лекин ҳаддан ошиш ва адашишга 
сабаб бўлган бўлса, абадий ҳаётни барбод қилган, саодат ўрнига фалокат кел-
тиргандир.

Аллоҳ азза ва жалла Иброҳим алайҳиссалом қилган дуони қабул қилди. 
Бу дуо василасида ҳаж ва умра қилган мўминларнинг кўнгиллари бу масканга 
бўлган муҳаббат билан тўлмоқда ва руҳлар ҳузур ва сакинатга эришмоқда. 

Бу балдаи тоййиба баракот ўлароқ хурмо ва бошқа мева турлари билан тўлиб 
тошмоқда.

Қолаверса, Иброҳим алайҳиссаломнинг бу тазаррулари у ердан «Замзам» 
сувининг чиқишига васила бўлган.

Иброҳим алайҳиссалом олиб келган бир кўза сув тугади. Ҳожар онамиз 
Сафо ва Марва тоғлари узра етти бор югуриб бориб келдилар. Ҳожар онамиз 
бир томондан югурар, бир тарафдан Ҳазрати Исмоилга қарардилар. У ердан 
одам тугул, бир қуш учиб ўтмасди. Ҳеч бир ерда ҳаёт нишонаси кўринмасди. 
Ҳожар онамиз Марва тепасидаликларида:

«Жим бўл ва яхшилаб қулоқ тут!» деган овоз эшитдилар. Бу Жаброил 
алайҳиссаломнинг овозлари эди. Ҳожар онамиз дарҳол овоз келган томонга 
қайтдилар. Жаброил алайҳиссалом давомли равишда:

«Сизлар ҳамма нарсага қодир бўлган Зотга омонатсизлар! Зинҳор адо 
бўлдик дея қўрқма! Мана шу ер Байтуллоҳнинг ўрни. Бу байтни шу бола билан 
отаси қуради. Аллоҳ азза ва жалла бу байтнинг эгасига завол бермайди», деди.

Ҳожар онамиз бу хитобдан кейин ўғиллари Исмоилнинг ёнига борди. 
Қараса, Исмоил алайҳиссаломнинг оёғи остидан сув пишқириб чиқяпти. 
Улкан севинч билан Роббига шукр қилди. Сув тугаб қолмасин деган хавотирда 
қумдан ҳовуз ясадилар. Сувга «Тўхта, тўхта!» маъносида «Замзам», дедилар.

Расулуллоҳ соллаллоҳу алайҳи васаллам шундай марҳамат қиладилар:

«Аллоҳ Исмоилнинг онаси Ҳожарни раҳмат қилсин! Агар у Замзамнинг 
атрофини ўрамасдан, ўз ҳолича қўйиб қўйганида, шубҳасиз Замзам доимий 
оқиб ётадиган булоқ бўларди». (Бухорий, «Анбиё», 9)

Таваккул ва таслимият самараси ўлароқ пишқириб чиққан бу сув умматга 
шифо бўлиб, то қиёматга қадар чиқишда давом этади.

Бу билан Иброҳим алайҳиссалом ва Ҳожар онамиз таслимиятлари нати-
жасида буюк баракотни қўлга киритдилар. Қолаверса, бу баракотнинг яна бир 
кўриниши Ҳожар онамизнинг «Сафо билан Марва» орасида қилган «саъй»и 
қиёматга қадар адо этиладиган барча ҳаж ва умра ибодатларида бир рукн ўла-
роқ давом этишидир.

Она-бола қурғоқ ва кимсасиз бўлган бу масканда яшашда давом этдилар. 
У ердан ўтган Журҳум қабиласи бир қуш тинимсиз бир жойга қўнгани ва яна 
ҳавога учганини кўрди. Бу бир ҳаёт ишораси бўлиши мумкинлигини ўйлаб, у 
ерга икки кишини юборишди. Келган кишилар Замзам сувини кўриб, Ҳожар 
онамиздан:

«Бу ерга ўрнашсак бўладими?» деб рухсат сўрадилар.

Ҳожар онамиз сувга эгалик қилишни даъво қилмаслик шарти билан рух-
сат бердилар. Бу билан Маккага илк ўрнашган қабила Журҳум қабиласи бўлди.

Қурбонлик имтиҳони

Ҳазрати Иброҳим алайҳиссалом Бобилдан Шомга кетаётиб:

الِحِينَ وَقَالَ إِنِّي ذَاهِبٌ إِلَى رَبِّي سَيَهْدِينِ. رَبِّ هَبْ لِي مِنَ الصَّ
Ва у деди: «Албатта, мен Роббимга борувчиман, У мени ҳидоят қилур. 

Роббим, менга солиҳлардан ҳадя эт». («Соффот» сураси, 99-100-оятлар)

Бу ерда қалбдан, яъни ички оламдан Улуғ Дўстга қаратилган тўғри дий-
дор сафарига чиқилганига ишора қилиняпти. Давом этган ояти карималарда 
Ҳазрати Исмоил алайҳиссаломнинг хушхабари ва қурбон қилиниш ҳодисаси 
шундай марҳамат қилинади:

عْيَ قَالَ يَا بُنَيَّ إِنِّي أرََى فِي الْمَنَامِ أنَِّي  ا بَلَغَ مَعَهُ السَّ رْنَاهُ بِغُلَمٍ حَلِيمٍ. فَلَمَّ  فَبَشَّ
ابِرِينَ.  ُ مِنَ الصَّ  أذَْبَحُكَ فَانْظرُْ مَاذَا تَرَى قَالَ يَا أبََتِ افْعَلْ مَا تُؤْمَرُ سَتَجِدُنِي إِنْ شَاءَ اللَّ
ؤْيَا إِنَّا كَذلِكَ نَجْزِي  قْتَ الرُّ ا أسَْلَمَا وَتَلَّهُ لِلْجَبِينِ. وَنَادَيْنَاهُ أنَْ يَا إِبْرهِيمُ. قَدْ صَدَّ فَلَمَّ

 الْمُحْسِنِينَ. إِنَّ هَـذَا لَهُوَ الْبَلَءُ الْمُبِينُ. وَفَدَيْنَاهُ بِذِبْحٍ عَظِيمٍ. وَتَرَكْنَا عَلَيْهِ فِي الْخِرِينَ. 
سَلَمٌ عَلَى إِبْرَهِيمَ. كَذلِكَ نَجْزِي الْمُحْسِنِينَ. إِنَّهُ مِنْ عِبَادِنَا الْمُؤْمِنِينَ

Бас, унга бир ҳалим ўғилнинг хушхабарини бердик. Бас, (бола) унинг 
ўзи билан бирга юрадиган бўлганида: «Эй ўғилчам, мен тушимда сени 
сўяётганимни кўрмоқдаман, боқиб кўр, нима дейсан?» – деди. У: «Эй 
отажон, сенга амр этилганни бажар, иншааллоҳ, мени сабр қилувчи-
лардан топурсан», – деди. Батаҳқиқ, сен тушни тасдиқ қилдинг! Албат-
та, Биз яхшилик қилувчиларни ана шундай мукофотлармиз». Албатта, 
бу очиқ-ойдин синовнинг айни ўзидир. Унинг ўрнига буюк қурбонлик 
фидо қилдик. Ва кейингилар ичида унинг учун (олқишлар) қолдирдик: 
«Иброҳимга салом бўлсин!» Яхшилик қилувчиларни ана шундай муко-
фотлармиз. Чунки у мўмин бандаларимиздандир. («Соффот» сураси, 101–111-
оят)



Ҳазрати Иброҳим алайҳиссалом Ҳожар онамиз билан Исмоил алайҳис-
саломни Маккада қолдиргандан кейин Сора онамизнинг ёнларига қайтдилар. 
Орада бир-бир улардан хабар олиб турардилар. Бир сафар Маккада бир туш 
кўрдилар. Тушларига оятда марҳамат қилинганидек Исмоил алайҳиссаломни 
қурбонлик қилаётгандилар. Иброҳим алайҳиссалом туш шайтонийми, Раббо-

нийми, дея шубҳаландилар.68 Бироқ бир хил тушни уч кун давомли равишда 
кўрдилар. Бу кунлар таврия, арафа ва ҳайитнинг илк кунлари эди.

Бир ривоятда Иброҳим алайҳиссалом:

«Аллоҳ менга бир ўғил берса, уни қурбон қиламан», деган эди. Балки 
мана шу сўзлари туфайли у зот имтиҳон қилинган бўлишлари мумкин.69

Иброҳим алайҳиссалом Роббидан келган илоҳий буйруқни адо этиш учун 
ўғиллари Исмоилни ювинтиришни ва хушбўй ифорлар суртишини, уни бир 
дўстининг ҳузурига олиб боришларини айтдилар. Ҳазрати Исмоилга ёнларига 
бир ип ва пичоқ олишларини ҳам уқтирдилар ва:

«Ўғлим, Аллоҳ йўлида қурбонлик қиламан», дедилар.

Арофатда ҳожилар вақфия турадиган жойга қараб йўлга тушдилар. Шу 
пайт шайтон одамзод кийимида Ҳожар онамизнинг ёнларига келди ва у киши-
дан:

«Иброҳим ўғлингни қаерга олиб боряпти, биласанми?» деб сўради.

У киши эса:

«Дўстининг ҳузурига олиб боряпти», деб жавоб бердилар.

«Йўқ, ундай эмас, уни сўйишга олиб боряпти», деди шайтон.  

Ҳожар онамиз:

«У ўғлини жуда ҳам яхши кўради», деб жавоб қилдилар.

Шайтон яна:

«Аллоҳ буюргани учун сўяр эмиш», деган эди, Ҳожар онамиз:

«Агар Аллоҳ азза ва жалла буюрган бўлса, қандай яхши! Таваккул қила-
миз», дедилар.

Шайтон Ҳожар онамизни йўлдан оздиролмади. Шундан сўнг Исмоил 
алайҳиссаломнинг ёнларига борди. Бу гал у зотдан сўради:

«Отанг сени қаерга олиб бораётганини биласанми?»

Исмоил алайҳиссалом:

«Дўстини кўргани», дедилар.

«Йўқ, сени сўйгани олиб боряпти. Аллоҳ унга сени қурбонлик қилишни 
буюрган», деди шайтон.

68. Қаранг: Розий, XXVI, 133; Алусий, «Руҳул Маоний», XXIII, 128.
69. Қаранг: Розий, XXVI, 133; Тобарий, «Тарих», I, 272-273; Ибн Асир, «Ал-Комил», I, 111.

Шунда Ҳазрати Исмоил:

«У буюрган бўлса, буни чин кўнгилдан адо этамиз», деб шайтонни ҳайда-
дилар. Унга тош отдилар.

Шайтон Исмоил алайҳиссаломни ҳам алдаёлмади. Бу сафар Иброҳим 
алайҳиссаломга қаради:

«Эй қария! Ўғлингни қаерга олиб боряпсан? Шайтон сени тушингда 
алдабди! У тушлар шайтонийдир», деди.

Иброҳим алайҳиссалом:

«Сен шайтонсан! Дарҳол биздан узоққа кет!» дедилар. Қўлларига етти 
дона тош олдилар ва шайтонга уч жойда айро-айро тош отдилар. Ҳажда қиё-
матгача давом этадиган шайтонга тош отиш шу тарзда бошланди. Бу ҳолат 
уларни таваккул ва таслимиятларининг нишонаси сифатида умматга намуна 
бўлди.

Иброҳим алайҳиссалом Исмоил алайҳиссалом билан бирга Минодан Ара-
фотга қараб борар эканлар, самодаги фаришталар қаттиқ ҳаяжонга тушдилар. 
Ҳайрат билан бир-бирларига:

«Субҳаналлоҳ! Бир пайғамбар иккинчи пайғамбарни қурбон қилишга 
олиб боряпти!» дедилар.

Иброҳим алайҳиссалом ўғиллари Ҳазрати Исмоилга бу ишнинг асл 
ҳақиқатини айтиб бердилар:

«Эй ўғлим! Тушимда сени қурбонлик қилишга буюрилдим», дедилар.

Исмоил алайҳиссалом:

«Отажон, буни сизга Аллоҳ буюрдими?» деб сўрадилар.

Иброҳим алайҳиссалом:

«Ҳа», дедилар. Шунда Исмоил алайҳиссалом:

«Отажон! Сиз буюрилган нарсани қилинг, иншааллоҳ мен сабр қилган-
лардан бўламан», дедилар. Жонларини фидо қилишга тайёр эканликларини 
билдирдилар. Оталарини хотиржам қилган бу ифодалардан кейин:

«Эй отажоним! Намруд сизни гулханга ташлаганида сабр қилдингиз. 
Аллоҳ азза ва жалла сиздан рози бўлди. Мен ҳам қурбонлик қилинишга рози-
ман. Иншааллоҳ мени сабр қилгувчилардан эканлигимни кўрасиз. Сиздан 
айрилиб Роббимга, дунё неъматларидан айрилиб жаннатга етишаман! Мен ўз 
қўлингиз билан фарзандингизни қурбон қилганингиз изтиробини умр бўйи 

унутолмаслигингиздан қайғудаман. Эй отажон! Кошки аввалроқ айтсангиз, 
онам билан ҳам видолашганимда эди», дедилар.

Иброҳим алайҳиссалом:

«Ўғлим, онангнинг қаршилик қилишидан чўчидим», дедилар.

Шу пайтда Исмоил алайҳиссалом ҳали етти ёки ўн уч ёшларда эдилар.70

Ривоят қилинишича:

«Аллоҳ таоло Иброҳим алайҳиссаломга еру кўкларни кўрсатганида, 
Иброҳим алайҳиссалом Аллоҳга исён қилаётган кишини кўрдилар. Ва Аллоҳ-
га уни ҳалок қилишини сўраб дуо қилдилар. Аллоҳ таоло уни ҳалок қилди. Яна 
бир бошқа осийни кўрдилар. Унинг ҳаққига ҳам баддуо қилдилар. У ҳам ҳалок 
бўлди. Бошқа бир исёнкорни кўрдилар, унинг ҳам ҳалок бўлишини тиладилар, 
у ҳам ҳалок бўлди. Шундай қилиб бир неча киши ҳалок бўлди.71 Шунда Ҳақ 
субҳанаҳу ва таоло Иброҳим алайҳиссаломга шундай ваҳий марҳамат қилди:

«Эй Иброҳим! Батаҳқиқ, сен дуоси мустажоб кишисан! Бандаларимнинг 
ҳалок бўлишини сўраб Менга дуо қилмагин. Зеро, уларнинг Менинг олдимда 
уч хусусияти бор:

1. Бандам қилган ишларига балки тавба қилар; Мен тавбасини қабул 
қиламан.

2. Унинг зурриётларидан Мени зикр қиладиган бир насл келар.

3. Ёхуд қиёмат куни хоҳласам уни кечираман, хоҳласам жазолайман». 
(«Ат-Тафсир мин Сунаний Саид бин Мансур», V, 29)

Баён қилинишича, Аллоҳ таолонинг Иброҳим алайҳиссаломга ўғилла-
рини қурбон қилишини буюришининг яна бир сабаби, юқоридаги ҳодисада 
келтирилганидек, Ҳазрати Иброҳим алайҳиссаломнинг осий қулларга шафқат 
қилмаганларидир.

Яна бир ривоятда шундай зикр қилинади:

مَوَاتِ وَالْرَْضِ وَلِيَكُونَ مِنَ الْمُوقِنِينَ وَكَذلِكَ نرُِي إِبْرَهِيمَ مَلَكُوتَ السَّ
Ана шундай қилиб, аниқ ишонувчилардан бўлиши учун Иброҳимга 

осмонлару ернинг ажойиботга тўлиқ мулкини кўрсатурмиз. («Анъом» сураси, 
75-оят) марҳамат қилинишича, Иброҳим алайҳиссалом ҳар кеча осмонга 
чиқариларди. Яна бир кеча самога чиқарилганди. Ёмон амаллар қилган 
бир гуноҳкорни кўрдилар ва шундай дедилар:

70. Қаранг: Ҳоким, «Мустадрок», II, 605-606; Тобарий, «Тарих», I, 263-278.
71. Қаранг: Али ал-Мутаққий, IV, 269/10449; Алусий, «Руҳул маоний», VII, 197.

«Эй Аллоҳим! Бу олам Сен берган ризқни ейди, Сенинг еринг устида 
юради ва шунга қарамай буюрганларингни бажармайди. Уни ҳалок қилгин».

Аллоҳ таоло у кишини ҳалок қилди. Бошқа бир гуноҳкорни кўрди, унинг 
ҳам ҳалок бўлишини сўраб дуо қилганди, у зотга шундай нидо келди:

«Эй Иброҳим! Бандаларимнинг ҳалок бўлиши учун баддуо қилишдан воз 
кечгин. Уларга муҳлат бериб, мулойимлик билан муомала қилгин. Чунки мен 
уларнинг исёнларни ҳар доим кўраман ва яна ҳалок қилмайман».

Иброҳим алайҳиссалом ерга тушганларида Қуръони Каримда зикр қилин-
ган туш у кишига кўрсатилди. Фарзандини улкан таслимият ичра: «Буюрил-
ганни адо этинг, отажон!» деганидан кейин Халилуллоҳ ўғлини сўйиш учун 
тайёрландилар ва қўлларига пичоқ олиб шундай дедидар:

«Эй Аллоҳим! Бу менинг ўғлим. Қалбимнинг меваси ва мен учун инсон-
ларнинг энг севимлисидир».

Бу орада шундай нидо келди:

«Сен Менинг бандамни ҳалок бўлишини сўраганингни эслайсанми? Сен 
ўғлингга меҳрибон бўлганингдек, Мен ҳам бандаларимга меҳрибон ва шафқат-
ли эканимни билмайсанми? Сен Мендан бандамни ҳалок қилишимни сўраб-
сан. Энди Мен сендан ўғлингни қурбон қилишингни сўрайман». (Рамазонўғли M. 
Сами, «Иброҳим алайҳиссалом», 44–46 с; Қолаверса, қаранг: Салабий, «Тафсир», IV, 161)

Аллоҳнинг буйруғи билан қурбон қилинадиган Исмоил алайҳиссалом 
Иброҳим алайҳиссаломга шундай дедилар:

«Эй отажоним! Бир неча талабим бор:

1. Қўлларимни ва оёқларимни яхшилаб боғлангки, жон аччиғида типирчи-
лаб, бир нуқсонга йўл қўймайин.

2. Этакларингизни йиғиштириб олинг, токи устингизга қоним сачрамасин. 

3. Пичоғингиз ўткир бўлсинки, жон бериш осон бўлсин! Бу билан сизнинг 
ишингиз ҳам тезроқ битади.

4. Пичоқни тортаётганда юзимга қараманг! Балки оталик меҳри билан 
раҳмингиз келар, чидолмай Аллоҳнинг буйруғини кечиктирарсиз. 

5. Кўйлагимни онамга олиб боринг! Таскин топсин! Унга «Ўғлинг шафо-
атчи бўлиб Аллоҳга кетди», дейсиз».72

Иброҳим алайҳиссалом бу сўзларни эшита туриб кўзларидан ёшлар оқди. 
Қаттиқ йиғладилар ва:

72. Қаранг: Тобарий, «Тарих», I, 275; Ибн Асир, «Ал-Комил», I, 112; Ҳоким, «Мустадрак», II, 606, no: 
4040.

«Болажоним, менга Аллоҳнинг буюргани хусусида нақадар яхши ёрдам 
бердинг», дедилар. Кейин қўлларини дуога очиб:

«Ё Роббим! Менга бу ҳолатимга сабр бергин! Кексалигим сабабли менга 
раҳм қилгин!» дея дуо қилдилар.

Исмоил алайҳиссалом:

«Ё Роббим! Бу ишда менга сабр ва тоқат бергин!» дея дуо қилдилар.

Исмоил алайҳиссалом кейинроқ:

«Отажон! Осмоннинг эшиклари очилди. Фаришталар ҳайратларда Аллоҳ-
га сажда қиляптилар: «Ё Роббим! Сенинг розилигинг учун бир пайғамбар 
иккинчи пайғамбарни сўймоқчи бўляпти. Сен уларга раҳм қилгин», деб ёлво-
ряптилар», дедилар.

Сўнгра:

«Отажон, муҳаббатнинг шарти – амрни кечиктирмасликдир! Қани, бую-
рилган ишни бажаринг!» дея оталарини қувватладилар.

Иброҳим алайҳиссалом Исмоил алайҳиссаломни ётқиздилар:

«Эй болажоним! Қиёматга қадар сен билан видолашамиз! Қайта кўришиш 
қиёматда бўлади», дедилар. Пичоқни куч билан Исмоил алайҳиссаломнинг 
бўғзига тортдилар. Шу пайт Аллоҳ таоло Жаброилга:

«Бўлгин! Пичоқни бур!» дея марҳамат қилди. Жаброил алайҳиссалом бир 
онда Сидрдан келиб пичоқни бурдилар. Иброҳим алайҳиссалом яна пичоқни 
куч билан тортдилар. Пичоқ бу сафар ҳам кесмади.

Аллоҳ азза ва жалла:

«Иброҳим дарҳақиқат тушини тасдиқлади. Садоқат кўрсатди», дея марҳа-
мат қилди.

Шундан кейин илоҳий иродага биноан Жаброил алайҳиссалом ўша лаҳза-
ларда жаннатдан бир қўчқор туширдилар ва такбир келтирдилар.

Иброҳим алайҳиссалом бу такбирни эшитиб жавоб қайтардилар. Исмоил 
алайҳиссалом ҳам: такбир айтдилар.

Шу билан арафа куни бомдод намозидан бошлаб, Қурбон ҳайитининг 
учинчи кунининг аср намози вақтигача давом этадиган «ташриқ такбири» 
айтиладиган бўлди.

Ота-ўғил шукроналик билан уйларига қайтдилар. Ҳожар онамиз билан 
Исмоил алайҳиссалом қучоқлашиб кўришдилар. Иброҳим алайҳиссалом эса 
яна Сора онамизнинг ёнларига қайтдилар.

Иброҳим алайҳиссалом гулханга ташланиш билан нафсидан, қурбонлик 
амри билан фарзандларидан имтиҳон кўрган, таваккул ва таслимияти сабабли 
у зот икки имтиҳондан ҳам муваффақиятли ўтолган эдилар. Навбат бойликдан 
синалишга келди. Бир ривоятга кўра, Иброҳим алайҳиссаломнинг ўн икки 
минг жонивордан иборат подалари бор эди. Бу подани қўриқлайдиган жуда 
кўплаб қўриқловчи итлари бор эди. Дунё молларига ром бўлганларни ҳақо-
рат қилиш учун Иброҳим алайҳиссалом итларнинг бўйнига олтиндан тасма 
таққандилар. Жаброил алайҳиссалом одам суратида келдилар:

«Бу подалар кимники?» деб сўрадилар.

Иброҳим алайҳиссалом:

«Роббимники. Мен омонатдорман», дедилар.

Жаброил алайҳиссалом:

«Менга сотасанми?» деб сўрадилар.

Иброҳим алайҳиссалом:

«Роббимни бир карра зикр қилсанг, учдан бирини, уч карра зикр қилсанг, 
ҳаммасини бераман», дедилар.

Жаброил алайҳиссалом Аллоҳни уч бора зикр қилди. Иброҳим алайҳис-
салом:

«Ол, ҳаммаси сенга бўлсин, олиб кет», дедилар.

Жаброил алайҳиссалом:

«Мен фариштаман, ололмайман», дедилар.

Шунда Иброҳим алайҳиссалом:

«Сен фаришта бўлсанг, мен «Халил»ман. Берганимни қайтариб ололмай-
ман», дедилар.

Ниҳоят, Иброҳим алайҳиссалом подаларини сотдилар. Кенг ер сотиб 
олдилар ва уни мусулмонлар фойдаланиши учун вақф қилдилар. Шундай 
қилиб вақф73 қилиш Иброҳим алайҳиссаломдан бошланди.

Аллоҳнинг Халили бўлган Иброҳим алайҳиссалом Аллоҳ учун бутун 
мол-дунёсини бир зумда фидо қилиб, молларидан ҳам имтиҳон бўлган, 
«Ҳақиқий дўст» (Халил) эканлигини исботлагандилар. Иброҳим алайҳисса-
ломнинг бу хусусиятлари ояти каримада шундай марҳамат қилинади:

73. Вақф – Яратган учун яратилганларга раҳм-шафқат ва меҳрнинг муассасалашган шакли. Бошқача 
қилиб айтганда, Аллоҳга аталган «тамлик» ва «тамаллук»дан ман қилинган мулк. «Тамлик» мулк 
қилиб бериш, сотиш; «Тамаллук» эса мулк қилиш, эгалик қилиш, ўзига мол қилиш маъноларида 
келади.

هُنَّ وَإِذِ ابْتَلَى إِبْرَهِيمَ رَبُّهُ بِكَلِمَاتٍ فَأتََمَّ
Эсла, вақтики, Робби Иброҳимни калималар ила синаб кўрганда, у 

уларни батамом адо этди... («Бақара» сураси, 124-оят)

Исҳоқ алайҳиссаломнинг туғилиши

Иброҳим алайҳиссалом Роббига берган сўзига садоқат бажо келтириб, 
ўғлини қурбон қилишга рози бўлгани учун Аллоҳ таоло у зотга анча қариб 
қолганига қарамай яна бир ўғил эҳсон қилди. Ояти карималарда бу илоҳий 
эҳсон шундай марҳамат қилинади: 

الِحِينَ. وَبَارَكْنَا عَلَيْهِ  رْنَاهُ بِإِسْحقَ نَبِيًّا مِنَ الصَّ  وَبَشَّ
يَّتِهِمَا مُحْسِنٌ وَظَالِمٌ لِنَفْسِهِ مُبِينٌ وَعَلَى إِسْحقَ وَمِنْ ذُرِّ

Яна унга солиҳлардан бир набийнинг – Исҳоқнинг хушхабарини 
бердик. Ва унга ҳам, Исҳоққа ҳам барака бердик. Икковларининг зурри-
ётидан яхшилик қилувчи ҳам, ўзига очиқ-ойдин зулм қилувчи ҳам бўлур. 
(«Соффот» сураси, 112-113-оятлар)

Бу пайтда Иброҳим алайҳиссалом 120, Сора онамиз 90 ёки 99 ёшлар атро-
фида эдилар.

Ибн Аббос розияллоҳу анҳумодан келган ривоятга кўра, Жаброил алай-
ҳиссалом билан бирга бир гуруҳ фаришталар Исҳоқ алайҳиссаломнинг хушха-
барини бериш билан Иброҳим алайҳиссаломни севинтирдилар. У ердан чиқиб 
Лут алайҳиссаломнинг қавмини ҳалок қилишга кетдилар.

Фаришталар Иброҳим алайҳиссаломни кўргани одам суратида меҳмон 
бўлиб келдилар. Иброҳим алайҳиссалом ҳам уларнинг олдига гўшт қовуриб 
қўйдилар. Лекин фаришталар бу гўштлардан емадилар. Иброҳим алайҳисса-
лом ўшанда бу меҳмонларнинг фаришта эканликларини англадилар. Исҳоқ 
алайҳиссаломнинг хушхабарини олиб келишганини билмаганлари учун аввал 
қўрқдилар ва:

«Аллоҳ ғазаб қилган бирор нима бўлдимикан? Фаришталар қавмимни 
ҳалок қилиш учун келдиларми?» дея хавотирга тушдилар. Шундай бўлса-да, 
фаришталигига яхшилаб ишонч ҳосил қилиш учун яна бир бор:

«Емайсизларми?» деб сўраганлар, улар:

«Биз ҳаққини тўламасдан емаймиз», дедилар.

Шунда Иброҳим алайҳиссалом бошида «Бисмиллаҳ», ниҳоясида «Алҳам-
дулиллаҳ» дедилар. Фаришталар:

«Ҳақиқий Халил – Аллоҳнинг дўсти», дедилар.

Сўнгра Иброҳим алайҳиссаломга:

«Қўрқманг, эй Иброҳим, биз бу ердан чиқиб Лут қавмига борамиз, уларни 
ҳалок қиламиз», дедилар.

Бу билан нима учун келганлари ва овқатдан емаганларининг сабаби аниқ 
англашилди.

Иброҳим алайҳиссаломнинг хавотирлари аригач, фаришталар Исҳоқ 
алайҳиссалом ва Яъқуб алайҳиссаломнинг хушхабарини айтдилар.

Бу суҳбатни Сора онамиз парда ортидан тинглаётган эдилар. Сора она-
миз юксак одоб ва ҳаё соҳибаси бўлганлари учун қўллари билан юзларини 
ёпдилар. Хожалари ва ўзларининг қариганлари сабабли бу хушхабарни ҳайрат 
билан қабул қилдилар. Фаришталар ҳам:

«Сен Аллоҳнинг буйруғи ва тақдиридан ҳайратланяпсанми?» дедилар.

Иброҳим алайҳиссалом хушхабардан севинар эканлар, Лут қавмининг 
ҳалок бўлишига, бундан мўминлар мустасно эканини билмаганлари учун қат-
тиқ қайғурдилар. Азоб кўтарилиги учун дуо қилмоқчи бўлдилар. Фаришталар 
энди дуонинг фойдаси йўқлигини ва бу азоб фақат инкорчиларга келишини 
билдирдилар. Шундан кейин Иброҳим алайҳиссалом хотиржам бўлдилар.

Бу ҳақиқат Қуръони Каримда шундай ҳикоя қилинарди:

وَلَقَدْ جَاءَتْ رُسُلُنَا إِبْرَهِيمَ بِالْبُـشْرَى قَالوُا سَلَمًا قَالَ سَلَمٌ فَمَا لَبِثَ أنَْ جَاءَ بِعِجْلٍ حَنِيذٍ
Батаҳқиқ, элчиларимиз Иброҳимга хушхабар келтирдилар. Улар: 

«Салом», – дедилар. У: «Салом», – деди. Ва кўп ўтмай, қовурилган бузоқ 
келтирди. («Ҳуд» сураси, 69-оят)

(Ибн Аббос розияллоҳу анҳумодан ривоят қилинишича, келган элчилар 
Жаброил ва у билан бирга икки фаришта бўлган. Бу икки фариштанинг Мико-
ил ва Исрофил эканликлари ривоят қилинган.) 

ا رَأىَ أيَْدِيَهُمْ لَ تَصِلُ إِلَيْهِ نَكِرَهُمْ وَأوَْجَسَ مِنْهُمْ خِيفَةً قَالوُا لَ تَخَفْ إِنَّا أرُْسِلْنَا  فَلَمَّ
رْنَاهَا بِإِسْحقَ وَمِنْ وَرَاءِ إِسْحقَ يَعْقُوبَ.  إِلَى قَوْمِ لوُطٍ. وَامْرَأتَُهُ قَآئِمَةٌ فَضَحِكَتْ فَبَشَّ

قَالَتْ يَا وَيْلَتَى أأَلَِدُ وَأنََا عَجُوزٌ وَهـذَا بَعْلِي شَيْخًا إِنَّ هَـذَا لَشَيْءٌ عَجِيبٌ. قَالوُا 
ا  ِ وَبَرَكَاتُهُ عَلَيْكُمْ أهَْلَ الْبَيْتِ إِنَّهُ حَمِيدٌ مَجِيدٌ. فَلَمَّ ِ رَحْمَتُ اللَّ أتََعْجَبِينَ مِنْ أمَْرِ اللَّ

وْعُ وَجَاءتْهُ الْبُشْرَى يجَُادِلنَُا فِي قَوْمِ لوُطٍ ذَهَبَ عَنْ إِبْرَهِيمَ الرَّ

Уларнинг қўллари у(таом)га етмаётганини кўриб, улардан ҳайрон 
бўлди ва ичида хавфсиради. Улар: «Қўрқма, биз Лут қавмига юборилган-
миз», – дедилар. Тик турган хотини кулди. Бас, унга Исҳоқнинг ва Исҳоқ-
дан кейин Яъқубнинг хушхабарини бердик. У: «Вой шўрим, ўзим кампир, 
манави эрим чол бўлса ҳам туғаманми?! Албатта, бу ажиб нарса-ку!» – 
деди. Улар: «Аллоҳнинг амридан ажабланасанми? Сизларга Аллоҳнинг 
раҳмати ва баракотлари бўлгай, эй хонадон аҳли! Албатта, У ўта мақтал-
гандир, ўта шарафлангандир», – дедилар. Иброҳимдан қўрқинч кетиб, 
хушхабар етгач, Биз билан Лут қавми ҳақида баҳслаша бошлади. («Ҳуд» 
сураси, 70–74-оятлар)

Чунки Ҳазрати Иброҳим алайҳиссалом инкорчиларга келадиган умумий 
фалокат ва ғазабга Лут алайҳиссалом билан у кишига эргашганларнинг ҳам 
йўлиқишидан қўрқар, шу сабабли азоб кўтарилиши учун қайта-қайта Аллоҳга 
ёлворардилар.

اهٌ مُنِيبٌ إِنَّ إِبْرَهِيمَ لَحَلِيمٌ أوََّ
Албатта, Иброҳим ҳалийм, нолон ва тез қайтувчидир. («Ҳуд» сураси, 

75-оят)

Бу ояти каримада Иброҳим алайҳиссаломнинг уч муҳим сифати зикр 
қилинмоқда:

«Ҳилм» – ниҳоятда сабрли бўлиш ва хато қилган кишилардан дарҳол 
интиқом олмасдан сабр ва тоқат қилиш.

«Аввоҳ» – оҳу ноласи кўп бўлган, одамларнинг ёмон феълларига ва 
маҳзун оқибатларига ниҳоятда кўп афсусланмоқ.

«Муниб» – Аллоҳга қалби билан юзланган, Унга боғланган дегани. Ҳаз-
рати Иброҳим алайҳиссалом барча ишларида Ҳақ субҳанаҳу ва таолога муро-
жаат қилар, Унга ишонар ва суянарди.

Иброҳим алайҳиссалом аввал осмонга чиқарилганида у ерда осий бўлган-
ларни ҳалок қилувчи дуо қилганликлари сабабли ўзларига нисбатан илоҳий 
огоҳлантириш бўлганлиги натижасида қалби инсонларга нисбатан раҳм-
шафқат билан лиммо-лим тўлган эди. Шунинг учун Лут қавмига келадиган 
азобни кўтариш учун Ҳаққа илтижо қиларди. Лекин Лут қавми илоҳий раҳмат-
га орқасини ўгирган ва ниҳоятда ҳаддан ошгандики, энди азоб муқаррар эди. 
Чунки улар азоб келишини қаттиқ хоҳлагандилар, бунинг учун қилиб юрган 
лаънати ишларини давом эттиргандилар. Ҳатто покиза кишиларни оралари-
да кўришни ҳам хоҳламасдилар. «Покизалар орамиздан чиқсин!» дердилар. 
Шунинг учун: 

يَا إِبْرهِيمُ أعَْرِضْ عَنْ هَـذَا إِنَّهُ قَدْ جَاءَ أمَْرُ رَبِّكَ وَإِنَّهُمْ آتِيهِمْ عَذَابٌ غَيْرُ مَرْدُودٍ
«Эй Иброҳим, бундан воз кеч. Чунки Роббингнинг амри келиб бўлган. 

Албатта, уларга қайтарилмас азоб келгусидир», дейишди. («Ҳуд» сураси, 

76-оят)

Сенга Иброҳимнинг икром қилинган меҳмонларининг хабари келди-
ми? Унинг ҳузурига кирганларида: «Салом» – дедилар. У: «Салом, нота-
ниш қавмлар», – деди. Ва аҳлига (аста) бориб, семиз бузоқни келтирди. 
Уни уларга яқин сурди. «Емайсизларми?» – деди. Бас, улардан хавфсира-
ди. Улар: «Қўрқма», – дедилар ва унга илмли ўғил башоратини бердилар. 
Бас, хотини қичқириб келди ва ўзининг юзига шапалоқ тушириб, «Қари, 
туғмас хотин-а?!» – деди. Улар: «Сенинг Роббинг шундай деди. Албатта, 
Унинг Ўзи ўта ҳикматлидир, ўта билувчидир», – дедилар.

Бу далил «Зориёт» сурасининг 24–30-оятларида аҳамиятига биноан 
бошқача услуб билан такрорланмоқда.

Иброҳим алайҳиссаломнинг форуқ бир сифати – меҳмоннавозлик эди. 
Ўтган-кетган ҳар бир кишини едириб-ичирарди. Шунинг учун унвонлари 
«Абул-Адёф» – «Меҳмонлар отаси» эди. (Ибн Саъд, «Табақот», I, 47)

У зот меҳмонни жуда ҳам яхши кўрган, меҳмонга кўп тортиқ қилган, 
ниҳоятда саховатли ва шарафли пайғамбар эдилар. Меҳмон келмаган пайтлар-
да йўлга чиқар, меҳмон излар ва йўлдан ўтиб кетаётган мусофирларни иззат-и-
кром қилиш учун уйларига олиб борардилар.

Меҳмоннавозлик пайғамбарнинг сифатидир. Емоқ-ичмоқ борасида 
тежамкорликка диққат қилиш керак бўлган ҳолатда, меҳмонга иззат-икром 
қилиш ва меҳмоннавозликда ейилган таомда исроф йўқ. Бироқ икром ва даъ-
ват дунёвий ва нафсоний манфаат тушунчасидан йироқ ва «Лиллаҳ» – «Аллоҳ 
учун» бўлиши зарурати бор.

Иброҳим алайҳиссаломнинг Ҳазрати Исмоил алайҳиссаломни 
кўргани борганлари

Исмоил алайҳиссалом Журҳумийлардан бир қизга уйландилар. Жуда ҳам 
севилдилар, эҳтиром кўрдилар. Улардан араб тилини ўргандилар. Оналари 
Ҳожар волидамиз тўқсон тўққиз ёшларида вафот этдилар. Каъбанинг ёнида 
«Ҳижр» деган жойда дафн этилдилар.

Ҳадиси шарифда Иброҳим алайҳиссалом ўғиллари Исмоил алайҳисса-
ломни кўргани келганлари шундай марҳамат қилинади:

«Исмоил алайҳиссалом уйлангандан кейин Иброҳим алайҳиссалом ўғил-
ларини кўргани келдилар. Лекин Исмоил алайҳиссалом уйда йўқ эдилар. 
Аёлидан сўрадилар, у: 

«Ризқимизни тадорик қилмоқ учун чиқиб кетди», деб жавоб берди.

Кейин Иброҳим алайҳиссалом:

«Турмушингиз, ҳол-аҳволингиз қандай?» деб сўрадилар. Ҳазрати Исмо-
илнинг аёли:

«Кучли тангликдамиз, жуда ёмон аҳволдамиз», деб жавоб берди. 

Иброҳим алайҳиссалом:

«Хожанг уйга келганида мендан салом айтгин. Эшигининг остонасини 
алмаштирсин», дедилар.

Исмоил алайҳиссалом келганларида оталарининг келиб-кетганини уйдан 
келаётган хушбўй ифордан сездилар.

«Уйга биров келдими?» деб сўрадилар. Аҳли аёллари:

«Ҳа, шундай-шундай сифатлардаги бир кекса зот келди. Мендан сизни 
сўради. Жавоб бердим. Тирикчилигимизни сўради, тангликда эканимизни 
айтдим», деди.

Шунда Исмоил алайҳиссалом:

«Бирор нима васият қилиб, бирор сўз таъкидладими?» деб сўрадилар.

Аёллари:

«Сизга салом айтишимни ва «эшигининг остонасини алмаштирсин» дей-
ишимни уқтирди», деди.

Бу сўзлардаги муҳим нуқтани англаб етган Исмоил алайҳиссалом маҳра-
мига:

«Келган кекса киши отам. Менга сендан айрилишни буюрибди. Энди сен 
ота уйингга қайтишинг мумкин», дедилар ва уйдан чиқиб кетдилар. Журҳу-
мийлардан бошқа бир аёл билан никоҳландилар.

Иброҳим алайҳиссалом Ҳақ субҳанаҳу ва таолонинг хоҳиши билан яна 
бир муддат ўтгач келиб, уйда Исмоил алайҳиссаломни учратмадилар. Исмоил 
алайҳиссаломнинг янги уйланган аёлидан Исмоилни сўрадилар. Аёл: «Тирик-
чилигимизни тадорик қилиш учун чиқиб кетган», деди.

Иброҳим алайҳиссалом:

«Қандайсизлар, тирикчилигингиз, ҳолу шонингиз жойидами?» деб сўра-
дилар.

Аёл:

«Алҳамдулиллаҳ, биз хайр, саодат ва тўкинликдамиз», деб Аллоҳга ҳамду 
санолар айтди. Иброҳим алайҳиссалом:

«Нима еб, нима ичасизлар?» деб сўрадилар.

«Гўшт еймиз, сув ичамиз», деди аёл.

Иброҳим алайҳиссалом:

«Ё Роббим! Буларнинг гўштларини ва сувларини муборак қил! Файзу 
баракот эҳсон айла», деб дуо қилдилар.

Сўнгра Исмоил алайҳиссаломнинг маҳрамларига:

«Хожанг келганида салом айтгин, эшигининг остонасини авайласин», 
дедилар.

Исмоил алайҳиссалом уйга келганларида яна уйдаги хушбўй ҳиддан 
отаси келиб-кетганини пайқадилар ва аёлларига:

«Уйимизга биров келдими?» деб сўрадилар. Аҳли оиласи:

«Ҳа, нуроний чеҳрали бир кекса киши келди», деб Иброҳим алайҳисса-
ломни мадҳ этди ва сўзида шундай давом этди:

«Сизни сўради. Мен «Ризқимизни тадорик қилгани кетди», дедим. «Қан-
дай яшаяпсизлар?» деди. «Хайр ва саодат ичидамиз», дедим. 

Исмоил алайҳиссалом:

«Сенга бирор нарса васият қилдиларми?» деб сўрадилар. Аёллари:

«Ҳа, у муҳтарам қария сизга салом айтдилар. «Эшигининг остонасини 
авайласин» деб буюрдилар», деди.

Шунда Исмоил алайҳиссалом:

«У киши отамдир. Сен эса уйимизнинг шарафли остонасисан. Отам сени 
қадрлашимни ва чиройли умргузаронлик қилишимни буюрибдилар», деди-
лар». (Бухорий, «Анбиё», 9)

Бу қиссадан ҳисса шуки, шукр – неъматнинг ортиши ва давомли бўлиши-
га васила бўлади. Неъматларни оз кўриб, шикоят қилиш эса нонкўрликдир. 
Оқибати – неъматнинг камайиши, маҳрумият ва хусрондир.

Каъбанинг бунёд қилиниши

Иброҳим алайҳиссалом бир неча йилдан кейин Маккага қайтдилар. 
Исмоил алайҳиссалом билан қучоқлашиб, ҳасратларини аритдилар. Ҳазрати 
Иброҳим алайҳиссалом ўғилларига:

«Роббимнинг амри бор. Бир байт иншо этамиз. Сен менга ёрдам берасан», 
дедилар.

Исмоил алайҳиссалом ва Жаброил алайҳиссалом тош ташиди-
лар – Иброҳим алайҳиссалом байтнинг деворларини тикладилар. Мақоми 
Иброҳимдаги Иброҳим алайҳиссаломнинг оёқ излари қолган мармар ҳам 
Каъба деворлари қурилаётганида лифт вазифасини бажарди.

Ояти каримада марҳамат қилинади:

مِيعُ الْعَلِيمُ لْ مِنَّا إِنَّكَ أنَْتَ السَّ وَإِذْ يَرْفَعُ إِبْرهِيمُ الْقَوَاعِدَ مِنَ الْبَيْتِ وَإِسْماعِيلُ رَبَّنَا تَقَبَّ
Эсла, вақтики, Иброҳим билан Исмоил Байтнинг пойдеворларини 

кўтараётиб, (дедилар): «Роббимиз, биздан қабул эт, албатта, Сен Ўзинг 
ўта эшитувчисан ва ўта билувчисан. («Бақара» сураси, 127-оят)

Каъбанинг қурилиши ҳақидаги ривоятларга кўра, Ҳазрати Одам алайҳис-
салом билан Момо Ҳавво жаннатдан чиқарилгандан кейин ер юзида Арофатда 
учрашадилар, бирга ғарбга қараб юрадилар. Каъба жойлашган жойга келади-
лар. Шу аснода Одам алайҳиссалом учрашувнинг шукронаси ўлароқ Роббига 
ибодат қилмоқчи бўлади ва жаннатдалигида атрофида тавоф этиб, ибодат қил-
ган нурдан бўлган устун яна ўзига берилишини сўрайди. Шунда нур устуни 
у ерда пайдо бўлади ва Ҳазрати Одам алайҳиссалом унинг атрофида тавоф 
қилиб, Аллоҳга ибодат қилади. Бу нурли устун Ҳазрати Шис алайҳиссалом 
пайтида йўқолади, ўрнига ҳозирги кунда «Қора тош» деб аталадиган тош 
қолади. Шунда Ҳазрати Шис унинг ўрнига тошдан тўртбурчак бино қуради 
ва ўша қора тошни бинонинг бир бурчагига жойлаштиради. Бугун «Ҳажарул 
асвад» дейиладиган қора тош ана ўша тошдир. Кейин Нуҳ тўфонида бу бино 
узоқ муддат қумлар остида яширин қолади. Ҳазрати Иброҳим алайҳиссалом 
Аллоҳнинг амри билан Каъба жойлашган жойга келадилар, ўғиллари Исмоил 
алайҳиссаломни онаси билан бирга у ерда қолдирадилар. Кейин Исмоил алай-
ҳиссалом билан бирга Аллоҳнинг буйруғига кўра Каъба жойлашган жойни 
қазадилар. Ҳазрати Шис томонидан қурилган бинонинг пойдеворларини топа-
дилар ва бу пойдеворлар узра бугун мавжуд бўлган Каъбани бунёд қиладилар. 
Оятдаги «Байтуллоҳнинг пойдеворини кўтаради» жумласи шуни ифодала-
моқда.

Иброҳим алайҳиссалом одамлар Каъбани тавоф қилишни бошлаши учун 
бир аломат сифатида «Ҳажарул асвад»ни Каъбанинг бир бурчагига ўрнатган-
лар. Ривоятга кўра бу тош жаннатдан чиққанида қордан ҳам оппоқ бўлган ва 
одамларнинг гуноҳлари сабабли қорайиб кетади. (Ибн Ҳанбал, I, 307) Жоҳилият 
ва Ислом пайтларида кетма-кет рўй берган ёнғинлар уни янада қорайтириб 
юборган.

Каъба қурилиши битгач, Ҳазрати Иброҳим ва Исмоил алайҳимуссалом 
Аллоҳга шундай дуо билан илтижо қилдилар:

ةً مُسْلِمَةً لَكَ وَأرَِنَا مَنَاسِكَنَا وَتُبْ  يَّتِنَا أمَُّ  رَبَّنَا وَاجْعَلْنَا مُسْلِمَيْنِ لَكَ وَمِنْ ذُرِّ
حِيمُ. رَبَّنَا وَابْعَثْ فِيهِمْ رَسُولً مِنْهُمْ يَتْلُوا عَلَيْهِمْ  ابُ الرَّ  عَلَيْنَآ إِنَّكَ أنَْتَ التَّوَّ

يهِمْ إِنَّكَ أنَْتَ العَزِيزُ الحَكِيمُ مُهُمُ الْكِتَابَ وَالْحِكْمَةَ وَيزَُكِّ آيَاتِكَ وَيعَُلِّ
Роббимиз, иккимизни Ўзингга мусулмон бўлганлардан қил ва зур-

риётимиздан ҳам Ўзингга мусулмон уммат қил, бизга ибодатларимизни 
кўрсат, тавбамизни қабул эт. Албатта, Сен Ўзинг тавбани кўплаб қабул 
қилувчисан, ўта раҳмлисан. Роббимиз, уларнинг ичига ўзларидан улар-
га оятларингни тиловат қилиб берадиган, уларга Китобни ва ҳикматни 
ўргатадиган, уларни поклайдиган Расул юбор. Албатта, Сен Ўзинг ўта 
иззатлисин, ўта ҳикматлисан». («Бақара» сураси, 128-129-оятлар)

Отяда келган дуо билан боғлиқ сифатда Пайғамбар соллаллоҳу алайҳи 
васаллам:

«Мен – аждодим Иброҳимнинг дуоси, биродарим Ийсонинг хушхабари 
ва онам Оминанинг тушиман» (Аҳмад ибн Ҳанбал, V, 262; Ҳоким, «Мустадрак», II, 453), 
деб марҳамат қилганлар.

Чунончи, икки олам сарвари фахри коинот соллаллоҳу алайҳи васаллам 
Жанобимизнинг насаби поклари шундай:

Муҳаммад соллаллоҳу алайҳи васаллам.

1. Абдуллоҳ.
2. Абдулмутталиб, (Шайбатул Ҳамд деб ҳам мурожаат қилинган).
3. Хошим.
4. Абду Маноф, (Асли исми Муғийра).
5. Қусай (Зайд дея ҳам номланган).
6. Ҳоким (Килоб).
7. Мурро.
8. Каъб.

9. Луай.
10. Ғолиб.
11. Фиҳр (Қурайш).
12. Молик.
13. Надр.
14. Кинона.
15. Ҳузайма.
16. Мудрика.
17. Илёс.
18. Мудор.
19. Низор.
20. Маъад.
21. Аднон.

Расулуллоҳнинг покиза силсилалари Аднонгача саналади. Аднон эса 
Исмоил алайҳиссаломнинг сулолаларидандир. Лекин бу икковларининг ора-
ларидаги вақт фарқи билинмаяпти.

Хулоса, Ҳазрати Иброҳим алайҳиссалом наслидан пайғамбарларнинг 
келиши ва бевосита фахри коинот бўлган борлиқ нури Муҳаммад Мустафо 
соллаллоҳу алайҳи васалламнинг ташриф буюришлари у зотнинг пайғам-
барлар тарихидаги ўзига хос ўринларини белгилаб бермоқда. Каъба ва мано-
сиқи ҳаж Иброҳим алайҳиссаломнинг қиёматгача давом этадиган руҳоний 
хотираларини ўзида жам айлаган. Қолаверса, миллионларча мусулмон ҳар 
куни беш вақт намознинг аттаҳиятида Ҳазрати Пайғамбар соллаллоҳу алайҳи 
васалламга салот келтирар экан, Аллоҳ Иброҳим алайҳиссаломга луфт этган 
салотни ҳам зикр қилади.

Абу Муҳаммад Каъб ибн Ужра розияллоҳу анҳу шундай дейдилар:

«Бир куни Расулуллоҳ соллаллоҳу алайҳи васаллам ёнимизга келганди-
лар. У зотдан:

«Эй Расулуллоҳ! Сизга қандай салом беришни ўргандик, лекин сизга қан-
дай саловат айтамиз?» деб сўрадик. У зот соллаллоҳу алайҳи васаллам шундай 
марҳамат қилдилар:

«Эй Аллоҳ! Иброҳимга ва унинг оила аҳлига сано-раҳмат ёғдирга-
нинг каби Муҳаммадга ва унинг оила аҳлига ҳам сано-раҳмат ёғдиргин. 
Албатта, Сен мақтовли ва улуғ Зотсан. Эй Аллоҳ! Иброҳимга ва унинг 
оила аҳлига баракот-хайр ато этганингдек Муҳаммадга ва унинг оила 



269Ҳазрати Иброҳим алайҳиссалом

аҳлига ҳам баракот-хайр ато этгин. Албатта, Сен мақтовли ва улуғ Зот-
сан», денглар» (Бухорий, «Даавот», 32; Термизий, «Витр», 20; Ибн Можа, «Иқома», 25)

دٍ كَمَا صَلَّيْتَ عَلَى )إِبْرَاهِيمَ(  دٍ وَعَلَى آلِ مُحَمَّ  اَللَّهُمَّ صَلِّ عَلَى مُحَمَّ
دٍ كَمَا  دٍ وَعَلَى آلِ مُحَمَّ وَعَلَ آلِ إبْرهِيمَ اِنَّكَ حَمِيدٌ مَجِيدٌ.اَللَّهُمَّ باَرِكْ عَلَى مُحَمَّ

بَارَكْتَ عَلَى إِبْرَهِيمَ وَعَلَى آلِ إِبْرَهِيمَ اِنَّكَ حَمِيدٌ مَجِيدٌ

Иброҳим ва Исмоил алайҳимуссалломнинг биринчи ҳажлари ва 
одамларни ҳажга даъват қилишлари

Каъбанинг қурилиши битгач, Жаброил алайҳиссалом келиб Ҳазрати 
Иброҳим алайҳиссаломга:

«Уни тавоф эт», дедилар. Ота-ўғил ҳар «шавт»74 «Ҳажарул асвад»ни 
истилом қилиш (салом бериш) билан Каъбани тавоф қилдилар. «Мақоми 
Иброҳим»нинг орқасида икки ракат намоз ўқидилар. Жаброил алайҳиссалом 
раҳбарликларида ҳажнинг бошқа рукнларини адо этдилар. Кейин Жаброил 
алайҳиссалом Ҳазрати Иброҳим алайҳиссаломга одамларни ҳажга даъват 
қилишни айтди. Ҳазрати Иброҳим алайҳиссалом бу ишни қандай қилишни 
сўрагандилар:

«Эй одамлар! Роббингизнинг даъватини ижобат қилинг», деб хитоб қилиш 
билан билдир», дедилар ва буни уч бор қайтардилар.

Кейин Иброҳим алайҳиссалом Аллоҳ таолога:

«Ё Роббим! Менинг овозим барча одамларга қандай қилиб етиб боради?» 
деб сўрадилар.

Ҳақ субҳанаҳу ва таоло:

«Сен нидо қил, уни одамларга етказиш Менинг ишим», деди.

Ояти каримада бу ҳақиқатга шундай диққат қаратилмоқда:

ن فِي النَّاسِ بِالْحَجِّ يَأْتُوكَ رِجَالً وَعَلَى كُلِّ ضَامِرٍ يَأْتِينَ مِنْ كُلِّ فَجٍّ عَمِيقٍ وَأذَِّ
Одамларни ҳажга чақир, улар сен томон пиёда ва озиб кетган улов-

лар устида узоқ-узоқ йўллардан келсинлар. («Ҳаж» сураси, 27-оят)

Шундан кейин Иброҳим алайҳиссалом ҳар йили Маккага келиб ҳаж 
қилардилар. Ҳазрати Иброҳим алайҳиссаломдан кейинги пайғамбарлар ва 
мўмин бўлган умматлар ҳам Маккага келиб ҳаж қилганлар. Умматлари ҳалок 

74. Шавт – «Ҳажарул асвад»дан бошлаб, Каъба атрофида яна «Ҳажурал асвад»га борадиган тарзда бир 
кез айланиш.

бўлган пайғамбарлар Маккага келар, умрларининг охиригача у ерда қолиб, 
ибодат ва тоатга машғул бўлардилар.

Иброҳим алайҳиссаломнинг дуо ва илтижолари

Қуръони Каримда ҳаммадан кўп дуоси нақл қилинган пайғамбар – 
Иброҳим алайҳиссаломдирлар. У зотнинг ҳар хил василалар билан Аллоҳ 
таолога чин кўнгилдан ёлворганларига гувоҳ бўламиз. Қуръони Каримда юқо-
рида зикр қилинганлардан бошқа, у зотнинг шундай дуолари келмоқда:

ِ مِنْ شَيْءٍ فَي الْرَْضِ وَلَ  رَبَّنَا إِنَّكَ تَعْلَمُ مَا نخُْفِي وَمَا نعُْلِنُ وَمَا يَخْفَى عَلَى اللَّ
ِ الَّذِي وَهَبَ لِي عَلَى الْكِبَرِ إِسْمعِيلَ وَإِسْحقَ إِنَّ رَبِّي لَسَمِيعُ  مَاء الْحَمْدُ لِلَّ فِي السَّ

يَّتِي رَبَّنَا وَتَقَبَّلْ دُعَاءِ رَبَّنَا اغْفِرْ لِي  لوةِ وَمِنْ ذُرِّ عَاءِ رَبِّ اجْعَلْنِي مُقِيمَ الصَّ الدُّ
وَلِوَالِدَيَّ وَلِلْمُؤْمِنِينَ يَوْمَ يَقُومُ الْحِسَابُ

Роббимиз! Албатта, Сен махфий тутган нарсамизни ҳам, ошкор қил-
ган нарсамизни ҳам яхши билурсан. Албатта, Аллоҳ Унга на ерда ва на 
осмонда бирор нарса махфий қолмайдиган Зотдир. Кексалик пайтимда 
менга Исмоил ва Исҳоқни ҳадя этган Аллоҳга ҳамд бўлсин. Албатта, Роб-
бим дуони ўта эшитувчидир. Роббим, мени ва зурриётларимни намозни 
тўкис адо этадиганлардан қилгин. Роббимиз, дуони қабул этгин. Робби-
миз, ҳисоб қилинадиган Кунда мени, ота-онамни ва мўминларни мағфи-
рат айлагин». («Иброҳим» сураси, 38-41-оятлар)

«Шуъаро» сурасида эса Ҳазрати Иброҳим алайҳиссаломнинг кўнгиллари-
дан тошиб чиққан шу ёлворишларни кўрамиз:

الِحِينَ. وَاجْعَلْ لِي لِسَانَ صِدْقٍ فِي الْخِرِينَ.  رَبِّ هَبْ لِي حُكْمًا وَألَْحِقْنِي بِالصَّ
الِّينَ. وَلَ تُخْزِنِي يَوْمَ  وَاجْعَلْنِي مِنْ وَرَثَةِ جَنَّةِ النَّعِيمِ. وَاغْفِرْ لِبَِي إِنَّهُ كَانَ مِنَ الضَّ

َ بِقَلْبٍ سَلِيمٍ يبُْعَثوُنَ. يَوْمَ لَ يَنْفَعُ مَالٌ وَلَ بَنوُنَ. إِلَّ مَنْ أتََى اللَّ
Роббим, менга ҳикмат ҳадя эт ва мени солиҳларга қўшгин. Ва менга 

кейин келувчилар ичида содиқ мақтовлар бўладиган қилгин. Ва мени 
наъим жаннати ворисларидан қилгин. Ва отамни мағфират қилгин. 
Албатта, у адашувчилардан бўлди. Ва қайта тирилтириладиган Кунда 
мени шарманда қилмагин». У Кунда на мол ва на ўғиллар манфаат бер-
мас. Ким Аллоҳ ҳузурига саломат қалб ила келса, мустасно. («Шуъаро» 

сураси, 83–89-оят)



271Ҳазрати Иброҳим алайҳиссалом

Қалби солим билан келган кишидан мақсад, молини хайрли йўлларга 
сарф қилган, фарзандларига Ҳақ ва ҳақиқатни ўргатган, қалбини мол ва фар-
зандини фасодидан, дин борасида жоҳил бўлиб қолишдан, ахлоқи замимадан 
ва ҳар хил ёмон сифатлардан солим қолган кишидир.

Абул Қосим ал-Ҳакимнинг айтишларига кўра, қалби солимнинг уч ало-
мати бор:

1. Ҳеч кимга азият қилмаслик, одамларни ранжитмаслик;

2. Ҳеч кимсадан ранжимаслик;

3. Бирор кишига яхшилик қилганда ундан жавоб кутмаслик.

Зеро, одамзод ҳеч кимга азият қилмаса, Аллоҳ таолонинг ҳузурига вора 
ва тақво билан, ҳеч кимдан ранжимаса вафо билан, қилган ишидан мукофот 
кутмаса излос билан келади.

Ҳазрати Иброҳим алайҳиссаломнинг насиҳатлари

Аллоҳ таоло Иброҳим алайҳиссаломга шундай ваҳий қилган:

«Батаҳқиқ, сен Менинг дўстимсан, Мен ҳам сенинг дўстингман. Зинҳор 
қалбингга қараганимда уни Мендан бошқа билан кўрмайин. Акс ҳолда Менга 
бўлган севгингни узаман. Чунки Мен севгим учун шундай бир кишини тан-
лайманки, уни оловда ёқсам ҳам қалби Мендан бошқага илтифот этмас ва 
Мендан бошқаси билан машғул бўлмайди. У Мен учун шундай бўлса, Мен 
ҳам унинг қалбига муҳаббатимни қўяман. Унга лутф ва икромларимни давом 
эттираман. Ҳатто уни Ўзимга яқин қиламан».



Иброҳим алайҳиссалом ўзларидан насиҳат сўраганларга шундай деган-
лар:

«Одамлар дунё ишлари билан машғул бўлган пайтларда сиз охират ишла-
ри билан машғул бўлинг. Улар зоҳирларини зийнатлаш билан машғул бўлса-
лар, сизлар қалбингизнинг тазйини билан шуғулланинг. Улар боғ, боғча ва 
саройларнинг бунёди билан машғул бўлсалар, сизлар қабрларни бунёд қилиш 
билан машғул бўлинг. Одамлар бир-бирларининг айби билан машғул бўлса-
лар, сизлар ўз айбларингиз билан машғул бўлинг».

Ҳазрати Иброҳим алайҳиссалом шунчалик шаъни улуғ бир пайғамбар-
ки, у зотнинг фазилатини қабул ва иқрор қилмаган миллат йўқдек гўё. Араб 
мушриклари у зотнинг авлодлари ва мансублари эканини иқрор қилиш билан 
устунликларини эътироф қилардилар. Мушриклар билан бирга яҳудийлар, 
насронийлар ва мусулмонлар ҳам у зотга эҳтиром кўрсатганлар ва юксак қадр-

ларини эътироф этганлар. Оламнинг аксарияти у зотнинг фазилати ва юксак 
мартабасини эътироф этиши Ҳазрати Иброҳим алайҳиссаломчалик ҳеч кимга 
насиб бўлмаган. Ояти каримада ғайри муслимларнинг у зот ҳақидаги иддаола-
рига қарши шундай марҳамат қилинади:

مَا كَانَ إِبْرهِيمُ يَهُودِيًّا وَلَ نَصْرَانِيًّا وَلَكِنْ كَانَ حَنِيفًا مُسْلِمًا وَمَا كَانَ مِنَ الْمُشْرِكِينَ. 
ُ وَلِيُّ الْمُؤْمِنِينَ إِنَّ أوَْلَى النَّاسِ بِإِبْرَهِيمَ لَلَّذِينَ اتَّبَعُوهُ وَهـذَا النَّبِيُّ وَالَّذِينَ آمَنوُا وَاللَّ

Иброҳим яҳудий ҳам, насроний ҳам бўлмаган эди. Лекин ҳаниф 
мусулмон эди. Ва мушриклардан ҳам бўлмаган эди. Албатта, одамлар-
нинг Иброҳимга ҳақлироғи унга эргашганлар, мана бу Набий ва иймон 
келтирганлардир. Аллоҳ мўминларнинг валийсидир. («Оли Имрон» сураси, 
67-68-оятлар)

Ҳазрати Анас розияллоҳу анҳу шундай дейдилар:

«Расулуллоҳ соллаллоҳу алайҳи васалламнинг ҳузурларига бир киши 
келиб: 

«Эй Хайрул Борийя – эй яратилганларнинг энг яхшиси», дея хитоб этди.

Пайғамбар алайҳиссалом дарҳол тузатишга уриндилар ва:

«Бу сўзларинг Иброҳим алайҳиссаломнинг сифати», деб марҳамат қилди-
лар». (Муслим, «Фадоил», 150)

ioop

Излос, садоқат, таваккул ва таслимият тимсоли бўлган 

ҲАЗРАТИ ИСМОИЛ  
алайҳиссалом

Қуръони Каримда номи зикр қилинган пайғамбарлардандир. У зот 
«Аллоҳнинг қурбони» маъносида «Забиҳуллоҳ» ҳам дейилади. Исмоил алай-
ҳиссалом Ямандан келган Журҳумий қабиласига пайғамбар бўлганлар. Исм-
ларининг маъноси – «Аллоҳга итоат қилган». Ибронийча «Исмуэл». Араблар 
Исмоил деганлар.

Ҳазрати Исмоил Журҳумийларнинг болалари билан катта бўлган, ўқ 
отишни ҳам улардан ўргангандилар. Йигитлик даврида жуда моҳир камончи 
бўлганлар ва нишонга олганларини отардилар. Аслаб қабиласидан бир жамоат 
мусобақа учун ўқ отаётганида, Расулуллоҳ соллаллоҳу алайҳи васаллам ёнла-
рига бориб уларга:

«Эй Исмоил ўғиллари! Ўқ отинглар! Сизларнинг аждодингиз моҳир 
камончи эди» (Бухорий, «Анбиё», 9) деб марҳамат қилганлар.

Исмоил алайҳиссалом оталарининг вафотларидан кейин Каъба ва ҳаж 
билан боғлиқ хизматларни юритишда давом этдилар. Биринчи бўлиб Каъбага 
ёпинчиқ ёпдилар. Аллоҳ таоло у зотга пайғамбарлик берди, у зотни Макка ва 
унинг атрофида яшайдиган Журҳум ва Амолика халқи билан Яман қабилала-
рига, Маъриб ва Ҳадромавт томонларига пайғамбар қилиб юборди. Ҳазрати 
Исмоил алайҳиссалом уларни эллик йил давомида Исломга даъват қилдилар. 
Айримлари иймон келтирди, баъзилари куфрда қайсарлик қилиб туриб олди. 
Лекин иймон келтирганлар жуда камчиликни ташкил қиларди. Исмоил алай-
ҳиссалом сабр ва сабот билан вазифасида давом этди. Ояти каримада шундай 
марҳамат қилинади:

ابِرِينَ وَإِسْمعِيلَ وَإِدْرِيسَ وَذَا الْكِفْلِ كُلٌّ مِنَ الصَّ
Ва Исмоил, Идрис ва Зулкифлни (эсла). Уларнинг ҳар бири сабр 

қилувчилардандир. («Анбиё» сураси, 85-оят)

Ҳазрати Исмоил алайҳиссалом ваъдасига содиқ, намоз ва закотни буюр-
ган ва Робби даргоҳида ризога муваффақ бўлган пайғамбар эдилар. У зотнинг 
бу сифатлари бошқа бир ояти каримада шундай марҳамат қилинади:

 وَاذْكُرْ فِي الْكِتَابِ إِسْمعِيلَ إِنَّهُ كَانَ صَادِقَ الْوَعْدِ وَكَانَ رَسُولً نَبِيًّا. 
هِ مَرْضِيًّا كوةِ وَكَانَ عِنْدَ رَبِّ لوةِ وَالزَّ وَكَانَ يَأْمُرُ أهَْلَهُ بِالصَّ

Ва китобда Исмоилни эсла. Албатта, у ваъдасига содиқ эди ҳамда 
расул ва набий бўлган эди. У аҳлини намозга ва закотга буюрар эди ва 
Робби ҳузурида рози бўлинган эди. («Марям» сураси, 54-55-оятлар)

Мўъжизалари

Тиканли ер майдонини яшилликка айлантиришлари

Қисир қўйлар у зотнинг дуоси баракоти билан сут бериши;

Қўйларининг жунлари ипакдай бўлиши;

Дуолари билан олдиларидаги қумлар унга айланиши;

Замзам суви у зотнинг василасида чиқиши ва қиёматга қадар давом этиши 
ва ҳоказо.

Фориқ сифатлари – Сабр, ҳилм ва таслимият бўлган.

Алайҳиссалом…

Наслидан Бану Исроил пайғамбарлари келган 

ҲАЗРАТИ ИСҲОҚ 
алайҳиссалом

У зот Ҳазрати Иброҳим алайҳиссаломнинг Сорадан туғилган ўғилла-
ридир. Тарих китобларида келтирилган шаклу шамоиллари шундай:

«Баланд бўлиб, кўзлари қора, жисми буғдойранг, чиройли юзли, сўзлашу-
ви равон, сочи ва соқоли оппоқ. Сийрат ва сурати оталари Иброҳим алайҳис-
саломга ўхшарди». (Ҳоким, «Мустадрак», II, 607)

Қуръони Каримда Исҳоқ алайҳиссалом шундай мадҳ этилган:

وَاذْكُرْ عِبَادَنَا إبْرَاهِيمَ وَإِسْحَقَ وَيَعْقُوبَ أوُْلِي الْيَْدِي وَالْبَْصَارِ إِنَّا أخَْلَصْنَاهُم 
ارِ وَإِنَّهُمْ عِنْدَنَا لَمِنَ الْمُصْطَفَيْنَ الْخَْيَارِ  بِخَالِصَةٍ ذِكْرَى الدَّ

Қўллар ва кўзлар соҳиблари бўлган бандаларимиз – Иброҳим, Исҳоқ 
ва Яъқубни эсла. , Биз уларни холис бир хислат-ла ажратдик. У (охират) 
диёрини эслаш эди. Албатта, улар ҳузуримизда танланган ахёрлардандир-
лар. («Сод» сураси, 45–47-оятлар)

Ҳазрати Исҳоқ алайҳиссалом оталарининг вафотидан кейин Шом ва 
Фаластин халқига пайғамбар сифатида вазифалантирилган. Аллоҳ таоло у 
зотни ўзига хос ва хайрли инсон айлаган.

Ояти карималарда шундай марҳамат қилинади:

الِحِينَ. وَبَارَكْنَا عَلَيْهِ  رْنَاهُ بِإِسْحقَ نَبِيًّا مِنَ الصَّ  وَبَشَّ
يَّتِهِمَا مُحْسِنٌ وَظَالِمٌ لِنَفْسِهِ مُبِينٌ وَعَلَى إِسْحقَ وَمِنْ ذُرِّ

Яна унга солиҳлардан бир набийнинг – Исҳоқнинг хушхабарини 
бердик. Ва унга ҳам, Исҳоққа ҳам барака бердик. Икковларининг зурри-
ётидан яхшилик қилувчи ҳам, ўзига очиқ-ойдин зулм қилувчи ҳам бўлур. 
(«Соффот» сураси, 112-113-оятлар)

Исҳоқ алайҳиссалом кексалик пайтларида кўзлари заифлашиб, ожиз бўлиб 
қолганлар. Икки ўғиллари Яъқуб ва Ийс эгиз ҳолатда дунёга келган.

Исҳоқ алайҳиссалом умрларининг охирида бу икки ўғилларига алоҳи-
да-алоҳида дуо қилганлар. Яъқубга наслидан пайғамбарлар келишини, Ийсга 

болалари кўп бўлиши, насабидан маликлар ва султонлар келишини сўраб Ҳақ 
субҳанаҳу ва таолога илтижо қилганлар.

Ҳар хил ривоятларга кўра мўъжизалари

Қавми у зотни:

«Ҳайвонлар сенинг пайғамбар эканингга шаҳодат келтиришмаса, биз 
сенга ишонмаймиз», дедилар.

Исҳоқ алайҳиссалом ҳайвонларга:

«Эй ҳайвонлар! Менинг кимлигининг айтинглар», деб марҳамат қилди-
лар.

Тулки: «Аллоҳнинг пайғамбарисиз», деди.

Жайрон: «Халилуллоҳнинг ўғлисиз», деди.

Эчки ҳам: «Аллоҳнинг пайғамбарисиз. Сизга иймон келтирмаган жаҳан-
намга кетади», деди.

Шунингдек, Қуддусда диний таблиғ қилганда Исҳоқ алайҳиссаломга:

«Агар мана бу тоғни ҳаракатга келтирсанг, сенга иймон келтирамиз», 
дейишди.

Тоғ улкан ҳайбати билан тебранди ва Қуддус халқи иймон келтирди. Қав-
мига иймонни таблиғ қилар экан, бир киши сигир териларини олиб келди:

«Буларни тирилтиргин», деди.

Исҳоқ алайҳиссалом териларнинг ичига қум тўлдириб дуо қилгандилар, 
ҳаммаси жонланди.

Яна бир мўъжизалари эса қайсидир қўйга қўлларини суртсалар, қўйлар 
бола туғар эди.



Ҳазрати Исҳоқ алайҳиссалом ривоятга кўра бир юз олтмиш ёшларида 
бугунги Фаластин ҳудудида Қуддус яқинларида вафот этганлар, Иброҳим 
алайҳиссаломнинг қабри ёнига дафн этилганлар. (Ибн Асир, «Ал-Комил», I, 127)

Алайҳиссалом!..

ТАВАККУЛ, ТАСЛИМИЯТ ВА ҲАЖ

«Таваккул», «таслимият» ва «ҳаж» сўзлари зикр қилинганда хаёлга 
Иброҳим алайҳиссалом ва Исмоил алайҳиссалом келадилар. Зеро, ҳаж – улар-
нинг ихлослари самарасида қиёматга қадар такрорланадиган бир солиҳ амал 
саналади.

Таваккул – луғатда «суяниш, ишониш, вакил қилиш ва вакилга ишониш» 
маъноларини билдиради. Тасаввуфда эса кўнгли Аллоҳ билан бўлган киши-
нинг ёлғиз унга ишониши ва Ундан паноҳ топишидир.

Ҳақ субҳанаҳу ва таоло Мусо алайҳисссаломдан қўлидаги ҳассани сўра-
ган, кейин «Уни ташлаб юбор!» деб буюрган. Чунки ҳасса у зотнинг Аллоҳга 
бўлган таваккулига соя солмоқда эди.75

Ояти карималарда шундай марҳамат қилинади:

...Мўминлар Аллоҳгагина таваккул қилсинлар. («Иброҳим» сураси, 11-оят)

ِ فَلْيَتَوَكَّلِ الْمُؤْمِنوُنَ وَعَلَى اللَّ
...Мўминлар Аллоҳгагина таваккул қилсинлар», – деб айт. («Тавба» 

сураси, 51-оят)

ِ فَتَوَكَّلُوا إِنْ كُنْتُمْ مُؤْمِنِينَ وَعَلَى اللَّ
...Агар мўмин бўлсангиз, Аллоҳгагина таваккул қилингиз», – деди-

лар. («Моида» сураси, 23-оят)

ِ فَهُوَ حَسْبُهُ وَمَنْ يَتَوَكَّلْ عَلَى اللَّ
...Ким Аллоҳга таваккул қилса, бас, унга У Зотнинг Ўзи кифоядир... 

(«Талоқ» сураси, 3-оят).

Ҳадиси шарифда ҳам:

«Сизлар Аллоҳга ҳақиқий таваккал қилсаларингиз эрталаб оч чиқиб, 
кечқурун тўқ қайтган қушлар каби сизларни ҳам ризқлантиради» (Терми-

зий «Зуҳд», 33; Ибн Можа, «Зуҳд», 14) деб марҳамат қилинади.

75. Қаранг: Розий, «Тафсири Кабир», XXII, 23-25.

Таваккул – тадбир ва ташаббусни бир четга улоқтириш эмас, аксинча, 
уларга истинод (сабабини бажармоқ)дан кейин Аллоҳнинг қудрат тажаллийла-
ридан паноҳ топмоқликдир. Аллоҳ таоло шундай марҳамат қилади:

لِينَ َ يحُِبُّ الْمُتَوَكِّ ِ إِنَّ اللَّ وَشَاوِرْهُمْ فِي الْمَْرِ فَإِذَا عَزَمْتَ فَتَوَكَّلْ عَلَى اللَّ
...Улар учун мағфират сўра ва улар билан ишда машварат қил. 

Қачонки азму қарор қилсанг, Аллоҳга таваккул қил. Албатта, Аллоҳ 
таваккул қилувчиларни севадир. («Оли Имрон» сураси, 159-оят)

«Мусабибул асбаб» – Ҳақ субҳанаҳу ва таоло. У истаган пайтида, юраёт-
ган табиат қонунларидан ташқарида ҳам ҳукмини ижро қилади:

Чунончи, Ҳазрати Одам алайҳиссаломни тупроқдан, завжаси Ҳаввони 
унинг жисмидан яратган.

Никоҳ қоидаларига номутаносиб тарзда Ҳазрати Ийсо алайҳиссаломни 
отасиз қилиб Ҳазрати Марямдан пайдо қилган.

Ҳазрати Иброҳим алайҳиссаломни Намруднинг гулханида ёқмади, олов-
га тўғридан тўғри: «Эй олов! Иброҳим учун салқин ва саломат бўлгин!» дея 
буюрган.

Ҳазрати Мусо алайҳиссаломга бир ҳассанинг зарбаси билан денгиздан 
рўпарадаги соҳилга йўллар очган, уни ва қавмини бир мўъжиза билан Фиръ-
авннинг зулмидан халос қилган.

Ҳазрати Узайр алайҳиссаломни юз йил уйқу ҳолати билан ўлдирган, бу 
муддат аро ёнбошидаги овқатини айнитмасдан муҳофаза қилган, ўлган эшаги-
ни ҳам суякларига гўштини кийдириш билан тирилтирган.

Асҳоби Каҳфни уч юз йилдан ортиқ озиқ-овқатсиз, сувсиз шаклда уйқу 
оламида яшатган.

У Холиқ таоло истаганини сув узра юргазади, ҳавода қанотсиз учиради. 
Кўзнинг кўриш қобилиятига тўсиқ қўяди, қалбини кўзга айлантириб, бошдаги 
кўз билан кўрилмаган оламларни сайр қилдиради.

Аммо шуни ҳам таъкидлаб ўтиш лозимки, олов Ҳазрати Иброҳим алай-
ҳиссаломни ёқмаганини ўрнак олиб, бир кишини ўзи хусусида шундай натижа 
рўй беришини кутиш ҳаддини билмаслик бўлади. Бунинг оқибати эса хусрон-
дир.

Ҳазрати Мавлоно қуддуса сирруҳа бу ҳолатни шундай изоҳлайдилар:

«Аллоҳ азза ва жалла йўлида оловга кириш бор. Лекин оловга тушмасдан 
аввал ўзингда Иброҳимлик сифати бор-йўқлигини тафтиш қил. Чунки олов 
сени эмас, Иброҳимларни танийди ва ёқмайди!»

Хуллас калом, бир кишининг камол соҳиби ва мақоми улуғ ҳақиқий 
буюклар билан ўзини таққослаши ноўрин жаҳолат ва таҳликали бир оқибат-
дир. Бизнинг вазифамиз, тадбирларни қилиб, имконлар дохилида чораларга 
бош уриш, натижаси борасида эса таваккул қилиб Аллоҳга сиғинишдир. Зеро, 
тадбирсиз таваккулдан Пайғамбар соллаллоҳу алайҳи васаллам қайтарганлар:

Бир бадавий:

«Эй Расулуллоҳ! Туямни чўлда қолдириб таваккул қиламан», деган эди.

Расулуллоҳ соллаллоҳу алайҳи васаллам бунга жавобан:

«Туянгни боғла, ундан кейин таваккул қилгин», (Термизий, «Қиёмат», 60) 
деб огоҳлантирганлар.

Халифа Ҳазрати Умар розияллоҳу анҳу бир сафар асносида Ислом қўшин-
ларининг юқумли касаллик бўлган бир жойга киришига йўл қўймадилар. 
Қўшин қўмондонларидан Абу Убода ибн Жарроҳ розияллоҳу анҳу:

«Эй халифа! Аллоҳнинг қадаридан қочяпсизми?» деди.

Шунда Ҳазрати Умар розияллоҳу анҳу:

«Ҳа, биз Аллоҳнинг бир қадаридан, иккинчи қадарига сиғиняпмиз», дея 
жавоб бердилар. (Бухорий, «Тиб», 30)

Чунки ҳадиси шарифда:

«Соғломларнинг ёнига бетобларни киргизманг», (Бухорий, «Тиб», 53; 
Муслим, «Салом», 104), деб марҳамат қилиш билан юқумли касалликлардан ҳимо-
яланиш буюрилган.



Мўминга ҳар икки дунёда Аллоҳ ёрдам беради. Ким унга таваккал қилса, 
Аллоҳ унга кифоядир. Шахсий, ижтимоий ҳузур ва саодат, Унга юзланишда, 
Ундан ёрдам сўрашда, Унга таваккул қилишдадир.

Таслимият – луғатда бўйсуниш, бошга тушган ҳодисаларни эътироз бил-
дирмасдан қабулланиш ва саломатликка чиқишдир. Таслимият қалбнинг амали 
бўлиб, Аллоҳ томонидан хабар берилган хусусиятлар билан боғлиқ шубҳалар-
дан, илоҳий буйруқларга терс келадиган нафсоний орзулардан, ихлос билан 
уйқашмаган истаклардан, илоҳий тақдирга ва шаръий шарифга эътироз қилиш 
иллатидан халос бўлиш демакдир.

Таслимият ҳоли фақат итмиънон даражасидаги бир эътимод ҳисси орқа-
ли рўёбга чиқади. Бу эса, эътимод қилинган мавжудотнинг ҳар жиҳатдан 
ўзига ишона оладилан сифатда бўлишини тақозо қилади. Шунинг учун фақат 
Аллоҳга таслимият кўрсата олиш учун аввало:

Бутун куч ва қудрат фақат Аллоҳга хос эканига;

Унинг изнисиз ҳеч қандай борлиқ фойда ёки зарар беришга кучи етмас-
лигига;

Ҳамма нарса фоний, фақат У боқийлигига;

Ҳамма нарса Унга муҳтож бўлиб, У ҳеч нарсага муҳтож эмаслигига;

Унга ўхшаши йўқлигига қалбдан иймон келтириш ва бу иймонни итмиъ-
нон даражасига етказа олиш керак.

Шу сабабли банданинг Аллоҳга таслимияти, Аллоҳ ҳақида билганлари 
ва Унга бўлган иймони нисбатидадир. Таслимият – бандаликнинг асосини 
ташкил қилиши жиҳатидан қалбнинг Аллоҳга бўлган энг муҳим йўналиши 
ҳисобланади. Бу йўналиш иймон билан бошланади, маърифатуллоҳ ортгани 
сари у ҳам ортиб боради.

Ҳаққа таслимиятнинг энг чиройли мисолларидан бирини Ҳазрати 
Иброҳим алайҳиссалом намоён қилганлар. Чунончи, у кишининг қалбида 
Аллоҳдан бошқа ҳеч нарсага жой йўқ эди. Лекин фаришталар:

«Ё Роббий! Иброҳимнинг жони, фарзанди ва моли бор! Сенга қандай 
«Халил» (дўст) бўла олади?!» деганлар.

Аллоҳ таоло эса уч ўринда у зотнинг эътирозсиз таслимиятини фаришта-
ларга кўрсатганди. Бу имтиҳонлар самарасида қиёматга қадар умматга мисол 
бўла олади.

Иброҳим алайҳиссалом оловга ташланадиган пайтда фаришталар ёрдамга 
келганди. Бироқ у зот:

«Сизларга муҳтож эмасман! Оловга ёниш қобилиятини ким берган?» 
деган ва «Аллоҳ қандай яхши Вакилдир!» дея Роббига сиғинганди.

У зотнинг бу таслимияти мукофоти ўлароқ оловга:

«Эй олов! Иброҳимга салқин ва саломат бўлгин», деб марҳамат қилганди.

Шунингдек, ота-ўғил таслимият фазосида бири қурбон қилишга, иккин-
чиси қурбон бўлишга бораётиб, Роббиларига бўлган эътимодни бузишга 
уринган шайтонга муштарак ўлароқ тош отгандилар. Шунинг учун ҳам улар 
таслимиятнинг юқори чўққисидаликларида уларга илоҳий лутф билан жаннат-
дан қўчқор туширилди.

Иброҳим алайҳиссаломнинг моллари ҳам Жаброил алайҳиссаломнинг уч 
бор зикрлари қаршисида аҳамиятсиз бўлган: «Буларни олиб кетавер!» деган 
эдилар.

Рувайм раҳматуллоҳу алайҳ тасаввуфни шундай таърифлайдилар:

«Тасаввуф – нафсни муроди илоҳийга таслим этмоқдир».

Бандалик – таслимият. Чунки Аллоҳ бандасининг Ўзидан бошқага банда-
лик қилишини хоҳламайди. Ҳою ҳавас панжасидан халос бўлишини истайди.

Ояти карималарда шундай марҳамат қилинади:,

وَقَضَى رَبُّكَ ألََّ تَعْبُدُوا إِلَّ إِيَّاهُ
Роббинг фақат Унинг Ўзигагина ибодат қилишингни ва ота-онага 

яхшилик қилишни амр этди... («Исро» сураси, 23-оят)

ُ عَلَى عِلْمٍ وَخَتَمَ عَلَى سَمْعِهِ   أفََرَأيَْتَ مَنِ اتَّخَذَ إِلهَهُ هَوَاهُ وَأضََلَّهُ اللَّ
ِ أفََلَ تَذَكَّرُونَ وَقَلْبِهِ وَجَعَلَ عَلَى بَصَرِهِ غِشَاوَةً فَمَنْ يَهْدِيهِ مِنْ بَعْدِ اللَّ

Айтинг-чи, ҳавойи нафсини илоҳ қилиб олган, Аллоҳ уни билиб 
туриб, залолатга солган ва қулоғига ҳамда қалбига муҳр босиб, кўзига 
парда тортиб қўйган кимсани Аллоҳдан бошқа ким ҳидоят қила олади?! 
Эсламайсизларми?! («Жосия» сураси, 23-оят)

Таслимият – муҳаббатга суянган итоат. Бу итоат ва таслимият барако-
ти василасида Иброҳим алайҳиссаломга жонлари, моллари ва фарзандлари 
Аллоҳ йўлида ҳеч қандай ғов бўла олмади. Ҳаж ибодати ҳам у зотнинг Роб-
биларига таваккул ва таслимиятнинг қиёматга қадар давом этадиган чиройли 
тимсоли бўлди.

Чунки Иброҳим алайҳиссаломнинг тили қалбига таржимонлик қилиб, ҳар 
доим:

أسَْلَمْتُ لِرَبِّ الْعَالَمِينَ
...«Оламларнинг Роббига мусулмон бўлдим», – деди («Бақара» сураси, 131-

оят), демоқда эди.

Ҳазрати Иброҳим ва Исмоил алайҳимуссаломнинг таваккул ва таслими-
ятларининг рамзи бўлган ҳаж, Ҳаққа бўлган муҳаббат билан лиммо-лим тўла 
бандалик кўринишидир. Ҳаж башарий сифатлардан сирғалиб чиқиб, тасли-
мият ва таваккул ҳислари билан илоҳий мағфират иқлимига киришдир. Ҳаж 
– остга ва устга биттадан сочиқ билан бош-оёқ очиқ, банданинг бутун дунёвий 

рутбаларни ечиб ташлаши ва шу билан Роббига чин кўнгилдан сиғинишини 
ифодалаган таслимиятни аниқ-тиниқ англатган ҳолатдир.

Эҳром билан бир дона ўт узилмайди, бир дона қил туширилмайди ва 
биргина махлуқот овланмайди. Бу ибодатни бажариш асносида рафос, фисқ 
ва жидол76 ман этилган. Фақат Яратган сабабли яратилганларга меҳр, шафқат 
ва назокат бор.

Ҳаж ибодати бизга шуни кўрсатадики, гуноҳларнинг тўкилиши фақат 
Ҳаққа ёлвориш, таваккул ва таслимият билан адо этилган ибодат баракоти 
билан рўёбга чиқади.

Аллоҳ таоло ҳаммамизга таваккул ва таслимият ичра ўтадиган умр насиб 
этсин!

Ягона сиғинадиганимиз ва бошпанамиз фақат Зоти Илоҳий бўлсин! Ҳушёр 
ва тирик кўнгил билан ҳаж қила олиш жумла мўминган насиб айласин! Амин!

76. Қаранг: «Бақара» сураси, 197-оят. «Рафос» – жинсий алоқада бўлиш, бу масала билан боғлиқ 
сўзлар ишлатиш ва ҳатто ҳар қандай ёмон сўзларни айтишдек маъноларни билдиради. «Фисқ» – 
ҳар қандай гуноҳ амаллар. «Жидол» – ортиқча баҳс-мунозара ва тортишувлар.

Ҳаддан ошиш ва ахлоқсизликда ҳар қандай бадбахтликдан 
қайтмаган Содом халқини ҳидоятга чорлаган 

ҲАЗРАТИ ЛУТ 
алайҳиссалом

Лут алайҳиссалом Иброҳим алайҳиссаломнинг акалари Ҳороннинг 
ўғли. Исми Қуръони Каримда йигирма етти бор зикр қилинган.

Ҳазрати Лут алайҳиссалом Иброҳим алайҳиссаломга илк бор иймон кел-
тирган, Аллоҳ азза ва жалла йўлида у зот билан бирга ҳижрат қилиш шарафига 
ноил бўлган, Ҳазрати Иброҳим алайҳиссаломнинг йўлида ва шариатида ибо-
дат аҳли, саховатли, сабрли, муттақий ва меҳмоннавоз зот бўлганлар. Деҳқон-
чилик қилар, ҳалол меҳнати билан тирикчилигини ўтказарди.

Аллоҳ таоло шундай марҳамат қилади:

يْنَاهُ مِنَ الْقَرْيَةِ الَّتِي كَانَتْ تَعْمَلُ الْخَبَائِثَ   وَلوُطًا آتَيْنَاهُ حُكْمًا وَعِلْمًا وَنَجَّ
الِحِينَ إِنَّهُمْ كَانوُا قَوْمَ سَوْءٍ فَاسِقِينَ. وَأدَْخَلْنَاهُ فِي رَحْمَتِنَا إِنَّهُ مِنَ الصَّ

Ва Лутга ҳикмат ва илм бердик ва унга нопокликлар қилаётган 
шаҳардан нажот бердик. Албатта, улар ёмон, бузғунчи қавм эдилар. Ва 
уни Ўз раҳматимизга киритдик. Албатта, у солиҳлардандир. («Анбиё» сураси, 

74-75-оятлар)

لْنَا عَلَى الْعَالَمِينَ وَإِسْمعِيلَ وَالْيَسَعَ وَيوُنسَُ وَلوُطًا وَكُلًّ فضَّ
Ва Исмоил, Ясаъ, Юнус ва Лутни ҳам. Барчаларини бутун оламлар-

дан афзал қилдик. («Анъом» сураси, 86-оят)

Лут алайҳиссалом пайғамбарлик вазифасини адо этишни Содомда бошла-
дилар. Уларни Ҳақ субҳанаҳу ва таолога бандалик қилишга даъват этдилар.

Содом халқи

Содомликлар эсипаст ва ахлоқсиз қавм эди. Бу қавм ўтмиш халқларда 
учрамаган ҳар хил ахлоқсизликни қилишдан тап тортмаган жамоат эди. Жир-
канч ва чиркин ахлоқсизликларни бемалол қилишга ва ҳатто ундан ҳам ўзиб 
кетишни гўёки касбу корга айлантирган эдилар. Уларга монеълик қилмоқчи 

бўлганларнинг оғзига урардилар ва: «Покизалар орамиздан чиқсин!» дерди-
лар.

Бу қавмда иффат, ҳаё ва номус унутилмиш, ҳайвонлар орасида ҳам учра-
майдиган даноат (пасткашлик, разиллик) бош кўтарган ва Қуръони Каримда 
марҳамат қилинган «балҳум адол – ҳайвондан ҳам паст» ҳолатга тушганди.

Лут алайҳиссаломга мана шундай бадбахт бир қавмни ҳидоятга чорлаш 
вазифаси топширилган эди. Туну кун уларнинг қулфи дили очилиши учун 
ҳаракат қилар эдилар. Ояти карималардан у зотнинг бу ғайратлари шундай 
марҳамат қилинади:

َ وَأطَِيعُونِ.  إِذْ قَالَ لَهُمْ أخَُوهُمْ لوُطٌ ألََ تَتَّقُونَ. إِنِّي لَكُمْ رَسُولٌ أمَِينٌ. فَاتَّقُوا اللَّ

كْرَانَ مِنَ  وَمَا أسَْألَكُُمْ عَلَيْهِ مِنْ أجَْرٍ إِنْ أجَْرِيَ إِلَّ عَلَى رَبِّ الْعَالَمِينَ. أتََأْتوُنَ الذُّ

الْعَالَمِينَ. وَتَذَرُونَ مَا خَلَقَ لَكُمْ رَبُّكُمْ مِنْ أزَْوَاجِكُم بَلْ أنَْتُمْ قَوْمٌ عَادُونَ
Ўшанда уларга биродарлари Лут деди: «Қўрқмайсизларми?! Албат-

та, мен сизларга ишончли расулман. Бас, Аллоҳдан қўрқинг ва менга 
итоат қилинг. Бунинг учун сизлардан ажр сўрамасман. Менинг ажрим 
фақатгина оламлар Роббининг зиммасидадир. Оламлардан эркакларга 
борасизми?! Ва Роббингиз сиз учун яратган жуфтларингизни қўйиб а?! 
Йўқ!!! Сиз тажовузкор қавмсиз». («Шуъаро» сураси, 161–166-оятлар)

Содом халқи Лут алайҳиссаломни дарҳол ёлғончига чиқарди. Даъватга 
эргашмади. Шунда Лут алайҳиссалом уларга қилган ахлоқсизликларининг 
оқибатини айтиб, огоҳлантирдилар:

قَالَ لِقَوْمِهِ أتََأْتُونَ الْفَاحِشَةَ مَا سَبَقَكُم بِهَا مِنْ أحََدٍ مِنَ الْعَالَمِينَ
...Қавмига айтди: «Сиздан олдин оламлардан ҳеч ким қилмаган фаҳш 

ишни қиласизми?! («Аъроф» сураси, 80-оят)

Қилаётган разил қилмишлари уларни фалокатга мубтало қилишини бил-
дирди. Улар эса Лут алайҳиссаломни юртларидан ҳайдамоқчи бўлдилар:

رُونَ وَمَا كَانَ جَوَابَ قَوْمِهِ إِلَّ أنَْ قَالوُا أخَْرِجُوهُمْ مِنْ قَرْيَتِكُمْ إِنَّهُمْ أنَُاسٌ يَتَطَهَّ
Қавмининг жавоби «Уларни шаҳрингиздан чиқариб юборинг, чунки 

улар ўзларини ўта пок тутадиган одамлардир», дейишларидан бошқа 
бўлмади. («Аъроф» сураси, 82-оят)

Покиза бўлиш, номус ва иффат билан яшаш бундай эсипаст ва ахлоқсиз 
қавмга кўра айб эди. Маънавий озиқалари ахлат экани учун покиза кишилар-
дан беҳаловат бўлардилар ва:

قَالوُا لَئِنْ لَمْ تَنْتَهِ يَا لوُطُ لَتَكُونَنَّ مِنَ الْمُخْرَجِينَ
Улар: «Эй Лут, агар тўхтамасанг, албатта, ҳайдаб чиқарилганлардан 

бўласан!» – дедилар. («Шуъаро» сураси, 167-оят) дея уларга таҳдид қилардилар.

Ҳазрати Лут алайҳиссалом уларга Аллоҳнинг азобини эслатди:

وَلَقَدْ أنَْذَرَهُم بَطْشَتَنَا فَتَمَارَوْا بِالنُّذُرِ
Дарҳақиқат, (Лут) уларни Бизнинг тутишимиздан огоҳлантирган эди. 

Бас, (улар) огоҳлантиришларга ишонмадилар. («Қамар» сураси, 36-оят)

Бошларига келадиган фалокатнинг даҳшатини англаб етмаганлари учун 
илоҳий таҳдидга эътибор қилмадилар. Бадбахт ҳолатда ва катта журъат билан 
Лут алайҳиссаломга: 

ادِقِينَ ِ إِنْ كُنْتَ مِنَ الصَّ ائْتِنَا بِعَذَابِ اللَّ
«...Агар ростгўйлардан бўлсанг, бизга Аллоҳнинг азобини келтир», 

дейишдан бошқа бўлмади («Анкабут» сураси, 29-оят), дея жавоб бердилар. 
Залолатдан қайтишни истамадилар.

Даҳшатли овоз ва осмондан пишган ғишт ёғгани

Лут алайҳиссалом оғир шарт-шароитларда, бир нақлга кўра, қирқ йил 
мужодала қилдилар. Лекин қавмининг қилган зулм ва ахлоқсизликлари тоқат 
қилинмайдиган даражага етиб келганди. Содом халқи илоҳий азоб таҳди-
дига парво қилмасдан, боз устига уни талаб қилиш билан шиддатли азобга 
мустаҳқиқ бўлганди. Лут алайҳиссалом бу паришон ҳолатда Роббига сиғинди 
ва Ундан ёрдам сўради. Аллоҳ таолога ёлвориб:

ا يَعْمَلُونَ نِي وَأهَْلِي مِمَّ رَبِّ نَجِّ
Роббим, менга ва аҳлимга уларнинг қилаётган амалларидан нажот 

бергин!» («Шуъаро» сураси, 169-оят)

قَالَ رَبِّ انصُرْنِي عَلَى الْقَوْمِ الْمُفْسِدِينَ
У: «Роббим, менга бузғунчи қавмларга қарши Ўзинг нусрат бер», – 

деди («Анкабут» сураси, 30-оят), деди.

Узоқ йиллар қавмининг саодати ва ҳидояти учун ғайрат қилган бўлса-да, у 
зотга икки қизи билан бирга жуда оз киши иймон келтирган эди. Ҳатто хотини 
ҳам адашган эсипаст қавм тараф бўлди. Шунинг учун бу дуо Лут алайҳисса-
лом учун сўнгги чора эди. Аллоҳ азза ва жалла Лут қавмини ҳалок қилиш учун 
фаришталарни юборди. Ёшгина йигитлар суратида келган бу фаришталар ҳам 
адашган қавмнинг «гомосексуализм»дан туғилган бадбин истагини уйғотди. 
Чунончи, уларга ҳам тажовуз қилишга уринишди. Бу ҳодиса Қуръони Каримда 
шундай марҳамат қилинган:

ا جَاءَتْ رُسُلُنَا لوُطًا سِيءَ بِهِمْ وَضَاقَ بِهِمْ ذَرْعًا وَقَالَ هَـذَا يَوْمٌ عَصِيبٌ وَلَمَّ
Элчиларимиз Лутга келган пайтларида, улар сабабли ёмон ҳолга 

тушди ва қўл-оёғи бўшашди ҳамда: «Бу қийин кундир», – деди. («Ҳуд» сура-

си, 77-оят)

Фаришталарни ёш йигитлар суратида келганини кўрган Лут алайҳисса-
лом уларни инсон деб ўйлаганди ва қавми уларга тажовуз қилишидан қўрқди. 
Чунки:

Ва Лутни (юбордик). Ўшанда у ўз қавмига айтди: «Сиздан олдин 
оламлардан ҳеч ким қилмаган фаҳш ишни қиласизми?! Албатта, сизлар 
аёлларни қўйиб, эркакларга шаҳват ила яқинлик қилмоқдасизлар. Йўқ! 
Сизлар ҳаддидан ошган қавмсиз!» Қавмининг жавоби «Уларни шаҳрин-
гиздан чиқариб юборинг, чунки улар ўзларини ўта пок тутадиган одам-
лардир», дейишларидан бошқа бўлмади. «Аъроф» сурасининг 80–82-оятларида 
билдирилишича, Лут алайҳиссаломнинг мункир қавмида жинсий ахлоқ-
сизлик тарқалган эди.

ئَاتِ قَالَ يَا قَوْمِ هَـؤُلَءِ بَنَاتِي  يِّ وَجَاءَهُ قَوْمُهُ يهُْرَعُونَ إِلَيْهِ وَمِنْ قَبْلُ كَانوُا يَعْمَلُونَ السَّ
َ وَلَ تُخْزُونِ فِي ضَيْفِي ألََيْسَ مِنْكُمْ رَجُلٌ رَشِيدٌ هُنَّ أطَْهَرُ لَكُمْ فَاتَّقُوا اللَّ

Қавми унга шошилиб, ҳаллослаб етиб келди. Улар бундан олдин 
гуноҳлар қилар эдилар. У: «Эй қавмим, мана булар менинг қизла-
рим, сизлар учун улар покроқ-ку. Бас, Аллоҳдан қўрқинг! Меҳмонларим 
борасида мени шарманда қилманг. Ичингизда бирорта тузукроқ одам 
йўқми?!» – деди. («Ҳуд» сураси, 78-оят)

Баъзи тафсирчиларнинг ёзишича, Ҳазрати Лут алайҳиссалом халқига 
уйланишни таклиф қилган қизлардан мақсад ўз қизлари эмас, қавмининг 
қизларидир. Чунки у кишининг фақатгина икки қизи бор эди холос. Ҳар бир 
пайғамбар ўз қавмининг каттаси ва маънавий отаси ҳисобланагани учун Ҳаз-

рати Лут алайҳиссалом «Булар қизларим», дегандир. Лекин кўзи қонга тўлган 
содомликлар:

 قَالوُا لَقَدْ عَلِمْتَ مَا لَنَا فِي بَنَاتِكَ مِنْ حَقٍّ وَإِنَّكَ لَتَعْلَمُ مَا نرُِيدُ. 
ةً أوَْ آوِي إِلَى رُكْنٍ شَدِيدٍ. قَالَ لَوْ أنََّ لِي بِكُمْ قُوَّ

Улар: «Қизларингга ҳожатимиз йўқлигини билгансан ва сен нимани 
истаётганимизни ҳам албатта биласан», – дедилар. У: «Қани эди сизларга 
қувватим етса қани эди ёки мустаҳкам ерга беркинсайдим», – деди («Ҳуд» 

сураси, 79-80-оятлар), деди.

Расулуллоҳ соллаллоҳу алайҳи васаллам Ҳазрати Лут алайҳиссаломнинг 
қавмига айтган бу сўзлари ҳақида гапира туриб шундай марҳамат қилдилар:

«Аллоҳ Лут алайҳиссаломга раҳмат қилсин! У ниҳоятда мустаҳкам жойга 
(Роббига) сиғинарди. Аллоҳ Лут алайҳиссаломнинг бу дуосининг баракоти 
билан ундан кейин келган барча пайғамбарларга ўзига ёрдам берадиган дўст 
ва қариндошлар эҳсон этган». (Ибн «Ҳиббон», XIV, 86)

قَالوُا يَا لوُطُ إِنَّا رُسُلُ رَبِّكَ لَنْ يَصِلُوا إِلَيْكَ فَأسَْرِ بِأهَْلِكَ بِقِطْعٍ مِنَ اللَّيْلِ وَلَ يَلْتَفِتْ 
بْحُ بِقَرِيبٍ بْحُ ألََيْسَ الصُّ مِنْكُمْ أحََدٌ إِلَّ امْرَأتََكَ إِنَّهُ مُصِيبُهَا مَا أصََابَهُمْ إِنَّ مَوْعِدَهُمُ الصُّ

Улар: «Эй Лут, биз Роббингнинг элчиларимиз, булар сенга ҳаргиз 
тега олмаслар. Бас, кечанинг бир бўлагида хотинингдан бошқа аҳлинг 
ила йўлга чиқ ва сизлардан ҳеч ким ўгирилиб қарамасин. Чунки уларга 
етадиган мусибат у(аёл)га-да етувчидир. Уларга ваъда қилинган вақт 
субҳдир. Субҳ яқин эмасми?!» – дедилар. («Ҳуд» сураси, 81-оят)

Адашган жамоат охирги бор Лут алайҳиссаломнинг эшигига келган бўл-
са-да, бир зумда ҳаммасининг кўзлари кўр қилинди. Ояти каримада бу ҳақиқат 
шундай марҳамат қилинмоқда:

وَلَقَدْ رَاوَدُوهُ عَن ضَيْفِهِ فَطَمَسْنَا أعَْيُنَهُمْ فَذُوقُوا عَذَابِي وَنذُُرِ
Улар ундан меҳмонларини топширишини сўрадилар. Бас, кўзларини 

кўр қилдик. Менинг азобим ва огоҳлантиришларимни тотиб кўринглар! 
(«Қамар» сураси, 37-оят)

Қози Байдовий ва Фаҳриддин Розийнинг ёзишларича, фаришталардан 
бири Жаброил алайҳиссалом бўлганлар. Жамоат эшикни синдириб ичкарига 
кирганларида, бир ҳаракат билан ҳаммасининг кўзини кўр қилдилар. Ваҳима 

ичида эшикни ҳам топиб қочолмадилар. Ҳатто Лут алайҳиссалом уларнинг 
қўлларидан тутиб, ташқарига чиқариб юбордилар:

ا جَاءَ أمَْرُنَا جَعَلْنَا عَالِيَهَا سَافِلَهَا وَأمَْطَرْنَا عَلَيْهَا حِجَارَةً مِنْ   فَلَمَّ
مَةً عِنْدَ رَبِّكَ وَمَا هِيَ مِنَ الظَّالِمِينَ بِبَعِيدٍ يلٍ مَنْضُودٍ. مُسَوَّ سِجِّ

Амримиз келган пайтда у ўлкани остин-устун қилдик ва устидан кет-
ма-кет сопол тошларни ёғдирдик. Уларга Роббинг ҳузурида белги қўйил-
ган эди ва улар золимлардан узоқ эмасдир. («Ҳуд» сураси, 82-83-оятлар)

Лут алайҳиссаломнинг қавмига азоби илоҳийнинг келиши ва ҳалок бўли-
шлари 

Улар дедилар: «Албатта, биз жиноятчи қавмга юборилганмиз. Фақат 
Оли Лут мустасно. Албатта, биз уларнинг ҳаммасини қутқарувчилармиз. 
Унинг хотинигина мустаснодир. Унинг албатта (азобда) қолувчилардан 
бўлишини тақдир қилдик». Элчилар Оли Лутга келганларида, у: «Албат-
та, сиз нотаниш қавмсиз», – деди. Улар дедилар: «Йўқ! Сенга улар шак-
шубҳа қилаётган нарса ила келдик. Сенга ҳақ ила келдик ва албатта, 
бизлар ростгўйлардирмиз. Аҳлинг ила кечанинг бир қисмида йўлга чиқ 
ва уларнинг ортидан кузатиб бор. Сизлардан ҳеч ким ўгирилиб қарама-
син. Амр қилинган томонингизга кетаверинглар». Ва унга ушбу ишни: 
«Албатта, манавиларнинг кети субҳ чоғи қирқилажакдир», – дея ваҳий 
қилдик. Ва шаҳар аҳли севиниб, етиб келдилар. У деди: «Булар менинг 
меҳмонларим, ахир. Мени уятга қўйманглар. Ва Аллоҳдан қўрқинглар! 
Мени шарманда қилманглар». Улар: «Сени оламлардан қайтармаганми-
дик?!» – дедилар. У: «Агар (бу ишни) қилувчи бўлсангиз, мана бу қизла-
рим бор», – деди. Умринг ила қасамки, албатта, улар ўз сархушликларида 
тентирар эдилар. Бас, уларни қуёш чиқиш пайтида даҳшатли қичқириқ 
тутди. Бас, у(шаҳар)ни остин-устун қилдик ва уларнинг устига қотган 
лойли тошлар ёғдирдик. Албатта, бунда фаросатли кишилар учун оят(-
белги)лар бордир. Албатта, у (шаҳар) доимий йўл устидадир. Албатта, 
бунда мўминлар учун оят (ибрат) бордир. «Ҳижр» сурасининг 58–77-ояти кари-
маларида ҳар хил услубда марҳамат қилинган.

Қуръони Каримда бу жамоат яшаган ҳудуд ҳақида остин-устун бўлган, 
деган маънода «Ал-мутафиқа» дея баён этилмоқда.

Лут қавми «гомосексуал»ликдек жирканч гуноҳ содир қилганлари учун 
Аллоҳ таоло уларга даҳшатли овоз эшиттирган, сўнгра юртларини ағдар-тўн-
тар қилиб юборган, ундан кейин эса устларидан тош ёғдирганки, бир халқнинг 
йўқ бўлиб, тарих саҳнасидан ўчирилиши учун бундан ҳам шиддатли бир фало-
кат бўлмаса керак!

Ҳақ субҳанаҳу ва таоло уларни кейинчалик келадиган одамлар учун ибрат 
қилганини шундай хабар беради:

قيمٍ إِنَّ فِي ذَلِكَ ليَةً لِّلْمُؤمِنِينَ مِينَ وَإِنَّهَا لَبِسَبِيلٍ مُّ إِنَّ فِي ذَلِكَ ليَاتٍ لِّلْمُتَوَسِّ
Албатта, бунда фаросатли кишилар учун оят(белги)лар бордир. 

Албатта, у (шаҳар) доимий йўл устидадир. Албатта, бунда мўминлар учун 
оят (ибрат) бордир. («Ҳижр» сураси, 75–77-оятлар)

«Анкабут» сурасининг 35-ояти каримасида бу ахлоқсиз қавмнинг ҳалока-
ти билан боғлиқ улардан кейин келадиган умматларга ибрат бўлиши учун бир 
қанча аломатлар қолдирилгани шундай марҳамат қилинади:

نَةً لِقَوْمٍ يَعْقِلُونَ وَلَقَد تَّرَكْنَا مِنْهَا آيَةً بَيِّ
«Бу аломатлар ҳалок қилинган қавмнинг бошига тушганлар билан боғ-

лиқ ҳикоялар, хароб бўлган юртлардан қолган вайроналар, осмондан ёғилган 
тошлар ва қоп-қорайиб оққан дарёлар тарзида тафсир қилинган».

Фахриддин Розий Лут қавми ҳақида сўз кетган ояти карималарнинг Макка 
мушрикларига хитобан нозил қилинганини эслатиб ва «Улар ҳалиям кўзлар 
олдида турган йўл узрадирлар» ояти каримасидан таъсирланиб: «Маккали-
клар тижорат учун кўп ҳолларда Шом шаҳрига борардилар. Шом йўли Лут 
кўлининг шундоқ жанубидан ўтар эди. Шу сабабли Лут қавмидан қолганларни 
бу ердан излаш керак», дея бир изоҳ атрофида фикр юритган.

Лут алайҳиссаломнинг хотинлари ва болалари

Лут алайҳиссаломга пайғамбарлик вазифаси топширилганда, у зотга 
иймон келтирган Фавод деган хотини бор эди. Бу аёл йигирма йилдан кейин 
вафот этди. Унинг вафотидан кейин Лут алайҳиссалом Воҳила деган содомлик 
бир аёлга уйландилар. Лекин Воҳила мунофиқ хотин эди. Қавмининг иймон-
сизлиги ва ахлоқсизлигига томошабин бўлиб турарди. Ҳатто қавмини Лут 
алайҳиссаломга нисбатан яширинча қўллаб-қувватларди.

Бир куни кечки пайт қавмини ҳалок қилиш учун келган фаришталар 
чиройли кишилар суратида уйларига келган эди, Ваҳила дарҳол бориб буни 
қавмига хабар берди. Лут алайҳиссаломга хиёнат қилди. Шунинг учун у ҳам 
қавми билан бирга ҳалок бўлди.

Лут алайҳиссаломнинг икки мўмина қизи бор эди. Лут қавми ҳалок 
қилинган аснода оталари ва у зотга иймон келтирганлар билан бирга Содом-
дан чиқиб, азоби илоҳийдан омонлик топган эдилар.

Кейинчалик булар оталари билан бирга Иброҳим алайҳиссаломнинг ёнла-
рига бордилар. Иброҳим алайҳиссалом бу икки қизни ўз қавмидан икки мўмин 
билан никоҳладилар. Аллоҳ таоло Лут алайҳиссаломнинг наслига баракот 
берди. Мадян халқи улардан ҳосил бўлди.

Лут қавмида бўлган ёмон амаллар ва ҳалокати сабаблари

1. Бутларга сиғиниш;

2. Ливота қилиш (эркакнинг эркак билан жинсий яқинлик қилиши);

Ибн Аббос розияллоҳу анҳумодан ривоят қилинган бир ҳадиси шарифда 
шундай марҳамат қилинади:

«Лут қавмининг чиркин ишини қилган кишини кўрсангиз, фоилни 
ҳам (қилганни), мафъулни ҳам (қилинган) ўлдиринглар!» (Термизий, «Ҳудуд», 

24/1456; Абу Довуд, «Ҳудуд», 28/4462)

Ибн Аббос розияллоҳу анҳумодан келган яна бир ривоятга кўра, Расулул-
лоҳ соллаллоҳу алайҳи васаллам уч бор:

«Лут қавмининг ишини (ливота) қилган киши малъун (лаънатлан-
ган)», деб марҳамат қилганлар. (Термизий, «Ҳудуд», 24/1456; Аҳмад, I, 317)

Молик ибн Динор шундай марҳамат қилганлар:

«Ўтмиш умматларининг ҳеч бирида ливота эшитилмади. Лекин бу чир-
кин иш Лут қавми орасида кўрилди. Уларга ҳам бу ишни шайтон ўргатган эди 
ва одамлар фитратига зид бўлган бу амалга қўл уриб, илоҳий азоб ва ғазабга 
дучор бўлдилар.

Аллоҳ таоло одамга шаҳватни наслни кўпайтириш учун берган. Уни бери-
лиш ғояси ва ҳикматидан ташқари қўлласа, ғофилона ҳаракат қилиш инсон-
нинг жаҳолати ва эсипастлигидандир. Бу эса инсонийлик шарафи ва хусуси-
ятларини поймол қилиб, ҳайвонлардан ҳам паст савияга тушиш демакдир».

3. Ливота билан ўлдириш

Лут қавмининг эсипаст инкорчилари бир кишини ўлдирмоқчи бўлса, уни 
ливота қилишга буюрар, шундай азоб бергандан кейин ўлдирардилар.

4. Содомликлар иффатсизликларини очиқ-ошкора кўрсатардилар. Иффат-
ли кишиларни айблардилар. Шу қадар разиллашиб кетгандиларки, ел чиқари-
шларини ҳам оммавий кўнгилхушлик воситаси қилган эдилар.

Лут қавми ёмон ишларда шунчалик ҳаддан ошган эдики, иффатли яшаб, 
уларга насиҳат қилганни кўришни ҳам истамасдилар. Лут алайҳиссаломга:

«Эй Лут! Бу сўзлардан, насиҳатлардан воз кечмасанг, мутлақо юртимиз-
дан ҳайдаласан!» дердилар.

5. Йўл тўсарлик, йўлдан ўтганларнинг устига тош отиш.

Улар йўл устида ўтириб олар, ёнларига чақмоқ тошлардан ҳам олволишар-
ди. Бирор бегона ўтиб кетса унинг устига тош отар ва уни масхара қилардилар.

6. Чақимчилик (сўз ташиш).

7. Бахиллик.

Ҳасан Басрийдан келган бир ривоятга кўра, Пайғамбар соллаллоҳу алайҳи 
васаллам Лут қавмининг ҳалокати сабабларини санаб, ҳадиснинг давомида 
шундай марҳамат қилганлар:

«Шунингдек, умматим бу ахлоқсизларга шуни ҳам қўшимча қилади-
ки, бу аёлнинг аёлга яқин муносабатда бўлиши (яъни гомосексуаллик)». 
(Суютий, «Ал-Жомеус-сағир», II, 51, no: 8150)

Аллоҳ таоло Лут қавмининг ҳалокатидан ибрат олишни буюради ва ҳалок 
бўлган қавмлардан қолган асоратларини инсоният тарихига ибрат қилиб қол-
дирганини билдиради.

Лут кўлидаги «очиқ-ошкора оятлар» дарҳақиқат ниҳоятда ғалат маназа-
ра. Лут кўли атрофида рўй берган ҳодисалар қадар ер майдонининг геологик 
ҳолати ҳам диққатни жалб қилади. Кўл Ўрта ер денгизидан тўрт юз метр 
қуйида жойлашган. Кўлнинг энг чуқур жойи ҳам тўрт юз метр. Яъни Ўрта ер 
денгизи сатҳидан саккиз юз метр қуйида. Лут қўли атрофидан бошқа денгиз 
савиясида энг қуйи ер эса юз метр холос. Худди ер майдонининг яратилиши 
ҳам Лут қавмининг пасткашлигини тақозо қилаётгандек.

Қолаверса, «Рум» сурасининг 3-ояти каримасида бу ҳудудга ишора қилиб, 
«адналард – ер юзининг энг қуйи ери» жумласи қўлланилган. Бу жумлага 
араблар яшаган ҳудудга яқинлиги учун «энг яқин ер» дея маъно берилган 
бўлса-да, сўзларнинг ҳақиқий маъноси «ер юзининг энг паст ери» тарзида 
келади. Чунончи, замонивий дунёнинг ривожланган техник имкониятлари 
билан дунёнинг энг қуйи ери тадқиқ қилинганда, у ер ояти каримада ишора 
қилинган Лут кўли ҳавзаси экани аён бўлди. Бундан геологик ҳақиқат Қуръон 
нозил бўлган даврда одамлар томонидан билиниши мумкин бўлмагани учун 
бу ҳақиқат Қуръони Каримда Аллоҳ каломи экани яқин пайтларда ўртага 
чиққан далиллардан биридир.

Лут кўлининг яна бир хусусияти таркибининг ўттиз фоизи туздан иборат 
эканлигидир. Шу сабабли кўлда балиқ ва ўсимлик яшай олмайди. Шунинг 
учун бу кўлни «Баҳрул маййит» («Ўлик денгиз») ҳам дейишади. Бу лаънатлан-
ган масканда ҳайвонларнинг ҳам яшамаслиги яна бир ибратдир. Қатрон ранги-

да бўлган кўл ўзидан қўланса ҳидлар чиқаради. Худди бу кўл атрофида содир 
қилинган гуноҳларни шу манзаралар билан инсониятга баён қилаётгандек.

Қуръони Каримда келган бу малъун қавм билан боғлиқ ҳодисалар тах-
мианан милоддан аввалги 1800 йилларда воқе бўлган. Ҳалокат юзага келган 
Содом ва Гоморе ҳудудида ўша пайтдан бери қолган туз қалинлиги сабабли 
консерва ҳолатида қолган дарахтларга дуч келинган. Шаҳардан қолган вайро-
налар эса илоҳий азоб таъсирида ер қаърига сингиб кетган.

Содом ва Гоморе шаҳарларининг бошига келган илоҳий қасос билан 
«Помпея фожиаси» бир-бирига жуда ҳам ўхшайди.

Помпея халқининг ҳалокати

Помпея Рим империясининг таназзули тимсоли бўлган Италиядадир. 
Помпея шаҳри ҳам Лут қавмидек жинсий ахлоқсизликка ғарқ бўлган.

Тарихий қайдлар шаҳарнинг йўқ бўлишдан аввалги ҳолатини ахлоқсиз-
лик, одобсизлик ҳаддан ошган разолат сифатида билдиради. Ийсо алайҳис-
саломдан етмиш йил кейин Весувиус вулқонининг тўсатдан портлаши билан 
олов оқиб бир зумда шаҳарни харитадан ўчириб ташлаган, илоҳий азобдан ҳеч 
ким халос бўлолмаган. Ахмоқ бадбахтлар оммавий ахлоқсизлик ичида тошга 
айланиб қолаверишган.

Бу ҳодиса бир зумда бўлган. Барча ахлоқсизликлар бу илоҳий азобга бир 
зумда дучор бўлганлар. Ҳеч қандай путур етмасдан бугунги кунгача етиб кел-
ган улардан қолган нарсалар улкан ибрат бўлмоқда.

Қуръони Каримда бунга ўхшаган тўсатдан ҳалок бўлиш ҳодисалари ҳақи-
да шундай марҳамат қилинади:

إِنْ كَانَتْ إِلَّ صَيْحَةً وَاحِدَةً فَإِذَا هُمْ خَامِدُونَ
Фақат биргина қичқириқдан бошқа нарса бўлмади. Бирдан улар 

ҳаракатсизлар. («Ёсин» сураси, 29-оят)

Помпея халқи ҳам шундай тарзда ҳалок қилинган. Бир минг тўққиз юз 
йил олдиндан то бугунимизгача етиб келган тошга айланган бадбахт кимса-
ларнинг чиркин манзаралари тарихнинг ибрат тўла кўргазмаларидан биридир.

Аллоҳ таоло шундай марҳамат қилади:

وَكَمْ أهَْلَكْنَا قَبْلَهُمْ مِنْ قَرْنٍ هَلْ تُحِسُّ مِنْهُمْ مِنْ أحََدٍ أوَْ تَسْمَعُ لَهُمْ رِكْزًا

Улардан олдин қанчадан-қанча авлодни ҳалок қилдик. Улардан 
бирортасини ҳис этасанми ёки шарпасини эшитасанми?! («Марям» сураси, 
98-оят)

Тарихнинг ибрат тўла саҳифалари халқларнинг қабристонини эслатади. 
Иймонсизлик, ахлоқсизлик ва зулм – халқларнинг аниқ-тиниқ ҳалокати ва йўқ 
бўлиб кетишининг сабабларидандир. Иймонсиз ва золим қавмларнинг «сака-
ротул мавт»и мисли кўрилмаган илоҳий қасос тажаллийси ҳисобланади. Ора-
дан узоқ вақт ўтганига қарамай, бугун Помпея ахлоқсиз кишиларнинг тошга 
айланган ибрат лавҳаларини намоён қилмоқда. Маънан ҳайвонга айланган 
одамзод склетлари!

Бу ибрат намойишлари уларнинг ҳақиқатини кўролмаган ҳодисаларни 
нафсоний сезгилар билан томоша қилган идрокдан маҳрум сўқирлар учун 
шунчаки ҳайкаллар бўлиб кўринади.

Ернинг қаърига сингиб кетган эсипаст, иффатсиз ва ҳаёсиз бадбахтлар-
нинг макони Содом ва Гоморени дунёни ўзларига мудом саодат бағишлайди-
ган тахт деб ҳисоблаган, нафсларини илоҳлаштирган Од ва Самуднинг тошдан 
ўйиб қурилган муҳташам қасрларини бугун фақат бойқушлар макон қилган.

Назокат, нафосат ва теран ҳислар рамзи ўлароқ яратилган одамзоднинг 
ҳақиқий қиймати Аллоҳга бандалик қила олиш ва Роббининг қудратини идрок 
этиб, асроридан насибалана олишдадир.

Коинот ва ундаги яратиқлар чиройли тасодифлар, ғоясиз ва мақсадсиз 
эмас. Одамзод ҳам бу ҳодисаларнинг тасодифий асари эмас. Шунчаки ҳушига 
келганини қилиб яшасин, дея яратилмаган. Одамзоднинг яратилишида ҳам 
илоҳий мақсад бор.

Роббининг жамол ва камол сифатлари одамзодда тажаллий қилиш билан 
одам Аллоҳга «халил» (дўст) бўлмоқда.

Бошқа яратиқлар эса одамзоднинг яшаши учун. Инсон «халифа» қилин-
ган. Халифа бўлиш фидоий кишиларга лутф этилган ваколат ҳисобланади. Ҳақ 
субҳанаҳу ва таоло бу ваколатни муносиб тарзда адо этганларнинг кўрар кўзи, 
эшитадиган қулоғи бўлади. Бунга эса Қуръони Карим хулқи билан хулқланиш 
орқали эришилади. Бу ахлоқнинг юксак поғоналарини Аллоҳ таоло шундай 
марҳамат қилади:

ئَةُ اِدْفَعْ بِالَّتِي هِيَ أحَْسَنُ فَإِذَا الَّذِي بَيْنَكَ وَبَيْنَهُ عَدَاوَةٌ كَأنََّهُ  يِّ وَلَ تَسْتَوِي الْحَسَنَةُ وَلَ السَّ
وَلِيٌّ حَمِيمٌ. وَمَا يلَُقّيهَا إِلَّ الَّذِينَ صَبَرُوا وَمَا يلَُقّيهَا إِلَّ ذُو حَظٍّ عَظِيمٍ

Яхшилик билан ёмонлик баробар бўлмас. Яхши бўлган нарса ила 
даф қил. Қарабсанки, сен билан орасида адовати бор кимса худди қадр-
дон дўстдек бўлур. Унга сабр қилганлардан бошқа ҳеч ким эришмас. 
Унга улуғ насиба эгаларидан бошқа ҳеч ким эришмас. («Фуссилат» сураси, 
34-35-оятлар)

Қуръон одамзодни ахлоқнинг энг фазилатли нуқтасига етказади. Зеро, 
барча ибодатлар ва зикрлар чиройли хулқ билан камол топади. Чунончи, 
Ҳасан Басрий раҳматуллоҳи алайҳ ўзларини ғийбат қилган кишиларга ёмон-
лик билан жавоб бермас, аксинча, ҳадя юбориб, у зотнинг гуноҳларини ўзига 
олгани учун ғийбат қилганларга миннатдорчилик билдирардилар.

Илоҳий яхшиликлар мажмуаси ҳолатидан дунёга келган одамзодга ҳаёт 
синовларига тобе тутилгани учун унга яхшиликка ҳам, ёмонликка ҳам ўтади-
ган эркинлик берилган. Одамзод нафсида яширин фисқу фужур ва руҳонияти-
да бўлган тақво мойиллиги билан ўз ҳолига қолдирилган.

Имтиҳон ғояларини таъминлаш учун ёмон феъл-атворлар яратилган. 
Қуръони Каримда:

وَنَفْسٍ وَمَا سَوّيهَا. فَألَْهَمَهَا فُجُورَهَا وَتَقْويهَا. قَدْ اَفْلَحَ مَنْ زَكَّيهَا. وَقَدْ خَابَ مَنْ دَسّيهَا
Ва нафс билан ва унинг бекаму кўст қилиниши билан қасам. Унга 

фужурини ва тақвосини илҳом қилди. Батаҳқиқ, ким у(нафс)ни покласа, 
зафар топди. Ва батаҳқиқ, ким уни булғаса, ноумид бўлди. («Шамс» сураси, 

7–10-оятлар) дея марҳамат қилинади.

Демак, одамзодни инсон қилган чиройли феъл-атвор билан зийнатланиши, 
инсонлик қиёфасидан чиқарадиган эса ёмон феъл-атворларга ўралашишидир.

Аллоҳ яратган дунёда Унинг неъматлари ичра яшаб, буюрганлари ва 
қайтариқларига қарши чиқиш – зулмат ва оқибати даҳшатли ахмоқликдир. 
Иймон ва ахлоқ низомига кирмаганлар, золимлар, илоҳий интиқомга дучор 
бўладилар.

Одамга ўхшаб яшашнинг ягона йўли – дин ва ахлоқ. Инсониятнинг камо-
ли ва энг мукаммал ахлоқ намунаси эса Пайғамбар соллаллоҳу алайҳи васал-
лам бўлганлар.

Ояти каримада шундай марҳамат қилинади:

َ كَثِيرًا َ وَالْيَوْمَ الْخِرَ وَذَكَرَ اللَّ ِ أسُْوَةٌ حَسَنَةٌ لِمَنْ كَانَ يَرْجُوا اللَّ لَقَدْ كَانَ لَكُمْ فِي رَسُولِ اللَّ
Батаҳқиқ, сизлар учун – Аллоҳдан ва охират кунидан умидвор бўл-

ганлар учун ва Аллоҳни кўп зикр қилганлар учун Расулуллоҳда гўзал 
ўрнак бор эди. («Аҳзоб» сураси, 21-оят)

Пайғамбар соллаллоҳу алайҳи васаллам ҳам:

«Мени Роббим тарбия қилди ва тарбиямни жуда чиройли қилди» 
(Суютий, «Ал-Жомиус-сағир», I, 12), дея марҳамат қилиш билан шахси Муҳаммадий-
даги юксак ахлоққа ишора қилганлар.

Шунинг учун ҳам одамзоднинг сири Муҳаммадий ҳақиқатда ечим топа-
ди. У зот соллаллоҳу алайҳи васалламда қанчалик фоний бўла олса, асрори 
илоҳий шунчалик намоён бўлади.

Аллоҳ таоло жумламизни Расулуллоҳ соллаллоҳу алайҳи васалламнинг 
ахлоқ ва саодат байроғи остида жам қилсин!

Амин!..

Наслни асраш

Насл – орият, номус ва оила бунёдкорлиги, илоҳий неъмат бўлган ҳаёт 
ҳаққининг табиий самараларидир.

Одам алайҳиссаломдан бери бутун шариатларнинг пайғамбарлари турмуш 
қонунининг саломатлиги учун никоҳга жиддий аҳамият берганлар. Чунки насл 
муҳофазасига никоҳ муассасасини мустаҳкамлаш билан эришилади. Оила 
масканида тарбияланмаган, никоҳдан четда қолган насллар ҳаётни алғов-
далғов қилади, ижтимоий ҳаловатни так-туги билан юлиб отади, анархияга 
сабаб бўлади. Никоҳ саодатини фаҳш мурдорлигига алмаштириш каби ахмоқ-
лик ва жаҳолат бўлмайди!..

Ҳақиқий авлодларни етиштириш инсониятнинг энг олий истаги ва саода-
ти ҳисобланади. Бола тарбияси борасида ҳадиси шарифда:

«Ҳеч қайси ота боласига чиройли хулқдан кўра яхшироқ мерос қол-
дирмайди» (Термизий, «Бир», 33), дея марҳамат қилинади.

Фарзандларни тарбиялаш борасида чекилган меҳнат ва машаққатлар 
гуноҳлар кечирилишига васила бўлади.

Аллоҳ ибодатхона ўлароқ яратган бу жаҳонда бандалик кўринишларини, 
маънавий хусусиятларини, инсоний шараф ва қадр-қийматини йўқотган юрт-
лар жаҳон харитасидан қандай ўчирилганини оламга ибрат бўлиши учун баён 
қилган Қуръони Карим инсонларга иршод чироқларини тутмоқда ва абадий 
саодат йўлларини ёритмоқда.

Роббимиз эҳсон этган неъматларни Ўзининг розилиги йўлида фойдалани-
шимизни насиб этсин!

Амин!



Ҳазрати Лут алайҳиссалом

ҲАЗРАТИ ЗУЛҚАРНАЙН 
алайҳиссалом

Зулқарнайн сўзи “икки аср эгаси” маъносини билдиради. Дунёнинг шарқу 
ғарбини айланиши, Аллоҳ унга нур ва зулматни мусаҳҳар қилгани (ҳукми 
остига бериб қўйгани) каби сабаблар билан у кишига Зулқарнайн лақаби 
берилгани нақл қилинади.

Ҳазрати Зулқарнайн пайғамбар ёки валий бўлганлари хусусида ихти-
лофлар бор. Қуръони каримда шарқу ғарбга сафар қилингани зикр этилган. 
Ҳазрати Нуҳнинг ўғли Ёфас наслидан келган. Асли исми Искандар. Бироқ 
ҳазрати Зулқарнайнни македониялик Искандар билан адаштирмаслик керак. 
Тарихдаги Искандар Буюк милоддан аввалги III асрда дунёга келган, Ҳин-
дистонгача юриш қилган. Аристотелнинг шогирди ҳисобланади. Искандар 
Зулқарнайн алайҳиссалом эса Ҳазрати Иброҳим алайҳиссалом билан бир 
даврда яшаган. Ҳатто у киши билан бирга ҳаж қилган, дуоларини олган.

Македониялик Искандарнинг юришлари ҳазрати Зулқарнайннинг сафар-
ларидек шарқу ғарбдаги фатҳлар сифатида баҳоланмайди. Шунингдек, маке-
дониялик Искандар тарихий маълумотларга кўра, бирор хил девор барпо 
қилмаган. Ва шуни ҳам алоҳида таъкидлаб ўтиш жоизки, македониялик 
Искандар Аллоҳга иймон келтирган киши эмас эди. Босиб олган давлатларида-
ги халқларга шафқат ва адолат билан муносабатда бўлмаган. Ҳаётини адашиш 
билан ўтказиб юборган бу Искандар билан Зулқарнайн алайҳиссаломнинг 
амаллари орасида заррача ўхшашлик йўқ. Шунингдек, македониялик Искан-
дарнинг “Зулқарнайн” сифатига тўғри келадиган бирор хусусияти ҳам йўқ.

Ривоятларга кўра, Зулқарнайн алайҳиссалом холаларининг ўғли Ҳизр 
алайҳиссаломга қўшинида қўмондонлик вазифасини берадилар. Кофирларга 
қарши жанг қилдилар. Яъжуж ва Маъжуж қавмига қарши мис ва темир қори-
шиқ девор қурдирди. Аллоҳнинг динини тавҳид ақидасини таблиғ қилиб, 
одамларни ҳаққа ва ҳақиқатга даъват этганлар.

Мадинаи Мунаввара билан Шом орасида “Думатул Жандал” деган жойда 
вафот этганлар. Макка атрофида Тиҳом тоғларида дафн қилинган. 

Қуртубийнинг тафсирида ривоят қилинишича, бутун ер юзига фақат 
тўрт кишигина ҳукмрон бўла олган. Буларнинг икки нафари мўмин, икки 
нафари эса кофирдир. Мўмин ҳукмдорлар Зулқарнайн ва Сулаймон алай-
ҳимуссалим, кофир ҳукмдорлар эса Намруд ва Буҳтуннасрдир. Бутун дунёга 

ҳукмронлик қилган бешинчи шахс ҳам шу умматдан бўлади. У эса “Тавба” 
сураси, 33-оятда келтирилишича, Маҳдий алайҳиссалом бўладилар. (Қуртубий, 
Тафсир, XI, 47-48)

Ҳазрати Али розияллоҳу анҳудан Зулқарнайн алайҳиссаломнинг бутун 
ер юзининг шарқу ғарбига етиб бориш кучини қайдан олганлари сўралганида, 
шундай жавоб берган эканлар:

“Булутлар бўйсундирилар, керак бўлган ҳамма нарса ҳукми остига бери-
лар, нурлар у кишига очилар ва туну кун ул зот учун бир хил бўлар эди”. (Ибн 
Исҳоқ, Сирот, 185 с)



Набий соллаллоҳу алайҳи васаллам Маккада яшаган эски қавмларнинг 
бошидан ўтган ҳодисаларни гапириб бераётганларида, яҳудийлар ва эрон-
ликлар, ўтмиш умматларнинг ҳикояларини уларнинг қарашларига биноан 
айта бошладилар. Мадинада охирзамон Пайғамбари ўз ораларидан чиқишига 
ишонган яҳудилар яшар эди. Улар маккалик мушрикларга:

– У ерда бир пайғамбар чиққан экан, агар у ҳақиқий пайғамбар бўлса, 
ундан Асҳоби Каҳфни, Зулқарнайн ва руҳ моҳияти ҳақида сўраб-суриштирин-
глар! Агар Асҳоби Каҳф билан Зулқарнайн учун аниқ, руҳ моҳияти хусусида 
қисман жавоб берса, ҳақиқатан ҳам пайғамбар бўлади. Унга эргашинглар. 
Лекин у бу уч нарсадан хабар беролмаса, ёлғончидир! – дедилар.

Маккалик мушриклар ҳам Набий соллаллоҳу алайҳи васалламнинг ҳузур-
ларига келиб:

– Асҳоби Каҳф ва шарқу ғарбга юриш қилган Зулқарнайн ким? Руҳнинг 
моҳияти нима? – дея сўрадилар.

Шундан кейин “Каҳф” сураси нозил бўлди. Бу сурада Зулқарнайн алай-
ҳиссаломдан сўз кетиб, шундай марҳамат қилинди:

Сендан Зулқарнайн ҳақида сўрарлар. “Сизга унинг ҳақидаги зикрни 
тиловат қилурман”, – дегин. Албатта, Биз унга ер юзида маконат бердик 
ва ҳар бир нарсага (эришиш) сабабини ато қилдик. 

 وَيَسْألَوُنَكَ عَنْ ذِي الْقَرْنَيْنِ قُلْ سَأتَْلُوا عَلَيْكُمْ مِنْهُ ذِكْرًا. 
نَّا لَهُ فِي الْرَْضِ وَآتَيْنَاهُ مِنْ كُلِّ شَيْءٍ سَبَبًا إِنَّا مَكَّ

Сендан Зулқарнайн ҳақида сўрарлар. “Сизга унинг ҳақидаги зикрни 
тиловат қилурман”, – дегин. Албатта, Биз унга ер юзида маконат бердик 
ва ҳар бир нарсага (эришиш) сабабини ато қилдик. (“Каҳф” сураси, 83-84-оят) 
(Алусий, Тафсир, XVI, 24; Воҳидий, 306 с)

Зулқарнайн алайҳиссаломнинг муҳим сифатлари

1. Аллоҳ таоло Зулқарнайн алайҳиссаломга куч-қувват берди. У киши 
шарқу ғарбга юришлар қилдилар ва Садди Зулқарнайнни қурдирдилар. Бу 
девор мис аралашган темирдан эди.

2. Булутлар ва бошқа воситалар Зулқарнайн алайҳиссаломга бўйсунди-
рилган эди.

3. Ул зотга илм ва қудрат берилган эди. Бу билан ҳеч кимда учрамайдиган 
мустасно бошқарув ва ҳокимият соҳиби бўлдилар.

4. У кишига оқ-қора байроқ эҳсон этилди. Кундуз бораётганида қора бай-
роқни орқаларига қўйганларида ортларини қоронғилик босар, шунда душман 
у кишини тополмас, йўлини йўқотар ва зулмат ичра мағлуб бўлиб қоларди. 
Тунда эса оқ байроқни олдинга олар, ўзлари ва аскарлари учун кундуздек ёруғ-
лик барпо бўлар ва душманга қарши буюк зафарлар қозонардилар.

5. Зулқарнайн алайҳиссалом одил, ўзига тобе бўлган мамлакат халқига 
марҳаматли ҳукмдор эди. Фатҳ этган ҳудудларидаги одамларга:

“Орангизда айбсиз бўлганлар учун андишага ҳожат йўқ, яхшилик қилган-
лар яхшилигининг мукофотини албатта олади”, дея раҳм-шафқати, мулойим 
муомаласи ва мулоҳазадорлиги билан инсонлар кўнглида тахт қурарди. Инсо-
ният учун яхши билан ҳамма нарсани хуш кўрар эдилар.

6. Ҳирсига мағлуб бўлган одам эмасди. Девор қураётганида одамлар у 
кишига моддий ёрдам қилишни таклиф қилганларида:

“Аллоҳ эҳсон қилган неъматлари билан мени сизлардан кўра бой қилган. 
Сизлар ишлаб, жисм қувватингиз билан менга ёрдам қилинг”, деганлар.

7. Саховатпеша киши бўлган. Бошқа ҳукмдорлардек бойлик пайида югу-
риб юрмаган. Инсонларни мўл-кўл сийлаган, кечиришни билган, ҳилм ва 
шафқатли ҳукмдор бўлган.

8. Камтарин, тавозули, воқур ва аҳли ҳикматдан бўлган. Асл мақсади 
инсониятга хизмат ва мазлумларга адолат қилиш эди. У киши бойлик ҳукмдор-
ларнинг тўкин яшаши учун эмас, халққа хизмат қилиш учун эканини ўйларди.

Тавҳидга даъват мақсадидаги юришлари

Зулқарнайн алайҳиссалом мамлакат чегараларини кенгайтириб, 
давлатини кучайтирди. Аллоҳнинг амр ва наҳийларини дунёга таблиғ қила 
бошладилар. Мўминлардан ташкил топган қўшини билан аввал ғарбга юриш 
қилдилар. Ғарбнинг охирги нуқтасигача етиб борди. Қуруқликни тугатиб, чек-
сиз денгизларнинг қирғоқларига етиб борганди. Гўё қуёш қора лой ҳовузига 

ботгандек бўларди. У ерда бир кофир қавмга дуч келдилар. Уларнинг айрим-
лари иймон келтирди. Иймон келтирмаганлар билан жанг қилиб, ҳаммасини 
енгдилар. Охир-оқибат улар тавба қилиб, оммавий равишда тавҳид ақидасини 
қабул қилдилар. Бу ҳолат ояти каримада шундай марҳамат қилинади: 

مْسِ وَجَدَهَا تَغْرُبُ فِي عَيْنٍ حَمِئَةٍ وَوَجَدَ عِنْدَهَا  فَأتَْبَعَ سَبَبًا. حَتَّى إِذَا بَلَغَ مَغْرِبَ الشَّ
ا أنَْ تَتَّخِذَ فِيهِمْ حُسْنًا. بَ وَإِمَّ ا أنَْ تُعَذِّ قَوْمًا قُلْنَا يَا ذَا الْقَرْنَيْنِ إِمَّ

Бас, сабабга эргашди. Ниҳоят, қуёш ботиш жойига етганида, унинг 
қора балчиқ булоққа ботаётганини кўрди ва унинг олдида бир қавмни 
топди. Биз: “Эй Зулқарнайн, ё уларни азоблайсан, ёки гўзалликни тутар-
сан”, – дедик. (“Каҳф” сураси, 85-86-оят)

Шу қадар салоҳиятга муяссар бўлган ҳазрати Зулқарнайн алайҳиссалом 
илоҳий ўлчовларга кўра ҳаракат қилиб:

بُهُ عَذَابًا نكُْرًا.  هِ فَيُعَذِّ بُهُ ثمَُّ يرَُدُّ إِلَى رَبِّ ا مَنْ ظَلَمَ فَسَوْفَ نعَُذِّ  قَالَ أمََّ

ا مَنْ آمَنَ وَعَمِلَ صَالِحًا فَلَهُ جَزَاءً الْحُسْنَى وَسَنَقُولُ لَهُ مِنْ أمَْرِنَا يسُْرًا وَأمََّ
У деди: “Ким зулм қилган бўлса, тезда уни азоблармиз, сўнгра Роб-

бига қайтарилар, бас, У Зот ҳам уни мислсиз азоб ила азоблар. Аммо ким 
иймон келтириб, солиҳ амал қилса, бас, унга мукофот ўлароқ яхшилик 
бордир ва унга ўз ишимиздан осонини айтурмиз”. (“Каҳф” сураси, 87-88-оятлар)

Шундай қилиб Зулқарнайн алайҳиссалом одамларни ҳар доим иймонга 
даъват қилдилар. У кишига эргашганлар нажот топдилар, иймон келтирмаган-
лар жазосини тортдилар.

Зулқарнайн алайҳиссалом ғарбдан кейин шарққа юриш қилдилар. Қуёш 
чиқадиган ергача етиб бордилар. Оятда шундай марҳамат қилинади:

مْسِ وَجَدَهَا تَطْلُعُ عَلَى قَوْمٍ   ثمَُّ أتَْبَعَ سَبَبًا. حَتَّى إِذَا بَلَغَ مَطْلِعَ الشَّ
لَمْ نَجْعَلْ لَهُمْ مِنْ دُونِهَا سِتْرًا. كَذلِكَ وَقَدْ أحََطْنَا بِمَا لَدَيْهِ خُبْرًا

Сўнгра у сабабга эргашди. Ниҳоят, қуёш чиқиш жойига етганида, 
унинг бир қавм устидан чиқаётганини кўрди. Уларга у(қуёш)дан тўсиқ 
бўладиган нарса қилмаган эдик. Ана шундай, батаҳқиқ, унинг олдидаги 
нарсанинг хабарини иҳота қилдик. (“Каҳф” сураси, 89-91-оят)

Ҳазрати Зулқарнайн бирин-кетин ўлкаларни фатҳ этиб, шарққа олға юрга-
ни, алалоқибат маданий ҳаёт тугаб, ибтидоий (яланғоч, уй-жойсиз) ҳолатда 

яшайдиган одамларнинг макони бўлган шарқнинг энг узоқ нуқтасига етиб 
боргани ҳақида маълумотлар берилган.

Бу ерлик кишилар қиш забтига олганида ғорлар ва денгизларга кириб 
оларди. Фақат қуёшнинг жазирамаси ўтгач, эҳтиёжларини кўриш учун ғор-
лардан ташқарига чиқардилар ва тирикчиликларини кўрардилар. Зулқарнайн 
алайҳиссалом уларни ҳам ҳақ динга даъват қилдилар. Кейинчалик шимолга 
юриш қилди. Хорижий тилда гаплашадиган бир қавм бор эди. Таржимон орқа-
ли гаплашдилар.

Аллоҳ таоло шундай марҳамат қилади:

يْنِ وَجَدَ مِنْ دُونِهِمَا قَوْمًا لَ يَكَادُونَ يَفْقَهُونَ قَوْلً دَّ ثمَُّ أتَْبَعَ سَبَبًا. حَتَّى إِذَا بَلَغَ بَيْنَ السَّ
Сўнгра у сабабга эргашди. Ниҳоят, икки тоғ орасига етганида, улар-

нинг ортида бирон гапни англамайдиган қавмни кўрди. (“Каҳф” сураси, 
92-93-оятлар)

Ҳазрати Зулқарнайн учратган бу кишилар Зулқарнайн алайҳиссаломга 
Яъжуж ва Маъжуж деган яратиқ уларни безовта қилишини айтиб шикоят 
қилишди. У кишидан уларни бу зарарли мавжудотлардан қўриқлайдиган 
девор қуришини сўрадилар. Шундан кейин “Садди Зулқарнайн” қурилди. Бу 
қавм ҳам ҳидоят йўлини танлаб, мусулмон бўлди. Ояти карималардан шундай 
марҳамат қилинади:

قَالوُا يَا ذَا الْقَرْنَيْنِ إِنَّ يَأْجُوجَ وَمَأْجُوجَ مُفْسِدُونَ فِي الْرَْضِ فَهَلْ نَجْعَلُ لَكَ خَرْجًا 
أجَْعَلْ  ةٍ  بِقُوَّ فَأعَِينوُنِي  خَيْرٌ  رَبِّي  فِيهِ  نِّي  مَكَّ مَا  قَالَ  ا.  سَدًّ وَبَيْنَهُمْ  بَيْنَنَا  تَجْعَلَ  أنَْ  عَلَى 
دَفَيْنِ قَالَ انْفُخُوا حَتَّى  بَيْنَكُمْ وَبَيْنَهُمْ رَدْمًا. آتُونِي زُبَرَ الْحَدِيدِ حَتَّى إِذَا سَاوَى بَيْنَ الصَّ
إِذَا جَعَلَهُ نَارًا قَالَ آتُونِي أفُْرِغْ عَلَيْهِ قِطْرًا. فَمَا اسْطَاعُوا أنَْ يَظْهَرُوهُ وَمَا اسْتَطَاعُوا لَهُ 
ا حَقًّ رَبِّي  وَعْدُ  وَكَانَ  دَكَّاءَ  جَعَلَهُ  رَبِّي  وَعْدُ  جَاءَ  فَإِذَا  رَبِّي  مِنْ  رَحْمَةٌ  هَـذَا  قَالَ  نَقْبًا. 

Улар: “Эй Зулқарнайн, албатта, Яъжуж ва Маъжуж ер юзида бузғун-
чилик қилувчилардир. Сенга харож берсак, биз билан уларнинг орасида 
тўсиқ қилиб берурмисан?” – дедилар. У деди: “Роббим менга берган имко-
ният яхшидир. Бас, менга куч ила кўмак беринг. Сиз билан уларнинг 
орасида бир девор қилажакман. Менга темир парчаларини келтиринг”. 
Ниҳоят, тоғнинг икки томонини баробарлаштирганда: “Дам уринглар!” 
– деди. Ниҳоят, уни (темир уюмини) ўт-оловга айлантиргач: “Олиб келин-
глар, устидан мис қуяман”, – деди. Бас, унинг устига чиқа олмадилар, 
уни тешиб ҳам ўта олмадилар. У: “Бу Роббим тарафидан раҳматдир. Агар 

Роббимнинг ваъдаси келса, буни ер баробар қилур. Роббимнинг ваъдаси 
ҳақдир”, – деди. (“Каҳф” сураси, 94-98-оятлар)

Зулқарнайн деворининг қулаши қиёмат аломатларидан ҳисобланади. Бу 
девор бугунги кундаги Хитой девори эмас.

Қаерда экани хусусида ихтилофлар бор. Қиёматга яқин қулайди, Яъжуж 
ва Маъжуж қавмлари ер юзига тарқалиб, фасод чиқарадилар.

Яъжуж ва Маъжуж қавми

Ривоятларга кўра, Яъжуж ва Маъжуж – ёмон ва балоланган икки халқ. 
Юзлари ясси, кўзлари кичик, қулоқлари катта, бўйлари паст, кўп сонли халқ. 
Қиёматга яқин ер юзига тарқалишади. Яъжуж ва Маъжуж қавмида тўсатдан 
туғилишлар бўлади, шунинг учун бирданига кўпайиб кетишади. Пашшалар 
ахлат устида қандай тўпланишса, улар ҳам шундай тўпланишади. Ҳозир қаер-
даликлари Ҳақ таолонинг илмида яширинган. 

Вақти келганда Садди Зулқарнайн теп-текис бўлади ва бу қавм ер юзига 
тарқалади. Фақат Маккаи Мукаррама, Мадинаи мунаввара ва Қуддуси шариф-
га киролмайдилар. Бу муборак ҳудудлардан ташқари ҳамма жойга кира оли-
шади. Ўтган жойида еб-ичиб, ҳамма нарсани қуритиб юборишади ва атрофни 
фасодга дучор қилишади. Чигирткалардай бўлишади, ҳашаротдек зарар бера-
дилар. Алалоқибат Аллоҳ уларни ҳалок қилади.

Расулуллоҳ соллаллоҳу алайҳи васаллам шундай марҳамат қилганлар:

“(Яъжуж ва Маъжуж Зулқарнайн алайҳиссалом қурган садни) ҳар 
кун ўяди. Энди тешмоқчи бўлганида, бошларида раҳбарлик қилаётган 
киши:

– Қўйинглар энди, эртага тешасизлар! – дейди. (Улар ишни ташлаб 
кетгач) Аллоҳ садни янада мустаҳкам қилиб аввалга ҳолатига қайтаради. 
Шундай қилиб кунлар ўтади, уларга тақдир қилинган муддат тўлади ва 
уларнинг одамларга ўчакишиши мурод қилинган вақт келади. Ана ўшан-
да бошидаги раҳбарлари:

– Қани, қайтинглар! Эртага иншааллоҳ садни тешасизлар, – дейди ва 
илк бор иншааллоҳ таъбирини қўллайди”.

Расулуллоҳ соллаллоҳу алайҳи васаллам шундай марҳамат қилиб давом 
этдилар:

“Ўша куни қайтиб кетишади. Эртаси куни келганларида садни қан-
дай ташлаб кетган бўлишса, шу ҳолда кўрадилар ва (ўша кунги ҳаракат-
лар ниҳоятида) тешадилар. Тешик очиб, одамларнинг устига ёпирилади-
лар. (Олдиларига чиққан) сувларни ичиб қуритадилар. Одамлар улардан 

қўрқиб қочади. Яъжуж ва Маъжуж осмонга бир ўқ отади. Бу ўқ қонга 
булғаниб ўзларига қайтади. Шунда:

– Ер юзидагиларни эзиб ташладик, осмондагиларни ҳам майдалаб, 
тўнтардик, – дейишади.

Аллоҳ уларга энсасидан тутиб оладиган қурт юборади. Бу қурт улар-
ни оммавий ҳалок қилиб, ҳар бирини парчалаб, ер билан яксон қилади. 
Муҳаммаднинг жони қўлида бўлган Зотга қасамки, ер юзидаги барча 
ҳайвонлар уларнинг гўштидан еб жонланади, сути кўпаяди ва семиради”. 
(Термизий, Тафсир, 18/6; Ибн Можа, Фитан, 33/4080)

Абдуллоҳ ибн Масъуд розияллоҳу анҳу шундай дейдилар:

“Меърож кечасида Расулуллоҳ соллаллоҳу алайҳи васаллам ҳазрати 
Иброҳим, ҳазрати Мусо ва ҳазрати Исо алайҳимуссалим билан учрашдилар. 
Ўзаро қиёмат ҳақида музокара қилдилар. Аввал ҳазрати Иброҳим алайҳисса-
ломдан қиёмат ҳақида сўрадилар. У кишининг қиёмат борасида бирор фикр-
лари йўқ эди. Кейин ҳазрати Мусо алайҳиссаломдан сўрадилар. Қиёмат ҳақида 
у киши ҳеч нарса билмас эдилар. Сўз навбати Ҳазрати Исо алайҳиссаломга 
келди. У киши:

“Қиёмат қўпиши яқин қолганида зоҳир бўладиган ҳолатлар (аломатлар) 
ҳақида менга билдирилди. Лекин қиёмат қачон қўпишини Аллоҳдан бошқа 
ҳеч ким билмайди”, дедилар. Кейин (қиёмат аломатларидан бири ўлақроқ 
Дажжолнинг чиқишини айтдилар ва шуларни сўзладилар:

“Кейин мен тушиб уни ўлдираман ва шундан кейин халқлар юртига қай-
тади. Бу гал уларнинг қаршисига Яъжуж ва Маъжуж чиқади ва ҳар бир тепа-
ликдан тезлик билан ҳужум қиладилар. Улар келаётиб олдидан чиққан сувни 
ичиб битиради, йўлларидан чиққан ҳамма нарсани вайрон қилиб, остин-устун 
қилишади. Шунда халқ фарёд қилиб, Аллоҳдан ёрдам сўрайди. Мен ҳам 
Яъжуж ва Маъжужни ўлдирсин деб Аллоҳга дуо қиламан ва ер юзи уларнинг 
ҳидидан сасиб кетади. Одамлар бу ҳиддан қутулиш учун Аллоҳга ёлвориб дуо 
қиладилар. Мен Аллоҳга дуо қиламан. Аллоҳ таоло кўкдан бир сув юборади 
ва ўша сув уларни денгизга улоқтиради. Кейин тоғлар уваланиб тарқатилади 
ва ер, тери ёйилиб кенгайганидек, ёйилиб кенгаяди. Мана шуларнинг барчаси 
рўй бергандан кейин қиёмат одамларга худди қачон туғиши номаълум ҳомила-
дор аёлнинг ҳолатидай яқин (яъни ҳар он бошларига келиши эҳтимол) экани 
билдирилди”.

Бу ҳадиснинг ровийларидан ал-Аввом бу ҳақиқатларни Қуръони карим-
нинг: 

حَتَّى إِذَا فُتِحَتْ يَأْجُوجُ وَمَأْجُوجُ وَهُمْ مِنْ كُلِّ حَدَبٍ يَنْسِلُونَ

Ниҳоят, Яъжуж ва Маъжуж очилиб, улар ҳар бир тепаликлардан 
шошилиб келганларида… (“Анбиё” сураси, 96-оят) ояти каримаси билан 
собит эканини таъкидлаган. (Ибн Можа, Фитан, 33/4081)

Расулуллоҳ соллаллоҳу алайҳи васаллам Яъжуж ва Маъжуж ҳалокатидан 
кейин ҳам одамларнинг саломат бўлишини ва ибодатларида давом этишини 
таъкидлаб шундай марҳамат қилганлар:

“Бу Байт (Каъба)да Яъжуж ва Маъжуждан кейин ҳам ҳаж ва умра адо 
этилади”. (Бухорий, Ҳаж, 47)

Аллоҳ Расули соллаллоҳу алайҳи васаллам яна бир ҳадиси шарифларида 
бу золим қавмнинг дўзахга ташланиши хабари берилади.

Абу Саид розияллоҳу анҳудан ривоят қилинишича, Расулуллоҳ соллал-
лоҳу алайҳи васаллам шундай марҳамат қилдилар:

“Азиз ва Жалил бўлган Аллоҳ қиёмат куни:

“Эй, Одам!” дея хитоб қилади.

Одам алайҳиссалом:

“Лаббай, Роббим! Буйруғингни бажо келтираман, барча яхшиликлар 
Сенинг қўлингдадир!” дейдилар.

Одам алайҳиссаломга шундай нидо етади:

“Аллоҳ сенга дўзах аҳлини чақиришингни буюради!” 

Одам алайҳиссалом сўрайдилар:

“Эй, Роббим! Дўзах аҳли қанча киши?” 

“Ҳар мингдан тўққиз юз тўқсон тўққизи!” дейди нидо.

Ҳомиладорларнинг боласини туширадиган, болалар бир зумда қариб 
қоладиган, одамлар маст бўлмай туриб, азоб шиддатидан сархушга айла-
надиганини кўрадиган пайтлар ана ўша пайтдир”.

Бу хабар саҳобаи киромларга жуда оғирлик қилди. Рангу рўйлари ўзгарди. 
Пайғамбар соллаллоҳу алайҳи васаллам шундай давом этдилар:

“Яъжуж ва Маъжуждан мингдан тўққиз юз тўқсон тўққизта, сизлар-
дан эса (мингдан бир дўзахга киради. Шуни ҳам унутмангларки, сизлар 
одамлар орасида оқ ҳўкиздаги бир қора тук ёхуд қора ҳўкиздаги бир оқ 
тукчаликсизлар”. (Бухорий, Тафсир, 22/1, Анбиё 7)

Фахри Коинот соллаллоҳу алайҳи васаллам умматларини барча фитна-
лардан огоҳлантирганлар, шунингдек, Яъжуж ва Маъжуж балосидан ҳам 
огоҳлантирганлар.

Зайнаб бинту Жаҳш розияллоҳу анҳо шундай дейдилар:

“Расулуллоҳ соллаллоҳу алайҳи васаллам бир куни қўрққан ҳолатда хона-
га кирдилар ва шундай деётгандилар:

“Ла илаҳа иллаллоҳ, яқинлашиб келган бир балодан арабнинг шўри 
қурсин! (Бош бармоқлари ва шаҳодат бармоқларини ҳалқа қилиб кўрсатдилар 
ва) Бугун Яъжуж ва Маъжужнинг саддидан шундай бир тешик очилди”, 
дедилар. Мен:

– Эй Аллоҳнинг Расули, ичимизда солиҳ кишилар бўлса ҳам оммавий 
ҳалок бўламизми? – дедим.

– Ҳа, монликлар кўпайса шундай бўлади! – дея марҳамат қилдилар”. 
(Бухорий, Анбиё, 7; Муслим, Фитан, 1/2880)

Ҳадиси шарифда “Яқинлашган балодан арабнинг ҳолига вой!” дея марҳа-
мат қилиш билан “араб” сўзи қўлланилиб, бошқа халқларнинг исмлари зикр 
этилмаслигининг ҳикмати – ўша пайтларда мусулмонларнинг барчасини ара-
блар ташкил қилгани тақозосидир. Шу жиҳатдан бу ердаги ифода бутун 
мусулмон жамиятларини қамраб олмоқда. Айрим уламоларнинг фикрича, 
“яқинлашган бало” ифодаси билан Ҳазрати Усмон розияллоҳу анҳунинг 
ўлдирилишлари билан бошланадиган фитналар назарда тутилмоқда. Ва бу 
фитналар Яъжуж ва Маъжуж саддида моддий ва маънавий тешик очилишига 
сабаб ўлароқ қабул қилинади.

Ҳазрати Зулқарнайннинг ибрат ва ҳикматга тўла қиссаларидан

Зулқарнайн алайҳиссалом юришларидан бирида ўлим хавотири ва 
нафс балосини енгишга уринаётган бир қавмга дуч келдилар. У ердаги 
кишиларнинг дунё бойлиги номида олтин, кумуш каби бирор нарсалари йўқ 
эди. Ризқларини сабзавотлардан таъмин этардилар. Сабзавотларини қўриқлаш 
борасида ҳам ниҳоятда аҳамиятли эдилар. Қолаверса, бу қавмда ҳамма ўз 
қабрини ковлар, ҳар куни уни тозалар ва ибодатларини бу ерда адо этарди. 
Зулқарнайн алайҳиссалом уларнинг ҳукмдорини чақиртирдилар. Ҳукмдор:

“Мен ҳеч кимни хоҳламайман, мени кўрмоқчи бўлган киши ёнимга 
келади!” деди. Зулқарнайн алайҳиссалом бу сўздан кейин ҳукмдорнинг ёнига 
бориб:

“Мен сени даъват этдим, нега келмадинг?” дея сўрадилар. 

“Сенга эҳтиёжим йўқ, бўлса келардим!” дея жавоб берди. Шунда Зулқар-
найн алайҳиссалом:

“Нега бундай аҳволдасизлар? Сиздаги бу ҳолатни ҳеч кимда кўрмадим!” 
дегандилар, ҳукмдор:

“Ҳа, биз олтин ва кумушга қиймат бермаймиз. Чунки кўрдикки бир киши-
нинг қўлида булардан бир миқдор келса, бу сафар ортиғини хоҳлаб беҳаловат 
бўлади. Шунинг учун дунё моли кўйида эмасмиз”, деди.

Зулқарнайн алайҳиссалом:

“Бу қабрлар нима? Нега буларни қазиб, ибодатларингизни бу ерда адо 
этасизлар?” дея сўради.

Ҳукмдор:

“Дунё моли ортидан югурмаслик учун шундай қилдик. Қабристонларни 
кўриб бир куни бу ерга киришимизни эслаб, ҳамма нарсадан воз кечамиз”, 
деди.

Зулқарнайн алайҳиссалом:

“Нега сабзавотдан бошқа ейдиганингиз йўқ? Чорва етиштирсангиз, сути, 
гўштидан фойдалансангиз бўлмайдими?” дедилар.

Ҳукмдор:

“Меъдамиз ҳайвонларнинг қабри бўлишини хоҳламаймиз. Ўсимликлар 
билан тирикчилигимизни давом эттирамиз. Зотан, томоқдан пастга ўтгандан 
кейин ҳеч нарсанинг таъмини сезмаймиз!” дея жавоб берди.77



Ҳазрати Зулқарнайн алайҳиссаломнинг яна бир ибратли қиссалари шун-
дай:

Бир киши Зулқарнайн алайҳиссаломга:

“Менга иймонимни ва яъқийнимни қувватлантирадиган бир нарса ўргат!” 
деди. У киши шундай жавоб бердилар:

“Ғазаб қилиб ҳеч кимга жаҳл қилма! Ғазаб қилиб ҳеч кимдан жаҳлинг 
чиқмасин. Зеро, шайтонга инсон кўпроқ ғазабли ҳолатида яқин бўлади. Зинҳор 
шошилма. Шошилганингда насибангни зое қиласан. Яқин ва узоқ ҳаммага 
нисбатан мулойим бўлгин. Қайсар ва золим бўлма!” дея жавоб берди.

Зулқарнайн алайҳиссалом ўлмасдан аввал шундай васият қилганлар:

“Мени ювиб кафанланг! Тобутга қўйинглар. Фақат қўлларим ташқарида 
осиғлиқ қолсин. Хизматкорларимиз орқамдан келсин! Хазиналаримни хачир-
ларга юкланглар. Одамлар ғоятда муҳташам салтанат ва дунё мол-мулкининг 
соҳиби бўлишимга қарамай, қабрга бўш қўл билан кирганимни, хизматкорла-

77. Аслида Аллоҳ таоло ҳалол қилган ҳайвонларнинг гўштидан ейишдан қайтарилмаганмиз. Бу ерда 
ўша қавмнинг ўзига маъқул кўрган амали ҳақида гап кетяпти.

рим ва хазиналари бу дунёда қолиб, мен билан бирга келмаганини кўрсин! Бу 
ёлғончи ва фоний дунёга алданмасин!..”

Айтганлари бажо келтирилди. Олимлар бу васиятни шундай тафсир қил-
дилар:

“Ортимдаги қўшинлар билан шарқу ғарбга ҳукмрон бўлдим. Хизматимда 
бир неча хизматкор ва аскарлар бор эди. Бирортаси буйруғимдан четга чиқ-
мади. Дунё бошдан то охир менинг бошқарувимда эди. Сон-саноқсиз хази-
наларга эга бўлдим. Лекин дунё моли қоладиган эмас! Ана кўрганингиздек 
дунё моли дунёда қолди, қабримга бўш қўлларим билан киряпман. Сизлар ҳам 
охиратга фойдали ишлар қилинглар!..”

Чунончи, Расулуллоҳ соллаллоҳу алайҳи васаллам ҳам ҳазрати Зулқар-
найн алайҳиссаломнинг васияти билан ишора қилган ҳақиқатларини шундай 
марҳамат қилганлар:

“Ўликни (мозоригача) уч нарса кузатиб боради:

Бола-чақаси, моли ва амали. Булардан иккитаси қайтади, бири қола-
ди. Бола-чақаси ва моли қайтади, амали (ўзи билан) қолади”. (Бухорий, 
Риқоқ, 42; Муслим, Зуҳд, 5)

Ҳазрати Зулқарнайн совут ясаб сотар, пешона тери билан тирикчилигини 
ўтказар эди. Эҳтиёжидан ортиғини эса инфоқ қиларди. Алайҳиссалом!..

Дунё ва охират саодатига эришишни хоҳлаган мўминлар, жонлари ва 
молларини, Аллоҳ лутф этган барча неъматларни жиддий ғоялар ва амаллар 
йўлида қўллашга мажбур ҳисобланади. Ўлим ва ундан кейинини ўйлаган 
киши учун Аллоҳ розилигига эришишдан муҳим иш бўлмайди.

لَتُبْلَوُنَّ فِي أمَْوَالِكُمْ وَأنَْفُسِكُمْ...
Албатта, молларингиз ва жонларингизда синалажаксиз... (“Оли имрон” 

сураси, 186-оят) дея марҳамат қилинади.

Шунинг учун мақсадсиз ишлатилган неъматларнинг охири хусрондир. 
Ояти каримада шундай марҳамат қилинади: 

َ بِقَلْبٍ سَلِيمٍ  يَوْمَ لَ يَنْفَعُ مَالٌ وَلَ بَنوُنَ. إِلَّ مَنْ أتََى اللَّ
У Кунда на мол ва на ўғиллар манфаат бермас. Ким Аллоҳ ҳузурига 

саломат қалб ила келса, мустасно. (“Шуаро” сураси, 88-89-оятлар)

Бандага бахш этилган неъматлар, ғафлат ва жаҳолат билан қўл туташса 
шахс ва жамиятга ҳусрон ва беҳаловатликларга сабаб бўлади. Агар қалби 
солим билан ҳаракат қилса, кишилар ўзини дунёдаги жаннатда кўрадилар. 
Жамият ҳузур ва саодатга тўлади.

Абу Саид ал Ҳудрий розияллоҳу анҳудан шундай ривоят қилинади:

Бир куни Расули Акрам алайҳиссалату вассаламдан:

“Эй Расулуллоҳ, энг фазилатли киши ким?” дея сўралди.

Аллоҳ Расули соллаллоҳу алайҳи васаллам:

“Аллоҳ йўлида моли ва жони билан жиҳод қилган киши!” дея марҳа-
мат қилдилар. (Бухорий, Жиҳод, 2; Муслим, Иморат, 122, 123)

Яна бошқа бир ҳадиси шарифда эса:

“Ҳақиқи мужоҳид нафсига (ҳою ҳавасига) қарши жиҳод қилган 
кишидир”. (Термизий, Фадойил Жиҳод, 2/1621) дея марҳамат қилганлар.

Мўминнинг саодат зафари, иймон ва фойдали амалларидир. Ҳақиқий 
мўмин — қўлидан ва тилидан уммати яхшиликда фойда кўрган киши.

Саҳобалардан Мусъаб ибн Умайр розияллҳу анҳунинг қандай яхши 
бўлганлар.

Мусъаб ибн Умайр розияллоҳу анҳу Маккада бир қанча моддий имко-
ниятлар соҳиби бўлишларига қарамай, улардан маҳрум бўлиш эвазига йигит 
ёшларида мусулмон бўлгандилар. Ота-онаси у кишини меросдан маҳрум 
қолдириши ҳақидаги таҳдидларга парво қилмасдан, Исломдан воз кечмаган, 
ғариб ва фуқаро ҳолатида Мадинаи мунавварага ҳижрат қилгандилар. У ерда 
қаттиқ ғайрат билан таблиғ фаолиятига кирган ва бир неча кишининг ҳидоя-
тига васила бўлгандилар.

Мусъаб розияллоҳу анҳу Уҳуд жангида Расулуллоҳ соллаллоҳу алайҳи 
васалламни мудофаа қилаётиб шаҳид бўлдилар. Шундан кейин малоикалар-
дан бири Мусъабнинг суратларига кириб, у киши кўтарган байроқни олди. 
Расулуллоҳ соллаллоҳу алайҳи васаллам ҳали у кишининг шаҳодатларидан 
хабардор бўлмаганлари учун оламдорга хитобан:

“ Олға, эй, Мусъаб!” дея буюрдилар.

Шунда фаришта Расулуллоҳ соллаллоҳу алайҳи васалламга тик қаради. 
Бу нигоҳлар билан унинг фаришталигини пайқаган ҳазрати Пайғамбар соллал-
лоҳу алайҳи васаллам Мусъабнинг шаҳид бўлганини англадилар.

Кейинчалик Мусъаб ибн Умайрнинг муборак жасадлари топилган, лекин 
ул азиз шаҳидни ўрашга кафан ҳам топилмаганди. Мусъаб ибн Умайр Қуръони 
каримда шу ояти жалила билан ҳамду сано қилинган зоти киромлардандир:

َ عَلَيْهِ فَمِنْهُمْ مَنْ   مِنَ الْمُؤْمِنِينَ رِجَالٌ صَدَقُوا مَا عَاهَدُوا اللَّ
لوُا تَبْدِيلً قَضَى نَحْبَهُ وَمِنْهُمْ مَنْ يَنْتَظِرُ وَمَا بَدَّ

Мўминлардан Аллоҳга берган ваъдаларига содиқ қолган кишилар 
бордир. Бас, улардан назрига вафо қилгани бор. Улардан мунтазир бўлиб 
турганлари бор. Улар бирор нарсани алмаштирмадилар. (“Аҳзоб” сураси, 
23-оят)

 ِ َ اشْتَرَى مِنَ الْمُؤْمِنِينَ أنَْفُسَهُمْ وَأمَْوَالَهُم بِأنََّ لَهُمُ الْجَنَّةَ يقَُاتِلُونَ فِي سَبِيلِ اللَّ إِنَّ اللَّ
نْجِيلِ وَالْقُرْآنِ وَمَنْ أوَْفَى بِعَهْدِهِ  ا فِي التَّوْريةِ وَالِْ فَيَقْتُلُونَ وَيقُْتَلُونَ وَعْدًا عَلَيْهِ حَقًّ

ِ فَاسْتَبْشِرُوا بِبَيْعِكُمُ الَّذِي بَايَعْتُمْ بِهِ وَذلِكَ هُوَ الْفَوْزُ الْعَظِيمُ مِنَ اللَّ
Шунингдек, Аллоҳ таоло яна шундай марҳамат қилади: Албатта, Аллоҳ 

мўминлардан уларнинг жонлари ва молларини жаннат эвазига сотиб 
олди. Улар Аллоҳнинг йўлида жанг қиладилар, ўлдирадилар ва ўлди-

риладилар. Бу Тавротда, Инжилда ва Қуронда унинг зиммасидаги ҳақ 
ваъдадир. Аллоҳдан ҳам аҳдига вафодорроқ ким бор? Ким Аллоҳга бер-
ган аҳдига вафо қилса, бас, қилган савдоларингиздан шод бўлаверинг. 
Ана шунинг ўзи улкан ютуқдир. (“Тавба”, 111-оят) бу ояти кариманинг нозил 
бўлиш сабаби тафсирларда шундай изоҳ этилади:

Етмиш киши билан Расулуллоҳ соллаллоҳу алайҳи васалламга байъат 
қилинган “Иккинчи Оқаба Байъати”да Абдуллоҳ ибн Равоҳа:

“Эй Расулуллоҳ! Роббингиз ва Ўзингиз учун бизга хоҳлаганингизча шарт 
қўйишингиз мумкин!” деган эди.

Расулуллоҳ соллаллоҳу алайҳи васаллам шундай марҳамат қилдилар:

“Роббим учун шартим – Унга ибодат қиласиз ва Унга ҳеч нарсани 
шерик қилмаслигингиздир. Ўзим ҳақимдаги шартим эса молларингиз ва 
жонларингизни қандай асрасангиз, мени ҳам шундай ҳимоя қилишингиз-
дир”.

Асҳоби киромдан сўрадилар:

“Бундай қилсак, бизга нима бўлади?”

Жаноби Пайғамбар алайҳиссалом бу саволга жавобан:

“Жаннат бўлади!” дея марҳамат қилган эди, у ердагилар:

“Қандай фойдали харид! Бундан қайтмаймиз ҳам, қайтишни хоҳламаймиз 
ҳам!” дедилар. (Ибн Касир, Тафсир, II, 406)

Саҳобаларнинг ҳаёти кураш тимсолидир. Улар Аллоҳ Расулининг теран 
қалби билан шахсият қозондилар. Даражаларига кўра Аллоҳ Расулининг ҳис-
сиёти билан баркамол ҳисларга эга бўлдилар. Шуниси диққатга сазоворки, 
Ҳажжи видода 120.000 саҳоба бор эди. Шунча саҳобадан фақат 20.000 нафари 
Маккаи Мукаррама ва Мадинаи Мунавварада мадфун бўлганлар. Бошқалари 
эса Исломни таблиғ қилиш ва калиматуллоҳни ёйиш учун бутун дунёга тарқа-
либ кетганлар. Оёқлари етган охирги нуқта қабрлари бўлган.

Улар дин йўлида, фазилат ниятида моллари ва жонларини фидо қилиш-
дан қайтмадилар. Аллоҳ Расули соллаллоҳу алайҳи васаллам диний мақсадда 
бирор ёрдам сўраганларида, бойликлари ва имкониятларини ҳузури саодат 
билан сахийларча тўкдилар. Саҳобия аёллар эса зираклари, билагузуклари ва 
бўйинларидаги маржону марваридларни бериб фидоийлик қилдилар.

Сумайя розияллоҳу анҳо Ислом учун жонини инфо қилиш билан бирин-
чи Ислом шаҳидаси бўлди.

Ҳазрати Усмон розияллоҳу анҳунинг оилалари жавоҳирларининг ҳамма-
сини Аллоҳ йўлида инфоқ қилган эди.

Умар ибн Абдулазиз халифаликка ўтгандан кейин аҳли аёллари бутун 
бойлигини байтулмолга бағишлаган эди.

Шунингдек, “Саоатул-Усро” (машаққат замони) дея номланган Тобуқ 
сафарида саҳобия аёллар қанча зийнатлари ва тақинчоқлари бўлса, Ҳазрати 
Пайғамбар соллаллоҳу алайҳи васалламнинг олдиларига олиб келдилар. Ўн 
бир ёшдаги кичик бир мўмина қиз ҳам кичкиналигида қулоқларига тақилган 
зиракларини чиқаролмаганди, ҳаяжондан қулоғини йиртиб, уларни чиқарди ва 
қонли зиракларини Аллоҳ Расулининг олдиларига қўйди…

Ҳазрати Оиша онамиз розияллоҳу анҳонинг опалари Асмо розияллоҳу 
анҳонинг кўзлари кейинги пайтларда кўролмай қолганди. Ўғиллари Абдуллоҳ 
ибн Зубайр Аллоҳ йўлида жангга чиқиши керак эди. Устига совут кийганди. 
Асмо розияллоҳу анҳо қўлини ўғлининг елкасига қўйиб, унинг совут кийга-
нини пайқадилар ва:

“Ўғлим, сен қўрқоқлардек совут кийдингми? Чиқар уни устингдан!” деди.

Ҳансо деган саҳобия аёл тўрт ўғли билан бирга Қодисия жангида қатнаш-
ган эди. Жангдан бир кун олдин кечаси уларга шундай насиҳат қилди:

“Болаларим! Сизлар ўзингиз хоҳлаб мусулмон бўлдингиз. Ўз хоҳиш-ихти-
ёрингиз билан ватанингизни ташлаб бу ерга келдингиз. Яхши биласизларки, 
Аллоҳ таоло кофирлар билан жанг қилган мўминларга қанчалик улкан муко-
фотлар ваъда қилган. Унутмангларки, боқий бўлган охират диёри, фоний дунё 
уйидан кўра хайрлидир. Ҳақ субҳонаҳу ва таоло: 

َ لَعَلَّكُمْ تُفْلِحُونَ يَا أيَُّهَا الَّذِينَ آمَنوُا اصْبِرُوا وَصَابِرُوا وَرَابِطوُا وَاتَّقُوا اللَّ

Эй иймон келтирганлар! Сабр қилинг, сабрда устун келинг, қўриқ-
чиликда шай туринг ва Аллоҳга тақво қилинг, шоядки, зафар топсангиз. 
(“Оли имрон” сураси, 200-оят) дея марҳамат қилади.

Шундай экан, иншааллоҳ, эртага тирик чиқсангизлар, кўзингизни очиб, 
Аллоҳдан душманлари билан курашишда ёрдам сўраб жангга киришинг. Агар 
жангни қизиган ва кучайган ҳолатда кўрсангиз, шундоқ ўртасига йўналиб, 
душман аскарларининг ғазаб ва шиддат ҳолатида уларга бошчилик қилаётган-
лар билан жанг қилинг. Зафарга ноил бўласиз, пайдан ҳисса олиб, Жаннати 
Аълода иззат-икром кўрасизлар”.

Эртаси куни тонгда ўғиллар онасининг бу насиҳатига амал қилиб жангга 
киришди ва улкан жанговарлик билан олишиб, тўрттови бирданига шаҳид 
бўлди. Фарзандларининг шаҳид бўлгани Ҳанса саҳобияга етиб борганди:

“Мени фарзандларимнинг шаҳодати билан шарафлантирган Аллоҳга 
ҳамду санолар бўлсин! Улуғ Роббимдан мени улар билан битмас-туганмас 
раҳматида бирлаштиришини сўраб дуо қиламан”, дея шукр ва дуолар қилди. 
(Ибн Абдул Бар ал-Истиоб, IV, 1827-29)

Мусулмон бўлмасдан аввал ака-укаларининг ўлимидан кейин марсиялар 
ёзиб, тилларга достон бўлган бу шоир Аллоҳга иймон келтириш лаззатини ҳис 
қилгандан кейин ўз фарзандларини лисон қуввати билан шаҳидликка тарғиб 
қилган ва жигарпораларининг тўртталасини бирдан Аллоҳ йўлида шаҳид бўл-
ганини эшитиб аллоҳга ҳамд келтирган.

Мол ва жонларини Аллоҳ йўлида инфоқ қилган мустасно оналаримизнинг 
чиройли амалларидан бир неча мисоллар келтирдик.



Шуни ҳам яхши англаш керакки, Аллоҳ йўлида мол ва жон билан жиҳод 
қилишдан мақсад фақат қилич билан жанг қилиш билан бўлмайди. Қилич – 
зулмни йўқотиш, ҳақни ҳимоя қилиш каби зарур ҳолларда қўлланиладиган 
темир бўлагидир.

Ҳақиқий фатҳ – кўнгиллар фатҳидир.

Чунончи, Қуръони каримда одамларни ҳидоятга бошлаш ғояси билан 
“Аллоҳ йўлида жиҳод қилиш”га доир жуда кўп ифодалар келади. Фақат 
уларнинг айримларидагина қайноқ жанг деган маънода “қитол” ҳақида сўз 
боради. Шунда ҳам фақат зарурат ҳолларида. Исломда мудофаа ёки илойи 
калиматуллоҳ, яъни Аллоҳнинг сўзини юксалтириш мақсадидан бошқа жанг 
йўқ. Ерларни забт этиш ва моддий манфаатни қўлга киритиш учун қилинган 
жанглар одамзоднинг юзини қора қиладиган зулм ҳисобланади. Ҳолбуки, 
Исломда жанг фақат ҳақни ҳимоя қилиш, ҳидоятларга васила бўлиш ва зулмни 
бартараф қилишдек қутлуғ сабабларга кўра истинод қилинади. Зеро, Қуръо-
ний таъбир билан айтганди:

 مَنْ قَتَلَ نَفْسًا بِغَيْرِ نَفْسٍ أوَْ فَسَادٍ فِي الْرَْضِ فَكَأنََّمَا 
قَتَلَ النَّاسَ جَمِيعًا وَمَنْ أحَْيَاهَا فَكَأنََّمَا أحَْيَا النَّاسَ جَمِيعًا

“...Ким бир жонни бирор жон сабабисиз ёки ер юзида бузғунчилик 
қилмаса ҳам ўлдирса, худди ҳамма одамларни ўлдиргандек бўлади. Ким 
уни тирилтирса, худди ҳамма одамларни тирилтиргандек бўлади”, – деб 
ёздик... (“Моида” сураси, 32-оятлар)

Шу жиҳатдан инсониятнинг омонлик топиши учун қилинган ҳар хил ғай-
рат ва хизматлар жиҳоднинг бир бўлагидир.

“Тавба” сураси 103-оятда шундай марҳамат қилинади:

يهِمْ بِهَا  رُهُمْ وَتُزَكِّ  خُذْ مِنْ أمَْوَالِهِمْ صَدَقَةً تُطَهِّ
ُ سَمِيعٌ عَلِيمٌ وَصَلِّ عَلَيْهِمْ إِنَّ صَلوتَكَ سَكَنٌ لَهُمْ وَاللَّ

Молларидан садақа ол. Бу билан уларни поклайсан, тозалайсан. 
Уларнинг ҳаққига дуо қил. Албатта, дуоинг улар учун таскиндир. Аллоҳ 
ўта эшитувчидир, ўта билувчидир.

Ояти каримадаги “Садақа ол!” амридан кейин саҳобаи киромлар ора-
сида инфоқ сафарбарлиги бошланди. Ҳамма нимаси бўлса, олиб келиб Аллоҳ 
Расулининг олдиларига тўкди. Ҳеч нарсаси бўлмаган кишилар тоғдан ўтин 
кесиб сотиб, орқаларида сув ташиб қозончларини Аллоҳ Расули соллал-
лоҳу алайҳи васалламга олиб келдилар. Моддий ва маънавий кучларини, 
дунё ҳаётининг келиб-кетадиган лаззатларига зое қилмасдан, охират йўқсили 
бўлишдан сақландидар. Мол-мулкнинг ҳақиқатда Роббига оид эканини, банда 
фақат муайян бир вақт учун фақат уларнинг омонатдори бўлиши шуурида 
яшадилар. Шу қисқагина дунё ҳаётини абадий охират саодати қозониш учун 
сарфлашга ҳаракат қилдилар.

Чунончи, бир куни Тобуқ Сафарига кетаётган қўшинга ёрдам тўпланаёт-
ган эди. Ансорийлардан Абу Оқил розияллоҳу анҳу ҳам бир ўлчов хурмо олиб 
келганди, аммо ўзи ҳам ҳаммадан кўпроқ ёрдамга муҳтож эди.

“Ё Расулуллоҳ! Икки ўлчов хурмо учун туни билан орқамда сув тортдим. 
Бир ўлчовини оиламнинг эҳтиёжи учун олиб қўйдим, иккинчисини эса Роб-
бимнинг розилигини қозониш умидида Сизга олиб келдим!” деди.

Расули Акрам алайҳиссалату вассаллам:

“Аллоҳ олиб келганингга ҳам, олиб қўйганингга ҳам баракот бер-
син!” дея марҳамат қилдилар ва олиб келинган хурмоларни йиғилган ёрдам-
ларнинг ичига тўкишни буюрдилар. (Таборий, Тафсир, X, 251)

Уқбо ибн Амр розияллоҳу анҳу шундай дейдилар:

دَقَاتِ وَالَّذِينَ لَ يَجِدُونَ  عِينَ مِنَ الْمُؤْمِنِينَ فِي الصَّ  الَّذِينَ يَلْمِزُونَ الْمُطَّوِّ
ُ مِنْهُمْ وَلَهُمْ عَذَابٌ ألَِيمٌ إِلَّ جُهْدَهُمْ فَيَسْخَرُونَ مِنْهُمْ سَخِرَ اللَّ

“Садақа ояти (яъни “Тавба” сурасининг 103-ояти) нозил бўлган эди, орқа-
мизда сув ташиш билан топганимизни инфоқ қила бошладик. Ўша пайтларда 
бир киши келди ва жуда кўп садақа берди. Мунофиқлар “риёкорлик қиляпти” 
дейишди. Бошқаси келди ва бир ўлчов хурмо садақа қилди. Яна мунофиқлар 

“Аллоҳ бунинг бир ўлчов хурмосига муҳтож эмас!” дедилар. Шундан кейин 
(“Тавба” сураси, 79-оят) ояти каримаси нозил бўлди”. (Бухорий, Закот, 10; Муслим, 

Закот, 72)

Жиҳодни тарк қилган ишилар ҳақида мана бу ҳадиси шариф ҳуркитувчи 
огоҳлантиришдир. Аллоҳ Расули соллаллоҳу алайҳи васаллам шундай марҳа-
мат қилдилар:

“Менга умр берган Аллоҳга қасамки, ё сизлар яхшиликка буюриб, 
ёмонликдан қайтарасизлар, ё Аллоҳ сизларга Ўз даргоҳидан бир азоб 
йўллар ва ўшанда тавба қиласиз, лекин тавбангиз қабул бўлмайди”. (Тер-

мизий, Фитан, 9)

Демак, яхшиликка ва фазилатга даъватга бепарво бўлиш илоҳий азоб 
яқинлашишига сабаб бўлади. Мўмин оғизларга ҳақ ва ҳақиқатни сўзлаш яра-
шади. Оят ва ҳадисларда мусулмон бирор хатоликни кўрганида ҳақни кўрса-
тиб бериши буюрилган. Аллоҳ таоло шундай марҳамат қилади:

ِ وَعَمِلَ صَالِحًا وَقَالَ إِنَّنِي مِنَ الْمُسْلِمِينَ نْ دَعَا إِلَى اللَّ وَمَنْ أحَْسَنُ قَوْلً مِمَّ
Аллоҳга даъват қилган, солиҳ амалларни қилган ва “Албатта, мен 

мусулмонларданман!” деган кишидан кўра гўзал сўзли ким бор?! (“Фусси-

лат” сураси, 33-оят)

Расули Акрам алайҳиссалату вассалам ҳам умматини шундай огоҳлантир-
ганлар:

“Сизлардан бирингиз мункар ишни кўрса, уни қўли билан ўзгар-
тирсин, агар унга қодир бўлмаса, тили билан, агар бунга ҳам кучи етма-
са, қалби билан ўзгартирсин. Бу эса иймоннинг энг заифидир”. (Муслим, 

Иймон, 78)

Бу дунёдан кейин жаннат ва дўзахдан бошқа сиғинадиган жой йўқ. Жон-
лари, моллари ва ўзларига берилган неъматларни ғофилона тарзда нафсоний 
йўлда қўллаганларга Аллоҳ таоло бевосита Ўзи:

“Сенга Расулим ҳақиқатларни таблиғ қилмадими? Сенга мол бериб 
неъматларимни ёғдирмадимми? Бугунинг учун ўзингга нима тайёрла-
динг?” дея сўрайди. Киши ўнгу сўлига қарайди, ҳеч ким йўқ. Олдинга қарай-
ди, дўзахдан бошқа ҳеч нарса кўрмайди.

Расулуллоҳ соллаллоҳу алайҳи васаллам шундай марҳамат қилдилар:

“Қиёмат куни банда (ҳисоб-китоб қилиш учун ҳузури илоҳийга) олиб 
келинади. Аллоҳ таоло:

“Мен сенга кўз, қулоқ, мол ва фарзанд бермадимми? Сенга ҳайвон-
ларни ва набототни туҳфа илмадимми? Сени уларнинг эгаси қилиб, 
улардан истеъфода эттирмадимми? Бу қиёмат кунида Мен билан юзла-
шишинг ҳеч хаёлингга келмадими?” дея сўрайди.

Банда: “Йўқ” дейди.

Аллоҳ таоло:

“Ундай бўлса бугун Мен сени унутаман, худди сен (дунёда) Мени 
унутганингдек!” дея марҳамат қилади”. (Термизий, Қиёмат, 6/2428)

Дунёдаги кунларини ҳисобга тортмасдан яшаганлар, зое қилган у кун-
ларининг ҳасрат ва надомати ичида ёнадилар. Бу оламда Аллоҳ розилигини 
қозонолмаганларни ўлимдан кейин қўрқинчли дўзах кутмоқда. Иймонсиз 
ҳолатда ғафлат билан юмилган кўзлар, машаққатли ва даҳшатли қабр тунла-
рида очилади.

Ҳақ субҳонаҳу ва таоло ояти каримада бандаларини шундай дея огоҳлан-
тиради:

ةٌ يَدْعُونَ اِلَى الْخَيْرِ وَيَأْمُرُونَ بِالْمَعْرُوفِ   وَلْتَكُنْ مِنْكُمْ أمَُّ
وَيَنْهَوْنَ عَنِ الْمُنْكَرِ وَاوُلئِكُ هُمُ الْمُفْلِحُونَ

Сизлардан яхшиликка чақирадиган, маъруфга буюрадиган ва мун-
кардан қайтарадиган бир уммат бўлсин. Ана ўшалар – ўзлари зафар 
топувчилардир. (“Оли имрон” сураси, 104-оят)

Бу ояти каримада доимо Ҳаққа даъват қиладиган бир жамоат фаолият 
кўрсатиши қатъий ифода билан буюрилган. Ислом бошланишда саҳобаи 
киромлардан бўлган иймон тарғиботчилари билан тарқалганидек, кейинчалик 
уларнинг изи ва йўлидан сабот билан борган мухлис олимлар, мужоҳидлар ва 
муршидлар билан давом этган. Ҳақ субҳонаҳу ва таоло ва Пайғамбар солал-
лоҳу алайҳи васаллам улар учун ниҳоятда кўп мукофотлар ваъда қилганлар.

Анас розияллоҳу анҳу ислом таблиғчилари охиратда ноил бўладиган 
юксак мартабалар ҳақидаги ҳадиси шарифни шундай нақл қиладилар:

Расулуллоҳ соллаллоҳу алайҳи васаллам бир куни шундай марҳамат қил-
дилар:

“Сизларга айрим кишилардан хабар берайми? Улар пайғамбар ҳам, 
шаҳид ҳам эмаслар. Фақат қиёмат кунида пайғамбарлар ва шаҳидлар 
уларнинг Аллоҳ ҳузуридаги мақомларига ҳавас қиладилар. Нур яратил-
ган минбарлар устига ўтирган бўладилар ва ҳамма уларни танийди”. 

Саҳобаи киромлар сўрадилар:

“Улар кимлар экан, ё Расулуллоҳ!”

Аллоҳ Расули соллаллоҳу алайҳи васаллам:

“Улар Аллоҳнинг бандаларини Аллоҳга севдирган ва Аллоҳни бан-
даларига севдирган кишилардир. Ер юзида насиҳат қилувчи ва динни 
таблиғ қилгувчилар бўлиб айланиб юрадилар.”

“Эй Аллоҳнинг Расули! Аллоҳни бандаларга севдиришни билдик. Аллоҳ-
нинг бандаларини Аллоҳга севдириш қандай бўлади?” дея сўрадим.

Шундай марҳамат қилдилар:

ُ عَزَّ وَجَلَّ  هُمُ اللَّ ُ فَإِذَاأطََاعُوهُمْ أحََبَّ ا يَكْرَهُ اللَّ ُ وَيَنْهَوْنَهُمْ عَمَّ يَأْمُرُونَهُمْ بِمَا يحُِبُّ اللَّ
“Кишиларга Аллоҳ севган нарсаларни буюрадилар, севмаган нарса-

лардан қайтарадилар. Кишилар унинг айтганларига амал қилса, Аллоҳ 
жалла жалауҳу уларни севади”. (Али ал Мутаққий, III, 685-686; Байҳақий, Шуабул-Ий-
мон, I, 367)

Охират йўловчиси учун энг хайрли озуқа – тақво. Мўминнинг энг хайрли 
куни, кечагисидан афзал ўтганидир. Шундай экан, ҳар куни аввалги кундан 
кўра охират озуқасини кўпроқ ғамлаш билан кунимизни баракотлантириши-
миз керак. 

Биздан аввалгилар кўчиб кетди, бизлар ҳам бир муддатдан кейин улар-
нинг карвонига қўшиламиз. Ухлагандек ўлиб, уйғонадигандек тириламиз. 
Кейин амалларимиздан ҳисобга тортиламиз. Охиратнинг хавфсиз ва мумтоз 
мақомлари мутаққийларга бўлади. Умумий оқиш ва қайтиш фақат Аллоҳ тао-
логадир.

Аллоҳ таоло қалбларимизнинг розилиги ва ҳидояти йўлида барда-
вом қилсин! Бизларни, ўзимиздан, яъни нафсимиз ёмонлигидан ҳимоя 
қилсин!

Амиин!..

Муҳаббат ва муштоқликда қоврулиб сабр рамзига айланган 

ҲАЗРАТИ ЯЪҚУБ 
алайҳиссалом 

ва 

Бироз вақт қулликда, кейин зиндонда минг бир машаққат ва 
изтиробнинг ортидан Мисрга ва кўнгилларга султон бўлган 

ҲАЗРАТИ ЮСУФ 
алайҳиссалом78

Исҳоқ алайҳиссаломнинг ўғиллари Яъқуб алайҳиссалом Каънон диёрида 
яшаган одамларга юборилган пайғамбар ҳисобланади. У кишининг Мадян ёки 
Яманда туғилгани ривоят қилинади. Ҳазрати Яъқуб Ийс деган акаси билан 
эгиз туғилган ва Ийсдан кейин туғилгани учун у кишига “таъқиб қилган” маъ-
носида Яъқуб дея исм қўйилган.

Яъқуб бошқа маънода “Соффатуллоҳ” (Аллоҳ соф ва покиза қилган 
банда) деганидир. Яъқуб алайҳиссаломнинг лақаби Исроил бўлган. Бу ҳам 
Аллоҳнинг бандаси маъносида келади.

Яъқуб алайҳиссаломнинг наслидан кўплаб пайғамбарлар келган. Ҳазрати 
Мусо, ҳазрати Ҳорун, ҳазрати Довуд, ҳазрати Сулаймон, ҳазрати Закарриё, 
ҳазрати Яҳё ва ҳазрати Исо алайҳиммуссалам насаб жиҳатдан ҳазрати Яъқубга 
тақаладилар. Чунки оталари ҳазрати Исҳоқ “зурриётларидан анбиё ва моли-
клар туғилиши” учун дуо қилганлар.

Ҳар бир набийга ўзига хос бир дуо берилганки, муҳаққақ қабул бўлади. 
Ҳамма пайғамбар дунёдалигида у дуодан фойдаланган, фақат Расулуллоҳ сол-
лаллоҳу алайҳи васаллам уни қиёмат кунига қолдирганлар. У билан шафоати 
узмо воқе бўлади.79

Оналари ўғли Яъқубни тоғасининг ёнига юборди. Тоғасининг икки қизи 
бор эди. Каттасининг исми Лайа, кичигининг исми Роҳил эди. Яъқуб алайҳис-
салом тоғасига етти йил хизмат қилиб, унинг катта қизи Лайага уйландилар. 
Унинг ортидан яна етти йил тоғасининг хизматида бўлиб, кичик қизи Роҳил 

78.  Бу бўлимдаги Юсуф алайҳиссалом билан боғлиқ ривоятларнинг кўпини Исмоил Ҳаққи 
Бурсавийнинг Руҳул-Баён номли тафсиридан олинган.

79. Қаранг: Бухорий, Деавот, 1.

билан ҳам никоҳланди. Яъқуб алайҳиссаломнинг шариатида икки опа-сингил-
ни бир никоҳда бўлиши жоиз эди.

Тоғаси қизларини Яъқубга берар экан, уларга хизматчи қилиб ҳар бирига 
биттадан жория берди. Бирининг номи Зулфа, иккинчисининг исми Балха 
эди. Шунингдек, яна икки жориясини Яъқубга туҳфа қилди.

Ҳазрати Яъқубнинг Лайадан олти, жориялардан тўрт, Роҳилдан икки ўғли 
бор эди. Роҳилнинг узоқ пайт фарзанди бўлмади. Роҳил Аллоҳ таолога илтижо 
қилди ва унга Юсуф бахш этилди. Ортидан Бунямин туғилди. Бу туғруқнинг 
қирқинчи куни Роҳил вафот этди.

Яъқуб алайҳиссаломга ҳазрати Юсуф туғилган йили пайғамбарлик вази-
фаси топширилди. Одамларни тавҳид ақидасига даъват қила бошлади. У 
кишига Каънон диёри аҳолисидан жуда кўп киши иймон келтиргандир. 

Аллоҳ таоло ояти карималарда шундай марҳамат қилади: 

 وَوَهَبْنَا لَهُ إِسْحقَ وَيَعْقُوبَ وَكُلًّ جَعَلْنَا نَبِيًّا. 
وَوَهَبْنَا لَهُمْ مِنْ رَحْمَتِنَا وَجَعَلْنَا لَهُمْ لِسَانَ صِدْقٍ عَلِيًّا

...Унга Исҳоқ ва Яъқубни ҳадя этдик ва барчаларини набий қилдик. 
Ва уларга Ўз раҳматимиздан ҳадя этдик ҳамда уларга содиқ мақтовлар 
бўладиган қилдик. (“Марям” сураси, 49-50-оят)

وَاذْكُرْ عِبَادَنَا إبْرَاهِيمَ وَإِسْحقَ وَيَعْقُوبَ أوُلِي الْيَْدِي وَالْبَْصَارِ. إِنَّا أخَْلَصْنَاهُمْ 
ارِ. وَإِنَّهُمْ عِنْدَنَا لَمِنَ الْمُصْطَفَيْنَ الْخَْيَارِ بِخَالِصَةٍ ذِكْرَى الدَّ

Қўллар ва кўзлар соҳиблари бўлган бандаларимиз – Иброҳим, Исҳоқ 
ва Яъқубни эсла. Албатта, Биз уларни холис бир хислат-ла ажратдик. У 
(охират) диёрини эслаш эди. Албатта, улар ҳузуримизда танланган ахёр-
лардандирлар. (“Соъд” сураси, 45-47-оят)

Расулуллоҳ соллаллоҳу алайҳи васаллам ҳам бу пайғамбарларнинг фази-
лати ҳақида шундай марҳамат қилганлар:

“Камри ўғли Карим ўғли Карим ўғли Карим; Иброҳим ўғли Исҳоқ 
ўғли Яъқуб ўғли Юсуфдир”. (Бухорий, Анбиё 19, Тафсир 12/1)

Юсуф алайҳиссалом юриш-туришлари билан акаларидан ажралиб турар-
ди. Бола ёшларидаёқ отасининг улкан муҳаббатига муяссар бўлган эди. Зеро, 
отаси Яъқуб алайҳиссалом ўғли Юсуфда ўзидаги хусусиятни кўрган эди. 
Шунинг учун ҳам у кишига бўлган майли бошқа болаларидан кўра кўпроқ 
эди. Уни қаттиқ севар, барча ўғилларидан азиз деб билар ва ёнидан айирмасди.

Коинотдаги бутун махлуқотларнинг қалбий тамойиллари ижобий ва сал-
бий истеъдодларга кўра бир-биридан фарқ қилади. Фақат эгоизм, яъни мав-
жудотнинг ўзига бўлган эътибори ҳақиқий бўлади. Шунинг учун ҳар бир 
мавжудот ўзидаги муштарак сифатларни қаерда кўрса, ўша ерга майл қилади. 
Бу ўзини бошқа бир кишида кашф этиш ва томоша қилиш самарасидир. Яъни 
айни хусусиятдаги кишилар бир-бирларини жазб этадилар. Қаердаги бир севги 
бўлса, бу севганнинг севилганда ўз сифатларини топишдан келиб чиқади. 

Чунончи, жазб ва инжизоб, яъни ўзига жалб қилиш ва жалб қилдириш 
учун бу тенглик ва бир хиллик шарт ҳисобланади. Нафсоний ҳаёт – фосиқлар-
ни ўзига жалб этса, руҳоният содиқ ва солиҳларни, куфр койирни, иршод 
иршодга толибларни ўзига жалб қилади. Бу жозиба қонуни моддада ва маъно-
да, яхшиликда ва ёмонликда бутун боши билан ҳукмини ижро этади.

Қиссаларнинг энг чиройлиси – Юсуф қиссаси

Юсуф алайҳиссалом қиссаси Қуръони каримда “аҳсанул-қасос” (қисса-
ларнинг энг яхшиси)80 дея васф қилинган ва мустақил бир сура билан номлан-
ган.

Ояти каримада шундай марҳамат қилинади: 

ائِلِينَ لَقَدْ كاَنَ فىِ يوُسُفَ وَاِخْوَتِهِ آياَتٌ لِلسَّ
Батаҳқиқ, Юсуф ва унинг оға-иниларида сўровчилар учун оят(ибрат)

лар бор эди. (“Юсуф” сураси, 7-оят). Юсуф қиссаси бу баёни илоҳийдан англа-
нишига кўра, ибрат ва ҳикматга тўла қисса ҳисобланади. Юсуф қиссаси 
ҳеч қайси китобда ва асарда Қуръони каримдагидек чиройли ва осон, 
равон услуб билан ҳикоя қилинмаган.

“Юсуф” сурасининг моҳиятида очиқ ифода қилинганидек, бу суранинг 
ғайб хабарларидан бўлгани81 ва шунчаки уйдирилган бир сўз эмаслиги82 ақлан 
ва нақлан буткул очиқлик қозонади.

Ҳақиқатан ҳам, Юсуф алайҳиссалом қиссаси қамраб олган ҳикмат ва 
ибратлари жиҳатидан диққатни жалб қиладиган қиссалардан биридир. Муфас-
сирларнинг бу қиссадаги ибрат тўла босқичлари хулоса мақсададидаги айрим 
қарашлари шундай:

80. Аҳсанул қасос — энг чиройли ҳикоя ёки энг чиройли қисса, ривоят, масал маъноларида келади. 
Қисса сўзи изидан пойлаш ва кузатишга арзийдиган маънодадир. Бирор хабар ёки ҳикоянинг қисса 
номини олиши учун кўриш ва ёзишга арзийдиган хусусияти бор-йўқлигига боғлиқ.

81. Қаранг: “Юсуф”, 102-оят.
82. Қаранг: “Юсуф”, 111-оят.

Юсуф алайҳиссалом бола ёшда бошланган ҳар хил бало ва мусибатларга 
чиройли сабр қилганлар.

Акаларининг қилган шунча азият ва ёмонликларига ҳатто ўзини ўлди-
ришга қасд қилишига қарамай, Юсуф алайҳиссалом улар билан учрашганла-
рида мисли кўрилмайган кечиримлилик ва муроса намунасини кўрсатган.

Бу қиссада пайғамбарлар, солиҳлар, фаришталар, шайтонлар, инсон-
лар, жинлардан, ҳайвонлар, ҳукмдорлар, мамлакатлар, савдогарлар, олимлар, 
жоҳиллар, эркаклар, аёллар, аёлларнинг ҳар хил ҳийла ва тузоқлари ҳақида 
гап кетади.

4. Бу қиссалар тавҳид, фиқҳ, сияр, туш таъбири, сиёсат, муошарат, дин ва 
дунёнинг сали учун керак бўладиган жуда кўп масалалар ҳақида сўз кетади. 

5. Машаққат, бало, мусибат ва имтиҳонлар билан тўла ҳаёт можаролари-
нинг ниҳоясида абадий саодатга эришиш ҳикоя қилинади.

Чунончи, Юсуф алайҳиссалом ўттиз ёшда Мисрга малик бўлдилар.

Юсуф алайҳиссаломнинг дуоси билан Зулайҳога яна ёшлиги ва ҳусни 
қайтди. Ва Юсуф алайҳиссаллом билан никоҳланди.

Яъқуб алайҳиссаломга Юсуфнинг ҳасратида йиғлайвериб кўр бўлган кўз-
лари қайтарилди.

Яъқуб алайҳиссалом ҳаммадан ортиқ севган фарзандига, Бунямин ҳам 
ота-она бир акасининг дийдорига етди.

Юсуф алайҳиссалом ўзини ўлдирмоқчи бўлган биродарларини кечирди, 
улар ҳам тавба қилиб солиҳлардан бўлдилар.

Яъқуб алайҳиссалом ва оилалари Каънон диёридан Мисрга ҳижрат қилди.

Юсуф алайҳиссалом болалигида кўрган туши рўёбга чиқди.

Миср малиги Раййон ибн Валид бутун давлат ишларини Юсуф алайҳисса-
ломга қолдирди ва унга иймон келтириб мусулмон бўлди.

6. Юсуф алайҳиссалом ўша пайтгача ҳеч ким қилмаган энг чиройли 
дуони қилди. (“Юсуф” сураси, 101-оят)83



Энг чиройли қиссалар ҳаётий ва бошдан ўтказилган ҳодисалардан ташкил 
топишига шубҳа йўқ. Яъни бир қисса ҳақиқий бир ҳодисани, абадий яхши-
ликларга далолат қиладиган бадиий нуқталар билан тасвирланиши ва равон 
тарзда ҳикоя қилиниши билан аҳамият касб этади. Зеро, ҳақиқий яхшилик – 

83. Қаранг: Қуртубий, ал-Жоме, IX, 120.

доимо хаёллардан ҳам юксакда бўлади ва фақат мутлақ гўзалликдан бир мисол 
акс эттиргани даражасида аҳамиятлидир.

Юсуф қиссаси Муҳаммадий гўзалликка комил маънода бошланғич рамзи 
сифатида нозил бўлган, ғайбий ҳақиқатдир. Билхосса, бу хусусияти сабабли 
“аҳсанул қасос”, яъни қиссаларнинг энг яхшисидир.

Убай ибн Каъб розияллоҳу анҳудан ривоят қилинишича, Расулуллоҳ 
соллаллоҳу алайҳи васаллам шундай марҳамат қилдилар:

“Қулларингизга “Юсуф” сурасини ўргатинглар! Зеро, ҳар қандай 
мусулмон уни ёзиб, аҳли оиласини ва ўзининг қулига ўргатса, Аллоҳ 
таоло унинг сақорати мавтини (ўлим лаҳзаларидаги сархушлик ҳолатини 
ва машаққатини) осонлаштиради. Ҳеч қайси мусулмонга ҳасад қилишга 
мажоли бўлмайди!” (Замахшарий, Кашшоф, III, 98)

Юсуф алайҳиссалом биродарларининг ҳасадидан жабрланган, қудуққа 
ташланган ва зиндонга тушишдек мусибатларга йўлиққанди. Тақвоси сама-
раси ўлароқ Ҳақ субҳонаҳу ва таоло Юсуф алайҳиссаломга Жаброил алай-
ҳиссаломни юборди. Кўплаб лутфу марҳаматлар қилиб, унга таскин берди. 
Балоларга тоқат қилиш учун матонат қуввати берди. Кейинчалик қувват, иззат 
ва салтанат бахш этди. Шундай қилиб Юсуф алайҳиссалом бир неча азият ва 
жафога йўлиққани учун салтанатда бўлган йиллари ёрдамга муҳтож, заиф, 
фақир ва ғарибларга янада марҳаматли муомала қилди.

Шуни билиш ўринлики, кимда ким “Юсуф” сурасини ўқишга, унинг 
теран маъноларини мулоҳаза қилишда давомли бўлса, ҳазрати Юсуф алай-
ҳиссалом ноил бўлган сурурдан насибадор бўлади. Сураи Юсуф санаб адо 
қила олмайдиган даражада ҳикмат ва ибрат билан лиммо-лим тўла. Бу сурада 
нубувват, туш таъбири, дунё риёсати, бало пайтида матонат билан хатти-ҳара-
катда бўлиб, мувозанатни бузмасликка, душманнинг азиятига сабр, фироқот, 
ишқ, ошиқ, маъшуқ, аёлларнинг ҳийла ва найранглари, имтиҳон, қуллик, ҳибс, 
нажот, қутулиш, азизлик, иқбол, ёмонликка шундай жавоб беришга кучи етар 
экан кечиримли бўлиш, неъмат, жилва, ишора, башорат, таъбир ва тафсир каби 
неча-неча ҳикмат ва ибрат тўла сирлар бор.

Шунингдек, бу сурада анбиё ворислиги, Аллоҳга халифа бўлишнинг 
сирлари, руҳ ва қалб каби жисмоний ва руҳоний қувватлар ҳақида гап кета-
ди. Юсуф қаршисида Зулайҳо, нафси аммора тимсолидир. Зулайҳо мусулмон 
бўлади, руҳий тарбия кўриб, ризо мақомига эришади. Кейин руҳи Юсуф билан 
биродарликда жам бўлади. Аллоҳга восил бўлгунга қадар машаққат, ибтило ва 
балолар қозонида қайнаб, ўзини пишириб, етиштиради.

“Юсуф” сурасининг нозил бўлиш сабаби шундайдир:

Яҳудий олимлари мушрикларнинг раисларига бориб шундай дедилар:

“Муҳаммаддан сўраб кўринглар-чи, Яъқуб ва оиласи Шомдан Мисрга 
нега кўчишди ва Юсуф қиссаси нима экан?”

Мушрикларнинг раислари ҳам ҳазрати Пайғамбар соллаллоҳу алайҳи 
васалламнинг ҳузурларига келиб шуларни сўрадилар. Шундан кейин “Юсуф” 
сураси нозил бўлди. (Алусий, Тафсир, XII, 170)

Қолаверса, бу сура нозил бўлган пайтларда Расулуллоҳнинг ва мўмиин-
ларнинг бошига машаққат ва балолар устма-уст келган, Пайғамбар соллаллоҳу 
алайҳи васаллам ҳазрати Хадича онамиз розияллоҳа анҳо ва амакилари Абу 
Толибдан айрилган эдилар. Мўминларга босим ва зулм бутунлай ортган эди. 
Мана шу “Маҳзунлик йили” дея номланган шундай бир пайтда бу суранинг 
нозил бўлиши билан Расулуллоҳ соллаллоҳу алайҳи васаллам ва саҳобаи 
киромлар илоҳий тассаллига ноил бўлгандилар. Зеро, бу сурада Аллоҳ йўлида 
юрган ва сабр қилганлар учун зафар яқин экани хушхабари келмоқда.



“Юсуф” сурасининг илк оятларида Ҳақ субҳонаҳу ва таоло шундай марҳа-
мат қилади:

الـٓرٰ تِلْكَ اٰيَاتُ الْكِتَابِ الْمُب۪ينِ. إِنَّا أنَْزَلْنَاهُ قُرْآنًا عَرَبِيًّا لَعَلَّكُمْ تَعْقِلُونَ.
Алиф лам ро. Ушбулар очиқ-ойдин Китобнинг оятларидир. Биз уни 

арабий Қуръон этиб нозил қилдик, шоядки, ақл юритсангиз. (“Юсуф” сура-
си, 1-2-оятлар)

Ояти жалилада “Арабча Қуръон” дея марҳаат қилиниши араб тилининг 
лисонлар ичида энг мукаммали эканига далолат қилмоқда. Қуръони карим 
маъно, лафз ва сўз қўллаш жиҳатидан Аллоҳ таолога тааллуқли илоҳий санъат 
асари. Қиёматга қадар давом этадиган, бирор махлуқот томонидан ўхшаши 
асло яратилмайдиган илоҳий мўъжизаси демакдир.

Аллоҳ таоло Қуръони каримни араб тилида нозил қилиш билан бирга бу 
лисонга алоҳида шараф бахш этган. Қуръони каримнинг араб тилида нозил 
қилинишининг яна бир ҳикмати, нозил бўлган атрофининг баҳоналарини 
ўртадан йўқотиш эди. Албатта, илоҳий ваҳий одамлар сўзлашаётган тиллардан 
бирида келиши керак эди. Зеро, жаҳоншумул бўлса-да ҳар бир ҳаракатнинг илк 
уруғу мутлақо бир жойда ва бир шаклда ташкил қилиниши тақозо қилинади.

Шунингдек, ояти каримада шундай марҳамат қилинади:

نَحْنُ نَقُصُّ عَلَيْكَ أحَْسَنَ الْقَصَصِ بِمَا أوَْحَيْنَا إِلَيْكَ هَـذَا الْقُرْآنَ وَإِنْ كُنْتَ مِنْ قَبْلِهِ لَمِنَ الْغَافِلِينَ 

Биз сенга ушбу Қуръонда ваҳий қилган нарсамиз ила энг гўзал қис-
сани ҳикоя қилурмиз. Гарчи ундан олдин бундан бехабарлардан бўлсанг 
ҳам. (“Юсуф” сураси, 3-оят)

Бу сура Расулуллоҳ соллаллоҳу алайҳи васалламга қисса сифатида нозил 
қилинган илк сура ҳисобланади. Лафз жиҳатидан вожиз, маъно жиҳатидан 
ниҳоятда теран ва бой. Бу сурада ибрат оладиганлар учун жуда чиройли ҳик-
матлар, инжа ва нозиклик учрайди.

Юсуф алайҳиссалом ҳазрати Яъқубнинг фарзандлари ичида энг чирой-
лиси эдилар. Насаб жиҳатиданам худди шундай чиройли эдилар. У киши уч 
набийнинг наслидан келиш билан шарафларнинг энг улуғига ноил бўлганла-
ридек, бир пайтда нубувват, чиройли чеҳра, туш таъбири, дунё риёсати, қаҳат-
чилик ва бало пайтида халқига ва яқинларига энг яхши муомала қилишдек 
афзал хусусиятлар билан нуфузли ва баланд мартабали қилинган эдилар. Бу 
ниҳоятда улуғ ва чиройли бир карам эди. У кишининг дуолари ҳам дуоларнинг 
энг яхшиси эди:

الِحِينَ ...تَوَفَّنِي مُسْلِمًا وَألَْحِقْنِي بِالصَّ
...Мени мусулмон ҳолимда вафот эттиргин ва солиҳларга қўшгин. 

(“Юсуф” сураси, 101-оят) дея ўлим билан Аллоҳнинг дийдорига етишни даст-
лаб ҳазрати Юсуф алайҳиссалом нола ва дуо қилгандилар.

Шунингдек, бу муддатда Юсуф алайҳиссалом қалбни, Яъқуб алайҳисса-
лом руҳни, Роҳил жасадни, Юсуфнинг ўн бир ака-укалари нафсоний ҳисларни 
тамсил этади. Қуръони карим баёнида бунга ўхшаган бетакрор маъноларнинг 
сони бору саноғи йўқ. Албатта, буларни ҳаққи билан кўриш басирот иши 
ҳисобланади.

Ҳазрати Юсуфнинг тушлари

Ояти каримада шундай марҳамат қилинади: 

مْسَ وَالْقَمَرَ رَأيَْتُهُمْ لِي سَاجِدِينَ إِذْ قَالَ يوُسُفُ لِبَِيهِ يَا أبََتِ إِنِّي رَأيَْتُ أحََدَ عَشَرَ كَوْكَبًا وَالشَّ
Эсла, Юсуф отасига: “Эй отажон, мен тушимда ўн битта юлдузни 

ҳамда қуёш ва ойни кўрдим, уларнинг менга сажда қилаётганларини 
кўрдим”, – деди. (“Юсуф” сураси, 4-оят)

Юсуф алайҳиссалом тушларида кўрган ўн бир юлдуз – ака-укалари, Қуёш 
– оталари Яъқуб алайҳиссалом ва ой эса холалари Лайага ишора. Зеро, онала-
ри Роҳил вафот этганди.

Юсуф алайҳиссалом ака-укаларини юлдуз шаклида туш кўришининг 
ҳикмати – биродарликда ҳаёт оқимини бошқарадиган муҳим асосларнинг 
учрашидир. Қуёш ва ой юлдузлардан кейин зикр қилиниши эса Юсуф алай-
ҳиссаломнинг оталари ва холалари билан биродарларидан кейин учрашишиши 
ишора қилинмоқда.

Юсуф алайҳиссалом бу тушни кўрганларида етти ёшларда эдилар.

Бир яҳулий Расулуллоҳ соллаллоҳу алайҳи васалламнинг ҳузурларига 
келди ва шундай дея сўради:

“Эй, Муҳаммад! Менга айтинг, Юсуф кўрган юлдузлар қайсилардир?”

Расулуллоҳ бироз муддат сукутни афзал кўрдилар. Жаброил алайҳиссалом 
келди ва юлдузларнинг исмларини У киши соллаллоҳу алайҳи васалламга 
билдирди. Набий соллаллоҳу алайҳи васаллам яҳудийга:

“Агар сенга уларнинг исмини айтсам мусулмон бўласанми?” дедилар.

Яҳудий ҳам:

“Ҳа”, деди. Шундан кейин Расулуллоҳ соллаллоҳу алайҳи васаллам:

“Улар Жараён, Ториқ, Заййол, Қобис, Амудон, Фолик, Мисбаҳ, Доруҳ, 
Фароъ, Васоб, Золкафитайн юлдузлари. Юсуф тушида бу юлдузларни, 
қуёшни ва ойни самодан тушиб ўзига сажда қилганини кўрганди”, дея 
марҳамат қилдилар.

Яҳудий тасдиқлади:

“Қасамки, тўғри исмларни айтдингиз”. (Бурсавий, Руҳул-Баён, IV ж, 212-213 с)

Туш уч қисмдан иборат

1. Ҳодисун-нафс – киши тушида ўз ишини ва санъатини кўради, ёхуд 
ошиқ-маъшуқини кўради. Булар одамзоднинг хаёллари самарасидир.

2. Шайтоннинг қўрқитиши – юракни сиқадиган алғов-далғов, тартибсиз 
тушлар. Бундай тушларнинг асли йўқ.

3. Аллоҳдан келган табширот – туш фариштаси кишини Уммул Китобдан 
бир нусха келтириш билан Лавҳул Маҳфуздан кўринишлар кўрсатади. Бу туш 
– солиҳдир, рўёий солиҳадир. Бундай тушлар ҳақида “содиқ тушлар” дейила-
ди. Булардан бошқа тушлар эса бемаъни тушлар ҳисобланади.

Лавҳул Маҳфуздан келажакни акс эттирган учқунлар содиқ тушлар ҳисо-
бланади.

Аллоҳ Расули соллаллоҳу алайҳи васаллам:

“Замон яқинлашгани сари84 мўминнинг туши унча-мунчага ёлғонга 
чиқмайди. (Қандай кўрган бўлса, шундай рўёбга чиқади). Мўминнинг 
(содиқ) туши нубувватнинг қирқ олти жуъзидан бири ҳисобланади. Нуб-
уватдан бўлган нарса эса ёлғон бўлмайди”. (Бухорий, Таъбир, 26; Муслим, Туш, 6) 
дея марҳамат қилганлар.85

Ояти карималарда шундай марҳамат қилинади: 

يْطَانَ لِلِإنْسَانِ عَدُوٌّ  قَالَ يَا بُنَيَّ لَ تَقْصُصْ رُؤْيَاكَ عَلَى إِخْوَتِكَ فَيَكِيدُوا لَكَ كَيْدًا إِنَّ الشَّ
مُكَ مِنْ تَأْوِيلِ الْحََادِيثِ وَيتُِمُّ نِعْمَتَهُ عَلَيْكَ وَعَلَى  مُبِينٌ. وَكَذلِكَ يَجْتَبِيكَ رَبُّكَ وَيعَُلِّ
حَكِيمٌ.  عَلِيمٌ  رَبَّكَ  إِنَّ  وَإِسْحقَ  إِبْرَاهِيمَ  قَبْلُ  مِنْ  أبََوَيْكَ  عَلَى  هَا  أتََمَّ كَمَا  يَعْقُوبَ  آلِ 

У деди: “Эй ўғилчам, тушингни ака-укаларингга айтмагин. Яна 
улар сенга бирор ҳийла қилмасинлар. Албатта, шайтон инсонга очиқ-ой-
дин душмандир. Ана шундай қилиб, Роббинг сени танлаб олади, сенга 
тушларнинг таъбирини ўргатади. Сенга ва Оли Яъқубга, худди илгари 
оталаринг Иброҳим ва Исҳоққа батамом қилганидек, Ўз неъматини бата-
мом қилиб беради”. Албатта, Роббинг ўта билувчидир, ўта ҳикматлидир. 
(“Юсуф” сураси, 5-6-оят)

Юсуф алайҳиссалом уйғониб, тушларини оталарига айтган эдилар, ота-
лари у кишининг дунё ва уқбода улуғ шараф ва юксак мартабага етишларини 
англадилар. Тушни сир тутиб, ака-укаларига айтмасликни қайта-қайта уқтир-
дилар. Акс ҳолда, ака-укалари у кишига ҳасад қилиб тузоқ қўйишларини айт-
дилар. Демак, ҳасад қилмаслик билан ҳасадчиларнинг ҳасадига йўлиқишдан 
сақланиш ҳам керак экан.

Чунончи, Аллоҳ Расули соллаллоҳу алайҳи васаллам ҳам бу борада шун-
дай марҳамат қилдилар: 

“Эҳтиёжларингизни қўлга киритишни сир тутинг. Чунки ҳар қандай 
неъмат эгасига ҳасад қилинади”. (Суютий, ал-Жомеус-Сағир, I, 34)

Қалбни ўлдирган олов – ҳасадгўйлик

Яъқуб алайҳиссаломнинг ўғилларидан Яҳудо, Робил ва Шам оталарининг 
Юсуфга бўлган алоҳида эътибори ва муҳаббатини англаб етмадилар. Ҳасад 
қилдилар ва:

84. Ҳадис шориҳлари, “замон яқинлашиши” жумласини қиёматга яқин ёки тонгга яқин (саҳар вақти) 
деб изоҳлаганлар.

85. Содиқ туш нубувватнинг қирқ олтитасидан бири бўлиши шундай изоҳланган: Расули Акрам 
соллаллоҳу алайҳи ва салламнинг пайғамбарлик даврлари йигирма уч йил давом этган. 
Нубувватнинг илк олти ойи, содиқ тушлар тарзида воқеъ бўлгани учун бу муддат (олти ой) 
йигирма уч йилнинг “қирқ олтидан бири”ни ташкил қилмоқда. Туш ҳақидаги кенг маълумотлар 
учун қаранг: Усмон Нури ТОПБОШ, “Иймондан эҳсонга ТАСАВВУФ, 389-395-с.

مُبِينٍ.  لَفِي ضَلَلٍ  أبََانَا  إِنَّ  عُصْبَةٌ  وَنَحْنُ  مِنَّا  أبَِينَا  إِلَى  أحََبُّ  وَأخَُوهُ  لَيُوسُفُ  قَالوُا  إِذْ 
اقُْتُلُوا يوُسُفَ أوَِ اطْرَحُوهُ أرَْضًا يَخْلُ لَكُمْ وَجْهُ أبَِيكُمْ وَتَكُونوُا مِنْ بَعْدِهِ قَوْمًا صَالِحِينَ

Ўшанда улар айтишди: “Албатта, Юсуф ва унинг укаси отамизга 
биздан кўра маҳбуброқлар, ҳолбуки, биз кўпчиликмиз. Албатта, отамиз 
очиқ-ойдин адашувдадир. Юсуфни ўлдиринглар ёки бирор ерга олиб 
бориб ташланглар, шунда отангизнинг юзи сизга холи қолади. Ундан 
кейин солиҳ кишилар бўлиб оласизлар”. (“Юсуф” сураси, 8-9-оят)

Ҳазрати Яъқуб тушдан кейин Юсуфнинг пайғамбарликка ворис эканини 
англаган, шунинг учун у кишига бўлган муҳаббати янада зиёдалашган эди. 
Лекин бу ҳолатни сезган ака-укаларнинг ҳасади ҳам кундан кунга ортиб бора-
верди. Бу ҳасад шунчалик олов олдики, Юсуфга тузоқ қуришларига сабаб 
бўлди. Яъни Яъқуб алайҳиссалом меҳрда чегарадан ўтган, ибтилолар ҳам шу 
даража оғирлашган эди. Чунки Ҳақ субҳонаҳу ва таоло “жамиул-аздод”, яъни 
зид сифатларни ўзида жамлаган Зотдир. Унинг “ ُقِيــب -яъни муттасил муро ,” اَلرَّ
каба остида тутган ва ҳар доим устун бўлган маъносида исми илоҳийси бор. 
Шунинг учун ҳаддан ортиқ муҳаббат фироқ келтиради. Зеро, Аллоҳга 
бўлган муҳаббат шерикчиликни қабул қилмайди.

Дарҳақиқат, Яъқуб алайҳиссалом ўғли Юсуфнинг пешонасидаги нубувват 
нурини кўрган, шунинг учун ҳам у кишига бироз кўпроқ эътибор кўрсатган 
эдилар. Оталарининг бу алоҳида меҳр-муҳаббати Юсуфга бошқа биродарла-
рининг ҳасад қилишига сабаб бўлди. Кун келиб, ҳасад косаси тўлиб-тошди ва 
биродарлар Юсуф учун ёмон режалар туза бошлашди.

Оятдан ибрат олинадиган энг муҳим жиҳат – меҳр ҳасадга сабаб бўлмас-
лиги учун кўнгилда сирли тутилиши кераклигидир. Севги сассиз ва қалбнинг 
тубида бўлиши керак.

Қалб – Аллоҳ йўлида боғланмас ва зикр билан покланмас экан, қораяди, 
ёмонликка бошлайдиган ҳолатга келади.

Ояти каримада шундай марҳамат қилинади:

ِ تَطْمَئِنُّ الْقُلُوبُ ألََ بِذِكْرِ اللَّ
...Огоҳ бўлингким, Аллоҳнинг зикри ила қалблар ором топур! (“Роъд” 

сураси, 28-оят)

Зикр – Аллоҳни идрок қилишнинг қалбда шуур ҳолатига айланишидир. 
Бироқ мана шундай ҳақиқий зикр соясида қалб маъсиятдан халос бўла олади. 
Қалб – байтуллоҳдир ва муҳаббатуллоҳнинг маконидир. Агар у ерда зикр бўл-

маса, бир муддатдан кейин нафс истакларига ром бўлиб қораяди ва алалоқибат 
ўлади.

Пайғамбар соллаллоҳу алайҳи васаллам:

“Банданинг қалбида иймон ва ҳасад жам бўлмайди”, (Муслим, Иморат, 
130, 131/1891) дея марҳамат қиладилар.

Кибр, ҳирс ва ҳасад барча гуноҳларнинг манбаси ҳисобланади. Ҳадиси 
шарифда ҳасадгўйликнинг оғир оқибатларга олиб келиши ҳақида шундай 
марҳамат қилинади:

“Уч нарса борки, барча гуноҳларнинг онасидир. Булардан муҳаққақ сақла-
нинглар:

1. Кибр – Иблисни Одам алайҳиссаломга сажда қилмасликка буюрган 
нарса.

2. Ҳирс – Одам алайҳиссаломни жаннатдаги тақиқланган дарахтдан 
мева ейишга олиб борган нарса.

3. Ҳасад – Одам алайҳиссаломни икки ўғлидан (Қобилни), биродари 
(Ҳобилни) ўлдиришига сабаб бўлган нарса.” (Суютий, ал-Жомеъус Сағир, I, 101)

Ҳасад қилаётган киши тақдири илоҳийга эътироз қилаётган бўлади. 
Чунки ҳасад – Аллоҳ бошқасига насиб қилган неъматни ўзида бўлмагани 
сабабли у кишидан йўқ бўлишини исташидир. Лекин ҳавас ундай эмас. Зеро, 
ҳавас қилиш замирида, бирор моддий ёки маънавий неъматни ҳам ўзига ва ҳам 
бошқаларга исташ ётади. Шунинг учун исломда ҳавас қилиш мадҳ этилган, 
лекин ҳасад қатъиян ман этилган.

Ҳасад ҳасад қилинган кишидан кўра ҳасадгўйга кўпроқ зарар беради. Бу 
бошқасига тош отган, лекин отган тошлари орқага қайтиб, кўзини кўр қилган 
кишининг ҳолатини эслатади. Гина ва ғазабдан бошқа ҳеч қандай оқибати 
йўқки, алалоқибат ҳасад кишини разили расво қилади. Чунончи, биродарлари 
Юсуф алайҳиссаломга ҳасад қилганлари учун қилган номаъқул амаллари, 
охир-оқибат ўзиларига қайтади.

Ҳақ субҳонаҳу ва таоло мана бу ояти карима билан мўминларни ҳасаддан 
қайтраган:

ُ مِنْ فَضْلِهِ أمَْ يَحْسُدُونَ النَّاسَ عَلَى مَا آتَاهُمُ اللَّ
Ёки Аллоҳ одамларга Ўз фазлидан берган нарсаларга ҳасад қил-

моқдаларми? Батаҳқиқ, Иброҳимнинг оиласига китобни, ҳикматни ва 
улкан мулкни берганмиз-ку?! (“Нисо” сураси, 54-оят)

Расули Акрам соллаллоҳу алайҳи васаллам марҳамат қиладилар:

“Ҳасад қилишдан сақланинг. Зеро, ҳасад – олов ўтинни ёқиб битир-
гандай яхшиликларни еб битиради”. (Абу Довуд, Адаб, 44/4903; Ибн Можа, Зуҳд, 22)

Яъқуб алайҳиссаломнинг Юсуфга бўлган муҳаббатининг ҳаддан ортгани 
ғайратуллоҳга тегинди. Шу сабабли, Аллоҳ таоло унга бир мусибат беришни 
мурод этди ва Юсуфни отасидан айирди. Зеро, фарзанд айрим ҳолларда ота 
учун улкан имтиҳон саналади. Масалан, Нуҳ алайҳиссалом кофирларнинг 
ҳалокатини сўраб бад дуо қила туриб, мушрик ўғлининг сувга ғарқ бўлганини 
кўриб тоқат қилолмай:

رَبِّ إِنَّ ابْنِي مِنْ أهَْلِي
“...Роббим, албатта, ўғлим аҳлимдандир... (“Ҳуд” сураси, 45-оят) деган 

эди.

Нуҳ алайҳиссаломнинг бу таваллосига Ҳақ субҳонаҳу ва таоло шундай 
жавоб берди Аллоҳ таоло:

قَالَ يَا نوُحُ إِنَّهُ لَيْسَ مِنْ أهَْلِكَ إِنَّهُ عَمَلٌ غَيْرُ صَالِحٍ
“...Эй Нуҳ, албатта, у аҳлингдан эмас. Албатта, у яхши амал эмасдир. 

(“Ҳуд” сураси, 46-оят)

Айёрона режа

Биродарлари Юсуф алайҳиссалом ҳақида маълум бир қаноат ҳамжиҳат-
лигига келиб:

يَّارَةِ إِنْ كُنْتُمْ فَاعِلِينَ قَالَ قَآئِلٌ مِنْهُمْ لَ تَقْتُلُوا يوُسُفَ وَألَْقُوهُ فِي غَيَابَةِ الْجُبِّ يَلْتَقِطْهُ بَعْضُ السَّ
Улардан бир сўзловчи: “Юсуфни ўлдирманглар. Агар бирон иш қил-

моқчи бўлсангиз, уни қудуқнинг қаърига ташланглар, баъзи йўловчилар 
олиб кетади”, – деди. (“Юсуф” сураси, 10-оят)

Бу таклифни Яҳудо ўртага ташлаган ва бошқа ака-укаларига қабул қил-
дирган эди. Бу биродарларнинг рафтори қанчалик ибратлики, энг марҳаматли 
бўлгани ҳам ҳасад туфайли Юсуфнинг қудуққа ташланишини тавсия қилди. 
Бундан ҳам кўриш мумкинки, атрофда ҳасадлари сабабли дўст жандасига 
бурканган қанчадан-қанча яширин душманлар бор. Улардан имкони борича, 
узоқ бўлиш керак.

Ҳақиқий тўғри йўлда бўлган кишилар фақат қалби тирик бўлган инсон-
лардир. Бунга зид равишда зикрдан узоқ бўлган қалб, нафс таъсири остида 
қолади, шаҳват оловлари билан қурийди, қотади, тошга айланади ва аъзолар-
ни ибодат қилмайдиган ҳолатга келтиради. Бу ҳол узра давом этган қалблар, 
қуруқ ўтин бўлаги каби оловда ёнишдан бошқа бир ишга ярамайди. Бу ҳолатга 
тушишдан Аллоҳ таолодан паноҳ сўраймиз.

Ҳақ субҳонаҳу ва таоло шундай марҳамат қилади:

ِ أوُلئِكَ فِي ضَلَلٍ مُبِينٍ فَوَيْلٌ لِلْقَاسِيَةِ قُلُوبُهُمْ مِنْ ذِكْرِ اللَّ
...Аллоҳни зикр қилишдан қалблари қотиб қолганларга вой бўлсин! 

Ана ўшалар очиқ-ойдин залолатдадирлар. (“Зумар” сураси, 22-оят)

Ниҳоят, Юсуфнинг ака-укалари айёрона тадбирлари билан оталариининг 
ёнига келдилар:

 قَالوُا يَا أبََانَا مَا لَكَ لَ تَأْمَنَّا عَلَى يوُسُفَ وَإِنَّا لَهُ لَنَاصِحُونَ. 
أرَْسِلْهُ مَعَنَا غَدًا يَرْتَعْ وَيَلْعَبْ وَإِنَّا لَهُ لَحَافِظوُنَ

Улар айтишди: “Эй отамиз, сенга нима бўлдики, Юсуфни бизга 
ишонмайсан? Ҳолбуки, биз унга насиҳат қилувчилармиз. Эртага уни биз 
билан юбор, еб-ичиб, ўйнаб келади. Албатта, биз уни муҳофаза қилувчи-
лармиз”. (“Юсуф” сураси, 11-12-оят)

Бало — оғиздан чиққан сўзга боғлиқ

ئْبُ وَأنَْتُمْ عَنْهُ غَافِلُونَ قَالَ إِنِّي لَيَحْزُننُِي أنَْ تَذْهَبُوا بِهِ وَأخََافُ أنَْ يَأْكُلَهُ الذِّ
У: “Уни олиб кетишингиз албатта, мени маҳзун қилади. Сиз ундан 

ғофил қолганингизда, уни бўри еб кетишидан қўрқаман”, – деди. (“Юсуф” 
сураси, 13-оят)

Ривоят қилинишича, ҳазрати Яъқуб алайҳиссалом бир туш кўргандилар. 
Ўзи бир тоғ бошида, ўғли Юсуф эса саҳрода эди. Бирданига ўнта бўри пайдо 
бўлиб, Юсуфга ҳужум қилдилар. Юсуф бўрилар орасида ғойиб бўлди. Яъқуб 
алайҳиссалом шу сабабли ўғилларига Юсуф ҳақида “Уни бўри еймасин деб 
қўрқаман!” дея хавотирини ифодалаган эди. Лекин бу билан ўзи билмаган 
ҳолатда биродарларининг Юсуфга қиладиган ҳийласи хусусида уларга гўёки 
бир усул кўрсатма қилгандек бўлди.

Ҳадиси шарифларда шундай марҳамат қилинади:

“Бало – оғиздан чиққан сўзга боғлиқ!” (Суютий, ал-Жомеъус Сағир, I, 110)

“Нафсим менга шундай нарсаларни айтадики, уларни сўзласам 
оғзимдан чиққан сўзларга мубтало қилинишдан қўрқаман…” (Бурсавий, 
“Руҳул Баён”, IV, 222)

Киши рақибига ўзига қарши ишлатиладиган масалаларда ишоралар бер-
маслиги керак.

Юсуфнинг ака-укалари ўша пайтгача бундай режа тузмагандилар. Отала-
рининг ишорасидан кейин яна бир яширин режа туздилар.



Тили кесилиб ўлдирилган Ибнус Сиққийт шундай деганлар:

“Киши тилининг сирпаниб йўлиқадиган мусибати оёғи сирпаниб йўлиқа-
диган мусибатидан ҳам улкан бўлиши мумкин! Зеро, оёқ сирпаниши туфайли 
келиб чиққан жароҳат вақт ўтиши билан тузалади. Ҳолбуки, оғиздан чиққан 
сўз кишининг бошини ҳам кетказиши мумкин”.

Яъқуб алайҳиссалом туш кўрганига қарамай, ғафлатда қолиб Юсуфни 
ака-укаларига таслим қилди. Шу ифода бу ҳолатни қандай чиройли нақл қила-
ди:

“Қазо ва қадар келганида басирот кўрмай қолади!”

“Мана шу хато ишни асло қилмайман!” деган банда шайтонга очиқ 
эшик қолдирган бўладики, шайтон ҳамма ишини қўйиб унга ўралашади ва 
қилмайман деган ишини унга қилдирмагунича кишини ўз ҳолига қолдирмай-
ди. (Суютий, ал-Жомеъус Сағир, I, 110)

Шундай экан, асло катта гапирмаслик ва ҳар доим Аллоҳдан паноҳ сўраш 
керак.

Юсуфнинг биродарлари оталари ва укаларига ҳурматда нуқсонга йўл 
қўймасдилар. Шунинг учун ҳийлаларини амалга ошириш учун оталарининг 
огоҳлантириши ва эслатмаларини ўтказиб юбордилар.

ئْبُ وَنَحْنُ عُصْبَةٌ إِنَّا إِذًا لَخَاسِرُونَ قَالوُا لَئِنْ أكََلَهُ الذِّ
Улар: “Агар биз кўпчилик бўлиб туриб, уни бўри еб кетса, унда биз 

зиён кўрувчилардан эканмиз-да?!” – дедилар. (“Юсуф” сураси, 14-оят)

Биродарлар хиёнати

ا ذَهَبُوا بِهِ وَأجَْمَعُوا أنَْ يَجْعَلُوهُ فِي غَيَابَةِ الْجُبِّ   فَلَمَّ
ئَنَّهُمْ بِأمَْرِهِمْ هَـذَا وَهُمْ لَ يَشْعُرُونَ وَأوَْحَيْنَآ إِلَيْهِ لَتُنَبِّ

Уни олиб кетиб, қудуқ қаърига ташлашга келишганларида, унга: 
“Сен албатта, уларга бу ишларининг хабарини берурсан, ўшанда улар 
(сени) сезмаслар ҳам”, – деб ваҳий қилдик. (“Юсуф” сураси, 15-оят)

Оятда келган “Биз Юсуфга шундай ваҳий қилдик” ифодасидан келиб 
чиқиб, кўпчилик муфассирлар ҳазрати Юсуф алайҳиссаломга ўша пайтларда-
ёқ пайғамбарлик берилганини таҳмин қиладилар.86

Яъқуб алайҳиссалом ўғилларининг укалари Юсуфни саҳрога олиб бориш-
ни қайта-қайта сўрагани ва Юсуф ҳам шуни истаётгани учун қазога ризо 
кўрсатиб, изн бердилар. Акалар оталари шубҳаланмаслиги учун кўздан ғойиб 
бўлгунча Юсуфни елкаларида кўтариб кетдилар. Оталарининг кўзига кўрин-
май қолгандан кейин эса берган ваъдаларидан қайтдилар. Юсуфни ғазаб билан 
ерга улоқтирдилар ва шундай дедилар:

“Эй, ёлғончи туш кўрган! Қани, сенга сажда қилгани келган юлдузлар 
қаерда? Қани, келиб сенга ёрдам қилишсин-чи!”

Шундан кейин Юсуф алайҳиссаломни дўппослаб, азият етказа бошлади-
лар. Юсуф қайси акасига илтижо қилса, янада кўпроқ азият кўрар, озорланиб, 
калтакланарди. Бу ҳолатда чорасизларча: 

“Эй, отажон! Сизга берган ваъдани ва сиз уларга берган насиҳатни 
осонгина унутдилар! Уларнинг қилган ишини бир кўрсангиз эди, ўғлингизга 
қилинган азиятлар бир қулнинг боласига ҳам раво кўрилмайди!” дея йиғлай 
бошлади.

Ривоятларга кўра, Робил Юсуфни бир кўтариб ерга урди. Ва кўксига 
ўтириб уни ўлдиришга уринди. Акаси Леви ҳам бўйнини синдирмоқчи бўлди. 
Юсуф акаларининг ичида энг раҳмлиси бўлган Яҳудога ёлворди:

– Эй, Яҳудо! Аллоҳдан қўрққин ва мени ўлдирмоқчи бўлганларга моне-
лик қил!

Яҳудонинг раҳм-шафқат ҳислари уйғониб:

– Уни ўлдирманглар! Бу борада менга сўз бермагандингизми?! – деди.

Укалари ҳам:

– Ҳа! – дейишди.

86. Аллоҳ таоло Яҳё ва Исо алайҳимуссламга балоғат чоғларидан бошлаб ваҳий юборган. Шунингдек, 
айрим бандаларини аввалдан тайёрлаб, вақти келганида улар учун набавия эшикларини очган. 
Аллоҳ азза ва жаалла баъзи бандаларига ҳали бола ёшлариданоқ валоят эшигини очади. Валийлардан 
Саҳл ибн Абдулллоҳ ат-Тусторий ҳам шулардан биридир. Шундан ҳам кўриш мумкинки, валоят 
ва нубувват учун балоғатга етиш ва қирқ ёшга тўлиш шарти йўқ. Фақат анбиёларнинг аксариятига, 
суннатуллоҳ тақозоси билан қирқ ёшидан кейин нубувват берилган. Бу билан таблиғ вазифаси, 
умумиятда қирқ ёшдан кейин бошланган.

Шундан кейин Яҳудо:

– Ўлдиришдан ҳам кўра яхшисини сизларга айтайми? Уни қудуққа отин-
глар! – деди.

Ҳазрати Юсуфнинг қудуққа отилиши

Бошқалари ҳам Яҳудонинг таклифига “Жуда яхши!” дегандилар, бир сўз-
дан Юсуфни қудуққа ташлашга сўз бердилар.

Бу қудуқ Иордания атрофларида бўлиб, Од қавмининг золим ҳукмдор-
ларидан Шаддод уни Иордания барпо қилинаётган пайтда ковлаттирган эди. 
Қудуқнинг оғзи тор, ости кенг эди.

Ниҳоят, қудуқнинг бошига келишди. Юсуф акаларининг кийимларига 
ёпишиб йиғлар, лекин итқитиб, ниқталанар эди. Юсуфни қудуқнинг ярмигача 
ирғитдилар. Тағин ҳеч қаердан тутмасин дея қўлларини боғладилар, кўйлаги-
ни ечдилар. Оталарини ишонтириш учун бир қўйни сўйиб, қонни кўйлакка 
суртишга қарор қилдилар.

Кўйлагини ечиб олган биродарларига Юсуф шундай дея ёлворди:

– Эй, акаларим! Кўйлагимни беринглар, ўлсам менга кафан бўлсин, тирик 
қолсам либосим бўлсин. 

Лекин барибир кўйлакни қайтариб бермадилар.

Ниҳоят, Юсуфни қудуқнинг ярмигача ирғитгандан кейин тушиб ўлсин дея 
ипни кесдилар. Қудуқда сув бор эди. Юсуф қудуқ бўйидаги тош устига чиқди. 
Ўрнидан туриб, балки акаларимнинг раҳм-шафқати уйғонар, мени бу ердан 
чиқарарлар деган умидда нидо қилди. Бироқ акалари “ўлмабди-ку!” дея тош 
отмоқчи бўлишди. Лекин Яҳудо бунга йўл қўймади.

Акалари Юсуфни қудуққа ирғитганларидан кейин Аллоҳ таоло Жаброил-
га нидо қилди:

“Бандамга етиш!”

Жаброил алайҳиссалом дарҳол буйруқни бажо келтириб, Юсуфни 
тутиб, қудуқда бир тош устига ўтқизди. Унга жаннат таомларидан едириб, 
ичирди. Кейин эса Иброҳим алайҳиссаломнинг кўйлакларини кийдирди.

Ҳасан Басрий қуддуса сирруҳ шундай дейдилар:

“Юсуф қудуққа ташланганида ўн икки ёшда эди. Отаси Яъқуб унинг дий-
дорига қирқ йил кейин эришди”.

Қудуқ жуда қўрқинчли эди. Ичида илонлар, чаёнлар ва бошқа ҳар хил 
ҳашаротлар бор эди. Ҳаммасига жойларидан ташқарига чиқмаслиги буюрил-
ди.

Юсуф алайҳиссалом қудуққа ташлангандан кейин Аллоҳ таолога шундай 
илтижо қилди:

– Эй ғойиб бўлмаган шоҳид! Эй узоқ бўлмаган яқин! Эй мағлуб 
бўлмаган ғолиб! Мени машаққатдан фараҳликка чиқар! Менга нажот 
эшикларини очгин!

Ривотяларга кўра, ҳазрати Юсуф алайҳиссалом қудуқда уч кун қолади-
лар. Бир соат қолгани ҳақида ҳам ривоятлар бор.

Жаброил алайҳиссалом қудуқда Юсуфга мана бу дуони ўргатган эди:

“Эй ҳар қандай машаққатни аритган! Эй ҳар қандай дуони ижобат 
қилган! Эй ҳар қандай синиққа малҳам бўлган! Эй ҳар қандай машаққат-
ни осонлаштирган! Эй ҳар кимсасизнинг Эгаси ва ҳар ёлғизнинг муниси 
бўлган Аллоҳим! Эй Ундан бошқа илоҳ бўлмаган Роббим! Сени поклаб ёд 
этаман! Бу машаққатдан фараҳлик, бу балодан қутулиш эшигини Сендан 
сўрайман! Аллоҳим! Муҳаббатингни қалбимга шундай жо қилгинки, 
ундан кейин ҳеч қандай дардим қолмасин! У ерда Сендан бошқасининг 
зикри бўлмасин! Эй Роббим! Мени муҳофаза қил! Я арҳамар Роҳимийн!”

Юсуф алайҳиссалом қудуққа ташлангандан кейин Аллоҳни зикр қила 
бошлади. Фаришталар унинг овозини эшитиб, Аллоҳ таолодан бу чиройли 
овозни эшитиш учун рухсат сўрадилар. Аллоҳ субҳонаҳу ва таоло фаришта-
ларга:

سُ لَكَ حُ بِحَمْدِكَ وَنقَُدِّ مَاءَ وَنَحْنُ نسَُبِّ أتََجْعَلُ فِيهَا مَنْ يفُْسِدُ فِيهَا وَيَسْفِكُ الدِّ
“...Унда бузғунчилик қиладиган, қон тўкадиган кимсани қиласанми? 

Ҳолбуки, биз Сени ҳамдинг ила поклаб ёд этиб ва Сени муқаддаслаб 
турибмиз...”(“Бақара” сураси, 30-оят)

Руҳ ва қалб руҳоният оламига майл қилар, нафсга оид қувват ва ҳислар 
эса ҳайвоният оламига майл қилади. Агар одамзод ўз ҳолига ташлаб қўйилса, 
ғолиблик нафсга бўлади. Нафс руҳга ҳукмрон бўлиб оладики, бу фосиқлар-
нинг ҳолатидир.

Агар қалб зикр ва суҳбат билан чиройли хулққа ноил бўлса, ғолибият руҳ 
ва қалбнинг қўлига ўтади. Нафс ва жисм руҳ ва қалб истиқоматида тобе бўла-
ди. Бу эса саидларнинг ҳолатидир.

Анбиё ва авлиёлар ҳазороти Аллоҳ томонидан ваҳий ва илҳом билан 
тақвия бўлганлари учун бошларига келган балоларга сабру тоқат қилар, бу 
имтиҳонлар қалбнинг Ҳақ субҳонаҳу ва таолога яқинлашишига васила деб 
билардилар.

Аллоҳ субҳонаҳу ва таоло Яъқуб ва Юсуф алайҳимуссаламга бутун бу 
азобларга қарамай сабр қилсинлар ва Аллоҳга бўлган яқинликлари янада орт-
син ва ҳар доим Ҳаққа юзлансинлар дея шиддатли қайғу ва улкан ғам тақдир 
қилди. Мудом Ўзи билан бирга бўлишларини ва барча фоний муносабатлар-
дан халос бўлиб, юксак даржаларга восил бўлсинлар дея мурод этди. Чунки 
шундай даражалар борки, уларга фақат меҳнат ва машаққатларга тоқат қилиш 
сурати билан восил бўла оласиз.

Чунончи, ҳазрати Юсуфнинг ўн икки йил қамоқда қолишларининг яна 
бир ҳикмати эса, у кишининг хилват, риёзат, машаққат ва мужоҳада билан 
камолга етказиш эди. Юсуф отасининг ёнида бўлганида, балки бу хусусият-
ларга муяссар бўлмасмиди?..

Мана шу ҳикмат тақозоси билан, анбиёлар муайян вақт ўз ватанларидан 
узоқда бир ғариб бўлиб яшаганлар.

Юсуфни қудуққа ташлаган биродарлари уйга йўл олиб, ёлғондан йиғлаб 
оталарининг ҳузурига келдилар. Ояти карималарда бу манзара шундай баён 
қилинган:

 وَجَاؤُوا أبََاهُمْ عِشَاءً يَبْكُونَ. قَالوُا يَا أبََانَا إِنَّا ذَهَبْنَا نَسْتَبِقُ وَتَرَكْنَا يوُسُفَ 
ئْبُ وَمَا أنَْتَ بِمُؤْمِنٍ لَنَا وَلَوْ كُنَّا صَادِقِينَ عِنْدَ مَتَاعِنَا فَأكََلَهُ الذِّ

Кечқурун йиғлаган ҳолларида оталарига келиб: “Эй отамиз, биз 
Юсуфни матоҳларимиз олдида қолдириб, ўзимиз қувлашиб кетсак, уни 
бўри еб қўйибди. Агар ростгўй бўлсак ҳам, сен бизга ишонмассан”, – деди-
лар. (“Юсуф” сураси, 16-17-оят)



Ривоятларга кўра, эри билан жанжал қилган бир аёл йиғлаганча келиб 
Қози Шурайҳга мурожаат қилди. Шу аснода у ерда ўтирган Шоъбий унга:

– Эй, Або Умайя! Бу аёлнинг мазлум дея ўйламайман. Унинг йиғлашини 
кўрдингизми? – дебди.

Шунда Қози Шурай дедиларки:

– Эй Шоъбий! Юсуфнинг акалари золим бўла туриб йиғлаганча оталари-
нинг ёнига келгандилар. Бу йиғлашларга қараб ҳукм бериш тўғри бўлмайди! 

Фақат бўлиб ўтган ҳодисанинг очиқ ҳақиқатига қараб ҳукм бериш керак! – дея 
жавоб берибди.



Чунончи, Юсуфнинг биродарлари ёлғондан тўккан кўз ёшларига илова 
қилиб:

لَتْ لَكُمْ أنَْفُسُكُمْ   وَجَآؤُوا عَلَى قَمِيصِهِ بِدَمٍ كَذِبٍ قَالَ بَلْ سَوَّ
ُ الْمُسْتَعَانُ عَلَى مَا تَصِفُونَ أمَْرًا فَصَبْرٌ جَمِيلٌ وَاللَّ

Ва унинг ёлғон қонга бўялган кўйлагини келтирдилар. У: “Йўқ! 
Нафсингиз сизга бирор ишни чиройли кўрсатибди. Энди ишим – чиройли 
сабр. Сиз васф қилаётган нарсада ёрдам сўраладиган Зот ёлғиз Аллоҳ-
нинг Ўзи”, – деди. (“Юсуф” сураси, 18-оят)

Ривоятларга биноан, Юсуфнинг қонга беланган кўйлаги Яъқуб алайҳис-
саломга олиб келинганида уни юзларига суриб йиғлай бошладилар ва шундай 
дедилар:

– Бугунгача бундай раҳмдил бўри кўрмагандим! Ўғлимни ебди-ю, устида-
ги кўйлагини йиртмабди! 

Сабри Жамил

Яъқуб алайҳиссаломнинг ўғиллари Юсуф учун астойдил қилган 
нола-фарёдлари тилларга достон бўлган. Буни Юнус Эмро шундай эътироф 
этган:

Мен бир Яъқуб эдим ўз ҳолимда
Мавлонинг исми бор эди тилимда.
Айрилдим Юсуфдан Каъон юртида
Йиғлар, Яъқуб йиғлар: Юсуфим дея!

Юсуфимни элттию ол-қон этдилар
Бўри еди дея бўҳтон қилдилар.
Юсуфнинг кўйлагин билмам, нетдилар,
Йиғлар, Яъқуб йиғлар Юсуфим дея!

Бундай қилиб кўз ёш тўккан Яъқуб алайҳиссаломга энди сабр қилишдан 
бошқа нарса қолмаганди. Чунончи, ҳеч кимга ҳолидан шикоят қилмасдан сабр 
қилди ва:

ِ قَالَ إِنَّمَا أشَْكُوا بَثِّي وَحُزْنِي إِلَى اللَّ

...Мен дарду ҳасратимдан фақат Аллоҳнинг Ўзига шикоят қилмоқда-
ман... (“Юсуф” сураси, 86-оят)

Расулуллоҳ соллаллоҳу алайҳи васаллам Жаброил алайҳиссаломдан сўра-
дилар:

“Яъқубнинг Юсуфга бўлган ҳижрони қай даражада эди?”

Жаброил алайҳиссалом:

“Фарзандидан айрилган етмиш онанинг ҳижронини тўплаганда, унинг 
ҳижронига етади!” дея жавоб бердилар.

Расулуллоҳ соллаллоҳу алайҳи васаллам:

“Ундай бўлса унинг савоби қанча?” дея сўрадилар.

Юз шаҳид савоби даражасида. Чунки у Аллоҳга бир лаҳза ҳам суъи зан 
тутмади”, дедилар Жаброил алайҳиссалом. (Суютий, ад-Дуррул Мансур, IV, 570)

Мана шу сабр “сабри жамил” эди.

Сабри жамил бошга тушган бало ва мусибатлардан ҳеч қандай ҳолатда 
бандаларига шикоят қилмасдан, фарёдсиз, шикоятсиз, матонат билан ва мута-
ваккул тарзда қабул қилишдир. Агар Аллоҳнинг бандаларига шикоят қилинса, 
сабр хусусиятини йўқотади.

Ҳазрати Юсуфнинг қудуқдан чиқарилиб сотилишлари

Оталари сабри жамил ҳолатидалигда ҳазрати Юсуф ҳам худди шундай 
таваккул ва таслимият ҳолатини бошдан ўтказаётган эдилар. Бу аснода:

وهُ بِضَاعَةً  وَجَاءَتْ سَيَّارَةٌ فَأرَْسَلُوا وَارِدَهُمْ فَأدَْلَى دَلْوَهُ قَالَ يَا بُشْرَى هَـذَا غُلمٌَ وَأسََرُّ
اهِدِينَ ُ عَلِيمٌ بِمَا يَعْمَلُونَ. وَشَرَوْهُ بِثَمَنٍ بَخْسٍ دَرَاهِمَ مَعْدُودَةٍ وَكَانوُا فِيهِ مِنَ الزَّ وَاللَّ

Ва йўловчилар келиб, (қудуққа) сувчиларини юбордилар. Бас, у чела-
гини ташлади ва: “Суюнчи беринглар! Бу бола-ку!” – деди. Уни тижорат 
моли сифатида яшириб қўйдилар. Зотан, Аллоҳ уларнинг нима амал 
қилаётганларини билувчидир. Ва уни арзон баҳога, саноқли дирҳамларга 
сотдилар. Улар унинг ҳақида зоҳидлардан бўлдилар. (“Юсуф” сураси, 19-20-

оят)

Юсуфни сотганлар унинг чиройли қаршисида кўзлари қамашса-да, уни 
аҳамиятсиз, арзон тарзда сотиб юбордилар. Бирор эгаси чиқиб Юсуфни биз-
дан сўрайди дея ҳуснига рағбат қилмасдан, хавотир ва шошилинчда уни қўл-
дан чиқариб юбориш пайига тушдилар.

Шайзи акбар Муҳйиддин Ибн Арабий қуддуса сирруҳ шундай дейди-
лар:

“Ҳақ субҳонаҳу ва таоло:

ِ قَدَرًا مَقْدُورًا وَكَانَ أمَْرُ اللَّ
...Аллоҳнинг амри белгиланган қадар бўлди бўлмишдир. (“Аҳзоб” сура-

си, 38-оят) сирининг амалга ошишини мурод қилиб, буни бандаларига бир 
хатога йўл қўйдириш билан рўёбга чиқаради”.

Зеро, Юсуф алайҳиссалом ҳам бир куни ойнада ўз суратига қараб чирой-
ини томоша қилган ва:

“Агар қул қилиб сотилсам, менга нарх қўёлмасдилар, жуда қимматга соти-
лардим!” деган эди.

Ўзига маҳлиё бўлиш билан йўл қўйган янглиши сабабли уни қул дея, 
шунингдек, жуда арзон нархда сотиб юборишди.

Ривоят қилинишича:

Бир куни Жаноби Пайғамбар алайҳиссалом масжиддан хонаи саодатлари-
га қайтаётганларида болалар йўлларига чиқиб:

– Ҳасан ва Ҳусайнга берганингиздек бизга ҳам бир нарса бермасангиз 
сизни қўйиб юбормаймиз! – дедилар.

Расулуллоҳ соллаллоҳу алайҳи васаллам Билол розияллоҳу анҳуга:

– Уйга бор, нима топсанг олиб кел. Мени булардан сотиб олай! – деди-
лар.

Ҳазрати Билол бориб саккиз дона ёнғоқ топиб келдилар. Расулуллоҳ бу 
ёнғоқлар билан ўзларини болалардан сотиб олдилар ва:

– Биродарим Юсуфни арзимаган нархга сотдилар. Мени эса саккиз 
ёнғоққа сотдилар! – дея марҳамат қилиб, латиф ҳазил қилдилар.87



Муҳими, зоҳирий ва фоний чирой эмас, қалб ва ахлоқ гўзаллигидир. Бу 
ҳақида ҳадиси шарифда шундай марҳамат қилинади:

“Аллоҳ таоло сизларнинг жисмингиз ва суратларингизга эмас, қалбла-
рингизга назар қилади”. (Муслим, Бир, 33; Ибн Можа, Зуҳд, 9)

87. Қаранг: Бурсавий, Руҳул-Баён, “Юсуф” сураси, 20-оятининг тафсири

Чунончи, Ҳожар онамиз Фиръавн томонидан Сора онамизга жория қилиб 
берилган эди. Ҳожар онамиздан Исмоил алайҳиссалом, у кишининг силсила-
сидан эса Набий соллаллоҳу алайҳи васаллам дунёга келганлар.

Жисмнинг ортиқча қиймати йўқ. У руҳнинг ғилофидек бир нарса. Инсон 
руҳияти билан иззат ва шараф қозонади ёхуд залил бўлади. Яъни бир одамнинг 
покиза бир қалби ва чиройли амаллари бўлса, Аллоҳ даргоҳида мақбулдир. 
Бўлмаса, унинг чиройли сурати ёки кўплаб мол-дунёси бўлиши ёки бўлмасли-
гининг ҳеч аҳамияти йўқ.

Одамзод жисмонан қул бўлар экан, жуда арзон нархларда сотилади. Руҳи-
яти ва қалбини шаҳвоний ва нафсоний истакларнинг қулига айлантирганлар 
қандай оқибатга дучор бўлар эканлар, ажабо?!

Шунинг учун ҳам мўмин қиймати ва иззатини билиши, ҳеч қачон нафсига 
қул бўлмаслиги керак. Чунончи, Ҳақ субҳонаҳу ва таоло шундай марҳамат 
қилади:

أرََأيَْتَ مَنِ اتَّخَذَ إِلهَهُ هَوَاهُ أفََأنَْتَ تَكُونُ عَلَيْهِ وَكِيلً
Ҳавойи нафсини ўзига илоҳ қилиб олганни кўрдингми?! Энди сен 

унинг устидан вакил бўласанми?! (“Фурқон” сураси, 43-оят)

Ояти каримада шундай марҳамат қилинади:

 وَقَالَ الَّذِي اشْتَريهُ مِنْ مِصْرَ لِمْرَأتَِهِ أكَْرِمِي مَثْويهُ عَسَى أنَْ يَنْفَعَنَا 
مَهُ مِنْ تَأْوِيلِ  ا لِيُوسُفَ فِي الْرَْضِ وَلِنعَُلِّ نِّ  أوَْ نَتَّخِذَهُ وَلَدًا وَكَذلِكَ مَكَّ

ُ غَالِبٌ عَلَى أمَْرِهِ وَلَكِنَّ أكَْثَرَ النَّاسِ لَ يَعْلَمُونَ الْحََادِيثِ وَاللَّ
Ва уни Мисрда сотиб олган ўз хотинига: “Унинг турар жойини яхши 

қил, ажаб эмаски, бизга манфаат берса ёки бола қилиб олсак”, – деди. Ана 
шундай қилиб, Юсуфга ер юзида маконат бердик. Бу унга тушларнинг 
таъбирини ўргатишимиз учун ҳамдир. Аллоҳ Ўз ишида ғолибдир. Лекин 
одамларнинг кўплари билмаслар. (“Юсуф” сураси, 21-оят)

Тафсирларда баён қилинишига кўра, Юсуф алайҳиссаломни сотиб олган 
қул савдогари кейинчалик уни Миср молия вазирига сотади. Чунки молия 
вазири ҳазрати Юсуфнинг заковати ва қобилиятини сезган, шунинг учун 
келажакда у кишидан давлат ишларини бажаришда фойдаланишини кўнгли-
га тугиб қўйганди. Қолаверса, ўз боласи бўлмагани учун уни фарзандликка 
олишни ҳам мурод қилиб қўйганди.

Азизнинг Юсуфни сотиб олгани ифодаси, унинг арзон нархда сотилган-
дан кейин иккинчи кез жуда қиммат сотилганига ишора қилади. Чунончи, 
Юсуфни илк бор сотиб олган киши уни чиройли кийинтириб, сотувга чиқар-
ганида музоёда (ким ошди савдоси) уч кун давом этганди. Ниҳоят Юсуф алай-
ҳиссаломнинг вазни қадар мушки анбар, оғирлиги қадар инжу, олтин, кумуш 
ва вазни қадар ипак эвазига Миср азизи сотиб олган эди.

Айрим ривоятларда Аллоҳ таолонинг шундай марҳамат қилгани билди-
рилган:

“Эй одамзод! Сен бир нарсани мурод қилсанг, Мен ҳам бир нарсани 
мурод қиламан. Ва фақат Менинг истаганим амалга ошади. Агар сен Менинг 
муродимга таслим бўлсанг, сенинг истаганингни сенга бераман. Агар муродим 
борасида Мен билан тортишмоқчи бўлсанг, сенинг муродингни остин-устун 
қиламан. Оқибатда, яна Менинг Муродим амалга ошган бўлади...”

Қуръони каримда Аллоҳ таоло илмни мадҳ қилган, жаҳолатни ёмонлаган.

Расулуллоҳ соллаллоҳу алайҳи васалламдан сўрадилар:

– Ё Расулуллоҳ! Амалларнинг энг фазилатлиси қайси бири?”

Ул зот алайҳиссалом жавоб бериб:

– Аллоҳни билиш! – дея марҳамат қилдилар.

– Қандай амал мартабани орттиради? – дея сўралди.

– Аллоҳни билиш! – дея марҳамат қилдилар яна.

Шунда:

– Ё Расулуллоҳ! Биз амал ҳақида сўраяпмиз, Сиз илмдан жавоб беряпсиз! 
– деган эдилар, Расулуллоҳ соллаллоҳу алайҳи васаллам:

– Маърифатуллоҳ билан бажарилган оз амал ёрдам беради. Лекин 
жаҳолат билан бажарилган кўп амал фойда бермайди! (Муновий, Файзул-Қодир, 
IV, 688) дея марҳамат қилдилар.

Улуғлар дейдики, илмда камолга етишиш, амалда камолга етишишдан 
кўра фазилатлидир. Лекин илмда бир нуқсонга йўл қўйиш, амалда бир қусурга 
қўл уришдан кўра таҳликалидир. Зеро, амалнинг илк шарти – покиза ақида.

Шу сабабли пайғамбарлар Ҳақ субҳонаҳу ва таолога илмларини зиёда 
қилишини сўраб дуолар қилганлар. Одам алайҳиссалом фаришталарнинг 
ҳурмат ва саждаларига, ўзларига таълим қилинган исмлар соясида, Сулаймон 
алайҳиссалом буюк салтанатига, ўзига берилган нозик таъб ва бошқарувчилик 
даҳоси билан, Юсуф алайҳиссалом эса машаққат тўла зиндонлардан омонлик 
ва салтанатга таъбир илмини билишлари билан ноил бўлган.

Ҳазрати Юсуф ва Зулайҳо

Қуръони каримда Аллоҳ таоло шундай марҳамат қилади:

هُ آتَيْنَاهُ حُكْمًا وَعِلْمًا وَكَذلِكَ نَجْزِي الْمُحْسِنِينَ ا بَلَغَ أشَُدَّ وَلَمَّ
Вояга етган вақтида унга ҳукмни ва илмни бердик. Гўзал иш қилув-

чиларни шундай мукофотлармиз. (“Юсуф” сураси, 22-оят)

Ҳазрати Юсуф улғайдилар, яна-да ақллари тўлишиб, ҳусни билан кўрган 
кўзни қувонтирадиган йигит бўлдилар. У кишининг бу ҳолати яшаётган уйи-
нинг хоними бўлган Зулайҳонинг ҳар хил ўй-хаёлларга боришларига сабаб 
бўлди. Бу ҳодиса ояти каримада шундай зикр қилинади:

 ِ وَرَاوَدَتْهُ الَّتِي هُوَ فِي بَيْتِهَا عَنْ نَفْسِهِ وَغَلَّقَتِ الْبَْوَابَ وَقَالَتْ هَيْتَ لَكَ قَالَ مَعَاذَ اللَّ
تْ بِهِ وَهَمَّ بِهَا لَوْلَ أنَْ رَأىَ  إِنَّهُ رَبِّي أحَْسَنَ مَثْوَايَ إِنَّهُ لَ يفُْلِحُ الظَّالِمُونَ. وَلَقَدْ هَمَّ

وءَ وَالْفَحْشَاءَ إِنَّهُ مِنْ عِبَادِنَا الْمُخْلَصِينَ بُرْهَانَ رَبِّهِ كَذلِكَ لِنَصْرِفَ عَنْهُ السُّ
У уйида бўлган аёл ундан нафсини хоҳлади. Эшикларни берки-

тиб: “Бу ёққа кел!” – деди. У: “Аллоҳ сақласин! Ахир у турар жойимни 
яхшилаб берган хожам-ку! Албатта, золимлар зафар топмаслар”, – деди. 
Батаҳқиқ, хотин унга интилди. У ҳам, агар Роббининг бурҳон(далил)
ини кўрмаганида, у(хотин)га интилар эди. Ундан ёмонлик ва фаҳшни 
узоқлаштириш учун шундай қилдик. Албатта, у танланган бандалари-
миздандир. (“Юсуф” сураси, 23-24-оятлар)

Зулайҳо нафсларнинг ниҳоятда забуний уч вақфи, яъни бойлик, шуҳрат 
ва шаҳват соҳибаси эди. Ёш ва соҳибжамол эди. Кўплаб кишиларни ўзига ром 
қила оладилган жозибалар тимсоли эди. Боз устига, Зулайҳо хона эшигини 
маҳкам қулфлаб олган эди. Бу билан чирлилик ва танҳоликнинг гуноҳлари 
янада қамчиланган ҳолатда, ҳазрати Юсуфга кучли истак билан:

– Менга кел! – дея хитоб қилиб, хунук бир амалга ташаббус қилган эди. 
Чидамлилик кўрсатган билан ҳар қандай ирода эриб кетадиган бундай манзара 
олдида Юсуф алайҳиссаломнинг ҳам ҳатто қийин вазиятда қолганини Улуғ 
Роббимиз:

“Агар бурҳонимиз етишмаса эди, у ҳам майл билдирарди”, тарзида 
марҳамат қилмоқда. Зеро, бир эркакнинг умри давомида дуч келиши мумкин 
бўлган энг оғир имтиҳонлардан бири – ёшлик, чиройлилик, бойлик каби ҳар 
хил жозиба унсурлари соҳибаси бўлган аёлдан, боз устига танҳоликдан келган 
нафсоний бир даъват ва илтифотга “йўқ” дея олишдир.

Юсуф алайҳиссалом олдиларига тўшалган шунча даҳшатли жозибаларга 
алданмаслик учун “маъазАллоҳ” дея маънавий совутга бурканди, мукаммал 
ихлос билан ва юксак бир тақво ҳисси билан Аллоҳдан паноҳ сўради. Шундай 
қилиб, ояти каримада билдирилган “бурҳон” билан илоҳий сиёнат ва муҳофа-
зага муяссар бўлди.

Шу туфайли одамзоднинг гуноҳларга бошлаган бутун дунёвий жозиба-
ларнинг менга кел, деган даъватларига қарши чидамлилик кўрсата олишнинг 
ягона йўли ўша пайтда қалбан “маъазаАллоҳ” дея чексиз қудрат Эгаси бўлган 
“Аллоҳга сиғиниш”дир.



Айрим тафсирларда, ояти каримадаги “бурҳон” ифодаси билан боғлиқ 
шулар нақл қилинади:

Юсуф алайҳиссалом “Зинҳор, зинҳор!” овозини эшитганида у овозга 
парво қилмади. Лекин овоз уч маротаба такрорлангандан кейин ўша пайтда 
ҳазрати Яъқуб алайҳиссаломнинг овозларига ўхшатди. Сўнгра Юсуф алайҳис-
салом ўзларига келиб, Зулайҳодан дарҳол юз ўгирди.

Аллоҳнинг изни билан Яъқуб алайҳиссалом ўғли Юсуфга маънавий ёрдам 
(истино) берганлар, нафси аммаройи тамсил қилган Зулайхога майл қилишига 
тўсқинлик қилгандилар.

Оятда келтирилган бу ҳодиса истиона, истиғоса (маънавий ёрдам) ва 
мулоқотнинг яққол мисолидир.

Али ибн Ҳасан бир ривоятда шундай деганлар:

Зулайҳо тайёрлаган хонада бир бут бор эди. Юсуфни нафсига даъват қил-
масдан аввал, унинг устини бир мато билан ўради. Буни кўрган Юсуф сўради:

– Нега бундай қилдинг?

– Мени мусибат онида кўришидан ҳаё қилдим! – дея жавоб берди Зулайҳо.

Шундан Юсуф дедилар:

– Сен эшитмайдиган, кўрмайдиган ва ҳеч нарсани англамайдиган бир тош 
парчасидан уяласан-да, мен, мени яратган, тағин энг чиройли суратда яратган 
Роббимдан ҳаё қилишга ҳаққим йўқми?



Юсуф алайҳиссалом Роббисининг бурҳонини кўриб, улкан даҳшат ичида 
зудлик билан эшикка қараб югурдилар. Зулайҳо ҳам у кишининг ортидан 
келди:

دَهَا لَدَى الْبَابِ قَالَتْ  تْ قَمِيصَهُ مِنْ دُبُرٍ وَألَْفَيَا سَيِّ  وَاسْتَبَقَا الْبَابَ وَقَدَّ
مَا جَزَاءُ مَنْ أرََادَ بِأهَْلِكَ سُوءًا إِلَّ أنَْ يسُْجَنَ أوَْ عَذَابٌ ألَِيمٌ

Эшик томон чопишди. Хотин унинг кўйлагини орқа томонидан йир-
тиб олди. Эшик олдида у(хотин)нинг хўжайинига дуч келишди. У (хотин): 
“Сенинг аҳлингга ёмонлик истаганнинг жазоси фақатгина зиндонбанд 
этилиши ёки аламли азобдир”, – деди. (“Юсуф” сураси, 25-оят)

Азиз шундай деди:

– Менинг аҳли аёлимга ким ёмонлик қилмоқчи бўлди?

Зулайхо қилган жиноятига иккинчи гуноҳни қўшди. Ҳазрати Юсуфга 
туҳмат қилиб:

– Бу йигит нафсимдан хоҳиш олмоқчи бўлди, – деди.

Азиз Юсуфга қаради ва:

– Эй йигит! Сенга қилган эҳсонларимга кўрадиган жавобим шу бўлдими? 
Кошки мени қайғуга ташламасанг эди! – деди.

Юсуф алайҳиссалом ҳодисанинг бориши қаршисида бўҳтоннинг заҳридан 
ҳимояланиш учун ҳақиқатни айтди: 

قَالَ هِيَ رَاوَدَتْنِي عَنْ نَفْسِي وَشَهِدَ شَاهِدٌ مِنْ أهَْلِهَا إِنْ كَانَ قَمِيصُهُ قُدَّ مِنْ قُبُلٍ 
ادِقِينَ فَصَدَقَتْ وَهُوَ مِنَ الكَاذِبِينَ. وَإِنْ كَانَ قَمِيصُهُ قُدَّ مِنْ دُبُرٍ فَكَذَبَتْ وَهُوَ مِنَ الصَّ

У деди: “Унинг ўзи менинг нафсимни хоҳлади”, – деди. У(хотин)нинг 
аҳлидан бир гувоҳ гувоҳлик берди ва: “Агар унинг кўйлаги олд томони-
дан йиртилган бўлса, бас, хотин рост айтибдир, у ёлғончилардандир. Агар 
унинг кўйлаги орт томонидан йиртилган бўлса, бас, хотин ёлғон гапириб-
дир, у ростгўйлардандир”. (“Юсуф” сураси, 26-27-оятлар)

Юсуф алайҳиссалом ўзининг пок эканлигига оид бир далил кўрсати-
ши учун Аллоҳга ёлвориб дуо қилдилар. Шу пайт Зулайҳонинг тоғасининг 
уч-тўрт ойлик ўғли мўъжизавий ҳолатда тилга келди ва Юсуфнинг покизали-
гига гувоҳлик қилди.88

ا رَأىَ قَمِيصَهُ قُدَّ مِنْ دُبُرٍ قَالَ إِنَّهُ مِنْ كَيْدِكُنَّ إِنَّ كَيْدَكُنَّ عَظِيمٌ. يوُسُفُ   فَلَمَّ
أعَْرِضْ عَنْ هَـذَا وَاسْتَغْفِرِي لِذَنْبِكِ إِنَّكِ كُنْتِ مِنَ الْخَاطِئِينَ.

88. Таборий, Муҳаммад ибн Жарир, Жомеул-Баён ан Таъвилу Айиул-Қуръон, I-XXIV, thk. Аҳмад 
Муҳаммад Шокир, Муассасатур Рисола, 1420/2000, XVI, 59.

Эр унинг кўйлагининг орқа томонидан йиртилганини кўргач, деди: 
“Албатта, бу сиз – хотинларнинг ҳийлангиздир. Албатта, сиз – хотин-
ларнинг ҳийлангиз жуда зўрдир. Эй Юсуф, бу ишни унут. Сен, хотин, 
гуноҳингга истиғфор айт. Албатта, сен хато қилувчилардан бўлдинг”. 
(“Юсуф” сураси, 28-29-оятлар)

Ҳодиса халқ орасида овоза бўла бошлади.

 وَقَالَ نِسْوَةٌ فِي الْمَدِينَةِ امْرَأةَُ الْعَزِيزِ تُرَاوِدُ فَتيهَا عَنْ نَفْسِهِ 
ا إِنَّا لَنَريهَا فِي ضَلَلٍ مُبِينٍ قَدْ شَغَفَهَا حُبًّ

Шаҳардаги аёллар: “Азизнинг хотини хизматкорининг нафсини 
хоҳлабди. Унга жуда ҳам муҳаббат қўйиб қолган экан-да! Биз у(аёл)ни, 
албатта, очиқ-ойдин адашувда деб биламиз”, – дейишди. (“Юсуф” сураси, 

30-оят)

Юсуфни кўрган аёллар қўлларини кесди

Ўзи ҳақидаги ғийбатлардан хабар топган Зулайҳо Миср аёлларини 
синашга аҳд қилди:

ا سَمِعَتْ بِمَكْرِهِنَّ أرَْسَلَتْ إِلَيْهِنَّ وَأعَْتَدَتْ لَهُنَّ مُتَّكَأً   فَلَمَّ
ا رَأيَْنَهُ أكَْبَرْنَهُ وَقَطَّعْنَ  ينًا وَقَالَتِ اخْرُجْ عَلَيْهِنَّ فَلَمَّ وَآتَتْ كُلَّ وَاحِدَةٍ مِنْهُنَّ سِكِّ

ِ مَا هَـذَا بَشَرًا إِنْ هَـذَا إِلَّ مَلَكٌ كَرِيمٌ أيَْدِيَهُنَّ وَقُلْنَ حَاشَ لِلَّ

У уларнинг макри ҳақида эшитган вақтда уларга одам юбориб, 
чақирди. Уларга суяниб ўтирадиган жой тайёрлади. Ва ҳар бирларига 
пичоқ берди. Сўнгра (Юсуфга): “Уларнинг олдига чиқ!” – деди. Уни кўр-
ган чоғларида лол қолдилар, қўлларини кесдилар ва: “Аллоҳ покдир! Бу 
башар эмас! Бу карамли фариштанинг ўзи-ку!” – дейишди. (“Юсуф” сураси, 

31-оят)

Ояти каримадаги “Суяниладиган ёстиқлар” маъносида келган 
“мутаққин” сўзи “овқат мажлиси” тарзида қабул қилинган. Чунки улар мағрур 
одамларнинг одати бўлиб, еб-ичаётганда ва суҳбатлашаётганда орқаларига 
ёстиқ қўйиб қўйиларди. Шунинг учун ҳам суяниб овқат ейиш одатидан қайта-
рилган. Чунончи, Расулуллоҳ соллаллоҳу алайҳи васаллам:

“Мен бир жойга суяниб овқат емайман”. (Бухорий, Эътимр, 13) дея марҳа-
мат қилганлар.

Ҳазрати Оиша розияллоҳу анҳу Расули Акрам соллаллоҳу алайҳи васал-
ламнинг чеҳраларининг чиройини ифодалаш мақсадида Он ҳазратларини 
Юсуф алайҳиссаломга қиёслаб, шундай дердилар:

“Миср аҳолиси Расулуллоҳ соллаллоҳу алайҳи васалламнинг юзла-
рининг чиройи ҳақида эшитганларида, Юсуф алайҳиссаломни савдоси-
га бир чақа ҳам сарфламасдилар. Зулайҳони ёмонлаган аёллар Расули 
Акрамнинг ойдай порлаган манглайларини кўрганларида қўллари ўрни-
га қалбларини кесардилар”.

Расулуллоҳ соллаллоҳу алайҳи васаллам сийратлари ҳам суратларидек 
чиройли бўлиши учун дуода бардавом бўлардилар. Ойнага қараганларида хулқ 
гўзаллигига урғу берар ва айтардилар:

“Аллоҳим! Суратимни чиройли қилганингдек, хулқимни ҳам чирой-
ли қил!” (Ибн Ҳиббон, Адъия, No: 959; Ибн Ҳанбал, 1/403)

“Ё Роббим! Мени энг чиройли хулққа етказ! Шубҳасиз, унга етказа-
диган фақат Ўзингсан!” дея дуо қилардилар. (Ибн Ҳожар, Фатҳул-Борий, X, 456)



Мисрлик аёлларнинг Юсуфнинг кўз қамаштирадиган ҳуснидан ҳайрону 
лол бўлганларини кўрган Зулайҳо:

 قَالَتْ فَذلِكُنَّ الَّذِي لمُْتُنَّنِي فِيهِ وَلَقَدْ رَاوَدْتُهُ عَنْ نَفْسِهِ فَاسْتَعْصَمَ 

اغِرِينَ وَلَئِنْ لَمْ يَفْعَلْ مَا آمُرُهُ لَيُسْجَنَنَّ وَلَيَكُونًا مِنَ الصَّ
У: “Сиз мени маломат қилган нарса мана шу. Дарҳақиқат, мен ундан 

нафсини хоҳладим, бироқ у ўзини сақлади. Агар амримни бажармаса, 
албатта, зиндонбанд этилур ва хор бўлувчилардан бўлур”, – деди. (“Юсуф” 

сураси, 32-оят)

Mиср кўчаларида кезар экан, юзи қуёшдай порлаган ва ўн тўрт кунлик 
ойдан ҳам чиройли бўлган Юсуф алайҳиссалом аёл фитнасидан Аллоҳдан 
қаттиқ қўрқиб қўлларини очди ва Роббисига илтижо қилиб, ўзини ҳимоя қили-
шини сўраб дуо қилди. Чунки Ҳақдан ғофил бўлган аёлларнинг ҳийлалари 
шайтонларнинг тузоқларидан ҳам таҳликали эди.

ا يَدْعُونَنِي إِلَيْهِ وَإِلَّ تَصْرِفْ عَنِّي  جْنُ أحََبُّ إِلَيَّ مِمَّ  قَالَ رَبِّ السِّ

كَيْدَهُنَّ أصَْبُ إِلَيْهِنَّ وَأكَُنْ مِنَ الْجَاهِلِينَ

У: “Роббим, улар мени чорлаётган нарсадан кўра мен учун зиндон 
маҳбуброқдир, уларнинг ҳийласини Ўзинг мендан нари қилмасанг, улар-
га мойил бўлиб, жоҳиллардан бўлиб қоламан”, – деди. (“Юсуф” сураси, 33-оят)

Айрим буюклар деганларки:

“Нафсга бўйсуниб, яъни нафснинг истаганини қилиб, унинг ёмонлигидан 
халос бўлиш мумкин эмас. Ундан халос бўлиш учун Аллоҳга сиғиниб, Унинг 
буйруқларини маҳкам тутмоқ даркор. Чунончи, Юсуф алайҳиссалом ҳам Роб-
бисига сиғиниб нажот топган эди”.

مِيعُ الْعَلِيمُ فَاسْتَجَابَ لَهُ رَبُّهُ فَصَرَفَ عَنْهُ كَيْدَهُنَّ إِنَّهُ هُوَ السَّ
Бас, Робби унга ижобат қилиб, уларнинг ҳийласини ундан нари 

қилди. Албатта, Унинг Ўзи ўта эшитувчидир, ўта билувчидир. (“Юсуф” 
сураси, 34-оят)

Аллоҳ таоло муҳофаза қилмаса, гарчи пайғамбар қалбининг камолотига 
эга бўлса-да, башарият ожизлиги нуқтаи назаридан дунё тузоқларидан, кўплаб 
орзуларга майл қилишдан нафснинг шивир-шивири ва шайтоннинг васваса-
ларидан омон қолмай, ўзини ҳимоя қилолмайди. Чунончи, аввал келган ояти 
каримадаги “Роббининг бурҳони” марҳамати ҳам бу ҳақиқатни изоҳламоқда. 

Шунинг учун банда сифатида бизнинг вазифамиз нафс ҳийласидан ҳеч 
қачон хотиржам бўлмасдан, доимо ҳушёрлик ҳолатида бўлиш ва бу борадаги 
ожизлигимизни идрок этган ҳолатда Аллоҳга сиғинишдир.



Зиндон

Юсуф алайҳиссалом дуоларининг қабули сабабли:

ثمَُّ بَدَا لَهُمْ مِنْ بَعْدِ مَا رَأوَُا الْيَاتِ لَيَسْجُننَُّهُ حَتَّى حِينٍ
Сўнгра, оят(аломат)ларни кўрганларидан кейин, уларга уни маълум 

вақтгача зиндонбанд этишлари равшан бўлди. (“Юсуф” сураси, 35-оят)

Юсуфнинг устидаги либослар ечиб олиниб, унга жундан тўқилган жанда 
кийдирилди, оёқларига темирдан кишан урилди. Юсуф алайҳиссалом зиндон 
эшигига яқинлашганида бошини эгди ва “Бисмиллоҳ” дея ичкарига кирди. 
Ҳамма атрофини ўраб олган, ўзи ҳам йиғлаётган эди.

Жаброил алайҳиссалом келиб нега йиғлаётганини сўрадилар. Юсуф намоз 
ўқийдиган жой тополмагани учун йиғлаганини айтганди Жаброил алайҳисса-
лом унга шундай деди:

– Истаган жойингда намозингни ўқийвер! Аллоҳ зиндоннинг ичида ва 
ташқарисида қирқ аршин жойни Сен учун поклади.89

جْنَ فَتَيَانِ قَالَ أحََدُهُمَآ إِنِّي أرََانِي أعَْصِرُ خَمْرًا وَقَالَ الْخَرُ إِنِّي أرََانِي  وَدَخَلَ مَعَهُ السِّ
ئْنَا بِتَأْوِيلِهِ إِنَّا نَريكَ مِنَ الْمُحْسِنِينَ. قَالَ لَ  أحَْمِلُ فَوْقَ رَأْسِي خُبْزًا تَأْكُلُ الطَّيْرُ مِنْهُ نَبِّ
ا عَلَّمَنِي رَبِّي إِنِّي  أْتُكُمَا بِتَأْوِيلِهِ قَبْلَ أنَْ يَأْتِيَكُمَا ذلِكُمَا مِمَّ يَأْتِيكُمَا طَعَامٌ تُرْزَقَانِهِ إِلَّ نَبَّ

ِ وَهُمْ بِالْخِرَةِ هُمْ كَافِرُونَ تَرَكْتُ مِلَّةَ قَوْمٍ لَ يؤُْمِنوُنَ بِاللَّ
У билан зиндонга иккита йигит ҳам кирди. Улардан бири: “Мен 

тушимда хамр сиқаётганимни кўрмоқдаман”, – деди. Бошқаси эса: “Мен 
тушимда бошимда нон кўтариб юрибман у, ундан қуш еяётганини кўр-
моқдаман”, – деди. “Бизга бунинг таъбири ҳақида хабар бер. Албатта, 
биз сенинг яхшилик қилувчилардан эканингни кўрмоқдамиз”. У айтди: 
“Сизларга ризқ бўладиган таом келгунига қадар унинг қандай эканининг 
хабарини берурман. Бу менга Роббим ўргатган нарсалардандир. Албатта, 
мен Аллоҳга иймон келтирмайдиган ва охиратга кофир бўлган қавмнинг 
миллати(дини)ни тарк этганман.  (“Юсуф” сураси, 36-37-оят)

Бу икки йигитнинг зиндонга ташланиши борасида шундай бир ривоят 
бор:

Мисрнинг кўзга кўринган кишилари Малик Раййон ибн Валидни заҳар-
лаб ўлдириш ва ўрнига ораларидан бир кишини олиб келишни хоҳлардилар. 
Бунинг учун Маликнинг дастурхонини тайёрлайдиган бири ошпаз, бири 
шарбатчи бўлган бу икки кишини ҳар хил ваъдалар билан алдадилар. Уларни 
Маликнинг овқати ва ичимлигига заҳар солишга кўндирдилар.

Шарбатчи бу ишнинг ёмонлигини англади ва заҳар қўшишдан воз кечди. 
Ошпаз эса бу ёмон амални бажарди. Дастурхон ҳозирланиб, Малик таомга қўл 
узатган эди, шарбатчи:

– Эй, Малик! Зинҳор емагин, чунки бу овқат заҳарли! – деди.

Ошпаз эса:

– Эй Малик! Зинҳор ичма! Бу ичимлик заҳарланган! – деди.

89. Аввалги пайғамбарлар ва умматларга ҳар қандай жойда ибодат қилишларига шариатлари изн 
бермаган эди. Фақат алоҳида масканларда ибодат қила олардилар. Расулуллоҳ соллаллоҳу алайҳи 
васалламга хос бўлган, яъни ул муборак Зоти шарифга махсус кайфиятлардан бири сифатидан Он 
ҳазратларининг умматлари учун бутун ер юзи ибодатгоҳ қилинган ва покиза ҳисобланган. Чунончи, 
Аллоҳ Расули соллаллоҳу алайҳи васаллам: “…Ер юзи мен учун масжид ва покиза қилинди…” дея 
марҳамат қилганлар. (Бухорий, “Таяммум”1)

Шундан кейин Малик шарбатчига дастурхондаги ичимликни ичишни 
буюрди. У иккиланмасдан ичди. 

Кейин ошпазга таомдан ейишини буюрди. Лекин ошпаз емади. Таомни 
ҳайвонга едиргандилар, ҳайвон ўлди.

Шундан кейин иккиси ҳам зиндонга ташланди. Зиндонда оятда айтилган 
тушларни кўрдилар. (Қуртубий, ал-Жомеъ, IX, 189)

Ҳазрати Юсуф алайҳиссалом бир зиндонда ўтирганлари бу икки йигитга 
тавҳид ақидасини етказмоқчи бўлдилар. Уларнинг тушларини таъбирламасдан 
аввал, ўзларига ҳақ дин узра эканликларини, у кишига бу илм Ҳақ субҳонаҳу 
ва таоло томонидан бахш этилганини ва мисрликлар янглиш йўлда эканлигини 
айтдилар. Уларни тавҳидга ҳозирлаб, ҳақ динга таблиғ этдилар.

Бу ерда ибрат олиш керак бўлган хусус бир мўминнинг энг қийин шартлар 
остида ҳам амри маъруф ва наҳйи мункарда бўлишга бепарво бўлмасликдир.

Мана бу ва бундан кейинги уч оят ҳазрати Юсуфнинг таблиғи билан боғ-
лиқ:

ِ مِنْ شَيْءٍ  وَاتَّبَعْتُ مِلَّةَ آبَآئِـي إِبْرَاهِيمَ وَإِسْحقَ وَيَعْقُوبَ مَا كَانَ لَنَا أنَْ نشُْرِكَ بِاللَّ
ِ عَلَيْنَا وَعَلَى النَّاسِ وَلَكِنَّ أكَْثَرَ النَّاسِ لَ يَشْكُرُونَ. يَا صَاحِبَيِ  ذلِكَ مِنْ فَضْلِ اللَّ
ارُ. مَا تَعْبُدُونَ مِنْ دُونِهِ إِلَّ أسَْمَاءً  ُ الْوَاحِدُ الْقَهَّ قُونَ خَيْرٌ أمَِ اللَّ جْنِ أأَرَْبَابٌ مُتَفَرِّ السِّ
ِ أمََرَ ألََّ تَعْبُدُوا  ُ بِهَا مِنْ سُلْطَانٍ إِنِ الْحُكْمُ إِلَّ لِلَّ يْتُمُوهَا أنَْتُمْ وَآبَآؤُكُمْ مَا أنَْزَلَ اللَّ سَمَّ

مُ وَلَكِنَّ أكَْثَرَ النَّاسِ لَ يَعْلَمُونَ. ينُ الْقَيِّ إِلَّ إِيَّاهُ ذلِكَ الدِّ
Ва оталарим Иброҳим, Исҳоқ ва Яъқубнинг миллатига эргашдим. Биз 

учун Аллоҳга бирор нарсани шерик қилиш мумкин эмас эди. Бу Аллоҳнинг 
бизга ва одамларга бўлган фазлидир, лекин одамларнинг кўплари шукр 
қилмаслар. Эй ҳамзиндон ўртоқларим, турли-туман робблар яхшими ёки 
ягона, Қаҳҳор Аллоҳми? Сизлар Ундан ўзга, ўзингиз ва ота-боболарингиз 
номлаб олган, Аллоҳ улар ҳақида ҳеч қандай ҳужжат туширмаган исм-
ларга ибодат қилмоқдасиз. Ҳукм фақат Аллоҳнинг Ўзига хосдир, У фақат 
Ўзигагина ибодат қилишингизни амр этди. Ана ўша тўғри диндир, лекин 
одамларнинг кўплари билмаслар. (“Юсуф” сураси, 38-40-оят)

Ҳазрати Юсуфнинг тушларни таъбир қилишлари

Ҳазрати Юсуф алайҳиссалом ўзларидан тушларининг таъбирини 
сўраган зиндондаги икки шерикларини тавҳид эътиқодига даъват қилган-
дан кейин уларга:

ا الْخَرُ فَيُصْلَبُ  ا أحََدُكُمَا فَيَسْقِي رَبَّهُ خَمْرًا وَأمََّ جْنِ أمََّ  يَا صَاحِبَيِ السِّ
فَتَأْكُلُ الطَّيْرُ مِنْ رَأْسِهِ قُضِيَ الْمَْرُ الَّذِي فِيهِ تَسْتَفْتِيَانِ.

Эй ҳамзиндон ўртоқларим, сизлардан бирингиз хожасига хамр соқий-
лиги қиладир. Бошқаси бўлса осилади ва қушлар унинг бошидан ейдир. 
Сиз ечимини сўраётган иш битди”. (“Юсуф” сураси, 41-оят)

يْطَانُ   وَقَالَ لِلَّذِي ظَنَّ أنََّهُ نَاجٍ مِنْهُمَا اذْكُرْنِي عِنْدَ رَبِّكَ  فَأنَْسيهُ الشَّ
جْنِ بِضْعَ سِنِينَ هِ فَلَبِثَ فِي السِّ ذِكْرَ رَبِّ

Ва у ўзи икковларидан нажот топувчи деб билган шахсга: “Хожанг 
ҳузурида мени эсга ол”, – деди. Шайтон унга хожасига эслатишни унут-
тирди. Бас, у зиндонда бир неча йил қолиб кетди. (“Юсуф” сураси, 42-оят)

Натижаси худди Юсуф алайҳиссалом таъбир қилгандек бўлди. Шарбатчи 
зиндондан қутулиб, эски ишига қайтди, ошпаз қатл қилинди.

Баъзи муфассирларга кўра Юсуф алайҳиссаломнинг Роббисидан бошқа-
дан ёрдам исташлари ғайратуллоҳга малол келди. Бу ҳол пайғамбарлар учун 
“залла” бўлишдир. Бу залласи туфайли ҳазрати Юсуф беш йиллик қамоқдан 
кейин яна етти йил зиндонда қолдилар. Шундай қилиб қамоқ муддати ўн икки 
йилга чиқди.

Ривоятларга кўра, зиндондан чиққанлар тез-тез келиб Юсуф алайҳисса-
ломни зиёрат қилар, у киши билан ўтириб узун суҳбатлар қилардилар. Бир 
куни зиндонбоши Юсуф алайҳиссалом билан суҳбат қилаётиб шундай деди:

– Эй Юсуф! Сени шунчалик яхши кўраманки, ҳеч нарсани сени яхши 
кўрганимчалик яхши кўрмайман.

Юсуф алайҳиссалом унга шундай дедилар:

– Менга бўлган севгингдан Аллоҳга сиғинаман!

Зиндонбоши:

– Нега? – дея сўраган эди, ҳазрати Юсуф алайҳиссалом:

– Отам мени қаттиқ яхши кўрди, акаларим мени қудуққа ташлади, Зулай-
ҳо севди мени зиндонга ташладилар, энди сен ҳам мени севсанг ким билади, 
қаерларга ташлайдилар!? – дедилар.

Молик ибн Динордан ривоят қилинишича:

Юсуф алайҳиссалом шаробдорга:

– Мени хожангни ёнида эсга ол! – деганларида, Аллоҳ таоло шундай 
марҳамат қилди:

“Эй Юсуф! Мендан бошқани вакил қилдинг. Мен Сенинг ҳибсингни 
узатаман!” 

Шундан кейин Юсуф алайҳиссалом йиғлай бошладилар ва дедиларки:

– Эй Роббим! Қайғу ва балоларнинг кўплигидан қалбим хира тортибди, 
бундан кейин мендан бунақа сўзлар чиқмайди!”

Ҳасан Басрий ҳазратлари бу ривоятни ҳар ўқиганларида йиғлар ва шун-
дай дердилар:

“Бошимизга бир иш тушса, одамларга қараб югурамиз. Бу ҳолимизнинг 
оқибати нима бўлади?”

Набий соллаллоҳу алайҳи васаллам шундай марҳамат қилганлар:

“Аллоҳ биродарим Юсуфни раҳмат қилсин! У шаробдорга: “Хожан-
гнинг ёнида мени эсга олгин!” демаганида, зиндонда беш йилдан ортиқ, 
етти йил яна қолиб кетмас эди”. (Бурсавий, Руҳуъл Баён, IV, 264)

Фақат, Ҳақ субҳонаҳу ва таолонинг пайғамбарлар ва валиларга берган 
мусибат, ғам ва ҳар хил машаққатлари уларга жазо сифатида эмас, ҳадия қилиб 
берилган.

Ҳадиси шарифда шундай марҳамат қилинади:

“Аллоҳ бир бандасининг севганида, унинг устига бало ва мусибатларни 
ёғдираверади, ёғдираверади!..” (Али ал Мутаққий, Канзул-Уммал, III, 334/6811)

Абу Саид ал-Ҳудрий розияллоҳу анҳу Расулуллоҳ соллаллоҳу алайҳи 
васаллам беморликларида зиёрат қиладилар ва Он ҳазратлари чидаётган буюк 
изтиробларга бевосита гувоҳ бўлдилар. Бу ҳақида ўзлари шундай деганлар:

“Қўлимни устларига қўйгандим, ҳароратини кўрпа устидан ҳам ҳис қил-
дим. 

“Эй Аллоҳнинг Расули, ҳароратингиз кўтарилган!” дедим.

“Биз (пайғамбарлар) шундаймиз. Балолар бизга бир неча баробар 
келади, эвазига мукофотлари ҳам ортиғи билан берилади”, дея марҳамат 
қилдилар.

“Эй Аллоҳнинг Расули! Одамларнинг балога мубтало бўлганлари кимлар-
дир?” дея сўрадим.

“Пайғамбарлар!” дея марҳамат қилдилар.

“Яна кимлар?” дедим.

“Улардан кейин солиҳлар!” дея марҳамат қилдилар ва шундай изоҳ 
қўшимча қилдилар:

“Улардан бири шундай бир фақирликка мубтало бўладики, ўзини 
ёпадиган бир матодан бошқа нарса тополмайди. Улар сизлар кенгчиликка 
севинганингиздек, балога йўлиққанда севинадилар”. (Ибн Можа, Фитан, 23)

Миср ҳукмдорининг туши

Ояти каримада қиссанинг давоми шундай марҳамат қилинади:

وَقَالَ الْمَلِكُ إِنِّي أرََى سَبْعَ بَقَرَاتٍ سِمَانٍ يَأْكُلُهُنَّ سَبْعٌ عِجَافٌ وَسَبْعَ سُنْبُلتٍَ خُضْرٍ 

ؤْيَا تَعْبُرُونَ. قَالوُا أضَْغَاثُ  وَأخَُرَ يَابِسَاتٍ يَا أيَُّهَا الْمَلَأُ أفَْتُونِي فِي رُؤْيَايَ إِنْ كُنْتُمْ لِلرُّ

أنََا  ةٍ  أمَُّ بَعْدَ  كَرَ  وَادَّ مِنْهُمَا  نَجَا  الَّذِي  وَقَالَ  بِعَالِمِينَ.  الْحَْلَمِ  بِتَأْوِيلِ  نَحْنُ  وَمَا  أحَْلمٍَ 

يقُ أفَْتِنَا فِي سَبْعِ بَقَرَاتٍ سِمَانٍ يَأْكُلُهُنَّ سَبْعٌ  دِّ ئكُُمْ بِتَأْوِيلِهِ فَأرَْسِلُونِ. يوُسُفُ أيَُّهَا الصِّ أنَُبِّ

عِجَافٌ وَسَبْعِ سُنْبُلتٍَ خُضْرٍ وَأخَُرَ يَابِسَاتٍ لَعَلِّي أرَْجِعُ إِلَى النَّاسِ لَعَلَّهُمْ يَعْلَمُونَ.
Подшоҳ: “Мен тушимда еттита семиз сигирни еттита ориқ сигир 

еяётганини ва еттита яшил бошоқни ва шунча қуруғини кўрмоқдаман. 
Эй аъёнлар, агар туш таъбирини қиладиган бўлсангиз, менга тушимнинг 
фатвосини беринг”, – деди. Улар: “Бу алғов-далғов тушдир. Биз бундай 
тушларнинг таъбирини билувчи эмасмиз”, – дедилар. Ва иккисидан 
нажот топгани анча муддат ўтганидан сўнг хотирлаб, деди: “Бунинг таъ-
бирининг хабарини сизга мен бераман. Мени юборинг”. “Юсуф, эй рост-
гўй зот, бизга еттита семиз сигирни еттита ориқ сигир еяётганининг ва 
еттита яшил бошоқнинг ва шунча қуруғининг таъбирини айт. Шоядки, 
одамларга қайтиб борсам, улар ҳам билсалар”, – деди. (“Юсуф” сураси, 43-46-

оят)

Юсуф алайҳиссалом Аллоҳ таоло ўзларига бахш этган илм билан тушни 
шундай таъбир қилди:

У: “Кетма-кет етти йил зироат қиласизлар. Йиғиштириб олган ҳоси-
лингизни бошоғида қолдиринг. Магар озгина ейдиганингизни (қолдир-
манг). 

Сўнгра, ундан кейин еттита шиддатли (йил) келадики, улар олдиндан 
тайёрлаб қўйганингизни ейдилар. Магар озгина асраб қўйганингизгина 
қолур. 

ا تَأْكُلُونَ.   قَالَ تَزْرَعُونَ سَبْعَ سِنِينَ دَأبًَا فَمَا حَصَدْتُمْ فَذَرُوهُ فِي سُنْبُلِهِ إِلَّ قَلِيلً مِمَّ
ا تُحْصِنوُنَ.  مْتُمْ لَهُنَّ إِلَّ قَلِيلً مِمَّ  ثمَُّ يَأْتِي مِنْ بَعْدِ ذلِكَ سَبْعٌ شِدَادٌ يَأْكُلْنَ مَا قَدَّ

ثمَُّ يَأْتِي مِنْ بَعْدِ ذلِكَ عَامٌ فِيهِ يغَُاثُ النَّاسُ وَفِيهِ يَعْصِرُونَ.
Сўнгра ундан кейин бир йил келадики, унда одамлар сероб қилинади-

лар ва унда (меваларни) сиқадилар. (“Юсуф” сураси, 47-49-оят)

Ҳазрати Юсуфнинг таъбири билан хотиржам бўлиб, севинган ҳукмдор, 
уни тақдирламоқчи бўлди:

سُولُ قَالَ ارْجِعْ إِلَى رَبِّكَ  ا جَاءَهُ الرَّ  وَقَالَ الْمَلِكُ ائْتُونِي بِهِ فَلَمَّ
سْوَةِ التِّي قَطَّعْنَ أيَْدِيَهُنَّ إِنَّ رَبِّي بِكَيْدِهِنَّ عَلِيمٌ. فَاسْألَْهُ مَا بَالُ النِّ

Подшоҳ: “Уни менга келтиринглар”, – деди. Элчи келганда, унга: 
“Хожанг ҳузурига қайтиб бор ва ундан қўлларини кесган хотинларнинг 
ҳоли нима бўлганини сўра, албатта, Роббим уларнинг макрини ўта билув-
чидир”, – деди. (“Юсуф” сураси, 50-оят) 

Ҳазрати Юсуф бу ерда Зулайҳонинг исмини одоб юзасидан сўйлама-
дилар. Шунингдек, унинг ашаддий душман эканига ишонганлари учун 
яна бирор ҳийла ишлатишидан чўчидилар. Ҳукмдор аёлларни жамлаб:

ِ مَا عَلِمْنَا عَلَيْهِ مِنْ سُوءٍ  قَالَ مَا خَطْبُكُنَّ إِذْ رَاوَدْتُنَّ يوُسُفَ عَنْ نَفْسِهِ قُلْنَ حَاشَ لِلَّ
ادِقِينَ. قَالَتِ امْرَأةَُ الْعَزِيزِ الْنَ حَصْحَصَ الْحَقُّ أنََا رَاوَدْتُهُ عَنْ نَفْسِهِ وَإِنَّهُ لَمِنَ الصَّ

У: “Юсуфнинг нафсини хоҳлаган вақтингиздаги ишингиз нима эди?” 
– деди. Улар: “Аллоҳ пок! Биз унда бирон ёмонлик сезмадик”, – дедилар. 
Азизнинг хотини айтди: “Энди ҳақиқат равшан бўлди. Мен унинг нафси-
ни хоҳладим. Албатта, у ростгўйлардандир. (“Юсуф” сураси, 51-оят)

Юсуф алайҳиссалом бу ишининг сабабини изоҳлаш мақсадида шундай 
марҳамат қилди:

َ لَ يَهْدِي كَيْدَ الْخَائِنِينَ ذلِكَ لِيَعْلَمَ أنَِّي لَمْ أخَُنْهُ بِالْغَيْبِ وَأنََّ اللَّ
Бу йўғида унга хиёнат қилмаганимни ва албатта, Аллоҳ хоинларнинг 

ҳийласини тўғриликка йўлламаслигини билиши учундир. (“Юсуф” сураси, 
52-оят)

Ҳақ субҳонаҳу ва таоло ҳийлакор, фирибгар ва хоинларни асло ёқтирма-
ганларини бир ояти каримада шундай марҳамат қилади:

َ لَ يحُِبُّ الخَائِنِينَ  إِنَّ اللَّ
...Албатта, Аллоҳ хоинларни севмас. (“Анфол” сураси, 58-оят)

Энг катта хиёнат эса Аллоҳга ва Расулига қилинган хоинликдир. Ҳақ 
субҳонаҳу ва таоло бу борада биз бандаларини шундай огоҳлантирмоқда:

سُولَ وَتَخُونوُا أمََانَاتِكُمْ وَأنَْتُمْ تَعْلَمُونَ َ وَالرَّ يَا أيَُّهَا الَّذِينَ آمَنوُا لَ تَخُونوُا اللَّ
Эй иймон келтирганлар! Билиб туриб, Аллоҳга, Расулга хиёнат қил-

манг ва омонатларингизга хиёнат қилманг. (“Анфол” сураси, 27-оят)

Бандаларининг ҳаққини тортиб олиш билан Аллоҳ таолонинг буйруқ ва 
қайтариқларига хиёнат қилган, алалоқибат эса ўз омонатларига хиёнат қилган-
ларини пайқаган “Дарвон Асҳоби”нинг мана бу ибратли қиссаси хиёнатнинг 
зарари фақат хоинларга қайтишини очиқ-ойдин тарзда баён этмоқда.



Дарвон қиссаси

Ривоятларга кўра, яманлик бир саховатпеша кишининг Санъо яқинларида 
узум, хурмо ва полиз майдончаси бор эди. Бу саховатли киши ҳосил йиғиш 
пайтида фақирларга, ғарибларга ва ночорларга ушур ҳиссасини ортиғи билан 
ва мўл қилиб ажратарди. Вафотига яқин фарзандларини жам қилиб, уларга бу 
ишини давом эттиришларини васият қилди. Лекин у солиҳ киши вафот этга-
нидан кейин болаларининг кўзини мол-мулк ҳирси қоплади. Ўзаро келишиб:

– Оиламиз кўпчиликдан иборат, молимиз эса кам. Энди фақирларга бирор 
нима бермайлик! Улар келиб бир нима сўрамасларидан ҳосилни йиғиштириб 
олайлик… – дея аҳдлашдилар.

Аллоҳ субҳонаҳу ва таоло уларнинг бу ёмон ниятларидан кейин боғлари-
ни ёқиб, харобага айлантириб қоп-қорайтириб ташлади. Бу катта боғ танил-
майдиган ҳолга келганди. Бу ҳолатни кўрган бахил болалар ҳайрон қолдилар:

– Ажабо, бошқа жойга келиб қолдикми? – дедилар.

Ҳолбуки, оталарининг ушурни сахийлик билан тарқатиб, муҳтожларнинг 
дуосини олиши боғга ортиғи билан баракот бераётганди. Барча фақиру ғариб 
бу боғдан фойдаланар эди. Лекин оталарининг фақирларга тарқатган ушри 
уларга кўп кўринди ва уни бергилари келмади. Улар Аллоҳнинг боғларига 
берган баракоти қаердан келаётганини билмасдилар. Чунки ғафлат уларни кўр 
қилган эди. 

Шунинг учун ҳам Ҳақ субҳонаҳу ва таоло: 



371Ҳазрати Яъқуб ва Ҳазрати Юсуф алайҳимассалом

...Ғофиллардан бўлма. (“Аъроф” сураси, 205) дея марҳамат қилмоқда.

“Асҳоби Дарвон” қиссаси сифатида билинган бу ҳодиса Қуръони каримда 
шундай марҳамат қилинмоқда:

 إِنَّا بَلَوْنَاهُمْ كَمَا بَلَوْنَا أصَْحَابَ الْجَنَّةِ إِذْ أقَْسَمُوا لَيَصْرِمُنَّهَا مُصْبِحِينَ. 

رِيمِ. فَتَنَادَوْا  وَلَ يَسْتَثْنوُنَ. فَطَافَ عَلَيْهَا طَائِفٌ مِنْ رَبِّكَ وَهُمْ نَائِمُونَ. فَأصَْبَحَتْ كَالصَّ

مُصْبِحِينَ. أنَِ اغْدُوا عَلَى حَرْثِكُمْ إِنْ كُنْتُمْ صَارِمِينَ. فَانْطَلَقُوا وَهُمْ يَتَخَافَتُونَ. أنَْ لَ 

يَدْخُلَنَّهَا الْيَوْمَ عَلَيْكُمْ مِسْكِينٌ. وَغَدَوْا عَلَى حَرْدٍ قَادِرِينَ.

Албатта, Биз уларни боғ эгаларини синаганимиздек синаб кўрдик. 
Вақтики, “Эрта тонгда териб оламиз”, – деб қасам ичдилар. Ва истисно 
қилмадилар. Улар ухлаб ётганда, у(боғ)нинг устидан Роббингдан бўлган 
айланувчи айланиб чиқди. Бас, у худди меваси териб олинганга ўхшаб 
қолди. Улар тонг саҳарда бир-бирларини чақирдилар… “Агар терадиган 
бўлсангиз, экинзорингизга эртароқ боринг”, (деб). Бас, паст овоз билан 
гаплашиб, юриб кетдилар… “Бугун сиз борингизда у(боғ)га мискин кира 
кўрмасин”, (деб). Ва эрталаб қасд-ла, ўзларини қодир сезиб, бордилар. 
(“Қалам” сураси, 17-25-оят)

Боғларига бориб бахилликлари ва ҳийлакорликларининг оқибати билан 
юзлашганда, пушаймонлик олови билан ёниб кул бўлдилар. Ҳақ субҳонаҳу ва 
таоло уларнинг ҳайрати ва надоматларини шундай марҳамат қилади:

ا رَأوَْهَا قَالوُا إِنَّا لَضَالُّونَ. بَلْ نَحْنُ مَحْرُومُونَ. قَالَ أوَْسَطُهُمْ ألََمْ أقَُلْ لَكُمْ لَوْلَ  فَلَمَّ
نَا إِنَّا كُنَّا ظَالِمِينَ. فَأقَْبَلَ بَعْضُهُمْ عَلَى بَعْضٍ يَتَلوََمُونَ.  حُونَ. قَالوُا سُبْحَانَ رَبِّ تُسَبِّ
نَا رَاغِبُونَ. قَالوُا يَا وَيْلَنَا إِنَّا كُنَّا طَاغِينَ. عَسَى رَبُّنَا أنَْ يبُْدِلَنَا خَيْرًا مِنْهَا إِنَّا إِلَى رَبِّ

Уни кўрганларида, дедилар: “Биз адашибмиз. Балки биз маҳрум 
бўлгандирмиз”. Уларнинг энг яхшиси: “Сизларга: “Тасбеҳ айтсаларин-
гиз-чи”, – демабмидим?!” – деди. “Роббимиз покдир, албатта, биз золим-
лардан эдик”, – дедилар. Бас, баъзилари баъзиларини маломат қила 
бошладилар. Улар дедилар: “Вой, шўримиз қурсин, туғёнга кетган экан-
миз. Ажаб эмаски, Роббимиз унинг ўрнига ундан кўра яхшироғини берса. 
Биз ўз Роббимизга рағбатлимиз”. (“Қалам” сураси, 26-32-оят)

Бу оятларда фақир ва ғарибнинг ушур ҳаққини бермаслик учун уларга 
ҳийлакорлик қилган марҳаматсиз боғ эгаларининг маҳзун оқибатларини Ҳақ 
субҳонаҳу ва таоло бир ибрат сифатида келтиради. Қалблардаги барча ниятлар 

Аллоҳ субҳонаҳу ва таолога аёндир. Унинг қудрати ҳамма нарсани қоплаб 
олган.

Аллоҳ таоло бу қиссасини мана бу муҳим огоҳлантириш билан ниҳоялайди:

كَذلِكَ الْعَذَابُ وَلَعَذَابُ الْخِرَةِ أكَْبَرُ لَوْ كَانوُا يَعْلَمُونَ.
Азоб шундай бўлур ва агар билсалар, албатта, охират азоби бундан 

катта бўладир. (“Қалам” сураси, 33-оят)

Ҳазрати Юсуфнинг фаросати

Юсуф алайҳиссалом Малик ҳақиқатдан бутунлай воқиф бўлмасдан, 
масаланинг асли яхши тушунилмасдан ва ноҳақ ҳибс қилинганини ҳамма 
қабул қилмасдан аввал зиндондан чиқишни хоҳламадилар.

Ақлини ишлатиб, сабрли ва виқорли ҳолатда ўзларига ҳасад қилганлар-
нинг баттар ишни қийинлаштиришига монеълик қилдилар. Ўзларига қилинган 
иснодларнинг ёлғон ва бўҳтон эканини исботлаб, туҳматдан тамоман халос 
бўлгандан кейин зиндондан чиқишга рози бўлдилар.

Шу сабабли ҳар бир мусулмон Юсуф алайҳиссаломнинг бу фаросатли 
амалларидан ибрат олиб, устидан туҳматни олиб ташлаш ва туҳмат бўлади-
ган жойлардан сақланиш борасида ниҳоятда эҳтиёткор ва қатъиятли бўлиши 
керак.

Ислом олимлари ҳам мўминларни туҳмат90 ҳолатларида сақланиши керак-
лигини таъкид буюрганганлар.

Ҳазрати Умар розияллоҳу анҳу:

“Кимки туҳмат йўлларига кирса, туҳматга йўлиқади”, деганлар.

Ҳазрати Юсуф алайҳиссаломнинг туҳматдан халос бўлиш учун намоён 
қилган ҳассосиятига ўхшаш яна бир ҳолатни Расулуллоҳ соллаллоҳу алайҳи 
васалламнинг бизга намауна ҳаётларида ҳам кузатамиз. Мўминлар онасини 
Софийя бинту Ҳуяй розияллоҳу анҳо Аллоҳ Расули билан бўлиб ўтган бир 
хотираларини шундай нақл қилганлар:

Расулуллоҳ соллаллоҳу алайҳи васаллам эътикофга киргандилар. Бир кеча 
У кишини зиёратларига бориб, гаплашдим. Кейин уйга қайтиш учун қўзғал-
ганимда, Набис соллаллоҳу алайҳи васаллам мени уйга олиб бориш учун 
қўзғалдилар. Шу пайт ансорийлардан икки киши бизга дуч келиб қолди. Пай-

90. Туҳмат — Аниқ далил билан иботланмаган бир ҳолда гуноҳ иш қилди дея занга борилган ёки 
шундай бир шубҳа уйғотадиган ҳолат.

ғамбар соллаллоҳу алайҳи васалламни кўриб, у ердан тезгина узоқлашмоқчи 
бўлдилар. Расулуллоҳ соллаллоҳу алайҳи васаллам уларга:

– Шоманглар. Ёнимдаги аёл Софийя бинту Ҳуяй, – дедилар.

Улар мажбурият билан:

– Расулини номақбул амалда бўлишидан Аллоҳ таолни поклаб, ёд қила-
миз, ё Расулуллоҳ! – дегандилар:

– Шайтон одамнинг жисмида қон каби айланиб юради. У сизнинг 
қалбингизга бирор ёмонлик ёҳуд шубҳа солишидан хавотирландим”, – дея 
марҳамат қилдилар. (Бухорий, Эътикоф, 11; Муслим, Салом, 23-25)

Туҳматга йўлиқишдан сақланишдек, туҳмат қилишдан ҳам мутлақо сақла-
ниш кераклигига оид Ҳақ таоло Қуръони каримда биз бандаларини шундай 
огоҳлантирмоқда:

مْعَ وَالْبَصَرَ وَالْفُؤَادَ كُلُّ أوُلـئِكَ كَانَ عَنْهُ مَسْؤُولً وَلَ تَقْفُ مَا لَيْسَ لَكَ بِهِ عِلْمٌ إِنَّ السَّ
Ўзинг билмаган нарсага эргашма! Албатта, қулоқ, кўз ва дил – ана 

ўшаларнинг барчаси сўралажак нарсалардир. (“Исро” сураси, 36-оят)

Ўзининг буткул айбсиз эканини исботлаб, халқнинг туҳматидан халос 
бўлган ҳазрати Юсуф алайҳиссалом яна нафснинг ҳийласидан Аллоҳ субҳо-
наҳу ва таолога сиғиниб шундай дедилар:

وءِ إِلَّ مَا رَحِمَ رَبِّي إِنَّ رَبِّي غَفُورٌ رَحِيمٌ ارَةٌ بِالسُّ ئُ نَفْسِي إِنَّ النَّفْسَ لَمََّ وَمَا أبَُرِّ
Ўзимни оқламайман. Албатта, нафс, агар Роббим раҳм қилмаса, 

ёмонликка ундовчидир. Албатта, Роббим ўта мағфиратлидир, ўта раҳм-
лидир”. (“Юсуф” сураси, 53-оят)91

Яна бошқа бир каримада Аллоҳ таоло шундай марҳамат қилади:

ِ عَلَيْكُمْ وَرَحْمَتُهُ مَا زَكَى مِنْكُمْ مِنْ أحََدٍ أبََدًا   وَلَوْلَ فَضْلُ اللَّ
ُ سَمِيعٌ عَلِيمٌ َ يزَُكِّي مَنْ يَشَاءُ وَاللَّ وَلَكِنَّ اللَّ

91. Юсуф сурасининг 52 – 53 оятлари Зулайхонинг сўзи экани айтилган. Бу ҳолатда маъно шундай 
бўлади: “Шу билан бирга мен ўзимни поклаш, нафсимни гуноҳдан холи дейишга уринаётганим 
йўқ. Яъни Юсуфнинг ортидан унга хиёнат қилмаганимни билсин деб ҳақиқатни эътироф 
қилар эканман, ўзимни бутунлай безаб ва айбдан холи қилиб, покизага чиқармайман. 
Нима қилган бўлсам унинг кўз олдида қилдим, орқасидан, яъни йўқлигида унга хоинлик 
қилмадим.” Азизнинг аёли мана шу тарзла иқрор ва истиғфор келтириб, ҳақиқатни эътироф этди. 
Ҳазрати Юсуфнинг ҳам Аллоҳ даргоҳида билинган иффати ва назокати, халқ назарида шундай 
порлоқ шаклда ўртага чиқди.

...Агар сизларга Аллоҳнинг фазли ва марҳамати бўлмаганида, аба-
дул-абад ичингиздан бирор киши поклана олмас эди. Лекин Аллоҳ Ўзи 
хоҳлаган кишини поклар. Аллоҳ ўта эшитувчидир, ўта билувчидир. (“Нур” 
сураси, 21-оят)

Шундай экан, банданинг вазифаси истиғфор, илтижо ва тазарруни маҳкам 
тутиш билан нафснинг ёмонлигидан муҳофаза бўлиш ва охиратга ёруғ юз 
билан бора олишни Роббисидан ёлвориб сўрашдир.



Аллоҳ қулни султон қилар

Ниҳоят, ҳазрати Юсуфдаги нозик сиёсат, заковат ва ғайритабиийлик-
ни пайқаган Малик уни юксак бир мартабага олиб келмоқчи бўлди. Бу ҳолат 
ояти каримада шундай марҳамат қилинади:

ا كَلَّمَهُ قَالَ إِنَّكَ الْيَوْمَ لَدَيْنَا مَكِينٌ أمَِينٌ وَقَالَ الْمَلِكُ ائْتُونِي بِهِ أسَْتَخْلِصْهُ لِنَفْسِي فَلَمَّ
Подшоҳ: “Уни менга келтиринглар, уни ўзимга хос кишилардан 

қилиб оламан”, – деди. У билан гаплашганда эса: “Албатта, сен бугун-
ги кунда ҳузуримизда маконатли ва ишончли кишилардансан”, – деди. 
(“Юсуф” сураси, 54-оят)

Юсуф алайҳиссалом зиндондан чиқар экан, эшикка шундай ёздилар:

“Бу ер балолар манзили, тириклар қабристони, душманларнинг рақибла-
рининг зараридан севиниб кулгани ва дўстларни имтиҳон қиладиган маскан-
дир”.

Сўнгра ғусл қилиб янги либосларни кийдилар ва зиндон аҳли учун шундай 
дуо қилдилар:

“Аллоҳим! Солиҳларнинг қалбларини уларга майл эттир ва дўстларининг 
хабарларини улардан яширма!”

Маликнинг ҳузурига кирганда эса:

“Аллоҳим! Бундан келадиган хайрдан аввал ва кўпроқ Сендан хайр кута-
ман. Бунинг ёмонлигидан Сенинг иззат ва қудратингга сиғинаман”, дедилар.

Бу ҳукмдор Юсуф алайҳиссаломни сотиб олган Азиз эмасди. Зулайҳонинг 
эри бўлган Азиз ривоятларга кўра, Юсуф алайҳиссалом зиндондан чиқмасдан 
олдин ўлган эди. Бу ерда айтилган ҳукмдор Арабистондан келиб, тўрт юз йил 
Мисрда ҳукм сурган сулоладан, фазилатли бир зот эди. Жуда кўп тил билар-
ди. Юсуф алайҳиссаломнинг ўзидан ҳам кўпроқ тил билишини кўриб ҳайрон 
бўлди. Кейинчалик тушининг таъбирини Юсуф алайҳиссаломнинг бевосита 

ўзларидан эшитмоқчи бўлди. Ҳазрати Юсуф аввал айтганларини яна бир бор 
айтдилар. Бу чиройли таъбирдан ҳайрон бўлган Малик қандай тадбир олиш 
кераклигини сўради.

Юсуф алайҳиссалом шундай жавоб бердилар:

– Тўқлик йилларида жуда кўп экин экиб, ғамлаб қўйиш керак. Шундай 
қилиб қаҳатчилик йилларида ҳам ўз тирикчилигингизни ўтказасиз ҳамда 
сотиб хазинага даромад келишини таъминлайсиз.

Бу сафар Малик:

– Унда бу ишни ким қилади? – дея сўраганди, ҳазрати Юсуф:

قَالَ اجْعَلْنِي عَلَى خَزَآئِنِ الْرَْضِ إِنِّي حَفِيظٌ عَلِيمٌ
У: “Мени ернинг хазиналари устига қўй. Албатта, мен муҳофаза 

қилувчи ва ўта билувчиман”, – деди. (“Юсуф” сураси, 55-оят)

Бу оятдан шуни билиш мумкинки, адолати ва диний ҳукмларни маҳкам 
тута олишга қодир бир киши бошқарув вазифасини талаб қилиши жоиздир. 
Аммо мусулмонлар ўзларининг орасида бундай истакларнинг ортидан югури-
шлари жоиз эмас.

Абу Мусо ал-Ашъорий розияллоҳу анҳу шундай деганлар:

Амакимнинг икки ўғили билан Пайғамбар соллаллоҳу алайҳи васаллам-
нинг ҳузурларига киргандим. Улардан бири:

– Ё Расулуллоҳ! Аллоҳ субҳонаҳу ва таоло бошқарувини сизга берган 
вазифалардан бирига бизларни амир қилиб тайинланг! – дедилар. Иккинчи 
амакиваччам ҳам шунга ўхшаш бир гап гапирди.

Шунда Жаноби Пайғамбар алайҳиссалом шундай марҳамат қилдилар:

– Тўғриси, сўраб олганни ва бошқарув ҳаваси бўлган кишиларни 
бошқарувчи қилмаймиз. (Бухорий, “Аҳком”, 7; Муслим, “Имора”, 15)

Бу ҳадиси шарифдан шуни билиш мумкинки, вазифа топширадиган мавқе-
да бўлган кишилар ишни албатта ўз устасига бериши керак, вазифага талабгор 
бўлган кишиларнинг шахсий талаб, истак ва орзуларига кўра эмас, лаёқатига 
эътибор қилишлари керак.

Юсуф алайҳиссаломнинг бошқарувчи вазифага талабгор бўлишини бил-
дирган юқоридаги ояти карима бир пайтнинг ўзида Аллоҳнинг буйруғини 
ҳукмрон қилиб, ботилни даф этиш ва Ҳақнинг бутун қудрат ва борлиғи билан 
зуҳур қилиши учун бошқа чора қолмаган пайтларда бошқарувни кофир ва 
золим султон қўлидан олиш вожиб эканига далолат қилади. Фақат бу вазифа 

оғир ва масъулияти залворлидир. Шунинг учун муносиб бўлганларга оид 
ҳисобланади. Юсуф алайҳиссалом ҳам бу борадаги бутун шартларни ўзида 
тўла-тўкис мужассам қилгани учун ислоҳи олам сабабли молия назоратини ўз 
зиммасига олган эди.

Аллоҳ субҳонаҳу ва таоло шундай марҳамат қилади:

أُ مِنْهَا حَيْثُ يَشَاءُ نصُِيبُ بِرَحْمَتِنَا مَنْ نَشَاءُ  نَّا لِيُوسُفَ فِي الْرَْضِ يَتَبَوَّ وَكَذلِكَ مَكَّ
وَلَ نضُِيعُ أجَْرَ الْمُحْسِنِينَ. ولَجَْرُ الْخِرَةِ خَيْرٌ لِلَّذِينَ آمَنوُا وَكَانوُا يَتَّقُونَ

Шундай қилиб, Юсуфга ер юзида маконат бердик, у ўзи хоҳлаган 
жойга жойлашар эди. Ўз раҳматимизни кимни хоҳласак, ўшанга муяссар 
этурмиз ва яхши амал қилувчиларнинг ажрини зое қилмасмиз. Иймон 
келтирган ва тақво қилганлар учун, албатта, охиратдаги ажр яхшироқ 
бўлур. (“Юсуф” сураси, 56-57-оят)

Малик ўз салоҳиятини қўллаш билан бирга, бутун Мисрни Юсуф алайҳис-
саломнинг бошқаруви ва тасарруфига берди. Пайғамбарга кўрсатган бу иззат 
ва эътимод сабабли Малик Аллоҳнинг лутфи билан Юсуф алайҳиссаломнинг 
ҳузурида иймон келтирди. У билан бирга яна бир неча киши ҳам иймон кел-
тирдилар. Чунки Юсуф алайҳиссалом уларга пайғамбар қилиб юборилганди 
ва тавҳидга даъват қиларди.

Шуни билиш керакки, лутф ва карам азалий саодатга бир василадир. 
Бу яхшиликлар бир кофирдан келса ҳам ҳатто, мўмин киши уни кўнглидаги 
саховат хислатидан фойдаланиб, иймон ва тавҳидга даъват қилишдан ғафлат-
да қолмаслик керак. Зеро, бу василада ўша кофирнинг нажот топишига умид 
қилинади.



Мисрнинг бошқаруви ва тасарруфи ўзига берилган ҳазрати Юсуф алайҳис-
салом бу вазифани бошлаган заҳоти экин-тикинга аҳамият бердилар. Кўпайти-
ришни орттирдилар. Эҳтиёждан ортиқ маҳсулотларни омборда жамғардилар. 
Очлик йиллари келганида бу жамғарилган маҳсулотларни ҳам ўз юрти учун 
ишлатиб, ортган қисмини бошқа ўлкаларга сотиш билан хазинага даромад 
келишини таъминладилар. Ҳар тарафдан одамлар келиб у кишидан егулик 
сотиб ола бошлашди.

Зулайхога уйланишлари

Шу пайтларда Зулайҳо қўлидаги ҳамма нарсани тарқатган, ҳеч нарсаси 
йўқ эди. Юсуфга бўлган муҳаббати туфайли кўзлари қуриб, жисми чўкиб қол-
ганди. Кекса бир кампирга ўхшар эди. Ниҳоят, Юсуфнинг йўли устидаги бир 

харобага чекилди. Бошидан ўтган ҳодисаларни ўйлаб, ҳақиқатни англади ва 
сиғиниб юрган бутининг қаршисига келиб:

– Сенинг ҳолингга вой бўлсин! Шу қарилигим, ожизлигим ва фақирли-
гимга раҳм қилмадинг! Бугундан бошлаб сени инокор қиламан ва Юсуфнинг 
Роббисига иймон келтираман! – деди.

Шундай қилиб, ҳидоят топди ва тонгу шомда Аллоҳни зикр қилишга 
тушди.

Бир куни Юсуф алайҳиссалом отларига минган ҳолда аъёнлари билан 
бирга Зулайҳонинг хонадони олдидан ўтиб кетаётган эди. Зулайҳо дарҳол уйи-
дан чиқди ва Юсуфнинг йўли устида баланд товушда шундай деди:

“Тасбеҳ қиламанки, У Қудрат султонларни гуноҳлари сабабли қул 
қилар, қулларни эса Ҳаққа бандаликлари соясида султон айлар!..”92

Аллоҳнинг буйруғи билан шамол бу овозни Юсуфнинг қулоғига етказди. 
Юсуф таниёлмасдан Зулайҳонинг ҳолини сўраттирди. Зулайҳо фақатгина 
Юсуфнинг ўзи унга дармон бўлишини айтиб, у кишининг ҳузурига чиқди. 
Юсуф алайҳиссаломдан аввалги ҳусни ва кўзларининг қайтиши учун дуо 
қилишларини ва унга уйланишларини талаб қилди.

Юсуф алайҳиссалом унинг биринчи икки истагини адо қилдилар ва 
Аллоҳнинг изни билан Зулайҳога кўзлари ва аввалги ҳусни қайта берилди. 
Фақат учинчи талаб борасида Юсуф алайҳиссалом бошларини қуйи солди-
лар ва ўйга толдилар. Шу пайт Жаброил алайҳиссалом келдилар ва ҳазрати 
Юсуфга:

– Эй Юсуф! Роббинг сенга салом йўллади ва аёлнинг талабини рад 
этмаслигингни буюради! У билан никоҳлан, зеро, у дунё ва охиратда Сенинг 
завжангдир!” 

Бу буйруқдан кейин Юсуф алайҳиссалом Зулайҳони ўзларига никоҳлаб 
олдилар.

Ундан кейин Юсуф алайҳиссалом қўлларини самога кўтариб, шундай дуо 
қилдилар:

“Эй менга бунча неъматни эҳсон қилган марҳаматлиларнинг энг марҳа-
матлиси бўлган Аллоҳим! Сенга чексиз ҳамду санолар бўлсин!

Аллоҳим! Мендаги неъматларни бутун қилишингни, менга отам Яъқуб-
нинг юзини кўрсатишингни, мени ҳам унга кўрсатиш билан унинг ҳам кўзла-
рини нурафшон қилишингни ва акаларимни мен билан учрашишлари учун йўл-

92. Қаранг: Саййид Али Ҳамадоний, “Зоҳиратул Мулук”, тайёрловчи: Наждат Йилмаз, Истанбул, 
2003, 118-119 с.

ларини очишингни Сендан сўрайман, Роббим! Сен дуони қабул қиладигансан, 
Сен ҳамма нарсага қодирсан!”

Озиқ-овқат олишга келган акалари ва ҳазрати Юсуфнинг гўзал 
тадбири

Бу орада йўқчилик сабабли Яъқуб алайҳиссалом Юсуфнинг ўз укаси 
Буняминни ўзи билан олиб қолиб, бошқа ўғилларини озиқ-овқат олиб келиш 
учун Мисрга юбордилар.

Ояти карималарда бу ҳодиса шундай марҳамат қилинади:

زَهُمْ  ا جَهَّ  وَجَاءَ إِخْوَةُ يوُسُفَ فَدَخَلُوا عَلَيْهِ فَعَرَفَهُمْ وَهُمْ لَهُ مُنْكِرُونَ. وَلَمَّ
بِجَهَازِهِمْ قَالَ ائْتُونِي بِأخٍَ لَكُمْ مِنْ أبَِيكُمْ ألََ تَرَوْنَ أنَِّي أوُفِي الْكَيْلَ وَأنََا خَيْرُ 

الْمُنْزِلِينَ. فَإِنْ لَمْ تَأْتُونِي بِهِ فَلَ كَيْلَ لَكُمْ عِنْدِي وَلَ تَقْرَبوُنِ. 
Юсуфнинг оға-инилари келдилар ва унинг ҳузурига кирдилар. Бас, у 

уларни таниди. Улар эса уни танимадилар. Уларнинг жиҳозларини ҳозир-
лаган пайтда деди: “Менинг ҳузуримга ота бир инингизни олиб келинг. 
Менинг ўлчовни тўла қилаётганимни ва энг яхши мезбон эканимни кўр-
маяпсизларми? Агар уни ҳузуримга олиб келмасангиз, унда сизга менинг 
даргоҳимда ўлчаб бериш йўқ ва менга яқин ҳам келманглар”. (“Юсуф” 
сураси, 58-60-оятлар)

Юсуф алайҳиссаломнинг келмаган укасини сўрагани ҳам шу сабаблидир. 
Йўқчилик сабабли озиқ-овқат эҳтиёжга етгулик қадар бериларди. Ёрдам ола-
диган киши бевосита бўлиши керак эди. Ҳазрати Юсуфнинг акалари келмаган 
отаси ва укаси учун ҳам ҳисса сўраганди, Юсуф алайҳиссалом кекса отани 
маъзур тутиб бир гал учун махсус озуқа берди. Лекин кейинги гал бошқа ука-
сининг ҳам келишини шарт қўйди. Шу василада укасини кўрмоқчи ва ундан 
хабар олмоқчи эди. Акалари:

قَالوُا سَنرَُاوِدُ عَنْهُ أبََاهُ وَإِنَّا لَفَاعِلُونَ. وَقَالَ لِفِتْيَانِهِ اجْعَلُوا بِضَاعَتَهُمْ فِي رِحَالِهِمْ 
ا رَجَعُوا إِلَى أبَِيهِمْ قَالوُا  لَعَلَّهُمْ يَعْرِفُونَهَا إِذَا انْقَلَبُوا إِلَى أهَْلِهِمْ لَعَلَّهُمْ يَرْجِعُونَ. فَلَمَّ
يَا أبََانَا مُنِعَ مِنَّا الْكَيْلُ فَأرَْسِلْ مَعَنَا أخََانَا نَكْتَلْ وَإِنَّا لَهُ لَحَافِظوُنَ. قَالَ هَلْ آمَنكُُمْ 

احِمِينَ ُ خَيْرٌ حَافِظًا وَهُوَ أرَْحَمُ الرَّ عَلَيْهِ إِلَّ كَمَا أمَِنْتُكُمْ عَلَى أخَِيهِ مِنْ قَبْلُ فَاللَّ
Улар: “Уни отасидан сўраб, олиб келишга уринамиз. Албатта, биз буни 

қилувчимиз”, – дедилар. У ўз йигитларига: “Уларнинг тижорат моллари-
ни юклари ичига солиб қўйинглар. Шояд, улар аҳлларига борганларида 

буларни таниб, қайтиб келсалар”, – деди. Оталарининг ҳузурига қайтиб 
борганларида: “Эй отамиз, бизга ўлчаб бериш ман этилди. Биз билан ини-
мизни юбор, ўлчаб оламиз ва албатта, биз уни муҳофаза қилувчилармиз”, 
– дедилар. У: “Уни сизларга худди илгари акасини ишонганимдек ишониб 
топширайми? Аллоҳнинг Ўзи энг яхши муҳофаза қилувчи ва Унинг Ўзи 
раҳмлиларнинг раҳмлисидир”, – деди. (“Юсуф” сураси, 61-64-оятлар)

Яъқуб алайҳиссалом:

“Аллоҳ энг яхши муҳофиздир! У раҳмлиларнинг энг раҳмлисидир!” 
деган эдилар, Аллоҳ таоло шундай марҳамат қилди:

“Иззат ва жалолим ҳаққи модомики сен Менга шундай таваккул 
қиляпсан, Мен ҳам сени бирданига икки фарзандингнинг дийдорига 
етказаман!”

Бу ердан шуни англаш мумкинки, мўмин фонийларга эмас, Аллоҳга суя-
ниши керак, ҳар доим Ўзига таваккал қилиши керак. Чунки Аллоҳдан бошқа 
ҳар қандай нарса аввало ўзини муҳофаза қилишга муҳтождир. Аллоҳ таоло эса 
ҳеч нарсага муҳтож эмас. Лекин Аллоҳга таваккул қилиш билан бирга саба-
бларни ҳам маҳкам тутиш тақозо қилинади.

Яъқуб алайҳиссаломнинг ўғиллари Буняминни ҳам ўзлари билан олиб 
Мисрга бориб озиқ-овқат олиш учун оталарига ҳар қандай йўл билан тушун-
тиришга уриндилар ва уни кўндиришга ҳаракат қилдилар:

تْ إِلَيْهِمْ قَالوُا يَا أبََانَا مَا نَبْغِي هـذِهِ بِضَاعَتُنَا  ا فَتَحُوا مَتَاعَهُمْ وَجَدُوا بِضَاعَتَهُمْ رُدَّ وَلَمَّ
تْ إِلَيْنَا وَنَمِيرُ أهَْلَنَا وَنَحْفَظُ أخََانَا وَنَزْدَادُ كَيْلَ بَعِيرٍ ذلِكَ كَيْلٌ يَسِيرٌ رُدَّ

Матоҳларини очганларида, тижорат молларининг ўзларига қайта-
рилганини кўрдилар. “Эй отамиз, яна нима истаймиз? Мана, тижорат 
молларимиз ўзимизга қайтарилибди. Яна аҳлимизни озиқ овқат билан 
таъминлаймиз, укамизни муҳофаза қилиб, бир туя зиёда (юк) ўлчови ола-
миз. Бу озгина ўлчовдир”, – дедилар. (“Юсуф” сураси, 65-оят)

Ниҳоят, ҳазрати Яъқуб Буняминни жўнатишга рози бўлди.

ِ لَتَأْتُنَّنِي بِهِ إِلَّ أنَْ   قَالَ لَنْ أرُْسِلَهُ مَعَكُمْ حَتَّى تُؤْتوُنِ مَوْثِقًا مِنَ اللَّ
ُ عَلَى مَا نَقُولُ وَكِيلٌ. وَقَالَ يَا بَنِيَّ لَ تَدْخُلُوا  ا آتَوْهُ مَوْثِقَهُمْ قَالَ اللَّ يحَُاطَ بِكُمْ فَلَمَّ
ِ مِنْ شَيْءٍ إِنِ  قَةٍ وَمَا أغُْنِي عَنْكُمْ مِنَ اللَّ مِنْ بَابٍ وَاحِدٍ وَادْخُلُوا مِنْ أبَْوَابٍ مُتَفَرِّ

لُونَ ِ عَلَيْهِ تَوَكَّلْتُ وَعَلَيْهِ فَلْيَتَوَكَّلِ الْمُتَوَكِّ الْحُكْمُ إِلَّ لِلَّ

У: “Токи менга, албатта уни ҳузуримга қайта келтиришингиз ҳақида 
Аллоҳдан аҳду паймон бермагунингизча, уни зинҳор сиз билан юборма-
сман. Магар (ҳалокатга) ўралиб қолсангиз, мустасно”, – деди. Унга аҳду 
паймонларини берганларида, у: “Айтган гапларимизга Аллоҳ вакилдир”, 
– деди. У: “Эй ўғилларим, битта эшикдан кирманглар, турли эшиклар-
дан киринглар. Сизлардан Аллоҳнинг ҳеч нарсасини қайтара олмайман. 
Ҳукм фақат Аллоҳнинг Ўзига хосдир. Унгагина таваккул қилдим. Тавак-
кул қилувчилар Унгагина таваккул қилсинлар”, – деди. (“Юсуф” сураси, 
66-67-оятлар)

Яъқуб алайҳиссалом ўғилларига Мисрга бошқа эшиклардан киришлари-
ни буюриши, уларнинг кўзга кўринган ва чиройли либосли бўлиши, қолавер-
са, аввал борганларида Маликдан ҳеч ким кўрмаган иззат-икромни кўришлари 
сабабли эди. Шунинг учун фарзандларининг ёмон ниятли кишилар қўядиган 
тузоқдан зарар кўрмасликларини хоҳларди. Шунингдек, ҳамманинг ҳайратли 
нигоҳлари уларга қадалган эди. Бирга шаҳарга кирганларида бошларига бирор 
кор-ҳол тушиши мумкин эди.

Чунончи, Расулуллоҳ соллаллоҳу алайҳи васаллам шундай марҳамат қил-
дилар:

“Кўз тегиши (назар) – ҳақдир”. (Бухорий, Тиб, 36)

“Назар кишини мозорга, туяни қозонга солар (ўлдиради)”. (Суютий, 
ал-Жомеъус Сағир, II, 60)

Шу сабабли ҳеч қачон ғафлат билан назар қилмаслик керак. Давомли 
Аллоҳга сиғинмаган кишилар ёмон назарлардан халос бўла олмайдилар. Ҳар 
қандай ҳолатда Ҳаққа сиғинадиганлар эса муҳофазада бўладилар.

Ибн Аббос розияллоҳу анҳудан шундай ривоят қилинади:

“Расулуллоҳ соллаллоҳу алайҳи васаллам Ҳасан ва Ҳусайнни ҳимоя қили-
ши учун Аллоҳга шундай дуо қилиб паноҳ тилардилар:

ةٍ ةٍ وَمِنْ كُلِّ عَيْنٍ لمََّ ةِ مِنْ كُلِّ شَيْطَانٍ وَهَامَّ  التَّامَّ
ِ أعَُوذُ بِكَلِمَاتِ اللَّ

“Ҳар қандай шайтондан, (илон ва чаёндек) заҳарли ҳайвонлардан ва 
тегадиган ҳар қандай ёмон кўздан Аллоҳнинг мукаммал калималарига (Қуръон 
оятларига, Аллоҳнинг исми ва сифатларига) сиғинаман”.

Кейин эса:

“Аждодимиз Иброҳим ҳам (ўғиллари) Исмоил ва Исҳоқ ҳаққига шундай 
дуо билан Аллоҳдан паноҳ тиларди”, дердилар”. (Бухорий, Анбиё, 10; Абу Довуд, 
Суннат, 20)

Бир киши кўриб, ёқтирган нарсасига назари тегиб, зарар кўрмаслиги учун:

ِ ةَ الَِّ بِاللَّ ُ لَ قُوَّ مَا شَاءَ اللَّ
“Аллоҳнинг тилагани бўлади, куч ва қудрат фақат Аллоҳга хосдир”.

Муборак бўлиши учун эса:

ُ فِيكَ وَعَلَيْكَ بَارَكَ اللَّ
“Аллоҳ уни сенга хайрли қилсин!” дейиши керак.



Яъқуб алайҳиссаломнинг бу насиҳатларини эшитган ўғиллари, озиқ-овқат 
олиш учун яна йўлга тушдилар.

Ояти каримада шундай марҳамат қилинади:

ِ مِنْ شَيْءٍ إِلَّ حَاجَةً  ا دَخَلُوا مِنْ حَيْثُ أمََرَهُمْ أبَُوهُمْ مَا كَانَ يغُْنِي عَنْهُمْ مِنَ اللَّ وَلَمَّ
فِي نَفْسِ يَعْقُوبَ قَضيهَا وَإِنَّهُ لَذُو عِلْمٍ لِمَا عَلَّمْنَاهُ وَلَكِنَّ أكَْثَرَ النَّاسِ لَ يَعْلَمُونَ

Оталари амр этган томондан кирдилар. Зотан, бу улардан Аллоҳнинг 
ҳеч бир нарсасини қайтара олмас эди. Бу Яъқубнинг кўнглидаги эҳтиёж 
бўлиб, уни қондирди, холос. Албатта, у Биз таълим берганимиз туфайли 
билим эгаси эди. Лекин одамларнинг кўплари билмаслар. (“Юсуф” сураси, 
68-оят)

Мен сенинг аканг Юсуфман!

ا دَخَلُوا عَلَى يوُسُفَ آوَى إِلَيْهِ أخََاهُ قَالَ إِنِّي أنََا  أخَُوكَ فَلَ تَبْتَئِسْ بِمَا كَانوُا يَعْمَلُونَ وَلَمَّ
Юсуфнинг олдига кирганларида, у инисини ўз ёнига олди ва: “Мен 

акангман, улар қилган нарсалардан қайғуга тушмагин”, – деди. (“Юсуф” 
сураси, 69-оят)

Ривоят қилинишича, ҳазрати Юсуф биродарларига таом тортиқ қилади-
лар. Уларни дастурхонга икки кишидан ўтирғизди. Бунямин ёлғиз қолганди, 
йиғлаганча:

– Акам Юсуф тирик бўлганида мен билан бирга ўтирарди, – деди.

Юсуф алайҳиссалом уни ўз дастурхонига олдилар.

Таомдан кейин акаларини яна иккитадан хоналарга меҳмонликка юборди. 
Бунямин яна ёлғиз қолди. Шундан кейин ҳазрати Юсуф дедиларки:

– Бунинг иккинчиси йўқ. Шунинг учун мен билан қолсин!

Шундай қилиб, Бунямин у кишининг ёнида тунади.

Ҳазрати Юсуф унга дедилар:

– Ўлган акангнинг ўрнига мени ака сифатида қабул қиласанми?

Бунямин шундай жавоб қилди:

– Сиздай акани ким ҳам топа оларди? Лекин сиз отам Яъқуб билан онам 
Роҳилнинг фарзанди эмассиз, – деган эди, ҳазрати Юсуф йиғладилар ва туриб 
Буняминни қучиб олдилар. Сўнгра ҳақиқатни сўйладилар:

– Мен сенинг аканг Юсуфман! Улар бизга қилган ишларга парво 
қилма!

Юсуф алайҳиссаломнинг Буняминга: “Улар бизга ўтмишда қилган 
қилмишларига парво қилма!” деганида Аллоҳнинг ҳасад қилганларнинг 
ҳийлаларини муваффақиятга етказолмаслигига ишора бор. Чунончи, акалари 
Юсуфга нималар қилди, қандай ҳасадлар қилди ва қанча азият берди, лекин 
истаганларини амалга оширолмадилар. Аллоҳ таоло аввал икки ака-укасини, 
кейин отаси билан фарзандини учраштирди.

Ҳазрати Юсуфнинг Буняминни олиб қўйгани

Юсуф ўзини укаси Буняминга таништиргандан кейин унга шундай деди-
лар:

– Эй укажоним! Мен сени ўзим билан олиб қоламан. Биласан, отам 
менинг айрилиғимдан улкан ғам ва кадарга йўлиқди. Агар сени ҳам бу ерда 
олиб қолсам, қайғуси ортади. Лекин тезроқ унинг дийдорига етишишимиз 
учун шундай қилишимиз керак. Мен бу борада бир чиройли тадбир тузаман.

Буняминга шундай дегандан кейин:

نٌ  قَايَةَ فِي رَحْلِ أخَِيهِ ثمَُّ أذََّنَ مُؤَذِّ زَهُم بِجَهَازِهِمْ جَعَلَ السِّ ا جَهَّ  فَلَمَّ
أيََّتُهَا الْعِيرُ إِنَّكُمْ لَسَارِقُونَ. قَالوُا وَأقَْبَلُوا عَلَيْهِم مَاذَا تَفْقِدُونَ. قَالوُا نَفْقِدُ صُوَاعَ 

ِ لَقَدْ عَلِمْتُمْ مَا جِئْنَا لِنفُْسِدَ  الْمَلِكِ وَلِمَنْ جَاءَ بِهِ حِمْلُ بَعِيرٍ وَأنََا بِهِ زَعِيمٌ. قَالوُا تَاللَّ
فِي الْرَْضِ وَمَا كُنَّا سَارِقِينَ. قَالوُا فَمَا جَزَآؤُهُ إِنْ كُنْتُمْ كَاذِبِينَ. قَالوُا جَزَآؤُهُ مَنْ 

وُجِدَ فِي رَحْلِهِ فَهُوَ جَزَاؤُهُ كَذلِكَ نَجْزِي الظَّالِمِينَ
Уларнинг жиҳозларини ҳозирлаган пайтда, инисининг юкига бир 

сувидишни солиб қўйди. Сўнгра жарчи: “Эй карвондагилар, сизлар ўғри-

дирсизлар!” – деб жар солди. Улар буларга қараб: “Нима йўқотдингиз?” 
– дедилар. Улар: “Подшоҳнинг ўлчов идишини йўқотдик. Уни келтирган 
кишига бир туя юк. Мен унга кафилман”, – дедилар. Улар: “Аллоҳга 
қасамки, ўзингиз биласиз, ер юзида бузғунчилик қилиш учун келган 
эмасмиз, биз ўғрилар бўлган эмасмиз”, – дедилар. : “Агар ёлғончи бўлиб 
чиқсангиз, жазоси нима?” – дедилар. Улар: “Унинг жазоси – (ўша нарса) 
кимнинг юкида топилса, бас, жазоси унинг ўзидир. Золимларни мана 
шундай жазолаймиз”, – дедилар. (“Юсуф” сураси, 70-75-оят)

Яъқуб алайҳиссаломнинг шариатида ўғри тутиб олинар ва ўғирлаган 
молининг эвазига мулк эгасига бир йил давомида қул бўлиб хизмат қиларди. 
Миср қонунларида эса ўғри калтакланар ва ўғирлаган молининг икки ҳиссаси 
тўлаттириларди. Ҳазрати Юсуф ҳам ўз укаси Буняминни ёнида олиб қолиш 
учун оталарининг шариатига кўра жазо бермоқчи бўлди ва шунинг учун жазо-
ни улардан сўраттирди.

Ояти каримада шундай марҳамат қилинади: 

فَبَدَأَ بِأوَْعِيَتِهِمْ قَبْلَ وِعَاءِ أخَِيهِ ثمَُّ اسْتَخْرَجَهَا مِنْ وِعَاءِ أخَِيهِ كَذلِكَ كِدْنَا لِيُوسُفَ مَا كَانَ 
ُ نَرْفَعُ دَرَجَاتٍ مَنْ نَشَاءُ وَفَوْقَ كُلِّ ذِي عِلْمٍ عَلِيمٌ. لِيَأْخُذَ أخََاهُ فِي دِينِ الْمَلِكِ إِلَّ أنَْ يَشَاءَ اللَّ

У инисининг идишидан олдин уларнинг идишларидан (тафтиш) 
бошлади. Сўнгра уни инисининг юкидан чиқариб олди. Шундай қилиб, 
Юсуфнинг фойдасига ҳийла қилдик. Агар Аллоҳ хоҳламаса, подшоҳнинг 
дини бўйича инисини олиб қола олмас эди. Кимни хоҳласак, даражалари-
ни кўтарамиз. Ҳар бир илм эгаси устидан ўта билувчи бор. (“Юсуф” сураси, 
76-оят)

Юсуф алайҳиссалом укаси Буняминни ёнида олиб қолиш учун Аллоҳ-
нинг буйруғи билан фаросат намунаси бўлган бир чиройли тадбир ҳозирлади. 
Нақл қилинишича, тадбирини укасига ҳам айтиб, унинг ҳам тасдиғини олди.

Юсуф алайҳиссаломнинг бундай қилишдан мақсади акаларидан қасос 
олиш эмас эди. Чунки ўзига қилинган қилмишларни кечириб юборганди. 
Лекин уларнинг қилмишларида Аллоҳнинг ҳам ҳаққи бор эдики, уни кечи-
риш Юсуфнинг қўлида эмасди. Фақат у биродарларининг Аллоҳ даргоҳида 
ҳам афвга муяссар бўлишларини хоҳларди. Шу сабабли ўзини танитмасдан 
аввал Аллоҳнинг ҳаққи номига кинояли огоҳлантириш маъносида “Сизлар 
аниқ ўғрисизлар!” деган айблов билан уларни жиддий пушаймонлик ҳис-
сига ташламоқчи бўлди. Улар қилган энг катта жиноят (ўғрилик) бир ҳийла 
билан оталаридан Юсуфни ўғирлаганлари эди. Юсуф алайҳиссалом уларни 
барча қилган ёмонликларидан тавба қилишлари учун Буняминнинг шу тарзда 

қолишини таъминлади. Дарҳақиқат, бундан кейин келишларида акаларининг 
қалблари юмшаб ва соф ва покиза ўйлар билан келганини кўриш мумкин. 

Шунинг учун бу ҳодиса кўпгина ладуний ҳикматларни ўз ичига оладиган 
Раббоний жазо ва илоҳий тарбия бўлган.

Бошқа тарафдан ҳали ўзини танитадиган вақт келмаганини билган Юсуф 
алайҳиссалом укасини олиб қўйиш йўлларини ўйлар экан, истибдод ва зўра-
вонликка бормаган, мақоми ва масъулияти берган кучдан фойдаланмаган, 
буни суиистеъмол қилмаган. Зулм ва зўравонлик кўринишини акс эттирган 
амаллардан сақланган, масалани адлий ва қонуний йўллар билан ҳал қилишга 
муваффақ бўлганлар.

Юсуф алайҳиссалом шундай қилиб отасининг шариатини Мисрда қўллаш 
йўлини очдилар.

Аллоҳ бир нарсанинг бўлишини мурод этса, сабабларини ҳам Ўзи ҳозир-
лайди. Шунинг учун бир томондан Юсуфга бу чорани ўргатиб, акаларини 
ҳакамлигига мурожаат эттирганидек, бошқа томондан акаларига ҳам ишни 
сездирмасдан шу тарзда жавоб ва ҳукм бердирди. Бу билан юртнинг қонун-
ларига беписандлик қилмасдан, уларни ўз иқрорлари билан мулзам қилди, 
шунингдек, отасининг шариатидан бир ҳукмни татбиқ қилиш билан Миср 
ҳуқуқий одатларига жонли ва амалий бир ўрнак кўрсатди.

Юсуф алайҳиссалом бу тадбири билан акаларини бутунлай чорасиз қол-
дириб, оталарини “фақат чорасиз қолишингиз мустасно” сўзига уйғун 
ҳолатга туширган, уларни оталарига қасам ичириб, берган ваъдаларининг 
масъулиятидан халос қилган эди. (Алмалили, IV, 2894-2898)

Қидирилган сув идиши Буняминнинг юкидан чиқанди: 

هَا يوُسُفُ فِي نَفْسِهِ   قَالوُا إِنْ يَسْرِقْ فَقَدْ سَرَقَ أخٌَ لَهُ مِنْ قَبْلُ فَأسََرَّ
ُ أعَْلَمْ بِمَا تَصِفُونَ وَلَمْ يبُْدِهَا لَهُمْ قَالَ أنَْتُمْ شَرٌّ مَكَانًا وَاللَّ

Улар: “Агар бу ўғирлаган бўлса, илгари унинг акаси ҳам ўғирлаган 
эди”, – дедилар. Юсуф буни кўнглига тугиб қўйди, уларга ошкор қилма-
ди. У: “Ўзингиз ёмонроқ мақомдасиз. Аллоҳ сиз васф қилаётган нарсани 
яхши билувчидир”, – деди. (“Юсуф” сураси, 77-оят)

Шундай қилиб, акалари: “Йўқ, бу ишда мутлақо бир хатолик бор”, дея 
ўзларини ва Буняминни айбловдан халос қилиш учун бошқа чоралар излаши 
керак бўлган ерда, ғазабга берилиб Юсуфга ва укасига бўлган хусуматларини 
яна бир бор оғизларидан чиқариб юбордилар.

Ҳазрати Юсуфга иснод қилинган ўғирлик билан боғлиқ ҳар хил қарашлар 
учрайди:

a. Юсуфнинг она тарафидан бобоси бутпараст эди. Ҳазрати Юсуфнинг 
онаси отасининг бутларга сиғинишини ташлашидан умид қилиб, Юсуфга ўша 
бутларни ўғирлаб синдиришини буюрган, Юсуф ҳам бу ишни бажарган эди.

б. У киши отасининг дастурхонидан егулик олиб фақирларга берганди. 
Отасининг бир қўзиси ёхуд товуғини олиб фақирларга тарқатгани ҳам айти-
лади.

c. Аммаси ҳазрати Юсуфни қаттиқ яхши кўрарди. Лекин Юсуф катта бўл-
гач, отаси уни ёнига олмоқчи бўлди. Аммаси Юсуфдан айрилолмасди. Шунинг 
учун Исҳоқ алайҳиссаломдан ўзига мерос қолган белбоғни Юсуфнинг белига 
боғлади. Кейин эса йўқолганини айтди. Белбоғ қидирилди ва Юсуфнинг усти-
дан чиқди. Қоидага кўра Юсуф амманинг ёнида қолди.

д. Бу бўҳтон. Чунки уларнинг қалби ҳодисадан узоқ йиллар ўтишига 
қарамасдан ҳалиям Юсуфга нисбатан ғазаб билан тўла эди. Бу ҳодиса бир бор 
ҳасад касаллигига дучор бўлган қалбнинг ўша ҳасад ва киндан осонгина халос 
бўлмаслигини кўрсатади. (Розий, Мафотуҳул-Ғайб, XVIII, 147)

Шунингдек, бу сўз кинояли маънода “Сизлар ўғрисизлар!” айблови берган 
андиша билан айтилган ва гўёки ладуний бир хитоб бўлган.

Юсуфнинг акалари:

قَالوُا يَا أيَُّهَا الْعَزِيزُ إِنَّ لَهُ أبًَا شَيْخًا كَبِيرًا فَخُذْ أحََدَنَا مَكَانَهُ إِنَّا نَرَاكَ مِنَ 
ِ أنَْ نَأْخُذَ إِلَّ مَنْ وَجَدْنَا مَتَاعَنَا عِنْدَهُ إِنَّـآ إِذًا لَظَالِمُونَ الْمُحْسِنِينَ. قَالَ مَعَاذَ اللَّ

Улар: “Эй Азиз, бунинг катта ёшли чол отаси бор. Бас, биримизни 
унинг ўрнига ол. Биз сенинг яхшилик қилувчилардан эканингни кўр-
моқдамиз”, – дедилар. У: “Нарсамизни ҳузуридан топган одамдан бошқа-
ни олиб қолишимиздан Аллоҳ сақласин. Акс ҳолда албатта, золимлардан 
бўлиб қоламиз”, – деди. (“Юсуф” сураси, 78-79-оят)

Зулм ҳар хил бўлади. Аллоҳнинг ҳукм қилганига қарши ҳукм этмак зулм 
бўлганидек, зулмни хоҳламоқ ёки зулмга рози бўлиш ҳам зулмдир. Ҳаддан 
ошиб, ҳақни поймол қилиш, бошқаларга қарши зулм қилиш бўлса, охиратда 
азоби мужиб бўладиган гуноҳларга қўл уриш кишининг ўз нафсига қилган 
зулмидир.

Зулмга ва бир балога дучор бўлган киши тавба ва истиғфор билан халос 
бўлиш чорасини Аллоҳдан сўраши керак.

Саҳл ибн Абдуллоҳ ат-Тусторий шундай дейдилар:

“Аллоҳ бир бандани яхши кўрса, гуноҳини ўзининг кўзига катта кўрса-
тади ва унга тавба эшигини очади. Бу эшик Аллоҳ билан унсият боғларига 
очилади. Бир бандаги ғазаб қилса, гуноҳларини кўзида кичик кўрсатади ва уни 
ҳар хил балоларга мубтало қилади. Чунки гуноҳини кичик кўрган киши ўгит 
ва насиҳат қабул қилмайди ва ҳусронларга тушганлардан бўлади”.

Юсуфнинг акалари бошларига тушган бу ҳодисалардан кейин нима 
қилишни ва оталарига нима дейишни ўйлашга тушдилар. Ояти каримада 
уларнинг ҳоли шундай марҳамат қилинади:

ا اسْتَيْأسَُوا مِنْهُ خَلَصُوا نَجِيًّا قَالَ كَبِيرُهُمْ ألََمْ تَعْلَمُوا أنََّ أبََاكُمْ   فَلَمَّ
طْتُمْ فِي يوُسُفَ فَلَنْ أبَْرَحَ الْرَْضَ  ِ وَمِنْ قَبْلُ مَا فَرَّ  قَدْ أخََذَ عَلَيْكُمْ مَوْثِقًا مِنَ اللَّ

ُ لِي وَهُوَ خَيْرُ الْحَاكِمِينَ. اِرْجِعُوا إِلَى أبَِيكُمْ فَقُولوُا  حَتَّىَ يَأْذَنَ لِي أبَِي أوَْ يَحْكُمَ اللَّ
يَا أبََانَا إِنَّ ابْنَكَ سَرَقَ وَمَا شَهِدْنَا إِلَّ بِمَا عَلِمْنَا وَمَا كُنَّا لِلْغَيْبِ حَافِظِينَ. وَاسْألَِ 

الْقَرْيَةَ الَّتِي كُنَّا فِيهَا وَالْعِيرَ الَّتِي أقَْبَلْنَا فِيهَا وَإِنَّا لَصَادِقُونَ
Ундан умидни узган чоғларида четга чиқиб, хуфёна маслаҳат қил-

дилар. Катталари деди: “Отангиз сиздан Аллоҳ номи билан аҳду паймон 
олганини ва бундан олдин Юсуф ҳақида йўл қўйган камчилигингизни 
билмайсизларми?! Токи отам менга изн бермагунича ёки Аллоҳ менга 
ҳукм чиқармагунича, бу ердан қимирламасман. У Зот ҳукм қилувчилар-
нинг энг яхшисидир. Отангизнинг олдига қайтинглар ва айтинглар: “Эй 
отамиз, дарҳақиқат, ўғлинг ўғрилик қилди. Биз фақат ўзимиз билган 
нарсага гувоҳлик бердик, холос. Биз ғайбни билувчи эмас эдик. Биз бўл-
ган шаҳардан сўра ва у ерда биз учраган карвондан сўра, биз албатта, 
ростгўйларданмиз”. (“Юсуф” сураси, 80-82-оят)

Оталарининг ёнига келдилар ва укаларининг айтганларини худди шундай 
етказдилар.

Мукофот эшигини очган машаққат

 ُ لَتْ لَكُمْ أنَْفُسُكُمْ أمَْرًا فَصَبْرٌ جَمِيلٌ عَسَى اللَّ  قَالَ بَلْ سَوَّ
أنَْ يَأْتِيَنِي بِهِمْ جَمِيعًا إِنَّهُ هُوَ الْعَلِيمُ الْحَكِيمُ

У: “Йўқ, нафсингиз сизга бир ишни раво кўрибди. Энди (ишим –) 
чиройли сабр. Ажаб эмаски, Аллоҳ уларнинг ҳаммасини ҳузуримга жам-

лаб келтирса. Албатта, Унинг Ўзи ўта билувчидир, ўта ҳикматлидир”, – 
деди. (“Юсуф” сураси, 83-оят)

Юсуфнинг акалари аввал оталарига ёлғон гапирганлари учун, бу сафар 
ҳам айтган тўғри сўзларига оталари ишонишни хоҳламади. Уларга:

– Йўқ, сизни нафсингиз алдаб шундай бир катта гуноҳга етаклабди, бўл-
маса бизнинг шариатимизда ўғри асирдай тутилишини азиз қаердан биларди?” 
деди.

تْ عَيْنَاهُ مِنَ الْحُزْنِ فَهُوَ كَظِيمٌ وَتَوَلَّى عَنْهُمْ وَقَالَ يَا أسََفَى عَلَى يوُسُفَ وَابْيَضَّ
Ва улардан юз ўгириб: “Эсизгина Юсуф!” – деди ва қайғудан кўзлари-

га оқ тушди. Бас, у дардни ютувчи бўлди. (“Юсуф” сураси, 84-оят)

Юсуфни йўқотган кунидан бери Яъқуб алайҳиссаломнинг кўзларига уйқу 
кирмади. Ўшанда ер юзидагиларнинг Аллоҳ даргоҳида энг шарафли бўлгани 
Яъқуб алайҳиссалом эди. Ниҳоят, йиғлай-йиғлай Яъқубнинг кўзларига оқ 
тушди. Бунинг яна бир ҳикмати эса бошқа ўғилларини кўриб қайғу ва кадари 
ҳаддан ортмаслиги учун ҳам дейилади.

Расулуллоҳ соллаллоҳу алайҳи васаллам шундай марҳамат қилдилар:

“Аллоҳ таоло: “Мен кимнинг энг қийматли икки борлиғи (кўзлари-
ни) олган бўлсам ва у ҳам савоб умидида бу ҳолга сабр қилган бўлса, унга 
жаннатдан бошқа бир мукофот беришга рози бўлмайман”. (Термизий, Зуҳд, 

58/2400)

Бухорийнинг ривояти эса мана бундай:

“Аллоҳ таоло шундай марҳамат қилди: “Мен бандамни икки севгани 
билан синасам, у бу ҳолга сабр қилса (ва савоб умид қилса) уларга бунинг эва-
зига жаннатни бераман”. (Бухорий, Мардо, 7)

Яъқуб алайҳиссалом қирқ йил йиғлаган. Унинг ожизлиги хусусида айрим 
улуғлар шундай деганлар:

Аллоҳ таоло бу ожизликни Яъқубга Юсуфнинг ташқи кўринишини эмас, 
унда тажаллий этган “жамоли мутлоқ”ни доимий кузатгани учун берган. 
Чунки Ҳақ субҳонаҳу ва таолонинг жамол нурлари Юсуфда тажаллий этган-
ди ва Яъқуб ҳам шу сабабли Юсуфни ҳаддан ортиқ яхши кўрган эди. Бироқ 
“ҳусни мутлоқ” бўлган Мавлога нисбаьтан ғайри иродий бир хато сабабли, 
Ҳақ субҳонаҳу ва таоло Юсуфни ундан жудо қилди. Юсуфнинг зоҳирига назар 
солган кўзларини олиб қўйди.



388 Набийлар Силсиласи

Бу ерда яна шунга ишорат қилинадики, банда оламнинг зоҳирига қараган 
кўзлар ва кўрганларидан фоний бўлмаганича, “Ҳусни Мутлоқ”ни, яъни Жамо-
ли Илоҳийни мушоҳада этишга ноил бўлмайди!

Аллоҳнинг раҳматидан умид узилмайди

ِ تَفْتَؤُا تَذْكُرُ يوُسُفَ حَتَّى تَكُونَ حَرَضًا أوَْ تَكُونَ مِنَ الْهَالِكِينَ.   قَالوُا تَاللَّ
ِ مَا لَ تَعْلَمُونَ ِ وَأعَْلَمُ مِنَ اللَّ قَالَ إِنَّمَا أشَْكُوا بَثِّي وَحُزْنِي إِلَى اللَّ

Улар: “Аллоҳга қасамки, токи мадордан кетгунингча ёки ҳалок 
бўлувчилардан бўлгунингча, Юсуфни эслайверасан”, – дедилар. У деди: 
“Албатта, мен дарду ҳасратимдан фақат Аллоҳнинг Ўзига шикоят қил-
моқдаман ва Аллоҳдан сиз билмаган нарсани билурман. (“Юсуф” сураси, 

85-86-оят)

Шундан кейин Яъқуб алайҳиссалом ўғилларига шундай дедилар:

سُوا مِنْ يوُسُفَ وَأخَِيهِ وَلَ تَيْأسَُوا مِنْ   يَا بَنِيَّ اذْهَبُوا فَتَحَسَّ
ِ إِلَّ الْقَوْمُ الْكَافِرُونَ ِ إِنَّهُ لَ يَيْأسَُ مِنْ رَوْحِ اللَّ رَوْحِ اللَّ

Эй ўғилларим, боринглар, Юсуфни ва унинг укасини яхшилаб излан-
глар, Аллоҳнинг раҳматидан ноумид бўлманглар. Зеро, Аллоҳнинг раҳма-
тидан фақат кофир қавмларгина ноумид бўлурлар”. (“Юсуф” сураси, 87-оят)

Бу ояти каримадан бизга келган насиҳат ниҳоятда муҳимдир. Яъни банда 
ҳар қандай ҳолатда ҳам умидсизликка тушмасиги ва ҳар доим Аллоҳдан 
умидвор бўлиши керак. Зеро, ояти каримада марҳамат қилинганидек, фақат 
кофирлар Аллоҳдан умид узади.

Ҳадиси шарифда ҳам шундай марҳамат қилинади:

“Ҳақ субҳонаҳу ва таолодан умидини узмаган гуноҳкор, Аллоҳдан умидини 
узган обиддан кўра Роббисига яқинроқдир!” (Суютий, ал-Жомеъус Сағир, II, 68)

Чунки Аллоҳдан умид кесиш, Ҳақ субҳонаҳу ва таолонинг “Раҳмон ва 
Раҳим” сифатларини идрок қилмаслик, марҳамати илоҳийни танимасликдир. 
Ҳолбуки, ҳаттоки Фиръавн ҳам сўнгги нафасида Аллоҳнинг номини зикр 
қилди. 

Аллоҳ таоло яна бошқа бир ояти каримада ҳам:

ِ لَ تَقْنَطُوا مِنْ رَحْمَةِ اللَّ

...Аллоҳнинг раҳматидан ноумид бўлманг!.. (“Зумар” сураси, 53-оят) дея 
марҳамат қилмоқда.

Шунга кўра Яъқуб алайҳиссалом ҳам умидини йўқотмасдан, Миср ази-
зига, яъни Юсуфга ўғиллари билан бир мактуб юборди. Яъқуб алайҳиссалом 
ундан ўғли Юсуф Миср азизи эканини билмасди. Мактубда шундай дейилар-
ди:

“Бисмиллаҳир роҳманир раҳим!

Халилуллоҳ Иброҳим ўғли Исҳоқнинг ўғли Исроил Яъқубдан Миср азизга:

Биз бошига кўп мусибатлар келган сулоламиз. Аждодим Иброҳим Намруд-
нинг оловига мубтало қилинди, сабр қилди. Аллоҳ унга саломатлик берди. 
Отам ҳам бошқа бало. Мусиъатлар билан синалди, сабр қилди. Аллоҳ унга 
ҳам мукофот берди. Менга келсак, мен ҳам ўғлим Юсуфни йўқотдим. Унинг 
айрилиғидан йиғлай-йиғлай кўзларим кўрмай қолди, белим букилди. Ёнингда 
олиб қолган ўғлим билан ўзимни тасалли қилардим. Уни ўғирлик қилганини 
айтибсан. Бизнинг наслимиздан бўлганлар ўғрилик қилмайди. Биз ўғри туғ-
маймиз. Уни менга қайтариб берсанг бердинг, бўлмаса сенга шундай дуоибад 
қиламанки, етти сулолангга таъсир қилади”.93

Юсуф алайҳиссалом бу мактубни олиб йиғладилар ва у киши ҳам шундай 
жавоб ёздилар:

“Бисмиллаҳир роҳманир роҳийм!

Миср азиздан Исроил Яъқубга;

Эй кекса киши! Мактубингиз келди! Ўқидим ва мазмунини англадим. Унда 
солиҳ оталарингиз ҳақида гапириб, ҳар бирини балоларга сабр қилганини айт-
ган экансиз. Улар балоларга қандай сабр қилган бўлсалар, сиз ҳам шундай сабр 
қилинг! Вассалом!”

Яъқуб алайҳиссалом бу жавоб мактубини олар экан:

“Аллоҳга қасамки, бу малик мактуби эмас, бир пайғамбар мактуби. Ва 
буни ёзган Юсуфдан бошқаси эмас!” дея, гап нимадалигини билиб келишла-
рини буюриб ўғилларини яна Мисрга юборди. Ўғиллар дарҳол йўлга чиқди-
дар:

رُّ وَجِئْنَا  نَا وَأهَْلَنَا الضُّ ا دَخَلُوا عَلَيْهِ قَالوُا يَا أيَُّهَا الْعَزِيزُ مَسَّ  فَلَمَّ
قِينَ.  َ يَجْزِي الْمُتَصَدِّ قْ عَلَيْنَآ إِنَّ اللَّ  بِبِضَاعَةٍ مُزْجيةٍ فَأوَْفِ لَنَا الْكَيْلَ وَتَصَدَّ

قَالَ هَلْ عَلِمْتُمْ مَا فَعَلْتُمْ بِيُوسُفَ وَأخَِيهِ إِذْ أنَْتُمْ جَاهِلُونَ
93. Қаранг: Руҳуъл-Баён, IV, 310.



390 Набийлар Силсиласи

Унинг ҳузурига кирганларида: “Эй Азиз, бизни ва аҳлимизни зарар 
тутди ва арзимаган тижорат моли келтирдик. Бас, бизга ўлчовни тўлиқ 
қилиб бер ва бизга садақа қил. Албатта, Аллоҳ садақа қилувчиларни 
мукофотлайдир”, – дедилар. У: “Жоҳиллик пайтингизда Юсуфга ва унинг 
инисига нима қилганларингизни биласизларми?” – деди. (“Юсуф” сураси, 
88-89-оят)

Тафсирларда таъкидланишича, ҳазрати Юсуфни қудуққа ташлаган акала-
ри, энг кичик укалари бўлган Буняминга доим ҳақорат ва азият қилардилар.

Оламшумул авф

ُ عَلَيْنَا إِنَّهُ مَنْ  قَالوُا ءَإِنَّكَ لَنَْتَ يوُسُفُ قَالَ أنََا يوُسُفُ وَهـذَا أخَِي قَدْ مَنَّ اللَّ
ُ عَلَيْنَا وَإِنْ  ِ لَقَدْ آثَرَكَ اللَّ َ لَ يضُِيعُ أجَْرَ الْمُحْسِنِينَ. قَالوُا تَاللَّ يَتَّقِ وَيِصْبِرْ فَإِنَّ اللَّ

احِمِينَ ُ لَكُمْ وَهُوَ أرَْحَمُ الرَّ كُنَّا لَخَاطِئِينَ. قَالَ لَ تَثْرِيبَ عَلَيْكُمُ الْيَوْمَ يَغْفِرُ اللَّ
Улар: “Ҳали сен Юсуфмисан?!” – дедилар. У: “Мен Юсуфман, мана 

бу иним. Аллоҳ бизга марҳамат кўрсатди. Дарҳақиқат, ким тақво қилса 
ва сабр этса, албатта, Аллоҳ яхшилик қилувчиларнинг ажрини зое қил-
магай”, – деди. Улар: “Аллоҳга қасамки, батаҳқиқ, Аллоҳ сени биздан 
устун қилди. Биз эса хатокорлардан бўлдик”, – дедилар. У айтди: “Бугун-
ги кунда сизларни айблаш йўқ. Аллоҳ сизларни мағфират қилсин. У 
раҳмлиларнинг раҳмлисидир. (“Юсуф” сураси, 90-92-оят)

Бу ояти карималар айни пайтда аъло даражадаги тарбия услубларидан 
бўлган ёмонликка яхшилик билан жавоб бериш услубига ишора қилмоқда. 
Зеро, бундай олийжаноблик олдида аксарият ҳолатда, душманнинг душман-
лиги ниҳоя топади, душман ким бўлса ҳам қалби дўстликка майл қилади. 
Дўстнинг эса муҳаббати ортиб, янада яқинлашади.

Ояти каримада нақадар ўринли марҳамат қилинади:

ئَةُ اِدْفَعْ بِالَّتِي هِيَ أحَْسَنُ  يِّ  وَل تَسْتَوِي الْحَسَنَةُ وَلَ السَّ
فَإِذَا الَّذِي بَيْنَكَ وَبَيْنَهُ عَدَاوَةٌ كَأنََّهُ وَلِيٌّ حَمِيمٌ

Яхшилик билан ёмонлик баробар бўлмас. Яхши бўлган нарса ила 
даф қил. Қарабсанки, сен билан орасида адовати бор кимса худди қадрдон 
дўстдек бўлур. (“Фуссилат” сураси, 34-оят)

Бу борада Аллоҳ Расули соллаллоҳу алайҳи васалламдан бир ибратли 
мисол келтириш айни муддао бўлади.

Фахри Коинот соллаллоҳу алайҳи васалламнинг амакиларининг ўғли бўл-
ган Абу Суфён ибн Ҳорис нубувватдан аввал Пайғамбаримизнинг дўстлари 
эди. Нубувватдан кейин эса У кишига душман бўлиб, ҳажвиялар ёзди. Пай-
ғамбар шоири Ҳассон ибн Собит розияллоҳу анҳу ҳам бу ҳажвияларга жавоб 
берарди. Кейинчалик Абу Суфён ибн Ҳорис бу қилган ишларига пушаймон 
бўлди. Набий соллаллоҳу алайҳи васаллам Макка фатҳи учун саҳобалар билан 
йўлга чиққанларида Абу Суфён ибн Ҳорис ҳам Мадинаи Мунавварга қараб 
йўлга чиқди. Йўлда Аллоҳ Расулига дуч келди. Пайғамбар соллаллоҳу алайҳи 
васаллам Абу Суфённинг юзига ҳам қарамадилар. Абу Суфён қаттиқ таъсир-
ланди. Ҳазрати Али розияллоҳу анҳу ўргатганларидек: “Аллоҳга қасамки, 
дарҳақиқат Аллоҳ Сизни биздан устун қилган. Батаҳқиқ биз (сизга қилган 
ишларимизда) хатога йўл қўйганмиз”, ояти билан афв истади.

Раҳмат ва шафқат уммони бўлган Аллоҳ Расули соллаллоҳу алайҳи васал-
лам ҳам “Юсуф” сурасидан:

“Бугун сизларга ҳеч қандай маломат ва гина йўқ. Аллоҳ сизларни 
кечирсин! У раҳмлиларнинг энг раҳмлисидир!” маъносидаги ояти карима-
ни ўқиб, уни ва бошқаларнинг эски айбларини кечирдилар.

Абу Суфён мусулмон бўлгандан кейин уялганидан бошини кўтариб Фахри 
Коинот соллаллоҳу алайҳи васалламнинг юзларига қараёлмасди. (Воқидий, Мағо-

зий, II, 810-811; Ибн Ҳишом, Сийрат, IV, 20-24; Ибн Абдилбор, ал-Истиоб, IV, 1674)

Оламларга раҳмат қилиб юборилган Расули Акрам алайҳиссалату вас-
салам Маккани фатҳ этиб, Каъбага кирганларида қурайшликлар Масжидул 
Ҳарамни тўлдирган, Каъба атрофида ўтиришарди. Пайғамбар алайҳиссалом-
нинг нима қилишларини қизиқиш билан кутаётган эди.

Аллоҳ Расули соллаллоҳу алайҳи васаллам:

– Эй Қурайш жамоати! Эй маккаликлар! Нима дейсизлар? Энди, сиз-
лар учун нима қилади деб ўйлайсизлар? – дея сўрадилар.

Қурайшликлар:

– Биз Сизнинг хайр ва яхшилик қилишингизни ўйлаяпмиз ва Сиз хайр-
лисини қиласиз деймиз. Сиз яхшилик ва карам соҳиби бўлган биродар, карам 
ва яхшилик эгаси бўлган биродар ўғлисиз! Куч ва қудратга эришдингиз, бизга 
яхши муомала қилинг! – дедилар.

Шунда Пайғамбар соллаллоҳу алайҳи васаллам:

اِذْهَبُوا بِقَمِيصِي هَـذَا فَألَْقُوهُ عَلَى وَجْهِ أبَِي يَأْتِ بَصِيرًا وَأْتُونِي بِأهَْلِكُمْ أجَْمَعِينَ

– Менинг ҳолатим билан сизнинг ҳолатингиз Юсуф алайҳиссалом 
билан биродарларининг ҳолатидек бўлади. Юсуф биродарларига айтга-
нидек, мен ҳам: “Эй қавмим, менинг одамларим сизлар учун Аллоҳдан 
кўра азизроқми?! Унга орқангизни ўгириб олдингиз. Албатта, Роббим 
қилаётган амалларингизни иҳота қилувчидир. (“Юсуф” сураси, 92-оят) дей-
ман. Боринглар, сизлар озод ва ҳурсизлар! – дея марҳамат қилдилар.

Буюк Аллоҳ Қурайш мушрикларини Расулининг қўлига туширган, У 
кишига бўйсундириб қўйган, йиллар бўйи мўминларга етказган азиятларининг 
интиқомини оладиган қудрат бағишлаган бир пайтда, ул раҳмат Пайғамбари 
уларни шундай кечириб юборган ва озод қилганлар. Шунинг учун маккали-
кларга “тулоқа – озод қилинган” исми берилган. (Ибн Ҳишом, Сийрат, IV, 32; Воқи-
дий, Мағозий, II, 835; Ибн Саъд, Табоқот, II, 142-143)

Бу ҳолат айни пайтда Аллоҳ субҳонаҳу ва таолонинг сатторулуюб, яъни 
айбларни ёпиш ва хатоларни афв этиш сифатининг бандадаги комил тажал-
лийсидир.

Шоир Зиё Пошо Юсуф алайҳиссалом билан акалари орасидаги бу ҳодиса-
ни мана бу тарзда мисраларга тўккан:

Золимларга бир кун дегизар қудрати Мавло:
Таллоҳи лақд асоракаллоҳу алайна94

Кўйлагимни отамнинг кўзларига суртинг

Юсуф алайҳиссалом акаларига эртадан кечгача зиёфат берди. Биро-
дарлари эса аввал қилган ишларини эслаб, унинг бу иззату икроми олдида 
ғоят ҳижолат бўлардилар. Ҳазрати Юсуфга бир одам йўллаб дедиларки:

– Сиз бизни эртадан кечгача зиёфатга даъват қиласиз. Лекин биз сизга 
қилган ишларимиздан олдингизда уяламиз!

Юсуф алайҳиссалом уларга шундай жавоб бердилар:

– Мисрликлар бугунгача менга фақат илк кўрган кўзлари билан қарар 
ва “Йигирма дирҳамга сотилган бир қулни шундай мартабаларга кўтарган 
Аллоҳни поклаб, улуғлаймиз!” дердилар. Энди сизлар сабабли шараф ва нуфуз 
қозондим. Чунки мени сизнинг укангиз ва Иброҳим алайҳиссалом каби буюк 
бир пайғамбарнинг набираси эканимни билдилар”.

Юсуф алайҳиссалом бу сўзларни фахрланиш учун эмас, акаларининг кўн-
глини олиш, уларни хотиржам қилиш ва хижолатликларини енгиллатиш учун 
айтгандилар. Бу ҳол у кишининг кечиримлилик ва карам сифатининг чексиз-
лигини аён қилмоқда.

94. (“Юсуф” сураси, 91-оят)

Акаларини бундай чексиз марҳамат билан кечирган ҳазрати Юсуф алай-
ҳиссалом отасининг кўзлари шифо топиши учун у кишига кўйлакларини юбо-
рар экан, акаларига шундай дедилар:

ا فَصَلَتِ الْعِيرُ قَالَ أبَوُهُمْ إِنِّي لَجَِدُ رِيحَ يوُسُفَ لَوْلَ   وَلَمَّ
ِ إِنَّكَ لَفِي ضَلَلِكَ الْقَدِيمِ  دُونِ. قَالوُا تَاللَّ أنَْ تُفَنِّ

Карвон йўлга чиққан вақтда оталари: “Мени ақлдан озган деман-
глар-у, албатта, мен Юсуфнинг ҳидини сезмоқдаман”, – деди. Улар: 
“Аллоҳга қасамки, албатта, сен эски адашувингдасан”, – дедилар. (“Юсуф” 
сураси, 94-95-оят)

Ҳазрати Яъқубнинг кўзларини очилиши

ِ مَا لَ تَعْلَمُونَ ا أنَْ جَاءَ الْبَشِيرُ ألَْقيهُ عَلَى وَجْهِهِ فَارْتَدَّ بَصِيرًا قَالَ ألََمْ أقَُلْ لَكُمْ إِنِّي أعَْلَمُ مِنَ اللَّ فَلَمَّ
Хушхабарчи келган чоғида, у(кўйлак)ни унинг юзига ташлаганида, 

яна кўрадиган бўлди. У: “Сизларга мен: “Аллоҳдан сизлар билмайдиган 
нарсани биламан”, – демаганмидим?!” – деди. (“Юсуф” сураси, 96-оят)

Кўйлакни олиб келган хушхабарчи Яҳудо эди. У ҳақида:  

– Қонли кўйлакни отамга мен олиб келгандим ва уни қайғу уммонига 
мен ғарқ қилгандим. Энди бу кўйлакни яна ўзим олиб борай ва севинишига 
сабабчи бўлайин! – дея Мисрдан Каънонгача улкан ҳаяжон билан боши очиқ, 
оёқяланг юриб боргани ривоят қилинади.

Бу кўйлак Иброҳим алайҳиссалом оловга отиладиган пайтда Жаброил 
алайҳиссалом томонидан жаннатдан келтирилган кўйлак эди.

Мавлоно ҳазратлари қуддуса сирруҳ юқоридаги мавзу билан боғлиқ 
шундай сатрлар битганлар:

“Яъқубнинг Юсуф юзида кўргани ғайриоддийлик ўзига хос эди. Бу нурни 
кўриш Юсуфнинг акаларига насиб бўлмаган эди. Акаларининг кўнгил олами 
Юсуфни (ҳақиқий идроки билан) кўришдан ва англашдан узоқ эди.

Яъқуб ўз хусусиятларини Юсуфда кўриб, кўнгли унга майл қилди.

Яъқубда Юсуфнинг бир жозибаси бор эди. Шунинг учун Юсуф кўйла-
гининг ҳиди унга ҳали узоқларданоқ етиб борди. Кўйлакни олиб келаётган 
биродари эса бу ифорни ҳис қилишдан маҳрум эди. Чунки Юсуфнинг кўйлаги 
акасининг қўлида бир омонат эди. Акаси кўйлакни келтириб, ҳазрати Яъқубга 
топшириш билан мукаллаф эди. Яъни бу кўйлак акасининг қўлида, қул савдога-

ри қўлидаги бир жориядек эди. Қул савдогарининг нафси учун эмасди. Сотув-
чидан бошқасига тааллуқли эди.

Кўп олимлар борки, ирфондан насибаси йўқ. Илм ҳофизи бўлганда Аллоҳ-
нинг ҳабиби бўлолмаган”.

Юсуф алайҳиссаломнинг кўйлаги билан Яъқуб алайҳиссаломнинг кўзла-
рини очилиши, буюм билан табаррук ва ёрдам сўрашга бир мисол жумласи-
дандир.



Ояти каримада шундай марҳамат қилинади:

حِيمُ  قَالوُا يَا أبََانَا اسْتَغْفِرْ لَنَا ذُنوُبَنَا إِنَّا كُنَّا خَاطِئِينَ. قَالَ سَوْفَ أسَْتَغْفِرُ لَكُمْ رَبِّي إِنَّهُ هُوَ الْغَفُورُ الرَّ
Улар: “Эй отамиз, гуноҳларимиз учун мағфират сўра. Албатта, биз 

хатокорлардан бўлган эканмиз”, – дедилар. У: “Сизлар учун Роббимдан 
мағфират сўрарман. Албатта, Унинг Ўзи ўта мағфиратлидир, ўта раҳм-
лидир”, – деди. (“Юсуф” сураси, 97-98-оят)

Яъқуб алайҳиссалом “Сизлар учун бир муддатдан кейин истиғфор айта-
ман!” дейиш билан, аввал мазлум томонидан кечирилишлари кераклигига 
ишора қилган. Жумладан, улар учун истиғфор келтиришни ҳам ҳазрати Юсуф 
алайҳиссалом билан учрашгунларигача кечиктирган.

Яъқуб алайҳиссаломнинг бу ишини дуо ва истиғфор айтиш мақбулроқ 
бўлган бир вақтга қолдиргани тарзида изоҳлаганлар ҳам бор.

Чунончи, Муҳорию бин Дассордан шундай ривоят қилинади:

Ҳазрати Умар розияллоҳу анҳу бир саҳар вақти масжидга келганларида 
бир кишининг:

– Аллоҳим, чақирдинг, ижобат қилдим, буюрдинг, итоат қилдим. Мана шу 
саҳар вақти мени афв эт! – деганини эшитдилар.

Ҳазрати Умар розияллоҳу анҳу овозга қулоқ тутдилар ва бу овоз Абдул-
лоҳ ибн Масъуд розияллоҳу анҳунинг товуши эканини англадилар. Бу ҳақида 
Абдуллоҳдан сўрагандилар, шундай деди:

– Сабрлилар, ростгўйлар, итоаткорлар, нафақа қилувчилар ва саҳар-
ларда мағфират сўровчилардир.

– Шубҳасиз, Яъқуб алайҳиссалом ўғилларига: “Ҳақингизга бир муддат-
дан кейин истиғфор айтаман”. 

Истиғфорини саҳар вақтига қолдирган. Шу жумладан, Аллоҳ таоло 
“Саҳарларда истиғфор айтганлар” (“Оли Имрон” сураси, 17-оят) ояти 
билан шундайларни мадҳ этади”. (Таборий, Тафсир, XIII, 85)

Бир ривоятда Расулуллоҳ соллаллоҳу алайҳи васаллам шундай марҳа-
мат қилганлар:

“Роббимиз ҳар кеча дунё осмонига тушади95 ва: “Тавба қилган борми? 
Тавбасини қабул қиламан. Бирор нарса сўраган борми? Унга сўраганини 
бераман. Истиғфор айтган борми? Уни кечираман!” дея нидо қилади”. 
(Муслим, Мусофирун, 168-170)

Бошқа бир ҳадиси шарифда эса:

“Ҳазрати Яъқуб ўғиллари учун истиғфор айтишни жума оқшомига 
қолдирганлар”. (Термизий, Даавот, 114) дея марҳамат қилинмоқда.

Дийдор ва ўнгидан келган туш

Ҳазрати Юсуф билан бирга ҳукмдор ва барча халқ ҳазрати Яъқуб ва 
оила аъзоларини кутиб олиш учун сафлангандилар. Юзма-юз бўлганларида 
ҳазрати Яъқуб ҳазрати Юсуф ва у ерда бўлганлар отларидан тушдилар ва икки 
пайғамбар бир-бирларини ҳасрат билан қучдилар.

Аллоҳ таоло шундай марҳамат қилади:

ُ آمِنِينَ ا دَخَلُوا عَلَى يوُسُفَ آوَى إِلَيْهِ أبََوَيْهِ وَقَالَ ادْخُلُوا مِصْرَ إِنْ شَاءَ اللَّ فَلَمَّ
Юсуфнинг ҳузурига кирган чоғларида, у ота-онасини ўз ёнига олди 

ва: “Аллоҳнинг хоҳиши ила Мисрга омонликда киринглар!” – деди. 
(“Юсуф” сураси, 99-оят)

Буюк мукофотлар ҳар доим буюк сабрлар, мусибатлар ва балоларнинг 
орқасидан келади.

Ҳазрати Яъқуб алайҳиссалом бу дийдордан кейин қўлларини кўтариб, 
Аллоҳга шукр қилиб шундай дуо қилдилар:

“Аллоҳим! Юсуф учун фарёдларимни, унинг айрилиғи сабабли сабрим 
озлигини ва ўғилларимнинг укаларига қилган қилмишларини мағфират қил!”

Ҳазрати Юсуф ҳам шукр ва ҳамд ҳолатида эдилар:

95. Аллоҳ субҳанаҳу ва таоло замон ва макондан покдир. Шунинг учун ҳадиси шарифдаги “дунё 
осмонига тушади” баёни ташбеҳ сифатида қабул қилинган ва одамларга мажҳул кайфият билан, 
маънан яқинлашиш мақсадида билдирилган.

دًا وَقَالَ يَا أبََتِ هَـذَا تَأْوِيلُ رُؤْيَايَ مِنْ قَبْلُ قَدْ  وا لَهُ سُجَّ وَرَفَعَ أبََوَيْهِ عَلَى الْعَرْشِ وَخَرُّ
جْنِ وَجَاءَ بِكُمْ مِنَ الْبَدْوِ مِنْ بَعْدِ  ا وَقَدْ أحَْسَنَ بِي إِذْ أخَْرَجَنِي مِنَ السِّ جَعَلَهَا رَبِّي حَقًّ
الْحَكِيمُ.  الْعَلِيمُ  هُوَ  إِنَّهُ  يَشَاءُ  لِمَا  لَطِيفٌ  رَبِّي  إِنَّ  إِخْوَتِي  وَبَيْنَ  بَيْنِي  يْطَانُ  الشَّ نَزَغَ  أنَْ 

Ота-онасини тахтга кўтарди. (Ҳаммалари) унга сажда қилиб, йиқил-
дилар. У деди: “Эй отажон, бу илгари кўрган тушимнинг таъбиридир, 
Роббим уни ҳаққа айлантирди. Дарҳақиқат, У мени зиндондан чиқариб, 
шайтон мен билан акаларимнинг орасини бузганидан сўнг, сизларни 
биёбондан олиб келиб, менга яхшилик қилди. Албатта, Роббим Ўзи хоҳла-
ганига нарсасига ўта латофатлидир ўта лутфу-марҳаматлидир. Албатта, 
Унинг Ўзи ўта билувчидир, ўта ҳикматлидир. (“Юсуф” сураси, 100-оят)

Ҳазрати Юсуф алайҳиссалом Аллоҳ ўзларига лутф этган неъматлар 
камолга етганини кўриб, бу дунё истиқрор қиладиган макон эмаслигини, бу 
ерда бўлган ҳамма нарса фоний эканини ва камолдан кейин завол келишини 
англагандилар. Ўзларига лутф этилган буюк неъматларни зикр қилиб, Роббига 
кучи етгунича шукр ва дуода бўлдилар:

مَوَاتِ وَالْرَْضِ  رَبِّ قَدْ آتَيْتَنِي مِنَ الْمُلْكِ وَعَلَّمْتَنِي مِنْ تَأْوِيلِ الْحََادِيثِ فَاطِرَ السَّ
الِحِينَ نْيَا وَالْخِرَةِ تَوَفَّنِي مُسْلِمًا وَألَْحِقْنِي بِالصَّ أنَْتَ وَلِيِّي فِي الدُّ

Роббим! Батаҳқиқ, менга подшоҳлик бердинг ва менга тушларнинг 
таъбирини ўргатдинг. Эй осмонлару ерни йўқдан бор қилган Зот! Сен 
дунёю охиратда менинг валийимсан. Мени мусулмон ҳолимда вафот 
эттиргин ва солиҳларга қўшгин”. (“Юсуф” сураси, 101-оят)

Эътибор берилса, бу ояти карималарда Юсуф алайҳиссалом барча мўмин-
ларга ўрнак бўладиган чиройли амалларни намоён қилган. Жонига қасд қилиб, 
ўзини қудуққа отган акаларидан интиқом оладиган қувват ва иқтидорга соҳиб 
бўла туриб, уларга кўрсатган олийжаноблик, назокат, улуғлик ва муроса юксак 
даражадаги комил хулқдан даракдир. У киши қулликдан султонликка юкса-
лишини фақат ва фақат Аллоҳнинг лутфидан деб билган ва озгина бўлса ҳам 
ҳисса чиқармаганлар. Акалари томонидан қилинган энг ёмон ҳаракатга ҳам 
кўз юмган ва хатони шайтонга нисбат бериб, айбларини юзларига урмаган. 
Оқибатда, Ҳақ субҳонаҳу ва таолога қилган илтижоси ҳам у кишининг Аллоҳ 
таоло билан қандай яқинлик ҳисси билан яшаганини ва ҳар доим сўнгги нафас 
хавотирида бўлганини кўрсатмоқда. Тасаввуфнинг энг асосий дастурлардан 
бири бўлган “солиҳлар билан бирга бўлиш” ҳассосиятининг энг ёрқин мисо-
лини Юсуф алайҳиссаломнинг шу дуоларида кўрамиз.

Ривоятга кўра, ҳазрати Яъқуб алайҳиссалом Мисрда ўғиллари Юсуф алай-
ҳиссаломнинг ёнларида йигирма тўрт йил қолгандан кейин вафот этадилар. 
Васиятларига кўра, жасадлари Шомда дафн этилган оталари Исҳоқ алайҳис-
саломнинг ёнига кўмилган. Ҳазрати Юсуф ҳам оталаридан кейин йигирма 
уч йил яшадилар. У кишининг жасадини ҳам мисрликлар мармар сандиққа 
қўйиб, Нилга кўмдилар. Мисрликлар у кишини қаттиқ яхши кўрганлари учун 
Ҳазрати Юсуфни ўз шаҳарларида қолишини хоҳлагандилар. Кейинчалик, 
ҳазрати Мусо алайҳиссалом у кишининг жасадини топиб, оталари Яъқубнинг 
ёнига олиб бориб дафн этдилар.

Алайҳимуссалам!..



Ҳадиси шарифда: “Ўлим – мўминга ҳадя”, (Дайламий, Муснад, IV, 238) дея 
мараҳмат қилинади.

Одам ўлим билан аввало ўз нафсидан халос бўлади. Чунки энг буюк душ-
мани ўз нафсидир.

“Юсуф” сурасининг охирги оятлари

Мушриклар яҳудийлардан олган ақллари билан Пайғамбар алайҳисса-
ломни имтиҳон қилмоқчи бўлгандек, баъзи саволлар сўрагандилар. Шунда 
Ҳақ субҳонаҳу ва таолоҳ ҳам шу ояти карималарни нозил қилди.

Аллоҳ таоло бу қиссани ва бунга ўхшаган бошқа ғайб хабарларини Расули 
Акрам соллаллоҳу алайҳи васаллам орқали одамларга билдириб, Пайғамбари 
ва Китобининг ҳақ эканини исботлаган. Фақат кофирлар бутун бу далилларга 
қарамай, улардан ҳеч қандай ҳақ кутмасдан жонини гаровга қўйиб таблиғда 
давом этган Аллоҳ Расулига иймон келтирмадилар. Уларнинг бу қайсарлиги 
учун Ҳақ субҳонаҳу ва таоло Расулини шундай таскин этди:

ذلِكَ مِنْ أنَبَاءِ الْغَيْبِ نوُحِيهِ إِلَيْكَ وَمَا كُنْتَ لَدَيْهِمْ إِذْ أجَْمَعُوا أمَْرَهُمْ وَهُمْ يَمْكُرُونَ. وَمَا 
أكَْثَرُ النَّاسِ وَلَوْ حَرَصْتَ بِمُؤْمِنِينَ. وَمَا تَسْئَلُهُمْ عَلَيْهِ مِنْ أجَْرٍ إِنْ هُوَ إِلَّ ذِكْرٌ لِلْعَالَمِينَ

Бу ғайб хабарлардан бўлиб, уни сенга ваҳий қилмоқдамиз. Улар макр 
қилиб, ишлари ҳақида келишаётганларида, олдиларида бўлмаган эдинг. 
Одамларнинг кўплари, гарчи сен жуда қизиқсанг ҳам, мўмин эмаслар. 
Улардан бунинг учун ажр ҳам сўрамайсан. У оламлар учун эслатма, холос. 
(“Юсуф” сураси, 102-104-оят)

Шунингдек, кофирларнинг бу инкори фақат Расулуллоҳнинг пайғамбар-
ликлари ва У киши соллаллоҳу алайҳи васалламга ваҳий билан билдирилган 
оятларга хос эмас эди. 

ونَ عَلَيْهَا وَهُمْ عَنْهَا  مَوَاتِ وَالْرَْضِ يَمُرُّ  وَكَأيَِّنْ مِنْ آيَةٍ فِي السَّ
ِ إِلَّ وَهُمْ مُشْرِكُونَ مُعْرِضُونَ. وَمَا يؤُْمِنُ أكَْثَرُهُمْ بِاللَّ

Осмонлару ердаги қанчадан-қанча оят(белги)лар қаршисидан юз 
ўгирган ҳолларида ўтадилар. Кўплари эса Аллоҳга мушрик бўлган ҳолла-
ридагина иймон келтирадилар, холос. (“Юсуф” сураси, 105-106-оят)

Яъни улар Аллоҳнинг борлигини бутунлай инкор этмасалар-да, очиқ ё 
яширин равишда ширк қўшмасдан Аллоҳга ишонмайдилар.

اعَةُ بَغْتَةً وَهُمْ لَيَشْعُرُونَ. قُلْ هـذِهِ  ِ أوَْ تَأْتِيَهُمُ السَّ أفََأمَِنوُا أنَْ تَأْتِيَهُمْ غَاشِيَةٌ مِنْ عَذَابِ اللَّ
ِ وَمَا أنََا مِنَ الْمُشْرِكِينَ ِ عَلَى بَصِيرَةٍ أنََا وَمَنِ اتَّبَعَنِي وَسُبْحَانَ اللَّ سَبِيلِي أدَْعُوا إِلَى اللَّ

Ўзларига Аллоҳдан қамраб олувчи азоб келишидан ёки сезмай тур-
ганларида, Соат тўсатдан келиб қолишидан хотиржам бўлдиларми?! Сен: 
“Бу менинг йўлимдир. Мен Аллоҳга “кўз очувчи” асосида чақираман ва 
менга эргашганлар ҳам. Аллоҳ покдир. Ва мен мушриклардан эмасман”, 
– деб айт. (“Юсуф” сураси, 107-108-оят)

Бу ояти каримадан ҳам кўриниб турибдики, динга даъват фақат маълум 
шартлар билан жоиз ва фойдали бўлади. Яъни кўр-кўрона ва кўплаб ботил 
мақсадлар ёхуд нафсоний ҳаваслар йўлида эмас, басирот узра, айтаётган сўзи-
ни билиб, ихлос ва самимият билан, одоб, назокат ва ҳикмат доирасида, фақат 
Аллоҳ розилигини кўзлаб таблиғ этиш керак. Бўлмаса дин ва диндорлик шун-
чаки исм ва беҳуда иддаодан иборат бўлиб қолади.

وَمَا أرَْسَلْنَا مِنْ قَبْلِكَ إِلَّ رِجَالً نوُحِي إِلَيْهِمْ مِنْ أهَْلِ الْقُرَى أفََلَمْ يَسِيرُوا فِي الْرَْضِ 

فَيَنْظرُُوا كَيْفَ كَانَ عَاقِبَةُ الَّذِينَ مِنْ قَبْلِهِمْ وَلَدَارُ الْخِرَةِ خَيْرٌ لِلَّذِينَ اتَّقَوْا أفََلَ تَعْقِلُونَ.
...Ер юзида юриб, ўзларидан олдин ўтганларнинг оқибати қандай 

бўлганига назар солмайдиларми? Албатта, охират диёри тақво қилади-
ганлар учун яхшироқдир. Ақл юритмайдиларми?! (“Юсуф” сураси, 109-оят)

Бу ояти карима “Аллоҳ пайғамбар қилиб фаришталарни юборсин эди!” 
деган кофирларга жавоб ўлароқ нозил бўлган.

سُلُ وَظَنُّوا أنََّهُمْ قَدْ كُذِبُوا جَاءَهُمْ نَصْرُنَا   حَتَّى إِذَا اسْتَيْأسََ الرُّ

يَ مَنْ نَشَاءُ وَلَ يرَُدُّ بَأْسُنَا عَنِ الْقَوْمِ الْمُجْرِمِينَ فَنجُِّ

Ниҳоят, расуллар ноумид бўлиб, ўзларини ёлғончига чиқарилганлар 
деб гумон қилиб қолганларида, уларга нусратимиз келади. Бас, Биз хоҳла-
ганларга нажот берилур. Азобимиз жиноятчи қавмлардан қайтарилмас. 
(“Юсуф” сураси, 110-оят)

Ҳақ субҳонаҳу ва таоло Қуръони карим ва Қуръон қиссаларининг инсон-
ларга аҳамиятини билдириб, “Юсуф” сурасини шундан якунлайди:

لَقَدْ كَانَ فِي قَصَصِهِمْ عِبْرَةٌ لِوُلِي الْلَْبَابِ مَا كَانَ حَدِيثًا يفُْتَرَى وَلَكِنْ تَصْدِيقَ 
الَّذِي بَيْنَ يَدَيْهِ وَتَفْصِيلَ كُلَّ شَيْءٍ وَهُدًى وَرَحْمَةً لِقَوْمٍ يؤُْمِنوُنَ

Батаҳқиқ, уларнинг қиссаларида ақл эгалари учун ибрат бор эди. 
Бу (Қуръон) тўқима гап эмас, лекин ўзидан олдин келганнинг тасдиғи 
ва барча нарсанинг тафсилоти, ҳидоят ҳамда иймон келтирганлар учун 
раҳматдир. (“Юсуф” сураси, 111-оят)

Шубҳасиз, Азим бўлган Аллоҳ, ҳамма нарсани энг тўғрисини буюрган!..

РОБИТА, ИСТИОНА ВА ИСТИҒОСА

Тасаввуфда солик дея бир муршиди комилнинг иршоди билан маънавий 
таълимга қўшиб сайру сулукунни бажарган кишига айтилади. Бу маънавий 
таълим талабаси муршид, яъни шайх берган истиқоматни бузмасдан муҳофаза 
қилади, қалбини касофатдан қутқаришга ҳаракат қилади. Таслимият ҳолатини 
муваффақиятли тарзда давом эттиришга ғайрат қилади.

Муршид эса бу маънавий таълимга раҳбарлик қилади.

Робитанинг луғатдаги маъноси – ришта, алоқа ва вуслат демакдир. Асли-
да, коинотда ҳеч бир махлуқ робитасиз эмас. Робита – моддий-маънавий исти-
она ва истиғоса (ёрдам исташ) имконини беради.

Бошқача қилиб айтганда, робита муҳаббатдан иборат. Муҳаббатнинг тоза-
лиги ва мустаҳкамлигини доимий кўнгилда муҳофаза қилмоқ, дегани. 

Робита уч турга бўлинади:

1. Табиий робита

Кишининг яқинларига бўлган муҳаббати. Онанинг фарзандига бўлган 
севгисидек. 

2. Нафсоний (ёмон ишларга) робита

Ман этилган шайтоний ва нафсоний майлларга боғланиш. Бир қимор-
бознинг давомли қимор билан машғул бўлиб, оиласини ва бола-чақасини 
унутиши каби.

3. Қутлуғ Робита (Тасаввуфий Робита)

Муқаддас тушунчаларга ва қутлуғ ҳислар билан кишини Аллоҳга йўнал-
тирадиган васила ва воситалар билан робита. Тажлия96 ва мушоҳада мақомига 
восил бўлган кишиларга нисбатан ҳурмат-эҳтиромда бўлиб, уларнинг руҳони-
ятидан истеъфодада бўлиш учун жисман ёки руҳан ёнларида бўлиш.

Қуръони каримда шундай марҳамат қилинади:

ادِقِينَ َ وَكُونوُا مَعَ الصَّ يَا أيَُّهَا الَّذِينَ آمَنوُا اتَّقُوا اللَّ
96. Тажлия – сўз маъноси жилоланиш бўлган бу истилоҳ, тасаввуфда кўнгил ойнасини мосиво 

киридан, яъни Аллоҳдан бошқа талаб ва ўйлар касофатидан буткул поклаш билан, Аллоҳ муҳаббати 
ва зикруллоҳ нури билан латофатга бурканиши, соф, тиниқ ва порлоқ ҳолатга келиши демакдир.

Эй иймон келтирганлар! Аллоҳга тақво қилинглар ва содиқлар ила 
бирга бўлинглар! (“Тавба” сураси, 119-оят)

Шуниси диққатга сазоворки, Аллоҳ субҳонаҳу ва таоло бу ояти каримада 
“Содиқ бўлинг!” дея мараҳмат қилмоқда, тақво муҳофазаси учун “Содиқлар 
билан бирга бўлинглар!” дея марҳамат этмоқда. Шундан ҳам билиш мум-
кинки, инсонлар содиқ жамоат ичида бандаликни давом эттириши керак экан.

Муҳаббат ва маийят (баробарлик) шартларига риоя қилиш билан роби-
та қурган киши, робитада бўлган кишисининг хулқи ва фазилатлари билан 
ўз истеъдодига кўра шахсият қозонади. Чунки кучли кишиларнинг амал ва 
ҳоллари сорийдир, яъни ижобий қувватли феъл-атворларда сироят (ёйилиш, 
тарқалиш) хусусиятлари мавжуд кучли характерлар заиф характерлар учун 
илҳом манбаи бўлади. Раҳмли, фидоий ва фароғат соҳиби бўлган кишилар-
нинг ҳоллари, атрофидаги жамоатга ижобий таъсир қилади. 

Ҳолдаги бу сироят хусусияти ижобийда бўлганидек салбийда ҳам аҳами-
ятлидир. Жумладан, Фиръавнинг Ҳомон ва унга ўхшаган хос кишилари ҳам 
у билан яқин муносабатда бўлгани учун вақт ўтиши билан фиръавнлашиб 
кетган.

Тасаввуфий маънодаги робита – маънавий ҳисларга васила бўлади. Қалб-
дан нафсоний, худбинона ҳиссиётлар ариб, ўрнак олинадиган муршиди комил-
нинг ҳоллари кўчади. Дунё молига қалбдан ташқарида ва ғоя ўлароқ эмас, 
восита сифатида қаралади.

Муршиднинг қалби объективдек. Сифатуллоҳ тажаллийларига муяссар 
бўлгани учун қалбдаги манфий ҳислар ёнган. Дунёга оид фоний лаззатлар 
умри битган. Бу ҳоллар робита билан муриднинг қалби вақти билан ва муҳа-
ббати даражасида кўчади. Мурид билан муршид бу ҳолнинг ўтиш жараёнида 
бир хиллик касб этади.

Жумладан, ҳадиси шарифларда шундай марҳамат қилинади:

“Киши яхши кўргани билан бирга бўлади”. (Бухорий, Адаб, 96)

“Кимки ўзини қайси жамоатга ўхшатишга уринса, у ўшалардандир”. (Абу 

Довуд, Либос, 4/4031)

Имом Ғаззолий қуддуса сирруҳ намоз ўқиётган кишида қалб ҳаловати 
бўлиши шарт эканини баён қилар эканлар:

“Илк ва сўнгги ўтиришда Пайғамбар соллаллоҳу алайҳи васалламни қалб 
кўзлари билан тахайюл қилиш керак…” дея Пайғамбаримиз билан робитага 
диққат қаратадилар.97

Ҳол инъиколари

Юқорида таъкидлаганимиздек, ҳол сорийдир. Бу сироятларнинг бошдан 
оёқ амалга ошиш жараёнларини шундай тартиблашимиз мумкин:

1. Назар (маънавий қараш)

Пайғамбарлар ва авлиёларнинг назари.

Набий соллаллоҳу алайҳи васаллам шундай марҳамат қиладилар:

“Мўминнинг фаросати билан ўйнашманг! Чунки у Аллоҳ нури билан 
қарайди”. (Термизий, Тафсир, 15)

Солим қалб соҳиби бўлган кишининг назари ижобий ҳолат тарқатишга 
васила бўлади. Қалбидаги файз назар солган кишининг қалбида акс этади.

Асҳоби киром Расулуллоҳ соллаллоҳу алайҳи васалламнинг суҳбатларида 
бўлиб, Ул зотнинг муборак назарларига муҳотаб бўлганлари учун уммат наз-
дида энг қутлуғ мақомга – саҳобалик рутбасига ноил бўлганлар. Шунинг учун 
Ҳазрати Пайғамбар соллаллоҳу алайҳи васалламнинг бу набавий назарларига 
ноил бўлолмаган мўминларнинг саҳобалик мақомига эришишлари мумкин 
эмас. 

2. Сўз

Нафсини зийнатлаб, қалбини поклаган кишининг сўзларида амали ва 
ҳолатининг ҳиссиётлари юкланган бўлади. Бу ҳислар билан сўйланган сўзлар 
эшитгувчига таъсир қилади.

3. Суҳбат

Суҳбат мажлисларида зоҳирий баробарлик ҳам бор. Қалблардаги фарқли 
ҳолатлар мажлисда йиғилганларда ҳам акс этади. Кучли характерлар заифлар-
нинг илҳом манбаидир. Заиф феъл-атвордаги кишилар бир жиҳатдан улардан 
маънавий қувват олишади.

3. Озиқ-овқат тановули билан табаррук

Ҳар хил замон ва маконларда саҳобалар Расулуллоҳ соллаллоҳу алайҳи 
васаллам тановул қилган муборак таомларининг ортиғи билан баракот топган-
лар.

97. Робита ҳақида батафсил маълумот учун қаранг: Усмон Нури ТОПБОШ, “Иймондан эҳсонга 
ТАСАВВУФ” 249-257 с.

Айрим ҳадиси шарифларда келтирилишича, Расулуллоҳ соллаллоҳу алайҳи 
васаллам бир коса сутни ичганларида бошқа саҳобаларга ҳам икром этар, ҳам 
ичган учун файзиёблик бўлар, ҳамда сутда баракот ортиб, ҳеч адо бўлмасди.

Саҳл ибн Саъд розияллоҳу анҳу шундай ривоят қиладилар:

Расулуллоҳ соллаллоҳу алайҳи васалламга бир ичимлик келтирилганди. 
Ундан бироз ичдилар. Шу аснода ўнг тарафларидан бир бола, чап тарафлари-
да саҳобаларнинг катталаридан кекса бир киши ўтирарди. Набий соллаллоҳу 
алайҳи васаллам ўнгдаги болага мисли кўрилмаган назокат ва тавозе билан:

– Агар изн берсанг, бу ичимликни аввало улуғларга берсам? – дея 
марҳамат қилдилар.

Бола кичик, лекин ақлли эди, ҳаммани ҳайратда қолдирган шундай ибрат-
ли жавобни берди:

– Эй Расулуллоҳ! Сиздан менга икром бўлган насибамни ҳеч кимга бер-
майман!

Шунда севимли Пайғамбаримиз соллаллоҳу алайҳи васаллам муборак 
қўлларидаги ичимликни болага бердилар. (Бухорий, Ашрибо, 19)

Абу Айюб ал-Ансорий розияллоҳу анҳу Пайғамбар алайҳиссаломни 
уйларида меҳмон қилган кунларда овқат пишириб, Расулуллоҳ соллаллоҳу 
алайҳи васалламга юборардилар. Овқатнинг ортиб қолгани қайтиб келганида, 
Сарвари Оламнинг бармоқлари теккан жойларни излардилар. (Муслим, Ашрибо, 
170-171)

Ҳудайбияда қурғоқчилик бўлганида Жаноби Пайғамбар алайҳиссалом 
қўлларини сув идишига тиқдилар, бармоқларидан чашмадай сув оқди, мешлар 
сувга тўлдирилди ва қўшиннинг сувга бўлган эҳтиёжи қондирилди. (Қаранг. 
Бухорий, Маноқиб, 25) 

Расулуллоҳ соллаллоҳу алайҳи васалламнинг бармоқларидан оққан бу сув 
шубҳасиз замзамдан ҳам афзал ва шифолидир. Чунки Фахри Коинот соллал-
лоҳу алайҳи васалламнинг нурли қўлларидан ва муборак вужуди шарифлари-
дан оққан.98

4. Буюм билан ҳолатни ўзгартириш

Кўплаб санадлар билан ривоят қилинган бир ҳадиси шарифга кўра, 
Расулуллоҳ соллаллоҳу алайҳи васаллам хутбаларини бир хурмо ёғочи устида 
ўқирдилар. Масжидга минбар қурилгандан кейин ёғочда эмас, минбар устида 
туриб хутба ўқий бошладилар. Хурмо ёғочи эса Расулуллоҳ соллаллоҳу алайҳи 

98. Бу борада батафсил маълумот олиш учун: Усмон Нури Топбош, “Иймондан эҳсонга ТАСАВВУФ, 
415-418 с.

васалламнинг ҳижрони билан йиғлай бошлади. Жаноби Пайғамбар алайҳисса-
лом ёғочни сийпаладилар, ёғоч тинчланди. (Қаранг. Бухорий, Маноқиб, 25)

Шунингдек, Пайғамбар соллаллоҳу алайҳи васаллам Вайсал Қороний 
ҳазратларига яктакларини юбориб:

– Бу яктакни кийиб умматимга дуо қилсин! – дея буюрганлар. (Қаранг. 
Муслим, Фадойеус-Саҳаба, 223-225)

Юсуф алайҳиссаломнинг кўйлаги Мисрдан йўлга чиққанида Яъқуб алай-
ҳиссалом унинг ҳидини Канон диёрида ҳис қилган, у кишининг ожиз кўзлари 
кўйлакни суртгандан кейин кўра бошлаган.

Буюм билан табаррукдан бошқа ҳам айрим маънавий истефода васила-
лари мавжуд. Маънавий файз оқимига васила бўлиши учун мурокаба (Аллоҳ 
томонидан мудом кузатувда эканини билмоқ) ва робитада силсилаи шариф 
ўқиш ҳам бунга яққол мисол бўлади.

Жумладан, Суфён ибн Уйайна раҳматуллоҳи алайҳи:

“Солиҳлар ёд этилганида раҳмат инади!” дея марҳамат қилганлар. (Абу 
Нуайм, Ҳийла, VII, 285; Аҳмад ибн Ҳанбал аз-Зуҳд, Байрут, 1420, 264 с; Ажлуний, Кашфул 

-Ҳафо, II, 70/1772)

Қуръони каримда келтирилган Асҳоби Каҳфнинг қиссаси ҳам ниҳоятда 
диққатга сазовордир. Қитмир бир ит бўлишига қарамай, солиҳ ва содиқларга 
пойлоқчилик қилгани учун унга уларнинг чиройли ҳолларидан бир ҳисса инъ-
ико этган. У ҳам содиқлардан бўлиб жаннатга киради.99 Бир ит Ҳақнинг солиҳ 
ва содиқ бандаларидан ажраёлмай, уларга садоқат билан қоровулчилик қилиш 
билан бу даражага етган бўлса, ҳақиқий мўмин Аллоҳ дўстларига чин дилдан 
боғланиб, маънан катта ўлчоқда тараққий этиши муҳаққақдир.



Асҳоби киром Исломдан олдин аксарият ҳолатларда яратилиш мақсади 
ва инсон фитратига зид ҳаётда яшардилар. Лекин ҳидоят топгандан кейин 
Расулуллоҳ соллаллоҳу алайҳи васалламнинг ҳиссиётлари ўзларида акс этиши 
учун дунёдаги энг фазилатли кишиларга айландилар. Расулуллоҳ соллал-
лоҳу алайҳи васалламдан силсила билан муршиди комилга келган бу ҳислар, 
соликларга робида ва суҳбат билан акс этади. Бунинг натижасида Расулуллоҳ 
соллаллоҳу алайҳи васалламнинг ўрнак шахсияти, муридга ўз истеъдоди 
нисбатида сироят этади.

“Моида” сурасининг 35-ояти каримасида:

99. И. Ҳаққи Бурсавий, Руҳул-Баён, V, 226.

َ وَابْتَغُوا إِلَيْهِ الْوَسِيلَةَ يَا أيَُّهَا الَّذِينَ آمَنوُا اتَّقُوا اللَّ
Эй иймон келтирганлар! Аллоҳга тақво қилингиз ва Унга васийла 

ахтарингиз ҳамда Унинг йўлида жиҳод қилингиз. Шоядки, зафар топсан-
гиз, дея марҳамат қилинади. Айрим муфассирларнинг фикрича, бу васи-
ла бир муршиди комилнинг тарбиясида бўлиб, Пайғамбар соллаллоҳу 
алайҳи васалламнинг хулқлари билан хулқланмоқдир.

Имом Молик раҳматуллаҳи алайҳ:

“Тилакларингизга Расулуллоҳ соллаллоҳу алайҳи васалламни васила 
қилинглар!..” дея марҳамат қилганлар.

Имом Шофий раҳматуллоҳу алайҳ:

“Бирор бир мавзуда нима қилишимни билмай қолганимда икки ракат 
ҳожат намози ўқир, Абу Ҳанифа ҳазратларининг қабрига борар, у кишини 
зиёрат қилар эдим. Шу билан ҳожатим ҳосил бўларди…” дея марҳамат қил-
ганлар.

Имом Жазорий раҳматуллоҳу алайҳ:

“Дуоларингиз ижобат бўлиши учун пайғамбарлар ва солиҳ кишиларни 
васила қилинглар!” дея марҳамат қилганлар.

Аллоҳ Расули билан тавассулга оид бир неча мисоллар бор:

Ибн Аббос розияллоҳу анҳу шундай дейдилар:

Ҳайбар яҳудийлари ва Ғатафон қабиласи орасида уруш бор эди ва Ҳайбар 
яҳудийлари қачон Ғатафон билан қаршилашса енгиларди. Алалоқибат:

“Эй Аллоҳимиз! Охир замонда юборишни ваъда қилганинг уммий пай-
ғамбар ҳаққи ҳурмати Сендан бизни музаффар қилишингни сўраймиз”. дуоси 
билан илтижо қилишга аҳд қилдилар. Жангда Ғатафонни мағлуб қилдилар. 
Лекин дуоларида васила қилганлари Охирзамон Набийси Ҳазрати Муҳаммад 
соллллоҳу алайҳи васаллам пайғамбар қилиб юборилганларида У кишини 
инкор қилдилар. Шунда Аллоҳ таоло мана бу ояти каримани ваҳий қилди: 

ا   وَكَانوُا مِنْ قَبْلُ يَسْتَفْتِحُونَ عَلَى الَّذِينَ كَفَرُوا فَلَمَّ
ِ عَلَى الْكَافِرِينَ جَاءَهُمْ مَا عَرَفُوا كَفَرُوا بِهِ فَلَعْنَةُ اللَّ

...Ҳолбуки, илгари кофирларга қарши фатҳу нусрат кутар эдилар 
– бас, уларга ўзлари билган нарса келганда, унга куфр келтирдилар. 
Кофирларга Аллоҳнинг лаънати бўлсин! (“Бақара” сураси, 89-оят) (Қуртубий, II, 
27; ал-Воҳидий, “Асбобун-Нузул, 31 с)

Расулуллоҳ соллаллоҳу алайҳи васалламнинг вафотларидан кейин Мади-
нада қаттиқ очарчилик бўлди. Аҳоли бу ҳолат сабабли ҳазрати Оиша розиял-
лоҳу анҳуга мурожаат қилди. Оиша онамиз уларга шундай тавсия бердилар:

– Набиййи Муҳтарам алайҳиссаломнинг қабри шарифларига боринг, 
шифтдан бир туйнук очинг. Расулуллоҳ билан само орасида парда қолмасин!” 

Чунончи, бу иш бажарилганидан кейин кўп ёмғир ёғди, ўтлар кўкариб, 
ўсди, туялар яхшигина семирди. Ҳатто бу йилга “Омул фатк – тўкинлик йили” 
номи берилди. (Доримий, Муқаддима, 15)

Солиҳ кишилар билан тавассул ҳақидаги бир неча ривоятлар бор. Улардан 
айримларини келтирамиз:

Ҳазрати Умар розияллоҳу анҳу бир қурғоқчилик пайтида Ҳазрати 
Аббос розияллоҳу анҳуни ёнларига олиб, ёмғир ёғиши учун у кишини васила 
тутганлар. (Бухорий, Истисқо, 3)

Бир киши Усмон ибн Авфон розияллоҳу анҳунинг ҳузурларига бир 
зарурати сабабли тез-тез боради, фақат Усмон розияллоҳу анҳу унга илтифот 
қилмас, эҳтиёжини кўрмасди. Бу киши Усмон ибн Ҳунайф билан учрашиб 
қолди ва бу ҳолдан у кишига арз қилди. Усмон ибн Ҳунайф унга шундай деди:

– Таҳоратхонага бор, таҳорат ол ва масжидга бориб икки ракат намоз 
ўқи. Кейин: “Аллоҳим! Раҳмат Пайғамбари бўлган Набийимиз Муҳаммад 
соллаллоҳу алайҳи васаллам ҳурматлари ҳаққи Сендан сўрайман ва Сенга 
юзланаман! Эй Муҳаммад! Мен Сиз билан Сизнинг Роббингизга юзланаман! 
Эҳтиёжимни кўринг!” дегин ва сўрамоқчи бўлганингни сўра.

У киши бориб, айтилганларни қилди ва Усмон ибн Авфоннинг остонасига 
келди. Эшик оғаси унинг қўлидан тутиб, Усмон розияллоҳу анҳунинг ёнларига 
олиб борди. Ҳазрати Усмон уни ёнидаги кўрпачага ўтқаздилар.

– Нимага эҳтиёжинг бор? – дея сўрадилар. У киши айтди. Ҳазрати Усмон 
уни дарҳол бажо келтирдилар ва:

– Бугунга қадар нега эҳтиёжингни айтмадинг? Бундан кейин бирор нарса 
керак бўлса, бизга кел! – дедилар.

У киши ҳазрати Усмоннинг ёнида чиқиб, Усмон ибн Ҳунайфнинг ёнлари-
га борди ва:

– Аллоҳ сизни яхшиликлар билан мукофотласин, сиз билан гаплашгуним-
ча эҳтиёжимни кўрмас, менга илтифот қилмасди, – деди.

Шунда Усмон ибн Ҳунайф розияллоҳу анҳу шундай деди:

– Мен бу усулни ўз-ўзидан айтмадим. Шундай бир ҳодисага гувоҳ бўл-
гандим. Бир кўзи ожиз Расулуллоҳ соллаллоҳу алайҳи васалламнинг ёнларига 
келиб:

– Ё Расулуллоҳ! Аллоҳга дуо қилинг, кўзимдаги касалликни аритсин! 
Кўзимнинг кўрмай қолиши менга оғирлик қиляпти! – деди.

Набий соллаллоҳу алайҳи васаллам ҳам:

– Истасанг, сабр қил. Бу сен учун хайрлироқдир, – дея марҳамат қилди.

Кўзи ожиз киши бўлса:

– Ё, Расулуллоҳ! Мени қўлимдан тутиб юргизадиган кишим йўқ. Бу ҳолат 
менга машаққат беради. Лутфан кўзларимнинг очилиши учун дуо қилинг! – 
деган эди, Пайғамбар соллаллоҳу алайҳи васаллам шундай марҳамат қилдилар:

– Бор, таҳорат қил! Кейин икки ракат намоз ўқигин! Кейин шундай 
дуо қилгин:

“Аллоҳим! Раҳмат пайғамбари бўлган Муҳаммад (У кишининг ҳаққи 
ҳурмати) Сенинг зотингдан сўрайман ва Сенга юзланаман. Эй Муҳаммад! 
Сўраганимни беришинг учун Сен билан Роббимга юзланаман! Аллоҳим! 
Уни менга шафоатчи қилгин!” (Термизий, Даовот, 118; Аҳмад ибн Ҳанбал, Муснад, IV, 
138; Ҳайсамий, Мастоуз-Завоид, II, 279)

Ҳокимнинг ривоятида шунингдек кўрнинг кўзи кўрадиган ҳолатда ўрни-
дан тургани ҳам қўшимча қилинган. (Ҳоким, Мустадроқ, I, 707-708)

Утбо ибн Ғазвон розияллоҳу анҳунинг ривоятларига кўра, Расули Акрам 
соллаллоҳу алайҳи васаллам шундай марҳамат қилганлар:

“Сизлардан бир киши ҳеч ким бўлмаган бир жойда бирор нарсасини 
йўқотиб қўйса ёки ёрдамга эҳтиёж сезса, “ أعَِينوُنِي ِ  Эй, Аллоҳнинг — يَا عِبَادَ اللَّ
бандалари, менга ёрдам беринглар!” дея нидо қилсин. Зеро, Аллоҳ 
таолонинг сизлар кўрмаган бандалари бор”. (Ҳайсамий, Мастоуз-Завоид, X, 132; 
Имом Нававий, ал-Азкор, 201)

Бу ҳадиси шарифни нақл қилган Имом Нававий ҳазратлари бевосита 
бошидан ўтган ҳодисани шундай зикр қиладилар:

“Менга бу ҳодисани нақл қилган зот, шунга ўхшаган бир ҳодисани бош-
дан ўтказганини ва Расулуллоҳ буюрганларидек ҳаракат қилганида натижа 
худди шундай амалга ошганини билдирган эди. Мен ҳайратда қолгандим. 
Кейинчалик бир куни, ёнимдаги бир кишининг ҳам худди шундай туяси қочиб 
кетди. Шунда мен бу ҳадиси шарифни нақл қилдим. Бир қарасак, туя қочмай 
қўйди ва эгаси туяни бемалол тутиб олди”.

Мансур ибн Абдуллоҳ Абу Абдуллоҳ ибн Жалланинг ҳолатини шундай 
тарзда ривоят қилганлар:

Ибн Жалла дейдиларки:

“Мадинаи Мунавварига келгандим. Йўқсилликда эдим. Расулуллоҳ сол-
лаллоҳу алайҳи васалламнинг қабри шарифларига бордим. Салом бердим ва:

“Эй Аллоҳнинг Расули! Фақру заруратдаман! Сизнинг меҳмонингиз бўл-
дим”, дедим.

Бироздан кейин устига уйқу ҳолати келди. Уйқуда Расулуллоҳ соллал-
лоҳу алайҳи васаллам менга бир дона қатлама бердилар. Ярмини едим, кейин 
уйғондим, иккинчи ярмини ёнимда кўрдим.”100

Ибн Аббосдан шундай ривоят нақл қилинади:

“Аллоҳ Расулини тушимда кўрдим. Шафқат ва муҳаббат изҳор қилдилар. 
Кейин мўминлар онасидан бириларини зиёратига бордим. Менга Аллоҳ Расу-
лининг ойналарини кўрсатдилар. Ойнага қараб, Пайғамбар соллаллоҳу алайҳи 
васалламнинг нурли суратларини кўрдим, ўзимни кўролмадим...”

Мана шу нақлда таъкид буюрилган ҳолат робитанинг асари ва самараси-
дир. Робита қилинган кишида фоний бўлмоқ дея шунга аталади.

Хожа Убайдуллоҳ Аҳрор ҳазратлари шундай марҳамат қилдилар:

“Қуръони каримнинг “Эй иймон келтирганлар, Аллоҳга тақво қилинг 
ва содиқлар билан бирга бўлинг!” оятида келган “бўлинг!” сўзи содиқлар 
билан давомли бирга бўлишни ифодалайди. “Қайнунат – бўлиш” мутлақ зикр 
қилингани учун ҳақиқий ва ҳукмий икки томонга шомил бўлади. Ҳақиқий 
бўлиш, содиқларнинг мажлисида қалб ҳаловати билан бўлишдан иборат бўл-
ганидек, ҳукмий бўлиш уларни ғойибдан тахайюл қилишдан иборат”.

Шундай қилиб, муршиднинг ҳузурида бўлганда кўрсатилган одоб ва 
муҳаббатни, ғойибданам кўрсатиш ва унинг хулқи билан хулқланишга “фано-
фиш-шайх” дейилади.

Шуни яхши англаш керакки, робита қилинган шахс, яъни муршиди комил 
Аллоҳ билан банда орасида учинчи шахс эмас. Чунки Исломда руҳбонлик 
йўқ. Муршид шунчаки, мурид ундан ўрнак олиш учун эҳсон қилинган наму-
наи тимсол шахсият ҳисобланади. Худди саёҳат пайтида биз минган машина 
мақсад эмас, восита бўлса, бир муршиди комил ҳам муридга маънавий таълим 
бериб, унинг ички оламини Аллоҳ Расулининг хулқи билан зийнатлайдиган 
Аллоҳ дўсти ҳисобланади. Қудсийят фақат Аллоҳга хос.

100. Қаранг: Калобозий, “Таарруф”, Чав. С. Улудоғ, 214 с. Тавассул билан боғлиқ батафсил маълумот 
учун қаранг: Усмон Нури Топбош, “Иймондан эҳсонга ТАСАВВУФ,  399-410 с.

Фанофишшайх мақомидан ҳам баландда фанофиррасул мақоми бор. Бу 
мартабада ҳаётнинг ҳар лаҳзасида Расулуллоҳнинг ҳузурларида бўлгандек 
ҳаракат қилиш билан Ул зот соллаллоҳу алайҳи ва салалмнинг хулқлари билан 
бутунлашилади. Бу ҳолни Абу Бакр Сиддиқ розияллоҳу анҳу жуда чиройли 
тарзда яшаганлар. Ривоят қилишларича: Абу Бакр Сиддиқ ҳазратлари Аллоҳ 
Расулининг руҳонияти жиҳатидан таҳорат янгилаш асносида ҳам кўз ўнгла-
ридан кетмаганини билдирганлар. Яъни Сиддиқи Акбар Аллоҳ Расулининг 
ювиниш ва покланиш жойларида ҳам муборак суратлари билан маънавий 
тажассумларидан ажралмаганларини ўзлари баён қилганлар”.

Ҳазрати Абу Бакр розияллоҳу анҳуда тажалли қилинган бу “фано-
фир-расул” ҳолига муқобил Набий соллаллоҳу алайҳи васаллам ҳам вафотла-
ри чоғида:

“Барча эшиклар ёпилсин, фақат Абу Бакрнинг эшиги қолсин!” (Бухо-

рий, Асҳобун Набуий, 3) дея марҳамат қилганлар.

Бу ҳадиси шариф ўзаро қалб оқишини жуда чиройли ифода қилмоқда. Бу 
маънавий оқиш самараси эса:

وَهُوَ مَعَكُمْ أيَْنَ مَا كُنْتُمْ
...Қаерда бўлсангиз ҳам, У сиз билан бирга... (“Ҳадид” сураси, 4-оят) 

وَنَحْنُ أقَْرَبُ إِلَيْهِ مِنْ حَبْلِ الْوَرِيدِ
...Биз унга жон томиридан ҳам яқинмиз. (“Қоф” сураси, 16-оят) ояти кари-

маларининг бирига ноиллик ва фано филлоҳ мақомининг тажаллийсига 
муяссарликдир.

Робитанинг Қуръони каримдаги яна бир далили эса мана бу ояти карима-
дир: 

Батаҳқиқ, хотин унга интилди. У ҳам, агар Роббининг бурҳон(далил)
ини кўрмаганида, у(хотин)га интилар эди. Ундан ёмонлик ва фаҳшни 
узоқлаштириш учун шундай қилдик. Албатта, у танланган бандалари-
миздандир. (“Юсуф” сураси, 24-оят)

Бу оятнинг тафсирида муфассирлар “агар Роббингнинг бурҳонини кўр-
масанг эди” ифодасидаги бурҳонни шундай изоҳлайдилар:

“Бурҳондан мақсад аёлнинг хавфли майли олдида Яъқуб алайҳиссалом-
нинг суръатини бир зумда Юсуфнинг кўз ўнгида жонланиб, оғзига бармоқ 
босган ҳолда ва ҳайрат билан:

“Зинҳор, ўзингни қўлг ол! Ундан юзингни ўгир!” дея хитоб қилиши. 
Чунончи, отасининг бундай кўзи олдида жонланиб, ўзини огоҳлантирганини 
кўрган Юсуф алайҳиссалом ўзларини қўлга олган ва у чиркин ишдан сақлан-
ган”.



Роби бу ояти кариманинг тафсирида изоҳланганидек, ҳазрати Юсуфнинг 
Яъқуб алайҳиссаломнинг хаёлини кўзи ва кўнглида сингдириши керак. Пай-
ғамбар соллаллоҳу алайҳи васалламга саловот ва салом келтириб, кўнгилда 
севги риштасини барпо қилиш ҳам шундай бир робита ҳисобланади.

Башар идрокининг мужаррадни кўриши ёхуд ҳис қилиши, уни бирор 
жисм ёки шаклга нисбат бермасдан осонгина амалга ошмайди. Илм олимда, 
ишқ ошиқда ва санъат санъаткорда намоён бўлади. Мужаррадни кўргазмасиз 
тақдим қилишнинг имкони йўқ.

Уста-шогирд, устоз-талаба ва шунга ўхшаш барча муносабатлар робита 
билан боғлиқ. Робита билан муршид қалбдаги маънавий хусусиятларни солик-
ка ёяди.

Худди жисмоний баробарликда муршиди комилнинг ёнида одобдан қут-
луғ ҳислар билан бўлса, бу ҳолатни маънавий баробарликда, яъни ғойибларда 
ҳам давом эттириш – робитанинг ҳақиқатига эришмоқ. Чунки ҳар доим Аллоҳ 
дўстлари билан зоҳирий баробар бўлишнинг имкони бўлмаслиги мумкин.

Робита Аллоҳ дўстларининг силсиласи билан Ҳазрати Пайғамбардан 
файз оқишини таъминлайди. Муттасил бу қувватни маҳкам тутган кишилар 
истеъдодига кўра, шундай оқимни олади. Робита натижасида маънавий ёрдам 
келади. Бу эса истиона ва истиғоса дейилади.

Робитаи Мавта

Тасаввуфда ўлим билан робитада бўлиш “тафаккури мавт” дейилади. 
Ўлимни тафаккур қилиш кишининг хатти-ҳаракатларида буюк таъсири бор. 
Жаноби Пайғамбар алайҳиссалом ҳадиси шарифларида:

اتِ يَعْنِى الْمَوْتَ اَكْثِرُوا ذِكْرَ هَاذِمِ اللَّذَّ
“Лаззатларни парчалаган ўлимни кўпроқ эсланглар!” (Термизий, Зуҳд, 4)

كَفىَ بِالْمَوْتِ وَاعِظًا
“Ўлим энг яхши насиҳатдир!” (Суютий, Жомеус Сағир, II, 77) дея марҳамат 

қилганлар.

Ибн Умар розияллоҳу анҳу дейдилар:

“Расулуллоҳ соллаллоҳу алайҳи васаллам билан бирга эдим. Ансордан 
бир киши келиб, Аллоҳ Расулига салом берди ва:

– Эй Аллоҳнинг Расули! Мўминларнинг энг фазилатлиси қайсиларидир? 
– дея сўради.

Аллоҳ Расули соллаллоҳу алайҳи васаллам:

– Хулқи яхшироғидир! – дея марҳамат қилдилар.

У киши яна сўради:

– Мўминларнинг энг ақллилари кимлар?

Расулуллоҳ соллаллоҳу алайҳи васаллам:

– Ўлимни кўп эслаганлар ва ўлимдан кейин учун яхши тайёрланган-
лар ақлли кишилардир, – дея марҳамат қилдилар”. (Ибн Можа, Зуҳд, 31/4259)

Дарҳақиқат, тафаккури мавт – кишини беҳаловат қилган нафсоний дунёга 
бўлган иштиёқини камайтиради. Дунёнинг ўткинчи бойлик, мартаба, мавқе 
ва нафсоний нарсаларини ҳаддан ортиқ яхши кўриш ва уларга кўнгил боғлаш 
ғафлат каби маъанавий касалликларнинг энг асосий сабабидир. Қалбимиз 
бундай майллардан ҳимояланиши учун қабрни ўйлаш, келажакда бошимиздан 
ўтадиган ўлим ҳолатини тафаккур қилиш, бизни чин дилдан тавба қилишга 
ва ибодатларни хушуъ билан адо этиб, дунёвий эҳтирослардан беҳуда ҳою 
ҳаваслардан ҳимоя қилади. Зикр ва робитада давомли бўлсак, иншааллоҳ, улар 
охиртада биз учун нажот ва саодатга васила бўлади.101

Аллоҳ қалбларимизни зикр ва муҳаббат манбаи айласин!

Амин!..

101. Мавзу билан боғлиқ батафсил маълумот учун қаранг: Усмон Нури Топбош, Иймондан эҳсонга 
ТАСАВВУФ, 255-257 с.

Кўнгилларни Важд айлаган хитоботи сабабли 
Хотибул-Анбиё номини олган 

ҲАЗРАТИ ШУАЙБ 
алайҳиссалом

Иброҳим алайҳиссалом ёки Солиҳ алайҳиссаломнинг наслидан келган. Она 
томонидан ҳазрати Лутнинг қизига тақалади ва Айюб алайҳиссалом билан 
холавачча бўлганлари ривоят қилинади. Шунингдек, Мусо алайҳиссаломнинг 
қайиноталари бўлган.

Тоғлик ва ўрмонзор бўлган икки қўшни ўлка Мадян ва Айка халқига юбо-
рилган. (Қаранг. Ҳоким, Мустадроқ, II, 621/4075)

Мадянда туғилиб ўсган, Шуайб алайҳиссалом ўша қавмнинг аслзода 
оилаларидан бирининг фарзанди эди. Ёшлиги Мадян қавмининг орасида ўтди. 
Бу ҳудди халқи адашиб, ҳаддан ошиб кетганди. Шуайб алайҳиссалом улар-
нинг ёмонликларидан узоқда, тоза ва покиза ҳаёт кечирарди. Бу покиза ҳаёти 
ва насиҳатлари билан одамларга намуна бўларди.

Мадянликлар

Мадян Ақоба кўрфазидан Ҳумус водийсигача чўзилган ҳудуд саналади. 
Мадян деган номни шу ерда яшайдиган бир қабиладан олган.

Мадянликлар йўлдан буткул адашиб, исён йўлларига тушгандилар. Бут-
лар-санамлар ва ҳайкалларга сиғинардилар. Мадян карвон йўллари устида 
бўлгани учун халқ тижорат билан шуғулланар эди. Биров савдода ҳийла омма-
вий тус олган, ҳатто, бир санъат ва маърифатга айланиб кетганди. Одамлар 
бирор нарса харид қилганда тарозини кўпроқ тутиб, олганларини оз кўрсатар, 
бошқаларга бирор нима сотганда эса кўпроқ ҳақ олиб, нуқсонли мол берар, 
ҳийла қилиб камни кўп кўрсатардилар. Ҳатто олиш учун бошқа, сотиш учун 
бошқа тарози ишлатардилар.

Шунингдек, бу адашган қавм одамларнинг йўлларини тўсар, уларнинг 
молларидан айримларини талон-тарож қилардилар. Айниқса, бегоналар ва 
ғарибларнинг молларини ҳар хил йўллар билан қўлларидан тортиб олардилар. 
Башарий муносабатлари бутунлай ҳийла, азият ва зулм устига қурилганди. 
Ҳақ таоло берган мўл-кўл неъматларнинг қийматини билиб, шукрини аджо 
этмасдилар, Аллоҳга исён қилиш ва бут-санамларга сиғиниш билан ҳаддан 
ортиқ нонкўрлик қилардилар. Қисқаси, мадянликларнинг эътиқоди бутпараст-

лик, савдодаги қуроллари ҳийлакорлик ва энг кўзга кўринган касбу корлари 
фирибгарлик эди. 

Бу олий қуроллар қулаган Мадянда том маънода, эътиқод, сиёсат, иқтисод 
ва ахлоқ жиҳатдан улкан вайроналик бор эди.

Мадянликлар шундай разил ҳаётда ғофилона яшар эканлар, Аллоҳ таоло 
уларга Шуайб алайҳиссаломни юборди. Ҳазрати Шуайб уларга чиройли 
насиҳатлар қилди. Аллоҳнинг амр ва наҳийларидан гапирдилар. Ҳақ субҳо-
наҳу ва таолога шикр қўшмасликларини ва фақат Унга ибодат қилишларини, 
савдода ўлчов ва тарозида ноҳақлик қилмасликларини, охират кунига иймон 
келтиришларини ва ер юзида бузғунчилик чиқармасликларини айтдилар. 
Аллоҳ таолонинг азоби оғир, неъмати сон-саноқсиз эканини билдирдилар.

Ояти карималарда шундай марҳамат қилинади:

َ مَا لَكُمْ مِنْ إِلـهٍ غَيْرُهُ وَلَ تَنْقُصُوا  وَإِلَى مَدْيَنَ أخََاهُمْ شُعَيْبًا قَالَ يَا قَوْمِ اعْبُدُوا اللَّ
الْمِكْيَالَ وَالْمِيزَانَ إِنِّي أرَيكُمْ بِخَيْرٍ وَإِنِّي أخََافُ عَلَيْكُمْ عَذَابَ يَوْمٍ مُحِيطٍ

Ва Мадянга биродарлари Шуъайбни (юбордик). У айтди: “Эй қав-
мим, Аллоҳга ибодат қилинг. Сиз учун Ундан ўзга илоҳ йўқ. Ўлчовни 
ва торозини камайтирманглар. Албатта, мен сизларнинг яхшиликда 
эканингизни кўриб турибман. Албатта, мен сизларга ўраб олувчи Кун 
азоби(бўлиши)дан қўрқмоқдаман. (“Ҳуд” сураси, 84-оят), 

نَةٌ  َ مَا لَكُمْ مِنْ إِلـهٍ غَيْرُهُ قَدْ جَاءَتْكُمْ بَيِّ  قَالَ يَا قَوْمِ اعْبُدُوا اللَّ
 مِنْ رَبِّكُمْ فَأوَْفُوا الْكَيْلَ وَالْمِيزَانَ وَلَ تَبْخَسُوا النَّاسَ أشَْيَاءَهُمْ وَلَ تُفْسِدُوا 

فِي الْرَْضِ بَعْدَ إِصْلَحِهَا ذلِكُمْ خَيْرٌ لَكُمْ إِنْ كُنْتُمْ مُؤْمِنِينَ
...У айтди: “Эй қавмим, Аллоҳга ибодат қилинг. Сиз учун Ундан ўзга 

илоҳ йўқ. Батаҳқиқ, сизга Роббингиздан очиқ-ойдин ҳужжат келди. Бас, 
ўлчов ва тарозини тўлиқ адо этинг, одамларнинг нарсаларини камай-
тириб қолманг ва ер юзида у ислоҳ қилинганидан кейин бузғунчилик 
қилманг. Агар мўмин бўлсангиз, ана шу ўзингиз учун яхшидир. (“Аъроф” 

сураси, 85-оят),

َ وَارْجُوا الْيَوْمَ الْخِرَ  يَا قَوْمِ اعْبُدُوا اللَّ
“...Эй қавмим, Аллоҳга ибодат қилинг, охират кунидан умидвор 

бўлинг... (“Анкабут” сураси, 36-оят)

Ҳазрати Шуайб алайҳиссалом шу тарзда Мадян халқига ҳақиқатларни 
таблиғ қилардилар. Уларни қиёмат кунини ва илоҳий ҳисоб-китобни тас-
диқлашга даъват қилар ва у ерда фойда берадиган амаллар бажаришга ташвиқ 
этардилар.

Ҳазрати Шуайб алайҳиссалом билхосса савдо ва ўлчаб тортиш ишларида-
ги ҳийлалар хусусида халқини ҳар доим огоҳлантирардилар. Қолаверса, агар 
бу ишларни тарк этиб, тавба қилмасалар, уларга берилган неъматлар қайтариб 
олиниши ҳақида огоҳлантирардилар. Аллоҳ таоло бу қавмга жуда кўплаб мол 
ва неъматлар эҳсон қилган эди. Улар бўлса тавба қилиб, шукр қилишлари 
керак бўлган жойда ҳаддан ошишда давом этардилар.

Шуайб алайҳиссалом насиҳатларида давомли равишда шундай деди:

 وَيَا قَوْمِ أوَْفُوا الْمِكْيَالَ وَالْمِيزَانَ بِالْقِسْطِ وَلَ تَبْخَسُوا النَّاسَ 
أشَْيَاءَهُمْ وَلَ تَعْثَوْا فِي الْرَْضِ مُفْسِدِينَ

Эй қавмим, ўлчов ва торозини адолат ила тўла адо этинг. Одамлар-
нинг нарсаларини камайтириб қолманг ва ер юзида ёмонликда ҳаддан 
ошиб, бузғунчилардан бўлманг. (“Ҳуд” сураси, 85-оят)

Шундан кейин Шуайб алайҳиссалом тижорат асосларини ўртага қўй-
дилар. Бу ўлчов ва тортишни аниқ тутиш ва оддий фойдага рози бўлиш эди. 
Оддий фойдада иш ва тижорат хавфсизлиги, Аллоҳ даргоҳида бировнинг 
ҳақига риоя қилишнинг ёруғ юзлилиги бор эди. Шуайб алайҳиссалом насиҳат-
ларида шундай давом этдилар:

ِ خَيْرٌ لَكُمْ إِنْ كُنْتُمْ مُؤْمِنِينَ وَمَا أنََا عَلَيْكُمْ بِحَفِيظٍ  بَقِيَّةُ اللَّ
Агар мўмин бўлсангиз, Аллоҳнинг қолдиргани сиз учун яхшироқдир. 

Мен сизнинг устингизда қўриқчи эмасман”. (“Ҳуд” сураси, 86-оят)

“Яъни сизларнинг ёмон ишларингиз сабабли сизга на жазо бера оламан, 
на қўлингиздаги неъматларнинг сиздан олинишига монелик қила оламан. Мен 
фақат менга билдирилганларни таблиғ қила оламан, холос!”

Юқоридаги, ояти карималарда Шуайб алайҳиссалом қавмини мана бу беш 
масалага даъват қилаётган эди:

1. Тавҳид ва фақат Аллоҳга ибодат қилиш.

2. Ўзининг пайғамбарлигини тасдиқлаш.

3. Тарозини тўғри тутиш, ўлчовда уриб қолмаслик, ҳийла қилмаслик. 

4. Одамларнинг барча ҳақларига риоят. Талон-тарож, ўғрилик, йўлтўсар-
лик ва бошқа очиқ ва яширин бутун ёмон амалларни тарк этиш.

5. Дин ва дунё ишларида фасод чиқармаслик.

Шуайб алайҳиссалом даъват этган беш асосни “Холиққа эҳтиром, 
махлуқотга шафқат ва раҳм” тарзида хулоса қилиш мумкин. Зеро, бу ўлчоқ, 
тавҳид ва пайғамбарларни тасдиқ қилиш билан барча одамлар ҳаққи ва ер 
юзида фасод чиқармаслик каби масалаларни ҳам ўз ичига олмоқда. 

Шуайб алайҳиссаломнинг даъвати яхшигина таъсир қилди. Атрофда катта 
таъсир уйғотди. Одамлар жамоат бўлиб зиёратига келар, у кишига иймон 
келтирар ва билганларини адо этардилар. Аллоҳга ибодат қилиб, тижоратда 
ҳалолликдан айро тушмасдилар. Бироқ ишонмаганлар ҳам жуда кўпчиликни 
ташкил қиларди.

Ишонмайдиганлар бу ҳолатдан ғазабланар, оддий фойдани оз деб билар-
дилар. “Оддий фойда билан ҳеч ким бой бўлолмайди!” дея ноҳақлик ва ботил-
га ташвиқ қилардилар.

Адашган қавм пайғамбарларига:

 قَالوُا يَا شُعَيْبُ أصََلوتُكَ تَأْمُرُكَ أنَْ نَتْرُكَ مَا يَعْبُدُ آبَاؤُنَا أوَْ 
شِيدُ أنَْ نَفْعَلَ فِي أمَْوَالِنَا مَا نَشَاءُ إِنَّكَ لَنَْتَ الْحَلِيمُ الرَّ

Улар: “Эй Шуъайб, намозинг сенга бизнинг ота-боболаримиз ибодат 
қиладиган нарсани тарк қилмоғимизни ёки молларимизда хоҳлаганимиз-
ни қилмаслигимизни амр қилмоқдами?! Сен жуда ҳам ҳалим ва тўғри-
сан-да”, – дедилар. (“Ҳуд” сураси, 87-оят)

Бу ерда “намоз”дан мақсад – дин. Чунки намоз диннинг шамоили ва буюк 
ибодати сифатида исломни намоён қилади. Бир жиҳатдан намоз ниҳоятда 
муҳим ибодатдир.

نَةٍ مِنْ رَبِّي وَرَزَقَنِي مِنْهُ رِزْقًا حَسَنًا وَمَا أرُِيدُ أنَْ أخَُالِفَكُمْ  قَالَ يَا قَوْمِ أرََأيَْتُمْ إِنْ كُنْتُ عَلَىَ بَيِّ
ِ عَلَيْهِ تَوَكَّلْتُ وَإِلَيْهِ أنُِيبُ  صْلَحَ مَا اسْتَطَعْتُ وَمَا تَوْفِيقِي إِلَّ بِاللَّ إِلَى مَا أنَْهيكُمْ عَنْهُ إِنْ أرُِيدُ إِلَّ الِْ

У айтди: “Эй қавмим, айтинг-чи, агар Роббимдан очиқ-ойдин ҳужжат-
га эга бўлсам-чи ва мени Ўзи тарафидан яхши ризқ ила ризқлантирган 
бўлса-чи?! Сизларни қайтараётган нарсамда сизларга хилоф қилмоқчи 
эмасман. Имконим борича фақат ислоҳ қилишни истайман. Муваффақи-
ятим фақат Аллоҳга боғлиқ. Унгагина таваккул қилдим. Унгагина тавба 
қилурман. (“Ҳуд” сураси, 88-оят)

Шуайб алайҳиссалом бу ояти каримадаги:

“Сизга тақиқланган нарсаларга терс ишларни қилиб, сизга қарши 
муносабатда бўлмайман”, жумласи билан “Сизга фақат ўзим бажарган 
ишларни буюраман. Агар сизни бирор нарсадан қайтарсам, уни аввал тарк 
этган киши мен бўламан”, деяпти.

Таблиғда бундай ҳассосиятга эга бўлиш, Ҳақ субҳонаҳу ва таоло мадҳ 
этган муҳим хислатлардандир. Аксинча, хатти-ҳаракатда бўлишдан эса шид-
дат билан қайтарилган ва тақиқланган. Жумладан, кейинги пайтларда Исро-
илўғиллари шу ёмон феълга дучор бўлгандилар. Шу сабабли Аллоҳ таоло 
уларга қарата:

أتََأْمُرُونَ النَّاسَ بِالْبِرِّ وَتَنْسَوْنَ أنَْفُسَكُمْ وَأنَْتُمْ تَتْلُونَ الْكِتَابَ أفََلَ تَعْقِلُونَ
Одамларни яхшиликка буюриб туриб, ўзингизни унутасизми? Ҳолбу-

ки, китобни тиловат қиляпсиз-ку. Ақл юритмайсизларми?! (“Бақара” сураси, 

44-оят) дея марҳамат қилади.

Расулуллоҳ соллаллоҳу алайҳи васаллам ҳам бу борада шундай марҳа-
мат қиладилар:

“Қиёмат куни бир кишини олиб келадилар ва жаҳаннамга ташлай-
дилар. (Оловнинг ҳарорати билан) қорин қисмида бўлган бутун аъзолари 
(ичаклар, буйраклар ва бошқа нарсалар) ташқарига отилади. Бу киши 
эса эшак тегирмон атрофида айланганидек айлана бошлайди. Дўзах аҳли 
йиғилиб:

– Ҳой, фалончи, сенга нима бўляпти? Сен бизни яхшиликларга бую-
риб, ёмонликлардан қайтарардинг-ку? – дейдилар.

У киши эса шундай жавоб беради:

– Ҳа, мен сизларни яхшиликларга буюрардим, лекин ўзим бажармас-
дим. Сизни ёмонликлардан қайтарардим, лекин ўзим ёмонликлар қилар-
дим”. (Муслим, Зуҳд, 51/2989)

Шуайб алайҳиссалом шу ўлчовлар нурида ҳормай-толмай таблиғда 
давом этардилар. Лекин адашган қавм Шуайб алайҳиссаломнинг бу тавсия ва 
насиҳатларига қулоқ тутмади. Борган сари ҳаддан ошиб кетавердилар. Ҳазра-
ти Шуайбга кучли бир қабилага мансуб бўлгани учун бирор ёмонлик қилмаса-
лар-да, унга иймон келтирганларни қўрқитишдан тап тортмасдилар. Ҳазрати 
Шуайб бу борада уларни шундай огоҳлантирди:

ِ مَنْ آمَنَ بِهِ وَتَبْغُونَهَا  ونَ عَنْ سَبِيلِ اللَّ  وَلَ تَقْعُدُوا بِكُلِّ صِرَاطٍ توُعِدُونَ وَتَصُدُّ

عِوَجًا وَاذْكُرُوا إِذْ كُنْتُمْ قَلِيلً فَكَثَّرَكُمْ وَانْظرُُوا كَيْفَ كَانَ عَاقِبَةُ الْمُفْسِدِينَ
Аллоҳга иймон келтирганларни қўрқитиб, Унинг йўлидан тўсиб ва 

унинг қинғир бўлишини истаб, ҳар кўчада ўтириб олманг. Оз бўлган 
чоғингизда сизни кўпайтириб қўйганини эсланг. Ва бузғунчиларнинг 
оқибати қандай бўлганига назар солинг. (“Аъроф” сураси, 86-оят)

Шуайб алайҳиссалом бу машаққатларга қарамай, қавмини ҳидоятга даъват 
қилаётганди. Иброҳим алайҳиссаломга туширилган ҳаниф динининг ҳукмла-
рига кўра амал қиларди. Пайғамбарлиги Шомгача ёйилганди. Аллоҳ муҳабба-
ти билан ёнган мўмин кўнгиллар у кишини кўриш учун Мадянга сафар қилар-
дилар. Мадян аҳолиси эса йўлларга туриб олиб, Шуайб алайҳиссаломнинг 
зиёратлари билан шарафланмоқчи бўлган мўминларга тўсқинлик қилмоқчи 
бўлардилар. Бу эса шайтонга эргашишнинг бир кўриниши эди. Чунки шайтон 
даргоҳи илоҳийдан ҳайдалгандан кейин Ҳақ субҳонаҳу ва таолога:

قَالَ فَبِمَا أغَْوَيْتَنِي لَقَْعُدَنَّ لَهُمْ صِرَاطَكَ الْمُسْتَقِيمَ. ثمَُّ لَتِيَنَّهُمْ مِنْ بَيْنِ أيَْدِيهِمْ 
وَمِنْ خَلْفِهِمْ وَعَنْ أيَْمَانِهِمْ وَعَنْ شَمَآئِلِهِمْ وَلَ تَجِدُ أكَْثَرَهُمْ شَاكِرِينَ 
У деди: “Мени йўлдан оздирганинг сабабли, уларга тўғри йўлингда 

албатта тўғаноқ бўламан. Сўнгра уларга олдиларидан, орқаларидан, ўнг 
томонларидан ва чап томонларидан келаман. Ва уларнинг кўпларини 
шукр қилувчи ҳолда топмассан”, (“Аъроф” сураси, 16-17-оят) деган эди.

Чунончи, ҳазрати Шуайб алайҳиссалом қавмининг:

А) йўллар устида ўтириб, одамларни қўрқитиб, уларга азият етказишдан;

Б) одамларнинг Аллоҳга иймон келтиришига тўсқинлик қилишдан;

С) мўминларни ва энди иймон келтирмоқчи бўлганларни ҳар хил шубҳа-
лар ва тараддутларга ташлаб, залолат йўлига тушишдан қайтаришга уринар-
дилар.

Сўнгги огоҳлантиришлар

Ҳазрати Шуайб алайҳиссалом қавмининг хунук хатти-ҳаракатлари ва 
исёнкорлигидан қайғурар, улкан сабр билан уларни жаҳолат уйқусидан уйғо-
тишга ҳаракат қилардилар. Сўнги бор уларни шундай огоҳлантирдилар:

 وَيَا قَوْمِ لَ يَجْرِمَنَّكُمْ شِقَاقِي أنَْ يصُِيبَكُمْ مِثْلُ مَا أصََابَ قَوْمَ نوُحٍ 
أوَْ قَوْمَ هُودٍ أوَْ قَوْمَ صَالِحٍ وَمَا قَوْمُ لوُطٍ مِنْكُمْ بِبَعِيدٍ

Эй қавмим, менга мухолифлик қилиш сизларни ё Нуҳ қавмига, ё Ҳуд 
қавмига, ёки Солиҳ қавмига етган мусибатга ўхшаш мусибат етишига 
олиб бормасин. Лут қавми сизлардан узоқ эмас. (“Ҳуд” сураси, 89-оят)

Яъни улар ҳам сизларнинг замонингизга яқин вақтда ҳалок бўлдилар. 
Шунинг учун ҳалок бўлганлар вақт жиҳатидан сизларга энг яқин бўлганлар-
дир. Куфрда, ёмонликларда ва ҳалокатни олиб келган нарсаларда сизлардан 
олисда эмаслар. Шунинг учун ҳам ҳалок бўлдилар. Улардан ибрат олишингиз 
керак!..

وَاسْتَغْفِرُوا رَبَّكُمْ ثمَُّ تُوبوُا إِلَيْهِ إِنَّ رَبِّي رَحِيمٌ وَدُودٌ
Роббингиздан мағфират сўранг, сўнгра Унга тавба қилинг. Албатта, 

Роббим ўта раҳмлидир, яхшиликни раво кўрувчидир”. (“Ҳуд” сураси, 90-оят)

Қавмнинг мушрикбошилари Ҳазрати Шуайбнинг бу таклифларига рози 
бўлмадилар:

ا تَقُولُ وَإِنَّا لَنَريكَ فِينَا ضَعِيفًا وَلَوْلَ رَهْطُكَ  قَالوُا يَا شُعَيْبُ مَا نَفْقَهُ كَثِيرًا مِمَّ

 ِ  لَرَجَمْنَاكَ وَمَا أنَْتَ عَلَيْنَا بِعَزِيزٍ. قَالَ يَا قَوْمِ أرََهْطِي أعََزُّ عَلَيْكُمْ مِنَ اللَّ

وَاتَّخَذْتُمُوهُ وَرَاءَكُمْ ظِهْرِيًّا إِنَّ رَبِّي بِمَا تَعْمَلُونَ مُحِيطٌ 
Улар: “Эй Шуъайб, айтганларингнинг кўпини яхши тушунмадик 

ва биз сени ичимизда заифҳол кўряпмиз, агар одамларинг бўлмаганида, 
сени тошбўрон қилар эдик. Сен биз учун азиз эмассан”, – дедилар. У деди: 
“Эй қавмим, менинг одамларим сизлар учун Аллоҳдан кўра азизроқми?! 
Унга орқангизни ўгириб олдингиз. Албатта, Роббим қилаётган амалла-
рингизни қамраб олувчидир. (“Ҳуд” сураси, 91-92-оят)

Шуайб алайҳиссалом бу ҳаддан ошган қавмнинг иймон келтиришидан 
умидини узиб, қавмни Аллоҳга ҳавола қилди. Бошқа чораси қолмаганди. 
Фақат балки яна ибрат олишар дея уларга илоҳий азобни эслатдилар:

 وَإِنْ كَانَ طَآئِفَةٌ مِنْكُمْ آمَنوُا بِالَّذِي أرُْسِلْتُ بِهِ وَطَآئِفَةٌ لَمْ يؤُْمِنوُا 

ُ بَيْنَنَا وَهُوَ خَيْرُ الْحَاكِمِينَ فَاصْبِرُوا حَتَّى يَحْكُمَ اللَّ

Агар мен ила юборилган нарсага сиздан бир тоифа иймон келтирган 
ва бошқа тоифа иймон келтирмаган бўлса, бас, Аллоҳ орамизда ҳукм 
қилгунига қадар сабр қилинг. У ҳукм қилувчиларнинг энг яхшисидир”. 
(“Аъроф” сураси, 87-оят)

Фақат мадянликлар яна Шуайб алайҳиссаломни ёлғончиликда айблади-
лар. У кишига иймон келтирмоқчи бўлганларни эса Шуайб алайҳиссаломга 
қўшиб, Мадяндан қувишни айтиб таҳдид қилдилар. Энди иймон келтирган-
ларни ҳам улар билан бирга яшашини хавфли санаётгандилар.

 قَالَ الْمَلَأُ الَّذِينَ اسْتَكْبَرُوا مِنْ قَوْمِهِ لَنخُْرِجَنَّكَ يَا شُعَيْبُ وَالَّذِينَ آمَنوُا 
تِنَا قَالَ أوََلَوْ كُنَّا كَارِهِينَ مَعَكَ مِنْ قَرْيَتِنَا أوَْ لَتَعُودُنَّ فِي مِلَّ

Унинг қавмидан мутакаббирлик қилган зодагонлар: “Қасамки, эй 
Шуъайб, сени ва сен билан бирга иймон келтирганларни қишлоғимиз-
дан чиқариб юборамиз ёки ўз миллатимизга қайтасизлар”, – дедилар. У 
айтди: “Гарчи ёмон кўрувчи бўлсак ҳам-а?! (“Аъроф” сураси, 88-оят)

Ва яна шундай илова қилди:

ُ مِنْهَا وَمَا يَكُونُ لَنَا أنَْ  تِكُمْ بَعْدَ إِذْ نَجّينَا اللَّ ِ كَذِبًا إِنْ عُدْنَا فِي مِلَّ قَدِ افْتَرَيْنَا عَلَى اللَّ
لْنَا رَبَّنَا افْتَحْ  ِ تَوَكَّ ُ رَبُّنَا وَسِعَ رَبُّنَا كُلَّ شَيْءٍ عِلْمًا عَلَى اللَّ نَعُودَ فِيهَا إِلَّ أنَْ يَشَاءَ اللَّ

بَيْنَنَا وَبَيْنَ قَوْمِنَا بِالْحَقِّ وَأنَْتَ خَيْرُ الْفَاتِحِينَ
Агар Аллоҳ бизга ундан нажот берганидан сўнг миллатингизга қай-

тсак, батаҳқиқ, Аллоҳга нисбатан ёлғон тўқиган бўламиз. Биз учун унга 
қайтиш мумкин эмас, Роббимиз – Аллоҳ хоҳласагина мустасно. Роббимиз 
ҳамма нарсани Ўз илми ила қамраб олгандир. Аллоҳгагина таваккул 
қилдик. Роббимиз! Биз билан қавмимиз ўртасини ҳақ ила очгин. Сен 
очувчиларнинг яхшисидирсан”. (“Аъроф” сураси, 89-оят)

Бу оятда Шуайб алайҳиссалом қавмининг динига қайтишини рад этмоқда, 
лекин бу ишда Аллоҳнинг хоҳиш-иродасини истисно тутмоқда. У кишининг 
бу хатти-ҳаракати Аллоҳнинг иродасига таслим бўлишнинг бир ифодасидир. 
Чунки пайғамбарлар ва валийлар, давомли Аллоҳнинг азобидан ва ҳолатлари-
нинг ўзгаришидан қўрқадилар.

Шу сабабли Шуайб алайҳиссалом дейдиларки:

“Аллоҳнинг динини қўйиб, сизнинг динингизга қайтишимиз қабул қили-
надиган ҳолат эмас. Аммо Аллоҳ бизнинг ҳалок бўлишимизни хоҳлаган бўлса, 

бир нарса деёлмаймиз. Чунки барча ишларимиз Унинг қўлидадир. У тилагани-
ни итоати сабабли бахтиёр қилади, истаганини гуноҳлари сабабли жазолайди.”

Расулуллоҳ соллаллоҳу алайҳи васаллам ҳам доим шундай дуо қилар-
дилар:

فْ قُلُوبَنَا عَلَى طاَعَتِكَ فَ الْقُلُوبِ! صَرِّ اَللَّهُمَّ مُصَرِّ
“Эй қалбларнинг соҳиби Аллоҳим! Қалбларимизни Ўзингга итоат қилишда 

собит қил!” (Муслим, Қадар, 17)

Шуайб алайҳиссаломнинг барча насиҳатларига қарамай, осий қавм ҳеч 
тинчланмайди, ўзи иймон келтирмагани етмагандек, иймон келтирган мўмин-
ларни ҳам ҳазм қилолмасди. Уларни айблар, тинимсиз таҳдид қилардилар. 
Иймон келтиришга келганларнинг ҳам йўлини тўсиб, ҳазрати Шуайбни ёмон-
лар, уларни иймон келтиришдан қайтармоқчи бўлардилар. Уларнинг бу ҳолати 
ояти каримада шундай марҳамат қилинмоқда:

وَقَالَ الْمَلَأُ الَّذِينَ كَفَرُوا مِنْ قَوْمِهِ لَئِنِ اتَّبَعْتُمْ شُعَيْبًا إِنَّكُمْ إِذًا لَخَاسِرُونَ
Унинг қавмидан бўлган, куфр келтирган зодагонлар: “Агар Шуъайб-

га эргашсангиз, у ҳолда албатта зиён кўрувчидирсиз”, – дедилар. (“Аъроф” 
сураси, 90-оят)

Юқоридан келган қичқириқ

Йўлдан бутунлай чиқиб кетган кишилар учун Шуайб алайҳиссаломнинг 
қўлларидан ҳеч бир иш келмай қолганди. Сўнгра дедиларки:

 وَيَا قَوْمِ اعْمَلُوا عَلَى مَكَانَتِكُمْ إِنِّي عَامِلٌ سَوْفَ تَعْلَمُونَ مَنْ يَأْتِيهِ 
 عَذَابٌ يخُْزِيهِ وَمَنْ هُوَ كَاذِبٌ وَارْتَقِبُوا إِنِّي مَعَكُمْ رَقِيبٌ. 
يْنَا شُعَيْبًا وَالَّذِينَ آمَنوُا مَعَهُ بِرَحْمَةٍ مِنَّا  ا جَاءَ أمَْرُنَا نَجَّ  وَلَمَّ

يْحَةُ فَأصَْبَحُوا فِي دِيَارِهِمْ جَاثِمِينَ وَأخََذَتِ الَّذِينَ ظَلَمُوا الصَّ
Эй қавмим, имконингиздаги амални қилаверинг, мен ҳам амал 

қилувчиман. Кимга шарманда қиладиган азоб келишини ва ким ёлғончи 
эканини тезда биласизлар. Кутинглар, мен ҳам сизлар ила кутувчиман”. 
Амримиз келган пайтда Шуъайбга ва у билан бирга иймон келтирган-
ларга Ўз раҳматимиз ила нажот бердик. Зулм қилганларни эса даҳшат-
ли қичқириқ тутди ва ўз диёрларида мук тушиб қолдилар. (“Ҳуд” сураси, 
93-оят), (“Ҳуд” сураси, 94-оят)

Бу ҳолат бошқа бир сурада шундай тасвирланади: 

بُوا شُعَيْبًا  جْفَةُ فَأصَْبَحُوا فِي دَارِهِمْ جَاثِمِينَ. الَّذِينَ كَذَّ  فَأخََذَتْهُمُ الرَّ
بُوا شُعَيْبًا كَانوُا هُمُ الْخَاسِرِينَ  كَأنَْ لَمْ يَغْنَوْا فِيهَا الَّذِينَ كَذَّ

Бас, уларни шиддатли зилзила олди ва жойларида мук тушиб қол-
дилар. Шуъайбни ёлғончига чиқарганлар худди у ерда яшамагандек 
бўлдилар. Шуъайбни ёлғончига чиқарганлар – ўшалар зиён кўрувчилар 
бўлдилар. (“Аъроф” сураси, 91-92-оят)

Шундай қилиб, Мадян халқи ахлоқсизлик, ҳийлакорлик, ноҳақлик, Аллоҳ-
га ва пайғамбарига исён ва бошқа чиркин ишларининг жазосини топдилар. Бу 
жазо золимлар қочолмайдиган оқибат эди ва золимларга шафқат қилмас эди:

 فَتَوَلَّى عَنْهُمْ وَقَالَ يَا قَوْمِ لَقَدْ أبَْلَغْتُكُمْ رِسَالَتِ رَبِّي 
وَنَصَحْتُ لَكُمْ فَكَيْفَ آسَى عَلَى قَوْمٍ كَافِرِينَ

Кейин улардан юз ўгирди ва: “Эй қавмим, батаҳқиқ, сизга Роббим-
нинг рисолатларини етказдим ва сизга насиҳат қилдим. Энди қандай 
қилиб кофир қавмга ачинай”, – деди. (“Аъроф” сураси, 93-оят), 

كَأنَْ لَمْ يَغْنَوْا فِيهَا ألََ بُعْدًا لِمَدْيَنَ كَمَا بَعِدَتْ ثَمُودُ
Худди у ерда яшамагандеклар. Огоҳ бўлинг! Худди Самуд йўқолган-

дек, Мадян ҳам йўқолсин! (“Ҳуд” сураси, 95-оят)

Шуайб алайҳиссаломнинг қавми Самуд қавмидек насиҳат эшитмаганлари 
учун даҳшатли чинқириқ овози ва гумбурлаш билан ҳалок бўлдилар. Уларнинг 
бир хил жазо кўришлари, ёмон ахлоқ жиҳатидан бир-бирларига ўхшаганлари-
га ишора қилинади. Жумладан, Аллоҳнинг раҳматидан узоқ бўлишлари учун 
ҳар икки қавмга бир хил дуоибад қилинган ва Мадян қавми бу борада Самуд 
қавмига ўхшатилган.

Самуд қавмини остларидан, Мадян халқини устларидан келган қичқириқ 
ҳалок қилган. Шундай қилиб улар Аллоҳнинг раҳматидан узоқ ҳолатда икки 
дунёнинг ҳусрон ва азобига гирифтор бўлганлар.

Айкаликлар

Айка – қалин ўрмонзор дегани. Жўғрофик ҳолатда бу ер Қизил денгиз 
соҳилидан Мадянгача узайган ҳудуднинг номи ҳисобланади. Бу ернинг аҳоли-
сига айкаликлар дейилган.

Шуайб алайҳиссаломга мадянликлардек ҳар хил бойлик, тўкинлик ва неъ-
матлар ичра яшаётган, лекин тавҳид ва ҳидоятдан айро тушган айкаликларга 
тўғри йўлни кўрсатиш вазифаси топширилганди.

Айкаликлар ҳам худди Мадян халқидай Шуайб алайҳиссаломни ёлғончи-
га чиқардилар.

Аллоҳ таоло ояти карималарда шундай марҳамат қилади:

بَ أصَْحَابُ الْيَْكَةِ الْمُرْسَلِينَ كَذَّ
Қуюқ дарахтзор соҳиблари расулларни ёлғончига чиқардилар. 

(“Шуаро” сураси, 176-оят), 

وَإِنْ كَانَ أصَْحَابُ الْيَْكَةِ لَظَالِمِينَ
Албатта, қуюқ дарахтзор соҳиблари золимлардан бўлганлар. (“Ҳижр” 

сураси, 78-оят), 

َ وَأطَِيعُونِ.   إِذْ قَالَ لَهُمْ شُعَيْبٌ ألََ تَتَّقُونَ. إِنِّي لَكُمْ رَسُولٌ أمَِينٌ. فَاتَّقُوا اللَّ

وَمَا أسَْألَكُُمْ عَلَيْهِ مِنْ أجَْرٍ إِنْ أجَْرِيَ إِلَّ عَلَى رَبِّ الْعَالَمِينَ 
Ўшанда уларга Шуъайб деди: “Қўрқмайсизларми?! Албатта, мен сиз-

ларга ишончли расулман. Бас, Аллоҳдан қўрқинг ва менга итоат қилинг. 
Бунинг учун сизлардан ажр сўрамасман. Менинг ажрим фақатгина олам-
лар Роббининг зиммасидадир. (“Шуаро” сураси, 177-180-оят)

Аллоҳнинг пайғамбарлари одамлар олдига икки сифати билан чиқарди-
лар:

1. Улардан ҳеч қандай ҳақ ва манфаат истамасдилар, ажр ва савоблари-
нинг Аллоҳга оид эканини билдирардилар.

2. Ҳаммага бир усваи ҳасана, яъни фазилат намунаси бўладилар. Улар-
нинг сўзлари билан яшашлари орасида амал бор эди.

Бу икки сифатнинг аҳамияти “Йасийн” сурасида диққатни жалб этмоқда. 
Ҳабиби Нажжор, “Асҳоби Қоря”ни даъват қилиш учун келганлар ҳақида қав-
мига:

“Эй қоря асҳоби! Сизларнинг ҳузурингизга келган бу кишилар сизлардан 
бирор ҳақ сўрайдиларми? Бу одамлар ҳидоят узра (усваи ҳасана)да эмасми-
лар?

Модомики, бу кишилар сизолардан ҳақ истамайдилар, ҳидоят ва истиқо-
мат (яъни, фазилатли ҳаёт) узра эканлар, ундай бўлса, сизлар ҳам уларга 
эргашинг!” дея уларни ақли солимга даъват қилардилар.102

Ҳазрати Шуайб алайҳиссалом айкаликларга насиҳатда шундай давом 
этдилар:

رِينَ. وَمَا أنَْتَ إِلَّ بَشَرٌ مِثْلُنَا وَإِنْ نَظنُُّكَ لَمِنَ الْكَاذِبِينَ.  قَالوُا إِنَّمَا أنَْتَ مِنَ الْمُسَحَّ
ادِقِينَ  مَاءِ إِنْ كُنْتَ مِنَ الصَّ فَأسَْقِطْ عَلَيْنَا كِسَفًا مِنَ السَّ

Бас, ўлчовни тўлиқ ўлчанглар ва камайтирувчилардан бўлманглар. 
Ва тўғри тарози ила тортинг. Одамларнинг нарсаларини озайтириб бер-
манг. Ер юзида ёмонликда ҳаддан ошиб, бузғунчилардан бўлманг. Сизни 
ва аввалги наслларни яратган Зотдан қўрқинг”. Улар дедилар: “Сен 
сеҳрланганлардансан, холос. Ва сен бизга ўхшаган башардан бошқа ҳеч 
нарса эмассан. Биз сени, албатта, ёлғончилардан деб биламиз. Агар рост-
гўйлардан бўлсанг, устимиздан осмоннинг бир бўлагини ташлавор. Сен, 
албатта, сеҳрланганлардандирсан”. (“Шуаро” сураси, 181-184-оят), (“Шуаро” сура-
си, 185-187-оят)

Кўкдан келган азоб – қовурган оташлар

Қавми Аллоҳдан қўрқмасдан азоб сўраганида:

قَالَ رَبِّي أعَْلَمُ بِمَا تَعْمَلُونَ
У: “Роббим қилаётган амалларингизни ўта яхши билувчидир”, – 

деди. (“Шуаро” сураси, 188-оят)

Аллоҳга ёлвордилар. Улар хоҳлаётган азоб келиши учун илтижо қилди-
лар. Тўсатдан қайноқ шамол эса бошлади. Кўк рангли пашшалар ғужғон бўлиб 
устларга келди. Кофирлар чорасиз қолдилар. Ҳавонинг иссиқлиги борган сари 
кучайди. Одамлар сув бўйлари, дарахтзор ва соя ерларга қоча бошладилар. 
Лекин ҳарорат кундан кунга ортарди. Бу пайт Жаброил алайҳиссалом бир 
булут олиб келиб, шаҳардан ташқарида тутиб турдилар. Кофирлар бу булутни 
кўриб салқин сояси бор деб ўйлаб, ҳаммаси бирдан унинг остига югурдилар. 
Ҳаммаси бир жойга йиғилганида:

“Эй айкаликлар! Пайғамбарингизни ёлғончи қилиб келишига ишонмаган 
аччиқ азобни татинг! Қаршисида сажда қилган бутларингизга айтинг, агар 
кучлари бўлса, сизларни қутқариб қолсин!” деган нидо келди.

102. Қаранг: “Йасийн” сураси, , 21-оят.

Кофирларнинг устига остига югурганлари булутдан олов ва учқунлар ёға 
бошлади. Кофирларга тегишли бўлган ҳамма нарса ёнди, ҳатто дарахтлару 
тошлар ҳам…

Ояти каримада шундай марҳамат қилинади:  

ةِ إِنَّهُ كَانَ عَذَابَ يَوْمٍ عَظِيمٍ. إِنَّ فِي  بُوهُ فَأخََذَهُمْ عَذَابُ يَوْمِ الظُّلَّ  فَكَذَّ
حِيمُ  ذلِكَ لَيَةً وَمَا كَانَ أكَْثَرُهُمْ مُؤْمِنِينَ. وَإِنَّ رَبَّكَ لَهُوَ الْعَزِيزُ الرَّ

Бас, улар у(Шуъайб)ни ёлғончига чиқардилар. Бас, уларни “соябон” 
куни азоби тутди. Албатта, у буюк Куннинг азоби эди. Албатта, бунда оят 
(белги) бор. Лекин уларнинг кўплари мўмин бўлмадилар. Албатта, Роб-
бинг Ўзи ўта иззатлидир, ўта раҳмлидир. (“Шуаро” сураси, 189-191-оят)

Шуайб алайҳиссалом пайғамбар бўлган қавмлардан Мадян халқи Жабро-
ил алайҳиссаломнинг қичқириғи ва зилзила билан, айкаликлар эса соя деб 
ўйлаганлари булутдан ёққан оловлар билан ҳалокатга дучор бўлдилар.

Ҳалокатдан кейин

Шуайб алайҳиссалом осий қавмларнинг ҳалокатидан кейин Мадянга 
ўрнашдилар. Бу вақт оралиғида уйландилар ва икки нафар қизлари туғилди.

Шуайб алайҳиссалом пайғамбарлар орасида “Хотибул Анбиё” дея ном-
ланди. Чунки қавми билан ғоятда чиройли гаплашар ва уларнинг саволларига 
тўлиқ, рози қилдирадиган жавоблар берарди.

Шунингдек, Шуайб алайҳиссалом кўп намоз ўқир, бировнинг ҳаққига 
ортиғи билан диққат қилар эди. Билхосса, ўлчов ва тарози асбобларида биров-
нинг ҳақи бошқага ўтмаслиги учун қўлидан келган ишни қилар, ҳақни тарғиб 
ва талқин қилишда улкан қатъият кўрсатардилар.

Бошқа бир хусусияти эса кўп кўз ёш тўккан пайғамбар бўлганидир. Кекса-
лик пайтида кўзлари бутунлай заифлашган, жисми қувватдан қолган эди. Бир 
неча бор кўзларидан айрилгудек бўлиб йиғлади. Ҳақ субҳонаҳу ва таоло яна 
кўзларини қайтариб бериб:

– Эй Шуайб! Бу кўз ёшларнинг сабаби нима? Жаннат иштиёқими ёки 
дўзах қўрқувиданми? – дея ваҳий билан савол берганида:

– Ё Роббим! Ўзинг биласанки, кўз ёшларим на жаннат иштиёқидан ва на 
дўзах қўрқувидан. Муҳаббатинг қалбимга ўрнашган. Фақат хавотирим бор: 
“Жамолингни мушоҳада қила олиш!..” Агар Сенга назар қила олсам, ҳеч нар-
садан ғам емайман…” дедилар.

Аллоҳ субҳонаҳу ва таоло ваҳий қилиб:

– Сўзингда содиқ бўлганингга кўра, жамолимни томоша қилмоқ сенга 
муборак бўлсин, эй Шуайб! Шу сабабли элчим Мусо ибн Имронни ҳам Сенга 
ходим сифатида бераман! – дея марҳамат қилди. 

Ҳаққа яқин бўлганларнинг ҳоли мана шундай бўлади. Улар аҳли ғафлатга 
қарши ҳамма нарсадан аввал Аллоҳнинг розилигини ўйлаганлар, халқнинг 
розилигини эса кейинги ўринларга қолдирганлар. Муҳаббати илоҳий қалбла-
рини қоплагани учун икки жаҳонга ҳам кўз учи билан бўлса-да назар солма-
ганлар.

Аллоҳ таоло набийларни одамларнинг қалб кўзларини очиб, ғафлатлари-
ни аритиш, уларни чиройли хулқ соҳиби қилиш, важд ҳолида ибодат қилиб, 
восили-иллаллоҳ бўлишларини таъминлаш ва “дорус-салом”га даъват қилиш 
учун юборган.

Қалб кўзи очилишга мувофиқ бўлганлар тарбия ва иршод бўлишни чин 
кўнгилдан орзу қиладилар ва ҳақ йўлида олға юриш учун саъй-ҳаракат қила-
дилар. Лекин буни хоҳламаган, қайсарлик қилиб такаббурлик қилган ва яқин 
мартабасига етишни истамаганлар, зулмат ва ғубор ичида қолиб, фосиққа 
айланади. Қаерга бораётганини билмаган, адашганлардан фарқ қилмай, завол 
топадилар.



Ҳазрати Шуайб алайҳиссалом кучли марҳамати сабабли, инсонларнинг 
ачинарли ҳолатидан халос қилиш учун умр бўйи ўзини ҳолдан тойдиргулик 
ғайрат кўрсатган, бу йўлда бор кучини сарф этган.

Ҳазрати Шуайб алайҳиссалом умрининг сўнгги кунларини ўтказиш учун 
ўзларига иймон келтирган кишилар билан бирга Маккага ҳижрат қилганлар. 
Ўша ерда вафот топганлар ва Каъбайи Муаззамада, Олтинолуқнинг остида, 
яъни Хотимга дафн қилинганлар. 

Алайҳиссалом!..



Ҳазрати Шуайб алайҳиссалом

Аҳмоқ Фиръавнни Қизил дннгиз гирдобларида 
йўқ қилган мўъжизали, асоли 

ҲАЗРАТИ МУСО 
алайҳиссалом 

ва 

У кишига ёрдамчи қилинган Солиҳ биродари 

ҲАЗРАТИ ҲОРУН 
алайҳиссалом

Ҳазрати Мусо алайҳиссалом “улул-ази” пайғамбарларнинг учинчиси 
ҳисобланадилар. Яъқуб алайҳиссалом наслидан келадилар. Бану Исроил пай-
ғамбари. Қуръони каримда исмлари энг кўп зикр қилинган пайғамбар санала-
дилар. Хар хил оятларда, турли василалар билан юз ўттиз олти дафъа исмлари 
зикр қилинмоқда.

Мусо алайҳиссалом билан Ҳорун алайҳиссалом ака-укадирлар.

Ҳазрати Юсуф алайҳиссаломни юртининг молия нозири (хазина вазири) 
қилган Миср фиръавнларидан Раййон ибн Малик мўмин эди. Ундан кейин 
Қобус фиръавн бўлди. Бу киши Юсуф алайҳиссаломга иймон келтирмади, 
лекин у кишини вазифасидан четлаштирмади. Кейин келган фиръавнлар эса 
Бану Исроилга қиймат бермадилар.

Юсуф алайҳиссаломдан кейин Исроилўғиллари Мисрда қолди. Улар 
Юсуф, Яъқуб, Исҳоқ ва Иброҳим алайҳимуссаламнинг динларига тобе эди-
лар. Мисрнинг эски маҳаллий аҳолиси бўлган Қиптийлар эса бутпараст эди. 
Юлдузларга ва бутларга сиғинардилар. Бану Исроил қавмини хору хақир 
кўрардилар. Фиръавнлари ғаддор (қаҳрли) ва золим эди. Бани Исроилнинг 
кўпайишидан хавотирланардилар. Чунки Сиптий дейиладиган Бани Исроил 
қавми кўпайса, иқтидор уларнинг қўлига ўтиши мумкин эди.

Бу ҳолатда ортиқ тоқати тоқ бўлган Киптийлар фиръавнлари бошчили-
гида Сиптийларга зулм ва азият етказа бошладилар. Борган сари уларнинг 
зулмига чидаёлмаган Сиптийлар эса бу ҳолатдан чарчаб, безиб кетдилар. Бу 
ерда энди уларнинг ижтимоий ва сиёсий ҳақлари мутлақо емирилганди. Яъқуб 
алайҳиссаломнинг юрти Каънон диёрига кетадиган бўлдилар. Лекин негадир 

бунга муваффақ бўлолмадилар. Чунки Фиръавн уларни пирамида қуришдек 
оғир ишларда ишлатар ва шунинг учун қўйиб юборишни хоҳламасди.

Ўн икки қабила бўлган исроилўғилларининг ҳар бири Яъқуб алайҳисса-
ломнинг ўғилларидан бирига тобе эди. Фиръавн машаққатли шартларда ишла-
тар, зулм қилар ва давомли босим остида тутарди. Ишлай олмайдиганларга 
оғир солиқлар солар, қуёш ботмасдан солиғини тўлай олмаганларни қўллари-
ни боғлаб, бир ой давомида шундай ташлаб қўярди. Фиръавннинг бу зулмлари 
ояти карималарда шундай марҳамат қилинади: 

 إِنَّ فِرْعَوْنَ عَلَ فِي الْرَْضِ وَجَعَلَ أهَْلَهَا شِيَعًا يَسْتَضْعِفُ طَائِفَةً 
مِنْهُمْ يذَُبِّحُ أبَْنَاءَهُمْ وَيَسْتَحْيِي نِسَاءَهُمْ إِنَّهُ كَانَ مِنَ الْمُفْسِدِينَ

Албатта, Фиръавн ер юзида баланд кетди. Унинг аҳолисини бўлиб 
ташлади. Улардан бир тоифасини эзар, ўғилларини сўйиб, қизларини 
тирик қолдирарди. Албатта, у бузғунчилардан бўлган эди. (“Қасос” сураси, 
4-оят),

إِنَّ فِرْعَوْنَ وَهَامَانَ وَجُنوُدَهُمَا كَانوُا خَاطِئِينَ
...Албатта, Фиръавн, Ҳомон ва икковининг лашкарлари хатокорлар-

дан бўлган эдилар. (“Қасос” сураси, 8-оят)

Бу зулм ва буҳрон даврида Ҳақ таоло Мусо алайҳиссаломни юборди: 

ةً وَنَجْعَلَهُمُ الْوَارِثِينَ.  وَنرُِيدُ أنَْ نَمُنَّ عَلَى الَّذِينَ اسْتُضْعِفُوا فِي الْرَْضِ وَنَجْعَلَهُمْ أئَِمَّ
نَ لَهُمْ فِي الْرَْضِ وَنرُِيَ فِرْعَوْنَ وَهَامَانَ وَجُنوُدَهُمَا مِنْهُمْ مَا كَانوُا يَحْذَرُونَ  وَنمَُكِّ

Биз эса ер юзида хўрланганларга беминнат неъмат беришни, улар-
ни пешво қилишни, уларни ворислар қилишни… ва ер юзида уларга 
имкон беришни, Фиръавн, Ҳомон ва икковининг лашкарларига улардан 
қўрққан нарсаларини кўрсатишни истаймиз. (“Қасос” сураси, 5-6-оят)

Фиръавнни қўрқитган туш

Фиръан бир кеча тушида Байтул Мақдимдан бир олов чиқиб, Киптий-
ларнинг уйини ёққанини, фақат исроилўғилларига зарар етмаганини кўрди. 
Тушни таъбир қилдирди. Таъбирчилар золим Фиръавнга дедиларки:

– Бану Исроилдан бир бола чиқади ва сенинг салтанатингни қулатади! 

Шундан кейин Фиръавн исроилўғилларидан туғиладиган бутун ўғил 
болаларни ўлдиришни буюрди.

Қамишдан ҳар хил асбоблар ясаб, кўзи ёрадиган аёлларнинг қорнига ваҳ-
шийларча азият етказиш билан уларни вақтидан олдин туғишига сабаб бўлар-
дилар. Агар бола ўғил бўлса, дарҳол уни бўғизлардилар.

Ривоятларга кўра, Фиръавнни бундай чиркин ва ёмон ишга бошлаган 
бошқа бир сабаб қуйидагича эди:

Исроилўғиллари ўзаро ҳазрати Иброҳимнинг зурриётидан бир пайғам-
барнинг келишини ва Миср малиги (Фиръавннинг) ҳалокати унинг қўлидан 
келишини айтиб юрардилар. Бунинг сабаби эса ҳазрати Иброҳимнинг аёл-
лари Сора Онамиз ва Фиръавн орасида бўлиб ўтган ҳодиса эди. Фиръавн у 
кишига ёмонлик қилмоқчи эди, лекин Аллоҳ таоло у кишини асраган эди. 
Шунинг учун Ҳақ субҳонаҳу ва таоло Иброҳим алайҳиссалом наслидан бўл-
ган Исроилўғилларини Фиръавннинг зулмидан халос қилар эди. Бу хушхабар 
исроилўғиллари орасида машҳур бўлган эди. Киптийлар ҳам ҳатто бу хабарни 
тилга ола бошладилар. Вазият Фиръавнга билдирилганди, аъёнлари билан 
гаплашиб, янги туғилган ўғил бола чақалоқларни ўлдиришни буюрди. Мақ-
сади – ўзини ҳалок қилиши мумкин бўлган боланинг улғайишига тўсқинлик 
қилиш. Лекин бу ваҳшиёна тадбири илоҳий тақдирни ўзгартиролмасди.

Шу пайтларда ҳазрати Яъқубнинг наслидан бўлган Имрон ўғли ҳазрати 
Мусо дунёга келди. Доялардан бири ҳазрати Мусонинг яқин қариндошлари-
дан эди. Мусо туғилганида унинг пешонасида порлаган нурни кўрди. Ҳайрат 
ва даҳшат ичида қолди.

Туғруқдан кейин доялар ташқарига чиққанди, Фиръавннинг одамлари 
ичкарига кирди. Ўша пайтда Мусо алайҳиссаломнинг онаси ҳаяжон ва саро-
симада болани тандир ичига қўйди. Аскарлар чиқиб кетганидан кейин даҳ-
шатли хавотир билан апил-тапил тандирни очди. Бир қараса, фарзанди худди 
ҳазрати Иброҳим алайҳиссаломдек оловнинг ўртасида соғ-саломат турарди. 
Уни дарҳол қучоғига олди, бениҳоя севинди ва Ҳақ субҳонаҳу ва таолога 
шукр қилди. Кейинчалик унга Аллоҳдан бир илҳом келди: боласини эмизиши, 
хавфли пайтларда Нил дарёсига ташлаши буюрилди ва фарзанди унга қайтиб 
берилиши, у буюк пайғамбар бўлиши хушхабари кўнглига тушди. Жумладан, 
бу ҳолат ояти каримада шундай марҳамат қилинади: 

 وَأوَْحَيْنَا إِلَى أمُِّ مُوسَى أنَْ أرَْضِعِيهِ فَإِذَا خِفْتِ عَلَيْهِ فَألَْقِيهِ فِي الْيَمِّ 
وهُ إِلَيْكِ وَجَاعِلُوهُ مِنَ الْمُرْسَلِينَ وَلَ تَخَافِي وَلَ تَحْزَنِي إِنَّا رَادُّ

Ва Мусонинг онасига: “Уни эмизавер. Бас, қўрққан чоғингда уни 
дарёга ташла, қўрқма, маҳзун бўлма, Биз, албатта, уни сенга қайтарувчи-
миз ва уни расуллардан қилувчимиз”, – деб ваҳий қилдик. (“Қасос” сураси, 
7-оят)

Шундан кейин Мусо алайҳиссаломнинг оналари дурадгор устанинг ёнига 
югуриб, бир сандиқ ясаттирди. Мусо алайҳиссаломни ичига қўйиб, Нил дарё-
си бўйида қолдирди. 

Сандиқ ясаган уста гап нимадалигини пайқаганди. Дарҳол Фиръавннинг 
ёнига бориб, шикоят қилмоқчи бўлди. Бироқ тили тутулиб қолди ва ҳеч нарса 
деёлмади.

Алалоқибат Фиръавннинг одамлари уни қувиб юбордилар. 

Сандиқ Нилдан оқиб, сарой ҳовлисига келди. Жориялар уни олиб Осиё 
онамизга келтирдилар.

Ҳазрати Мусо Фиръавннинг саройида

Юсуф алайҳиссаломга иймон келтирган Миср Малиги Раййон ибн 
Волид наслидан келган Осиё Фиръавннинг хотини эди. Сандиқда олиб келин-
ган Мусони кўриб, кўнглида унга улкан муҳаббат пайдо бўлди. Бола ниҳоятда 
чиройли эди. Уни қучоғига олиб, бағрига босди. Кейин Фиръавннинг ёнига 
олиб борди ва шундай деди:

– Бу бизнинг боламиз бўлади, келажакда бизга кўп ёрдам беради. Бизни 
ҳимоя қилади, бунга зарар берма! Бу иккимизнинг ҳам яхшигина боламиз бўл-
син! – деган гаплари уни кўндиришга муваффақ бўлди. 

تُ عَيْنٍ لِي وَلَكَ لَ تَقْتُلُوهُ عَسَى   وَقَالَتِ امْرَأتَُ فِرْعَوْنَ قُرَّ
أنَْ يَنْفَعَنَا أوَْ نَتَّخِذَهُ وَلَدًا وَهُمْ لَ يَشْعُرُونَ

Фиръавннинг хотини: “(Бу бола) мен учун ҳам, сен учун ҳам кўз 
қувончидир. Уни ўлдирманглар. Шоядки, у бизга фойда берса ёки уни 
бола қилиб олсак”, – деди. Ҳолбуки, улар сезмас эдилар. (“Қасос” сураси, 
9-оят)

Ҳазрати Мусога эмизадиган она қидирилди. Лекин бола ҳеч бир онани 
эммади. Мусо алайҳиссаломнинг опалари Марям онасининг сут эмизадиган 
она бўлиши мумкинлигини хабар берди. Чунки:

مْنَا عَلَيْهِ الْمَرَاضِعَ  يهِ فَبَصُرَتْ بِهِ عَنْ جُنبٍُ وَهُمْ لَ يَشْعُرُونَ. وَحَرَّ وَقَالَتْ لِخُْتِهِ قُصِّ
مِنْ قَبْلُ فَقَالَتْ هَلْ أدَُلُّكُمْ عَلَى أهَْلِ بَيْتٍ يَكْفُلُونَهُ لَكُمْ وَهُمْ لَهُ نَاصِحُونَ 
У (она) у(Мусо)нинг опасига: “Изидан бор”, – деди. Бас, уни бир чет-

дан кузатди. Ҳолбуки, улар сезмас эдилар. Ва бундан олдин унга эмизув-
чиларни ҳаром қилган эдик. Бас, (опаси): “Мен сизларга уни сиз учун 

кафилликка оладиган ва унга насиҳатгўй бўлувчи хонадон аҳлини айтиб 
берайми?” – деди. (“Қасос” сураси, 11-12-оятлар)

Опасининг таклифини қабул қилдилар:

ِ حَقٌّ وَلَكِنَّ أكَْثَرَهُمْ لَ يَعْلَمُونَ هِ كَيْ تَقَرَّ عَيْنهَُا وَلَ تَحْزَنَ وَلِتَعْلَمَ أنََّ وَعْدَ اللَّ فَرَدَدْنَاهُ إِلَى أمُِّ

Бас, Биз уни онасига кўзи қувончга тўлиши, хафа бўлмаслиги ва 
албатта, Аллоҳнинг ваъдаси ҳақ эканини билиши учун қайтардик. Лекин 
уларнинг кўплари буни билмаслар. (“Қасос” сураси, 13-оятлар)

Мусо алайҳиссаломнинг оналари Осиё онамизнинг Мусони эмизиш ҳақи-
даги талабини бошқалар шубҳаланмаслиги учун дарҳол қабул қилмади. Чунки 
бу оятдаги ваъда муҳаққақ рўёбга чиқишини биларди:

– Менинг Ҳорун деган бир ўғлим бор!103 Шундай қабул қилсангизлар эми-
заман, акс ҳолда эмизмайман! – деди. 

Шундай қилиб унинг Мусонинг онаси эканини ҳеч ким билмади ва Мусо-
ни пул эвазига эмизишини буюрдилар.

Фиръавн билан хотини ҳазрати Мусони фарзанликка олмоқчи бўлгани-
да унинг ўз тамойилларига кўра тарбиялаб, ўзларининг йўлидан юрадиган 
бўлиб етишишини ўйлагандилар. Фақат инсон ҳаётининг ривожланишида 
икки муҳим омил мавжуд – Варосат ва тарбия… Одамзод баъзан варосат-
нинг, баъзан тарбиянинг, баъзида эса иккисининг ҳам таъсири остида қолади. 
Чунончи, бу ҳақиқат ояти каримада “Улар бу ишнинг оқибатини сезмасди-
лар!” тарзида нозик бир услуб билан ифода этилмоқда.

Фиръавн ҳазрати Мусони топиб, ўлдириш мақсадида бир ривоятга кўра 
70 000, бошқа бир ривоятга кўра 100 000дан ортиқ бегуноҳни қатл қилганди.104 

Муҳиддин Ибн Арабий қуддусса сирруҳ “Фусусул Ҳикам” деган асарида 
бу ҳодисанинг ҳикматли жиҳатини шундай марҳамат қилади:

“Фиръавннинг келиши кутилаётган ҳазрати Мусони йўқ қилиш учун қатл 
қилган болаларининг ҳаммаси, ҳазрати Мусога ҳаётида ёрдамга ошиқиш, 
унинг руҳониятини кучли қилиш учун ўлдириларди. Чунки Фиръавн ва Фиръавн 

103. Фиръавн Исроилўғилларини қул сифатида фойдалангани ва оғир ишларда улардан истеъфодада бўлгани 
учун янги туғилган ўғил болаларни бир йили ўлдирар, бир йили ўлдирмасди. Ҳорун алайҳиссалом 
ўлдирмаган йили дунёга келгандилар.

104. Руҳул-Баён, I, 371, (Ал-Бақара, 49 тафсирида).

оиласи Мусони ҳали билмасалар ҳам, Ҳақ таоло биларди. Албатта уларнинг 
ҳар биридан олинган ҳаёт Мусога тегишли бўларди. Зеро, мақсад ҳам шу 
эди”.105

Чунончи, Ҳақ субҳонаҳу ва таоло ҳазрати Мусони душманининг саройи-
да етиштиради, у эса бир куни Фиръавннинг тахти ва салтанатини ҳақ билан 
яксон қилиши керак эди. Чунки пайғамбарлар Аллоҳнинг махсус тарбия ва 
муҳофазаси остида бўладилар.

Жаноби Пайғамбар алайҳиссалом ҳам бир ҳадиси шарифларида шундай 
марҳамат қилганлар:

“Мени Роббим тарбия қилди ва тарбиямни гўзал қилди”. (Суютий, 
ал-Жомеъус Сағир, I, 12)

Мусо алайҳиссаломнинг онаси уни Фиръавннинг саройида эмиза бошла-
ди. Лекин вазир Ҳомон бу ҳолатдан шубҳаланди ва:

– Бу бола сеникими? Чунки сендан бошқа ҳеч бир онанинг сутини эмма-
ди, фақат сенинг сутингни эмди! – деди.

Мусо алайҳиссаломнинг онаси эса:

– Негадир ҳамма болалар мени яхши кўради, мен ҳам уларни яхши кўра-
ман, – деган сўзлар билан Ҳомонни ишонтиришга уринди.

Натижада, унга маош тайинлайдилар ва олтин зебу зийнатлар билан илти-
фот кўрсатдилар. Бу Аллоҳнинг буюк лутфи эди. Чунончи, Ҳақ субҳонаҳу ва 
таоло шундай марҳамат қилади:

إِنْ كَادَتْ لَتُبْدِي بِهِ لَوْلَ أنَْ رَبَطْنَا عَلَى قَلْبِهَا لِتَكُونَ مِنَ الْمُؤْمِنِينَ
...Мўминлардан бўлиши учун қалбини мустаҳкам боғламаганимизда, 

уни билдириб қўйишига сал қолди. (“Қасос” сураси, 10-оят)



Осиё онамиз Мусони соғинганларида сут онаси билан бирга чақалоқни 
саройга олиб келар, ҳадялар билан кутиб олардилар. Бир куни Мусони Фиръ-
авннинг хонасига олиб бордилар. Фиръавн уни қучоғига олди. Мусо Фиръав-
ннинг соқолидан қаттиқ тортқилаб қил узиб олди ва бир шапалоқ туширди ва 
Фиръавннинг қўлидан қамчинни олиб уни урди. Фиръавн ғазабланди:

– Бу мен излаган душман! – деди ва Мусонинг қатл қилинишига ҳукм 
берди:

Осиё онамиз дарҳол югуриб келди:

105. Қаранг: “ФусусулҲикам” таржима ва шарҳи, IV, 126.

– Бола-ку у, ақли етмайди… Уни синаб кўрайлик. Бир товоққа ёқут ёки 
олмос, бир товоққа чўғ солайлик. Агар Мусо ёқути олса ақлли, чўғни олса 
боладир!” Фиръавн қабул қилди. Жавоҳир ва чўғ тўлдирилган икки товоқ 
олиб келиб, Мусонинг олдига қўйдирди. Мусо алайҳиссалом қўлини жавоҳир 
тўлирилган товоққа яқинлаштиргандилар, Аллоҳнинг амри билан Жаброил 
алайҳиссалом аралашдилар ва қўлини итардилар. Мусо олов чўғини олди ва 
оғзига солди, тили куйиб чучук тилда гапирадиган бўлиб қолди. Бу ҳолат Тур 
тоғида дуо қилган пайтигача давом этди.

Бу ҳолатни кўрган Фиръавн:

– Ҳа, болалик қилиб қўйибди! – деди ва Мусони кечирди. Яна саройда 
олиб қолди.



Аллоҳ таоло Мусо алайҳиссаломни атрофидаги барча одамларга севдир-
ди:

ةً مِنِّي وَلِتُصْنَعَ عَلَى عَيْنِي وَألَْقَيْتُ عَلَيْكَ مَحَبَّ
...Ва сенга Ўзимдан муҳаббат солдим. Кўз ўнгимда тарбияланишинг 

учун. (“Тоҳа” сураси, 39-оят)

Бу илоҳий лутф сабабли Мусони кўрган ҳар бир кишининг кўнглида унга 
нисбатан меҳр уйғонарди. Ниҳоят, у кишига пайғамбарлик берилди:

هُ وَاسْتَوَى آتَيْنَاهُ حُكْمًا وَعِلْمًا وَكَذلِكَ نَجْزِي الْمُحْسِنِينَ ا بَلَغَ أشَُدَّ وَلَمَّ
У вояга етганида ва камол топганида, унга ҳикмат ва илм бердик. 

Яхшилик қилувчиларни ана шундай мукофотлармиз. (“Қасос” сураси, 14-оят)

Ояти каримада келган “ ُه  сўзи Мусо алайҳиссаломнинг жисмоний ” اَشُــدَّ
ва руҳий камолга етгани маъносини англатадики, кўпчиликнинг фикрича, бу 
қирқ ёш ҳисобланади. У киши бу ёшга келгунларига қадар Аллоҳ у кишига 
“ҳукм” ва “илм” берган. “Ҳикмат сифатида маъно берилган ҳукм сўзи тафсир-
ларда аксарият ҳолатда “пайғамбарлик” тарзида изоҳланади.

Шундан кейин ҳазрати Мусо алайҳиссалом Фиръавн динининг бузуқ ва 
ботил эканини таблиғ қила бошлаганлар.

Киптийнинг ўлими

Фиръавннинг киптийлардан Фотун деган золим бир новвойи бўларди. 
Бу киши бир кун Сомурий номли бир сиптийни дўппослаётганди. Сомурий 
ҳазрати Мусодан ёрдам сўради. Мусо алайҳиссалом уларни ажратиш учун 

ўртага кирдилар ва Фотунни итариб, уни урдилар. Шунчалик арзимас ҳолатда 
Фотун ерга тушиб жон берди.

Мусо алайҳиссалом бу ҳолатдан қаттиқ қайғурдилар. Зеро, у кишининг 
Фотунни ўлдириш нияти йўқ эди. У киши шунчаки Сомурийни ҳимоя қил-
моқчи бўлганди. Улкан ғам-қайғу билан Ҳақ таолога илтижо қилиб, афв тила-
дилар.

Ояти карималарда бу ҳодиса шундай марҳамат қилинади: 

 وَدَخَلَ الْمَدِينَةَ عَلَى حِينِ غَفْلَةٍ مِنْ أهَْلِهَا فَوَجَدَ فِيهَا رَجُلَيْنِ يَقْتَتِلنَِ 

هِ فَوَكَزَهُ  هِ فَاسْتَغَاثَهُ الَّذِي مِنْ شِيعَتِهِ عَلَى الَّذِي مِنْ عَدُوِّ هذَا مِنْ شِيعَتِهِ وَهذَا مِنْ عَدُوِّ

يْطَانِ إِنَّهُ عَدُوٌّ مُضِلٌّ مُبِينٌ مُوسَى فَقَضَى عَلَيْهِ قَالَ هَـذَا مِنْ عَمَلِ الشَّ
Ва у шаҳарга унинг аҳолиси ғафлатдалигида кирди. Унда урушаётган 

икки кишини кўрди. Буниси ўз гуруҳидан, униси эса душманларидан эди. 
Бас, ўз гуруҳидан бўлган душман бўлганга қарши ундан ёрдам сўради. 
Шунда Мусо уни бир мушт уриб, ўлдириб қўйди. У (Мусо): “Бу шайтон-
нинг ишидир. Албатта, у очиқ-ойдин душман ва йўлдан оздирувчидир”, 
– деди. (“Қасос” сураси, 15-оят)

Ҳазрати Мусо алайҳиссалом ҳамма жойда тавҳид таблиғини бошлаб, 
одамларга ҳақиқатни билдиргани учун Фиръавннинг киптийлари у кишига 
тўсқинлик қиларди. Шунинг учун одамлар уйига кириб олган бир вақтда 
шарга кирган эди. “Бу иш — шайтон иши!” дер экан, ҳазрати Мусонинг 
қилган иши эмас, зотан ўлим жазосига лойиқ бўлган мақтулнинг жиноятига 
ишора қилинганига ишора қилинмоқда. Шу билан бирга, уни ўлдириш учун 
амр олмагани учун ҳазрати Мусонинг бу сўзи билан ўз амалини назарда тут-
гани ҳам ифодаланади. Фақат у кишининг бундай мақсади бўлмаган. Хаёлига 
келмаган оқибатга дуч келгани учун:

حِيمُ.   قَالَ رَبِّ إِنِّي ظَلَمْتُ نَفْسِي فَاغْفِرْ لِي فَغَفَرَ لَهُ إِنَّهُ هُوَ الْغَفُورُ الرَّ

قَالَ رَبِّ بِمَا أنَْعَمْتَ عَلَيَّ فَلَنْ أكَُونَ ظَهِيرًا لِلْمُجْرِمِينَ
У: “Роббим, албатта, мен ўзимга зулм қилдим. Бас, мени мағфират 

қил”, – деди. Шунда У Зот уни мағфират қилди. Албатта, Унинг Ўзи 
ўта мағфиратлидир, ўта раҳмлидир. У: “Роббим, менга берган неъма-
тинг ҳаққи-ҳурмати, ҳаргиз жиноятчиларга ёрдамчи бўлмасман”, – деди. 
(“Қасос” сураси, 16-17-оят)

Бу орада киптийлар Фиръавнга ўлган киптийнинг қотилини топиш учун 
шикоят қилдилар. Фиръавн ким ўлдиргани хусусида гувоҳ талаб қилди. Ҳеч 
қандай гувоҳ келтиролмадилар. Шундан кейин Фиръавн изланаётган киши-
нинг топилиши учун шаҳардан ташқарига чиқди.

Эртаси куни ҳазрати Мусо ўша сиптийни бошқа бир киптий билан тор-
тишаётганини кўрди. Сиптий Мусо алайҳиссаломдан яна ёрдам сўради. Мусо 
эса:

“Сен туфайли нафсимга зулм қилдим!” деди.

Бу гапни эшитган у ердаги киптий дарҳол Фиръавннинг ёнига югурди ва 
ҳазрати Мусодан шикоят қилиб:

– Сизнинг новвойингиз Фотуннинг қотили Мусо! – деди.

Фиръавн қасос олишга қарор қилди.106 Буни Фиръавннинг амакисининг 
ўғли яширинча Мусо алайҳиссаломга хабар берди. Чунки у ҳазрати Мусога 
иймон келтирганлардан эди.

Ҳазрати Мусо алайҳиссаломнинг киптийни ўлдириб, Роббисига афв тилаб 
ёлворганидан кейинги ҳолат ояти карималарда шундай марҳамат қилинади:

 فَأصَْبَحَ فِي الْمَدِينَةِ خَائِفًا يَتَرَقَّبُ فَإِذَا الَّذِي اسْتَنْصَرَهُ بِالْمَْسِ 

ا أنَْ أرََادَ أنَْ يَبْطِشَ بِالَّذِي هُوَ عَدُوٌّ  يَسْتَصْرِخُهُ قَالَ لَهُ مُوسَى إِنَّكَ لَغَوِيٌّ مُبِينٌ. فَلَمَّ

لَهُمَا قَالَ يَا مُوسَى أتَُرِيدُ أنَْ تَقْتُلَنِي كَمَا قَتَلْتَ نَفْسًا بِالْمَْسِ إِنْ تُرِيدُ إِلَّ أنَْ تَكُونَ 

ارًا فِي الْرَْضِ وَمَا تُرِيدُ أنَْ تَكُونَ مِنَ الْمُصْلِحِينَ. جَبَّ
Бас, у эрталаб шаҳарда қўрққан ҳолида, аланглаб кетаётган эди, бир-

дан, кеча ундан ёрдам сўраган яна ёрдам сўраб, қичқириб қолди. Мусо 
унга: “Албатта, сен очиқ-ойдин гумроҳсан!” – деди. Икковларига душман 
бўлганни тутмоқни ирода қилганида, у: “Эй Мусо, кеча бир жонни ўлдир-
ганинг каби, мени ҳам ўлдирмоқчимисан?! Сен ер юзида фақат жабрчи 
бўлишни истарсан ва ислоҳ қилувчилардан бўлишни истамассан”, – деди. 
(“Қасос” сураси, 18-19-оят)

Бу аснода:

106. Фахри Розининг баёнига кўра, Мусо алайҳиссалом киптийни ўлдиришга қасд қилмаганди. Бошқа 
томондан эса киптий мушрик эди. Шу сабабдан қасос олиш шарт эмас эди. Айни пайтда бу ҳодиса 
бехосдан содир бўлгани учун ҳам қасос ҳақида гап ҳам бўлиши мумкин эмасди.

وَجَاءَ رَجُلٌ مِنْ أقَْصَى الْمَدِينَةِ يَسْعَى قَالَ يَا مُوسَى إِنَّ الْمَلَأَ يَأْتَمِرُونَ بِكَ لِيَقْتُلُوكَ فَاخْرُجْ 
نِي مِنَ الْقَوْمِ الظَّالِمِينَ  إِنِّي لَكَ مِنَ النَّاصِحِينَ. فَخَرَجَ مِنْهَا خَائِفًا يَتَرَقَّبُ قَالَ رَبِّ نَجِّ

Ва шаҳарнинг нариги четидан бир киши шошиб келиб: “Эй Мусо, 
аниқки, аъёнлар сени ўлдириш учун тил бириктирмоқдалар. Бас, чиқиб 
кет! Албатта, мен сенга насиҳат қилувчиларданман”, – деди. Бас, хавфси-
раб, аланглаган ҳолда: “Роббим, менга золим қавмлардан нажот бергин”, 
– деб, у ердан чиқди. (“Қасос” сураси, 20-21-оят)

Мусо алайҳиссалом бу хатти-ҳаракати билан ҳақиқий таваккул қандай 
бўлиши кераклигини намоён қилмоқда. 

Аввал истишора, кейин азм (қарор), сўнгра эса тадбир (амал) ва натижани 
Аллоҳга омонат қилиш (дуо ва ризо). Мана шу ҳақиқий таваккул бўлади!..

Мисрдан Мадянга

Мусо алайҳиссалом вақт йўқотмасдан Мадянга қараб йўлга тушди. Асли-
да, у киши ҳеч қачон шаҳардан ташқарига чиқмаган эди ва қаерга кетишни 
ҳам билмасди. Ҳатто ўзи билан егулик ҳам олмаганди. Аллоҳ таоло Жаброил 
алайҳиссаломни юборди ва у кишига Мадян йўлини кўрсатди. Ўша кезларлар-
да Мадян ва Миср ораси саккиз кунлик масофа эди.

بِيلِ هَ تِلْقَاءَ مَدْيَنَ قَالَ عَسَى رَبِّي أنَْ يَهْدِيَنِي سَوَاءَ السَّ ا تَوَجَّ وَلَمَّ
Мадян томон юзланганида: “Шоядки, Роббим мени тўғри йўлга ҳидо-

ят қилса”, – деди. (“Қасос” сураси, 22-оят)

Мадян халқи ва Мусо алайҳиссалом ўрталарида қариндошлик ришталари 
борлиги ривоят қилинади. Зеро, мадянликлар ҳам ҳазрати Мусо ҳам Иброҳим 
алайҳиссалом наслидан эдилар. Ҳатто Мадян Иброҳим алайҳиссаломнинг 
ўғилларидан бирининг номи эди ва бу шаҳар Фиръавн бошқаруви остида эмас 
эди.

Ниҳоят, Мусо алайҳиссалом Мадянга етиб бордилар. Халқ Мадян қалъа-
сидан подаларини чиқараётганди. Ҳазрати Мусо турган жойда бир сув қудуғи 
бор эди ва қалъадан чиққан қўй, отари унга қараб келаётганди. Кўп ўтмай 
ҳамма қўйини суғориш учун қудуқ атрофига тўпланди. Бироқ икки аёл қўй-
ларини олиб бир четда туриши ва одамлар орасига қўшилмаётгани ҳазрати 
Мусонинг эътиборини жалб қилди. Улардан сўради:

– Сизлар нега турибсизлар? Нима учун жониворларингизни суғормайсиз-
лар?

– Чўпонлар кетмагунча жониворларимизни суғоролмаймиз! – деди аёллар.

Мусо алайҳиссалом яна сўрадилар:

– Ҳеч кимингиз йўқми?

– Қари ва бемадор отамиз бор, – деди аёллар. Шунинг учун қўйларни биз 
суғориб, ўтлатамиз. Эркакларнинг орасига кирмаслик учун улар тарқалгандан 
кейин подаларимизни суғорамиз. Лекин баъзан аввал улар суғоргани учун 
қудуқда сув тугаган бўлади, қўйларимизни суғоролмаймиз!

Ояти каримада шундай марҳамат қилинади:

ةً مِنَ النَّاسِ يَسْقُونَ وَوَجَدَ مِنْ دُونِهِمُ امْرَأتَيْنِ  ا وَرَدَ مَاءَ مَدْيَنَ وَجَدَ عَلَيْهِ أمَُّ وَلَمَّ
عَاءُ وَأبَوُنَا شَيْخٌ كَبِيرٌ تَذُودَانِ قَالَ مَا خَطْبُكُمَا قَالَتَا لَ نَسْقِي حَتَّى يصُْدِرَ الرِّ
Мадян сувига етиб келгач, бир тўп одамларнинг ҳайвонларини суғо-

раётганини кўрди ва улардан бошқа (қўйларини сувдан) қайтараётган 
икки аёлни кўрди. У: “Сизларга не бўлди?” – деди. Улар: “Чўпонлар қай-
тмагунларича, суғора олмаймиз, отамиз эса қари чол”, – дедилар. (“Қасос” 

сураси, 23-оят)

Улар ҳазрати Шуайб алайҳиссаломнинг қизлари Сафура ва Суфайро эди-
лар.

Мусо алайҳиссалом саккиз кундан бери оч бўлишларига қарамай, қудуқ-
дан сув тортдилар ва Сафура ва Суфайронинг жониворларини суғордилар. 
Аёллар миннатдорчилик билдириб у ердан кетдилар.

لِّ فَقَالَ رَبِّ إِنِّي لِمَا أنَْزَلْتَ إِلَيَّ مِنْ خَيْرٍ فَقِيرٌ فَسَقَى لَهُمَا ثمَُّ تَوَلَّى إِلَى الظِّ
Бас, икковларига суғориб берди. Сўнгра сояга қайтди ва: “Роббим, 

албатта, менга нозил қилажагинг ҳар бир яхшиликка муҳтожман”, – 
деди. (“Қасос” сураси, 24-оят)

Мусо алайҳиссалом бир неча кундан бери оч эдилар, ҳеч нарса емаганди-
лар. Бу сўзлари билан Роббисидан таом эҳсон этишини дуо қилиб сўраган эди.

Оятнинг иккинчи жумласида: “Сендан келадиган ҳар яхшиликка 
муҳтожман!” маъноси берилаётир. Шунга кўра, Мусо алайҳиссалом ўзига 
топширилган юксак вазифа ва дунёда фақирликка тушишига ишора қилина-
ётганди. Чунки у киши Фиръавннинг ёнида тўкин-сочинликда эдилар. Лекин 
бу сўзлар шикоят эмас, Ҳақ субҳонаҳу ва таоло ўзига саломатлик бергани ва 
очлигига нажот бериши учун дуо қабилида эди.

Шуайб алайҳиссалом қизларининг подани эрта суғориб қайтганларидан 
ҳайрон бўлдилар ва сабабини сўрадилар. Қизлари эса аввал шаҳарчада ҳеч 
қачон кўрмаган бир солиҳ киши уларга ёрдам берганини айтишди.

Шуайб алайҳиссалом ҳазрати Мусони ёнларига чақиргани

Шуайб алайҳиссалом Мусо алайҳиссаломни ёнларига чақиртирдилар ва 
ким эканлигини сўради:

Мусо алайҳиссалом:

– Мен Яъқуб алайҳиссалом наслидан Имрон ўғли Мусоман, – деди ва 
бошидан ўтганларни айтиб берди.

Шуайб алайҳиссалом:

– Қўрқма! Бу ерда Фиръавннинг ҳукми ўтмайди! – деди.

Ояти каримада шундай марҳамат қилинади:

فَجَاءَتْهُ إِحْدَيهُمَا تَمْشِي عَلَى اسْتِحْيَاءٍ قَالَتْ إِنَّ أبَِي يَدْعُوكَ لِيَجْزِيَكَ أجَْرَ مَا سَقَيْتَ 
ا جَاءَهُ وَقَصَّ عَلَيْهِ الْقَصَصَ قَالَ لَ تَخَفْ نَجَوْتَ مِنَ الْقَوْمِ الظَّالِمِينَ لَنَا فَلَمَّ
Бас, икковларидан бири ҳаё билан юриб келиб: “Отам сенга бизлар-

га суғориб берганингнинг ҳақини тўлаш учун сени чақирмоқда”, – деди. 
Унга келганида ва қиссани айтиб берганида, у: “Қўрқма, золим қавмлар-
дан нажот топдинг”, – деди. (“Қасос” сураси, 25-оят)

Шуайб алайҳиссалом таом тортиқ қилди. Ҳазрати Мусо қаттиқ оч 
бўлишларига қарамай, таомланишда тараддудландилар. Шуайб алайҳиссалом 
сабабини сўраганди, Мусо алайҳиссалом:

– Биз шундай бир оиламизки, бутун дунёни берсалар бир охират амалига 
алмаштирмаймиз! Мен овқат учун эмас, Аллоҳ розилиги учун ёрдам қилган-
дим! – деди.

Шуайб алайҳиссалом бу жавобдан ниҳоятда мамнун бўлдилар ва:

– Бу тортиғимиз ёрдам берганинг учун эмас, меҳмонимиз бўлганинг учун. 
Қани ол, е! – деди.

Шундан кейин қаттиқ ҳориган ва очиққан ҳазрати Мусо алайҳиссалом 
таомни еди ва уйқуга кетди.

Сафур отасидан бу кишини ёлланма ишчи қилиб олишни тавсия қилди:

قَالَتْ إِحْدَيهُمَا يَا أبََتِ اسْتَأْجِرْهُ إِنَّ خَيْرَ مَنِ اسْتَأْجَرْتَ الْقَوِيُّ الْمَِينُ

Иккисидан бири: “Эй отажон, уни ишга ёллаб ол. Чунки ишга ёлла-
надиган энг яхши кимса кучли ва ишончли кимсадир”, – деди. (“Қасос” 
сураси, 26-оят)

Ва яна шундай деди:

– Бу хислатлар эса мана шу кишида бор. Чунки у бизнинг юзимизга ҳам 
боқмади. Йўлда ҳам биздан жуда орқада юрди. Бундан келиб чиқадики, у 
ниҳоятда ишончли кишидир!

Бу ерда бирор вазифа топширилаётган кишида бўиши керак бўлган хусу-
сиятлар ниҳоятда чиройли ўрнак қилиб келтирилган:

1. Лаёқат – ишини билиш ва шу билан бирга, ўша ишни бажара олишдек 
кучга эга бўлиш.

2. Омонат – ростгўй ва ишончли киши бўлиш.



“Ароиси Мажолис” деган китобда нақл қилинган бир ривоятда шундай 
зикр қилинади:

“Фаросат жиҳатдан аёлларнинг энг афзали икки нафардир. Икки нафари 
ҳазрати Мусо ҳақидаги ташхисларида фаросат билан исобат этганлар:

Бири – Фиръавннинг хотини Осиё. (У киши Мусо бир сандиқ ичида 
саройга келтирилганида, кўнгли унга майл қилиб, Фиръавнга олиб борган ва:) 

– Бу бола мен ва сен учун кўз нури, кўз ойдинлиги бўлсин! Уни ўлдирма! 
– деганди.

Иккинчиси эса Шуайб алайҳиссаломнинг қизи. (У эса): 

– Отажон! Қўйларимизни ўтлатиш учун у одамни ҳақ бериб, ёлла! У 
ёллайдиган кишиларнинг энг яхшиси, кучли ва ишончлисидир! – деганди”.

Расулуллоҳ соллаллоҳу алайҳи васаллам шундай марҳамат қилганлар:

“…Шуайб алайҳиссалом қизларига:

– Қизим унинг кучли эканини қаердан билдинг? – дея сўрадилар. 
Қизлари эса:

– Оғир харсанг тошни олиб, қудуқ устига қўйди, – деди.

Шуайб алайҳиссалом:

– Ишончли эканини қаердан билдинг? – дегандилар, қизлари:

– Уни сизнинг номингиздан даъват қилиб, бу ерга олиб келаётгани-
мизда менга:



446 Набийлар Силсиласи

“Ортимдан юр, олдиндан юрма!” деган сўзларидан унинг ишончли 
киши эканини англадим! – дея жавоб берди. (Ҳайсамий, VIII, 203-204)

Фаросат – солиҳ мўминларда бўладиган ўткир сезги, кошиф ҳолатдир. 
Яъни оқиллик, закийлик ва сезиш дейиладиган фаросат қалбда рўй берадиган 
маънавий идрок қобилияти ҳисобланади.

Ҳазрати Усмон розияллоҳу анҳу кўзи ҳаромга тўлган бир кишини кўриб 
қоладилар ва унга шундай дедилар:

– Кўзингни ҳаромдан асра!

– Эй халифа! Кўзимнинг ҳаромга қараганини сиз қаердан билдингиз?! – 
дея сўраганди, Ҳазрати Усмон розияллоҳу анҳу:

– Мўминнинг фаросатидан қўрқинг! Чунки у Аллоҳнинг нури билан 
қарайди!” (Термизий, Тафсир, 15) ҳадисини ўқиганлар.

Шунингдек, Абу Ханифа ҳазратлари таҳорат олаётган бир йигитни кўр-
ганлар ва унга:

– Мана бундай, ана ундай хатоларни қилма! – деганлар.

Йигит ҳайрон бўлиб Ҳазрати Имомга:

– Эй имом! Бу хатоларга йўл қўйганимни қаердан биласиз? – дея сўраган. 
Абу Ханифа ҳазратлари эса:

– Таҳорат қилаётган аъзоларингдан тўкилаётган сувлардан билдим! – дея 
марҳамат қилганлар.

Ҳазрати Хадича, ҳазрати Оиша ва ҳазрати Фотима розияллоҳу анҳунна 
ҳам фаросат соҳибаси бўлган оналаримиз эдилар.

Хадича онамиз моли ва жонини Расулуллоҳ соллаллоҳу алайҳи васаллам 
учун фидо қилган ва У кишини илк бор тасдиқлаган мўмина рутбасига ноил 
бўлганлар. Ҳазрати Оиша онамиз эса Расулуллоҳни англаш қувватига, Ул зоти 
муборак соллаллоҳу алайҳи васалламни мукаммал тарзида идрок этиш қоби-
лиятига ва хулқи пайғамбарий тимсолидаги терак бир ҳиссиёт ва хусусият 
соҳиби эдилар. Фотима онамизда ҳам оталарида акс этган марҳамат, шафқат 
ва тақво ҳолати бор эди. Бу билан бир томондан ҳаммаларининг муштарак 
сифатлари борлигига қарамай, бошқа тарафдан айро-айро ва ноёб ҳоли тажал-
лийлари учрарди.

Фаросатнинг шарти – ҳалол луқма ейиш ва қалбий ҳаётни инкишоф 
эттирмоқдир.

Воситий розияллоҳу анҳу шундай марҳамат қилади:



447Ҳазрати Мусо ва Ҳазрати Ҳорун алайҳимассалом

“Фаросат қалбда порлаган нур жоласидир. Қалбда ўрнашган маъри-
фатдир, (яъни Ҳақ субҳонаҳу ва таолони қалбан топа олиш, қалбан идрок 
эта олиш ва Унга яқинлаша олишдир). Бу маърифат билан ғайб сирлари аён 
бўлади…”

Мавлоно ҳазратлари қуддуса сирруҳ “Маснавий”ларида маърифат 
сирига шу тарзда изоҳ келтирадилар:

“Ақл – дунёвий ишларда муваффақиятли бўлишига қарамай, моҳиятни 
қамраш, ҳақиқатга, илоҳий асрорга, яъни маърифатуллоҳга восил бўлишда 
озлик қилади. Бу қутлуғ сафар учун бир восита керак бўлади. У эса кўнгилдир, 
ишқ, важддир, истиқроқ (тасаввуф ҳолатларига ғарқ бўлиш)дир. Ақл Муста-
фога қурбон бўлсин!”

Авлиёуллоҳлардан Абдулхолиқ Ғиждувоний ҳазратларининг суҳбатла-
рига келган хорижий бир йигит:

– “Мўминнинг фаросатидан қўрқинглар! Чунки у Аллоҳнинг нури билан 
қарайди!” (Термизий, Тафсир, 15) ҳадисининг сири нимада? – дея сўради.

Абдулхолиқ Ғиждувоний ҳазратлари унга жавобан:

– Белингдаги зуннорни чиқар! (Насронийлар таққан куфр аломатини еч!) 
ва Ислом бўлгин!.. – дедилар.

Бу фаросат тўла кароматдан кейин йигит Пирнинг олдида калимаи шаҳо-
дат келтирди ва мусулмон бўлди.

Ҳазрати Ғиждувоний атрофидагиларга қараб:

– Биз ҳам қалбларимиздаги зуннорни чиқарайлик! – дея марҳамат қилди-
лар.

Қалблардаги зуннор — кибр, ғурур, ҳасад, бахиллик ва ҳасадгўйлик каби 
кўнгилга кирган ёмон хулқлардир.

Мусо алайҳиссаломнинг Сафурага уйланишлари

Шуайб алайҳиссалом Ҳазрати Мусони яхши кўриб қолгандилар. У киши-
ни ўзи билан олиб қолишни хоҳлардилар. Бир чора ўйлаб топдилар. Ва қизи 
Сафура билан никоҳланишни таклиф қилдилар. Мусо алайҳиссалом бу қандай 
бўлишини сўрагандилар, Шуайб алайҳиссалом саккиз йил қўйларини боқиш 
шарти билан қизларига уйлана олишларини айтдилар. Лекин ўн йил боқса 
яна яхши бўлишини таъкидладилар. Мақсадлари – ҳазрати Мусони кўпроқ 
муддат ёнларида бўлиши эди. Бу суҳбат Қуръони каримда шундай марҳамат 
қилинган:

ُ عَلَى مَا نَقُولُ وَكِيلٌ قَالَ ذلِكَ بَيْنِي وَبَيْنَكَ أيََّمَا الْجََلَيْنِ قَضَيْتُ فَلَ عُدْوَانَ عَلَيَّ وَاللَّ
У (Мусо): “Бу сен билан менинг орамиздадир. Икки муддатдан қай 

бирини адо қилсам ҳам, менга тажовуз қилинмас. Айтаётган нарсамизга 
Аллоҳ вакилдир”, – деди. (“Қасос” сураси, 28-оят)

Бу ояти каримада ижтимоий ҳаётда кўп бор дуч келинадиган бир масалага 
диққат қаратилади. Одамларнинг энг ишончлиси бўлган икки пайғамбар ҳам 
бир иш борасида келишар эканлар, олдинда дуч келишлари мумкин бўлган 
эҳтимолий вазиятларни ўртага қўйиб, бошдан ҳамма нарсани очиқ-ойдин 
гаплашиб, қарор қилганлар. Энг охирида Аллоҳга таваккул қилганлар ва Уни 
бу келишувга гувоҳ тутганлар.

Чунончи, келишганлари ҳолатда Мусо алайҳиссалом Шуайб алайҳисса-
ломнинг қўйларини боқиш билан хизматни бошладилар.

Ривоят қилинишича, Мусо алайҳиссалом қўй боққанларида бирорта 
жониворни бир қамчи урмас, азият етказмас, уларни оч қолдирмасдилар. 
Аллоҳ таоло у кишини Исроилўғилларига пайғамбар қилиб юборди, у киши 
билан гаплашди. Мусо алайҳиссалом пайғамбарликдан кейин ҳам чўпонликда 
давом этдилар ва халқларини бир неча ёмонликлардан асрадилар.

Аллоҳнинг яратганларига меҳр-шафқат билан муносабатда бўлмайдиган 
Аллоҳ дўсти йўқ. Кимки Унинг маълуқотини азиз деб билса, уларга шафқат 
билан муомала қилса, Ҳақ аҳли етган мартабаларга ноил бўлади.

Чўпонлик барча пайғамбарлар озми кўпми бажарган иш ҳисобланади. Бу 
билан Аллоҳ уларга таблиғ вазифасини бермасдан аввал, бошқарувчиликда 
керак бўлган масъулият ҳисси, вазифани ҳаққи билан адо этиш шуури, меҳр-
шафқат каби бир неча хусусиятларни қозонтирган. 

Аллоҳ субҳонаҳу ва таоло Мусо алайҳиссаломга қўйларини суғормоқчи 
бўлганларида қўлларидаги асони турган жойларида ерга уриб, сув чиқаришни 
илҳом қилди. Бу луфт шарофати билан ҳазрати Мусо қўй-қўзи отарини суғо-
ришда машаққатга дуч келмасдилар.

Ниҳоят, Мусо алайҳиссалом чўпонлик хизматида саккиз йилни тўлдир-
дилар. Ҳазрати Шуайб алайҳиссалом қўйларни куёви ва қизларига ҳадя қил-
дилар.

Лекин Мусо алайҳиссалом хизматларини ўнинчи йилгача давом эттирди-
лар.107 Ҳар йили мақбул ҳисобланган ола чипор қўйлар оз туғиларди. Ўнинчи 
йили қўйларнинг ҳаммаси эгиз ва ола чипор туғилди.

107. Қаранг: Ҳайсамий, VIII, 203.

Шуайб алайҳиссалом:

– Бу Мусо аҳлига Аллоҳнинг икроми! дедилар.

Мусо алайҳиссаломнинг асолари

Мусо алайҳиссаломнинг қўйларни йиртқич ҳайвонлардан ҳимоя қилади-
ган бир асолари бор эди. Асонинг бир учи тутқич, бир учи найзадек эди.

Бу асонинг қаердан келгани ҳақида ҳар хил ривоятлар учрайди.

Бир ривоятга кўра, Одам алайҳиссаломдан Шуайб алайҳиссаломгача 
келган экан. Шуайб алайҳиссалом ҳам қўйларни ўтлатиш учун уни ҳазрати 
Мусога топширганлар.

Улар маскан қилган ернинг ўнг томони тоғлик, чап томони ўтлоқ эди. 
Тоғ тарафда ваҳший ҳайвонлар бор эди ва қўйларни бўғизлаши мумкин эди. 
Шунинг учун ҳам Мусо алайҳиссалом асоларини қўлларидан қўймасдилар. 
Ҳазрати Мусо асо билан бир неча тажаллийга шоҳид бўлдилар. Гўёки бу 
тажаллийлар асода пайдо бўладиган буюк мўъжизага тайёргарлик эди.

Мадяндан Мисрга кетиш ва Тува водийси

Мусо алайҳиссалом ўн йиллик муддат тўлгандан кейин Шуайб алай-
ҳиссаломдан изн сўраб завжалари Сафура билан бирга Мисрга қайтишга қарор 
қилди. Қўйларини ҳам ёнларига олиб қиш фаслида йўлга чиқдилар. Ҳазрати 
Мусонинг мақсадлари акаси Ҳорунни ҳам ёнига олиб, исроилўғилларини зулм 
остида яшаётган юртлари Мисрдан чиқиш эди.

Йўлда кучли ёмғир ёғди. Қиш туни эди. Ҳамма ёқ зулмат қоронғулигига 
бурканган эди. Тунни ўтказиш учун баракотли Тур тоғидан паноҳ топдилар. 
Бир ғорга кирдилар. Мусо алайҳиссаломнинг хотини ҳомиладор эди. Бир 
фарзандлари дунёга келаётган эди. Бу совуқ ва ёмғирли тунда оловга ва нурга 
муҳтож эдилар.

Ҳазрати Мусо олов ёқишга уринар, ёнмасди. Шундай машаққатлар ичида 
узоқдан бир порлаган нур кўзларига ташланди. Аҳлларига ўша ердан бир олов 
олиб қайтишини ва ўтирган жойидан ҳеч қаерга кетмаслигини уқтирдилар. 
Аслида у кишига кўринган олов ўзини пайғамбарликка тайёрлаш учун бир 
ишорат эди. Ояти карималарда шундай марҳамат қилинади:

ا قَضَى مُوسَى الْجََلَ وَسَارَ بِأهَْلِهِ آنَسَ مِنْ جَانِبِ الطُّورِ نَارًا قَالَ لِهَْلِهِ امْكُثوُا  فَلَمَّ

إِنِّي آنَسْتُ نَارًا لَعَلِّي آتِيكُمْ مِنْهَا بِخَبَرٍ أوَْ جَذْوَةٍ مِنَ النَّارِ لَعَلَّكُمْ تَصْطَلُونَ 

Мусо муддатни тугатиб, аҳли билан йўлга тушиб кетаётиб, Тур томон-
да ўтни кўриб қолди. У аҳлига: “Туриб туринглар, албатта, мен ўтни 
кўриб қолдим. Балки, у ердан сизга бирор хабар ёки исинишингиз учун 
бир тутам чўғ олиб келарман”, – деди. (“Қасос” сураси, 29-оят),

 وَهَلْ أتََاكَ حَدِيثُ مُوسَى. إِذْ رَأىَ نَارًا فَقَالَ لِهَْلِهِ امْكُثوُا إِنِّي آنَسْتُ 
نَارًا لَعَلِّي آتِيكُمْ مِنْهَا بِقَبَسٍ أوَْ أجَِدُ عَلَى النَّارِ هُدًى

Сенга Мусонинг хабари келдими? У ўтни кўрган чоғида ўз аҳлига: 
“Туриб туринглар, мен ўтни кўрдим, шояд, сизга ундан чўғ келтирсам 
ёки ўт бошида йўл кўрсатувчини топсам”, – деди. (“Тоҳа” сураси, 9-10-оятлар)

Мусо алайҳиссалом нур томонга қараб кетдилар. У ерга етиб борганди-
лар, бир дарахт устида порлоқ бир нур устунига дуч келдилар.

ا أتََاهَا نوُدِي مِنْ شَاطِئِ الْوَادِي الْيَْمَنِ فِي الْبُقْعَةِ الْمُبَارَكَةِ   فَلَمَّ
ُ رَبُّ الْعَالَمِينَ جَرَةِ أنَْ يَا مُوسَى إِنِّي أنََا اللَّ مِنَ الشَّ

Бас, унинг олдига етиб келганида, водийнинг ўнг томонидан, муборак 
жойдан, дарахтдан унга нидо қилинди: “Эй Мусо, албатта, Мен оламлар-
нинг Робби – Аллоҳдирман. (“Қасос” сураси, 30-оят) 

سِ  ا أتََاهَا نوُدِي يَا مُوسَى. إِنِّي أنََا رَبُّكَ فَاخْلَعْ نَعْلَيْكَ إِنَّكَ بِالْوَادِ الْمُقَدَّ  فَلَمَّ
ُ لَ إِلَـهَ إِلَّ أنََا فَاعْبُدْنِي   طوًُى. وَأنََا اخْتَرْتُكَ فَاسْتَمِعْ لِمَا يوُحَى. إِنَّنِي أنََا اللَّ

اعَةَ اتِيَةٌ أكََادُ أخُْفِيهَا لِتُجْزَى كُلُّ نَفْسٍ بِمَا تَسْعَى.  لوةَ لِذِكْرِي. إِنَّ السَّ  وَأقَِمِ الصَّ
نَّكَ عَنْهَا مَنْ لَ يؤُْمِنُ بِهَا وَاتَّبَعَ هَوَاهُ فَتَرْدَى فَلَ يَصُدَّ

Бас, у(олов)га келганида, нидо қилинди: “Эй Мусо! Албатта, Мен 
Ўзим сенинг Роббингдирман. Кавушларингни еч. Чунки сен муқаддас 
Туво водийсидасан. Мен сени ихтиёр қилиб олдим. Ваҳий қилинадиган 
нарсага қулоқ ос. Албатта, Мен Ўзим Аллоҳдирман. Мендан ўзга илоҳ 
йўқ. Бас, Менга ибодат қил ва Мени зикр этиш учун намозни тўкис адо 
эт. Албатта, Соат келувчидир. Ҳар бир жон саъй-ҳаракатига яраша жазо 
олиши учун уни махфий тутурман. Унга иймон келтирмайдиганлар ва 
ҳавойи нафсига эргашганлар сени ҳаргиз ундан тўсмасинлар. У ҳолда 
ҳалок бўласан. (“Тоҳа” сураси, 11-16-оятлар)

Муфассирлар ояти каримадаги “Ковушларингни еч!” ифодасига ҳар 
хил изоҳлар келтриб, ишоравий маънолар берганлар. Булар: Кушайрийнинг 

“Латофатул ишорат” ва Бурсавийнинг “Руҳул Баён” деган асарларига шун-
дай тарзда изоҳланади:

“Икки ковушинг дунё ва охират тимсолидир”.

“Қалбингни дунё ва охират билан боғлиқ машғулотлардан холи қилгин! 
Ҳақ учун ҳамма нарсалан тажарруд этиб сирғалиб чиқ ва Аллоҳнинг маъри-
фати 108 ва мушоҳадасида фоний бўлиш йўлини қил!..” 

Башар идроки чекланган. Бу чегараланган идрок билан ниҳоятсиз бўлган 
илоҳий азамат ва асрорни муносиб англаб олиш мумкин эмас. Бунинг учун 
ақлнинг ниҳон вазифаси таслимият ҳисобланади.

Мавлоно ҳазратлари қуддуса сирруҳ ақл ҳудудини шундай мисол билан 
изоҳлайдилар:

“Бемор бўлган киши ақли билан фақат ҳакимгача боролади. Ҳакимнинг 
эшигида ақлнинг вазифаси тугайди ва бундан кейин унга ҳакимнинг тавсияла-
рига бўйсуниш юкланади. Чунончи, маърифатуллоҳга ноил бўлиш ҳам тасли-
миятнинг буюклиги даражасидадир”.

Яна бошқача маънода “Икки ковушингни еч!” амри шундай маънони 
англатади:

“Сен табиат ва нафсдан халос бўлгин! Нафсингни ва унга боғланган нар-
саларни ўйлашни қўй, кел!” 

“Далил тафаккуридан воз кеч! Чунки мушоҳада ва исёндан, яъни кўз 
билан кўргандан кейин буларнинг фойдаси бўлмайди!” 

Шу сабабли Шайх Шиблий ҳазратлари Аллоҳга восил бўлгандан кейин 
китобларнинг лафзидан йироқ бўлиб, маърифатуллоҳ ва мушоҳада дарёси 
бепоёнлигида қанчадан қанча асрорли маъноларни англаш завқини ҳис этган-
лар.



Аллоҳ таоло ҳазрати Мусога муқаддас Тува водийсида “Ковушларининг 
чиқар!” дея буюрди. Чунки у ер Ҳақ таолонинг ҳузури муборак тўшамаси 
эди ва у ерни пойабзал билан босиш номуносиб иш эди. Қолаверса, ялангоёқ 
юриш тавозу ва одоб жиҳатидан энг тўғри иш эди.

Мавлоно ҳазратлари қуддуса сирруҳ шундай марҳамат қиладилар:

– “Иймон нима?” дея ақлимдан сўрадим. Ақлим қалбим қулоғига эгилиб: 
“Иймон одобдан иборатдир!” дея шивирлади.

108. Ҳақ субҳонаҳу ва таолони қалбан ва муҳаббат билан таниш.

Шу сабабли уммати Муҳаммадийнинг кўзга кўринган уламолари-
дан Бишрий Ҳофий ва уларга ўхшаган зотлар оёқяланг юрганлар. Салафи 
солиҳлар ҳам Каъбани оёқяланг тавоф қилардилар.

Яна бир томондан муқаддас маконда ковушларнинг чиқарилиши буй-
руғи, Мусо алайҳиссаломнинг оёқлари у ернинг баракотидан истеъфода этиб, 
шарафёб бўлиши учун эди.

Бироқ нақадар ибратли ҳолатки, Расулуллоҳ соллаллоҳу алайҳи васал-
ламга Меърож кечаси:

“Эй ҳабибим! Сиз Арш тўшамасида пойабзалларингиз билан юрингки, 
Арш ковушингиз ғубори билан шарафлансин ва Арш нури Сизга етишиш 
неъматига ноил бўлсин!” дейилгани ривоят қилинмоқда. (Исмоил Ҳаққи Бурсавий, 

“Руҳуъл Баён”,V, 370)

Икки буюк мўъжиза билан берилган нубувват

“Ковушларингни чиқар!” хитобидан кейин Мусо алайҳиссаломга асосини 
ерга ташлаш буюрилди. Асо аждарҳога айланди. Ҳазрати Мусо қўрқиб кетди-
лар. У кишига қўрқмаслиги, зеро, омонда экани билдирилди.

Ояти каримада шундай марҳамат қилинади:

ا رَآهَا تَهْتَزُّ كَأنََّهَا جَانٌّ وَلَّى مُدْبِرًا   وَأنَْ ألَْقِ عَصَاكَ فَلَمَّ

بْ يَا مُوسَى أقَْبِلْ وَلَ تَخَفْ إِنَّكَ مِنَ الْمِنِينَ  وَلَمْ يعَُقِّ
Асоингни ташла”. Унинг илон каби қимирлаётганини кўргач, қара-

масдан, ортга қочди. “Эй Мусо, бери кел, қўрқма. Албатта, сен омонлик-
дагилардансан. (“Қасос” сураси, 31-оят)

Мусо алайҳиссаломнинг асоси аввалига бир ҳикмат эди. Кейин қудрат 
бўлди, ҳатто Мусо алайҳиссалом уни олиб юрмаган пайтларида у кишининг 
озуқасини ташиган бир қудрат!.. Шунингдек, Мусо алайҳиссалом юришдан 
чарчаганларида унга минардилар. У киши ўтирганларида ва ёхуд ухлаганла-
рида у кишига келиши мумкин бўлган азият ва ёмонликларни асо бартараф 
қиларди. У кишига ҳар хил турдаги мевалар берарди. Иссиқда ўтирсалар 
бошларига соя бўларди. Азиз ва Жалил бўлган Аллоҳ Мусо алайҳисса-
ломга қудратини ўша асо орқали кўрсатган эди. Мусо алайҳиссалом ҳам асо 
воситасида Аллоҳнинг қудрати билан унсиятда бўлдилар. (Абдулқодир Жилоний, 

“ал-Фатҳул Раббоний” 192, с)

Аллоҳ таоло Мусо алайҳиссаломни пайғамбар тайинлаб, у киши билан 
гаплашгандан кейин айрим таклифларни бергач, у кишига хитобан шундай 
марҳамат қилди:

وَمَا تِلْكَ بِيَمِينِكَ يَا مُوسَى
Эй Мусо, қўлингдаги нима?” (“Тоҳа” сураси, 17-оят)

Мусо алайҳиссалом ҳам:

قَالَ هِيَ عَصَايَ أتََوَكَّأُ عَلَيْهَا وَأهَُشُّ بِهَا عَلَى غَنَمِي وَلِيَ فِيهَا مَآرِبُ أخُْرَى
У: “Бу асоимдир, унга суянаман, у билан қўйларимга (барг) қоқиб 

бераман ва унда менинг бошқа ишларим бор”, – деди. (“Тоҳа” сураси, 18-оят)

Шундай Аллоҳ субҳонаҳу ва таоло:

قَالَ ألَْقِهَا يَا مُوسَى
У Зот: “Ташла уни, эй Мусо!” – деди. (“Тоҳа” сураси, 19-оят)

Ҳазрати Мусо дарҳол амрни бажо келтирдилар:

فَألَْقيهَا فَإِذَا هِيَ حَيَّةٌ تَسْعَى
Бас, уни ташлади. Бирдан у (асо) ҳаракатланадиган илон бўлди. 

(“Тоҳа” сураси, 20-оят)

Буни кўрган Мусо алайҳиссалом қоча бошладилар. Лекин Аллоҳ таоло:

قَالَ خُذْهَا وَلَ تَخَفْ سَنعُِيدُهَا سِيرَتَهَا الْوُلَى
У Зот деди: “Уни ол, қўрқма. Уни аввалги ҳолига келтирамиз. (“Тоҳа” 

сураси, 21-оят)

Абдулқодир Жийлони қуддуса сирруҳ бу оятларни шундай изоҳлайдилар:

“Оятларда баён қилинган ҳодисалардан мақсад – Мусо алайҳиссаломни 
Аллоҳнинг қудратига муттолиъ қилиш эди. Токи Фиръавннинг салтанати 
унинг кўзида буюк ва қудратли кўринмасин!

Яна бир илоҳий ғоя эса Фиръавн ва қавми билан жанг қилишни Мусо алай-
ҳиссаломга ўргатиш эди. Бу билан Аллоҳ уни Фиръавн ва аҳолиси билан жанг 
қилишга тайёрлади ва Мусо алайҳиссаломни ҳар хил ҳолатларга йўлиқтирди. 
Зеро, Мусо алайҳиссалом авваллари тортинчоқ эдилар. Кейин Аллоҳ унинг 
қалбини кенг қилди. Унга ҳукм, пайғамбарлик ва илм берди”.

Айрим муфассирлар ҳам Мусо алайҳиссаломнинг асосини ерга ташлаш 
билан боғлиқ оятнинг шарҳида бу ҳодисаларни ҳазрати Мусонинг ия дунёла-
рига оид иршод моҳияти кабс этишини баён этганлар.

Мусо алайҳиссалом “Ўнг қўлингдаги нима?” саволига жавобан изофот-
ларни, яъни фоний муносабатларни зикр қилгандан кейин Аллоҳ субҳонаҳу 
ва таоло уларни ташлашни буюрди. Нафс ва у билан боғлиқ бўлган нарсалар 
улкан илон ҳолатида кўринди. Бу билан Мусо алайҳиссаломга нафснинг 
ҳақиқати кўрсатилди. У киши бўлсалар қўрқдилар ва у кишидан қочдилар. 
Буларнинг барчаси билан бир томондан у кишига шундай дейилди:

– Эй, Мусо! Бу илон Аллоҳдан бошқа нарсаларга боғлиқликнинг айнан 
ўзидир. Бу нафсоний сифат бир суратда эгасига кўрсатилганида ундан чўчиб 
қочади.

Ояти каримада “асони ташла!” дея амр қилинишининг яна бир ишора-
вий маъноси:

“Энди сен тавҳид сифати билан сифатландинг. Сенинг бир асога суяниб 
ишонишинг, сен учун суяниб, ёрдам истайдиган бир фоний матоҳнинг бўли-
ши қандай тўғри ва ўринли бўлади? Қандай қилиб сен ўша асо билан ундай 
қиламан, бундай қиламан, ундан фойдаланаман ва унда мен учун фойда бор 
дейсан? Тавҳид йўлида илк одим – сабабларни тарк қилишдир. Яъни мутлақ 
таваккул ва таслимият. Ҳар хил талаб ва истакларни тарк қилгин!” тарзидадир.

Ҳазрати Иброҳим алайҳиссалом фаришталар дохил барча фонийларнинг 
ёрдамидан мустағний қолиш билан изофотлардан холи бўлгандилар. Шундай 
қилиш билан фақат Ҳаққа таваккул ва таслимият уммонига шўнғиши билан 
олов у кишига салқинлик ва саломатлик бўлганди.

Чунончи, “Таъвилати Нажмия” деган асарда шундай дейилади:

“Ҳақнинг нидосини эшитган ва Унинг жамоли нурини кўрган киши 
Аллоҳдан бошқа суянган ҳар қандай нарсасидан юз ўгиради. Аллоҳнинг фазлу 
карамидан бошқа нарсага суянмайди. Нафснинг истакларидан халос бўлади”.



Бир ривоятда:

“Умматнинг олимлари – Бани Исроил пайғамбарларидекдир!”109 дея 
марҳамат қилинади.

Бу ифодадаги “Бани Исроил пайғамбарларидек” таъбири уммати Муҳам-
маднинг олимларининг даражасини кўтариш ва уларга илтифот қилиш маъно-
сида келган.

109. Ажлуний, Кашфул Ҳафа, II, 64/1744. 

Авлиёуллоҳдан Шайх Абул-Ҳасан Шазолий ҳазратлари бу борадаги 
бир тушларини шундай нақл қиладилар:

“Бир тахт устида Расулуллоҳ соллаллоҳу алайҳи васаллам ўтирганлар, 
бошқа барча пайғамбарлар эса атрофларида саф тортиб туришарди. Уларнинг 
атрофида эса солиҳ уламолар бор эди. Мен ҳам туриб уларга қарадим ва сўз-
ларига қулоқ тутдим.

Бир пайт ҳазрати Мусо Пайғамбар соллаллоҳу алайҳи васалламга хитобан 
шундай бир савол бердилар:

– Эй Аллоҳнинг Расули! “Умматнинг олимлари – Бану Исроил пайғам-
барларидек!” дея марҳамат қилдингиз. Менга улардан бирини кўрсатасизми?

Шунда Пайғамбар соллаллоҳу алайҳи васаллам:

– Мана бу киши! – дея Имом Ғаззолийни кўрсатдилар.

Ҳазрати Мусо Ғаззолийдан бир нарса сўрадилар. Ғаззолий бу саволга ўнта 
жавоб бердилар. Ҳазрати Мусо жавоб саволга мос келмаган ҳолатда, жавоб 
ўнта бўлганини айтиб, эътироз қилдилар. Шунда Имом Ғаззолий шундай 
дедилар:

– Бу эътироз Сиз учун ҳам вориддир. Чунки Аллоҳ таоло ҳам Сизга “Эй 
Мусо! Ўнг қўлингдаги нима?” дея сўраганди. Бу саволнинг жавоби шунчаки 
“Бу менинг асом!” бўлиши керак бўлган ҳолатда, Сиз ҳам бир неча сифатларни 
санаб ўтдингиз!..

Шазолий қуддуса сирруҳ шундай давом этадилар:

“Мен бу пайтда Ҳазрати Муҳаммад соллаллоҳу алайҳи васалламнинг 
қадри улуғлигини, Ул зотнинг тахти устида бошқа пайғамбарлар ҳам ерда 
ўтиришини ўйлаётгандим, бир киши оёғи билан мени шундай урдики, дарҳол 
ўзимга келдим. Магар у Масжиди Ақсонинг қандилларини ёндираётган қайй-
им экан. Менга: 

–Ҳайратланма! Ҳамма нарса Ҳазрати Муҳаммад Мустафонинг нуридан 
яратилди, – деди. Бу гапни эшитиб ҳушимдан кетиб қолдим. Фақат жамоат 
намози адо этилганидан кейин ўзимга келди. Шу заҳотиёқ қаййимни излай 
бошладим. Лекин бугунгача тополмадим”. (Қаранг. Бурсавий, Руҳуъл Баён, 2 ж, 76 саҳ, 
“Эркам яйинлари”, Истанбул, 2010)



Ҳазрати Мусо алайҳиссаломга иккинчи мўъжиза сифатида қўлларини 
қўйинларига солиш буюрилди. Мусо алайҳиссалом бу илоҳий буйруқни адо 
этгандан кейин қўллари ҳар хил иллат ва хасталикдан покланган, порлоқ 



456 Набийлар Силсиласи

қуёшдек оппоқ бўлган эди. Ёрқинлиги ва нури билан прожекторни эслатарди. 
Ҳайрон бўлдилар ва ўзларига:

– Қўлингнинг порлаб турганидан сенга ва бошқаларга қўрқув тушса, яна 
қўлингни қўйнингга сол! Шунда аввалги ҳолатига қайтади!” дея марҳамат 
қилинди.

Ҳазрати Мусо алайҳиссаломга берилган “йади байзо” (Оппоқ, порлоқ 
қўл) мўъжизаси ояти карималарда шундай марҳамат қилинади:

وَاضْمُمْ يَدَكَ إِلَى جَنَاحِكَ تَخْرُجْ بَيْضَاءَ مِنْ غَيْرِ سُوءٍ آيَةً أخُْرَى. لِنرُِيَكَ مِنْ آيَاتِنَا الْكُبْرَى
Қўлингни қўйнингга киргиз, бошқа бир мўъжиза ўлароқ, бирон 

ёмонликсиз, оппоқ бўлиб чиқадир. Сенга катта мўъжизаларимизни кўр-
сатишимиз учундир. (“Тоҳа” сураси, 22-23-оятлар)

هْبِ  اسُْلُكْ يَدَكَ فِي جَيْبِكَ تَخْرُجْ بَيْضَاءَ مِنْ غَيْرِ سُوءٍ وَاضْمُمْ إِلَيْكَ جَنَاحَكَ مِنَ الرَّ

فَذَانِكَ بُرْهَانَانِ مِنْ رَبِّكَ إِلَى فِرْعَوْنَ وَمَلَئِهِ إِنَّهُمْ كَانوُا قَوْمًا فَاسِقِينَ
Қўлингни ёқангнинг ичига киргиз, бирон ёмонликсиз оппоқ бўлиб 

чиқур. Қўрқувдан қанотингни ўзингга торт. Бас, шу иккиси Роббингдан 
Фиръавн ва унинг одамларига икки далилдир. Албатта, улар фосиқ қавм 
бўлдилар”, (дейилди). (“Қасос” сураси, 32-оят)

Шундай қилиб Аллоҳ таоло Мусо алайҳиссаломга икки буюк мўъжиза 
билан бирга пайғамбарлик вазифасини берди. Динни таблиғ қилишни билдир-
ди. Бунинг учун аввал Фиръавннинг ёнига боришни буюрди:

Фиръавнга бор, чунки у туғёнга кетди”. (“Тоҳа” сураси, 24-оят)

Шунда Мусо алайҳиссалом:110 

قَالَ رَبِّ إِنِّي قَتَلْتُ مِنْهُمْ نَفْسًا فَأخََافُ أنَْ يَقْتُلُونِ
У деди: “Роббим, мен улардан бир жонни ўлдирганман, улар мени 

ўлдиришларидан қўрқаман. (“Қасос” сураси, 33-оят)

Сўнгра эса акалари Ҳорунни ёрдам беришини сўрадилар:

بوُنِ قُنِي إِنِّي أخََافُ أنَْ يكَُذِّ وَأخَِي هَارُونُ هُوَ أفَْصَحُ مِنِّي لِسَانًا فَأرَْسِلْهُ مَعِيَ رِدْءًا يصَُدِّ
110. Юқорида таъкидланганидек, Мусо алайҳиссалом Киптийни ўлдириш ниятида эмас, таъзирини 

бериш мақсадида ургандилар. Лекин Киптий ўлиб қолди.

Биродарим Ҳорун мендан кўра тили бурророқ, уни ҳам мен билан 
юбор, мени тасдиқлайдир. Зеро, улар мени ёлғончи қилишларидан 
қўрқурман”. (“Қасос” сураси, 34-оят)

 قَالَ سَنَشُدُّ عَضُدَكَ بِأخَِيكَ وَنَجْعَلُ لَكُمَا سُلْطَانًا فَلَ 
يَصِلُونَ إِلَيْكُمَا بِآيَاتِنَا أنَْتُمَا وَمَنِ اتَّبَعَكُمَا الْغَالِبُونَ

У Зот: “Биз сени оғанг билан қувватлаймиз ва икковингизга бир 
ҳужжат берурмизки, улар сизга етиша олмаслар. Бизнинг оятларимиз ила 
иккингиз ва сизга эргашганлар ғолибдирсиз”, – деди. (“Қасос” сураси, 35-оят)

Ривоятларга кўра, Ҳақ субҳонаҳу ва таоло:

“Сен Фиръавнга бор, чунки, у туғёнга кетди…” (“Тоҳа” сураси, 24-оят) 
дея марҳамат қилганида, Мусо алайҳиссалом оила аъзолари ва мол-қўйлари-
нинг зоҳирда омонат қиладиган бирор кишилари бўлмагани учун:

– Ё Роббий! Аҳли оилам ва қўйларим нима бўлади? – дедилар.

Шунда Ҳақ субҳонаҳу ва таоло “муҳофаза қилгувчиларнинг энг яхшиси” 
эканини эслатиб шундай марҳамат қилдилар:

– Эй Мусо! Мени топгандан кейин яна нима истайсан? Сен Менинг 
амримни бажо келтиришга ошиққин! Менга итоат қил ва таслимиятда бўл! 
Хоҳласам, бўрини қўйларингга чўпон қиламан ва фаришталаримни аҳлингга 
муҳофиз қиламан. 

Эй Мусо! Нега бунча ўйлаяпсан? Онанг сени денгизга қўйиб юборгани-
да сени ким омонликка чиқарди? Шундан кейин сени яна қайта онангга ким 
етказди? Сен бир кишини истамай ўлдириб қўйгандинг, Фиръавн сени қиди-
риб юрганди ва ўлдиришга аҳд қилганди, ўшанда сени ким муҳофаза қилди?..

Мусо алайҳиссалом бу сўзларни ҳам тинглар, ҳамда ҳар жумланинг сўн-
гида:

– СЕН, СЕН, СЕН, Ё РОББИМ!.. – дердилар. (Аҳмад ар-Руфои, “Ҳолоту аҳлил- 

Ҳақиқати Мааъллоҳ” 337 с).



Ҳазрати Мусо алайҳиссалом Мисрга келдилар. Фиръавннинг улкан қўши-
ни борлигини ўйлардилар. Аллоҳ таоло акалари билан у кишига:

“Сиз икковингиз Менинг қўшинимдан бўлган икки буюк қўшинсизлар! 
Ожиз ва кучсиз бўлмайсизлар!” дея марҳамат қилди.

Мусо алайҳиссалом бу улуғ вазифанинг залвори олдида Ҳақ субҳонаҳу ва 
таолога шундай тазарру ва илтижо қилдилар:

رْ لِي أمَْرِي. وَاحْلُلْ عُقْدَةً مِنْ لِسَانِي. يَفْقَهُوا قَوْلِي.  قَالَ رَبِّ اشْرَحْ لِي صَدْرِي. وَيَسِّ
وَاجْعَلْ لِي وَزِيرًا مِنْ أهَْلِي. هَارُونَ أخَِي. اشُْدُدْ بِهِ أزَْرِي. وَأشَْرِكْهُ فِي أمَْرِي. كَيْ 
حَكَ كَثِيرًا. وَنَذْكُرَكَ كَثِيرًا. إِنَّكَ كُنْتَ بِنَا بَصِيرًا. قَالَ قَدْ أوُتِيتَ سُؤْلَكَ يَا مُوسَى نسَُبِّ

У (Мусо) деди: “Роббим, менинг кўксимни кенг қил. Менинг ишим-
ни осон қил. Тилимдаги тугунни ечгин. Сўзимни англасинлар. Менга ўз 
аҳлимдан бир вазир қилиб бер – оғам Ҳорунни. У билан белимни қувват-
ла. Уни ишимга шерик айла… Сенга кўп тасбеҳ айтишимиз учун… ва 
Сени кўп зикр қилишимиз учун. Албатта, Сен Ўзинг бизни кўриб турув-
чи эдинг”. (У Зот) деди: “Эй Мусо, батаҳқиқ, сенга сўраганинг берилди. 
(“Тоҳа” сураси, 25-36-оятлар)

Сўнгра Ҳақ таоло ундаги неъматларини ва илоҳий муҳофазасини шундай 
эслатди:

كَ مَا يوُحَى.  ةً أخُْرَى. إِذْ أوَْحَيْنَا إِلَى أمُِّ  وَلَقَدْ مَنَنَّا عَلَيْكَ مَرَّ
احِلِ يَأْخُذْهُ عَدُوٌّ لِي  أنَِ اقْذِفِيهِ فِي التَّابُوتِ فَاقْذِفِيهِ فِي الْيَمِّ فَلْيُلْقِهِ الْيَمُّ بِالسَّ

ةً مِنِّي وَلِتُصْنَعَ عَلَى عَيْنِي.  وَعَدُوٌّ لَهُ وَألَْقَيْتُ عَلَيْكَ مَحَبَّ
 إِذْ تَمْشِي أخُْتُكَ فَتَقُولُ هَلْ أدَُلُّكُمْ عَلَى مَنْ يَكْفُلُهُ فَرَجَعْنَاكَ إِلَى 

يْنَاكَ مِنَ الْغَمِّ وَفَتَنَّاكَ  كَ كَيْ تَقَرَّ عَيْنهَُا وَلَ تَحْزَنَ وَقَتَلْتَ نَفْسًا فَنَجَّ  أمُِّ
 فُتُونًا فَلَبِثْتَ سِنِينَ فِي أهَْلِ مَدْيَنَ ثمَُّ جِئْتَ عَلَى قَدَرٍ يَا مُوسَى.

وَاصْطَنَعْتُكَ لِنَفْسِي. اِذْهَبْ أنَْتَ وَأخَُوكَ بِآيَاتِي وَلَ تَنِيَا فِي ذِكْرِي. اِذْهَبَا إِلَى فِرْعَوْنَ 
إِنَّهُ طَغَى

Батаҳқиқ, сенга бошқа сафар ҳам неъмат берган эдик. Ўшанда онан-
гга илҳом қилинадиган нарсани илҳом қилдик: “Уни тобутга сол, уни эса 
дарёга ташла. Дарё уни соҳилга отсин. Уни Менинг душманим ва унинг 
душмани олади. Ва сенга Ўзимдан муҳаббат солдим. Кўз ўнгимда тарби-
яланишинг учун. Ўшанда опанг юриб бориб: “Сизларга уни кафилликка 
оладиганларни кўрсатайми?” – деган эди. Бас, сени кўзи қувониши ва 
маҳзун бўлмаслиги учун сени онангга қайтардик. Ва бир жонни ўлдир-
динг. Бас, сени ғамдан қутқардик ва турли синовлар ила синадик. Сўнгра 

кўп йиллар Мадян аҳли ила қолдинг ва тақдирга биноан, келдинг, эй 
Мусо! Сени Ўзим учун танладим. Сен ва оғанг мўъжизаларимни олиб 
боринглар ва Мени зикр этишда сусткашлик қилманглар. Фиръавнга 
боринглар! Чунки у туғёнга кетди. (“Тоҳа” сураси, 37-39-оятлар), (“Тоҳа” сураси, 
40-оятлар), (“Тоҳа” сураси, 41-43-оятлар)



Ҳақ субҳонаҳу ва таоло Мусо ва Ҳорун алайҳимуссаламга пайғамбар 
бўлсалар-да, Ўзини зикр қилишни буюрганига кўра бу илоҳий амрнинг биз 
учун ҳам нақадар аҳамиятли экани аёндир. Маънавий таълим ҳар бир мўмин 
учун зарурдир. Иймон жавҳарининг маркази бўлган қалб – айни пайтда, зикр 
жавҳарининг ҳам маркази. Зикр қалбга ўрнашганида ҳақиқий ҳузур ҳолатига 
етади.

Ояти каримада шундай марҳамат қилинади:

ِ تَطْمَئِنُّ الْقُلُوبُ ِ ألََ بِذِكْرِ اللَّ اَلَّذِينَ آمَنوُا وَتَطْمَئِنُّ قُلُوبُهُم بِذِكْرِ اللَّ
Улар иймон келтирган ва Аллоҳнинг зикри ила қалблари ором топ-

ганлардир. Огоҳ бўлингким, Аллоҳнинг зикри ила қалблар ором топур! 
(“Роъд” сураси, 28)

“Нисо” сурасининг 28- ояти каримасида марҳамат қилган асосга кўра, 
одамзод ожиз яратилган. Диний ҳислар қалбда юксалгунича нафсоний иста-
клар қалбдан узоқлашади. Дин – инсонни фақат шакл тадбирида кўришни 
хоҳламайди. Одамзод – улуғ мавжудотдир. Юксалишни тақозо қилади. Маъ-
навий ҳаётга ўтмасдан туриб, зариф, ҳассос ва нозик таъбли мусулмон бўлиш-
нинг иложи йўқ. Ҳақ субҳонаҳу ва таоло ибодатлар фақат кўриниш ҳолатида 
қолишига рози бўлмайди. Масалан, намозни қалб ҳушёрлиги билан адо этиш-
ни мурод этади.

قَدْ أفَْلَحَ الْمُؤْمِنوُنَ. الَّذِينَ هُمْ فِي صَلَتِهِمْ خَاشِعُونَ 
Батаҳқиқ, мўминлар зафар топдилар. Улар намозларида хушуъ 

қилувчилардир. (“Муъминун” сураси, 1-2-оятлар)

Акс ҳолда, Ҳақ субҳонаҳу ва таоло хушуъдан йироқ (маънавий меъёрдан 
маҳрум) намозни хоҳламайди. Ояти каримада:

ينَ. اَلَّذِينَ هُمْ عَنْ صَلَتِهِمْ سَاهُونَ فَوَيْلٌ لِلْمُصَلِّ
Бир “намозхонлар”га вайл бўлсинки… улар намозларини унутувчи-

лардир. (“Моун” сураси, 4-5-оятлар) дея марҳамат қилинади.

Шунингдек, Ҳақ субҳонаҳу ва таоло руҳини зикр билан юксалтирмаган 
киши учун шундай огоҳлантириш беради:

ِ أوُلَئِكَ فِي ضَلَلٍ مُبِينٍ فَوَيْلٌ لِلْقَاسِيَةِ قُلُوبُهُمْ مِنْ ذِكْرِ اللَّ
...Аллоҳни зикр қилишдан қалблари қотиб қолганларга вой бўлсин! 

Ана ўшалар очиқ-ойдин залолатдадирлар. (“Зумар” сураси, 22-оят)

Зеро, касофат суяклари билан, яъни гуноҳлар ва дунёвий муносабатлар-
нинг залвори юкланган қалб билан Латиф сифатли Аллоҳ субҳонаҳу ва тао-
лога яқинлашиб бўлмайди. Қалбни нафсоний офатлардан ҳимоя қилиш учун 
зикр заруратдир.

Ҳазрати Мусо ва ҳазрати Ҳорун алайҳимуссалам Нил дарёси бўйида учра-
шиб, қучоқлашдилар. Ҳазрати Мусо акалари Ҳорунга:

– Қани энди, Фиръавннинг ёнига борамиз! Зеро, Аллоҳ субҳонаҳу ва 
таоло иккимизга ҳам шундай вазифа буюрди, – дедилар.

Икковлари биргаликда:

قَالَ رَبَّنَا إِنَّنَا نَخَافُ أنَْ يَفْرُطَ عَلَيْنَا أوَْ أنَْ يَطْغَى. قَالَ لَ تَخَافَا إِنَّنِي مَعَكُمَا أسَْمَعُ وَأرََى
Икковлари: “Роббимиз, биз унинг бизга ёмонлик қилишидан ёки 

туғён қилишидан қўрқамиз”, – дедилар. У Зот деди: “Қўрқманглар! 
Албатта, Мен сизлар биланман, эшитаман ва кўраман. (“Тоҳа” сураси, 45-46-

оят),

فَأْتِيَا فِرْعَوْنَ فَقُولَ إِنَّا رَسُولُ رَبِّ الْعَالَمِينَ. أنَْ أرَْسِلْ مَعَنَا بَنِي إِسْرَائِيلَ
Бас, Фиръавнга боринглар ва унга денглар: “Биз оламлар Роббининг 

расулимиз. Бану Исроилни биз билан қўйиб юбор”. (“Шуаро” сураси, 16-17-оят)

Фақат Аллоҳ таоло бу таблиғ пайтида риоят қилиниши керак бўлган 
услубни шундай марҳамат қилди:

هُ يَتَذَكَّرُ أوَْ يَخْشَى نًا لَعَلَّ فَقُولَ لَهُ قَوْلً لَيِّ
Бас, унга юмшоқ сўз айтинглар. Шояд, эсласа ёки қўрқса”. (“Тоҳа” 

сураси, 44-оят)

Ҳақ дўстларидан Йазид ар-Раққоший бу оятни ўқигандан кейин шундай 
марҳамат қилганлар:

“Эй Ўзига душманлик қилганга ҳам раҳм-шафқат билан муомала қилиш-
ни буюрган Аллоҳим! Дўст бўлиб одамларни Сенга даъват қилганларга қандай 
муомала қилар экансан?!.”

Ҳақ субҳонаҳу ва таоло Фиръавннинг тавҳид ақидасига келмаслигини 
илоҳий илми билан била туриб, Мусо алайҳиссаломга унга мулойим ва муно-
сиб тилда муомала қилишни амр этган. Бу таълимот ҳазрати Мусо шахсида 
бутун амри маъруф ва наҳйи мункар қилгувчи мўминларга билдирилмоқда.

Шунингдек, бу борада Ҳақ субҳонаҳу ва таоло Набий соллаллоҳу алайҳи 
васалламнинг мушфиқ, мулойим, раҳмли ва муросали таблиғ услубларини 
ояти каримада шундай мадҳу сано қилади:

وا مِنْ حَوْلِكَ فَاعْفُ عَنْهُمْ  ِ لِنْتَ لَهُمْ وَلَوْ كُنْتَ فَظًّا غَلِيظَ الْقَلْبِ لَنْفَضُّ فَبِمَا رَحْمَةٍ مِنَ اللَّ
لِينَ َ يحُِبُّ الْمُتَوَكِّ ِ إِنَّ اللَّ وَاسْتَغْفِرْ لَهُمْ وَشَاوِرْهُمْ فِي الْمَْرِ فَإِذَا عَزَمْتَ فَتَوَكَّلْ عَلَى اللَّ

Аллоҳнинг раҳмати ила уларга мулойим бўлдинг. Агар қўпол, қалби 
қаттиқ бўлганингда, атрофингдан тарқаб кетар эдилар. Бас, уларни афв 
эт. Улар учун мағфират сўра ва улар билан ишда машварат қил. Қачонки 
азму қарор қилсанг, Аллоҳга таваккул қил. Албатта, Аллоҳ таваккул 
қилувчиларни севадир. (“Оли имрон” сураси, 159-оят)

Аҳмоқ Фиръавн

Ҳазрати Мусо ва ҳазрати Ҳорун алайҳимуссалам илоҳий амрни адо 
этиш учун биргаликда Фиръавннинг ёнига бордилар.

Фиръавн Мусо алайҳиссаломга:

– Сен кимсан? – деди.

– Мен оламларнинг Роббиси юборган пайғамбарман! – дея жавоб берди-
лар у киши.

Фиръавн аввал ҳайрон қолди. Кейин эса аввал қилган яхшиликларини 
миннат қилиб, ғазаб билан ҳазрати Мусони айблади:

– Сен менинг саройимда катта бўлдинг. Новвойимни қатл қилдинг. Энди 
қандай қилиб бу ишларни қиляпсан? – деди.

Бу суҳбат Қуръони каримда шундай келтирилади:

 قَالَ ألََمْ نرَُبِّكَ فِينَا وَلِيدًا وَلَبِثْتَ فِينَا مِنْ عُمُرِكَ سِنِينَ. 
وَفَعَلْتَ فَعْلَتَكَ الَّتِي فَعَلْتَ وَأنَْتَ مِنَ الْكَافِرِينَ



462 Набийлар Силсиласи

У (Фиръавн) деди: “Сени гўдаклигингдан ўз ичимизда тарбия қилма-
дикми?! Умрингнинг бир неча йилини бизнинг ичимизда ўтказмадингми?! 
Ва нонкўрлардан бўлиб, қилган ишингни қилиб қўймадингми?!” (“Шуаро” 

сураси, 18-19-оятлар)

Мусо алайҳиссалом бўлсалар:

ا خِفْتُكُمْ فَوَهَبَ لِي رَبِّي حُكْمًا  الِّينَ. فَفَرَرْتُ مِنْكُمْ لَمَّ قَالَ فَعَلْتُهَا إِذًا وَأنََا مِنَ الضَّ
وَجَعَلَنِي مِنَ الْمُرْسَلِينَ. وَتِلْكَ نِعْمَةٌ تَمُنُّهَا عَلَيَّ أنَْ عَبَّدْتَ بَنِي إِسْرَائِيلَ

У (Мусо) деди: “Мен буни адашувчилардан бўлган ҳолимда қилган-
ман. Бас, сизлардан хавфсираб, қочиб кетдим. Кейин Аллоҳ менга ҳикмат 
ҳадя этди ва мени расуллардан қилди. Ўша менга миннат қилаётганинг 
“неъмат” эса Бану Исроилни қул қилиб олганингдандир”. (“Шуаро” сураси, 

20-22-оятлар)

Мусо алайҳиссалом шундай давом этдилар:

– Сен шундай зумл қилдинг, мени оиламдан ажратдинг! Лекин ундан 
кейин Роббим менга илм ва ҳикмат берди. Мени пайғамбар қилди.

Бироқ: 

قَالَ فَمَنْ رَبُّكُمَا يَا مُوسَى
У (Фиръавн): “Иккингизнинг Роббингиз ким, эй Мусо?” – деди. 

(“Тоҳа” сураси, 49-оят),

قَالَ فِرْعَوْنُ وَمَا رَبُّ الْعَالَمِينَ
Фиръавн: “Оламлар Робби нима?” – деди. (“Шуаро” сураси, 23-оят),

قَالَ رَبُّنَا الَّذِي أعَْطَى كُلَّ شَيْءٍ خَلْقَهُ ثمَُّ هَدَى
У: “Роббимиз ҳар нарсага ўз яратилишини берган ҳамда уни ҳидоятга 

солган Зотдир”, – деди. (“Тоҳа” сураси, 50-оят)

Шунингдек, Мусо алайҳиссалом:

مَوَاتِ وَالْرَْضِ وَمَا بَيْنَهُمَا إِنْ كُنْتُمْ مُوقِنِينَ قَالَ رَبُّ السَّ
У (Мусо): “Агар аниқ ишонувчи бўлсангиз, У осмонлару ер ва улар-

нинг орасидаги нарсаларнинг Роббидир”, – деди. (“Шуаро” сураси, 24-оят),

 قَالَ فَمَا بَالُ الْقُرُونِ الْوُلَى. قَالَ عِلْمُهَا عِنْدَ رَبِّي فِي كِتَابٍ لَ 
يَضِلُّ رَبِّي وَلَ يَنْسَى. الَّذِي جَعَلَ لَكُمُ الْرَْضَ مَهْدًا وَسَلَكَ لَكُمْ فِيهَا سُبُلً 

مَاءِ مَاءً فَأخَْرَجْنَا بِهِ أزَْوَاجًا مِنْ نَبَاتٍ شَتَّى  وَأنَْزَلَ مِنَ السَّ
У (Фиръавн): “Аввалги авлодларнинг ҳоли недир?” – деди. У: “Улар-

нинг илми Роббимнинг ҳузурида, китобдадир. Роббим адашмас ва унут-
мас”, – деди. “У сизга ерни бешик қилган, сиз учун унда йўллар очган 
ва осмондан сув туширган Зотдир”. Бас, у (сув) ила турли набототлардан 
жуфтларини чиқардик. (“Тоҳа” сураси, 51-53-оят),

لِينَ.   قَالَ لِمَنْ حَوْلَهُ ألََ تَسْتَمِعُونَ. قَالَ رَبُّكُمْ وَرَبُّ آبَائِكُمُ الْوََّ
 قَالَ إِنَّ رَسُولَكُمُ الَّذِي أرُْسِلَ إِلَيْكُمْ لَمَجْنوُنٌ. قَالَ رَبُّ الْمَشْرِقِ 

وَالْمَغْرِبِ وَمَا بَيْنَهُمَا إِنْ كُنْتُمْ تَعْقِلُونَ
У (Фиръавн) атрофидаги кишиларга: “Эшитмаяпсизларми?!” – деди. 

У (Мусо): “Сизнинг Роббингиз ва аввалги ота-боболарингизнинг Роб-
бидир”, – деди. У (Фиръавн): “Албатта, сизга (юборилган) расулингиз 
мажнундир”, – деди. У (Мусо): “У Зот, агар ақл юритсангиз, машриқу 
мағрибнинг ва улар ўртасидаги нарсаларнинг Роббидир”, – деди. (“Шуаро” 
сураси, 25-28-оят)

Фиръавн шундан кейин ҳазрати Мусо ва Ҳорун алайҳимуссаламни қий-
наб ўлдириш тури бўлган зиндон билан қўрқитди:

قَالَ لَئِنِ اتَّخَذْتَ إِلهًا غَيْرِي لَجَْعَلَنَّكَ مِنَ الْمَسْجُونِينَ. قَالَ أوََلَوْ جِئْتُكَ بِشَيْءٍ 
ادِقِينَ. فَألَْقَى عَصَاهُ فَإِذَا هِيَ ثعُْبَانٌ مُبِينٌ مُبِينٍ. قَالَ فَأْتِ بِهِ إِنْ كُنْتَ مِنَ الصَّ
У (Фиръавн): “Агар мендан бошқани илоҳ қилиб олсанг, албатта, 

мен сени зиндонбандлардан қилурман”, – деди. У (Мусо): “Агар мен сенга 
очиқ-ойдин нарса келтирсам ҳам-а?” – деди. У (Фиръавн): “Агар рост-
гўйлардан бўлсанг, келтир уни!” – деди. Бас, у (Мусо) асосини ташлади. 
Баногоҳ, у аниқ аждаҳо бўлди. (“Шуаро” сураси, 29-32-оят)

Илоҳ эканини иддао қилган Фиръавн кўрган нарсаларидан қўрқув ва даҳ-
шатга тушди:

– Ёлвораман, уни ушла, барча Бани Исроилни озод қиламан! – деди.

Мусо алайҳиссалом асони қўлларига олдилар. У яна аввалги ҳолатига 
қайтди.

Фиръавн сўради:

– Яна борми?

Мусо алайҳиссалом:

وَنَزَعَ يَدَهُ فَإِذَا هِيَ بَيْضَاءُ لِلنَّاظِرِينَ
Ва қўлини чиқарди. Баногоҳ, у назар солувчиларга оппоқ кўринди. 

(“Шуаро” сураси, 33-оят)

Фиръавн яна қўрқди. Бу мўъжизалардан кейин сал қолди, Мусо алайҳис-
саломга иймон келтирарди. Лекин вазири Ҳомон бунга монеълик қилди. Уни 
айблаб огоҳлантирди:

– Сен илоҳсан! Бошқаларга қуллик қилиш сенга ярашмайди! Ҳамма сени 
илоҳ деб билади, сен илоҳликдан қулликка тушма! Биз бунинг бир чорасини 
топамиз! – деди

Шоша-пиша беш юз кишилик ҳайъат тузилди ва мажлис қилинди:

قَالَ لِلْمَلَإِ حَوْلَهُ إِنَّ هَـذَا لَسَاحِرٌ عَلِيمٌ. يرُِيدُ أنَْ يخُْرِجَكُمْ مِنْ أرَْضِكُمْ بِسِحْرِهِ فَمَاذَا تَأْمُرُونَ
У (Фиръавн) атрофидаги аъёнларига деди: “Албатта, бу ўта билим-

дон сеҳргардир. Ўз сеҳри билан сизларни ерингиздан чиқармоқчи, нима 
дейсизлар?” (“Шуаро” сураси, 34-35-оят)

Мўъжиза ва сеҳр мусобақаси

Ҳазрати Мусо кўрсатган мўъжизалар Фиръавннинг кибр ҳисларини 
остин-устун этган, бу билан у илоҳлик даъвосини бир четга қўйиб, атрофида-
ги аъёнлардан фикр олишга мажбур бўлган эди.

ارٍ عَلِيمٍ  قَالوُا أرَْجِهْ وَأخََاهُ وَابْعَثْ فِي الْمَدَائِنِ حَاشِرِينَ. يَأْتوُكَ بِكُلِّ سَحَّ
Улар дедилар: “Уни ва акасини қўйиб тургин-да, шаҳарларга тўплов-

чиларни юбор. Сенга барча ўта билимдон сеҳргарларни олиб келсинлар”. 
(“Шуаро” сураси, 36-37-оятлар)

У пайтларда сеҳргарлик жуда ҳам ривожланган эди. Фиръавн шу сабабли 
таклифни дарҳол қабул қила қолди.

Аллоҳ таоло шундай марҳамат қилади: 

بَ وَأبََى. قَالَ أجَِئْتَنَا لِتُخْرِجَنَا مِنْ أرَْضِنَا بِسِحْرِكَ يَا مُوسَى.  وَلَقَدْ أرََيْنَاهُ آيَاتِنَا كُلَّهَا فَكَذَّ
فَلَنَأْتِيَنَّكَ بِسِحْرٍ مِثْلِهِ فَاجْعَلْ بَيْنَنَا وَبَيْنَكَ مَوْعِدًا لَ نخُْلِفُهُ نَحْنُ وَلَ أنَْتَ مَكَانًا سُوًى 

Батаҳқиқ, унга оят(мўъжиза)ларимизнинг ҳаммасини кўрсатдик. 
Бас, у ёлғонга чиқарди ва бош тортди. У (Фиръавн) деди: “Бизни еримиз-
дан чиқариш учун сеҳринг ила келдингми, эй Мусо?! Бас, албатта, биз 
ҳам унга ўхшаш сеҳр келтирамиз, биз билан ўзинг орангда ваъда вақти 
тайин қил, унга биз ҳам, сен ҳам хилоф қилмайдиган бўлайлик, ўрта жой 
бўлсин”. (“Тоҳа” сураси, 56-58-оятлар) 

Мусо алайҳиссалом:

ينَةِ وَأنَْ يحُْشَرَ النَّاسُ ضُحًى. فَتَوَلَّى فِرْعَوْنُ فَجَمَعَ كَيْدَهُ ثمَُّ أتََى قَالَ مَوْعِدُكُمْ يَوْمُ الزِّ
У (Мусо): “Ваъда вақтингиз зийнат куни. Одамларнинг чошгоҳда 

тўпланиши”, – деди. Бас, Фиръавн қайтиб кетди, сўнгра ҳийласини йиғиб 
келди. (“Тоҳа” сураси, 59-60-оятлар), 

حَرَةُ لِمِيقَاتِ يَوْمٍ مَعْلُومٍ. وَقِيلَ لِلنَّاسِ هَلْ أنَْتُمْ مُجْتَمِعُونَ  فَجُمِعَ السَّ
Бас, сеҳргарлар маълум куннинг келишилган вақтида жамландилар. 

Ва одамларга дейилди: “Сизлар тўпланиб бўлдингизми? (“Шуаро” сураси, 
38-39 оятлар)

Мусобақа куни ҳамма йиғилди. Халқ нималар бўлишини сабрсизлик 
билан кутаётганди.

حَرَةُ قَالوُا لِفِرْعَوْنَ أئَِنَّ لَنَا  ا جَاءَ السَّ حَرَةَ إِنْ كَانوُا هُمُ الْغَالِبِينَ. فَلَمَّ نَا نَتَّبِعُ السَّ لَعَلَّ
بِينَ لَجَْرًا إِنْ كُنَّا نَحْنُ الْغَالِبِينَ. قَالَ نَعَمْ وَإِنَّكُمْ إِذًا لَمِنَ الْمُقَرَّ

Шоядки, устун келсалар, сеҳргарларга эргашсак”. Сеҳргарлар кел-
ган чоғларида Фиръавнга: “Агар биз ғолиб келувчи бўлсак, бизга, албат-
та, ҳақ борми?” – дедилар. У: “Ҳа! У ҳолда сиз, албатта, энг яқинларим-
дан бўласиз”, – деди. (“Шуаро” сураси, 40-42-оятлар)

Фиръавн сўради:

– Хўш, Мусодан ғолиб кела оласизларми?

Бош сеҳргар шундай жавоб берди:

– Биз сеҳрнинг энг юксак нуқтасидамиз! Бу ишни ер юзида биздан кўра 
яхшироқ биладиган ҳеч ким йўқ! Биз ҳаммасидан ҳам юқоридамиз. Осмондан 

ҳар қандай қувват тушса ҳам биз уни албатта енгамиз! Биз мутлақо кучли ва 
қувватлимиз!

Мусо алайҳиссалом бўлсалар сеҳргарларни шундай огоҳлантирдилар: 

ِ كَذِبًا فَيُسْحِتَكُمْ بِعَذَابٍ وَقَدْ خَابَ مَنِ افْتَرَى قَالَ لَهُمْ مُوسَى وَيْلَكُمْ لَ تَفْتَرُوا عَلَى اللَّ
Мусо уларга: “Ҳолингизга вой! Аллоҳга нисбатан ёлғон уйдирманг, 

бас, сизни азоб ила бутунлай ҳалок қилур. Батаҳқиқ, ким ёлғон уйдирса, 
ноумид бўлибди”, – деди. (“Тоҳа” сураси, 61-оят)

Бу огоҳлантириш сеҳргарларни ўйлантириб қўйди:

وا النَّجْوَى. قَالوُا إِنْ هَذَانِ لَسَاحِرَانِ يرُِيدَانِ   فَتَنَازَعُوا أمَْرَهُم بَيْنَهُمْ وَأسََرُّ

أنَْ يخُْرِجَاكُمْ مِنْ أرَْضِكُم بِسِحْرِهِمَا وَيَذْهَبَا بِطَرِيقَتِكُمُ الْمُثْلَى 
Бас, улар ишлари ҳақида ўзаро аста шивирлашиб, низо қила бошла-

дилар. Улар дедилар: “Албатта, бу иккови сеҳргардирлар. Сизни сеҳрла-
ри билан ерларингиздан чиқаришни ва сизнинг афзал йўлингизни йўқо-
тишни ирода қилурлар. (“Тоҳа” сураси, 62-63-оятлар)

Шунда Мусо алайҳиссалом дедилар:

ا وَقَدْ أفَْلَحَ الْيَوْمَ مَنِ اسْتَعْلَى فَأجَْمِعُوا كَيْدَكُمْ ثمَُّ ائْتُوا صَفًّ
Бас, макр-ҳийлангизни жамлаб, бир саф бўлиб келинг. Батаҳқиқ, 

ушбу кунда ким устун келса, ўша зафар топур”. (“Тоҳа” сураси, 64-оят)

Шунча насрага қарамай сеҳргарлар, барибир ҳазрати Мусога ҳурмат ва 
назокат билан: 

لَ مَنْ ألَْقَى. قَالَ بَلْ ألَْقُوا  ا أنَْ نَكُونَ أوََّ ا أنَْ تُلْقِيَ وَإِمَّ قَالوُا يَا مُوسَى إِمَّ
Улар: “Эй Мусо, сен ташлайсанми ёки биз аввал ташловчи бўлай-

ликми?” – дедилар. У: “Йўқ. Сизлар ташланг”, – деди. Бирдан улар-
нинг арқонлари ва асолари сеҳрларидан унга худди ҳаракатланаётгандек 
бўлиб кўринди. (“Тоҳа” сураси, 65-66-оятлар),

 قَالَ لَهُمْ مُوسَى ألَْقُوا مَا أنَْتُمْ مُلْقُونَ. فَألَْقَوْا حِبَالَهُمْ 

ةِ فِرْعَوْنَ إِنَّا لَنَحْنُ الْغَالِبُونَ  وَعِصِيَّهُمْ وَقَالوُا بِعِزَّ

Мусо уларга: “Сиз ташлайдиганингизни ташланг”, – деди. Бас, улар 
арқонлари ва асоларини ташладилар ва: “Фиръавннинг иззати билан 
қасамки, албатта, биз ғолиблармиз”, – дедилар. (“Шуаро” сураси, 43-44-оятлар), 

 فَإِذَا حِبَالهُُمْ وَعِصِيُّهُمْ يخَُيَّلُ إِلَيْهِ مِنْ سِحْرِهِمْ أنََّهَا تَسْعَى. فَأوَْجَسَ 
 فِي نَفْسِهِ خِيفَةً مُوسَى. قُلْنَا لَ تَخَفْ إِنَّكَ أنَْتَ الْعَْلَى. وَألَْقِ مَا فِي يَمِينِكَ 

احِرُ حَيْثُ أتََى  تَلْقَفْ مَا صَنَعُوا إِنَّمَا صَنَعُوا كَيْدُ سَاحِرٍ وَلَ يفُْلِحُ السَّ
У: “Йўқ. Сизлар ташланг”, – деди. Бирдан уларнинг арқонлари ва 

асолари сеҳрларидан унга худди ҳаракатланаётгандек бўлиб кўринди. 
Бас, Мусо ичида хавфни ҳис этди. Биз дедик: “Қўрқма, албатта, сен устун-
сан. Қўлингдаги нарсани ташлагин, уларнинг қилган ҳунарини ютиб 
юборур. Уларнинг қилган ҳунари сеҳргарнинг ҳийласи, холос. Сеҳргар 
қаерда бўлса ҳам, зафар топмас”. (“Тоҳа” сураси, 66-69-оятлар)

Шундан кейин Мусо алайҳиссалом ўзларини қўлга олдилар. Ичларидаги 
ҳадик зоил бўлди:

َ لَ يصُْلِحُ عَمَلَ الْمُفْسِدِينَ َ سَيُبْطِلُهُ إِنَّ اللَّ حْرُ إِنَّ اللَّ ا ألَْقَواْ قَالَ مُوسَى مَا جِئْتُمْ بِهِ السِّ فَلَمَّ
Улар ташлаганларида, Мусо деди: “Сиз келтирган нарса сеҳрдир. 

Албатта, Аллоҳ уни ботил қилур. Зеро, Аллоҳ бузғунчиларнинг ишини 
ўнгламас. (“Юнус” сураси, 81-оят) Ояти каримадан англашилганидек, сеҳр-
гарлик, яъни жодугарлик шунчаки алдамчилик, фирибгарлик ва фасод-
дан иборат.

فَألَْقَى مُوسَى عَصَاهُ فَإِذَا هِيَ تَلْقَفُ مَا يَأْفِكُونَ
Сўнгра Мусо асосини ташлаган эди, бирдан у уларнинг уйдирмалари-

ни юта бошлади. (“Шуаро” сураси, 45-оят)

وَأوَْحَيْنَا إِلَى مُوسَى أنَْ ألَْقِ عَصَاكَ فَإِذَا هِيَ تَلْقَفُ مَا يَأْفِكُونَ
Мусога: “Асоингни ташлагин!” – деб ваҳий юбордик. Бирдан у улар 

уйдираётган нарсани юта бошлади. (“Аъроф” сураси, 117-оят)

Сеҳргарларнинг саждага тушгани

Сеҳргарлар Фиръавн ва Миср халқининг олдида ерга бир неча калтак 
ва ип ташлагандилар. Улар буралиб, илондек кўрина бошлади. Лекин амри 
илоҳий билан Мусо алайҳиссалом асоларини ташлагандилар у улкан аждаҳога 
айланиб, майдондаги барча сеҳр воситаларини ютиб юборди. Сеҳргарлик бу 

ҳолатнинг башарий санхат ва ҳунар эмас, илоҳий мўъжиза эканини англади-
лар. Чунки сеҳр бўлганида ташланган таёқ ва иплар сеҳр бузилганида ўрнида 
қолган бўларди. Ҳолбуки, сеҳргарларнинг сеҳрлари бузилиб, бекор бўлгани-
дек, айни замонда таёқ ва иплар орадан йўқолганди:

فَوَقَعَ الْحَقُّ وَبَطَلَ مَا كَانوُا يَعْمَلُونَ
Бас, ҳақ қарор топди ва уларнинг қилаётганлари ботил бўлди. (“Аъроф” 

сураси, 118-оят)

Мусо алайҳиссаломнинг асолари сеҳргарларнинг сеҳр воситаларидан 
нима бўлса, ҳаммасини ютган, лекин асода ҳеч қандай ўзгариш йўқ эди. 
Аллоҳ субҳонаҳу ва таоло бу ишнинг башарий бир ҳунар эмаслигини, аксинча, 
қудрати илоҳий эканини сеҳргарларга кўрсатишни мурод қилган эди. Зеро, шу 
аснода сеҳргарларнинг қилган иши башарий ҳунар ва қобилиятга таянган кўз 
бўямачилик ўйинларидан иборат эди. Мусо алайҳиссаломнинг асосида зуҳур 
қилган ғаройиб ҳодиса эса фақат ва фақат Аллоҳ таолонинг қудрати тажал-
лийси эди. Шунинг учун ҳам сеҳргарларнинг жўн ҳунарини йўққа чиқарган-
ди. Мана шунинг учун ҳам, ҳазрати Мусонинг башарий ҳунар эгасими ёки 
самовий қудрат билан қўлланганини билмоқчи бўлган сеҳргарларнинг раиси 
шерикларидан бирига шундай деди:

– Бу ишлар бўлаётган пайтда Мусога диққат билан қара-чи, ўша лаҳзалар-
да қандай ҳолатда бўлар экан?!

Шериги айтилганни бажарди. Мусо алайҳиссаломнинг ҳолат ва ҳаракат-
ларини диққат билан кузатди. Кўрганларини бош сеҳргарга шундай билдирди:

– Ҳодиса юз бераётганида Мусонинг ранги бўзариб кетган эди. Ўзи бир 
чеккада хавотир ичида ва илоҳий бир тажаллийга муяссар ҳолатда экан, асо 
бир томонда ишини бажараётганди.

Бундан хабар топган сеҳргарларнинг раиси шуларни айтди:

– Ундай бўлса, бу тажаллий Аллоҳдан экан, Мусонинг иши эмас. Зеро, 
сеҳргар ўз сеҳридан қўрқмайди. Ҳеч қайси санъаткор ўз санъатидан қўрқмай-
ди, аксинча, уни осонгина ва бемалол бажаради.

Шуларни айтган сеҳргарларнинг раиси кейинчалик Мусо алайҳисса-
ломнинг ҳақ пайғамбарлигига иймон келтирди. Бошқа сеҳргар шериклари 
ҳам унга эргашдилар ва иймон билан шарафландилар. (Абдулқодир Жийлоний, 

“ал-Фатҳур Раббоний, 38, с)

Қуръони каримда шундай марҳамат қилинади: 

حَرَةُ سَاجِدِينَ. قَالوُا آمَنَّا بِرَبِّ الْعَالَمِينَ. رَبِّ مُوسَى وَهَارُونَ.   فَألُْقِيَ السَّ
حْرَ فَلَسَوْفَ   قَالَ آمَنْتُمْ لَهُ قَبْلَ أنَْ آذَنَ لَكُمْ إِنَّهُ لَكَبِيرُكُمُ الَّذِي عَلَّمَكُمُ السِّ

بَنَّكُمْ أجَْمَعِينَ  لَصَُلِّ عَنَّ أيَْدِيَكُمْ وَأرَْجُلَكُمْ مِنْ خِلَفٍ وََ تَعْلَمُونَ لَقَُطِّ
Бас, сеҳргарлар сажда қилган ҳолларида йиқилдилар. Улар дедилар: 

“Оламлар Роббига иймон келтирдик… Мусо ва Ҳоруннинг Роббига”. 
У: “Сизга изн бермасимдан олдин унга иймон келтирдингиз! Албатта, 
у сизга сеҳр ўргатган каттангиздир! Энди тезда биласиз, албатта, қўл-о-
ёғингизни қарама-қарши томонидан кесажакман ва барчангизни осажак-
ман!” – деди. (“Шуаро” сураси, 46-49-оятлар)

Бошқа бир ояти каримада ҳам бу ҳол шундай билдирилади:

عَنَّ أيَْدِيَكُمْ  حْرَ فَلَأقَُطِّ قَالَ آمَنْتُمْ لَهُ قَبْلَ أنَْ آذَنَ لَكُمْ إِنَّهُ لَكَبِيرُكُمُ الَّذِي عَلَّمَكُمُ السِّ
بَنَّكُمْ فِي جُذُوعِ النَّخْلِ وَلَتَعْلَمُنَّ أيَُّنَا أشََدُّ عَذَابًا وَأبَْقَى لَصَُلِّ وَأرَْجُلَكُمْ مِنْ خِلَفٍ وََ

У: “Сизга изн бермасимдан олдин унга иймон келтирдингизми?! 
Албатта, у сизга сеҳр ўргатган каттангиздир! Бас, албатта, қўл-оёқла-
рингизни қарама-қарши томонидан кесурман ва албатта, сизларни хурмо 
танасига осурман, албатта, қайси биримизнинг азобимиз шиддатлироқ ва 
боқийроқ эканини билурсиз”, – деди. (“Тоҳа” сураси, 71-оят)

Манфаатга таянган бирлик ва баробарликнинг умри ҳам манфаат билан 
чекланган. Сеҳргарлар иймон келтирмасдан Фиръавнни қўллаб-қувватлашда 
давом этганларида, Фиръавннинг олдида мақбул кишилар бўлар, балки неъ-
матлар ичра сузардилар. Лекин қалблари иймон сари очилиб, ҳидоят топган-
дан кейин боқий бўлган абадий неъматни фоний, яъни ўткинчи ҳаловатдан 
афзал кўрдилар ва Фиръавннинг таҳдидларига:

نَاتِ وَالَّذِي فَطَرَنَا فَاقْضِ   قَالوُا لَنْ نؤُْثِرَكَ عَلَى مَا جَاءَنَا مِنَ الْبَيِّ
نْيَا مَا أنَْتَ قَاضٍ إِنَّمَا تَقْضِي هذِهِ الْحَيوةَ الدُّ

Улар дедилар: “Сени ўзимизга келган очиқ-ойдин(мўъжиза)лардан 
ва бизни йўқдан бор қилган Зотдан зинҳор устун қўймасмиз. Бас, нима 
ҳукм қилсанг, қилавер. Сен фақат дунё ҳаётида ҳукм қиласан, холос. 
(“Тоҳа” сураси, 72-оят), шунингдек: 

نَا مُنْقَلِبُونَ قَالوُا لَ ضَيْرَ إِنَّا إِلَى رَبِّ

Улар дедилар: “Зарари йўқ. Албатта, биз Роббимизга қайтувчилар-
миз. (“Шуаро” сураси, 50-оят) дея жавоб бердилар.

Чунки қўл-оёқларининг дорга қоқиб кесилиши фақат бу фоний дунёга 
оид азоб эди. Жисм, алалоқибат тупроққа бериладиган бир қурбонликдир. 
Жисмда фонийлик, руҳда эса абадийдир (боқий)лик бор. Фоний боқийдан 
афзал кўрилмайди. Шунинг учун сеҳргарлар ошкора мўъжиза кўргач, оятда 
марҳамат қилинганидек, Фиръавнга у кутмаган тарзда муносабатда бўлдилар:

– Сенинг зулминг бизга зарар беролмайди! Сенинг зараринг дунёга хос-
дир. Охират саодати эса абадийдир! – дедилар.

Ва яна шундай давом этдилар: 

ُ خَيْرٌ وَأبَْقَى حْرِ وَاللَّ نَا لِيَغْفِرَ لَنَا خَطَايَانَا وَمَا أكَْرَهْتَنَا عَلَيْهِ مِنَ السِّ إِنَّا آمَنَّا بِرَبِّ
Албатта, биз Роббимиз хатоларимизни ва сен бизни мажбур қилган 

сеҳрни мағфират қилиши учун иймон келтирдик. Аллоҳ яхши ва боқий-
дир”. (“Тоҳа” сураси, 73-оят), 

لَ الْمُؤْمِنِينَ إِنَّا نَطْمَعُ أنَْ يَغْفِرَ لَنَا رَبُّنَا خَطَايَانَا أنَْ كُنَّا أوََّ
Мўминларнинг биринчиси бўлганимиз учун Роббимиз хатоларимиз-

ни кечиришини умид қиламиз”. (“Шуаро” сураси, 51-оят)

Сўнгра эса Ҳақ субҳонаҳу ва таолога шундай илтижо қилдилар: 

نَا مُسْلِمِينَ رَبَّنَا أفَْرِغْ عَلَيْنَا صَبْرًا وَتَوَفَّ
...Роббимиз, устимиздан сабр тўккин ва мусулмон ҳолимизда вафот 

эттиргин”. (“Аъроф” сураси, 126-оят)

Валҳосил, тонгда кофир ҳолатда мусобақага чиққан сеҳргарлар қисқа 
пайтдан кейин қўллари ва оёқлари кесилиб, ҳаммалари мўмин, шаҳид ва валий 
бўлиш шарафи билан Аллоҳ субҳонаҳу ва таолога қайтдилар.

Сеҳргарлар билан ҳазрати Мусо алайҳиссалом ораларида юз берган бу 
ҳодиса Қуръони каримда сиёқ ва сабоқ жиҳатидан баъзи фарқлар билан тўрт 
айро сурада зикр қилинмоқда.111 Бир бор рўй берган бу ҳодисанинг Қуръони 
каримда тўрт айро ерда келиши, шубҳасиз, унинг моҳиятидаги кўплаб сир ва 
ҳикматлар билан бирга аҳамиятига ҳам диққат қаратишдир.

Сеҳргарлар зулмдан жабрланганларида:

111. Қаранг: “Аъроф” сураси, 109-126-оятлар; “Юнус” сураси, 76-82-оятлар; “Тоҳа” сураси, 
56-73-оятлар; “Шуаро” сураси, 34-51-оятлар.

– Ё Роббий! Бизни бу золимнинг зулмидан халос қилгин, – дея дуо қил-
маганлар, фонийларнинг азоб-уқубатларига сабр қилиб, мусулмон бўлиб жон 
беришни дуо қилгандилар. Зеро, улар иймонлари борасида бирор-бир тана-
ззулга тушмасдан, сўнгги нафасларини иймон билан бера олиш хавотирида 
эдилар.

Сўнги нафас билан боғлиқ Қуръони каримда:  

َ حَقَّ تُقَاتِهِ وَلَ تَمُوتُنَّ الَِّ واَنْتُمْ مُسْلِمُونَ يآ اَيُّهَا الَّذِينُ امَنوُا اتَّقوُا اللَّ
Эй иймон келтирганлар! Аллоҳга ҳақиқий тақво ила тақво қилинг 

ва мусулмон бўлган ҳолингиздагина ўлинг. (“Оли имрон” сураси, 102-оят) дея 
марҳамат қилинади. Бу илоҳий огоҳлантиришнинг ягона чораси эса 
Аллоҳ ва Расули кўрсатган истиқоматда яшаб, охирги нафаси борасида 
Аллоҳнинг лутфига илтижо ҳолатида бўлишдир. Сироту мустақим узра 
яшаб, бу ҳол билан Ҳақ субҳонаҳу ва таолога восил бўла олиш йўли бир 
ояти каримада ҳам шундай баён қилинмоқда: 

تْ اَقْداَمَكُمْ َ يَنْصُرْكُمْ وَيثَُبِّ يآ اَيُّهَا الَّذِينُ امَنوُا اِنْ تَنْصُرُوا اللَّ
Эй иймон келтирганлар! Агар Аллоҳга ёрдам берсангиз, сизга ҳам 

ёрдам берур ва қадамларингизни собит қилур. (“Муҳаммад” сураси, 7-оят)



Мавлоно Жалолиддин Румий ҳазратлари бу қисса билан боғлиқ шун-
дай шарҳ билан ишора қиладилар:

“Сеҳргарлар бир улул азм пайғамбарга Аллоҳга яқин улуғ бандага, мусо-
бақанинг бошида аввал таниб назокат кўрсатганлари, илтифот ва ҳурмат билан 
муомалада бўлганлари баракоти билан тавҳид ақидасига келдилар, лекин ул 
буюк пайғамбар билан беллашганлари учун жазога йўлиқдилар…”

Дарҳақиқат, сеҳргарлар ҳазрати Мусога бироз бўлса-да, эҳтиромда бўл-
ганлари кўнгилларида иймонга очилган бир панжара ва ҳидоят василаси бўла-
ди. Зеро, муносибга муҳаббат ва лойиққа хусумат кўрсата олиш ҳаётни юксак 
даражага кўтарадиган ўзига хос сир ҳисобланади.

Мавлоно ҳазратлари қуддуса сирруҳ бу ҳодисанинг теран сабабини шун-
дай таҳил қиладилар:

“Малъун ва золим Фиръавн сеҳргарларни иймонлари сабабли ўлим билан 
қўрқитиб:

– Қўл ва оёқларингизни кесаман. Сизларни кечирмасдан остираман!” 
деган эди. Фиръавн ўша пайтда сеҳргарларнинг қўрқишини, чўчиб-қалтираб 

унга бўйсунишларини ўйлаганди. Лекин Фиръавн сеҳргарларнинг қўрқув ва 
хавотирдан халос бўлиб, илоҳий асрор ва ҳақиқатлардан воқиф бўлганларини 
билмас эди.

Улар фалак ҳовонида юз карра урилиб, унга айлансалар ҳам энди соялари-
ни айирт этиш ирфон ва басиротини кўрсата олгандилар”.

(Яъни руҳнинг ҳақиқй, жисмнинг эса бир соя эканини англаганлар ва бироз 
олдин бу сояни фидо қилиб, аслиятларига етгандилар, “фано филлаҳ” мақоми-
га эришгандилар.)

“Эй одамзод! Бу дунё бир уйқу ва рўёдан иборат. Сен бу ердаги жумбушу 
дабдабага алданиб қолма! Агар тушда қўлинг кесилса ёхуд жисминг пар-
ча-парча тўғралса ҳам қўрқма! Зеро, “Бу дунё тушдан иборат!” дея марҳа-
мат қилинган.

Машита хотун

Фиръавннинг қизига хизматкор эди.

Бир куни Фиръавн қизининг сочларини тараш учун тароқни олаётиб 
“Басмала” келтирди. Қиз буни эшитиб, дарҳол отасига хабар берди.

Фиръавн шу заҳоти Машита хотунни ёнига чақириб, ҳисоб сўради. У ҳам 
Фиръавнга қалбидаги иймон ҳаяжони билан жасурона тарзда:

– Сен ҳам биз каби бир фонийсан! Қанақасига илоҳ бўлишинг мумкин?! 
– деди.

Фиръавн қаттиқ ғазабланди:

– Демак, сен ҳам Мусога иймон келтирдинг, унга эргашибсанми?! – деди.

Сўнгра секин-аста Машита хотунни қийноққа сола бошлади. Лекин 
Машита ҳар қандай ҳолатда ҳам тавҳид ақидасидан қайтмасди.

Шунда беш ёшдаги қизини Машита хотуннинг олдига олиб келдилар:

– Агар Фиръавнни илоҳ дея қабул қилмасанг, қизингни бўғизлаймиз! – дея 
таҳдид қилдилар.

Машита хотун барибир иймонидан қайтмади. Ниҳоят, қизини кўзининг 
олдида қатл қилдилар ва қонларини Машитанинг юзига суртдилар. У эса 
ҳамон буюк ишқ ва важд билан:

–Аллоҳ ягона! Аллоҳ ягона! Мусо Унинг Расули! – дерди.

Фиръавн ва аъёнлари ғазабдан тўлиб-тошди. Бу гал унинг уч ойлик чақа-
лоғини олиб келтирдилар. Онасига узатдилар. Бола сут эмиш учун онасининг 
кўксини қидира бошлади. Дарҳол тортиб олдилар ва:

– Агар ҳозир даъвойингдан қайтмасанг, бу болангни тандирга отамиз! – 
дедилар.

Машита хотун бу азобга сабр қилиб, иймонидан воз кечмади. Охири уч 
ойлик чақалоқни ҳам тандирга ташладилар. Ривоятларга кўра, бола олов ичида 
тилга келиб шундай деди:

– Онажон, зинҳор иймонингиздан воз кечманг, сабр қилинг! Жаннат билан 
сизнинг орангизда бир қадам масофа қолганини кўряпман!..

Бу гапларни эшитганларнинг кўпи ҳазрати Мусога иймон келтирдилар.

Алалоқибат Машита хотун шаҳид қилинди. У ҳам жаннатга, гўдаклари-
нинг ёнига кетди.

Бир ҳадиси шарифда Машита хотун ҳақида шундай марҳамат қилинади:

Убай ибн Каъб розияллоҳу анҳудан ривоят қилинишича, Расулуллоҳ сол-
лаллоҳу алайҳи васаллам Мерож тунида жуда хушбўй ифор туйдилар ва:

“Эй Жаброил, бу хушбўй ифор ниманинг ҳиди?” дея сўрадилар.

Жаброил алайҳиссалом шундай марҳамат қилдилар:

“Бу Машита, икки боласи ва эрининг қабридан тараладиган ифор”. (Ибн 
Можа, Фитан, 23/4030)

Осиё онамизнинг шаҳид қилинишлари

Машитага қилган зулми сабабли Осиё онамиз Фиръавндан қаттиқ ғаза-
бландилар, жаҳллари чиқди ва ҳатто бунга кескин муносабатларини билдириб 
ҳаракат қилдилар. Шунда Фиръавн Осиё онамизнинг ҳам Мусо алайҳисса-
ломга иймон келтирганини билиб қолди. Осиё онамиз ҳам бу ҳақиқатни яши-
риб ўтирмадилар ва иқрор бўлдилар:

– Ҳа, мен ҳам Мусонинг Роббисига иймон келтирдим! – дедилар.

Ривоят қилинишича, Фиръавн Осиёни тўрт устунга боғлаттирди. Орқаси 
билан ётқизди. Устига тегирмон тоши қўйдирди. Ҳар хил зулм ва исканжалар 
билан шаҳид қилдирди.

Бир дафъа Мусо алайҳиссалом қийноққа солинадиган макондан ўтиб 
кетаётганларида, Осиё онамизга жуда қаттиқ исканжалар қилинаётганини 
кўриб қолдилар. Осиё онамиз азобларини ифодалаш учун ҳазрати Мусога 
ишора қилдилар. У киши дуо қилдилар. Шундан кейин Осиё онамиз оғриқ ва 
изтиробни ҳис қилмайдиган бўлдилар.

Бошқа бир ривоятга кўра, Осиё онамиз жазирама чўлга ташланган эди-
лар. У кишига фаришталар соябонлик қиларди. Алалоқибат, Осиё онамиз шу 

тарзда шаҳид бўлдилар. Қуръони каримда у кишини мақтаб шундай марҳамат 
қилинади:

ُ مَثَلً لِلَّذِينَ آمَنوُا اِمْرَأةََ فِرْعَوْنَ إِذْ قَالَتْ رَبِّ ابْنِ لِي عِنْدَكَ   وَضَرَبَ اللَّ
نِي مِنَ الْقَوْمِ الظَّالِمِينَ نِي مِنْ فِرْعَوْنَ وَعَمَلِهِ وَنَجِّ بَيْتًا فِي الْجَنَّةِ وَنَجِّ

Аллоҳ иймон келтирганларга Фиръавннинг хотинини мисол қилиб 
келтирди. Ўшанда у: “Роббим, менга Ўз ҳузурингда – жаннатда бир уй 
бино қилгин. Менга Фиръавндан ва унинг ишидан нажот бергин ва менга 
золим қавмдан нажот бергин”, – деб айтди. (“Таҳрим” сураси, 11-оят)

Ривоятларга кўра, Осиё онамиз қийноққа солинганларида шундай дуо 
қилгандилар. Бу пайтда у кишига:

– Бошингни кўтар! – дея илҳом бўлди.

У киши бошларини кўтариб осмонга қараганларида, кўзларидан пар-
далар кўтарилган ва у кишига жаннатда қурилаётган оппоқ маржонли кўшк 
кўрсатилганди. Шундан кейин у киши табассумлар билан қасрларини томоша 
қилар, ҳеч қачон оғриқ ҳис қилмасдилар.

Осиё онамизнинг фазилати жумласидан Сулаймон Чалабий у кишининг 
Пайғамбар соллаллоҳу алайҳи васалламнинг туғилиш жараёнларида ҳозир 
бўлган фаришталар ва ҳурлар билан бирга ҳазрати Аминани муборакбод қил-
ганларини шундай ифода қилганлар:

Осиё эди бири ул моҳипайкарнинг
Дедилар ўғлинг каби қадру жамил,
Бермагандир бир онага ул Жалил…

Минора

Ҳазрати Мусо алайҳиссалом тавҳид ақидасини таблиғ қилганлари сари 
мўминлар кўпаяр, Фиръавннинг алами ва зулми ортиб бораётганди. У бир 
минора қурдирди. Бу минорага улов билан чиқиларди. Минора етти йилда 
битказилди.

Аҳмоқ Фиръавн гўёки бу миноранинг устига чиқиб, Мусонинг Роббиси 
билан гаплашмоқчи эди! У тавҳид ақидасидан бехабар бўлгани учун ўзидаги 
Аллоҳ тасаввури, башарий оламдаги шаклларга, яъни антроморфик ақида-
га таянарди. Бу эса Аллоҳни шакллантирадиган тасаввур эди. Айнан юнон 
динларидагидек кўпхудолилик тасаввурига эга эди. Ер тангриси, кўк илоҳи, 
муҳаббат худоси ва ҳоказодек…

Фиръавн бу минорадан осмонларга қараб, Мусонинг Роббисини учратма-
ганини одамларга ёймочи эди. Ёхуд:

“Биз шунчалик кучлимиз, имкониятларимиз ва маданиятимиз билан 
кўкларга йўл олиб, эришолмадик, Мусо қандай қилиб чиқиб бизга хабар олиб 
келибди!” дея нуқсонли тушунчалари билан ҳамма ёққа фитна қўзғатарди.

Ояти каримада шундай марҳамат қилинади:

 وَقَالَ فِرْعَوْنُ يَا هَامَانُ ابْنِ لِي صَرْحًا لَعَلِّي أبَْلُغُ الْسَْبَابَ. 
مَوَاتِ فَأطََّلِعَ إِلَى إِلهِ مُوسَى وَإِنِّي لَظَنُُّهُ كَاذِبًا وَكَذلِكَ زُيِّنَ   أسَْبَابَ السَّ

بِيلِ وَمَا كَيْدُ فِرْعَوْنَ إِلَّ فِي تَبَابٍ لِفِرْعَوْنَ سُوءُ عَمَلِهِ وَصُدَّ عَنِ السَّ
Ҳайҳот! Ҳайҳот! Сизга ваъда қилинаётган нарса нақадар узоқ! 

Дунёдаги ҳаётимиздан бошқа ҳаёт йўқдир. Ўламиз, тириламиз ва биз 
қайта тирилувчи эмасмиз. (“Муминун” сураси, 36-37-оятлар)

Ривоятларга кўра, Аллоҳ таоло Жаброил алайҳиссаломга амр қилди. У 
қаноти билан минорани урди. Бино учга бўлинди. Мингларча аскар ўлди. 
Туғла ва ғишт пиширганлар ҳам ёндилар.

Фиръавн бунга ҳам муваффақ бўлолмаганди, ғазаби шиддатли тус олди. 
Киптийларнинг Сиптийларга зулми ҳаддан ортиб кетди:

وَقَالَ الْمَلَأُ مِنْ قَوْمِ فِرْعَونَ أتََذَرُ مُوسَى وَقَوْمَهُ لِيُفْسِدُوا فِي الْرَْضِ وَيَذَرَكَ 
لُ أبَْنَاءَهُمْ وَنَسْتَحْيِـي نِسَاءَهُمْ وَإِنَّا فَوْقَهُمْ قَاهِرُونَ وَآلِهَتَكَ قَالَ سَنقَُتِّ

Фиръавн қавмидан бўлган аъёнлар: “Мусо ва унинг қавмини ер 
юзида бузғунчилик қилишларига ҳамда сени ва олиҳаларингни тарк 
қилишларига қўйиб берасанми?” – дедилар. У: “Албатта, ўғилларини 
ўлдирурмиз ва қизларини тирик қолдирурмиз ва албатта, биз улар усти-
дан қаҳр ўтказувчимиз”, – деди. (“Аъроф” сураси, 127-оят)

Бани Исроил бу ҳолатдан Мусо алайҳиссаломга шикоят қилдилар. У киши 
бироз сабр қилишни тавсия қилдилар:

ِ وَاصْبِرُوا إِنَّ الْرَْضَ   قَالَ مُوسَى لِقَوْمِهِ اسْتَعِينوُا بِاللَّ
ِ يوُرِثهَُا مَنْ يَشَاءُ مِنْ عِبَادِهِ وَالْعَاقِبَةُ لِلْمُتَّقِينَ. لِلَّ

Мусо ўз қавмига: “Аллоҳдан ёрдам сўранглар ва сабр қилинглар. 
Албатта, ер Аллоҳники, уни бандаларидан Ўзи хоҳлаган кишига мерос 

қилиб берадир. Ва оқибат тақводорларникидир”, – деди. (“Аъроф” сураси, 
128-оят)

Лекин қавми Мусо алайҳиссаломдан ранжий бошладилар. Пайғамбарла-
рига давомли равишда машаққат берар, сабрсизлик ва шошқалоқлик қиларди-
лар. Чунки уларнинг тушунчалари моддий эди:

 قَالوُا أوُذِينَا مِنْ قَبْلِ أنَْ تَأْتِينَا وَمِنْ بَعْدِ مَا جِئْتَنَا قَالَ عَسَى رَبُّكُمْ 
كُمْ وَيَسْتَخْلِفَكُمْ فِي الْرَْضِ فَيَنْظرَُ كَيْفَ تَعْمَلُونَ أنَْ يهُْلِكَ عَدُوَّ

Улар: “Бизга келмасингдан олдин ҳам, келганингдан кейин ҳам озор 
берилди”, – дедилар. У: “Ажаб эмаски, Роббингиз душманларингизни 
ҳалок этса ва сизларни ер юзида халифа қилиб, қандай амал қилишин-
гизга назар солса”, – деди. (“Аъроф” сураси, 129-оят)

Бу билан Аллоҳ истиқбол иймон келтирганлар учун порлашига ишора 
қилаётганди.

Киптийлар зулмда давом этаётгандилар. Ҳазрати Мусо бу зулм битишини 
сўраб дуо қилдилар. Бирин-кетин аломатлари келди ва Киптий қавми устига 
давомли балолар ёға бошлади:

كَّرُونَ.  نِينَ وَنَقْصٍ مِنَ الثَّمَرَاتِ لَعَلَّهُمْ يَذَّ  وَلَقَدْ أخََذْنَا آلَ فِرْعَونَ بِالسِّ
ئَةٌ يَطَّيَّرُوا بِمُوسَى   فَإِذَا جَاءَتْهُمُ الْحَسَنَةُ قَالوُا لَنَا هـذِهِ وَإِنْ تُصِبْهُمْ سَيِّ

ِ وَلَكِنَّ أكَْثَرَهُمْ لَ يَعْلَمُونَ  وَمَنْ مَعَهُ ألََ إِنَّمَا طَائِرُهُمْ عِنْدَ اللَّ
Батаҳқиқ, шояд, эслатма олсалар деб, Оли Фиръавнни қурғоқчилик 

ва мевалар танқислиги ила тутдик. Бас, уларга қачон яхшилик етса, 
“Бунга биз ҳақдормиз”, – дедилар. Агар уларга ёмонлик етса, Мусо ва у 
билан бирга бўлганлардан шумландилар. Огоҳ бўлингларким, уларнинг 
шумланган нарсаси фақат Аллоҳнинг тасарруфидадир. Лекин кўплари 
билмаслар. (“Аъроф” сураси, 130-131-оятлар)

Ҳар хил мўъжизалар

وَقَالوُا مَهْمَا تَأْتِنَا بِهِ مِنْ آيَةٍ لِتَسْحَرَنَا بِهَا فَمَا نَحْنُ لَكَ بِمُؤْمِنِينَ. فَأرَْسَلْنَا عَلَيْهِمُ الطُّوفَانَ 
مُجْرِمِينَ  قَوْمًا  وَكَانوُا  فَاسْتَكْبَرُوا  لَتٍ  مُفَصَّ آيَاتٍ  مَ  وَالدَّ فَادِعَ  وَالضَّ لَ  وَالْقُمَّ وَالْجَرَادَ 

Улар: “Бизни сеҳрламоқчи бўлиб, ҳар қандай оят келтирсанг ҳам, 
биз сенга иймон келтирувчи эмасмиз”, – дедилар. Бас, устиларига тўфон, 
чигирткалар, каналар, бақалар ва қонни очиқ-ойдин ва муфассал бел-

гилар қилиб юбордик. Бас, мутакаббирлик қилдилар ва жиноятчи қавм 
бўлдилар. (“Аъроф” сураси, 132-133-оятлар)

Киптийлар азоб кўрганида, ҳазрати Мусога “Буюк олим!” дея хитоб 
қилардилар. Азобдан фориғ бўлгач, яна исёнда давом этиб: “Бу зотан ўткинчи 
эди”, дердилар.

Балолар зулм ҳаддан ортганида кела бошлайди. Ояти каримада билдирил-
ганидек, киптийларнинг зулми буткул ҳаддан ортганида уларнинг устига бир 
қанча мусибатлар туширилди:

1. Тўфон

Аллоҳ таоло шиддатли ёмғирлар ёғдирди. Шу даражада ёғингарчилик 
бўлдики, киптийларнинг уйи сувга тўлди. Бўйинларигача сувга ғарқ бўлдилар. 
Ўтирган чўкиб кетарди. Ҳалок бўладиган ҳолатга келдилар. Бироқ Сиптийлар-
га ҳеч нарса бўлмасди.

Дарҳол Мусо алайҳиссаломнинг ҳузурларига чопдилар:

– Эй Мусо! Роббингга дуо қил, агар бу балолар ариса, иймон келтирамиз 
ва сен ҳамда қавминг билан муроса қиламиз, – дедилар.

Мусо алайҳиссалом дуо қилдилар. Сувлар қуриди. Ортидан улкан 
тўкин-сочинлик келди. Киптийлар яна исён қилиб:

– Бу сувлар бизга азоб эмас, магар неъмат эмиш! Зотан, ўтиб кетар экан! 
Булар Мусонинг доуси билан бўлмади! – дедилар.

2. Чигиртка

Бир муддатдан кейин Ҳақ таоло чигиртга сурувларини юборди. Бахш 
этилган мўл-кўл неъматларни едилар. Нимаики бўлса, ҳароб қилдилар. Лекин 
исроилўғилларига зарар бермасдилар. 

Киптийлар яна ҳазрати Мусога келдилар:

– Эй олим! Дуо қил, бу балодан халос бўлсак, сенга иймон келтирамиз, 
сени қабул қиламиз! – дедилар.

Мусо алайҳиссалом дуо қилдилар. Азоблар ариди.

Бироқ устидан азоб кетганини кўриб хотиржам бўлган Киптийлар бари-
бир сўзларида турмадилар, зулм ва исёнда давом этдилар.

3. Бит ва бурга

Шундан кейин Ҳақ субҳонаҳу ва таоло уларга бит ва бурга балосига 
йўлиқтирди. Овқатланаётганларида идишлари бит ва бургага тўларди. Бу буюк 

бало эди. Яна Мусо алайҳиссаломга қараб югурдилар. Ҳазрати Мусо дуо қил-
дилар. Бундан ҳам халос бўлишди.

Лекин яна исёнга майл қилдилар.

4. Қурбақалар

Бу сафар Мусо алайҳиссалом Нил дарёсига бордилар. Асосини қадаган-
дилар барча қурбақалар Мисрни ишғол этди. Овқат идишларигача ҳаммаёқни 
қурбақалар қоплади. Киптийлар такрор Мусо алайҳиссаломнинг ёнига борди-
лар:



– Эй олим! Энди чиндан пушаймонмиз! Сизларни Арзу Мавъудга 
(Қуддусга) қолдирамиз! – дедилар.

Лекин Мусо алайҳиссаломнинг дуолари билан бало кўтарилгач, яна 
аввалги хатти-ҳаракатларида давом этдилар.

5. Қон

Киптийлар ҳеч қанақасига тинчланмаганидан кейин Аллоҳ таоло Нил 
дарёсини қонга айлантирди. Ичишга сув топмадилар. Нил дарёси Сиптийлар 
ичганида ва ишлатганида ҳақиқий мусаффолигини сақлаб қолар, киптийларга 
эса қон бўларди. Яъна Мусо алайҳиссаломнинг ёнларига бориб ёлвордилар. 
Бу мусибат ҳам бошларидан кўтарилди. Лекин ёлғончи ва нонкўр киптийлар 
яна исёнга қайтдилар.

Мавлоно Жалолиддин Румий Нил дарёсининг қонга айланишини “Мас-
навий”ларида лисони кўнгил билан шундай чиройли шарҳлайдилар:

“Бир Киптий ҳароратдан қоврулиб бир сиптийнинг уйига келди:

– Мен сенинг дўстинг ва ақрабоингман. Бугун сенга қаттиқ муҳтожман. 
Ўзинг учун Нилдан бир тос сув тўлдиргин, бу эски дўстинг сенинг қўлингдан 
сув ичсин! Ўзинг учун тўлдирсанг, сув қонга айланмайди. Соф ва покиза бўла-
ди, – дея узоқ ёлворди. 

Сиптий киптий мўъжизани идрок этиши учун Нилдан бир тос сув тўл-
дириб олди. Оғзига олиб бориб, ярмини ичди. Тосни киптий томонга эгди ва: 

– Қани, ича қол! – деди.

Киптий севиниб оғзини чўзди. Лекин сув қип-қизил қонга айланди. Шунда 
сиптий тосни ўзига қаратди. Қон яна соф сувга айланди.

Киптийнинг жаҳли чиқди. Ғазаби босилгунича ўтирди. Кейин сиптийга 
қараб:

– Эй биродар! Бу тугуннинг ечими қандай бўлади? Бунинг сири нимада? 
– дея сўради.

– Нилнинг бу ширин ва тиниқ сувидан фақат Мусонинг динига ишонган-
лар ича олади. Сен Фиръавнлик йўлидан чиқиб, Мусонинг йўлига кирсанг, ана 
ўшанда бу сувнинг тиниқлиги ва лаззатига эриша оласан! – деди сиптий.

Яна киптийга насиҳатда давом этиб шундай деди:

– Ой билан сулҳ ҳолатида бўлгинки, моҳтобни кўрасан! 

(Бу ерда ойдан мақсадан Мусо алайҳиссалом; маҳтоб эса пайғамбар мўъ-
жизаси)

– Аллоҳнинг хос бандаларига бўлган нафратинг сени кар ва кўр қилиб, 
орангда мингларча парда тортибди! Залолат ва куфр водийсида кўр-кўрона 
айланасан, ҳақиқатга ожиз бўласан! Тоғдай куфрингни истиғфор билан эрит-
гинки, ҳидоят топасан! Ана ўшанда маърифатни топганларнинг қадаҳидан 
сен ҳам насибангни оласан!

Аллоҳ субҳонаҳу ва таоло Нил сувини кофирларга ҳаром қилган экан, 
сен бир ҳийла билан, яъни мени восита қилиб ундан қандай ича оласан? Эй 
киптий! Нилнинг ҳадди етармики, илоҳий амрни тарк этиб, кофирларга сув 
бўлсин!..”

Бу тажаллийларнинг барчаси олдида:

 وَقَالَ فِرْعَوْنُ ذَرُونِي أقَْتُلْ مُوسَى وَلْيَدْعُ رَبَّهُ إِنِّي أخََافُ
لَ دِينَكُمْ أوَْ أنَْ يظُْهِرَ فِي الْرَْضِ الْفَسَادَ أنَْ يبَُدِّ

У: “Роббим, мени ёлғончи қилганларга қарши менга нусрат бер”, – 
деди. (“Муминуун” сураси, 26-оят)

Фиръавннинг бундай дейиши унинг Мусо алайҳиссаломни ўлдирмоқчи 
бўлганига, лекин атрофидагилар бунга монелик қилганига ишора қилмоқда.

Чунки атрофидагилар Фиръавнга:

– У сен қўрқадиган киши эмас. Сен илоҳсан! Агар уни ўлдирсанг, халқ-
нинг қалбига шубҳа туширган бўласан! Ҳамма сенинг Мусонинг мўъжизалари 
олдида ожиз қолганингни ўйлайди… – дердилар.

Шу билан бирга, Фиръавннинг сўзлари унинг ҳазрати Мусодан қанчалик 
қўрққанини ҳам кўрсатади. Аслида, Фиръавн Мусо алайҳиссаломнинг пайғам-
бар эканини виждонан қабул қиларди, лекин ғурур, кибр ва кўр қайсарлиги 
иймон келтиришига ғов бўларди.

Фиръавннинг бу хатти-ҳаракатлари олдида:

رٍ لَ يؤُْمِنُ بِيَوْمِ الْحِسَابِ وَقَالَ مُوسَى إِنِّي عُذْتُ بِرَبِّي وَرَبِّكُمْ مِنْ كُلِّ مُتَكَبِّ
Бас, унга ваҳий қилдик: “Бизнинг риоятимиз ва ваҳийимиз ила 

кема ясагин. Бас, амримиз келиб, таннур фаввора отганда, у(кема)га ҳар 
бир(тур)дан бир жуфтдан ва аҳлингни чиқар. Улардан у ҳақда сўз ўтган 
кимса мустасно. Зулм қилганлар тўғрисида Менга гап очмагин. Албатта, 
улар ғарқ қилинувчилардир. (“Муминуун” сураси, 27-оят)

Шу сабабли баъзи тафсир олимлари бунча мўъжизадан кейин Фиръавн-
нинг ҳамон иймон келтирмаганидаги ҳикматни Мусо алайҳиссаломнинг шу 
дуосидаги мазмун билан ифодалайдилар. Бу хулосалар эса:

a. охиратга иймон келтирмаслик;

b. жуда такаббур бўлиш тарзидадир.

Зеро, кибрли киши ҳаммани ўзидан қуйида кўришни хоҳлайди. Шу сабаб-
ли кибр ҳадиси шарифда гуноҳи кабира ўлароқ зикр қилинмоқда:

“Қалбида заррача иймони бўлган киши дўзахга тушмайди. Қалбида зар-
рача кибри бўлган киши эса жаннатга кирмайди”. (Муслим, Иймон, 147)

Гувоҳи бўлинганидек, иймоннинг қадри шунчалик баландки, иймон 
шарофати билан киши илоҳий афвга муяссар бўлади ва гуноҳининг каффора-
тини тўлаганидан кейин жаннат неъматларига ноил бўлади. Иблиснинг сифати 
бўлган кибр шунчалик чиркин васфки, жаннатга киришга ғов бўладиган дара-
жада иймонни таназзулга туширади.

Яна бир ҳадиси шарифда ҳам шундай марҳамат қилинади:

“Мусулмон биродарини ҳақир кўриши у кишининг гуноҳкорлигига кифоя!” 
(Муслим, Бир, 32; Абу Довуд, Адаб, 35; Термизий, Бир, 18)

Луқмон алайҳиссаломнинг ўғлига кибр ва ғурур билан боғлиқ насиҳати 
нақадар ўринли ва маъноли, тўғрими:

َ لَ يحُِبُّ كُلَّ مُخْتَالٍ فَخُورٍ كَ لِلنَّاسِ وَلَ تَمْشِ فِي الْرَْضِ مَرَحًا إِنَّ اللَّ رْ خَدَّ وَلَ تُصَعِّ
Одамлардан такаббур-ла юз ўгирма ва ер юзида кибр-ҳаво ила юрма. 

Албатта, Аллоҳ ҳеч бир димоғдор ва мақтанчоқни севмас. (“Луқмон” сураси, 
18-оят)

“Исро” сурасининг 37-ояти каримасида шундай марҳамат қилинади:

وَلَ تَمْشِ فِي الْرَْضِ مَرَحًا إِنَّكَ لَنْ تَخْرِقَ الْرَْضَ وَلَنْ تَبْلُغَ الْجِبَالَ طوُلً

Ер юзида кибру ҳаво ила юрма! Албатта, сен зинҳор ерни тешиб 
юбора олмайсан ва зинҳор баландликда тоғларга ета олмайсан! 

Аллоҳ таоло кибр ва ғурур ботқоқлигига тушган Фиръавн ва аъёнла-
рини жазолашни шундай баён қилади:

وَمَا نرُِيهِمْ مِنْ آيَةٍ إِلَّ هِيَ أكَْبَرُ مِنْ أخُْتِهَا وَأخََذْنَاهُمْ بِالْعَذَابِ لَعَلَّهُمْ يَرْجِعُونَ

Уларга қайси бир оят(мўъжиза)ни кўрсатсак ҳам, албатта, у ўз шери-
гидан каттароқ бўлар эди. Шояд, қайтсалар деб, уларни азоб-ла тутдик. 
(“Зуҳруф” сураси, 48-оят)

Балолар билан тарбияланаётган бу халқ машаққат ва азоб пайтларида 
қўзичоққа айланар, устидан азоб кўтарилгач ваҳший ҳайвонга айланарди. 
Уларнинг бу иккиюзламачиликлари ва сўзларида турмаслигини Аллоҳ таоло 
ояти карималарда шундай изоҳлайди:

جْزُ قَالوُا يَا مُوسَى ادْعُ لَنَا رَبَّكَ بِمَا عَهِدَ عِنْدَكَ  ا وَقَعَ عَلَيْهِمُ الرِّ  وَلَمَّ

جْزَ لَنؤُْمِنَنَّ لَكَ وَلَنرُْسِلَنَّ مَعَكَ بَنِي إِسْرَآئِيلَ لَئِنْ كَشَفْتَ عَنَّا الرِّ

Устиларига қақшатқич азоб тушганда: “Эй Мусо, сенга берган аҳд 
ҳурмати, Роббингга биз учун дуо қил, агар биздан азобни кўтарсанг, 
албатта, сенга иймон келтирурмиз ва Бану Исроилни сен билан қўйиб 
юборурмиз”, – дедилар. (“Аъроф” сураси, 134-оят)

احِرُ ادْعُ لَنَا رَبَّكَ بِمَا عَهِدَ عِنْدَكَ إِنَّنَا لَمُهْتَدُونَ.   وَقَالوُا يَا أيَُّهَا السَّ

ا كَشَفْنَا عَنْهُمُ الْعَذَابَ إِذَا هُمْ يَنْكُثوُنَ  فَلَمَّ

Ва улар: “Эй сеҳргар! Сенга берган аҳдига биноан, биз учун Роббин-
гга дуо қил! Албатта, биз ҳидоят топувчилардан бўламиз”, – дедилар. 
Бас, қачонки улардан азобни аритсанг, тўсатдан улар (аҳдни) бузарлар. 
(“Зуҳруф” сураси, 49-50-оятлар)

جْزَ إِلَى أجََلٍ هُمْ بَالِغُوهُ إِذَا هُمْ يَنْكُثوُنَ ا كَشَفْنَا عَنْهُمُ الرِّ فَلَمَّ

Қачонки устиларидаги қақшатқич азобни ўзлари етиб борадиган 
муддатга кўтарсак, қарабсанки, қасамларини бузиб турибдилар. (“Аъроф” 

сураси, 135-оят)

Фиръавннинг разилона ташвиқоти

Ҳазрати Мусо мўъжизалари олдида ожизликка тушган ва халқнинг 
тавҳид динига киришидан қўрққан Фиръавн Нил бўйида бир ўтов қуриб олди. 
Икки йил давомида ўтган-кетганларга:

– Мусога ишонманглар, – дер, – сиғинаётган илоҳларингиз билан бирга 
мен ҳам сизнинг роббингизман!” дея қўшиб қўярди.

وَنَادَى فِرْعَوْنُ فِي قَوْمِهِ قَالَ يَا قَوْمِ ألََيْسَ لِي مُلْكُ مِصْرَ وَهذِهِ الْنَْهَارُ تَجْرِي مِنْ 

تَحْتِي أفََلَ تُبْصِرُونَ. أمَْ أنََا خَيْرٌ مِنْ هَـذَا الَّذِي هُوَ مَهِينٌ وَلَ يَكَادُ يبُِينُ 
Фиръавн ўз қавмига нидо қилди: “Эй қавмим! Миср подшоҳлиги ва 

остимдан оқиб турган мана бу анҳорлар меники эмасми?! Кўрмаяпсиз-
ларми?! Мен мана бу ҳақир, гапини очиқ баён қила олмайдиган кимсадан 
яхши эмасманми? (“Зуҳруф” сураси, 51-52-оятлар)

Фиръавн ўзининг салтанати, қудрат, сарват ва ҳашаматини ўртага қўйиш-
ни истар, шунингдек, Мусо алайҳиссаломни тили дудуқ, фақир ва ожиз киши 
эканини айтарди:

فَلَوْلَ ألُْقِيَ عَلَيْهِ أسَْوِرَةٌ مِنْ ذَهَبٍ أوَْ جَاءَ مَعَهُ الْمَلَئِكَةُ مُقْتَرِنِينَ
“Унга тилладан бўлган билакузуклар ташланса ёки у билан бирга 

фаришталар ҳамроҳ бўлиб келганида эди!” (“Зуҳруф” сураси, 53-оятлар) дейиш 
билан бундай киши пайғамбар бўлолмаслигини иддао қиларди.

Шундай қилиб:

فَاسْتَخَفَّ قَوْمَهُ فَأطََاعُوهُ إِنَّهُمْ كَانوُا قَوْمًا فَاسِقِينَ
Бас, у қавмини лақиллатди ва улар унга итоат қилдилар. Чунки улар 

фосиқ қавм эдилар. (“Зуҳруф” сураси, 54-оят)

Мисрдан чиқиш

Фиръавн ва одамлар устунликларидан фойдаланиб Аллоҳга иймон 
келтирганларга зулм қилардилар. Бир неча мўъжизаларни кўрган бўлишса-да, 
бошларига кўплаб азобу мусибатлар ёғилган бўлса-да, тинчланмас, иймон 
келтиришдан бўйин товлардилар. Алалоқибат, Мусо алайҳиссалом уларнинг 
ҳаққига дуоибад қилишга мажбур бўлдилар:

نْيَا رَبَّنَا لِيُضِلُّوا  وَقَالَ مُوسَى رَبَّنَا إِنَّكَ آتَيْتَ فِرْعَوْنَ وَمَلَأَهُ زِينَةً وَأمَْوَالً فِي الْحَيوةِ الدُّ
يَرَوُا  حَتَّى  يؤُْمِنوُا  فَلَ  قُلُوبِهِمْ  عَلَى  وَاشْدُدْ  أمَْوَالِهِمْ  عَلَى  اطْمِسْ  رَبَّنَا  سَبِيلِكَ  عَنْ 
الْعَذَابَ الْلَِيمَ. قَالَ قَدْ أجُِيبَتْ دَعْوَتُكُمَا فَاسْتَقِيمَا وَلَ تَتَّبِعَآنِّ سَبِيلَ الَّذِينَ لَ يَعْلَمُونَ 

Мусо: “Роббимиз! Сен Фиръавнга ва унинг аъёнларига дунё ҳаёти-
да зеб-зийнат ва мол-дунё бердинг. Роббимиз, бу (одамларни) Сенинг 
йўлингдан адаштиришлари учун бўлди. Роббимиз, уларнинг молларини 
йўқ қилгин ва қалбларини қаттиқ қилгин, токи аламли азобни кўрма-
гунларича, иймонга келмасинлар”, – деди. У Зот: “Батаҳқиқ, икковингиз-
нинг дуоингиз қабул қилинди. Бас, мустақим туринглар ва билмайдиган-
ларнинг йўлига эргашманглар”, – деди. (“Юнус” сураси, 88-89-оятлар)

Шундан кейин киптий халқида тери касалликлари бошланди. Ҳар бир 
киптий оиласига бошқа-бошқа мусибатлар келарди. Фиръавн ҳам Бани Исро-
илнинг Мисрдан чиқишига изн беришга мажбур бўлиб қолди. Лекин ҳар доим 
бўлганидек, хавф-хатар ўтиб кетгач, яна сўзидан қайтиши аниқ эди.

Шу сабабли Мусо алайҳиссалом Аллоҳнинг амрини бажо келтириб, Исро-
илўғиллари билан бирга Сувайшга қараб тунда йўлга тушдилар. Ўша куни 
тунда Фиръавн оиласидаги барча қизлар юқумли касалликка йўлиқиб ўлди. 
Фиръавн шундоқ ҳам ғазабнок эди, қизларининг ўлими билан ғазаби бутунлай 
ҳаддан ортди:

– Буларни Мусо қилдирди! –деди.

Фиръавн қизларининг ўлигини дафн қилиш билан машғул бўлиши Ҳазра-
ти Мусога вақтдан ютиш имконини берганди. Чунончи, Фиръавн нима гапли-
гидан хабар топганида бўлар иш бўлиб бўлганди…

Аллоҳ таоло шундай марҳамат қилади:

وَأوَْحَيْنَا إِلَى مُوسَى أنَْ أسَْرِ بِعِبَادِي إِنَّكُمْ مُتَّبَعُونَ
Ва Мусога “Бандаларим билан кечаси йўлга чиқ. Албатта таъқиб 

этилурсиз”, – деб ваҳий юбордик. (“Шуаро” сураси, 52-оят),

 وَلَقَدْ أوَْحَيْنَا إِلَى مُوسَى أنَْ أسَْرِ بِعِبَادِي فَاضْرِبْ لَهُمْ 
طَرِيقًا فِي الْبَحْرِ يَبَسًا لَ تَخَافُ دَرَكًا وَلَ تَخْشَى

Батаҳқиқ, Мусога: “Бандаларим ила кечаси йўлга туш, уларга ден-
гиздан қуруқ йўл оч, етиб олишларидан хавф қилма ва қўрқма”, – деб 
ваҳий қилдик. (“Тоҳа” сураси, 77-оят)

Бор гапдан хабар топган Фиръавн хавотирда эди:

 فَأرَْسَلَ فِرْعَوْنُ فِي الْمَدَائِنِ حَاشِرِينَ. إِنَّ هَؤُلَءِ لَشِرْذِمَةٌ قَلِيلُونَ. 
وَإِنَّهُمْ لَنَا لَغَائِظوُنَ. وَإِنَّا لَجَمِيعٌ حَاذِرُونَ 

Бас, Фиръавн шаҳарларга тўпловчилар юборди: “Шубҳасиз, ана-
вилар озгина тўпдирлар. Албатта, улар бизни ғазаблантирувчилардир. 
Албатта, биз ҳаммамиз ҳушёрмиз”, (деб). (“Шуаро” сураси, 53-56-оятлар)

Чунончи, Фиръавн қўшин тўплаб Мусо алайҳиссалом ва Исроилўғилла-
рининг пайига тушди:

ا تَرَاءَ الْجَمْعَانِ قَالَ أصَْحَابُ مُوسَى   فَأتَْبَعُوهُمْ مُشْرِقِينَ. فَلَمَّ
إِنَّا لَمُدْرَكُونَ. قَالَ كَلَّ إِنَّ مَعِيَ رَبِّي سَيَهْدِينِ 

Бас, уларни қуёш чиқиш пайтида қувиб етдилар. Икки жамоат 
бир-бирларини кўрган чоғда Мусонинг соҳиблари: “Энди қўлга тушдик”, 
– дедилар. У (Мусо): “Йўқ! Албатта, Роббим мен билан, У Зот менга тўғри 
йўлни кўрсатур”, – деди. (“Шуаро” сураси, 60-62-оят)

Мусо алайҳиссаломнинг олдида Қизил денгиз, орқасида эса Фиръавн 
қўшини бор эди.

Қизил денгиз – саломат ва фалокат уммони

فَأوَْحَيْنَا إِلَى مُوسَى أنَِ اضْرِبْ بِعَصَاكَ الْبَحْرَ فَانْفَلَقَ فَكَانَ كُلُّ فِرْقٍ كَالطَّوْدِ الْعَظِيمِ
Бас, Мусога: “Асоинг билан денгизни ур!” – деб ваҳий қилдик. Бас, у 

(денгиз) бўлиниб, ҳар бўлаги буюк тоғдек бўлди. (“Шуаро” сураси, 63-оят)

Икки томони тоғлар каби сув орасидан Бани Исроил қавми ўта бошлади. 
Ҳатто Исроилўғиллари Ҳазрати Мусога:

– Эй Мусо! Орамизда деразалар очинг, бир-биримизни кўрайлик! – деди-
лар.

Мусо алайҳиссалом дуо қилдилар, тўлқинлар орасидан деразалар очилди. 
Ўтаётганларида бир-бирларини кўра бошладилар.

Фиръавн истидрожга мубтало эди. Қўшинига қараб:

– Денгизга қаранглар! Олдимдан юриб бораётган қулларимга етиб оли-
шим учун ҳайбатимдан чўчиб, ёрилиб йўлга айланди!

Яъни Фиръавн денгизнинг иккига бўлинганини Мусо алайҳиссаломнинг 
мўъжизаси сифатида эмас, ўзининг истидрожи ўлароқ кўрадиган ғафлат, 
аҳмоқот ва залолатда эди.

Сўнг аскарларига буюрди:

– Уларнинг ҳаммасини ўлдираман! Денгизга қараб юринг!

Лекин бир лаҳза қўрқиб, иккиланди. Воз кечишни ўйлади. Ривоятларга 
кўра, ўша пайтда Жаброил алайҳиссалом оқ отга миниб, қаршиларига чиқди-
лар ва шундай дедилар:

– Қани, юринглар!

Микоил алайҳиссалом ҳам Фиръавн қўшинининг орқасига ўтиб, ортдаги-
ларга:

– Қани, ортда қолманг, юринглар! – дея қўллаб-қувватладилар. Ниҳоят 
бутун бошли қўшинлар ҳаракатланди.

Аллоҳ таоло шундай марҳамат қилади:

وَأزَْلَفْنَا ثَمَّ الْخَرِينَ
Ва бошқаларни ҳам ўша ёққа яқинлаштирдик. (“Шуаро” сураси, 64-оят)

Ҳазрати Мусо ва қавмининг ортидан Фиръавн ва қўшини денгизга қараб 
очилган йўлларга тушдилар. Лекин Илоҳий қаҳр тажаллийси билан денгизда 
ҳалок бўлиб кетдилар.

وَأنَْجَيْنَا مُوسَى وَمَنْ مَعَهُ أجَْمَعِينَ. ثمَُّ أغَْرَقْنَا الْخَرِينَ 
Мусо ва у билан бирга бўлганларга – ҳаммаларига нажот бердик. 

Сўнгра бошқаларни ғарқ қилдик. (“Шуаро” сураси, 65-66-оятлар),

بوُا بِآيَاتِنَا وَكَانوُا عَنْهَا غَافِلِينَ فَانْتَقَمْنَا مِنْهُمْ فَأغَْرَقْنَاهُمْ فِي الْيَمِّ بِأنََّهُمْ كَذَّ
Бас, улардан интиқом олдик. Оятларимизни ёлғонга чиқарганлари 

ва улардан ғофил бўлганлари учун уларни денгизга ғарқ қилдик. (“Аъроф” 
сураси, 136-оят).

ا آسَفُونَا انْتَقَمْنَا مِنْهُمْ فَأغَْرَقْنَاهُمْ أجَْمَعِينَ. فَجَعَلْنَاهُمْ سَلَفًا وَمَثَلً لِلخِرِينَ  فَلَمَّ
Бас, Бизни дарғазаб қилишгач, улардан интиқом олдик – барчалари-

ни жамлаб, ғарқ қилдик. Бас, уларни ўтмишга айлантирдик ва кейинги-
ларга мисол қилиб қўйдик. (“Зуҳруф” сураси, 55-56-оятлар), 

إِنَّ فِي ذلِكَ لَيَةً وَمَا كَانَ أكَْثَرُهُمْ مُؤْمِنِينَ
Албатта, бунда оят (белги) бор. Лекин уларнинг кўплари мўмин бўл-

мадилар. (“Шуаро” сураси, 67-оят)

Аллоҳнинг лутфи билан Бани Исроилнинг бари омонлик топди. Ўша куни 
муҳаррам ойининг ўнинчи куни эди. Шукрона рўзаси тутилди. Аллоҳ таоло бу 
эҳсонини ояти каримада шундай эслатади:

يْنَاكُمْ مِنْ آلِ فِرْعَوْنَ يَسُومُونَكُمْ سُوَءَ الْعَذَابِ يذَُبِّحُونَ   وَإِذْ نَجَّ
 أبَْنَاءَكُمْ وَيَسْتَحْيُونَ نِسَاءَكُمْ وَفِي ذَلِكُمْ بَلَءٌ مِنْ رَبِّكُمْ عَظِيمٌ. 

وَإِذْ فَرَقْنَا بِكُمُ الْبَحْرَ فَأنَْجَيْنَاكُمْ وَأغَْرَقْنَا آلَ فِرْعَوْنَ وَأنَْتُمْ تَنْظرُُونَ 
Сизни ёмон азобларга солиб, ўғилларингизни сўйиб, қизларингизни 

тирик қолдираётган Оли Фиръавндан қутқарганимизни эсланг! Ана 
ўшанда Роббингиздан буюк синов бордир. Ва ўзингиз назар солиб турга-
нингизда денгизни ёриб, сизни қутқариб, Оли Фиръавнни ғарқ қилгани-
мизни эсланг! (“Бақара” сураси, 49-50-оят)

Қабул қилинмаган иймон – Фиръавн иймони

وَجَاوَزْنَا بِبَنِي إِسْرَائِيلَ الْبَحْرَ فَأتَْبَعَهُمْ فِرْعَوْنُ وَجُنوُدُهُ بَغْيًا وَعَدْوًا حَتَّى إِذَا أدَْرَكَهُ 
الْغَرَقُ قَالَ آمَنْتُ أنََّهُ لَ إِلَـهَ إِلَّ الَّذِي آمَنَتْ بِهِ بَنوُ إِسْرَائِيلَ وَأنََا مِنَ الْمُسْلِمِينَ
Ва Бану Исроилни денгиздан ўтказдик. Бас, Фиръавн ва унинг лаш-

карлари зулм ва тажовуз ила уларни таъқиб этдилар. Ниҳоят, унга ғарқ 
бўлиш етганида: “Бану Исроил иймон келтирган Зотдан ўзга Илоҳ йўқли-
гига иймон келтирдим ва мен мусулмонларданман”, – деди. (“Юнус” сураси, 
90-оят)

Қизил денгиз гирдобларида ғарқ бўлаётганида, мажбурликдан иймон 
ҳалқасидан тутмоқчи бўлган Фиръавнга Аллоҳ таоло шундай марҳамат қилди:

يكَ بِبَدَنِكَ   آْلنَ وَقَدْ عَصَيْتَ قَبْلُ وَكُنْتَ مِنَ الْمُفْسِدِينَ. فَالْيَوْمَ ننَُجِّ
لِتَكُونَ لِمَنْ خَلْفَكَ آيَةً وَإِنَّ كَثِيرًا مِنَ النَّاسِ عَنْ آيَاتِنَا لَغَافِلُونَ 

Эндими?! Олдин исён қилган ва бузғунчилардан бўлган эдинг-ку?! 
Бугун сени баданинг-ла қутқарамиз. Токи ўзингдан кейингиларга оят 
(ибрат) бўлгин. Албатта, кўп одамлар оятларимиздан ғофилдирлар. 
(“Юнус” сураси, 91-92-оятлар)

Муфассир Замахшарий бу ояти каримани шундай тафсир қилган:

“Сени денгиз бўйида бир бурчакка отамиз. Жасадингни бенуқсон, айнима-
ган, бузилмаган ҳолатда яланғоч ва кийимсиз қилиб, сендан бир неча аср кейин 
келадиганларга ибрат сифатида асраймиз”.

Кейинги йилларда ўтказилган тадқиқотларга кўра, Фиръавннинг жасади 
соҳилда, юзи қўйнида сажда қилгандек топилган. Бу жасад ҳозир “British 
Museum”да турибди, бир ибрат манзараси ўлароқ жамоатчиликка тақдим этил-
моқда. Бу ҳақиқат Ҳақ субҳонаҳу ва таолонинг Қуръони каримда билдирган 
қиёматгача давом этадиган мўъжизаси-
дир.

Фиръавннинг жасади асрлар бўйи 
Қизил денгизда қолишига қарамай, 
Аллоҳ таолонинг қудрати билан чири-
маган. Ояти каримада билдирилгани-
дек, жасади бузилмасдан, бир неча аср-
дан кейин соҳилга чиқариб ташланди. 
Чунончи, уч минг йилдан кейин топи-
либ, оламга ибрат бўлиш учун Англияда 
бир музейга қўйилди.

Қизил денгизни кечиб ўтгандан кейин

Мусо алайҳиссалом Бани Исроилни Каънон диёрига олиб келдилар.

Йўлда бораётиб бут ва ҳўкизга сиғинаётган бир қавмни кўрдилар. Айрим-
лар:

– Эй Мусо! Бизга ҳам шундай бир нима ясанг, унга сиғинамиз! – дедилар.

Ҳазрати Мусо уларга шундай насиҳат қилдилар:

– Аллоҳ сизни зулмдан қутқарди. Киптийлар сизларнинг ўғилларингизни 
ўлдирар, қизларингизни хизматкор қилиб фойдаланар эди. Шундай бўлса ҳам 
сизлар Аллоҳга исён қилиб, Унга қарши ширкка кетасизларми?!

Аллоҳ таоло шундай марҳамат қилади:

ِ أبَْغِيكُمْ إِلهًا  رٌ مَا هُمْ فِيهِ وَبَاطِلٌ مَا كَانوُا يَعْمَلُون.َ قَالَ أغََيْرَ اللَّ إِنَّ هَـؤُلَءِ مُتَبَّ
لَكُمْ عَلَى الْعَالَمِينَ. وَإِذْ أنَْجَيْنَاكُمْ مِنْ آلِ فِرْعَونَ يَسُومُونَكُمْ سُوَءَ  وَهُوَ فَضَّ
لُونَ أبَْنَاءَكُمْ وَيَسْتَحْيُونَ نِسَاءَكُمْ وَفِي ذَلِكُمْ بَلَءٌ مِنْ رَبِّكُمْ عَظِيمٌ الْعَذَابِ يقَُتِّ

Фиръавннинг Англия – Лондондаги 
“British Museum” намойишига қўйилган 

жасади.

Албатта, манавилар – ўзлари ичида турган нарса барбод бўлиб, қила-
ётган амаллари ботил бўладиганлардир”. “Сизларга Аллоҳдан ўзгани 
илоҳ қилиб берайми?! Ҳолбуки, У сизларни оламлардан афзал қилган 
Зот-ку!” – деди. Сизларни ёмон азобларга солиб, ўғилларингизни ўлди-
риб, қизларингизни тирик қолдираётган Оли Фиръавндан қутқаргани-
мизни эсланг! Ва бунда Роббингиздан улкан синов бордир. (“Аъроф” сураси, 

139-141-оят)

Ҳазрати Мусо алайҳиссалом 12.000 кишилик икки қўшин ҳозирладилар. 
Мисрга юбордилар. Бола, бемор ва кексалардан бошқа ҳеч ким қолмаганди. 
Қўшиннинг бирига Юша ибн Нун алайҳиссалом, иккинчисига эса Қолиб ибн 
Юҳна қўмондонлик қилаётганди.

Ўлжалар билан қайтдилар. Ташиёлмайдиганларни сотдилар. Энди 
киптийлар бутунлай паришон бўлгандилар. Бу ҳолат ояти карималарда шун-
дай марҳамат қилинади:

فَأخَْرَجْنَاهُمْ مِنْ جَنَّاتٍ وَعُيُونٍ. وَكُنوُزٍ وَمَقَامٍ كَرِيمٍ
Бас, уларни чиқардик, боғ-роғлар ва булоқлардан… хазиналар ва 

карамли мақомдан. (“Шуаро” сураси, 57-58-оятлар), 

 وَأوَْرَثْنَا الْقَوْمَ الَّذِينَ كَانوُا يسُْتَضْعَفُونَ مَشَارِقَ الْرَْضِ وَمَغَارِبَهَا الَّتِي 
تْ كَلِمَتُ رَبِّكَ الْحُسْنَى عَلَى بَنِي إِسْرَآئِيلَ بِمَا صَبَرُوا   بَارَكْنَا فِيهَا وَتَمَّ

رْنَا مَا كَانَ يَصْنَعُ فِرْعَوْنُ وَقَوْمُهُ وَمَا كَانوُا يَعْرِشُونَ وَدَمَّ
Ва хўрланиб юрган қавмни эса ўзимиз баракали қилган ернинг 

машриқларию мағрибларига меросхўр қилдик. Сабр қилганлари учун 
Роббингнинг гўзал сўзлари Бану Исроилга тугал бўлди. Фиръавн ва 
унинг қавми қурган нарсаларни ва улар юксалтирган нарсаларни яксон 
қилдик. (“Аъроф” сураси, 137-оят)

كَذلِكَ وَأوَْرَثْنَاهَا بَنِي إِسْرَائِيلَ
Ана шундай. Ўшаларни Бану Исроилга мерос қилиб бердик. (“Шуаро” 

сураси, 59-оят), 

كَمْ تَرَكُوا مِنْ جَنَّاتٍ وَعُيُونٍ. وَزُرُوعٍ وَمَقَامٍ كَرِيمٍ. وَنَعْمَةٍ كَانوُا فِيهَا فَاكِهِينَ. كَذلِكَ 
مَاءُ وَالْرَْضُ وَمَا كَانوُا مُنْظَرِينَ وَأوَْرَثْنَاهَا قَوْمًا آخَرِينَ. فَمَا بَكَتْ عَلَيْهِمُ السَّ

Улар қанчадан-қанча боғу роғларни ва булоқларни қолдирдилар, 
экинзорларни ва карамли масканни… ва ўзлари ичида ҳузур ҳаловат 
топаётган нозу неъматларни. Мана шундай! У(нарса)ларни бошқа қавм-
ларга мерос қилиб бердик. Бас, уларга осмон ҳам, ер ҳам йиғламади ва 
улар муҳлат берилганлардан ҳам бўлмадилар. (“Духон” сураси, 25-29-оятлар)

Ҳақ субҳонаҳу ва таоло қаҳру илоҳийга дучор бўлган қавмларнинг маҳзун 
оқибатларини ва тарих чиқиндилари ичида ғарқ бўлиб кетишларини мана бу 
ояти каримасида нақадар гўзал тасвирлайди:

وَكَمْ أهَْلَكْنَا قَبْلَهُمْ مِنْ قَرْنٍ هَلْ تُحِسُّ مِنْهُمْ مِنْ أحََدٍ أوَْ تَسْمَعُ لَهُمْ رِكْزًا
Улардан олдин қанчадан-қанча авлодни ҳалок қилдик. Улардан 

бирортасини ҳис этасанми ёки шарпасини эшитасанми?! (“Марям” сураси, 
98-оят)

Ариҳа маконида амоликлар билан жанг қилиш синови ва 
Тиҳ саҳроси

ِ عَلَيْكُمْ إِذْ جَعَلَ فِيكُمْ   وَإِذْ قَالَ مُوسَى لِقَوْمِهِ يَا قَوْمِ اذْكُرُوا نِعْمَةَ اللَّ
أنَبِيَاءَ وَجَعَلَكُمْ مُلُوكًا وَآتَاكُمْ مَا لَمْ يؤُْتِ أحََدًا مِنَ الْعَالَمِينَ

Эсла, Мусо ўз қавмига деди: “Эй қавмим, Аллоҳнинг сизга берган 
неъматини эсланг: ичингизда анбиёлар қилди, сизларни подшоҳлар айла-
ди ва сизга оламлар аро ҳеч кимга бермаган нарсаларни берди. (“Моида” 
сураси, 20-оят)

Бу оятлар ҳазрати Мусо давридаги Исроилўғиллари билан боғлиқ. Шу 
сабабли бўлса керак, уларнинг “оламда ҳеч кимга берилмаган неъматларга 
муяссар бўлишлари” керак бўлса, “Муқаддас тупроқнинг” уларга ватан ўлароқ 
ёзилгани фақат ўша пайтга тааллуқлидир. Йўқса, юзларча оят ва ҳадиси шариф 
Набий соллаллоҳу алайҳи васалламнинг келиб-кетган ва келадиган инсоният 
учун Аллоҳнинг тенгсиз лутфи ва неъмати экани ҳақида сўзлайди. Муқаддас 
тупроқларга ким ворис бўлиши хусусида Аллоҳ таоло шундай тайин қилади:

الِحُونَ كْرِ أنََّ الْرَْضَ يَرِثهَُا عِبَادِيَ الصَّ بُورِ مِنْ بَعْدِ الذِّ وَلَقَدْ كَتَبْنَا فِي الزَّ
Батаҳқиқ, Зикрдан сўнг Забурда ҳам: “Албатта, ерга солиҳ бандала-

рим меросхўр бўлурлар”, – деб ёзган эдик. (“Анбиё” сураси, 105-оят)

Бу ояти каримада зулмнинг ва золимлар ҳар доим пойидор бўлмаслиги, 
яхшилик асл, ёмонлик эса ўткинчилиги, ҳукмронлик алалоқибат солиҳлар-

нинг қўлига ўтиши муқаррарлиги марҳамат қилинмоқда. Бу ҳам Исломнинг 
дунё ҳаёти борасидаги оламшумул қарашларини намоён қилади.



Ҳазрати Мусо алайҳиссалом қавмини Каънон диёрига олиб бориш учун 
йўлга чиққанди. “Арзи Мавъуд” дейиладиган жойга ўрнашиб қолишлари 
керак эди. Мусо алайҳиссалом ҳар бир гуруҳдан вакил танладилар. Юша ибн 
Нун ва Қолиб ибн Юҳна раҳбарилигида у ердаги қавмни билиш учун юбор-
дилар. Борганлар Амолик қавмининг жуда кучли экани ҳақида хабар олиб 
келдилар. Лекин буни ҳар хил қўрқув ва хавотирга сабаб бўлмаслиги ва руҳий 
ҳолатлари бузилмаслиги учун қавмларига айтмасликка аҳд қилдилар. Зотан, 
ҳазрати Мусо алайҳиссалом ҳам уларга бундай қилмасликни уқитиргандилар. 
Фақат Юша ибн Нун ва Қолиб ибн Юҳнадан бошқа кишилар бор гапни қавм-
ларига айтиб бердилар. Исроилўғиллари жанг қилишдан қочди:

وا  ُ لَكُمْ وَلَ تَرْتَدُّ سَةَ الَّتِي كَتَبَ اللَّ  يَا قَوْمِ ادْخُلُوا الْرَْضَ المُقَدَّ

ارِينَ وَإِنَّا   عَلَى أدَْبَارِكُمْ فَتَنْقَلِبُوا خَاسِرِينَ. قَالوُا يَا مُوسَى إِنَّ فِيهَا قَوْمًا جَبَّ

 لَنْ نَدْخُلَهَا حَتَّىَ يَخْرُجُوا مِنْهَا فَإِنْ يَخْرُجُوا مِنْهَا فَإِنَّا دَاخِلُونَ.

ُ عَلَيْهِمَا ادْخُلُوا عَلَيْهِمُ الْبَابَ   قَالَ رَجُلَنِ مِنَ الَّذِينَ يَخَافُونَ أنَْعَمَ اللَّ

ِ فَتَوَكَّلُوا إِنْ كُنْتُمْ مُؤْمِنِينَ.   فَإِذَا دَخَلْتُمُوهُ فَإِنَّكُمْ غَالِبُونَ وَعَلَى اللَّ

قَالوُا يَا مُوسَى إِنَّا لَنْ نَدْخُلَهَا أبََدًا مَا دَامُوا فِيهَا فَاذْهَبْ أنَْتَ وَرَبُّكَ فَقَاتِلَ إِنَّا هَهُنَا 

قَاعِدُونَ 
 Эй қавмим, Аллоҳ сизга битган муқаддас заминга киринг. Ортингизга
 қайтмангки, зиён кўрувчиларга айланиб қолурсиз”. Улар: “Эй Мусо,
 унда зўравон қавм бор. Улар ундан чиқмагунларича, биз ҳеч қачон
 у ерга кирмасмиз. Агар улар ундан чиқсалар, биз кирувчидирмиз”,
 – дедилар. Уларнинг (Аллоҳдан) қўрқадиганларидан бўлган ва Аллоҳ
неъматлантирган икки киши: “Уларнинг устига эшикдан кириб борин-

 глар. Қачон унга кирсанглар, албатта ғолиб бўласизлар. Агар мўмин
 бўлсангиз, Аллоҳгагина таваккул қилингиз”, – дедилар. Улар: “Эй Мусо,
 модомики, улар бор экан, ҳеч қачон у ерга кирмасмиз. Сен Роббинг билан
 бориб, икковлон уларга қарши уруш қилаверинглар. Биз бу ерда ўтириб
 турувчимиз”, – дедилар. (“Моида” сураси, 21-22-оятлар),  (“Моида” сураси, 23-оят)

(“Моида” сураси, 24-оят)

Чунки Фиръавн зулмидан халос бўлгандан кейин ёмон кунларини бир 
зумда унутган Исроилўғиллари дунё неъматларига эришган ва ҳаловатга 
ўргангандилар. Дунёвий истак ва ҳаваслари ортган, ҳазрати Мусодан қудрат 
ҳолваси ва бедана гўшти сўрадилар. Бу неъматлар ҳар куни уларга бахш этил-
ди. Шу билан бирга, Мусо алайҳиссалом асолари билан тошга ургандилар, у 
ердан ўн иккита булоқ отилиб чиққанди.

Ҳақ субҳонаҳу ва таоло буюради:

لْوَى كُلُوا مِنْ  لْنَا عَلَيْكُمُ الْغَمَامَ وَأنَْزَلْنَا عَلَيْكُمُ الْمَنَّ وَالسَّ  وَظَلَّ

بَاتِ مَا رَزَقْنَاكُمْ وَمَا ظَلَمُونَا وَلَكِنْ كَانوُا أنَْفُسَهُمْ يَظْلِمُونَ طَيِّ
Ва устингизга булутни соябон қилдик, сизга манн ва беданаларни 

туширдик. “Ризқ қилиб берган нарсаларимизнинг покларидан енглар”. 
Бизга зулм қилмадилар. Лекин ўзларига зулм қилар эдилар. (“Бақара” сура-

си, 57-оят).

وَإِذِ اسْتَسْقَى مُوسَى لِقَوْمِهِ فَقُلْنَا اضْرِبْ بِعَصَاكَ الْحَجَرَ فَانْفَجَرَتْ مِنْهُ اثْنَتَا عَشْرَةَ عَيْنًا 

ِ وَلَ تَعْثَوْا فِي الْرَْضِ مُفْسِدِينَ قَدْ عَلِمَ كُلُّ أنَُاسٍ مَشْرَبَهُمْ كُلُوا وَاشْرَبوُا مِنْ رِزْقِ اللَّ
Мусо ўз қавмини сероб қилишни сўраганида, “Асоинг билан тошни 

ур!” – деганимизни эсланг. Бас, ундан ўн иккита булоқ отилиб чиқди. 
Ҳар бир (авлод) одамлар ўз сув ичиш жойини билиб олди. “Аллоҳ берган 
ризқдан еб-ичинглар, ер юзида ёмонликда ҳаддан ошиб, бузғунчилардан 
бўлманг!” (“Бақара” сураси, 60-оят), 

وَقَطَّعْنَاهُمُ اثْنَتَيْ عَشْرَةَ أسَْبَاطًا أمَُمًا وَأوَْحَيْنَا إِلَى مُوسَى إِذِ اسْتَسْقَاهُ قَوْمُهُ أنَِ اضْرِبْ بِعَصَاكَ 

لْنَا عَلَيْهِمُ الْغَمَامَ وَأنَْزَلْنَا  الْحَجَرَ فَانْبَجَسَتْ مِنْهُ اثْنَتَا عَشْرَةَ عَيْنًا قَدْ عَلِمَ كُلُّ أنَُاسٍ مَشْرَبَهُمْ وَظَلَّ

بَاتِ مَا رَزَقْنَاكُمْ وَمَا ظَلَمُونَا وَلَكِنْ كَانوُا أنَْفُسَهُمْ يَظْلِمُونَ لْوَى كُلُوا مِنْ طَيِّ عَلَيْهِمُ الْمَنَّ وَالسَّ
Уларни ўн икки уммат – уруққа уруғларга бўлдик. Ва Мусодан қавми 

сув талаб қилган пайтда унга: “Асоинг ила тошни ур!” – деб ваҳий қил-
дик. Ундан ўн иккита булоқ отилиб чиқди. Ҳамма одамлар ўз сувхонаси-
ни билиб олди. Ва уларга булутни соябон қилдик, манн ва беданаларни 
туширдик. “Сизларга ризқ қилиб берган нарсаларимизнинг покларидан 
енглар” (дедик). Бизга зулм қилмадилар. Лекин ўзларига зулм қилар эди-
лар. (“Аъроф” сураси, 160-оят), 

كُمْ وَوَاعَدْنَاكُمْ   يَا بَنِي إِسْرَائِيلَ قَدْ أنَْجَيْنَاكُمْ مِنْ عَدُوِّ
بَاتِ مَا  لْوَى. كُلُوا مِنْ طَيِّ لْنَا عَلَيْكُمُ الْمَنَّ وَالسَّ  جَانِبَ الطُّورِ الْيَْمَنَ وَنَزَّ
 رَزَقْنَاكُمْ وَلَ تَطْغَوْا فِيهِ فَيَحِلَّ عَلَيْكُمْ غَضَبِي وَمَنْ يَحْلِلْ عَلَيْهِ غَضَبِي 

ارٌ لِمَنْ تَابَ وَآمَنَ وَعَمِلَ صَالِحًا ثمَُّ اهْتَدَى فَقَدْ هَوَى. وَإِنِّي لَغَفَّ
Эй Бану Исроил, батаҳқиқ, сизга душманингиздан нажот бердик ва 

сиз билан Турнинг ўнг томонини ваъдалашдик ҳамда сизларга манн ва 
бедана туширдик. Биз сизга ризқ қилиб берган пок нарсалардан енглар, 
унда ҳаддингиздан ошманг, яна бошингизга ғазабим тушиб қолмасин. 
Кимнинг бошига ғазабим тушса, бас, батаҳқиқ, ҳалок бўлибди. Албатта, 
Мен тавба қилган, иймон келтириб, солиҳ амал қилган, сўнгра ҳидоятда 
юрганларни кўплаб мағфират қилувчиман. (“Тоҳа” сураси, 80-82-оят)

Исроилўғиллари эса истаги тугамайдиган, шукрсиз ва бесабр қавм бўл-
ганлари учун яна пайғамбарларига юк бўлишдин тортинмас, нонкўрлик қилар-
дилар. Чунончи, мана бу ояти карима бу қавмнинг нонкўрлигини очиқ ойдин 
кўрсатмоқда: 

ا تُنْبِتُ  وَإِذْ قُلْتُمْ يَا مُوسَى لَنْ نَصْبِرَ عَلَىَ طَعَامٍ وَاحِدٍ فَادْعُ لَنَا رَبَّكَ يخُْرِجْ لَنَا مِمَّ
الْرَْضُ مِنْ بَقْلِهَا وَقِثَّآئِهَا وَفُومِهَا وَعَدَسِهَا وَبَصَلِهَا قَالَ أتََسْتَبْدِلوُنَ الَّذِي هُوَ أدَْنَى 
لَّةُ وَالْمَسْكَنَةُ  بِالَّذِي هُوَ خَيْرٌ اِهْبِطُوا مِصْرًا فَإِنَّ لَكُمْ مَا سَألَْتُمْ وَضُرِبَتْ عَلَيْهِمُ الذِّ
ينَ بِغَيْرِ  ِ وَيَقْتُلُونَ النَّبِيِّ ِ ذلِكَ بِأنََّهُمْ كَانوُا يَكْفُرُونَ بِآيَاتِ اللَّ وَبَآؤُوا بِغَضَبٍ مِنَ اللَّ

الْحَقِّ ذلِكَ بِمَا عَصَواْ وَكَانوُا يَعْتَدُونَ
“Эй Мусо, бир хил таомга ҳеч сабр қила олмаймиз, Роббингга дуо қил, 

бизга ер ундирадиган нарсалардан – сабзавот, таррак, саримсоқ, мош, 
пиёз чиқариб берсин”, – деганингизни эсланг. У (Мусо): “Яхши нарсани 
паст нарсага алмаштирасизларми? Бирорта шаҳарга тушинг, у ерда сиз 
учун сўраган нарсаларингиз бор”, – деди. Уларга хорлик ва мискинлик 
битилди ва Аллоҳнинг ғазабига қолдилар. Бу Аллоҳнинг оятларига куфр 
келтирганлари, набийларни ноҳақ қатл этганлари учундир. Бу осийлик 
қилганлари ва ҳаддан ошганлари учундир. (“Бақара” сураси, 61-оят)

قَالَ رَبِّ إِنِّي لَ أمَْلِكُ إِلَّ نَفْسِي وَأخَِي فَافْرُقْ بَيْنَنَا وَبَيْنَ الْقَوْمِ الْفَاسِقِينَ. قَالَ فَإِنَّهَا 
مَةٌ عَلَيْهِمْ أرَْبَعِينَ سَنَةً يَتِيهُونَ فِي الْرَْضِ فَلَ تَأْسَ عَلَى الْقَوْمِ الْفَاسِقِينَ مُحَرَّ

У: “Роббим, албатта, мен ўзим ва биродаримдан бошқага эга эмасман. 
Ўзинг биз билан фосиқ қавмнинг орасини ажратгин”, – деди. У: “Албатта, 
у (ер) уларга қирқ йилгача ҳаромдир. Улар ер юзида сарсон бўлиб юрар-
лар. Бас, фосиқ қавмга ачинма”, – деди. (“Моида” сураси, 25-26-оятлар), 

ُ إِنِّي مَعَكُمْ  ُ مِيثَاقَ بَنِي إِسْرَآئِيلَ وَبَعَثْنَا مِنْهُمُ اثْنَيْ عَشَرَ نَقِيبًا وَقَالَ اللَّ وَلَقَدْ أخََذَ اللَّ
َ قَرْضًا  رْتُمُوهُمْ وَأقَْرَضْتُمُ اللَّ كوةَ وَآمَنْتُمْ بِرُسُلِي وَعَزَّ لوةَ وَآتَيْتُمُ الزَّ لَئِنْ أقََمْتُمُ الصَّ

لَدُْخِلَنَّكُمْ جَنَّاتٍ تَجْرِي مِنْ تَحْتِهَا الْنَْهَارُ  ئَاتِكُمْ وََ رَنَّ عَنْكُمْ سَيِّ  حَسَنًا لَكَُفِّ
بِيلِ فَمَنْ كَفَرَ بَعْدَ ذلِكَ مِنْكُمْ فَقَدْ ضَلَّ سَوَاءَ السَّ

Батаҳқиқ, Аллоҳ Бану Исроилнинг аҳду паймонини олди. Улардан ўн 
иккитасини нақиб қилиб юбордик. Ва Аллоҳ айтди: “Албатта, Мен сиз-
лар биланман. Агар намозни тўкис адо этсангиз, закот берсангиз, расул-
ларимга иймон келтирсангиз, уларни қўллаб-қувватласангиз ва Аллоҳга 
яхши қарз берсангиз, албатта, сизнинг ёмонликларингизни ўчиражакман 
ҳамда сизни остларидан анҳорлар оқиб турадиган жаннатларга кирита-
жакман. Бас, шундан кейин ҳам сиздан ким куфр келтирса, батаҳқиқ, 
тўғри йўлдан адашибдир”. (“Моида” сураси, 12-оят)

Лекин Бани Исроил қавми Аллоҳ уларга бағишлаган неъматларга кўрна-
маклик қилар ва улулазм пайғамбарларнинг учинчиси бўлган ҳазрати Мусога 
кескин муносабатда бўлишда давом этардилар. Ҳатто пайғамбарларига:

– Сен Роббинг билан бирга жангга боргин, урушгин ва ғалаба қил! Ундан 
кейин биз сенинг ортингдан келамиз! – дейдиган даражада густоҳликка бор-
дилар.

Шу сабабли Ҳақ субҳонаҳу ва таоло уларни қирқ йил давомида машаққат-
ли ва тор макон бўлган Тиҳ саҳросида қолишга маҳкум қилди.

Қачонки бу маскандан чиқишга уринсалар, айланиб-ўргилиб яна шу дои-
ранинг ичига кирардилар. Токи янги бир авлод етишиб чиққунига қадар…

Ниҳоят, бу иймонли ва бардам насл билан у ердаги зўравон қавмдан ғолиб 
келиб, Арзи Мавъудга кирилди. Энди Шария дарёсининг шарқий қирғоғидаги 
ерлар қўлга киритилган ва Арзи Мавъудга берилган эди. Бу билан Мусо алай-
ҳиссаломнинг ваъдалари бажарилди.

Тавротнинг нозил бўлиши

Ҳазрати Мусо алайҳиссалом Исроилўғиллари билан бирга Мисрдан 
чиқиб, душмандан халос бўлгандан кейин умматига Аллоҳ даргоҳидан бир 
Китоб келтиришни айтгандилар.

Ҳорун алайҳиссаломни ўринларига вакил қилиб қолдирдирлар:

– Сен буларнинг хато ишларини ислоҳ қилгин! Мен Аллоҳнинг амри 
билан Тур тоғига бораман. У ерда ўттиз кун рўза тутаман. Аллоҳдан нозил 
бўладиган янги бир Китоб билан қайтаман! – дедилар.

Аммо нонкўр қавми:

– Ёнингизда биздан гувоҳлар бўлишини хоҳлаймиз, эй Мусо! – дедилар.

Етмиш киши танладилар. Ҳаммалари биргаликда Тур тоғига қараб йўл 
олдилар.

Мусо алайҳиссалом ваъда қилинган Китобни Аллоҳ субҳонаҳу ва таоло-
дан сўраб, дуо қилдилар. Ҳақ таоло у кишига ўттиз кун давомида рўза тутиш-
ни буюрди. Бу Зулқаъданинг ўттиз кунидир. Кейин Зулҳижжанинг илк ўн куни 
билан бу рўза қирқ кун бўлиб тугалланди. Ва ҳазрати Мусога Китоб берилиб, 
у кишига қавмини тўғри йўлга бошлаш вазифаси топширилди.

Аллоҳ таоло шундай марҳамат қилади:

هِ أرَْبَعِينَ لَيْلَةً وَوَاعَدْنَا مُوسَى ثَلَثِينَ لَيْلَةً وَأتَْمَمْنَاهَا بِعَشْرٍ فَتَمَّ مِيقَاتُ رَبِّ
Ва Мусо билан ўттиз кечага ваъдалашдик. Кейин эса уни ўн (кеча) 

билан тугал қилдик. Бас, Роббининг белгилаган вақти тўлиқ қирқ кеча 
бўлди... (“Аъроф” сураси, 142-оят)

Ҳазрати Мусо бу вазифа тақозо қилган камолга етишиш учун керак бўл-
ган рўза, зуҳд, ибодат, дуо, мурокаба, кўнгил поклиги ва тафаккур учун қирқ 
кунга Тури Синога даъват қилинган эди. Зеро, Мусо алайҳиссалом бу қирқ 
кечада Роббиси билан мулоқотга ҳозирланишлари керак эди. У киши кўклар-
нинг сукунатига толиш ва ернинг машғулотларидан узоқлашиш, чексизликлар 
аро Улуғ Яратганга етишиб, маъно уммонига шўнғиш учун Тури Синода 
бошқалардан айро ҳаёт кечирдилар. Чунки руҳларини поклаб, ойдинлатиши 
ва уни латофатга муваффақ қилиши учун бу айни муддао эди.

Бундан шуни англаш мумкинки, илк ўттиз кун рўза ва бошқа ибодатлар 
билан таҳзиб, тазкия ва риёзат бўлган, кейинги кунларда Тавротнинг нозил 
бўлиши ва Аллоҳ билан муқолама (гаплашиш) рўй берган. Яъни Мусо алай-
ҳиссалом бу қирқ кунлик вақт бўлагида Аллоҳ таоло билан гаплаша оладиган 
юксак маънавий савияга кўтарилган.

Қолаверса, ояти каримада қирқ кун эмас-да, қирқ кеча дейилиши, ойлар 
тундан бошлангани учун кун билан эмас, тун билан саналганидандир. Шу 
билан бирга, кундузлар ҳам бунга тааллуқлидир. Шунингдек, туннинг кун-
дузга нисбатан янада бошқача хусусиятлари бор. Кўплаб илоҳий тажаллий-

лар тунда рўй берган. Қуръони каримнинг Лавҳул маҳфуздан дунё осмонига 
туширилиши, Расулуллоҳ соллаллоҳу алайҳи васалламнинг Мерожга кечаси 
чиққанларидек…

Мусо алайҳиссаломнинг Тури Синода қирқ кеча қолишларида ҳам шу 
ишоратлар бор:

Аҳлуллоҳнинг буюк тажаллий тонгига эришишлари учун тунлар каби 
қоронғи зулмат лаҳзалари билан машаққат тўлдиришлар керак. Илоҳий файз 
ва баракот кўп ҳолларда тунда содир бўлади ва бутун муваффақият тонглари 
изтиробли тунларнинг саҳарларидан кейин келади.

Мусо алайҳиссаломнинг бу машаққатида қирқ кун, худди илк ўттиз куни 
билан бутун бошли тун, кейинги ўн кун эса туннинг тонги даражасида эди. 
Чунончи, бу саҳарни фажрий содиқ пайтини эслатган сўнгги дамларида ҳазра-
ти Мусо алайҳиссалом Аллоҳ таоло билан гаплашиш шарафига ноил бўлган 
ва жуда кўп илоҳий тажаллийни мушоҳада этганлар.

Мусо алайҳиссалом Тур тоғида ҳеч оралиқсиз совму висол ўттиз кун рўза 
тутдилар, очқамадилар ҳам, чанқамадилар ҳам!.. Бироқ Ҳизр билан учрашиш 
учун сафар қилишлари буюрилганида ҳали ярим кун ўтмасдан сабрлари тугаб, 
очқадилар. Шерикларига:

– Егуликларни олиб кел, еймиз! – дедилар.

Чунки у кишининг Ҳизрнинг ёнига боришлари ҳам бир имтиҳон сабабли 
эди. Имтиҳон устига ибтило ҳам юкланди. Махлуқ йўлидаги сафарда ярим 
кунда оч қолдилар. Лекин Турда қолганлари ва Аллоҳга сафар қилишлари эса 
бир лиқо (етишиш) сафари ва Ҳақ таоло билан суҳбат моҳиятида бўлгани учун 
турган жойининг ҳайбати у кишига ейиш ва ичишни унуттирган, уни Аллоҳ-
дан бошқа ҳамма нарсадан олиб қўйганди.

Ҳазрати Мусо алайҳиссаломга Аллоҳ субҳонаҳу ва таоло билан гаплаш-
ганлари учун “Калимуллоҳ” дейилган. Ҳазрати Мусо алайҳиссалом Аллоҳ 
субҳонаҳу ва таоло билан тил воситасида эмас, замонсиз ва жиҳатсиз бўлган 
Унинг азалдаги “Калом” сифати билан гаплашдилар. Аллоҳ сифатларидан 
ҳеч қайсиси яратилганларнинг сифатларига ўхшамайди. У Олим. Яъни ҳамма 
нарсани билади, фақат бу билиш бизнинг билишимиздек эмас. У Қудрат 
эгасидир, лекин бизнинг қудратимиздек эмас. У гаплашади, лекин бизнинг 
гаплашишимиздек эмас!.. Биз тил воситасида ва ҳарфлар билан гаплашамиз. 
Аллоҳ субҳонаҳу ва таоло бундай сифатдан поклангандир. Аллоҳнинг кало-
ми эса махлуқ эмас, ҳарфсиз ва воситасиздир. Чунончи, Мусо алайҳиссалом 
Аллоҳ субҳонаҳу ва таоло билан гаплашар эканлар, ёнларидаги етмиш киши 
ва Жаброил алайҳиссалом бу суҳбатни фарқламадилар ва идрок этолмадилар.

Калимуллоҳ Мусо ибн Имрон алайҳиссалом маънавий дунёдан бир неча 
манзарани мушоҳада этдилар. Улар у кишининг истаги билан бўлмаганди. 
Ривоятларга кўра, кайфияти бизларга мажҳул бўлган тўрт минг юз йигирма 
калима ва алоҳида ўн тўрт калима у кишига воситасиз ўлароқ тақдим қилинди. 
Ҳар бир калиманинг келишида ҳазрати Мусо оғир ларзага келдилар. Эсимлари 
ва табифталари бу калималарнинг келиши сабабли ўзгаришларга йўлиқди.

Бу муқомала билан боғлиқ ояти каримада:

ُ مُوسَى تَكْلِيمًا وَكَلَّمَ اللَّ
...Аллоҳ Мусо ила ўзига хос гаплашди. (“Нисо” сураси, 164-оят) дея марҳа-

мат қилинмоқда.

Аллоҳ таоло Мусо алайҳиссаломнинг кўнглини таскин ва тасалли этиши 
учун мингларча хитоб йўлладики, неъматлари билан кўнгли бир набза ҳаловат 
топиб хотиржам бўлсин!..

Чунки Мусо алайҳиссалом башарий бўронлар ва довуллар билан тўла 
ҳаёт кечирган, ҳаддан ошган ва моддиятчи қавм бўлган Бани Исроилга шари-
ат иқома қилиш учун юборилган beşerî fırtınalar ve kasırgalarla dolu bir hayat 
yaşamış, azgın пайғамбар эдилар…

Қирқ сонининг ҳикмати

Қирқ сони руҳий камолот жиҳатидан ғоятда аҳамиятлидир:

А. Ҳазрати Одамнинг лойи тиндирилиши қирқ кун давом этган. Ривоят 
қилинишича:

“Аллоҳ Одамнинг хилқат тупроғини қирқ кун қудрат қўли билан ясаган”. 
(Таборий, Тафсир, III, 306)

Бу кунларнинг ҳар бир кайфияти биз учун мажҳул бўлган бир вақт бўла-
гидир.

Б. Ҳар бир киши она қорнида қирқ кун нутфа, қирқ кун алақа ва қирқ кун 
мудға ҳолатида бўлади, кейин руҳ пуфланади. Бу борада Саҳиҳайнда келган 
бир ҳадиси шариф шундай.

Ибн Масъуд розияллоҳу анҳу шундай дейдилар:

“Содиқ (тўғри) ва Масдуқ (садоқати тасдиқланган) Расулуллоҳ соллал-
лоҳу алайҳи васаллам шундай марҳамат қилдилар:

“Сизлардан бирингизнинг яратилиши она қорнида қирқ кунда жам 
бўлади. Кейин шунчалик муддатда “алақа” бўлади. Сўнгра яна шунча 

муддат “мудға” бўлади. Ундан кейин Аллоҳ бир фариштани тўрт калима 
билан юборади: (Бу фаришта) ризқини, ажалини, амалини шакий ёки 
саид бўлишини ёзади, кейин руҳ пуфланади…” (Бухорий, Қадар 1, Бадул-халқ 6, 

Муслим, Қадар, 1/2643)

С. Пайғамбарларнинг Ҳақнинг каломини эшитишлари жиҳатидан қирқ 
куннинг катта аҳамият касб этишидек, авлиёуллоҳнинг қалбларидан ҳикмат 
булоқларининг отилиб чиқиши учун ҳам қирқнинг аҳамияти бениҳоядир. 
Ҳадиси шарифда:

“Қирқ кун тонгда ихлос билан Роббисига юзланган кишининг қалбидан 
тилига ҳикмат булоқлари оқади!” (Суютий, ал-Жомеъус Сағир, II, 137/8361) дея 
марҳамат қилингандир.

Тасаввуфда маънавий тараққиёт учун қирқ кун муддат билан татбиқ қили-
надиган ва “чилла” ёки “арбаин” дея таъбирланадиган усулга таянадиган асос 
мана шу ҳадиси шариф билан Мусо алайҳиссаломнинг Тур тоғида яшаган 
қирқ кунини билдирган ояти карималардир.

Жисмониятнинг руҳоният билан боғланиши қирққа хос бўлганидек, ундан 
айрилиши ҳам яна қирққа махсусдир. Зеро, адолатуллоҳ шуни тақозо қилади.

Ирфон аҳли ҳам тўрт ва тўртнинг юқорисига аҳамият қаратганлар. Маса-
лан, Борлиқ тамалини тўрт унсур ташкил қилади: Сув, Ҳаво, Тупроқ ва Олов.

Арши Аъзам тўрт бурчакдир, уни саккиз нафар фаришта олиб юради.

Мусо алайҳиссалом қирқ кун (тун) рўза ва риёзатга буюрилганлар, шун-
дан кейин у кишига Робби билан мулоқот қилиш шарафи бахш этилган…

Мусо алайҳиссаломнинг Аллоҳни кўрмоқчи бўлганлари

Мусо алайҳиссалом Ҳақ субҳонаҳу ва таоло билан гаплашганларида 
кўзларидан пардалар кўтарилганди. Замонсиз ва жиҳатсиз тарзда аниқ-тиниқ 
Аршу Аълони томоша қилардилар. Лавҳул Маҳфузни ёзаётган қаламнинг 
қитир-қитир овозини эшитаётган эди. Ёнларидаги Жаброил алайҳиссалом ва 
етмиш киши ҳеч нарсани эшитмадилар. Зеро, Мусо алайҳиссалом ниҳоятда 
устун мақом ва мартабага эришганди.

Ниҳоят, Мусо алайҳиссалом бу мулоқотдан шунчалик лаззатландиларки, 
шавқу завқи ортди. У кишида бошқа бир ҳолат пайдо бўлди ва Ҳақ субҳо-
наҳу ва таолони кўрмоқчи бўлдилар. Қайта-қайта истакларини тилга келтира 
бошладилар.

Аллоҳ таоло: “Сен Мени кўролмайсан!” дея марҳамат қилди.

Мусо алайҳиссалом барибир талаб қилавергандилар, Ҳақ субҳонаҳу ва 
таоло: “Шу тоғга қара! У тоғ ўрнида туролса, сен ҳам Мени кўра оласан!” 
дея марҳамат қилди. (Бу тоғ Мадян ўлкасидаги Зубайр деган улкан тоғ эди).

Бир ривоятга кўра, Ҳақ субҳонаҳу ва таоло Мусо алайҳиссаломга етмиш 
ҳижоб ортидан дирҳамчалик нур кўрсатди. Нур тоғда тажаллий этди ва тоғ 
уваланди. Мусо алайҳиссалом бу қудрат ва азамат улуғворлигига чидолмади-
лар, қўрқиб ҳушларидан кетдилар.112

Ояти каримада бу ҳодиса шундай келтирилади:

ا جَاءَ مُوسَى لِمِيقَاتِنَا وَكَلَّمَهُ رَبُّهُ قَالَ رَبِّ أرَِنِي أنَْظرُْ إِلَيْكَ قَالَ لَنْ تَرينِي وَلَكِنِ  وَلَمَّ
ا تَجَلَّى رَبُّهُ لِلْجَبَلِ جَعَلَهُ دَكًّا  انْظرُْ إِلَى الْجَبَلِ فَإِنِ اسْتَقَرَّ مَكَانَهُ فَسَوْفَ تَرينِي فَلَمَّ

لُ الْمُؤْمِنِينَ ا أفََاقَ قَالَ سُبْحَانَكَ تُبْتُ إِلَيْكَ وَأنََا أوََّ وَخَرَّ مُوسَى صَعِقًا فَلَمَّ
Мусо мийқотимизга келиб, Робби унга гапирганида, “Роббим, менга 

(жамолингни) кўрсат, Сенга назар солай”, – деди. У Зот: “Мени ҳеч кўра 
олмассан. Лекин тоққа назар сол, агар у ўрнида собит тура олса, бас, 
Мени кўрасан”, – деди. Робби тоққа тажалли қилганида, уни титилган 
ҳолга келтирди ва Мусо беҳуш бўлиб, йиқилди. Ҳушига келгач: “Сен 
поксан, Сенга тавба қилдим. Мен мўминларнинг биринчисиман”, – деди. 
(“Аъроф” сураси, 143-оят)

Тасаввуф арбоблари бу борада шундай марҳамат қилиб, ишора қилганлар:

Мусо алайҳиссалом башарий идрок билан чексиз маъно уммонининг 
ҳақиқатини мушоҳада қилмоқчи бўлди. Лекин сўраганига олган жавоби иста-
ганидек бўлмади. Ҳолбуки, унинг идроки кўнгил кўзи билан бир эди. Кўнгли 
ўз заннига кўра ягона эди. Шунинг учун Роббини кўрмоқчи бўлди.

Бироқ Мусо алайҳиссалом тажаллий онларида ҳушидан кетиб, йиқилди. 
Шу аснода у кишига лисони ҳол билан дедиларки:

– Эй Мусо! Бу мазҳарият сен учун эмас. Сендан кейин келадиган етим-
никидир.

У ҳам бу хитобни тасдиқ учун:

– Ё Роббим! Сени улуғлаб, поклайман! Сенга, фақат Сенинг зотингга 
хос севикли қилганинг ва унга мақомларнинг энг юксагини таҳсис этганинг 
Ҳазрати Муҳамад Мустафо соллаллоҳу алайҳи васаллам восил бўлади. Менга 
аталмаган бир нарсани истаганим учун Сенга тавба қиламан. Мен мушоҳа-

112. Шунга ўхшаш ривоятлар учун қаранг: Ҳоким, “Мустадроқ” II, 630, hadis no: 4102-4105; Элмалили, 
IV, 2276; Абу Нуайм, Ҳилйа, V, 55.

да мақомларининг энг юксаги Ҳазрати Муҳаммад Мустафога хос бўлганига 
иймон келтирганларнинг биринчисиман! – деди.



Ривояитларга кўра, Ҳазрати Мусо алайҳиссалом Тур тоғидан қайтганла-
рида, Аллоҳ таолонинг нури ҳамон юзларида инъикос ҳолатида эди. Шунинг 
учун уч кун давомида юзларини ёпиб юргандилар.

Чунончи, Аллоҳ Расули соллаллоҳу алайҳи васаллам шундай марҳамат 
қилганлар:

“Мусо алайҳиссаломга ул юксак ҳузур ва мақомдан кейин ким қараса 
ўлиб қолаётганди. Шунинг учун Мусо алайҳиссалом юзини бир ёпинчиқ 
билан ёпиб юрди. Бир муддат одамлар билан шу тарзда гаплашди”. (Сую-
тий, ад-Дуррул-Мансур фит-Тафсирий бил-Маъсур, III ж, 116 саҳ).

Урво ибан Рувайм шундай дейдилар:

“Мусо алайҳиссалом Робби билан мулоқотдан кейин аёлига яқинлашмас-
ди ва юзини бир ёпинчиқ билан ўраб олганди. Чунки унга ким қараса ўлиб 
қоларди. Аҳли дедики:

– Қирқ йилдан бери сизга юзланганман, мени ҳам бир назар (қараш) билан 
манфаатлантирсангиз-чи?!

Шунда Мусо алайҳиссалом ёпинчиқни кўтарди. Юзидаги қуёшдек нур 
хотинини қоплаб олди, кўзлари қамашиб кетди. Аёл дарҳол қўллари билан 
юзини ёпиб олди ва Аллоҳ учун саждага борди”. (Суютий, ад-Дуррул-Мансур 
фит-Тафсири бил-Маъсур, III ж, 116 саҳ)

Ваҳб ибн Мунаббиҳ шундай дейдилар:

“Мусо алайҳиссалом Аллоҳ билан ҳар сафар мулоқот қилганларидан 
кейин, юзларидан (улкан) нур кўринарди”. (Суютий, ад-Дуррул-Мансур фит-Тафсири 
бил-Маъсур, III ж, 116 саҳ)

Ҳазрати Мусо алайҳиссалом Тур тоғида Зоти илоҳийдан бир тажаллий 
ушшоғидан беҳуш бўлиб йиқилган ва шундан кейин уч кун юзини ёпиб юриш-
ни талаб қиладиган даражада бир нур инъикосига муяссар бўлганди. Ҳолбу-
ки, ҳазрати Пайғамбар соллаллоҳу алайҳи васаллам ҳам Аллоҳ субҳонаҳу ва 
таоло билан Меърожда Сидратул Мунтаҳодан нарида, Қуръоний баён билан: 
اَدْنَــى“ اَوْ  قَوْسَــيْنِ   икки камон миқдоридай жойда бўлди. Балки ундан“ ”قَــابَ 
ҳам яқинроқ келди.”113 Ўлароқ тавсифланган бир дийдор онида муқолама ва 
мушоҳада неъматига эришган эдилар. Шундай экан, Расулуллоҳ алайҳисал-

113. Қаранг: “Нажм” сураси, 9-оят.

лату васаллам нима учун ҳазрати Мусо алайҳиссаломдагидек бир таъсир изи 
кўрмагани хусусида аҳлуллоҳ хазороти шундай изоҳлайдилар:

Ҳазрати Мусо алайҳиссалом ундай ҳолатни бошдан ўтказганларида 
“талвин” соҳиби эди. Пайғамбар соллаллоҳу алайҳи васаллам эса “тамкин”114 
соҳиби бўлганлар. Яъни Расули Акрам соллаллоҳу алайҳи васаллам доимий 
“мушоҳада ҳузури”да эдилар. Меърожда шунчаки, бир ҳузурдан бошқа бир 
ҳузурга ва “мушоҳада” кайфиятидан фарқли “мушоҳада” кайфиятига ўтказил-
ганлар. Мана шу хусусият сабабли ҳам ҳадиси шарифларида шшундай баён 
этилади:

“Мен сизлардан бирингиздек эмасман, Роббимнинг ёнида тунаб қола-
ман, Роббим мени едириб, ичиради”. (Али ал Мутаққий, “Канзул Уммол” 3/32, 42)

“Менинг Аллоҳ субҳонаҳу ва таоло билан шундай кунларим бўла-
дики, бундан на бир мукарраб фаришта, на бирор бир пайғамбар воқиф 
бўлолмайди”. (Муновий, Файзул -Қодир, IV, 8) дея марҳамат қилганлар.115



Шунингдек, аҳлуллоҳ ҳазороти Ҳақ субҳонаҳу ва таолонинг:

“Эй Мусо! Сен Мени кўролмайсан!” хитобини ҳам ишоравий ўлароқ 
шундай тафсирлаганлар:

“Эй Мусо! Сен бор бўлганингча, яъни сен Менда фоний бўлмагунингча, 
Мен сен учун махфийман. Агар сен Менда фоний бўлсанг, Мен сенга ошкор 
бўламан!”

Яъни самода Қуёш бор экан, юлдузлар кўринмаганидек, денгизга туташ-
ган бир дарё унда қанчалик кўринмай кетса, бир тош кўзга сурма қилиб тор-
тилганида унда тошликдан бир зарра қолмагани, бир буғдой донаси жисмга 
озуқа сифатида кирганида, буғдой бўлгани билинмай кетганидек Аллоҳда 
фоний бўлганнинг ҳам изофоти ва туробий жисми маънан йўқолади, ўзига 
бегона бўлади.

Чунончи, Мавлоно Жалолиддин Румий нафс асоратидан халос бўлиш 
учун буюк шавқу завқ билан ўлим онларини кутдилар. Бу лаҳзаларни “шабъий 
арус” (тўй оқшоми) дедилар.



Мансури Ҳаллож ҳам ғарқ бўлган маънавий сўқир ҳолида:

114. Талқин — Тамкинга эришиш йўлида ўтадиган ҳар хил ҳоллар, бир ҳолатдан бошқа ҳолатда ўтиш. 
Тамкин — Истиқоматда теранлашмоқ, собитлашмоқ, Ҳаққа эришиш ҳолининг кўнгилда барқарор 
қолиб, мақомга айланиши. 

115. Қаранг:ал-Мақдисий, Сирларнинг чўзими ва хазиналарнинг калитлари, 58-59-саҳ.

“Дўстлар! Мени ўлдиринглар! Зеро, ўлим менинг нажотимдир!” деди.

Бу ҳолатлар тасаввуфда “ваҳдатул вужуд” ёки “ваҳдатул шуҳуд” деб атала-
ди. Бироқ бу ўткинчи ҳолатдир ва бу маънавий ҳолнинг ҳақиқий кайфиятини 
фақат ўша ҳолатни бошдан ўтказган киши билади.

Ҳақ субҳонаҳу ва таоло билан азалий бўлган калом сифатининг тажаллийси 
билан мулоқот қилиш натижасида Мусо алайҳиссаломда ниҳоятда ширин ва 
хуш завқ ҳолати ҳосил бўлган. У киши шу ҳолдалиги учун Ҳақ субҳонаҳу ва 
таолога “Роббим! Сени кўрай!” дея талаб қилди. Алалоқибат, Зоти Илоҳийдан 
бир тажаллий олдида тоғ парчаланиб кетди. Мусо алайҳиссалом ҳушдан кетди-
лар. Мусо алайҳиссалом Аллоҳнинг сўзларини эшитиб, гўёки ўзининг дунёда 
эканини унутган, охиратда, жаннат ва жамоуллоҳга эришган деб хаёл қилган.

Ривоятга кўра, нури илоҳийнинг ушшоғи қабилидан тажаллийси билан 
титраган тоғ парчаларга бўлиниб кетди. Ҳар бир парчаси ерда уваланиб кетди. 
Тоғ ундай урвоққа айланиб, дарёларга тушди. Ундан бир зарра ичига тушган 
сувлар ширин бўлиб, бу сувдан ичган беморлар шифо топди.

Аллоҳ таоло каломдаги буюк бир тажаллий бўлган Қуръони карим ҳақи-
даги ояти каримада шундай марҳамат қилади:

عًا مِنْ   لَوْ أنَْزَلْنَا هَـذَا الْقُرْآنَ عَلَى جَبَلٍ لَرَأيَْتَهُ خَاشِعًا مُتَصَدِّ
ِ وَتِلْكَ الْمَْثَالُ نَضْرِبُهَا لِلنَّاسِ لَعَلَّهُمْ يَتَفَكَّرُونَ خَشْيَةِ اللَّ

Агар ушбу Қуръонни тоққа нозил қилганимизда, унинг Аллоҳдан 
қўрққанидан титраб-қақшаб, парчаланиб кетганини кўрар эдинг. Ушбу 
мисолларни одамларга келтирурмиз, шоядки, фикр юритсалар. (“Ҳашр” 
сураси, 21-оят)

Шу сабабли, улкан тоғлари билан ер ва чексиз уфқлари билан илоҳий омо-
натни зиммасига олишдан сақланганлар. Бу ҳақиқатни ҳам Аллоҳ субҳонаҳу 
ва таоло шундай марҳамат қилади:

مَوَاتِ وَالْرَْضِ وَالْجِبَالِ فَأبََيْنَ أنَْ   إِنَّا عَرَضْنَا الْمََانَةَ عَلَى السَّ
نْسَانُ إِنَّهُ كَانَ ظَلُومًا جَهُولً يَحْمِلْنَهَا وَأشَْفَقْنَ مِنْهَا وَحَمَلَهَا الِْ

Албатта, Биз бу омонатни осмонларга, ерга ва тоғларга таклиф қил-
дик. Бас, улар уни кўтаришдан бош тортдилар ва ундан қўрқдилар. Уни 
инсон кўтарди. Дарҳақиқат, у ўта золимдир, ўта жоҳилдир. (“Аҳзоб” сураси, 
72-оят)

Ҳазрати Мусо алайҳиссаломнинг муқомаласидан кейин Таврот нозил 
бўла бошлади. Етти ёхуд ўн лавҳа ҳолида нозил бўлди. Қирқ жуз эди. Таврот 
нозил бўлар экан, Жаброил алайҳиссалом билан бирга ҳар ҳарфи учун бир 
фариштага вазифа берилди. Бу фаришталар тур тоғининг бошида Тавротни 
ҳазрати Мусога тақдим этдилар.

Тур тоғидаги бир мулоқот

Мусо алайҳиссаломнинг Аллоҳ таоло билан бўлган бир мулоқотини Расу-
луллоҳ соллаллоҳу алайҳи васаллам шундай деганлар:

“Ҳазрати Мусо алайҳиссалом ўзига хос деб билган олти хусусиятдан ва 
хуш кўрмагани еттинчи сифатдан Роббисига шундай савол берди:

– Ё Роббим! Қайси банданг энг тақводори?

– Зикрда давомли бўлганлар ва асло унутмаганлар.

– Қайси банданг ҳаммадан кўп ҳидоятдадир?

– Ҳидоятга эргашган (Китоб ва Суннатга мувофиқ яшаганлар).

– Қайси банданг ҳукм беришда энг одилдир?

– Одамлар ҳақида ўзи учун ҳукм этгандай ҳукм қиладиган киши.

– Қайси банданг энг олимдир?

– Илмга ҳеч қачон тўймаган (ва илмни ирфонга айлантирган, яъни амали 
билан таблиғ қилган).

– Қайси банданг энг шарафлидир?

– Кучли бўла туриб кечириб юборган.

– Қайси банданг ҳаммадан бой?

– Ўзига берилганга рози бўлган (ва инфоқ қилган).

– Қайси банданг энг фақирдир?

– Соҳиби манқус, яъни ҳоли нуқсонли бўлиб, ўзига берилганларни кам деб 
билган, ортиғини истган (қаноатдан маҳрум бўлган).” (Али ал Мутаққий, Канзул 

-Уммол, XV, 899/43549)

Олтин бузоқ

Исроилўғиллари Мусо алайҳиссалом билан бирга Қизил денгиздан 
ўтгандан кейин ҳўкизбошли бутларга сиғинган бир қабилани учратиб қолиш-
ганди. Ҳазрати Мусога:

– Сен ҳам бизга шундай бир илоҳ ясагин, унга ибодат қилайлик! – деган-
дилар.

Мусо алайҳиссалом уларга насиҳат қилган ва бу иш улкан ширк эканини 
англатишга ҳаракат қилгандилар. Улар ҳам пушаймон бўлиб тавба қилганди-
лар.

Фақат Мусо алайҳиссалом Ҳорун алайҳиссаломни ўз ўрнига вакил қолди-
риб Тур тоғига кетгандан кейин улардан иймонсизлигини яширган Самирий 
деган нонкўр яҳудий ҳазрати Мусонинг йўқлигини фурсат билиб, халқдан 
олтин йиғди ва бир бузоқ ясади. Кейин эса:

– Бу Мусонинг илоҳи! Лекин Мусо худосини унутди! – деб халқдан 
бузоққа сиғинишни сўради.

Сомирий санъаткор киши эди. Бузоқни шундай моҳирона яратган эдики, 
ичига шамол кирса, жонлидек бўкирарди. Бунга бузоқда очган тешиклар 
билан эришган эди ва шамолнинг шиддатига кўра ҳар хил овозлар чиқарди. 
Бунга ишора қилиб Сомирий:

– Қаранглар, худойингиз сизлар билан гаплашяпти! – дерди.

Бу билан Самирий унинг худолигини халққа талқин қилиб, Исроилўғил-
ларининг айримларини ҳақ диндан узоқлаштирди. Ҳорун алайҳиссалом улар-
ни қайта-қайта огоҳлантирдилар, лекин улар қулоқ солмадилар. 

Бу ҳолат ояти карималарда шундай марҳамат қилинади:

حْمَنُ فَاتَّبِعُونِي  وَلَقَدْ قَالَ لَهُمْ هَارُونُ مِنْ قَبْلُ يَا قَوْمِ إِنَّمَا فُتِنْتُمْ بِهِ وَإِنَّ رَبَّكُمُ الرَّ
وَأطَِيعُوا أمَْرِي. قَالوُا لَنْ نَبْرَحَ عَلَيْهِ عَاكِفِينَ حَتَّى يَرْجِعَ إِلَيْنَا مُوسَى

Батаҳқиқ, илгари Ҳорун уларга: “Эй қавмим, бу билан фитнага 
дучор қилиндингиз, холос. Шубҳасиз, Роббингиз Роҳмандир. Бас, менга 
эргашинг. Менинг амримга итоат қилинг”, – деган эди. Улар: “То Мусо 
бизга қайтгунича, унга берилиб ибодат қилишдан тўхтамасмиз”, – деди-
лар. (“Тоҳа” сураси, 90-оят), (“Тоҳа” сураси, 91-оят), 

امِرِيُّ قَالَ فَإِنَّا قَدْ فَتَنَّا قَوْمَكَ مِنْ بَعْدِكَ وَأضََلَّهُمُ السَّ
У Зот: “Батаҳқиқ, Биз қавмингни сендан кейин фитнага дучор қил-

дик. Сомирий уларни адаштирди”, – деди. (“Тоҳа” сураси, 85-оят), 

هِمْ عِجْلً جَسَدًا لَهُ خُوَارٌ ألََمْ يَرَوْا   وَاتَّخَذَ قَوْمُ مُوسَى مِنْ بَعْدِهِ مِنْ حُلِيِّ
مُهُمْ وَلَ يَهْدِيهِمْ سَبِيلً اِتَّخَذُوهُ وَكَانوُا ظَالِمِينَ أنََّهُ لَ يكَُلِّ

Мусонинг қавми ундан кейин тақинчоқларидан (ясалган), бўкира-
диган бузоқ жасадини (илоҳ) тутдилар. Унинг уларга гапирмаслигини ва 
уларни ҳидоят қилмаслигини билмадиларми?! Уни (илоҳ) тутдилар ва 
золимлардан бўлдилар. (“Аъроф” сураси, 148-оят).

أعََجِلْتُمْ  بَعْدِيَ  مِنْ  خَلَفْتُمُونِي  بِئْسَمَا  قَالَ  أسَِفًا  غَضْبَانَ  قَوْمِهِ  إِلَى  مُوسَى  رَجَعَ  ا  وَلَمَّ

الْقَوْمَ  إِنَّ  أمَُّ  ابْنَ  قَالَ  إِلَيْهِ  هُ  يَجُرُّ أخَِيهِ  بِرَأْسِ  وَأخََذَ  اْللْوَاحَ  وَألَْقَى  رَبِّكُمْ  أمَْرَ 

اسْتَضْعَفُونِي وَكَادُوا يَقْتُلُونَنِي فَلَ تُشْمِتْ بِيَ الْعَْدَاءَ وَلَ تَجْعَلْنِي مَعَ الْقَوْمِ الظَّالِمِينَ
Қачонки Мусо ўз қавмига ғазабланган ва афсус қилган ҳолида қай-

тганида: “Менинг кетимдан қандай ҳам ёмон халифа бўлдингиз! Роб-
бингизнинг “амри”га шошилдингизми?!” – деди ва лавҳларни ташлаб, 
акасининг бошидан тутиб, ўзига торта бошлади. У (Ҳорун): “Эй она-
мнинг ўғли, шубҳасиз, бу қавм мени хўрлади ва ўлдириб қўйишларига 
сал қолди. Энди душманларни устимдан кулдирмагин ва мени ҳам золим 
қавмлардан деб билмагин”, – деди. (“Аъроф” сураси, 150-оят). 

قَالَ يَا هَارُونُ مَا مَنَعَكَ إِذْ رَأيَْتَهُمْ ضَلُّوا. ألََّ تَتَّبِعَنِ أفََعَصَيْتَ أمَْرِي. قَالَ يَا ابْنَ أمَُّ لَ 

قْتَ بَيْنَ بَنِي إِسْرَائِيلَ وَلَمْ تَرْقُبْ قَوْلِي تَأْخُذْ بِلِحْيَتِي وَلَ بِرَأْسِي إِنِّي خَشِيتُ أنَْ تَقُولَ فَرَّ
У: “Эй Ҳорун, уларнинг залолатга кетганларини кўрганингда, сени 

нима ман қилди… менга эргашишингдан?! Менинг амримга осий бўл-
дингми?!” – деди. У: “Эй онамнинг ўғли, соч-соқолимдан тутма. Мен 
сенинг “Бану Исроилни тафриқага солибсан, гапимга кирмабсан”, дейи-
шингдан қўрқдим”, – деди. (“Тоҳа” сураси, 92-94-оятлар)

Ҳазрати Мусо билан ҳазрати Ҳорун бир ота-онадан туғилган қондош 
ака-ука. Бу ҳолатда Ҳорун алайҳиссаломнинг “онамнинг ўғли” дейишининг 
сабаби Мусо алайҳиссаломнинг раҳмини келтириш учун эди. Зеро, она ҳам 
ота ва акадан ҳам шафқатли эди, ҳам уларнинг оналари Аллоҳга иймон келтир-
ган ва ўғилларининг меҳри ва эҳтиромини қозонган солиҳa она эди.

احِمِينَ قَالَ رَبِّ اغْفِرْ لِي وَلِخَِي وَأدَْخِلْنَا فِي رَحْمَتِكَ وَأنَْتَ أرَْحَمُ الرَّ
У: “Роббим, мени ва акамни мағфират қилгин ва бизларни Ўз раҳ-

матингга киритгин. Сен раҳмлиларнинг раҳмлисисан”, – деди. (“Аъроф” 

сураси, 151-оят)

فَرَجَعَ مُوسَى إِلَى قَوْمِهِ غَضْبَانَ أسَِفًا قَالَ يَا قَوْمِ ألََمْ يَعِدْكُمْ رَبُّكُمْ وَعْدًا حَسَنًا أفََطَالَ 
عَلَيْكُمُ الْعَهْدُ أمَْ أرََدْتُمْ أنَْ يَحِلَّ عَلَيْكُمْ غَضَبٌ مِنْ رَبِّكُمْ فَأخَْلَفْتُمْ مَوْعِدِي. قَالوُا 

لْنَا أوَْزَارًا مِنْ زِينَةِ الْقَوْمِ فَقَذَفْنَاهَا فَكَذلِكَ ألَْقَى  مَا أخَْلَفْنَا مَوْعِدَكَ بِمَلْكِنَا وَلَكِنَّا حُمِّ
. فَأخَْرَجَ لَهُمْ عِجْلً جَسَدًا لَهُ خُوَارٌ فَقَالوُا هَـذَا إِلهُكُمْ وَإِلهُ مُوسَى فَنَسِيَ امِرِيُّ السَّ

Бас, Мусо қавмига ғазабланган, афсусланган ҳолда қайтди. У: “Эй 
қавмим, Роббингиз сизга гўзал ваъда қилмаганмиди?! Сизларга замон 
узоқ кўриндими ёки бошингизга Роббингиздан ғазаб тушишини хоҳла-
дингизми?! Менга берган ваъдага хилоф қилибсиз?!” – деди. Улар: “Сенга 
берган ваъдага ўз ихтиёримиз ила хилоф қилмадик. Лекин бизга у қавм-
нинг зийнатидан юклар ортилган эди. Бас, уларни ташладик, Сомирий 
ана шундай илқо қилди”, – дедилар. Бас, у (Сомирий) уларга бўкиради-
ган бузоқ шаклини чиқариб берди. Улар: “Мана шу сизнинг илоҳингиз 
ва Мусонинг ҳам илоҳи, фақат у унутди”, – дедилар. (“Тоҳа” сураси, 86-оят), 
(“Тоҳа” сураси, 87-88-оятлар)

Ҳазрати Мусо улардан бу чиркин ишлари туфайли тавба қилишларини 
сўради. Тавба шартини эса қаттиқ пушаймон бўлиш ва ўлим эканини билдир-
ди. Улар: 

“Сабр қиламиз!” дедилар ва ҳукмни кутдилар. 

وَإِذْ قَالَ مُوسَى لِقَوْمِهِ يَا قَوْمِ إِنَّكُمْ ظَلَمْتُمْ أنَْفُسَكُمْ بِاتِّخَاذِكُمُ الْعِجْلَ فَتُوبوُا إِلَى بَارِئِكُمْ 
حِيمُ الرَّ ابُ  التَّوَّ هُوَ  إِنَّهُ  عَلَيْكُمْ  فَتَابَ  بَارِئِكُمْ  عِنْدَ  لَكُمْ  خَيْرٌ  ذلِكُمْ  أنَْفُسَكُمْ  فَاقْتُلُوا 

Мусонинг ўз қавмига: “Эй қавмим, албатта, сиз бузоқни (илоҳ) тути-
шингиз ила ўзингизга ўзингиз зулм қилдингиз. Энди сизни йўқдан бор 
қилувчи Зотга тавба қилинг, ўзингизни ўзингиз ўлдиринг. Шундай қил-
моғингиз сизни йўқдан бор қилувчи Зот ҳузурида сиз учун яхшидир. Бас, 
У тавбангизни қабул қилди. Албатта, Унинг Ўзи тавбани кўплаб қабул 
қилувчидир, ўта раҳмлидир”, – деганини эсланг! (“Бақара” сураси, 54-оят)

Ўлдирадиганлар ўлдирадиган кишиларнинг бошида қўлларида қилич 
билан кута бошладилар. Ҳар бутга сиғинганнинг ортида, буйруқ келгандан 
кейин унинг бўйнига уриш учун бир киши турган эди. Ҳатто уларнинг орасида 
ўзаро қариндош бўлганлар ҳам учрарди:

ا سُقِطَ فَي أيَْدِيهِمْ وَرَأوَْا أنََّهُمْ قَدْ ضَلُّوا قَالوُا لَئِنْ   وَلَمَّ
لَمْ يَرْحَمْنَا رَبُّنَا وَيَغْفِرْ لَنَا لَنَكُونَنَّ مِنَ الْخَاسِرِينَ

Қўлларидаги тушиб, ўзларининг адашганларини билгач, “Агар Роб-
бимиз бизга раҳм қилмаса ва мағфират этмаса, албатта, зиён кўрганлар-
дан бўлажакмиз”, – дедилар. (“Аъроф” сураси, 149-оят) Шунда ҳазрати Мусо 
ва ҳазрати Ҳорун шафқатларидан йиғлаб дуо қилдилар. Оят тушди ва 
тавбалар қабул қилинди: 

ئَاتِ ثمَُّ تَابُوا مِنْ بَعْدِهَا وَآمَنوُا إِنَّ رَبَّكَ مِنْ بَعْدِهَا لَغَفُورٌ رَحِيمٌ يِّ وَالَّذِينَ عَمِلُوا السَّ
Ёмон ишларни қилиб, сўнг уларнинг кетидан тавба қилган ва иймон 

келтирганлар, албатта, Роббинг ундан сўнг ўта мағфиратлидир, ўта раҳм-
лидир. (“Аъроф” сураси, 153-оят) 

Ва Аллоҳ таоло шундай марҳамат қилди: 

ثمَُّ عَفَوْنَا عَنْكُمْ مِنْ بَعْدِ ذلِكَ لَعَلَّكُمْ تَشْكُرُونَ
Сўнгра ўшандан кейин ҳам сизни афв этдик, шоядки, шукр қилсан-

гиз. (“Бақара” сураси, 52-оят)

Шундан кейин Мусо алайҳиссалом Сомирийга қарадилар: 

. قَالَ بَصُرْتُ بِمَا لَمْ يَبْصُرُوا بِهِ فَقَبَضْتُ   قَالَ فَمَا خَطْبُكَ يَا سَامِرِيُّ
لَتْ لِي نَفْسِي  سُولِ فَنَبَذْتُهَا وَكَذلِكَ سَوَّ قَبْضَةً مِنْ أثََرِ الرَّ

У: “Бу нима қилганинг, эй Сомирий?!” – деди. У: “Улар кўрмаган 
нарсани кўрдим. Бас, расулнинг изидан бир сиқим олдим, сўнгра уни 
ташладим. Нафсим менга шундай қилишни хуш кўрсатди”, – деди. (“Тоҳа” 
сураси, 95-96-оятлар)

Муфассирларга кўра, Сомирийнинг одамлар кўрмасдан у кўрган ва изи-
дан бир ҳовуч тупроқ олганини иддао қилган элчи, ҳазрати Мусонинг ҳузур-
ларига келган Жаброил эди. Сомирий унинг оти босган ерларнинг кўкарга-
нини кўрган, изининг тупроғидан бир ҳовуч олиб олтинларни эритган оловга 
ташлаганди. 

 قَالَ فَاذْهَبْ فَإِنَّ لَكَ فِي الْحَيوةِ أنَْ تَقُولَ لَ مِسَاسَ وَإِنَّ لَكَ مَوْعِدًا لَنْ تُخْلَفَهُ 
قَنَّهُ ثمَُّ لَنَنْسِفَنَّهُ فِي الْيَمِّ نَسْفًا وَانْظرُْ إِلَى إِلهِكَ الَّذِي ظَلْتَ عَلَيْهِ عَاكِفًا لَنحَُرِّ
У (Мусо): “Бас, жўна! Энди сенга ҳаётда “тегиш йўқ” дейишинг бор, 

холос. Албатта, сенга ҳеч хилоф қилмайдиган ваъдамиз бор. Ўзинг бери-
либ ибодат қилган илоҳингга назар солиб қўй. Уни албатта куйдирамиз, 
сўнгра денгизга сочиб юборамиз. (“Тоҳа” сураси, 97-оят)

Ривоят қилишларича, Мусо алайҳиссаломнинг ояти каримадаги дуоибад-
ларидан кейин Сомирий ҳақиқатан ҳам оғир ва юқумли касалликка йўлиқди ва 
умри давомида одамлардан узоқда яшашга маҳкум бўлди.

 إِنَّ الَّذِينَ اتَّخَذُوا الْعِجْلَ سَيَنَالهُُمْ غَضَبٌ مِنْ رَبِّهِمْ وَذِلَّةٌ 
نْيَا وَكَذلِكَ نَجْزِي الْمُفْتَرِينَ فِي الْحَيوةِ الدُّ

Албатта, бузоқни (илоҳ) тутганларга Роббларидан ғазаб ва дунё 
ҳаётида хорлик етадир. Ёлғон тўқувчиларни мана шундай жазолармиз. 
(“Аъроф” сураси, 152-оят)

ا سَكَتَ عَنْ مُوسَى الْغَضَبُ أخََذَ الْلَْوَاحَ وَفِي نسُْخَتِهَا هُدًى وَرَحْمَةٌ لِلَّذِينَ هُمْ لِرَبِّهِمْ يَرْهَبُونَ وَلَمَّ
Мусодан ғазаб кетгач, лавҳларни олди. Уларнинг нусхасида Роббла-

ридан қўрқадиганлар учун ҳидоят ва раҳмат бордир. (“Аъроф” сураси, 154-оят)

Аллоҳ таоло Мусо алайҳиссаломга бузоққа сиғинганлари учун пушаймон 
бўлган исроилўғилларини тамсилан етмиш киши танлаб ҳузурига келтириши-
ни ва ҳаммалари бирга тавба қилишларини сўраганди.

Ҳазрати Мусо илоҳий амрга кўра етмиш киши билан Тур тоғига бордилар. 
Лекин нонкўр қавм Аллоҳни кўрмоқчилигини сўрашга жасорат қилди. Шунда 
у ерда кучли зилзила бўлди ва беҳуш бўлиб йиқилдилар. Ниҳоят, ҳазрати Мусо 
Аллоҳга ёлвордилар ва бу офат кўтарилди.

Ояти карималарда шундай марҳамат қилинади:

اعِقَةُ  َ جَهْرَةً فَأخََذَتْكُمُ الصَّ  وَإِذْ قُلْتُمْ يَا مُوسَى لَنْ نؤُْمِنَ لَكَ حَتَّى نَرَى اللَّ
وَأنَْتُمْ تَنْظرُُونَ. ثمَُّ بَعَثْنَاكُمْ مِنْ بَعْدِ مَوْتِكُمْ لَعَلَّكُمْ تَشْكُرُونَ

“Эй Мусо, Аллоҳни очиқ-равшан кўрмагунимизча, сенга ишонмай-
миз”, – деганингизни, шунда ўзингиз назар солиб турганингизда сизни 
яшин урганини эсланг. Сўнгра сизни ўлимингиздан кейин қайта тирил-
тирдик, шоядки, шукр қилсангиз. (“Бақара” сураси, 55-56-оятлар), 

جْفَةُ قَالَ رَبِّ لَوْ شِئْتَ  ا أخََذَتْهُمُ الرَّ وَاخْتَارَ مُوسَى قَوْمَهُ سَبْعِينَ رَجُلً لِمِيقَاتِنَا فَلَمَّ
فَهَاءُ مِنَّا إِنْ هِيَ إِلَّ فِتْنَتُكَ تُضِلُّ بِهَا مَنْ  أهَْلَكْتَهُمْ مِنْ قَبْلُ وَإِيَّايَ أتَُهْلِكُنَا بِمَا فَعَلَ السُّ

نَا فَاغْفِرْ لَنَا وَارْحَمْنَا وَأنَْتَ خَيْرُ الْغَافِرِينَ تَشَاءُ وَتَهْدِي مَنْ تَشَاءُ أنَْتَ وَلِيُّ
Ва Мусо мийқотимизга қавмидан етмиш кишини танлаб олди. Улар-

ни шиддатли зилзила тутган пайтда деди: “Роббим, агар хоҳласанг, улар-

ни ҳам, мени ҳам бундан олдин ҳалок қилган бўлардинг. Эси пастларимиз 
қилган иш туфайли бизни ҳалок қиласанми? Бу Сенинг синовингдан 
бошқа нарса эмас. У ила кимни хоҳласанг, адаштирасан ва кимни хоҳла-
санг, ҳидоятга соласан. Сен валийимизсан, бас, бизни мағфират қил ва 
бизга раҳм эт. Сен мағфират қилувчиларнинг энг яхшисисан. (“Аъроф” 
сураси, 155-оят)

Ҳазрати Мусо алайҳиссалом шундай дуо қилишда давом этдилар: 

نْيَا حَسَنَةً وَفِي الْخِرَةِ إِنَّا هُدْنَـا إِلَيْكَ وَاكْتُبْ لَنَا فِي هـذِهِ الدُّ
Ва бизга бу дунёда ҳам, охиратда ҳам яхшиликни битгин. Биз Сенга 

тавба қилдик… 

قَالَ عَذَابِي أصُِيبُ بِهِ مَنْ أشََاءُ وَرَحْمَتِي وَسِعَتْ كُلَّ شَيْءٍ فَسَأكَْتُبُهَا لِلَّذِينَ يَتَّقُونَ وَيؤُْتوُنَ 
يَجِدُونَهُ  الَّذِي  يَّ 

اْلمُِّ النَّبِيَّ  سُولَ  الرَّ يَتَّبِعُونَ  الَّذِينَ  يؤُْمِنوُنَ.  بِآيَاتِنَا  هُمْ  وَالَّذِينَ  كوةَ  الزَّ
وَيحُِلُّ  الْمُنْكَرِ  عَنِ  وَيَنْهيهُمْ  بِالْمَعْرُوفِ  يَأْمُرُهُم  نْجِيلِ  وَالِْ التَّوْرَاةِ  فِي  عِنْدَهُمْ  مَكْتُوبًا 
مُ عَلَيْهِمُ الْخَبَآئِثَ وَيَضَعُ عَنْهُمْ إِصْرَهُمْ وَالْغَْلَلَ الَّتِي كَانَتْ عَلَيْهِمْ  بَاتِ وَيحَُرِّ لَهُمُ الطَّيِّ
رُوهُ وَنَصَرُوهُ وَاتَّبَعُوا النُّورَ الَّذِي أنُْزِلَ مَعَهُ أوُلَـئِكَ هُمُ الْمُفْلِحُونَ  فَالَّذِينَ آمَنوُا بِهِ وَعَزَّ

У Зот деди: “Азобим ила кимни хоҳласам, тутаман. Раҳматим эса 
ҳамма нарсадан кенгдир. Уни тақво қилганларга, закот берганларга, оят-
ларимизга иймон келтирганларга ёзажакман. Улар ўз ҳузурларидаги Тав-
рот ва Инжилда ёзилган ҳолида топиладиган, уларни маъруфга буюриб, 
мункардан қайтарадиган, уларга покиза нарсаларни ҳалол қилиб, нопок 
нарсаларни ҳаром қиладиган, устиларидаги юкни енгиллатиб, кишан-
ларни ечадиган уммий Набий, Расулга эргашурлар. Бас, унга иймон кел-
тириб, ёрдам бериб ва уни қўллаб-қувватлаган ҳамда унга нозил бўлган 
нурга эргашганлар – ана ўшалар зафар топувчилардир”. (“Аъроф” сураси, 
156-157-оятлар)

Саҳобалардан Қатода ибн Нўъмон розияллоҳу анҳудан ривоят қилини-
шича, ҳазрати Мусо алайҳиссалом шундай деганлар:

– Ё Роббим! Мен лавҳаларда одамлар орасидан чиққан, яхшиликка бую-
риб, ёмонликлардан қайтарган энг хайрли уммат ҳақида ёзилганини кўрдим. 
Аллоҳим, уларни менинг умматим қил!”

Аллоҳ таоло:

– Улар Аҳмаднинг умматидир, – дея марҳамат қилдилар.

Мусо алайҳиссалом:

– Роббим! Лавҳаларда дунёга келишда охир, жаннатга киришда илк бўл-
ган бир уммат ҳақида гапирилганини кўрдим. Уларни менинг умматим қил! 
– деди.

Аллоҳ таоло:

– Улар Аҳмаднинг умматидир, – дея марҳамат қилди.

Мусо алайҳиссалом:

– Ё Роббим! Лавҳаларда яна бир уммат ҳақида гапириладики, улар Инжил 
(китоб)лари садрларида ундан ёддан ўқийдилар. Ҳолбуки, аввалги умматлар 
китобларига қараб ўқийдилар, китоблари йўқолиб кетгач ундан ҳеч нарса 
эслолмайдилар. Шубҳасиз, Сен бу умматга аввал ҳеч қайси умматга берма-
ганинг ёдлаш ва ёдлаганини муҳофаза қилиш қуввати бергансан. Аллоҳим! 
Уларни менинг умматимдан қил! – деди.

Аллоҳ таоло:

– Улар Аҳмаднинг умматидир, – дея марҳамат қилди.

Ҳазрати Мусо:

– Роббим! У ерда ҳам аввалги китобларда, ҳам сўнгги китобга иймон 
келтирган ҳар қандай куфр билан жанг қилган бир уммат зикр қилинади. Уни 
менинг умматим қил! – деди.

Аллоҳ таоло:

– У Аҳмаднинг умматидир, – дея марҳамат қилди.

Мусо алайҳиссалом:

– Роббим! У ерда шундай бир уммат зикр қилинмоқдаки, улардан бири бир 
яхшилик қилишга ният қилса, уни қилолмаса бир яхшилик ёзиляпти. Қилолса 10 
дан етти юз марта кўп савоб бериляпти. Уларни мени умматим қил! – деди.

Аллоҳ таоло:

– Улар Аҳмаднинг умматидир, – дея марҳамат қилди.

Нақл қилинишича, шундан кейин ҳазрати Мусо алайҳиссалом қўлларида-
ги лавҳаларни бир четга қўйиб:

– Аллоҳим! Мени ҳам уммати Муҳаммаддан айла! – дея ёлвордилар. (Ибн 
Касир, Тафсир, II, 259)

Ҳамдлар бўлсинки, биз мажжонан, яъни ҳеч қандай бадал тўламасдан, 
уммати Муҳаммад ўлароқ дунёга келдик. Бунинг учун қанча шукр қилсак 
ҳам оз. Лекин ҳар бир нарсанинг бир бадали бўлганидек, бу неъматнинг ҳам 
бадали бор. Шунинг учун биз, уммати Муҳаммад бўлишнинг масъулиятини 
муносиб тарзда идрок этишимиз ва Ул зот соллаллоҳу алайҳи васалламга хай-
рли уммат бўлиб яшашимиз керакки, қиёмат куни Он ҳазратларининг атрофла-
ридан жой олишга ва шафоати узмоларига лойиқ бўлайлик.

Исроилўғиллари бир муддат сокин яшадилар. Кейин яна адашишга туша 
бошлашди. Тавротнинг ҳукмлари оғирлигини, уларни ҳаётга татбиқ қилишга 
қийналганларини билдирдилар. Тавба қилганларида онт ичганларини унут-
дилар. Аллоҳ субҳонаҳу ва таоло Тури Синони мўъжиза сифатида бошларига 
кўтарди. Қаттиқ қўрқдилар. Саждага йиқилдилар. Тоғ ана ўтиради, мана ўти-
ради деб пойладилар.

ةٍ وَاذْكُرُوا مَا فِيهِ لَعَلَّكُمْ  وَإِذْ أخََذْنَا مِيثَاقَكُمْ وَرَفَعْنَا فَوْقَكُمُ الطُّورَ خُذُوا مَا آتَيْنَاكُمْ بِقُوَّ
ِ عَلَيْكُمْ وَرَحْمَتُهُ لَكُنْتُمْ مِنَ الْخَاسِرِينَ تَتَّقُونَ. ثمَُّ تَوَلَّيْتُمْ مِنْ بَعْدِ ذلِكَ فَلَوْلَ فَضْلُ اللَّ

Аҳду паймонингизни олганимизни ва: “Биз сизга берган нарсани 
қувват билан олинг ва ундаги нарсаларни эсланг, шоядки, тақво қилсан-
гиз”, – дея устингизга Турни кўтарганимизни эсланг. Сўнгра, ўшандан 
кейин ҳам юз ўгирдингиз. Сизга Аллоҳнинг фазли ва раҳмати бўлмагани-
да, албатта, зиён кўрганлардан бўлар эдингиз. (“Бақара” сураси, 63-64-оятлар)

Лекин Исроилўғиллари яна ўша ҳолатда давом этдилар. Бутунлай ҳаддан 
ошганларида Илоҳий азобга дучор бўлдилар:

بْتِ فَقُلْنَا لَهُمْ كُونوُا قِرَدَةً خَاسِئِينَ.  وَلَقَدْ عَلِمْتُمُ الَّذِينَ اعْتَدَوا مِنْكُمْ فِي السَّ
فَجَعَلْنَاهَا نَكَالً لِمَا بَيْنَ يَدَيْهَا وَمَا خَلْفَهَا وَمَوْعِظَةً لِلْمُتَّقِينَ

Батаҳқиқ, сизлардан шанба куни тажовузкорлик қилганларни бил-
дингиз. Биз уларга: “Қувилган, хорланган маймунларга айланинг!” – 
дедик. Бас, буни ундан олдингиларга ва кейингиларга бездирувчи иқоб 
ҳамда тақводорларга мавъиза қилдик. (“Бақара” сураси, 65-66-оятлар)

Аллоҳ таоло Бани Исроилдан ёмонликда қасддан давмо этганларни май-
мунга айлантирган, кейин уларни ҳалок қилган. Бу ҳолатнинг одамлар аслида 
маймундан тарқалгани иддаоси билан боғлиқ эмас. Қолаверса, уларда насл 
давом эттириш бўлмаган.

Аллоҳ таоло шундай марҳамат қилади:

فُونَ الْكَلِمَ عَنْ مَوَاضِعِهِ  فَبِمَا نَقْضِهِمْ مِيثَاقَهُمْ لَعنَّاهُمْ وَجَعَلْنَا قُلُوبَهُمْ قَاسِيَةً يحَُرِّ
رُوا بِهِ وَلَ تَزَالُ تَطَّلِعُ عَلَىَ خَآئِنَةٍ مِنْهُمْ إِلَّ قَلِيلً مِنْهُمُ فَاعْفُ  ا ذُكِّ وَنَسُوا حَظًّا مِمَّ

َ يحُِبُّ الْمُحْسِنِينَ عَنْهُمْ وَاصْفَحْ إِنَّ اللَّ
Аҳду паймонларини бузганлари учун уларни лаънатладик ва қалбла-

рини қаттиқ қилдик. Улар калималарни ўз ўрнидан ўзгартирурлар. Ўзла-
рига эслатилган нарсалардан кўп улушни унутдилар. Уларнинг озгина-
ларидан бошқаларини мудом хиёнат узра кўрасан. Бас, уларни афв эт 
ва ўтиб юбор. Албатта, Аллоҳ яхшилик қилувчиларни севадир. (“Моида” 
сураси, 13-оят)

Таврот бир нусхагина эди. Ҳеч ҳам ҳаммасини ёд олмаган ҳам эди. Исро-
илўғиллари Бобилликларга асир тушгандан кейин бу биргина Таврот нусхаси 
ҳам йўқолиб кетди. Бир неча йиллардан кейин Исроилўғиллари асоратдан 
халос бўлгач, ёдда қолган баъзи бўлимлари аниқланганича бошқатдан ёзилди. 
Бугунги Тавротда бузилган ҳолатдаги шу нуқсонли бўлимлар билан қисман 
ҳазрати Мусонинг ҳаёти ёзилган.

Сигир қурбон қилиш

Исроилўғилларидан Омил деган бир бой киши ўлик ҳолатда топилди. Уни 
амакиваччалари ўлдирган эди. Ўлдиришларига важ хусусида шундай ривоят-
лар бор:

1. Уни жуда қашшоқ ва бахил бўлган амакиваччалари бойлигига ҳасад 
қилиб ўлдиргандилар.

2. Омил бир аёга уйланган, амакисининг ўғли ҳам у аёлни олиш учун ука-
сининг ёрдами билан уни ўлдирганди.

Қотиллар унинг ўлигини икки қишлоқ орасига ташлаб қўйдилар. Токи 
улар бир-бирларига рақиб бўлсинлар…

Халқ ҳазрати Мусога мурожаат қилиб, қотилнинг топилишини ва қасос 
олинишини сўради. Мусо алайҳиссалом қотилнинг кимлиги масаласида икки-
ланиб қолдилар ва бир натижага боролмадилар. Шунда Аллоҳга дуо қилдилар. 
Аллоҳ таоло бир сигирни қурбон қилишларини буюрди. Бани Исроил Мусо 
алайҳиссаломгa:

– Қотилнинг сигир сўйишга нима алоқаси бор?! Сен бизни масхара 
қиляпсанми? Ҳолбуки, бу эътирозлари билан ўзлари билмасдан Ҳақнинг буй-
руғига бўлган таслимият нуқсонликлари туфайли синала бошладилар.

Ҳазрати Мусо алайҳиссалом уларга:

– Мен Роббимнинг буйруғини билдиряпман! – деди.

Ояти каримада шундай марҳамат қилинади:

َ يَأْمُرُكُمْ أنَْ تَذْبَحُوا بَقَرَةً قَالوُا أتََتَّخِذُنَا هُزُواً قَالَ أعَُوذُ  وَإِذْ قَالَ مُوسَى لِقَوْمِهِ إِنَّ اللَّ
نْ لَنَا مَا هِيَ قَالَ إِنَّهُ يَقُولُ إِنَّهَا  ِ أنَْ أكَُونَ مِنَ الْجَاهِلِينَ. قَالوُا ادْعُ لَنَا رَبَّكَ يبَُيِّ بِاللَّ

نْ  بَقَرَةٌ لَ فَارِضٌ وَلَ بِكْرٌ عَوَانٌ بَيْنَ ذلِكَ فَافْعَلُوا مَا تُؤْمَرونَ. قَالوُا ادْعُ لَنَا رَبَّكَ يبَُيِّ
لَنَا مَا لَوْنهَُا قَالَ إِنَّهُ يَقُولُ إِنهَّا بَقَرَةٌ صَفْرَاءُ فَاقِـعٌ لَوْنهَُا تَسُرُّ النَّاظِرِينَ 

Мусо ўз қавмига: “Албатта, Аллоҳ сизга бир сигир сўймоғингизни 
буюрмоқда”, – деганини эсланг. Улар: “Бизни эрмак қиляпсанми?” – 
дедилар. У: “Жоҳиллардан бўлиб қолишимдан Аллоҳдан паноҳ сўрай-
ман”, – деди. Улар: “Биз учун Роббингга дуо қил, унинг қандай эканини 
бизга баён қилиб берсин”, – дедилар. У: “Албатта, У Зот: “У – қари ҳам, 
ёш ҳам бўлмаган, ўшанинг ўртасидаги сигир”, – деяпти. Бас, ўзингизга 
буюрилган нарсани бажаринг”, – деди. Улар: “Биз учун Роббингга дуо 
қил, унинг ранги қандай эканини бизга баён қилиб берсин”, – дедилар. У: 
“Албатта, У Зот: “У – ранги сап-сариқ, қараганларни хурсанд қиладиган 
сигир”, – деяпти”, – деди. (“Бақара” сураси, 67-69-оятлар)

Яҳудийлар шундай сифатли сигирни етим болали аёлда борлигини эшит-
дилар. Аёл тирикчилик манбаи бўлган сигирини сотишни хоҳламади. Шу 
сабабли минг ақча сўради.

Мусо алайҳиссалом:

– Аёл сўраган миқдорни беринг ва сигирни олинг! – деганларини эшитиб, 
Исроилўғиллари минг ақчага рози бўлдилар. Лекин бу сафар аёл сигирни икки 
минг ақчага кўтарди. 

Қавми нархни қиммат деб билгани учун сигирни олишни хоҳламадилар ва 
яна Мусо алайҳиссаломга мурожаат қилиб:

ُ لَمُهْتَدُونَ.  نْ لَنَا مَا هِيَ إِنَّ الْبَقَرَ تَشَابَهَ عَلَيْنَا وَإِنَّآ إِنْ شَاءَ اللَّ قَالوُا ادْعُ لَنَا رَبَّكَ يبَُيِّ
قَالَ إِنَّهُ يَقُولُ إِنَّهَا بَقَرَةٌ لَ ذَلوُلٌ تُثِيرُ الْرَْضَ وَلَ تَسْقِي الْحَرْثَ مُسَلَّمَةٌ لَ شِيَةَ فِيهَا 

قَالوُا الْنَ جِئْتَ بِالْحَقِّ فَذَبَحُوهَا وَمَا كَادُوا يَفْعَلُونَ 
Улар: “Биз учун Роббингга дуо қил, унинг қандай эканини бизга 

баён қилиб берсин, сигир бизга иштибоҳли бўлиб қолди, биз, Аллоҳ 
хоҳласа, албатта ҳидоят топувчилармиз”, – дедилар. У: “Албатта, У Зот: 
“У – минилмаган, ер ҳайдаш, экин суғоришда ишлатилмаган, айблардан 

саломат, аралашган ранги чипори йўқ сигир”, – деяпти”, – деди. Улар: 
“Ана энди ҳақни келтирдинг”, – дедилар. Бас, уни сўйдилар. Сал бўлмаса, 
қилмас эдилар. (“Бақара” сураси, 70-71-оятлар)

Бироз кўпроқ сўймасдилар, чунки бу таърифлар яна етим болали аёлнинг 
сигирига ишора қилаётганди. Боз устига аёл нархни бутунлай кўтарган, ўн 
минг ақчага чиқарганди. 

Бу ҳам етмагандек:

– Молни оласизлар, уни сўясизлар ва терисини тикиб, ичига олтин тўл-
дирииб менга берасизлар! Фақат шу ҳолатдагина уни сизларга сота оламан! 
– деган эди.

Бани Исроил яна ҳазрати Мусо алайҳиссаломга мурожаат қилди, у киши 
бўлса:

– Нима деса ҳам олинглар! – деди.

Шундан кейин қавми:

– Ундай бўлса, ола қолайлик, буйруқни бажарайлик, бўлмаса кейин олол-
маймиз, – дедилар. Ниҳоят сигирни олдилар.

Ҳақ субҳонаҳу ва таоло шундай марҳамат қилади:

ُ مُخْرِجٌ مَا كُنْتُمْ تَكْتُمُونَ ارَأْتُمْ فِيهَا وَاللَّ وَإِذْ قَتَلْتُمْ نَفْسًا فَادَّ
Бир жонни ўлдириб қўйиб, у ҳақда ихтилофга тушганингизни эсланг. 

Аллоҳ сиз беркитган нарсани чиқарувчидир. (“Бақара” сураси, 72-оят)

Лекин Бани Исроил сигирнинг нархини тўлолмасди. Ҳазрати Мусо:

– Нархини тўлолмасангиз, ўлик тирилмайди! – дедилар.

Улар ҳам ноилож сигирнинг терисини тикиб, ичини олтин билан тўлди-
риб аёлга беришди.

ُ الْمَوْتَى وَيرُِيكُمْ آيَاتِهِ لَعَلَّكُمْ تَعْقِلُونَ فَقُلْنَا اضْرِبُوهُ بِبَعْضِهَا كَذلِكَ يحُْيِي اللَّ
Кейин: “Уни у(сигир)нинг бир қисми билан уринг”, – дедик. Аллоҳ 

худди шундай қилиб, ўликларни тирилтирур ва оят(аломат)ларини кўр-
сатур. Шоядки, ақл юритсангиз. (“Бақара” сураси, 73-оят)

Ояти каримада “Бас, уни у(сигир)нинг баъзи жойи билан уринг…” 
дейилгани ҳодисага янада диққатларини жалб қилиш учун келмоқда. Шунинг 
учун шундай бир маросим бажарилган ва натижада мўъжиза рўй берган. Бўл-

маса, албаттаки, Аллоҳ таоло ҳеч қандай сабаб бўлмасдан қудрати билан ҳам 
ўликларни тирилтиришга қодирдир.

Ниҳоят, ҳайвоннинг тилини ўликка теккизгандилар, ўлик қонга беланиб 
турди ва ҳақиқатни гапирди:

– Мени амакимнинг ўғиллари ўлдирди. Фалон-фисмадон…” дея номлари-
ни айтгандан кейин яна ўлди.

Бу қотилликни содир қилган икки йигитга дарҳол қасос татбиқ қилинди.



Бу қиссадаги ибратлар

• Исроилўғилларининг ҳар бир эътирозларидан кейин машаққатлари орт-
ган эди. Ҳолбуки, амри илоҳий биринчи бор келганида ҳар қандай сигирни 
сўйганларида амр адо этилган бўларди. Лекин устма-уст саволлар бериб, 
худди буни истамаётгандек муносабатда бўлдилар ва масалани ўз қўллари 
билан оғирлаштирдилар. Бу билан кўп эътироз қилишлари ва ҳадларини бил-
масликлари уларни янада оғир оқибатларга дучор қилди. 

• Ноўрин саволлар сўраш жоиз эмас — қазо ва қадар мавзуларида ҳадди-
дан ортиқ чуқурлашмаслик керак. Яъни Аллоҳ ҳукм баён этган бир масалада 
таслимият кўрсатиб, итоат қилиш лозим. Зеро, кераксиз савол ва эътирозлар, 
янги таҳдид ва вожибларни ўзи билан бирга олиб келадики, бу ҳам масъулият-
нинг янада оғирлашишига сабаб бўлади.

Чунончи, Аллоҳ Расули соллаллоҳу алайҳи васаллам шундай марҳамат 
қилганлар:

“…Мен сизларни ўз ҳолингизга қолдирсам, сиз ҳам мени ўз ҳолимга 
қўйинг. Чунки сиздан аввалгилар пайғамбарларидан кўп савол сўрашла-
ри ва олган жавоблари хусусида ихтилоф қилганлари сабабли ҳалок бўл-
дилар. Шунинг учун бир нарсани буюрганимда, уни кучингиз етганича 
адо этинг. Бирор нарсадан қайтарсам, ундан ҳам мутлақо сақланинг!” 
(Муслим, Ҳаж, 412)

• Исроилўғиллари аввал бир бузоққа сиғинганлари учун уларга сигир қур-
бон қилиш буюрилди. Токи сигирда бирор илоҳийлик йўқлигини англасинлар. 
Зеро, одамзод аслиятидаги бандалик ҳислари билан баъзан адашиб, Илоҳини 
ўз яшаётган дунёсининг ўлчамлари ва идрок салоҳиятлари доирасида излаш 
ҳайратига тушиши мумкин.

• Илоҳий буйруққа эргашиш борасида Исроилўғиллари оғир ҳаракат 
қилиб, оёқ тираб олгани сари қотиллар топилмади ва шу сабабли ҳам асабий 

таранглик ва дилхираликлар ортиб бораётганди. Сигир сўйилиб қотилларнинг 
топилиши билан сакинат таъминланди.

• Исроилўғилларидан айримларининг “ўлгандан кейин тирилиш”га бўл-
ган иймонларида иккиланишлар бор эди. Бу ҳодиса билан бутун нуқсонлари 
зоил бўлди.

Пайғамбар соллаллоҳу алайҳи васалламнинг Меърожда ҳазрати 
Мусо билан учрашганлари

Набий соллаллоҳу алайҳи васаллам Мерожда ҳазрати Мусо алайҳис-
салом билан бир неча дафъа гаплашганлар. Расули Акрам соллаллоҳу алайҳи 
васаллам Аллоҳ таолонинг ҳузуридан эллик вақт намоз билан чиққандан 
кейин, Мусо алайҳиссалом Он ҳазратларига:

– Мен Сиздан аввал Исроилўғилларида тажриба қилдим. Эллик маҳал 
намозга сизнинг умматингиз ҳам тоқат қилмайди! – дея Ҳақ субҳонаҳу ва тао-
лодан эллик маҳални камайтиришни сўрашларини тавсия қилдилар.

Шундан кейин Жаноби Пайғамбар алайҳиссалом томонларидан Аллоҳ 
таолога беш бора мурожаат воқе бўлди ва намоз ҳар сафарда бироз танқис 
этилиб, беш маҳалга туширилди.116

Бу ҳодисадаги ҳикматларнинг энг муҳими, ўтмишдагиларнинг тажриба-
ларидан истефода қилиш кераклигидир.

Қорун

Ҳазрати Мусонинг амакиси ёхуд амакисининг ўғли эди. Тавротни Мусо 
алайҳиссаломдан кейин фақат угина чиройли ўқий оларди. Ниҳоятда қашшоқ 
эди, бошқаларнинг ёрдами билан тирикчилигини ўтказарди. Ҳазрати Мусо-
нинг дуолари баракоти билан унга симё, яъни қимматбаҳо моддалардан олтин 
ясаш илми берилди.

Қорун Мусо алайҳиссаломга иймон келтирмасдан олдин Фиръавннинг 
ёнидаги вакили эди. Қўл остидагиларга азият етказарди. Иймон келтиргандан 
кейин ўзини илм, ҳикмат ва ибодатга берди. 

Аммо малъун шайтон одамзод кўринишида унинг ёнига келди ва унга 
ўртоқ бўлиб олди. Бир куни пайтини пойлаб, дўстона оҳангда:

– Эй Қорун! Бошқалардан келган нарсалар билан тирикчилик қилгунча, 
бориб ҳафтада бир кун ишлаб, олти кун ибодат қилайлик! – деди.

116. Қаранг: Бухорий, Салот, 1; Муслим, Иймон, 263.

Бу фикр Қорунга ҳам маъқул келди. Шаҳарга тушдилар ва бир кун ишла-
дилар. Бир кунлик иш ҳақларига олти кун тирикчилик қилиб, ибодат қилдилар.

Биринчи сафар ови бароридан келган шайтон кейинги сафар:

– Эй Қорун! Кўрдингми, ҳеч кимга муҳтож бўлмадик! Кел, бундан кейин 
ҳафтанинг ярмида пул топамиз, ярмида ибодат қиламиз. Топган пулимизнинг 
ортиғини Аллоҳ субҳонаҳу ва таоло йўлида фақирларга инфоқ қилиш имкони-
ятимиз ҳам бўлади! – деди.

Буёғига амалларини тарк этиш йўлигаи кирган Қорунга бу таклиф янада 
жозибали кўринди ва буни ҳам қабул қилди.

Шайтон ҳийласини бажаришга муваффақ бўлганди. Ишлаш муддатини 
бутунлай орттирди:

– Янада кўпроқ ишлаб, янада кўпроқ пул топайлик! Бу пул билан ҳам ибо-
дат қиламиз, ҳам кўпроқ йўқсилларни қувонтирамиз! – деди.

Ва шу билан секин-аста Қоруннинг қалбига дунё майли ва муҳаббати 
ўрнаша бошлади. Ҳазрати Мусо алайҳиссаломнинг дуолари билан ўзига 
берилган симё илми билан жуда бойиб кетди. Қалби дунёвий эҳтиросларга 
тўлди. Бу орада бутун чиройли ва покиза хислатларини йўқотди. Ғурур ва 
кибрга берилди. Ҳолбуки, бойлиги ҳазрати Мусо ўргатган илм шарофати 
билан келган эди.

Ояти каримада шундай марҳамат қилинади:

إِنَّ قَارُونَ كَانَ مِنْ قَوْمِ مُوسَى فَبَغَى عَلَيْهِمْ وَآتَيْنَاهُ مِنَ الْكُنوُزِ مَا إِنَّ مَفَاتِحَهُ لَتَنوُءُ 
َ لَ يحُِبُّ الْفَرِحِينَ ةِ إِذْ قَالَ لَهُ قَوْمُهُ لَ تَفْرَحْ إِنَّ اللَّ بِالْعُصْبَةِ أوُلِي الْقُوَّ

Албатта, Қорун Мусо қавмидан бўлиб, уларга такаббурлик қилди. 
Биз унга калитлари бир гуруҳ қувватлиларга ҳам оғирлик қилади-
ган хазиналарни берган эдик. Ўшанда қавми унга дедилар: “Ҳовлиқма, 
албатта, Аллоҳ ҳовлиққанларни суймас. (“Қасос” сураси, 76-оят)

Қалби дунё майли билан тўлган Қорун энди Мусо алайҳиссаломнинг 
насиҳатларидан ҳам сиқилди, тавсияларига тоқат қилолмайдиган бўлди. 
Ҳорун алайҳиссаломга ва унинг наслидан келган Левилиларга қурбонлик 
сўйиш вазифаси (ҳибирлик) берилгандан кейин қалбига ўрнашган ёмон хис-
латлар бутунлай рўёбга чиқди. Ғазабланди, чидолмади ва Мусо алайҳисса-
ломга келиб:

– Эй Мусо! Аканг Ҳорунга ҳибирлик (қурбонлик сўйиш вазифаси)ни бер-
динг. Менда ҳеч қандай салоҳият йўқ! Ҳолбуки, мен Тавротни жуда чиройли 

ўқирдим. Шунинг учун мен Ҳорундан устунроқман! Бу ҳақсизликка қандай 
чидайман?! – деди.

Мусо алайҳиссалом эса унга жавобан:

– Ҳорунга бу вазифа ва мақомни мен эмас, Аллоҳ субҳонаҳу ва таоло 
берди! – дедилар.

Лекин Қорун қаршилик қила бошлади:

– Менга бир аломат кўрсатмагунингча буни тасдиқламайман! – деди.

Мусо алайҳиссалом Бани Исроилнинг раисларини йиғдилар ва:

– Ҳассаларингизни келтиринг! Ҳаммасини аниқ жойларга қўямиз. Ким-
нинг бўстони кўкарса, ҳибирликка у лойиқ бўлади! – деди.

Ҳассалар олиб келинди, ибодат қиладиган ибодатгоҳларида қўйилди. 
Уларнинг ичидан фақат Ҳорун алайҳиссаломнинг асоси кўкариб, япроқ ёзди.

Бу очиқ мўъжиза натижасида Мусо алайҳиссалом Қорунга қаради:

– Эй Қорун! Буни мен қилдимми?! – деди.

Қорун ҳайратда қолганди. Бу ишдаги ҳақиқатни англаган ҳолатда яна 
нафсига бўйсунди:

– Бу сеҳргарликдан бошқа нарса эмас! – деди. Кейин ғазабнок ҳолатда у 
ердан кетди.

Аллоҳ субҳонаҳу ва таоло Бани Исроил қавмига кийимларига мовий 
тасма тақишларини буюрган эди. Қорун бунга ҳам исён қилиб:

– Бу фақат хожаларни қулларидан ажратиш учун! – деди ва тақмади.

Буёғига Қоруннинг Мусо алайҳиссаломга алами бутунлай ортиб кетганди. 
Нафсидаги ҳасад оташи ичини ёқиб эритаётганди. Атрофидагиларни ўзига 
қаратиш учун зиёфатлар беришга ва ўзини устунлигини билдирадиган суҳбат-
лар уюштира бошлади.

Бир куни Мусо алайҳиссалом Аллоҳнинг амрини бажариш учун унинг 
закотини ҳисоблаб, беришини талаб қилганди, Қорун:

– Энди молимга ҳам кўз тикдингми? Бу бойликни мен топдим! – деди.

Қорунга хитобан шундай марҳамат қилинди:

نْيَا وَأحَْسِنْ كَمَا  ارَ الْخِرَةَ وَلَ تَنْسَ نَصِيبَكَ مِنَ الدُّ ُ الدَّ  وَابْتَغِ فِيمَا آتَاكَ اللَّ
َ لَ يحُِبُّ الْمُفْسِدِينَ. ُ إِلَيْكَ وَلَ تَبْغِ الْفَسَادَ فِي الْرَْضِ إِنَّ اللَّ  أحَْسَنَ اللَّ

َ قَدْ أهَْلَكَ مِنْ قَبْلِهِ مِنَ القُرُونِ مَنْ  قَالَ إِنَّمَا أوُتِيتُهُ عَلَى عِلْمٍ عِندِي أوََلَمْ يَعْلَمْ أنََّ اللَّ
ةً وَأكَْثَرُ جَمْعًا وَلَ يسُْألَُ عَنْ ذُنوُبِهِمُ الْمُجْرِمُونَ. فَخَرَجَ عَلَى قَوْمِهِ  هُوَ أشََدُّ مِنْهُ قُوَّ
نيَا يَا لَيْتَ لَنَا مِثْلَ مَا أوُتِيَ قَارُونُ إِنَّهُ لَذُو  فِي زِينَتِهِ قَالَ الَّذِينَ يرُِيدُونَ الْحَيوةَ الدُّ

ِ خَيْرٌ لِمَنْ آمَنَ وَعَمِلَ صَالِحًا  حَظٍّ عَظِيمٍ. وَقَالَ الَّذِينَ أوُتُوا الْعِلْمَ وَيْلَكُمْ ثَوَابُ اللَّ
ابِرُونَ وَلَ يلَُقّيهَا إِلَّ الصَّ

Ва Аллоҳ сенга берган нарса билан охиратни изла, бу дунёдаги наси-
бангни ҳам унутма. Аллоҳ сенга яхшилик қилганидек, сен ҳам яхшилик 
қил. Ер юзида бузғунчиликни истама. Албатта, Аллоҳ бузғунчиларни 
суймас”. У (Қорун): “Менга у фақат ўзимдаги илм туфайлигина берил-
гандир”, – деди. Албатта, Аллоҳ ундан олдинги авлодлардан ундан кўра 
қувватлироқ, ундан кўра кўпроқ (мол) жамлаганларни ҳалок этганини 
у билмасмиди?! Жиноятчилардан гуноҳлари ҳақида сўраб ўтирилмас. 
Бас, у (Қорун) қавми ҳузурига зебу зийнати ила чиқди. Дунё ҳаётини 
истайдиганлар: “Қани энди, Қорунга берилган нарсадан бизга ҳам бўлса 
эди. Дарҳақиқат, у улкан насиба эгасидир”, – дедилар. Илм берилганлар 
эса: “Вой бўлсин сизларга! Иймон келтириб, солиҳ амалларни қилганлар 
учун Аллоҳнинг савоби яхшидир. Унга фақат сабр қилганларгина эри-
шурлар”, – дедилар. (“Қасос” сураси, 77-оят), (“Қасос” сураси, 78-80-оят)

Хунук бўҳтон

Бир куни Қорун Бани Исроил қавмини тўплади. Мусо алайҳиссаломни у 
ерга чақирди ва:

– Эшит, эй Мусо! Аллоҳнинг шу буйруқларини бизга билдиргин: ўғирлик 
қилганнинг ҳоли нима бўлади, зино қилганга нима бўлади ва буларни сен қил-
санг нима бўлади?! – деди.

Ҳазрати Мусо:

– Ўғирлик қилганнинг қўли кесилади, зино қилган тошбўрон қилинади! 
– дедилар.

Қорун яна:

– Агар сен буларни қилсанг-чи?! – дея сўради.

Мусо алайҳиссалом:

– Айниси бўлади! – деди.

Шундан кейин аввалдан разил бир режа тузган Қорун оломон ичидаги бир 
аёлга қараб шундай деди:

– Ҳой хотин, кел! Келгин, Мусо билан қилган хунук амални ва иффатсиз-
ликни гапириб бер! – деди.

Бу катта бўҳтондан Мусо алайҳиссалом қаттиқ ғазабланди ва жаҳли 
чиқди.

Шу пайтда аёл уларнинг ёнларига келди. Бир нималар демоқчи эди, лекин 
тили тутилиб, гапиролмай қолди:

Ҳазрати Мусо ғазаб билан сўрадилар:

– Эй аёл! Денгизни иккига бўлиб йўл чиқарган ва Тавротни нозил қилган 
Аллоҳ учун тўғрисини айт, мен сени танийманми? Сен билан бирор боғлиқ-
лигим борми?

Аёл чексиз пушаймонлик билан:

– Эй Мусо! Қорун менга кўп пул берди ва сизга шундай бўҳтон қилишим 
учун мени алдади! – деди ва ғоятда улкан надомат билан тавба қилди.

Мусо алайҳиссалом саждага йиқилдилар ва шундай дуо қилдилар:

– Ё Роббим! Уларнинг жазосини бер!

Бу дуоибаддан кейин ер ёрилди. Разил режаси терс кетган Қорун ва унга 
эргашганлар хазинаси билан бирга ернинг қаърига кириб кетшди.

Ҳақ субҳонаҳу ва таоло шундай марҳамат қилади:

ِ وَمَا كَانَ مِنَ المُنْتَصِرِينَ فَخَسَفْنَا بِهِ وَبِدَارِهِ الْرَْضَ فَمَا كَانَ لَهُ مِنْ فِئَةٍ يَنْصُرُونَهُ مِنْ دُونِ اللَّ
Бас, Биз уни ва унинг ҳовли-жойини ерга юттирдик. Унга Аллоҳдан 

ўзга ёрдам берадиган гуруҳ бўлмади, ўзи нусратга эришувчилардан ҳам 
бўлмади. (“Қасос” сураси, 81-оят)

Қорунни дунёга майли ва бошқалардаги неъматларга ҳасад қилиши ҳалок 
қилди. Чунончи, ояти каримада ҳасад қилганларнинг ёмонлигидан Аллоҳдан 
паноҳ тилашимиз кераклиги, бир дуо ҳолатида шундай билдирилмоқда:

 قُلْ أعَُوذُ بِرَبِّ الْفَلَقِ. مِنْ شَرِّ مَا خَلَقَ. وَمِنْ شَرِّ غَاسِقٍ إِذَا وَقَبَ. 
اثَاتِ فِي الْعُقَدِ. وَمِنْ شَرِّ حَاسِدٍ إِذَا حَسَدَ وَمِنْ شَرِّ النَّفَّ

Айт: “Тонг Роббидан паноҳ сўрайман. У яратган нарсалар ёмонли-
гидан… ва кириб келган қоронғу кечанинг ёмонлигидан... ва тугунларга 

дам солувчилар ёмонлигидан... ва ҳасад қилган ҳасадчининг ёмонлиги-
дан (паноҳ сўрайман)”. (“Фалақ” сураси, 1-5-оят)

Ҳасад қилганларнинг оқибати эса фақат ва фақат ҳусрондан иборатдир.

Чунончи, халқ Қорун ва унинг атрофидагиларни кўриб, унга ҳавас қил-
ганларидан пушаймон бўлдилар:

مِنْ  يَشَاءُ  لِمَنْ  زْقَ  الرِّ يَبْسُطُ   َ اللَّ وَيْكَأنََّ  يَقُولوُنَ  بِالْمَْسِ  مَكَانَهُ  تَمَنَّوْا  الَّذِينَ  وَأصَْبَحَ 
ارُ  عَلَيْنَا لَخَسَفَ بِنَا وَيْكَأنََّهُ لَ يفُْلِحُ الْكَافِرُونَ. تِلْكَ الدَّ  ُ عِبَادِهِ وَيَقْدِرُ لَوْلَ أنَْ مَنَّ اللَّ
لِلْمُتَّقِينَ  وَالْعَاقِبَةُ  فَسَادًا  وَلَ  الْرَْضِ  فِي  ا  عُلُوًّ يرُِيدُونَ  لَ  لِلَّذِينَ  نَجْعَلُهَا  الْخِرَةُ 

Ва кечагина унинг маконини орзу қилаётганлар “Воажаб, Аллоҳ 
бандаларидан Ўзи хоҳлаганларига ризқини кенг ёки тор қиладиганга 
ўхшайдир. Агар Аллоҳ бизга лутф қилмаганида, бизни ҳам ерга юттирар 
эди. Воажаб, кофирлар нажот топмайдиганга ўхшайди-ку!” – дейишга 
ўтдилар. Биз ўша охират диёрини ер юзида баланд кетиш ва бузғунчи-
ликни истамайдиганлар учун қилурмиз. Оқибат тақводорларникидир. 
(“Қасос” сураси, 82-83-оят)

Қорун қиссасида умматга ибрат сифатида, кибрлининг, ҳасад аҳлининг 
ва охиратни унутиб, дунёга ғарқ бўлганларнинг фожиявий оқибати намоён 
қилинмоқда:

Қолаверса, бу қиссадаги бўҳтон масаласи билан боғлиқ тасаввуф арбобла-
ри дейдиларки:

Мусо алайҳиссаломнинг илоҳий ваҳийга таянмасдан қилган бир ҳаракати, 
яъни Фотунни енгилгина итариб, ўлимига сабаб бўлиши, кейинчалик унинг 
кўнгил уйини паришон қилади. Ҳатто шу сабаб билан Ҳақ субҳонаҳу ва таоло 
ҳам унга тўғридан тўғри:

Ўшанда опанг юриб бориб: “Сизларга уни кафилликка оладиганлар-
ни кўрсатайми?” – деган эди. Бас, сени кўзи қувониши ва маҳзун бўлмас-
лиги учун сени онангга қайтардик. Ва бир жонни ўлдирдинг. Бас, сени 
ғамдан қутқардик ва турли синовлар ила синадик. Сўнгра кўп йиллар 
Мадян аҳли ила қолдинг ва тақдирга биноан, келдинг, эй Мусо!

“Сен бир кишини ўлдирдинг!” (“Тоҳа” сураси, 40-оят) дея марҳамат қил-
ган. Яъни Ҳақ таоло у кишини:

“Бизнинг ваҳийимиз, амр ва изнимизсиз Киптийни ўлдирдинг!” дея 
айблагандек бўлган.

Бу тикон ҳам келди ва яна ҳазрати Мусонинг кўнглига ботди. Аслида, у 
кишининг мақсади зўравонлик эмасди. Лекин ўзбошимчалик билан қилган 
бир ҳаракат қанчадан қанча қилмаган ишларини бошига туҳмат қилиб кел-
тирди.

Шунинг учун буюклар:

“Илоҳий буйруқларга таянмасдан, ўзбошимчалик билан иш кўриш савдо-
ларини бошингдан ирғитиб ташламасанг, сени ўз қиличинг билан тозалайди-
лар ва ўз қиличингнинг мақтули бўласан!” деганлар.

Мусо алайҳиссалом билан Ҳизр алайҳиссалом 

Фиръавн Қизил денгизга чўкиб кетгандан кейин ҳазрати Мусо алайҳис-
салом қавмига ниҳоятда фосиҳ, болиғ ва ҳаяжонли ваъзлар қила бошладилар. 
Қавми ҳазрати Мусонинг илм-маърифати теранлигига маҳлиё бўлди, сарҳуш 
бўлди. Ораларидан бир киши:

– Эй Аллоҳнинг Пайғамбари! Шу ер юзида Сендан ҳам олимроқ бирор 
киши борми? – дея сўради.

Ҳазрати Мусо:

– Бундай бир киши борлигини билмайман! – деди.

Шу аснода у кишига ваҳий келиб:

“Икки денгиз бирлашган ерда бир бандам борки, унга хос илм (илми 
ладуний) берганман. Умматингнинг хосларидан бири билан у ерга бор!” дея 
буюрилди.

У кишига ишора қилинган зот Ҳизр алайҳиссалом эди.

Ҳазрати Мусо:

– У зотни қандай топаман, ё Роббим? – дея илтижо қилдилар.

Аллоҳ субҳонаҳу ва таоло занбилига ўлик балиқ қўйишни, бу балиқ 
тирилиб денгизга сакрагани, икки денгиз бирлашган ерда Ҳизрни топишини 
билдирди.

Мусо алайҳиссалом ривоятга кўра опасининг ўғли Юша ибн Нун билан 
Ҳизрни топиш учун дарҳол сафарга чиқдилар.

Ояти каримада бу ҳодиса шундай марҳамат қилинади:

وَإِذْ قَالَ مُوسَى لِفَتَاهُ لَ أبَْرَحُ حَتَّى أبَْلُغَ مَجْمَعَ الْبَحْرَيْنِ أوَْ أمَْضِيَ حُقُبًا

Мусо ўз йигитига: “Икки денгиз жамланган жойга етмагунимча, 
ҳатто йиллар ўтиб кетса ҳам, юравераман”, – деганини эсла. (“Каҳф” сураси, 
60-оят)

Мавлоно ҳазратлари қуддуса сирруҳ бу ҳодисани ибрат ва ҳикмат тўла 
нуқталари билан шундай тасвирлайдилар:

“Эй карим бўлган киши! Бу маънавий иштиёқни “Калимуллоҳ” бўлган 
ҳазрати Мусода кўр! Қара, калим бўлган Мусо алайҳиссалом нима дейди:

–Шу қадар мақомга эга бўлган ҳолатимда ўзимда мавжудлик ҳис этмай-
ман. Бундан ҳам юксалиш учун руҳимга чироқ тутгувчи Ҳизрни излайман”.

Мусо алайҳиссаломнинг Ҳизрни излашга аҳд қилганида қавми унга дедики:

– Эй Мусо, сен қавмингни қўйиб, сендан қуйида бўлган бир кишининг 
ортидан тушибсан!

Ҳолбуки, сен “хавф” ва “ражо”дан халос бўлган бир пайғамбарсан. Яна 
нега айланасан, қанча ва қачонгача излайсан?

Излаганинг сенда. Буни сен ҳам биласан. Эй само қадар юксак пайғамбар! 
Ерда яна қанча айланасан?

Мусо алайҳиссалом қавмига:

– Қўйинглар, Қуёш ва Ойнинг йўлини кесманглар! Мен пайғамбарлик ҳило-
лиман. Ҳизр эса валийлик қуёшидир. Яъни мендан устун пайғамбарлар бор. 
Ҳизр эса валийларнинг энг уст мақомидадир, – деди.

Ҳазрати Мусо яна шундай давом этди:

– Мен замоннинг султони бир вали билан суҳбат қуриш учун икки денгиз 
бирлашган жойга кетаман.

Ҳақиқат ва маърифатга етиш учун Ҳизрни васила қиламан. Шунинг учун 
узоқ вақт сафар қиламан. Токи уни топиб, учрашаман.

Ҳиммат ва азимат қанотлари билан бир неча йил учаман. Йиллар нима 
бўлибди, минг йил кетсам ҳам барибир уни қидириб топаман. Бу сафар у 
жавҳарни топишга арзимайдими? – деди.

Мусо алайҳиссалом ва Юша ибн Нун

ا بَلَغَا مَجْمَعَ بَيْنِهِمَا نَسِيَا حُوتَهُمَا فَاتَّخَذَ سَبِيلَهُ فِي الْبَحْرِ سَرَبًا فَلَمَّ
Икковлон иккиси жамланган жойга етганларида, балиқларини унут-

дилар. Бас, у денгизни тешиб, йўл олди.  (“Каҳф” сураси, 61-оят)



523Ҳазрати Мусо ва Ҳазрати Ҳорун алайҳимассалом

Бир ривоятга кўра, Юша ибн Нун бирга танаффус қилиб, Мусо алайҳис-
салом ухлаган бир пайтда балиқнинг бирдан тирилиб денгизга сакраганини 
кўрганди. Лекин буни ҳазрати Мусога айтишни унутади. Мусо алайҳиссалом 
уйғониб:

– Қани, йўлимизда давом этайлик-чи, ҳали кўп юрамиз шекилли! – деганди.

Бирга йўл юришда давом этдилар. Узоқ пайт йўл юргандан кейин ниҳоят 
бир дарахт остида ўтирдилар.

ا جَاوَزَا قَالَ لِفَتيهُ آتِنَا غَدَاءَنَا لَقَدْ لَقِينَا مِنْ سَفَرِنَا هَـذَا نَصَبًا فَلَمَّ
У(ер)дан ўтганлари замон у йигитига: “Тушлигимизни келтир. 

Дарҳақиқат, бу сафаримизда чарчоққа учрадик”, – деди. (“Каҳф” сураси, 
62-оят)

Юша ибн Нун бирданига эслади:

– Мен уларни балиқ денгизга сакраган жойда унутдим! – деди.

يْطَانُ  خْرَةِ فَإِنِّي نَسِيْتُ الْحُوتَ وَمَا أنَْسَانِيهُ إِلَّ الشَّ قَالَ أرََأيَْتَ إِذْ أوََيْنَا إِلَى الصَّ
ا عَلَى آثَارِهِمَا  أنَْ أذَْكُرَهُ وَاتَّخَذَ سَبِيلَهُ فِي الْبَحْرِ عَجَبًا. قَالَ ذلِكَ مَا كُنَّا نَبْغِ فَارْتَدَّ

قَصَصًا. فَوَجَدَا عَبْدًا مِنْ عِبَادِنَا آتَيْنَاهُ رَحْمَةً مِنْ عِنْدِنَا وَعَلَّمْنَاهُ مِنْ لَدُنَّا عِلْمًا 
У: “Буни қара, харсангга жойлашганимизда, мен балиқни унутибман. 

Фақат шайтонгина уни эслашимни унуттирибди. Ажабо, у денгизга йўл 
олибди”, – деди. У: “Ана шу биз истаган нарса”, – деди. Бас, келган йўлла-
ридан изларига қайтдилар. Бас, бандаларимиздан бирини топдилар. Унга 
Ўз даргоҳимиздан раҳмат ва Ўз тарафимиздан илм ўргатган эдик. (“Каҳф” 
сураси, 63-65-оятлар)

Тасаввуфдаги “Илми ладуний” жумласи шу оятдан олинган. Тасаввуф 
илми баъзи аҳли зотларга махсус ва унинг асоси – зуҳд, эҳсон ҳиссига восил 
бўла олиш. Яъни бу илм маънавий ҳаёт билан боғлиқ. Шу билан бирга, киши-
нинг бу борада истеъдод ва қобилияти қадар масъулияти бор. Банда ўз сало-
матлиги учун бу истеъдодни инкишоф эттиришга мажбурдир. Бунга эса нафс 
тазкияси ва тасфияси билан эришилади. Илми ладуний эса тасаввуф ичра, 
маънавий таълим самарасида эришган Ҳақ берган (ваҳбий) илмдир. Зоҳирий 
билги билан қўлга киритилмайди. Чунончи, Ҳизр алайҳиссалом учун Ҳақ 
субҳонаҳу ва таоло: 

وَعَلَّمْنَاهُ مِنْ لَدُنَّا عِلْمًا

...Ўз тарафимиздан илм ўргатган эдик. (“Каҳф” сураси, 65-оят) марҳамат 
қилмоқда.

Шунингдек, “Бақара” сурасида Аллоҳ таоло: 

ُ مُكُمُ اللَّ َ وَيعَُلِّ وَاتَّقُوا اللَّ
Аллоҳга тақво қилинг. Ва Аллоҳ сизга илм берадир... (“Бақара” сураси, 

282-оят) дея марҳамат қилади.

Ҳазрати Али розияллоҳу анҳудан шундай бир ривоят бор:

“Илми ботин, Аллоҳ субҳонаҳу ва таоло асроридан бир сир ва ҳикмат-
ларидан бир ҳикматдирки, у илмни бандаларидан истаганларининг қалбига 
беради”. (Суютий, ал-Жомеъус Сағир, II, 52)



Мусо алайҳиссалом ўзига ваҳий билан ишорат қилинган зотни, бир қоя-
нинг устида, яктагига бурканиб ўтирган ҳолатда учратди ва салом бериб:

– Мен Мусоман! – деди.

Ҳизр алайҳиссалом унга жавобан:

– Демак, Бани Исроил пайғамбари бўлган Мусо сенсан! – деди.

Мусо алайҳиссалом:

– Менга Аллоҳ томонидан билдирилган инсонларнинг энг олими сенми-
сан?! – дея сўради. 

Ҳизр алайҳиссалом жавоб берди:

– Ё Мусо! Аллоҳ менга бир илм берган, у сенда йўқ. Сенга бир илм бер-
ган, у эса менда йўқдир – деди.117

Мусо алайҳиссалом Ҳизр алайҳиссаломдан бу илмни ўрганиш истагини 
билдирди. Зоҳиран, ақл билан англаш мумкин бўлмаган, ўзи учун ажойиб ва 
ғаройиб кўринган айрим ҳақиқатларнинг ҳикматини Ҳизрдан ўрганиши керак 
эди.

مْتَ رُشْدًا ا عُلِّ مَنِ مِمَّ قَالَ لَهُ مُوسَى هَلْ أتََّبِعُكَ عَلَى أنَْ تُعَلِّ
Мусо унга: “Сенга Ўзингга ўргатилган илмдан менга ҳам ўргат-

моғинг учун сенга эргашсам майлими?” – деди. (“Каҳф” сураси, 66-оят)

Ҳизр алайҳиссалом:

117. Қаранг:Бухорий, Тафсир 18/2, 3, 4, Анбиё 27; Муслим, Фадоил, 170/2380.

قَالَ إِنَّكَ لَنْ تَسْتَطِيعَ مَعِيَ صَبْرًا. وَكَيْفَ تَصْبِرُ عَلَى مَا لَمْ تُحِطْ بِهِ خُبْرًا 
У: “Албатта, сен мен билан бирга бўлишга сабр қила олмассан. Ўзинг 

хабарини илмини иҳота қилмаган нарсага нарсангга қандай сабр қила-
сан?!” – деди. (“Каҳф” сураси, 67-68-оятлар)

Бу сўзлар билан Ҳизр алайҳиссалом ҳазрати Мусонинг руҳий ҳолати 
ҳақида илк кашфиётини бажарган, унга бир жиҳатдан ўзини англатган эдики, 
бу хулоса алалоқибат рўёбга чиқди. Ҳазрати Мусо чиқариши керак бўлган 
ҳисса ўз ерини билиш ва сабр сабоғи олиш эди. Яъни ҳазрати Мусога лисони 
ҳол билан:

– Мен билан бирга бўлишга сабр қилиш сенинг қўлингдан келмайди. Сен 
бу борада узрлисан. Чунки бу илмнинг камоли, ҳануз сенга берилгани йўқ, – 
дейилаётганди.

Мусо алайҳиссалом: 

ُ صَابِرًا وَلَ أعَْصِي لَكَ أمَْرًا قَالَ سَتَجِدُنِي إِنْ شَاءَ اللَّ
У: “Иншааллоҳ, менинг сабрли эканимни кўрурсан ва сенга ҳеч бир 

ишда осий бўлмасман”, – деди. (“Каҳф” сураси, 69-оят)

Ҳизр алайҳиссалом:

– Агар менга қулоқ солсанг, мен сенга сиримни очмагунимча, бирор нарса 
ҳақида менга савол берма! Яъни тортишма шундай қолсин, сўраб англаш учун 
ҳам сўрама! – деди.  

قَالَ فَإِنِ اتَّبَعْتَنِي فَلَ تَسْألَْنِي عَنْ شَيْءٍ حَتَّى أحُْدِثَ لَكَ مِنْهُ ذِكْرًا
У: “Агар менга эргашадиган бўлсанг, то ўзим зикр қилиб айтмагу-

нимча, бирор нарса ҳақида сўрамагин”, – деди. (“Каҳф” сураси, 70-оят)

Ва ўша машҳур сафарга чиқдилар. Қуръони каримда бу ҳикмат ва ибрат 
тўла сафар шундай марҳамат қилинади: 

فِينَةِ خَرَقَهَا قَالَ أخََرَقْتَهَا لِتُغْرِقَ أهَْلَهَا لَقَدْ جِئْتَ شَيْئًا إِمْرًا. قَالَ  فَانْطَلَقَا حَتَّى إِذَا رَكِبَا فِي السَّ
ألََمْ أقَُلْ إِنَّكَ لَنْ تَسْتَطِيعَ مَعِيَ صَبْرًا. قَالَ لَ تُؤَاخِذْنِي بِمَا نَسِيتُ وَلَ تُرْهِقْنِي مِنْ أمَْرِي عُسْرًا 

Бас, юриб кетдилар. Кемага минганларида, уни тешиб қўйди. У: 
“Буни унинг аҳлини ғарқ қилиш учун тешдингми?! Жуда ғалати нарса 
қилдинг-ку?!” – деди. (Хизр): “Албатта, сен мен билан бирга бўлишга 
сабр қила олмассан”, – демабмидим? ” – деди. (Мусо): “Эсимдан чиққан 



526 Набийлар Силсиласи

нарса учун мени жазолама, мени ишимда қийноққа солма”, – деди. (“Каҳф” 
сураси, 71-73-оят)

Расулуллоҳ соллаллоҳу алайҳи васаллам шундай марҳамат қилдилар:

“Шунда ҳазрати Мусодан илк унутиш содир бўлди. Бу орада бир чумчуқ 
келиб кема четига қўнди ва тумшуғини денгизга тиқиб сув ичмоқчи бўлди. 
Шунда Ҳизр алайҳиссалом ҳазрати Мусога:

– Аллоҳнинг илми олдида сенинг, менинг ва бутун махлуқотнинг илми шу 
қушнинг денгиздан тумшуғига олган сувичаликдир, – деди”. (Бухорий, Тафсир, 
18/2-4)

ةً بِغَيْرِ نَفْسٍ   فَانْطَلَقَا حَتَّى إِذَا لَقِيَا غُلَمًا فَقَتَلَهُ قَالَ أقََتَلْتَ نَفْسًا زَكِيَّ
لَقَدْ جِئْتَ شَيْئًا نكُْرًا. قَالَ ألََمْ أقَُلْ لَكَ إِنَّكَ لَنْ تَسْتَطِيعَ مَعِي صَبْرًا. قَالَ إِنْ سَألَْتُكَ 

عَنْ شَيْءٍ بَعْدَهَا فَلَ تُصَاحِبْنِي قَدْ بَلَغْتَ مِنْ لَدُنِّي عُذْرًا 
Бас, улар юриб кетдилар. Ниҳоят, бир болани учратганларида, (Хизр) 

уни ўлдирди. У: “Ҳеч кимни ўлдирмаган бегуноҳ жонни ўлдирасанми?! 
Жуда мункар нарса қилдинг-ку?!” – деди. У: “Сенга: “Албатта, сен мен 
билан бирга бўлишга сабр қила олмассан”, – демабмидим?!” – деди. У: 
“Агар бундан кейин сендан яна бир нарсани сўрасам, мен билан биродар-
лик қилмай қўявер. Батаҳқиқ, мен тарафимдан узр(қабули)ни охирига 
етказдинг”, – деди. (“Каҳф” сураси, 74-76-оят)

Бу сўзи билан ҳазрати Мусо энди узр сўрайдиган ҳоли қолмаганини бил-
дирмоқчи бўлди.

فُوهُمَا   فَانْطَلَقَا حَتَّى إِذَا أتََيَا أهَْلَ قَرْيَةٍ اسْتَطْعَمَا أهَْلَهَا فَأبََوْا أنَْ يضَُيِّ
 فَوَجَدَا فِيهَا جِدَارًا يرُِيدُ أنَْ يَنْقَضَّ فَأقََامَهُ قَالَ لَوْ شِئْتَ لَتَّخَذْتَ عَلَيْهِ أجَْرًا. 

ئكَُ بِتَأْوِيلِ مَا لَمْ تَسْتَطِعْ عَلَيْهِ صَبْرًا.  قَالَ هَـذَا فِرَاقُ بَيْنِي وَبَيْنِكَ سَأنَُبِّ
فِينَةُ فَكَانَتْ لِمَسَاكِينَ يَعْمَلُونَ فِي الْبَحْرِ فَأرََدْتُ أنَْ أعَِيبَهَا وَكَانَ وَرَاءَهُمْ مَلِكٌ  ا السَّ أمََّ
ا الْغُلَمُ فَكَانَ أبََوَاهُ مُؤْمِنَيْنِ فَخَشِينَا أنَْ يرُْهِقَهُمَا طغُْيَانًا  يَأْخُذُ كُلَّ سَفِينَةٍ غَصْبًا. وَأمََّ

وَكُفْرًا. فَأرََدْنَا أنَْ يبُْدِلَهُمَا رَبُّهُمَا خَيْرًا مِنْهُ زَكوةً وَأقَْرَبَ رُحْمًا. 
Бас, юриб кетдилар. Бир шаҳар аҳолисига келганларида, унинг аҳли-

дан таом сўрадилар. Улар икковларини зиёфат қилишдан бош тортдилар. 
Икковлари у ерда йиқилиб кетай деб турган бир деворни кўришди. Бас, 
уни турғизиб қўйди. У: “Агар хоҳласанг, бунинг учун ҳақ олар эдинг”, – 

деди. У: “Бу мен билан сенинг орамиздаги ажрашишдир. Энди сен сабр 
қила олмаган нарса(лар)нинг таъвилини сенга айтиб бераман”, – деди. 
“Кемага келсак, у денгизда ишлайдиган мискинларники эди. Бас, мен уни 
айбли қилишни ирода қилдим. Чунки ортларида бир подшоҳ бўлиб, барча 
кемаларни тортиб олаётган эди. Энди болага келсак, ота-онаси мўмин 
кишилар эди. Бас, биз унинг туғён ва куфр ила икковларини қийнаши-
дан қўрқдик. Бас, Робблари уларга унинг бадалига покизаликда ундан 
кўра яхшироғини ва меҳрибонликка яқинроғини беришни ирода қилди. 
(“Каҳф” сураси, 77-78-оятлар),  (“Каҳф” сураси, 79-81-оятлар)

ا الْجِدَارُ فَكَانَ لِغُلَمَيْنِ يَتِيمَيْنِ فِي الْمَدِينَةِ وَكَانَ تَحْتَهُ كَنْزٌ لَهُمَا وَكَانَ أبَُوهُمَا  وَأمََّ
هُمَا وَيَسْتَخْرِجَا كَنْزَهُمَا رَحْمَةً مِنْ رَبِّكَ وَمَا فَعَلْتُهُ  صَالِحًا فَأرََادَ رَبُّكَ أنَْ يَبْلُغَا أشَُدَّ

عَنْ أمَْرِي ذلِكَ تَأْوِيلُ مَا لَمْ تَسْطِعْ عَلَيْهِ صَبْرًا
Деворга келсак, у шаҳардаги икки етим боланики бўлиб, унинг ости-

да икковларининг хазинаси бор эди. Уларнинг оталари солиҳ одам эди. 
Бас, Роббинг икковларининг вояга етишини ва хазиналарини чиқариб 
олишларини ирода қилди. Роббинг тарафидан раҳмат ўлароқдир. Мен 
буни ўзимча қилганим йўқ. Сен сабр қила олмаган нарсаларнинг таъви-
ли ана шудир”. 118 (“Каҳф” сураси, 82-оят)

Абу Зарр розияллоҳу анҳудан ривоят қилинишича, девор остидаги хазина 
билан боғлиқ Расулуллоҳ соллаллоҳу алайҳи васаллам шундай марҳамат қил-
ганлар:

“Аллоҳ таолонинг китобида зикр қилгани “канз – хазина” олтиндан 
қилинган текис, беғубор бир лавҳадир ва у ерда шундай ёзилган:

“Қадарга ишонган ҳолда қайғу ва ташвиш ичра бўлган кишига ҳай-
ронман. Дўзахни эслаган ҳолатда кулган кишининг нега кулганига ҳай-
ронман. Ўлимни эсда тутган ҳолатда ғафлатда бўлганларга ҳайронман. 
Ла илоҳа иллаллоҳ, Муҳаммадун Расулуллоҳ”. (Ибн Касир, “Қиссасул -Анбиё, 
424 саҳ)

118. Ҳизр алайҳиссалом бу уч ҳодисанинг ҳикматини гапирар экан: “Уни нуқсонли ҳолатда 
келтирмоқчи бўлдим”, “Шундай бўлсин дедикки”, “Роббинг истади” дея уч хил бошқа-бошқа 
фоил ҳақида гапирган. Мутасаввуфлар бу ифодаларини, авлиёнинг уч ҳар хил тасарруф шаклига 
ишора қилганини айтишади .Биринчиси, Аллоҳ таолонинг валийсини тасарруфда ўз ҳолига қўйиши, 
у истаган нарсани яратишидир. Бунга мана бу ҳадиси шариф ҳам далил келтирилган:“Аллоҳ 
таолонинг қанчадан қанча уст-боши тўзғиган, эшиклардан ҳайдалган, эътибор кўрмаган 
бандалари борки, бир нарсанинг бўлиши учун қасам ичса, Аллоҳ ўша нарсани амалга оширади.” 
(Муслим, Бир, 138/2622)

 Иккинчиси, банданинг иродаси Аллоҳнинг иродасига уйғун тушиш билан бир тасарруфнинг 
рўёбга чиқишидир.

 Учинчиси эса, Аллоҳнинг хоҳиш иродаси билан амалга ошадиган тасарруфлардир.

Демак, бошқа илмларда билишнинг ярмини ташкил қилган сўрашдан 
илми ладунийда қайтарилган. Бу ерда талабанинг нафси, фаолиятдан кўп 
қобилиятга ҳозирланади.

Масалан, Меъмор Синоннинг илмий қудрат ва қобилияти Сулаймония 
масжиди бунёдкорлигида ишлаган барча санъаткорлардан устун бўлган. Шу 
билан бирга, Синоннинг жомеъдаги мармар йўнувчи устасичалик мармарга 
ишлов беришни билмаслиги, унинг нуқсони ҳисобланмайди. Чунки у санъ-
аткорлар Синоннинг буйруғи остида ишлайди. Мармар санъатининг жило 
бериш нуқталарини ундан ўрганадилар.

Ҳақиқатдан ҳам улул-азм бўлган пайғамбар ҳазрати Мусо алайҳиссалом 
Ҳизр алайҳиссаломга илми ладуний таҳсили учун юборилиши диққатни тор-
тадиган ҳолат. Мусо алайҳиссалом учун илми ладунийни билган бир кишидан 
бу илм таҳсилини олиш нуқсон эмас. Бу билан ҳазрати Мусонинг ҳамма нарса-
ни биладиган бир пайғамбар эмаслиги, Аллоҳнинг илмидан ўзига берилмаган 
яна қанчадан-қанча илмлар берилмагани англатиляпти. Қолаверса, бу илм 
ўзидан ҳам қуйи мартабадаги Ҳизр воситаси билан берилишида пайғамбар-
ларнинг ҳам илоҳий илм қаршисида ожизликлар ичра экани билдирилмоқда. 
Яна бир ҳикмати шуки, ҳазрати Мусо ва Ҳизр эга бўлган муштарак илм кела-
диган “Зуъл-Жаноҳайн”, яъни дунё ва охират илмига соҳиб бўлган Ҳазрати 
Муҳаммад Мустафо соллаллоҳу алайҳи васалламнинг қадри юксаклиги ва 
мақомининг мукаммал экани талқин қилинмоқда.

Ҳизр алайҳиссалом қиссаси ақлнинг, ҳодисaларни ва воқеаларни фақат 
сабаблари билан англай оладиган далилни жуда очиқ-ойдин тарзда ўртага қўй-
моқда. Сабаблар ва баҳоналар кўтарилгач, ақл ожизлик қилади ва ҳикматни 
англаб етолмайди.

Яна бир жиҳатдан ҳазрати Мусо алайҳиссалом шариат соҳиби пайғамбар 
ва уни татбиқ қилиш билан мукаллафдир. Ҳизр алайҳиссалом эса Аллоҳ ўзига 
берган илми ладуний билан ҳаракат қилмоқда.

Мусо алайҳиссаломнинг Ҳизр алайҳиссаломга эътирози шаръий чегара-
ларни кўзда тутиш ҳассосиятидан келиб чиқмоқда. Зеро, зоҳир билан мукал-
лаф бўлган Мусо алайҳиссалом ҳолнинг, яъни ўзи яшаб турган замоннинг 
илмидан воқиф эди ва ҳодисаларни шу илмга кўра муҳокама қиларди.

Ладуний илмга эга бўлган Ҳизр алайҳиссалом эса истиқболдан воқиф 
бўлгани учун Мусо алайҳиссаломгача тажаллийларни томоша қилдираёт-
ганди. Шунинг учун Ҳизр алайҳиссаломнинг хатти-ҳаракатлари билан унга 
эътироз қилган алайҳиссаломнинг хатти-ҳаракатлари илми илоҳийда бирор 
янглишлик арз этмайди. Ҳизр алайҳиссалом фақат ақлнинг муҳокамаси шарт-
ларини ошиб ўтган бир илмнинг талабларига кўра ҳаракат қиларди.



529Ҳазрати Мусо ва Ҳазрати Ҳорун алайҳимассалом

Демак, коинотда ақл ҳудудлари билан бирга тўла англаб олинадиган 
далиллар бор. Шундай экан, ҳақиқат излашда ақлга истинод этиш тўғри эмас. 
Кўзнинг бир масофагача кўра олиши, қулоқ ҳам маълум масофагача эшита 
олиши каби ақлнинг ҳам ҳодиса ва ҳақиқатларни англаб ета оладиган ҳудуди 
бор. Ақл ҳудуди ошиб ўтилгач, идрок мутлақо ожизлик қилади. Бу ҳолатда 
кўнгилни Ҳаққа таслим қилиш талаб қилинади.

Чунончи, Имом Ғаззолий ҳазратлари ҳам ақл билан илоҳий сирларга 
муносиб восил бўлинмаслигини англаб етиб, ақлдан нарига маънавий ҳаёт 
билан ўтиш заруратини кўрган, фақат шу ҳолатда мутлақ ҳақиқатга восил 
бўлинишини марҳамат қилганлар.

Ғаззолий ҳазратлари “Таҳофутул-Фалосифа” номли асарида филосо-
фларнинг фалсафаларини чиритиб, ақл ожизлигини кўрсатиб берганлар. Ўз 
маънавий ҳолатини эса шундай изоҳлайдилар:

“Ақлимни таранг тортдим, йиртиладиган даражага келди ва унинг бир 
нуқтадан кейин мутлақ ожизлигига дуч келдим. Идрок этдимки, илоҳий сир-
ларни англаб етиш учун Пайғамбар соллаллоҳу алайҳи васалламнинг руҳоний 
файзиёблигига ноил бўлишдан бошқа чора йўқ!

Ҳақ таолога дуо ва илтижолар қилдим. Тафаккур, риёзат ва зикр каби 
маънавий тарбия натижасида руҳонияти Расулуллоҳга етишдим ва нажот 
топдим”.

Чунончи, Ҳизр қиссасидаги ҳодисалар ақл билан таҳлил қилинса:

Кеманинг тешилиши, зоҳиран эгаларига ноҳақлик ва зулмдир. Ҳақиқатда 
эса фуқаронинг тирикчилик воситаси бўлган кемасининг золимлар томонидан 
талон-тарож қилинишига монелик қилишдир.

Яъни зоҳиран йигитнинг ўлдирилиши қотиллик жинояти, ҳақиқатда эса 
солиҳ ва солиҳa ота-онанинг ва ҳатто ўлдирилган йигитнинг охират ҳаётлари-
ни асраб қолишдир.

Шунингдек, ҳайдалган қишлоқларидаги йиқилай деб турган деворнинг 
таъмирланиши, зоҳиран мантиққа тескари, ҳақиқатда эса икки мазлум етим-
ники бўлган омонатнинг муҳофазасидир. 

Бу ҳолларнинг сирлари фақат илми ладуний (маънавий илм) билан намо-
ён бўлади. Шунинг учун қадарнинг сири фақат ақл билан идрок қилинадиган 
жўн нарса эмас. Чунки қадарни буткул англаб етиш башар идрокидан юқори 
ҳолатдир.

Бухорийда бу қисса билан боғлиқ шундай мазмундаги бир ҳадиси шариф 
учрайди:

“Аллоҳ Имрон ўғли Мусони раҳмат қилсин! Агар сабр қилганида, 
Ҳизр унга янада ажойиб ва ғаройиб ҳодисаларни ўргатган бўларди!” (Бухо-

рий, Анбиё, 27; Аҳмад ибн Ҳанбал, V, 118)

Мавлоно қуддуса сирруҳ илми ладунийни насиб иши эканини ва унга 
ноил бўлиш фақат маънавий истеъдод билан муроди илоҳийга боғлиқ бўли-
шини мана бу мисол билан чиройли ифодалайдилар:

“Яъқуб Юсуфнинг юзида кўрган ғайритабиийлик ўзига хос эди. Бу нурни 
кўриш Юсуфнинг биродарларига насиб бўлмаганди. Биродарларининг кўнгил 
дунёси, Юсуфнинг ҳақиқатини кўришдан ва англашдан узоқ эди”.

“Руҳнинг озуқаси – ишқ. Жон озуқаси эса очликдир”.

“Яъқубда Юсуфнинг бир жозибаси бор эди. Шунинг учун ҳам Юсуфнинг 
кўйлаги ҳиди унга узоқлардан ҳам етиб келди. Кўйлакни олиб келган акаси эса 
у ҳидни туйишдан маҳрум эди”.

“Кўп олимлар борки, ирфондан насибаси йўқ. Илм ҳофизи бўлган-да, 
Аллоҳнинг ҳабиби бўлмаган…”119

Уч солиҳ киши

Исроилўғиллари орасида солиҳ инсонлар ҳам бор эди. Чунончи, бир 
ҳадиси шарифда Расулуллоҳ соллаллоҳу алайҳи васаллам улардан уч нафари 
ҳақида шундай деганлар:

“Сизлардан аввал ўтганлардан уч киши йўлга чиқдилар. Тунни ўтказиш 
учун бир ғорга кирдилар. Бирдан битта тош юмалаб келди ва ғор оғзини бер-
китди.

Бу ҳолатда шундай дедилар:

“Яхши амалларимиз билан дуо қилишдан бошқа ҳеч нарса бизни қутқа-
ролмайди!”

Ораларидан бири шундай дуо қилди:

“Аллоҳим! Менинг қариб қолган ота-онам бор эди. Улардан аввал болала-
римга ҳам, молларимга ҳам бирор нарса едирмасдим. Бир куни ўтин тўплаш 
учун узоқларга кетгандим. Улар ухлаб қолгунларича қайтолмадим. Кечки 
овқатларини тайёрладим. Лекин улар ухлаб ётгандилар. Уларни уйғотишни 
ва улардан аввал оилавий сут ичишни хуш кўрмадим. Косани қўлимда тутиб 
уларнинг уйғонишларини кутдим. Ниҳоят, кун оқара бошлади. Болалар оёқла-

119. Бу мавзу билан боғлиқ батафсил маълумот учун қаранг: Усмон Нури Топбош, Иймондан эҳсонга 
ТАСАВВУФ,  341-368 саҳ.

рим остида очликдан йиғларди. Шу пайт ота-онам уйғонди ва сутларини 
ичишди. 

Аллоҳим! Агар бу ишни Сенинг розилигинг учун қилган бўлсам, бу тош-
дан чекаётган балодан бизни халос қилгин!”

Шунда тош бироз нарироқ силжиди, лекин чиқиладигандек эмасди.

Иккинчиси эса шундай ёлворди:

“Роббим! Амакимнинг қизи бор эди, уни ҳаммадан ортиқ севардим. (Бир 
ривоятга кўра эса: бир эркак бир аёлни қанчалик севса, мен ҳам шундай сева-
ман.) У билан бирга бўлмоқчи бўлдим. Лекин таклифимни қабул қилмади. 
Бир неча йилдан кейин очликка йўлиқиб, менга бош уриб келди. Ўзини менга 
топшириши шарти билан унга юз дирҳам беришимни айтдим. (Ноилож) қабул 
қилди. Шундай фурсат қўлга киритгандим (унга қўл чўзганимда):

– Аллоҳдан қўрққин ва ноҳақ муҳримни бузма! – деди.

Мен (Аллоҳдан қўрқиб) қаттиқ севган аёлимдан (у менга ўзини топши-
ришга мажбур қолган бўлса-да) узоқлашдим. Берган пулларимни ҳам унга 
ҳадия қилдим. Аллоҳим! Агар бу ишни фақат Сенинг розилигингга эришиш 
учун қилган бўлсам, бу балони устимиздан кўтар!”

Ғор оғзи яна бироз очилди, (лекин) яна чиқиладиган даражада эмасди.

Учинчи киши шундай дуо қилди:

“Аллоҳим! Пулга бир неча мардикор ёлладим ва ҳақини бердим. Лекин 
биттаси хизмат ҳаққини олмасдан ташлаб кетди. Шу ҳисобидан молим кўпай-
ди. Бир муддатдан кейин у киши ёнимга келиб:

– Хизмат ҳаққимни бер! – деди.

– Шу кўрган туя, ҳўкиз, қўй-қўзилар сенинг ҳақингдан кўпайди, ол, ҳам-
масини олиб кет! – дедим.

– Эй Аллоҳнинг бандаси мени масхара қилма! – деди у киши.

– Сени масхара қилмаяпман, ҳақиқатни айтяпман! – дедим.

Шундан кейин молларни олди ва ҳаммасини ҳайдаб кетди. Ҳеч нарса 
қолдирмади.

Аллоҳим, агар буни Сенинг розилигинг учун қилган бўлсам, бу балони 
бошимиздан кўтар!”

(Ниҳоят) тош ғорнинг оғзидан сурилди, улар ғордан чиқиб йўлларида 
давом этдилар”. (Бухорий, Сеҳр, 98, Ижора, 12; Муслим, Зикр, 100)

Бу ҳадиси шариф тасаввуфдаги амал билан тавассулга бир далилдир. 
Бошқа бир жиҳатдан Аллоҳ розилигини ҳаётида олдинги ўринда тутган киши-
лар илоҳий лутфга муяссар бўлишларига ёрқин мисолдир. 

Шунинг учун ҳам банда ўзининг орзу-истакларига эргашмасдан, Ҳақ 
субҳонаҳу ва таолонинг буйруқ ва қайтариқларига, яъни Яратганнинг розили-
гига тобе ва унга таслим бўлиши керак. Чунки ризо ва таслимият – банданинг 
Роббисига бўлган муҳаббатининг ниҳоий мевасидир.

Чунончи, Ҳақ йўлида инсон бора оладиган энг қутлуғ маком — Аллоҳ 
таолонинг бандасидан рози бўлиши, бу банданинг Аллоҳдан рози бўлишининг 
бир мукофотидир.

Бу ҳолат ояти каримада:

ُ عَنْهُمْ وَرَضُوا عَنْهُ رَضِيَ اللَّ
...Аллоҳ улардан рози бўлди, улар ҳам Ундан рози бўлдилар... (“Баййи-

на” сураси, 8-оят) дея марҳамат қилинган солиҳларнинг ҳолатидир.

Мусо алайҳиссаломнинг жаннатдаги қўшнилари

Ривоят қилинишича, бир куни Мусо алайҳиссалом Ҳақ субҳонаҳу ва тао-
лога шундай дея ёлвордилар:

– Ё Роббим! Менинг жаннатдаги қўшним ким?

Шундай бир нидо:

– Фалон ерда қассоблик қиладиган, Менга дўст бўлган бир бандам бор. 
Фақат унинг қассобликдан бошқа бир қанча муҳим ишлари ҳам борки, агар 
ёнингга даъват қилсам келмайди. Сенинг жаннатдаги қўшнинг ўша инсон 
бўалди! – дея марҳамат қилди. 

Ҳазрати Мусо шу заҳотиёқ у кишини зиёрат қилиш учун бордилар. Ўзи-
нинг Мусо Калимуллоҳ эканини билдирмасдан:

– Мен сенга меҳмон бўлиб келдим! – дедилар.

Қассоб ҳузурига келган ва ҳар томонлама бошқа одамлардан фарқли 
бўлган бу нур юзли меҳмонга чиройли табассум билан эътибор кўрсатиб, уни 
уйига олиб кетди. Хонадонининг тўрига ўтқазиб, иззат ва икром кўрсатди. 
Унга ўз қўллари билан гўшт пиширди ва олдига қўйди. Мусо алайҳиссаломга 
муҳим бир иши борлигини айтиб, уни кутмасдан овқатни бошлайверишини 
айтди. Ўзи эса пиширган гўштининг қолганини кичик луқмаларга бўлаклади. 
Кейин деворга суянган ҳолатда осилган занбилни туширди ва ичидаги жуда 
қари, мажолсиз, қушдаккина бўлиб қолган аёлни овқатлантира бошлади. 

Овқатнинг ортидан унинг оғзини яхшилаб артиб қўйди. Кейин тагини тоза-
лади. Севиб, эркалаб, сочларини силади ва яна улкан самимият билан ўрнига 
қўйди. У бу ишларни қилаётганида аёл шўрлик тинимсиз унинг ҳаққига дуо-
лар қиларди.

Ҳазрати Мусо бу замбилни қассобнинг дўконида ҳам кўргандилар, лекин 
бу нима деб сўрамагандилар. Ҳайрат билан қараб турдилар.

Қассоб барча хизматни битриб, ҳазрати Мусонинг ёнларига келиб, у 
кишининг ҳалиям таомга қўл узатмаганларини кўриб сўради:

– Эй, нуроний чеҳрали меҳмоним! Нима учун таомга қўл урмадинг?!

Мусо алайҳиссалом дедилар:

– Сен менга шу замбилнинг сирини айтмагунингча еймайман!

Қассоб шунадй деди:

– Эй меҳмоним! Бу замбилнинг ичидаги кекса аёл – менинг онам. Жуда 
қариб қолгани учун бироз бетоқатдир. Унга қарайдиган кишим йўқ. Мен уни 
ёлғиз қолдирсам бирор жонивор уни безовта қилмасин деб, шу замбилга қўйиб 
юқорига осаман. Баъзан ўзим билан бирга дўконимга олиб бораман. Кўн-
глимнинг бутун ҳузур-ҳаловати унга қилган хизматларимдандир. Бир кунда 
икки маҳал овқат бераман, онамжоним олдидаги вазифаларимни жону дилдан 
бажараман!

Ҳазрати Мусо сўрадилар:

– Сен унга хизматларингни қилаётганингда у сенга шивирлаб нималар 
деётганди?

– Онам менга қилган хизматларим учун ҳар доим: “Аллоҳ сени жаннатда 
Мусо алайҳиссаломга қўшни қилсин!” дея дуо қилардилар. Мен ҳам бу чирой-
ли дуога “Амин” дейман. Фақат у улуғ пайғамбарга қўшни бўлишга арзигулик 
қийматда амал қаерда, мен қаердаман?!” дея жавоб берди.

Ўша пайтларгача кимлигини яшириб турган Мусо алайҳиссалом жилмай-
дилар ва шундай дедилар:

– Эй солиҳ киши, сенга муждалар бўлсин! Мен Мусоман. Мени сенга 
Аллоҳ юборди. Аллоҳ марҳамат қилдики: “Онасига хизмат қилишда нуқсонга 
йўл қўймасдан, розилигини қозониб, дуосини олган у валий бандамни жаннат-
да сенга қўшни қиламан!” шукри билан, лутфи билан сенга муборак бўлсин!

Кўзлари севинч кўзёшлари билан тўлган қассоб улкан муҳаббат билан 
Мусо алайҳиссаломнинг қўлини ўпди, шукур ва ҳузур ичида таомдан тановул 
қилдилар.

Мусо алайҳиссаломнинг фазоили, шамоил ва сифатлари

Аллоҳ таоло у киши ҳақида шундай марҳамат қилади:

ِ وَجِيهًا ا قَالوُا وَكَانَ عِنْدَ اللَّ ُ مِمَّ أهَُ اللَّ يَا أيَُّهَا الَّذِينَ آمَنوُا لَ تَكُونوُا كَالَّذِينَ آذَوْا مُوسَى فَبَرَّ
Эй иймон келтирганлар! Мусога озор берганлар каби бўлманглар. 

Бас, Аллоҳ уни улар айтган нарсадан поклади. Ва у Аллоҳнинг наздида 
обрўли эди. (“Аҳзоб” сураси, 69-оят)

Мусо алайҳиссалом Аллоҳ даргоҳида ниҳоятда шарафли ва қийматли пай-
ғамбар. Унинг бир кўриниши мана будир:

У акаси Ҳорун билан боғлиқ Аллоҳ даргоҳида шафоатда бўлган ва уни 
ўзига вазир қилишни сўраган. Аллоҳ таоло дуосини ижобат қилган, унга сўра-
ганини бериб акаси Ҳорунни набий қилган.

Чунончи, ояти каримада:

وَوَهَبْنَا لَهُ مِنْ رَحْمَتِنَا أخََاهُ هَارُونَ نَبِيًّا
Ва унга Ўз раҳматимиздан оғаси Ҳорунни набий қилиб ҳадя этдик. 

(“Марям” сураси, 53-оят)

Расулуллоҳ соллаллоҳу алайҳи васаллам ҳам:

“Мусо алайҳиссалом ниҳоятда ҳаёли, ўранган ва шу сабабли терисидан 
заррача ери ҳатто кўринмайдиган бир киши эди…” (Бухорий, Анбиё, 28) дея 
марҳамат қилганлар:

Абдуллоҳ ибн Умар розияллоҳу анҳудан ривоят қилинишича, Расулул-
лоҳ соллаллоҳу алайҳи васаллам бир тақсимот қилган эдилар. Бир киши:

– Бу Аллоҳ розилигини кўзлаган тақсимот бўлмади! – деди.

Бу гап Набий соллаллоҳу алайҳи васалламга етиб келганида шундай ғаза-
бландиларки, ғазаби юзидан кўринди. Кейин шундай марҳамат қилдилар:

– Аллоҳ Мусони раҳмат айласин, унга бундан ҳам кўп азият етказил-
ди, сабр қилдилар”. (Бухорий, Анбиё, 28)

Аллоҳ таоло Қуръони каримда ҳазрати Мусо алайҳиссаломга ва қиссала-
рига кенг ер берилган ва жуда кўп жойда Пайғамбар алайҳиссаломни, Таврот 
билан Қуръони каримни ёнма-ён зикр қилганлар.

Мусо алайҳиссаломнинг шамоили ҳақида Ибн Аббос розияллоҳу анҳу-
дан ривоят қилинишича, Пайғамбар соллаллоҳу алайҳи васаллам шундай 
марҳамат қилганлар:



535Ҳазрати Мусо ва Ҳазрати Ҳорун алайҳимассалом

“Исо ибн Марямни, Мусо ва Иброҳимни кўрдим. Исо қизил танли, 
сочлари жингалак ва кўкраги кенг эди. Мусо эса гавдали ва сочлари 
текис эди”.

Асҳоби киром Иброҳим алайҳиссаломни сўраганида Пайғамбар соллал-
лоҳу алайҳи васаллам ўзларини назарда тутиб:

“Дўстингизга қаранг”, дея марҳамат қилдилар. (Аҳмад бин Ҳанбал, Муснад, 
I, 296)

Мусо алайҳиссаломнинг вафотлари ҳақида ҳар хил ривоятлар учрайди. 
Лекин энг машҳур ривоятга кўра, юз йигирма ёшида вафот этган ва Қуддус 
атрофларида дафн қилинган.

Алайҳиссалом!..

БУГУНГИ ЯҲУДИЙЛИК

Яҳудийликда Тангри қараши

Яҳудийлар ҳозир ҳам Аллоҳга иймон келтирганини айтишади. Лекин 
бутун мавжуд бўлган Тавротнинг айрим бўлимларига қаралганида, Аллоҳ 
эътиқодининг бир қанча антроморфик хусусиятлари борлигини кўриш мум-
кин. Антропоморфизм — илоҳни инсон ёхуд яратилган баъзи мавжудотларга 
ўхшаш тарзда таърифлайдиган эътиқод. Бу эътиқод хаёл ва идрокдан нари, 
яъни мутаол ва муназзаҳ Аллоҳ эътиқодидан анча йироқдадир.

Яҳудийликда Аллоҳ номлари Яҳва, (Иегово) ва Элоҳим дея фарқли 
тарзда талаффуз қилинади. Бугунги Тавротда Яҳва номи келган жойларни 
олимлар “яҳвист матин” дейдилар. Милоддан аввалги ўнинчи асрларда ёзил-
гани тахмин қилинадиган бу матнларда башарий ҳислар билан тангри қараши 
очиқ-ойдин намоён бўлади. Элоҳим номи келган матнлар эса “элоҳист матн” 
дея номланган. Милоддан аввалги еттинчи асрда ёзилгани таъкидланадиган 
бу матндан кейинчалик бошқалари билан бирлаштирилиб бугунги Тавротни 
ташкил қилади.

Иегово яҳудийларнинг бир пайтнинг ўзида миллий илоҳи саналади. Роб 
яҳудий миллатини танлаган, эътибор ва илтифотини фақат уларга атаган. 
Бошқа мавжудотлар ва одамларни ҳам яратган, лекин уларнинг яҳудийлардек 
бир қадр-қиймати йўқ. Яҳудийлар – олий даражадаги қавм. Шу эътиқоди 
сабабли, яҳудийлик оламшумул дунё низомини қуриш ва бутун инсониятни 
қучишдан маҳрумдир.

Тангрининг антропоморфик (башарий) сифатлар билан тақдим қилиш 
муаҳҳар (кейинги) яҳудий олимларига кўра таъвил қилинган, буларнинг барча-
си маъжозий ўлароқ хулоса қилинган. Уларга кўра, тангри одамлар тушунади-
ган тилда гапирган. Шунинг учун бу тарздаги ифодаларнинг антропоморфик 
хусусиятларда бўлиши табиий ҳолдир.

Бироқ Тавротда Робнинг башарий сифатлар билан тақдим этилиши билан 
боғлиқ ифодалар, бу таъвилни такзиб қилинадиган даражада кўпдир. Булар-
нинг иддаоларини бир неча мисоллар билан изоҳлай оламиз:

Тангри одамларнинг жуда кўп ёмонлик қилаётганини кўриб, уларни ярат-
ганига пушаймон бўлади ва уларни Тўфон билан ҳалок қилади. Кейин эса 
уларни ҳалок қилгани учун қайғуга ботади ва бошқа ҳеч қачон бундай қилиб 
дунёни ҳалок қилмаслигини айтади. (Таквин 6/5-7; 8/21-22)

Шундай қилиб, тангрига очиқ-ойдин хато қилиш ва пушаймонлик 
ҳисси каби башарий сифатлар берилади.

Шу тарзда Исроилўғиллари Робларига исён қилиб бош кўтарганларида 
тангри уларни буткул ҳалок қилишга қарор қилади. Лекин ўртага пайғамбар-
лар кириб, тангрини бу қароридан қайтармоқчи бўладилар: “Қилма, қўйма!” 
дейдилар. Шунда тангри қароридан қайтади. Ҳаттоки, тангри бу қароридан 
кейинчалик қаттиқ пушаймон бўлгани ифодаланади. (Чиқиш, 37/9-12, 14; Амос, 
7/2-6)

Ҳатто тангри Исроилўғилларининг адоғи бўлмаган исёнларидан Ярамая 
Китобида:

“Энди надомат120 қилавериб чарчадим!” дегани ҳам тилга келади. (Яра-
мая 15/6)

Шунингдек, яна Тавротдан жой олган:

“Тангри коинотни олти кунда яратди. Еттинчи куни дам олди”. (Так-
вин, 2/3) қабилидаги ифода Аллоҳга ожизлик иснод қилинган мисолдир.

Ҳолбуки, дам олиш, надомат қилиш ва чарчаш одамларга ва махлуқотга 
хос бир сифат бўлиб, заифлик ва ожизликни ифодалайди. 

Бундан ҳам қизиғи, Тавротда ваҳий маҳсули бир китобда бўлиши мумкин 
бўлмаган мана бу ифодаларга жой берилган:

“Аллоҳнинг ўғиллари Одам қизларининг чиройини кўрдилар ва тан-
лаганларига уйландилар”. (Таквин, 6/2)

Қолаверса, Тавротнинг Таквин бўлимида Тангрининг икки фаришта 
билан бирга инсон қиёфасида Иброҳимнинг ёнига бориб унга меҳмон бўлга-
ни ва улар билан бирга еб-ичгани, оёқларини ювиб, ҳордиқ чиқаргани ҳақида 
айтилади. Ундан кейин Тангри фаришталарини Лут қавмини ҳалок қилиш 
учун Содом ва Гоморага юборади. Лекин буни Иброҳимга айтиш-айтмаслик 
борасида иккиланиб, кейинчалик айтиб беради. Шунда Иброҳим қавм ораси-
да яхши одамлар бўлгани учун Лут қавмини ҳалок қилмаслиги борасида Роб 
билан узоқ муддатли музокарага киради. (Таквин 18/1-15)

Шунингдек, Тавротда Яъқуб алайҳиссаломнинг тангри Яҳва билан бўлган 
мужодаласига жой ажратилган, бу ҳам яхшигина диққатни жалб қиладиган 
ҳодиса саналади. Унга кўра, оила аъзолари билан бирга ҳазрати Яъқуб тоға-
сининг ёнидан Каънон диёрига қайтаётиб чўлда бир кишини кўради ва тонг 
оқаргунича у одам билан курашади.

Яъқуб алайҳиссалом:

120. Надомат сўзи кейинги таржималарда марҳамат ўлароқ ўгирилган.

– Қўйвор, кетаман! – деса-да, кураш тушаётган киши уни қўйиб юбормай-
ди ва кейинчалик у одам Яъқуб алайҳиссаломга:

– Энди сени Яъқуб эмас, Исроил (Яҳудийларнинг қарашига кўра Тан-
гри билан курашган) дейилади. Чунки сен Аллоҳ ва одамлар билан курашиб 
енгдинг!” дейилади. (Таквин, 32/22-32)

Тавротда айтилишича, бу кураш асносида Яъқубнинг тос суяги синади. 
Шу сабабли яҳудийлар бугун ҳам ҳатто тос суяги атрофидаги гўштни емайди.

Тавротдаги: “Тангри гўёки одамзод шаклида кўриниб, Яъқуб алайҳис-
салом билан кураш тушди”. Ифодалари очиқ-ойдин антропоморфик ақидани 
акс эттиради. Бу эса тавҳиддан бутунлай узоқ, камол сифатлардан маҳрум ва 
нуқсон сифатлар эгаси Аллоҳ эътиқодининг ифодаси саналади.

Бунга ўхшаган бир қараш Ҳиндуизмда ҳам бор. У ерда ҳам тангри бир 
киши ёки ҳайвон суратига бурканиб ер юзига тушган. Бу эътиқод ҳиндуизмда 
“Тангрининг аватари” ўлароқ ифодаланади.

Яҳудий дин олимлари Эски Аҳддан жой олган бундай қиссаларни ҳар хил 
тарзда изоҳлашга ва таъвил қилиш йўлларига кирган. Чунончи бу ҳодиса Тав-
рот тафсирларида “Яъқуб билан курашган киши тангри эмас, тангри суратида 
кўринган фаришта” дея таъвил қилинади. Шундай бўлган тақдирда ҳам энди 
яратилган бир мавжудотнинг тангри қиёфасига кира олиши тушунчаси пайдо 
бўляптики, бу тарздаги таъвил ҳам имконсиз.

Чунончи, Тавротдаги кураш ҳодисасидан кейин:

“(Мусо): “Тангрини юзма-юз кўрдим ва тирик қолдим!” деди”. (Таквин, 
32/30) ибораси таъвилнинг имкони йўқлигини тақозо қилади. Маъно ниҳоятда 
очиқ ва аниқдир. Кейин бу ҳодисанинг Тавротдан нега жой олгани, ҳикмат ва 
сабабларининг нима бўлгани буткул мажҳулдир. Ҳар бир ҳодисанинг асоси 
бўлиши керак экан, бу ҳодиса билан боғлиқ ҳеч қандай далил кўрсатилмаяпти.

Юқорида таъкидланганидек, Тавротда Аллоҳ таолонинг “Субҳон”, яъни 
ҳар хил башарий сифатлардан поклиги, камол сифатлари билан сифатланган 
Роб экани ҳақиқатига терс равишда, Унга башарий бир ожизлик иснод этил-
моқда. Бу борада муарраф Тавротдаги бошқа ифодалар шундайдир:

“Ва Мусо қавмнинг одатларига кўра ҳаммани чодирнинг эшиги 
олдида йиғлаб турганини эшитди ва Робнинг ғазаби келди ва Мусонинг 
кўзида ёмон бўлди. Ва Мусо Роббига деди:

– Нега бандаларингга ёмон муносабатда бўлдинг? Ва нега сенинг 
кўзингда лутф тополмадимки, бу қавмнинг бутун юкини менинг устимга 
юклаяпсан? Бутун бу қавмга ҳомиладор бўлдимми? Уларни мен туғдим-
ми, менга: “Лала сут эмизикли болани кўтариб юрганидек, оталарингга 



539Ҳазрати Мусо ва Ҳазрати Ҳорун алайҳимассалом

атаган диёримга уларни қучоғингда кўтариб олиб бор” дейсан. Бутун 
бошли бу қавмга бериш учун қаердан гўшт топаман? Чунки менга: “Бизга 
гўшт бергин ейлик”, дея йиғлаяптилар. Бу қавмнинг ҳаммасини бир ўзим 
кўтаролмайман, чунки менга жуда оғирлик қилади. Ва агар менга бундай 
муомала қилсанг, ёлвораманки, агар кўзингда лутфим бўлса, мени дарҳол 
ўлдир ва бечора ҳолимни кўрмай кетай!” (Сонлар, 11/4-6, 10-15)

Ҳақ субҳонаҳу ва таолога зулм иснод қилган бу ифодалар Мусо алайҳис-
саломнинг Роббисига дуо ва илтижо қилиши керак бўлган жойда, бош кўтариб 
исёнкор бир тавир намоён қилгани шуни кўрсатмоқдаки, бу ҳолат муқаддас 
китобга қанчалик ярашиши мумкин?

Шунингдек, Тавротда Аллоҳ эътиқоди билан боғлиқ бўлмаган яна шундай 
бир ҳодиса келтирилади:

“Салқин кунда жаннат боғларида сайр қилиб юрган Роб Одам билан 
Ҳаввони излайди. Улар дарахтлар орқасида яширинганлар. Тангри улар-
ни кўролмай: 

– Қаердасан?! – дея ҳазрати Одамни чақиради. Одам: 

– Боғда сенинг овозингни эшитиб қўрқдим. Чунки яланғоч эдим, 
шунинг учун яшириндим, – дейди. (Таквин, 3/8-10)

Бутун бу масалалар қанчалик шарҳланса-да, шарҳлаш билан асослаб бўл-
маслиги ўз-ўзидан маълумдир.

Бугун кўпчилик олимлар Таврот қиссаларидаги антропоморфик тангри 
эътиқодининг ортида эски Миср ва Бобилда учрайган бутпараст ва афсонавий 
тангри эътиқодларининг таъсири борлигини ва бу эътиқодлар ҳам яҳудийлар-
ни ва ҳам Тавротни ёзганларни таъсирлантирганини ифодалайдилар.

Таврот

Бугунги Таврот мавжуд Муқаддас Китобнинг илк беш бўлимини 
ташкил этадиган қисмидир. Яҳудий муқаддас китобининг энг аҳамиятли 
бўлимидир. Таквин, Ҳуруч, Левилилар, Сонлар ва Тасния китобларидан ташкил 
топган.

Бу китобларда яратилишдан ҳазрати Мусонинг вафотигача бўлган даврлар 
ҳақида гап кетади. Қолаверса, бу китоблар диний “Аҳком”ни ҳам ўз ичига 
олган.

Фақат Тасния китобининг сўнгги бобида, ҳазрати Мусонинг вафоти, 
дафни ва қавмининг мотам маросими ҳақида гапирилади. Ҳолбуки, Таврот 
Мусо алайҳиссалом тириклигидаёқ туширилган. У ерда ҳали рўй бермаган 
бундай ҳодиса қандай қилиб нақл қилинсин?



540 Набийлар Силсиласи

Яҳудийлар буни ҳам ўзларича шарҳлайдилар. Айримлари: “Ҳазрати 
Мусога буларни тангри билдирди. У ҳам буларни ўлмасидан олдин Тавротга 
ёзди”, деса, айримлари буларни “Ҳазрати Мусодан кейин Исроилўғилларига 
бош бўлган Яшун ёзган” дейдилар.

Лекин бу бўлимда ҳазрати Мусонинг тажҳиз ва такфин маросимлари 
ҳақида гапирилгани, Тавротда башарий аралашув бўлишининг очиқ далили 
сифатида кўринади.

Тавротдан бошқа яҳудийларнинг диний китобининг иккинчи бўлимини 
“Пайғамбарлар” (Навиим) қисмни ташкил қилади. Бу ерда йигирма битта 
китоб бор. Учинчи бўлим “Кативим” (ёзувлар, китоблар) дейиладиган ўн уч 
бўлимлик бир қисмдан иборат. Яъни яҳудий диний китоби бешта Таврот + 
йигирма битта Пайғамбарлар + ўн учида Китоблар бўлиш билан 39 бўлимдан 
ташкил топган. Бу куллиётга яҳудийлар шариат маъносини билдирадиган 
“Танак” (T=Таврот, Н=Навиим, К=Катувим) номини берган, насронийлар эса 
“Эски Аҳд” дейдилар.

Фақат яҳудийлар бу куллиётнинг сонини йигирма тўрт, ҳатто иброний 
алифбосидаги ҳарф соничалик йигирма икки, насронийлар эса ўттиз тўққиз 
сифатида кўрсатганлар. Мазмун-моҳияти бир хил бўлиш билан бирга, бу фарқ 
насронийларнинг ҳар бир китобни мустақил битта китоб деб қабул қилишла-
ри, бунга жавобан яҳудийларнинг бир неча китобни бирлаштириб, санашлари-
дан олдинда туради.

Тавротдан кейинги бўлимларнинг ҳазрати Мусодан кейин келган пайғам-
бар билан бирга қўшилган бўлимлар экани айтилади. Масалан, Мусо алайҳис-
саломдан кейин Яшу (Юша) келди ва “Яшу китоби” қўшилди, кейин “Самуэл 
китоблари” ва бошқалар. Бу шу тарзда давом этди ва жами ўттиз тўққизта 
китоб пайдо бўлди.

Ичида ҳазрати Мусога тааллуқли эканини айтиладиган Таврот бўлган 
Эски Аҳд матнларини тамомлаб расман қабул ва эълон қилиш милоддан кей-
инги 90 ва 100 йилларда, (яъни ҳазрати Мусодан 1300 йилга яқин вақт ўтгач) 
бўлган. Эски Аҳд шу санада йиғилган Яҳудий мажлисида (Жамниа Синодун-
да) бир неча нусха орасидан танлаш билан стандарт ҳолатга келтирилган.

Талмут 

Яҳудийлар Таврот билан бирга яна Аллоҳ томонидан ҳазрати Мусога 
туширилган сўзли бир ваҳий борлигини айтадиларки, у ҳам Талмутдир. Яҳу-
дийлар талмутни Таврот билан бир хил кўрадилар ва уни қабул қилмаганни 
ҳақиқий яҳудий санамайдилар.

Талмут ҳазрати Мусонинг Тавротни шарҳловчи изоҳларни ўз ичига олган 
Таврот тафсири ҳисобланади. Аввалига бу тафсирлар шифоҳий ўлароқ давом 
этди. Кейинчалик қаламга олиниб, ёзувга кўчди. Буни “Мишна” деб атадилар. 
Мишна диний буйруқлар татбиқи хусусида шарҳлардан иборат эди. Фаластин 
ва Бобилда бўлган яҳудий дини мактабларида Мишна устида тадқиқотлар 
олиб борилди. Натижада, Талмут ташкил қилинди. Бугун Қуддум ва Бобил 
Талмути дейиладиган икки Талмут мавжуд. Улар милоддан кейинги 4 ва 5 
асрларга тадвин қилинган.

Мишна яна Талмут таълим (билим бериш) деганидир. Бу жиҳатдан Тал-
мут Тавротдаги ҳукмларнинг изоҳларидан иборат тафсир ва чеклашлар кул-
лиётидир. Чукни Тавротдаги ҳукмлар умумий ҳисобланади. Масалан, Тангри:

“Еттинчи йили экин майдонига экин экмайсан!” дейди.

“Шанба куни бирор иш қилмайсан!” дейди.

Лекин буларнинг тафсилотини бермайди. Тафсилотни талмут беради.

Бироқ Талмутнинг пайдо бўлиш тарзига қараса, башарий тамойилларнинг 
илоҳий ифодаларидан кўра кўпроқ ўртага чиққани очиқ-ойдин кузатилади. 

Талмутнинг ҳоким фикри яҳудийларнинг устун ирқ экани иддаоси ҳисо-
бланади. “Ўн буйруқ” фақат яҳудийлар орасида бўлиб, яҳудий бўлмаганлар 
учун бирор маъно ва мукаллафият ифодаламайди.

Хуллласи калом, яҳудий илоҳий китобларидаги ҳоким унсур Тангри-
нинг танланган қавми бўлган Исроилўғилларини асос қилиб олгани. Шунин-
гдек, Эски Аҳдда тарихий ҳикоя ҳақиқий хабарнинг йўлини тўсиб қўйган. 
Майда-чуйда ҳодисалар, зерикарли ва узундан узоқ насл-насаб даъволари 
буларнинг энг ёрқин мисолларидандир. Яҳудий илоҳий китоби бир сўз билан 
айтганда, Исроилўғиллари тарихи ва уларнинг Тангри билан бўлган муноса-
батларининг ҳикоясидир. Бу жиҳатдан яҳудийлик бутун инсониятни саодатга 
бошлашдан маҳрум бир қавм динидир ва оламшумул дин бўлишдан йироқдир.

Пайғамбар тушунчаси

Яҳудийликда ҳазрати Иброҳимдан бошланиб, жами қирқ саккиз 
пайғамбар бор. Аввал пайғамбар келмаган. Бу қирқ саккиз пайғамбарнинг ўн 
олти нафари каънонлик, яъни Муқаддас Китобда уларга ёзув нисбати берилган 
пайғамбар. Етти нафари эса аёл пайғамбардир.

Тавротга кўра сохта ва ҳақиқийга бўлинадиган икки хил пайғамбар бор. 
Бу қирқ саккиз нафардан бошқа пайғамбарлар сохта ҳисобланади. Уларни пай-
ғамбар дея қабул қилмайдилар.

Ҳақиқий пайғамбар:

1. Одамларни Аллоҳга бандалик қилишга чорлаши керак ва Аллоҳдан 
бошқа илоҳларнинг ортидан кетмаслиги керак. (Ярамя, 14/14, 23/21, 32)

2. Келажакка оид хабарлар бериши керак ва айтган гаплари амалга ошиши 
керак. (Тасния, 18/20-22)

Бу икки шартдан бошқа Ислом динидагидек пайғамбарлар учун ажойиб 
бўлган беш сифат йўқ. Бани Исроил динида пайғамбарлар ҳийла қила олади, 
зоний ва золим бўлиши мумкин, ёлғон гапириши мумкин, фақат ўзини ўйлай-
диган худбин характерга эга бўлиши мумкин ва бошқалар.

Ҳатто яҳудийларнинг пайғамбарлар ҳақида гапириш тарзи ҳам ўзлари 
қўйган икки шартга мос тушмайди. Масалан, муҳарраф Тавротда Ҳорун Пай-
ғамбар олтин бузоқ ясаб, унга сиғинишга буюриш билан айбланади. (Чиқиш, 

32/1-5, 24, 35) Яҳудийлар Ҳорун алайҳиссаломни пайғамбардан кўра кўпроқ 
ҳазрати Мусонинг ёрдамчиси ва қоҳин сифатида қабул қилган. Улар ҳодисани 
“Ҳорун алайҳиссалом санамни қавмнинг босими билан ясади”, тарзида таъвил 
қилса-да, бу пайғамбарлик вазифасининг ҳақиқати билан асло боғлиқ эмас. 
Чунки, пайғамбарлар илоҳий таъйидга муяссардирлар. Қуръони карим бу 
бўҳтонни қатъий рад этиб, ҳодисанинг аслиятини хабар берган. Унга кўра, 
Ҳазрати Ҳорун санамни ясаган эмас, бузоқ бутини ясашга тўсқинлик қилган, 
ҳатто шунинг учун ҳам бутпарастликка майл қилган айрим Исроилўғиллари 
томонидан маломатланиш хавфи билан юзлашган бир пайғамбардир.121

Яъни Аллоҳ эътиқодидек, пайғамбарлик тушунчаси ҳам ўзларига хос кай-
фият касб этмоқда. Пайғамбарлик тушунчаси ҳар хил қарашлар билан тўла. 
Чунончи, ҳазрати Одам, ҳазрати Идрис, ҳазрати Нуҳ ва бошқаларни пайғамбар 
дея қабул қилмайдилар. Лекин буларда барибир қуйи даражадаги нубувват 
вазифаси бор. Зеро, эски Аҳднинг Таквин китобида тангрининг буларга вақт-
вақти билан ваҳий юборгани айтилади. Шу тарзда Ҳазрати Довуд ва Ҳазрати 
Сулаймонни ҳукмдор сифатида қабул қилинишларига қарамай, барибир Тан-
гри билан бир ваҳий алоқасида эканини кўриш мумкин.

Яҳудийлар айрим пайғамбарларга ғалати ва асло қабул қилинмайдиган 
сифатларни берадилар. Уларга кўра:

a. Ҳазрати Нуҳ Тўфондан кейин узум етиштириб, шароб ишлаб чиқарган 
ва ичкилик ичган. Бир куни шунчалик кўп ичади ва ўзидан кетиб қоладики, 
чодирда ухлаб қолади. Шу пайт кичик ўғли Ҳом ичкарига киради. Қараси 
отаси яланғоч… Акалари Сом ва Ёфасга айтади. Улар келиб отасининг устини 
ёпадилар. Нуҳ ўзига келиб кичик ўғли унга ёмонлик қилганини билади… 

121. Қаранг: “Аъроф” сураси, 150; “Тоҳа”, 90-94.

Шундан кейин Нуҳ бу ишни қилган ўғлини эмас, ўғлининг ўғли, яъни 
набираси Каънонни лаънатлайди. Шунинг учун Каънон номи яҳудийликда энг 
ёмон исмлардан бири сифатида қабул қилинган. (Таквин, 9/20-29)

c. Ҳазрати Лут Тавротга кўра қизлари билан зино қилган. Содом ва Гомора 
шаҳарлари ҳалок қилингандан кейин Ҳазрати Лут ва икки қизи омон қолади. 
Бир ғорга сиғинадилар. Ҳазрати Лут уйқуга кетади. Қизлари:

– Мамлакатда насл давом этиши учун биз борадиган эркак киши 
қолмаган. Отамизга шароб ичирамиз!..” дейдилар ва оталари билан зино 
қилади. (Таквин, 19/30-36)

c. Ҳазрати Яъқуб отасининг дуосини олиш борасида укаси Ийсга ҳийла-
корлик қилади. (Таквин, 27. боб) шунингдек, ҳазрати Яъқубнинг қайнотаси билан 
келишувида бир ҳийла йўли билан подадаги энг йирик қўйларни ўзига ажра-
тиб олгани айтилади. (Таквин, 30/32-42, 31/7-16)

d. Ҳазрати Довуд жуда кўп хотини бўлган ҳукмдор. Шунга қарамай, 
қўмондони Урянинг хотинини кўриб, унга кўнгли тушади ва у билан зино 
қилади. Кейин Уряни бир жанг ҳийласи билан ўлдиради. Жазо сифатида 
биринчи туғилган боласи вафот этади. Иккинчи боласи эса ҳазрати Сулай-
мондир. Яҳудий илоҳий китобида бу иш ҳақида гапирилади ва ҳазрати Довуд 
ҳақида “Робга ёмон кўринадиган ишни қилди”, дейилади. (II. Самуэл, 11/2 - 

12/22)

e. Ҳазрати Сулаймоннинг мингта хотини бор. Лекин у умрининг охи-
рида бутпараст аёлларнинг ортидан чопиб, бут-санамларга сиғинади. Шун-
дай қилиб ҳазрати Сулаймон ҳақида ҳам “Робга ёмон кўринадиган ишни 
қилди”, дея нақл қилинади. (I. Қироллар, 11/1-7)

Шунингдек, айрим пайғамбар яқинлари ҳақида ҳам ярашмаган иснодлар-
ни келтирганлар. Масалан, ҳазрати Яъқубнинг ўғли Яҳудо келини билан зино 
қилади. (Таквин, 38/12-26) Яъқубнинг бошқа ўғли Рубаннинг отасининг жорияси 
билан алоқалари бўлгани айтилади. (Таквин, 35/22) Қолаверса, ҳазрати Довуд-
нинг бир ўғли ўгай синглиси билан (II. Самуэл, 13. боб), иккинчи ўғли эса отаси-
нинг жорияси билан зино қилади. (II. Самуэл, 16/15, 20-23)

Албатта, буларнинг бари, яҳудийлар ўйлаб чиқарган хунук бўҳтонлардир. 
Улар бу туҳматлар билан чекланиб қолмасдан, жуда кўп пайғамбарларини 
ўлдирганлар. Чунончи, ҳазрати Закарриё ва ўғли ҳазрати Яҳё яҳудийлар томо-
нидан ўлдирилган икки мазлум пайғамбарлардир.

Яҳудийларнинг бу қилмишлари Қуръони каримда шундай марҳамат қили-
нади:

ِ وَقَتْلِهِمُ الْنَْبِيَاءَۤ بِغَيْرِ حَقٍّ   فَبِمَا نَقْضِهِمْ م۪يثَاقَهُمْ وَكُفْرِهِمْ بِاٰيَاتِ اللَّ
ُ عَلَيْهَا بِكُفْرِهِمْ فَلَ يؤُْمِنوُنَ اِلَّ قَل۪يلً  وَقَوْلِهِمْ قُلُوبُنَا غُلْفٌ بَلْ طَبَعَ اللَّ

Аҳду паймонларини бузганлари, Аллоҳнинг оятларига куфр келтир-
ганлари, анбиёларни ноҳақдан ўлдирганлари, “Қалбларимиз ғилофлан-
ган”, деганлари учун – Йўқ! Балки Аллоҳ куфрлари сабабли қалбларига 
тамға босган, бас, озгиналаридан бошқалари иймон келтирмаслар – 
(“Нисо” сураси, 155-оят)

Аллоҳ таоло “Фотиҳа” сурасида яҳудийлар ҳақида; “ал-мағзуби алайҳим 
— (илоҳий) ғазабга йўлиққанлар!” дея марҳамат қилади.

Охират қараши

Тавротда охират билан боғлиқ очиқ ва аниқ бир маълумот йўқ. Кейинги 
нусхаларда гуноҳкорларнинг дўзахга бориши, дин буйруқларига риоят қилган 
кишилар жаннатга тушиши ҳақида эътиқод бор. Бироқ яҳудий тарзига назар 
солинса, илк даврларда охират тушунчаларига дуч келинмайди. Тавротда 
ўлганлар ҳақида “Кунларидан тўйиб аждодлари билан бирга ухлади”, ибо-
раси ишлатилмоқда. (Таквин, 47/30; Тасния, 31/16)

Кейинчалик, Бани Исроил орасида “Ўлганлар нима бўлади?” саволи 
муҳокама қилина бошланди ва ўлганларнинг “шаол” ўликлар диёрига кетгани 
эътиқоди ўрнашди.

Яҳудийликда ўлимдан кейин тирилиш мукофот ва мужазот илк бор Дани-
эл китоби 12/2да аниқ-тиниқ ифодаланади. Даниэл (мил.ав 586-538) Бобил 
асорати даврида Бобилда яшаган.

Яҳудийликда охират билан боғлиқ эътиқодлар кўпроқ Талмутда учрайди. 
Унга кўра, Бани Исроил доимий равишда жаннатда қолади. Гуноҳкор Исро-
илўғиллари эса дўзахда фақат ўн икки ой қолади, кейин улар ҳам жаннатга 
киради.

Яҳудий бўлмаганларнинг ҳаммаси дўзахга киради ва абадий азобда қола-
дилар. Чунки яҳудийлик қарашларига кўра, яҳудий бўлмаганларнинг ҳаммаси 
бутпарастлардир. (Рош, Ҳа- Шана, 17a)

Зикри билан тоғу тошларни ва ваҳший ҳайвонларни 
истиғроқ ҳолатига келтирган 

ҲАЗРАТИ ДОВУД 
алайҳиссалом

Ҳазрати Довуд алайҳиссалом Қуддусда туғилган, тахминан юз ёшларида 
вафот этган. Насаби – Яҳузо ибн Яъқуб ибн Исҳоқ ибн Иброҳимга тақалади. У 
кишига пайғамбарлик ва ҳукмдорлик берилган. Тарихчи олимларнинг фикри-
га кўра, ҳукмдорлик йиллари тахминан милоддан аввалги 1015–975 йиллар 
орасида ўтган.

Қуръони Каримнинг ўн олти жойида Довуд алайҳиссаломнинг исмлари 
зикр қилинган. У зотга иброний тилида Забур туширилган.

Толут, Жолут ва Тобут

Мусо алайҳиссаломдан кейин келган Бану Исроил пайғамбарлари Таврот-
га амал қилардилар.

Лекин яҳудийлар устларида пайғамбар бўлмаган қисқагина фурсатни 
тутиб олиб, дарҳол китобни бузиб, ўз ҳою ҳавасларига кўра таъвил қиларди-
лар. Бу билан эътиқод ва ахлоқий ҳолатлари бузилиб кетар, янги пайғамбар 
келганида йўлга тушар, лекин ундан кейин яна фасодга майл қилардилар.

Ўша пайтларда Миср ва Шом орасида Амолика қавми бор эди. Жолут 
деган куч-қудратли бир ҳукмдорлари бор эди. Аллоҳ субҳонаҳу ва таоло 
Жолутни Бану Исроилнинг бошига бало қилди. Жолут Бани Исроилни мағлуб 
қилиб, болалари ва аёлларини асир қилди.

Бани Исроилда Мусо алайҳиссалом давридан буён асраб келинаётган, 
ичида муқаддас омонатлар бўлган қимматбаҳо сандиқ бор эди. Сандиқни 
қўлга киритган Жолут таҳқирлаш учун уни ахлатга ташлаб юборди. Бу сандиқ 
Қуръони Каримда «Тобут» дейилади.

Уй, мол-мулк ва юртларидан айрилган Бани Исроил жуда беҳузур бўлди-
лар. Тобут қўлларидан кетганига қаттиқ қайғурдилар. Шундан кейин амал ва 
мақсадлари Тобутни яна қўлга киритиш бўлиб қолганди. 

Ўша пайтларда ораларида, ривоятларга кўра, Ишмоил деган бир пайғам-
бар бор эди. Яҳудийлар ундан уларни қутқарадиган бир ҳукмдор сўрадилар. 

Ишмоил алайҳиссалом дуо ва илтижолар қилди. Ҳақ таоло Толут деган бир 
кишини малик қилиб тайин этишни ваҳий қилди.

Лекин баъзи яҳудийлар Толутни ҳукмдор қилишни хоҳламай, бу илоҳий 
буйруққа қарши чиқдилар:

«Толут ҳукмдорлар насилидан эмас!» дедилар.

Чунки ўша пайтгача Бану Исроилга келган пайғамбарлар Левий ибн 
Яъқуб, ҳукмдорлар эса Яҳузо ибн Яъқуб наслидан келаётганди. Толут бу икки 
насабнинг ҳеч қайсинисига мансуб эмас эди.

Қуръони Каримда бу масала шундай марҳамат қилинади:

ألََمْ تَرَ إِلَى الْمَلَإِ مِنْ بَنِي إِسْرَائِيلَ مِنْ بَعْدِ مُوسَى إِذْ قَالوُاْ لِنَبِيٍّ لَّهُمُ ابْعَثْ لَنَا مَلِكًا نُّقَاتِلْ 
ِ قَالَ هَلْ عَسَيْتُمْ إِن كُتِبَ عَلَيْكُمُ الْقِتَالُ ألََّ تُقَاتِلُواْ قَالوُاْ وَمَا لَنَا ألََّ نقَُاتِلَ فِي  فِي سَبِيلِ اللَّ
نْهُمْ  ا كُتِبَ عَلَيْهِمُ الْقِتَالُ تَوَلَّوْاْ إِلَّ قَلِيلً مِّ ِ وَقَدْ أخُْرِجْنَا مِنْ دِيَارِنَا وَأبَْنَآئِنَا فَلَمَّ سَبِيلِ اللَّ
َ قَدْ بَعَثَ لَكُمْ طَالوُتَ مَلِكًا قَالوَُاْ أنََّى يَكُونُ  ُ عَلِيمٌ بِالظَّالِمِينَ وَقَالَ لَهُمْ نَبِيُّهُمْ إِنَّ اللَّ وَاللَّ
َ اصْطَفَاهُ  نَ الْمَالِ قَالَ إِنَّ اللَّ لَهُ الْمُلْكُ عَلَيْنَا وَنَحْنُ أحََقُّ بِالْمُلْكِ مِنْهُ وَلَمْ يؤُْتَ سَعَةً مِّ
عَلِيمٌ وَاسِعٌ   ُ وَاللَّ يَشَاء  مَنْ  مُلْكَهُ  يؤُْتِي   ُ وَاللَّ وَالْجِسْمِ  الْعِلْمِ  فِي  بَسْطَةً  وَزَادَهُ  عَلَيْكُمْ 

«Мусодан кейинги Бану Исроилдан бўлган зодагонларни билма-
дингми?! Ўшанда улар ўз набийларига: «Бизга бир подшоҳ тайин қил-
гин, Аллоҳнинг йўлида уруш қилайлик», дедилар. У: «Агар сизларга 
уруш фарз қилинса, эҳтимол, урушмассизлар?!» деди. Улар: «Бизга нима 
бўлибдики, диёримиздан ва фарзандларимиздан жудо қилинсак ҳам, 
Аллоҳнинг йўлида урушмасак», дедилар. Уруш фарз қилинганда эса 
озгиналаридан бошқалари юз ўгириб кетдилар. Ва Аллоҳ зулм қилув-
чиларни ўта билувчидир. Набийлари уларга: «Албатта, Аллоҳ Толутни 
сизга подшоҳ қилиб юборди», деди. Улар: «У бизга қаёқдан подшоҳ бўл-
син?! Ваҳоланки, подшоҳликка ундан кўра биз ҳақлироқмиз. Қолаверса, 
унга кўпроқ мол ҳам берилмаган», дедилар. У: «Албатта, уни сизларга 
Аллоҳнинг Ўзи танлади ва илмда, жисмда кенглигини зиёда қилди. 
Аллоҳ подшоҳлигини Ўзи хоҳлаган кишига беради. Ва Аллоҳ қамрови 
кенгдир, ўта билувчидир», деди» (Бақара сураси, 246–247-оятлар)

Бани Исроилнинг зодагон кишиларининг тасаввурига кўра, раҳбарлик 
– катта бойлик ва сармоя эгаларигагина оид эди. Ҳолбуки, бу фикр жамият 
манфаати ва адолат тамойилларига мос тушмайди. Чунки раҳбарликка бойлар 

эмас, моҳир бошқарувчилар келиши керак. Бу эса кишининг маънавий қувва-
ти, билими ва тажрибаси билан бирга кучи ва жасоратига боғлиқдир.

Фахриддин Розийнинг ёзиб қолдиришича, Ишмоил алайҳиссалом Бани 
Исроилнинг таклифини қуйидаги тўрт сабаб туфайли рад этди:

1. Толутни ҳукмдор ўлароқ танлаган – Аллоҳ cубҳонаҳу ва таоло.

2. Ҳукмдорлардан икки сифат изланади:

а) Сиёсат илмини (бошқарувчиликни) билиши,

б) Жисмоний ва руҳий жиҳатдан қувватли бўлиши.

3. Мулк – Аллоҳники. Уни Аллоҳ истаганига беради.

4. Аллоҳ эҳсони билан фақирни бой қилади. Салтанатга ким лойиқ экани-
ни яхши билади. (Фахриддин Розий, «Тафсир», VI, 147).

Толутнинг ҳукмдор бўлишига эътироз қилган Бани Исроил бу сафар:

«Агар у чиндан ҳам ҳукмдор бўлса, бизга бирор далил келтирсин!» деди-
лар.

Шунда ушбу оят нозил бўлади: 

ا تَرَكَ  مَّ
بِّكُمْ وَبَقِيَّةٌ مِّ ن رَّ وَقَالَ لَهُمْ نِبِيُّهُمْ إِنَّ آيَةَ مُلْكِهِ أنَْ يَأْتِيَكُمُ التَّابوُتُ فِيهِ سَكِينَةٌ مِّ

ؤْمِنِينَ آلُ مُوسَى وَآلُ هَارُونَ تَحْمِلُهُ الْملَئِكَةُ إِنَّ فِي ذَلِكَ ليَةً لَّكُمْ إِن كُنتُم مُّ
«Набийлари уларга: «Албатта, унинг подшоҳлигининг ояти (белги-

си) – сизларга ичида Роббингиздан сакина ва Оли Мусодан ҳамда Оли 
Ҳорундан қолдиқ бор сандиқ келишидир. Уни фаришталар кўтариб 
келур. Агар мўмин бўлсаларингиз, албатта, бу нарсада сизларга оят 
(белги) бор», деди». (Бақара сураси, 248-оят)



Тобут ҳақида ҳар хил ривоятлар келади. Бу ривоятларга кўра, Тобут аввал 
Одам алайҳиссаломга тушган, у кишидан Шит алайҳиссаломга ўтади, кейин 
навбати билан Иброҳим, Яъқуб ва Мусо алайҳиммуссаломга интиқол қилади. 
Мусо алайҳиссалом Таврот лавҳаларини ва айрим муҳим нарсаларни Тобут 
дейиладиган сандиққа соладилар. Тобутни юришларда аскарлар олдида олиб 
юрардилар. Бу билан аскарларнинг кайфияти кўтарилар, кучлари ва руҳлари 
қувват оларди.

Ниҳоят, Аллоҳ таоло Тобутни фаришталар орқали Толутнинг уйи олдига 
қўйдирди. Буни кўрган Бани Исроил Толутнинг ҳукмдорлигини қабул қилиб, 
тинчландилар.

Бу билан Ҳақ субҳонаҳу ва таоло Толутнинг ҳукмдорлигига доир Бани 
Исроил истаган аломат лутф этган эди. Шунингдек, Аллоҳ таоло уларнинг 
иймонини синаш учун имтиҳон қилди.

Имтиҳон

Толут ҳукмдор бўлганидан кейин қўшинини тузди ва Султон Жолут усти-
га юриш қилди.

Иссиқ фасл бўлгани учун аскарлар сувга муҳтож эдилар. Лекин Ишмоил 
алайҳиссаломга Ҳақ субҳонаҳу ва таолодан бир таълимот келди. Бу илоҳий 
буйруқдан хабар топган Толут:

«Аллоҳ сизларни сув билан синайди. Ким чанқоғи қонганича ичса, у 
менинг аскарим эмас!» деди.

Қаршиларидаги дарёдан фақат бир ҳовуч сув ичишга рухсат берилганди.

Ибн Аббос розияллоҳу анҳумонинг ёзиб қолдиришича, бу дарё Шария 
деб номланган Иордания дарёсидир. (Ибн Касир, «Қиссасул Анбиё», 511-с.)

Толут ва аскарлари юқоридаги ирмоқ бўйига келдилар. Қўшин 80 000 
кишидан иборат эди. Улардан 76 000 киши буйруқдан ташқари чанқоғи қонгу-
нича сув ичди. Фақат тўрт минг кишигина буйруққа итоат қилди. Кейинчалик 
уларнинг ичидан ҳам кўпчилиги мағлубиятга учради. Уч юз ўн уч кишигина 
амрни адо эта олди холос. Бадр жангида қатнашган мўминларнинг сони ҳам 
шунча эди.

Чунончи, Баро розияллоҳу анҳудан шундай ривоят қилинади:

«Биз Муҳаммад соллаллоҳу алайҳи васалламнинг саҳобалари ўлароқ шун-
дай дердик: «Бадрда қатнашганларнинг сони Толут (Фаластин)нинг Наҳрини 
бирга кечиб ўтган мўмин аскарларнинг сони билан тенг, 313 та эди». (Бухорий, 

«Мағозий», 6)

Наҳрдан бир ҳовучдан ортиқ сув ичганларнинг чанқоғи янада ортди, 
лаблари қуриб, мадорлари кетиб йиқилдилар. Алалоқибат паришон бўлдилар. 
Амрга бўйсунганларга эса бир ҳовуч сув кифоя қилди. Қолаверса, иймонлари 
қувватланиб, жасорат кучлари ортиб борди.

Ояти каримада шундай марҳамат қилинади:

َ مُبْتَلِيكُم بِنَهَرٍ فَمَنْ شَرِبَ مِنْهُ فَلَيْسَ مِنِّي وَمَنْ  ا فَصَلَ طَالوُتُ بِالْجُنوُدِ قَالَ إِنَّ اللَّ فَلَمَّ

ا جَاوَزَهُ  نْهُمْ فَلَمَّ لَّمْ يَطْعَمْهُ فَإِنَّهُ مِنِّي إِلَّ مَنِ اغْتَرَفَ غُرْفَةً بِيَدِهِ فَشَرِبُواْ مِنْهُ إِلَّ قَلِيلً مِّ

هُوَ وَالَّذِينَ آمَنوُاْ مَعَهُ قَالوُاْ لَ طَاقَةَ لَنَا الْيَوْمَ بِجَالوُتَ وَجُنودِهِ قَالَ الَّذِينَ يَظنُُّونَ 
ابِرِينَ ُ مَعَ الصَّ ِ وَاللَّ ن فِئَةٍ قَلِيلَةٍ غَلَبَتْ فِئَةً كَثِيرَةً بِإِذْنِ اللَّ ِ كَمْ مِّ أنََّهُمْ مُلَقُو اللَّ
«Толут лашкарлар билан чиққанда: «Албатта, Аллоҳ сизни дарё 

билан синовчидир, ким ундан ичса, у мендан эмас. Ва ким уни тановул 
қилмаса, у албатта мендандир. Магар биров қўли билан бир ҳовуч олса, 
майли», деди. Озгиналаридан бошқалари ундан ичдилар. У ва у билан 
бирга иймон келтирганлар у(дарё)дан ўтганларида: «Бугун бизда Жолут 
ва унинг лашкарлари билан жанг қилишга қудрат йўқ», дедилар. Ўзла-
рини Аллоҳга рўбарў бўлувчи деб билганлар: «Қанчадан-қанча оз сонли 
гуруҳлар Аллоҳнинг изни билан кўп сонли гуруҳларга ғолиб келган. 
Аллоҳ сабрлилар биландир», дедилар». (Бақара сураси, 249-оят)

Ояти каримада аскарий интизомга диққат қаратилмоқда. Қўшин аввало 
қўмондоннинг буйруқларига сўзсиз итоат қилиш билан зафар қозонишга 
тайёр бўлади. Жангда ғолиб бўлиш сонга эмас, ҳақ бўлишга, тўғриликка, 
иймон ва маънавиятга боғлиқ. Зафар тожи саноқдан кўра руҳият эгаси бўлган 
қўшинлар бошига қўнади. Саодат асридаги ҳарблар (урушлар) бу ҳолатнинг 
энг ёрқин мисолидир. 

Ҳазрати Довуд алайҳиссалом ва зафар

Толут қўшинида ўн саккиз ёшлардаги Довуд исмли бир йигит бор эди. 
Байдавийдан келган ривоятга кўра, Довуд алайҳиссалом отаси ва ўн уч ака-у-
каси билан бирга Толут қўшинига қўшилгандилар.

Довуд алайҳиссалом қўй боқардилар. Ниҳоятда жасур бўлиб, моҳир тош 
отар ҳам эди. Бир куни отасига:

«Бутун тоғу тошлар мен билан бирга тасбеҳ келтиради!» деди.

Бунга жавобан оталари:

«Сенга муждалар бўлсин, эй Довуд!» дедилар.

Довуд алайҳиссаломнинг овозлари қалин ва чиройли бўлгани учун Толут-
нинг ҳузурига чиқарилди. Толут уни ўзига ёрдамчи қилиб олди. Довуд 
алайҳиссалом бу орада Толут Амолика қавмига қарши юришда ҳозирлаган 
қўшинга қўшилдилар.

Аллоҳ у пайғамбар (Ишмоил алайҳиссалом)га Жолутни Довуд ўлдири-
шини билдирган, шунинг учун у Довудни ўзи билан олиб борганди. Йўлда уч 
тош тилга кириб Довудга:

«Бизни ола қолгин, Жолутни биз орқали ўлдирасан!» деганди. У тошлар-
ни олган, кейин уларнинг бари бир тошга айланганди. 

Шунингдек, Толут:

«Ким Жолутни ўлдирса, унга қизимни бераман!» дея ваъда берганди.

Ниҳоят, Толутнинг қолган 313 иймонли аскарлари душман билан юзлаш-
дилар. Ояти каримада шундай марҳамат қилинади:

تْ أقَْدَامَنَا وَانصُرْنَا عَلَى الْقَوْمِ الْكَافِرِينَ ا بَرَزُواْ لِجَالوُتَ وَجُنوُدِهِ قَالوُاْ رَبَّنَا أفَْرِغْ عَلَيْنَا صَبْرًا وَثَبِّ وَلَمَّ
«Жолут ва унинг лашкарларига рўбарў келганларида: «Роббимиз, 

устимиздан сабр тўккин, қадамларимизни собит қилгин ва кофир қавм-
лар устидан бизга нусрат бергин», дедилар». (Бақара сураси, 250-оят)

Бу ояти каримада ишорат қилинганига кўра, душман устига юриш қилган 
аскарлар уч сифатга соҳиб бўлиши керак:

1. Машаққатга сабр;

2. Жасорат ва сабот;

3. Таъйиди илоҳийнинг, яъни илоҳий ёрдам келишига ишониб Ҳақ субҳо-
наҳу ва таолога тазарру ҳолатида бўлиш.

Икки қўшин юзлашганида Жолут ўзи билан олишувга чиқадиган, яъни 
қўшини тимсолида ўзи билан жанг қиладиган йигит бор-йўқлигини сўради. 
Унинг қаршисига Довуд алайҳиссалом чиқдилар. Ҳамма ҳайрон бўлиб қолди. 
Чунки Жолут йирик гавдали ва бақувват киши эди. Шунинг учун ҳам, Жолут 
кучига ишониб, Довуд алайҳиссаломни менсимади:

«Эй ҳақир, менинг қаршимга сен келдингми? Гапир-чи, нима учун кел-
динг?» дея сўради.

«Сен билан жанг қилиш учун келдим!» деди Довуд алайҳиссалом. Бу 
гапни эшитиб Жолут уни масхара қила бошлади.

Довуд алайҳиссалом палахмонини чиқарди ва машҳур тошни жойлашти-
риб Жолутга ирғитди. Тош Жолутнинг нақ пешонасига бориб қадалди ва 
Жолут отдан тушиб ўлди.

Куч-қуввати билан мағрурланган, бақувват, йирик гавдали ҳукмдор 
Жолут ошкор кўриниб турган зоҳирий устунлигига қарамай, мағлуб бўлди. 
Аллоҳ таоло бу билан ишлар фақат зоҳирий шартларга боғлиқ эмаслигини, 
ҳақиқатан Унинг иродаси билан воқе бўлишини кўрсатди. Шунингдек, бу 
ҳодиса билан одамларнинг кўзига бақувват кўринган, аслида ожиз, ожиз 
кўринган эса Аллоҳнинг мадади билан бақувват бўла олишини ўргатган эди. 

Аллоҳни инкор қилган золимлар қанчалик бақувват бўлсалар-да, Аллоҳнинг 
иродаси амалга ошадиган пайтда кичкина боладан ҳам ожиз ҳолатга тушади-
лар. Худди Абраҳадек…

Бу ерда Аллоҳ таоло хоҳлаган бошқа ҳикматлар ҳам бор: Ҳақ таоло 
Толутдан кейин мулкни, яъни ҳукмдорликни Ҳазрати Довуд алайҳиссалом 
олишини ва унинг ўрнига ўғли Сулаймон алайҳиссаломни ворис қилишни 
мурод этган эди. Чунончи, Ҳазрати Довуд алайҳиссаломнинг Жолутни ўлди-
риши билан халқ назарида кучи ва жасорати исботланди ва бу билан Довуд 
алайҳиссалом ҳукмдорликка тайёрланди.

Аллоҳ таоло ояти каримада шундай марҳамат қилади:

يَشَاء  ا  مِمَّ وَعَلَّمَهُ  وَالْحِكْمَةَ  الْمُلْكَ   ُ اللَّ وَآتَاهُ  جَالوُتَ  دَاوُدُ  وَقَتَلَ   ِ اللَّ بِإِذْنِ  فَهَزَمُوهُم 
َ ذُو فَضْلٍ عَلَى الْعَالَمِينَ ِ النَّاسَ بَعْضَهُمْ بِبَعْضٍ لَّفَسَدَتِ الْرَْضُ وَلَـكِنَّ اللَّ وَلَوْلَ دَفْعُ اللَّ

«Бас, Аллоҳнинг изни билан уларни тор-мор қилдилар ва Довуд 
Жолутни қатл этди. Сўнгра Аллоҳ унга подшоҳлик ва ҳикматни берди 
ва Ўзи хоҳлаган нарсасини ўргатди. Агар Аллоҳнинг одамларни бир-бир-
лари билан даф қилиши бўлмаганида, ер юзи бузиларди. Лекин Аллоҳ 
оламларга фазлу марҳаматлидир». (Бақара сураси, 251-оят)

Бу ояти каримада дунё ҳаётида жорий қилинган илоҳий низомнинг бир 
ўлчовдаги изоҳи бор. Дарҳақиқат, агар Аллоҳ таоло одамлар орасида адолат 
билан ҳукмронлик қиладиган султонларни ҳукмдор қилмаганида, одамлар-
нинг кучлилари ожизларни эзиб, барбод қилардилар. Шу жиҳатдан бир риво-
ятда:

«Подшоҳ – Аллоҳнинг ердаги сояси», дея марҳамат қилинган. (Ҳайсамий, 
«Мажтауз-завоид», V, 196; Дайламий, «Муснад», II, 343; Байҳақий, «Шуабул иймон», VI, 15, 16, 
№: 7369–7377)

Ҳазрати Усмон розияллоҳу анҳу шундай деганлар:

«Шубҳасиз, Аллоҳ Қуръон билан қайтармаган нарсасидан, суннат билан 
қайтарди». (Ибн Касир, «Қиссасул Анбиё», 516-с)

Бошқа тарафдан, Аллоҳ таоло одамлар орасида ижтимоий мувозанатнинг 
қурилишини бир неча сабабларга боғлаган. Шу жиҳатдан кишилик жамияти-
ни мувозанатда яшаши учун одамларнинг айримлари фақир, айримлари ожиз, 
айримлари заиф, айримлари соғлом, баъзилари бемор, баъзилари мўмин, 
айримлари мункир бўлади. Электр қувватининг мусбат ва манфий қутбла-
ри орасида шарора (учқун) ва энергия пайдо бўлганидек, салбий ва ижобий 
сифатли кишилар орасида бўладиган кураш ва жангларнинг ҳам ҳикмати кўп. 

Юқоридаги ояти карималарда илоҳий низомнинг айрим принциплари ҳақи-
да сўз кетади. Чунончи, бу ояти карималарнинг давомида шундай марҳамат 
қилинади:

ِ نَتْلُوهَا عَلَيْكَ بِالْحَقِّ وَإِنَّكَ لَمِنَ الْمُرْسَلِينَ تِلْكَ آيَاتُ اللَّ
«Булар Аллоҳнинг оятлари бўлиб, уларни сенга ҳақ ила тиловат 

қилурмиз. Ва албатта, сен расуллардансан» (Бақара сураси, 252-оят).

Толут зафардан кейин қўлга киритилган барча ўлжаларни ёқтирди. Чунки 
Мусо алайҳиссаломнинг шариатига кўра ўлжадан тушган мол ҳалол бўлмага-
ни учун ёқиб юбориларди.

Толут Қуддусга қайтганида Ишмоил алайҳиссалом унга:

«Ҳақ cубҳонаҳу ва таоло сенга муждасини берган хушхабарни насиб 
қилди. Қани энди, сен ҳам ваъдангни бажар!» деди.

Шундай қилиб Толут қизини Довуд алайҳиссалом билан никоҳлаб қўйди.

Толутнинг вафотидан кейин Довуд алайҳиссалом ҳукмдор бўлдилар. Бир 
муддат вақт ўтгандан кейин у зотга пайғамбарлик берилди. Шундай қилиб, 
бир пайтнинг ўзида салтанат ва нубувват бахш этилган илк пайғамбар бўл-
дилар. Руҳлари фазилат ва маънавий қобилият жиҳатидан устун қилинди. 
Ояти каримада марҳамат қилинишича, у зотга тўрт буюк китобдан бири Забур 
нозил қилинган:

ينَ عَلَى بَعْضٍ وَآتَيْنَا دَاوُودَ زَبوُرًا لْنَا بَعْضَ النَّبِيِّ مَاوَاتِ وَالْرَْضِ وَلَقَدْ فَضَّ وَرَبُّكَ أعَْلَمُ بِمَنْ فِي السَّ
«Роббинг осмонлару ердаги кимсаларни яхши билувчидир. Батаҳқиқ, 

баъзи набийларни баъзиларидан афзал қилдик. Ва Довудга Забурни бер-
дик». (Исро сураси, 55-оят)

Довуд алайҳиссалом умр бўйи адолат билан ҳукмронлик қилди. Табдили 
қиёфат қилиб, халқ орасига кирар, ижроотлари ва ҳукмронлигига халқнинг 
муносабатини билишга интилар ва ўзи ҳақида қандай ўй-хаёлда эканини 
сўраб-суриштарарди. Унинг бошқарувчилиги ҳақидаги саволларга салбий 
жавоб берадиган ва нолиб шикоят қиладиган киши учрамасди. (Қуртубий, «Таф-

сир», XIV, 266) Барча бирдек у зотга итоатда эди.

Ояти каримада шундай марҳамат қилинади: 

ابٌ اصْبِرْ عَلَى مَا يَقُولوُنَ وَاذْكُرْ عَبْدَنَا دَاوُودَ ذَا الْيَْدِ إِنَّهُ أوََّ

«Улар айтаётган нарсаларга сабр қил. Қувват соҳиби бўлган банда-
миз Довудни эсла. Албатта, у сертавбадир». (Сод сураси, 17-оят)

Ривоятларга кўра, Довуд алайҳиссалом ибодатда улкан иштиёқ ва тоқат 
соҳиби эди. Бир кун рўза тутар, бир куни оғзи очиқ юрардилар. Кейинчалик 
бундай рўза «Совми Довуд», яъни «Довуд рўзаси» дейилган. 

Довуд алайҳиссалом Аллоҳ таолога ибодат қилиш учун энг фазилатли 
вақтни излардилар. Шунинг учун бир куни Жаброил алайҳиссаломдан:

«Эй Жаброил! Қандай вақт ибодат учун энг афзал?» дея сўрадилар.

Жаброил алайҳиссалом:

«Эй Довуд! Саҳар вақтида Арш титрашидан бошқа нарсани билмайман», 
дея жавоб бердилар. (Аҳмад ибн Ҳанбал, «Зуҳд», 70-с; Ибн Абу Шайба, «Мусанниф», XIII, 

240)

Довуд алайҳиссалом фақат туннинг учдан бирида ухлар, қолган вақтни 
ибодат билан ўтказардилар.

Аллоҳ таоло ояти карималарида шундай марҳамат қилади:

ابٌ شْرَاقِ وَالطَّيْرَ مَحْشُورَةً كُلٌّ لَهُ أوََّ حْنَ بِالْعَشِيِّ وَالِْ رْنَا الْجِبَالَ مَعَهُ يسَُبِّ إِنَّا سَخَّ
«Албатта, Биз унга тоғларни беминнат хизматкор қилиб қўйдик. 

Улар у билан бирга кечқурун ва эрталаб тасбеҳ айтардилар. Тўпланган 
ҳолдаги қушларни ҳам. Барчалари У Зотга сертавбадирлар» (Сод сураси, 

18–19-оятлар)

حْنَ وَالطَّيْرَ وَكُنَّا فَاعِلِينَ رْنَا مَعَ دَاوُودَ الْجِبَالَ يسَُبِّ وَسَخَّ
«...Довуд билан бирга тасбеҳ айтсин деб, тоғларни ва қушларни бўй-

сундириб қўйдик. (Шуларни) қилувчи бўлган Бизмиз». (Анбиё сураси, 79-оят)

Ҳақ cубҳонаҳу ва таоло Довуд алайҳиссаломга баланд ва чиройли овоз 
эҳсон қилган эди. У зот Забурни ўқиганларида, барча ёввойи ҳайвонлар атро-
фида жам бўлиб қироатни эшитарди. Шунингдек, Аллоҳ таоло Довуд алайҳис-
саломга совут ясаш ҳунарини ҳам ўргатган, бу борада у зотга ўзига хос қудрат 
берган. Ояти карималарда марҳамат қилинади:

بِي مَعَهُ وَالطَّيْرَ وَألََنَّا لَهُ الْحَدِيدَأنَِ اعْمَلْ  وَلَقَدْ آتَيْنَا دَاوُودَ مِنَّا فَضْلً يَا جِبَالُ أوَِّ

رْدِ وَاعْمَلُوا صَالِحًا إِنِّي بِمَا تَعْمَلُونَ بَصِيرٌ رْ فِي السَّ سَابِغَاتٍ وَقَدِّ

«Батаҳқиқ, Биз Довудга Ўзимиздан фазл бердик: «Эй тоғлар, у билан 
бирга (тасбеҳни) қайтаринг ва қушлар ҳам!» (дедик). Ва унга темирни 
юмшоқ қилдик. Ва (унга): «Совутлар қилгин ва ҳалқаларини ўлчовли 
қил. Солиҳ амаллар қилинглар. Албатта, Мен нима амал қилаётганин-
гизни кўриб турувчиман», (дедик)». (Сабаъ сураси, 10–11-оятлар)

وَعَلَّمْنَاهُ صَنْعَةَ لَبُوسٍ لَكُمْ لِتُحْصِنَكُمْ مِنْ بَأْسِكُمْ فَهَلْ أنَْتُمْ شَاكِرُونَ
«Унга сизлар учун сизни ёмонликдан сақлайдиган кийим қилиш 

санъатини ўргатдик. Энди шукр келтирувчи бўларсиз?!» (Анбиё сураси, 

80-оят)

Довуд алайҳиссалом совут ясаш билан ҳам қўшинларини душманлардан 
муҳофаза қилган ва ҳам ризқ-насибасини пешона тери билан топган. Мулк ва 
сиёсий нуфузга эга, иқтисодий имкониятлари етарли бўлган бир пайғамбар 
бўлсалар-да, қўл меҳнати ва пешона тери билан тирикчилигини қилиш йўлини 
афзал кўрганлар. Чунончи, Расулуллоҳ соллаллоҳу алайҳи васаллам шундай 
марҳамат қилганлар:

«Ҳеч ким ўзи ишлаб топган ризқдан кўра яхшироғини асло емаган-
дир. Аллоҳнинг пайғамбари Довуд алайҳиссалом ҳам ўз пешона тери 
билан топганини ер» (Бухорий, «Сеҳр» 15, «Анбиё», 37).

Ҳазрати Довуд алайҳиссалом илоҳий ёрдамга ноил бўлиш, бир қанча 
муҳофиз бериш билан катта қўшинларга қўмондонлик қилиш ва ҳайбатли 
бўлишдек юксак неъматлар билан қувватлантирилганди. Қолаверса, пайғам-
барлик, теран қарашлар, китоб, шариат, илм, амал, чиройли сўзлашиш ва ҳик-
мат соҳиби эдилар. Аллоҳ таоло шундай марҳамат қилмоқда:

وَشَدَدْنَا مُلْكَهُ وَآتَيْنَاهُ الْحِكْمَةَ وَفَصْلَ الْخِطَابِ
«Ва унга подшоҳлигини қувватли қилиб бердик ҳамда ҳикматни ва 

ҳал қилувчи нутқни бердик». (Сод сураси, 20-оят)

Фаслу хитоб – муфассир Суддийнинг ёзиб қолдиришича, воқеани тўлиқ 
англаб етиш ва аниқ ҳукм бера олишдир. Мужоҳиднинг ёзиб қолдиришича, 
сўз ва ҳукмда ростгўй, ишни бекаму кўст бажаришдир.

Ҳақ cубҳонаҳу ва таоло у кишига шундай хитоб қилган:

يَا دَاوُودُ إِنَّا جَعَلْنَاكَ خَلِيفَةً فِي الْرَْضِ فَاحْكُمْ بَيْنَ النَّاسِ بِالْحَقِّ وَلَ تَتَّبِعِ الْهَوَىٰ فَيُضِلَّكَ 
ِ لَهُمْ عَذَابٌ شَدِيدٌ بِمَا نَسُوا يَوْمَ الْحِسَابِ ِ إِنَّ الَّذِينَ يَضِلُّونَ عَنْ سَبِيلِ اللَّ عَنْ سَبِيلِ اللَّ

«Эй Довуд, албатта, Биз сени ер юзида халифа қилдик. Бас, одамлар 
орасида ҳақ ила ҳукм юрит. Ҳавойи нафсга эргашма! Яна у сени Аллоҳ-
нинг йўлидан адаштирмасин. Албатта, Аллоҳнинг йўлидан адашадиган-
ларга, унутганлари учун, ҳисоб кунида шиддатли азоб бордир». (Сод сураси, 

26-оят)

Пайғамбар ва ҳукмдор Довуд алайҳиссалом вақтини тўртга бўлар эди:

Биринчи вақтда ибодат билан машғул бўлардилар.

Иккинчи вақтда ҳуқуқий ихтилофларни ҳал қилардилар (сиёсат билан 
машғул бўлардилар).

Учинчи вақтда халққа ваъз-насиҳат қилардилар.

Тўртинчи вақтда шахсий ишларини қилардилар.

Довуд алайҳиссаломнинг синалиши

Довуд алайҳиссалом баъзан синалган ва бунинг натижасида башарий 
нуқсонлари ва хато бўлиши эҳтимоли бўлган ишлари ўзларига билдирилган. 
У зот дарҳол тавбага юзланган ва шундай қилиб Ҳақ cубҳонаҳу ва таоло ҳаз-
рати Довуд алайҳиссаломни кечириб, абадиятга қадар чўзилган йўллардаги 
хавф-хатарларни унга ўргатган.

Бир куни Довуд алайҳиссалом ибодат билан машғул бўлган пайтлари-
да икки киши келди. Ҳолбуки, ибодат ва зикр учун ибодатгоҳда хилватда 
экан, ҳеч ким у кишининг ёнига кирмасди. Ҳазрати Довуд алайҳиссалом бу 
кутилмаган ҳолатдан бироз бесаранжом бўлдилар. Чунки эшиги берк бўлган 
ибодатгоҳга ҳеч ким бу тарзда киролмайди. Ибодат вақтида, ибодат ҳолатида 
эканини айтсалар ҳам улар қулоқ солмасдан:

«Ибодатнинг куни бўлмайди!» дейишди ва талабини шундай ифода қил-
дилар:

«Қўрқманг! Биз бир-бирининг ҳаққига тажовуз қилган икки даъвогармиз. 
Ҳузурингга муҳокама учун келдик. Адолат билан бизга ҳукм қил!»

Довуд алайҳиссалом:

«Ундай бўлса, марҳамат қилинг!» деди.

Икки даъвогардан бири шундай деди:

«Биродаримнинг тўқсон тўққиз қўйи бор, менда эса бир дона қўй бор. 
Шунга қарамай у мендаги бир дона қўйни ҳам олмоқчи бўлди ва тортишувда 
мени енгди».

Довуд алайҳиссалом бу ҳолатнинг ноҳақлик эканини ўйлаб, ғазабланди-
лар ва иккинчи томондан ҳеч нарса сўрамай шундай дедилар:

«Ўша биттагина қўйни оладиган бўлса, биродаринг сенга зулм қиляпти. 
Аллоҳ таолога иймон келтирмаганлар шундай зулм қилади. Яхши инсонда 
шундоқ ҳам оз бўлади».

Улар кулдилар ва кетдилар.

Довуд алайҳиссалом ҳукм қилишда шошқалоқлик қилган ва иккинчи 
томонни эшитмасдан қарорини берган эди. Ҳолбуки, масаланинг бутун моҳи-
яти ёхуд бир қисми иккинчи томон ҳам эшитилганидан кейин ўзгариши мум-
кин, ҳақли деб ўйланган ноҳақ, ноҳақ деб қаралган ҳақ бўлиб чиқиши мумкин 
эди. Шунинг учун Довуд алайҳиссалом даъвогарлар чиққан заҳотиёқ бу иши 
нотўғри бўлганини билди ва бу ҳолат илоҳий имтиҳон эканини пайқаб, дарҳол 
саждага йиқилди: тавба ва истиғфор келтирди. Аллоҳ таоло у зотни кечирди.

Бундай ҳолатлар пайғамбарларга ҳам Аллоҳ таоло олдида ожизликларини 
идрок эттириш ва уларга эргашганлар изидан юрадиган усул ва асосларнинг 
юзага келишини таъминлаш мақсадидаги ҳикматга биноан рўй берган ҳоди-
салардир. Бу ҳолат уларнинг пайғамбарлигига ва исмат сифатларига асло 
путур етказмайди. Муфассирлар назарида бундай имтиҳонлар «ҳасанатул-а-
брор, саййиатул-муқаррабин».122 ҳукмидадир. Яъни пайғамбарлар томонидан 
қилинган хато шаклида кўринган ҳодисалар, биз шундай хатога йўл қўйга-
нимизда қандай ҳаракат қилишимиз кераклигини кўрсатиш учун рўй беради.

Бу ҳодиса Қуръони каримда шундай марҳамат қилинади: 

رُوا الْمِحْرَابَ إِذْ دَخَلُوا عَلَىٰ دَاوُودَ فَفَزِعَ مِنْهُمْ قَالوُا لَ  وَهَلْ أتََاكَ نَبَأُ الْخَصْمِ إِذْ تَسَوَّ
إِلَىٰ  وَاهْدِنَا  تُشْطِطْ  وَلَ  بِالْحَقِّ  بَيْنَنَا  فَاحْكُمْ  بَعْضٍ  عَلَىٰ  بَعْضُنَا  بَغَىٰ  خَصْمَانِ  تَخَ فْ 
رَاطِ. إِنَّ هَذَا أخَِي لَهُ تِسْعٌ وَتِسْعُونَ نَعْجَةً وَلِيَ نَعْجَةٌ وَاحِدَةٌ فَقَالَ أكَْفِلْنِيهَا  سَوَاءِ الصِّ
نِي فِي الْخِطَابِ. قَالَ لَقَدْ ظَلَمَكَ بِسُؤَالِ نَعْجَتِكَ إِلَىٰ نِعَاجِهِ وَإِنَّ كَثِيرًا مِنَ الْخُلَطَاءِ   وَعَزَّ
وَقَلِيلٌ  الِحَاتِ  الصَّ وَعَمِلُوا  آمَنوُا  الَّذِينَ  إِلَّ  بَعْضٍ  عَلَىٰ  بَعْضُهُمْ   لَيَبْغِي 
مَا هُمْ وَظَنَّ دَاوُودُ أنََّمَا فَتَنَّاهُ فَاسْتَغْفَرَ رَبَّهُ وَخَرَّ رَاكِعًا وَأنََابَ. فَغَفَرْنَا لَهُ ذَلِكَ وَإِنَّ لَهُ 

عِنْدَنَا لَزُلْفَىٰ وَحُسْنَ مَآبٍ
122. Аброр (хайру ҳасанот ва тақво эгалари) учун ҳасана (савоб) бўлган баъзи ҳолат ва амаллар, улардан 

юқорироқ мартабада бўлган муқарраблар (Аллоҳга жуда яқин бандалар) учун саъйийа (гуноҳ) дея 
билинади.

«Сенга даъволашганларнинг хабари келдими? Ўшанда улар меҳроб-
га чиқишган эди. Ўшанда улар Довуднинг олдига киришган эди. Бас, 
у улардан қўрқиб кетди. Улар: «Қўрқма, (биз – ) икки даъволашувчи 
томон. Биз бир-биримизга зулм қилдик. Бас, орамизда ҳақ ила ҳукм 
чиқар. Жабр қилма. Бизларни тўғри йўлга ҳидоят қил», – дедилар. «Мана 
бу – менинг биродарим. Унинг тўқсон тўққизта совлиғи бор. Менинг эса 
биргина совлиғим бор. Бас, у: «Уни ҳам менинг кафолатимга бер», деди 
ва сўзлашувда мендан устун чиқди». У: «Дарҳақиқат, сенинг совлиғин-
гни сўраб, ўз совлиқларига (қўшиш) билан сенга зулм қилибди. Албатта, 
кўп шериклар ҳамкорлар хулато бир-бирларига зулм қилурлар. Иймон 
келтириб, солиҳ амал қилганларгина мустасно. Улар жуда ҳам оз», деди. 
Ва Довуд уни синаганимизни билди-да, тезда Роббига истиғфор айтиб, 
саждага йиқилди ва тавба қилди. Бас, унинг ўша(хатоси)ни мағфират 
қилдик. Албатта, унинг учун ҳузуримизда яқинлик ва гўзал қайтар жой 
бордир». (Сод сураси, 21–25-оятлар)

Довуд алайҳиссалом қиёмат куни Аллоҳга яқин банда бўлади. Чунончи, 
бир ҳадиси шарифда:

«Адолат билан ҳукм қилганлар, қиёмат кунида Раҳмоннинг ўнгида 
нурдан ясалган минбарлар узра бўладилар… Булар ҳукмида оилалари ва 
устидан масъул бўлган кишилари ҳаққида адолат билан иш тутганлар-
дир», дея марҳамат қилинади. (Ибн Ҳанбал, II, 160)

Шунингдек, Расулуллоҳ соллаллоҳу алайҳи васаллам:

«Қиёмат кунида одамларнинг Аллоҳ таолога энг севимли бўлгани 
ва Унга энг яқин жойда бўладигани – адолатли бошқарувчилар. Қиёмат 
куни одамларнинг Аллоҳ таолога хуш келмайдигани ва Унга энг узоқ 
бўладигани эса золим ҳукмдорлардир», дея марҳамат қилганлар. (Термизий, 

«Аҳком», 4; Насоий, «Закот», 77)

Ҳазрати Довуд алайҳиссалом ҳақида юқорида зикр қилинган ояти кари-
маларнинг моҳиятига бутунлай терс тарзда, бузилган Таврот ва Инжилларда 
бир неча ҳақиқатдан йироқ баёнлар ва чиркин бўҳтонлар жой олмоқда.

Бу борада Ҳазрати Али розияллоҳу анҳу:

«Кимки Довуд алайҳиссалом ҳодисасини ҳикоячилар ривоят қилганидек 
(хато ва чиркин тарзда) нақл қилса, унга юз олтмиш дарра ураман!» деганлар.

Шубҳасиз, Ҳазрати Довуд алайҳиссаломга Аллоҳнинг улуғ даргоҳидан 
чиройли яқинлик, чиройли мартаба ва жаннатда гўзал мақом бор.

Асҳоби сабт (шанба асҳоби) ҳодисаси

Асҳоби сабт Миср ва Мадинаи Мунаввара орасида қизил денгиз бўйида, 
Мадян шаҳрида яшардилар. Етмиш минг нафарни ташкил қиларди. Улар 
шанба кунлари фақат ибодат қилар, бошқа иш билан машғул бўлмасдилар. 
Шанба куни ибодатдан бошқа ишлар ҳаром қилинганди. Қолаверса, бу кунда 
ов қилмаслик учун Довуд алайҳиссаломга сўз бергандилар.

Шундан кейин шайтон уларни васвасага солиб:

«Сиз ов қилишдан эмас, ейишдан қайтарилдингиз!» деди.

Ҳикмати илоҳий ўлароқ, шанба кунлари балиқлар кўпаяр, бошқа кунлар 
озаярди. Шу сабабли шайтоннинг пичирлаши жозибали туюлди. Бу борада 
Мадян халқи уч гуруҳга бўлинди:

Биринчи гуруҳ – Аллоҳнинг буйруғига хилоф равишда балиқ тутдилар. 
Ҳам едилар, ҳам сотдилар. Улар шанба куни тўр ташлар, якшанба куни тўрни 
тортардилар.

Иккинчи гуруҳ – балиқ овлаш гуноҳига қўл урмадилар, лекин илоҳий 
буйруққа итоат қилмаганларга қаршилик қилмадилар. Яъни илоҳий амрнинг 
поймол бўлишида индамай, огоҳлантириш ва насиҳат қилмадилар.

Учинчи гуруҳ – ҳам илоҳий қайтариққа итоат қилдилар, ҳам шанба 
тақиқига беписандлик қилганларни огоҳлантириб, насиҳат қилдилар. Сукут 
қилганларга жим бўлиб, тўғри қилмаганини айтдилар. Амри маъруф ва наҳйи 
мункар вазифасини адо этдилар.

Сукут қилганлар огоҳлантирганларга:

«Ҳалок бўладиган қавмга нега ваъз қилиб ўзингизни чарчатасизлар? 
Хайф булар учун машаққат чекиш!» дедилар. 

Амри маъруф қилганлар эса:

«Биз Ҳақ cубҳонаҳу ва таолонинг ҳузурида масъул бўлмаслик учун бун-
дай қиляпмиз!» дея жавоб бердилар.

Кейинчалик улар бошқаларга келадиган мусибат ўзларига келмаслиги 
учун улар билан ораларида девор қурдилар. Девор ортидан овоз эшитилмай 
қолганди, бир қарасалар бир кечада ҳаммаси маймунга айланиб қолибди! 
Илоҳий ҳукмга парво қилмагани учун шундай жазога дучор бўлган бадбахт-
лар, Аллоҳнинг амрига итоат қилгани учун бу азобдан омонда қолган қарин-
дошларининг ёнида бироз пайт ғамгин-маҳзун юрдилар. Уч кундан кейин 
маймунга айланган осийларнинг ҳаммаси ўлди.

Имом Бағовийнинг «Маолимут-танзил» номли асарида:

«Ов қилмаган, лекин овлаганларни огоҳлантириб, уларни бу йўлдан қай-
тармай жим қолганлар ҳам улар билан бирга маймунга айландилар» дейилади.

Қуръони Каримда бу масала шундай марҳамат қилинади:

بْتِ إِذْ تَأْتِيهِمْ  وَاسْألَْهُمْ عَنِ الْقَرْيَةِ الَّتِي كَانَتْ حَاضِرَةَ الْبَحْرِ إِذْ يَعْدُونَ فِي السَّ
عًا وَيَوْمَ لَ يَسْبِتُونَ لَ تَأْتِيهِمْ كَذَلِكَ نَبْلُوهُمْ بِمَا كَانوُا  حِيتَانهُُمْ يَوْمَ سَبْتِهِمْ شُرَّ

بُهُمْ عَذَابًا شَدِيدًا  ُ مُهْلِكُهُمْ أوَْ مُعَذِّ ةٌ مِنْهُمْ لِمَ تَعِظوُنَ قَوْمًا اللَّ يَفْسُقُون. وَإِذْ قَالَتْ أمَُّ
رُوا بِهِ أنَْجَيْنَا الَّذِينَ يَنْهَوْنَ  ا نَسُوا مَا ذُكِّ قَالوُا مَعْذِرَةً إِلَىٰ رَبِّكُمْ وَلَعَلَّهُمْ يَتَّقُونَ. فَلَمَّ

وءِ وَأخََذْنَا الَّذِينَ ظَلَمُوا بِعَذَابٍ بَئِيسٍ بِمَا كَانوُا يَفْسُقُونَ عَنِ السُّ
«Улардан денгиз соҳилида жойлашган қишлоқ ҳақида, шанба куни 

ҳаддидан ошганлари, шанбалик кунлари балиқлари очиқ келиб, шанба-
лик қилмаган кунлари келмагани ҳақида сўра. Қилган фосиқликлари 
туфайли уларни шундай синаймиз. Улардан бир жамоа: «Аллоҳ ҳалок 
қилувчи ёки шиддатли азоб-ла азобловчи қавмга ваъз қилиб нима қила-
сиз?!» деганида, улар: «Роббингизга узр бўлиши учун ва шоядки, тақво 
қилсалар деб», дедилар. Бас, ўзларига эслатма бўлган нарсани унутганла-
рида, ёмонликдан қайтараётганларга нажот бердик ва зулм қилганларни 
фосиқлик қилганлари туфайли шиддатли азоб ила тутдик. Бас, ўзлари 
қайтарилган нарсадан қайтмай, бўйин товлаганларида, уларга: «Хорлан-
ган маймунларга айланинг!» дедик» (Аъроф сураси, 163–166-оятлар).

Ҳақ cубҳонаҳу ва таоло кейинги наслларга бу ҳодисани эслатиб, шундай 
огоҳлантирмоқда:

بْتِ فَقُلْنَا لَهُمْ كُونوُا قِرَدَةً خَاسِئِينَ.  وَلَقَدْ عَلِمْتُمُ الَّذِينَ اعْتَدَوْا مِنْكُمْ فِي السَّ
فَجَعَلْنَاهَا نَكَالً لِمَا بَيْنَ يَدَيْهَا وَمَا خَلْفَهَا وَمَوْعِظَةً لِلْمُتَّقِينَ

«Батаҳқиқ, сизлардан шанба куни тажовузкорлик қилганларни 
билдингиз. Биз уларга: «Қувилган, хорланган маймунларга айланинг!» 
дедик. Бас, буни ундан олдингиларга ва кейингиларга бездирувчи иқоб 
ҳамда тақводорларга мавъиза қилдик». (Бақара сураси, 65–66-оятлар)

Айла халқи шанба куни Аллоҳнинг буйруқларидан чиқиб, ўз нафсига 
зулм қилганларида Довуд алайҳиссалом уларни лаънатлаган, уларнинг бари 
маймунга айланди. (Элмалили Ҳ. Язир, «Ҳақ дини Қуръон тили», III, 1786)

Бу ҳодиса Довуд алайҳиссалом даврида рўй берганига мана бу ояти кари-
ма ишорат қилмоқда: 

 لعُِنَ الَّذِينَ كَفَرُوا مِنْ بَنِي إِسْرَائِيلَ عَلَىٰ لِسَانِ دَاوُودَ 
وَعِيسَى ابْنِ مَرْيَمَ ذَلِكَ بِمَا عَصَوْا وَكَانوُا يَعْتَدُونَ

«Бану Исроилдан куфр келтирганлари Довуд ва Ийсо ибн Марям 
тилларида лаънатландилар. Бу осийлик қилганлари ва ҳаддан ошганла-
ри учундир». (Моида сураси, 78-оят)



Мусулмонлар барча пайғамбарларга иймон келтиргани, уларнинг орала-
рида бир айирмачилик қилмаган ва ҳазрати Ийсони ҳам пайғамбар сифатида 
қабул қилганлари учун яҳудийлар:

«Биз сизнинг динингиздан ҳам ёмонроқ дин борлигини билмаймиз!» 
дегандилар.

Шундан кейин мана бу ояти жалила нозил бўлди:

ُ وَغَضِبَ عَلَيْهِ وَجَعَلَ مِنْهُمُ  ِ مَنْ لَعَنَهُ اللَّ ئكُُمْ بِشَرٍّ مِنْ ذَلِكَ مَثوُبَةً عِنْدَ اللَّ قُلْ هَلْ أنَُبِّ
بِيلِ الْقِرَدَةَ وَالْخَنَازِيرَ وَعَبَدَ الطَّاغُوتَ أوُلَئِكَ شَرٌّ مَكَانًا وَأضََلُّ عَنْ سَوَاءِ السَّ
«Сизларга Аллоҳнинг ҳузурида бундан ҳам кўра «савоби» ёмонроқ 

кимсанинг хабарини берайми? Улар Аллоҳ лаънатлаган, ғазаб қилган, 
улардан (айримларини) маймунлар ва чўчқалар қилган ҳамда тоғутга 
ибодат қилган кимсалардир. Ана ўшалар ёмон мартабадаги ва тўғри йўл-
дан энг адашганлардир», деб айт!» (Моида сураси, 60-оят). (Воҳидий, «Асбобун-ну-
зул», 203-с)

Ояти каримада ҳам баён қилинганидек, Аллоҳ таоло, Бани Исроилдан 
ёмонликда қайсарлик билан қайтмаган у бадбахтларни аввал маймун қиёфа-
сига туширган, кейин ҳалок қилган. Бу ҳолатнинг одамзод маймундан тарқал-
гани ҳақидаги асоссиз иддаоларга ҳеч қандай алоқаси йўқ.

Ҳазрати Довуд алайҳиссаломдан қолган хотира – «Совми Довуд» 

Бир куни рўза тутиб, бир кун тутмаслик бўлган «Совми Довуд» Ҳазрати 
Довуд алайҳиссаломдан Муҳаммад соллаллоҳу алайҳи васалламнинг умма-
тига эсдалик қолган ибодат ҳисобланади. Аллоҳ Расули соллаллоҳу алайҳи 
васаллам рўзалар ичида энг фазилатлиси «Совми Довуд» эканини баён қил-
ганлар.

Амр ибн Ос розияллоҳу анҳунинг ўғли Абу Муҳаммад Абдуллоҳ розиял-
лоҳу анҳудан шундай ривоят қилинади:

«Умр бўйи кундузи рўза тутаман, тунда намоз ўқийман», дея қасам ичга-
нимни Набий соллаллоҳу алайҳи васалламга етказибдилар:

Расулуллоҳ соллаллоҳу алайҳи васаллам мендан:

«Сен шундай дедингми?» дея сўрадилар.

«Ота-онам сизга фидо бўлсин, эй Расулуллоҳ! Ҳа, мен шундай дедим!» 
деб жавоб бердим.

«Бунга кучинг етмайди! Баъзан рўза тутгин, баъзан егин, баъзан 
ухла, баъзан (таҳажжуд) учун тургин! Ҳар ойдан уч кун рўза тутгин. Бир 
яхшиликнинг мукофоти энг ҳиссадилар. Бу бутун бир йилни рўзадор 
бўлиб ўтказгандек» дея марҳамат қилдилар.

«Мен бундан кўпроғига қодирман!» дедим.

«Ундай бўлса, бир кун рўза тут, икки кун оғзи очиқ юр!» дедилар.

«Бундан ҳам кўпроғига кучим етади!» дедим.

«Ундай бўлса, бир кун рўза тут, бир кун тутма! Бу Довуд алайҳисса-
ломнинг рўзаси ва рўзаларнинг мўътадили ва энг устунидир!» дея буюр-
дилар.

«Бундан ортиғига ҳам тоқат қила оламан!» деган эдим, Расулуллоҳ сол-
лаллоҳу алайҳи васаллам:

«Бундан ортиғи бўлмайди!..» дея марҳамат қилдилар. (Бухорий, «Совм» 

55–57, «Таҳажжуд» 7; Муслим, «Сиём», 181–193)

Довуд алайҳиссаломнинг фазилати

*Довуд алайҳиссалом барча ишларида Аллоҳга юзланарди.

*Аллоҳ таоло у зотни «Бандамиз Довуд» дея марҳамат қилди:

«Улар айтаётган нарсаларга сабр қил. Қувват соҳиби бўлган банда-
миз Довудни эсла. Албатта, у сертавбадир». (Сод сураси, 17-оят)

*У зотга тўрт илоҳий китобдан бири бўлган Забур нозил қилинди.

*Тоғлар ва қушлар у киши билан бирга зикр қиларди.

* Қушлар тилини биларди.

*Овози чиройли эди. Забурни ўқиганида тоғлар ва қушлар у зотни тин-
гларди.

*Темирни қўлида асалнинг мумидек ёяр эди. Ўз меҳнати, пешона тери 
билан тирикчилик қиларди. Чунончи, Пайғамбар алайҳиссолату васаллам ҳам 
у зотнинг бу ҳолатини мадҳ этганлар.123

*Довуд алайҳиссаломга фасли хитоб (ҳақни ботилдан ажратиш қобилия-
ти) ва ҳикмати берилганди.

*Давлати ўз даврининг энг кучли ва қудратли давлати эди.

*Довуд алайҳиссалом Роббига кўп шукр қиларди. У бир бор шундай ҳам 
деган:

«Эй Роббим! Мен Сенга қандай шукр қилай, зеро, сенинг шукрингга 
фақат Сенинг неъматинг билан эриша оламан!»

У зотга шундай ваҳий келди:

«Сенда бор неъматларимнинг ҳаммаси Мендан эканини биласанми?»

Ҳазрати Довуд алайҳиссалом:

«Ҳа!» дедилар. 

Шунда Аллоҳ таоло:

«Шундай ўйлашингнинг ўзиёқ Менинг сендан рози бўлишимга кифоя 
қилади», дея марҳамат қилди. (Ибн Касир, «Қиссасул-Анбиё», 524-с)

*Хулласи калом, Довуд алайҳиссалом устун кўрилган пайғамбарлардан 
эди. Ояти каримада шундай марҳамат қилинади:

وَلَقَدْ آتَيْنَا دَاوُودَ مِنَّا فَضْلً
«Батаҳқиқ, Биз Довудга Ўзимиздан фазл бердик: «Эй тоғлар, у билан 

бирга (тасбеҳни) қайтаринг ва қушлар ҳам!» (дедик). Ва унга темирни 
юмшоқ қилдик». (Сабаъ сураси, 10-оят)

Довуд алайҳиссаломнинг вафоти

Расулуллоҳ соллаллоҳу алайҳи васаллам шундай марамат қилганлар:

«Довуд алайҳиссалом диний ғайрати кучли ва ориятли киши эди. 
Уйдан чиққанида эшигини яхшилаб ёпар, қайтгунича у ерга ҳеч ким 
кирмас эди.

Бир куни уйдан чиқди ва эшикни ёпди… Довуд алайҳиссалом қайт-
ганида уйда бир кишини кўрди. Ундан:

123. Қаранг: Бухорий, «Сеҳр» 15, «Анбиё» 37.

«Сен кимсан?» дея сўради.

У ҳам:

«Мен шундай кишиманки, ҳукмдорлардан қўрқмайман ва пардалар 
(тўсиқлар) менга ғов бўлолмайди». деди.

Шунда Довуд алайҳиссалом:

«Ундай бўлса сен ўлим фариштасисан. Аллоҳнинг буйруғи билан хуш 
келибсан!» дедилар.

Бироздан кейин жони Эгасига қайтди…» (Аҳмад ибн Ҳанбал, «Муснад», II, 

419)

Ҳазрати Довуд алайҳиссаломнинг қирқ йил давом этган бошқаруви Бани 
Исроилнинг энг ёруғ дамларидир. Довуд алайҳиссалом Қуддусни фатҳ этиб, 
давлатига пойтахт қилган. У киши ҳукмдор ва пайғамбар эди. Бу икки хусуси-
ят унга Ҳақ томонидан лутф этилганди. У кишидан кейин ўрнига ўғли Ҳазрати 
Сулаймон алайҳиссалом келди ва унга ҳам пайғамбарлик берилди.

Забур ва унинг мазмун-моҳияти

Қуръони Каримда «Забур» сўзи билан унинг кўплиги бўлган «зубур» сўзи 
ҳам келмоқда. Забур – китоб, зубур эса китоблар маъносида келади. 

Забур сўзи Қуръони Каримда уч ерда келган ва буларнинг бари Ҳазрати 
Довуд алайҳиссалом билан боғлиқ.

Ояти каримада шундай марҳамат қилинади:

وَآتَيْنَا دَاوُودَ زَبُورًا
«...Довудга эса Забурни бердик». (Нисо сураси, 163-оят)

Забур сўзи фақат Ҳазрати Довуд алайҳиссаломга қарашли эмас, балки 
умуман барча пайғамбарларга берилган китобларга тегишлидир. Бу ҳақда 
Қуръони Каримда шундай марҳамат қилинади:

لِينَ وَإِنَّهُ لَفِي زُبُرِ الْوََّ
«Албатта, у (Қуръон) аввалгиларнинг китобларида ҳам бордир». (Шуъ-

аро сураси, 196-оят)

Бу ояти карима бир пайтнинг ўзида Пайғамбар соллаллоҳу алайҳи васал-
ламнинг аввалги илоҳий китобларда муждаланганларига ишора қилмоқда.

Ҳазрати Довуд алайҳиссаломга берилган Забур ҳақида Қуръони Каримда 
шундай бир маълумот бор: 

الِحُونَ كْرِ أنََّ الْرَْضَ يَرِثهَُا عِبَادِيَ الصَّ بُورِ مِنْ بَعْدِ الذِّ وَلَقَدْ كَتَبْنَا فِي الزَّ
«Батаҳқиқ, Зикрдан сўнг Забурда ҳам: «Албатта, ерга солиҳ бандала-

рим меросхўр бўлурлар», деб ёзган эдик». (Анбиё сураси, 105-оят)

Қуръони Каримда Забур билан боғлиқ бошқа маълумотлар учрамайди. 
Ислом манбалари Ҳазрати Довуд алайҳиссаломга Забур берилганини у зот-
нинг устун хусусиятларидан бири сифатида нақл қиладилар.

Ислом уламолари Забурда аҳком билан боғлиқ масалалар бўлмаганини, у 
фақат Ҳақ cубҳонаҳу ва таолога йўналган илтижо ва муножотлардан иборат 
эканини таъкидлайдилар.

Ҳазрати Мусо алайҳиссаломдан кейин келган ҳазрати Довуд алайҳис-
салом аҳком хусусида Таврот билан амал қилаётганди. Забур эса одамларда 
Аллоҳ ишқи ва муҳаббатини, Ҳақ cубҳонаҳу ва таолога тазарру ва илтижони 
янада комил суратда рўёбга чиқаришни мўлжаллаган илоҳийлар мажмуаси 
эди.

Забур бутунлай манзум китобдир. Чунончи, Муқаддас Китобда «Мазмур-
лар» номли бир бўлим учрамоқдаки, бу мусиқа ҳамоҳанглигида айтиладиган 
манзум бўлимлар маъносида келади. Юз элликтани ташкил қилади. Улардан 
етмиштасида Ҳазрати Довуд алайҳиссаломга нисбат берилади, қолгани эса 
бошқаларга тааллуқли экани таъкидланмоқда.

Шунинг учун бугунги Забур Қуръони Каримда Ҳазрати Довуд алайҳис-
саломга берилгани марҳамат қилинган Забур эмас. Зеро, Муқаддас Китобнинг 
барча бўлимлари илк туширилган ҳолатида муҳофаза қилиниб, қайд этил-
маган, бугунга келиб жуда кўп башарий аралашувларга учраган. Бу тарихий 
ҳақиқат Забурнинг асли ва оригинал шакли сақлаб қолингани эҳтимолини 
йўққа чиқармоқда.

Чунончи, бугунги Забур Ҳазрати Довуд алайҳиссалом вафотидан беш 
юз йил кейин ёзила бошланган. Қолаверса, Забурга Довуд алайҳиссаломнинг 
ҳаёти ва таблиғотига қўшимча равишда манбааси номаълум бўлган юзга яқин 
шоирнинг шеърлари ҳам қўшилгани ривоят қилинади.

Бугунги кундаги Забур ким томонидан қаламга олингани ва ваҳий йўли 
биланми ёки илҳом билан ёзилганми, ҳануз аниқ-тиниқ тадқиқ қилинмаган. 
Шарқшунос олим Ҳорн:

«Забурнинг Довуд алайҳиссалом Пайғамбар томонидан ёзилганини илга-
ри сурадиганлар ниҳоятда кучсиз бир фикрдаларки, бу ўйлари янглиш экани 
аёндир», дея қайд этган.

Забурдаги Тангри тушунчаси ҳам Тавротдагидек антропоморфик, яъни 
Ҳақ cубҳонаҳу ва таолони суратини тасаввур қилиш тарзида келади. Муқад-
дас Китобнинг бошқа бўлимларида бўлганидек, Аллоҳга ўғил иснод этиш 
сурати билан тавҳидга қарши моҳият касб этади. Бугунги Забурда Довуд алай-
ҳиссаломнинг бир муножотида шундай дегани ривоят қилинмоқда:

«Роб менга деди: «Сен менинг ўғлимсан! Мен бугун сени фарзандлик-
ка олдим!» («Мазмулар», 2/7).

Алалхусус, бугунги Забур фақатгина бир шеърий китобдир. Ичида Довуд 
алайҳиссалом ва бошқаларга аталган бир неча муножотдан бошқа нарса 
топилмайди. Қанчаси ҳақиқий Забурга оид бўлгани ҳам мажҳулдир.

 



570

ЭНГ ЧИРОЙЛИ КАЛОМНИ МУКАММАЛ ЎҚИШ

Аллоҳ каломининг тингловчиси бўлган инсу жинсда мукаммал таъсир 
кўрсаткичи учун қироат тўғри ва бехато бўлиши билан бирга қироат қилгув-
чининг овози чиройли бўлиши ҳам муҳим аҳамиятга эга. Башарий сўзларда 
ҳам талаффузда фарқ қилса маънолар ўзгариб кетиб, баъзи ҳолатларда таъси-
ри ортиб, айрим ҳолатларда эса таъсири озаяди. Тиланчининг ёлвориш услуби 
фақатгина у танлаб қўллаётган сўзлар билан эмас, бир пайтнинг ўзида уларни 
талаффуз қилиш тарзи билан намоён бўлади. Олов ва ўлим пишқираётган 
жангдан аввал қўмондоннинг аскарларини жангга ташвиқ қилиб айтган сўла-
ридаги талаффуз шакли, яъни сўзларнинг оҳанги аскарларга бошқача қувват 
ва таъсир қилишини инкор этиб бўлмайди. Чунончи, тарих ва маданиятимизда 
муҳим ўрни бўлган «маҳтар»ни пайдо қилган омил ҳам шу таъсир кучидир.

Оддий башарий сўзлар учун ҳам аҳамиятли бўлган бу кайфиятнинг 
илоҳий бир калом бўлган Қуръони карим учун янада буюк бир аҳамият касб 
этиши муқаррар. Балки шунинг учун ҳам Қуръони Каримни ўқиш суннат, тин-
глаш эса фарз экани ҳам шу ҳикматга биноандир. Шунинг учун ҳам Исломий 
илмлар орасида Қуръони каримнинг ўқилишига оид мустақил илм мавжуд. 
«Қироат илми» деб аталадиган бу илмнинг ҳам худди мазҳаб имомларидек 
имомлари бор.

Чунончи, китоб берилган пайғамбарлардан Довуд алайҳиссалом ҳам 
бошқа сифатларидан зиёда башар тарихида «Довудий» деб аталадиган чирой-
ли овоз билан ёд этилади.

Ҳазрати Довуд алайҳиссаломнинг энг чиройли калом бўлган илоҳий 
китобни ўқиган фавқулодда чиройли овози, қушлар ва тасбеҳ айтган тоғлар 
унга бўйсунгани Қуръони каримда келган оятлар билан собитдир.124

Шунингдек, бу овозлар билан бирга ёввойи ҳайвонлар ҳатто жамодот ҳам 
унинг тасбеҳида иштирок этарди.125



Овоз – Аллоҳ cубҳонаҳу ва таоло махлуқотларига бағишлаган энг чирой-
ли неъматлардан биридир.

124. Қаранг: Анбиё сураси, 79-оят.
125. Қаранг: Сабаъ сураси, 10-оят.

Овоз бўлмаганида борлиқда нақадар буюк бир бўшлиқ бўлар эди. Зеро, 
овоз ижобий ёки салбий тарғибот кучига соҳиб муҳим кайфиятдир.

Овоз ҳам бир қанча неъматлардек, яхшиликка бўлганичалик ёмонлик-
ка ҳам хизмат қилиши мумкин. Шунингдек, бу олам яхшилик ва ёмонлик, 
чиройли-хунук каби ҳар кайфиятда икки қарама-қарши қутбли бўлгани учун, 
овознинг ҳам чиройли ва хунуги бор. Булбул овози ҳассос руҳга қанчалик 
фараҳлик бериб, кўнгилни сурурга тўлдирса, унга зид равишда қарға овози шу 
даражада нохуш таъсир қолдиради.

Овоз инсонларда бўлганидек, жониворлар орасида ҳам салбий ёки ижобий 
таъсир юзага келтиради. Ўрмонда шернинг бўкириши бутун ожиз махлуқот-
нинг юрагини бўғзига келитирса, энг совуқ жонзот илон чиройли нағма билан 
ҳинд қашшоғининг саватидан чиқиб ўйнай бошлайди. Чўлда туяларни тезроқ 
чоптириш учун қўшиқ айтиш воситаси сифатида қўлланилгани айтилади, бу 
араб мусиқасида «ҳидо» деб аталади.

Ривоятларга кўра, овчилар зариф кўринишли, масъум жайронларни булоқ 
бошида «най» садоси жозибаси билан овлайдилар. Найнинг ширин овозини 
эшитган жайронлар дарахтлар орасидан чиқиб, чашма бошига келади, чўмиб, 
тошдай қотиб мусиқани тинглайди ва қайноқ кўз ёшлар тўкади. Шу аснода, 
яшириниб турган овчилар чопқир жониворларнинг бу ҳаракатсиз ҳолатидан 
фойдаланиб уларни осонгина овлайдилар.

Ҳайвонларда ҳам шундай таъсирларни уйғотган овоз, улардан кўра 
кўпроқ такомил эканига шубҳа бўлмаган одамзодни нималар қилмайди? 
Чунончи, пул овози моддиятпарастларнинг, сув ва булбул овози романтик ва 
шоиртабиат кишиларни, Қуръон ва азоннинг қутлуғ овози эса руҳини аритган 
Ҳаққа сафар қилганларнинг ҳаловат манбаи ҳисобланади.

Пайғамбар соллаллоҳу алайҳи васаллам ҳам дунё ташвишлари руҳиятла-
рига етказган озор ва зиқликни аритиш, ҳаловат-сакинат топиш учун баъзан:

«Эй Билол! Бир азон ўқинг, ҳузурланай!..» (Абу Довуд, «Адаб», 78) дея 
марҳамат қилганлар.

Булбул нағма қилар экан, қарши тоғлардан, азон садоси эса само бўшлиғи-
ни қоплаган кўкдан бошқа овоз келмайди. Ҳассосиятимиз қанчалик бўлса, бу 
чиройли овозларнинг таъсир ва оташи шунчалик кўп бўлади.

Мавлоно ҳазратлари қуддуса сирруҳ ҳам «Маснавий»ларида найнинг 
лисоний ҳолатига таржимонлик қиладилар. Най дардини тўкади. Уни тушун-
маганлар учун:

«Найнинг садоси олов бўлди. Уни беҳуда бир нағма ҳисобламанг! Кимда 
бу оташ бўлмаса, унинг ҳолига вой бўлсин!..» дея фарёди фиғон қилади.

Бир найзан (най чолғувчи):

«Саҳар вақтларида найимнинг садоси ва фиғони бошқача бўлади!..» дея 
«най садоси» дегап нозик ва ҳассос нуктани ифодаламоқчи бўлган.

Муҳиддин Арабий қуддуса сирруҳ шундай марҳамат қиладилар:

«Барча мавжудотлар ўзига хос тарзда Аллоҳни зикр қиладилар. Фақат 
уларнинг бу ҳолатлари бир-биридан фарқлидир.

Биринчи даражада жамодот келади. Яъни тош, тупроқ, сув, маъданлардек 
жонсизлар олами, (Аллоҳни ҳаммадан ҳам кўпроқ мавжудотлар зикр қилади. 
Чунки улар) нафсониятдан ва ейиш-ичиш, очиқ ҳавода танаффус қилиш каби 
эҳтиёжлардан холи бўлгани учун ғафлатдан узоқ бўладилар».

Ҳақ cубҳонаҳу ва таоло жамодотнинг бу уйғоқлигини ояти каримада шун-
дай тарзда билдирмоқда:

عًا مِنْ   لَوْ أنَْزَلْنَا هَذَا الْقُرْآنَ عَلَىٰ جَبَلٍ لَرَأيَْتَهُ خَاشِعًا مُتَصَدِّ
ِ وَتِلْكَ الْمَْثَالُ نَضْرِبُهَا لِلنَّاسِ لَعَلَّهُمْ يَتَفَكَّرُونَ خَشْيَةِ اللَّ

«Агар ушбу Қуръонни тоққа нозил қилганимизда, унинг Аллоҳдан 
қўрққанидан титраб-қақшаб, парчаланиб кетганини кўрар эдинг. Ушбу 
мисолларни одамларга келтирурмиз, шоядки, фикр юритсалар». (Ҳашр 
сураси, 21-оят)

Аллоҳ таоло Анбиё сурасининг 79-оятида:

حْنَ وَالطَّيْرَ وَكُنَّا فَاعِلِينَ رْنَا مَعَ دَاوُودَ الْجِبَالَ يسَُبِّ وَسَخَّ
«...Довуд билан бирга тасбеҳ айтсин деб, тоғларни ва қушларни 

бўйсундириб қўйдик. (Шуларни) қилувчи бўлган Бизмиз», дея марҳамат 
қилади.

Шунингдек, Муҳиддин Арабий ҳазратлари таъкидлашича, Аллоҳни зикр 
қилишда ғафлатдан узоқ бўлиш жиҳатидан жамододдан кейин иккинчи ўрин-
да наботот келади. Уларнинг сув, ҳаво ва қуёшдек бир неча эҳтиёжлари бор. 
Жамодотдан кўра бироз мутакомил бўладилар. Тупроқни шимиб озуқаланган 
бир қанча кимёвий моддаларни илоҳий тайин билан таркиб қилиб, ранго-ранг 
гуллар, япроқлар ва мевалар ҳосил қиладилар. Шу сабабли наботот жамодотга 
нисбатан бироз камроқ зикр қилинади.

Кейин эса ҳайвонот келади. Буларнинг ҳаётий функциялари набототдан 
кўра бироз такомиллашган. Шунинг учун эҳтиёжлари кўпроқ, нафсониятлари 
ортган.

Энг охирги даражадаги одамзоднинг эса салбий ҳамда ижобий истиқо-
матда дунёқараши кенгдир. Бу эса унинг иймон таклифига дуч келишининг 
табиий натижаси ҳисобланади. Лекин инсоний менлик, хаёлот, хавотир ва 
дунёвий эҳтирослар давомли ғафлатга бошлайди.

Чунончи, ояти каримада шундай марҳамат қилинади:

مْسُ وَالْقَمَرُ  مَاوَاتِ وَمَنْ فِي الْرَْضِ وَالشَّ َ يَسْجُدُ لَهُ مَنْ فِي السَّ ألََمْ تَرَ أنََّ اللَّ
وَابُّ وَكَثِيرٌ مِنَ النَّاسِ وَكَثِيرٌ حَقَّ عَلَيْهِ الْعَذَابُ جَرُ وَالدَّ وَالنُّجُومُ وَالْجِبَالُ وَالشَّ

«Осмонлардаги кимсалар, ердаги кимсалар, қуёш, ой, юлдузлар, 
тоғлар, дарахтлар, жониворлар ва одамлардан кўплари, албатта, Аллоҳга 
сажда қилишини кўрмадингми? Кўпларига эса азоб ҳақ бўлди...». (Ҳаж 

сураси, 18-оят)

Бу ояти карима юқорида келган тўрт синфнинг ҳолатини аҳволига кўра 
жуда чиройли тасвирламоқда. Бундан ҳам кўриш мумкинки, коинотда тасбеҳ 
айтмаган ҳеч қандай мавжудот йўқдир.126 Мавжудотлар ичида энг ғофил, 
зикри кам ва Ҳақдан узоқда бўлган мавжудотлар эса фақат баъзи бир киши-
лардир.

Яна бир ояти каримада махлуқотнинг давомли тарзда Ҳақ cубҳонаҳу ва 
таолони зикр қилгани шундай баён қилинади: 

بْعُ وَالْرَْضُ وَمَنْ فِيهِنَّ وَإِنْ مِنْ شَيْءٍ إِلَّ  مَاوَاتُ السَّ حُ لَهُ السَّ  تُسَبِّ
حُ بِحَمْدِهِ وَلَكِنْ لَ تَفْقَهُونَ تَسْبِيحَهُمْ إِنَّهُ كَانَ حَلِيمًا غَفُورًا يسَُبِّ

«Уни етти осмону ер ва улардаги зотлар поклаб ёд этурлар. Уни 
ҳамди ила поклаб ёд этмаган ҳеч бир нарса йўқ. Лекин уларнинг тасбеҳи-
ни англамайсизлар. Албатта, У ўта ҳилмлидир, ўта мағфиратлидир». 
(Исро сураси, 44-оят)

Фақат кўнгил ҳассосияти очилган кишилар, ҳар қандай товушда бу тасбеҳ 
овозини ҳис қиладилар. Улар худди ҳазрати Мавлоно бир заргар дўкони олди-
дан ўтиб кетаётганида чакич товуши нағмаларини эшитиб, важд ҳолатида 
хушуъ билан Аллоҳни зикр қилишга берилиб кетганидек, борлиқдаги зикр-
нинг оҳангига бурканиб яшайдилар.

126. Зикр ва тасбеҳ икки хил бўлади:
 Тасҳирий зикр – бундай зикрлар махлуқотнинг ўзидан ўзи, ғайри иродий ўлароқ қилган зикр ва 

тасбеҳидир. Наботот ва ҳайвонотнинг умри шу зикрга боғлиқ. Бу зикр улар учун ҳаётий нафас 
мисоли. Зикри битганнинг умри ниҳоясига етади.

 Иродий зикр – башарнинг ўз иродаси билан қилган зикр ва тасбеҳи.

Зикруллоҳ асрор оламида яшайдиган кўнгил кишиларнинг ҳолини, шоир 
Нажиб Фозил ўз мисраларидан шундай ифодалайди:

У эрлар кўнгил фазосидалар,
Тупроқда суркалиш азобидалар!
Юлдузлари тасбеҳ, тасбеҳ ўгирар,
Намозда орқа саф ҳизосидалар!
Ичига нафс сизган ибодатларнинг,
Бир-бир ортганча қазосидалар.
Куни ҳар дам бўлиб, ҳар дам бошлаган,
Азал санадининг имзосидалар…

Борлиқдаги бу умумий зикр кайфияти – ҳарф, ҳаракат ва овоз каби қай-
длардан холи ва ҳар қандай қулоқ эшитмайдиган зикрдир. Бу сирли зикрни 
эшитиш фақат ўзига хос кишиларга оид ҳолат. Худди Юнус Эмро сариқ гул 
билан улкан важд ҳолатида суҳбат қилганидек.

Кўнгли ҳар доим зикр билан машғул бўлган ва зикр билан ҳамҳол бўлиш-
ни табиати аслиятига келтира олган кишилар бу ҳолатдан кейин қулоқларига 
чалинган ҳар қандай овозни зикр жиҳатини идрок қиладилар.

Хуллас, Ҳақ ҳузурида, ҳарфли ёхуд ҳарфсиз бўлсин, энг чиройли товуш 
зикрдир. Зикр, ўзига хос маъносининг ёнида илоҳий китобларга ном бўлган 
мазмун-моҳияти улкан сўз ҳисобланади. Чунончи, ояти карималарда Тавроти 
шариф ва Қуръони карим ҳақида «Зикр» деб айтилади.

Шу жиҳатдан овозлар ва нафслар Ҳақ cубҳонаҳу ва таолонинг Қуръо-
ни Каримдаги илк фармони бўлган: «Яратган Роббинг номи билан ўқи!» 
буйруғига биноан, Қуръон садоси билан ўзига хос зикр иззат ва шарафини 
қозонган.

Аллоҳ Расули соллаллоҳу алайҳи васаллам шундай марҳамат қиладилар: 
«Қуръонни овозингиз билан зийнатланг (чиройли овоз билан тўғри ва гўзал 
тарза ўқинг)!» (Ибн Можа, «Иқомат», 176)

«Қуръонни овозингиз билан чиройли қилинг. Чунки чиройли овоз 
Қуръон гўзаллигини янада орттиради». (Доримий, «Фадоилул-Қуръон», 34)

Пайғамбар алайҳиссолату васаллам яна бир ривоятда:

«Қуръонни оҳанграбо билан ўқимаган киши биздан эмас!» дея марҳа-
мат қилганлар. (Бухорий, «Тавҳид», 44; Абу Довуд, «Витр», 20) Бу ҳадиси шарифдаги 
«оҳанграбо»дан мақсад чиройли овоз эканини айтган олимлар товуши чирой-
ли бўлмаган кишилар имкони борича чиройли ўқишга ғайрат қилишларини 
таъкидлаганлар.

Чунки сўзларнинг энг чиройлиси Қуръони карим бўлгани учун башар-
га тааллуқли овознинг муҳташам ва гўзаллиги Қуръон садоси билан ўртага 
чиқади. 

Ҳар қандай чиройли овоздан маълум вақт ўтиб зерикиш бўлади, лекин 
Қуръон садосидан асло зерикилмайди! Зеро, унинг қутлуғ оҳанглари насибаси 
бўлган кўнгилларга гўёки жаннат ирмоқларини бахшида этади.

Расулуллоҳ соллаллоҳу алайҳи васаллам шундай марҳамат қилганлар:

«Аллоҳ таоло чиройли овозли пайғамбарнинг Қуръонни оҳанграбо 
билан баланд овозда ўқиганидан хушнуд бўлганичалик, ҳеч нарсадан 
хушнуд бўлмайди». (Бухорий, «Фадоилул-Қуръон» 19, «Тавҳид» 32; Муслим, «Мусофирун», 

232–234)

Ҳадиси шарифлар бизга Қуръон қироатида тартил ва тажвиднинг қанча-
лик муҳим эканини кўрсатмоқда.

Тавба қилгувчилар ва риёзат чекканларнинг кўнгил ҳаловати ҳам Қуръон 
оҳангларининг кўнгилларни маст қилган даъвосида яширин. Абадий нажот 
йўлини излаганлар, унинг руҳларга ҳаёт бағишлаган жаннатий навосининг 
иршодига муҳтож бўлади.

Бироқ Қуръоннинг оҳангу садосига кўнгил бермаган ғофиллар, ҳаётнинг 
фақат ташқи юзасини кўрадилар, ички теран оламни ҳикмат ва ҳақиқатлари-
дан бебаҳра қоладилар. Улар бир умр дунё лаззатлари ва шаҳватлари ортидан 
югуриб юрадилар, лекин жаҳоннинг яратилиш ҳикматидан ғофилдирлар.

Улар бу дунёнинг дастурхонидан етарлича фойдаланадилар. Лекин 
дастурхоннинг ҳақиқий эгаси бўлган «Раззоқ»ни танимайдилар.

Яқинларини қабристонларга кўмадилар, лекин тупроқ остидаги олтиндан, 
буюк саргузаштлардан бехабар яшайдилар. Улар мажнунтолларнинг ҳарф-
сиз-сўзсиз лисонини англамайдилар.

Зилзила, довул ва ҳар хил мусибатлар билан огоҳлантириш тарсакисини 
еганларида ҳам ҳақиқатлардан юз ўгирар, «табиий офатлар» деб ўзларини 
алдаб, сохта таскинлардан паноҳ топар, қочадиган тешик қидириб қоладилар.

Буни қарангки, илоҳий мулкда яшайдилар, лекин мулкнинг ҳақиқий Эга-
сига душман бўладилар.

Қалби Қуръон нури билан ёришган мўминлар эса улуғ ҳақиқатларни 
тафаккур қилган ҳолда бўладилар.

Ўқийдиган илоҳий каломлари, уларнинг кўнгилларига ҳол лисони билан:

«Сен Аллоҳнинг бандасисан – Унинг мулкида яшайсан! У берган 
ризқлар билан ризқланасан. Қуръоннинг ҳикмат ва асрорига шохингни 
эг, Роббингга қалби солим билан сафар айла!..» дея талқин қиладилар.

Қуръоннинг илоҳий талқинига кўнгил берганлар, ҳар доим Ҳақ cубҳонаҳу 
ва таолога бандалик шуури ичида бўладилар. Ўзларига берилган неъматларга 
шукр қиладилар ва фоний ҳаётларини абадиё ҳаётнинг сармоясига айланти-
ришга ғайрат қилиб яшайдилар.

Шу жиҳатдан, Қуръон – руҳонияти Муҳаммадийдан бир ҳисса ололган-
лар учун еру кўкнинг лисони, баракат ва файзиёт хазинасидир.

Пайғамбар соллаллоҳу алайҳи васаллам ва Қуръони Карим Аллоҳ таоло-
нинг бандаларига эҳсон қилган икки буюк нур манбаидир.

Аллоҳ сифатларининг бус бутуни билан тажаллий этган уч борлиқ мав-
жуд – «Коинот, Қуръон ва Инсон».

Коинот – илоҳий сифатларнинг амалий тажаллийси, Қуръон эса кало-
мий тажаллийсидир. Инсон эса зубда (ўз) сурастида бутун тажаллийларнинг 
мажмуаси. Дунё одамзодсиз қанчалик сўник бўлса, Қуръонсиз одамзод ҳам 
шундайдир.

Чунончи, Пайғамбар соллаллоҳу алайҳи васаллам шундай марҳамат қил-
ганлар:

«Қалбида Қуръондан бир миқдор бўлмаган киши хароба уй мисоли-
дир». (Термизий, «Фадоилул-Қуръон», 18; Доримий, «Фадоилул-Қуръон», 1)

Борлиқ овозсиз – Қуръон, Қуръон эса овозли борлиқдир. Одамзод эса 
илоҳий асрорнинг тажаллийси обидаси ўлароқ, буларнинг асоси ва ўзагидир. 
Қуръон – баён мўъжизаси ва Ҳақнинг нутқи. Қуръоний ҳақиқатлардан узоқ 
кўнгил эса, ичига қатрон ёққан зулмат, нурсиз ва икки жаҳон бадбахтидир.



Қуръони Каримнинг сон-саноқчиз ҳикмат ва баракотларидан бир нечта-
сини зикр қилишни жоиз санадик:

Қуръон – одамзодга ташқи оламдаги зарофат ва қудрат оқимини томоша 
қилдириб, унинг ички оламини уйғотади. Банда бу муҳташам коинот олдида 
ҳаяжон билан хавотир ҳис қилади. Бу ҳаяжон Аллоҳ ва Расулининг муҳаббат 
иқлимига бошлайди.

Икки дунё саодатининг раҳбари бўлган Қуръони карим ўзига илтижо қил-
ганларнинг умрини қутлуғ ўлчовларда танзим этиш билан уни мувозанатли ва 
ҳаловатли ҳаётнинг саодат боғларида кездиради.

Борлиқ ва унинг ичидаги ҳар бир зарра, муаззам бир тенглик қоидасига 
эргашар экан, Қуръонни маҳкам тутмай, ҳақиқий ўзлиги ва мувозанатини 
йўқотган одам, ўзини камситган ва ҳусрон чуқурига юмалаб тушган бўлади. 
Чунки одамзоднинг руҳияти ва жисмидаги ўлчов ва тенглик – Қуръони карим 
файзининг бир асари.

Қуръони карим кўнгил кишиси учун теран тафаккур дарёсидир. Ҳар қан-
дай идрок соҳиби учун замон ва макон ичидаги илоҳий салтанатни тафаккур 
этиш ва ҳикмат тўла қиссалардан ҳисса олиб, камол топиш зарурки, бу ҳам 
фақат Қуръони каримнинг раҳмат тажаллийсидир.

Кўринмас ва билинмас минг бир оламнинг асрор харитасини нигоҳлар 
олдига тўшаб, ғайб оламининг уфқларидан ҳақиқат нурлари тақдим қилиши 
ҳам яна Қуръонга хос сир тажаллийсидир.

Қуръони карим кишини ҳақиқатга, чиройли хулққа, ибодат, илм, охират 
саодатига даъват қилган насиҳатлар мажмуасидир. Буларни муносиб равишда 
идрок қилиш Роббининг луфт этган фаросат соясида бўлади.

Қуръон бутун инсониятни ҳидоятга даъват қилади. Жонли бир Қуръон 
тафсири моҳиятидаги ҳаёт билан Пайғамбар соллаллоҳу алайҳи васаллам ҳам 
ҳидоят раҳбаридирлар. Яъни Қуръони карим ва Пайғамбар соллаллоҳу алай-
ҳи васаллам бир жиҳатдан башариятнинг инкор ва ғафлат маразларига ягона 
шифони ўзида жам қилган қутлуғ дорихона ҳукмидадирлар. Шунинг учун 
қиёмат қўпмасдан аввал келадиган охирги аъзосига қадар бутун башарият 
уммати Муҳаммаддир. Уларнинг бир гуруҳи у зот соллаллоҳу алайҳи васал-
ламнинг улуғ даъватларини ижобат қилгани учун «уммати ижоба» дея ном 
берилганки, ҳақиқий уммати Муҳаммадни ташкил қиладиган ана ўшалардир. 
Бошқалари эса «уммати ғайри ижоба»дирлар.

Бутун инсониятнинг саодат ва ҳузурининг манбаси фақат Қуръондан 
таъсирланиш, унинг файзли иқлимига кира олиш, унинг аҳкоми билан амал 
қилиш ва унинг хулқи билан хулқланишга боғлиқ. Шунинг учун Қуръондан 
узоқ ҳар қандай ҳаёт абадий ўз жонига қасд қилиш демакдир.

Руҳ, ҳаёт, ўлим, тирилиш, охират ва абадият каби башар идрокини ожиз 
қолдирган энг мураккаб жумбоқлар таъсирли ва қаноаткорона тарзда фақат 
Қуръони карим билан саодатга эришади.

Аллоҳнинг чексиз илм ва каломининг тажаллийси бўлган Қуръонда 
таърифига тил ожиз, бемисл итмиънон, виждон ҳаловати ва инсижом бор. 
Шунингдек, тарих гувоҳки, илоҳий даъватнинг чироқлари бўлган пайғамбар-
лардан ҳар бири ўзидан аввалгиларни таъйид ва тасдиқ қилган ҳолда, файла-
суфлар, ақлнинг боши берк кўчаларида ва адашган фалсафалар гирдобларида 
бўлганлари учун ҳар доим ўзларидан олдингиларни инкор этиб келганлар. 

Ҳаёт ва борлиқнинг чексиз маъносини англаш номи билан тарих давомида 
ақлнинг чекланган имкониятлари тақозо қилган башарий илмлар тўпланиб, 
ихтилофлар ичида сузмоқда.

Шу сабабли Қуръони каримга йўғрилган мўминларнинг кўнгиллари, 
илоҳий ҳақиқатлар хазинаси бўлар экан, файласуфларнинг ожиз идроки билан 
тақдим қилган башарий қарашларига эргашганлар эса қоронғида қўли билан 
йўлини топишга уринаётган абадият йўқсилларига айланганлар.



Шундай экан, ҳақиқий ҳаёт – Қуръон ҳақиқатларининг жаннатида яшаш-
дан иборат.

Чунончи, бир куни Расулуллоҳ соллаллоҳу алайҳи васаллам:

«Қалблар темир занглагандек занглайди», дея марҳамат қилдилар.

Саҳобалар сўрадилар:

«Қалбни қандай жилолаш мумкин, эй Аллоҳнинг Расули?» 

Пайғамбар алайҳиссалом:

«Аллоҳнинг китобини кўп тиловат қилиш ва Аллоҳни кўп зикр 
қилишдир», дея жавоб бердилар. (Алий ал-Мутаққий, «Канзул Уммол», II, 241)

Шунингдек, Расулуллоҳ соллаллоҳу алайҳи васаллам:

«Кўзларингизга ибодатдан насибасини беринг!» дея марҳамат қилган-
ларида, асҳоби киром:

«Кўзларимизнинг насиби нима, эй Аллоҳнинг Расули?» дедилар.

Пайғамбар алайҳиссолату васаллам:

«Мусҳафга қараш, унинг ичидагиларини тафаккур қилиш ва унинг 
маъноларидан ибрат олишдир», дея марҳамат қилдилар. (Суютий, «Ал-Жоме-
ус-сағир», I, 39)

Аллоҳ таоло абадий даромадга ноил бўлган бахтиёр бандаларининг боши-
да биринчилардан бўлиб, Қуръон ўқиганларни келтиради. Ояти карималарда 
марҳамат қилинади:

ا وَعَلَنِيَةً يَرْجُونَ  ا رَزَقْنَاهُمْ سِرًّ لَةَ وَأنَْفَقُوا مِمَّ ِ وَأقََامُوا الصَّ إِنَّ الَّذِينَ يَتْلُونَ كِتَابَ اللَّ
يَهُمْ أجُُورَهُمْ وَيَزِيدَهُمْ مِنْ فَضْلِهِ إِنَّهُ غَفُورٌ شَكُورٌ تِجَارَةً لَنْ تَبُورَ لِيُوَفِّ

«Албатта, Аллоҳнинг Китобини тиловат қиладиганлар, намозни 
тўкис адо этиб, Биз уларга ризқ қилиб берган нарсалардан махфий ва 

ошкора нафақа қиладиганлар ҳаргиз касодга учрамайдиган тижоратдан 
умидвор бўлурлар. У Зот уларга ажрларини тўлиқ қилиб бериши ва Ўз 
фазлидан зиёда ҳам қилиши учундир. Албатта, У ўта мағфиратлидир, кўп 
савоб берувчидир». (Фотир сураси, 29–30-оятлар)

ِ آنَاءَ اللَّيْلِ وَهُمْ يَسْجُدُونَ ةٌ قَائِمَةٌ يَتْلُونَ آيَاتِ اللَّ مِنْ أهَْلِ الْكِتَابِ أمَُّ
«...Аҳли китоблардан кечалари сажда қилган ҳолларида Аллоҳнинг 

оятларини тиловат қиладиган истиқоматдаги умматлар ҳам бор». (Оли 
Имрон сураси, 113-оят)

Чунки Аллоҳнинг оятларини ўқиш иймонни орттиради. Чунончи, яна бир 
ояти каримада шундай марҳамат қилинади:

ُ وَجِلَتْ قُلُوبُهُمْ وَإِذَا تُلِيَتْ   إِنَّمَا الْمُؤْمِنوُنَ الَّذِينَ إِذَا ذُكِرَ اللَّ
عَلَيْهِمْ آيَاتُهُ زَادَتْهُمْ إِيمَانًا وَعَلَىٰ رَبِّهِمْ يَتَوَكَّلُونَ

«Албатта, Аллоҳ зикр қилинса, қалблари ларзага келадиган, уларга 
оятлари тиловат этилса, иймонларини зиёда қиладиган ва Роббиларига 
таваккул қиладиганларгина мўминлардир». (Анфол сураси, 2-оят)

Аллоҳнинг каломини тиловат қилиш, шубҳасиз, ибодатларнинг энг фази-
латлисидир. Шунинг учун уни чиройли тарзда қироат қилиш – муҳим мукал-
лафиятларимиздан бири. Аллоҳ таоло шундай марҳамат қилади:

وَرَتِّلِ الْقُرْآنَ تَرْتِيلً
«...Қуръонни тартил билан тиловат қил». (Муззаммил сураси, 4-оят)

Яна бир тарафдан, Қуръони карим тиловати билан бирга уни сукут билан 
эшитиш ҳам муҳим саналади. Қуръон ўқиш суннат, уни эшитиш эса фарздир. 
Ояти каримада шундай марҳамат қилинади: 

وَإِذَا قُرِئَ الْقُرْآنُ فَاسْتَمِعُوا لَهُ وَأنَْصِتُوا لَعَلَّكُمْ تُرْحَمُونَ
«Қачон Қуръон тиловат қилинса, унга қулоқ солинглар ва жим 

туринглар, шояд, раҳм қилинсангиз». (Аъроф сураси, 204-оят)

Хоҳ намозда, хоҳ бошқа пайт бўлсин, Қуръон ўқилаётганида унинг маъ-
ноларини яхшигина англаш, ўгитларидан фойдаланиш ва амалларни унга кўра 
йўналтириш учун барча диққатларни унга қаратиш ва сакинат топиш керак.

Чунки сукут эшитишга, яхши тинглаш эса басиратга, басират иймон ва 
амалга, иймон ва амал эса раҳмат ва неъмати илоҳийга васила бўлади.

Аллоҳ Расули соллаллоҳу алайҳи васаллам Қуръони каримни бошқасидан 
эшитишни яхши кўрар, ҳатто баъзан Ибн Масъуд розияллоҳу анҳуга Қуръон 
қироат қилишни буюрар ва буюк маънавий завқ билан эшитардилар. Бир 
сафар Ибн Масъудни Қуръон ўқиётганида тинглаб, муборак кўзлари ёшланган 
эди.

Бу ҳодисани Абдуллоҳ ибн Масъуд розияллоҳу анҳу шундай ривоят қила-
дилар:

Бир гал Набий соллаллоҳу алайҳи васаллам менга:

«Эй Ибн Масъуд! Менга Қуръон ўқигин!» дея буюрдилар.

«Ё Расулуллоҳ! Қуръон Сизга юборилган, мен уни Сизга қандай ўқий-
ман?» дедим. 

Шунда Аллоҳ Расули соллаллоҳу алайҳи васаллам:

«Мен Қуръонни бошқалардан эшитишни ҳам яхши кўраман», дея 
марҳамат қилдилар.

Мен Нисо сурасини ўқий бошладим. 

ةٍ بِشَهِيدٍ وَجِئْنَا بِكَ عَلَىٰ هَؤُلَءِ شَهِيدًا فَكَيْفَ إِذَا جِئْنَا مِنْ كُلِّ أمَُّ
«Ҳар бир умматдан бир гувоҳ келтириб, сени уларнинг ҳаммасига 

гувоҳ этиб келтирган чоғимизда (ҳол) қандай бўлур?!» (Нисо сураси, 41-оят) 
ояти каримасига келганимда, Аллоҳ Расули соллаллоҳу алайҳи васаллам:

«Етар!» дея марҳамат қилдилар.

Ўша пайтда кўрдимки, Расулуллоҳ соллаллоҳу алайҳи васалламнинг кўз-
ларидан ёш оқарди. (Бухорий, «Тафсир», 4/9; Муслим, «Мусофирун», 247)

Яна бир ҳадиси шариф эса мана бундай:

Бир куни Усайд ибн Ҳудайр розиялллоҳу анҳу тунда Бақара сурасини 
ёхуд Каҳф сурасини ширин овоз билан дона-дона қилиб ўқиётгандилар. Оти 
ҳам ёнларида боғлиқ турарди. Усайд Қуръон ўқиётганида от безовталана 
бошлади. Усайд жим бўлгандилар, от тинчланди. Яна ўқий бошлагандилар, 
от яна асовлана бошлади. Усайд жим бўлгандилар, от яна тинчланди. Усайд 
қайта ўқишга тутинганди, от яна безовталана бошлади. Шунда Усайд (ўқиш-
ни) тўхтатди. Ўғли Яҳё ҳам отга яқин бир жойда ётарди. От болага зарар бер-
масин деб, Яҳёни берироққа тортди. Шу пайт бошини кўкка кўтарганида, оқ 
булут соясига ўхшаган туман ичида шамчироққа ўхшаган нарсаларнинг пор-
лаётганини пайқади. Тонг отганида буни Расулуллоҳга айтиб берди. Набий 
соллаллоҳу алайҳи васаллам у кишига:

«Ўқи, эй Ҳудайр ўғли, ўқи, эй Ҳудайр ўғли!» дедилар.

Усайд ибн Ҳудайр розияллоҳу анҳу:

«Эй Аллоҳнинг Расули! От Яҳёни босиб қўйишидан қўрқдим. Болам отга 
яқин жойда ётганди. Ўша пайтда осмонга қараганимда, булут соясидек оқлик 
ичида қандиллардек бир нималарнинг порлаганини кўрдим. Кейин самога 
сингиб кетдилар», дея жавоб бердилар.

Аллоҳ Расули соллаллоҳу алайҳи васаллам:

«Эй Усайд! Улар нималигини биласанми?» дея сўрадилар.

«Йўқ!» деган жавобдан кейин, Пайғамбар соллаллоҳу алайҳи васаллам:

«Эй Усайд! Улар фаришталар эди, сенинг овозингни хуш кўрганди. 
Агар Қуръон ўқишда давом этганингда тонггача сени эшитардилар. 
Одамлар уларни кўрар, халқнинг кўзларидан қочмасдилар…» дея марҳа-
мат қилдилар. (Бухорий, «Фадоилул-Қуръон», 15; Муслим, «Мусофирун», 240–243)

Ҳадиси шарифда Қуръони Карим садосининг фаришталарни, ҳатто ҳай-
вонларни ҳам таъсирлантириб юборгани ҳақида айтилган. Шундай экан, 
Қуръони карим касофатдан покланган ва нурга чўмган бир кўнгилга қандай 
сирларни фош этар, ким билади?

Ҳазрати Умар розияллоҳу анҳунинг мана бу ҳолати ҳам инсонни ўйлашга 
мажбур қилади. У киши:

«Бақара сурасини ўн икки санада хатм қилдим ва шукр учун бир туя қур-
бон қилдим!» дея марҳамат қилганлар (Қуртубий, «Тафсир», I, 40). Чунки унинг 
Қуръон ўқиши фақат лафзларни талаффуз қилишдан иборат эмас эди. Бу 
Қуръони каримнинг ҳикмат ва асроридан воқифлик касб этиб, унинг илоҳий 
нукталарини англаш ва амал қилиб ўқиш эди. Қуръонни ҳақиқий маънода 
ўқиш ва ундан муносиб ифода қилиш мана шундай бўлади.

Қуръони каримни бундай юксак кайфият билан ўқишга доир мана бу 
ҳолат ҳам ниҳоятда ибратлидир:

Абу Бакр Варроқ ҳазратларининг кичик ўғли бор эди. Қуръони каримни 
ўрганиш учун устозлардан дарс олаётганди. Бир куни илм даргоҳидан юзи 
сарғайиб, титраб, эрта қайтди. Абу Бакр Варроқ ҳазратлари бу ҳолатдан ҳай-
рон бўлиб ўғилларидан сўрадилар:

«Тинчликми, болам? Нима бу аҳвол? Нега мактабдан эрта қайтдинг?»

Ўғиллари жажжи юрагига ўрнашган Аллоҳ қўрқувидан куз япроғига 
айланган чеҳра билан:

«Эй отажон! Бугун устоз менга Қуръондан бир оят ўргатдилар, унинг 
маъносини идрок қилиб шу ҳолатга тушдим!» деди.

«У қайси ояти карима экан, болажоним?» дедилар отаси. Бола шу оятлар-
ни ўқий бошлади: 

فَكَيْفَ تَتَّقُونَ إِنْ كَفَرْتُمْ يَوْمًا يَجْعَلُ الْوِلْدَانَ شِيبًا
«Агар кофир бўлсаларингиз, болаларнинг сочини оқартириб юбора-

диган Кундан қандай сақланурсиз?!» (Муззаммил сураси, 17-оят)

Шундан кейин жажжи болакай бу оятнинг даҳшати ва салобатидан бемор 
бўлиб, ўлим тўшагига тушди, кўп ўтмасдан руҳини таслим қилди.

Отаси Абу Бакр Варроқ бу ҳодисадан қаттиқ таъсирландилар. Тез-тез 
ўғлининг қабрини зиёрат қилгани борар ва йиғлай-йиғлай ўзига шундай дерди:

«Эй Абу Бакр! Сенинг ўғлинг Қуръондан бир оят ўрганди ва Аллоҳдан 
қўрқиб руҳини таслим қилди. Сен эса шунча вақтдан бери Қуръони каримни 
ўқийсан, ҳалиям ҳукми илоҳийдан бир болачалик қўрқмайсан!»

Қуръони карим ана шундай покиза юракларни титратган асрор ва ҳикмат-
лар уммонидир. Бу ояти карима Қуръоннинг маънавий ҳажмининг чексизли-
гини, шунинг учун ҳам Ҳақ cубҳонаҳу ва таолонинг илм, азамат ва салтанати-
нинг чеку чегараси йўқлигини ифодалайди:

هُ مِنْ بَعْدِهِ   وَلَوْ أنََّمَا فِي الْرَْضِ مِنْ شَجَرَةٍ أقَْلَمٌ وَالْبَحْرُ يَمُدُّ
َ عَزِيزٌ حَكِيمٌ ِ إِنَّ اللَّ سَبْعَةُ أبَْحُرٍ مَا نَفِدَتْ كَلِمَاتُ اللَّ

«Агар ер юзидаги дарахтнинг барчаси қаламлар бўлиб, денгиз – 
унинг ортида етти денгиз (сиёҳ бўлиб) мадад берса ҳам, Аллоҳнинг кали-
малари битмас. Албатта, Аллоҳ ўта иззатлидир, ўта ҳикматлидир». (Луқ-
мон сураси, 27-оят)

Одамзод бу дарёдан маънавий истеъдодичалик насиб олади. Лекин бу 
ҳам чумолининг дарёдан сув олгани қадардир. Шоир бу маънони ифодалаш 
мақсадида шундай дейди:

Бир баҳри жавоҳир ичра шўнғидим,
Мен қодир бўлгунимча олдим.
Бир қатрагина холос, олганим,
Дарё яна тўлган лаболаб.

Хулласи калом, бу водийда башарият учун ожизлик, ожизлик, ожизлик… 
Ягона чора – Аллоҳнинг лутфидан паноҳ тилаш!..

Ҳадиси шарифнинг сири қанчалик муҳташам экан:

«Ким нафсини таниса, (ўша миқдорда) Роббини танийди». (Ажлуний, 
«Кашфул Ҳафа», II, 361)

Мавлоно ҳазратлари қуддуса сирруҳ ҳам:

«Қуръони каримнинг зоҳирини бир миқдоргина сиёҳ билан ёзиш мумкин. 
Сирларига эса бемисл дарёлар, соҳилсиз денгизлар кифоя қилмайди!..» дея 
марҳамат қилмоқда.

Шунинг учун ҳақиқий Қуръон аҳли тиловат билан руҳи лаззатланган, 
аҳкоми билан яшаган, ахлоқи билан хулқланган ва ҳикмати билан комилликка 
эришгандир. Бу сифатдаги аҳли Қуръон учун тупроққа унинг жасадини емас-
лик буюрилади.

Чунончи, Аллоҳ дўстларидан Маҳмуд Сомий Рамазонўғли қуддуса сир-
руҳ Аданада шу сифат билан вафот этган қорининг ўттиз йилдан кейин йўл 
ўтказиш сабаби билан қабри очилганини, фақат у кишининг жасади ҳеч қан-
дай бузилмасдан, бунинг устига кафани ҳам яп-янги турганини, бевосита ўз 
кўзлари билан кўрган гувоҳ ўлароқ нақл қилган.

Барча пайғамбарлардек Аллоҳнинг китобини ўқиб, таблиғ қилиш вази-
фаси топширилган Расулуллоҳ соллаллоҳу алайҳи васаллам бир ҳадиси 
шарифларида:

«Сизларнинг энг яхшиларингиз – Қуръонни ўрганган ва ўргатганла-
рингиздир», дея марҳамат қилганлар. (Бухорий, «Фадоилул-Қуръон», 21)

Зеро, Қуръони карим Аллоҳнинг башариятга ўз даргоҳидан юборган энг 
улуғ ҳадияси бўлган қутлуғ каломдир. Бу борада Аллоҳ Расули соллаллоҳу 
алайҳи васаллам шундай марҳамат қилганлар:

«Аллоҳ каломининг яратилганларнинг сўзларидан устунлиги – 
Аллоҳнинг бандаларидан устунлиги даражасидадир». (Доримий, «Фадои-
лул-Қуръон», 6)

Яъни Қуръони карим башар каломи билан таққосланмайдиган даражада 
мислсиз, чексиз ва бепоёндир. Фақат илоҳий каломни уйғоқ кўнгил билан 
ўқиш керак. Чунки Қуръони карим уни ўқиганнинг маънавий ҳолатига кўра 
очилади.

Аллоҳ Расули соллаллоҳу алайҳи васаллам шундай марҳамат қиладилар:

«Қуръон ўқийдиган мўмин худди утружжага ўхшайди. Унинг ҳиди 
ёқимли, мазаси ширин. Қуръон ўқимайдиган мўмин эса хурмога ўхшай-
ди. Унинг ҳиди йўқ, аммо мазаси ширин. Қуръон ўқийдиган мунофиқ эса 
райҳон каби хушбўй, аммо мазаси аччиқ. Қуръон ўқимайдиган мунофиқ 



584 Набийлар Силсиласи

ҳудди ҳанзала каби янглиғ, ҳидсиз ва таъми аччиқдир». (Бухорий, «Эътимот» 
30, «Фадоилул-Қуръон» 17, 36; Муслим, «Мусофирин», 243)

Яна бошқа бир ҳадиси шарифда ҳам ғофил шаклда Қуръон ўқиганлар 
ҳақида:

«Улар Қуръон ўқийдилар, (лекин ўқиганлари) томоғидан пастга 
ўтмайди», дея марҳамат қилинади. (Бухорий, «Фадоилул-Қуръон», 36)

Демак, тафаккур билан ўқилмаган Қуръони каримдан ҳеч қандай баракот 
ҳосил бўлмайди. Бундай қироат эгасини дўзахга етаклайди. Қуръонни бундай 
тиловат қилган кишилар ҳақида Ҳақ cубҳонаҳу ва таоло:

أفََلَ يَتَدَبَّرُونَ الْقُرْآنَ أمَْ عَلَىٰ قُلُوبٍ أقَْفَالهَُا
«Қуръонни тадаббур қилиб кўрмайдиларми? Ёки қалбларида қул-

флар борми?» (Муҳаммад сураси, 24-оят) дея марҳамат қилмоқда.

Теран ва нозик мулоҳаза эгаси бўлган бандалар бу огоҳлантиришдан 
улкан ҳиссасини олади. Шуни ўйлаш керакки, Қуръони каримнинг ушбу:

رَبَّنَا مَا خَلَقْتَ هَذَا بَاطِلً سُبْحَانَكَ فَقِنَا عَذَابَ النَّارِ
«...Роббимиз, буни бекорга яратганинг йўқ, Ўзинг поксан, бизни олов 

азобидан сақлагин» (Оли Имрон сураси, 191-оят) ояти жалиласи нозил бўлганида 
Аллоҳ Расули соллаллоҳу алайҳи васаллам кўкларнинг юлдузларини ҳавасда 
қолдирадиган кўз ёшларидек тонгга қадар йиғлаганлар.

Тобеинлардан Ато ибн Абу Рабоҳ раҳматуллоҳу алайҳ шундай деганлар:

Оиша онамиз розияллоҳу анҳодан:

«Аллоҳ Расулида кузатганингиз, сизни ҳайрон қолдирган нарса нима 
эди?» дея сўрадим.

Оиша онамиз розияллоҳу анҳо:

«У зотнинг ҳар қандай ишлари ҳайрон қолдирарди!» дедилар ва шундай 
давом этдилар:

«Бир кеча ёнимга келдилар, ётоққа кирдилар ва сўнгра:

«Рухсат берсанг, туриб Роббимга ибодат қилмоқчиман!» дедилар.

«Мен сиз билан бирга бўлишни яхши кўраман, лекин сизни севинтирган 
ҳамма нарсани янада кўпроқ яхши кўраман», дедим.

Шундан кейин туриб таҳорат олдилар-да, намозга турдилар ва йиғлади-
лар. Шунчалик қаттиқ йиғладиларки, кўз ёшлари кўксига оқди. Кейин рукуъга 

бордилар, яна йиғладилар. Кейин саждадан бошларини кўтариб, яна йиғла-
дилар. Бу ҳолат токи Билол розияллоҳу анҳу келиб бомдод намозига азон 
айтгунларича давом этди. Билол розияллоҳу анҳу Ҳабиби Акрам соллаллоҳу 
алайҳи васалламнинг йиғлаганларини кўриб:

«Эй Аллоҳнинг Расули! Ўтган ва келадиган барча гуноҳлари кечирилган 
ҳолатда яна Сизни нима йиғлатяпти?» дея сўрадилар.

Расулуллоҳ соллаллоҳу алайҳи васаллам:

«Аллоҳга кўп шукр қилган банда бўлмайинми? Бу кеча менга шун-
дай оятлари туширилдики, уларни ўқиб устида тафаккур қилмаганлар-
нинг ҳолига вой бўлсин!» дедилар ва мана бу оятларни ўқидилар: 

مَاوَاتِ وَالْرَْضِ وَاخْتِلَفِ اللَّيْلِ وَالنَّهَارِ لَيَاتٍ لِوُلِي الْلَْبَابِ  إِنَّ فِي خَلْقِ السَّ

مَاوَاتِ  َ قِيَامًا وَقُعُودًاوَعَلَىٰ جُنوُبِهِمْ وَيَتَفَكَّرُونَ فِي خَلْقِ السَّ الَّذِينَ يَذْكُرُونَ اللَّ

وَالْرَْضِ رَبَّنَا مَا خَلَقْتَ هَذَا بَاطِلً سُبْحَانَكَ فَقِنَا عَذَابَ النَّارِ
«Албатта, осмонлару ернинг яратилишида ҳамда кеча ва кундузнинг 

алмашиб туришида ақл эгалари учун оят(белги)лар бор. Улар Аллоҳни 
тик турган, ўтирган ва ёнбошлаган ҳолларида зикр қиладилар ва осмон-
лару ернинг яратилиши ҳақида тафаккур қиладиларки: «Роббимиз, буни 
бекорга яратганинг йўқ, Ўзинг поксан, бизни олов азобидан сақлагин». 
(Оли Имрон сураси, 190–191-оятлар) (Ибн Ҳиббон, II, 386)

Шу жиҳатдан мўминларнинг Аллоҳ қўрқувидан тўккан кўз ёшлари фоний 
тунларнинг зийнати, қабр қоронғилигининг юлдузлари, жаннат боғларининг 
шабнамларидир. Ҳақ cубҳонаҳу ва таоло Қуръони каримнинг ҳикмат ва асро-
ри олдида таъсирланмаган юракдан ва ёш тўкмаган кўзлардан барчамизни 
муҳофаза қилсин!



Хулласи калом, Қуръони каримни фақат ўқиш билан кифояланиб қол-
маслик керак, ундан ҳам ортиқ унинг хулқи билан хулқланиб, аҳкомини 
ҳаётга татбиқ қилишга ғайрат кўрсатиши лозим. Зеро, Қуръондан истеъфода 
қилишнинг асл баракоти шунда бўлади. Расули Акрам соллаллоҳу алайҳи 
васалламнинг саҳобаларига ва шу билан бирга биз умматига таълими шу 
истиқоматдадир.

Абу Абдурраҳмон ас-Саломий шундай дейдилар:

«Аллоҳ Расули соллаллоҳу алайҳи васалламнинг саҳобаларидан бизлар-
га Қуръони карим таълим берадиган бир зот бор эди. У киши бизга шундай 
деганди:

«Биз Пайғамбар алайҳиссаломдан ўн оят олардик, бу оятлардаги маълу-
мотларни ва амалларни ўрганмасдан бошқа оятларга ўтмасдик. Расулуллоҳ 
соллаллоҳу алайҳи васаллам бизга илми ҳамда амали билан (бирга) ўргатар-
дилар». (Ибн Ҳанбал, V, 410; Ҳайсамий, I, 165)

Мавлоно ҳазратлари қуддуса сирруҳ шундай марҳамат қиладилар:

«Қуръони Карим пайғамбарларнинг ҳол ва сифатидир. Қуръони Каримни 
хушуъ билан ўқиб, татбиқ қилсанг, ўзингни пайғамбарлар ва валийлар билан 
гаплашаётгандек тасаввур қил. Пайғамбар қиссаларини ўқиганинг сари жисм 
қафаси жон қушига тор келади!»

«Биз бу жисм қафасидан фақат шу васила билан халос бўлдик. У қафасдан 
халос бўлиш учун шу йўлдан, яъни тавҳид тариқатидан бошқа чора йўқ!»

Эй Роббим! Қалбларимизни Қуръони карим нуридан ва Ҳабибинг 
муҳаббатидан мосуво қилма!

Амин!..



Ҳазрати Довуд алайҳиссалом

Муаззам дунё бойлик ва бошқарувини 
 қалбидан четда тутган 

ҲАЗРАТИ СУЛАЙМОН 
алайҳиссалом

Сулаймон алайҳиссалом Ғазода туғилганлар. Оталари Довуд алайҳисса-
лом вафот этганида 12-13 ёшларда эдилар. Оталаридек аввал ҳукмдор, кейин 
пайғамбар бўлдилар. Байтул Мақдис (Масжидул Ақсо)ни етти йил давомида 
бунёд этдилар. Ямандаги Сабаъ Маликаси Билқисга уйланди. Қуддусда вафот 
этганлар.

Сулаймон алайҳиссалом болалигидан бошлаб фаҳм-фаросатли, заковатли 
эди. Унинг бу хусусиятлари ҳақида Расулуллоҳ соллаллоҳу алайҳи васаллам 
шундай ҳодисани нақл қилганлар:



«…Бир вақтлар икки аёлнинг ёнида икки ўғил бор эди. Йўлда кета-
ётганларида бир бўри келиб, катта аёлнинг боласини олиб кетди. Шунда 
аёл ёнидаги хотинга (ўзидан кичик бўлганга): «Бўри сенинг болангни олиб 
кетди!» деди. «Йўқ, сенинг болангни олиб кетди!» деди у хотин. Хуллас 
бу икки аёл қарор қилиш учун Довуд алайҳиссаломга мурожаат қилади-
лар. Довуд алайҳиссалом боланинг катта аёлники, деб ҳукм қилди. Улар 
муҳокамадан чиқиб, Довуд алайҳиссаломнинг ўғли Сулаймон алайҳис-
саломнинг ёнига бордилар. Довуд алайҳиссаломнинг ҳукмини айтдилар. 
Сулаймон алайҳиссалом: «Менга бир пичоқ олиб келинглар! Болани бу 
икки аёл орасида тақсимлайман!» деди. Шунда кичик аёл: «Йўқ, ундай 
қилма! Аллоҳ сенга раҳм қилсин! Бола бу аёлники!» деди. Шунда Сулай-
мон алайҳиссалом болани кичик аёлга тегишли дея ҳукм қилди». (Бухорий, 
«Анбиё», 40)

Чунки оналик меҳри фарзандининг ўлишига чидаёлмасди. 

Сулаймон алайҳиссаломнинг фаросати билан боғлиқ яна бир бошқа риво-
ят эса мана бундай:

Бир кеча бир қўй подаси далани хароб қилди. Экин майдони эгалари 
Довуд алайҳиссаломнинг ёнига келиб шикоят қилдилар. Пайҳон бўлган экин-
лар қиймат жиҳатидан қўй подаси миқдорича эди. Шунда Довуд алайҳисса-
лом қўйларни дала эгасига бериш ҳақида ҳукм қилдилар.

Сулаймон алайҳиссалом ўша пайтларда ёш бола бўлсалар-да:

«Отажон, яна бир йўл бор. Қўйларни даланинг эгасига қарз сифатида 
берайлик. Сути ва жунидан фойдалансин. Бу орада экин майдонини тартибга 
келтирсин. Дала майдони аввалги ҳолатига келгунича қўйлар унда қолсин. 
Ишлари йўлга тушгач, подани эгасига қайтариб берсин!» деди.

Довуд алайҳиссалом бу таклифни ғоятда маъқул кўрди ва шундай ҳукм 
қилди. Ояти каримада бу ҳақида қуйидагича марҳамат қилинади: 

وَدَاوُودَ وَسُلَيْمَانَ إِذْ يَحْكُمَانِ فِي الْحَرْثِ إِذْ نَفَشَتْ فِيهِ غَنَمُ الْقَوْمِ وَكُنَّا لِحُكْمِهِمْ شَاهِدِينَ
«Ва Довуд билан Сулаймоннинг экинзор ҳақида ҳукм қилаётганла-

рини (эсла). Ўшанда кечаси у(экинзор)га қавмнинг қўйи тарқалиб кетган 
эди Уларнинг ҳукмига шоҳид эдик. (Анбиё сураси, 78-оят)

حْنَ وَالطَّيْرَ وَكُنَّا فَاعِلِينَ رْنَا مَعَ دَاوُودَ الْجِبَالَ يسَُبِّ مْنَاهَا سُلَيْمَانَ وَكُلًّ آتَيْنَا حُكْمًا وَعِلْمًا وَسَخَّ فَفَهَّ
«...Бас, уни Сулаймонга фаҳмлатдик. Уларнинг ҳар бирига ҳукмни ва 

илмни берган эдик». (Анбиё сураси, 79-оятлар)

Довуд алайҳиссалом ниҳоятда фаросатли ва Ҳаққа чин дилдан боғлан-
ганлиги сабабли, ўн тўққиз ўғли ичидан Ҳазрати Сулаймон алайҳиссаломни 
ўз ўрнига подшоҳ сифатида танлади. Лекин Бани Исроил бу ҳолатга қарши 
чиқишди:

«Сулаймон бола саналади, орамизда ундан устун ва катта кишилар бор!» 
дедилар.

Шунда Довуд алайҳиссалом илоҳий даргоҳдан келган буйруққа кўра, 
олимлар ҳузурида бир имтиҳон уюштирди. Ўғли Сулаймон алайҳиссаломга:

«Тўғрилиги бошқа аъзоларнинг тўғрилигига, бузуқлиги бошқа аъзолар-
нинг бузуқлигига сабаб бўлган нарса нима?» дея сўрадилар.

Сулаймон алайҳиссалом:

«Қалб!» дея жавоб берди.

Бу жавобни маъқулладилар.

Кейин Довуд алайҳиссалом ҳамманинг асосининг устига номини ёзиб, 
бир хонага қулфлаб қўйди. Фақат Сулаймон алайҳиссаломнинг асоси кўкариб, 
япроқ ёзганини кўрдилар. Аллоҳнинг бу лутфига Довуд алайҳиссалом ҳамд-
лар айтдилар. Бани Исроил ҳам Ҳазрати Сулаймон алайҳиссаломни подшоҳ 
сифатида қабул қилдилар. Хурсанд бўлдилар.

Шундай қилиб, подшоҳлик масаласини Аллоҳнинг луфти билан ҳал қил-
ган Довуд алайҳиссалом ўғли Сулаймон алайҳиссаломга шундай насиҳатлар 
қилдилар:

«Эй ўғлим! Ҳазиллашишдан эҳтиёт бўл, чунки унинг фойдаси оз. 
Пушаймонликка сабаб бўлади. Ғазабланишдан тийилгин, чунки ғазаб 
соҳибини беқадр қилади. Тақвони маҳкам тутгин, зеро, тақво ҳар қандай 
ҳолатда ғолибдир.

Одамлардан ҳеч нарса кутма. Мана шу ҳақиқий бойликдир.

Аллоҳ cубҳонаҳу ва таоло сенга бермасдан, бошқаларига берган неъ-
матларга кўз тикиш, сен учун фақирликдир.

Кечирим сўрашни тақозо қиладиган хатти-ҳаракатлар ва сўзлардан 
сақлангин!

Нафсингни ва тилингни тўғриликка ўргат!

Бугунинг кечадан ҳам яхшироқ бўлиши учун ҳаракат қил!

Намозингни охирги бор намоз ўқиётган кишидек адо қилгин!

Пасткаш ва иккиюзламачи кишилар билан дўст тутинма!

Ғазабланганингда турган жойингдан бошқа жойга ўт!

Аллоҳ cубҳонаҳу ва таолонинг раҳматидан умидвор бўлгин! Чунки 
Унинг раҳмати ҳамма нарсага етади». (Салабий, «Ароис», 323-с)



Довуд алайҳиссалом вафот этганларидан кейин Сулаймон алайҳиссалом 
ҳукмдор бўлдилар:

ابٌ وَوَهَبْنَا لِدَاوُودَ سُلَيْمَانَ نِعْمَ الْعَبْدُ إِنَّهُ أوََّ
«Ва Довудга Сулаймонни ҳадя қилдик. У қандай ҳам яхши банда! 

Албатта, у сертавбадир». (Сод сураси, 30-оят)

У зотга жуда кўп неъматлар ва бошқарувлар берилди: 

لَنَا عَلَىٰ كَثِيرٍ مِنْ عِبَادِهِ الْمُؤْمِنِينَ ِ الَّذِي فَضَّ وَلَقَدْ آتَيْنَا دَاوُودَ وَسُلَيْمَانَ عِلْمًا وَقَالَ الْحَمْدُ لِلَّ
«Батаҳқиқ, Биз Довуд ва Сулаймонга илм бердик. Икковлари: 

«Бизни кўпгина мўмин бандаларидан афзал қилган Аллоҳга ҳамд бўл-
син», – дедилар». (Намл сураси, 15-оят)

Ҳазрати Сулаймон алайҳиссалом қушлар тилини ва тасбеҳларини англар-
дилар.

مْنَا مَنْطِقَ الطَّيْرِ   وَوَرِثَ سُلَيْمَانُ دَاوُودَ وَقَالَ يَا أيَُّهَا النَّاسُ عُلِّ
وَأوُتِينَا مِنْ كُلِّ شَيْءٍ إِنَّ هَذَا لَهُوَ الْفَضْلُ الْمُبِينُ

«Ва Сулаймон Довудга ворис бўлди. У: «Эй одамлар, биз қушлар 
тилига ўргатилдик ва ҳар бир нарсадан берилди. Бу, албатта, очиқ-ойдин 
фазлдир», деди». (Намл сураси, 16-оят)

Одамзод, жин, ҳайвонот ва шамол у зотнинг бошқаруви ва ҳукмронлиги 
остида эди: 

يحَ عَاصِفَةً تَجْرِي بِأمَْرِهِ إِلَى الْرَْضِ الَّتِي بَارَكْنَا فِيهَا وَكُنَّا بِكُلِّ شَيْءٍ عَالِمِينَ  وَلِسُلَيْمَانَ الرِّ
«Сулаймонга шиддатли шамолни, унинг амри ила Биз баракали қил-

ган ерга эсадиган этиб (бўйсундирдик). Ҳар бир нарсани билувчи бўлдик». 
(Анбиё сураси, 81-оят)

هَا شَهْرٌ وَرَوَاحُهَا شَهْرٌ وَأسََلْنَا لَهُ عَيْنَ الْقِطْرِ وَمِنَ الْجِنِّ مَنْ  يحَ غُدُوُّ وَلِسُلَيْمَانَ الرِّ
عِيرِ. يَعْمَلُونَ  يَعْمَلُ بَيْنَ يَدَيْهِ بِإِذْنِ رَبِّهِ وَمَنْ يَزِغْ مِنْهُمْ عَنْ أمَْرِنَا نذُِقْهُ مِنْ عَذَابِ السَّ

لَهُ مَا يَشَاءُ مِنْ مَحَارِيبَ وَتَمَاثِيلَ وَجِفَانٍ كَالْجَوَابِ وَقُدُورٍ رَاسِيَاتٍ اعْمَلُوا آلَ 
كُورُ دَاوُودَ شُكْرًا وَقَلِيلٌ مِنْ عِبَادِيَ الشَّ

«Сулаймонга эса шамолни (бердик). У(шамол)нинг эрталаб кетиши 
бир ойлик, кечқурун қайтиши бир ойлик йўл эди. Унга мис булоғини оқи-
зиб қўйдик ва жинлардан Роббининг изни ила унинг ҳузурида ишлайди-
ганлари бор эди. Улардан ким амримиздан чиқса, унга ловуллаган дўзах 
азобини тоттирамиз. У(жин)лар унга меҳроблар, ҳайкаллар, ҳовузлар 
каби лаганлар ва собит қозонлардан хоҳлаганини қилиб беришар эди. Эй 
Оли Довуд, шукр қилинглар! Бандаларимдан шукр қилувчилари оздир». 
(Сабаъ сураси, 12–13-оятлар)

Бу ояти каримада келган «тамосил» сўзи мис, тупроқ ёки шишадан ясал-
ган жонли ва жонсизларнинг ҳайкаллари, расмлари ва тасвирлари сифатида 
шарҳланган. Лафз далолатига кўра оят, жонли ва жонсиз расмни англатмоқда.

«Тамосил» сўзи оятда умумий маъно ифодалаганидан, Ҳазрати Сулаймон 
алайҳиссаломнинг шариатида жонли ва жонсиз мавжудотларнинг сурати, 

тасвири ва ҳайкалларини ясаш жоиз бўлгани англашилади. Бу борада муфас-
сирлар ихтилофларга борганлар. Бу қарашларни икки турга жамлай оламиз:

1. Муфассирларнинг айримлари Ҳазрати Сулаймон алайҳиссаломнинг 
шариатида жонзотларнинг суратини чизиш ва ҳайкалини ясаш жоиз бўлма-
ганини, чунки ҳазрати Сулаймон алайҳиссалом ҳазрати Мусонинг шариатига 
эргашганини айтишади. Бу қарашга кўра, «тамосил» сўзи фақат жонсиз мав-
жудотларнинг суратини қамраб олади. Шунинг учун Исломдаги жонзотлар-
нинг суратини чизишдан қайтариғига мос келяпти. Агар Сулаймон алайҳис-
салом шариатида сурат чизиш ва ҳайкаллар ясашга изн берилган бўлса, бу у 
пайтларда ҳали бутларга сиғиниш хавотири бўлмагани учун, деган мулоҳазага 
бориш мумкин.

2. Айрим муфассирлар эса ҳазрати Сулаймон алайҳиссалом шариатида 
жонли ва жонсизларнинг ҳайкалини ясаш ёки суратини чизиш жоиз бўлга-
нини иддао қилганлар. Ундай бўлса, «Қуръони каримда бу хабар келганига 
кўра, жонли ва жонсизларнинг суратини чизиш ва ҳайкалини ясаш Исломда 
жоиз, деган ҳукмга борса бўладими?» Бу саволга Ислом ҳуқуқшунослари ва 
муфассирлар: «Исломда манзара, тоғ, ўрмон ва дарахт каби жонсиз мавжудо-
тларнинг суратини чизиш жоиз», дея ҳукм берганлар. Чунки ҳазрати Пайғам-
бар соллаллоҳу алайҳи васаллам бир неча ҳадиси шарифларида жонлиларнинг 
суратини чизишдан қайтарганлар. Расм билан боғлиқ ҳадиси шарифлар бу 
ҳолатни шундай изоҳлайди:

Чунончи, Ибн Аббос розияллоҳу анҳумодан келган ривоятга кўра, Расу-
луллоҳ соллаллоҳу алайҳи васаллам шундай марҳамат қилганлар:

«Кимки дунёда бир жонлининг суратини чизса, қиёмат куни чизган 
суратига жон беришга мажбурланади. У киши (суратига) асло жон бағи-
шлаёлмайди». (Бухорий, «Либос», 97; «Таъбир», 45; Муслим, «Либос», 100)

Ибн Аббос розияллоҳу анҳумодан келган яна бир ривоятга кўра, Расулул-
лоҳ соллаллоҳу алайҳи васаллам Макка фатҳи куни Байтуллоҳда тасвирлар 
кўринганида ичкарига кирмаганлар, уларни олиб ташланишини буюрганлар. 
Ичкарида ҳазрати Иброҳим ва ҳазрати Исмоил алайҳимуссаломнинг қўлла-
рида қимор ўқлари билан тасвирланган ҳолатдаги суратларини кўрдилар ва 
шундай буюрдилар:

«Аллоҳ (бу суратларни чизганларнинг) жонини олсин! Улар (Ироҳим 
ва Исмоил алайҳимуссалом), асло камон билан насибаларини изламаган-
лар!». (Бухорий, «Анбиё», 8; «Ҳаж», 54; «Мағозий», 48)

Шундай қилиб, ҳазрати Сулаймон алайҳиссаломнинг шариатида жонли-
ларнинг сурат ва ҳайкалини ясаш жоиз бўлгани қабул қилинса ҳам бу амал 
Исломда мутлақо тақиқланган.

Чунончи, Ибн Масъуд розияллоҳу анҳу хабар беришларича, ҳазрати 
Пайғамбар соллаллоҳу алайҳи васаллам жонлиларнинг суратини чизганлар 
қиёмат куни шиддатли азобга гирифтор бўлишини марҳамат қилганлар. (Бухо-
рий, «Либос», 89; Муслим, «Либос», 96) Чунки сурат ва ҳайкалга бўлган ҳаддан ортиқ 
қизиқиш, алалоқибат қишиларни бутпарастликка бошлайди.

Оиша розияллоҳу анҳо шундай дейдилар:

«Жаброил алайҳиссалом Расулуллоҳ соллаллоҳу алайҳи васалламга маъ-
лум бир вақтни айтиб ўша пайтда келишини айтган эди. Вақти бўлди, лекин 
Жаброил алайҳиссалом келмаганди. Расулуллоҳ соллаллоҳу алайҳи васаллам 
қўлларида бўлган калтакни ерга ташладилар ва:

«Аллоҳ ҳам, Расуллари ҳам ваъдасига вафо қилади!» дея марҳамат 
қилдилар.

Кейин атрофга қарай бошладилар. Садр остида бир кучук боласини кўр-
дилар. Шунда:

«Эй Оиша! Бу кучук боласи қачон бу ерга кирди?» деб сўрадилар.

«Аллоҳга қасамки, билмайман», дедим.

Буюрдилар, кучук боласи уйдан чиқарилди. Жаброил алайҳиссалом 
дарҳол келдилар.

Расулуллоҳ соллаллоҳу алайҳи васаллам:

«Менга сўз бердингиз, кутдим, лекин сиз келмадингиз», дедилар.

Жаброил алайҳиссалом:

«Уйингиздаги кучук келишимга тўсиқ бўлди. Биз фаришталар ичида 
кучук ва сурат бўлган уйга кирмаймиз», деб жавоб берди. (Муслим, «Либос», 81, 
82; Бухорий, «Бадул-халқ», 7; «Либос», 94; Ибн Можа, «Либос», 44)

Бу ҳадиси шарифда «кучук» билан бирга зикр қилинган «сурат»га фақат 
расм дея қарамаслик керак. У жонли мавжудотларнинг ҳайкали ёхуд бирор 
шаклдаги тасвирини ҳам англатади. Тасвир эса бир соянинг аксидек, ҳажмга 
эга эмас. Шу билан бирга, «сурат» ҳар хил мавжудотнинг тасвирига шомил 
тарзда қабул қилнса ҳам, ундан қайтарилиш бутпарастликка яқин бўлгани 
учун буюрилганини мулоҳаза қилиш мумкин.

Яна бир томондан, давримизда сурат ва фототасвирлар кундалик ҳаёт-
нинг ҳар жабҳада кенг қўлланилиши ва айрим ҳолатларда зарур эҳтиёжга 
айлангани маълум. Мўътадилликка асосланган Ислом дини ҳар бир замонга 
хос зарурат мавқеидаги бундай эҳтиёжлардан маълум машруият чегараларини 
белгилаб, қўлланишга изн берган.

Ўрни келганда таъкидлаб ўтиш жоизки, юқоридаги ҳадиси шарифда ифо-
даланишига кўра, кучук бўлган уйга фаришта кирмаслиги муҳим ҳақиқатга 
ишора қилмоқда. Ислом дини уйда ит боқишдан қайтарган. Зеро, итнинг 
нафаси ва сўлаги нажасдир. Чунончи, кучукларнинг сўлаги, туклари ва ҳатто 
нафасидан ҳам ҳар хил юқумли касалликлар пайдо бўлиши бугунги кунда 
шубҳа туғдирмайдиган илмий ҳақиқатдир. Бунинг устига булар илм бугунги 
нуқтага етган пайтда аниқланган далиллар. Исломнинг бу борадаги ўлчовлари 
ҳалигача билингани йўқ ва яна қандай ҳикматлари борлигини, ожиз бандалар 
билмайди.

Ҳадиси шарифда марҳамат қилинганидек, уйга тасодифан кирган бир 
кучук боласи сабабли Жаброил алайҳиссалом Пайғамбар алайҳиссолату васал-
ламнинг ёнларига келолмаганлар. Ана энди сабабсиз уйида ўз хоҳиши билан 
кучук боқадиганларнинг ҳол-аҳволини ўйлаш керак! Зеро, Расули Акрам сол-
лаллоҳу алайҳи васалламнинг Оиша онамиз розияллоҳу анҳодан:

«Бу кучук боласи бу ерга қачон кирди?» деб сўраганлари ва завжала-
рининг:

«Аллоҳга қасамки, билмайман», деб онт ичиб жавоб берганларидан шуни 
билиш мумкинки, бир мусмулмоннинг уйида кучук бўлиши мутлақо мумкин 
эмас. Бу ҳодиса бесабаб эмас, мўминлар учун бир ҳукм зоҳир бўлиши ҳикма-
тига биноан рўй берган.

Мушук уй ҳайвонидир, уни уйда боқишдан қайтарилмаган. Лекин уй 
ичида ит боқиш жоиз эмас. Фақат овчилик, чўпонлик ва боғ-боғчаларда 
қўриқчилик каби вазифалар учун уйдан ташқарида ит боқишга рухсат берил-
ган. Зеро, бу ҳолатда кучукка бир эҳтиёж бўлинмоқда.

Дарҳақиқат, Ҳақ cубҳонаҳу ва таоло итни одамзоднинг амрига бериб қўй-
ган ва бошқа жониворлардан кўра уни эгасига садоқатли қилган. Боз устига, 
баъзи замонавий асбоблар эга бўлмаган ўзига хос қобилиятлар берган. Жум-
ладан, бугун наркотик суриштирувларида ёхуд вайроналар остидаги одамлар-
нинг ўрнини аниқлашда ишлатиладиган, боғ-ҳовлилар ва уйларни қўриқлаш-
дек ғоят муҳим хизматларни бажараётган итлар инсонларга ёрдам бермоқда.

Бугун, айниқса, ғарб оламида оилалар пароканда бўлиб, одамлар якка 
ҳолда яшашни бошлаганидан, билхосса ёлғиз яшайдиганлар, ўғри ва бошқа 
салбий ҳолатларга қарши уй ичида кучук боқяптилар. Бунинг устига, Ғарб 
ўлкаларида уйда боқиладиган итларни суғурталаш мажбурияти ҳам қўйилган. 
Ит боқишга қўшимча равишда, суғурта харажатларини ҳам тўлашда оғрин-
масдан, саховатпешалик кўрсатадиганларнинг кўпчилиги, негадир жамиятда-
ги фақир-ғураболарга шундай саховат кўрсатмайдилар. Уларнинг кўп кулфат 
ва харажатларга қарамай уйларида ит боқиши, итнинг ҳам, эгасининг ҳам 

фитратини бузяпти. Зеро, итга ҳаддан ортиқ боғланиш, уни сал қолса оила 
аъзосидек кўриш даражасига олиб боряпти. Бу ҳаддан ошишлар вақти келиб 
ўз фарзандини иккинчи даражада кўришгача етиб боряпти. Бунинг энг даҳ-
шатли оқибати эса фарзандга бериш керак бўлган меҳрни итга бериб, фарзан-
дли бўлиш истагини йўқотишга олиб келади. Чунончи, бугун бир неча Ғарб 
диёрларида аҳоли ортиш ўрнига камайиб кетяпти.

Боз устига, уйда ит боқиш ит учун ҳимоя тарзи эмас, аксинча, яратилишга 
зид шартлар остида яшаш мажбуриятига ташлаб қўйишдир.

Гўзал ва мукаммал Ислом дини фақат уйдан ташқарида ва зарурат тақо-
зоси билан кучук боқишга изн берар экан, европаликларнинг бу хатти-ҳа-
ракатлари даҳшатли залолат ва оилани таназзулга туширишдир. Таассуфки, 
кейинги пайтларда бизнинг жамиятимизда ҳам кучук боқиш одати кўр-кўрона 
тақлиднинг салбий кўринишлари сифатида кўзга ташланмоқда.

Исломнинг уйда ит боқиш борасидаги тақиқи, итга салбий муносабатда 
бўлишни тақозо қилмайди. Яъни итларга емиш бермаслик ёки уларга ёмон 
муомала қилиш асло ва асло яхши эмас. Аксинча, Ислом раҳм-шафқатни 
барча махлуқотга тааллуқли суратда талқин қилгани учун итларнинг ҳам 
ҳаёти ҳимоя қилинишини, бошқа жонзотлар каби уларга ҳам раҳм-шафқат 
билан муомала қилиш буюрилган.

Чунончи, бир ҳадиси шарифда чанқоқликдан ўлаётган бир итга сув берган 
гуноҳкор аёлнинг жаннати бўлгани муждаси марҳамат қилинмоқда.127

Тарихимизда ҳам раҳм-шафқат ҳисси муассасага айлантирилиб, ҳар хил 
вақфлар ташкил қилингани ва бу вақфларнинг шафқатли қўллари ҳимояга 
муҳтож ҳайвонларгача етиб боргани маълум ва машҳурдир.

Шунинг учун муҳими кучук боқиш борасида ҳам Ислом кўрсатиб берган 
чизиқлардан ташқарига чиқмасдан, риоя қилмоқ керак. 

Сулаймон алайҳиссаломнинг отга бўлган ишқибозлиги

Ояти карималарда марҳамат қилинади: 

افِنَاتُ الْجِيَادُ فَقَالَ إِنِّي أحَْبَبْتُ حُبَّ الْخَيْرِ عَنْ ذِكْرِ رَبِّي  إِذْ عُرِضَ عَلَيْهِ بِالْعَشِيِّ الصَّ
وقِ وَالْعَْنَاقِ وهَا عَلَيَّ فَطَفِقَ مَسْحًا بِالسُّ حَتَّىٰ تَوَارَتْ بِالْحِجَابِرُدُّ

«Эсла, бир оқшом унга гижинглаб турган учқур отлар кўрсатилди. 
Ва у деди: «Албатта, мен Роббимнинг зикридан кўра дунё ишқига бери-
либ кетиб, ҳатто (қуёш) парда ила беркинибди-ку! Уларни менга қай-

127. Қаранг: Муслим, «Салом», 151–155.

таринг!» Сўнгра уларнинг оёқ ва бўйинларини «силай» бошлади!» (Сод 
сураси, 31–33-оятлар)

Баъзи бир муфассирларнинг қарашларига кўра, ҳазрати Сулаймон алай-
ҳиссалом:

«Мен отларни Роббимнинг зикри сабабли севдим!» деди.

Яъни намозларини ва вирдини нуқсонга учратмади. Сўнгра отлар парда 
ортига яширинди. Охирларга чекинди, ёҳуд чопқирликда кўздан ғойиб бўлди, 
ана ўшанда намозини тугатди. Ортидан:

«Уларни менга қайтариб олиб келинг!» деди.

Сонларини, бўйнини силади. Сийпалади, ёлларини меҳр билан силади. 

Фахриддин Розийнинг ёзиб қолдиришича, Исломда бўлганидек ҳазрати 
Сулаймон алайҳиссаломнинг шариатида ҳам жанг учун от боқиб, етишти-
риш мустаҳаб эди. Бир куни ҳазрати Сулаймон алайҳиссалом отларни кўздан 
кечирди. Уч оёғини босиб, бир оёғининг тирноғини ерга теккизган вазиятда 
саф тортиб тизилган отларни кўриб:

«Мен Роббимнинг номини эслаш учун, Унинг розилигига эришиш ва 
Унинг номини ёйиш учун дунё молини севдим, нафсим учун истамадим!» 
деган эди.

Шундан кейин сайис (отларни парвариш қиладиган киши)ларга отларни 
чоптиришни буюрган, чопқир отлар кўздан ғойиб бўлгунича уларни томоша 
қилган, отбоқарларга: «Уларни менга олиб келинг!» деганлар ва қайтариб 
олиб келинган отларни суйиб-эркалаганлар. Бу билан Роббининг қудрат ва 
санъатининг гўзал тажаллийларини мушоҳада қилганлар.

Ояти каримадан шуни англаш мумкинки, отлар туриши ва юришидаги 
гўзалликлари билан илоҳий қудрат тажаллийсини намоён қилади.

От – тарих давомида жангчи қаҳрамонларнинг зафар, фатҳ ва қадр-қий-
матини намоён қилган.

От – Аллоҳ таолонинг Қуръони каримда қасам билан зикр қилган ўзига 
хос мавжудотларидандир:

وَالْعَادِيَاتِ ضَبْحًا فَالْمُورِيَاتِ قَدْحًا فَالْمُغِيرَاتِ صُبْحًا فَأثََرْنَ بِهِ نَقْعًا فَوَسَطْنَ بِهِ جَمْعًا
«Ҳарсиллаб чопувчи отлар билан қасам. Ўт чақнатиб чопувчи отлар 

билан қасам. Тонг чоғи ғарот қилувчи отлар билан қасам. Ўша ила чанг 
қўзғатдилар. Ва у ила жамоа ўртасига (ёриб) кирдилар». (Одиёт сураси, 
1–5-оятлар)

Расулуллоҳ соллаллоҳу алайҳи васаллам отлар ҳақида шундай марҳамат 
қилганлар:

«Қиёмат кунигача отларнинг пешонасида хайр, яъни ажр ва ўлжа 
тугилган». (Бухорий, «Жиҳод», 43; Муслим, «Имора», 96–99)

«Кимки, Аллоҳга ҳақиқатдан ишониб ва ваъдасига чин дилдан боғла-
ниб, Унинг йўлида жиҳод қилиш учун от боқса, у отнинг егани, ичгани, 
ўғити ва бавли қиёмат куни у кишининг савоблари орасида бўлади». 
(Бухорий, «Жиҳод», 45; Насоий, «Ҳайл», 11)

Отлар – руҳий жиҳатдан одамларга энг яқин махлуқотлардан. Жангга 
кирадиган отлиқ отини ўз хусусиятлари ва ҳиссиётларига кўра танлайди.

Чунки отлар душман қаршисида устидаги суворий билан бирга бир хил 
ҳаяжонни бошдан ўтказади. Шу билан бирга, от қудрат тажаллийси ҳам сана-
лади. Жисми ҳам алоҳида мутаносиблик ва зарофат ичра яралган.

Сулаймон алайҳиссаломнинг имтиҳон қилиниши

Бир куни Аллоҳ таоло Ҳазрати Сулаймон алайҳиссаломни синади. Бир 
зумда бутун қудратни қўлидан олди. Ояти каримада шундай марҳамат қили-
нади:

هِ جَسَدًا ثمَُّ أنََابَ وَلَقَدْ فَتَنَّا سُلَيْمَانَ وَألَْقَيْنَا عَلَىٰ كُرْسِيِّ
«Батаҳқиқ, Сулаймонни синадик. Унинг курсисига жасадни ташла-

дик. Сўнгра у тавба қилди». (Сод сураси, 34-оят)

Сулаймон алайҳиссалом бир онда ҳамма нарса қўлидан олинган, ҳеч нима 
қолмаганди.

Оятда келган «фитна», яъни имтиҳон ҳақида ҳар хил ривоятлар бор:

1. Ҳазрати Сулаймон алайҳиссалом Масжидул Ақсони қурдириш учун 
олиб келган санъаткорлар ичида санъат ҳийлаларини биладиган бир неча шай-
тонлар қурган ҳийла туфайли бир муддат нуфузидан айрилган, ёҳуд тахтидан 
айро қолган ё ўзи кучсиз бир жасад ҳолатида ҳукмсиз қолган ёхуд тахти ишғол 
қилиниб, ўрнига қирқ кунгача ҳайкалдек бир киши ўтиртирилган.

2. Бир ривоятга кўра, Сулаймон алайҳиссалом завжаларининг ҳаммаси-
дан ўғил фарзанди бўлишини ва уларнинг ҳаммаси Аллоҳ cубҳонаҳу ва таоло 
йўлида кофирлар билан жиҳод қилишларини истадилар. Лекин «иншааллоҳ» 
дея Аллоҳнинг исмини тилга олишни унутди. Шунда фақат бир хотиндан 
ногирон бир ўғил дунёга келди. (Бухорий, «Анбиё», 40; «Айман», 3; Муслим, «Айман», 
23/1654)

Чунончи, Пайғамбар соллаллоҳу алайҳи васалламдан руҳ, Асҳоби Каҳф 
ва Зулқарнайн алайҳиссалом ҳақида сўралганида:

«Эртага келинглар, хабар бераман!» дея марҳамат қилдилар.

Аммо «иншааллоҳ» дейишни унутгандилар. Шу сабабли Расулуллоҳ 
алайҳиссалату васалламга бир муддат ваҳий келмади. Аллоҳ таоло шундай 
марҳамат қилади:

ُ وَاذْكُرْ رَبَّكَ   وَلَ تَقُولَنَّ لِشَيْءٍ إِنِّي فَاعِلٌ ذَلِكَ غَدًا إِلَّ أنَْ يَشَاءَ اللَّ

إِذَا نَسِيتَ وَقُلْ عَسَىٰ أنَْ يَهْدِيَنِ رَبِّي لِقَْرَبَ مِنْ هَذَا رَشَدًا
«Зинҳор бир нарсани: «Буни эртага, албатта, қилувчиман», дема. 

Фақат: «Аллоҳ хоҳласа», дегин. Қачонки унутсанг, Роббингни зикр қил 
ва: «Шоядки, Роббим мени бундан яқинроқ яхшиликка ҳидоят қилса», 
дегин». (Каҳф сураси, 23–24-оятлар)

3. Бошқа бир фикрларга кўра, Сулаймон алайҳиссалом кучли бир касал-
лик билан синалди. Тахти устида жонсиз бир жасад каби тошдай қотиб қолди.

4. Бошқа бир ривоятда келтирилишича, Аллоҳ таоло қалбига қаттиқ 
қўрқув берди. Ҳатто бирор бало келиши хавотири билан Сулаймон алайҳис-
салом жонсиз жасадга айланиб қолди.

Кейинчалик Аллоҳнинг лутфи билан яна олдинги ҳолати бахш этилди. 
Сулаймон алайҳиссалом шундай истиғфор қилдилар: 

ابُ قَالَ رَبِّ اغْفِرْ لِي وَهَبْ لِي مُلْكًا لَ يَنْبَغِي لِحََدٍ مِنْ بَعْدِي إِنَّكَ أنَْتَ الْوَهَّ
«У: «Роббим, мени мағфират қилгин ва менга ўзимдан кейин бирор 

кишига муяссар бўлмайдиган бирор киши етиша олмайдиган подшоҳ-
ликни ҳадия этгин. Албатта, сен кўплаб ҳадия берувчисан», деди». (Сод 

сураси, 35-оят)

Сулаймон алайҳиссалом ҳеч ким қодир бўлмаган куч-қувват ўзига бери-
лишини исташидан мақсади – тафоҳир (мақтанчоқлик) учун эмас эди. Ўз 
даврининг золим ҳукмдорларини мағлуб қилиш учун бундай куч-қудратни 
истаганди. Чунки ўша даврнинг подшоҳлари ғурур ва кибр билан зулм қилар-
дилар.

Фахриддин Розий Сулаймон алайҳиссаломнинг дуосига шундай маъно 
берган:

«Роббим! Менга шундай бир мулк бергинки, мен унга эришиб ўлганим-
дан кейин «Дунё мулкининг вафоси бўлса эди, Сулаймон алайҳиссаломга вафо 
қиларди!» дейилсин ва ҳеч кимга дунё салтанатига ҳирсу рағбат қолмасин!»

Бу ифодалардан шуни тушуниш мумкинки, Сулаймон алайҳиссаломнинг 
асл мақсади дунё мулкини эмас, охират мулкини исташдир.

Ояти каримада шундай марҳамат қилинади:

 مَنْ كَانَ يرُِيدُ حَرْثَ الْخِرَةِ نَزِدْ لَهُ فِي حَرْثِهِ وَمَنْ كَانَ يرُِيدُ 
نْيَا نؤُْتِهِ مِنْهَا وَمَا لَهُ فِي الْخِرَةِ مِنْ نَصِيبٍ حَرْثَ الدُّ

«У (Мусо) деди: «Мен буни адашувчилардан бўлган ҳолимда қилган-
ман». (Шуъаро сураси, 20-оят)

Яна ояти каримада марҳамат қилинишича, Аллоҳ таоло ҳазрати Сулай-
мон алайҳиссаломнинг дуосини қабул қилди: 

يَاطِينَ  يحَ تَجْرِي بِأمَْرِهِ رُخَاءً حَيْثُ أصََابَ وَالشَّ رْنَا لَهُ الرِّ  فَسَخَّ
نِينَ فِي الْصَْفَادِ اصٍ وَآخَرِينَ مُقَرَّ كُلَّ بَنَّاءٍ وَغَوَّ

«Бас, унга шамолни беминнат хизматкор қилиб қўйдик, унинг амри 
билан у ирода қилган томонга майин эсаверади. Яна барча бинокор 
ва ғаввос шайтонларни ҳам. Ва бошқаларини ҳам кишанланган ҳолда 
тўплаб». (Сод сураси, 36–38-оятлар)

Бу оятлардан шу келиб чиқадики, Аллоҳ таоло бино ва ғаввослик қилиш 
учун шайтон (жин)ларни ҳазрати Сулаймон алайҳиссаломнинг ҳукмронли-
гига бўйсундириб қўйган. Бу шайтонларнинг айримлари, Ҳазрати Сулаймон 
алайҳиссаломнинг амри билан улкан масжидлар, саройлар, суратлар, ҳовуз 
каби косалар, собит улкан қозонлар қурардилар. Бу ишларга одамларнинг 
кучи етмасди. Бу шайтонларнинг бир гуруҳи эса денгиздан ҳар хил неъматлар, 
жавоҳирлар ва фақат денгизда учрайдиган нарсаларни олиб чиқарди.

Ояти каримадаги: «занжирлар билан бир-бирларини боғланган бошқа-
лари» жумласи икки хил тарзда англашилган:

1. Бир гуруҳ муфассирлар Сулаймон алайҳиссаломнинг қўлидаги қул ва 
асирлар сифатида шарҳланганлар. Бу тафсирга кўра ҳазрати Сулаймон алай-
ҳиссалом қул ва асирларни ишлаши ва қочмасликлари учун боғлатганлар.

2. Яна бир гуруҳ муфассирлар бу жумла айрим шайтон (жин)ларнинг ҳаз-
рати Сулаймон алайҳиссаломнинг амрига қарши келгани ва шу сабабли ишла-

ши ҳамда жазолантирилиши учун занжирбанд қилинганини таъкидлаганлар. 
Аксарият ҳолатда бу иккинчи қараш қабул қилинган. 

Ибн Касир ҳам иккинчи қарашни қабул қилган ва занжирбанд қилинган-
ларнинг қайсар, исёнкор, ишлашдан бўйин товлаган, қаршилик қилган ёхуд 
ишини чиройли бажармаганини таъкидлайди. 

Ҳазрати Сулаймон алайҳиссаломга шундай қудрат ва улуғворлик берган 
Аллоҳ таоло унга кенг идора ва бошқарув салоҳиятини ҳам берганди. Ҳақ 
cубҳонаҳу ва таоло шундай марҳамат қилади:

هَذَا عَطَاؤُنَا فَامْننُْ أوَْ أمَْسِكْ بِغَيْرِ حِسَابٍ وَإِنَّ لَهُ عِنْدَنَا لَزُلْفَىٰ وَحُسْنَ مَآبٍ
«Бу Бизнинг ато этган нарсамиздир. Инъом эт ёки тутиб қол, ҳисоб 

йўқ. Ва, албатта, унинг учун ҳузуримизда яқинлик ва гўзал қайтар жой 
бордир». (Сод сураси, 39–40-оятлар)

Абу Ҳурайро розияллоҳу анҳудан ривоят қилинишича, Расулуллоҳ сол-
лаллоҳу алайҳи васаллам шундай марҳамат қилдилар:

«Жинлар ичидан бир жин кеча оқшом намозимни бузиш учун устимга 
ташланди. Аллоҳ менга имкон берди ва уни тутиб олдим. Ҳатто тонг 
отгач ҳаммангиз кўринглар деб, уни масжиднинг устунларидан бирига 
боғламоқчи бўлдим. Бироқ биродарим Сулаймон алайҳиссаломнинг шу 
сўзларини эсладим: «Эй Роббим, мени мағфират қилгин ва менга ўзим-
дан кейин бирор кишига муяссар бўлмайдиган мулкни ҳадия этгин». 
(Сод сураси, 35-оят) Аллоҳ уни хор ва ҳақир қилиб ортга қайтарди». (Бухорий, 
«Салот», 75; «Анбиё», 40; Муслим, «Масожид», 39/541)

Сулаймон алайҳиссалом ўзига шу қадар улкан бойлик ва салтанат лутф 
этилганига қарамай, ҳар доим хушуъ, тавозе ва важд ичида бандалик ҳаётини 
яшаб, қалбимни дунёдан узоқ тута олган. Чунончи, у зотнинг бу фазилатини 
таърифлаш мақсадида:

«Сулаймон алайҳиссалом ўзига берилган мулкка қарамай, Аллоҳга бўлган 
хушуси сабабли ўлгунича бошини кўкка кўтармаган», дея марҳамат қилинган. 
(Ибн Абу Шайба, «Мусанниф», VIII жилд, 118-с)

Байтул Мақдиснинг қурилиши

Довуд алайҳиссалом Аллоҳ cубҳонаҳу ва таолонинг амри билан Байтул 
Мақдисни иншо қилишни бошлаган, лекин тугатишга умри етмаган эди. 
Шунинг учун Сулаймон алайҳиссалом жинларни жам қилдилар. Улар билан 
бирга Байтул Мақдис қурилишини бошладилар. Атрофида ўн икки маҳалла-
дан иборат бир шаҳар қурдилар (милододий 967–953 йиллар).

Аввалига, Байтул Мақдис номи билан танилган бу ибодатхонанинг номи 
кейинчалик Масжидул Ақсо бўлди. Фазилати жиҳатидан уч буюк масжиддан 
бири ҳисобланади. Уларнинг биринчиси – Масжидул Ҳаром (Каъба), иккин-
чиси – Масжидун-Набавий, учинчиси – Масжидул Ақсодир. 

Ичида муқаддас омонатлар ва Таврот лавҳалари сақланган Тобут ҳам шу 
масжидда эди. 

Байтул Мақдис Сулаймон алайҳиссалом вафотидан кейин ҳар хил вақт-
ларда бир неча бор бузилган. Чунончи, милоддан аввалги 586-йиллари Бух-
туннаср (Набукатназзар) Қуддусга кирди ва шаҳарга ўт қўйди. Масжидул 
Ақсонинг жавоҳирларини Бобилга олиб кетди. Байтул Мақдис узоқ йиллар 
хароба ҳолатида қолди. Форслар бобилликларни енгиб, яҳудийларни яна 
аввалги заминига қайтиши ва ибодатгоҳларини янгидан қуришларига изн бер-
гандан кейин, милоддан аввалги 515 йилда ибодатхона иккинчи бор қурилди. 
Бироқ милоддан кейинги етмишинчи йилда румлар ибодатхонага ўт қўйиб, 
вайрон қилишди. Ибодатгоҳ ери узоқ муддат бўш қолди. Бироқ бу муборак 
маскан барибир ибодатгоҳ сифатида кўрилиб, қолдиқлари муҳофаза қилинар-
ди. Милодий 637 йилда Ҳазрати Умар розияллоҳу анҳу шу ерда бир масжид 
қургани ривоят қилинади. 691 йилда Уммавийлар халифаси Абдулмалик 
Пайғамбар соллаллоҳу алайҳи васалламнинг Меърожда оёқ босган ерларига 
«Қуббатул Саҳро»ни, унинг ёнида эса «Масжидул Ақсо»ни қурдирган, иншо-
от ўғли Валид I даврида тугалланган. Масжидул Ақсо бугунгача кўп маротаба 
таъмир ва қурилиш ҳолатларини бошдан ўтказган.



Масжидул Ақсонинг динимиздаги қутлуғ ўрни ва юксак фазилати бор. 
Зеро, бу масжид – Исломнинг илк қибласи. Мусулмонлар ҳижратнинг ўн 
олтинчи ойигача Масжидул Ақсога қараб намоз ўқирдилар. Шунингдек, 
«Исро ҳодисаси»нинг тугаш нуқтаси ва Меърожнинг бошланиши Масжидул 
Ақсо бўлган.

Аллоҳ Расули соллаллоҳу алайҳи васаллам бир ҳадиси шарифларида 
шундай марҳамат қилганлар:

«(Зиёрат мақсадида) фақат уч масжидга саёҳат қилиш мумкин: 
Масжидул Ҳаром, Менинг масжидим ва Масжидул Ақсо». (Бухорий, «Фадои-

лул-Салот», 6; Муслим, «Ҳаж», 288/827)

Яна бир ҳадиси шарифда шундай марҳамат қилинади:

«Ҳазрати Сулаймон алайҳиссалом Байтул Мақдисни иншо қилгани-
да, Аллоҳдан ўзига уч имтиёз беришини сўради:

– Илоҳий ҳукмга мувофиқ тушадиган ҳукм (бериш малакаси) талаб 
қилди. Истагани у зотга берилди. 

– Ундан кейин ҳеч кимга берилмайдиган салтанат талаб қилди, бу 
унга берилди.

– Масжид иншооти битгандан кейин бу масжидда намоз ўқиш учун 
келганлар у ердан чиққанларида онадан туғилгандек барча гуноҳлари 
кечирилган ҳолда чиқишларини сўради, бу дуоси ҳам қабул қилинди». 
(Насоий, «Масожид», 6; Ибн Можа, «Иқоматус-салот», 196/1408)

Сулаймон алайҳиссалом ва чумолилар

Ҳақ cубҳонаҳу ва таоло шундай марҳамат қилади:

نْسِ وَالطَّيْرِ فَهُمْ يوُزَعُونَ حَتَّىٰ إِذَا أتََوْا عَلَىٰ وَادِ النَّمْلِ  وَحُشِرَ لِسُلَيْمَانَ جُنوُدُهُ مِنَ الْجِنِّ وَالِْ
قَالَتْ نَمْلَةٌ يَا أيَُّهَا النَّمْلُ ادْخُلُوا مَسَاكِنَكُمْ لَ يَحْطِمَنَّكُمْ سُلَيْمَانُ وَجُنوُدُهُ وَهُمْ لَ يَشْعُرُونَ

«Сулаймонга унинг жин, инс ва қушлардан бўлган лашкарлари 
тўпланиб, тизилган ҳолда турдилар. Улар чумолилар водийсига келган-
ларида, бир чумоли: «Эй чумолилар, масканларингга киринглар, Сулай-
мон ва унинг лашкарлари билмасдан сизларни эзиб юбормасинлар», 
деди». (Намл сураси, 17–18-оятлар)

«Ҳазрати Сулаймон алайҳиссаломнинг салтанати ниҳоятда улкан бир сал-
танат, босилиб кетасизлар! Инларингизга кириб кетинг!» деди.

Бу сўзларни эшитган Сулаймон алайҳиссалом:

«Йўқ, менинг салтанатим ўткинчи! Менинг дунёвий ҳаётим ҳам чеклан-
ган. Бир калима тавҳид олиб келган саодат эса абадийдир!» деди.

Ояти каримада шундай марҳамат қилинади: 

مَ ضَاحِكًا مِنْ قَوْلِهَا وَقَالَ رَبِّ أوَْزِعْنِي أنَْ أشَْكُرَ نِعْمَتَكَ الَّتِي أنَْعَمْتَ عَلَيَّ  فَتَبَسَّ
الِحِينَ وَعَلَىٰ وَالِدَيَّ وَأنَْ أعَْمَلَ صَالِحًا تَرْضَاهُ وَأدَْخِلْنِي بِرَحْمَتِكَ فِي عِبَادِكَ الصَّ

«Бас, унинг сўзидан кулиб, табассум қилди ва: «Роббим, мени Ўзинг 
менга ва ота-онамга берган неъматларингга шукр этишимга ва Сен рози 
бўладиган солиҳ амаллар қилишимга муваффақ этгин. Ўз раҳматинг ила 
мени солиҳ бандаларинг сафига киргизгин», деди». (Намл сураси, 19-оят)

Ояти каримада марҳамат қилинишича, Сулаймон алайҳиссалом бутун 
салтанатига қарамай, буюк бир тавозу ва бандалик шуурида ўзи билан бирга 
ота-онаси учун ҳам Ҳақнинг раҳматига сиғинган.

Пайғамбар соллаллоҳу алайҳи васаллам Сулаймон алайҳиссаломнинг 
онаси фарзандига шундай насиҳат қилганини хабар берганлар:

«Болажоним! Тунлари кўп ухлама! Зеро, тунлари кўп ухлаш қиёмат куни 
одамни фақир қилади». (Ибн Можа, «Иқоматус-салоҳ», 174/1332)

Шу жиҳатдан, охиратнинг фақирлари ҳолатига тушмаслик учун дунё 
фароғати ва салтанатига алданмасдан, Ҳаққа бандалик йўлида саъй-ғайрат 
кўрсатиши талаб қилинади.

Сулаймон алайҳиссалом, Ҳудҳуд қуши128 ва Билқис

Сулаймон алайҳиссалом Масжидул Ақсонинг қурилиши битиши билан 
шамол, жинлар, одамлар, қушлар ва бошқа ёввойи ҳайвонлардан ташкил 
топган қўшини билан бирга Маккага сафар қилдилар. Ҳазрати Муҳаммад сол-
лаллоҳу алайҳи васалламнинг Маккага ташриф буюришлари хабарини берди. 
У ердан Санъо шаҳрига ўтди. Йўлда кўринган чиройли водийда намоз ўқимоқ-
чи бўлди. Бу орада Ҳудҳуд улар намозини ўқиб олгунича атрофни айланиш 
учун қўшиндан айрилди. У ерда учратган бошқа ҳудҳуд қушлари орасига 
қўшилди. Борган жойида кўрган манзаларидан ҳайратда қолди. Бошқа ҳудҳуд 
қушлари уни Билқис саройининг боғларида сайр қилдирдилар.

Бу орада Сулаймон алайҳиссалом таҳорат суви топиши учун Ҳудҳудни 
излади. Чунки Ҳудҳуднинг вазифаси таҳорат олиш учун сув бўладиган ҳудуд-
ларни билдирарди.129 Сулаймон алайҳиссалом қанчалик қидирса-да, Ҳудҳудни 
тополмади. Ояти карималарда бу ҳолат шундай марҳамат қилинади: 

دَ الطَّيْرَ فَقَالَ مَا لِيَ لَ أرََى الْهُدْهُدَ أمَْ كَانَ مِنَ الْغَائِبِينَ وَتَفَقَّ
«Ва қушларни текширди-да, деди: «Нега Ҳудҳудни кўрмаётирман? 

Ёки у ғойиблардан бўлдими?» (Намл сураси, 20-оят)

Аввал «Менга нима бўлди, нега Ҳудҳудни кўрмаяпман?» дея меҳр билан 
Ҳудҳудни қидирган Сулаймон алайҳиссалом қуш ундан изнсиз кетганини 
билиб, қўшинининг ҳарбий қоидаларини эслатиб, шундай деди: 

128. Ҳудҳуд қуши – пўпишак қуш.
129. Ибн Аббос розияллоҳу анҳумодан ривоят қилинишича, Ҳудҳуд қаерда сув борлигини билар ва 

Сулаймон алайҳиссаломга сув топарди. Сувнинг узоқ ё яқиндалигини ҳам биларди. Сув бор жойни 
тумшуғи билан чўқир, жинлар келиб у ерни қазиб сув чиқаришарди. Ибн Аббосга:

 «Ҳудҳуд шундай хислатга эга бўлса-да, бир бола тузоққа тушириб, устига бироз тупроқ ёпганида, 
тупроқ остидага тузоқни кўрмасдан, устини босиб тузоққа тушади. Ҳолбуки, у тупроқ остидаги 
сувни кўрар экан», дедилар. Ибн Аббос розияллоҳу анҳумо: «Қазо ва қадар вақти етганида кўз 
кўрмайди, ақл бошдан кетади», дея жавоб берди.

بَنَّهُ عَذَابًا شَدِيدًا أوَْ لَذَْبَحَنَّهُ أوَْ لَيَأْتِيَنِّي بِسُلْطَانٍ مُبِينٍ. فَمَكَثَ غَيْرَ بَعِيدٍ فَقَالَ  لَعَُذِّ
أحََطْتُ بِمَا لَمْ تُحِطْ بِهِ وَجِئْتُكَ مِنْ سَبَإٍ بِنَبَإٍ يَقِينٍ

«Албатта, уни шиддатли азоб-ла азобларман, ёки сўйиб юборурман, 
ёхуд менга, албатта, очиқ-ойдин ҳужжат келтиражак». Кўп ўтмай, у 
(Ҳудҳуд) келиб, деди: «Сен билмаган нарсани билдим ва сенга Сабаъдан 
ишончли бир хабар олиб келдим». (Намл сураси, 21–22-оятлар)

Сабаъ Яманда боболарининг номи билан аталган бир қабиланинг номи. 
Сабаъ шаҳри Билқис ҳукмронлик қилган диёрнинг пойтахти эди. Ояти кари-
мада шундай марҳамат қилинади:

 لَقَدْ كَانَ لِسَبَإٍ فِي مَسْكَنِهِمْ آيَةٌ جَنَّتَانِ عَنْ يَمِينٍ وَشِمَالٍ 
بَةٌ وَرَبٌّ غَفُورٌ كُلُوا مِنْ رِزْقِ رَبِّكُمْ وَاشْكُرُوا لَهُ بَلْدَةٌ طَيِّ

«Батаҳқиқ, сабаъликлар учун ўз масканларида оят (белги) – ўнг ва 
чапдан икки боғ бор эди. «Роббингизнинг ризқидан енг ва Унга шукр 
қилинг! Не гўзал юрт ва ўта мағфиратли Роббингиз бор, (дедик)». (Сабаъ 
сураси, 15-оят)

Ҳудҳуд кўрганларини Сулаймон алайҳиссаломга сўзлаб, шундай давом 
этди: 

إِنِّي وَجَدْتُ امْرَأةًَ تَمْلِكُهُمْ وَأوُتِيَتْ مِنْ كُلِّ شَيْءٍ وَلَهَا عَرْشٌ عَظِيمٌ. وَجَدْتُهَا وَقَوْمَهَا 
بِيلِ  هُمْ عَنِ السَّ يْطَانُ أعَْمَالَهُمْ فَصَدَّ ِ وَزَيَّنَ لَهُمُ الشَّ مْسِ مِنْ دُونِ اللَّ يَسْجُدُونَ لِلشَّ
مَاوَاتِ وَالْرَْضِ  ِ الَّذِي يخُْرِجُ الْخَبْءَ فِي السَّ  فَهُمْ لَ يَهْتَدُونَ. ألََّ يَسْجُدُوا لِلَّ
ُ لَ إِلَهَ إِلَّ هُوَ رَبُّ الْعَرْشِ الْعَظِيمِ. قَالَ سَنَنْظرُُ  وَيَعْلَمُ مَا تُخْفُونَ وَمَا تُعْلِنوُنَاللَّ

أصََدَقْتَ أمَْ كُنْتَ مِنَ الْكَاذِبِينَ
«Дарҳақиқат, мен бир аёлни кўрдим. У уларнинг маликаси бўлиб, 

унга ҳар нарсадан берилган ҳамда унинг буюк тахти бор экан. Мен унинг 
ва қавмининг Аллоҳни қўйиб, қуёшга сажда қилаётганларини ва шайтон 
уларга амалларини чиройли кўрсатиб, йўлдан тўсаётганини кўрдим. Бас, 
улар ҳидоят топмаслар. Осмонлару ердаги сирларни ошкор қиладиган, 
махфий қилган ва ошкор қилган нарсаларингизни биладиган Аллоҳга 
сажда қилмайдиларми?! Аллоҳ – Ундан ўзга илоҳ йўқ. У буюк Аршнинг 
Роббидир». У (Сулаймон) деди: «Кўрамиз, рост сўзладингми ёки ёлғончи-
лардан бўлдингми». (Намл сураси, 23–27-оятлар)

Сулаймон алайҳиссаломнинг бир муҳри бор эди. Узук тош шаклидаги бу 
муҳрни бармоқларига таққанларида барча махлуқот у зотга итоат қиларди. 
Ривоят қилинишича, узукнинг устига: «Ла илаҳа иллаллоҳ Муҳаммадур Расу-
луллоҳ» деб ёзилган эди.

Ҳазрати Сулаймон алайҳиссалом «басмала» билан бошланган мактуб 
ёзди, устига муҳрини уриб Ҳудҳудга берди. Сўнгра шундай уқтирди: 

اذْهَبْ بِكِتَابِي هَذَا فَألَْقِهْ إِلَيْهِمْ ثمَُّ تَوَلَّ عَنْهُمْ فَانْظرُْ مَاذَا يَرْجِعُونَ
«Бу мактубимни олиб бориб, уларга ташла, сўнгра четга чиқиб, назар 

солчи, нима қайтарурлар». (Намл сураси, 28-оят) Ҳудҳуд мактубни олди ва 
Билқиснинг тахти устига ташлади. Кейин бир четга ўтиб, бўлиб ўтганларни 
кузата бошлади.

Тонгда уйқудан уйғонган Билқис тахти устидаги хатни кўрди. Бу хатни 
ким олиб келганига қизиқди. Чунки эшиклар берк эди. Бекчилардан сўради:

«Бу хатни ким олиб келди?»

«Биз эшик олдида қўриқлаётгандик. Ҳеч ким ичкарига кирмади!» деди-
лар.

Шундан кейин Билқис ҳайрон бўлиб хатни очди. Ўқиди ва ҳайратла 
қолди. Дарҳол қавмининг олди кишиларини жам қилди ва уларга:130 

حِيمِ حْمٰنِ الرَّ ِ الرَّ قَالَتْ يَا أيَُّهَا الْمَلَأُ إِنِّي ألُْقِيَ إِلَيَّ كِتَابٌ كَرِيمٌ إِنَّهُ مِنْ سُلَيْمَانَ وَإِنَّهُ بِسْمِ اللَّ
«У (Малика) деди: «Эй аъёнлар! Менга кароматли бир мактуб ташлан-

ди. Албатта, у Сулаймондандир, албатта, унда: «Бисмиллаҳир роҳманир 
роҳим». (Намл сураси, 29–30-оятлар)

Айрим муфассирлар Билқис мактубга ва унда ёзилганларга ҳурмат кўр-
сатгани учун ҳидоят билан шарафланганига ишора қилганлар. 

Чунончи, сеҳргарлар ҳам Мусо алайҳиссаломга:

«Эй Мусо! Аввал сен отасанми ёки биз отайликми?» дея ҳурмат ва назо-
кат кўрсатиб, самараси ўлароқ иймонга мушарраф бўлгандилар.

Шунингдек, муқобил Эрон Кисроси Пайғамбар соллаллоҳу алайҳи васал-
ламнинг ҳидоятга даъват мактубини олиб, ерга отиб, ҳақорат қилгани учун 
мулк ва салтанати парчаланиб, ҳаёти куфр билан ниҳояланиб, бадбахт ҳолатда 
ёмон оқибатларга дучор бўлганди.

130. Сураларнинг бошидаги «басмала»лар Имом Абу Ҳанифа, Имом Молик ҳазратлари ва Имом Аҳмад 
ибн Ҳанбал раҳимаҳуллоҳларга кўра суранинг ораларини ажратиш учун келган. Имом Шофеъий 
ҳазратларига кўра эса ҳар бири бир оят ҳисобланади. 

Аллоҳ дўстларидан Бишрий Ҳофий устида «Аллоҳ» исми ёзувли бир 
қоғозни ердан олган, поклаб, хушбўй ифорлар суртган ва уйининг энг чиройли 
ерига осган эди. Бу ҳурмат ва таъзими сабабли Аллоҳ таоло уни буюк муко-
фотларга ноил қилиб, солиҳлар карвонига қўшди.

Билқис хатни ўқишда давом этди: 

ألََّ تَعْلُوا عَلَيَّ وَأْتُونِي مُسْلِمِينَ
«Менга қарши бош кўтармай, таслим бўлган ҳолингизда келинг», 

(дейилмишдир)». (Намл сураси, 31-оят)

Сулаймон алайҳиссалом мактубидаги «басмала» билан Билқисга фақат 
Аллоҳга ибодат қилинишини таъкидлаган эди. Бу билан эътиқодий баёндан 
кейин «Менга такаббурлик қилмагин!» дея марҳамат қилиш билан нафсини 
тафтиш қилишга даъват қилди ва «Менга мўминлардан бўлиб келинг!» дея 
буюрди. Шу тарзда бутун саодат Исломда эканини таъкидлади. 

قَالَتْ يَا أيَُّهَا الْمَلَأُ أفَْتُونِي فِي أمَْرِي مَا كُنْتُ قَاطِعَةً أمَْرًا حَتَّىٰ تَشْهَدُونِ قَالوُا نَحْنُ 

ةٍ وَأوُلوُ بَأْسٍ شَدِيدٍ وَالْمَْرُ إِلَيْكِ فَانْظرُِي مَاذَا تَأْمُرِينَ. قَالَتْ إِنَّ الْمُلُوكَ إِذَا  أوُلوُ قُوَّ

ةَ أهَْلِهَا أذَِلَّةً وَكَذَلِكَ يَفْعَلُونَ  دَخَلُوا قَرْيَةً أفَْسَدُوهَا وَجَعَلُوا أعَِزَّ
«У (Малика): «Эй аъёнлар! Менга бу ишимда фатво беринглар. Сиз-

лар шоҳид бўлмагунингизча, мен бир ишга қатъий қарор қилмасман», 
деди. Улар: «Биз куч-қувват эгаларимиз ва азму шижоат эгаларимиз. Иш 
ўзингга ҳавола. Нима амр қилишингни ўйлаб кўр», дедилар. У (Малика) 
деди: «Албатта, подшоҳлар бирор шаҳар-қишлоққа кирсалар, уни бузиб 
ташларлар ва унинг азиз аҳлини хор-зор қилурлар. Ана шундай қилур-
лар. Мен уларга бир ҳадя юборурман, кўрай-чи, элчилар нима билан 
қайтар эканлар». (Намл сураси, 32–35-оятлар)

Ҳудҳуд келтирган мактуб билан Сулаймон алайҳиссаломдан: «Менга бош 
кўтарманг, таслим бўлиб келинг!» деган, хабарни олган Билқис бу ҳолатни 
халқининг олди кишилари билан маслаҳатлашган, натижада Сулаймон алай-
ҳиссаломга элчилар йўллаб, қийматли ҳадиялар тақдим этиб, унинг ҳужуми-
дан омонда бўлишга қарор қилганди.

Сулаймон алайҳиссалом эса уларнинг ҳадияларига ишонганини тушун-
ган ва у совға-саломларни пора сифатида кўриб, таҳдид қилгандек қайтариб 
юборганди: 



610 Набийлар Силсиласи

ا آتَاكُمْ بَلْ أنَْتُمْ بِهَدِيَّتِكُمْ  ُ خَيْرٌ مِمَّ ونَنِ بِمَالٍ فَمَا آتَانِيَ اللَّ ا جَاءَ سُلَيْمَانَ قَالَ أتَُمِدُّ فَلَمَّ

تَفْرَحُون. ارْجِعْ إِلَيْهِمْ فَلَنَأْتِيَنَّهُمْ بِجُنوُدٍ لَ قِبَلَ لَهُمْ بِهَا وَلَنخُْرِجَنَّهُمْ مِنْهَا أذَِلَّةً وَهُمْ صَاغِرُونََ
«(Элчиси) Сулаймонга келганида, у деди: «Сизлар менга мол-дунё 

ила мадад бермоқчимисиз?! Бас, Аллоҳ менга берган нарса сизга берган 
нарсадан яхшидир. Аммо сизлар ҳадяларингиз билан қувонурсиз. (Эй 
элчи!) Сен уларга қайтиб бор. Бас, албатта, биз улар бас кела олмайдиган 
қўшин ила борурмиз ва у ердан уларни хору зор ҳолларида чиқарурмиз». 
(Намл сураси, 36–37-оятлар)

Элчилар Маликага бориб Сулаймон алайҳиссаломнинг айтганларини 
етказган эди:

«Ниятимизни англаган бўлиши керак! Бу шунчаки бир ҳукмдор эмас, биз 
унинг қаршисида туролмаймиз!» деди ва яна бир элчи юбориб:

«Қавмимнинг эркаклари билан ҳузурингизга келаман. Буйруғингни ва 
даъват қилган динингни кўришни хоҳлайман!» дея хабар йўллади. 

Билқис машҳур тахтини қасрлари ичида энг мустаҳкам ва қаттиқ ҳимоя 
қилинадиган жойга қўйиб, эшикни қулфлади. Сўнгра Сулаймон алайҳисса-
ломнинг ҳузурига йўл олди.

Бу орада Сулаймон алайҳиссалом ёнидагиларга Билқиснинг Сабаъдаги 
тахтини олиб келишларини айтди. Муфассирлар бу мақсадни шундай шарҳла-
ганлар:

1. Билқисга Аллоҳнинг қудратига ва ўзининг пайғамбарлигига далолат 
қиладиган бир мўъжиза ва аввалги далилларга қўшимча сифатида янги далил 
кўрсатиш;

2. Олиб келган тахтни ўзгартириш сурати билан буни таниб-танимаслиги 
жиҳатидан Билқиснинг ақлини синаш;

3. Тахт – ҳукмдорлик белгиси. Билқис келмасдан унинг қандай ҳукмдор 
эканини билиш (Фахриддин Розий, «Тафсир», XXIV жилд, 169-с).

قَالَ يَا أيَُّهَا الْمَلَأُ أيَُّكُمْ يَأْتِينِي بِعَرْشِهَا قَبْلَ أنَْ يَأْتُونِي مُسْلِمِينَ

قَالَ عِفْرِيتٌ مِنَ الْجِنِّ أنََا آتِيكَ بِهِ قَبْلَ أنَْ تَقُومَ مِنْ مَقَامِكَ وَإِنِّي عَلَيْهِ لَقَوِيٌّ أمَِينٌ
«У (Сулаймон): «Эй аъёнлар! Улар менга таслим бўлиб келишлари-

дан олдин қайсингиз ҳузуримга у(малика)нинг тахтини келтира олади?» 

– деди. Жинлардан бўлган Ифрит:131 «Мен уни сенга ўрнингдан тургу-
нингча келтирурман. Албатта, бунда қувватли ва ишончлиман», деди. 
(Намл сураси, 38–39-оятлар)

Сулаймон алайҳиссалом тонгда тахтида ўтирар, дунёнинг иш ва бошқа-
рувлари билан машғул бўлар, пешинга қараб тахтидан қўзғаларди. Бунга кўра 
ифрит Билқиснинг тахтини тонг ва пешин орасида бўлган вақт ичида келтира 
олишини айтмоқчи эди. 

 قَالَ الَّذِي عِنْدَهُ عِلْمٌ مِنَ الْكِتَابِ أنََا آتِيكَ بِهِ قَبْلَ أنَْ يَرْتَدَّ إِلَيْكَ 
ا عِنْدَهُ قَالَ هَذَا مِنْ فَضْلِ رَبِّي لِيَبْلُوَنِي أأَشَْكُرُ أمَْ  ا رَآهُ مُسْتَقِرًّ  طَرْفُكَ فَلَمَّ

أكَْفُرُ وَمَنْ شَكَرَ فَإِنَّمَا يَشْكُرُ لِنَفْسِهِ وَمَنْ كَفَرَ فَإِنَّ رَبِّي غَنِيٌّ كَرِيمٌ
«Китобдан илми бор шахс: «Мен уни сенга кўзингни очиб-юмгу-

нингча келтирурман», деди. (Сулаймон) у(тахт)нинг ўз ҳузурида қарор 
топганини кўргач: «Бу Роббимнинг фазлидандир. Мен шукр келтираман-
ми ёки ношукрлик қиламанми, синаш учундир. Ким шукр келтирса, ўзи 
учунгина шукр қилур. Ким ношукрлик қилса, бас, Роббим ўта беҳожат-
дир, ўта карамлидир», деди». (Намл сураси, 40-оят)

Ҳақли қарашларга кўра, тахтни кўз очиб юмгунчалик фурсатда олиб 
келган илм эгаси бўлган зот Сулаймон алайҳиссаломнинг вазири Асоф ибн 
Барҳия бўлган.

Каромат 

Авлиёдан зоҳир бўлган кароматлар, яъни жисмга боғлиқ бўлмаган ҳоди-
салар икки турга бўлинади:

1. Аллоҳ cубҳонаҳу ва таолонинг зот, сифат ва амалларига тааллуқли 
ҳолатларидир. Бу «кашф» дейилади. Буларни ақл ва мулоҳаза билан қўлга 
киритиш мумкин эмас. Бироқ Аллоҳ таоло буни ўзига хос бандаларига эҳсон 
қилади. 

2. Моддий оламда юзага келадиган ғаройиб ҳодисалардир. Аллоҳ таоло 
буларни танланган бандаларига луфт этади.

Халқ – иккинчисига диққат қилади. Мақбул бўлгани эса биринчисидир.

Имоми Шофеъий шундай дейдилар:

131. Ифрит – Тутганини тўнтарадиган, кучли, уддабурон, еру дунёга сиғмайдиган деганидир. Қолаверса, 
ёмонлик ва мункарда ҳаддан ошган, шайтонликда ўзиб кетган деган маъноларини англатади. Бу 
сўз одамларга қарата қўлланилгани учун оятда «жинлардан ифрит» дея ифодаланган. 

«Имом Муса Козимнинг қабрида дуойим қабул бўлиши менга заҳарни 
кесувчи малҳамдай бўлди. Буни кўп маротаба тажрибадан ўтказдим».

Имом Ғаззолий ҳазратлари:

«Тириклигида файз олинган кишидан, тавассул билан ўлимидан кейин 
ҳам файзиёб бўлинади!» деганлар.

Ҳақ cубҳонаҳу ва таоло ўлимидан кейин улкан тасарруф берган валийлар 
Маъруф Карҳий ва Абдулқодир Жийлоний ҳазратлари машҳурдир.

Каромат вақти-вақти билан саҳобаи киромлар орасида ҳам рўй берган.

Ҳижратнинг йигирма учинчи йилида эронликлар билан бўлган жангда 
Ҳазрати Умар розияллоҳу анҳу Мадинаи Мунавварада минбардан туриб:

«Эй Сория! Тоққа, тоққа!» дея ҳазрати Сорияни ва у билан бирга Ислом 
қўшинини огоҳлантирган, улар ҳам бу овозни эшитгандилар. (Ибн Ҳажар, «Ал-И-

соба», II, 3)

Анас розияллоҳу анҳу шундай дегандилар:

«Набий соллаллоҳу алайҳи васалламнинг саҳобаларидан икки киши 
(Усайд ибн Ҳудайр ва Аббод ибн Бишр) қоронғи кечада Пайғамбар алайҳисса-
ломнинг ёнидан чиқдилар. Олдиларидан машъаладек икки чироқ пайдо бўлди. 
Бир-бирлари билан хайрлашгандан бошлаб, ҳар бирининг йўлини бир чироқ 
ёритди». (Бухорий, «Салот», 79; «Маноқибул Ансор», 13)

Имом Алий Ризо раҳматуллоҳи алайҳ бир деворнинг ёнида ўтирардилар. 
Бир қуш келиб сайрай бошлади. Имом Алий Ризо раҳматуллоҳи алайҳ ёнида-
гиларга:

«Бу қуш бир илонни ўз инига қараб яқинлашганини айтяпти ва «Полапон-
ларимни қутқаринглар!» дея фарёд қиляпти!» деди.

Ёнидагилар бориб кўрдилар, ҳақиқатан ҳам қуш инига бир илон ўрала-
шаётганди. Шундай қилиб қушнинг полапонларини қутқариб қолиш учун шу 
заҳоти илонни ўлдирдилар.

Билқиснинг тахтини Сулаймон алайҳиссаломнинг мўъжизаси билан эмас, 
Асоф ибн Барҳиянинг каромати билан келтирилишидаги нукта Сулаймон 
алайҳиссаломнинг маънавий улуғлигини англаш маъносида келади. Зеро, 
Асаф ибн Барҳия Сулаймон алайҳиссаломнинг вазири эди.

رُوا لَهَا عَرْشَهَا نَنْظرُْ أتََهْتَدِي أمَْ تَكُونُ مِنَ الَّذِينَ لَ يَهْتَدُونَ قَالَ نَكِّ

«У (Сулаймон): «Унинг тахтини танимайдиган қилиб қўйинг. Кўрай-
лик-чи, у (малика) танирмикан ёки танимайдиганлардан бўлурмикан?» 
деди». (Намл сураси, 41-оят)

Тахт жуда қисқа бир муддат ичида келтирилди. Бу муддат кўз очиб 
юмгунчалик бўлган лаҳза эди. Ҳолбуки, тахт олиб келинган масофа бир 
қарашга кўра уч кунлик (Сабаъ билан Санъо ораси), бир ривоятга кўра икки 
ойлик (Сабаъ билан Шом ораси), бошқа бир қарашга кўра Саба билан Қуддус 
орасичалик масофадир. Тахтнинг бунчалик қисқа муддатда келтирилиши 
шунчаки бир ҳодиса эмас, фақат ва фақат кароматдир. 

ا جَاءَتْ قِيلَ أهََكَذَا عَرْشُكِ قَالَتْ كَأنََّهُ هُوَ وَأوُتِينَا الْعِلْمَ مِنْ قَبْلِهَا   فَلَمَّ
ِ إِنَّهَا كَانَتْ مِنْ قَوْمٍ كَافِرِينَ هَا مَا كَانَتْ تَعْبُدُ مِنْ دُونِ اللَّ  وَكُنَّا مُسْلِمِينَ وَصَدَّ

ا جَاءَتْ قِيلَ أهََكَذَا عَرْشُكِ قَالَتْ كَأنََّهُ هُوَ وَأوُتِينَا الْعِلْمَ مِنْ قَبْلِهَا وَكُنَّا مُسْلِمِينَ  فَلَمَّ
ِ إِنَّهَا كَانَتْ مِنْ قَوْمٍ كَافِرِينَ هَا مَا كَانَتْ تَعْبُدُ مِنْ دُونِ اللَّ وَصَدَّ

«У келган чоғда: «Сенинг тахтинг шундайми?» дейилди. У: «Худди 
ўшанинг ўзи», деди. «Бизга бундан илгари илм берилган эди ва мусулмон 
бўлган эдик». Ва уни Аллоҳдан ўзга ибодат қилган нарса тўсди. Албатта, 
у кофир қавмлардан бўлган эди. Унга: «Саройга кир», – дейилди. Уни 
кўрганида, сув деб ўйлаб, пойчаларини очди. У (Сулаймон): «Албатта, бу 
биллурдан силлиқ қилиб ясалган саройдир», деди. У (малика): «Роббим, 
албатта, мен ўзимга зулм қилиб юрган эканман, Сулаймон ила билан 
бирга оламларнинг Робби – Аллоҳга мусулмон бўлдим!» деди. (Намл сураси, 
42–44-оятлар)

Ривоятга кўра, Ҳазрати Сулаймон алайҳиссалом Сабаъ маликаси Билқис 
келмасдан аввал бир кўшк бунёд эттирганди. Бу кўшкнинг ҳовлиси биллурдан 
қурилган, олтин сувлари югуртирилган ва сувга балиқлар қўйиб юборилганди. 
Билқис замини шаффоф модда эканини билмасдан ва сувдан кечиб ўтмоқчи 
бўлиб, этагини қайирганди. Бундай тадбир ва тартиблар унинг ақли ва ўзига 
бўлган ишончига зарба берган, кўнглини илоҳий иршод қабулига ҳозирлаган. 
Бу билан Билқис бу бир башар ҳодисаси эмаслигига ташхис қилиб, у ерда 
азамати илоҳийга гувоҳ бўлди ва мусулмон бўлди.

Сулаймон алайҳиссаломнинг вафоти

Ҳазрати Сулаймон алайҳиссалом вафот этган пайтларида бир асога суян-
ган ҳолатда эдилар. Шу сабабли у зотнинг вафот этганини атрофидагилардан 
ҳеч ким пайқамади. Токи бир ёғоч қурти асони еб, Ҳазрати Сулаймон алайҳис-

салом ерга йиқилганларида у зотнинг вафот этганини билишди. Ояти карима-
да шундай марҳамат қилинади: 

صَرْحٌ  إِنَّهُ  قَالَ  سَاقَيْهَا  عَنْ  وَكَشَفَتْ  ةً  لجَُّ حَسِبَتْهُ  رَأتَْهُ  ا  فَلَمَّ رْحَ  الصَّ ادْخُلِي  لَهَا  قِيلَ 
ِ رَبِّ الْعَالَمِينَ دٌ مِنْ قَوَارِيرَ قَالَتْ رَبِّ إِنِّي ظَلَمْتُ نَفْسِي وَأسَْلَمْتُ مَعَ سُلَيْمَانَ لِلَّ مُمَرَّ

«Биз у(Сулаймон)га ўлимни ҳукм этганимизда, асосини еяётган ёғоч 
қуртидан бошқа ҳеч бир нарса унинг ўлими ҳақида далолат қилма-
ди. Йиқилганида, жинларга, агар улар ғайбни билганларида, хорловчи 
азобда қолмаган бўлишлари аён бўлди». (Сабаъ сураси, 14-оят)

Сулаймон алайҳиссалом вафот этгандан кейин жасади узоқ пайт асога 
суянган ҳолатда қолган деган қараш бор. Ояти каримада жинлар ҳақида 
марҳамат қилинган «хорловчи азоб» таъбири уларни машаққатли ишларда 
ишлатилганига ишорадир. Улар Сулаймон алайҳиссаломнинг ўлганини бил-
маганлари учун у зот тирик бўлгани пайтидагидек қийин ишларда давом 
этганлар. Шундан билиш мумкинки, жинлар ғайбни билмайдилар.

Сулаймон алайҳиссаломнинг ҳаётидек вафоти ҳам тавҳид мужодаласи 
васфида эди. Чунки вафоти билан ҳам Аллоҳдан бошқа ҳеч қандай мавжудот 
ғайбни билмаслигини, лекин Ҳақ cубҳонаҳу ва таолонинг билдириши билан 
бундан воқиф бўлишни таблиғ этганди. Ҳақ cубҳонаҳу ва таоло Сулаймон 
алайҳиссаломнинг вафоти ожиз бир мажудот – ёғоч қурти воситасида аён 
бўлиб, ғайбни билишини иддао қилган жинлар ҳам Аллоҳнинг иродасидан 
ташқари ҳеч нарса билмасликларини очиқ-ойдин баён этган.

Яна бир жиҳатдан улкан бир мулк ва салтанатга эга бўлган Сулаймон 
алайҳиссаломнинг тик туриб ўлиши нақадар мулоҳазага толдирувчи тажаллий 
ва буюк бир ибратдир. Зотан барча пайғамбарларнинг сўзлари, амаллари ва 
бошларидан ўтган ҳодисалар, улардан кейин келган бутун умматларга ибрат 
василасидир.

Чунончи, дунёнинг фонийлиги ва Сулаймон алайҳиссаломнинг муаззам 
салтанатининг ҳам ўткинчилиги ўгит ва зарбулмасалга айланган. Зиё Пошо 
машҳур Таркиб Бандинда шундай дейди:

Сайр этди ҳаво узра, дейдилар, тахти Сулаймон,
Бўл, салтанатнинг еллар эсар энди ўрнида!..

Юнус Эмро ҳазратларининг зарбулмасалга айланган тўртлиги эса мана 
бундай:

Мол соҳиби, мулк соҳиби,
Қани, бунинг илк соҳиби?

Мол ҳам ёлғон, мулк ҳам ёлғон,
Бор, сен ҳам бироз ўйлан!..

Салтанат ва тавозе

Сулаймон алайҳиссалом ниҳоятда камтар, мутавозе эдилар. Эрта тонгда 
уйғониб, мискин ва ғариблар ёнига борар, улар билан ўтирар:

«Мискин мискинларга ярашар!» дерди.

Халқ орасида Сулаймон алайҳиссалом ва чумчуқ орасида бўлиб ўтган 
шундай ибратли ҳодиса нақл қилинади:

Сулаймон алайҳиссалом бир куни чумчуқ (ёхуд ҳудҳуд қуши)ни жеркиб 
берган. Шунда чумчуқ Сулаймон алайҳиссаломни шундай огоҳлантирди:

«Сенинг салтанатинг ва саройингни яксон қиламан!» 

Сулаймон алайҳиссалом унга жавобан деди:

«Менинг саройимни яксон қилишга сенинг кучинг етадими?»

Митти қушча шундай жавоб қилди:

«Қанотларимни ҳўл қиламан ва бирор вақф тупроғига суртаман. Кейин 
қанотларимга беланган вақф тупроғини сенинг саройинг томига олиб келаман. 
Қанотимдан тушган вақф тупроғи саройингни чўкиши учун етади!»

Бу қиссадан ҳисса сифатида вақф моллари ниҳоятда аҳамиятли эканини, 
уларга ҳассосият ва ҳаққоният билан муносабатда бўлишни идрок этишимиз 
керак. Чунончи, улуғларимиз «Вов»лардан (яъни валлоҳи дея ноўрин қасам 
ичишдан, масъулият шуури ва ҳассосиятини англамаган волий бўлишдан, 
вазифасини адо этолмайдиган васий бўлишдан ва вақф молига хиёнат қилиш-
дан) сақланинг!» дея марҳамат қилганлар.

Бу ерда сақланишдан мақсад, бу муассасаларда хизмат қилаётганларнинг 
ҳақ ва ҳуқуққа ортиғи билан диққат қилишларидир. Чунки вақф моли – тамом-
лик ва тамалликдан қайтарилган, мулки Аллоҳ таолога, фойдаси умматга оид 
бўлган кўчмас ва кўчар мулкдир.

Айрим манбаларда Сулаймон алайҳиссаломнинг бошқа пайғамбарлардан 
беш юз йил кейин жаннатга кириши ривоят қилинади. Зеро, ҳазрати Сулай-
монга улкан салтанат ва бойлик берилган. Шу сабабли, буларни барчасининг 
ҳисобини бериш узоқ давом этгани учун жаннатга бошқа пайғамбарлардан 
кейин кириши билдирилади.132 

132. Қаранг: Қуртубий, «Тафсир», XV, 204.

Чунончи, ояти каримада пайғамбарлардан ҳам ҳисоб сўралиши марҳамат 
қилинмоқда:

فَلَنَسْألََنَّ الَّذِينَ أرُْسِلَ إِلَيْهِمْ وَلَنَسْألََنَّ الْمُرْسَلِينَ
«Бас, албатта, расул юборилганлардан ҳам ва албатта, расуллардан 

ҳам сўраяжакмиз». (Аъроф сураси, 6-оят)

Ҳазрати Сулаймон алайҳиссаломдан кейин

Ўн икки қабиладан ташкил топган Бани Исроил Сулаймон алайҳиссалом-
дан кейин иккига бўлинди. Ўн қабиладан Исроил давлати, икки қабиладан эса 
Яҳузо давлати ташкил топди.

Ўн қабиладан ташкил топган Исроил давлатини милоддан аввалги 721 
йилда Оссурийлар қулатди. Икки қабиладан ташкил топган Яҳузо давлатини 
эса милоддан аввалги 586 йилда Бобил ҳукмдори Буҳтуннаср қулатди. Бух-
туннаср Қуддусга ўт қўйди, халқнинг аксариятини ўлдирди. Қолганларини 
Бобилга сургун қилди. Бу золим Намруддан кейин дунёда ҳукмронлик қилган 
иккинчи иймонсиз ҳукмдор бўлди. Бобилни барпо қилиб, давлатининг марка-
зига айлантирди. Шарқу ғарбда ўзига қаршилик қиладиган кишини қолдирма-
ди. Шундай қилиб, ғурурига таслим бўлиб, ўзини илоҳ деб эълон қилди. Ала-
лоқибат, ақлдан озиб, ўзини ҳўкиз деб ўйлай бошлади. Етти йил ўрмонларда 
сарсари кезди. Бу орада мамлакатни хотини бошқарди. Вафотидан бир йил 
олдин ақли ўзига қайтиб, шу билан ўлиб кетгани ривоят қилинади. Буҳтуннаср 
Қуддус шаҳрини бир неча бор талади. Таврот ва Забурни ёқиб, йўқотиб юбор-
ди. Бу билан вақт ўтган сари Тавротнинг бир неча бўлими табиий равишда 
унутилди. Ҳофизада қолганлар ёзила бошлаганида эса, Таврот асл моҳиятини 
йўқотди, бир-бирига тўғри келмайдиган рисолалар пайдо бўлди. Тақрибан 
милоддан аввалги 500-йилларда яшаган Азра (Узайр) ёзилган Тавротларни 
йиғди. Ибодатгоҳни иккинчи бор қурилишини ташкиллаштирди. Бугунги 
яҳудийлар қарашига кўра, ўшангача бутунлай йўқолиб кетган Тавротни Роб 
Яҳузо Азрага бошқатдан ваҳий қилиб ёздирган.

Эрон ҳукмдори Нушок (Кураш ёхуд Журус), Бобилликларни енггандан 
кейин, Бани Исроилни яна Қуддусга қайтишларига изн берди. Бани Исроил 
милоддан аввалги 515 йилда Масжидул Ақсони таъмирладилар. Аввал фор-
слар, кейинчалик македонияликлар мустамлакасида яшадилар. Милодий 63 
йилда румликлар Қуддусни забт этиб, яҳудийларни яна бўлиб юбордилар. 
Масжидул Ақсо яна харобага айланди.

Бани Исроилнинг бунчалик балога дучор бўлишлари ўзларининг ҳаддан 
ошгани, адашганлиги сабабли эди. Улар залолат туфайли нафсларига тўғри 

келмагани учун Таврот ва Забурни ўзгартиргандилар. Бу қилғиликларига 
тўсқинлик қилмоқчи бўлган Закариё алайҳиссалом ва Яҳё алайҳиссаломдек 
айрим пайғамбарларни шафқатсизларча қатл қилганлар.

Ҳорут ва Морут қиссаси

Ўша пайтларда яҳудийлар орасида сеҳр кенг тарқалган эди. Шунинг учун 
ҳазрати Сулаймон алайҳиссаломни буюк сеҳргарлигини, ҳукмронликни сеҳр 
билан қўлга киритганини, ҳайвонлар ва жинларга жоду билан ҳукмронлик 
қилганини айтиб юрар ва бунга ишонишар эди. Бироқ Ҳазрати Сулаймон 
алайҳиссалом Қуръони каримда пайғамбар дея таништирилганда мушриклар 
(ёки яҳудийлар):

«Муҳаммад Сулаймонни пайғамбар деб ўйлайди, ҳолбуки у бир жодугар-
дир!» дегандилар. Шунда мана бу ояти карима нозил бўлди:

يَاطِينَ كَفَرُوا  يَاطِينُ عَلَىٰ مُلْكِ سُلَيْمَانَ وَمَا كَفَرَ سُلَيْمَانُ وَلَكِنَّ الشَّ وَاتَّبَعُوا مَا تَتْلُو الشَّ
مَانِ مِنْ  حْرَ وَمَا أنُْزِلَ عَلَى الْمَلَكَيْنِ بِبَابِلَ هَارُوتَ وَمَارُوتَ وَمَا يعَُلِّ يعَُلِّمُونَ النَّاسَ السِّ
قُونَ بِهِ بَيْنَ الْمَرْءِ وَزَوْجِهِ  أحََدٍ حَتَّىٰ يَقُولَ إِنَّمَا نَحْنُ فِتْنَةٌ فَلَ تَكْفُرْ فَيَتَعَلَّمُونَ مِنْهُمَا مَا يفَُرِّ
هُمْ وَلَ يَنْفَعُهُمْ وَلَقَدْ عَلِمُوا  ِ وَيَتَعَلَّمُونَ مَا يَضُرُّ ينَ بِهِ مِنْ أحََدٍ إِلَّ بِإِذْنِ اللَّ وَمَا هُمْ بِضَارِّ
لَمَنِ اشْتَرَاهُ مَا لَهُ فِي الْخِرَةِ مِنْ خَلَقٍ وَلَبِئْسَ مَا شَرَوْا بِهِ أنَْفُسَهُمْ لَوْ كَانوُا يَعْلَمُونَ

«Ва Сулаймон подшоҳлигида шайтонлар тиловат қилган нарсага 
эргашдилар. Сулаймон куфр келтиргани йўқ. Лекин шайтонлар одамлар-
га сеҳрни ўргатиб, кофир бўлдилар. Ва Бобилда икки фаришта – Ҳорут 
ва Морутга нозил қилинган нарсага эргашдилар. Икковлари токи: «Биз 
синовмиз холос, кофир бўлмагин», демасдан олдин ҳеч кимга ўргатмас 
эдилар. Бас, икковларидан эр-хотиннинг ўртасини бузадиган нарсани 
ўрганишар эди. Ва улар у ила Аллоҳнинг изнисиз бирор кишига зарар 
етказувчи эмасдилар. Ва зарар келтирадиган, фойда келтирмайдиган 
нарсани ўрганурлар. Ва батаҳқиқ, биладиларки, уни сотиб олган кишига 
охиратда насиба йўқ. Агар билсалар, ўзларини сотган нарса қандай ҳам 
ёмон!» (Бақара сураси, 102-оят)

Муфассир Фахриддин Розий Ҳорут ва Морут деган икки фариштани ерга 
туширилиш сабабини шундай шарҳлайди:

а) Бу икки фаришта ер юзига туширилган пайтда сеҳргарлар кўпайган 
эди. Улар сеҳр борасида аввал англашилмаган нарсаларни аён қилдилар ва 
пайғамбарликни иддао қила бошладилар. Шу сабабли Аллоҳ таоло одамлар 

пайғамбарликни иддао қиладиган ёлғончиларни таниб, уларга қаршилик қила 
олишлари учун сеҳрни ўргатиш мақсадида бу икки фариштани юборди.

б) Мўъжизанинг сеҳрдан фарқли эканини англаш, мўъжиза ва сеҳрнинг 
нима эканини билишга боғлиқ. Ҳолбуки, одамлар у пайтларда сеҳр моҳиятини 
билмасдилар. Шунинг учун ҳам мўъжиза ҳақиқатини билишнинг иложи йўқ 
эди. Шунинг учун Аллоҳ таоло одамларга сеҳр ҳақиқатларини билдиришсин-
ки, мўъжизанинг ҳақиқати англашилсин дея бу икки фариштани юборди. 

в) Яна бир қарашга кўра, Аллоҳ душманлари орасига айрилиқ, дўстлари 
орасига меҳрни ўрнатиш бу икки фаришта учун мубоҳ ва мандуб қилинган 
эди. Шунинг учун Аллоҳ таоло сеҳрни ўргатишсин, дея у икки фариштани 
юборди. Афсуски, ўша даврнинг одамлари кейинчалик бу икки фариштадан 
ўрганган ижобий сеҳрни, салбий тарзда, яъни Аллоҳ дўстлари орасига низо 
тарқатиш ва душманлари орасида севги бунёд қилиш билан тескарисига ва 
янглиш истиқоматда қўлладилар. 

г) Сеҳрдан қайтариш учун у башарият учун билинган ва тасаввур қилина-
диган тушунча бўлиши керак эди. Чунки тасаввури бўлмаган нарсадан қайта-
рилишини тушуниб бўлмайди. 

д) Балки жинлар одамлар ўхшашини қилолмайдиган ҳар хил сеҳрларни 
билардилар. Ҳақ cубҳонаҳу ва таоло жинларга қарши жинлардан ўзларини 
ҳимоялаш мақсадида одамларга ўргатиш учун бу фаришталарни юборганди. 

е) Бу бандалик мукаллафиятини қийинлаштирган бир имтиҳон экани 
мулоҳаза қилинмоқда. Чунки инсон ўзини дунёвий лаззатларга етказадиган 
бир нарсани ўрганиб олса, ундан узоқлашиши янада машаққатли бўлади. 
Шунинг учун имтиҳон қийинлашгани сари, синовдан ўтганларнинг ажри ҳам 
ўша даражада буюк бўлади. Шу сабабли одамзод қайтариқлардан тийилиш 
билан бундай улуғ мукофотларни қўлга кирита олади. 

Чунончи, Ҳақ таоло Толут қавмини жангга бораётганида жазирама кунда 
дарёдан сув ичиш билан имтиҳон қилган ва Толут илоҳий амр талабига кўра 
шундай деган:

َ مُبْتَلِيكُمْ بِنَهَرٍ فَمَنْ شَرِبَ مِنْهُ فَلَيْسَ مِنِّي وَمَنْ لَمْ يَطْعَمْهُ فَإِنَّهُ مِنِّي إِنَّ اللَّ

«...Ким ундан ичса, у мендан эмас. Ва ким уни тановул қилмаса, у 
албатта, мендандир. Магар биров қўли билан бир ҳовуч олса, майли», 
деди...» (Бақара сураси, 249-оят)

Хулласи калом, бу шарҳларнинг барчасидан шундай фикрга келиш мум-
кин: Аллоҳ таоло бу фаришталарни сеҳрни ўргатиш учун тушириши бир 

қанча ҳикматларни ўзида жам қилган. Шубҳасиз, Аллоҳ таоло ҳар ишда ҳик-
мат соҳибидир ва ҳамма нарсани яхши билади.

Расулуллоҳ соллаллоҳу алайҳи васалламнинг Ҳазрати 
Сулаймон алайҳиссаломники каби фазилатлари

1. Шамоллар Сулаймон алайҳиссалом қўл остига берилган эди. Расу-
луллоҳ соллаллоҳу алайҳи васалламга эса барча каттаю кичик фаришталар 
хизматкор бўлди. 

2. Сулаймон алайҳиссалом бир кунда икки ойлик йўл юрганлар. Расулул-
лоҳ соллаллоҳу алайҳи васаллам Меърож кечасида бир зумда Аршга чиқди-
лар. 

3. Сулаймон алайҳиссаломга қушлар соя қиларди. Расулуллоҳ соллаллоҳу 
алайҳи васалламга эса булут соябон бўларди. 

4. Сулаймон алайҳиссаломнинг муҳри остида бутун махлуқот хизматга 
шайланганди. Қиёмат куни барча анбиё, авлиё, шуҳода ва сулоҳа Расулуллоҳ 
соллаллоҳу алайҳи васалламнинг «Ливои Ҳамд» деган байроғи остида жам 
бўлади.

5. Сулаймон алайҳиссаломга бутун дунёнинг мулки берилганди. Расулул-
лоҳ соллаллоҳу алайҳи васалламнинг энг ожиз бир умматига эса жаннатда бу 
дунёнинг ўн ҳиссаси катталигида мулк берилади. (Қаранг: Муслим, «Иймон», 308; 
Термизий, «Дўзах», 10)

6. Сулаймон алайҳиссаломга «курси» берилди. Расулуллоҳ соллаллоҳу 
алайҳи васалламга «Оятул курси» берилди. Оятул Курсий – жаннат хазинала-
ридан бири, шайтонлар ундан қочади.

Аллоҳ таоло пайғамбарлар орасидан Сулаймон алайҳиссаломни бойлик, 
мол-дунё эгаси сифатида мисол беряпти. Чунки Сулаймон алайҳиссалом 
ўзига бахшида қилинган дунё молини қалбидан узоқ тута олган. Барча одам-
ларнинг ғайратлари бирлашса ва бир кишини Сулаймон алайҳиссаломчалик 
бой қилишга уринишса, асло бу ишни уддалай олишмайди. Зеро, шамоллар, 
ҳайвонлар, занжирбанд қилинган асов жинлар ҳар доим у зотнинг бошқаруви 
остида эди. Шунчалик салтанатга эга бўлишига қарамай, Сулаймон алайҳис-
салом:

«Мен бир мискинман! Мискинга мискинлар билан бирга бўлиш яра-
шади!» дея ғариб ва ҳеч кими йўқлар билан бирга бўларди. 

Мавлоно ҳазратлари қуддуса сирруҳ қуйидаги сатрларида фақир ва дард-
лилар билан ҳамҳол бўлишнинг маънавий фойдаларини шундай чиройли 
шарҳлайдилар:

«Фақир ва зарурат ичида ғарқ бўлган кўнгиллар тутун тўла уйга ўхшайди. 
Сен уларнинг дардини эшитиш ва бу дардга дармон бўлиш сурати билан тутун 
тўла уйга бир дераза очгинки, унинг тутуни тарқалсин ва сенинг ҳам қалбинг 
покланиб, руҳинг енгил тортсин…»

Бу ҳолатнинг энг мукаммал кўриниши – инфоқдир.

Инфоқ – бир пайтнинг ўзида мол-дунё ва бойлик учун шукронани ифода-
лайди. Шукр билан неъмат ортиши эса илоҳий ваъда экани муҳаққақ. Аллоҳ 
таоло шундай марҳамат қилади: 

لَئِنْ شَكَرْتُمْ لَزَِيدَنَّكُمْ
«...Агар шукр қилсангиз, албатта, сизга зиёда қилурман...» (Иброҳим 

сураси, 7-оят)

Чунончи, Пайғамбар соллаллоҳу алайҳи васаллам инфоқ қилишни севар-
дилар. Бир ҳадиси шарифларида:

«Эй одамзод! Инфоқ қилгинки, сенга ҳам инфоқ қилинсин», дея 
марҳамат қилганлар. (Бухорий, «Тафсир», 11/2)

Расулуллоҳ соллаллоҳу алайҳи васаллам саховат ҳар бир мўминнинг тар-
биятига айланишини хоҳлардилар. Бу борада шундай марҳамат қилардилар:

«Фақат икки кишига ҳавас қилинади: биринчиси – Аллоҳ берган 
мол-дунёсини ҳақ йўлида сарфлашга муваффақ бўлган киши; иккинчиси 
эса Аллоҳ берган илмига амал қилиб, билганларини бошқаларга ўргат-
ган (яъни илмини инфоқ қилган) киши». (Бухорий, «Илм», 15; Муслим, «Мусофирун», 
266–268)

Қуръони каримда шундай марҳамат қилинади:

ُ هُوَ الْغَنِيُّ الْحَمِيدُ ِ وَاللَّ يَا أيَُّهَا النَّاسُ أنَْتُمُ الْفُقَرَاءُ إِلَى اللَّ
«Эй одамлар! Сизлар Аллоҳга муҳтождирсиз. Аллоҳ ўта беҳожатдир, 

ўта мақталгандир». (Фотир сураси, 15-оят)

Ояти каримада келтирилганидек, мулк аслида шахсга ҳам, жамиятга ҳам 
тегишли эмас. Мулк – Аллоҳники. Барча жонзотлар Ҳақ cубҳонаҳу ва таоло-
нинг мулкида яшайди, У берган неъматлар билан ҳаёт кечиради. Шахсларга 
эса шунчаки маълум вақт қисмида чекланган бошқарув берилган.

Шу жиҳатдан мол-мулк ва мартаба энг улкан имтиҳон сабаблари бўлади. 
Сулаймон алайҳиссаломнинг салтанати вақти келиб бутунлай қўлидан кетган, 
фақат истиғфор билан яна ўзига қайтариб берилган. Бу ҳақиқатлар туфайли 
бир Ҳақ дўстининг мана бу насиҳати қанчалик ибратли: «Ризқ ортидан эмас, 
Раззоқ олдига қараб югур!» 

Ривоят қилинишича, бир куни чумолиларнинг подшоҳи Сулаймон алай-
ҳиссалом салтанати қаршисида чумолиларга:

«Сулаймон алайҳиссаломнинг салтанати муаззамдир!» деди.

Буни эшитган, ҳазрати Сулаймон алайҳиссалом:

«Менинг салтанатим – фоний. Бир калимаи Тавҳид олиб келган салтанат 
эса боқий ва абадийдир!» дея жавоб берди. Чунки у зот аслида мулк ва салта-
нат Аллоҳники эканини яхши биларди.

Ояти карималарда марҳамат қилинади: 

ةُ جَمِيعًا ةَ فَلِلَّهِ الْعِزَّ مَنْ كَانَ يرُِيدُ الْعِزَّ
«Ким иззат истаса, бас, барча иззат Аллоҳникидир». (Фотир сураси, 

10-оят).

حْمٰنِ عَبْدًا مَاوَاتِ وَالْرَْضِ إِلَّ آتِي الرَّ إِنْ كُلُّ مَنْ فِي السَّ
«Осмонлару ердаги барча кимсалар Раҳмонга банда бўлган ҳоллари-

да келурлар». (Марям сураси, 93-оят)

ُ عَلَىٰ كُلِّ شَيْءٍ قَدِيرٌ مَاوَاتِ وَالْرَْضِ وَاللَّ ِ مُلْكُ السَّ وَلِلَّ
«Осмонлару ернинг подшоҳлиги Аллоҳникидир. Ва Аллоҳ ҳар бир 

нарсага ўта қодирдир» (Оли Имрон сураси, 189-оят).

نْ تَشَاءُ وَتُعِزُّ مَنْ  قُلِ اللَّهُمَّ مَالِكَ الْمُلْكِ تُؤْتِي الْمُلْكَ مَنْ تَشَاءُ وَتَنْزِعُ الْمُلْكَ مِمَّ
تَشَاءُ وَتُذِلُّ مَنْ تَشَاءُ بِيَدِكَ الْخَيْرُ إِنَّكَ عَلَىٰ كُلِّ شَيْءٍ قَدِيرٌ

«Айтгин: «Аллоҳим! Барча подшоҳликнинг эгаси! Хоҳлаган кишин-
гга подшоҳлик берурсан ва хоҳлаган кишингдан подшоҳликни тортиб 
олурсан, хоҳлаган кишингни азиз қилурсан, хоҳлаган кишингни хор 
қилурсан. Барча яхшилик Сенинг қўлингда. Албатта, Сен ҳар бир нарса-
га ўта қодирсан». (Оли Имрон сураси, 26-оят)

يْلِ وَتُخْرِجُ الْحَيَّ مِنَ الْمَيِّتِ   تُولِجُ اللَّيْلَ فِي النَّهَارِ وَتُولِجُ النَّهَارَ فِي اللَّ
وَتُخْرِجُ الْمَيِّتَ مِنَ الْحَيِّ وَتَرْزُقُ مَنْ تَشَاءُ بِغَيْرِ حِسَابٍ

«Кечани кундузга киритурсан ва кундузни кечага киритурсан, ўлик-
дан тирикни чиқарурсан ва тирикдан ўликни чиқарурсан ҳамда хоҳлаган 
кишингга беҳисоб ризқ берурсан». (Оли Имрон сураси, 27-оят)

Бу ояти карималардан шуни билиш мумкинки, бандалар учун дунёнинг 
ҳақиқий салтанати Аллоҳни зикр қилиш, Уни унутмаслик, Унинг махлуқотига 
хизмат қилиш ва Унинг розилиги учун инфоқ қилишдир.

Қуръони Каримда икки юздан ортиқ ўринда келган инфоқ – мол ва жонни 
Аллоҳга бағишламоқдир. Яъни Роббимиз эҳсон қилган неъматларни Ўзининг 
йўлида сарфлаш демакдир. Шунга кўра мусулмон жони ва борлиғини Аллоҳ 
йўлидан фидо қилган киши ҳисобланади.



Раҳм-шафқат – иймоннинг илк меваси. Ундан олисда бўлган кўнгил – 
тирик, барҳаёт бўлолмайди. Ҳар яхшиликнинг боши «Басмала» ва Фотиҳа 
Аллоҳнинг раҳм-шафқатини билдирган «Раҳмон» ва «Раҳим» номлари билан 
бошланади. Пайғамбарлар ва валийларнинг ҳаётлари раҳм-шафқат фазилатла-
рининг энг юксак чўққиларини намоён қилган манзаралар билан тўла.

Пайғамбар соллаллоҳу алайҳи васаллам:

«Раҳм қилганларга Ҳақ cубҳонаҳу ва таоло раҳм қилади. Сиз ердаги-
ларга раҳм қилингки, кўкдагилар сизга раҳм қилсин», (Термизий, «Бирр», 16; 

Абу Довуд, «Адаб», 58) дея марҳамат қилиш билан, мўминларни бутун махлуқотга 
раҳм қилишга даъват қилмоқдалар.

Бандалик вазифаси бўлган инфоқ марҳаматнинг энг комил кўринишидир.

Биродарлик ришталари мўртлашган, ижтимоий ҳаловат ва сукунат йўқол-
ган, нафрат ва хусумат кўпайган жамиятимизда жиддий бир инфоқ сафарбар-
лигига эҳитиёж бор. Шуни унутмаслик керакки, ғариб ва муҳтож кишилар 
ўрнида биз ҳам бўлишимиз мумкин. Шунинг учун ҳам уларга инфоқ қилиши-
миз Роббимизга шукримиз адоси ҳукмидадир.

Ҳақ cубҳонаҳу ва таоло муттақийларнинг сифатларини санаб: 

ا رَزَقْنَاهُمْ ينُْفِقُونَ وَمِمَّ
«...Биз уларга ризқ қилиб берган нарсалардан нафақа қиладиганлар-

дир» (Бақара сураси, 3-оят) дея марҳамат қилмоқда.

Аллоҳ йўлида бериладиган номи умумий бўлган садақа ва инфоқнинг 
турлари жуда кўп.

Садақа ва инфоқ ўзида бўлган нарсаларнинг кўпини беришдан бошлана-
ди. Бойлиги бўлмаган киши учун ярим хурмо ҳам чиройли инфоқдир. Берила-
ётганидаги ихлос даражасида бандани дўзах оташидан муҳофаза қилади.

Раҳм-шафқат ва уларнинг табиий самараси бўлган инфоқ, ҳар бир мусул-
моннинг асл табиатига айланишини хоҳлаган Расулуллоҳ соллаллоҳу алайҳи 
васаллам шу жиҳатдан ҳар бир мўминни бой деб қабул қиладилар. Чунки у 
зот алайҳиссалату васаллам ҳадиси шарифларида мўминларга амру маъруф, 
наҳйи мункар қилганларида, такбир, тавҳид, мазлумга ёрдам, жабрдийдалар-
га тасалли, муҳтожларнинг кўнгилларини хушнуд қилиш, йўллардаги азият 
берадиган нарсаларни олиб ташлаш, бемор зиёрати ва ҳатто ўрни билан бир 
табассум каби ҳар қандай солиҳ амал садақа ҳукмида эканини билдирганлар.

Шу жиҳатдан ҳақиқий бойлик кўнгил қанотидир. Ҳар бир киши қаноа-
тичалик бой бўлади. Кўнгли бой кишиларнинг биргина табассуми ҳам садақа 
ўрнида ўтади. Чунки кўнгли бойнинг табассуми, кўнглидаги севги, ҳузур ва 
хотиржамлик атрофида акс этади. Бу ҳолат ҳақиқатан ҳам чиройли инфоқ 
бўлади. Аксинча, кўнгли фақир бўлганлар ҳеч нарсани бой қилолмайдилар. 

Ҳадиси шарифда марҳамат қилинганидек:

«Ҳақиқий бойлик мол-мулкнинг кўплиги билан эмас, кўнгил тўқли-
ги биландир». (Бухорий, «Риқоқ», 15; Муслим, «Закот», 130)

Кўнгил бойлигига эга бўлиб, инфоқ қила олганларгина ҳақиқий мўмин 
бўладилар. Инфоқ – ҳар бир мўмин мукаллаф бўлган бошқаларни ўйлаш ва 
ҳассосиятнинг комил кўринишидир.

Ярмук жангида шаҳид бўлган Ҳорис бин Ҳишом, Икрима ибн Абу Жаҳл, 
Иёш ибн Абу Робия розияллоҳу анҳумонинг ҳолатлари нақадар чиройли! Бу 
Ислом қаҳрамонлари сўнгги нафасда чанқоқликдан ўпкалари қовурилиб-ёниб, 
гулхандай қумлар устида типирчилаб ётганларида ҳаммалари ўзига узатилган 
бир пиёла сувни бошқаларига ҳавола этган, алалоқибат вафот этмасдан олдин 
ҳеч қайсиларига сув бериб улгурилмаган ва ҳаммалари бир қултум сувга 
етмасдан, шаҳодат шарбатини ичганлар. Бир пиёла сув шундоқ қолиб кетган. 
(Ҳоким, «Мустадрок», III, 270)

Бу ҳолат инфоқнинг энг юксак даражасидир. Яъни мўмин биродарининг 
заруратини ўз эҳтиёжидан афзал кўра оладиган фазилатдир.

Ҳақ cубҳонаҳу ва таоло шундай марҳамат қилади: 

ُ يحُِبُّ الْمُحْسِنِينَ اءِ وَالْكَاظِمِينَ الْغَيْظَ وَالْعَافِينَ عَنِ النَّاسِ وَاللَّ رَّ اءِ وَالضَّ رَّ الَّذِينَ ينُْفِقُونَ فِي السَّ
«Улар енгилликда ҳам, қийинчиликда ҳам нафақа қиладиганлар, 

аччиғини ютадиганлар ва одамларни афв қиладиганлардир. Аллоҳ яхши-
лик қилувчиларни севадир». (Оли Имрон сураси, 134-оят)

Ривоят қилишларича, Жаъфари Содиқ ҳазратларининг бир қуллари бор 
эди. У кишининг яқин хизматларини қилар эди. Бир куни қул олиб келаётгани 
бир коса шўрвани билмасдан Жаъфари Содиқ ҳазратларининг устига тўкиб 
қўйди. Уст-боши овқатга беланган Жаъфар ҳазратлари ғазаб билан қулга 
тикилгандилар, қул:

«Хожам! Қуръонда «ғазабларини енгганлар» эътироф этилган!» дея шу 
хусусдаги ояти каримани ўқиди.

Бу чиройли танбеҳдан кейин Жаъфари Содиқ ҳазратлари:

«Ғазабимни енгдим!» дедилар.

Бу сафар қул:

«Қуръонда худди шу оятда «одамларнинг нуқсонини кечирганлар» деб 
ҳам эътироф этилади!» деди ва оятнинг бу борадаги қисмини ўқиди.

Жаъфар ҳазратлари:

«Бўлди, сени кечирдим!» дедилар.

Энди қул:

«Қуръонда шу оятнинг давомида «Аллоҳ эҳсон қилганлар, яхшилик 
қиладиганларни севади!» дея марҳамат қилинади!» дея оятнинг бу қисмини 
ҳам ўқиди.

Бу насиҳатомуз ҳозиржавоблик қаршисида Жаъфари Содиқ ҳазратлари:

«Бора қол, энди озодсан, сени Аллоҳ учун озод қилдим», дедилар.

Булар инфоқнинг умматга намуна бўладиган гўзал кўринишларидир.

Аллоҳ Расулидан келган ҳадисларга кўра, сувсизликдан ҳолдан тойган, 
ўлим остонасида турган итга сув берган гуноҳкор аёл, шугина раҳмдиллиги-
нинг ҳурмати мингларча гуноҳининг кечирилишига бадал қилиниб, жаннатга 
ноил бўлган. Шунингдек, мушугига раҳм қилмасдан унинг очлигига бепарво 
бўлган аёл дўзахга дучор бўлган.133

Бу мисолларнинг барча кўнгил дунёимизни яшнатиш жиҳатидан ниҳоят-
да ибратли ва насиҳатга моликдир.

Мўмин зулмат туннинг моҳтоби каби нуроний, дигарғам, нозик таъбли, 
раҳмдил, ғамхўр, шафқатли ва саховатли бўлиши керак.

Қуръони Каримда Ҳақ cубҳонаҳу ва таоло Унга яқин бўлишимиз учун 
яқинларимизга инфоқ қилишимиз кераклигини марҳамат қилади: 

َ بِهِ عَلِيمٌ ا تُحِبُّونَ وَمَا تُنْفِقُوا مِنْ شَيْءٍ فَإِنَّ اللَّ لَنْ تَنَالوُا الْبِرَّ حَتَّىٰ تُنْفِقُوا مِمَّ
«Ўзингиз суйган нарсадан нафақа қилмагунингизча, ҳаргиз яхши-

ликка эриша олмассиз. Нимаики нафақа қилсангиз, албатта, Аллоҳ уни 
ўта билувчидир». (Оли Имрон сураси, 92-оят)

Ояти каримада келган «бирр» сўзи хайрнинг камолот чўққиси, Аллоҳнинг 
раҳмати, ризоси ва жаннати маъноларида тафсир қилинган. Шунингдек, Ҳақ 
cубҳонаҳу ва таоло уни бошқа бир ояти каримада шундай таърифлайди: 

ِ وَالْيَوْمِ الْخِرِ  لَيْسَ الْبِرَّ أنَْ تُوَلُّوا وُجُوهَكُمْ قِبَلَ الْمَشْرِقِ وَالْمَغْرِبِ وَلَكِنَّ الْبِرَّ مَنْ آمَنَ بِاللَّ
هِ ذَوِي الْقُرْبَىٰوَالْيَتَامَىٰوَالْمَسَاكِينَ وَابْنَ  ينَ وَآتَى الْمَالَ عَلَىٰ حُبِّ وَالْمَلَئِكَةِ وَالْكِتَابِ وَالنَّبِيِّ
كَاةَوَالْمُوفُونَ بِعَهْدِهِمْ إِذَا عَاهَدُوا  لَةَ وَآتَى الزَّ قَابِ وَأقََامَ الصَّ ائِلِينَ وَفِي الرِّ بِيلِ وَالسَّ السَّ
اءِ وَحِينَ الْبَأْسِ أوُلَئِكَ الَّذِينَ صَدَقُوا وَأوُلَئِكَ هُمُ الْمُتَّقُونَ رَّ ابِرِينَ فِي الْبَأْسَاءِ وَالضَّ وَالصَّ

«Яхшилик юзингизни машриқ ёки мағриб томонга буришингизгина 
эмас. Лекин яхшилик – Аллоҳга, охират кунига, фаришталарга, китобга, 

133. Қаранг: Бухорий, «Анбиё», 54; Муслим, «Салом», 151–152.

набийларга иймон келтирган ва молини яхши кўра туриб, қариндошлар-
га, етимларга, мискинларга, йўқсил йўлчига, тиланчиларга ва қул озод 
қилишга берган ҳамда намозни тўкис адо этган, закотни берган киши 
ҳамда аҳд қилганда, аҳдига вафо қилувчилар, йўқчилик, қийинчилик ва 
шиддат вақтида сабр қиладиганларникидир. Ана ўшалар содиқ бўлган-
лардир. Ана ўшалар, ўшаларгина тақводорлардир». (Бақара сураси, 177-оят)

Гувоҳи бўлинганидек, «бирр»ни таърифлаган бу ояти карима мўминда 
бўлиши керак бўлган бутун устун сифатларни ўзида жамлаган. Бунга ишора 
қилиб Пайғамбар соллаллоҳу алайҳи васаллам:

«Кимки бу ояти каримага амал қилса, иймонини камолга етказган 
бўлади…» дея марҳамат қилган. (Насафий, «Мадорикут-танзил» I, 249)



Вақф – моддий ва маънавий инфоқнинг муассасалаштирилган ҳолати 
саналади. Шунингдек, вақф – ҳар бир яратиққа нисбатан мусулмон кишининг 
дигарғамлик масъулиятининг бир кўринишидир. Зеро, вақфлар – Яратган 
учун яратилганларга меҳр ва раҳм-шафқат ўртага қўйилган муассаса ҳисо-
бланади. Аллоҳ cубҳонаҳу ва таоло инсонни, коинотни, нарса-буюмларни 
омонат равишда тавсифлайди. Коинотда ҳамма нарса инсонга омонат ўлароқ 
берилган. Фарзанд, мол-мулк, соғлик ҳаммаси шу моҳият ичидаги омонатлар-
дир. Одамзод буларни қатъий риоя билан ҳимоя қилиши керак. Омонатнинг 
ҳаққига риоя қилиш билан адо этиш раҳмат ва баракотга васила бўлади.

Юқорида нақл қилганимиз Сулаймон алайҳиссалом билан чумчуқ ўртаси-
да бўлган машҳур мунозара, вақфнинг нозик хусусиятларини билдириш жиҳа-
тидан ниҳоятда ибратлидир. Шунингдек, вақф хизматларида бўлган кишилар 
бу қиссадан зарур ҳиссани олишлари керак.

Бойликдан асосий мақсади – «Одамларнинг яхшироғи, кишиларга кўпроқ 
фойдали бўлганидир» (Суютий, «Ал-жЖомеус-сағир», II, 8, 5600-ҳадис; Байҳақий, «Шуаб», 
X, 115) ҳадиси шарифининг сирига эриша олмоқ. Шуни унутмаслик керакки, 
пул ва бойликнинг жойи кўнгил эмас, ҳамёндир! 

Бир ориф шоирнинг мана бу қитъаси одамзоднинг дунё неъматлари бора-
сидаги ғафлатини нақадар чиройли билдиради:

Дунёи дун бир мусофирхона,
Онда бир кошона ҳам, вайрона ҳам.
Бир бедаво чорасиз савдодаман,
Хона қурдирдим мусофирхонада!..

Фақир ва ғарибларнинг дуолари бой-бадавлат ва кучлилар учун раҳмат 
ва баракот василаси, қолаверса, бир ҳузур манбаи эканини унутмаслик керак. 

Шунингдек, унутмаслик керакки, фақирлик ва муҳтожлик хорлик ва мискин-
лик эмас, балки охират томони ойдинлик бир ҳикмат ва лутфнинг кўриниши-
дир.

Умайя ибн Холид розияллоҳу анҳудан ривоят қилинишича, Расулуллоҳ 
соллаллоҳу алайҳи васаллам Аллоҳдан фақир муҳожирлар ҳурмати мусулмон-
ларга зафар ва ёрдам эҳсон қилишини сўрадилар (Табароний, «Муъжамул кабир», 
I, 292).

Абу Дардо розияллоҳу анҳудан келган риоятга кўра, Расулуллоҳ сол-
лаллоҳу алайҳи васаллам саҳобаларига шундай буюрардилар:

«Менга заифларни чақиринг. Чунки сизлар фақат заифларингизнинг 
(дуоси ва баракоти) билан ризқлантириласиз ва ёрдам оласиз». (Абу Довуд, 
«Жиҳод», 70; Ибн Ҳанбал, V, 198)



Одамзод барча махлуқотлар ичида азиз ва мукаррам қилиб яратилган. 
Кучли-кучсиз, соғлом-сиҳатсиз, доно-жоҳил, бой-камбағал каби шахслар ора-
сидаги фарқ ва табақалашиш жамият низомининг таъсиси ва ижтимоий ҳаёт 
оҳангини таъминлаш шартидир.

Бу табақаланишда муҳим ўринга эга бўлган бойлик ва камбағаллик, 
бир-бирига қарама-қарши итисодий ҳолатда бўлади. Бойлик ва камбағаллик 
каби ҳар хил имкониятларга эга бўлиш ҳолати – илоҳий тақдирнинг нозик ва 
тийрак ҳикматини ўз ичига олади. Бунга кўра, бойлик иззат, фақирлик зиллат-
га сабаб эмас. Ҳар икки ҳолат ҳам имтиҳон мақсадидаги илоҳий тақсимдир. 
Тақдирнинг ҳикмат ва маслаҳат кўринишидир. Аллоҳ таоло шундай марҳамат 
қилади:

نْيَا وَرَفَعْنَا بَعْضَهُمْ  أهَُمْ يَقْسِمُونَ رَحْمَتَ رَبِّكَ نَحْنُ قَسَمْنَا بَيْنَهُمْ مَعِيشَتَهُمْ فِي الْحَيَاةِ الدُّ
يَجْمَعُونَ ا  مِمَّ خَيْرٌ  رَبِّكَ  وَرَحْمَتُ  سُخْرِيًّا  بَعْضًا  بَعْضُهُمْ  لِيَتَّخِذَ  دَرَجَاتٍ  بَعْضٍ  فَوْقَ 

«...Дунё ҳаётида уларнинг ораларида маишатларини тақсимладик 
ва баъзилари баъзиларини хизматкор қилиб олишлари учун айримла-
рининг даражаларини айримларидан устун қилиб қўйдик. Роббингнинг 
раҳмати улар жамлайдиган нарсадан яхшидир». (Зухруф сураси, 32-оят)

Бой кишиларнинг мол-дунёга ром бўлиши оқибатида келиб чиққан ҳад-
дан ошиши, ўзини йўқотиб қўйишига чек қўйиш, муҳтожлар қалбида бойларга 
нисбатан нафрат ва ҳасад каби салбий мойилликлар илдиз отишига йўл қўй-
маслик, ижтимоий ҳаётни муҳозафа қилиш ва жамият аъзоларини бир-бирига 
муҳаббат билан яқинлаштиришдек ҳикматларни ўзида мужассам этган закот 

Исломда бадавлат мўминлар учун фарз қилинган. Ислом ижтимоий низомида, 
фақир ва бадавлат орасидаги мувозанат ва муҳаббатни таъминлаш борасида 
«закот ва инфоқ» ибодатининг ўрни аҳамиятлидир.

Бой киши молини қаердан топиб, қаерга сарфлагани борасида, яъни ҳалол 
ёки ҳаром йўл билан топилганлиги, ундан закот, садақа, хайр ва ҳасанотлар 
хусусида Аллоҳнинг ҳузурида сўралади. Бадавлат киши бойлигининг муайян 
қисмини фақирларга бериш билан маъқул қилинган. Яъни бойлиги жиҳатдан 
улкан имтиҳонга тутилган. Фақат бошқа имтиҳонлар билан бирга бу синовдан 
ҳам муваффақиятли ўтган тақдирдагина илоҳий ризога ва жаннат неъматлари-
га ноил бўлади.

Камбағал киши ҳам йўқсилликдаги сабрсизлик, шикоят ва нолиш, одам-
ларга юк бўлиш, заруратга тақалмайдиган ҳавойи истак, нафрат, ҳасад, исён 
каби хусусиятлар билан бирга ахлоқ ва иффатини ҳимоя қилгани ёхуд қилол-
магани борасида сўралади. Агар бу ҳисобнинг натижаси Аллоҳнинг розилиги-
га мос тушса, унинг дунёдаги машаққати абадий охират саодатига айланади.

Шукр аҳли ва сахий бойлар билан сабрли ва кўзи тўқ камбағаллар инсон-
лик шарафи ва илоҳий ризода бир хил мақомдадир. Лекин Исломда такаббур, 
хасис бойлар, шунингдек, ҳолига сабр қилмай ношукрлик қилган фақирлар 
ҳақида оғир сўзланган. Шунинг учун ҳам бойлик ва фақирлик улуғ бир 
имтиҳон. Шунинг учун Пайғамбар соллаллоҳу алайҳи васаллам дуоларида:



«Ё Роббим! Камбағаллик ва бойлик офатларидан Ўзингга сиғина-
ман!» дея марҳамат қилганлар. (Бухорий, «Давот», 45).

Ундай бўлса қаноат, таваккул ва таслимият кимда ғолиб бўлса, ҳақиқий 
бой ана ўша бўлади…

Хулоса қилиб шуни айтиш жоизки, инсон фитратида мол-дунёга мойил-
лик бор. Дунё неъматлари нафсга жозибали кўринади. Унга алданганларнинг 
ўзи тўйсаям кўзи тўймайди. Мол тўплангани сари инсоннинг ҳирси ортади, 
янада кўп бўлишини хоҳлайди. Кўзини моддият ва мол ҳирси қоплаган киши-
да марҳамат ва шафқат ҳисси камаяди. Инфоқ қилиш унга машаққат туғдира-
ди. Бундай киши руҳан хаста, жисмонан мажруҳ бўлади. Нафси унга: «Янада 
бой бўлишга урин, келгусида хайр-эҳсон қиласан!» дея васваса қилади. Бироқ 
«Эртага қиламан деганлар ҳалок бўлди», дея марҳамат қилинганини унутмас-
лик керак. Чунки «эрта»ларнинг бари мажҳулдир. 

Ҳақ cубҳонаҳу ва таоло ояти каримада ўлим лаҳзаларида тушдан уйғон-
гандек ўзига қайтган кишининг абадий пушаймонлик билан шундай деганини 
марҳамат қилади: 

الِحِينَ قَ وَأكَُنْ مِنَ الصَّ دَّ رْتَنِي إِلَىٰ أجََلٍ قَرِيبٍ فَأصََّ رَبِّ لَوْلَ أخََّ
«...Роббим, агар мени озгина муддатга орқага сурсанг-у, садақа қил-

сам ва солиҳлардан бўлсам», демасидан аввал Биз сизларга ризқ қилиб 
берган нарсалардан нафақа қилинг». (Мунофиқун сураси, 10-оят)

Бироқ бу ҳолатда ҳеч нарсанинг чораси йўқлиги учун шу ояти каримада 
Аллоҳ таоло бу ҳақиқатни билдириш билан бирга, банданинг бундай демасдан 
аввал унга берилган ризқдан инфоқ этишини буюради. Акс ҳолда, банда 
тушадиган пушаймонлик қуйидаги ояти карималарда нақадар ибратли тарзда 
билдирилган: 

كَأنََّهُمْ يَوْمَ يَرَوْنَهَا لَمْ يَلْبَثوُا إِلَّ عَشِيَّةً أوَْ ضُحَاهَا
«Уни кўрган кунлари худди дунёда кечки пайт ёки чошгоҳдан бошқа 

турмаганга ўхшарлар». (Нозиъот сураси, 46-оят)

ثمَُّ إِنَّكُمْ يَوْمَ الْقِيَامَةِ تُبْعَثوُنَ
«Сўнгра, албатта, сизлар қиёмат куни қайта тирилтирилурсиз». (Муъ-

минун сураси, 16-оят)

 وَلَوْ تَرَىٰ إِذِ الْمُجْرِمُونَ نَاكِسُو رُءُوسِهِمْ عِنْدَ رَبِّهِمْ رَبَّنَا 
أبَْصَرْنَا وَسَمِعْنَا فَارْجِعْنَا نَعْمَلْ صَالِحًا إِنَّا مُوقِنوُنَ

«Гуноҳкорларнинг Робблари ҳузурида бошларини эгиб туриб, «Роб-
бимиз, кўрдик, эшитдик. Бас, бизни ортга қайтар, яхши амал қиламиз. 
Албатта, биз аниқ ишонувчилармиз», дейишларини кўрсанг эди». (Сажда 
сураси, 12-оят)

Инфоқда одоб

Инфоқда одоб ниҳоятда муҳим саналади. Билхосса, берган олганга ташак-
кур ҳиссиётида бўлиши керак. Чунки унинг Ҳақ cубҳонаҳу ва таолога шукр 
бурчи бўлган молиявий ибодатини адо этишига васила бўлиб, уни ажрга ноил 
қилмоқда. Берилган садақалар, бир пайтнинг ўзида берган киши учун бемор-
лик ва мусибатларга қарши сипори соиқа саналади. Ояти каримада бу ибодат 
аҳамияти нақадар юксак эканини англатиш учун мажозий маънода: «Садақа-
ларни Аллоҳ олади» (Қаранг: Тавба сураси, 104-оят) дея марҳамат қилинмоқда.

Инфоқда кўзда тутилиши керак бўлган адабий Қуръони карим шундай 
марҳамат қилади: 

 يَا أيَُّهَا الَّذِينَ آمَنوُا لَ تُبْطِلُوا صَدَقَاتِكُمْ بِالْمَنِّ وَالْذََىٰ كَالَّذِي 
ِ وَالْيَوْمِ الْخِرِ ينُْفِقُ مَالَهُ رِئاَءَ النَّاسِ وَلَ يؤُْمِنُ بِاللَّ

«Эй иймон келтирганлар! Садақаларингизни миннат ва озор бериш 
билан, Аллоҳга ва охират кунига иймон келтирмаса ҳам, молини одамлар 
кўриши учун нафақа қилганга ўхшаб, ботил қилманг...» (Бақара сураси, 264-
оят)

Бу оятларда хайр ва ҳасанотлар қилишга ташвиқ қилиш билан бирга, 
хайр-эҳсон қилаётганда риоя қилиниши керак бўлган одоб очиқ-ойдин ҳолат-
да ўртага қўйиляпти. Бунга биноан, қалбга оҳор бериб, камбағални камситиб, 
азият етказиб ва миннат қилиб қилинган эзгуликнинг Аллоҳ даргоҳида ҳеч 
қандай қиймати йўқ. Тўғриси, бундай яхшиликлар бандани азобга йўлиқти-
радиган оғир гуноҳлардан саналади. Чунки қалб – илоҳий назаргоҳ. Мавлоно 
ҳазратлари:

«Сен бойлигингни, мол-мулкингни чиройли тарзда инфоқ қилгин ва кўн-
гил олгинки, ул кўнгилнинг дуоси қабрда, ўша қоп-қоронғи тунда сенга чироқ 
бўлсин, нур бўлсин», дея марҳамат қилади.

Шунингдек, Мавлоно ҳазратлари қуддуса сирруҳ ҳикмат жўшаётган сатр-
ларида Ҳақ cубҳонаҳу ва таолога шукр бурчининг бажарилишига васила бўл-
ганидан йўқсил ва муҳтожларнинг саховатли бойлар учун неъмат эканини, 
саховат фақат улар сабабли намоён бўлиши, шунинг учун ҳам уларни кўнгил-
ларига озор бермаслик кераклигини шундай тарзда баён қиладилар:

«Йўқсил киши сахийларнинг ойнасидир. Зинҳор, ойнага кўнгил синдира-
диган сўзларни айтиб уни хиралаштирма. (Яъни йўқсилнинг кўнглига қарши 
ҳассос бўлгин! Чунки кўнгил илоҳий назаргоҳдир.)»

«Аллоҳнинг саховат тажаллийсининг намоёни – камбағал, фақирлардир. 
Ул фақирлар фақат карам соҳибларига мурожаат қиладилар. Дардларини 
уларга ошкор қиладилар.

Бу билан ҳамиятли бойлар учун саодат йўлларини ҳозирлайдилар. Бойлар 
хайр ва инфоқ йўли билан йўқсилларнинг кўнглига киришининг бир бошқа 
баракоти эса, ғамбода кўнгилларда ўзларига нисбатан меҳр ва марҳамат 
уруғларининг илдиз отишидир».

«Бу ҳолатда йўқсиллар Ҳақнинг жўмардлик ойнаси ҳисобланади. 
Мол-мулкли кишилар ўз саховатини унда томоша қиладилар. Ҳаққа фоний 
бўлган солиҳ бойлар, бойликлари омонат эканини идрок этиб, Аллоҳ даргоҳи-
да нафсларни билган ва илоҳий карамнинг тимсоли бўлганлар. Ҳақ карамидан 
насибаланиш билан, саховатда фоний бўлганлар».

«Озми кўпми эга бўлган бойлигига қалбини асир қилмасдан, уни кўнгли-
дан узоқда тутганлардан бошқалар бадбахтлар ва охират фуқароларидир. Бун-
дай кишилар Ҳақ бўсағасида эмас. Бойликлари сохта. Эшик ортидаги нақш ва 
суратдан иборат».

«Улар кўнгиллари Аллоҳдан узоқда бўлган, ҳақиқий бечора ва руҳонияти 
фақир кишилар. Зоҳирий бойликлари эса, бадбахтликларнинг жонсиз нақши, 
сўлғин суратидир. Сен бундай ҳақиқатдан бехабар, руҳсиз кишилар билан 
яқин бўлма! Зинҳор, ит суратига суяк отма!..»

«Бундай кишилар манфаат асири саналади. Ҳаққа ташналикдан бехабар 
бўладилар».

«Диққат қил, бу ўликларнинг олдига таом тўла товоқ қўймагин! Яъни 
уларга илтифот қилиб яқин бўлма! Бу махлуқотлар маҳшарнинг қашшоқ 
тиланчилари бўлади!» 

«Бундай нусхалар маъно эмас, нон дарвешларидир. Улар қуруқликдаги 
балиққа ўхшайди. Шакли балиққа ўхшаса-да, денгиздан чўчиб қочади».

«Улар сафолатини саодат санайдилар, ўзларича яхши таомлардан тано-
вул қиладилар, ширин шарбатлардан ичадилар. Аслида эса илоҳий луқмадан 
бенасибдирлар».



«Эй бундай хусронга тушишни хоҳламаган! Сен махлуқотни саховат 
билан қучгинки, орифлардан бўлгин!..»

Саховатнинг ойнаси бўлган фақирларга инфоқ қилинганида чиройли 
одоб кўрсатишнинг кўриниши «ўнг қўлинг берганини, чап қўлинг сезмасли-
ги» халқимиз учун зарбулмасалга айланган ўлчовдир. Бир ҳадиси шарифга 
назар солганимизда, бу тарзда инфоқ қилганлар, Арш сояси остида бўладиган 
масъуд кишилардандир.134 Бунинг рўёбга чиқиши учун аждодларимиз сон-са-
ноқсиз вақфлар ташкил қилганлар. Бундай вақфларда қилинган инфоқлар, 
ғайри муайян шахслардан келгани учун тушда кўрилгандек бўлган. Олган 
киши берганни танимасдан дуо қилган. Фотиҳ Султон Меҳметнинг мана бу 
вақфияси бунга ёрқин мисол бўлади:

«Менким, Истанбул Фотиҳи, Аллоҳнинг ожиз қули Фотиҳ Султон 
Меҳмет, пешона терим билан мулк қилган 136 дўконимни қуйидаги 
шартларга биноан вақф қилдим:

...Ҳисобимдаги бино ва қурган ошхоналаримда шаҳидларнинг аёлла-
ри, етимлари ва Истанбул камбағаллари учун таом тайёрлансин! Бироқ 

134. Қаранг: Бухорий, «Азон», 36.

овқат ейишга келмаган узрлиларнинг таомлари қоронғи тушганидан 
кейин ёпиқ идишларда кўз-кўз қилинмасдан уйларига етказиб берил-
син!..»

Вақфияда кўрилганидек, Фотиҳ Султон Меҳмет хон жамиятнинг ҳимояга 
муҳтож аъзолари учун ҳассос одоб ўлчовларини қўйган.

Ҳукмдори шундай одоб намоён қилган жамиятнинг аъзолари эса, закотла-
рини бир хатжилд ичида масжидлардаги закот тошларига қолдирар, муҳтож-
лар ҳам ўша ердан, берган кишини кўрмасдан эҳтиёжларига етадиган миқдор-
да олардилар.

Шунингдек, иффати сабабли ҳолатини билдиролмаганларга инфоқ қилиш 
ниҳоятда муҳим. Ҳақ cубҳонаҳу ва таоло шундай марҳамат қилади:

ِ لَ يَسْتَطِيعُونَ ضَرْبًا فِي الْرَْضِ يَحْسَبُهُمُ  لِلْفُقَرَاءِ الَّذِينَ أحُْصِرُوا فِي سَبِيلِ اللَّ
فِ تَعْرِفُهُمْ بِسِيمَاهُمْ لَ يَسْألَوُنَ النَّاسَ إِلْحَافًا وَمَا تُنْفِقُوا  الْجَاهِلُ أغَْنِيَاءَ مِنَ التَّعَفُّ
ا وَعَلَنِيَةً فَلَهُمْ  َ بِهِ عَلِيمٌ. الَّذِينَ ينُْفِقُونَ أمَْوَالَهُمْ بِاللَّيْلِ وَالنَّهَارِ سِرًّ مِنْ خَيْرٍ فَإِنَّ اللَّ

أجَْرُهُمْ عِنْدَ رَبِّهِمْ وَلَ خَوْفٌ عَلَيْهِمْ وَلَ هُمْ يَحْزَنوُنَ
«(Садақалар) Аллоҳнинг йўлида тутилиб қолган, ер юзида кезишга 

қодир бўлмаган, билмаган киши иффатлари туфайли уларни бой деб 
ўйлайдиган фақирларгадир. Уларни сиймоларидан танийсан, одамлар-
дан хиралик қилиб сўрамаслар. Нима яхшилик нафақа қилсангиз, бас, 
Аллоҳ албатта, уни ўта билувчидир». (Бақара сураси, 273–274-оятлар)



Диннинг ҳақиқий ғояси, Аллоҳнинг яккаю ягоналигини тасдиқлагандан 
кейин зариф, ҳассос, теран инсон етиштириш ва шу билан ҳаловатли жамият 
муҳитини барпо қилишдир. Бу такомил ҳам фақат кўнгилдаги меҳр-шафқат 
ҳисси ва уларнинг энг гўзал кўриниши бўлган закот ва инфоқда намоён бўла-
ди.

Мўминнинг юрагини Роббининг барча махлуқотига бўлган шафқат ва 
марҳамат қамраб олиши керак бўлади.

Роббимизнинг мулкида яшаймиз. Унинг неъматлари билан ризқланамиз. 
Молиявий ибодатларда бепарво бўлганлар, кимнинг молини кимдан қизғон-
ганларини ҳеч ўйлаб кўрганмикинлар? 

Севгининг натижаси фидокорликдир. Севмоқ севганига севгиси даража-
сида фидоийлик қилишни завқ ва вазифа сифатида билмоқдир. Бу ошиқнинг 

маъшуқасига жон беришигача бориб тақалади. Аллоҳнинг махлуқотига бўлган 
инфоқ, севганнинг севилганига бўлган энг чиройли муҳаббат кўринишидир. 
Чунки закот ва садақа Аллоҳ учун берилгани учун, уларни «Аллоҳ олади!» 
тарзида бир ифода ворид бўлган. Ояти каримада шундай марҳамат қилинади:

َ هُوَ يَقْبَلُ التَّوْبَةَ عَنْ عِبَادِهِ   ألََمْ يَعْلَمُوا أنََّ اللَّ

حِيمُ ابُ الرَّ َ هُوَ التَّوَّ دَقَاتِ وَأنََّ اللَّ وَيَأْخُذُ الصَّ

«Улар, албатта, Аллоҳ Ўз бандаларидан тавбани қабул қилишини ва 
садақаларни олишини ва албатта, Аллоҳнинг Ўзи тавбани кўплаб қабул 
қилувчи ва ўта раҳмли эканини билмасмидилар?» (Тавба сураси, 104-оят).

Эй мулкнинг ҳақиқий соҳиби бўлган Аллоҳим! Марҳамат, шафқат ва 
Сенинг йўлингда инфоқ қилишнинг барча ҳолатлари кўнгил оламимизда 
битмас-туганмас хазина бўлсин!

Амин!..



Ҳазрати Сулаймон алайҳиссалом







637

Юз йиллик ўлимдан кейин қайта тирилиб, 
қиёматда бошқатдан яратилишга мисол бўлган 

ҲАЗРАТИ УЗАЙР 
алайҳиссалом

Ҳорун алайҳиссалом наслидан бўлганлар.

Тавротни ёд олган саноқли кишилардан бири бўлган. Яҳудийлар қараши-
да «Азро» дейилади.

Ҳазрати Узайрнинг пайғамбар бўлган-бўлмагани хусусида Қуръони 
каримда аниқ маълумот йўқ. Чунончи, Аллоҳ Расули соллаллоҳу алайҳи 
васаллам ҳам:

«Узайрнинг пайғамбар бўлгани ё бўлмаганини билмайман!..» дея 
марҳамат қилганлар. (Абу Довуд, «Суннат», 13/4674; Алий Ал-Муттақий, XII, 81/34087)

Қуръони каримда фақатгина Аллоҳ таоло томонидан жони олиниб, юз 
йилдан кейин яна тирилгани ҳақида сўз боради.

Ҳазрати Узайр яшаган даврда залолат ва куфрда ҳаддан ошган Бану Исро-
илга Аллоҳ таоло Буҳтуннасрни бало равишда йўлиқтирган эди. Буҳтуннаср 
Шом ва Иордаги тупроқларини истило этди. Масжидул Ақсони вайрон қилди. 
Боғ ва ҳовлиларни харобага айлантирди. Ҳимоясиз одамларни хунхўрларча 
ўлдириб, ёш ва фойдали кўринган кишиларни асир қилиб ўзи билан олиб 
кетди. Ҳазрати Узайр ҳам шу асирлар орасида бўлган.

Ривоятларга кўра, Узайр алайҳиссалом эллик ёшларида қочиб, асирлик-
дан қутулади. Бир хачир билан Қуддусга қараб йўлга чиқади. Қуддусга яқин-
лашганида, шаҳарнинг вайронага айланган биноларига, хароб бўлган боғу 
мевазорларига қараб маҳзунликка тушди. Қаттиқ очқагани учун хачирини бир 
жойга боғлаб, ўша ердан бироз анжир териб еди. Узум сиқиб, сувини ичди. 
Кейин бир дарахтнинг остига ўтирди. Вайронаю файзсиз шаҳарга, чириган 
жисмлар, тўпланиб қолган суякларга ибрат билан термилди. Ҳақнинг қудрати-
ни тафаккур қилиб, ҳамма нарса қандай қилиб бошқатдан тирилишини ўйлаб, 
уйқуга кетди.

Аллоҳ таоло шундай марҳамат қилади: 

ُ بَعْدَ مَوْتِهَا فَأمََاتَهُ  أوَْ كَالَّذِي مَرَّ عَلَىٰ قَرْيَةٍ وَهِيَ خَاوِيَةٌ عَلَىٰ عُرُوشِهَا قَالَ أنََّىٰ يحُْيِي هَذِهِ اللَّ
ُ مِائةََ عَامٍ ثمَُّ بَعَثَهُ قَالَ كَمْ لَبِثْتَ قَالَ لَبِثْتُ يَوْمًا أوَْ بَعْضَ يَوْمٍ قَالَ بَلْ لَبِثْتَ مِائةََ عَامٍ  اللَّ
فَانْظرُْ إِلَىٰ طَعَامِكَ وَشَرَابِكَ لَمْ يَتَسَنَّهْ وَانْظرُْ إِلَىٰ حِمَارِكَ وَلِنَجْعَلَكَ آيَةً لِلنَّاسِ وَانْظرُْ إِلَى 
َ عَلَىٰ كُلِّ شَيْءٍ قَدِيرٌ ا تَبَيَّنَ لَهُ قَالَ أعَْلَمُ أنََّ اللَّ الْعِظَامِ كَيْفَ ننُْشِزُهَا ثمَُّ نَكْسُوهَا لَحْمًا فَلَمَّ

«Ёки шифтлари устига қулаган шаҳардан ўтган кишига ўхшашни 
(билмадингми)? У: «Аллоҳ буни ўлимидан кейин қандай тирилтираркин?» 
деди. Бас, Аллоҳ уни юз йилга ўлдирди, сўнгра қайта тирилтирди. «Қанча 
ётдинг?» деди. У: «Бир кун ёки бир кундан камроқ ётдим», деди. «Балки 
юз йил ётдинг, таомингга ва ичимлигингга назар сол, ўзгаргани йўқ ва 
эшагингга ҳам қара. (Бу) сени одамларга ибрат қилишимиз учундир. Ва 
суякларга назар сол, уларни қандай тиклармиз, сўнг уларга қандай гўшт 
кийгизамиз», деди. Унга равшан бўлганда: «Албатта, билурманки, Аллоҳ 
ҳар бир нарсага ўта қодирдир», деди». (Бақара сураси, 259-оят)



Узайр алайҳиссалом ухлаганида тонг маҳали эди, уйғонганида эса қуёш 
ботмаганди. Бироқ орадан юз йил вақт ўтганди. Бу орада Буҳтуннаср ўлган, 
барча асирлар озод бўлиб, Қуддусга қайтганди. Масжидул Ақсо таъмирланиб, 
бутун бошли шаҳар яна маъмур ҳолатига келганди.

Ўзининг устида бўлиб ўтган буюк ҳолатлардан кейин Узайр алайҳисса-
лом хачирига миниб, Қуддус шаҳрига кириб борганида ҳамма нарса ўзгарга-
нини кўрди. Одамлар таниган кишилари эмас, бинолар ўзи билган бинолар 
эмасди. Тахминий равишда маҳалласини қидирди. Бир уйнинг қаршисида 
тўхтади. Эшик олдидаги кўр ва ногирон аёлдан:

«Узайрнинг уйи қаерда?» дея сўради.

Аёл ғамгинлик билан:

«Узайрнинг уйи мана шу ер, лекин ўзи юз йил аввал йўқолди. Мен унинг 
жориясиман!» деди.

Ҳазрати Узайр:

«Мен Узайрман!» дея ўзини танитди ва бошидан ўтганларни гапириб 
берди.

Жорияси ниҳоятда севинди ва аввалги ҳолатига қайтиши учун ундан дуо 
қилишини илтимос қилди. Узайр алайҳиссалом ҳам Ҳақ cубҳонаҳу ва таоло 
ўзига берган неъматларга шукрона келтириб, дуо қилди. Аёл аввалги соғлиги 
ва ҳолатига қайтди.

Ҳазрати Узайр ухлаб вафот этганида ўн саккиз ёшда бир ўғли бор эди. 
Энди у 118 ёшда оқ соқолли бир қария эди. Бу қариянинг отаси бўлган Узайр 
алайҳиссалом эса эллик ёшдаги киши эди. Ўғли отасини таниёлмади:

«Отамнинг орқасида ҳилол шаклида қора холи бор эди!» деди.

Узайр алайҳиссаломнинг орқасини очиб қараганларида, ҳилол шаклидаги 
қора холни кўрдилар. Шундан кейин ҳеч ким Ҳазрати Узайрдан шубҳа қил-
мади.

Бухтуннаср Қуддусни ишғол қилиб, талаганида Тавротнинг барча нусха-
ларини ёқиб юборганди. Шунинг учун Узайр алайҳиссалом динни бошқадан 
иҳё этди.135

Ибн Аббос розияллоҳу анҳумодан ривоят қилинишича, Аллоҳ таоло Бани 
Исроилнинг Тавротни ташлаб, ҳавойи нафсларига эргашганларини кўриб, 
ичида Таврот бўлган сандиқни улардан олди. Тавротни уларга унуттирди. 
Бани Исроил бундан қаттиқ қайғуга тушишди. Айниқса, Узайр алайҳиссалом 
Аллоҳга кўп ибодат қилди, Унга ёлвориб, илтижо қиларди. Аллоҳдан кел-
ган бир нур унинг қалбига кирди. Унутгани Тавротни эслаттирди. Шундан 
кейин Тавротни бошқатдан Бани Исроилга ўргатди. Кейинчалик ичида Таврот 
сақланган сандиқ топилди. Бани Исроил Узайр алайҳиссалом ўргатган Таврот 
асли билан айни эканини кўрдилар ва Узайр алайҳиссаломга бўлган меҳрлари 
янада зиёда бўлди.

Бу буюк тажаллийлар қаршисида Бани Исроил қавми кейинчалик ботил 
бир ақийдага тойиб, Узайр алайҳиссаломни «Аллоҳнинг ўғли» дейдиган дара-
жада ҳаддан ошдилар. (Таборий, «Жомиул Баён», X, 143)

Ояти карималарда шундай марҳамат қилинади:

ِ ذَلِكَ قَوْلهُُمْ بِأفَْوَاهِهِمْ  ِ وَقَالَتِ النَّصَارَى الْمَسِيحُ ابْنُ اللَّ وَقَالَتِ الْيَهُودُ عُزَيْرٌ ابْنُ اللَّ
ُ أنََّىٰ يؤُْفَكُونَ. اتَّخَذُوا أحَْبَارَهُمْ  يضَُاهِئوُنَ قَوْلَ الَّذِينَ كَفَرُوا مِنْ قَبْلُ قَاتَلَهُمُ اللَّ

ِ وَالْمَسِيحَ ابْنَ مَرْيَمَ وَمَا أمُِرُوا إِلَّ لِيَعْبُدُوا إِلَهًا وَاحِدًا لَ  وَرُهْبَانَهُمْ أرَْبَابًا مِنْ دُونِ اللَّ
ا يشُْرِكُونَ إِلَهَ إِلَّ هُوَ سُبْحَانَهُ عَمَّ

«Яҳудийлар «Узайр Аллоҳнинг ўғлидир», дедилар. Насоролар «Масиҳ 
Аллоҳнинг ўғлидир», дедилар. Бу оғизлари билан айтган гапларидир. 
Аввалги куфр келтирганларнинг гапига ўхшатурлар. Аллоҳ уларни лаъ-
натласин. Қаёққа ўгирилиб кетмоқдалар?! Аллоҳдан бошқа ўзларининг 
ҳаибр ва роҳибларини ҳамда Масиҳ ибн Марямни Робб тутдилар. Ваҳо-

135. Қаранг: Бурсавий, «Руҳул-Баён», II, 512–513, «Эркам» наш. Истамбул 2005.

ланки, улар фақат ягона Илоҳга ибодат қилишга буюрилган эдилар. 
Ундан ўзга илоҳ йўқ. У улар ширк келтираётган нарсалардан покдир». 
(Тавба сураси, 30–31-оятлар)

Ҳар қанча бугунги яҳудийлар Ҳазрати Узайрга «Аллоҳнинг ўғли» нисба-
тини қабул қилмасалар-да, ўша пайтлардаги яҳудийлар жамоаси Узайр алай-
ҳиссаломга нисбатан эҳтиромда ҳаддан ошгандилар ва ораларидн айримлар у 
зотга бундай иснодда бўлганди.

Баъсу бадаъл-мавт

Баъсу бадаъл-мавт – ўлимдан кейин бошқа ҳеч қачон ўлмайдиган бўлиб 
тирилиш дегани. Руҳнинг абадиятга сафаридир. Инсон жисмоният жиҳатидан 
аввал табиат унсури сифатида тупроқда, бир муддат ота белида, кейин она 
қорнида, ниҳоят ота-она қўлларида, бир муддат ота-онанинг қалбида умр гуза-
ронлик қилади. Шундан кейин дунё бешигидан қабр бешигига йўл олиб, қабр, 
қиёмат, жаннат ёки дўзах сафарига чиқартирилади.

Аллоҳ таоло бандаларининг ғафлат уйқусидан уйғониб, ҳақиқат ола-
мидан ҳисса олишлари, Роббига бандалик қилишда нуқсонга йўл қўймас-
ликлари учун кўра олган ва эшита оладиган қалбларга бир қанча илоҳий ва 
мўъжизавий мисоллар бағишлаган. Улар санаб саноғига етиб бўлмайдиган 
даражада кўп бўлиши билан бирга, хусусан, мутлақ истиқбол бўлган «баъсу 
баъдаъл-мавт» ҳақида Қуръони Каримда ва коинот манзумасида олий қудрат-
нинг тажаллийлари билан тўла диққатни жалб қиладиган кўпгина далилларни 
кўзлар олдига намоён қилган.

Ҳақ cубҳонаҳу ва таоло Қуръони Каримда Узайр алайҳиссалом ва Асҳо-
би Каҳфнинг ибрат ва ҳикмат тўла қиссаларини «баъсу баъдаъл-мавт»га бир 
мисол бўлиши учун башар идрокига намоён қилган.136 Бу илоҳий мисоллар 
кўнгилларни камолга етказиб, Ҳаққа яқинлаштирган ва қалби солимга олиб 
борган ҳақиқатларни қамраб олмоқдадир.

Асҳоби Каҳф

Асҳоби Каҳф бутпараст ҳукмдор бўлган Дақюнус даврида Тарсусда яша-
ган, иймон ва тавҳид мужодаласи берган солиҳ йигитлар бўлган.

Асҳоби Каҳфнинг сони Қуръони Каримда мавҳум ифода билан: «Улар 
кўпгина йигитлар эди», дея марҳамат қилинган. Бу эса қиссада урғу берил-
ган масала уларнинг исми, сонлари ва ватани эмас, бевосита бу солиҳ банда-
лардаги эҳсон ҳисси ва Аллоҳ даргоҳида қийматларини орттирган фитратлари 

136. Ўлимдан кейин тирилишга оид Қуръони каримдаги мисолларнинг яна бири Бақара сурасининг 
260-ояти каримасидаги қушларнинг тирилиш ҳодисасидир. Маълумот учун қаранг: «Набийлар 
силсиласи», I ж, 275–279-с.

эканини кўрсатмоқда. Бутпарастликка қарши иймон ва тавҳид мужодаласини 
намоён этган бу ибрат ва ҳикмат тўла қиссада, ўлимдан кейин қайта тири-
лишнинг намунаси исботланмоқда ва бу билан одамзоднинг кўпгина илоҳий 
далилларни идрок қилиши мурод қилинмоқда.

Подшоҳ Дақюнуснинг яқинлари бўлган бир неча йигитлардан иборат 
Асҳоби Каҳф тавҳид ақийдасида бўлганлар. Шунинг учун бутпараст ва золим 
ҳукмдорларнинг зулми битиши учун ҳар доим Ҳақ cубҳонаҳу ва таолога кўз 
ёшлари селоб оқиб дуо қилиб, ёлворардилар. Лекин золим ҳукмдор ғурур ва 
кибрига берилиб, кун ўтган сари иймонсизлик ва зулмини орттириб, илоҳлик-
ни иддао қилишгача бориб етди. Бу билан ҳам кифояланиб қолмасдан, энди 
тавҳид ақийдасида ким бўлса, уларни йиғиб қийноққа солиб, шаҳарга кираве-
ришда осиб қўя бошaди.

Бу орада яқинлари бўлган Асҳоби Каҳфнинг ҳам мўминлардан эканини 
билиб қолди. Ғазаб билан уларни ҳузурига чақирди. Йигитларни қўрқитиб, 
огоҳлантирди. Бироқ улар иймоннинг абадий завқини ҳис этганлари учун бу 
таҳдид а қўрқитишлардан асло чўчимадилар. Золим ҳукмдорга қарши экан-
ликларини айтиб, ҳақиқатни юзига айтишдан тортинмадилар. Аллоҳ таоло 
уларнинг бу ҳолатларини шундай баён қилади:

نَحْنُ نَقُصُّ عَلَيْكَ نَبَأهَُمْ بِالْحَقِّ إِنَّهُمْ فِتْيَةٌ آمَنوُا بِرَبِّهِمْ وَزِدْنَاهُمْ هُدًى. وَرَبَطْنَا عَلَىٰ 
مَاوَاتِ وَالْرَْضِ لَنْ نَدْعُوَ مِنْ دُونِهِ إِلَهًا لَقَدْ قُلْنَا  قُلُوبِهِمْ إِذْ قَامُوا فَقَالوُا رَبُّنَا رَبُّ السَّ
نٍ فَمَنْ  إِذًا شَطَطًا. هَؤُلَءِ قَوْمُنَا اتَّخَذُوا مِنْ دُونِهِ آلِهَةً لَوْلَ يَأْتوُنَ عَلَيْهِمْ بِسُلْطَانٍ بَيِّ

ِ كَذِبًا نِ افْتَرَىٰ عَلَى اللَّ أظَْلَمُ مِمَّ
«Биз сенга уларнинг хабарларини ҳақ ила қисса этиб берамиз. Албат-

та, улар Роббларига иймон келтирган йигитлардир. Ва уларга янада 
зиёда ҳидоят бердик. Уларнинг қалбларини мустаҳкамладик. Турганла-
рида, бас, дедилар: «Роббимиз осмонлару ернинг Роббидир. Ундан ўзгани 
ҳаргиз илоҳ дея дуо қилмасмиз. Агар шундай қилсак, ноҳақ сўзни айтган 
бўлурмиз. Мана бу қавмимиз Ундан ўзга илоҳлар тутдилар. Уларга рав-
шан ҳужжат келтира олармиканлар?! Аллоҳга ёлғон уйдиргандан ҳам 
золимроқ ким бор?!» (Каҳф сураси, 13–15-оятлар).

Йигитлар Дақюнуснинг бут-санамларга сиғинишга мажбурлаганига жаво-
бан шундай дедилар:

«Бизнинг бир Илоҳимиз бор, Ундан бошқани илоҳ деб билмаймиз. Биз 
еру кўкнинг Роббини қўйиб, бандалар ясаган жонсиз тош бўлакларига асло 

сиғинмаймиз. Сенинг таклифингни абадулабад қабул қилиш эҳтимолимиз 
йўқ, бўлмайди ҳам! Нимага ҳукм берган бўлсанг, уни қилишинг мумкин!» 

Улар бу ишлари билан аввал Мусо алайҳиссаломга қарши беллашишга 
чиққан, кейин иймон билан шарафланган сеҳргарларнинг Фиръавнга жавобан 
иймон матонати ва қадр қиймати билан кўрсатган муносабатларига ўхшаш 
қаршиликни золим шоҳ Дақюнусга кўрсатдилар.

Сеҳргарлар иймон насиб қилганидан кейин Фиръавннинг таҳдидига:

«Сенинг хатти-ҳаракатларинг бизга зарар беролмайди! Чунки биз, ҳар 
қандай ҳолатда Роббимизга қайтариламиз! Истаганингни қилишинг мумкин!» 
дея жавоб бергандилар.

Ҳукмдор Дақюнус иймонли йигитларнинг бу жасур хатти-ҳаракатлари 
қаршисида ниҳоятда қаттиқ ғазабланди. Уларни аввал ўзи берган бутун мар-
табалардан маҳрум қилиб, қайтариб олди. Кейин эса:

«Сизлар ҳали ёшсизлар, ҳолингизга вой қилманг! Қилган қилмишла-
рингиздан қайтишингиз учун сизларга ун кун муҳлат бераман. Ўйланглар, 
мулоҳаза қилинг. Омонлик топишни танлайсизларми ёки сизларни ҳалок 
қилишимними?!» дея таҳдид қилди. Сўнгра уларни қолдириб, Ниновага кетди.

Ҳукмдор берган бу муҳлат гўёки Асҳоби Каҳф учун лутфи илоҳий бўлди. 
Уларга золим ҳукмдорнинг шарридан халос бўлиш учун имкон берди. Ҳақ 
cубҳонаҳу ва таолонинг раҳмат ва нусратидан умид қилган бу солиҳ йигитлар, 
ўзлари билан бирга бир итни олиб, шаҳардан қочдилар ва бир ғорга яширин-
дилар. Ғорда уйларидан олиб келган егуликларни еб, туну-кун Ҳақ cубҳонаҳу 
ва таолога ибодат қилиб, Унга сиғинар, илтижо қилиб:

«Роббимиз! Бизга раҳмат бергин ва биз учун (бу) ҳолатмиздан омон-
лик берувчи бир йўл ҳозирла!» дея ёлворардилар.

Ривоят қилинишича, Аллоҳ Расули соллаллоҳу алайҳи васаллам ҳам 
ҳижрат пайтида Савр ғорида яширинганларида Ҳақ cубҳонаҳу ва таолога шун-
дай дуо қилиб, илтижо қилганлар.

Чунончи, солиҳ амаллари, ихлослари ва бу дуоларининг ҳурматига раҳ-
мат тўла илоҳий нусрат Асҳоби Каҳфни қучди. Бу орада золим Дақюнус 
Ниновадан қайтган ва улар ҳақида бор гапдан хабар топганди. Дарҳол орқа-
ларидан тушиб, йигитлар яширинган ғорни топди. Ғазабидан қандай жазо 
беришни ўйлаб тополмаётганида, Аллоҳ таоло унинг хаёлига ғорнинг оғзини 
бекитиб қўйишни келтирди. Кўп ўйлаб ўтирмасдан аскарларига:

«Дарҳол ғорга кириш йўлагини бекитинглар! Очлик ва чанқоқликдан 
қийналиб ўлсинлар, ғор уларга мозор бўлсин!» дея амр берди.

Бу билан ўз фикрича, уларни тириклайин кўмган бўлди. Бироқ билмасди-
ки, ҳазрати Мусони Фиръавннинг саройида улғайтириб, унинг ёмонлигидан 
асраган Аллоҳ, Асҳоби Каҳфни ҳам Дақюнуснинг ёмонлигидан муҳофаза 
қилаётган эди. 

Чунончи, «муҳофаза қилаётганларнинг энг яхшиси» бўлган Ҳақ cубҳо-
наҳу ва таоло Асҳоби Каҳфни чексиз раҳмати билан қучиб олди ва уларни уч 
юз тўққиз йил ғорда тирик ҳолатда ухлатиб қўйди.

Мавлоно ҳазратлари қуддуса сирруҳ дейдиларки:

«Ғофиллар орасида бўлиб, уларнинг инъикосини олгандан кўра, уйқу 
авлодир. Ҳақ cубҳонаҳу ва таоло Асҳоби Каҳфни фосиқлар орасидан ажратиб, 
уларнинг қалбларини ғафлатдан ҳимоя қилган».

Ояти карималарда марҳамат қилинади: 

مْسَ إِذَا طَلَعَتْ تَزَاوَرُ عَنْ كَهْفِهِمْ ذَاتَ الْيَمِينِ وَإِذَا غَرَبَتْ تَقْرِضُهُمْ ذَاتَ  وَتَرَى الشَّ

ُ فَهُوَ الْمُهْتَدِ وَمَنْ يضُْلِلْ  ِ مَنْ يَهْدِ اللَّ مَالِ وَهُمْ فِي فَجْوَةٍ مِنْهُ ذَلِكَ مِنْ آيَاتِ اللَّ الشِّ

بُهُمْ ذَاتَ الْيَمِينِ وَذَاتَ  فَلَنْ تَجِدَ لَهُ وَلِيًّا مُرْشِدًا. وَتَحْسَبُهُمْ أيَْقَاظًا وَهُمْ رُقُودٌ وَنقَُلِّ

مَالِ وَكَلْبُهُمْ بَاسِطٌ ذِرَاعَيْهِ بِالْوَصِيدِ لَوِ اطَّلَعْتَ عَلَيْهِمْ لَوَلَّيْتَ مِنْهُمْ فِرَارًا وَلَمُلِئْتَ  الشِّ

مِنْهُمْ رُعْبًا
«Қуёш чиқаётганида, уларнинг каҳфининг ўнг томонидан мойил бўл-

ганини, ботаётганида эса чап томонидан қийиб ўтганини кўрасан. Улар 
эса у(ғор)нинг кенг жойидадирлар. Ана шу ҳам Аллоҳнинг оят(мўъжиза)
ларидандир. Аллоҳ кимни ҳидоятга бошласа, ўша ҳидоят топувчидир. 
Кимни адаштирса, бас, ҳаргиз унга иршод қилувчи бирон дўст топа 
олмассан» (Каҳф сураси, 17–18-оятлар).

Аллоҳ cубҳонаҳу ва таоло Асҳоби Каҳфни уйғотганида улар ғорда бунча 
кўп вақт қолганларини билмасдилар. Ояти карималарда марҳамат қилинади:

وَكَذَلِكَ بَعَثْنَاهُمْ لِيَتَسَاءَلوُا بَيْنَهُمْ قَالَ قَائِلٌ مِنْهُمْ كَمْ لَبِثْتُمْ قَالوُا لَبِثْنَا يَوْمًا أوَْ بَعْضَ 

يَوْمٍ قَالوُا رَبُّكُمْ أعَْلَمُ بِمَا لَبِثْتُمْ فَابْعَثوُا أحََدَكُمْ بِوَرِقِكُمْ هَذِهِ إِلَى الْمَدِينَةِ فَلْيَنْظرُْ أيَُّهَا 

أزَْكَىٰ طَعَامًا فَلْيَأْتِكُمْ بِرِزْقٍ مِنْهُ وَلْيَتَلَطَّفْ وَلَ يشُْعِرَنَّ بِكُمْ أحََدًا. إِنَّهُمْ إِنْ يَظْهَرُوا 

تِهِمْ وَلَنْ تُفْلِحُوا إِذًا أبََدًا عَلَيْكُمْ يَرْجُمُوكُمْ أوَْ يعُِيدُوكُمْ فِي مِلَّ

«Ва шундай қилиб, уларни ўзаро сўрашлари учун уйғотдик. Улардан 
бири: «Қанча қолдинглар?» деди. Улар: «Бир кун ёки бир куннинг баъзи-
сича қолдик», дейишди. «Қанча қолганингизни Роббингиз яхши билувчи-
дир, шаҳарга бирингизни ушбу пулингиз ила юборинг, назар солиб, яхши 
таомни танлаб, ундан ризқ келтирсин ва диққатли бўлсин, сизни бировга 
сездириб қўймасин», дейишди. «Чунки агар улар сизни қўлга олсалар, 
тошбўрон қиладилар ёки ўз миллатларига қайтарадилар. Ундай бўлса, 
зинҳор ва абадий нажот топмассиз», (дейишди)». (Каҳф сураси, 19–20-оятлар)

Ораларидан бири егулик олиб келиш учун шаҳарга тушганида, қўлидаги 
бир неча асрга оид пулни кўрганлар, уни хазина топган дея ўйлаб ҳукмдорга 
арз қилдилар.

Ўша даврнинг янги ҳукмдори эса солиҳ инсон эди. Атрофидагиларга 
ҳар доим чиройли насиҳат қилар, уларни тавҳидга даъват қилар, «баъсу 
баъдаъл-мавт» ҳақида, яъни қиёмат қўпгандан кейин бошқатдан тирилиш 
сирлари ҳақида гапирарди. Лекин ҳукмронлик қилаётган ўлкасининг жоҳил-
лари тирилишга шубҳа билан қарар, нима қиласа-да, ишонгилари келмасди. У 
бундан қаттиқ қайғуга тушар ва Аллоҳ cубҳонаҳу ва таолога:

«Ё Роббим! Бу қавмга инкор этган ҳақиқатлари борасида бир тажаллий 
кўрсат!» дея ёлворарди.

Ниҳоят, Асҳоби Каҳфдан бўлган йигитни рўпарасида кўриб, севинч билан 
буни атрофидагиларга эълон қилиб, кутгани тажаллийси амалга ошгани учун 
Ҳақ cубҳонаҳу ва таолога ҳамд айтди. Сўнгра Асҳоби Каҳфнинг ёнларига 
бориб, уларни зиёрат қилди. Шундай қилиб илоҳий ҳикмат ва ибратлар кўрин-
ди. Шундан кейин Ҳақ cубҳонаҳу ва таоло Асҳоби Каҳфнинг руҳларини қабз 
қилди.

Асҳоби Каҳф иймонда саботли бўлиб, зулмга дош бергани, Аллоҳ cубҳо-
наҳу ва таоло йўлидан айро тушмаганлари ва шу ниятда ҳижрат қилганлари-
нинг бир баракоти ўлароқ Қуръони каримда зикр қилинганлар. Ҳатто Қуръ-
они каримдаги бир сурага бу солиҳ кишиларнинг сифати берилиб, у «Каҳф 
сураси» дейилган. Бу сурада Асҳоби Каҳфдан бошқа аҳамиятли қиссалар 
ҳам бўлиб, сурага бундай ном берилиши бу қиссанинг аҳамиятини ифода 
қилмоқда.



Пайғамбар алайҳиссалату васаллам жума куни Каҳф сураси ўқилганида, 
кейинги жумага қадар гуноҳларга каффорат бўлишини билдирганлар.137 Бу 
сура, иймон мужодаласи, «баъсу баъдал-мавт», Мусо-Ҳизр қиссаси, азамати 

137. Қаранг: Суюутий, «Ал-Жомеус-сағир», I, 98.

илоҳий тажаллийлари каби ҳар доим ёдда тутиш керак бўлган муҳим мавзу-
ларни ўз ичига олгани учун Расулуллоҳ соллаллоҳу алайҳи васаллам уни ҳар 
ҳафта ўқишни тавсия қилганлар.

Шунингдек, Асҳоби Каҳфнинг ёнларида бўлган ит ҳам улар муяссар бўл-
ган лутфдан насиба олган. Муфассирларнинг баёнига кўра, Асҳоби Каҳфнинг 
Қитмири ит бўлса-да, содиқлар билан бирга бўлганини ва уларга ғор эшигида 
садоқат билан қоровуллик қилгани баракоти билан жаннатга киради.138

Мавлоно ҳазратлари шундай дейдилар:

«Ўша ит Асҳоби Каҳфга садоқат билан қоровуллик қилишни ихтиёр 
қилгани учун ғор эшиги олдида идишсиз, ялоқсиз ўлароқ раҳмати илоҳийнинг 
сувини орифлар каби ичди. Жаннатда ҳам улар билан бирга бўлишдек ҳақ 
соҳиби бўлди».

Шайх Саъдий ҳам шундай деганлар:

«Лут алайҳиссаломнинг хотини фосиқлар билан бирга бўлгани учун 
даражасидан маҳрум бўлди, фосиқ бўлди. Асҳоби Каҳфнинг Қитмири эса 
солиҳларни қўриқлагани учун инсоний сифат қозонди».

Ҳақ cубҳонаҳу ва таоло бир тарафдан Асҳоби Каҳф қиссасида келган уч 
юз тўққиз йил озуқасиз, сувсиз лекин тирик ҳолатда йигитларнинг ухлати-
лиши борасида тажаллий ҳикматларини гапираётиб, иккинчи томонда бу иш 
Унга жуда осон эканини баён қилиш мақсадида:

قِيمِ كَانوُا مِنْ آيَاتِنَا عَجَبًا أمَْ حَسِبْتَ أنََّ أصَْحَابَ الْكَهْفِ وَالرَّ
«Каҳф ва битик соҳибларини ажойиб оят(белги)ларимиздан деб ўйла-

дингми?!» (Каҳф сураси, 9-оят) дея марҳамат қилган.

Зеро, Ҳақ cубҳонаҳу ва таоло бундан ҳам улкан тажаллийлар холиқи ва 
моликидир. У йўқдан бор қилган, ўлдирган ва тирилтиргандир.

Аллоҳ таоло ҳар куни бир неча тажаллий билан бор бўлиш ва ўлимини 
идрок этган одамзодга, тирилишини ҳам англаши учун тақдим қилган қис-
салар билан бирга ақлий ва қалбий ҳикматларга тўла ояти карималарда ҳам 
«баъсу баъдаъл-мавт»нинг ҳаққониятини Ўз азамат ва қудратини эслатиш 
билан шундай баён қилади:

نْسَانُ أنََّا خَلَقْنَاهُ مِنْ نطُْفَةٍ فَإِذَا هُوَ خَصِيمٌ مُبِينٌ وَضَرَبَ لَنَا مَثَلً وَنَسِيَ خَلْقَهُ  أوََلَمْ يَرَ الِْ

ةٍ وَهُوَ بِكُلِّ خَلْقٍ عَلِيمٌ لَ مَرَّ قَالَ مَنْ يحُْيِي الْعِظَامَ وَهِيَ رَمِيمٌ قُلْ يحُْيِيهَا الَّذِيأنَْشَأهََا أوََّ
138. Қаранг: И. Ҳаққи Бурсавий, «Руҳул-Баён», V, 226.

«Инсон Биз уни нутфадан яратганимизни билмайдими?! Энди эса у 
баногоҳ, очиқ-ойдин хусуматчи бўлиб турибди! У Бизга мисол келтирди 
ва ўзининг яратилишини унутди. «Суякларни ким тирилтирур? Ҳолбу-
ки, улар титилиб кетган-ку?!» деди. Сен: «Уларни илк марта йўқдан бор 
қилган Зот тирилтиради ва У ҳар бир яратилган нарсани ўта билувчи-
дир», деб айт». (Ёсин сураси, 77–79-оятлар)

يَ بَنَانَهُ نْسَانُ ألََّنْ نَجْمَعَ عِظَامَهُ بَلَىٰ قَادِرِينَ عَلَىٰ أنَْ نسَُوِّ أيََحْسَبُ الِْ
«Инсон Бизни унинг суякларини жамлаб олмас, деб ўйларми? Албат-

та, Биз Аксинча, унинг бармоқ учларини ҳам тиклашга қодирмиз». (Қиё-
мат сураси, 3–4-оятлар)

ألََيْسَ ذَلِكَ بِقَادِرٍ عَلَىٰ أنَْ يحُْيِيَ الْمَوْتَىٰ
«Ана ўша Зот ўликларни тирилтиришга қодир эмасми?!» (Қиёмат сура-

си, 40-оят)

Ҳақ cубҳонаҳу ва таоло ўликларни тирилтириш ўзи учун ниҳоятда оддий 
эканини дунё низомидан мисол келтириб ақл ва қалб соҳибларига шундай 
билдирмоқда:

ِ يَسِيرٌ زَعَمَ الَّذِينَ كَفَرُوا أنَْ لَنْ يبُْعَثوُا قُلْ بَلَىٰ وَرَبِّي لَتُبْعَثنَُّ ثمَُّ لَتُنَبَّؤُنَّ بِمَا عَمِلْتُمْ وَذَلِكَ عَلَى اللَّ
«Кофирлар ҳеч қайта тирилмасликларини даъво қилурлар. Сен: 

«Йўқ, Роббим билан қасамки, албатта қайта тирилтириласизлар, сўнгра 
қилган ишларингиздан хабардор қилинасизлар. Бу Аллоҳ учун осондир», 
деб айт». (Тағобун сураси, 7-оят).

ُ أنَْبَتَكُمْ مِنَ الْرَْضِ نَبَاتًا ثمَُّ يعُِيدُكُمْ فِيهَا وَيخُْرِجُكُمْ إِخْرَاجً وَاللَّ
«Ва Аллоҳ сизларни ердан ўстириб чиқарди. Сўнгра сизларни унга 

қайтарадир ва яна чиқарадир». (Нуҳ сураси 17–18-оятлар)

يَاحَ بُشْرًا بَيْنَ يَدَيْ رَحْمَتِهِ حَتَّىٰ إِذَا أقََلَّتْ سَحَابًا ثِقَالً سُقْنَاهُ لِبَلَدٍ  وَهُوَ الَّذِي يرُْسِلُ الرِّ
مَيِّتٍ فَأنَْزَلْنَا بِهِ الْمَاءَ فَأخَْرَجْنَا بِهِ مِنْ كُلِّ الثَّمَرَاتِ كَذَلِكَ نخُْرِجُ الْمَوْتَىٰ لَعَلَّكُمْ تَذَكَّرُونَ

«У Ўз раҳматидан олдин шамолларни хушхабар қилиб юборадиган 
Зотдир. Ниҳоят, улар оғир булутларни кўтаргач, уларни ўлик юртга 
ҳайдаб борамиз. Сўнг ундан сув тушириб, ўша ила барча мевалардан 
чиқарурмиз. Ўликларни ҳам мана шундай қилиб чиқарамиз. Шоядки, 
эслатма олсангизлар». (Аъроф сураси, 57-оят)

ِ كَيْفَ يحُْيِي الْرَْضَ بَعْدَ مَوْتِهَا   فَانْظرُْ إِلَىٰ آثَارِ رَحْمَتِ اللَّ
إِنَّ ذَلِكَ لَمُحْيِي الْمَوْتَىٰ وَهُوَ عَلَىٰ كُلِّ شَيْءٍ قَدِيرٌ

«Бас, Роббинг раҳмати асарларига назар сол – ерни ўлимидан кейин 
қандай тирилтирур! Албатта, ана шу Зот ўликларни ҳам тирилтирувчи-
дир ва У ҳар бир нарсага ўта қодирдир». (Рум сураси, 50-оят)

مَاوَاتِ وَالْرَْضَ وَلَمْ يَعْيَ بِخَلْقِهِنَّ  َ الَّذِي خَلَقَ السَّ  أوََلَمْ يَرَوْا أنََّ اللَّ
بِقَادِرٍ عَلَىٰ أنَْ يحُْيِيَ الْمَوْتَىٰ بَلَىٰ إِنَّهُ عَلَىٰ كُلِّ شَيْءٍ قَدِيرٌ

«Улар осмонлару ерни яратган ва уларни яратишда беҳол бўлмаган 
Аллоҳ ўликларни ҳам тирилтиришга қодир эканини англаб етмадилар-
ми? Йўқ, У Зот ҳар бир нарсага қодирдир». (Аҳқоф сураси, 33-оят)

ا يَكْبُرُ فِي صُدُورِكُمْ فَسَيَقُولوُنَ مَنْ يعُِيدُنَا قُلِ الَّذِي  قُلْ كُونوُا حِجَارَةً أوَْ حَدِيدًاأوَْ خَلْقًا مِمَّ
ةٍ فَسَيُنْغِضُونَ إِلَيْكَ رُءُوسَهُمْ وَيَقُولوُنَ مَتَىٰ هُوَ قُلْ عَسَىٰ أنَْ يَكُونَ قَرِيبًا لَ مَرَّ فَطَرَكُمْ أوََّ

«Сен: «Тош ёки темир бўлиб олинглар. Ёки кўнгилларингизда катта 
кўринган бошқа бирон махлуқ (бўлиб олинглар)», деб айт. Бас, улар: 
«Бизни ким қайтарур?» дерлар. Сен: «Сизларни биринчи марта йўқ-
дан бор қилган Зот», – дегин. Сенга бошларини қимирлатурлар ва: «У 
қачон?» дерлар. Сен: «Шояд, яқинда бўлса», – дегин». (Исро сураси, 50–51-оят-
лар)

مَاوَاتِ وَالْرَْضَ قَادِرٌ عَلَىٰ أنَْ يَخْلُقَ  َ الَّذِي خَلَقَ السَّ  أوََلَمْ يَرَوْا أنََّ اللَّ
مِثْلَهُمْ وَجَعَلَ لَهُمْ أجََلً لَ رَيْبَ فِيهِ فَأبََى الظَّالِمُونَ إِلَّ كُفُورًا

«Улар осмонлару ерни яратган Аллоҳ уларга ўхшашини яратишга 
қодир эканини ва улар учун шак-шубҳасиз ажал белгилаганини билма-
диларми?! Бас, золимлар куфрдан бошқа нарсадан бош тортдилар». (Исро 
сураси, 99-оят)

إِنَّمَا قَوْلنَُا لِشَيْءٍ إِذَا أرََدْنَاهُ أنَْ نَقُولَ لَهُ كُنْ فَيَكُونُ
«Албатта, бир нарсани ирода қилсак, унга айтадиганимиз «Бўл!» 

демоғимиз, холос, бас, у бўладир». (Наҳл сураси, 40-оят)

Ҳақ cубҳонаҳу ва таоло тунда ухлаб, тонгда уйғонишимизни ҳам ўлим ва 
тирилишга мисол эканини мана бу ояти каримада шундай марҳамат қилади:

يْلِ وَيَعْلَمُ مَا جَرَحْتُمْ بِالنَّهَارِ ثمَُّ يَبْعَثكُُمْ فِيهِ لِيُقْضَىٰ أجََلٌ  وَهُوَ الَّذِي يَتَوَفَّاكُمْ بِاللَّ
ئكُُمْ بِمَا كُنْتُمْ تَعْمَلُونَ ى ثمَُّ إِلَيْهِ مَرْجِعُكُمْ ثمَُّ ينَُبِّ مُسَمًّ

«У кечаси сизни вафот эттирадиган ва кундузи нима касб қилганин-
гизни биладиган Зотдир. Сўнгра белгиланган муддат тугал бўлиши учун 
унда (кундузи) сизни қайта тирилтирадир. Сўнгра қайтишингиз фақат 
Унгадир. Сўнгра нима амал қилиб юрганингизнинг хабарини берадир» 
(Анъом сураси, 60-оят).

Ояти карималарда марҳамат қилинганидек, кундузни тунга, туннинг 
кундузга алмашиши, дунё оламини қамраган иқлимлар изма-из келиши ва бу 
аснода тупроқ маҳсулларида рўй берган ўлим ва тирилиш каби бошқа ҳар хил 
ҳолатларнинг ҳаммаси аслида қиёмат тонгига уйғонишнинг бир ифодаси бўл-
ган «баъсу баъдаъл-мавт»ни эслатадиган ибратли ҳақиқатлардир.

Ҳақ таоло бир неча ояти карима билан ўлимдан кейин тиррилиш ҳақиқа-
тини қалбларда энг кичик шубҳага жой қолдирмасдан, сароҳат ва ҳар хил 
далиллар билан бирга башар идрокига қўйган. Яна бу борадаги ояти карима-
ларда шундай марҳамат қилинади:

يَا أيَُّهَا النَّاسُ إِنْ كُنْتُمْ فِي رَيْبٍ مِنَ الْبَعْثِ فَإِنَّا خَلَقْنَاكُمْ مِنْ تُرَابٍ ثمَُّ مِنْ نطُْفَةٍ ثمَُّ 
نَ لَكُمْ وَنقُِرُّ فِي الْرَْحَامِ مَا نَشَاءُ  قَةٍ لِنبَُيِّ مِنْ عَلَقَةٍ ثمَُّ مِنْ مُضْغَةٍ مُخَلَّقَةٍ وَغَيْرِ مُخَلَّ

كُمْ وَمِنْكُمْ مَنْ يتَُوَفَّىٰ وَمِنْكُمْ مَنْ  ى ثمَُّ نخُْرِجُكُمْ طِفْلً ثمَُّ لِتَبْلُغُوا أشَُدَّ إِلَىٰ أجََلٍ مُسَمًّ
يرَُدُّ إِلَىٰ أرَْذَلِ الْعُمُرِ لِكَيْلَ يَعْلَمَ مِنْ بَعْدِ عِلْمٍ شَيْئًا وَتَرَى الْرَْضَ هَامِدَةً فَإِذَا أنَْزَلْنَا 
َ هُوَ الْحَقُّ وَأنََّهُ  تْ وَرَبَتْ وَأنَْبَتَتْ مِنْ كُلِّ زَوْجٍ بَهِيجٍ. ذَلِكَ بِأنََّ اللَّ عَلَيْهَا الْمَاءَ اهْتَزَّ

َ يَبْعَثُ  اعَةَ آتِيَةٌ لَ رَيْبَ فِيهَا وَأنََّ اللَّ يحُْيِي الْمَوْتَىٰ وَأنََّهُ عَلَىٰ كُلِّ شَيْءٍ قَدِيرٌ. وَأنََّ السَّ
مَنْ فِي الْقُبُورِ.

«Эй одамлар! Агар қайта тирилиш ҳақида шубҳа қиладиган бўл-
сангиз, бас, Биз сизга баён қилишимиз учун сизларни тупроқдан, сўнгра 
нутфадан, сўнгра алақадан, сўнгра битган-битмаган музғадан яратдик. 
Ва бачадонларда хоҳлаган нарсамизни маълум муддатгача қарор топ-
тирармиз. Кейин сизларни гўдак ҳолингизда чиқарармиз. Сўнгра вояга 
етишингиз учун (тарбия қилармиз). Сиздан вафот қилиб кетадиганлар 
ҳам, билганидан кейин ҳеч нарсани билмай қоладиган даражада ночор 
умрга етадиганлар ҳам бор. Ва ерни қақраган ҳолда кўрарсан. Қачонки 
Биз унга сув туширсак, у сесканадир ва кўпчийдир. Ҳамда ҳар хил гўзал 

жуфтларни ўстирадир. Булар кўрсатадики, албатта, Аллоҳ ҳақдир ва 
албатта, У ўликларни тирилтирадир ҳамда У ҳар бир нарсага ўта қодир-
дир. Ва албатта, Соат келувчидир, бунга шубҳа йўқ. Ва албатта, Аллоҳ 
қабрлардаги кимсаларни тирилтирур». (Ҳаж сураси, 5–7-оятдар)



«Баъсу баъдаъл-мавт»нинг илк босқичи – биринчи дафъа Сур пуфланиши 
билан бошланади. Бу ҳолатда ҳамма ўлади. Кейинчалик Сурнинг иккинчи 
дафъа пуфланиши билан «баъсу баъдаъл-мавт» рўй беради.

Аллоҳ таоло бу ҳақиқатни шундай марҳамат қилади:

مَاوَاتِ وَمَنْ فِي الْرَْضِ  ورِ فَصَعِقَ مَنْ فِي السَّ  وَنفُِخَ فِي الصُّ

ُ ثمَُّ نفُِخَ فِيهِ أخُْرَىٰ فَإِذَا هُمْ قِيَامٌ يَنْظرُُونَ إِلَّ مَنْ شَاءَ اللَّ
«Ва дудга пуфланди. Осмонлару ерда ким бўлса, қулаб, ўлди беҳуш 

йиқилди. Аллоҳ хоҳлаганларгина мустасно. Сўнгра унга яна бир бор пуф-
ланди. Бас, улар тўсатдан туриб, мунтазир бўлурлар». (Зумар сураси, 68-оят)

Ҳақ cубҳонаҳу ва таоло ўша куни «баъсу баъдаъл-мавт» билан тирил-
ган одамларнинг кўнглига тушадиган ҳайрат ва маҳшар даҳшатини шундай 
марҳамат қилади:

يَوْمَ يَخْرُجُونَ مِنَ الْجَْدَاثِ سِرَاعًا كَأنََّهُمْ إِلَىٰ نصُُبٍ يوُفِضُونَ خَاشِعَةً أبَْصَارُهُمْ 

تَرْهَقُهُمْ ذِلَّةٌ ذَلِكَ الْيَوْمُ الَّذِي كَانوُا يوُعَدُون
«У Кунда худди санамларга шошаётгандек, қабрларидан шошиб 

чиқурлар... Кўзлари қўрқинчга тўла, ўзларини хор-зорлик қоплаган 
ҳолда. Бу ўша – уларга ваъда қилинган Кундир». (Маъориж сураси, 43–44-оят-

лар)

فَيَوْمَئِذٍ لَ يَنْفَعُ الَّذِينَ ظَلَمُوا مَعْذِرَتُهُمْ وَلَ هُمْ يسُْتَعْتَبُونَ
«Бас, ўша Кунда зулм қилганларга маъзиратлари манфаат бермас 

ҳамда улардан рози қилишлари ҳам талаб қилинмас». (Рум сураси, 57-оят)

قُ الْرَْضُ عَنْهُمْ سِرَاعًا ذَلِكَ حَشْرٌ عَلَيْنَا يَسِيرٌ يَوْمَ تَشَقَّ
«У Кунда устиларидаги ер ёрилиб, шошиб чиқурлар. Бу Биз учун 

осон тўплашдир». (Қоф сураси, 44-оят)

هِ وَأبَِيهِ وَصَاحِبَتِهِ وَبَنِيهِ لِكُلِّ امْرِئٍ مِنْهُمْ يَوْمَئِذٍ شَأْنٌ يغُْنِيهِ وُجُوهٌ يَوْمَئِذٍ  يَوْمَ يَفِرُّ الْمَرْءُ مِنْ أخَِيهِ وَأمُِّ
مُسْفِرَةٌ ضَاحِكَةٌ مُسْتَبْشِرَةٌ وَوُجُوهٌ يَوْمَئِذٍ عَلَيْهَا غَبَرَةٌ تَرْهَقُهَا قَتَرَةٌأوُلَئِكَ هُمُ الْكَفَرَةُ الْفَجَرَةُ

«У Кунда киши ўз ака-укасидан қочадир… ва онаси ва отасидан… 
ва хотини ва бола-чақасидан. У Кунда улардан ҳар бир кишини овора 
қилувчи ўз иши бор. У Кунда порлоқ чеҳралар бор – кулувчилар, хушха-
бардан хурсандлар. У Кунда ғубор босган чеҳралар бор – устини зулмат 
қоплаган. Улар – ана ўшалар кофирлар ва фожирлардир» (Абаса сураси, 
34–42-оятлар).

تْ وُجُوهُهُمْ أكََفَرْتُمْ بَعْدَ إِيمَانِكُمْ فَذُوقُوا  ا الَّذِينَ اسْوَدَّ يَوْمَ تَبْيَضُّ وُجُوهٌ وَتَسْوَدُّ وُجُوهٌ فَأمََّ
ِ هُمْ فِيهَا خَالِدُونَ تْ وُجُوهُهُمْ فَفِي رَحْمَةِ اللَّ ا الَّذِينَ ابْيَضَّ الْعَذَابَ بِمَا كُنْتُمْ تَكْفُرُونَ وَأمََّ

«Юзлар оқ ва юзлар қора бўладиган кунда. Аммо юзлари қора бўл-
ганларга: «Иймон келтирганингиздан кейин кофир бўлдингизми?! Куфр 
келтирганингиз учун азобни тотиб кўринг», (дейилур). Юзлари оқ бўлган-
лар эса – улар Аллоҳнинг раҳматидадирлар. Улар унда мангу қолувчи-
дирлар». (Оли Имрон сураси, 106–107-оятлар)

Солим муҳокама соҳиби бўлган инсон мулоҳаза қилмайдимики, коинот-
даги ҳамма нарса бир пистанинг ёрилишидан баҳор завқига, туғуруқлардан 
ўлимларга ва микро оламдан макро оламга, зарралардан курраларгача муно-
сиб англаб етилиши мумкин бўлмаган бир низом ва интизомда қиёматгача 
абадий оҳанг билан давом этади. Бу оҳанг холиқи Аллоҳ cубҳонаҳу ва таоло 
коинотда инсон идрокини ожиз қолдирган бу мукаммал низом ва илоҳий сал-
танатда инсонни беҳикмат яратган бўлиши мумкинми?!

Ояти карималарда марҳамат қилинади:

أفََحَسِبْتُمْ أنََّمَا خَلَقْنَاكُمْ عَبَثًا وَأنََّكُمْ إِلَيْنَا لَ تُرْجَعُونَ
«Наҳотки, сизни яратишимиз беҳуда бўлган ва сиз Бизга қайтарил-

массиз, деб ҳисобласангиз?!» (Муъминун сураси, 115-оят)

نْسَانُ أنَْ يتُْرَكَ سُدًى أيََحْسَبُ الِْ
«Инсон беҳуда тарк қилинишнинг ҳисобини қилурми?» (Қиёмат сураси, 

36-оят)

Коинотдаги ҳар бир зарра, Қуръонда ҳар ҳарф ва одамдаги ҳар бир ҳужай-
ра ҳеч нарса беҳуда яратилмаганини, ўзига хос бир лисон билан баён ҳолати-

далигида, одамзод ғафлатга шўнғиб илоҳий ҳикмат ва ҳақиқатлардан бегона 
қолишини тушуниб бўлмайди.

Ҳайҳот! Уйқудагиларнинг ухлаб ётганлардан оладигани нима ҳам бўлар-
ди? Аҳли ғафлат дунёсининг болалар кўзини бойлаб ўйнайдиган кўзбойлоғич 
ўйинидан қандай фарқи бўлиши мумкин? Ҳақиқатга ожиз қалблар набийлар 
ва валийлар ўзига узатган ёрдамларига нафсоний ва ўткинчи ҳавасларига 
терс тушгани учун эътироз қилиб келганлар. Ақлининг чегараланган ҳузури 
ичра ўлимдан узоқ хаёлот дунёси қуришга уринган ва бу хаёл оламида беҳуда 
тасаллилардан овунч истаганлар.

Пашшалар ахлат устида завқланиб хурсанд бўлгани ва ундан озиқланга-
нидек, бало тўла дунёларида сафолатларини саодат деб билиш ҳайрати билан 
тирик ўликлар ўлароқ жасадларини ташиб яшаяптилар ва кўчиб кетяптилар. 
Кураги ерга тегмаган қанчадан қанча зўравонлар ва баҳодирлар ўлимнинг 
беомон зарбасини еб ерпарчин бўлиб ётибди!

Дунё ўйинчоқларидан халос бўлиб, кўнгил иқлимига кирганлар учун 
ўлим – ҳақиқий ҳаётнинг туғилиш нуқтаси бўлади. Бундай кишилар ўлимни 
соялар оламидан ҳақиқий оламга кўчиш деб биладилар.

Агар ўлимдан қочиш ва қўрқиш керак бўлса, шомлар яқинлашганида 
хавотир билан титрашимиз керак эди. Ҳолбуки, тунларнинг асрорига шўнғи-
ётиб, кўнглимиздан енгилгина чўчиш ҳам кечмайди. Чунки тонг келиши бир 
зилқат қоидасидир, илоҳий танзимдир.

У ҳолда ўлимнинг қўйнидан ҳақиқат тонгига уйғонишни табиий ҳолат 
сифатида қабул қилиш талаб қилинади. Вақт тасмасидан тушган ҳар лаҳза 
бизни ҳақиқат тонгига яқинлаштиришини ояти карима шундай ифодалайди: 

سْهُ فِي الْخَلْقِ أفََلَ يَعْقِلُونَ رْهُ ننَُكِّ وَمَنْ نعَُمِّ
«Кимнинг умрини узоқ қилсак, уни хилқатида тескари қилиб қўя-

миз. Ахир ақл юритмайдиларми?!» (Ёсин сураси, 68-оят)

Бир ориф мутафаккирнинг таъбири билан айтганда, «Дунё ақл эгалари 
учун сайри баъдоий (илоҳий тажаллий, танзим ва санъат мушоҳадасидан лаз-
затланиш ва таъсирланиш) аҳмоқлар учун овқат ва шаҳватдан иборат». Одам-
зоднинг тормози бузилган машинадек оқиб кетган умр тақвимига, ажал довул, 
куз манзараларига лоқайд қолиб, бу оламни тош қотган ҳайкалдай томоша 
қилиши фоний эҳтирослар кўйида темир эшикларга мушт уриши, қўйнига 
кирадиган тупроқ можаросидан қўрқиб қочиши, жўн моддият қайғуси билан 
ҳаётини давом эттириши инсоний шараф ва хусусиялари билан қай даражада 
мутаносибдир?

Коинот китобининг хулосаси, фотиҳаси ва бутун асмоий ҳусно тажаллий-
ларининг мазҳари бўлган одамзоднинг бу низомдаги ўрни, руҳоний ва маъна-
вий озуқалар билан парваришланиб, яратилишнинг нусхаи куброси ва комил 
мавжудоти бўлиш эмасмикан? Ҳаёт растасининг ҳақиқий асл моли бўлган 
кафан бутун фоний харидларни йўққа чиқарадиган мато эмасми?

Ёз булути ҳолати, ўтадиган дунё ҳаёти охират хавотирисиз яшалса, бу 
ҳолат кундузни шомсиз тасаввур қилишдек бемаъни эмасми?

Ҳақ таоло шундай марҳамат қилади:

ِ الْغَرُورُ نَّكُمْ بِاللَّ نْيَا وَلَ يَغُرَّ نَّكُمُ الْحَيَاةُ الدُّ ِ حَقٌّ فَلَ تَغُرَّ يَا أيَُّهَا النَّاسُ إِنَّ وَعْدَ اللَّ
«Эй одамлар! Албатта, Аллоҳнинг ваъдаси ҳақдир. Бас, дунё ҳаёти 

сизни алдаб қўймасин. Ўта алдоқчи сизни Аллоҳ хусусида алдаб қўйма-
син». (Фотир сураси, 5-оят)

Одамзод ўзи ва коинот манзумасига ибрат назари билан қараганида дунё 
ҳаётини қандай яшаш кераклигини мулоҳаза қилишга мажбур бўлади. Олий-
жаноб мақсадлар учун яшаши керак бўлган ҳар кишини ҳаётда ҳамма нар-
садан ортиқ қизиқтирадиган ҳақиқат – «ўлим» ҳодисаси. Бу муҳташам видо 
инсон учун ниҳоятда буюк бир манзара ҳисобланади. «Ўлим» дунё ҳаётида 
фақат тупроқдан пайдо бўлган гўшт ва суякдан бунёд бўлган бунясини, яъни 
нафсоний кўринишини ривожлантириб, руҳоний бунясини хом-хатала қол-
дирганлар учун қанчалик маҳзун якундир!

Улар дунёда саодат деб билган сафолатларининг фожиявий ўзини ўлим-
дан кейин келадиган «баъсу баъдаъл-мавт» билан идрок қиладилар. Ҳақ 
cубҳонаҳу ва таоло шундай марҳамат қилади: 

رَتْ  مَاءُ انْفَطَرَتْ وَإِذَا الْكَوَاكِبُ انْتَثَرَتْ وَإِذَا الْبِحَارُ فُجِّ  إِذَا السَّ
رَتْ مَتْ وَأخََّ وَإِذَا الْقُبُورُ بُعْثِرَتْ عَلِمَتْ نَفْسٌ مَا قَدَّ

«Вақтики, осмон ёрилса… ва вақтики, юлдузлар сочилиб кетса… 
ва вақтики, денгизлар портлатилса… ва вақтики, қабрлар ағдарилса… 
ҳар бир жон – нимани олдинга сурди-ю, нимани ортга сурди – биладир». 
(Инфитор сураси, 1–5-оятлар)

Маҳшар халқи дунёда қолганида охират оламининг абадийлиги ва чексиз-
лигига қиёсланиб шундай баҳоланадилар: 

كَأنََّهُمْ يَوْمَ يَرَوْنَهَا لَمْ يَلْبَثوُا إِلَّ عَشِيَّةً أوَْ ضُحَاهَا

«Уни кўрган кунлари худди дунёда кечки пайт ёки чошгоҳдан бошқа 
турмаганга ўхшарлар». (Назиъот сураси, 46-оят)

Шунинг учун ҳам, Аллоҳ Расули соллаллоҳу алайҳи васаллам дунё ҳаёти-
ни таърифлаган бир ҳадиси шарифда:

«Дунё менинг нимамга керак?.. Менинг ҳолим дунёда бир дарахт 
остида ўтириб салқинлаган, кейин ўрнини ташлаб кетган ўткинчи йўлов-
чига ўхшайди», дея марҳамат қилганлар (Ибн Можа, «Зуҳд», 3; Ибн Ҳанбал, I, 391)

Ҳақ cубҳонаҳу ва таоло ҳақиқий идрок эгаларининг ҳолатини мана бу 
ояти каримада чиройли тарзда марҳамат қилади: 

مَاوَاتِ وَالْرَْضِ وَاخْتِلَفِ اللَّيْلِ وَالنَّهَارِ لَيَاتٍ لِوُلِي الْلَْبَابِ إِنَّ فِي خَلْقِ السَّ

مَاوَاتِ  َ قِيَامًا وَقُعُودًا وَعَلَىٰ جُنوُبِهِمْ وَيَتَفَكَّرُونَ فِي خَلْقِ السَّ الَّذِينَ يَذْكُرُونَ اللَّ
وَالْرَْضِ رَبَّنَا مَا خَلَقْتَ هَذَا بَاطِلً سُبْحَانَكَ فَقِنَا عَذَابَ النَّارِ

«Улар Аллоҳни тик турган, ўтирган ва ёнбошлаган ҳолларида зикр 
қиладилар ва осмонлару ернинг яратилиши ҳақида тафаккур қиладилар-
ки: «Роббимиз, буни бекорга яратганинг йўқ, Ўзинг поксан, бизни олов 
азобидан сақлагин». (Оли Имрон сураси, 191-оят)



Бутун дунё ҳассос низом узра барпо қилинган. Ҳамма нарсада бир муво-
занат қонуни ҳукмрон. Самолар ва ер юзи ҳар хил ҳодисалар билан тенгсиз 
низом тимсоли бўлади. Қуёш ва ой бир хил ҳисоб билан отиб-ботмоқда, тун 
ва кун бир-бирининг ортидан ҳисоб билан айланмоқда, булутлар ҳисоб билан 
ҳаракат қилмоқда, ёмғирлар бир ўлчов ичида тупроққа томаётир, ер юзининг 
баҳор ва хазони, чечаги, чамани, инжа ва маъсус ҳисоб билан юзага чиқмоқда; 
ризқлар маълум бир ўлчовда хар хил махлуқот учун алоҳида хозирланмоқда. 
Бу билан бутун бошли коинот, илоҳий ҳисоб ва низом ичра борлигини давом 
эттираётган экан, оламнинг энг устун мавжудоти, махлуқотларнинг зийнати 
ва ижод бадиаси (санъат мўъжизаси) бўлган одамзод беҳисоб, ўлчовсиз, ҳис-
сиз, низомсиз ва маъносиз ҳаёт кечириши ақлга сиғадими?

Ҳаёт имтиҳонидан ўтказилиш учун яратилган инсон ақлий, ҳиссий ва 
жисмоний мувозанатларини асрашга мажбурдир.

Одамзоднинг ақлий мувозанати янглишмайдиган билимлар, ҳақ ва 
ҳақиқат нурларига, ҳиссий мувозанати, яъни қалбий оҳанги чиройли хулқ ва 
қалбий солимга, жисмоний мувозанати эса Ҳаққа бандалик истиқоматидаги 

амалий қийматларга суянади. Буларнинг барчаси учун файзли манба эса Қуръ-
они карим ва суннати сонния экани ҳеч мустасносиз ҳақиқатдир.

Хулоса қилиб айтганда, «ашрафи махлуқот» бўлган одамзод, иймон ва 
солиҳ амаллар билан ўзини юксалтирадиган коинотдаги илоҳий оҳангнинг 
моҳиятига кириш мажбуриятида бўлади.

Ояти каримада инсон, Қуръон ва коинот низомидаги инжа ва нозик 
ўлчовлар хусусида шундай марҳамат қилинмоқда: 

مْسُ وَالْقَمَرُ بِحُسْبَانٍ  نْسَانَ عَلَّمَهُ الْبَيَانَ الشَّ حْمٰنُ عَلَّمَ الْقُرْآنَ خَلَقَ الِْ  الرَّ
مَاءَ رَفَعَهَا وَوَضَعَ الْمِيزَانَ ألََّ تَطْغَوْا فِي الْمِيزَانِ  جَرُ يَسْجُدَانِ وَالسَّ وَالنَّجْمُ وَالشَّ

وَأقَِيمُوا الْوَزْنَ بِالْقِسْطِ وَلَ تُخْسِرُوا الْمِيزَانَ
«Роҳман... Қуръонни ўргатди. Инсонни яратди. Унга баённи ўргат-

ди. Қуёш ва ой ҳисобдадир. Ўт-ўлан ҳам, дарахтлар ҳам сажда қилур-
лар. Осмонни баланд кўтарди ва мезонни ўрнатди... тарозида ҳаддин-
гиздан ошмаслигингиз учун. «Адолат ила ўлчанг ва тарозидан уриб 
қолманг» деб...» (Раҳмон сураси, 1–9-оятлар)

Ё Роббий! Бу оламда бизларни ҳикмат ва асрор хазиналари бўлган 
солиҳ бандаларинг билан бирга қил! Маҳшар кунида бизни улар билан 
бирга ҳашр айла!

Амин!..

Теран тафаккури билан сабрнинг чархланган тоши бўлган 

ҲАЗРАТИ АЙЮБ 
алайҳиссалом

Яъқуб алайҳиссаломнинг укалари Ийс наслидан келган. Шом атрофлари-
да яшаган. У зотга иймон келтирганлар озчиликни ташкил қилади. 

Бобоси ҳазрати Исҳоқ алайҳиссаломнинг баракоти билан Аллоҳ таоло у 
зотга кўп мол-дунё, мулк ва фарзандлар берди. Беҳисоб хизматкорлари, экин 
майдонлари ва ҳайвон подалари бор эди. Камбағал, етим ва бева-бечораларга 
ёрдам берар, дастурхонларида фақир-фуқаро бўлмаса, овқатланмас, Аллоҳ 
ўзига берган неъматларни меҳмонларга икром этишни жуда яхши кўрарди.

Ҳаётининг бошида бой, ўртасида камбағал ва ғариб, охирида эса шукри 
ва зарбул масалга айланган сабри натижасида яна илоҳий эҳсонга ғарқ бўлган. 
Ҳақ cубҳонаҳу ва таоло у зотнинг сабр-тоқатини шундай мадҳ этган:

ابٌ إِنَّا وَجَدْنَاهُ صَابِرًا نِعْمَ الْعَبْدُ إِنَّهُ أوََّ
«...Биз уни сабрли топдик. У қандай ҳам яхши банда! Албатта, у сер-

тавбадир». (Сод сураси, 44-оят)

Айюб алайҳиссалом Шом атрофида яшаган инсонларга пайғамбарлик 
қилган. Қуръони каримда илоҳий ваҳийга муяссар бўлган пайғамбар бўлгани 
шундай марҳамат қилинади: 

ينَ مِنْ بَعْدِهِ وَأوَْحَيْنَا إِلَىٰ إِبْرَاهِيمَ  إِنَّا أوَْحَيْنَا إِلَيْكَ كَمَا أوَْحَيْنَا إِلَىٰ نوُحٍ وَالنَّبِيِّ

وَإِسْمَاعِيلَ وَإِسْحَاقَ وَيَعْقُوبَ وَالْسَْبَاطِ وَعِيسَىٰ وَأيَُّوبَ وَيوُنسَُ وَهَارُونَ وَسُلَيْمَانَ
«Биз сенга худди Нуҳ ва ундан кейинги набийларга ваҳий юборга-

нимиздек, ваҳий юбордик. Биз Иброҳим, Исмоил, Исҳоқ, Яъқуб ва унинг 
авлодлари, Ийсо, Айюб, Юнус, Ҳорун ва Сулаймонга ваҳий юбордик. 
Довудга эса Забурни бердик». (Нисо сураси, 163-оят)

يَّتِهِ دَاوُودَ  وَوَهَبْنَا لَهُ إِسْحَاقَ وَيَعْقُوبَ كُلًّ هَدَيْنَا وَنوُحًا هَدَيْنَا مِنْ قَبْلُ وَمِنْ ذُرِّ

وَسُلَيْمَانَ وَأيَُّوبَ وَيوُسُفَ وَمُوسَىٰ وَهَارُونَ وَكَذَلِكَ نَجْزِي الْمُحْسِنِينَ

«...Ва унинг зурриётидан Довуд, Сулаймон, Айюб, Юсуф, Мусо ва 
Ҳорунни ҳам. Яхшилик қилувчиларни ана шундай мукофотлармиз». 
(Анъом сураси, 84-оят)

Имтиҳон, сабр ва мукофот

Айюб алайҳиссаломнинг мол-мулк бойлиги, фарзандлари ва ноил бўлган 
бутун неъматлари илоҳий синов сабабли бир-бир қўлидан олинди. Ортидан 
оғир хасталикка дучор бўлди. Фақат Ҳаққа таваккул ва таслимият билан 
жисмига, молига ва фарзандларига келган мусибатларга буюк сабр намоён 
қилиб, илоҳий тақдирга рози бўлди.

Унинг тилларга достон бўлган сабр ва таслимияти бир ибрат намунаси 
сифатида инсоният тарихига кирди.

Айюб алайҳиссаломнинг имтиҳони пайғамбарлик даврига тўғри келади. 
Бошига тушган ҳар хил мусибат синовига малъун шайтон сабаб қилинган. 
Унинг фазилатини кўролмаган иблис одамзод суратига кириб, халқ орасида:

«Бу қадар неъмат ва фаровонлик ичида бандалик қилиш осон. Айюбни 
танглик ва бало пайтида ўзини қандай тутишини кўриш керак!» дейди ва 
тинимсиз унинг нуфузига путур етказишга уринади.

Шундан кейин Аллоҳ таоло ҳам Айюб алайҳиссаломнинг Ўзига бўлган 
таваккул ва таслимиятини синовдан ўтказиш учун севимли пайғамбарига ҳар 
хил мусибатлар берди.

Ҳақ cубҳонаҳу ва таоло Айюб алайҳиссаломни имтиҳон қилишни мурод 
қилиб, аввало, мол-мулкини қўлидан олди. Бир сел билан қўйларини, бир 
шамол билан экинларини яксон қилди. Шайтон чўпон кийимига кириб, шу 
заҳоти ҳазрати Айюбнинг ёнига қараб югурди. Қўлга киритган фурсатидан 
фойдаланиб қолиши керак. Йиғлагандай бўлиб воқеани унга хабар берди:

«Эй Айюб! Катта фалокат бўлди. Аллоҳ таоло сенинг бутун мол-мулкин-
гни яксон қилди», деди.

Ҳазрати Айюб бу хабарни эшитиб талвасага тушмадилар, буюк таваккул 
ва сакинат билан Роббиларига ҳамд келтирди ва одамзод суратидаги шайтонга:

«Мол-мулкни менга Роббим берганди. Энди Ўзи олди. Ягона Соҳиб Ўзи. 
Истаса беради, истаса олади!..» деди.

Бу сўз ва совуққонлик шайтоннинг ҳафсаласини пир қилиш учун кифоя 
бўлганди.

Кейинчалик Айюб алайҳиссаломнинг дарс ўқиётган болалари бир зилзила 
оқибатида вафот этди. Шайтон бу сафар фарёду фиғон қилиб, ҳазарти Айюб-
нинг ёнига келди. Уни исёнга тушириш учун кўзларидан селоб ёшлар оқизиб:

«Эй Айюб! Аллоҳ таоло уйингни бир зилзила билан вайрон қилди. Бола-
ларингнинг ҳаммасини қўлингдан олди. Уларнинг чинқириғу фарёдларига 
тоқат қилиб бўлмасди. Сен ҳалиям ўтирибсанми?» деди ва ҳодисани шунча-
лик ачинарли тарзда нақл қилдики, ҳазрати Айюбнинг таваккул ва таслимият 
билан йўғрилган қалбидаги марҳамат ҳиссиёти тошиб, муборак кўзларига ёш 
келди. Бироқ бу имтиҳон қаршисида ҳам буюк сабр кўрсатиб, илоҳий тажал-
лийга ризо кўрсатди.

Мақсадига эришолмаган шайтон яна қутурди. Тағин бир нарсалар демоқ-
чи бўлганди, ҳазрати Айюб:

«Эй малъун! Сен иблиссан ва мени Роббимга қарши исёнга ташвиқ қил-
моқчи бўласан! Фарзандларим менга бир омонат эди, Эгаси қайтариб олди! 
Берадиган ҳам Ўзи, оладиган ҳам Ўзи, мен нега оғринаман? Мен ҳар ҳола-
тимда Роббимга ҳамд айтадиган бир бандаман!» деди.

Солиҳ бандаларнинг Ҳаққа таслимиятини Азиз Маҳмуд Худоий ҳазратла-
ри бир байтида шундай таърифлаганлар:

Олган Сенсан, берган Сенсан, қилган Сенсан,
Нима берган бўлсанг ўшадир, нейимиз бор!..

Анас ибн Молик розияллоҳу анҳудан ривоят қиладилар:

«(Ўгай отам) Абу Талҳанинг бир ўғли вафот этганди. Ўша пайтда ўзи 
ташқарида эди. Хотини Умму Сулайм ўғлининг ўлигини ювиб, кафанлаб, 
уйнинг бир тосонига қўйди. Шу пайт Абу Талҳа келди ва:

«Боланинг аҳволи қандай?» дея сўради.

«Тинчланди, мен унинг ҳордиқ чиқараётганини умид қиламан!» деди 
хотини.

Ниҳоят, тонг отганда Абу Талҳа ғусл қилди. (Кийиниб) ташқарига чиқа-
ётганида, хотини унга боланинг вафот этганини билдирди. (Қаттиқ қайғуриб 
уйидан чиққан) Абу Талҳа (дарҳол) Пайғамбар соллаллоҳу алайҳи васаллам-
нинг ёнларига борди ва у зот билан бирга намоз ўқиди. Кейин эса бор гапни 
Пайғамбар алайҳиссаломга айтиб берди. Шунда Аллоҳ Расули соллаллоҳу 
алайҳи васаллам:

«Умид қиламанки, Аллоҳ таоло бу кечангизни сизлар учун баракот-
ли қилгандир», дея марҳамат қилдилар.  (Бухорий, «Жаноиз», 42; «Адаб», 116)

Анас ибн Молик ҳазратлари айтган бу ҳодиса, Умму Сулаймнинг зако-
вати, тақвоси ва, айниқса, Ҳақ cубҳонаҳу ва таолога бўлган таслимиятини 
таърифламоқда. Бу ҳодиса ота-она, фарзанд, мол-мулк каби нарсалар шунчаки 
омонат эканини, ўрни келганида Соҳиби қайтариб олишини эслатади. Гўёки 
Умму Сулайм лисони ҳол билан Абу Талҳага:



«Боламиз бизга берилган қудрат томонидан чақирилиб олинди. Бир муд-
дат вақт ўтгандан кейин у билан Қиёматда яна учрашамиз. Қайғурма ва ово-
зингни чиқарма! Ҳақдан рози бўл!..» деётганди.

Чунончи, Ҳақ cубҳонаҳу ва таоло Умму Сулаймга бироз вақт ўтганидан 
кейин нур тўпидек чақалоқ эҳсон қилди. Пайғамбар соллаллоҳу алайҳи васал-
лам чақалоққа Абдуллоҳ дея исм қўйдилар.

Аллоҳ таоло Айюб алайҳиссаломга охирги имтиҳон ўлароқ Қуръони 
Каримда номи билдирилмаган касаллик139 берди. Дарди шунчалик ортдики, 
ҳеч ким ёнига келолмайдиган бўлди. Фақат шафқат тимсоли, хотини Раҳма 
тенгсиз садоқат ва вафо ўрнагини намоён қилиб, у зотнинг хизматида давом 
этди. Қўл меҳнати, тикиш-бичиш қилиб тирикчиликни таъминлади. Ҳар хил 
хизматларини жону дилдан бажарди.

Айюб алайҳиссалом бу бетоблик пайтларида ҳол-аҳволидан шикоят қил-
мади. Роббига сиғиниб, сабр қилди, ҳамду санода давомли бўлди. Набавий 
одоб билан беморлик ва беҳоллигини шайтонга изофа этди. Бу ҳолат ояти 
карималарда шундай марҳамат қилинади: 

يْطَانُ بِنصُْبٍ وَعَذَابٍ نِيَ الشَّ وَاذْكُرْ عَبْدَنَا أيَُّوبَ إِذْ نَادَىٰ رَبَّهُ أنَِّي مَسَّ
«Бизнинг бандамиз Айюбни эсла. Ўшанда у Роббига нидо қилиб: 

«Албатта, мени шайтон машаққат ва азоб ила тутди», деди». (Сод сураси, 

41-оят)

Чунки шайтон Айюб алайҳиссаломнинг чиройли ҳолатига ҳасад қилиб, 
уни йўлдан оздирмоқчи бўлганди. Лекин Айюб алайҳиссалом ҳамма нарса 
Аллоҳдан эканининг идроки, таваккули ва таслимиятида эдилар. 

Айюб алайҳиссаломни шукр, ҳамд ва ризо ҳолидан узоқлаштириш бора-
сидаги бутун саъй-ҳаракатлари беҳуда кетган шайтон энди шаҳар халқини 
васвасага сола бошлади:

139. Қуръони Каримда касалликнинг номи билдирилмаган. Чунки бу ерда айтиш керак бўлган 
касалликнинг номи эмас, Айюб алайҳиссаломнинг сабри ва ҳар ҳаликорда Аллоҳдан рози 
бўлишидир. 

«Асло Раҳма билан учрашиб, унга ёрдам берманглар! Бўлмаса Айюбнинг 
касаллиги сизларга ҳам ўтади! Дарҳол уни шаҳрингиздан ҳайдаб юборинг!» 
деди.

Шаҳар халқи ҳам бу фасодга майл қилиб, Раҳмага:

«Айюб билан бирга бу шаҳардан чиқиб кетинглар! Бўлмаса сизларни 
тошбўрон қилиб ўлдирамиз!» дея қўрқитдилар.

Раҳма чорасиз қолиб, ҳазрати Айюбни орқасига ортиб олди ва шаҳардан 
чиқиб кетди. Шаҳардан ташқарида бир жойни макон қилди. Айюб алайҳисса-
ломнинг остига олтин қумлар ёйиб, бошига тошдан ёстиқ қўйди. Кейинчалик 
кичкина бир кулба қуриб, садоқат билан хизмат қилишда давом этди.

Аллоҳнинг сабрли пайғамбари ҳазрати Айюб шу ҳолатда ҳам у ердан 
ўтиб-қайтганга «амри маъруф наҳйи мункар» қилардилар.

Завжалари Раҳма тирикчиликларини ўтказиш учун шаҳардаги аёлларга 
ип йигириб берарди. Бир куни эрига:

«Сиз пайғамбарсиз! Аллоҳ таолодан сиҳат ва офият истасангиз, бу дард-
ларни сиздан олса бўлмасми?» деганди, Айюб алайҳиссалом:

«Сиҳат ва офиятда ўтган кунларимиз қанча эди?» дея сўради. 

«Саксон йил эди», деди Раҳма.

Шунда Ҳазрати Айюб:

«Эй Раҳма! Шиддат ва бало вақти сиҳат ва сафо вақтичалик бўлмасдан, 
Аллоҳ таолога шикоят қилишдан ҳаё қиламан. Аллоҳ таоло бизга неъматлар 
берганида (рози бўламизу), Ундан келган балоларга нима учун сабр қилмай-
миз?!» деди.

Ҳазрати Айюбнинг бу тоқат қилишдан ҳам ортиқ сабри ояти каримада 
мадҳ этилганидек, ҳадиси шарифда ҳам сано билан марҳамат қилинган:

«Ҳазрати Айюб одамларнинг энг ҳалими, энг сабрлиси ва энг кўп 
ғазабини енггани эди». (Ибн Абу Шайба, «Мусаннаф», III, 201)

У зотнинг Ҳаққа бўлган ризоси тугал ва бенуқсон эди. Шу мисралар 
худди унинг юксак сабр ва таслимият ҳолини акс эттиради:

Хушдир менга Сендан келган,
Ё ғунча гул, ёҳуд тикон.
Ё хилъат ёхуд кафан,
Норинг ҳам хуш, нуринг ҳам хуш!

Айюб алайҳиссаломга васваса беролмаган шайтон, энди хотини Раҳмага 
ўралашиб қолди. Иккида бир унинг йўлига чиқар, ақлини ўғирлашга уринар-
ди. Раҳма ҳам бўлиб ўтган воқеаларни ҳазрати Айюбга айтиб берарди. Айюб 
алайҳиссалом эса хотинига:

«Эй рафиқам! Сенинг йўлингга чиққан иблисдир. Эҳтиёт бўлгин, сени 
мендан ажратиш учун васваса қиляпти!..» дея огоҳлантирди.

Раҳма Юсуф алайҳиссаломнинг набираларидан эди. У кишида Юсуф 
ҳуснидан бир зарра акс этган эди. Ўша атрофда ундан чиройли аёл йўқ эди. 
Шунинг учун бир куни шайтон унинг йўлидан келишган йигит қиёфасида 
чиқди:

«Сендан чиройли аёлни кўрганим йўқ. Мен шу қишлоқда яшайман. Бой-
лигимнинг ҳадду ҳисоби йўқ…» деди.

Раҳма Роббига сиғиниб:

«Мен бемор Айюб Пайғамбарнинг рафиқасиман. Унга хизмат қиляпман. 
Мен у шарафли пайғамбардан бошқасига асло майл қилмайман…» деди ва 
тезгина юриб кетди.

Раҳма ҳазрати Айюбнинг ёнларига бориб, бўлиб ўтган воқеани айтиб 
берди. Ҳазрати Айюб бу гаплардан безовта бўлдилар. Ғазаб билан:

«Эй Раҳма! Мен сенга ундан узоқ тургин дегандим. Агар соғайиб кетсам, 
сени юз дарра ураман!» дея қасам ичдилар.

Айюб алайҳиссаломнинг касаллиги кун ўтгани сайин кучайиб бораверди. 
Бу ҳолат пайғамбарлик вазфиасини бажаришига тўсқинлик қила бошлади. У 
Улуғ даргоҳга қўлларини очди ва:

احِمِينَ رُّ وَأنَْتَ أرَْحَمُ الرَّ نِيَ الضُّ أنَِّي مَسَّ
«...Албатта, мени зарар тутди. Сен раҳмлиларнинг раҳмлисисан!» 

деганини эсла», (Анбиё сураси, 83-оят) дея илоҳий марҳамат тажаллий этиб, 
шифо топиши учун қалбан Ҳақ cубҳонаҳу ва таолога юзланди.

Айюб алайҳиссаломнинг бу тарзда дуо қилишининг сабаби хусусида таф-
сирларда ҳар хил ривоятлар учрайди:

Имом Жаъфари Содиқ ҳазратлари шундай марҳамат қиладилар: «Муси-
бат муддати узайиб кетганди, шайтон: «Эй Айюб! Беморликдан халос бўлиш-
ни хоҳласанг, менга сажда қилгин!» деди. Ҳазрати Айюбнинг қалби маҳзун 
бўлди ва: «Беморликдан эмас, душманнинг ҳарислигидан безовтаман», дея 
Роббига: «Мени зарар тутди…» деди.

Яна бир ривоят: у зотга иймон келтирган бир неча киши: «Агар бунда 
бир хайр бўлганида, бу балога дучор бўлмасди!» деганди. Нодонларнинг бу 
сўзларидан ҳазрати Айюб ниҳоятда ранжиди.

Бошқа бир ривоят: Раҳма чорасизлик ичида қолиб, егулик олиш учун кий-
имини сотганди. Айюб алайҳиссалом бундан хабар топиб, қаттиқ қайғу ичида 
Роббига илтижо қилди.

Бошқа бир ривоят: Жаброил алайҳиссалом Ҳазрати Айюбнинг ёнлари-
га келиб: «Ҳақ таолонинг хазинасида мусибат имтиҳони кўп. Уларга тоқат 
қилолмайсан. Сен Аллоҳдан офият талаб қил!» деган ва шифо топиши учун 
Аллоҳ cубҳонаҳу ва таолога дуо қилишини айтган.

Ривоятларга кўра, бир киши Расулуллоҳ соллаллоҳу алайҳи васалламнинг 
масжидларига кирди ва Айюб алайҳиссалом билан боғлиқ айрим саволлар 
берди. Ҳазрати Муҳаммад Мустафо соллаллоҳу алайҳи васаллам йиғладилар 
ва шундай марҳамат қилдилар:

«Аллоҳ таолога қасамки, Айюб бало туйфайли инграмади, нолимади. 
Лекин етти йил, йитти ой, етти кун, етти кеча ўша бало билан қолди. Тик 
туриб намоз ўқимоқчи бўлди, туролмади, йиқилди. Ҳақ йўлидаги хизма-
тида қусурга йўл қўяётганидан куйиниб: «Мени зарар тутди» деди».140

Ҳазрати Айюбнинг бу сўзлари шикоятга ўхшаса-да, аслида дуо эди. 
Чунки нолиш деб – одамларга шикоят қилишга айтилади. Аллоҳ таолога 
юзланиш нолиш эмас. Чунончи, Яъқуб алайҳиссалом ҳам ўғли Юсуф алайҳис-
саломнинг айрилиқ изтироби ва ҳасрати билан улкан алам ичра эди ва ояти 
каримада баён этилганидек: 

ِ مَا لَ تَعْلَمُونَ ِ وَأعَْلَمُ مِنَ اللَّ قَالَ إِنَّمَا أشَْكُو بَثِّي وَحُزْنِي إِلَى اللَّ
«У деди: «Албатта, мен дарду ҳасратимдан фақат Аллоҳнинг Ўзига 

шикоят қилмоқдаман ва Аллоҳдан сиз билмаган нарсани билурман», 
деган эди. (Юсуф сураси, 86-оят)

Беморликдан нажот топиш

Раҳма егулик олиш учун чиққан эди. Бу орада Жаброил алайҳиссалом 
келиб Ҳақ cубҳонаҳу ва таолодан:

«Эй Айюб! Бало бердим, сабр қилдинг. Энди қайта соғлик ва неъмат бера-
ман!» хабари билан шу амрни олиб келди:

ارُْكُضْ بِرِجْلِكَ هَذَا مُغْتَسَلٌ بَارِدٌ وَشَرَابٌ
140. Қаранг: Қуртубий, «Тафсир», XI, 323, 327.

«Оёғинг ила тепгин! Бу чўмиладиган ва ичиладиган совуқ (сув)». (Сод 
сураси, 42-оят)

Айюб алайҳиссалом илоҳий амрга кўра, оёғини ерга урди. Дарҳол бир 
булоқ отилиб чиқди. Ҳазрати Айюб булоқ суви билан ювинди ва шу билан 
мўъжиза ўлароқ ички ва ташқи касалликларидан бутунлай фориғ бўлди.

Бошқа бир ривоятга кўра, Айюб алайҳиссалом оёғини ерга урганида бири 
иссиқ, иккинчиси совуқ сувли бўлган икки булоқ очилган. Айюб пайғамбар 
иссиқ сувда ювиниб, совуқ сувдан ичган.

Ояти каримада «Оёғингни ерга ур!» дея буюрилиш билан, мўъжизада 
ҳам ҳатто банданинг ғайрат, меҳнат ва ташаббускор бўлишини талаб қили-
ниши диққатни жалб қилади. Демак, банда сабабларни қилишда қусурга йўл 
қўймаслиги, ўтириб олиб фақат дуо қилиш билан кифояланмаслиги керак. 
Қолаверса, дуонинг ийжоб ва шартларини ҳам ўрнига қўйиш керак. Бу Марям 
қиссасидаги «Хурмо шохини ўзингга қаратиб силкит». 

«Хурмо танасини ўзингга силкит, сенга янги хурмо туширади». (Марям 
сураси, 25-оят) амрига ўхшаб кетади. Қолаверса, 

الِحُ يَرْفَعُهُ إِلَيْهِ يَصْعَدُ الْكَلِمُ الطَّيِّبُ وَالْعَمَلُ الصَّ
«...Унга хуш каломлар юксалур ва солиҳ амал кўтарур уни!..» (Фотир 

сураси, 10-оят) таъкидини ҳам эслатади.

Чунончи, Айюб алайҳиссаломнинг буюк одоб ва эҳтиром билан Ҳақ 
cубҳонаҳу ва таолога юзланиши натижасида дуоси қабул бўлган ва у кишига 
шифо, раҳмат ва лутф эшиклари очилганди. Ояти каримада шундай дея марҳа-
мат қилинади:

فَاسْتَجَبْنَا لَهُ فَكَشَفْنَا مَا بِهِ مِنْ ضُرٍّ وَآتَيْنَاهُ أهَْلَهُ وَمِثْلَهُمْ مَعَهُمْ رَحْمَةً مِنْ عِنْدِنَا وَذِكْرَىٰ لِلْعَابِدِينَ
«Бас, унга ижобат қилдик. Ундаги зарарни кетказдик. Унга аҳлини, 

улар билан бирга яна шунчани ҳам бердик. Ўз ҳузуримиздан раҳмат ва 
обидларга эслатма ўлароқ». (Анбиё сураси, 84-оят)

Ҳазрати Жаброил соғлиги қайтарилган Айюб алайҳиссаломнинг бошига 
Аллоҳнинг амри билан тож, эгнига чиройли либослар кийдирди. Луфт булути 
келди ва устига олтин бўлаклари сепилди.

Расулуллоҳ соллаллоҳу алайҳи васаллам шундай марҳамат қилдилар:

«Айюб мўъжизавий сувда ювинганида, олдига бир тўда олтин чигирт-
ка тушди. Айюб уларни дарҳол йиғиб, кийимларини тўлдира бошлади. 
Шунда Аллоҳ таоло:

«Эй Айюб! Кўрдингми, Мен молингни сенга қайтариб бериш билан 
сени бой қилмадимми!» дея марҳамат қилди. Ҳазрати Айюб:

«Ҳа, ё Роббим! Мени шундай бой қилдиинг. Лекин Сенинг хайр ва 
баракотинг хазиналаридан бебаҳра қололмайман. Шунинг учун илоҳий 
даргоҳингдан нимаики марҳамат қилинган бўлса, қабул қиламан. Чунки 
берувчи Ўзингсан, Сен берган нарсаларни қандай қилиб рад қиламан?!» 
деди». (Бухорий, «Ғусл», 20; «Анбиё», 20; Насоий, «Ғасл», 7)

Шу пайт Раҳма шаҳардан қайтди. Ҳазрати Айюбни таниёлмади. Уни 
йўқолиб қолди деб ўйлаб, саҳрога қараб чопди. Фарёд уриб йиғлади. Айюб 
алайҳиссалом унга деди:

«Эй хотин! Кимни қидиряпсан?»

«Бир беморим бор эди, умр йўлдошим эди. Шу қадар машаққат чекиб, 
энди у хазинани йўқоттимми?» 

«У қандай киши эди?»

«У сабрли Айюб эди. Соғломлигида сенга ўхшарди».

«Эй Раҳма! Ўша менман! Аллоҳ таоло менга соғлик берди».

Икковлари севинчдан йиғлаб, Ҳақ cубҳонаҳу ва таолога шукр қилдилар.

Айюб алайҳиссалом энди аввалги ёшлиги ва тетиклигига қайтганди. Шу 
билан бирга, Аллоҳ таоло унга аввалгидан ҳам ортиқ мол-дунё ва фарзанд ато 
қилди: 

وَوَهَبْنَا لَهُ أهَْلَهُ وَمِثْلَهُمْ مَعَهُمْ رَحْمَةً مِنَّا وَذِكْرَىٰ لِوُلِي الْلَْبَابِ
«Ва унга аҳлини ва яна улар билан бирга мислларичани Ўзимиздан 

раҳмат ва ақл эгаларига эслатма ўлароқ ҳадя этдик». (Сод сураси, 43оят)

Ниҳоят, Айюб алайҳиссалом ва пароканда бўлган оиласи бирга жам 
бўлди. Аввалгидан ҳам чиройли лутфларга ноил қилинди. 

Ҳазрати Айюб алайҳиссалом беморликдан офиятга эришиб ўтказган илк 
туннинг тонгида чуқур «Оҳ!» чекди. Сабабини сўрагандилар, шундай жавоб 
берди:

«Ҳар кеча саҳар вақти: «Эй беморимиз, қандайсан?» деган бир овоз 
эшитиларди. Энди яна ўша вақт келди, лекин: «Эй бизнинг соғлом бандамиз, 
қандайсан?» деган овоз эшитмадим. Шунинг учун йиғлайман».

Раҳма хизматининг мукофоти

Ривоятга кўра, Айюб алайҳиссалом хотинининг бир янглиши сабабли 
соғлигига қайтганида унга юз дарра уришга қарор қилганди. Лекин завжаси-
нинг унга қилган хизмат ва фидоийлиги улкан эди. Шу сабабли Аллоҳ таоло 
юз дона экин сопидан иборат даста билан бир бор уриш кифоя эканини уларга 
билдирди: 

ابٌ وَخُذْ بِيَدِكَ ضِغْثًا فَاضْرِبْ بِهِ وَلَ تَحْنَثْ إِنَّا وَجَدْنَاهُ صَابِرًا نِعْمَ الْعَبْدُ إِنَّهُ أوََّ
«Қўлингга бир дастани олда, у билан ур. Қасамингни бузма». Биз уни 

сабрли топдик. У қандай ҳам яхши банда! Албатта, у сертавбадир». (Сод 
сураси, 44-оят)

Ояти каримадаги рухсат шаръий жазо ва онтларда «Айюб рухсати» очиқ-
ча аён қилинмагани учун бошқа маъноларда ҳам нисбат берилган. Яъни бу 
амр фақат рухсатни кўрсатиш билан қолмаган, айни пайтда қўл остида бир 
жамоат ташкил қилишга ҳам ишора қилган.

«...Биз уни сабрли топдик. 
У қандай ҳам яхши банда! 

Албатта, у сертавбадир». 
(Сод сураси, 44-оят)

Мосиво – яъни Аллоҳдан бошқа бутун мавжудотлар оддийсидан мукам-
малига қараб бир иерархияга асосланган равишда яратилган. Бу иерархиянинг 
энг юксак чўққиси инсондир. Чунки у Ҳақ cубҳонаҳу ва таолонинг барча 
сифатларидан насиба олган ва шу сабаб ўзида бутун қарама-қаршиликларни 
жам қилган бир мавжудотдир. Яъни икки айри ва зид қутб бўлган яхшилик ва 
ёмонлик тамойили билан сифатланган. Аллоҳ таоло зоти улуҳиятига маълум 
бир сифатда ва сукунат ҳолида бўлган зидликлар инсонда абадий тўқнашув 
ҳолидадир.

Агар одамзод иродасини ижобий тамойилларни ривожлантириш истиқо-
матида қўлласа ва қалб тасфияси натижасида хайр ғалабасини таъминлай 
олса, бу борадаги муваффақияти даражасида Роббига яқинлаша олади. Бунга 
муваффақ бўлган кўнгиллар, йўл охирига етган бир ғурбат йўловчисидек, 
гўёки матлубига эришишнинг саодат ва ҳаяжонини ҳис қилади. Бу билан 
банда ва Аллоҳ орасидаги масофа қисқариб, ҳаётнинг «ғурбат»лик сифати 
йўқолгандай бўлади. Идрокда энг теран ва чуқур изтиробларнинг манбаи бўл-
ган Аллоҳдан узоқ бўлишдан келиб чиқадиган аламлар, аслида ҳар доим бир 
хил қолса ҳам камая бошлайди. Ҳатто бу тамал изтироб устига қўйилган баша-
рий изтиробдан келиб чиқадиган ғам-ташвишлар ҳам, Ҳақ билан бирга бўлиш 
завқи ва сурури ичида гўёки ҳис қилинмайдиган ҳолатга келади. Дунёвий 
алам ва изтироблар гўёки наркоз бериб ухлатилгандек бўлади.

Бу босқичда изтироблар Роббнинг бир илтифоти тарзидаги тасаввур 
қилиниб, сурурга дўнади. Буни қамраган бу сурурнинг кўриниши баъзан мод-
дий ҳисобланган жисмни ўраб олади. Ҳазрати Али розияллоҳу анҳу болдирига 
қадалган бир ўқини Роббига энг яқин бўладиган пайти – намоз пайтида чиқар-
тириши бунга яққол мисол бўлади. 

Идрок қалб тасфияси ва нафс тазкияси натижасида юксак савияга чиқар 
экан, алдамчи ва фоний матоҳларнинг асоратидан қутулиб Ҳаққа ром бўлади. 
Одамзод ҳар жабҳада илк сабабга қараб узанган сабаблар занжири борлигини 
пайқайди ва идрокий камолга етганида, мусаббибул асбоба (сабабларни ярат-

ган Аллоҳ таолога) интиқол қилади. Ўша пайтда улуғ бир нашъа ва истиғроқ 
ичра:

Хушдир менга Сендан келган,
Ё ғунча гул ёхуд тикон!

байтидаги назокатга эришади. Бу ҳолга келган кишиларнинг қалб кўзлари 
очилганида улар сабаб ва воситаларга аҳамият бермайдилар.

Ҳақиқий ва ниҳоний мусаббиб ва санъаткорда, яъни Холиқ таолода 
фоний бўлишга ғайрат қиладилар. Бу камолга етишолмаганлар эса, ора саба-
блардан бирига ўралашиб қоладилар. Бу сабаблар кўнгилга қармоқ бўлган 
«Лайлолар» даражасидадирки, аксарият ҳолларда Мавлога эришишга тўсқин-
лик қиладилар.

Нафсоний ва дунёвий тамойиллардан ошиб ўтган Юнус, кўнгилларнинг 
ҳолатлари ва ўзининг Ҳақда фоний бўлишини бир қитъасида шундай чиройли 
тасвирлайди:

Сўфийларга суҳбат керак,
Ахийларга аҳрат керак,
Мажнунларга Лайло керак,
Менга Сени керак, Сени!

Бу камолга эришишнинг энг файзли воситаси бир изтироб манбаси бўл-
ган бало ва мусибатлардир. Шунинг учун ҳам ҳадиси шарифда ҳам марҳамат 
қилинганидек, одамлар орасидан мусибатларга энг кўп йўлиққанлар – пайғам-
барлар. Чунки улар умматларига намуналардир. Вазифаларидан келиб чиқиб, 
Роббига энг яқин мавқеда бўлишлари керак, ул яқинлик мавқеининг асоси 
ҳам дўстга итоат даражасини ўлчайдиган ибтилолардир. Чунончи, ҳаддан 
ортиқ хурсандчилик ва дард-алам каби нафсга тузоқ бўладиган уч нуқталарга 
кетмасдан, «ризо» ва бунинг натижаси бўлган «сабр ва таваккул» эгаси бўли-
шлари шарофатида пайғамбарларда ақлга сиғмайдиган тоқат кузатилади. 

Асҳоби киромдан Абу Саид ал-Ҳудрий розияллоҳу анҳу Расулуллоҳ сол-
лаллоҳу алайҳи васаллам бемор бўлганларида у зотни кўргани борган ва он 
ҳазратларининг қанчалик улкан дардларга сабр билан тоқат қилаётганини ўз 
кўзи билан кўрган. У киши шундай дейди:

«Қўлимни Аллоҳ Расулининг устларига қўйдим, ҳароратини ҳатто кўрпа 
устидан ҳам ҳис қилдим. 

«Ё Расулуллоҳ, иссиғингиз ҳаддан ортиқ баланд!» дедим.

«Биз (пайғамбарлар) шундаймиз. Балолар бизга устма-уст келади, шунга 
яраша мукофотлари ҳам бир неча баробар берилади», дея марҳамат қиладилар.

«Эй Аллоҳнинг Расули! Одамлар орасида кўпроқ балога йўлиққанлар 
кимлар?» дея сўрадим.

«Пайғамбарлар», дедилар.

«Улардан кейин кимлар?» дедим.

«Улардан кейин солиҳлар!» дедилар ва шундай изоҳни марҳамат қилди-
лар: «Улардан бири камбағалликка шунчалик мубтало бўладики, ўзини ўраш 
учун бир ёпинчиқдан бошқа нарса тополмайди. Улар сизлар фаровонлик 
ва кенгликка севинганларингдек балога йўлиққанларида севинадилар». (Ибн 

Можа, «Фитан», 23)

Шунинг учун ҳам кўнгилга сурур берган тажаллий ва ҳодисалар олдида 
рози бўлиб, ғам ва қадардан хушнуд бўлмаслик аслида тўғри эмас. Лекин 
инсон қалбий камолот чўққисига эришмагунича, бу башарий ожизликдан 
осонгина халос бўла олмайди. Ҳазрати Яъқуб ўғиллари ҳазрати Юсуфнинг 
ҳасрати ва изтиробини сийнасига кўма олди ва «Менинг вазифам сабру 
жамил!» дея олган бўлса, у бунинг учун пайғамбарлик шарофати билан эга 
бўлган ўзига хос камолотдан бурчли эди. Ҳақиқатан, у ҳолини Роббисидан 
бошқа кишига очмади. Бу билан ҳасрати вуслатга инқилоб этди.

Ривоятга кўра, Аллоҳ Расули соллаллоҳу алайҳи васаллам, Жаброил алай-
ҳиссаломдан сўрадилар:

«Яъқубнинг Юсуфга ҳижрони қай даражага борган эди?»

Жаброил алайҳиссалом:

«Фарзандидан айрилган етмиш онанинг йиғилган ҳижронига!» деди.

Шунда Пайғамбар соллаллоҳу алайҳи васаллам:

«У ҳолда унинг савоби қанчалик?» деган эдилар, ҳазрати Жаброил:

«Юз шаҳид савобидир. Чунки у Аллоҳдан бир он бўлса ҳам суъи занда 
бўлмадилар…» деди. (Суютий, «Ад-Дуррул-Мансур», IV, 570)

Яъни ғам-ташвиш ва машаққатлар чекиш ҳаётда масъуд бўлишга тўсқин-
дек кўринса ҳам, аслида ундай эмас. Сабр қилишни ва Аллоҳдан келганларга 
рози бўлишни билганлар, балки улкан сурурга етишиш учундир.

Мавлоно ҳазратлари бу ҳолатни шундай ифодалайдилар:

«Ғам эли кўнгил шохидан сарғайган япроқларни силкаларди. Ўрнига 
аввалгидан латиф, аввалгидан янги япроқлар келади».

Ғам, машаққат ва изтироб – нафсоний ҳавасларни таназзулга йўлиқтир-
ган ва алалоқибат инсон руҳини юксалтирган улкан таъсирлардан биридир. 
Шунинг учун ҳам одамларга йўл кўрсатишга маъмур бўлган кишилар, шид-
датли изтироб чегараларидан ўтадилар. Изтиробнинг – даромадли воситаси 
эса муҳаббатдир. Шу сабабдан ҳам шоир Фузулий:

«Ё Раб, бало. Ишқ билан ошуно қил мени,
Бир дам балою ишқдан этма жудо мени!

деганлар.

Аҳлуллоҳ наздида ғам ва сурур – эгизак. Кўнгил аҳли – бу сурур ва изти-
роблар нега берилганини яхши биладилар. Шунинг учун ҳар доим буюк бир 
таслимиятда бўладилар. Кўнгли бу ҳақиқатнинг сири ичида йўғрилган шоир 
Дардли дардини шундай чиройли тараннум қилади:

Ишқ ўтида ёнган жигар кабобмиз,
Ҳажр билан йиғлаган дийда туробмиз,
Вайрону абгор хона харобмиз,
Обод бўлсак-да не, бўлмасак-да не!

Чунончи, Мусо алайҳиссаломнинг асоси олдида ожиз қолган сеҳргарлар:

«Биз Мусо ва Ҳоруннинг Роббисига сажда қиламиз!» дедилар.

Фиръавн уларни бошига соладиган азоблар билан қўрқитишга уринди:

«Қўл-оёқларингизни кестириб, сизларни хурмо шохига осаман! Ўлим-
нинг энг аччиқ шаклини сизларга тоттираман!» деди.

Сеҳргарлар унга жавобан:

«Сенинг бу қилмишинг (чектирадиган изтиробинг) бизга ҳеч қандай 
зарар бермайди! Биз барибир Роббимизга қайтариламиз!» дея дунёвий 
изтиробларнинг ўткинчи ва фоний эканини аҳмоқ Фиръавнга талқин этдилар 
ва унинг таҳдидларига сабр қилдилар. Чунки буюк бир ҳақиқатга етишиш-
нинг руҳий сурури, аввал айтилгандек, дунёвий изтиробларни идрок қилишда 
кичрайтиради ва аҳамиятини йўқоттиради.

Аввал улулазм пайғамбар билан мусобақага чиққан сеҳргарлар, улуғ 
ҳақиқатни идрок қилгач, буюк иймон важди билан Мусо алайҳиссаломни 
тасдиқладилар. Шу иймон ҳаяжони билан шаҳодат шарбатини ичишни афзал 
кўрдилар. Дунё изтиробларига улуғ таваккул билан қарши туриб, илоҳий 
абадият сафарининг сайёҳи бўлдилар. Бу билан машаққат ва қийноқ бўлиб 
кўринган зулм, улар учун абадий роҳатга васила бўлди. Ҳақдан келган қаҳрни 
ҳам лутф ўлароқ қабул қилган солиҳлардан бўлдилар.

Фиръавн эса иблисдек ғурурига мағлуб бўлиб, ошкор ҳақиқатни инкор 
қилаверди. Мавлоно ҳазратлари қуддуса сирруҳ қайсарлик даражасидаги 
куфрга ботган мункирларнинг ҳолатини шундай тасвирлайдилар:

«Агар диққат қилсанг, ҳеч қайси мункирнинг инкори фақат инкор қилиш 
учун эмас». 

«Балки ҳасади туфайли рақибини ғазаблантириш, ёхуд ўзини устун кўр-
сатмоқчи бўлади».



Содиқлар учун Ҳақнинг жафоси – бу ўткинчи хаёл ва сароб оламининг 
сурур ва байрамларидан минг карра авлодир! Улар авом юзланган лутф деб 
билинган нарсалардан қўлини тортиб, қўлтиққа уриб бўлган. Мавлоно ҳазрат-
лари чиройли таърифлари давомида яна шундай дейдилар:

«Авом учун бутунлай лутф бўлган нарсалар, нозанинлар, яъни аҳлуллоҳ 
учун қаҳрдир».

«Шу ҳолда халқ бало ва алам чекиши керакки, улар орасидаги фарқни 
англасин».

Аҳлуллоҳ турган ризо мақоми, яъни Ҳақда оний бўлиш мартабасини 
изоҳлайдиган сўз, оҳанг ва ифода топишнинг иложи йўқ. Зеро, у мақом ошно 
бўлмаганларга маҳрам сир тажаллийларидан лиммо-лим тўла завқи бадиий-
дир.

Чунончи, касалликнинг энг шиддатли кунларида Айюб алайҳиссаломга 
аёллари Раҳма:

«Сиз пайғамбарсиз! Аллоҳ таолодан сиҳат ва офият сўрасангиз, бу дард-
лардан халос бўлсангиз-чи!» дегандилар, Айюб алайҳиссалом:

«Сиҳат ва офиятда ўтган кунларимиз қанча эди?» дея сўради.

«Саксон йил эди». деди Раҳма. 

Шунда ҳазрати Айюб алайҳиссалом:

«Эй Раҳма! Шиддат ва бало муддати камида соғлик ва сафо мудда-
тичалик бўлмасдан, Жаноби Мавлога шикоят қилишдан ҳаё қиламан. 
Аллоҳ таоло бизга неъмат берганида (рози бўламиз-у), Ундан келган бало-
ларга нима учун сабр қилмаймиз?! Мен Роббимдан розиман!» деди.

Айюб алайҳиссаломнинг бу таври ризонинг энг чиройли мисолини намоён 
қилади. Айюб алайҳиссалом бемор бўлганларида барча мусибат ва машаққат-
ларга қарамай, ҳолидан шикоят қиладиган ҳолатга тушмаслик ва тақдири ризо 
тақозоси бўлган сабрни кўрсатиш учун беморликни Ҳақ cубҳонаҳу ва таолога 

арз қилиш, соғлик ва офият сўрашдан ҳам тортинганлар. Ниҳоят, завжалари-
нинг талаби билан фақатгина:

«Сен раҳм қилгувчиларнинг энг Раҳмлисисан!» дея тазарру қилганлар.

Бу дуодан кейин Аллоҳ таоло бандаликда доим қоим бўлганларга раҳмат 
хотираси бўлиш учун унинг дардини аритган ва бетоблигига шифо берган. 
Шундай қилиб сабр, шукр, таслимият ва Аллоҳга муҳаббат натижасида 
олдинги мустаҳкам ҳаёти Айюб алайҳиссаломга қайта берилган.

Аллоҳ таоло ҳазрати Айюбни бутун бошли рўй берган воқеалар пайтида 
ризо ҳолати сабрли банда сифатида бўлганларини баён этган.

Айюб алайҳиссаломнинг сабри ва ризо ҳолати Ҳақ йўлига кирган солик 
ва дарвешларнинг билхосса ибрат ва ҳисса олиши керак бўлган энг чиройли 
мисолдир.

Аллоҳ Расули соллаллоҳу алайҳи васаллам Тоифда тоқат қилган изтироб 
ва машаққат ҳеч қайси бандага насиб бўлмаган «Меърож» ҳодисасининг асо-
сини ташкил қиларди.

Яна бир тажаллийга муяссарлик билан Халилуллоҳ қилинган Иброҳим 
алайҳиссаломнинг ҳолати ҳам Ҳаққа яқин бўлиш ва таслимиятнинг яна 
бошқача бир кўринишини намоён қилади:

Иброҳим алайҳиссалом оловга ташланганида Жаброил алайҳиссалом 
келди ва шундай деди:

«Бирор ҳожатингиз борми? Мендан бирор нима истайсизми?»

«Ҳожатим бор, лекин сендан эмас!» дедилар Иброҳим алайҳиссалом ва 
фаришта Жаброилдан сўрадилар: 

«Оловга ёниш кучини ким берган?»

Бунинг самараси ўлароқ Иброҳим алайҳиссаломнинг Аллоҳга бўлган 
ишқининг тажаллийси дунё оловини бир зумда гулистонга айлантирди. Чунки 
Иброҳим алайҳиссаломда жисм исмларининг сирлари тажаллий этган ва ул 
зот Ҳақда фано бўлгандилар.

Ҳақда фано бўлганлар учун Аллоҳдан хоҳ лутф, хоҳ қаҳр бўлсин, ҳар не 
келса келсин, барчаси банданинг маънавий юксаклигига васила бўлади. Қаҳр, 
машаққатлар ва изтироблар бу кишилар учун бир лутфдир. Айнан ҳазрати 
Иброҳим алайҳиссаломдек Жаброил алайҳиссаломни ҳам восита қилишдан 
чекинадилар. Чунки улар Ҳақнинг мазҳари бўлганлар. Нурга ноил бўлиш учун 
ўзини ҳалокатга ташлайдиган парвоналардан фарқи бўлмайди.

Фақат шунга диққат қилиш керакки, олов ҳазрати Иброҳимни куйдирма-
ганидан ўрнак олиб, бир киши ўзида ҳам шундай натижа юз беришини таъма 
қилиши ҳаддидан ошиш демакдир. Бунинг оқибати эса ҳусрондир.

Мавлоно ҳазратлари қуддуса сирруҳ бу ҳақиқатни шундай чиройли 
изоҳлайди:

«Аллоҳ cубҳонаҳу ва таоло йўлида оловга кириш бор, лекин оловга сакра-
масдан аввал ўзингда «Иброҳимлик»дан бор-йўқлигини изла! Чунки олов 
сени эмас, иброҳимларни танийди ва куйдирмайди».

Хулласи калом, бир кишининг камол соҳиби ва юксак мақомлардаги 
ҳақиқий буюклар билан ўзини қиёслаши хатарли оқибатларга олиб борадиган 
ноўрин бир жаҳолат саналади. Бизнинг вазифамиз тадбир имконларига қараб 
чораларга бош уриш, натижаси борсида таваккул қилиш, Аллоҳдан паноҳ 
исташдир.

Аллоҳ Расули соллаллоҳу алайҳи васаллам шундай марҳамат қиладилар:

«Аллоҳ даргоҳида ўз мавқеини билмоқчи бўлганлар, Аллоҳ таоло-
нинг ўз ҳаётидаги мавқеига қарасин. Зеро, Аллоҳ таоло бандани бандаси 
Уни қўйган мавқега қўяди!» (Ҳоким, «Мустадрок», I, 672/1820)

Мана бу мисол ушбу ҳақиқатни шундай чиройли ифодалайди:

Ривоят қилишларича, Пайғамбар соллаллоҳу алайҳи васаллам Ҳориса 
розияллоҳу анҳудан:

«Эй Ҳориса, қандай тонг оттирдинг?» дея сўради.

Ҳориса розияллоҳу анҳу:

«Ҳақиқий мўмин сифатида!» жавоб бердилар.

Шунда Пайғамбар алайҳиссалату васаллам:

«Эй Ҳориса! Ҳар қандай ҳол ва ҳақиқатнинг бир далили бўлади. 
Сенинг иймонингнинг далили нима?!» дея марҳамат қилдилар.

Ҳориса розияллоҳу анҳу:

«Эй Расулуллоҳ! Дунёдан қўлини ювиб қўлтиққа ургандан кейин, кун-
дузларим чанқоқ, тунларим уйқусиз ҳолатга келди. Роббимнинг Аршини 
очиқ-ойдин кўраётгандек бўлдим. Бир-бирини зиёрат қилган жаннат аҳли 
билан ўзаро душманга айланган дўзах аҳлини кўргандай бўлдим», деди.

Шунда Аллоҳ Расули соллаллоҳу алайҳи васаллам:

«Яхши, эй Ҳориса! Шу ҳолатингни муҳофаза қилгин! Сен Аллоҳ 
қалбини ёритган бир кишисан», дея марҳамат қилдилар. (Ҳайсамий, «Мажма-
уз-завоид», I, 57)

Шунингдек, Ҳориса розияллоҳу анҳу ҳақида Расулуллоҳ соллаллоҳу 
алайҳи васаллам:

«Сизлардан бирингиз Аллоҳ қалбини ёритган бир кишини кўрмоқчи 
бўлса, Ҳорисага қарасин», дея марҳамат қилганлар. (Ибн Ҳажар, «Ал-Исоба», I, 
289)

Бу ҳолат ояти каримада:

ُ عَنْهُمْ وَرَضُوا عَنْهُ ضِيَ اللَّ رَّ
«…Аллоҳ улардан рози бўлди, улар ҳам Ундан рози бўлдилар…» 

(Баййина сураси, 8-оят) дея ифодаланган солиҳларнинг ҳолатидир. Бундай солиҳ 
бандалар, Сулаймон алайҳиссаломдек:

 رَبِّ أوَْزِعْنِي أنَْ أشَْكُرَ نِعْمَتَكَ الَّتِي أنَْعَمْتَ عَلَيَّ وَعَلَىٰ وَالِدَيَّ 
الِحِينَ وَأنَْ أعَْمَلَ صَالِحًا تَرْضَاهُ وَأدَْخِلْنِي بِرَحْمَتِكَ فِي عِبَادِكَ الصَّ

«…Роббим, мени Ўзинг менга ва ота-онамга берган неъматларингга 
шукр этишимга ва Сен рози бўладиган солиҳ амаллар қилишимга муваф-
фақ этгин. Ўз раҳматинг ила мени солиҳ бандаларинг сафига киргизгин», 
(Намл сураси, 19-оят) дея дуо қиладилар. Ҳақ cубҳонаҳу ва таоло бир ояти кари-
мада шундай марҳамат қилади: 

ُ رَءُوفٌ بِالْعِبَادِ ِ وَاللَّ وَمِنَ النَّاسِ مَنْ يَشْرِي نَفْسَهُ ابْتِغَاءَ مَرْضَاتِ اللَّ
«Ва одамлар орасида Аллоҳнинг розилигини тилаб, жонини сотади-

ганлар бор. Ва Аллоҳ бандаларга ўта шафқатлидир». (Бақара сураси, 207-оят)

Ояти кариманинг нозил бўлиш сабаби диққатга сазовор:

Суҳайби Румий розияллоҳу анҳу ҳижрат қилиш учун Маккадан чиққанла-
рида бир гуруҳ қурайшликлар у кишини тутиб олиш ва Маккага олиб кетиш 
учун ортларидан тушди. Суҳайб розияллоҳу анҳу изларидан тушишганини 
пайқаганларида, туяларидан тушиб бироз туриб қолдилар ва садоқларидан 
камон чиқариб, ёйларига ўрнатиб, кутиб турдилар. Қурайшликлар бир камон 
отиш масофасига келганида уларга шундай хитоб қилдилар:

«Эй Қурайш жамоати! Сизларнинг энг яхши камончингиз мен эканим-
ни яхши биласизлар. Сизлар менга етиб келмасдан мен садоғимдаги бутун 

камонларни устингизга ёғдираман. Кейин қиличимни олиб, қўлимда кичик 
бўлаги қолганича сизлар билан жанг қиламан. Шундан кейингина сизлар 
менга истаганингизни қила оласиз. Лекин бунинг ўрнига истасангиз сизга 
Маккада қолдирган молларимнинг жойини айтаман, уларни олинг ва эвазига 
мени қўйиб юборинглар, кетаман», дедилар. Улар ҳам бу таклифни қабул қил-
дилар. (Ибн Жавзий, «Зодул-Масир», I, 223; Ибн Касир, «Тафсир», I, 260–261)

Шундан кейин Суҳайб розияллоҳу анҳу вақт йўқотмасдан Мадинага қараб 
йўлга тушдилар. Аллоҳ таоло ҳам Мадинада Расулига шу оятни нозил қилди. 
Расулуллоҳ соллаллоҳу алайҳи васаллам Суҳайбни кўрганларида у кишига:

«Савдонг даромадли бўлди, эй Суҳайб!» дея марҳамат қилдилар. Суҳайб 
розияллоҳу анҳу эса:

«Ё Расулуллоҳ! Йўлда мендан ўзиб, сизга хабаримни етказадиган ҳеч ким 
йўқ эди, демак, бошимга тушганларни сизга фақат Жаброил етказган», деди-
лар. (Ҳоким, «Мустадрак», c. III, 450–452-с)

Ояти карималарда марҳамат қилинади:

«Мўминлар ва мўминалар бир-бирларига дўстдирлар. Маъруфга 
буюрурлар, мункардан қайтарурлар, намозни тўкис адо этурлар, закотни 
берурлар ҳамда Аллоҳга ва Унинг Расулига итоат қилурлар. Ана ўша-
ларга Аллоҳ албатта раҳм қилур. Албатта, Аллоҳ ўта иззатлидир, ўта 
ҳикматлидир». 

ُ الْمُؤْمِنِينَ وَالْمُؤْمِنَاتِ جَنَّاتٍ تَجْرِي مِنْ تَحْتِهَا الْنَْهَارُ خَالِدِينَ فِيهَا   وَعَدَ اللَّ
ِ أكَْبَرُ ذَلِكَ هُوَ الْفَوْزُ الْعَظِيمُ. وَعَدَ  بَةً فِي جَنَّاتِ عَدْنٍ وَرِضْوَانٌ مِنَ اللَّ وَمَسَاكِنَ طَيِّ

ُ الْمُؤْمِنِينَ وَالْمُؤْمِنَاتِ جَنَّاتٍ تَجْرِي مِنْ تَحْتِهَا الْنَْهَارُ خَالِدِينَ فِيهَا   اللَّ
ِ أكَْبَرُ ذَلِكَ هُوَ الْفَوْزُ الْعَظِيمُ بَةً فِي جَنَّاتِ عَدْنٍ وَرِضْوَانٌ مِنَ اللَّ وَمَسَاكِنَ طَيِّ
«Аллоҳ мўминлар ва мўминаларга остларидан анҳорлар оқиб тур-

ган жаннатларни ва адн жаннатидан покиза масканларни ваъда қилди. 
Уларда мангу қолувчилар ўлароқ. Аллоҳдан бўладиган розилик эса энг 
улуғидир. Ана ўша буюк ютуқдир». (Тавба сураси, 71–72-оятлар)

Бутун бу саналган неъматлар энг юқори даражадаги иймон ва хизмат 
аҳлига ваъда қилинган. Аллоҳнинг розилиги учун бўлган кичик нарса ҳам, 
саналган бу жаннат неъматларининг ҳаммасидан ҳам улуғдир. Чунки ҳар бир 
хайр, ҳар бир саодат, ҳар бир шараф ва ҳар бир улуғликнинг маснади Аллоҳ 
розилигидир.

Аллоҳ таоло ўз розилиги учун инфоқ қиладиган солиҳ бандаларини шун-
дай мадҳ қилади: 

ِ وَتَثْبِيتًا مِنْ أنَْفُسِهِمْ كَمَثَلِ جَنَّةٍ بِرَبْوَةٍ  وَمَثَلُ الَّذِينَ ينُْفِقُونَ أمَْوَالَهُمُ ابْتِغَاءَ مَرْضَاتِ اللَّ
ُ بِمَا تَعْمَلُونَ بَصِيرٌ أصََابَهَا وَابِلٌ فَآتَتْ أكُُلَهَا ضِعْفَيْنِ فَإِنْ لَمْ يصُِبْهَا وَابِلٌ فَطَلٌّ وَاللَّ

«Молларини Аллоҳнинг розилигини истаб, ўзларидаги ишонч билан 
сарфлайдиганлар худди тепаликдаги боққа ўхшайди. Унга кучли ёмғир 
ёғса, мевасини икки баробар беради. Агар кучли ёмғир ёғмаса, майда-
лаб ёққани ҳам бўлаверади. Ва Аллоҳ қилаётган амалларингизни кўриб 
турувчидир». (Бақара сураси, 265-оят)

ا  ا رَزَقْنَاهُمْ سِرًّ لَةَ وَأنَْفَقُوا مِمَّ وَالَّذِينَ صَبَرُوا ابْتِغَاءَ وَجْهِ رَبِّهِمْ وَأقََامُوا الصَّ
ارِ ئَةَ أوُلَئِكَ لَهُمْ عُقْبَى الدَّ يِّ وَعَلَنِيَةً وَيَدْرَءُونَ بِالْحَسَنَةِ السَّ

«Улар Роббларининг юзини кўзлаб, сабр қиларлар. Намозни тўкис 
адо этарлар, Биз уларга ризқ қилиб берган нарсадан махфий ва ошкора 
нафақа қиларлар ва ёмонликни яхшилик ила қайтарарлар. Ана ўшалар-
га оқибат диёри бордир». (Раъд сураси, 22-оят)

Ҳақ йўлида кишининг бориши мумкин бўладиган энг юксак мақоми – 
Аллоҳ таоло бандасидан рози бўлиши. Бу ҳам банданинг Аллоҳдан розилиги 
ва Унга таслимиятининг бир мукофоти ҳисобланади.

Умар ибн Абдулазиздан:

«Нимани яхши кўрасиз?» дея сўраганларга:

«Менинг севинчим – фақат муқаддарот. Мен Аллоҳ таолонинг ҳукмини 
севаман…» дердилар. 

Ояти каримада шундай марҳамат қилинади: 

ادِقِينَ صِدْقُهُمْ لَهُمْ جَنَّاتٌ تَجْرِي مِنْ تَحْتِهَا الْنَْهَارُ  ُ هَذَا يَوْمُ يَنْفَعُ الصَّ قَالَ اللَّ
ُ عَنْهُمْ وَرَضُوا عَنْهُ ذَلِكَ الْفَوْزُ الْعَظِيمُ خَالِدِينَ فِيهَا أبََدًا رَضِيَ اللَّ

«Аллоҳ: «Бу – ростгўйларга ростгўйликлари манфаат берадиган кун. 
Уларга остларидан анҳорлар оқиб турган жаннатлар бор, уларда мангу 
қолувчидирлар. Аллоҳ улардан рози бўлди. Улар ҳам Аллоҳдан рози бўл-
дилар. Ана ўша буюк ютуқдир», деди». (Моида сураси, 119-оят)

Ривоятга кўра, Аллоҳ таоло жаннат аҳлига:

«Рози бўлдингизми? Хушнудмисиз?» дея марҳамат қилади, улар ҳам:

«Эй Роббимиз, нега хушнуд бўлмайлик! Бизга бошқа бандаларингдан 
ҳеч қайсисига бермаган неъматни бердинг!» дейдилар. Шунда Аллоҳ таоло 
марҳамат қилиб:

«Сизларга бундан ҳам каттасини бераман!» дейди.

«Бундан ҳам устунроғи нима бўлиши мумкин, ё, Роббим?» дейдилар.

Ана ўша пайтда Аллоҳ таоло:

«Сиздан рози бўламан ва бундан кейин сизларга абадулабад ғазаб қил-
майман», дея марҳамат қилади. (Бухорий, «Риқоқ», 51; Муслим, «Жаннат», 9)

Розилик – муҳаббатнинг самариси. Кўнгли муҳаббат билан лиммо-лим 
тўла банда Роббидан келган ҳамма нарсага севгиси даражасида мамнуният 
билан қучоқ очади. Ҳатто ошиқ алам оғриғини туймоққа шунчалик розики, 
изтиробга қарамай рағбат ва ҳавас ҳам қилади. Бу келажакда оладиган муко-
фот учун ҳозирги ўткинчи аламга рози бўлишдир. Чунончи, Шақиқий Балхий 
раҳматуллоҳи алайҳ:

«Машаққатнинг мукофотини билган, ундан халос бўлишга ҳавас қилмай-
ди!» деганлар.

Чунки хасталар шифо учун дориларнинг аччиқлигига парво қилмайди, 
ҳатто жуда оғир ва хатарли жарроҳлик амалиётларини ҳам ўз хоҳишларига 
кўра қабул қиладилар. 

Лекин розиликнинг энг юқори мартабаси – маҳбубнинг кўнглини хуш 
қилиш мақсадига боғлиқ. Роббининг ризоси эса жаннат неъматларидан ҳам 
устундир. Бу мақомдаги банданинг севгиси уни дарду оғриқни туймайдиган 
бир оламига айланади. Севгининг завқига бормаган бу ҳолатни билмаса-
лар-да, ошиқларнинг қалам ожиз қоладиган ажойиб ҳоллари бор.

Бутун бу ҳолатларга қарамай, шу масалани ҳам изоҳлаш керак:

Изтироб ва машаққатларга ризонинг мукофот ва ажри улуғ бўлишига 
қараб, Ҳақдан бало ва мусибат билан имтиҳон қилинишни сўрамаслиги керак. 
Чунки банда ўзи кўтара оладиган юкнинг миқдорини тайин этолмайди ва 
енгишга қурби етмайдиган юклар остида эзилади. Аммо Ҳақдан келса, шуни 
унутмаслик муҳимки, Аллоҳ таоло ҳеч бир бандага тоқатидан ташқари юк 
юкламайди!

Бир замонлар Жон Бобо деган бир зот бўларди. Аллоҳ муҳаббати билан 
шунчалик муталаззиз бўлган ва ўзини йўқотиб қўйган эдики, бир куни қўлла-
рини улуғ даргоҳга кўтариб:

«Ё Роббим! Сендан бошқа қувончим йўқ! Мени хоҳлаганингдек имтиҳон 
қилгин!» деди.

Шундан кейин у кишига жуда оғир мусибат берилди. Фақат ёши анчага 
бориб қолиб, тоқати етмай қолган эди, кўнглига надомат олови тушди ва 
кичик талабалар ўқийдиган мактаб остоналарига бориб, олдидан чиққан ҳар 
бир болага:

«Болажоним! Шу ёлғончи қария амакингиз ҳаққига дуо қилинглар, Аллоҳ 
унга шифо берсин!» дея ёлворадиган ҳолатга келди.

Қолаверса, гуноҳ ишлар ва инсонни фисққа бошлайдиган нарсаларга 
бўйин эгиш розилик эмас. Исён, фужур ва куфрга розилик – улкан ғафлат 
ва жаҳолат саналади. Бу борада санаб саноғига етиб бўлмайдиган даражада 
илоҳий огоҳлантиришлар бор. Улардан бирида шундай марҳамат қилинади: 

لَ يَتَّخِذِ الْمُؤْمِنوُنَ الْكَافِرِينَ أوَْلِيَاءَ مِنْ دُونِ الْمُؤْمِنِينَ
«Мўминлар мўминларни қўйиб, кофирларни ўзларига дўст тутма-

синлар…» (Оли Имрон сураси, 28-оят)

Яъни ёмонларга ва ёмонликларга сукут қилиш розилик эмас.

Буюк зотлар қандай қилиб улуғ бир камолот соҳиби, мумтоз шахсиятлар 
бўлиб етишганларига диққат қилинса, ҳаммасининг ҳам мингтурли машаққат, 
алам ва изтироб оловлари билан қоврилиб, бундай камолотни қўлга киритган-
ларига гувоҳ бўлинади.

Шуниси диққатга сазоворки, кўнгил дунёларини руҳонияти билан ёрит-
ган улуғ валий Баҳоуддун Нақшбанд қуддуса сирруҳ ҳазратларига муршид-
лари Амир Кулол қуддуса сирруҳ томонидан етти йил давомида одамларга 
хизмат қилиш, бошқалар узоқ турган касал ҳайвонларни даволаш ва одамлар 
ўтиб-қайтадиган йўлларни тозлаш каби вазифалар берилганди. У киши булар-
нинг ҳаммасини чин дилдан адо этди. Ниҳоят, хизматларидаги жафолар, 
машаққат ва изтироблар у кишини қўл етмас мақомларнинг илоҳий сирларига 
муяссар этди. У зотнинг бу қутлуғ мақомга тавозе ва ҳечлик иқлими билан 
етганларини мана шу мисралар чиройли ифодалайди:

Ҳамма буғдой, мен сомон,
Ҳамма яхши мен ёмон!

Бу ҳақиқат нурида Мавлоно ҳазратлари қуддуса сирруҳ: «Маъсият асора-
тидан халос бўлишнинг ягона чораси – машаққатдир, изтироб ва жафодир!» 
дейдилар.

Бироқ булар интибоҳ (уйғониш) сабаб бўлмаса, аҳли дунё, яъни нафси 
амморанинг истаги йўлида саодат деб билганлар нафснинг ҳаддан ошган 
панжаларида ҳалок бўладилар. Аҳлуллоҳ учун ҳақиқий қаҳр мана шу бўлади.

Охират саодати учун дунёнинг ўткинчи, жозибаси ва алдамчи нағма-
ларига алданмаслик керак. Чунончи, ҳазрати Пайғамбар соллаллоҳу алайҳи 
васалламнинг завжаи муҳтарамалари Ҳафса онамиз розияллоҳу анҳо Аллоҳ 
Расулининг дунёга бўлган муносабатини акс эттирган мушоҳадасини шундай 
нақл қилганлар:

«Биз бир гиламни икки буклаб, у зотга ётоқ ҳозирлар эдик. Бир гал тўрт 
буклаган эдик, таҳажжуд намозига уйғонолмагандилар. Шунда остларига 
нима тўшаганимизни сўраган ва ҳар доимгидек тўшашни талаб қилгандилар. 
Истироҳат билан кўпроқ машғул бўлишдан беҳаловат бўлгандилар». (Термизий, 
«Шамоил», 154-с)

Илоҳий унсиятнинг йўли муҳаббатдир, севганларига тақлид қилишдир. 
Севганлар, севилганларидан келганларни хушнудлик билан қаршилашга маж-
бурдирлар. Севганлар севгилиларини тиллари ва дилларидан туширмайдилар. 
Иймон ҳаётининг завқу сафосини бошдан кечиришни хоҳлаган кўнгиллар 
ҳам, Аллоҳ зикрини қалбларида давом эттирарлар. Тик турганида, ўтирганида, 
ётганида ҳар қандай ҳолатда зикр қилиб самовот ва ернинг яратилишидаги 
инжа ва нозанин ҳикматларга шўнғийдилар ва 

رَبَّنَا مَا خَلَقْتَ هَذَا بَاطِلً سُبْحَانَكَ فَقِنَا عَذَابَ النَّارِ
«…Роббимиз, буни бекорга яратганинг йўқ, Ўзинг поксан, бизни олов 

азобидан сақлагин», (Оли Имрон сураси, 191-оят) дейдилар.

Аллоҳ таоло ҳам Ўзидан рози бўлган ҳар бир бандасига шундай марҳамат 
қилади:

ارْجِعِي إِلَىٰ رَبِّكِ رَاضِيَةً مَرْضِيَّةً فَادْخُلِي فِي عِبَادِي وَادْخُلِي جَنَّتِي
«Роббингга сен Ундан, У сендан рози бўлган ҳолда қайт! Бас, банда-

ларим ичига киргин! Ва жаннатимга киргин!» (Фажр сураси, 28–30-оят)

Уларга абадий неъматлари билан илтифот қилади ва жамолига мушарраф 
этади.

Ё Роббий! Бизни розилигингга ноил бўлган ҳақиқий таваккул ва тас-
лимият аҳли бўлган бандаларингдан қил!

Амин!..

Улкан важд ҳолатида истиғфор, дуо ва зикр ҳақиқатида 
теранлашиб, зулматларни ортда қолдирган 

ҲАЗРАТИ ЮНУС 
алайҳиссалом

Қуръони Каримдаги суралардан бири у зотнинг номи билан аталган 
Ҳазрати Юнус алайҳиссалом Оссурия давлатининг пойтахти бўлган Нинова141 
халқига юборилган пайғамбардир. Тахминан милоддан аввалги саккизинчи 
асрларда яшаган. Оталари Матто деган солиҳ бир киши эди.

Юнус алайҳиссалом Ниновада туғилиб, катта бўлган, ўттиз ёшга етган-
ларида Ҳақ таоло у зотга пайғамбарлик вазифасини юклаган. Ҳазрати Али 
розияллоҳу анҳу шундай дейдилар:

«Юнус алайҳиссалом ўттиз ёшларида пайғамбар бўлдилар ва бир неча 
йил қавмларини иймонга даъват қилдилар».

Пайғамбарлиги хусусида Қуръони каримда шундай марҳамат қилинади: 

وَإِنَّ يوُنسَُ لَمِنَ الْمُرْسَلِينَ
«Албатта, Юнус ҳам (юборилган) расулардандир». (Соффот сураси, 139-оят)

وَأرَْسَلْنَاهُ إِلَىٰ مِائةَِ ألَْفٍ أوَْ يَزِيدُونَ
«Ва уни юз минг ёки ундан кўпроққа расул қилиб юбордик». (Соффот 

сураси, 147-оят)

ينَ مِنْ بَعْدِهِ وَأوَْحَيْنَا إِلَىٰ إِبْرَاهِيمَ وَإِسْمَاعِيلَ  إِنَّا أوَْحَيْنَا إِلَيْكَ كَمَا أوَْحَيْنَا إِلَىٰ نوُحٍ وَالنَّبِيِّ

وَإِسْحَاقَ وَيَعْقُوبَ وَالْسَْبَاطِ وَعِيسَىٰ وَأيَُّوبَ وَيوُنسَُ وَهَارُونَ وَسُلَيْمَانَ وَآتَيْنَا دَاوُودَ زَبُورًا
«Биз сенга худди Нуҳ ва ундан кейинги набийларга ваҳий юборга-

нимиздек, ваҳий юбордик. Биз Иброҳим, Исмоил, Исҳоқ, Яъқуб ва унинг 
авлодлари Ийсо, Айюб, Юнус, Ҳорун ва Сулаймонга ваҳий юбордик. 
Довудга эса Забурни бердик». (Нисо сураси, 163-оят)

141. Нинова шаҳри – Дажла дарёсининг бўйида, ҳозирги Мусул атрофларида бўлган.

Ниноваликлар

Нинова аҳолиси бут ва ҳайкалларга топинарди. Ниҳоятда золим эдилар. 
Юнус алайҳиссалом тавҳидга даъват қилишни бошлагандилар, у зотга фақат-
гина икки киши иймон келтирди. Бири олим ва ҳаким, иккинчиси обид ва 
зоҳид эди. Бошқалари Ҳазрати Юнус алайҳиссаломга:

«Орамизда шунча коҳин, олим ва санъаткорлар бўла туриб, сен ёлғиз 
ўзинг ўртага чиқиб оталаримизнинг йўли хатолигини айтяпсан. Илоҳларимиз-
ни инкор қиляпсан! Сен ҳеч ким одатланмаган ҳукмларга оёғимизни боғла-
моқчимисан?!» дедилар.

Фақат шу сўзлар билан кифояланиб қолмасдан, Юнус алайҳиссаломга 
ҳар хил азият ва жафолар қилдилар. Ҳазрати Юнус алайҳиссалом уларнинг 
қилмишларига сабр-тоқат қилар, уларни яна раҳм-шафқат билан тавҳидга 
даъват қилардилар. Аллоҳнинг азоби қаттиқ бўлишини эслатарди. Лекин улар 
бу огоҳлантиришларга кулиб қўяверардилар:

«Бир кишининг юз-хотири учун азоб келиб ҳаммани барбод қилса, 
қўявер, бу азоб келаверсин!» дердилар.

Юнус алайҳиссалом қавмининг куфурдаги бу қайсар ҳолатидан ниҳоятда 
қайғуга тушди. Ортиқ тоқат қилолмай, изни илоҳийни кутмасдан уларнинг 
орасидан айрилди. Йўлдалигида Аллоҳ cубҳонаҳу ва таоло ваҳий қилди: «Эй 
Юнус! Ортга қайт, яна қирқ кун уларни иймонга даъват қил!»

Бу амрдан кейин Юнус алайҳиссалом яна қавмининг ёнига қайтди. 
Аллоҳнинг амр ва азобидан огоҳлантирди. Шунда ҳам қуйилмадилар. Ваъда 
қилинган кунлардан ўттиз етти кун ўтди, лекин қавми ҳали ҳам иймонга кел-
мади. Ҳазрати Юнус алайҳиссалом:

«Унда уч кун давомида бошингизга келадиган азобни кутинглар! Бунинг 
аломати ўлароқ, аввало, юзингиз сарғайганини кўрасизлар!» деди ва яна амри 
илоҳийни кутмасдан уларни тарк этди. 

Бу тарк этиш илоҳий вазифадан қочиш ёки бу вазифани берганга бош 
кўтариш эмас эди. Шунчаки улуғ даъватга эргашмаган осий қавмдан узоқла-
шиш эди.

Иймон, тавба ва афв

Хуллас, Юнус алайҳиссалом хабар берган кун яқинлашиб қолганди. 
Азобнинг хабарчиси сифатида барча Ниноваликларнинг юзлари сарғайган 
ва ранглари ўчиб кетганди. Ўша лаҳзаларда ҳамма нарсани пайқаб етдилар. 
Бир-бирларига:



685Ҳазрати Юнус алайҳиссалом

«Бу Юнус хабар берган азобнинг аломати! Биз унинг бугунгача ёлғон 
гапирганини ҳеч қачон кўрмагандик», дея азобдан даҳшатли қўрқувга туш-
дилар.

Осмонни қора булут қоплади. Ҳамма фарёд урарди. Ноилож умид эшикла-
рини излай бошладилар. Бир-бирларига:

«Агар Юнус орамизда бўлса қўрқманглар! Агар у кетган бўлса, азоб 
бизни ҳалок қилади!» дедилар.

Ниҳоятда пушаймон бўлгандилар. Қилмишлари туфайли надомату 
афсуслари ичларига сиғмасди. Чунки азоби илоҳий бутунлай яқинлашганди. 
Нима қилишларини билмайдиган ҳолатда улкан тавба иштиёқида солиҳ киши-
нинг ёнига қараб югурдилар. У киши:

«Ҳали азоб келишига икки кун бор. Ҳозир мана бу баланд тоғ (тавба тоғи)
га чиқинглар. Бир-бирингизни рози қилиб, талон-торож қилган бировнинг 
ҳаққини эгаларига қайтаринг. Кейин Юнуснинг Робби учун қурбонликлар 
сўйинглар ва ундан катта-кичик, бой-камбағал ҳамма есин! Кейин бошингиз-
ни очиб:

«Эй Юнуснинг Роббиси! Биз тавба қилдик. Сенга иймон келтир-
дик. Юнуснинг пайғамбарлигини қабул қилдик. Юнусни топганимизда 
Ундан Сенинг амр ва қайтариқларингни ўрганиб татбиқ қиламиз!» дея 
ёлворинг!» деди.

Ниноваликлар кўз ёшларга ғарқ бўлиб, бу айтилган сўзларнинг барини 
адо этдилар. Аллоҳ таоло «Раҳмон» исми шарифи билан уларнинг тавбала-
рини қабул қилди ва азоби илоҳийни уларнинг устидан кўтарди. Ўша куни 
жума бўлиб, Ашуро куни эди. Бу ҳолат Қуръони каримда шундай марҳамат 
қилинади: 

ا آمَنوُا كَشَفْنَا   فَلَوْلَ كَانَتْ قَرْيَةٌ آمَنَتْ فَنَفَعَهَا إِيمَانهَُا إِلَّ قَوْمَ يوُنسَُ لَمَّ
نْيَا وَمَتَّعْنَاهُمْ إِلَىٰ حِينٍ عَنْهُمْ عَذَابَ الْخِزْيِ فِي الْحَيَاةِ الدُّ

«Қани энди, бирон қишлоқ иймон келтирганда, унга иймони манфа-
ат берса эди. Фақат Юнуснинг қавми иймон келтирганларида, улардан 
дунё ҳаётидаги шармандалик азобини кушойиш қилдик ва уларни маъ-
лум вақтгача баҳралантирдик». (Юнус сураси, 98-оят)

Иймонсизлиги туфайли ҳалокатга дучор бўлиб, тавба қилиб нажот топ-
ган биргина қавм Юнус алайҳиссаломнинг қавмидир. Бу лутфи илоҳийнинг 
бошқача бир тажаллийси бўлиб, Юнус сурасининг аксарият ояти карималари 
раҳмати Раҳмоннинг азоби илоҳийдан кўра ортиқроқ экани баён қилинади.

Ҳазрати Юнус алайҳиссалом Ниновадан кетгандан кейин

Ояти каримада шундай марҳамат қилинади:

وَذَا النُّونِ إِذْ ذَهَبَ مُغَاضِبًا
«Зуннунни (эсла). Ўшанда у ғазабланган ҳолда чиқиб кетган эди». 

(Анбиё сураси, 87-оят)

Зуннун – Ҳазрати Юнус алайҳиссаломнинг лақаблари ҳисобланади. 
Балиқнинг эгаси маъносини англатади. Бу лақаб у зотга балиқ ютиб юборгани 
учун берилган.



Юнус алайҳиссалом шаҳардан чиққандан кейин Дажла дарёсининг бўйи-
га келди. Бир кемага минди. Қуръони каримда марҳамат қилинади:

إِذْ أبََقَ إِلَى الْفُلْكِ الْمَشْحُونِ
«Ўшанда у тўлган кемага қочди». (Соффот сураси, 140-оят)

Кема ҳаракатлангач, бироз вақт ўтиб сув ўртасида тўхтаб қолди. Нима 
қилсалар ҳам кемани юргиза олмадилар. Чўкиб кетишдан қўрқиб, бу ҳолатни 
омадсизлик деб билиб, кемада гуноҳкор кимса бор деган ўйга бордилар. У 
кишининг кимлигини аниқлаш учун қуръа ташладилар. Қуръа Ҳазрати Юнус 
алайҳиссаломга чиқди. У зот бу ҳолатнинг имтиҳон эканини пайқаб, таваккул 
билан:

«Ҳа, ўша осий банда менман!» деди.

Бироқ кемадагилар у зотнинг кўринишидан солиҳ киши эканини билиб, 
қуръани бир неча бор янгиладилар. Лекин ҳаммасида натижа Юнус алайҳис-
саломга чиқди. Ниҳоят, чорасиз ҳолатда: «Ҳарҳолда бу банданинг бир айби 
бўлиши керак!» дея Ҳазрати Юнус алайҳиссаломни сувга ташладилар. Ояти 
карималарда марҳамат қилинади:

فَظَنَّ أنَْ لَنْ نَقْدِرَ عَلَيْهِ
«…Сендан ўзга Илоҳ йўқ, Ўзинг поксан! Албатта, мен золимлардан 

бўлдим», деб нидо қилди». (Анбиё сураси, 87-оят)

فَالْتَقَمَهُ الْحُوتُ وَهُوَ مُلِيمٌ
«Бас, уни маломатланган ҳолида наҳанг балиқ ютди». (Соффот сураси, 

142-оят)

Энди Ҳазрати Юнус алайҳиссалом бир балиқнинг қорнида эди. У ер 
қоронғи жой ва Юнус алайҳиссаломнинг ҳуши ўзида эди. Аллоҳ cубҳонаҳу 
ва таоло балиққа Юнус алайҳиссаломни яраламасликни ва унинг суякларига 
зарар бермасликни буюрди.

Юнус алайҳиссалом илоҳий тақдирга рози бўлиб, Роббига таслим бўлди. 
Ояти каримада бу ҳолат шундай билдирилади:

فَنَادَىٰ فِي الظُّلُمَاتِ أنَْ لَ إِلَهَ إِلَّ أنَْتَ سُبْحَانَكَ إِنِّي كُنْتُ مِنَ الظَّالِمِينَ
«…Зулматларда туриб: «Сендан ўзга Илоҳ йўқ, Ўзинг поксан! Албат-

та, мен золимлардан бўлдим», деб нидо қилди». (Анбиё сураси, 87-оят)

Бу орада балиқнинг қорнида баъзи овозлар эшитди, унинг нималиги 
билан қизиқди. Аллоҳ таоло ҳам у кишига балиқнинг қорнида эканида ваҳий 
қилди ва шундай марҳамат қилди: «Эй Юнус! Бу овозлар денгизда зикр 
қилаётган жонзотларнинг овозидир».

لَ إِلَهَ إِلَّ أنَْتَ سُبْحَانَكَ إِنِّي كُنْتُ مِنَ الظَّالِمِينَ 
Ҳазрати Юнус алайҳиссалом машаққатли ва қийин шароитларда ҳам 

ҳар доимгидек Ҳақ cубҳонаҳу ва таолони тасбеҳ ва зикр қилишда давомли 
бўлишга ғайрат қилди. Истиғфор ва дуо билан машғул бўлди. Фаришталар у 
зотнинг ҳолатларини кузатиб турганлари учун Аллоҳга шафоатчи бўлдилар. 
Ниҳоят, Ҳақ cубҳонаҳу ва таоло Ҳазрати Юнус алайҳиссаломнинг ҳам: «Сен-
дан бошқа илоҳ йўқ. Сени улуғлайман. Дарҳақиқат, мен золимлардан 
бўлдим!» дея кўп тасбеҳ қилгани учун у зотнинг хатосини афв этди: 

يْنَاهُ مِنَ الْغَمِّ وَكَذَلِكَ ننُْجِي الْمُؤْمِنِينَ فَاسْتَجَبْنَا لَهُ وَنَجَّ
«Бас, унга ижобат қилдик. Унга ғамдан нажот бердик. Мўминларга 

шундай нажот берурмиз» (Анбиё сураси, 88-оят).

Бу кечирилишнинг ягона сабаби Юнус алайҳиссаломнинг кўп тасбеҳ 
айтгани эди: 

حِينَ لَلَبِثَ فِي بَطْنِهِ إِلَىٰ يَوْمِ يبُْعَثوُنَ فَلَوْلَ أنََّهُ كَانَ مِنَ الْمُسَبِّ
«Агар у кўп тасбеҳ айтувчилардан бўлмаганида… унинг қорнида 

қайта тирилтирадиган кунгача қолиб кетар эди». (Соффот сураси, 143–144-оят-

лар)

Юнус алайҳиссалом Роббини зикр қилиши, хатосини идрок этиши ва 
таваккули сабабли нажот топди. Бу ҳол у зотнинг буюк раҳмат ва неъмат 
василаси бўлган.

Шуниси аҳамиятлики, Юнус алайҳиссалом қавмининг ҳалок бўлиши 
учун қирқ кунлик муҳлатнинг ўттиз етти куни сабр қилган, уч кунга сабри 
етмаганди. Шунинг учун Аллоҳ таоло у зотни балиқнинг қорнида сабр таъли-
мига ўргатиш учун буюк синовга дучор қилган.

Ниҳоят, Ҳазрати Юнус алайҳиссаломни қорнида улуғ омонатдек олиб 
юрган балиқ Аллоҳнинг буйруғи билан уни соҳилга ташлаб қўйди. Ҳақ cубҳо-
наҳу ва таоло шундай марҳамат қилади:

فَنَبَذْنَاهُ بِالْعَرَاءِ وَهُوَ سَقِيمٌ وَأنَْبَتْنَا عَلَيْهِ شَجَرَةً مِنْ يَقْطِينٍ
«Бас, уни бемор ҳолида майдонга отдик. Ва унинг устига қовоқ дарах-

тини ўстириб қўйдик». (Соффот сураси, 145–146-оятлар)

Балиқ уни чиқариб соҳилга ташлаганида Юнус алайҳиссалом озғин, ҳол-
дан тойган, хаста ва ҳимояга муҳтож эди. Жисми ланж эди. Ҳаво ҳам ниҳоятда 
жазирама эди. Аллоҳ таоло уни Қуёшнинг оташдай нуридан асрайдиган, кенг 
япроқли ўсимлик ўстирди. Унинг соясида пашшага ўхшаган бирор ҳашарот 
йўқ эди. Қолаверса, Ҳақ cубҳонаҳу ва таоло бу ўсимликдан Ҳазрати Юнус 
алайҳиссаломга сут томизди.

Ҳазрати Юнус алайҳиссалом ўзларига келиб, Ниновага йўл олди. Шаҳар-
га яқинлашганида бир чўпонни ўчратиб қолди. Қавмининг ҳол-аҳволини 
сўради. Чўпон бўлиб ўтганларни гапириб берди. Қавминг тавба қилганини ва 
Аллоҳ уларни кечирганини билдирди. Энди ҳамма Юнус алайҳиссаломнинг 
илоҳий буйруқларини билдириш учун келишини кутаётганини айтди.

Ҳазрати Юнус алайҳиссаломнинг қайтганидан хабар топган қавми дарҳол 
унинг ёнига келдилар. Ўша аснода Юнус алайҳиссалом намоз ўқиётгандилар. 
Намоздан кейин у зотни соғинч билан қучиб, узр сўрадилар. Ҳазрати Юнус 
алайҳиссалом ҳам афв ва муроса билан муносабатда бўлиб, уларга Аллоҳ-
нинг буйруқ ва қайтариқларини ўргатдилар. Шундан кейин қавми Аллоҳга 
ва пайғамбарига итоат қилиб, масъуд ва яхшилик узра ҳаёт кечирдилар. Ояти 
каримада шундай марҳамат қилинади: 

فَآمَنوُا فَمَتَّعْنَاهُمْ إِلَىٰ حِينٍ
«Бас, иймон келтирдилар. Кейин уларни маълум муддат баҳраманд 

қилдик». (Соффот сураси, 148-оят)

Ҳақ даъвосидагилар сабрли бўлиб, сокин ва азм-шижоат билан ҳаракат 
қилиши керак. Юнус алайҳиссалом қавмидан ниҳоятда безор бўлгани учун 
қаттиқ аламзадалик билан илоҳий ваҳийни кутмасдан у ердан чиқиб кетганди. 
Бу бир жиҳатдан сабрсизлик ва шошқалоқлик бўлганди. Машаққатли ҳолатда 
бўлса ҳам, бундай муносабатда бўлиш унинг учун хато эди.

Пайғамбар соллаллоҳу алайҳи васаллам Макка мушрикларининг зулм, 
азият ва жафоларига тоқат қилган, ҳижрат ҳақида илоҳий амр келгунига қадар 
сабр билан кутган эдилар. Аллоҳ таоло ҳам дуо моҳиятида бўлган Исро сура-
сининг 80-оятида Пайғамбар соллаллоҳу алайҳи васалламга шундай марҳамат 
қилди:

إِلَّ رَحْمَةً مِنْ رَبِّكَ إِنَّ فَضْلَهُ كَانَ عَلَيْكَ كَبِيرًا
«Ва: «Роббим, мени кирадиган жойимга содиқлик ила киритиб, чиқа-

диган жойимга содиқлик билан чиқаргин ва менга Ўз ҳузурингдан ёрдам 
берувчи қувват ато эт», дегин».

Ҳақ cубҳонаҳу ва таоло Юнус алайҳиссалом қавмини изнсиз тарк қил-
гани учун Пайғамбар соллаллоҳу алайҳи васалламга рисолат вазифасидаги 
машаққатларга сабр қилиши борасида шундай марҳамат қилган: 

فَاصْبِرْ لِحُكْمِ رَبِّكَ وَلَ تَكُنْ كَصَاحِبِ الْحُوتِ إِذْ نَادَى وَهُوَ مَكْظوُمٌ لَوْلَ أنَْ 
الِحِينَ هِ لَنبُِذَ بِالْعَرَاء وَهُوَ مَذْمُومٌ فَاجْتَبَاهُ رَبُّهُ فَجَعَلَهُ مِنَ الصَّ بِّ نْ رَّ تَدَارَكَهُ نِعْمَةٌ مِّ

«Роббинг ҳукмига сабр қил ва бир вақтлар ғамга тўлган ҳолда нидо 
қилган «балиқ соҳиби» сингари бўлма. Агар уни Роббининг неъмати 
топмаганида, мазамматга қолган ҳолида очиқ саҳро жойга ташланган 
бўларди. Робби уни танлаб олди ва солиҳ бандаларидан қилди». (Қалам 
сураси, 48–50-оятлар)

Юнус алайҳиссалом Аллоҳни кўп зикр қилганлардан бўлгани учун балиқ-
нинг қорнида қиёматгача қолишдан халос қилиб, ташқарига чиқарилишга 
муносиб кўрган. Шунинг учун ояти каримада «Ҳолсиз, бемор ҳолатида уни 
ташқарига чиқардик!» дея марҳамат қилган.

Қалам сурасининг 49-ояти Юнус алайҳиссаломни балиқнинг қорнидан 
ташқарига чиқишга лойиқ бўлганидан кейинги ҳолат билан боғлиқ. Бу ояти 
каримадан келиб чиқадиган маъно шуни англатадики, агар Аллоҳ таоло 
Ҳазрати Юнус алайҳиссаломнинг тавбасини қабул қилиб, бошқатдан ваҳий 
қилиш сурати билан уни таблиғ учун қавмига яна юборишни мурод қилмага-
нида, албатта, у нохуш ҳолатда кимсасиз бир жойга ташлаб қўйиларди. Лекин 
тавбасининг қабули билан афвга муяссар кўрилди ва нажот топганлардан 

бўлди. Балиқнинг қорнидан ҳеч қандай наботот ва бино бўлмаган кимсасиз 
жойга чиқарилганида у зот ҳолдан тойган, жуда оғир аҳволда эди. Соффот 
сурасида келганидек, моддий беҳолликка дучор бўлган бўлса ҳам, лутфи 
илоҳийга ноил қилиниб, қисқа пайтда шифо топди. Соғлиги ўзига қайтарил-
ди. Чунки у Роббининг афвига ва раҳматига ноил бўлган ва махсус солиҳ бир 
пайғамбар эди.



Юнус алайҳиссалом қиссасидан олинадиган ибратлар:

1. Таблиғда қатъият, сабот ва сабр.

2. Зикр ва истиғфорнинг аҳамияти.

3. Ихлос билан қилинган тавбанинг қабул бўлиши.

4. Сақорот ҳолидаги тавба фақатгина Юнус алайҳиссалом қавмига хос 
ўлароқ қабул қилиниши.

Бироқ бу сақорот ҳоли бутунлай сақорот ҳолати эмас. Чунки Юнус алай-
ҳиссаломнинг қавми тавба қилганида, ҳали азоб келмаган, фақатгина азоб 
белгилари кўрина бошлаган эди. Улар ҳам Ҳазрати Юнус алайҳиссаломнинг 
ёлғон гапирмаганини ўйлаб, ваъда қилинган азоб мутлақо келганини англа-
ган ва дарҳол тавба қилганлар. Ҳолбуки, бошқа ҳалок қилинган қавмлардаги 
ҳолат бундай эмас. Масалан, Фиръавннинг иймони азоб амалга ошганидан 
кейин аниқ ишончсизлик ва умидсизлик ҳолати бўлгани учун мақбул бўлма-
ган.

Юнус алайҳиссаломнинг фазилати ҳақида Расулуллоҳ соллаллоҳу алайҳи 
васаллам ўзлари учун тавозе ифодаси билан бирга, шундай марҳамат қилган-
лар: 

«Ҳеч бир бандаги «Юнус ибн Маттадан кўра хайрлироқман», дейиш 
ярашмайди!» (Бухорий, «Анбиё», 35; Муслим, «Фадоил», 166)

Ортидан «Илёсга салом бўлсин!» деган садо қолдирган 

ҲАЗРАТИ ИЛЁС 
алайҳиссалом

Ҳорун алайҳиссалом наслидан бўлиб, Бани Исроилга юборилган пайғам-
барлардан бири. Аллоҳ таоло шундай марҳамат қилади:

وَإِنَّ إِلْيَاسَ لَمِنَ الْمُرْسَلِينَ
«Албатта, Илёс ҳам (юборилган) расуллардандир». (Соффот сураси, 123-оят)

Бани Исроил Фаластинни қўлга киритгандан кейин, қабилалардан бири 
Баълабакка ўрнашганди, уларга бир золим ҳукмдор бошлиқ эди. Ривоятларга 
кўра, шаҳарнинг номи авваллари Бак дея аталарди. Бироқ бу золим ҳукмдор 
Баъл деган бир ҳайкал ясаттирди ва халқни ушбу бут-санамга ибодат қилиш-
га мажбурлади. Ва Баъл билан Бек номи бирлашиб, бу шаҳар Баълбак142 дея 
аталадиган бўлди. Ҳазрати Илёс тавҳиддан узоқлашиб, ширкка тушганларни 
Ҳаққа даъват қилиш учун шу ҳудудга пайғамбар қилиб юборилган.

Аҳоли сиғинадиган ҳайкал олтиндан ясалган бўлиб, унинг баландлиги ўн 
метрга яқин эди. Илёс алайҳиссалом уларга:

«Баъл ҳайкалига сиғинманглар! Ҳамма нарсанинг яратувчиси бўлган 
Аллоҳга иймон ва ибодат қилинглар!» дердилар. Қуръони Каримда шундай 
марҳамат қилинади:

 إِذْ قَالَ لِقَوْمِهِ ألََ تَتَّقُونَ أتََدْعُونَ بَعْلً وَتَذَرُونَ 
لِينَ َ رَبَّكُمْ وَرَبَّ آبَائِكُمُ الْوََّ أحَْسَنَ الْخَالِقِينَ اللَّ

«Ўшанда у қавмига деди: «Тақво қилмайсизми?! Баълга ибодат 
қилиб, яратувчиларнинг энг яхшисини тарк этасизми? Ўз Роббингизни 
ва аввалги ота-боболарингизнинг Робби – Аллоҳни я?!» (Соффот сураси, 

124–126-оятлар)

Лекин Бану Исроил Илёс алайҳиссаломнинг насиҳатларига қулоқ солма-
дилар. У зотни яшаб турган жойидан ҳайдаб солишди. Шу сабабли бошларига 
ҳар хил бало ва мусибатлар тушди. Ниҳоят, ҳақиқатни англаб, ҳазрати Илёсни 

142. Ҳозир бу шаҳар Баълабак дейилади.

топдилар ва у зотга иймон келтириб барча ташвиш ва машаққатлардан халос 
бўлдилар.

Лекин ҳаддан ошган қавм бўлгани учун динда сабот кўрсатмасдан, яна 
исёнга кетдилар ва тўғри йўлдан айро тушдилар. Ҳазрати Илёс уларга қай-
та-қайта насиҳат қилсалар ҳам эшитмадилар. Шундан кейин илоҳий амр 
билан Илёс алайҳиссалом уларнинг ораларидан чиқиб кетдилар. Ҳаммаси 
паришон бўлди. Дунё ва охиратда қаттиқ азобга дучор қилиндилар. Аллоҳ 
таоло шундай марҳамат қилади:

ِ الْمُخْلَصِينَ بُوهُ فَإِنَّهُمْ لَمُحْضَرُونَ إِلَّ عِبَادَ اللَّ فَكَذَّ
«Бас, уни ёлғончига чиқардилар. Энди, албатта, улар (азобга) ҳозир 

қилинувчилардир. Аллоҳнинг танланган бандаларигина мустасно». (Соф-

фот сураси, 127–128-оятлар)

Илёс алайҳиссалом Баълбакдан чиқиб, бир қишлоққа кирдилар. У ердаги 
одамларни иймонга даъват қилдилар. Улар ҳам бу илоҳий даъватни қабул 
қилиб, у зотдан шу қишлоқда қолишларини сўрадилар. Илёс алайҳиссалом 
бир кекса аёлнинг уйида меҳмон бўлдилар. Аёлнинг бемор ўғли бор эди. Ҳаз-
рати Илёс икки раъкат намоз ўқиб, боланинг шифо топишини сўраб Аллоҳга 
дуо қилдилар. Бола соғайди. Кейинчалик Илёс алайҳиссаломнинг ёнларидан 
узоқлашмади. У зотдан Тавротни ўрганди. Бу боланинг исми Ал-Ясаъ эди.

Алалоқибат, Илёс алайҳиссалом ҳам «Қуббада хуш бир садо» қолдириб, 
Роббига қайтди. Илоҳий лутф ва илтифотга муяссар бўлди. У зот ҳақида ояти 
карималарда шундай марҳамат қилинади: 

 وَتَرَكْنَا عَلَيْهِ فِي الْخِرِينَ سَلَمٌ عَلَىٰ إِلْ يَاسِينَ إِنَّا كَذَلِكَ 
نَجْزِي الْمُحْسِنِينَ إِنَّهُ مِنْ عِبَادِنَا الْمُؤْمِنِينَ

«Ва кейингилар ичида унинг учун (олқишлар) қолдирдик: «Илёсин-
га салом бўлсин!» Албатта, Биз яхшилик қилувчиларни ана шундай 
мукофотлармиз. Чунки у мўмин бандаларимиздандир». (Соффот сураси, 

129–132-оятлар)

Ривоятларга кўра, Илёс алайҳиссалом ўлим фариштаси Азроилни кўр-
ганда даҳшат ичида чўчиб кетадилар. Азроил алайҳиссалом бунинг сабабини 
билиш учун:

«Эй Аллоҳнинг Пайғамбари! Ўлимдан қўрқдингизми?» дея сўрадилар.

Илёс алайҳиссалом фариштага жавобан:

«Йўқ! Ўлимдан қўрққаним учун эмас, дунё ҳаёти билан хайрлашаётганим 
учун шундайман…» деди.

Сўнг яна шундай деб қўшиб қўйдилар:

«Дунё ҳаётида Роббимга бандалик қилишга, яхшиликларга буюриб, ёмон-
ликлардан қайтаришга ғайрат қилиб, вақтимни ибодат ва солиҳ амаллар билан 
ўтказишга ҳаракат қилардим. Бу ҳол менинг ҳузур манбаим бўлиб, кўнглим 
сурур ва маънавий завқларга тўларди. Ўлганимдан кейин бундай завқ ва маъ-
навий лаззатларни бошдан ўтказмаслигимни ва қиёматгача қабрда «асирлик» 
ҳаётида қолишни ўйлаб қайғуга ботяпман!» деди.

Алайҳиссалом!..

Ҳақ cубҳонаҳу ва таоло дунё ҳаётимизни истиқоматда ўтказиб, Ўзига 
яқин банда бўлишни ва фоний лаззатларга алданмасдан уқбо саодатига 
эришишни жумламизга насиб айласин!

Амин!..



Ҳазрати Илёс алайҳиссалом

Оламларга устун қилинган 

ҲАЗРАТИ АЛ-ЯСАЪ 
алайҳиссалом

Бани Исроил пайғамбарларидан. Болалигида қаттиқ бедаво касалликка 
учраган ва Илёс алайҳиссаломнинг дуолари баракоти билан шифо топган-
лар. Шундан кейин ҳазрати Илёсдан айро тушмаганлар ва у зотдан Тавротни 
ўрганганлар.

Ал-Ясаъ алайҳиссалом ҳам адашган Бани Исроил қавмининг ислоҳ бўли-
ши учун кўп ҳаракат қилдилар. Баъзан у кишига эргашдилар, вақт-вақти билан 
мухолифатда бўлдидар.

Қуръони каримда у зот ҳақида шундай марҳамат қилинади: 

وَاذْكُرْ إِسْمَاعِيلَ وَالْيَسَعَ وَذَا الْكِفْلِ وَكُلٌّ مِنَ الْخَْيَارِ
«Исмоил, Ал-Ясаъ ва Зулкифлни ҳам эсла. Барчалари ахёрлардан-

дир». (Сод сураси, 48-оят)

Ояти каримада «эсла!» дея марҳамат қилиниши бу пайғамбарларнинг ҳам 
Аллоҳнинг динини тарқатиш борасида эътирофга сазовор тарзда ғайрат қил-
ганлари, фидоийлик, сабр ва саботларининг тафаккур қилинишига ишорадир.

Ал-Ясаъ алайҳиссалом билан боғлиқ яна бир ояти каримада эса шундай 
дейилган:

لْنَا عَلَى الْعَالَمِينَ وَإِسْمَاعِيلَ وَالْيَسَعَ وَيوُنسَُ وَلوُطًا وَكُلًّ فَضَّ
«Ва Исмоил, Ал-Ясаъ, Юнус ва Лутни ҳам. Барчаларини бутун олам-

лардан афзал қилдик». (Анъом сураси, 86-оят)

У зотнинг пайғамбарлиги даврида қавмидаги қабилалар орасида давлат 
бошқарувини қўлга олиш учун беллашув бошланиб кетади. Улар Ҳазрати 
Ал-Ясаъ алайҳиссаломга қулоқ солмасдан бир-бирлари билан қирпичоқ бўлиб 
кетишди. Фитна, жанжал ва тортишувларнинг охири кўринмай қолди. Шунда 
Аллоҳ таоло уларнинг бошига Оссурия давлатини бало қилиб юборди. Ала-
лоқибат, қилмишлари туфайли раҳматдан маҳрум бўлдилар ва оссурияликлар-
га енгилиб, хору паришон бўлдилар.

Нишончизода Муҳиддин Меҳмет Бейнинг «Миръати коинот» номли 
китобида Ал-Ясаъ алайҳиссаломнинг мўъжизалари ҳақида қуйидагилар кел-
тирилган:

Ориҳа шаҳри аҳолисининг ичимлик сувлари шўр бўлиб қолганди. Дарҳол 
Ҳазрати ал-Ясаънинг ёнларига қараб югурдилар. У зотдан ёрдам сўрадилар. У 
зот шўр сувнинг ичига бир ҳовуч туз ташлаб: «Ширин бўл!» деди. Аллоҳнинг 
изни билан сув аввалгидан кўра ширин ва лаззатли бўлди. 

Ривоят қилинишича, қарздор ва тул аёл ал-Ясаъ алайҳиссаломнинг ёнига 
келди. Қашшоқлигини гапириб берди. Ҳазрати Ал-Ясаъ сўрадилар:

«Уйингда ниманг бор?»

«Бир ҳовуч келадиган ёғим бор!» деди.

Ал-Ясаъ алайҳиссалом:

«Бориб ўша ёғни бир идишга қуй!» дедилар.

Аёл уйига бориб айтилган ишни қилган эди, идишларнинг ҳаммаси ёғ 
билан тўлганини кўрди. Бу мўъжиза билан барча қарзларидан халос бўлди. 
Аммо ёғи тугамади.

Ал-Ясаъ алайҳиссалом вафотлари яқинлашганида Зулкифл алайҳисса-
ломни ёнларига чақиртирдилар ва Аллоҳнинг амри билан у зотни ўзларига 
ўринбосар қилиб тайинладилар.

Алайҳиссалом!..

Илоҳий раҳматга ғарқ қилинган солиҳ Пайғамбар 

ҲАЗРАТИ ЗУЛКИФЛ 
алайҳиссалом

Бани Исроил пайғамбарларидан. Ал-Ясаъ алайҳиссаломнинг амакивачча-
лари бўлган.

Ривоятларга кўра исми Бишр бўлиб, лақаби – кун яси Зулкифл ҳисобла-
нади. Бу лақаб у зотга ал-Ясаъ алайҳиссаломдан кейин дин буйруқларини 
Бани Исроилга билдиришга кафил бўлганлари, шунингдек, ўз давридаги 
пайғамбарларнинг амалларини адо этиб, бир неча ҳисса савобга эга бўлгани 
учун берилган. Жумладан, арабчада «зу» эга, «кифл» эса кафолат (кафиллик), 
насиб, қисмат, ҳисса каби маъноларни англатади. Бу лақаб билан дунёвий бой-
лик ва қисматлар эмас, инсоний хислатлар ва охиратдаги мартабалар назарда 
тутилмоқда.

Ибн Аббос розияллоҳу анҳумодан шундай ривоят қилинади:

«Аллоҳ таоло Бани Исроил пайғамбарларидан бирига лутф этган нубув-
ватга қўшиб мулк ва салтанат ҳам берди. Бу пайғамбарнинг вафоти яқинлаш-
ганида унга руҳи қабз этилишини ваҳий билан билдирди: 

«Мулкимни Бани Исроил ичидан тундан тонггача намоз ўқийдиган, кун-
дузлари рўза тутадиган ва одамлар орасида жаҳлига енгилмасдан ҳукм этади-
ган бирига бер!» дея марҳамат қилинди. 

Бу пайғамбар ўзига берилган бу амрни Бани Исроилга билдирди. Орала-
ридан бир йигит туриб:

«Бу ишга мен кафил бўламан! Бу вазифани мен зиммамга оламан!» деди.

Пайғамбар у йигитга:

«Бу қавмнинг ичида сендан кўра улуғлар бор, сен ўтир!» деди.

Иккинчи бор ҳам шундай таклиф қилганди, яна ўша йигит:

«Мен кафил бўламан», деди. Учинчи бор ҳам шундай таклифни такрорла-
ган эди, яна ўша йигит жавоб берди. Шундан кейин таклиф қилган пайғамбар 
ўзининг ўрнига уни кафил қилиб қолдириб, мулкини унга берди. Бу йигит 
Бишр эди». (Фахриддин ар-Розий, «Мафотиҳул-Ғайб», 22-жилд, 177-с)

Шайтон бу йигитга ҳасад қилди. Йигит зиммасига олган вазифасини 
бажармаслиги учун ҳар хил ҳийла-найранглар қилди. Лекин у иблиснинг 
васвасаларига майл қилмасдан, зиммасига олган омонатни муносиб равишда 
адо этди. Ғайрати бенуқсон эди. Шунинг учун унга «Зулкифл» деган лақаб 
қўйилди.

Ҳазрати Зулкифл алайҳиссаломнинг номлари Қуръони каримнинг иккита 
оятида зикр қилинган: 

وَاذْكُرْ إِسْمَاعِيلَ وَالْيَسَعَ وَذَا الْكِفْلِ وَكُلٌّ مِنَ الْخَْيَارِ
«Исмоил, Ал-Ясаъ ва Зулкифлни ҳам эсла. Барчалари ахёрлардан-

дир» (Сод сураси, 48-оят).

الِحِينَ ابِرِينَ وَأدَْخَلْنَاهُمْ فِي رَحْمَتِنَا إِنَّهُمْ مِنَ الصَّ وَإِسْمَاعِيلَ وَإِدْرِيسَ وَذَا الْكِفْلِ كُلٌّ مِنَ الصَّ
«Ва Исмоил, Идрис ва Зулкифлни (эсла). Уларнинг ҳар бири сабр 

қилувчилардандир. Ва уларни Ўз раҳматимизга киритдик. Албатта, улар 
солиҳлардандир». (Анбиё сураси, 85–86-оятлар)

Зулкифл алайҳиссалом ҳам Мусо алайҳиссаломнинг шариатига амал қил-
ган, одамларга Тавротнинг буйруқ ва қайтариқларини билдирган эди.

Шом ҳудудлари атрофида вафот этгани ривоят қилинади.

Алайҳиссалом!..







709

Ҳикматли насиҳатлари билан достонга айланган 
зоҳирий ва ботиний ҳакимларнинг пири 

ҲАЗРАТИ ЛУҚМОНИ ҲАКИМ 
алайҳиссалом

Луқмони Ҳаким алайҳиссалом – пайғамбар ёки валий. Ҳакимларнинг 
пиридир. У зотнинг ҳикмат берилганлардан экани, Қуръони Каримда ўз номи 
билан келган Луқмон сурасида шундай марҳамат қилинади:

َ غَنِيٌّ حَمِيدٌ ِ وَمَنْ يَشْكُرْ فَإِنَّمَا يَشْكُرُ لِنَفْسِهِ وَمَنْ كَفَرَ فَإِنَّ اللَّ وَلَقَدْ آتَيْنَا لقُْمَانَ الْحِكْمَةَ أنَِ اشْكُرْ لِلَّ
«Батаҳқиқ, Луқмонга: «Аллоҳга шукр қил. Ким шукр қилса, ўзи 

учун қиладир. Ким ношукрлик қилса, бас, албатта, Аллоҳ ўта беҳожат-
дир, ўта мақталгандир», дея ҳикматни бердик» (Луқмон сураси, 12-оят).

Шукр – банданинг ўзига эҳсон қилинган неъматлар учун шукри, ҳар хил 
сўз ва амаллар билан ташаккур билдиришидир.

Шукр – неъматни билишнинг номидир. Шунинг учун ҳам, Ислом ва 
иймонга «шукр» дея ном берилган.

Луқмони Ҳакимнинг насаби ҳақидаги ривоятларда у зотнинг Айюб алай-
ҳиссалом билан қариндошлиги ҳақидаги мулоҳазалар билдирилган.143 Акса-
рият Ислом уламолари у зотнинг пайғамбар эмас, ҳикматли зот экани ҳақида 
тўхтамга келганлар. «Ҳикмат»нинг бир маъноси назарий илмларни қўлга 
киритгандан кейин, руҳий камолотга эришиб, унинг таъсирини сўз ва амал-
ларда акс эттириш малакасидир. Аллоҳ таоло шундай марҳамат қилади:

كَّرُ إِلَّ أوُلوُ الْلَْبَابِ يؤُْتِي الْحِكْمَةَ مَنْ يَشَاءُ وَمَنْ يؤُْتَ الْحِكْمَةَ فَقَدْ أوُتِيَ خَيْرًا كَثِيرًا وَمَا يَذَّ
«Ўзи хоҳлаган кишисига ҳикматни берар. Кимга ҳикмат берилса, 

дарҳақиқат, унга кўп яхшилик берилибдир. Фақат ақл эгаларигина 
эслатма олурлар». (Бақара сураси, 269-оят)

Ҳикмат – ҳар нарсанинг ҳақиқати ва асрорини идрок этишдир. Бу ҳам 
қалбда нури илоҳийнинг тажаллий этиши билан рўёбга чиқади.

Замахшарий Луқмони Ҳакимнинг ҳикматига мисол қилиб шу ҳодисани 
нақл қилади:

143. Қаранг: Салабий, «Ароис», 391-с.

«Бир кун Довуд алайҳиссалом Луқмони Ҳакимдан бир қўй сўйиб, энг 
яхши жойидан икки бўлак келтиришни сўради. Луқмони Ҳаким унга қўйнинг 
тили ва юрагини олиб келди. Орадан бир неча кун ўтгандан кейин, Довуд 
алайҳиссалом бу гал қўйнинг энг ёмон жойидан икки бўлак гўшт келтиришни 
талаб қилди. Луқмони Ҳаким яна қўйнинг тили ва юрагини олиб келди. Ҳазра-
ти Довуд ундан бунинг сабабини сўраган эдилар, шундай жавоб берди:

«Бу икки парча яхши бўлса, булардан кўра яхшиси, ёмон бўлса улардан 
ёмони бўлмайди». (Замахшарий, «Кашшоф», V, 18)

Абдуллоҳ ибн Умар розияллоҳу анҳумодан ривоят қилинган бир ҳадиси 
шарифда шундай марҳамат қилинади:

«Луқмон пайғамбар эмас, ибодатда бўлган банда эди. Аллоҳ таоло уни 
гуноҳлардан асради. Кўп тафаккур қиларди. Иймони бақувват эди. Аллоҳ 
таолони яхши кўрар, Аллоҳ таоло ҳам уни яхши кўрарди. Аллоҳ таоло унга 
ҳикмат ато қилган». (Қуртубий, «Тафсир», XIV, 59–60)

Имом Молик шундай дейдилар:

«Менга етиб келишича, Луқмони Ҳакимдан:

«Сенда кўрганимиз (бу хусусиятнинг моҳияти) нима?» деб сўраганлар. 
(Бу билан унинг фазилатларини назарда тутганлар.)

Луқмони ҳаким шундай жавоб берди:

«Тўғри сўзлилик, омонатни адо этиш, менга аҳамияти бўлмаган нарсалар-
ни тарк этиш ва аҳдга вафо кўрсатиш». («Муватта», Калом, 17)



Луқмони Ҳакимнинг ҳикматли сўзлари ва ўғлига қилган насиҳатлари 
Қуръони Каримда шундай марҳамат қилинади:

رْكَ لَظلُْمٌ عَظِيمٌ ِ إِنَّ الشِّ وَإِذْ قَالَ لقُْمَانُ لِبْنِهِ وَهُوَ يَعِظهُُ يَا بُنَيَّ لَ تُشْرِكْ بِاللَّ
«Луқмон ўғлига ваъз-насиҳат қилиб: «Эй ўғилчам, Аллоҳга ширк 

келтирма. Албатта, ширк буюк катта зулмдир», деганини эсла». (Луқмон 
сураси, 13-оят)

Дарҳақиқат, улкан зулм бўлган ширк бандани абадий дўзахга дучор қила-
ди. Луқмони Ҳаким насиҳатига шундай давом этади: 

ةٍ مِنْ خَرْدَلٍ فَتَكُنْ فِي صَخْرَةٍ أوَْ   يَا بُنَيَّ إِنَّهَا إِنْ تَكُ مِثْقَالَ حَبَّ
َ لَطِيفٌ خَبِيرٌ ُ إِنَّ اللَّ مَاوَاتِ أوَْ فِي الْرَْضِ يَأْتِ بِهَا اللَّ فِي السَّ

«Эй ўғилчам, албатта, у (амал) агар ачитқи уруғи вазнича бўлса-ю, у 
бир қоя тош ичида, ёки осмонларда ёхуд ерда бўлса ҳам, Аллоҳ уни кел-
тирур. Албатта, Аллоҳ ўта латофатлидир, ўта хабардордир». (Луқмон сураси, 

16-оят)

Яна бир ояти каримада шундай марҳамат қилинади:

ا يَرَهُ ةٍ شَرًّ ةٍ خَيْرًا يَرَهُ  وَمَنْ يَعْمَلْ مِثْقَالَ ذَرَّ فَمَنْ يَعْمَلْ مِثْقَالَ ذَرَّ
«Бас, ким зарра вазнича яхшилик қилса ҳам кўрадир. Ва ким зарра 

вазнича ёмонлик қилса ҳам кўрадир». (Залзала сураси, 7–8-оятлар)

Луқмони Ҳаким насиҳатларининг давомида шундай марҳамат қилинади: 

لَةَ وَأْمُرْ بِالْمَعْرُوفِ وَانْهَ عَنِ الْمُنْكَرِ وَاصْبِرْ عَلَىٰ مَا أصََابَكَ إِنَّ ذَلِكَ مِنْ عَزْمِ الْمُُورِ يَا بُنَيَّ أقَِمِ الصَّ
«Эй ўғилчам, намозни тўкис адо эт, маъруфга буюр, мункардан 

қайтар ва ўзингга етган мусибатга сабр қил. Албатта, булар азиматли 
ишлардандир». (Луқмон сураси, 17-оят)

Ояти каримада намоз, амри маъруф, наҳйи мункар ва сабрга эътибор 
қаратилмоқда.

Намоз мўминнинг меърожи. Бандалик вазифасининг энг муҳимларидан 
ҳисобланади. Душман билан жанг қилаётганда ҳам намозни тарк қилиб бўл-
майди. Аллоҳ cубҳонаҳу ва таоло Ўзига сажда қилганларни: «...Юзларидаги 
аломатлари сажда асаридир...» (Фатҳ сураси, 29-оят) дея муждалайди. Яна бир 
ояти каримада эса «Сажда қил ва қурбат ҳосил қил», (Аълақ сураси, 19-оят)144 
дея марҳамат қилади.

Саҳобалардан Абудуллоҳ ибн Шиҳҳир розияллоҳу анҳу Пайғамбар алай-
ҳиссаломнинг намоздаги хушуъларини шундай тасвирлайди:

«Бир бор Расулуллоҳ соллаллоҳу алайҳи васалламнинг ҳузурларига бор-
ган эдим. У зот намоз ўқиётган эдилар ва йиғлаганлари учун кўксиларидан 
қайнаган қозондай овоз эшитилаётган эди». (Абу Довуд, «Салот», 156–157/904; 

Аҳмад, IV, 25, 26)

Амри маъруф ва наҳйи мункар ҳам бир мўминнинг энг муҳим вазифала-
ридан ҳисобланади. Ҳақ cубҳонаҳу ва таоло ўзига луфт этган, аввало, иймон 
ва ҳидоят учун барча неъматларни бошқаларгача етказиб, шукр вазифасини 
адо этмоқдир. Аллоҳ таоло Пайғамбар соллаллоҳу алайҳи васалламнинг шах-
сиятларида бу услуб шундай билдирмоқда: 

144. Сажда ояти.

وا مِنْ حَوْلِكَ فَاعْفُ عَنْهُمْ  ِ لِنْتَ لَهُمْ وَلَوْ كُنْتَ فَظًّا غَلِيظَ الْقَلْبِ لَنْفَضُّ  فَبِمَا رَحْمَةٍ مِنَ اللَّ
لِينَ َ يحُِبُّ الْمُتَوَكِّ ِ إِنَّ اللَّ وَاسْتَغْفِرْ لَهُمْ وَشَاوِرْهُمْ فِي الْمَْرِ فَإِذَا عَزَمْتَ فَتَوَكَّلْ عَلَى اللَّ

«Аллоҳнинг раҳмати ила уларга мулойим бўлдинг. Агар қўпол, қалби 
қаттиқ бўлганингда, атрофингдан тарқаб кетар эдилар. Бас, уларни афв 
эт. Улар учун мағфират сўра ва улар билан ишда машварат қил. Қачон-
ки азму қарор қилсанг, Аллоҳга таваккул қил. Албатта, Аллоҳ таваккул 
қилувчиларни севадир». (Оли Имрон сураси, 159-оят)

Ҳақ cубҳонаҳу ва таоло яна амри маъруф услуби билан бир ояти каримада 
шундай марҳамат қилади: 

ادُْعُ إِلَىٰ سَبِيلِ رَبِّكَ بِالْحِكْمَةِ وَالْمَوْعِظَةِ الْحَسَنَةِ
«Роббингнинг йўлига ҳикмат ва яхши мавъиза ила даъват қил...» 

(Наҳл сураси, 125-оят)

Сабрга келсак, Қуръони каримда у энг кўп урғу берилган мавзулардан 
биридир. Сабрнинг дунёвий томони жуда ҳам аччиқ, лекин охират томони, 
яъни мукофоти ниҳоятда ширин. Барча пайғамбарлар сабр сузгичидан ўтган-
лар. Ҳақ cубҳонаҳу ва таоло ояти каримада: 

ابِرِينَ رِ الصَّ وَبَشِّ
«...Ва сабрлиларга хушхабар бер», (Бақара сураси, 155-оят) дея марҳамат 

қилинади.

Абдуллоҳ ибн Муғаффал розияллоҳу анҳудан шундай ривоят қилинади:

Бир киши Расулуллоҳ соллаллоҳу алайҳи васалламнинг ҳузурларига 
келиб: 

«Эй Аллоҳнинг Расули! Мен сизни яхши кўраман», деди.

Расулуллоҳ соллаллоҳу алайҳи васаллам:

«Нима деётганингни биласанми?» дедилар.

«Қасамки, мен сизни яхши кўраман!» дея уч марта такрорлади келган 
киши.

Расулуллоҳ соллаллоҳу алайҳи васаллам шундан кейин у кишига:

«Агар мени яхши кўрсанг, фақирлик учун ўзингга бир совут ҳозирла. 
Чунки мени севганга фақирлик мўлжалига қараб ошиққан селдан ҳам 
кўра шиддат билан келади», дея марҳамат қилдилар. (Термизий, «Зуҳд», 36/2350)

Расули Акрам соллаллоҳу алайҳи васаллам бу сўзлари билан гўёки:

«Модомики, мени Аллоҳ учун севасан, унда балоларга, мусибатларга 
тоқат қилишга тайёр ва рози бўлгин! Зеро, севилганларга эргашиш – муҳаб-
батнинг шартларидан», деган бўладилар.



Қуръони каримда Луқмони Ҳакимнинг насиҳатлари шундай давом этади: 

َ لَ يحُِبُّ كُلَّ مُخْتَالٍ فَخُورٍ كَ لِلنَّاسِ وَلَ تَمْشِ فِي الْرَْضِ مَرَحًا إِنَّ اللَّ رْ خَدَّ وَلَ تُصَعِّ
«Одамлардан такаббур-ла юз ўгирма ва ер юзида кибр-ҳаво ила 

юрма. Албатта, Аллоҳ ҳеч бир димоғдор ва мақтанчоқни севмас». (Луқмон 

сураси, 18-оят)

Мағрурланиш, яъни ғурур, кибр ва ужб (ўзига маҳлиёлик) илдизи дўзах-
да бўлган феъл-атворлардандир. Кибриё сифати Ҳақ таолога хос. Чунончи, 
иблиснинг жаннатдан қувилиб, Аллоҳнинг бандаларини залолатга йўллаш 
билан машғул бўлишининг сабаби – ҳазрати Одамга мағрурлик қилиб, Роб-
бига қарши келгани. Қорун ҳам ўзига маънавий илмлар берилганига қарамай, 
ҳазрати Ҳорунга ҳасад қилиб, уни ҳалок қилган.

Ҳазрати Луқмон ўғлига шундай дейди: 

وَاقْصِدْ فِي مَشْيِكَ وَاغْضُضْ مِنْ صَوْتِكَ إِنَّ أنَْكَرَ الْصَْوَاتِ لَصَوْتُ الْحَمِيرِ
«Юришингда мўътадил бўл ва овозингни пасайтир. Чунки овозлар-

нинг энг ёмони эшакнинг овозидир». (Луқмон сураси, 19-оят)

Бу ояти карималар мўминларга назокат ва зарофат таълимини бера-
ди. Назокатсизлик тимсоли бўлган эшак овози тиздан бошланиб, пусмайиб 
қолишда тугайди. 

Бу ноўрин юксалган нохуш ва хунук овоз ҳисобланади. Бундай хитоб 
қилиш ҳам назокат қоидаларига тўғри келмайди. Ояти каримада Ҳақ cубҳо-
наҳу ва таоло шу васила билан бандаларига назокат билан хитоб қилишни 
даъват қилмоқда. Яъни ноўрин ҳолатда баланд овоз билан гапирган киши 
эшакка ўхшайди ва жуда хунук иш қилган бўлади.

Ҳасан Басрий ҳазратлари шундай дейдилар:

«Мушриклар овозининг баландлиги билан мақтанарди. Аллоҳ таоло улар-
га: «Агар овознинг баландлиги хайрли бўлса, эшакни улардан устун қилар-
дим!» дея марҳамат қилди».

Ривоятларда бу дунёда ниҳоятда енгил ва аҳамиятсиз кўринган назокат 
ҳисоб куни жуда катта аҳамият қозониши билдирилмоқда. Шунинг учун 
масъулиятсизлик билан гапиришдан тийилиш керак, айтилган сўзларнинг 
маънолари қаергача етиб боришини яхшигина ҳисобга олиш керак. Чунончи, 
ҳадиси шарифларда марҳамат қилинади:

«Банда яхши ўйлаб, мулоҳаза қилмасдан бирор гапни гапириб юбо-
ради ва бу қилмиши туфайли дўзахнинг шарқу ғарб орасидан ҳам узоқ 
бир жойига тушади». (Бухорий, «Риқоқ», 23)

«Банда Аллоҳга хуш келмайдиган бир сўз айтади, лекин айтган гапи 
сабабли Аллоҳнинг розилигини қозониши хаёлига келмайди. Ҳолбуки, 
Аллоҳ бу сўз сабабли қиёмат кунигача у кишидан хушнуд бўлади. 

Яна бир банда Аллоҳнинг ғазабини келтирадиган сўз сўйлайди, 
лекин бу сўзи уни Аллоҳнинг ғазабига дучор қилишини мулоҳаза қил-
майди. Ҳолбуки, Аллоҳ у кишига ўша ёмон сўзи туфайли қиёмат кунига-
ча ғазаб қилади». (Термизий, «Зуҳд», 12; Ибн Можа, «Фитан», 12)

Юқорида Луқмони Ҳаким насиҳатларидан ташкил топган ояти карималар 
орасида икки ояти карима борки, улар умматга истиқомат кўрсатиш жиҳати-
дан ғоятда аҳамиятлидир. Ривоятга кўра, Саъд ибн Абу Ваққос розияллоҳу 
анҳу билан волидалари ҳақида нозил бўлган. 

Ҳазрати Саъд розияллоҳу анҳу онасига итоаткор фарзанд эди. Исломга 
кирганида онаси:

«Эй Саъд! Сен нима қилдинг? Агар сен бу янги диндан воз кечмасанг, 
қасамки, мен емайман, ичмайман, оқибатда ўламан. Сен мен туфайли «Ҳой, 
онасининг қотили!» деган ёмон ном билан чақириласан!» деди.

Саъд ибн Абу Ваққос розияллоҳу анҳу: «Ундай қилманг онажон, мен бу 
диндан ҳеч қачон воз кечмайман!» дедилар, оналари икки кечаю икки кундуз 
емай-ичмай куч-қувватдан қолдилар. Бу ҳолатни кўрган Саъд ибн Абу Ваққос 
розияллоҳу анҳу:

«Онажоним! Қасамки, юз жонингиз бўлса ҳаммаси бир-бир чиқса, мен бу 
динни ҳеч нарса учун тарк қилмайман, билиб қўйинг! Буёғига истасангиз енг, 
истасангиз еманг!» деди

Шундан кейин оналари таом ея бошлади ва мана бу икки оят нозил бўлди:

هُ وَهْنًا عَلَىٰ وَهْنٍ وَفِصَالهُُ فِي عَامَيْنِ أنَِ اشْكُرْ لِي وَلِوَالِدَيْكَ  نْسَانَ بِوَالِدَيْهِ حَمَلَتْهُ أمُُّ يْنَا الِْ وَوَصَّ
إِلَيَّ الْمَصِيرُوَإِنْ جَاهَدَاكَ عَلَىٰ أنَْ تُشْرِكَ بِي مَا لَيْسَ لَكَ بِهِ عِلْمٌ فَلَ تُطِعْهُمَا وَصَاحِبْهُمَا 
ئكُُمْ بِمَا كُنْتُمْ تَعْمَلُونَ نْيَا مَعْرُوفًا وَاتَّبِعْ سَبِيلَ مَنْ أنََابَ إِلَيَّ ثمَُّ إِلَيَّ مَرْجِعُكُمْ فَأنَُبِّ فِي الدُّ

«Инсонга ота-онаси ҳақида тавсия қилдик: онаси уни заифлик устига 
заифлик билан кўтарди; уни сутдан ажратиш икки йилдадир. Менга ва 
ота-онангга шукр қилгин. Ва қайтиш фақат Менгадир. Агар икковлари 
сени ўзинг билмаган нарсани Менга ширк келтиришга зўрласалар, бас, 
уларга итоат этма! Ва бу дунёда икковлари суҳбатини яхши қил ҳамда 
Менга йўналганларнинг йўлига эргаш. Сўнгра қайтишингиз фақат Мен-
гадир. Бас, сизга нима амал қилганингизнинг хабарини берурман». (Луқ-
мон сураси, 14–15-оятлар). (Муслим, «Фадоилус-саҳоба», 43–44; Ибн Асир, «Услдул-ғабо», II ж, 
368-с)



Абу Умома розияллоҳу анҳудан келган ривоятга кўра, Расулуллоҳ сол-
лаллоҳу алайҳи васаллам шундай марҳамат қилганлар:

«Луқмон ўғилларига дедики: «Олимларнинг мажлисларида бўлгин! 
Ҳакимларнинг сўзларини эшит! Чунки Аллоҳ кўп ёғдирган ёмғирлари 
билан ўлик тупроқни тирилтирганидек ўлик қалбни ҳам ҳикмат нури 
билан тирилтирур». (Ҳайсамий, «Мастауз-завоид, I, 125)»

Луқмони Ҳаким бир насиҳатларида шундай дегандилар:

«Жуда кўп анбиё алайҳимуссаламга хизмат қилдим. Уларнинг калом-
ларидан саккиз жумлани хулоса сифатида танладим. Агар эҳтиёт бўлиб бу 
саккиз хислатга амал қилсанг, нажот топасан:

1. Намозда қалбингни,

2. Одамлар орасида тилингни,

3. Дастурхонда қўлингни,

4. Бошқаларнинг уйида кўзингни муҳофаза қил.

Қолган тўрт хислатнинг иккитаси ҳар доим эсланиши, иккитаси эса уну-
тилмаслиги талаб қилинган нарсалар:

Ҳар қандай ҳолатда эсингда сақлайдиган икки хусуснинг биринчиси, 
Аллоҳ таолони кўп зикр қилиш. Иккинчиси, ўлимни ҳеч қачон унутмаслик.

Унутишинг керак бўлган икки нарсадан бири, бошқаларга қилган яхши-
лигинг, иккинчиси бошқаларнинг сенга қилган ёмонликларидирки, буларни 
ўша заҳотиёқ унут!»

Луқмони Ҳакимнинг мўътабар китобларда нақл қилинган насиҳатларидан 
айримлари шундай:

«Эй ўғлим! Тақвони охират сармояси қилгин! Чунки тақво мол-мулк 
билан амалга оширилмайдиган тижоратдир!»



«Эй ўғлим! Жанозада ҳозир бўл! Чунки жаноза охиратни эслатади. Ҳаром 
ва гуноҳлар эса дунёга бўлган мойиллигингни орттиради».

«Эй ўғлим! Ёлғон гапирадиган кишининг нури кетади. Хулқи ёмон бўл-
ган кишининг ғам-қайғуси кўп бўлади».

«Эй ўғлим! Тушунмайдиган кишига бирор масалани тушунтириш оғир 
харсангтошни ўрнидан қўзғатишдан кўра машаққатлидир».

«Эй ўғлим! Жоҳилни бирор жойга элчи қилиб юборма! Агар ақлли ва 
ҳикмат эгаси бўлган бирор кишини тополмасанг, ўзинг кет!»

«Эй ўғлим! Дунё чуқур денгизга ўхшайди. Кўпчилик унга ғарқ бўлган. 
Тақво кеманг, иймон юкинг, таваккул ҳолинг, солиҳ амал озуқанг бўлсин! 
Нажот топсанг, Аллоҳ таолонинг раҳмати билан, ғарқ бўлсанг гуноҳларинг 
туфайлидир».

«Эй ўғлим! Хўроз сендан кўра ақлли бўлмасин! У ҳар куни тонгда зикр ва 
тасбеҳ қилади, сен эса ухлайсан!»

«Меъда тўлса, тафаккур уйқуга кетади. Жисм ҳам ибодатдан ортда қола-
ди!»

«Эй ўғлим! Шундай бир дўст танлагинки, айрилганингизда на сен уларни, 
нада улар сени тилларида айлантирсинлар!»

«Дўстларингни ҳимоя қил! Яқинларингни зиёрат қил!»

«Эй ўғлим! Уч нарса уч нарсада кўринади: ҳилм – ғазаб пайтида, шижоат 
– жанг майдонида, биродарлик эса муҳтожлик пайтида».

«Гуноҳлардан ташқари, шерикларинг билан муроса қил!»

«Эй ўғлим! Одамлар ҳар куни ибодат ва тоатни унутган ҳолатларида 
ваъда қилинган азобдан қандай қилиб қўрқмайдилар!»

«Эй ўғлим! Дунёдан етарлича олгин, унга берилиб кетма, акс ҳолда бу 
охиратингга зарар беради. Дунёдан бутунлай воз кечма, бўлмаса одамларга 
юк бўласан. Рўза тут, бу шаҳватингни синдиради. Бироқ намозларингга тўсиқ 
бўладиган даражада кўп рўза тутма! Чунки Аллоҳ даргоҳида намоз рўзадан 
кўра улуғдир…»

«Эй ўғлим! Яхшиликни уни биладиган кишига қилгин. Чунончи, қўчқор 
билан бўри орасида дўстлик бўлмаганидай, яхши билан ёмон орасида ҳам 
дўстлик бўлмайди. Гап талашишни яхши кўрган ҳақоратга йўлиқади, ёмонли-
клар бор жойга кетганлар туҳматга қолади, ёмонликка яқинлашганлар ўзини 
асраб қололмайди ва тилини тутолмаган пушаймон бўлади».

«Яхшиларнинг хизматида бўл, лекин ёмонлар билан дўст бўлма!»

«Эй ўғлим! Омонатдор бўлгин, бадавлат бўласан. Қалбинг гуноҳ доғлари 
билан тўла бўлган ҳолатда, одамларга Аллоҳдан қўрқадигандек кўринма».

«Ўзингни унутиб, одамларни яхшиликка буюрма! Бўлмаса, сенинг аҳво-
линг одамларга нур бериб, ўзи ёниб тугаган шамга ўхшайди!»

«Эй ўғлим! Болаликда одобли бўлсанг, катта бўлганингда фойдасини 
кўрасан!»

«Кичик ишларга бепарволик қилма! Чунки кичик эртага каттага айлана-
ди».

«Эй ўғлим! Кўнглингни кадар ва қайғу билан машғул қилма! Оч кўзлик-
дан тийил. Тақдирга рози бўл. Аллоҳ томонидан сенга берилганларга қаноат 
қилгинки, ҳаётинг чиройли бўлсин! Кўнглинг сурур билан тўлсин ва ҳаётдан 
завқ ололгин!»



«Эй ўғлим! Дунё ҳаёти қисқа. Сенинг у ердаги умринг эса янада қисқа. Бу 
қисқа умрнинг ҳам оз қисми қолган».

Расули акрам соллаллоҳу алайҳи васаллам Луқмони Ҳакимдан хабар 
бериб шундай марҳамат қилади:

«Луқмон ўғлига: «Аллоҳ таоло Ўзига омонат қилинган нарсани 
ҳимоя қилади! Мен ҳам сени, молингни, динингни ва амалингнинг охи-
рини Аллоҳ таолога омонат қиламан!» деди». (Ибн Ҳанбал, II, 87)

Ривоятга кўра, Луқмони Ҳакимнинг узугида: «Кўрган нарсангни яшири-
шинг, шубҳа қилганингни изоҳлашдан кўра яхшидир!» деган ёзув нақл қилин-
ган эди.

Алайҳиссалом!..

ҲАМД ВА ШУКР

«Батаҳқиқ, Луқмонга: «Аллоҳга шукр қил. 
Ким шукр қилса, ўзи учун қиладир. 

Ким ношукрлик қилса, бас, албатта, 
Аллоҳ ўта беҳожатдир, ўта мақталгандир», 
дея ҳикматни бердик» (Луқмон сураси, 12-оят).

Бандалик тақозоси бўлган амалларнинг энг муҳимларидан бири – ҳамд 
ва шукр. Бу кайфият Қуръони Каримнинг илк – бошланиш ояти каримасида 
шундай марҳамат қилинади: 

ِ رَبِّ الْعَالَمِينَ اَلْحَمْدُ لِلَّ
«Ҳамд оламларнинг Робби Аллоҳгадир» тарзида ворид бўлиши билан 

собитдир.

Ҳақ cубҳонаҳу ва таолонинг чексиз азаматининг, илоҳий санъат ва сифат 
тажаллийларининг мадҳу сано қилиниши «хамд»; Унинг саноқсиз лутф, неъ-
мат ва икромларига тил, амал ва қалбан мадҳу сано ва ташаккур билдириш 
«шукр»дир. Ҳар икки лафз ҳам маъно жиҳатидан бир-бирига жуда яқин тура-
ди.

Дарҳақиқат, мавжудотларнинг энг оддийсидан энг мукаммалига қадар 
бўлган поғоналарнинг юксак чўққисини ташкил қилган одамзоднинг, шун-
дай қилиб «ашрафи махлуқот» (мавжудотларнинг энг шарафлиси) эканидан 
келиб чиқиб, «ҳамд ва шукр» диннинг энг теран ва энг муҳим масалаларидан 
биридир.

Фитратидаги иззат ва фазилатлари муҳофаза қилинган ҳар бир киши, 
ўзига бир пиёла сув икром қилган кишига ҳам виждонан бир миннатдорчилик 
қарзини ҳис қилади. Шундай экан, одамзод бутун неъматларнинг манбаи ва 
уларни тортиқ қилган Роббига нонкўрлик қилиши ақл, изъон ва виждонга 
тўғри келмайди. Бу ҳол фақат тушунчаси ва ҳислари қотиб кетганликнинг бир 
ифодасидир.

Одамзоднинг идрок ва завқидан бир неча баробар олис бўлган келин 
уйидек нозик таъб ва қатъият билан зийнатланган бу оламнинг сон-саноқсиз 
илоҳий қудрат тазоҳурларини намоён қилган зарралар, ҳужайралар, минг хил 
ифор ва рангдаги гуллару меваларнинг энг севимлисидан энг ёввойисигача 
ҳайвонот ва бутун жисмларнинг хусусиятига кўра ўзига хос ва ажойиб бир 

шаклда кетма-кетликда тартиблангани мўъжизавий асар бўлган комил инсон-
нинг бандалик вазифасини муносиб адо эта олиши учундир.

Ҳақиқий мўмин – ақл, виждон ва бандалик шуури ичида яшаш учун ғай-
рат қилган фазилатли кишидир.

Муносиб равишда банда бўлишни хоҳлаганларга фақат неъматларни 
билишнинг ўзи кифоя қилмайди. Ҳақиқий неъмат Эгасини билиш билан 
бирга, Унинг олдидаги вазифаларни ўрнига қўйиш зарурати бор. Чунки бу 
ҳолатда неъматларни Аллоҳдан эканини англаш, кишиларни Унга майл этти-
риш, қалбларда маърифат ва муҳаббат уруғларини ўстириш борасида файзиёб 
бир таъсир кучидир.

Ҳеч шубҳасиз коинотда Аллоҳга ҳамд ва тасбеҳ айтмаган ҳеч бир зарра 
йўқ. Ҳатто ҳайвонлар ҳам тасбеҳ ва тазарруларини биладилар. Одамзоддан 
бошқа махлуқотнинг ғайри иродий қилган тасбеҳоти «тасҳирий тасбеҳ» дей-
илади. Тасбеҳнинг бу тури фақат аҳли қалбга очиқ ва аён бўлади. Одамзод 
эса мавжудотлар занжирининг энг мутакомили бўлгани учун унинг ҳамд ва 
шукри ҳам бу мукаммалликка ярашадиган тарзда бўлиши керак бўлади.

Шукридан ғофил қолганимиз неъматлар ҳақиқатда бир навий кулфатга 
инқилоб этади ва бизда қолгани фақат гуноҳ бўлади.

Неъмат эгасини таниш билан шукрона келтириш ҳар бир банданинг 
ҳақиқий вазифасидир.

Неъмат нима?

Бу ўлчовни Қуръоннинг нури ва файзи қўяди. Неъматларнинг ҳақиқий 
моҳиятини англатадиган яна Қуръони карим бўлади. Коинотнинг ҳикмати-
ни ва инсоннинг моҳиятини англай олиш учун шукрда бўлиш керак. Аллоҳ 
cубҳонаҳу ва таоло Қуръони каримда:

ِ وَلَقَدْ آتَيْنَا لقُْمَانَ الْحِكْمَةَ أنَِ اشْكُرْ لِلَّ
«Батаҳқиқ, Луқмонга: «Аллоҳга шукр қил», дея ҳикматни бердик», 

(Луқмон сураси, 12-оят) дея марҳамат қилмоқда.

Ояти каримадан келиб чиқадики, шукр қилганга ҳикмат ва олами асрор-
нинг ҳақиқатлари намоён бўлмоқда, бунинг ҳам шукр ҳолининг давоми учун 
лутф қилингани баён қилинмоқда.

Ҳақ cубҳонаҳу ва таолонинг бу оламда иродасини тажаллий эттириши 
тўрт хил ҳолатда кўринади:

1. Лутф,
2. Қаҳр,

3. Лутф суратида кўринган қаҳр,
4. Қаҳр суратида кўринган лутф.

Одамлар ҳодисаларга жисмнинг юзасини кўрсатган ойналарга қарагандек 
қараганларида, уларнинг фақат ташқи юзини англайдилар ва аксарият ҳолатда 
янглишадилар. Лекин ақлни ваҳийи илоҳий билан тарбия қилиб, у тақалиб 
қолган жойда рентгендек бир солим қалб билан назар солганлар, ҳикмати 
воқифият баракоти билан бир неча хавотир ва изтиробдан халос бўладилар. 
Чунончи, Қуръони каримда: 

 كُتِبَ عَلَيْكُمُ الْقِتَالُ وَهُوَ كُرْهٌ لَكُمْ وَعَسَىٰ أنَْ تَكْرَهُوا شَيْئًا وَهُوَ خَيْرٌ لَكُمْ 
ُ يَعْلَمُ وَأنَْتُمْ لَ تَعْلَمُونَ وَعَسَىٰ أنَْ تُحِبُّوا شَيْئًا وَهُوَ شَرٌّ لَكُمْ وَاللَّ

«...Ажаб эмаски, ёқтирмаган нарсангиз сиз учун яхши бўлса. Ва ажаб 
эмаски, ёқтирган нарсангиз сиз учун ёмон бўлса. Аллоҳ биладир, сиз эса 
билмассиз», (Бақара сураси, 216-оят) ояти каримасида қаҳр суратида кўринган 
лутф ва лутф суратида кўринган қаҳрга ишора қилинган.

Яна бир томондан, идрок ва дунёқараш ривожланиб, қалб комилликка 
етиш билан чўққига қараб тирмашган сари «неъмат» тушунчаси ўзгариб бора-
веради ва авом етишиши қийин бўлган комилликка етади. Ана ўшанда қаҳр 
тажаллийсида ҳам керагича огоҳлантириш ёхуд нафсга ҳаддини билдирган 
бир ҳикмат ҳиссаси борлиги англанади. Чунончи, баъзи тасаввуфлар вакилла-
ри шундай дейишади:

Хушдир менга Сендан келган
Ё ғунча гул ёхуд тикан,

Бу руҳий маромга эришган комил сифатли мўмин учун ҳар бир тажаллий 
шукр ва ҳамдни талаб қиладиган бир неъмат тушунилади. Одамларнинг авом 
қисми, идроклари даражасида, қаҳр ичидаги лутфни ёхуд лутф ичидаги қаҳр-
ни фақат вақт ўтиши билан кўра олса, нафсини тазкия этиш билан ҳикматга 
муваффақ бўлганлар буни аввалдан кўради ва англайди. Шунинг учун ҳам 
авом гуруҳидаги одамларнинг вазифаси неъмат олдида шукр, қаҳр кўриниши 
олдида сабр қилиш, ҳавас учун юқорида зикр қилинган тажаллий учун ҳам 
худди шундайдир. Роббига бўлган муносабати ўзгармайди. Чунки қаҳр ичида 
ҳамд ҳолининг давоми, янада буюк қаҳрлардан муҳофаза қилганидек, унинг 
луфтга инқилоб этишига васила бўлади. Пайғамбар соллаллоҳу алайҳи васал-
лам ҳар қандай тажаллий олдида: 

«Ҳар қандай ҳолимизда ҳам Аллоҳга ҳамд бўлсин!» (Ибн Можа, «Адаб», 
55) жумласини зикр қилишни тавсия этганлар. Бу ҳолатдан бебаҳра қолганлар 
ғафлати сабабли қадарга қарши уруш очган бўлади.

Ҳар хил мусибатдан давомли шукр ва ҳамд ҳолатида бўлиш билан муваф-
фақиятли чиқишни уддалай олганлар, бу диннинг одамларга ваъда қилган 
ҳузурининг юксак чўққисидир. Кўнгиллар бу чўққига эриша олгани даража-
сида ҳузур ва сакинат топади.

Қаҳр суратида кўринган луфтга мисол қилиб ҳазрати Яъқуб ва ҳазрати 
Юсуфга тақдир қилинган тажаллийлар нақадар ибратлидир. Аллоҳ cубҳонаҳу 
ва таоло уларга буюк ғам, қадар, фурқат, изтироб, машаққат ва тоқати муш-
кул ибтилолар тақдири марҳамат қилдики, ҳар лаҳза Ўзи билан биргаликла-
рининг сирини англаб, мосуводан бутунлай муносабатлари узилсин, шу йўл 
билан олий даражаларга восил бўлсинлар. Чунончи, уларнинг бир-бирларидан 
узоқда ғариб бўлиб яшаш билан қўлга киритганлари амолотнинг натижаси 
сифатида ҳаётий ҳикоялари Қуръони Каримда «аҳсанул қасос – қиссаларнинг 
энг яхшиси» сифатида тақдим қилинган.

Шунингдек, Пайғамбар соллаллоҳу алайҳи васалламнинг Ҳудайбия сулҳи 
асҳоби киром учун дастлабки пайтларда мағлубият шаклидаги қаҳр кўриниши 
бўлиб кўринган эди. Лекин бу сулҳнинг ортидан потирлаб чиққан минг бир 
неъмат ва фатҳ эшикларининг очилиши узра унинг қанчалик улуғ лутф экани 
вақт ўтиши билан англаб етилган. Бунинг энг муҳим мисолларидан бири 
Ҳудайбия сулҳидан кейин икки йил орасида мусулмон бўлганларнинг сони 
бошланишдан ўша пайтгача ўтган тўққиз йилда мусулмон бўлганларнинг 
сонидан бир неча баробар ортиқдир. Боз устига Маккаи Мукаррама ҳам қон 
тўкилмай фатҳ этилди.



Лутф суратида кўринган қаҳрга келсак, бунга Ҳуд алайҳиссаломнинг 
қавми бўлган Однинг ҳоли аниқ-тиниқ мисол бўлади. Улар ўзларига азоб 
қилиб юборилган осмондаги қора булутларни кўрганларида пайғамбарларини 
маломат қилиб шундай дея ўзларини алдаганлар:

«Сен азоб ҳақида гапиряпсан, лекин ёмғир ёғади!» Лекин ёмғир ёғмаган, 
бу адашган қавм мудҳиш ва остин-устин қиладиган бўрону довуллар ичида 
ҳалок бўлганлар.

Дунё неъматларига алданиб, уларни доимий деб ўйлаб, охират ҳаётини 
барбод қилган ғофиллар учун фоний олам оқибати маҳшарда амалга ошади-
ган қаҳрдан иборат. Чунончи, бу дунёни ўзларига саодат бағишлаган жаннат 
деб ўйлаб, қанчадан қанча бадбахтликларга дучор бўлганлари ҳазин оқибат, 
илоҳий каломда очиқ тарзда баён қилинмоқда.

Шунингдек, бадавлат инсоннинг мол-дунёси, зоҳиран ўзи учун лутфга 
ўхшайди. Лекин Аллоҳ cубҳонаҳу ва таоло йўлида инфоқ қилинмаган бўлса, 

қиёмат куни бир қаҳр тажаллийсига инқилоб этиш билан эгасини ҳусронга 
гирифтор қилади.

Лутф ва қаҳр тажаллийлари орасида чайқаланиб турган бу оламни қалб 
аҳли бўлган орифлар қандай чиройли тасвирлайдилар:

«Бу дунё оқиллар учун сайру бадойи, аҳмоқлар учун емоқ ва шаҳватдан 
иборатдир».

Бандаларининг қўлидаги ҳамма нарса аслида Аллоҳникидир. Табиатдан 
ва одамлардан келган ҳар хил неъматнинг ҳақиқий Эгаси, уларнинг яратувчи-
си бўлган Холиқ таолодир. Бундан ғофил қолмаслик қалби солимнинг талаби-
дир. Махлуқот бир воситадан иборат. Чунки ҳар мавжудот бир вазифани адо 
этиш билан мукаллаф қилинган.

Неъматни тарқатиш ишида барча воситалар маъмур ва сафарбардир. 
Неъматнинг ҳақиқий соҳиби ва эҳсон қилгувчи Оламларнинг Роббиcидир. 
Шунинг учун ҳар бир мўмин неъматни келтиргандан кўра, юборганга шукро-
на келтириши ва ташаккур ҳисларига тўла ҳолда яшаши керак. Неъматларни 
бизга етказган сабаблар ёхуд кишиларга боғланиб, неъмат Эгасини унутиш 
инсонийлик фазилатларига тўғри келмайди.

Бироқ махлуққа, яъни васила бўлганга ташаккур билдириш ҳам хуш-хулқ 
ва назокатдандир. Ҳадиси шарифда:

«Бир яхшилик кўрган киши яхшилик қилгувчини: «Аллоҳ сенга 
яхшиликлар берсин!» дея дуо қилса, шукроналигини ниҳоятда юксак 
даражада адо этган бўлади…» дея марҳамат қилинади. (Термизий, «Бир», 87/2035)

Бу ҳолатга зид равишда неъматнинг ҳақиқий Эгасини унутиб, фақат 
восита ё қурол ҳолатида бўлган фонийларга ташаккур билдириш кулгили ва 
ноўрин бўлади. Суннатуллоҳнинг тақозоси ўлароқ, коинотдаги ҳамма нарса 
сабабга боғланган. Фақат сабабларга ўралашиб «Мусаббибул-асбоб»ни, яъни 
сабабларнинг Холиқини унутмаслик керак.

Аллоҳ cубҳонаҳу ва таоло бандаларини шундай огоҳлантиради: 

هَاتِكُمْ لَ تَعْلَمُونَ شَيْئًا وَجَعَلَ  ُ أخَْرَجَكُمْ مِنْ بُطوُنِ أمَُّ  وَاللَّ
مْعَ وَالْبَْصَارَ وَالْفَْئِدَةَ لَعَلَّكُمْ تَشْكُرُونَ لَكُمُ السَّ

«Аллоҳ сизни оналарингиз қорнидан ҳеч нарса билмайдиган ҳолин-
гизда чиқарди ва сизларга қулоқ, кўзлар ва дилларни берди. Шоядки, 
шукр қилсангиз». (Наҳл сураси, 78-оят)

Ҳақ cубҳонаҳу ва таолога шукр вазифаси уч хил ҳолатда адо этилади:

1. Лисоний шукр

Энг қуйи даражадаги шукр. Бу одамларнинг Яратганга тили билан «Ё 
Роббим! Ўзингга бениҳоя шукрлар бўлсин!» каби сўзлар билан шукр қилишла-
ридан иборат.

Қуръони Каримда: 

ثْ ا بِنِعْمَةِ رَبِّكَ فَحَدِّ وَأمََّ
«Ва аммо Роббингнинг берган неъмати ҳақида сўзлагин», (Зуҳо сураси, 

11-оят) дея марҳамат қилинар экан, надоматлар бўлсинки, қалби ўлик, бемор 
ва ғафлатда бўлганлар Холиқнинг неъматларидан ҳайвоний ҳолатда фойда-
ланадилар ва ҳайвонларчалик Аллоҳнинг номини зикр қилмайдилар. Ояти 
карималарда «асфали сафилийн– пасткашларнинг энг пасткаши» (Тийн 

сураси, 5-оят) ва «балҳум адол – ҳайвонлардан ҳам паст», (Аъроф сураси, 179-оят) 
тарзида тавсифланган ҳолатга тушадилар.

2. Амалий шукр

Аллоҳ луфт этган неъматларни Унинг йўлида буюрганидек сарфлаш. 
Бу жиҳатдан бойликнинг шукри инфоқ этиш, илмнинг шукри эҳсон қилиш, 
жисмнинг шукри эса ҳар қандай аъзони машру тарзда Ҳақ йўлида қўллашдир.

3. Қалбий шукр

Холиққа муҳаббат ва маърифат билан боғланиб, ҳар қандай ҳолатга рози 
бўлиш.

Дарҳақиқат, Аллоҳнинг неъматларига мутлақ маънода шукр қила олиш 
мумкин эмас. Башар қуввати бунга кифоя қилмайди. Барча пайғамбарлар ҳам 
давомли шукр қила олмаганлари учун доимо истиғфорда бўлганлар. Пайғам-
бар соллаллоҳу алайҳи васаллам: «Мен кунда юз бор истиғфор айтаман…» 
(Муслим, «Зикр», 42) дея марҳамат қилганлар.

Ажабо, биз муносиб тарзда шукр қилолмаганимиз учун бир кунда қанча 
истиғфор айтишимиз керак?!

Шунингдек шукр қилиш Роббининг улуғ луфти ва эҳсонидир. Яна, яна 
бир неъматдир. Бу мантиқни абадиятгача давом эттирганимиздагина ҳар бир 
шукр унга муваффақият сабаби билан яна бир шукр бурчини келтириб чиқа-
ришини кузатамиз. Ва бу кетма-кет шукрларни насиб қилган Ҳақ cубҳонаҳу 
ва таолога бўлган бу занжирнинг ниҳоясига етиб, шукроналик қарзидан халос 
бўлишнинг иложи йўқ. Шунинг учун ҳам, мутлақ ва комил маъноси билан 
шукр бурчини адо қилишда пайғамбарлар дохил бутун инсоният ожиз бўлади.

Бу борада бизнинг вазифамиз, Аллоҳнинг неъматларини муносиб равишда 
идрок қилишдан ва уларга қарши муносиб шукр қила олишдан ожизлиги-
мизни қабул қилиб, қўлимиздан келгунича ҳамду сано қилишни, кучимиз 
етгунича шукр қилишга ғайрат қилмоқликдир. Чунончи, «Нафсини билган, 
Роббини билади...»145 ҳикмати Роббини билишнинг нафсда тажаллий этган 
илоҳий санъат ва неъмат олдида ўз ожизлигини идрок қилишдан ўтишини 
ифодалайди.

Неъматлар абадий, тиллар ожиз, фитратлар заиф… Энг буюк неъмат-
лардан бири эса неъматларнинг Эгасини унутмасликдир. Неъматларга шукр, 
уларнинг ортишига васила бўлар экан, ношукрлик эса неъматларнинг тўхта-
шига сабаб бўлади.

Шукроналик – жаннат сармояси, куфр эса дўзах васиқасидир. Ношукрлик 
ҳоли куфрони неъмат, яъни аҳмоқларча нонкўрлик қилишдир. Масалан, зако-
ти берилмагани учун амалий шукрни адо этолмаган мол неъматликдан чиқиб, 
фитна ҳолатига келади. Эгаси учун мусибат сабаби бўлади. Ҳақ cубҳонаҳу ва 
таоло: 

«...Аллоҳнинг йўлида сарфламайдиганларга аламли азобнинг «хуш-
хабар»ини беравер», (Тавба сураси, 34-оят) дея марҳамат қилади.

Шунингдек, Аллоҳ cубҳонаҳу ва таоло ояти карималарда шундай марҳа-
мат қилади:

ثمَُّ لَتُسْألَنَُّ يَوْمَئِذٍ عَنِ النَّعِيمِ
«Сўнгра ўша Кунда албатта неъматланишдан сўраласиз» (Такосур сура-

си, 8-оят). 

وَإِذْ تَأذََّنَ رَبُّكُمْ لَئِنْ شَكَرْتُمْ لَزَِيدَنَّكُمْ وَلَئِنْ كَفَرْتُمْ إِنَّ عَذَابِي لَشَدِيدٌ
«...Қасамки, агар шукр қилсангиз, албатта, сизга зиёда қилурман. 

Агар куфр келтирсангиз, албатта, азобим шиддатлидир». (Иброҳим сураси, 
7-оят). 

فَاذْكُرُونِي أذَْكُرْكُمْ وَاشْكُرُوا لِي وَلَ تَكْفُرُونِ
«Бас, Мени зикр қилинг, сизни эсларман. Ва Менга шукр қилинг, 

куфр келтирманг». (Бақара сураси, 152-оят)

َ غَنِيٌّ حَمِيدٌ ِ وَمَنْ يَشْكُرْ فَإِنَّمَا يَشْكُرُ لِنَفْسِهِ وَمَنْ كَفَرَ فَإِنَّ اللَّ وَلَقَدْ آتَيْنَا لقُْمَانَ الْحِكْمَةَ أنَِ اشْكُرْ لِلَّ
145. Қаранг: Ажлуний, «Кашфуъл Ҳафа», II, 361.

«...Ким шукр қилса, ўзи учун қилади. Ким ношукрлик қилса, албат-
та, Аллоҳ ғаний ва мақталган Зотдир». (Луқмон сураси, 12-оят)

Ҳар бир киши ноил бўлган неъматлар учун шукр қилиши муҳим бан-
далик вазифасидир. Мўмин бу идрокка эга бўлгани сари, ношукр ва ҳамду 
саносиз қолмайди. Яратганнинг неъматларига бўлган бу шукр хулқи, мўмин 
учун иймон сармоясининг ярмини ташкил қилади. Чунончи, ҳадиси шарифда: 
«Шукр – иймоннинг ярми…» деб марҳамат қилинади. (Суютий, «Ал-Жоме-
ус-сағир, I, 107)

Идрокли банда маънавий ва руҳоний хусусиятларига эга бўлган солиҳлар-
га ҳавас қилиб, улардек бўлишга ғайрат қилиш керак. Моддий жиҳатдан ўзи-
дан қуйидагиларга қараб, ҳолига шукр қилиши керак.

Пайғамбарлар, авлиё ва уламолар шукрни вирдга айлантирганлар. Қуръо-
ни каримда Нуҳ алайҳиссалом ҳақида: 

إِنَّهُ كَانَ عَبْدًا شَكُورًا
«...Албатта, у ўта шукрли банда эди». (Исро сураси, 3-оят)

Иброҳим алайҳиссалом ҳақида:

شَاكِرًا لِنَْعُمِهِ اجْتَبَاهُ وَهَدَاهُ إِلَىٰ صِرَاطٍ مُسْتَقِيمٍ
«Унинг неъматларига шукр қилувчи эди...» (Наҳл сураси, 121-оят). 

Луқмон алайҳиссалом ҳақида: 

ِ وَلَقَدْ آتَيْنَا لقُْمَانَ الْحِكْمَةَ أنَِ اشْكُرْ لِلَّ
«Луқмонга: «Аллоҳга шукр қил. Ким шукр қилса, ўзи учун қилади. 

Ким ношукрлик қилса, албатта, Аллоҳ ғаний ва мақталган Зотдир», деб 
ҳикматни бердик», (Луқмон сураси, 12-оят) дея марҳамат қилинади.

Аллоҳ Расули соллаллоҳу алайҳи васаллам тунлари шунчалик кўп намоз 
ўқирдиларки, оёқлари шишарди. 

Оиша розияллоҳу анҳо: «Ё Расулуллоҳ! Сиз афв ва мағфиратга ноил 
бўлган «Ҳабибуллоҳ» бўлсангиз, жисмингизга бунчалик азият қилишингиз 
яхшими?» дея сўраганларида, Он ҳазратлари алайҳиссалом:

«Эй Оиша шукр қиладиган банда бўлмайинми?» дея марҳамат қилган-
лар. (Бухорий, «Тафсир», 48/2; Муслим, «Мунофиқун», 81)

Шукр ҳақида кўп ва хўп мулоҳазалар қилиш мумкин. Ҳақиқий шукрнинг 
файз ва баракотини фақат уни бошидан ўтказганлар идрок эта олади.

Хулоса қилиб айтиш мумкинки, ҳамма ўзига берилган неъмат нисбатида 
шукр қилишга ғайрат қилиши керак. 

Олимларнинг шукри Аллоҳ даргоҳидан ўзига икром қилинган илмни 
ундан маҳрум қолганларга таълим бериш унга омил бўлишдир. Имом Аъзам-
нинг ҳолатлари бунга энг ёрқин намуна ҳисобланади. Ҳанафий мазҳабининг 
асосчиси бўлган Имоми Аъзам ҳазратлари ҳаёти давомида илмини чиройли 
тарзда инфоқ қилган, ижтиҳодлари қиёматга қадар давом этадиган буюк 
мужтаҳидлардан Имом Абу Юсуф, Имом Муҳаммад, Имом Зуфар каби Ислом 
дунёсини ёритган бир неча олимларни етиштирганлар. У киши илмнинг 
шараф ва қадрини ҳимоя қилиш, золим халифага хизматкор бўлиб янглиш 
фатво бермаслик учун зиндонларда чириб, занжирбанд бўлишни ўз даврининг 
энг буюк мартабаларидан бўлган Бағдод қозилигидан афзал кўрганлар.

Бойларнинг шукри

ُ إِلَيْكَ وَأحَْسِنْ كَمَا أحَْسَنَ اللَّ
«...Аллоҳ сенга яхшилик қилганидек, сен ҳам яхшилик қил...» (Қасас 

сураси, 77-оят) ояти жалиласининг сирига кўра амал қилиш, молни Ҳақ йўлида 
зарур жойларга инфоқ этиш керак. Молнинг ҳақиқий соҳиби Аллоҳ эканини 
идрок этиб, у билан ғурурланмаслик, исроф қилмасликдир. Қисқача қилиб 
айтганда, ағнияи шокириндан бўлишга ғайрат қилишдир.

Шукрга қарама-қарши хатти-ҳаракат бўлган исроф, Аллоҳ берган неъмат-
ни хор қилиш, уни ёмон йўлга ишлатиш демакдир. Ояти каримада бу борада 
аччиқ бир огоҳлантириш сифатида: 

يْطَانُ لِرَبِّهِ كَفُورًا يَاطِينِ وَكَانَ الشَّ رِينَ كَانوُا إِخْوَانَ الشَّ رْ تَبْذِيرًا إِنَّ الْمُبَذِّ وَلَ تُبَذِّ
«...Исрофгарчиликка мутлақо йўл қўйма! Албатта, исрофчилар шай-

тонларнинг биродарлари бўлганлар. Шайтон эса Роббига ўта ношукр 
бўлгандир», (Исро сураси, 26–27-оятлар) дея марҳамат қилинади.

Аҳлу ҳол кишилар ғафлат ичида ейишни, ичишни, кийинишни ва бирор 
матоҳни ишлатишни ҳам исроф деб билганлар.

Чиройли хулқ соҳибининг шукри – ўзидаги барча яхшиликлар Ҳақ cубҳо-
наҳу ва таолонинг лутф ва карамидан эканини идрок этиш ва бошқа кишилар-
ни хору ҳақир кўрмасдан камтарликни муҳофаза қилиб, бошқаларига ўрнак 
бўла олишдир.

Сайру сулук аҳлининг шукри – эргашаётган муршиди комилга чин 
кўнгилдан боғлиқлик билан ҳаром ва ҳалолга диққат қилиш, ояти каримада 
марҳамат қилинган, Ҳазрати Пайғамбар алайҳиссаломни қаритган, Аллоҳ 
таолони қуйидаги:

فَاسْتَقِمْ كَمَا أمُِرْتَ وَمَنْ تَابَ مَعَكَ وَلَ تَطْغَوْا إِنَّهُ بِمَا تَعْمَلُونَ بَصِيرٌ
«Бас, буюрилганингдек мустақим тур ва сен билан тавба қилганлар 

ҳам. Туғёнга кетманглар...» (Ҳуд сураси, 112-оят) амрига кўра истиқоматлан-
моқдир. Қисқаси, Қуръон ва суннат ахлоқи билан хулқланиш, маърифатул-
лоҳдан насиба олишга ғайрат қилиш ва махлуқотга қарши аҳли хизматда 
бўлишдир. Қолаверса, ноил бўлган маънавий ва руҳоний мақомларда нафсни 
риё ва ужб тузоқларидан ҳимоя қилишдир.

Соғломлар ва носиҳатларнинг шукри – аҳволлари муроди илоҳий сифа-
тида бу дунёда ўткинчи бир синов учун бериланини идрок этиш сурати билан 
таслимият ва розилик ҳолида яшашдир. Соғлом киши саломатлик ўзи Аллоҳ 
cубҳонаҳу ва таоло йўлида солиҳ амаллар бажариши учун берилганини били-
ши керак ва шу мақсадда яшаши керак. Носиҳат киши эса бу ҳолат ўзи учун, 
балки буюк бир неъмат эканини мулоҳаза қилиши, «Ё Роббим! Ҳар ҳолимга 
шукр бўлсин!» ҳолатида яшаши керак. Шуни унутмаслик керакки, бир киши 
ҳаромга ва ғийбатга ўралашмагани учун кўр бўлмасдан ҳаромга қараган ва 
шу сабабли фитнага тушган кишилардан кўра фойдали ҳолатда бўлади. Бироқ 
бунинг ҳақиқати қиёмат куни намоён бўлади.

Камбағалларнинг шукри – сабр билан зийнатланган бўлиши керак. Фуқа-
роий собирин ағнияи шокирин билан илоҳий ризода бирга бўладилар. Кам-
бағалликдаги ҳақиқий шукр борасида Иброҳим ибн Адҳам билан Шоқиқий 
Балхий орасида ўтган мулоқот нақадар ибратлидир:

Шоқиқий Балхий Иброҳим Адҳамдан сўрадилар:

«Нима қиласиз? Ҳолингиз қандай?»

Иброҳим Адҳам шундай жавоб бердилар:

«Топсам шукр қиламан, тополмасам сабр қиламан!» 

Шоқиқий Балхий:

«Бу ишни бизнинг Хуросонда итлар ҳам қилади!» деганларида, Иброҳим 
Адҳам сўрайдилар:

«Сизлар нима қиляпсизлар?»

Шоқиқи Балхий шундай жавоб бердилар:

«Топсак шукр қилиб инфоқ қиламиз, тополмаганимизда сабр қилиб, шукр 
қиламиз».

Барча неъмат ва эҳсонлар Аллоҳ cубҳонаҳу ва таолодан келади. Бу борада 
Иброҳим Дасуқий қуддуса сирруҳ шундай марҳамат қиладилар:

«Эй биродарим! Зинҳор ўзингга хос бир ишни қила оламан деган иддаога 
кетма! Кейин ўз ғайратинг билан бир ҳақ эгаси эканингни иддао қилиб ғурур-
ланмагин!

Шуни яхши билгинки, агар рўза тутаётган бўлсанг уни сенга туттираётган 
Аллоҳ таолодир. Намоз ўқияпсанми? Аллоҳ ҳузурида қиёмда турибсанми? 
Буни ҳам лутф этган Ўзидир.

Бутун амаллар шундай. Ҳамма нарсани Ундан биласан! Бир нарса кўрга-
нингда кўрдирган У эканини идрок қиласан. Бу ҳолатда давом этиб, маънавий 
бир шарбат ичганингда яна «У ичирди...» дейсан».



Башарий ирода асари бўлса ҳам ҳар қандай амал Аллоҳнинг «Холиқ» 
сифатининг бир тажаллийси экани учун ҳамма нарсани Ундан билиш иймон 
талабидир. Шунинг учун ҳам иймоннинг яна бир шарти – «Хайр ҳам, шаър ҳам 
Аллоҳдан» эканига ишониш. Лекин Аллоҳнинг «ирода»си билан «ризо»сини 
бир-бири билан адаштирмаслик керак. Чунки Ҳақ cубҳонаҳу ва таолонинг 
иродаси ҳар ҳолатда бўлгани билан ризоси фақат хайрдадир. Ризоси бўлмаган 
бир амални банданинг талаби туфайли нима учун яратганининг боиси эса, бу 
оламнинг «имтиҳон олами» эканидандир.

Шифокорнинг мақсади беморни даволашдир. Бемор берилган муолажани 
татбиқ қилмаса, докторнинг масъулияти бўлмайди. Шунингдек, муаллимнинг 
мақсади – талабасини муваффақиятли қилиш. Лекин талаба ғайрат қилиб 
меҳнат қилмаса, муаллимнинг қўлидан бир иш келмайди. Аллоҳ таоло ҳам 
бандасини Дорус-салом (Жаннат)га даъват қилмоқда. Агар банда бу даъват-
нинг шартларига кўнмаса, оқибати жаннатдан маҳрумлик бўлади. Агар бан-
дага яхшилик ёки ёмонликдан бирини танлаш каби ҳуқуқ ва қудрат берилма-
ганида эди ана унда «жазо» ва «мукофот» илоҳий адолатга тескари бўларди. 
Банданинг танлаш соҳасига кирган, шу сабабли «мукофот» ёки «мужазоот»ни 
тақозо қиладиган амалларнинг муҳимларидан бири ҳам «ҳамд» ва «шукр»ни 
асл моҳиятини англаб етиб, унга кўра бир амал эгаси бўлишдир.

Эй Роббимиз! Бизларни Луқмон алайҳиссаломдек шукр қилиб ҳик-
матдан насибаланган, қўлидан, тилидан ва кўнглидан уммат омонда 
бўлган бандаларингдан қил!

Амин!..

Арра билан иккига бўлиниб шаҳид қилинган мазлум Пайғамбар 

ҲАЗРАТИ ЗАКАРИЁ 
алайҳиссалом 

ва 
Отасидек шаҳидлик билан Роббига қайтган 

ҲАЗРАТИ ЯҲЁ 
алайҳиссалом 

ва 

Беморларга шифо берган, ўликларни тирилтирган, самовий 

ҲАЗРАТИ ИЙСО 
алайҳиссалом

Бу уч пайғамбар бошидан ўтган машаққатлар, изтироблар ва тавҳид 
мужодаласи жиҳатидан бир-бирларига ниҳоятда ўхшайдилар.

Улар Мусо алайҳиссаломдан кейин ҳаддан ташқари йўлдан адашган 
яҳудийларни қайта ҳидоят йўлига истиқоматда қўя олиш учун улкан ғайрат 
сарфлаганлар. Бироқ баъзи иймон келтирганлардан бошқа иймон келтирма-
ган катта омма томонидан тинимсиз азият ва ҳақоратга йўлиққанлар, дунёвий 
ҳаётларини ҳар доим минг бир машаққат ва қайғу ичида ўтказганлар. Закариё 
ва Яҳё алайҳимуссалом шаҳодат шарбатини нўш айлаганлар, Ийсо алайҳисса-
лом эса Аллоҳ cубҳонаҳу ва таоло томонидан самога раф этилганлар.

Бу уч пайғамбарнинг рисолат вазифаларидаги имтиҳон тажаллийлари-
нинг ўхшашлиги билан бирга ораларидаги қариндошлик ришталари билан 
маънавий тарбия муносабати ҳам бор. Яъни айтиш керакки:

Закариё алайҳиссалом

Бани Исроил пайғамбарларидан. Насаби Сулаймон алайҳиссаломга тақа-
лади. Қуддусдаги Масжидул Ақсода Таврот ёзишни ва жонлиқ сўйишни 
бошқарар эди. Мусо алайҳиссаломнинг динини қувватлантирди. Дурадгорлик 
қилиб, пешона тери билан кун кечирарди. Қавми томонидан шаҳид қилинган 
бўлиб, қабри Ҳалабда жойлашган.

Закариё алайҳиссалом даврида Шом ва Қуддус Батламюсчилар қўлида 
эди. Улар Байтул Мақдисга эҳтиром кўрсатарлар ва Бани Исроилга яхши муо-
малада бўлардилар. Бу қавмнинг улуғлари ибодатхонадан ташқари чиқмасди. 
Байтул Мақдисда туну кун ибодат қилардилар. У вақтларда Бани Исроил ора-
сида пайғамбар йўқ эди. Ўзларига пайғамбар юбориши учун Аллоҳга илтижо 
қилдилар.

Ниҳоят, Закариё алайҳиссалом Аллоҳ cубҳонаҳу ва таоло томонидан пай-
ғамбар қилиб юборилдилар.

Байтул Мақдисда тўрт юз озод қилинган обид ибодат қилмоқда эди. Бир 
киши Аллоҳ даргоҳида мўътабар бўлмоқчи бўлса, аёли ҳомиладор бўлганида: 
«Ё Роббим! Ўғлим бўлса уни Сенга ибодат қилиши учун Байтул Мақдисга 
назр қиламан», дерди.

Шундай қилиб ўғил болалар, албатта, Байтул Мақдисга назр қилинарди. 
Бу одат Мусо алайҳиссалом давридан қолганди. Аллоҳ cубҳонаҳу ва таоло 
Мусо алайҳиссаломга шундай марҳамат қилган:

«Эй Мусо! Мен бандаларимдан шундай бир кишини яхши кўраманки, 
ёшлик давридан қарилик ҳолигача умрини ибодатда ўтказган. Ёшлигида 
гуноҳ содир қилган ва кўнглини фақат Менга боғлаб, Менинг севгимга муваф-
фақ бўлгандир».

Закариё алайҳиссалом Сулаймон алайҳиссалом наслидан бўлган Элисага 
уйланди. Элиса Марямнинг онаси Ҳаннанинг опаси. Ҳаннанинг эри Имрон.

Закариё алайҳиссалом билан Элисадан Яҳё алайҳиссалом туғилган.

Закариё алайҳиссалом содиқ ва солиҳ бир пайғамбар бўлиб яшаган, 
таъкидланганидек, золим ва адашган яҳудийлар томонидан шафқатсизларча 
шаҳид қилинган. 

Яҳё алайҳиссалом 

Яҳё алайҳиссалом Ҳазрати Марям билан холаваччадир. Тавротни болали-
гиданоқ ўрганган, рушд (баркамоллик) чоғида у зотга пайғамбарлик берилган.

Закариё алайҳиссаломга ҳазрати Яҳёнинг эҳсон қилиниши, Қуръони 
Каримда шундай марҳамат қилинади:

عَاءِ بَةً إِنَّكَ سَمِيعُ الدُّ يَّةً طَيِّ هُنَالِكَ دَعَا زَكَرِيَّا رَبَّهُ قَالَ رَبِّ هَبْ لِي مِنْ لَدُنْكَ ذُرِّ
«Шу чоғда Закариё Роббига дуо қилиб: «Роббим, менга Ўз ҳузу-

рингдан покиза зурриёт ҳадя эт. Албатта, Сен дуони эшитувчисан», 
деди». (Оли Имрон сураси, 38-оят)

أْسُ شَيْبًا وَلَمْ أكَُنْ بِدُعَائِكَ رَبِّ شَقِيًّا.  قَالَ رَبِّ إِنِّي وَهَنَ الْعَظْمُ مِنِّي وَاشْتَعَلَ الرَّ
وَإِنِّي خِفْتُ الْمَوَالِيَ مِنْ وَرَائِي وَكَانَتِ امْرَأتَِي عَاقِرًا فَهَبْ لِي مِنْ لَدُنْكَ وَلِيًّا. يَرِثنُِي 

وَيَرِثُ مِنْ آلِ يَعْقُوبَ وَاجْعَلْهُ رَبِّ رَضِيًّا
«У деди: «Роббим, менинг суякларим мўртлашди, бошга оқ туташ-

ди, Роббим, Сенга дуо қилиш-ла бахтсиз бўлмаганман. Ва, албатта, мен 
ортимдаги қариндошлардан хавф қилдим. Аёлим туғмас эди. Бас, менга 
Ўз даргоҳингдан бир валий ҳадя эт. У менга меросхўр ва Оли Яъқубга 
меросхўр бўлсин. Роббим, уни Ўзинг рози бўладиган қил». (Марям сураси, 
4–6-оятлар)

Закариё алайҳиссаломни жону дилдан қилган бу самимий дуоси илоҳий 
даргоҳда мақбул бўлди: 

رُكَ بِيَحْيَىٰ  َ يبَُشِّ  فَنَادَتْهُ الْمَلَئِكَةُ وَهُوَ قَائِمٌ يصَُلِّي فِي الْمِحْرَابِ أنََّ اللَّ
الِحِينَ دًا وَحَصُورًا وَنَبِيًّا مِنَ الصَّ ِ وَسَيِّ قًا بِكَلِمَةٍ مِنَ اللَّ مُصَدِّ

«Меҳробда намоз ўқиб турганида, фаришталар унга: «Албатта, Аллоҳ 
сенга Аллоҳдан бўлган «калима»ни тасдиқловчи, пешво, шаҳвати тийил-
ган, набий ҳамда солиҳлардан бўлган Яҳёнинг хушхабарини бермоқда», 
деб нидо қилдилар». (Оли Имрон сураси, 39-оят)

Муфассирларнинг баёнларига кўра, оятдаги «калима» билан кўзда тутил-
ган нарса Ҳазрати Ийсо алайҳиссалом бўлади. Оли Имрон сурасининг 45-ояти 
каримаси буни очиқ-ойдин ифодалайди. Яна бир ояти карима эса шундай: 

رُكَ بِغُلَمٍ اسْمُهُ يَحْيَىٰ لَمْ نَجْعَلْ لَهُ مِنْ قَبْلُ سَمِيًّا يَا زَكَرِيَّا إِنَّا نبَُشِّ
«Эй Закариё, албатта, Биз сенга исми Яҳё бўлган бир ўғилнинг хуш-

хабарини берамиз. Бундан олдин унга исмдош қилган эмасмиз». (Марям 
сураси, 7-оят)

Оятда «Бундан олдин унга отдош қилган эмасмиз», дея марҳамат 
қилиниши Ҳазрати Яҳёни улуғлаш учун. Зеро, Яҳё исми биринчи бўлиб унга 
берилган, бош устига бевосита Ҳақ cубҳонаҳу ва таоло томонидан лутф этил-
ган. Бу айни пайтда Яҳё алайҳиссаломнинг бошқа ўзига хос мустасно фази-
латларини ҳам ифодаламоқда.

«Яҳё» яшайдиган, тирик маъносида келган. Икки қариядан фарзанд бахш 
этилиши худди ўликдан тирик ясашдек эди. Ояти карималарда марҳамат 
қилинади:

ُ يَفْعَلُ مَا يَشَاءُ قَالَ رَبِّ أنََّىٰ يَكُونُ لِي غُلَمٌ وَقَدْ بَلَغَنِيَ الْكِبَرُ وَامْرَأتَِي عَاقِرٌ قَالَ كَذَلِكَ اللَّ
«У: «Роббим, менга ўғил қаёқдан бўлсин?! Ахир менга кексалик 

етган ва хотиним туғмас бўлса?!» деди. У Зот: «Ана шундай. Аллоҳ хоҳла-
ганини қиладир», деди». (Оли Имрон сураси, 40-оят)

نٌ وَقَدْ خَلَقْتُكَ مِنْ قَبْلُ وَلَمْ تَكُ شَيْئًا قَالَ كَذَلِكَ قَالَ رَبُّكَ هُوَ عَلَيَّ هَيِّ
«Ана шундай! Роббинг айтдики, бу Мен учун осон. Батаҳқиқ, бундан 

олдин сени яратдим. Ҳолбуки, сен ҳеч нарса эмас эдинг», деди». (Марям 

сураси, 9-оят)

Закариё алайҳиссаломнинг дуоси қабул бўлишининг аломати учун одам-
лар билан фақат имо-ишора билан гаплашиши, лекин Роббини зикр қила 
олиши бўлди:

مَ النَّاسَ ثَلَثَةَ أيََّامٍ   قَالَ رَبِّ اجْعَلْ لِي آيَةً قَالَ آيَتُكَ ألََّ تُكَلِّ

بْكَارِ حْ بِالْعَشِيِّ وَالِْ إِلَّ رَمْزًا وَاذْكُرْ رَبَّكَ كَثِيرًا وَسَبِّ
У: «Роббим, менга бир белги қилиб бер», – деди. «У Зот: «Сенинг бел-

гинг уч кун одамларга фақат имо-ишора билан гапиришингдир. Роббин-
гни кўп зикр қил ва эртаю кеч поклаб ёд эт!» деди». (Оли Имрон сураси, 41-оят)

Закариё алайҳиссалом уч кун одамлар билан ҳеч гаплашмадилар. Қавмига 
таблиғотини тупроққа ёзиб, ишоратлар билан билдирдилар: 

حُوا بُكْرَةً وَعَشِيًّا فَخَرَجَ عَلَىٰ قَوْمِهِ مِنَ الْمِحْرَابِ فَأوَْحَىٰ إِلَيْهِمْ أنَْ سَبِّ
«Бас, у қавмининг ҳузурига меҳробдан чиқди ва уларга «Эртаю кеч 

тасбеҳ айтинглар» деб ишора қилди». (Марям сураси, 11-оят)

Ҳақ cубҳонаҳу ва таоло шундай марҳамат қилади:

 فَاسْتَجَبْنَا لَهُ وَوَهَبْنَا لَهُ يَحْيَىٰ وَأصَْلَحْنَا لَهُ زَوْجَهُ إِنَّهُمْ كَانوُا يسَُارِعُونَ 

فِي الْخَيْرَاتِ وَيَدْعُونَنَا رَغَبًا وَرَهَبًا وَكَانوُا لَنَا خَاشِعِينَ 
«Бас, унга ижобат этдик ва унга Яҳёни ҳадя этдик ҳамда жуфтини 

ўнглаб қўйдик. Албатта, улар яхшиликларга шошилишар эди ва Бизга 
рағбат ила ва қўрқиб дуо қилишар эди. Улар Биздан хокисорлик ила 
қўрқувчи эдилар». (Анбиё сураси, 90-оят)

Аллоҳ таоло Яҳё алайҳиссаломга балоғат ёшида Тавротни маҳкам тутиш-
ни буюрди: 

ةٍ وَآتَيْنَاهُ الْحُكْمَ صَبِيًّا يَا يَحْيَىٰ خُذِ الْكِتَابَ بِقُوَّ
«Эй Яҳё, китобни қувват-ла ол!» (дедик). Ва унга гўдаклигидаёқ ҳик-

матни гўдаклигидаёқ бердик». (Марям сураси, 12-оят)

وَحَنَانًا مِنْ لَدُنَّا وَزَكَاةً وَكَانَ تَقِيًّا
«Ва Ўз томонимиздан меҳрибонлик ва поклик (бердик). Ҳамда у 

тақводор эди». (Марям сураси, 13-оят) 

ارًا عَصِيًّا ا بِوَالِدَيْهِ وَلَمْ يَكُنْ جَبَّ وَبَرًّ
«Ва ота-онасига меҳрибон бўлиб, жабрчи ва исёнчи эмас эди». (Марям 

сураси, 14-оят)

Ҳазрати Яҳёга пайғамбарлик берилди. Бироқ Ийсо алайҳиссаломга пай-
ғамбарлик ва Инжил келгунига қадар, Мусо алайҳиссаломнинг шариатига 
эргашдилар. Мусо алайҳиссаломнинг шариатига амал қилган пайғамбарлар-
нинг энг охиргиси бўлдилар. Оталари Закариё алайҳиссаломдек шаҳид бўл-
дилар.

Мусо алайҳиссаломнинг шариатига кўра ака ё уканинг хотинига уйла-
ниш ҳаром эди. Бунинг жазоси эса эркакликдан маҳрум қилиш эди (Левилилар, 
18/6–18; 20/19–21). Тавротда бегоналар билан қилинган зинонинг жазоси ўлим, 
никоҳи ҳаром қилинганлар билан зино қилишнинг жазоси бошқача эди (Тасния, 
22/22–27; Левилилар, 20/11, 12, 14, 17). Чунончи, Ҳазрати Яҳёнинг шаҳид қилинга-
нига сабаб бўлган бу мавзу билан боғлиқ шундай бир ҳодиса нақл қилинади:

Ҳазрати Яҳёнинг пайғамбарлиги пайтида ҳукмдор Герот I (Гиродас) ука-
сининг хотини билан зино қилади. Шунда Ҳазрати Яҳё бу илоҳий қонунларга 
терс эканини айтганларида ҳукмдор у зотни зиндонга ташлайди. Кейинчалик 
ҳукмдорнинг туғилган кун тантаналарига зино қилган аёл қизи билан бирга 
келади. Бу қиз ўзини кўз-кўз қилиб ҳукмдорни сеҳрлаб маст қилади. Ҳукмдор 
ўша куни қиз хоҳлаган нарсани адо этишига сўз беради. Онаси томонидан 
алданган қиз Ҳазрати Яҳёнинг бошини сўрайди. Бу талабдан ҳукмдор қаттиқ 
қайғуради, лекин сўз берганини эслайди ва Ҳазрати Яҳё бошлари кесилиб 
шаҳид қилинади. (Лука, 3/19-20; Матта, 14/1–12)

Бир ривоятда Яҳё алайҳиссалом боши бир неча бор кесилганидан кейин 
ҳам золим Геротга:

«Бу қиз сенга ҳалол эмас», дея хитоб қилади.

Бу не ғафлатки, Яҳё алайҳиссаломнинг пайғамбарлик мўъжизаларини 
кўриб турганига қарамай, бадбахт Герот у зотга қарши чиққан ва уни шаҳид 
қилган.

Яҳё алайҳиссаломнинг муборак жисми ҳар хил шаҳарларда. Бошлари 
Шомдаги Умайя Масжидида кўмилган. Герот уйланган қиз эса кейинчалик ер 
қаърига кириб кетади.

Ҳазрати Ийсо алайҳиссаломнинг самога кўтарилиши ҳам шу пайтларга 
тўғри келади. Чунки ўша пайтларда яҳудийлар пайғамбарларни ўлдирадиган 
даражада ҳаддан ошган эдилар. Чунончи, шу ва шунга ўхшаш жуда кўп гуноҳи 
кабиралари сабабли, Ҳақ cубҳонаҳу ва таоло уларни шундай лаънатлади: 

ِ وَقَتْلِهِمُ الْنَْبِيَاءَۤ بِغَيْرِ حَقٍّ   فَبِمَا نَقْضِهِمْ م۪يثَاقَهُمْ وَكُفْرِهِمْ بِاٰيَاتِ اللَّ

ُ عَلَيْهَا بِكُفْرِهِمْ فَلَ يؤُْمِنوُنَ اِلَّ قَل۪يلً  وَقَوْلِهِمْ قُلُوبُنَا غُلْفٌ بَلْ طَبَعَ اللَّ
«Аҳду паймонларини бузганлари, Аллоҳнинг оятларига куфр кел-

тирганлари, анбиёларни ноҳақдан ўлдирганлари, «Қалбларимиз ғило-
фланган», деганлари учун. Йўқ! Балки Аллоҳ куфрлари сабабли қалбла-
рига тамға босган, бас, озгиналаридан бошқалари иймон келтирмаслар». 
(Нисо сураси, 155-оят)

Яҳё алайҳиссалом шаҳид қилинганларида ўттиз ёшлар атрофида эдилар.

У зот ояти каримада билдирилишича, уч хатарли кунда Аллоҳ таолонинг 
раҳматига ноил бўлгандилар: 

وَسَلَمٌ عَلَيْهِ يَوْمَ وُلِدَ وَيَوْمَ يَمُوتُ وَيَوْمَ يبُْعَثُ حَيًّا
«Унга туғилган кунида ҳам, ўладиган кунида ҳам, қайта тирилади-

ган кунида ҳам салом бўлсин». (Марям сураси, 15-оят)

Байзовий бу оятни шундай изоҳлайди: «Одамларни йўлдан оздиришга 
уринадиган шайтон унга умрида ҳеч қачон зарар бермасин! Қабр азобидан 
омонда бўлсин! Ҳисоб қўрқуви ва дўзах азоби кўрмасин!»

Ийсо алайҳиссалом 

Ийсо алайҳиссалом Яҳё алайҳиссалом туғилганидан олти ой кейин 
Қуддусда дунёни шарафлантирган. Ийсо алайҳиссалом Бану Исроилга юбо-
рилган охирги пайғамбар бўладилар.

Пайғамбарлар ичида энг улуғларидан бўлган ва «улул-азм» дейилади-
ган беш пайғамбарнинг тўртинчисидир. У зотни «Руҳуллоҳ» дея улуғлаш, 
Аллоҳ таоло Ҳазрати Одам алайҳиссаломни яратганидек у зотни ҳам руҳидан 
«пуф»лаб яратгани сабаблидир.

Ийсо алайҳиссаломга ўттиз ёшда пайғамбарлик келган, у зотга китоб 
сифатида Инжил юборилган ва ўттиз уч ёшида тириклайин осмонга кўтарил-
ган.

Қиёмат яқинлашганида дунёга тушадилар, никоҳланиб, фарзандлари 
бўлади, ҳазрати Маҳдий билан учрашадилар, Исломни бутун дунёга ҳукмрон 
қиладилар ва Мадинаи Мунавварада вафот этадилар. Пайғамбар соллаллоҳу 
алайҳи васаллам мадфун бўлган Ҳужраи Саодатда турбаи шарифнинг ёнига 
дафн этиладилар.

Ийсо алайҳиссаломнинг оналари ҳазрати Марям Довуд алайҳиссалом 
наслидан. Онаси Ҳанна, отаси Имрон.

Манбаларда келганига кўра, Ҳаннанинг боласи бўлмасди. У эса «Ё Роб-
бим! Менинг бир фарзандим бўлса, уни Байтул Мақдисга хизматчи қиламан!» 
дея илтижо қилди.

Ҳанна шундай дея назр этганидан кейин ҳомиладор бўлди. Ояти каримада 
шундай марҳамат қилинади:

مِيعُ الْعَلِيمُ لْ مِنِّي إِنَّكَ أنَْتَ السَّ رًا فَتَقَبَّ إِذْ قَالَتِ امْرَأتَُ عِمْرَانَ رَبِّ إِنِّي نَذَرْتُ لَكَ مَا فِي بَطْنِي مُحَرَّ
«Имроннинг хотини: «Роббим! Албатта, мен қорнимдагини Ўзингга 

холис назр қилдим. Бас, мендан қабул эт. Албатта, Сен Ўзинг ўта эшитув-
чисан, ўта билувчисан», деганини эсла!». (Оли Имрон сураси, 35-оят)

Вақти соати келиб бир қиз фарзандни дунёга келтирди. Исмини Марям 
қўйди:

كَرُ  ُ أعَْلَمُ بِمَا وَضَعَتْ وَلَيْسَ الذَّ ا وَضَعَتْهَا قَالَتْ رَبِّ إِنِّي وَضَعْتُهَا أنُْثَىٰ وَاللَّ فَلَمَّ
جِيمِ يْطَانِ الرَّ يَّتَهَا مِنَ الشَّ يْتُهَا مَرْيَمَ وَإِنِّي أعُِيذُهَا بِكَ وَذُرِّ كَالْنُْثَىٰ وَإِنِّي سَمَّ
«Уни туққан чоғида: «Роббим, мен буни қиз туғдим-ку!!! Ҳолбуки, 

Аллоҳ у нима туққанини яхши билади. Ўғил қиздек эмас. Ва мен унга 
Марям деб исм қўйдим ва, албатта, мен Сендан унга ва унинг зурриётига 
қувилган шайтондан паноҳ тиларман», деди». (Оли Имрон сураси, 36-оят)

У пайтларгача Байтул Мақдисга ўғил болаларни назр қилиш жоиз ва 
савоб эди. Назр қилинган болалар туғилганидан балоғатга етгунига қадар, у 
ерда хизмат қиларди. Балоғатга етганидан кейин эса истаса яна у ерда хизмат 

қилар, хоҳласа бошқа истаган ерига кетарди. Бироқ балоғатдан аввал Байтул 
Мақдисдан чиқиб кетиши жоиз эмасди.

Бундай назр фақат ўғил болалар учун амал қиларди. Аллоҳ таоло Марям 
ҳақидаги илтижони мақбул қилиб, қиз болаларнинг ҳам назр қилинишини 
қабул қилишидан кейин қиз фарзандларни ҳам Байтул Мақдисга назр қили-
ниши жоиз бўлди.

Ҳанна қизи Марямни Байтул Мақдисдаги масъулларга топширди. Марям-
ни ким ўз ҳимоясига олишига доир қуръа ташладилар. Аллоҳ таоло шундай 
марҳамат қилади:

 لِكَ مِنْ أنَْبَاءِ الْغَيْبِ نوُحِيهِ إِلَيْكَ وَمَا كُنْتَ لَدَيْهِمْ إِذْ يلُْقُونَ 
أقَْلَمَهُمْ أيَُّهُمْ يَكْفُلُ مَرْيَمَ وَمَا كُنْتَ لَدَيْهِمْ إِذْ يَخْتَصِمُونَ

«Бу ғайб хабарларидан бўлиб, уни сенга ваҳий қилмоқдамиз. Марям-
ни қай бирлари кафилликка олишга қаламларини ташлашаётганларида 
олдиларида эмасдинг, тортишаётганларида ҳам олдиларида эмасдинг». 
(Оли Имрон сураси, 44-оят)

Қуръа Байтул Мақдиснинг имоми ва Ҳаннанинг поччаси бўлган Закариё 
алайҳиссаломга чиқди. Закариё алайҳиссалом:

«Унинг холаси менинг никоҳимда», деди ва Марямнинг валийлигини 
зиммасига олди.

Марям сутдан чиққанидан кейин унга Байтул Мақдисда бир хона ажра-
тилди. Бу хона ояти каримада «меҳроб» дейилган. Меҳроб маъбад деганидир.

Ҳазрати Марямнинг хонасига фақат Закариё алайҳиссалом кирарди. Бу ўн 
икки ёшигача давом этди. Закариё алайҳиссалом унинг хонасига кирганларида 
калит билан очиб, чиқаётиб қулфларди. Ҳар куни бир кунга етадиган егулик 
ташлаб чиқарди. Лекин ичкарида ҳар хил меваларни кўриб ҳайрон бўларди. 
Қаердан келганини сўраганида, Марям бу неъматлар Аллоҳ томонидан юбо-
рилганини айтарди. Бу егуликлар орасида ёзда қиш мевалари, қишда эса ёз 
мевалари учрарди. Аллоҳ таоло шундай марҳамат қилади: 

لَهَا زَكَرِيَّا  لَهَا رَبُّهَا بِقَبُولٍ حَسَنٍ وَأنَْبَتَهَا نَبَاتًا حَسَنًا وَكَفَّ  فَتَقَبَّ
 كُلَّمَا دَخَلَ عَلَيْهَا زَكَرِيَّا الْمِحْرَابَ وَجَدَ عِنْدَهَا رِزْقًا قَالَ يَا مَرْيَمُ أنََّىٰ لَكِ 

َ يَرْزُقُ مَنْ يَشَاءُ بِغَيْرِ حِسَابٍ ِ إِنَّ اللَّ هَذَا قَالَتْ هُوَ مِنْ عِنْدِ اللَّ
«Бас, уни Робби чиройли қабул қилиб, чиройли ўстирди ва Закариё-

ни унга кафил қилди. Закариё ҳар сафар унинг олдига – меҳробга кирга-

нида, унинг ҳузурида ризқ кўрди. У: «Эй Марям, сенга бу қаердан?» деди. 
«Бу Аллоҳнинг ҳузуридан. Албатта, Аллоҳ хоҳлаган кишисига беҳисоб 
ризқ берур», деди». (Оли Имрон сураси, 37-оят)

Аллоҳ cубҳонаҳу ва таолонинг Ҳазрати Марямга энг улуғ икромлари 
қуйидагилардир:

1. Ўша пайтгача Байтул Мақдисга фақат ўғил болалар назр қилинишига 
қарамай, онаси Ҳаннанинг илтижоси билан Марям ҳам назр сифатида қабул 
қилинди.

2. Аллоҳ таоло уни Закариё алайҳиссаломнинг ҳимоясига берди.

3. Ризқини жаннат неъматларидан эҳсон этди.

4. Пайғамбарларига юборадиган фариштаси Жаброил алайҳиссалом 
билан учраштирди.

5. Уни ва фарзанди Ҳазрати Ийсони шайтоннинг ёмонлигидан асради.

6. Ўғли Ҳазрати Ийсо алайҳиссалом йўргакдалигида гапирди. Онасига 
қилинган туҳматларга жавоб берди.

Расулуллоҳ соллаллоҳу алайҳи васаллам шундай марҳамат қиладилар:

«Марям бинту Имрон ўз даврида дунёдаги аёлларнинг энг яхши-
сидир. Бу умматнинг аёлларининг энг яхшиси эса Ҳадичадир». (Муслим, 
«Фадоилус-саҳоба», 69)

Ҳазрати Марям туну кун ибодат қиларди. Тақвоси Бани Исроил орасида 
зарбулмасалга айланди. Унда кароматлар кўрина бошланди. Ўзига хос банда-
лардан эди. Қуръони каримда «сиддиқа» дея мадҳ этилган.

Аллоҳ таоло шундай марҳамат қилади:

رَكِ وَاصْطَفَاكِ عَلَىٰ نِسَاءِ الْعَالَمِينَ. َ اصْطَفَاكِ وَطَهَّ  وَإِذْ قَالَتِ الْمَلَئِكَةُ يَا مَرْيَمُ إِنَّ اللَّ
اكِعِينَ يَا مَرْيَمُ اقْنتُِي لِرَبِّكِ وَاسْجُدِي وَارْكَعِي مَعَ الرَّ

 «Эсла, вақтики, фаришталар дедилар: «Эй Мар ям, албатта, Аллоҳ сени
 мусаффо қилди софлади, поклади ва оламлардаги аёллар узра сайлаб
 олди. Эй Марям, Роббингга итоаткор бўл, Унга сажда қил ва рукуъ

қилувчилар билан рукуъ қил». (Оли Имрон сураси, 42–43-оятлар)

Бу амрлардан кейин ҳазрати Марямнинг тақвоси шу даражага етдики, 
оёқлари шишганича намоз ўқирди.

Йўқдан бор қилган, отасиз ҳам яратади!

Ҳазрати Марям ўн беш ёшдалигида Юсуфи Нажжор деган бир киши 
билан унаштириладилар. Лекин у билан турмуш қуришдан аввал Аллоҳ таоло 
унга отасиз фарзанд бериш хушхабарини етказди. Ояти каримада шундай 
марҳамат қилинади:

رُكِ بِكَلِمَةٍ مِنْهُ اسْمُهُ الْمَسِيحُ  َ يبَُشِّ   إِذْ قَالَتِ الْمَلَئِكَةُ يَا مَرْيَمُ إِنَّ اللَّ
بِينَ نْيَا وَالْخِرَةِ وَمِنَ الْمُقَرَّ عِيسَى ابْنُ مَرْيَمَ وَجِيهًا فِي الدُّ

«Ўшанда фаришталар дедилар: «Эй Марям! Албатта, Аллоҳ сенга 
Ўзидан бўлган «калима»нинг хушхабарини бермоқдаки, унинг исми 
Масиҳ Ийсо ибн Марям, дунёю охиратда обрўли ва муқарраблардандир». 
(Оли Имрон сураси, 45-оят)

Шунингдек, фаришталар ҳазрати Марямга шундай дедилар: 

الِحِينَ مُ النَّاسَ فِي الْمَهْدِ وَكَهْلً وَمِنَ الصَّ وَيكَُلِّ
«У бешикда ҳам, навқиронлигида ҳам одамларга гапиради ва у 

солиҳлардандир». (Оли Имрон сураси, 46-оят)

Шундан кейин: 

 ُ  قَالَتْ رَبِّ أنََّىٰ يَكُونُ لِي وَلَدٌ وَلَمْ يَمْسَسْنِي بَشَرٌ قَالَ كَذَلِكِ اللَّ
يَخْلُقُ مَا يَشَاءُ إِذَا قَضَىٰ أمَْرًا فَإِنَّمَا يَقُولُ لَهُ كُنْ فَيَكُونُ

«У деди: «Роббим, менда қаёқдан ҳам бола бўлсин?! Ахир менга 
башар қўл теккизмаган бўлса?!» У Зот айтди: «Ана шундай. Аллоҳ хоҳла-
ганини яратади. Бирор ишни ҳукм қилса, унга: «Бўл!» дейди, холос, бас, 
у бўлади». (Оли Имрон сураси, 47-оят)

Фаришталар Марямга хитобан ҳазрати Ийсо ҳақидаги сўзларида шундай 
давом этдилар: 

نْجِيلَ مُهُ الْكِتَابَ وَالْحِكْمَةَ وَالتَّوْرَاةَ وَالِْ وَيعَُلِّ
«Ва унга китобни, ҳикматни, Таврот ва Инжилни ўргатади». (Оли 

Имрон сураси, 48-оят)

Юқоридаги ояти карималарда кўпликда «фаришталар» сўзидан мақсад 
– Жаброил алайҳиссалом. У зот ҳақида бундай кўпликда сўзлаш улуғлаш 
маъносида келади.

Ҳақ cубҳонаҳу ва таоло шундай марҳамат қилади: 

وَاذْكُرْ فِي الْكِتَابِ مَرْيَمَ إِذِ انْتَبَذَتْ مِنْ أهَْلِهَا مَكَانًا شَرْقِيًّا
«Китобда Марямни эсла. У ўз аҳлидан шарқий маконга ажраб 

чиққанда…» (Марям сураси, 16-оят)

Оятда келган «шарқ тарафи» муфассирларга кўра Масжидул Ақсонинг 
шарқи ёки Марямнинг уйининг шарқ томони экани изоҳланмоқда. Насроний-
лар шу сабабли шарққа юзланганлари ифода қилинмоқда.

Кўп ўтмасдан Аллоҳ таоло Ҳазрати Марямга Жаброил алайҳиссаломни 
юборди. Ояти каримада шундай марҳамат қилинади:

فَاتَّخَذَتْ مِنْ دُونِهِمْ حِجَابًا فَأرَْسَلْنَا إِلَيْهَا رُوحَنَا فَتَمَثَّلَ لَهَا بَشَرًا سَوِيًّا
«Ва улар билан ўзи орасида тўсиқ олганида, унга Ўз руҳимизни юбор-

дик. Бас, у унга бус-бутун одам бўлиб кўринди». (Марям сураси, 17-оят)

Бу ерда Руҳдан мақсад – Жаброил алайҳиссалом. Ҳар аъзоси рисолада-
гидек, ёш йигит суратида юборилишига сабаб эса Марям чўчиб қочмаслиги 
учун эди. Чунки Ҳазрати Марям Жаброил алайҳиссаломни ҳақиқий суратида 
кўрганида шубҳасиз унга тоқат қилолмасди.

Бироқ Ҳазрати Марям барибир рўпарасида ёшгина одамни кўриб камоли 
одоб ва иффати сабабли қўрқди. Унинг ҳазрати Жаброил эканини билол-
магани учун қаттиқ хавотирга тушди ва бу ҳолат ояти карималарда шундай 
марҳамат қилинади:

حْمٰنِ مِنْكَ إِنْ كُنْتَ تَقِيًّا. قَالَ إِنَّمَا أنََا رَسُولُ رَبِّكِ لِهََبَ لَكِ  قَالَتْ إِنِّي أعَُوذُ بِالرَّ
غُلَمًا زَكِيًّا. قَالَتْ أنََّىٰ يَكُونُ لِي غُلَمٌ وَلَمْ يَمْسَسْنِي بَشَرٌ وَلَمْ أكَُ بَغِيًّا. قَالَ كَذَلِكِ 

نٌ وَلِنَجْعَلَهُ آيَةً لِلنَّاسِ وَرَحْمَةً مِنَّا وَكَانَ أمَْرًا مَقْضِيًّا قَالَ رَبُّكِ هُوَ عَلَيَّ هَيِّ
 «У (Марям): «Мен Роҳмандан сендан паноҳ сўрайман. Агар тақводор 

бўлсанг...» деди. У: «Мен сенга бир пок ўғилни ҳадя этиш учун Роббин-
гнинг элчисиман, холос», деди. У: «Менда қаёқдан ўғил бўлсин, менга 
башар тегмаган бўлса, мен бузуқ ҳам бўлмасам?!» деди. У: «Роббинг 
шундай деди: «Бу Мен учун осондир. Ва уни одамлар учун белги ҳамда 
Биздан раҳмат бўлиши учун қиламиз. Бу ҳукми чиқиб бўлган ишдир», 
деди». (Марям сураси, 18–21-оятлар)

Ҳақ cубҳонаҳу ва таоло мурод қилган тарзда: 

فَحَمَلَتْهُ فَانْتَبَذَتْ بِهِ مَكَانًا قَصِيًّا

«Бас, унга ҳомиладор бўлди. Сўнгра у билан узоқ маконга четланди». 
(Марям сураси, 22-оят)

Ҳазрати Марямнинг дарди бошланди. Қуриган бир хурмо дарахти ёнига 
келди ва унга суянди. Оятда шундай марҳамат қилинади:

فَأجََاءَهَا الْمَخَاضُ إِلَىٰ جِذْعِ النَّخْلَةِ قَالَتْ يَا لَيْتَنِي مِتُّ قَبْلَ هَذَا وَكُنْتُ نَسْيًا مَنْسِيًّا
«Бас, тўлғоқ уни хурмо танасига олиб борди. У: «Қани эди, бундан 

олдин ўлган бўлсам ва бутунлай унутилиб кетсам», деди». (Марям сураси, 

23-оят)

Ниҳоят, қуриган дарахт остида Ийсо алайҳиссалом дунёга келди. Аллоҳ 
таоло уни отасиз яратди.

Чексиз қудрат Эгаси бўлган Аллоҳ cубҳонаҳу ва таоло азаматининг тақо-
зоси ўлароқ Одам алайҳиссаломни ота-онасиз тупроқдан, Момо Ҳаввони она-
сиз Ҳазрати Одамдан, Ийсо алайҳиссаломни отасиз Марям онамиздан яратган.

Ҳазрати Ийсонинг туғилишлари билан Ҳазрати Одамнинг яратилиши 
орасида бир муштараклик бор, бу ҳам бўлса, «Кун! – Бўл!» амри амалга 
ошганидир. Аллоҳ cубҳонаҳу ва таоло бу ҳақиқатни ояти каримада шундай 
марҳамат қилади: 

ِ كَمَثَلِ آدَمَ خَلَقَهُ مِنْ تُرَابٍ ثمَُّ قَالَ لَهُ كُنْ فَيَكُونُ إِنَّ مَثَلَ عِيسَىٰ عِنْدَ اللَّ
«Албатта, Аллоҳнинг ҳузурида Ийсо худди Одамга ўхшайдир. Уни 

тупроқдан яратиб, сўнгра унга: «Бўл!» деди, бас, у бўлди». (Оли Имрон сураси, 

59-оят)

Бу ояти карима ҳам Аллоҳнинг қудрати чексизлигини ҳамда яҳудий-
ларнинг аввалига ҳайрон қолиб, кейинчалик хунук бўҳтон итқитиши олдида 
Ҳазрати Марямнинг иффатли эканини таъкидланишидир.

Ийсо алайҳиссаломнинг туғилган саналари ҳақида манбаларида ҳеч қан-
дай асос қайд қилинмаган. Ҳеч қайси Инжилда бу борада бирор маълумотга 
дуч келинмайди. Фақатгина Инжилда ҳазрати Ийсо яҳудий ҳукмдори даврида 
туғилгани ёзилгани эса (Матта, 2/1) Рим манбалари, бу ҳукмдорнинг милоддан 
аввал ўлганини билдиради. Барча баёнлар бир-бирларини очиқ-ойдин инкор 
қилади. Шундай экан, «Ийсо туғилган куни»нинг маъноси ҳам уйдирма, саф-
сата, афсонадан бошқа нарса эмас, деган хулосани кўрсатади.

Шу сабабли, бугун католик мазҳабидагилар Ийсо масиҳ туғилган куни 
сифатида 24–25 декабрь кунларини байрам қилади, армани черковлари 6 

январни байрам қиладилар. Айрим протестантлар эса бу сана илоҳий матнлар-
га аниқ келмаганини илгари суриб, бу байрамни нишонламайдилар.

Ҳазрати Ийсо алайҳиссалом туғилганларидан кейин:

فَنَادَاهَا مِنْ تَحْتِهَا ألََّ تَحْزَنِي قَدْ جَعَلَ رَبُّكِ تَحْتَكِ سَرِيًّا
«Унинг остидан нидо қилди: «Маҳзун бўлма, батаҳқиқ, Роббинг 

остингдан оқар сув қилди». (Марям сураси, 24-оят)

Оятда шу маъно берилган:

«Қайғурма! Роббинг остингдагини (яъни Ийсони) шарафли бир раҳбар 
қилиб яратган!»

Ҳазрати Марямга хитоб қилган овоз шундай давом этди: 

ي إِلَيْكِ بِجِذْعِ النَّخْلَةِ تُسَاقِطْ عَلَيْكِ رُطَبًا جَنِيًّا وَهُزِّ
«Хурмо танасини ўзингга силкит, сенга янги хурмо туширади». (Марям 

сураси, 25-оят)

Ҳазрати Марям хурмо дарахтини ўзига тортиб, силкитган эди қиш фасли 
бўлишига қарамай, дарахтдан кутилмаганда хурмо тўкила бошлади. Марям 
олдидаги ариқдан сув ичиб, янги хурмолардан еди. Дарахтнинг бундай қиш 
фаслида хурмо бериши Ҳазрати Марямга таскин бериш учун эди. Унга шун-
дай дейилди: 

ا تَرَيِنَّ مِنَ الْبَشَرِ أحََدًا  ي عَيْنًا فَإِمَّ  فَكُلِي وَاشْرَبِي وَقَرِّ
مَ الْيَوْمَ إِنْسِيًّا حْمٰنِ صَوْمًا فَلَنْ أكَُلِّ فَقُولِي إِنِّي نَذَرْتُ لِلرَّ

«Е, ич ва кўзинг қувонсин. Бас, бирор башарни кўрар бўлсанг: «Мен 
Роҳманга рўза назр қилдим. Бугун инсон зотига зинҳор гапирмасман», 
дегин». (Марям сураси, 26-оят)

Ривоятга кўра, Ҳазрати Марямнинг қавмида еб-ичмасдан рўза тутилгани-
дек, сўзламаслик тарзида ҳам рўза тутиларди. Ёхуд рўзадорликда еб-ичишдан 
сақлангандек, сўзлашдан ҳам тийиларди.

Ийсо алайҳиссалом туғилишлари билан қавмда катта бўҳтон ва ғийбатлар 
довули бош кўтарди. Ояти карималарда бу ҳолат шундай марҳамат қилинади: 

فَأتََتْ بِهِ قَوْمَهَا تَحْمِلُهُ قَالوُا يَا مَرْيَمُ لَقَدْ جِئْتِ شَيْئًا فَرِيًّا. يَا أخُْتَ هَارُونَ مَا كَانَ 
كِ بَغِيًّا أبَُوكِ امْرَأَ سَوْءٍ وَمَا كَانَتْ أمُُّ

«Бас, уни кўтариб, қавмига олиб келди. Улар дедилар: «Эй Марям, 
ажойиб нарса келтирдинг-ку! Эй Ҳоруннинг синглиси, отанг ёмон бўлган 
эмас ва онанг ҳам бузуқ бўлмаган эди-ку!» (Марям сураси, 27–28-оятлар)

Оятда келган Ҳорун Мусо алайҳиссаломнинг акаси бўлган Ҳорун алай-
ҳиссалом эмас. Бу борадаги қарашларнинг ҳақиқатга энг яқин бўлгани, Ҳазра-
ти Марямнинг ўз укасидир. У ҳам ота-онасидек иффатли ва солиҳ киши эди. 
Шу сабабли, қавми шундай кишининг опаси Марямга зинокорликни (!) асло 
раво кўролмаганларини таъкидламоқчи бўлгандилар.

Ҳазрати Марямга Бани Исроил томонидан давомли ҳақоратлар ёғдири-
ларди. У зот сабр билан эшитар, амр қилинганидек ҳеч нарса сўзламасдилар. 
Бироқ қавмининг бетакаллуф муносабати яхшигина ортди. Ниҳоят, Аллоҳ-
нинг инояти етиб келди. Ояти каримада шундай марҳамат қилинади: 

مُ مَنْ كَانَ فِي الْمَهْدِ صَبِيًّا فَأشََارَتْ إِلَيْهِ قَالوُا كَيْفَ نكَُلِّ
«Бас, унга ишора қилди. Улар: «Бешикдаги гўдак бола билан қандай 

гаплашамиз?!» дедилар». (Марям сураси, 29-оят)

Келажакда Аллоҳнинг элчиси бўладиган Ҳазрати Ийсо алайҳиссалом 
Аллоҳ cубҳонаҳу ва таоло инъом этган сўзлаш қобилияти билан тилга келди-
лар ва ҳали бешикдалигидаёқ шундай дедилар:

ِ آتَانِيَ الْكِتَابَ وَجَعَلَنِي نَبِيًّا. وَجَعَلَنِي مُبَارَكًا أيَْنَ مَا كُنْتُ وَأوَْصَانِي  قَالَ إِنِّي عَبْدُ اللَّ
لَمُ عَلَيَّ  ارًا شَقِيًّا. وَالسَّ ا بِوَالِدَتِي وَلَمْ يَجْعَلْنِي جَبَّ كَاةِ مَا دُمْتُ حَيًّا. وَبَرًّ لَةِ وَالزَّ بِالصَّ

يَوْمَ وُلِدْتُ وَيَوْمَ أمَُوتُ وَيَوْمَ أبُْعَثُ حَيًّا
«У деди: «Албатта, мен Аллоҳнинг бандасиман. У менга китоб берди 

ва мени Набий қилди. Мени қаерда бўлсам ҳам, муборак қилди. Модо-
мики, ҳаёт эканман, намоз ва закотни тавсия қилди. Мени волидамга 
меҳрибон қилди ва жабрчи, бадбахт қилмади. Менга туғилган кунимда 
ҳам, ўладиган кунимда ҳам ва қайта тириладиган кунимда ҳам салом 
бордир». (Марям сураси, 30–33-оятлар)

Ҳазрати Ийсо алайҳиссалом ҳали бешикдалигидаёқ тилга кириши атро-
фдагиларни ҳайратга солди. Ҳазрати Марям покланиб, обрўси қадрланди.

Шундай қилиб ҳазрати Марям мункир халқнинг:

«Бу болани қаердан олдинг?» деган саволига боласини кўрсатар ва: 

«Боланинг ўзи айтсин!» дер, Ийсо алайҳиссалом чақалоқ бўлсалар-да:

«Онам ориятли, иффатли аёл. Эй жоҳиллар! Иффат ва ҳаё обидаси бўлган 
онамни айбламанглар! Билингларки, Аллоҳ таоло мени отасиз дунёга келтир-
ди. Бу Аллоҳнинг мўъжизасидир!» дерди.

Шунда бир неча киши:

«Бу очиқ-ойдин Аллоҳнинг мўъжизасидир. Бўлмаса энди туғилган чақа-
лоқ ҳеч қачон бундай гапиролмайди. Дарҳақиқат, бу Аллоҳ томонидан, Ҳақ 
cубҳонаҳу ва таолонинг азаматини намоён қилган ҳодиса», дердилар.

Бир гуруҳ эса барибир хоинликларидан қайтмадилар. Ояти каримада 
шундай марҳамат қилинади: 

ذَلِكَ عِيسَى ابْنُ مَرْيَمَ قَوْلَ الْحَقِّ الَّذِي فِيهِ يَمْتَرُونَ
«Мана шу шубҳа қилишаётган Ийсо ибн Марям тўғрисидаги ҳақ сўз-

дир». (Марям сураси, 34-оят)

Оятда Ийсо алайҳиссаломнинг «ҳақ сўз» сифатида таъкидланиши, у 
зотнинг «Кун! – Бўл!» амрининг асари эканидандир. Бу ҳақиқат бошқа ояти 
карималарда шундай марҳамат қилинади: 

وَالَّتِي أحَْصَنَتْ فَرْجَهَا فَنَفَخْنَا فِيهَا مِنْ رُوحِنَا وَجَعَلْنَاهَا وَابْنَهَا آيَةً لِلْعَالَمِينَ
«Фаржини пок сақлаган аёлни (эсла). Унга Ўз руҳимиздан пуфладик. 

Уни ва унинг ўғлини оламларга оят (белги) қилдик». (Анбиё сураси, 91-оят)

 وَمَرْيَمَ ابْنَتَ عِمْرَانَ الَّتِي أحَْصَنَتْ فَرْجَهَا فَنَفَخْنَا فِيهِ مِنْ 

قَتْ بِكَلِمَاتِ رَبِّهَا وَكُتُبِهِ وَكَانَتْ مِنَ الْقَانِتِينَ رُوحِنَا وَصَدَّ
«Ва фаржини пок сақлаган Имрон қизи Марямни (мисол келтирди). 

Бас, Биз унга Ўз руҳимиздан пуфладик ва у Роббининг сўзларини ҳамда 
китобларини тасдиқ қилди ва итоаткорлардан бўлди». (Таҳрим сураси, 12-оят)

Ҳазрати Ийсо алайҳиссалом чақалоқлигида гапириши туҳмату бўҳтон-
ларни бостирган эди. Бироқ қисқа бир пайтдан кейин яна фитна ва бўҳтонлар 
бошланди. Ғофил қавм:

«Отасиз бола бўлиши мумкинми?!» деди.

«Бу зинони Закариё қилган!» дея Закариё алайҳиссалом Байтул Мақдисда 
ёлғиз қолган пайтда, «Сен Марям билан зино қилдинг!» дея туҳмат қилдилар 
ва устига ташландидар.

Закариё алайҳиссалом уларнинг ёмонлигидан сақланиш учун бир дарахт-
нинг ковагига яширинди. Шайтон инсон суратида келиб, Закариё алайҳисса-
ломни қидираётган бадбахтларга у яшринган дарахтни кўрсатиб:

«Шу дарахтни иккига бўлинглар! Ҳеч нарса йўқотмайсизлар! Закариё шу 
дарахтнинг ичида!» деди.

Бадбахтлар дарҳол дарахтни кесишга тушдилар. Арра Закариё алай-
ҳиссаломнинг бошини иккига бўлганида, мазлум пайғамбар «Оҳ!» демоқчи 
бўлдилар:

«Эй Закариё! Нолимагин!» деган бир овоз келди.

Закариё алайҳиссалом чексиз таваккул ва сабр билан аррада иккига бўли-
ниб шаҳид бўлдилар. Илоҳий даргоҳда улуғ мартабаларга етдилар.

Бу борада Ҳазрати Марямнинг аввал қаллиғи бўлган Юсуфи Нажжорни 
ҳам шундай бўҳтонга гирифтор қилдилар.

Закариё алайҳиссаломни шафқатсизларча шаҳид қилган бадбахт яҳудий-
лар ҳазрати Марям ва ўғли Ҳазрати Ийсо алайҳиссаломга бирор зарар етказ-
маслиги учун Аллоҳ cубҳонаҳу ва таоло уларни ҳифзу ҳимоясига олишни 
мурод этди: 

هُ آيَةً وَآوَيْنَاهُمَا إِلَىٰ رَبْوَةٍ ذَاتِ قَرَارٍ وَمَعِينٍ وَجَعَلْنَا ابْنَ مَرْيَمَ وَأمَُّ
«Ибн Марямни ва унинг онасини оят (ажойиб иш) қилдик ва икков-

ларини оқар сувли қароргоҳ тепаликка жойладик». (Муъминун сураси 50-оят)

Бу ҳудуд Мисрда экани ривоят қилинади. Ҳазрати Марям ва Ҳазрати 
Ийсо алайҳиссалом у ерда ўн икки йил қолдилар ва бу пайт ичида фавқулодда 
ҳодисалар юз берди:

Бир куни улар яшаб турган уйда бир бой кишининг катта миқдорда 
пули ғойиб бўлди. Уйда камбағаллар ва ночорлар яшарди. Пул эгаси пулини 
ким ўғирлаганини билолмади. Ҳамма гумон остида қолди. Бу ҳолат ҳазрати 
Марямга жуда оғир ботди. У ерда турадиганлар орасида бир кўр ва бир ноги-
рон киши ҳам бор эди. Ҳазрати Ийсо онаси қайғуга ботгани учун бу икки 
кишига:

«Пулни яширган жойингиздан чиқариб беринглар!» деди.

Улар ҳам бу очиқ мўъжиза олдида олган пулларини мажбуран келтириб 
бердилар. Бу ҳодисадан кейин ҳазрати Ийсо алайҳиссаломнинг обрўйи халқ 
наздида яхшигина ортди.

Ҳазрати Ийсо алайҳиссаломнинг Пайғамбарлиги 

Ҳазрати Ийсо алайҳиссалом Мисрда ўн икки йил қолгандан кейин 
Қуддусга қайтиб, «Насиро» деган жойга ўрнашдилар. Християнлар шу сабаб-
ли ҳам «насроний» дейилади.

Ҳазрати Ийсо алайҳиссаломга ўттиз ёшида пайғамбарлик берилди. У зот 
дарҳол вазифасини бажаришни, одамларни тавҳидга чақиришни бошлади.

Аллоҳ таоло шундай марҳамат қилади:

ةَ وَالْكِتَابَ فَمِنْهُمْ مُهْتَدٍ وَكَثِيرٌ مِنْهُمْ فَاسِقُونَ يَّتِهِمَا النُّبُوَّ وَلَقَدْ أرَْسَلْنَا نوُحًا وَإِبْرَاهِيمَ وَجَعَلْنَا فِي ذُرِّ
«Дарҳақиқат, Нуҳ ва Иброҳимни расул қилиб юбордик ҳамда нуб-

увватни ва китобни икковларининг зурриётида қилдик. Улар орасида 
ҳидоят топганлар бор, лекин уларнинг кўплари фосиқлардир». (Ҳадид 
сураси, 26-оят)

Қуръони каримда номи келган тўрт улуғ китоб уларнинг наслидан келган 
пайғамбарларга нозил қилингани таъкидланади. 

فِي  وَجَعَلْنَا  نْجِيلَ  الِْ وَآتَيْنَاهُ  مَرْيَمَ  ابْنِ  بِعِيسَى  يْنَا  وَقَفَّ بِرُسُلِنَا  آثَارِهِمْ  عَلَىٰ  يْنَا  قَفَّ ثمَُّ 
قُلُوبِ الَّذِينَ اتَّبَعُوهُ رَأْفَةً وَرَحْمَةً وَرَهْبَانِيَّةً ابْتَدَعُوهَا مَا كَتَبْنَاهَا عَلَيْهِمْ إِلَّ ابْتِغَاءَ رِضْوَانِ 
فَاسِقُونَ مِنْهُمْ  وَكَثِيرٌ  أجَْرَهُمْ  مِنْهُمْ  آمَنوُا  الَّذِينَ  فَآتَيْنَا  رِعَايَتِهَا  حَقَّ  رَعَوْهَا  فَمَا   ِ اللَّ

«Сўнгра уларнинг ортидан расулларимизни кетма-кет юбордик ва 
Ийсо ибн Марямни ҳам ортларидан юбордик ҳамда унга Инжилни бер-
дик. Унга эргашганларнинг қалбларига шафқат ва раҳмдилликни сол-
дик. Роҳибликни эса ўзлари чиқариб олдилар – буни уларга фарз қилма-
ган эдик – фақат ўзлари Аллоҳнинг розилигини истаб қилдилар, лекин 
ҳақиқий риоясини қила олмадилар. Бас, улардан иймон келтирганларига 
ажрларини бердик, лекин уларнинг кўплари фосиқлардир». (Ҳадид сураси, 
27-оят)

Роҳиблик насронийлар томонидан кейинчалик «кашф» қилинган тасаввур 
ва ҳаёт тарзи ҳисобланади. Ривоятларга кўра, Ҳазрати Ийсо алайҳиссаломдан 
кейин мўминлар инкорчи зўравонлар томонидан йўқотишга уринилган, уч 
жангда мўминлар катта йўқотишлар берган, тирик қолган иймон аҳли ўзлари 
ҳам ўлса динга даъват қиладиган киши қолмаслиги хавотири билан жанг қил-
масликка аҳд қилишган, фақат ибодат билан шуғуллана бошлаганлар. Хуллас 
шу тарзда фитнадан қочиб, динларида ихлос ва садоқатли бўлган бу кишилар 
дунёнинг барча завқидан, ортиқча еб-ичишдан ва уйланишдан воз кечган-
лар, тоғлар, ғорлар, ўйиқлар ва ҳужраларда ибодат билан машғул бўлганлар. 

Лекин бир нечтаси бунга риоя қилмасдан Ҳазрати Ийсо алайҳиссаломнинг 
динини инкор этдилар. Ҳукмдорларининг динига кирдилар. Уч илоҳлик ақи-
дасини пайдо қилдилар. Бундан кейин ҳам Ҳазрати Муҳаммад соллаллоҳу 
алайҳи васалламни инкор қилдилар ва шунга ўхшаш залолатларга юрдилар.

Ийсо алайҳиссалом динини таблиғда давом этарди. Лекин одамларнинг 
кўпчилиги куфрда қайсарлик қилиб туриб олганди.

Ийсо алайҳиссалом бир неча мўъжизалар кўрсатдилар. Ҳазрати Мусо 
алайҳиссаломга берилган Тавротни тасдиқлаганини, фақат Аллоҳ таоло баъзи 
ҳукмларни ўзгартирганини таблиғ этди. 

قًا لِمَا بَيْنَ يَدَيَّ مِنَ التَّوْرَاةِ وَلِحُِلَّ لَكُمْ بَعْضَ الَّذِي    وَمُصَدِّ
َ وَأطَِيعُونِ مَ عَلَيْكُمْ وَجِئْتُكُمْ بِآيَةٍ مِنْ رَبِّكُمْ فَاتَّقُوا اللَّ حُرِّ

«Ва ўзимдан аввалги Тавротни тасдиқловчи бўлиб ҳамда сизга ҳаром 
қилинган нарсанинг баъзисини ҳалол қилиш учун (келдим). Ва сизга 
Роббингиздан мўъжиза келтирдим. Аллоҳга тақво қилинг ва менга итоат 
этинг». (Оли Имрон сураси, 50-оят)

َ رَبِّي وَرَبُّكُمْ فَاعْبُدُوهُ هَذَا صِرَاطٌ مُسْتَقِيمٌ إِنَّ اللَّ
«Албатта, Аллоҳ менинг ҳам Роббим, сизнинг ҳам Роббингиздир. Бас, 

Унга ибодат қилинг. Мана шу тўғри йўлдир» (Оли Имрон сураси, 51-оят). 

قًا لِمَا بَيْنَ يَدَيَّ مِنَ التَّوْرَاةِ  ِ إِلَيْكُمْ مُصَدِّ وَإِذْ قَالَ عِيسَى ابْنُ مَرْيَمَ يَا بَنِي إِسْرَائِيلَ إِنِّي رَسُولُ اللَّ
نَاتِ قَالوُا هَذَا سِحْرٌ مُبِينٌ ا جَاءَهُمْ بِالْبَيِّ رًا بِرَسُولٍ يَأْتِي مِنْ بَعْدِي اسْمُهُ أحَْمَدُ فَلَمَّ وَمُبَشِّ

«Ийсо ибн Марямнинг: «Эй Бану Исроил! Мен ўзимдан олдин келган 
Тавротни тасдиқлаш ва мендан кейин келувчи Аҳмад исмли расулнинг 
башоратини бериш учун Аллоҳ сизларга юборган расулман», деганини 
эсла. У (Аҳмад) уларга ҳақ билан келганда эса: «Бу очиқ-ойдин сеҳрдир», 
дедилар». (Саф сураси, 6-оят)

Юҳанна Инжилининг 1-бўлимида Ийсо алайҳиссаломнинг шундай дега-
ни ривоят қилинади:

«Мен Падарга ибодат қиламан ва У сизга бошқа бир тасалли берадиган 
(Фараклит) юборадики, У сизлар билан абадулабад қолиши мумкин». (Юҳанна, 
14/16–17)

16-бўлимида шундай деган:

«Сизларга ҳақиқатни айтаман, менинг кетишим сизнинг фойдангизга 
бўлади. Кетмасам ёрдамчи (Тасалли берадиган, Фараклит) сизларга келмайди. 
Аммо кетсам Уни сизларга юбораман. Сизларга айтадиганларим кўп, лекин 
энди буларга тоқат қилолмайсиз. Не тонгки, У, яъни «Ҳақиқат Руҳи» келгач 
сизларни ҳақиқатга йўналтиради. Чунки У ўзидан ўзи гаплашмайди. Фақат 
эшитганларини айтади ва келажакда бўладиганларни сизларга билдиради». 
(Юҳанна 16/7-9, 12–13)

«Фараклит» сўзи «ҳамд» маъносига яқин сўз. Айрим насронийлар буни 
«мухаллис» (халоскор) сифатида шарҳлаганлар, айримлари эса «ҳаммад» ва 
«ҳамид» дея тафсир қилганлар. Бундан шуни кўриш мумкинки, «Фараклит» 
сўзининг Аҳмад ва Муҳаммад маъносига мос равишда ҳақиқий исмга ишора 
қилингани очиқ-ойдин англашилмоқда.

Барнабас Инжилининг 97-бобида шундай таъкид келади:

«Сен айтган Масиҳнинг номи нима ва Унинг келганини қаердан била-
миз?» дея сўраган ҳаворийларига Ҳазрати Ийсо шундай деди:

«Масиҳ (Расул)нинг исми лол бўлишга арзийдиган даражада чиройлидир. 
Ҳақ cубҳонаҳу ва таоло Унинг нурини яратганида Унга шу исмни берди ва 
Уни самовий улуғворликка қўйди. Кейин: «Сенинг шарафингга Мен жан-
натни, дунёни ва қанчадан қанча махлуқотни яратдим. Уларнинг ҳаммасини 
сенга туҳфа қиламан. Сени эътироф этган Мендан неъмат топади. Сени инкор 
этганга мен томонимдан лаънат бўлади. Мен сени дунёга Менинг Расулим 
қилиб юбораман. Сенинг сўзинг ҳақиқат бўлади. Ер ва осмон ўрнидан қўзға-
лиши мумкин, лекин сенинг иймонинг доимо абадий бўлади», деди. Унинг 
исми Аҳмад».

Шундан кейин Ийсо алайҳиссалом атрофидаги мўминлар баланд овозда:

«Эй Аҳмад! Дунёни асраб қолиш учун тезроқ кел!» дея илтижо қилдилар.146

Мункирларнинг Ҳазрати Ийсо алайҳиссаломга бўлган ғараз ва нафратла-
ри борган сари ортиб борарди. Буни пайқаган Ийсо алайҳиссалом ўзига иймон 
келтирганлар орасидан танлаган икки мўминга, яъни ҳаворийларга «Аллоҳ 
cубҳонаҳу ва таолонинг дини ва уни муҳофаза қилишда ким менга ёрдамчи 
бўлади?» дея сўради.

Ҳаворийлар ҳаммалари бирга:

«Биз сизга ёрдамчимиз. Ҳамма нарсамиз билан Аллоҳ йўлида ёрдамчи 
бўламиз. Чунки биз Унинг динига кўнгил бердик. Сен гувоҳ бўлгинки, биз 
сенинг динингга боғлиқ мусулмонлармиз!» дедилар.

146. Шунга ўхшаш ифодалар учун Барнабас Инжилининг 39 ва 41- бобларига қарашингиз мумкин.

Ояти карималарда марҳамат қилинади: 

 ِ ا أحََسَّ عِيسَىٰ مِنْهُمُ الْكُفْرَ قَالَ مَنْ أنَْصَارِي إِلَى اللَّ  فَلَمَّ
ِ وَاشْهَدْ بِأنََّا مُسْلِمُونَ ِ آمَنَّا بِاللَّ قَالَ الْحَوَارِيُّونَ نَحْنُ أنَْصَارُ اللَّ

«Ийсо уларда куфрни сезгач, деди: «Кимлар Аллоҳ учун менинг 
ёрдамчиларим?!» Ҳаворийлар айтдилар: «Биз Аллоҳнинг ёрдамчилари-
миз, Аллоҳга иймон келтирдик ва гувоҳ бўлки, албатта, биз мусулмон-
лармиз». (Оли Имрон сураси, 52-оят)

ِ كَمَا قَالَ عِيسَى ابْنُ مَرْيَمَ لِلْحَوَارِيِّينَ مَنْ  يَا أيَُّهَا الَّذِينَ آمَنوُا كُونوُا أنَْصَارَ اللَّ
ِ فَآمَنَتْ طَائِفَةٌ مِنْ بَنِي إِسْرَائِيلَ  ِ قَالَ الْحَوَارِيُّونَ نَحْنُ أنَْصَارُ اللَّ أنَْصَارِي إِلَى اللَّ

هِمْ فَأصَْبَحُوا ظَاهِرِينَ وَكَفَرَتْ طَائِفَةٌ فَأيََّدْنَا الَّذِينَ آمَنوُا عَلَىٰ عَدُوِّ
«Эй иймон келтирганлар! Аллоҳнинг ёрдамчилари бўлинг! Ийсо 

ибн Марям ҳаворийларга: «Кимлар Аллоҳ учун менинг ёрдамчиларим?» 
деганида, ҳаворийлар: «Биз Аллоҳнинг ёрдамчиларимиз», дедилар. Бану 
Исроилдан бир тоифа иймон келтирди ва бир тоифа кофир бўлди. Биз 
иймон келтирганларни душманларига қарши қўллаб-қувватладик. Ва 
улар ғолиб бўлдилар». (Саф сураси, 14-оят)

«Ҳаворий» сўзи арабча ёки ҳабашчадан келган бўлиб, асли «ҳаваря»дир 
ва «ёрдамчи» маъносини англатади. Ҳаворийлар ҳам Ийсо алайҳиссаломга 
ҳаммадан олдин иймон келтирган ўн икки ихлосли ва покиза мўминларга 
берилган исмдир. Уларни «асоруллоҳ» деганлар. Ҳаворийлар насронийлик-
нинг тарқалиши учун Ийсо алайҳиссалом томонидан танланганлар. Машҳур 
Барнабас Инжилини ёзган Барнабас ҳам улардан бири ҳисобланади.

Самодан дастурхон тушиши (Моида)

Ҳаворийлар Ҳазрати Ийсодан самодан дастурхон тушиши учун дуо қили-
шини сўрадилар. Ийсо алайҳиссалом:

«Аллоҳнинг қудратидан шубҳа қиляпсизларми? Бундай нарсани сўрашга 
қандай журъат қиласизлар?» дея сўрадилар.

Ҳаворийлар:

«Бошқа мақсадимиз йўқ. Аллоҳ cубҳонаҳу ва таолонинг лутфига эришиш 
ва ишончимиз тасдиқланиши учун бундай дастурхон сўрадик!» дедилар.

Ийсо алайҳиссалом ғусл қилиб, икки раъкат намоз ўқидилар. Тазаллул 
учун эски кийимлар кийиб Аллоҳга илтижо қилдилар. Бу дастурхон ва унинг 

эҳсон кунини байрам бўлишини Ҳақ cубҳонаҳу ва таолодан илтижо қилиб 
сўради.

Бу дуо қабул бўлди ва «моида» (дастурхон) нозил бўлди. Устида кабоб 
қилинган бир балиқ бор эди. Балиқнинг бош томонида туз, дум тарафида 
сирка бор эди ва дастурхон кўкатлар билан тўлдирилганди. Нон устида зай-
тун, асал, пишлоқ ва бошқа нарсалар бор эди.

Ҳаворийлар буни кўриб:

«Эй Аллоҳнинг пайғамбари! Бу мўъжиза ичида яна бир мўъжиза кўрсат!» 
дедилар.

Ийсо алайҳиссалом дастурхондаги балиққа:

«Эй балиқ! Коинотнинг Роббиси изни билан тирилгин!» деди.

Балиққа жон кирди. Ҳаворийларни қўрқув қоплади. Ийсо алайҳиссалом 
энди:

«Эй балиқ! Роббимнинг изни билан аввалги ҳолингга қайт!» дея марҳамат 
қилди.

Балиқ аввалги ҳолатига қайтди. Ҳаворийлар Ҳазрати Ийсога:

«Эй Руҳуллоҳ! Аввал сиз енг!» дедилар.

Ийсо алайҳиссалом бўлсалар:

«Йўқ! Ким сўраган бўлса, улар есин!» дедилар.

Ҳаворийларда қўрқув пайдо бўлди. Шунда Ийсо алайҳиссалом:

«Камбағал ва беморлар келиб есинлар!» дея буюрдилар.

Дарҳол камбағал ва беморларга хабар берилди. Минг уч юз киши келди 
ва дастурхондан тановул қилди. Шунча одам ушбу балиқдан еса-да, балиқ 
тугамади. Барча еганлар шифо топди, емаганлар пушаймон бўлдилар.

Яна бир ривоятга кўра, Ийсо алайҳиссалом ҳаворийларга ўттиз кун рўза 
тутишни буюрадилар. Улар рўзаларини тутиб бўлиб, бу ибодатлари қабул 
бўлганини билиш учун осмондан бир дастурхон тушишини, бу кун байрам 
бўлишини ва дастурхондан бой-камбағал ҳамма овқат ейишини Ҳазрати 
Ийсодан талаб қилдилар.

Ийсо алайҳиссалом улар бундай талабнинг шукрини адо қилолмасликла-
ридан андишада эдилар. Уларга насиҳат қилдилар. Бу талабларидан қайта-
ришга уриндилар.

Лекин ҳаворийлар истагидан қайтмади, Ийсо алайҳиссалом саждагоҳига 
ўтдилар, улар орқасида сафландилар. Руҳуллоҳ Ҳақ cубҳонаҳу ва таолога 

илтижо қилиб йиғлай бошладилар. Дуоси тугаган заҳоти Аллоҳнинг лутфи 
ўлароқ самодан моида (дастурхон) келди. Уни икки саллали киши кўтариб 
келди. Ийсо алайҳиссалом бу дастурхон раҳмат бўлиши, азоб бўлмаслиги 
учун дуо қилди.

Осмондан тушган дастурхон яқинлашди, Ийсо алайҳиссаломнинг олдида 
турди. Ҳазрати Руҳуллоҳ:

ازِقِينَ  ِ خَيْرِ الرَّ بِسْمِ اللَّ
деб, дастурхон устидаги матони кўтардилар. Устида балиқ, етти кулча, 

сирка, анор ва ҳар хил мевалар бор эди.

Дастурхон ҳар куни туша бошлади. Унинг тушиши қирқ кун давом этди. 
Моида чошгоҳ вақти тушар, бой-камбағал ҳамма ер ва пешин вақти осмонга 
кўтариларди ва бу пайтда ерга сояси тушарди.

Кейинчалик, «Бойлар ва соғлом кишилар емасин!» дея ваҳий келди. 
Бу амр қалби хаста бўлган бойлар ва камбағалларга малол келди. Нафсларига 
оғир ботиб, дастурхондан маҳрум қолганлари учун ғазабландилар:

«Сиз бу дастурхонни ҳақ деб биласизларми?!» дея мазах қилишга туш-
дилар.

Улар ўттиз ёхуд ўттиз уч киши эди. Ғазаби илоҳийга дучор бўлиб, бир 
кечада тўнғизга айлантирилдилар. Ҳақ таоло билдирган азобга учрадилар. 
Бошқалар ҳам уларнинг ҳолини кўриб қаттиқ қўрқди.

Тўнғизга айланганлар Ийсо алайҳиссаломни кўриб қолса, дармон сўраб 
ёлворарди. Атрофида айланиб, истагини ифодалайдиган ҳаракатлар қилар-
дилар. Ийсо алайҳиссалом буларга исмлари билан мурожаат қилганларида 
йиғлар, боши билан ишора қилиб ёрдам сўрардилар. Бироқ улкан исёнга туш-
ганлари учун, бундай азобга лойиқ бўлгандилар ва уч кундан кейин бутунлай 
ҳалок бўлдилар. Жасадлари ҳам ўртадан йўқолди. Ривоятларга кўра, Ийсо 
алайҳиссалом йўлда бир тўнғизга дуч келдилар. «Яхшилик билан йўлдан 
қоч!» дедилар. Атрофдагилар:

«Тўнғизга шундай деяпсизми?!» дея сўрадилар.

Ийсо алайҳиссалом эса:

«Мен тилим хунук сўзларга ўрганишидан қўрқаман!» дея марҳамат қилади.

Дастурхон туширилиши ҳодисаси Қуръони каримда шундай марҳамат 
қилинади:

لَ عَلَيْنَا مَائِدَةً مِنَ  إِذْ قَالَ الْحَوَارِيُّونَ يَا عِيسَى ابْنَ مَرْيَمَ هَلْ يَسْتَطِيعُ رَبُّكَ أنَْ ينَُزِّ
َ إِنْ كُنْتُمْ مُؤْمِنِينَ. قَالوُا نرُِيدُ أنَْ نَأْكُلَ مِنْهَا وَتَطْمَئِنَّ قُلُوبُنَا وَنَعْلَمَ  مَاءِ قَالَ اتَّقُوا اللَّ السَّ

اهِدِينَ. قَالَ عِيسَى ابْنُ مَرْيَمَ اللَّهُمَّ رَبَّنَا أنَْزِلْ  أنَْ قَدْ صَدَقْتَنَا وَنَكُونَ عَلَيْهَا مِنَ الشَّ
لِنَا وَآخِرِنَا وَآيَةً مِنْكَ وَارْزُقْنَا وَأنَْتَ خَيْرُ  مَاءِ تَكُونُ لَنَا عِيدًا لِوََّ عَلَيْنَا مَائِدَةً مِنَ السَّ
بُهُ عَذَابًا لَ  لهَُا عَلَيْكُمْ فَمَنْ يَكْفُرْ بَعْدُ مِنْكُمْ فَإِنِّي أعَُذِّ ُ إِنِّي مُنَزِّ ازِقِينَ. قَالَ اللَّ الرَّ

بُهُ أحََدًا مِنَ الْعَالَمِينَ أعَُذِّ
«Ўшанда ҳаворийлар: «Эй Ийсо ибн Марям, Роббинг бизга осмондан 

ясатилган дастурхон тушира олурми?» дедилар. У: «Агар мўмин бўл-
саларингиз, Аллоҳга тақво қилинглар», – деди. Улар: «Ундан ейишни, 
қалбларимиз хотиржам бўлишини, бизга рост гапирганингни билишни 
ва унга гувоҳлик берувчилардан бўлишни истаймиз», дедилар. 

Ийсо ибн Марям: «Аллоҳим! Роббимиз! Бизга осмондан ясатилган 
дастурхон туширгинки, аввалимизгаю охиримизга байрам ва Сендан 
мўъжиза бўлиб қолсин. Ва бизни ризқлантиргин, зотан, Ўзинг энг яхши 
ризқлантирувчисан», деди. Аллоҳ: «Албатта, Мен уни сизларга туши-
рувчиман. Бас, кейин сизлардан ким куфр келтирса, албатта, Мен уни 
шундай азоблайманки, оламлардан ҳеч кимни ундай азобламагайман», 
деди». (Моида сураси, 112–115-оятлар)

Ояти карималардан шуни билиш мумкинки, ҳаворийларнинг моида талаб 
қилгани қалблар қаноат ҳосил қилиши учун эди. Шубҳа қилганлари учун эмас. 
Улар илоҳий мўъжиза манзарасига гувоҳ бўлмоқчи эдилар. Фақат бу талаб 
ортидан улкан масъулият олиб келгани учун Ҳазрати Ийсо алайҳиссалом:

«Агар мўмин бўлсангиз, Аллоҳдан қўрқинг!» дея марҳамат қилгандилар.

Бу ерда икки масала бор:

1. Ҳазрати Ийсо алайҳиссалом: «Мўъжизалар моҳиятини тайинлаб сўраш-
дан Аллоҳдан қўрқинг!» дея буюрдилар. Чунки мўъжизани ўз истаги истиқо-
матида сўраш гуноҳ ва ҳаддидан ошишдир. Қайсидир маънода, журъат ва 
шунчалик мўъжиза кўрган бўлса-да, яна қайта мўъжиза талаб қилиш ноўрин 
талабдир. Бу ҳам иймон келтирган бандага ярашмайди. Таслимиятга путур 
етказади.

2. Яна бир томондан, Ийсо алайҳиссалом: «Агар мўмин бўлсангиз, Аллоҳ-
дан қўрқинг!» дейиш билан уларга истаганларига эришиши учун тақвони 
буюряптилар.

Аммор ибн Ёсир розияллоҳу анҳудан келган ҳадиси шарифда шундай 
ривоят қилинади:

«Дастурхон самодан тушарди. Устида нон ва гўшт бор эди. Еганларга 
хиёнат қилмаслиги, яшириб қўймаслиги ва эртаси куни ейиш учун олиб қўй-
масликлари буюрилди. (Лекин) улар (бу амрни) эшитмасдан хиёнат қилдилар. 
(Дастурхондаги егуликларни) олдилар ва яшириб қўйдилар. Шунинг учун 
маймунлар ва тўнғизларга айлантирилдилар». (Термизий, «Тафсир», 5/3061)

Ҳаворийлар ва Ийсо алайҳиссаломнинг Нусайбинга боришлари

Салмони Форсий розияллоҳу анҳудан шундай ривоят қилинади:

Ийсо алайҳиссалом Нусайбинда кибр ва зулм билан танилган ҳукмдорни 
иймонга даъват қилишга буюрилдилар. Ўзларидан аввал у ерга бир неча ҳаво-
рийларини юбормоқчи бўлдилар.

«Ким боради?» деб сўрадилар.

Яъқуб:

«Мен бораман!» деди.

Унга Тавман ва Шамъун ҳам шерик бўлди. Шамъун Ҳазрати Ийсога:

«Эй Руҳуллоҳ! Изнингиз билан мен ҳам бораман. Бироқ тангликка тушиб 
сизни чақирсак, бизга ёрдамингизни аямасангиз», деди.

Учовлари баробар йўлга тушдилар. Шамун ташқарида қолди.

«Ёрдам сўрасангиз мен келаман», деди.

Яъқуб ва Тавман шаҳарга киришди. Халқни тўплаб, тавҳид ақидасига даъ-
ват қилдилар. Халқ Ҳазрати Марям ва Ийсо алайҳиссалом ҳақидаги бўҳтон-
ларга ишонганлари учун бу даъватга рад жавобини бердилар. Ҳатто уларни 
лаънатладилар. Кейин Тавманни ҳукмдорнинг олдига олиб келишди. Ҳукмдор 
унинг қўл-оёғини кестирди. Кўзларига мил тортиб, зиндонга ташлади.

Бу орада Шамъун ҳолатини яшириб шаҳарга кирди. Ҳукмдор билан яқин 
бўлди. Яхши дўстлик пайдо қилди ва унинг суҳбат қиладиган шериклари-
дан бўлди. Бир куни Шамъун Тавмандан бир нималарни сўрамоқчи эканини 
айтиб, ҳукмдордан изн сўради. Икковлари ҳам бир-бирларини танмайдиган-
дек тутдилар.

Шамъун:

«Эй киши! Сўзинг нима?» дея сўради.

Тавман:

«Ийсо алайҳиссалом Аллоҳнинг бандаси ва Расулидир», деди.

Шундан кейин суҳбатлари қуйидагича давом этди:

«Сўзингнинг тўғрилигига далилинг борми?»

«Ундан ҳар бир касал шифо топяпти».

«Буни табиблар ҳам қилади. Бошқа далилинг борми?»

«Халқ уйларида нима еб, нима қўйганини билади».

«Буни коҳинлар ҳам билади. Яна нима?»

«Лойдан қуш ясаб учиради».

«Буни сеҳргарлар ҳам қилади, яна бошқа?»

«Ўликларни тирилтиради!..»

«Бу одамзод қилолмайдиган иш экан. Ундай бўлса Ийсони чақирамиз. 
Дарҳақиқат ўликларни тирилтирадиган бўлса, унга иймон келтирамиз!» 

Ҳукмдор Шамъуннинг бу сўзларини чиройли қаршилади. Дарҳол хабар 
йўлладилар ва бу даъват узра Ийсо алайҳиссалом Нусайбинга келдилар. Ўзла-
рини Шамъунни танимагандай тутдилар.

Шамъун ҳукмдорга:

«Хоҳласангиз уни Тавман билан синаймиз», деди.

Тавманни олиб келдилар. Ийсо алайҳиссалом Тавманнинг оёқ-қўлларини 
силаган эди, жисми аввалгидай соғлом ҳолатига келди. Кейин қўллари билан 
кўзларини силаганди, улар ҳам тузалди.

Шамъун ҳукмдорга қараб:

«Мана бу ҳақиқатан ҳам пайғамбарлик учун бир далил бўла олади», деди.

Сўнгра Шамъун:

«Эй Ийсо! Мажлисимизда бўлганлар бу кеча уйларида нима едилар? 
Нимани яширдилар?» деб сўради.

Ийсо алайҳиссалом ҳаммасини бир-бир айтиб берди.

Лойдан кўршапалак ясаши сўралди, уни ҳам ясаб учирди. Беморлар учун 
шифо талаб қилди, барча беморлар шифо топдилар. Бир ўликни тирилтириш-
ни сўради. Тирилтириладиган киши ҳам Нуҳ алайҳиссаломнинг ўғли Сом дея 
тайинланди. Ийсо алайҳиссалом Аллоҳнинг изни билан Сом ибн Нуҳни ҳам 
тирилтирди. Сомдан:

«Ўлганингда шундай кекса эдингми?» дея сўрадилар.

«Йўқ – деди у. – Тирилаётганимда қиёмат қўптими деб ўйладим».

Шундан кейин Сом ибн Нуҳ ҳазрати Ийсо алайҳиссаломнинг пайғамбар-
лигини тасдиқлаб, яна вафот этди.

Шунча кўп ва ошкор мўъжизалар олдида ҳукмдор ва аъёну аскарлари 
биргаликда иймон келтирдилар.

Бу ердан оладиган ибрат шуки, мусулмонлар ақл ва идрок соҳиби бўлиши 
ва фаросат билан ҳаракат қилиши керак. Зеро, ҳар нарса тўғрисида ҳар ерда 
айтилавермайди, вақти кутилади, асос ҳозирланади.

Ҳабиб Нажжор

Ийсо алайҳиссалом Антакя томонларига икки ҳаворийни юборди. Улар 
одамларни бутпасрастликдан воз кечиб, иймонга келишга даъват қилдилар. 
Фақат у ерда бир бутпараст ҳукмдор бор эди. Ва икки ҳаворийни тутиб олиб, 
зиндонга ташлади.

Шундан кейин Ийсо алайҳиссалом ҳаворийларнинг раҳбари бўлган 
Шамъунни у ерга юборди.

Шамъун даставвал ҳукмдор билан яқин муносабатда бўлди. Ҳукмдор ва 
атрофида ижобий таъсир пайдо қилиб, нуфузини яхшигина камолга етказиб, 
сўнгра уни чиройли услуб билан иймонга даъват қилди. Қирол ва унинг атро-
фи даъватдан ишонч ҳосил қилиб, иймон келтирдилар. Лекин халқи иймон 
келтирмади.

Халқнинг бу эътирозини эшитган Ҳабиб Нажжор деган киши, шаҳардан 
узоқда жойлашган уйидан югуриб келиб уларнинг орасига кирди. Бу элчилар 
айтган сўзларга ишонганини айтиб, ҳаммани иймонга чақирди. Бироқ ғофил 
халқ уни эшитмаганларидек бутунлай тўлиб-тошган ғазабларига эргашиб, 
Ҳабиб Нажжорни ўша ердаёқ шаҳид қилдилар.

Бу ҳодиса ҳақида Қуръони каримда шундай марҳамат қилинади: 

وَاضْرِبْ لَهُمْ مَثَلً أصَْحَابَ الْقَرْيَةِ إِذْ جَاءَهَا الْمُرْسَلُونَ. إِذْ أرَْسَلْنَا إِلَيْهِمُ اثْنَيْنِ 
زْنَا بِثَالِثٍ فَقَالوُا إِنَّا إِلَيْكُمْ مُرْسَلُونَ. قَالوُا مَا أنَْتُمْ إِلَّ بَشَرٌ مِثْلُنَا وَمَا  بُوهُمَا فَعَزَّ فَكَذَّ
حْمٰنُ مِنْ شَيْءٍ إِنْ أنَْتُمْ إِلَّ تَكْذِبوُنَ. قَالوُا رَبُّنَا يَعْلَمُ إِنَّا إِلَيْكُمْ لَمُرْسَلُونَ.  أنَْزَلَ الرَّ

نَّكُمْ  رْنَا بِكُمْ لَئِنْ لَمْ تَنْتَهُوا لَنَرْجُمَنَّكُمْ وَلَيَمَسَّ وَمَا عَلَيْنَا إِلَّ الْبَلَغُ الْمُبِينُ. قَالوُا إِنَّا تَطَيَّ
رْتُمْ بَلْ أنَْتُمْ قَوْمٌ مُسْرِفُونَ. وَجَاءَ مِنْ  مِنَّا عَذَابٌ ألَِيمٌ. قَالوُا طَائِرُكُمْ مَعَكُمْ أئَِنْ ذُكِّ

أقَْصَى الْمَدِينَةِ رَجُلٌ يَسْعَىٰ قَالَ يَا قَوْمِ اتَّبِعُوا الْمُرْسَلِينَ. اتَّبِعُوا مَنْ لَ يَسْألَكُُمْ 
أجَْرًا وَهُمْ مُهْتَدُونَ

«Уларга шаҳар аҳолисига расуллар келган пайтни мисол қилиб кел-
тир. Ўшанда уларга иккитани юборган эдик, улар икковларини ёлғон-
чига чиқардилар. Бас, учинчи билан қўлладик. Шунда: «Албатта, биз 
сизларга (юборилган) расуллармиз», дедилар. Улар: «Сиз бизга ўхшаган 
башардан бошқа нарса эмассиз. Роҳман ҳеч нарса нозил қилгани йўқ. 
Сизлар фақат ёлғон сўзламоқдасиз, холос», дедилар. Улар дедилар: «Роб-
бимиз билади. Албатта, биз сизларга (юборилган) расуллармиз. Бизнинг 
зиммамизда очиқ-ойдан етказишдан бошқа нарса йўқ». Улар: «Биз сиз-
лардан бадгумон бўлдик. Агар тўхтамасангиз, сизни албатта тошбўрон 
қилурмиз ва сизга биздан аламли азоб етадир», дейишди. Улар: «Бадгу-
монлигингиз ўзингиз билан. Сизга эслатма берилганигами?! Йўқ! Сиз 
ўзингиз ҳаддидан ошган қавмсиз», дедилар. Шаҳар четидан бир киши 
шошилиб келиб, деди: «Эй қавмим, (юборилган) расулларга эргашинг! 
Сиздан ажр сўрамайдиган, ўзлари ҳидоятда бўлган шахсларга эрга-
шинг!» (Ёсин сураси, 13–21-оятлар)

Бу тавсиядан унга қараб:

«Ҳой, сен ҳам уларнинг диниданмисан?!» дедилар. Шунда у киши: 

حْمٰنُ  وَمَا لِيَ لَ أعَْبُدُ الَّذِي فَطَرَنِي وَإِلَيْهِ تُرْجَعُونَ. أأَتََّخِذُ مِنْ دُونِهِ آلِهَةً إِنْ يرُِدْنِ الرَّ

بِضُرٍّ لَ تُغْنِ عَنِّي شَفَاعَتُهُمْ شَيْئًا وَلَ ينُْقِذُونِ. إِنِّي إِذًا لَفِي ضَلَلٍ مُبِينٍ. إِنِّي آمَنْتُ 

بِرَبِّكُمْ فَاسْمَعُونِ
«Менга нима бўлибдики, ўзимни яратган Зотга ибодат қилмайин?! 

Унгагина қайтарилурсизлар. Уни қўйиб, бошқа илоҳлар тутайми?! Агар 
Раҳмон менга бирор зарарни ирода қилса, уларнинг шафоати менга 
ҳеч фойда бермас ва мени қутқара олмаслар. Албатта, у тақдирда мен 
очиқ-ойдин адашувда бўлурман. Албатта, мен Роббингизга иймон кел-
тирдим. Бас, мени тинглангиз». (Ёсин сураси, 22–25-оятлар)

Бироқ адашган ва бадбахт жамоат бу сўзларни эшитмасдан у зотни 
тошбўрон қилишди. Ўлими чоғида Ҳабиб Нажжорга: 

قِيلَ ادْخُلِ الْجَنَّةَ قَالَ يَا لَيْتَ قَوْمِي يَعْلَمُونَ بِمَا غَفَرَ لِي رَبِّي وَجَعَلَنِي مِنَ الْمُكْرَمِينَ

«Жаннатга кир», дейилди. У деди: «Қани эди, қавмим билсалар… 
Роббим мени мағфират қилганини ва икром этилганлардан қилганини». 
(Ёсин сураси, 26–27-оятлар)

Абу Мужоҳид ҳазратлари шундай дейдилар:

«Махлуқотнинг энг аҳмоғи нафсдир. Чунки фақат ўзига ёмонлик келтира-
диган нарсаларни истайди».

Чунончи, бадбахт халқ Ҳабиби Нажжорнинг улуғ даъватини қабул қил-
мади, қолаверса, нафсоний истакларига эргашмагани учун уни толесизликда 
айблади. Ҳолбуки, Ҳабиб Нажжор уларнинг дунё ва охират саломатлигини 
сўраганди. Лекин улар нафсониятларига эргашиб иймонга келмадилар ва охи-
ратларини ҳалокатга дучор қилдилар.

Ийсо алайҳиссаломнинг самога рафъ этилиши

Мусо алайҳиссаломга юборилган динда Бани Исроил бепарволик қилган, 
анча-мунча эътирозлар қилган ва тўғри йўлдан бутунлай чиқиб кетгандилар. 
Ундан кейин келган набийлар уларни ҳар доим огоҳлантирган бўлса-да, бу 
адашган миллат барибир ўзига келмасдан ҳатто зўравонликкача бордилар. 
Ҳадларилан ошиб, Пайғамбарларни қатл қилишгача етдилар.

Бу қавм Ийсо алайҳиссалом зуҳурида тарқоқ ҳолатда эди. Бир халоскор 
кутаётгандилар. Кутилган пайғамбарнинг курашувчан, тутганини узадиган ва 
шиддатли киши бўлишини хоҳлардилар. Чунки у пайғамбар уларни асирлик-
дан қутқариб, улкан манфаатларга етиштириши керак эди.

Шунинг учун ҳам Ийсо алайҳиссалом уларни ҳидоятга даъват қилиш узра 
юборилганида, яҳудийлар уни ниҳоятда мулойим деб билдилар ва унга иймон 
келтиришни хоҳламадилар.

Бироқ Ийсо алайҳиссалом ҳамма нарсага сабр қилиб, ер юзида сулҳ ва 
омонлик ҳисларини жо қилиш, одамларнинг орасини ислоҳ қилиб, уларни 
яраштиришга ҳаракат қилдилар. Яҳудийларни залолат йўлидан халос қилишга 
уринди. Лекин қўллари пайғамбар қонига беланган адашган яҳудийлар бу даъ-
ватдан хушланмадилар. Оқибатда Ҳазрати Ийсо алайҳиссаломни ўлдиришга 
қарор қилдилар. Ҳам Ийсо алайҳиссаломга, ҳам атрофидагиларга зулм қила 
бошладилар.

Ҳатто иш шу даражага бордики, кўрган жабру зулмлари олдида ҳаворий-
лардан Юдос, Исҳор ва Йот (Яҳудо) диндан қайтди. Бунинг устига ораларидан 
Яҳудо исмли шахс Закариё ва Яҳё алайҳимуссаломни ўлдирган бешафқат 
яҳудийларга Ийсо алайҳиссалом турган жойни хабар берди. Яҳудо Аллоҳ 
cубҳонаҳу ва таолонинг ғазабига йўлиққанлардан бўлди ва қилмишларининг 

жазоси ўлароқ, ваҳший яҳудийларга Ийсо алайҳиссалом суратида кўрсатилда 
ва чормихга у тортилди. Ийсо алайҳиссалом эса саомга рафъ этилди.

Ийсо алайҳиссаломнинг самога рафъ этилиши ҳақида ҳар хил қарашлар 
бор:

Ибн Аббос розияллоҳу анҳумодан келган ривоятга кўра, яҳудийлардан 
бир жамоат Ийсо алайҳиссалом ва онаси ҳазрати Марямга тил теккизадилар. 
Ҳазрати Ийсо қўлларини кўтардилар ва:

«Ё Роббим! Сен мени «Кун! – Бўл!» амри билан халқ қилдинг. Менга ва 
онамга тил теккизганларни лаънат қил!» дея дуо қилди. 

Аллоҳ таоло бу дуони қабул қилиб, бўҳтон ва мазах қилганларни маймун 
ва тўнғизга айлантирди.

Мана шу ҳодисадан кейин яҳудийлар Ийсо алайҳиссаломни қатл қилиш-
га аҳд қилдилар. Ҳаворийлардан Яҳудога уч-тўрт чақа бериб, ундан ҳазрати 
Ийсо алайҳиссаломнинг қаердалигини билиб олдилар. Лекин Жаброил алай-
ҳиссалом Руҳуллоҳнинг ёнидан ҳеч узоқлашмас, уни ҳимоя қиларди. Ояти 
каримада шундай марҳамат қилинади:

نَاتِ وَأيََّدْنَاهُ بِرُوحِ الْقُدُسِ وَآتَيْنَا عِيسَى ابْنَ مَرْيَمَ الْبَيِّ
«...Биз Ийсо ибн Марямга очиқ-ойдин мўъжизалар бердик ва уни 

Муқаддас руҳ билан қўлладик». (Бақара сураси, 253-оят)

Ниҳоят, Ийсо алайҳиссалом Аллоҳ томонидан самога кўтарилди. Ўша 
пайтда ўттиз уч ёшда эдилар.

Яҳудийлар Ҳазрати Ийсо яшайдиган уйга кирганларида Аллоҳ cубҳонаҳу 
ва таоло Яҳудони Ийсо алайҳиссалом суратида кўрсатди ва Руҳуллоҳнинг 
ўрнига Яҳудони ўлдирдилар. Аллоҳ таоло шундай марҳамат қилади:

وَبِكُفْرِهِمْ وَقَوْلِهِمْ عَلَىٰ مَرْيَمَ بُهْتَانًا عَظِيمًا وَقَوْلِهِمْ إِنَّا قَتَلْنَا الْمَسِيحَ عِيسَى ابْنَ مَرْيَمَ 
هَ لَهُمْ وَإِنَّ الَّذِينَ اخْتَلَفُوا فِيهِ لَفِي شَكٍّ  ِ وَمَا قَتَلُوهُ وَمَا صَلَبُوهُ وَلَكِنْ شُبِّ رَسُولَ اللَّ
 ُ ُ إِلَيْهِ وَكَانَ اللَّ مِنْهُ مَا لَهُمْ بِهِ مِنْ عِلْمٍ إِلَّ اتِّبَاعَ الظَّنِّ وَمَا قَتَلُوهُ يَقِينًا. بَلْ رَفَعَهُ اللَّ

عَزِيزًا حَكِيمًا
«Ҳамда куфрлари ва Марямга қарши улкан бўҳтон айтганлари учун. 

«Биз Аллоҳнинг расули Масиҳ Ийсо ибн Марямни ўлдирдик», деганлари 
учун. Ҳолбуки, уни ўлдирмадилар ҳам, осмадилар ҳам. Лекин уларга 
шундай туюлди. У ҳақда ихтилофга тушганлар унинг ўлимидан шакда-

дирлар. У тўғрисида уларнинг билимлари йўқ, магар гумонга эргашар-
лар. Уни аниқ ўлдирмаганлар. Балки Аллоҳ уни Ўзига кўтарди. Аллоҳ 
ўта иззатлидир, ўта ҳикматлидир». (Нисо сураси, 156–158-оятлар)

Аллоҳ Ийсо алайҳиссаломни яҳудийлардан муҳофаза қилган уни ўлдири-
шларига тўсқинлик қилганди. Бу аниқ. Уни ўз даргоҳига кўтаргани шубҳасиз. 
Фақат бунинг ҳолати ва вақти хусусида ҳар хил ривоятлар бор. Аксарият 
ровийларга кўра, Аллоҳ cубҳонаҳу ва таоло Ийсо алайҳиссаломни Ўз қудрати 
билан маънавий самолардаги мавқейига кўтарган. Қиёматдан аввал яна дунёга 
юборади. Ана ўшанда барча насронийлар мусулмон бўлади ва дунёда ягона 
дин бўлиб Ислом қолади. Ояти каримада шундай марҳамат қилинади:

يكَ وَرَافِعُكَ إِلَيَّ  ُ يَا عِيسَىٰ إِنِّي مُتَوَفِّ ُ خَيْرُ الْمَاكِرِينَ. إِذْ قَالَ اللَّ ُ وَاللَّ وَمَكَرُوا وَمَكَرَ اللَّ
رُكَ مِنَ الَّذِينَ كَفَرُوا وَجَاعِلُ الَّذِينَ اتَّبَعُوكَ فَوْقَ الَّذِينَ كَفَرُوا إِلَىٰ يَوْمِ الْقِيَامَةِ  وَمُطَهِّ
بُهُمْ  ا الَّذِينَ كَفَرُوا فَأعَُذِّ ثمَُّ إِلَيَّ مَرْجِعُكُمْ فَأحَْكُمُ بَيْنَكُمْ فِيمَا كُنْتُمْ فِيهِ تَخْتَلِفُونَ. فَأمََّ
ا الَّذِينَ آمَنوُا وَعَمِلُوا  نْيَا وَالْخِرَةِ وَمَا لَهُمْ مِنْ نَاصِرِينَ. وَأمََّ عَذَابًا شَدِيدًا فِي الدُّ

ُ لَ يحُِبُّ الظَّالِمِينَ يهِمْ أجُُورَهُمْ وَاللَّ الِحَاتِ فَيُوَفِّ الصَّ
«Макр қилдилар. Аллоҳ ҳам «макр» қилди. Аллоҳ макр қилувчи-

ларнинг «зўри»дир. Ўшанда Аллоҳ айтди: «Эй Ийсо, Мен сени вафот 
қилдирувчи ва Ўзимга кўтарувчиман ҳамда куфр келтирганлардан сени 
покловчиман ва қиёмат кунигача сенга эргашганларни куфр келтирган-
лардан устун қўювчиман. Сўнгра қайтишингиз Ўзимга. Бас, сиз ихтилоф 
қилган нарса юзасидан орангизда Ўзим ҳукм қиладирман. Бас, куфр кел-
тирганларни дунёю охиратда шиддатли азоб ила азоблайман. Уларга ҳеч 
қандай ёрдамчилар йўқдир. Аммо иймон келтирган ва солиҳ амалларни 
қилганларга эса (Ўзи) ажрларини тўлиқ беради. Ва Аллоҳ золимларни 
севмас». (Оли Имрон сураси, 54–57-оятлар)

Ийсо алайҳиссалом самога рафъ қилингандан кейин

Ийсо алайҳиссалом самога кўтарилгандан кейин насронийлар етмиш 
икки фирқага бўлиндилар. Уч илоҳлик ақидаси пайдо бўлди. Насронийлар-
нинг Яъқубийя фирқаси:

«Аллоҳ Ийсога айланди. Унинг жисмида шаклланди ва унинг суратида 
кўринди. Яъни Аллоҳ – Ийсо...» дедилар.

Бу қараш ҳинд фалсафасидан келади. Қуддус ҳинд маданияти ва Римнинг 
доимий таъсири остида эди. Ҳинд фалсафасига кўра, Аллоҳ дунёга тушди, 

бир ота-онадан туғилган «Кришна»га айланди. Бу тарзда Кришна яратувчи 
бўлди – Аллоҳ бўлди.

Ҳолбуки, Қуръони каримда шундай марҳамат қилинади:

 َ َ هُوَ الْمَسِيحُ ابْنُ مَرْيَمَ وَقَالَ الْمَسِيحُ يَا بَنِي إِسْرَائِيلَ اعْبُدُوا اللَّ لَقَدْ كَفَرَ الَّذِينَ قَالوُا إِنَّ اللَّ
ُ عَلَيْهِ الْجَنَّةَ وَمَأْوَاهُ النَّارُ وَمَا لِلظَّالِمِينَ مِنْ أنَْصَارٍ مَ اللَّ ِ فَقَدْ حَرَّ رَبِّي وَرَبَّكُمْ إِنَّهُ مَنْ يشُْرِكْ بِاللَّ

«Албатта, Аллоҳ Масиҳ ибн Марямдир», деганлар батаҳқиқ, кофир 
бўлдилар. Масиҳ эса: «Эй Бану Исроил, менинг Роббим ва сизнинг Роб-
бингиз – Аллоҳга ибодат қилинг. Ким Аллоҳга ширк келтирса, албатта, 
Аллоҳ унга жаннатни ҳаром қилур ва унинг жойи оловдир. Ва золимлар-
га ҳеч қандай нусрат берувчилар йўқдир», деди». (Моида сураси, 72-оят)

يقَةٌ كَانَا يَأْكُلَنِ  هُ صِدِّ سُلُ وَأمُُّ مَا الْمَسِيحُ ابْنُ مَرْيَمَ إِلَّ رَسُولٌ قَدْ خَلَتْ مِنْ قَبْلِهِ الرُّ
نُ لَهُمُ الْيَاتِ ثمَُّ انْظرُْ أنََّىٰ يؤُْفَكُونَ الطَّعَامَ انْظرُْ كَيْفَ نبَُيِّ

«Масиҳ ибн Марям бир расул, холос. Ундан олдин ҳам расуллар 
ўтган. Унинг онаси эса сиддиқадир. Икковлари ҳам таом ер эдилар. Улар-
га оятларни қандай баён қилаётганимизга назар сол-у, кейин уларнинг 
қаёққа ўгирилиб кетаётганларига назар сол». (Моида сураси, 75-оят)

Бу ояти карималарда Аллоҳ cубҳонаҳу ва таоло бутунлай ширкдан иборат 
бўлган уч илоҳлик ақидасининг ботиллигини марҳамат қилмоқда.

Ийсо алайҳиссалом кўкка кўтарилганидан кейин ташкил қилинган етмиш 
икки фирқа бош бўғинлари уч гуруҳга бўлинади:

1. «Исо орамизда Аллоҳ эди, энди кетди», деганлар;

2. «Исо Аллоҳнинг ўғли эди, энди кетди», деганлар; 

3. «Ийсо алайҳиссалом Аллоҳнинг бандаси ва Расулидир. Аллоҳ cубҳо-
наҳу ва таоло уни самога кўтариш билан икром қилди», деганлар.

Аввалги икки гуруҳ куфр ва залолатга тушганлар, учинчи гуруҳ эса 
ҳақиқатан иймон келтирганлар бўлди. 

Ҳазрати Ийсо алайҳиссалом осмонга кўтарилгандан кейин яҳудийлар 
ҳаворийларга азият беришда давом этдилар. Ҳаворийлар барча зулм ва қий-
ноқларга улкан сабр билан тоқат қилардилар.

Улардан бири бўлган Барнабас Ийсо алайҳиссаломнинг кейинги кунлари 
ҳақида Инжилнинг 221 ва 222-бобларида шундай маълумотларни ёзиб қол-
дирган:

Рим аскарлари ҳазрати Ийсо алайҳиссаломни тутиш учун уйга кирган-
ларида, Аллоҳ cубҳонаҳу ва таолонинг амри билан тўрт буюк фаришта уни 
деразадан чиқариб самога кўтардилар. Рим аскарлари:

«Сен Ийсосан!» дея Яҳудони тутиб олдилар ва унинг ялиниб-ёлворишла-
рига парво қилмай, чормихга тортиб ўлдирдилар. Шундан кейин Ийсо алай-
ҳиссалом онаси Марям ва ҳаворийларга кўринди. Ҳазрати Марямга:

«Онажон кўрганингиздек мен осилмадим. Менинг ўрнимга Яҳудо чор-
михга тортилиб осилди. Шайтондан қочинглар, чунки у дунёни чиройли кўр-
сатиб сизни алдашга уринади», деди.

Кейин иймон келтирганларни асрашини сўраб Аллоҳ cубҳонаҳу ва таоло-
га дуо қилди. Сўнгра ҳаворийларига қарата:

«Аллоҳ cубҳонаҳу ва таолонинг неъмат ва раҳмати сизларга бўлсин!» 
деди.

Шундан кейин тўрт буюк фаришта уни яна самога кўтардилар. 

Ийсо алайҳиссалом самога кўтарилганидан қирқ йил ўтиб (милодий 
70-йилларда), Римликлар қўмондон Титус бошчилигида Қуддусга ҳужум 
қилади. Яҳудийларнинг баъзиларини ўлдириб, баъзиларини асирга олди-
лар. Таврот ва бошқа китобларни ёқдилар. Қуддусни харобага айлантириб, 
Сулаймон алайҳиссалом Ибодатхонасини вайрон қилдилар. Ибодатхонадан 
фақатгина бир девор қолди. Яҳудийлар бугун «Кўз ёш девори» (Ғарб Девори) 
сифатида машҳур бу қолдиқларнинг олдида ўша кунларни эслаб йиғлаб кўз 
ёш тўкадилар. Шундан кейин яҳудийлар ўзини бошқаролмади, хору ҳақир 
бўлиб яшадилар.

Ҳаворийлар Яҳудо муртад бўлгач ўрнига Маттҳиасни танладилар. Атро-
фга ёйилиб, ийсовийликни тарқата бошладилар. Ийсовийлик ёйилгани сари 
яҳудийлар, римликлар ва бутпарастлар бирлашиб дин қаршисига чиқа бошла-
дилар. Насронийликни маъқуллаган илк яҳудийларни циркларда шерларга 
бўғизлатдилар. Жуда катта зулм ва қийноқларга дучор қилдилар.

Яҳудий Зунувас ва унинг одамлари яҳудийликни қабул қилмаган нажрон 
насронийларини хандақ ичида ёнаётган оловга ташлаб куйдирар ва ёнаётган 
одамларни томоша қилардилар. Шунга қарамай, Ийсо алайҳиссаломнинг 
содиқ мўминлари эътиқодларидан воз кечмас ва даъволари йўлида қўрқ-
масдан ўлимга қараб кетардилар. Золим «Асҳоби Ухдуд» томонидан олов 
тўла хандақларда куйдирилган мўминлар ҳақида Қуръони Каримда шундай 
марҳамат қилинади: 

مَاءِ ذَاتِ الْبُرُوجِ وَالْيَوْمِ الْمَوْعُودِ وَشَاهِدٍ وَمَشْهُودٍ قُتِلَ أصَْحَابُ الْخُْدُودِ النَّارِ  وَالسَّ
ذَاتِ الْوَقُودِ إِذْ هُمْ عَلَيْهَا قُعُودٌ وَهُمْ عَلَىٰ مَا يَفْعَلُونَ بِالْمُؤْمِنِينَ شُهُودٌ

«Буржлар эгаси бўлган осмон билан қасам. Ва ваъда қилинган кун 
билан қасам. Шоҳид бўлган ва шоҳид бўлинган билан қасам. «Ухдуд» 
соҳибларига лаънат бўлсин. У ёқилғиси кўп ўтдир. У(кофир)лар унинг 
атрофида ўтирибдилар. Ва улар мўминларга қилаётган нарсаларига 
ўзлари гувоҳдирлар». (Буруж сураси, 1–7-оятлар)

Бу ваҳшат ва зулмлар билан чекланиб қолмадилар. Насронийликнинг 
илдизини қуритишни режалаштирдилар. Бўлус (Павлос) деган бир яҳудий ўз 
ёлғонларини қўшиб ҳар хил рисолалар ёзди. Ўзини ийсовий кўрсатиб:

«Ийсо Аллоҳнинг ўғли», деди.

Шароб ва тўнғизнинг ҳалол эканини, шанба кунининг қайтариқларига 
амал қилиш ва суннат бўлиш нокерак эканини айтди. Шу билан Ҳазрати 
Мусонинг шариатида бўлган амр ва наҳийларга амал қилиш керак эмаслиги-
ни билдирди. Фақат иймон етарли эканини, амалга ҳожат йўқлигини айтди. 
Ҳолбуки, Ҳазрати Ийсо алайҳиссалом Ҳазрати Мусо алайҳиссаломнинг шари-
ати узра амал қилардилар. Чунончи, Инжилда Ҳазрати Ийсога нисбат берил-
ган бир сўзда: «Мени шариатни ёки пайғамбарларни бузиш учун келди деб 
ўйламанглар. Мен бузиш учун эмас, тузиш учун келдим» (Матта, 5/17), деган 
жумлалар жой олган.

Шунинг учун ҳам Ҳазрати Ийсо алайҳиссалом умри давомида яҳудий 
ибодатгоҳларида ибодат қилган, суннат бўлган, шароб ичиш ва чўчқа гўшти 
ейишдан қайтарганлар. Павлос ва шериклари эса на Ҳазрати Ийсо алайҳисса-
лом, на Аллоҳ таоло уларга бундай масъулиятни бермаган бўлса-да, бу қай-
тариқларни машруълаштириб динни бузганлар ва насронийликни нафсоний 
истакларига кўра шакллантиришга ҳаракат қилганлар.

Павлос «Аллоҳ бир, сифати уч» дерди. Динни Афлотуннинг фалсафаси 
билан қориштирган. Афлотун фалсафаси қисқача шундай:

1. Кўринмайдиган яратувчи илоҳ;

2. Илоҳнинг кўринган ва билинадиган вазири, ёрдамчиси бўлган «логос» 
(мантиқ);

3. Кўринган ва билинган коинот.

Павлос ҳам насронийликнинг улуҳият эътиқодини шу тарзда тартиблади:

1. Аллоҳ;

2. Ўғли Ийсо;

3. Руҳул Қудус.

Шундай қилиб, насронийликнинг бугунги уч илоҳлик эътиқоди пайдо 
бўлди. 

Ўша пайтларда бунга изн берилганди. Зеро, халқ яҳудийликни ёқтирмас-
ди. Бу янги уч илоҳлик эътиқоди боболаридан келган кўпхудолик эътиқодига 
яқин турарди.

Шундан кейин насронийлар иккига бўлинди:

1. Бўлусчилар (Павловчилар): Уларга эътиқод қилганлар ҳукмдорлар 
бўлди.

Ийсо алайҳиссалом самога кўтарилганидан кейин насроний бўлгани-
ни айтган Павлос бу янги динни ҳақиқий эътиқодидан узоқлаштириб, уч 
илоҳликка тақалган бир эътиқод тизимига айлантирди. Кейинчалик, бугунги 
Инжилнинг муҳим бўлгани ташкил қилган ва илк тўрт Инжилда манба бўла-
диган ўн тўрт хил рисола ёзди. Улар насронийликнинг илоҳий матнларида 
тўрт Инжил каби муҳим саналади.

2. Барнабасчилар «Ийсо алайҳиссалом – инсон; пайғамбар. Унга асло 
сиғиниб бўлмайди», дердилар. Қолаверса, ҳаворий Яъқуб бошчилигидаги 
Абиёнитлар ҳам бу гуруҳга дохил бўлиб, айни эътиқодни ҳимоя қилардилар. 
Булар ўзларини қўллаб-қувватлайдиган шоҳлар бўлмагани учун ночор ҳолатга 
тушдилар.

Шунингдек, Павлосчиларнинг рақибона муносабатлари ҳар ўтган куни 
ортар ва барнабасчиларни кундан-кунга заифлаштирар эди. Бунга қўшича 
равишда 325 санада Константин томонидан йиғилган кенгашда поплар ҳай-
ъати Барнабас инжилини ҳақиқий эмас деб топдилар ва бир неча Инжилдан 
бир-бирига яқин тўрт Инжилни ҳақиқий деб қабул қилдилар. Булар Лука, 
Юҳанна, Маркос ва Матта инжиллари. Бу тўрт Инжилдан бошқа Инжиллар 
бекор қилинди. Тўрт инжилдан бошқа инжиллар расмий черков томонидан 
сохта деб ҳисобланди.

Буёғига фақат тўрт бузилган Инжил расман ўқилиб ёзиладиган бўлди. 
Барнабас Инжили ҳам энг ишончли Инжил бўлишига қарамай, бекор қилинди. 
Дарҳақиқат, Барнабас ҳаворийларнинг энг қадимгисидан эди. Ийсо алайҳис-
саломда кўриб, у кишидан эшитганларини тўғри равишда ёзганди. Бироқ бу 
ҳолат яҳудий Павлос ва унинг кузатувчиларига маъқул келмаган, шу сабабли 
Барнабасни сафдан чиқаргандилар. Ийсо алайҳиссалом самога кўтарилганига 
ўттиз йил ўтгандан кейин Кипрда шаҳид бўлган Барнабасни бугунги насро-

нийлар ҳам Изник Кенгашидаги қарорни эътиборга олиб, ҳаворийлардан деб 
ҳисобламайдилар. Унинг ўрнига Томасни ҳаворий деб қабул қилдилар.

Барнабасдан кейин Арюс деган поп павлосчилар билан курашишга тушди. 
Лекин уни ҳам қувиб чиқардилар. У Мисрга кетди ва тавҳид эътиқодини 
тарқатар экан ўлдирилди.

Арюснинг насронийликка қаратилган танқидларига расмий черков бер-
ган жавоблар тарих давомида насронийларни қониқтирмади. Шунга ўхшаган 
танқидлар насронийлик тарихида муносиб пайти келганида яна бош кўтарган 
ва расмий черковнинг ва у қабул қилган эътиқодга путур етишига сабаб бўл-
ган. Насроний диндорлари бу танқидларга жавоб бериш, насроний бирлигини 
сақлаб қолиш, энг муҳими эса насроний асосларини тасдиқлаш учун бир неча 
кенгашлар тузган ва бу мажлисларда ҳар хил қарорлар олганлар.

Масалан, илк кенгаш 325 йилда Изникда бўлган. Бу кенгашда Ийсо илоҳ 
деб эълон қилинган, 381 йилдаги Кенгашда эса Муқаддас Руҳ ҳам илоҳ деб 
қабул қилиниб, уч илоҳлик тугалланган. 431 йили Афас кенгашида Марям-
нинг илоҳ онасилиги эътиқоди маъқулланиб, 451 йилдаги Кадикўй Кенгашида 
Ийсонинг табиати ҳақида боғлиқ қарашлар муҳокама қилинган ва черковлар 
орасида бўлинишлар пайдо бўлган. Шунингдек, 869 йилда ҳозирги Истанбул-
да ўтказилган кенгашда Муқаддас Руҳ кимдан чиққани муҳокамаси бошлан-
ган. Бу узоқ тортишувлар натижасида 1054 йили насронийлик католик (Рим) 
ва Ортодокс (Истанбул) сифатида икки катта мазҳабга бўлинган. 16 асрда эса 
золим ва қаттиққўл Католикка қаршилик қилиш учун Протестанлик мазҳаби 
пайдо бўлган.

Барча насронийларни қизиқтирган, шу билан бирга, диннинг асосини 
ташкил этган энг асосий принципларни ва ҳақиқий эътиқодларнинг, кейин-
чалик бевосита одамлар томонидан тадқиқ қилишга уринилгани бу диннинг 
қанчалик бузилганини очиқ-ойдин кўрсатмоқда. Боз устига, бу кенгашлардаги 
қарорлар баъзи пайтларда бир-бирини инкор этади. Дунёда устида бу даража-
да ўйин ўйналган ва ҳар гал янги нарсалар камайтириб, қўшилган бошқа бир 
дин кўрилмади.

Кўп инжил ёзилишининг сабаби

Бузилган насронийликдаги уч илоҳлик ақидасига кўра, Аллоҳ Аллоҳнинг 
ўғли Ҳазрати Масиҳ (Ийсо) ва Руҳул Қуддус бор. Бу эътиқодга эга кўпчилик 
руҳонийлар ҳам Руҳул Қуддус уларга ваҳий келтирганини айтиб, дуч келган 
тасаввур билан инжил ёзганлар.

Руҳул Қуддус Жаброил ёки одамзоднинг қалбига илҳом берган маънавий 
куч, деган алғов-далғов бир фикрни ўртага қўймоқда. Аниқ изоҳи йўқ. Чунон-
чи, бугунимизда ҳам шундай инжил ёзаётганлар учрайди.

Ийсо алайҳиссаломнинг самодан тушишлари

Ийсо алайҳиссалом қиёматга яқин самодан тушади. Бу борада кўплаб 
ҳадиси шариф учрайди. Қуръони Каримда шундай марҳамат қилинади:

اعَةِ فَلَ تَمْتَرُنَّ بِهَا وَاتَّبِعُونِ هَذَا صِرَاطٌ مُسْتَقِيمٌ وَإِنَّهُ لَعِلْمٌ لِلسَّ
«Албатта, у (Ийсо) Соат илми(белгиси)дир. Бас, сиз у ҳақида ҳеч 

шубҳа қилманг ва менга эргашинг. Мана шу тўғри йўлдир». (Зухруф сураси, 
61-оят)

Бу оятда Ҳазрати Ийсонинг қиёмат куни белгиси экани баён қилиниб, 
охир замонда унинг яна дунёга қайтишига ишора қилинмоқда. Чунончи, оят-
даги илм сўзи белги маъносида келган «олам» тарзида ўқилади.

Ийсо алайҳиссалом ерга тушганида Ҳазрати Муҳаммад соллаллоҳу алай-
ҳи васалламнинг шариати билан ҳукм қилади.

У зот Маҳдий алайҳиссалом билан бирга бўлади ва Маҳдий Дажжолни 
ер юзидан йўқотади. Маҳдий алайҳиссалом Ҳошимийлар наслидан келади ва 
ўринбосарликни Ийсо алайҳиссаломга қайтаради.

Аллоҳ Расули соллаллоҳу алайҳи васаллам шундай марҳамат қилганлар: 
«Умрим узайса Ийсо билан учрашишни хоҳлайман. Агар умрим вафо 
қилмаса, ичингизда ким у билан учрашса унга мендан салом айтсин». 
(Ибн Ҳанбал, II, 298)

Ҳазрати Ийсонинг ер юзига тушиши бутун инсоният учун раҳмат васи-
ласи бўлади. Ҳадиси шарифда шундай марҳамат қилинади: «Ҳазрати Ийсо 
устида қизил тупроқ рангидаги икки кийим билан тушади, салб (хоч)ни 
синдиради, фосиқларни ўлдиради, жузъяга барҳам беради. Аллоҳ унинг 
даврида Исломдан бошқа барча динларни йўқотади. Ер юзига омонлик 
келади. Шерлар туялар билан бирга ўтлайди. Болалар илонлар билан 
ўйнайди». (Ибн Можа, «Фитан», 33/4077)

Яна бир ҳадиси шарифда шундай марҳамат қилинади:

«Нафсим қўлида бўлган Зоти Зал Жалолга қасамки, Марям ибн Ийсо 
орангизга (Ислом шариати билан ҳукм қиладиган) адолатли ҳоким сифа-
тида тушиши, хочларни синдириб, фосиқларни ўлдириши, жузъяни (аҳли 
китобдан) йўқотиши (яъни аҳли китоб ҳам мусулмон бўлиб, яҳудийлик ва 
насронийлик барҳам топадиган) вақт яқин. Ана ўшанда мол-дунё шунчалик 

ортадики, ҳеч ким уни қабул қилмайди, биргина сажда, дунё ва ундаги ҳамма 
нарсадан яхши бўлади».

Бу ҳадиси шарифни ривоят қилган Абу Ҳурайра розияллоҳу анҳу ривоят 
сўнгида шундай дейдилар:

«Истасангиз мана бу оятни ўқинг: 

وَإِنْ مِنْ أهَْلِ الْكِتَابِ إِلَّ لَيُؤْمِنَنَّ بِهِ قَبْلَ مَوْتِهِ وَيَوْمَ الْقِيَامَةِ يَكُونُ عَلَيْهِمْ شَهِيدًا
«Ҳеч бир аҳли китоб йўқки, ўлимидан олдин унга иймон келтирмаса. 

(У эса) қиёмат куни уларнинг зиддига гувоҳ бўлур». (Нисо сураси, 159-оят). 
(Бухорий, «Сеҳр», 102, «Анбиё» 49; Муслим, «Иймон», 242)

Ийсо алайҳиссаломнинг мўъжизалари

Ийсо алайҳиссалом Аллоҳнинг изни билан;

1. Ўликларни тирилтирди.

2. Беморларни соғайтирди.

3. Ейилган ва уйларда йиғилган нарсаларни биларди.

4. Лойдан қуш ясаб учирарди.

5. У зотга кўкдан моида (дастурхон) тушганди.

6. Ухлаб ётганида ҳам атрофида айтилган ва қилинган ишларни сезар ва 
биларди.

7. Узоқ ва сирли равишда айтилган сўзларни эшитарди. 

Фаришталар ҳазрати Марямга Ийсо алайҳиссаломни муждалар экан, шун-
дай деган эдилар: 

ينِ كَهَيْئَةِ    وَرَسُولً إِلَىٰ بَنِي إِسْرَائِيلَ أنَِّي قَدْ جِئْتُكُمْ بِآيَةٍ مِنْ رَبِّكُمْ أنَِّي أخَْلُقُ لَكُمْ مِنَ الطِّ
 ِ ِ وَأبُْرِئُ الْكَْمَهَ وَالْبَْرَصَ وَأحُْيِي الْمَوْتَىٰ بِإِذْنِ اللَّ الطَّيْرِ فَأنَْفُخُ فِيهِ فَيَكُونُ طَيْرًا بِإِذْنِ اللَّ
خِرُونَ فِي بُيُوتِكُمْ إِنَّ فِي ذَلِكَ لَيَةً لَكُمْ إِنْ كُنْتُمْ مُؤْمِنِينَ ئكُُمْ بِمَا تَأْكُلُونَ وَمَا تَدَّ وَأنَُبِّ

«Ва Бану Исроилга расул қиладиким, (у дер): «Албатта, мен сизга 
Роббингиздан мўъжиза келтирдим. Албатта, мен сизга лойдан қуш шак-
лига ўхшаш нарса ясаб, унга пуфласам, Аллоҳнинг изни билан қуш 
бўлади. Аллоҳнинг изни билан туғма кўр ва песларни тузатаман ва ўлик-
ни тирилтираман. Сизларга уйларингизда нимани емоқдасиз-у, нимани 
сақлаяпсиз – хабарини бераман. Агар мўмин бўлсангиз, албатта, бунда 
сиз учун оят (белги) бордир». (Оли Имрон сураси, 49-оят)

Яна бир ояти каримада шундай марҳамат қилинади:

مُ الْغُيُوبِ.  سُلَ فَيَقُولُ مَاذَا أجُِبْتُمْ قَالوُا لَ عِلْمَ لَنَا إِنَّكَ أنَْتَ عَلَّ ُ الرُّ يَوْمَ يَجْمَعُ اللَّ
ُ يَا عِيسَى ابْنَ مَرْيَمَ اذْكُرْ نِعْمَتِي عَلَيْكَ وَعَلَىٰ وَالِدَتِكَ إِذْ أيََّدْتُكَ بِرُوحِ  إِذْ قَالَ اللَّ
مُ النَّاسَ فِي الْمَهْدِ وَكَهْلً وَإِذْ عَلَّمْتُكَ الْكِتَابَ وَالْحِكْمَةَ وَالتَّوْرَاةَ  الْقُدُسِ تُكَلِّ

ينِ كَهَيْئَةِ الطَّيْرِ بِإِذْنِي فَتَنْفُخُ فِيهَا فَتَكُونُ طَيْرًا بِإِذْنِي  نْجِيلَ وَإِذْ تَخْلُقُ مِنَ الطِّ وَالِْ
وَتُبْرِئُ الْكَْمَهَ وَالْبَْرَصَ بِإِذْنِي وَإِذْ تُخْرِجُ الْمَوْتَىٰ بِإِذْنِي وَإِذْ كَفَفْتُ بَنِي إِسْرَائِيلَ 

نَاتِ فَقَالَ الَّذِينَ كَفَرُوا مِنْهُمْ إِنْ هَذَا إِلَّ سِحْرٌ مُبِينٌ عَنْكَ إِذْ جِئْتَهُمْ بِالْبَيِّ
«Аллоҳ расулларни жамлаган кунда: «Сизга қандай жавоб қилинди?» 

деб сўрайдир. «Биз билмаймиз, албатта, Сен Ўзинг ғайбларни ниҳоятда 
билувчидирсан», дерлар. Аллоҳ деди: «Эй Ийсо ибн Марям! Одамларга 
бешикда ҳам, навқиронлигингда ҳам гапирар экансан, сени Муқаддас 
руҳ билан қўллаганимда сенга ва волидангга берган неъматимни эсла. Ва 
сенга ёзишни, ҳикматни, Таврот ва Инжилни ўргатганимни эсла. Менинг 
изним ила лойдан қуш шаклига ўхшаш нарса ясаб, унга пуфлаганингда, 
Менинг изним ила қуш бўлганини, Менинг изним ила туғма кўрни ва 
песни даволаганингни эсла. Ва Менинг изним ила ўликларни чиқарга-
нингни эсла. Яна Бану Исроилни, уларга очиқ-ойдин мўъжизалар кел-
тирганингда, улардан куфр келтирганлари: «Бу очиқ-ойдин сеҳрдан ўзга 
ҳеч нарса эмас», дейишганида, сендан даф қилганимни эсла», деганини ёд 
эт!» (Моида сураси, 109–110-оятлар).

Юқорида таъкидлаганимиздек, насронийлик – Ийсо алайҳиссаломдан 
кейин бир неча башарий таъсир ва аралашувларга йўлиққан. Шунинг учун ҳам 
Қуръони Каримда аҳли китоб ҳақида:

«Динларини парча-парча этганлар... » (Рум сураси, 32-оят) таъбири қўл-
ланган. Аллоҳ Расули соллаллоҳу алайҳи васаллам бир ҳадиси шарифларида 
шундай марҳамат қиладилар:

«...Масиҳнинг уммати унинг суннат ва ҳидояти узра икки юз йил 
қолдилар. Кейин динларини бузиб, истиқоматларини ўзгартирдилар». 
(Ҳайсамий, «Мажмуаз-завоид», VIII, 207)

Дарҳақиқат, насронийлик ўз диндорлари томонидан бузилган ва даври-
мизга дастлабки кўринишидаги тавҳид ақидасига бутунлай зид бўлиб келган.

Бундай бузилишлар сабабли, бошқа илоҳий динлар каби насронийлик-
нинг ҳам ҳукми ва ҳақиқийлигини бекор қилган, Аллоҳ даргоҳидан охирги ва 
ҳақ дин ўлароқ Ислом юборилган. Ҳақ cубҳонаҳу ва таоло шундай марҳамат 
қилади:

سْلَمُ ِ الِْ ينَ عِنْدَ اللَّ إِنَّ الدِّ
«Албатта, Аллоҳнинг ҳузуридаги ҳақ дин Исломдир...» (Оли Имрон сура-

си, 19-оят)

Ҳақ cубҳонаҳу ва таолонинг бу ҳукми олдида хоҳ яҳудий, хоҳ насроний 
бўлсин, Исломни ва унинг улуғ пайғамбари ўз ичларидан чиқиши ҳақидаги 
тушунчага эга бўлганлари учун қабул қилолмадилар. Жумладан, ҳар икки 
динга эътиқод қилгувчилар китоблардаги ҳақиқатларга қараб Расулуллоҳ сол-
лаллоҳу алайҳи васалламнинг бисотлари (пайғамбар қилиб юборилишлари)
гача ҳар доим у зотнинг хушхабарини айтиб кутган бўлсалар-да, бисотдан 
кейин муносабатлари ўзгарди. Пайғамбар соллаллоҳу алайҳи васаллам ва 
янги дин ўзлари орасидан чиқмаганини кўриб, ҳасадга берилдилар ва иймон 
келтиришдан бўйин товладилар.

Ҳақ cубҳонаҳу ва таоло шундай марҳамат қилади:

 وَمَا اخْتَلَفَ الَّذِينَ أوُتُوا الْكِتَابَ إِلَّ مِنْ بَعْدِ مَا جَاءَهُمُ الْعِلْمُ بَغْيًا 
َ سَرِيعُ الْحِسَابِ ِ فَإِنَّ اللَّ بَيْنَهُمْ وَمَنْ يَكْفُرْ بِآيَاتِ اللَّ

«...Китоб берилганлар фақат уларга илм келганидан сўнг ўзаро ҳасад 
қилибгина ихтилоф қилдилар. Ким Аллоҳнинг оятларига куфр келтирса, 
бас, албатта, Аллоҳ ўта тез ҳисоб қилувчидир». (Оли Имрон сураси, 19-оят)

Аҳли китоб фақат ҳасад қилиб, айро қолиш билан чекланиб қолмади, 
китобларида охирги дин бўлган Ислом ва унинг ҳақ пайғамбари бўлган ҳазра-
ти Муҳаммад соллаллоҳу алайҳи васалламнинг хушхабарлари келган бўлим-
ларни ўзгартирдилар. Чунки бу бўлимларни ўқиган кўплаб фаросатли насро-
ний ва яҳудийлар, ҳақиқатни англаб дарҳол мусулмон бўлардилар. Жумладан, 
яҳудий олимларидан Абдуллоҳ ибн Салом ва яна бошқалар, насронийлардан 
Салмони Форсий ҳатто ҳукмдорлардан Ҳабашистон султони Нажоший каби 
бир неча мумтоз шахслар шу васила билан мусулмонликни жону дили билан 
қабул қилгандилар. Ояти каримада шундай марҳамат қилинади:

ِ وَمَا أنُْزِلَ إِلَيْكُمْ وَمَا أنُْزِلَ إِلَيْهِمْ وَإِنَّ مِنْ أهَْلِ الْكِتَابِ لَمَنْ يؤُْمِنُ بِاللَّ
«Албатта, аҳли китоблардан Аллоҳдан хокисорлик ила қўрқиб, 

Аллоҳнинг оятларини арзон баҳога сотмай, Аллоҳга, сизларга нозил 
қилинган нарсага, ўзларига нозил қилинган нарсага иймон келтиради-
ганлари бордир...» (Оли Имрон сураси, 199-оят)

Ҳатто Аллоҳ Расули соллаллоҳу алайҳи васалламнинг зуҳурлари ҳақида 
эшитиб, У зотнинг сифатларидан хабар топган Византия императори Геракл 
ҳаяжонланган ва Ҳазрати Пайғамбар алайҳиссаломнинг саодатли элчиларига:

«Ул Зот оёқларимиз остидаги шу ерларга ҳам жуда яқин пайтларда 
ҳукмрон бўлади. Зотан мен бу пайғамбарнинг зоҳир бўлишини билар-
дим, лекин сизлардан бўлади деб тахмин қилмагандим. Унинг ҳузурига 
бора олишимни билсам, учрашиш учун ҳар қандай заҳматга чидар эдим. 
Ёнида бўлардим, оёқларини ювардим», деган. (Бухорий, «Баъдул-Ваҳий», 6)

Мана шу ва шунга ўхшаган ҳар хил ҳодисаларга шоҳид бўлган, фақат кўн-
гиллари ва иродалари ожиз насроний ва яҳудийлар вақт ўтган сари барча дин-
дошларининг мусулмон бўлишидан хавотирга туша бошладилар. Бу ҳолатга 
чора сифатида ўз китобларидаги Пайғамбар соллаллоҳу алайҳи васаллам ва 
у зот олиб келган охирзамон динини муждалаган матнларни ўзгартирдилар.

Бу қилмишлари билан дучор бўлган ҳазин оқибатларини Ҳақ cубҳонаҳу 
ва таоло шундай марҳамат қилади: 

ُ مِنَ الْكِتَابِ وَيَشْتَرُونَ بِهِ ثَمَنًا قَلِيلً أوُلَئِكَ مَا يَأْكُلُونَ  إِنَّ الَّذِينَ يَكْتُمُونَ مَا أنَْزَلَ اللَّ
يهِمْ وَلَهُمْ عَذَابٌ ألَِيمٌ ُ يَوْمَ الْقِيَامَةِ وَلَ يزَُكِّ مُهُمُ اللَّ فِي بُطُونِهِمْ إِلَّ النَّارَ وَلَ يكَُلِّ

«Албатта, Аллоҳ китобда нозил қилган нарсани беркитганлар ва уни 
озгина баҳога сотганлар – ана ўшалар қоринларига ўт-оловдан бошқа 
нарсани емаслар, уларга Аллоҳ қиёмат куни гапирмас ва уларни покла-
мас. Уларга аламли азоблар бордир». (Бақара сураси, 174-оят)

ُ مِنْ فَضْلِهِ عَلَىٰ مَنْ  لَ اللَّ ُ بَغْيًا أنَْ ينَُزِّ بِئْسَمَا اشْتَرَوْا بِهِ أنَْفُسَهُمْ أنَْ يَكْفُرُوا بِمَا أنَْزَلَ اللَّ
يَشَاءُ مِنْ عِبَادِهِ فَبَاءُوا بِغَضَبٍ عَلَىٰ غَضَبٍ وَلِلْكَافِرِينَ عَذَابٌ مُهِينٌ

«Ўзларини сотган нарса – Аллоҳ бандаларидан хоҳлаганига Ўз фаз-
лидан нозил қилганига ҳасад қилиб, Аллоҳ нозил қилган нарсага куфр 
келтиришлари қандай ҳам ёмон! Ғазаб устидан ғазабга қолдилар. Кофир-
ларга хорловчи азоб бордир». (Бақара сураси, 90-оят)

Ояти каримада марҳамат қилинганидек, ҳидоятга келмасдан, Исломнинг 
саодат байроғи остига кирмаган аҳли китоб ўзи истаганидек шакллантирган 
ботил китобларига эргашиб дунё ва охиратларини заволга маҳкум қилганлар. 
Чунки барча илоҳий китобларни юборган Аллоҳ cубҳонаҳу ва таоло охирги 
юборган дини Исломга эргашмасдан, бекор қилинган динларга эътиқод қил-
ганлар ҳақида шундай марҳамат қилмоқда: 

سْلَمِ دِينًا فَلَنْ يقُْبَلَ مِنْهُ وَهُوَ فِي الْخِرَةِ مِنَ الْخَاسِرِينَ وَمَنْ يَبْتَغِ غَيْرَ الِْ
«Ким Исломдан бошқа динни истаса, бас, ундан ҳаргиз қабул қилин-

мас ва у охиратда зиён кўрувчилардандир». (Оли Имрон сураси, 85-оят)

Дарҳақиқат, бугун Исломдан бошқа барча динларда ва насронийликда 
бўлган иймон ва ибодат асосларига қарасангиз, уларнинг Ҳақ cубҳонаҳу ва 
таолонинг ирода ва буйруқларига, ҳатто башарият мантиғига ҳам тескари 
моҳиятда эканини кўриш мумкин. Жумладан насронийларга кўра:

Ҳар бир киши гуноҳкор ҳолатда туғилади. Чунки Одам алайҳиссалом 
Аллоҳнинг амрига бўйсунмаган ва жаннатдан чиқарилган. Энди бу гуноҳ 
бутун инсониятга тасалсулан давом этиб келмоқда. Ийсо алайҳиссалом одам-
ларни бундай «азалий гуноҳ»дан халос қилиш учун дунёга келган. Аллоҳ 
cубҳонаҳу ва таоло одамларни бу гуноҳдан қутқариш учун ўз ўғлини (Исони) 
чормихга торттирган.

Ҳолбуки, Аллоҳ таоло одамлар айбларининг жазоларини бир-бирларига 
торттиришдек муомалани ҳеч қандай илоҳий китобига баён қилмагандир. 

Чунки бошқаларининг гуноҳи учун бир бегуноҳни қурбон қилиш зулмдан 
бошқа нарса эмас!

Яна бир жиҳатдан, одамларнинг гуноҳкор туғилишларига ишониш ҳам 
Аллоҳ cубҳонаҳу ва таолога зулмни иснод қилиш демакдир. Бу масаланинг 
ҳақиқатини Аллоҳ Расули соллаллоҳу алайҳи васалламнинг шу набавий ифо-
далари нақадар чиройли изоҳламоқда: «Ҳар бир бола (Ислом) фитрати узра 
(покиза ва бегуноҳ, тавҳидга мойил тарзда) туғилади». (Муслим, «Қадар», 22)

Аллоҳ таоло шундай марҳамат қилади:

ِ الَّتِي فَطَرَ النَّاسَ عَلَيْهَا لَ تَبْدِيلَ  ينِ حَنِيفًا فِطْرَتَ اللَّ  فَأقَِمْ وَجْهَكَ لِلدِّ
مُ وَلَكِنَّ أكَْثَرَ النَّاسِ لَ يَعْلَمُونَ ينُ الْقَيِّ ِ ذَلِكَ الدِّ لِخَلْقِ اللَّ

«Бас, сен ҳаққа мойил бўлиб, динга юз тут. Бу (Бу) Аллоҳ одамларни 
яратган асл табиатдир. Аллоҳнинг яратганини ўзгартириб бўлмас. Мана 
шу тўғри диндир. Лекин одамларнинг кўплари билмаслар». (Рум сураси, 
30-оят)

Насронийликда ўрнашиб қолган ботил ақидалардан бири – чўқинти-
риш. Насронийларнинг ота-ўғил ва Муқаддас Руҳ номига чўқинтирилишлари 
черковнинг буйруғи ҳисобланади. Черков юзга сув сепиб ёки жисмни сувга 
ботириб чўқинтиради. Буни насроний бўлиш эълони каби амалга оширадилар. 
Қолаверса, азалий гуноҳнинг чўқинтирилиш билан кечирилиши эътиқоди ҳам 
бор. Шунинг учун ҳам насронийлар чўқинтирилмасдан ўлганларни гуноҳкор 
сифатида ўлган деб қабул қиладилар.

Шунингдек, насронийларнинг қарашларига кўра дунё машаққат жойидир. 
Бу ерда завқу сафо бўлмайди. Одамлар машаққат чекиш учун яратилганлар. 
Бироқ шундай десалар-да, ҳаддан ортиқ нафсоният завқу сафосида яшаётган 
насронийларнинг ҳаёт ўлчовлари билан турмушлари бир-бирига терсдир.

Имтиҳон диёри бўлган бу дунёда абадий саодатга муваффақ қиладиган 
ҳаёт тарзи ўйин-кулгидан иборат бўлиши мумкин эмас. Шуни унутмасликла-
ри керакки, Аллоҳ таоло бандаларини ҳар хил тарзда имтиҳон қилади. Шу 
жиҳатдан банда баъзан танглик, баъзан мўл-кўллик, баъзан сурурли ҳолатлар-
да яшайди.

Шунингдек, насронийларга кўра одамлар тўғридан-тўғри Аллоҳ билан 
ораларида бир ришта қўя олмайдилар. Одамларнинг номидан Аллоҳга руҳо-
ний поплар ёлвориши мумкин. Шунингдек, уларнинг гуноҳларини поплар 
кечириши мумкин. Яъни поплар Аллоҳ билан банда орасида бир воситадир. 
Шунинг учун попларга гуноҳларни эътироф этиш, насронийликда ибодат 
ҳолатига келган. Черков гуноҳларни афв эттиради ва поплар пул эвазига, 

пули бўлмаса черковда ишлатиш эвазига гуноҳ кечиришга салоҳиятли ҳисо-
бланади. Насронийлар буни бузилган Инжилдаги манабу ифодаларига суяниб 
таъкидлайдилар:

«Исо уларга «Сизларга омонлик бўлсин!» деди. «Ота мени юборганидек 
мен сизларни юбораман». Шуларни айтгандан кейин уларнинг устига пуфлаб, 
«Муқаддас Руҳни олинг!» деди. «Кимнинг гуноҳларини кечган бўлсангиз, 
кечирилган бўлади, кимнинг гуноҳларини кечирмаган бўлсангиз, кечирилма-
ганича қолади», деди». (Юҳанна, 20/21–23)

Бу усул ва тартиб одамзодга ҳидоят йўлини кўрсатишдан аввал, руҳоний-
ларга қайсидир маънода улуҳият исноди ва бошқаларга нима қилиб бўлса ҳам 
кечирилади тушунчаси билан гуноҳ содир қилиш изни бериш демакдир. 

Ўз гуноҳларини ҳам кечиришга қодир бўлмаган попларнинг бошқалар-
нинг гуноҳларини кечира олиши мумкинми? Бундай салоҳият улул-азм пай-
ғамбарлардан бошлаб, ҳеч бир набий ёхуд расулга берилмаган. Пайғамбарлар-
нинг умри гуноҳ содир қилмасалар ҳам, тавба ва истиғфор билан ўтган экан, 
илоҳий мағфират попларнинг кечиришига боғлиқ эканини ўйлаш нақадар 
улкан залолат эмасми!?

Аҳли китобнинг илоҳий ҳақиқатларга терс равишда пул ёхуд черковда 
ишлатиш эвазига гуноҳларни кечириш масъулиятига эга эканлиги тасаввур-
ларининг залолати сабабли Ҳақ cубҳонаҳу ва таоло шундай марҳамат қилади: 

هْبَانِ لَيَأْكُلُونَ   يَا أيَُّهَا الَّذِينَ آمَنوُا إِنَّ كَثِيرًا مِنَ الْحَْبَارِ وَالرُّ
ِ ونَ عَنْ سَبِيلِ اللَّ أمَْوَالَ النَّاسِ بِالْبَاطِلِ وَيَصُدُّ

«Эй иймон келтирганлар! Албатта, аҳбор ва роҳибларнинг кўплари 
одамларнинг молларини ботил йўл билан ерлар ва Аллоҳнинг йўлидан 
тўсарлар...» (Тавба сураси, 34-оят)

Шунга қарамай, насронийлар роҳибларига кўр-кўрона эргашадилар. 
Насронийликнинг муқаддас китоби пайғамбарларга отилган туҳмат ва гуноҳ 
раво кўришлар билан тўла экан, ҳеч қандай набавий хусусияти бўлмаган 
«Папа» маъсум ва бегуноҳ деб қабул қилинади. Уларнинг қилган ҳар қандай 
иши тўғри деб билинади.

Шуниси диққатга сазоворки, уларни Аллоҳнинг буйруқларини бажариш-
га даъват этган Аллоҳ танлаган пайғамбарларга уларнинг илоҳий даъватлари 
нафсига машаққатли туюлгани учун зино, ичкилик ичиш, ёлғончилик, сохта-
корлик, мунофиқлик, бутпарастлик ва бошқа хунук сифатларни иснод этиш 

сурати билан пайғамбарлик муассасини менсимаган насронийлар147 ўзлари 
танлаган оддий одам бўлган Папани ҳаддан ортиқ олийжаноб хусусиятлар 
билан кўриб, уни ўзларича юксалтириб олганлар.148

Қуръони каримда марҳамат қилинади:

ِ وَالْمَسِيحَ ابْنَ مَرْيَمَ   اتَّخَذُوا أحَْبَارَهُمْ وَرُهْبَانَهُمْ أرَْبَابًا مِنْ دُونِ اللَّ
ا يشُْرِكُونَ وَمَا أمُِرُوا إِلَّ لِيَعْبُدُوا إِلَهًا وَاحِدًا لَ إِلَهَ إِلَّ هُوَ سُبْحَانَهُ عَمَّ

«Аллоҳдан бошқа ўзларининг ҳаибр ва роҳибларини ҳамда Масиҳ 
ибн Марямни Робб тутдилар. Ваҳоланки, улар фақат ягона Илоҳга ибо-
дат қилишга буюрилган эдилар. Ундан ўзга илоҳ йўқ. У улар ширк кел-
тираётган нарсалардан покдир». (Тавба сураси, 31-оят)

Оятда марҳамат қилинган ҳақиқатнинг яна бир кўриниши насронийларда 
одамзод ҳақида янглиш қарашлар мавжуд. Уларнинг фикрича, инсоннинг руҳи 
ва жисми бир-биридан айро. Руҳни фақатгина поплар поклай олади. Жисм эса 
аксарият ҳолларда гуноҳкор ва хунук мавжудот сифатида қабул қилинади.

Ҳолбуки, бундай қарашлар «забдаи олам» (оламнинг асоси) сифати-
да яратилган ва «ашрафи маъулқот» (яратилганларнинг энг шарафсилиси) 
бўлган одамзод учун ноҳақ изоҳлардир. Бу тўғрида Қуръони карим шундай 
марҳамат қилади:

نْسَانَ فِي أحَْسَنِ تَقْوِيمٍ لَقَدْ خَلَقْنَا الِْ
«Батаҳқиқ, Биз инсонни энг гўзал тузилишда яратдик». (Тийн сураси, 

4-оят)

Шайх Ғолиб бу ҳақиқатни шундай чиройли ифодалайди:

Хуш боқ зотинггаки, зубади оламсан сен,

Мардуми дийдаи равон бўлган одамсан сен!..

(Кўнгил кўзи билан ўзингга қара. Яртилганларнинг асоси сенсан. Сен кои-
нотнинг кўзқорачиғи бўлган одамзодсан).

Чунки шундай мукаррам яратилган одамзод қудрати илоҳийянинг минг 
бир нақши билан зийнатланган бу оламда илоҳий мўъжизанинг юксак чўққи-
сини ташкил қилади.

147. Насронийларнинг муқаддас китобларидаги пайғамбарлар билан боғлиқ ноҳақ иснодлар учун 
қаранг: Таквин, 12/11–13, 19/30–38, 20/1–7, 30/32–4 II. Самуэл, 11. боб; I. Қироллар, 11/1–13.

148. Бироқ бугунги пайтда насронийлардан Протестанлик мазҳабига эътиқод қиладиганлар Папанинг 
адашмаслиги ва гуноҳ кечириш масъулиятини қабул қилмайдилар.

Бироқ бу юксак чўққига муносиб иймон ва ибодат ҳаётида яшамайдиган-
лар яратилишидаги олий сифатларини йўқотади. Оқибатда, Ҳақ cубҳонаҳу ва 
таолонинг «асфали софилин – пасткашларнинг энг пасткаши» ифодаси билан 
тавсифланган ҳолатга тушиб, илоҳий омонатни увол қилган бўладилар. Йўқса, 
ҳар бир инсон аввалда:

مْنَا بَنِي آدَمَ وَلَقَدْ كَرَّ
«У: «Агар менга эргашадиган бўлсанг, то ўзим зикр қилиб айтмагу-

нимча, бирор нарса ҳақида сўрамагин», деди» (Исро сураси, 70-оят) ҳақиқатига 
муносибдир.

Насронийлар инжилдан ҳар хил далиллар келтириш билан, насронийлик-
ни меҳр ва тинчлик дини эканини илгари сурадилар. Бироқ бузилган Инжил-
ларда буни инкор қиладиган жумлалар бор: масалан, Лука Ҳазрати Ийсодан 
шундай ифода нақл қилади:

«Лекин уларга ҳукмронлик қилишимни хоҳламаган душманларимни бу 
ерга олиб келинг ва ўлдиринг!» (Лука, 19/27)

Шунингдек, Павлоснинг мактубларида шундай дейилади:

«Чунки барча душманлари ўз оёқлари остига қўйганича ҳукмронлик 
қилиши керак!» (Коринтосларга мактуб, 15/25)

Бошқа бир ўринда Ҳазрати Ийсо алайҳиссалом шундай деди:

«Ер юзига саломатлик келтириш учун келдим деманглар. Мен омонлик 
эмас, фақат қилич келтириш учун келдим. Чунки мен ўғил билан отани, қиз 
билан онани, келин билан қайнонанинг орасига ёмонлик қўйишга келдим!» 
(Матта, 10/34–35)

Қолаверса, насронийлар қабул қилган Эски Аҳдда шундай дейилади:

«Бироқ тангри сенга мерос сифатида берган бу қавмларнинг шаҳарла-
ридан нафас олган кишини тирик қўймайсан. Фақат уларни Роббинг сенга 
буюрганидек бутунлай йўқ қиласан». (Тасния 20/16–17)

«Энди бор, (ўша пайтлардаги душман қавм бўлган) Амалакни от. Улар-
нинг ҳамма нарсасини бутунлай йўқотиб юборгин. Ва уларга парво қилма, 
эркагу аёл, боладан тортиб чақалоққача, ҳўкиздан қўйгача, туядан эшаккача 
ҳаммасини ўлдир!» (I. Самуэл, 15/2–3)

Гувоҳи бўлинганидек, насронийликнинг бузилган муқаддас китобида 
меҳр ва тинчлик хабарини сояда қолдирадиган зўравонлик ва зулм ифодалари 
учрайди.

Исломда жанг қандай бўлиши эса Қуръони каримда шундай марҳамат 
қилинади: 

َ لَ يحُِبُّ الْمُعْتَدِينَ ِ الَّذِينَ يقَُاتِلُونَكُمْ وَلَ تَعْتَدُوا إِنَّ اللَّ وَقَاتِلُوا فِي سَبِيلِ اللَّ
«Сизга уруш қилаётганларга қарши Аллоҳнинг йўлида уруш қилинг 

ва тажовузкорлик қилманг. Албатта, Аллоҳ тажовузкорларни севмас». 
(Бақара сураси, 190-оят)

Исломда жанг – Аллоҳ динининг таблиғи учун қилинади. Душманлар 
билан жанг қилишни буюрган оятлар фақат уруш очган кишиларга, бил-фиил 
жанг қилаётганларга йўналтирилган. Жанг қилмаган аёл, бола, кекса ва бемор 
кишиларга тегинилмайди, ҳатто, ҳайвонлар ўлдирилмайди, ниҳоллар, дарахт-
лар кесилмайди, экинлар пайҳон қилинмайди.149

Ҳазрати Ийсо алайҳиссалом бошқа пайғамбарлардек Аллоҳ ҳаром қилга-
нини ҳаром, ҳалол қилганини ҳалол қилган ва умматига ҳам шуларни буюрган 
пайғамбар эди. У зот ҳам ҳаромлардан ташқари диннинг моҳиятига тўғри кел-
майдиган, бироқ тўғридек кўринган амалларни, яъни «бидъат»ларни рад этар 
экан, бугунги насронийликда гуноҳлар ибодатга айлантирилган. Булардан 
бири – «Ишои Раббоний».

Ишои Раббоний Ийсо алайҳиссалом охирги кеча еган овқатининг рамзи 
сифатида, нонни синдириб, устига шароб қуйиб ичишдир. Бу ерда гўёки нон 
Ҳазрати Ийсонинг гўшти, шароб эса қонини тамсил этади. Насронийлар 
буларн ейиш билан Ҳазрати Ийсо билан бирга эканлигига ишонишади. Эвҳа-
ристия дейиладиган бу айн чўқинтиришдан кейинги энг муҳим ибодатдир. Бу 
айн барча насронийлар томонидан бажарилади.

Авваллари йилда бир бор бажарилар экан, кейинчалик ҳар ҳафтада бажа-
рила бошланган ва насронийликнинг бир ақидасига айланган. Бундай ибодат 
сабабли қайсидир маънода улуҳиятга иштирок этиш эътиқоди илоҳий тавҳид 
ҳеч қандай ҳолатда қабул қилолмайдиган ширк тури ҳисобланади.

Насронийликда ибодат дуо ва Тангри номига ўқилган бир нечта нашид-
лардан иборат. Нон-шароб айни ёхуд ибодатидан ташқари, Исломда бўлгани-
дек намоз, рўза, ҳаж ва шунга ўхшаган мажбурий ибодатлар йўқ. Насроний-
ликда рўза фақатгина парҳездан иборат қабул қилинган. Нафс истаган айрим 
егулик ва ичимликлар рўза пайтида ейилмайди, фақат енгил нонушта ёхуд 
енгил кечки таом ейиш мумкин.

149. Қаранг: Муслим, «Жиҳод», 3, 24, 25; Абу Довуд, «Жиҳод», 82; Бухорий, «Жиҳод», 148.



779Ҳазрати Закариё, Ҳазрати Яҳё ва Ҳазрати Ийсо алайҳимассалом

Аллоҳ таоло насронийларнинг динларига қўшган шу ва бошқа эътиқод-
ларнинг ботил эканини ва уларга буюрилгани булар эмаслигини шундай 
марҳамат қилади:

 َ نَةُوَمَا أمُِرُوا إِلَّ لِيَعْبُدُوا اللَّ قَ الَّذِينَ أوُتُوا الْكِتَابَ إِلَّ مِنْ بَعْدِ مَا جَاءَتْهُمُ الْبَيِّ وَمَا تَفَرَّ
مَةِ كَاةَ وَذَلِكَ دِينُ الْقَيِّ لَةَ وَيؤُْتُوا الزَّ ينَ حُنَفَاءَ وَيقُِيمُوا الصَّ مُخْلِصِينَ لَهُ الدِّ
«Китоб берилганлар уларга «баййина» келганидан сўнггина бўли-

ниб кетишди. Ҳолбуки, улар фақат Аллоҳга, динни Унга холис қилган, 
бошқадан унга бурилган ҳолда ибодат қилишга, намозни тўкис адо этиш-
га, закот беришга буюрилган эдилар, холос. Ана шу тўғри(миллат)нинг 
динидир». (Баййина сураси, 4–5-оятлар)

Шу билан бирга, насронийликнинг энг катта янглиши – динларига кейин-
чалик қўшилган «уч илоҳлик ақийдаси». Чунончи, Аллоҳ Расули соллаллоҳу 
алайҳи васаллам Исломга даъват қилиш учун насроний ҳукмдорларга юборган 
мактубларида бу борада тўхталиб ўтганлар. Византия императори Гераклга 
йўллаган мактубда шундай деганлар:

«Аллоҳнинг бандаси ва Расули Муҳаммаддан римликларнинг улуғи 
Гераклга!

Ҳидоятга етганларга салом бўлсин! Мен сени Исломга даъват қила-
ман. Исломга киргинки, нажот топасан ва Аллоҳ сенга ажрингни кўпай-
тириб берсин! Агар қабул қилмасанг (қўл остингдаги) кишиларнинг 
гуноҳи сенинг бўйнингдадир». 

َ وَلَ نشُْرِكَ بِهِ  قُلْ يَا أهَْلَ الْكِتَابِ تَعَالَوْا إِلَىٰ كَلِمَةٍ سَوَاءٍ بَيْنَنَا وَبَيْنَكُمْ ألََّ نَعْبُدَ إِلَّ اللَّ
ِ فَإِنْ تَوَلَّوْا فَقُولوُا اشْهَدُوا بِأنََّا مُسْلِمُونَ شَيْئًا وَلَ يَتَّخِذَ بَعْضُنَا بَعْضًا أرَْبَابًا مِنْ دُونِ اللَّ

«Сен: «Эй аҳли китоблар! Сиз билан бизнинг ўртамизда баробар сўзга 
келинг: Аллоҳдан ўзгага ибодат қилмайлик, Унга ҳеч нарсани шерик 
қилмайлик ва Аллоҳни қўйиб, бир-биримизни Робб қилиб олмайлик», 
дегин. Бас, агар юз ўгирсалар: «Гувоҳ бўлинглар, биз албатта, мусулмон-
лармиз», деб айтинглар». (Оли Имрон сураси, 64-оят). (Бухорий, «Баъдул-Ваҳий», 5, 6; 
Муслим, «Жиҳод», 74)

Уч илоҳлик эътиқоди

Уч илоҳлик – насронийларнинг «Ота, ўғил ва Руҳул-Қудус» учлигидан 
иборат илоҳ эътиқодларини англатадиган тушунча. Аслида, насронийлик 
умум равишда яккахудоликка эътиқод қилинган динлар орасида зикр қилина-
ди. Насронийлик таянадиган «Эски Аҳд»да қатъий тарзда тўхталинган тавҳид 

эътиқоди насронийларнинг маркази бўлган Қуддусда ҳинд ва юнон мадания-
тининг ўртасига тушгани учун уларнинг таъсири остида тавҳидга терс шаклга 
айланган.

Уч илоҳлик насронийликка анча кейин кирган. 325 йилда ўтказилган 
Изник кенгашида ҳали уч илоҳлик эътиқоди йўқ эди. У ерда фақат Ота ва 
ўғилнинг илоҳ эканини ва уларни айни руҳдан экани ҳақида гап кетганди. 
Кейинчалик 381 йилда ўтказилган Константинополис Кенгаши эса Руҳул 
Қудусга ҳам илоҳликни нисбат бериб (!) уч илоҳлик эътиқодини қабул қилиб, 
насронийлардан «уч укнум»га, яъни уч унсурли бир улуҳиятга сиғинишлари-
ни сўради.

Бугунги эътирозлар олдида уч илоҳлик учун таъвил йўлига кетиб, Тан-
гри бир, куч унда, Ийсо эса фақатгина унинг ўғли, Руҳул Қудус ҳам кучи, 
деган гаплар ширк бўлиб, тавҳидга тўғри келмайди. Қолаверса, ҳар қандай 
нуқсонлардан ва башарий сифатлардан муназзиҳ бўлган Аллоҳга ўғил исноди 
даҳшатли азобга гирифтор қиладиган улкан ширкдан бошқа ҳеч нарса эмас. Бу 
хусусда Аллоҳ cубҳонаҳу ва таоло шундай марҳамат қилади:

مَاوَاتِ وَالْرَْضِ كُلٌّ لَهُ قَانِتُونَ ُ وَلَدًا سُبْحَانَهُ بَلْ لَهُ مَا فِي السَّ وَقَالوُا اتَّخَذَ اللَّ
«Ва: «Аллоҳ фарзанд тутди», дедилар. У Зот покдир. Балки осмонла-

ру ердаги барча нарсалар Уникидир. Ҳамма Унга бўйсунувчидир». (Бақара 

сураси, 116-оят)

مَاوَاتِ وَمَا فِي الْرَْضِ إِنْ  ُ وَلَدًا سُبْحَانَهُ هُوَ الْغَنِيُّ لَهُ مَا فِي السَّ قَالوُا اتَّخَذَ اللَّ

ِ مَا لَ تَعْلَمُونَ. قُلْ إِنَّ الَّذِينَ يَفْتَرُونَ عَلَى  عِنْدَكُمْ مِنْ سُلْطَانٍ بِهَذَا أتََقُولوُنَ عَلَى اللَّ

دِيدَ  نْيَا ثمَُّ إِلَيْنَا مَرْجِعُهُمْ ثمَُّ نذُِيقُهُمُ الْعَذَابَ الشَّ ِ الْكَذِبَ لَ يفُْلِحُونَ. مَتَاعٌ فِي الدُّ اللَّ

بِمَا كَانوُا يَكْفُرُونَ
«Аллоҳ фарзанд тутди», дедилар. У покдир. У беҳожатдир. Осмон-

лардаги нарсалар ва ердаги нарсалар Уникидир. Бу ҳақда ҳеч қандай 
далилингиз йўқ-ку! Аллоҳга нисбатан билмаган нарсангизни айтавера-
сизми? Сен: «Албатта, Аллоҳга нисбатан ёлғон тўқийдиганлар зафар 
топмаслар», деб айт. Бу дунёда баҳраланиш бор, кейин қайтишлари Биз-
гадир. Сўнгра уларга куфр келтириб ўтганлари учун шиддатли азобни 
тоттирамиз». (Юнус сураси, 68–70-оятлар)

ُ مِنْ وَلَدٍ وَمَا كَانَ مَعَهُ مِنْ إِلَهٍ إِذًا لَذَهَبَ كُلُّ إِلَهٍ بِمَا   مَا اتَّخَذَ اللَّ
ا يَصِفُونَ ِ عَمَّ خَلَقَ وَلَعَلَ بَعْضُهُمْ عَلَىٰ بَعْضٍ سُبْحَانَ اللَّ

«Аллоҳ ҳеч бир фарзанд тутмаган, У билан бирга ҳеч бир илоҳ бўл-
маган. Шундай бўлганида, ҳар бир илоҳ ўзи яратган нарсаси билан кетиб, 
баъзилари баъзиларидан устун келар эди. Аллоҳ улар қилаётган васфдан 
пок бўлди». (Муъминун сураси, 91-оят)

Дастлаб соф тавҳид тушунчасига эга бўлган насроний ақидасига кейинча-
лик кирган уч илоҳлик эътиқодининг Инжилларда жиддий далили учрамайди. 
«Учбирлик» маъносида келган таслиснинг ғарб тилларидаги атамаси «Trinite». 
Бу сўз инжилларнинг ҳеч қаерида учрамайди. Насронийлик тарихида илк бор 
милодий 2-асрда Тартуллиан томонидан қўлланилган.

Қолаверса, Янги Аҳднинг ҳеч бир ерида Ҳазрати Ийсо «Мен Илоҳман» 
деган эмас. Аксинча, банда эканини айтади.150 Аллоҳ таоло Қуръони каримда 
ҳам Ҳазрати Ийсонинг банда эканини хабар беради.151 Ийсо алайҳиссалом бу 
бандалик сифатидан ўзи ранжида бўлмаган, аксинча, Муқаддас Китобда баён 
қилинишича, бундан шараф туйганлар,152 бандалик ҳаётининг юксак чўққиси 
узра умргузаронлик қилганлар. Қолаверса, Ҳазрати Ийсо давомли равишда 
ҳатто тундан тонгача Аллоҳга ибодат қилганлар. Ҳолбуки, ибодат қилиш 
улуҳият шиори эмас, аксинча, бандаликнинг кўринишидир.

Насронийлар уч илоҳликнинг инжилдаги далили сифатида мана бу ифо-
даларни келтирадилар:

«Ва Ийсо чўқиниб дарҳол сувдан чиқди. Шунда само очилди ва Аллоҳ 
руҳининг кабутардай тушиб, устига келганини кўрди ва самолардан шундай 
овоз келди: «Севгили ўғлим шудир, ундан розиман» (Матта 3, 16–17).

Шунга ўхшаган жумлалар Инжилнинг бошқа бўлимларида ҳам келади.153 
Лекин диққат билан кузатилганда шуни кўриш мумкинки, бу матнлардан уч 
илоҳлик ёки уч ункум, яъни уч унсурдан ташкил топган худо маъносини кел-
тириб чиқариш мумкин эмас.

Шуни ифодалаш керакки, аслияти бузилмаган, Қуръони Карим томонидан 
билдирилган насронийликнинг асос китоби бўлган Инжиллар ҳам мустаҳкам 
ва тушунарли далили бўлмаган таслис эътиқоди, қандай таъвил қилинса 
қилинсин, ёхуд насронийлар томонидан қай тарзда изоҳланса изоҳлансин, 

150. Қаранг: Матта, 12/18.
151. Қаранг: Нисо сураси, 172-оят.
152. Қаранг: Матта, 12/18; «Ишая», 42/1.
153. Қаранг: Юҳанна, 1/1, 14.

Аллоҳ даргоҳида охирги дин қилиб юборилган Ислом олиб келган тавҳид 
эътиқоди билан асло бир бўлолмайди!

Бошқа тарафдан, насронийларнинг Тангри ҳақидаги қўллайдиган «ота» 
таъбири ҳам алдамчидир. Зеро, одамлар назарида ёмон таассуротларни уйғот-
ган оталар ҳам кўпчиликни ташкил қилади. Шунингдек, ота тушунчаси баша-
рий кайфият бўлган жинсий муносабатларни, ўзидан кейин ворис қолдириш 
тушунчасини ва ўлимни эслатадики, Аллоҳ cубҳонаҳу ва таоло буларнинг 
барчасидан поклангандир.

Аллоҳ таолонинг Ийсо алайҳиссаломни отасиз яратиши фавқулодда буюк 
мўъжизадир. Лекин бу ҳолат унинг илоҳ эканига далолат қилмайди. Зеро, 
ҳазрати Одам алайҳиссалом ҳам отасиз яратилган. Боз устига уни яратишда 
она ҳам йўқ эди. Отасиз ва онасиз яратилган ҳазрати Одамга бу сифати ва 
Момо Ҳавво яратилган бўлса-да, у зотга ундан улуҳият нисбати берилмагани 
каби, ҳазрати Ийсо алайҳиссаломга ҳам илоҳийлик нисбати берилмайди. Агар 
Аллоҳ таоло бир бокирадаган отасиз бола яратса, бу болага эмас, бевосита уни 
яратган Аллоҳга бандалик қилиш керак. 

Ислом Аллоҳни улуғ сифатлари билан сифатланган, ҳеч бир махлуққа 
ўхшамаган ҳар қандай нуқсонлардан покланган, ундан бошқа илоҳ бўлмаган, 
азамат ва қудрат Эгаси бўлган ва Робб эканини таъкидлайди. Бу таъкид ниҳо-
ятда очиқ ва аниқ тарзда «Ихлос» сурасида марҳамат қилинган:

Бу қисқа сура тавҳиднинг барча хусусиятларини хулоса қилиб, Ийсо 
алайҳиссаломдек туғилиш ва ўлиш ҳажми билан чекланган ҳолатда яратилган 
бир мавжудотнинг улуҳият билан бирор боғлиқлиги бўлмаганини баён қилиш 
уч илоҳликнинг маҳол эканини намоён қилишга кифоя қилади.

Шу жиҳатдан Ҳақ cубҳонаҳу ва таоло уч илоҳлик ақидасидагиларни қат-
тиқ огоҳлантиради:

َ هُوَ الْمَسِيحُ ابْنُ مَرْيَمَ وَقَالَ الْمَسِيحُ يَا بَنِي إِسْرَائِيلَ اعْبُدُوا  لَقَدْ كَفَرَ الَّذِينَ قَالوُا إِنَّ اللَّ
ُ عَلَيْهِ الْجَنَّةَ وَمَأْوَاهُ النَّارُ وَمَا لِلظَّالِمِينَ  مَ اللَّ ِ فَقَدْ حَرَّ َ رَبِّي وَرَبَّكُمْ إِنَّهُ مَنْ يشُْرِكْ بِاللَّ اللَّ

َ ثَالِثُ ثَلَثَةٍ وَمَا مِنْ إِلَهٍ إِلَّ إِلَهٌ وَاحِدٌ وَإِنْ  مِنْ أنَْصَارٍ. لَقَدْ كَفَرَ الَّذِينَ قَالوُا إِنَّ اللَّ
 ِ نَّ الَّذِينَ كَفَرُوا مِنْهُمْ عَذَابٌ ألَِيمٌ. أفََلَ يَتُوبُونَ إِلَى اللَّ ا يَقُولوُنَ لَيَمَسَّ لَمْ يَنْتَهُوا عَمَّ
ُ غَفُورٌ رَحِيمٌ. مَا الْمَسِيحُ ابْنُ مَرْيَمَ إِلَّ رَسُولٌ قَدْ خَلَتْ مِنْ قَبْلِهِ  وَيَسْتَغْفِرُونَهُ وَاللَّ
نُ لَهُمُ الْيَاتِ ثمَُّ انْظرُْ أنََّىٰ  يقَةٌ كَانَا يَأْكُلَنِ الطَّعَامَ انْظرُْ كَيْفَ نبَُيِّ هُ صِدِّ سُلُ وَأمُُّ الرُّ

يؤُْفَكُونَ



783Ҳазрати Закариё, Ҳазрати Яҳё ва Ҳазрати Ийсо алайҳимассалом

«Албатта, Аллоҳ Масиҳ ибн Марямдир», деганлар батаҳқиқ, кофир 
бўлдилар. Масиҳ эса: «Эй Бану Исроил, менинг Роббим ва сизнинг Роб-
бингиз – Аллоҳга ибодат қилинг. Ким Аллоҳга ширк келтирса, албатта, 
Аллоҳ унга жаннатни ҳаром қилур ва унинг жойи оловдир. Ва золимлар-
га ҳеч қандай нусрат берувчилар йўқдир», деди. «Албатта, Аллоҳ учта-
нинг биридир», деганлар батаҳқиқ, кофир бўлдилар. Ягона Илоҳдан ўзга 
ҳеч қандай илоҳ йўқ! Агар айтаётганларидан қайтмасалар, улардан куфр 
келтирганларини, албатта, аламли азоб тутадир. Аллоҳга тавба қилиб, 
Ундан мағфират сўрамайдиларми?! Аллоҳ ўта мағфиратлидир, ўта раҳм-
лидир. Масиҳ ибн Марям бир расул, холос. Ундан олдин ҳам расуллар 
ўтган. Унинг онаси эса сиддиқадир. Икковлари ҳам таом ер эдилар. Улар-
га оятларни қандай баён қилаётганимизга назар солу, кейин уларнинг 
қаёққа ўгирилиб кетаётганларига назар сол». (Моида сураси, 72–75-оятлар)

Ояти каримада марҳамат қилинган «Иккови таомланардилар» жумласи 
ҳам Ийсо алайҳиссалом ва онасининг башар эканини таъкидлаш учун келяпти. 
Чунки уларнинг овқат ейишлари, очлик ва тўқлик каби башарий хусусиятлар-
ни талаб қиладики, Ҳақ cубҳонаҳу ва таоло, албатта, булардан покланган.

Шунга қарамай, аҳли китобнинг улар ҳақидаги улуҳият иснод қилгув-
чи эътиқодга мойиллиги бутунлай ўз жаҳолати ва ғафлатлари туфайлидир. 
Бўлмаса, ҳазрати Ийсо бу борада аҳли китобга энг кичик эшик ҳам очмаган. 
Аллоҳ таоло шундай марҳамат қилади:

مُ الْغُيُوبِ سُلَ فَيَقُولُ مَاذَا أجُِبْتُمْ قَالوُا لَ عِلْمَ لَنَا إِنَّكَ أنَْتَ عَلَّ ُ الرُّ يَوْمَ يَجْمَعُ اللَّ
«Аллоҳ расулларни жамлаган кунда: «Сизга қандай жавоб қилин-

ди?» деб сўрайдир. «Биз билмаймиз, албатта, Сен Ўзинг ғайбларни ниҳо-
ятда билувчидирсан», дерлар» (Моида сураси, 109-оят).

يَ إِلَهَيْنِ مِنْ  ُ يَا عِيسَى ابْنَ مَرْيَمَ أأَنَْتَ قُلْتَ لِلنَّاسِ اتَّخِذُونِي وَأمُِّ  وَإِذْ قَالَ اللَّ
ِ قَالَ سُبْحَانَكَ مَا يَكُونُ لِي أنَْ أقَُولَ مَا لَيْسَ لِي بِحَقٍّ إِنْ كُنْتُ قُلْتُهُ فَقَدْ  دُونِ اللَّ

مُ الْغُيُوبِ. مَا قُلْتُ  عَلِمْتَهُ تَعْلَمُ مَا فِي نَفْسِي وَلَ أعَْلَمُ مَا فِي نَفْسِكَ إِنَّكَ أنَْتَ عَلَّ
َ رَبِّي وَرَبَّكُمْ لَهُمْ إِلَّ مَا أمََرْتَنِي بِهِ أنَِ اعْبُدُوا اللَّ

«Эсла, Аллоҳ айтди: «Эй Ийсо ибн Марям! Сен одамларга: «Мени 
ва онамни Аллоҳдан ўзга икки илоҳ қилиб олинглар», деганмидинг?» У 
айтди: «Ўзинг поксан! Мен ҳаққим йўқ нарсани айта олмайман-ку. Агар 
айтган бўлганимда, батаҳқиқ, Сен уни билар эдинг. Сен мендаги нарса-
ларни биласан, мен Сендаги ҳеч нарсани билмасман. Албатта, Сенинг 

Ўзинггина ғайбларни ниҳоятда билувчидирсан. Мен уларга Ўзинг менга 
амр қилган нарса – «Менинг Роббим ва сизнинг Роббингиз Аллоҳга ибо-
дат қилинг»дан бошқани айтганим йўқ. Ва, модомики, ораларида экан-
ман, уларга гувоҳ бўлдим. Мени Ўзингга олганингдан сўнг Сенинг Ўзинг 
уларга кузатувчи бўлдинг. Зотан, Сен ҳар бир нарсага гувоҳсан». (Моида 
сураси, 116–117-оятлар)

Солим ақл эгалари Ҳазрати Ийсо милоддан аввалги йилларда ҳаётда бўл-
масдан, кейинчалик туғилганига кўра Аллоҳга кейинчалик бир қўшимча бўли-
ши мумкинми, деб мулоҳаза қиладилар. Юҳанна Инжилида ўзига «Ё Роб!» 
дея хитоб қилинган Ҳазрати Ийсога иснод этилган улуҳият қудрати одамлар 
томонидан хочга тортиладиган даражада ожизлик билан сифатланганми? 
Зеро, Инжилларда ҳазрати Ийсонинг хоҳламасдан осилганини ифодалаган 
жумлалар ҳам бор. Бу жумлаларга кўра, ҳазрати Ийсо чормихга осишга олиб 
борилаётганда:

«Аллоҳим! Аллоҳим! Нима учун мени тарк этдинг!» (Матта 27, 46) дея 
баланд овозда бақирган. Бу ифодалар ожизлик ва исён тўла башарий заифлик 
эмасми?

Ислом дини тавҳид хусусида ниҳоятда назокатли бўлишни буюради. 
Тавҳидни задалайдиган энг кичик хусусиятлар ҳам ширк ўлароқ сифатланти-
рилади. Бир мисол бериб ўтиш керак бўлса, бир киши Аллоҳнинг буйруқлари-
ни бир четга суриб, ўз истакларига эргашиш ҳолати «Ҳавойи нафсини ўзига 
худо қилиб олган…» (Фурқон сураси, 43-оят) ҳукмини беради. Қолаверса, Аллоҳ 
ҳалол қилганини ҳаром, ҳаром қилганини ҳалол қилганларни «роблар», 
уларнинг истагига эргашганларни «уларни роб қилган кишилар» ўлароқ 
тавсифлайди. Ибодатда кўз-кўз қилиш бўлган риёни ҳам яширин ширк ўлароқ 
зикр қилади.

Тавҳид борасида шунчалик ҳассос муносабатда бўлган Қуръон насро-
нийларнинг ботил уч илоҳлик эътиқодини қаттиқ инкор қилади ва буни куфр 
эканини билдиради.

Аллоҳ таоло охирги китоби бўлган Қуръони каримда уч илоҳлик залола-
тига тушган аҳли китобни шундай огоҳлантиради:

ِ إِلَّ الْحَقَّ إِنَّمَا الْمَسِيحُ   يَا أهَْلَ الْكِتَابِ لَ تَغْلُوا فِي دِينِكُمْ وَلَ تَقُولوُا عَلَى اللَّ
 ِ ِ وَكَلِمَتُهُ ألَْقَاهَا إِلَىٰ مَرْيَمَ وَرُوحٌ مِنْهُ فَآمِنوُا بِاللَّ  عِيسَى ابْنُ مَرْيَمَ رَسُولُ اللَّ

ُ إِلَهٌ وَاحِدٌ سُبْحَانَهُ أنَْ يَكُونَ   وَرُسُلِهِ وَلَ تَقُولوُا ثَلَثَةٌ انْتَهُوا خَيْرًا لَكُمْ إِنَّمَا اللَّ
ِ وَكِيلً. لَنْ يَسْتَنْكِفَ الْمَسِيحُ  مَاوَاتِ وَمَا فِي الْرَْضِ وَكَفَىٰ بِاللَّ لَهُ وَلَدٌ لَهُ مَا فِي السَّ

بوُنَ وَمَنْ يَسْتَنْكِفْ عَنْ عِبَادَتِهِ وَيَسْتَكْبِرْ  ِ وَلَ الْمَلَئِكَةُ الْمُقَرَّ أنَْ يَكُونَ عَبْدًا لِلَّ
فَسَيَحْشُرُهُمْ إِلَيْهِ جَمِيعًا

«Эй аҳли китоблар! Динингизда ҳаддан ошманг ва Аллоҳга нисбатан 
ҳақдан бошқани айтманг. Албатта, Масиҳ Ийсо ибн Марям Аллоҳнинг 
расули, Марямга илқо қилган «Калимаси» ва Ундан бўлган руҳдир, холос. 
Бас, Аллоҳга ва Унинг расулларига иймон келтиринг. Учта деманг! Тўх-
танг, ўзингизга яхши бўлади. Албатта, Аллоҳ ягона Илоҳдан ўзгаси эмас-
дир, ўзга эмас. У Зот боласи бўлишидан покдир. Осмонлардаги нарсалар 
ҳам, ердаги нарсалар ҳам Уникидир. Вакилликка Аллоҳнинг Ўзи кифоя 
қилур. Масиҳ ҳам, муқарраб фаришталар ҳам Аллоҳга банда бўлишдан 
зинҳор ор қилмаслар. Ким Унинг ибодатидан ор қилса ва мутакаббирлик 
қилса, албатта, ҳаммасини Ўз ҳузурига тўплар». (Нисо сураси, 171–172-оятлар) 

ِ شَيْئًا إِنْ  َ هُوَ الْمَسِيحُ ابْنُ مَرْيَمَ قُلْ فَمَنْ يَمْلِكُ مِنَ اللَّ لَقَدْ كَفَرَ الَّذِينَ قَالوُا إِنَّ اللَّ
مَاوَاتِ  ِ مُلْكُ السَّ هُ وَمَنْ فِي الْرَْضِ جَمِيعًا وَلِلَّ أرََادَ أنَْ يهُْلِكَ الْمَسِيحَ ابْنَ مَرْيَمَ وَأمَُّ

ُ عَلَىٰ كُلِّ شَيْءٍ قَدِيرٌ وَالْرَْضِ وَمَا بَيْنَهُمَا يَخْلُقُ مَا يَشَاءُ وَاللَّ
«Аллоҳ – бу Масиҳ ибн Марямдир», деганлар, батаҳқиқ, кофир бўл-

дилар. Уларга: «Агар Аллоҳ Масиҳ ибн Марямни, унинг онасини ва ер 
юзидаги барча кишиларни ҳалок этишни ирода қилса, ким У Зотдан 
бирор нарсага молик бўла олур? Ҳолбуки, осмонлару ер ва уларнинг 
орасидаги нарсаларнинг подшоҳлиги Аллоҳникидир. У нимани хоҳласа, 
яратадир. Ва Аллоҳ ҳар бир нарсага ўта қодирдир», деб айт! (Моида сураси, 
17-оят)

Юқорида таъкидлаб ўтганимиздек, Ҳазрати Ийсонинг улуҳият фикри 
насронийликка юнон, искандария ва ҳинд фалсафаларининг таъсири билан 
кирган.

Чунончи, «Britanica» энсиклопедиясида шундай дейилади:

«Ийсо табиатан устун бир унсурдан эканини даъва қилмади, башар таби-
атидан устун бир табиати борлигини ҳам гапирмади». (5-ж. 636-с)

Ҳазрати Ийсо шундай деган:

«Эшит, эй Исроил! Аллоҳимиз Роб, бир бўлган Робдир». (Маркос 12, 29. 
Шунингдек, қаранг: Матта 23, 8; Лука 13, 33)

Шунингдек, бошқа ўринларда ҳам шундай ифодалар келяпти: «Ҳаммани 
қўрқув олди ва орамиздан улуғ пайғамбар чиқди дедилар». (Лука, 7/16)

«Ийсонинг қилган аломатини халқ кўриб, дунёга келиши керак бўлган 
пайғамбар шудир, дедилар». (Юҳанна, 6/14)

Гувоҳи бўлинганидек, аслида бевосита насронийлик манбаларидаги маъ-
лумотлар ҳам Ҳазрати Ийсонинг Аллоҳнинг бандаси ва Расули эканини, унинг 
илоҳликка алоқаси йўқлигини исботлаш учун кифоя қилади. Лекин Павлосдек 
сохта одамлар иймон кисвоси остида динга душманлик қилганлар ва Ҳазрати 
Ийсо ҳақида одамларни адаштириш билан чекланиб қолмай, сон-саноқсиз 
нотўғри маълумотлар билан уларни залолатга бошлаганлар. Шундай бўлган 
ҳолда насронийлар бугун ўзларини алдаб, Аллоҳнинг севган бандалари экан-
лигини ва жаннатга фақат улар киришини иддао қилади. Уларнинг бу занла-
рига Ҳақ cубҳонаҳу ва таоло шундай жавоб беради:

 وَقَالوُا لَنْ يَدْخُلَ الْجَنَّةَ إِلَّ مَنْ كَانَ هُودًا أوَْ نَصَارَىٰ تِلْكَ 
أمََانِيُّهُمْ قُلْ هَاتوُا بُرْهَانَكُمْ إِنْ كُنْتُمْ صَادِقِينَ

«Ва улар: «Жаннатга яҳудий ва насоро бўлганлардан бошқа ҳеч ким 
зинҳор кирмас», дедилар. Бу уларнинг хом хаёлларидир. Сен: «Агар рост-
гўй бўлсангиз, далилингизни келтиринг», деб айт». (Бақара сураси, 111-оят)

نْ  بُكُمْ بِذُنوُبِكُمْ بَلْ أنَْتُمْ بَشَرٌ مِمَّ اؤُهُ قُلْ فَلِمَ يعَُذِّ ِ وَأحَِبَّ وَقَالَتِ الْيَهُودُ وَالنَّصَارَىٰ نَحْنُ أبَْنَاءُ اللَّ
مَاوَاتِ وَالْرَْضِ وَمَا بَيْنَهُمَا وَإِلَيْهِ الْمَصِيرُ ِ مُلْكُ السَّ بُ مَنْ يَشَاءُ وَلِلَّ خَلَقَ يَغْفِرُ لِمَنْ يَشَاءُ وَيعَُذِّ

«Яҳудий ва насоролар: «Биз Аллоҳнинг ўғилларимиз ва Унинг 
маҳбубларимиз», дедилар. Уларга: «Ундай бўлса, нима учун У сизларни 
гуноҳларингиз туфайли азоблайдир? Балки сизлар У яратган башардир-
сизлар. У кимни хоҳласа, мағфират қилади ва кимни хоҳласа, азоблайди. 
Осмонлару ер ва уларнинг орасидаги нарсаларнинг подшоҳлиги Аллоҳ-
никидир. Қайтиб бориш фақат Унгадир», деб айт». (Моида сураси, 18-оят)

Насронийларнинг бу маҳзун оқибати уларнинг яҳудийлардек ўзларига 
юборилган китобни истакларига кўра бузганлари ва моҳиятини башарий-
лаштирганларидан келиб чиқади. Чунки бундай қилиш нафсларига ёқиб 
тушган ва иртикоб этган гуноҳларини илоҳий китобларига мансублаштириш, 
уларни машруъ қилиш имконини қўлга киритганлар. Бу ҳолат табиий равишда 
уларни охират саодатидан маҳрум бўлишларига сабаб бўлган. Аллоҳ Расули 
соллаллоҳу алайҳи васалламнинг ташрифлари билан ҳам интибоҳга келмай-
диган даражада залолатга кетган жуда кўпчилик аҳли китобнинг ҳоли нақадар 
маҳзундир!

Нажрон насронийларидан бир ҳайъат Расулуллоҳ соллаллоҳу алайҳи 
васалламга келиб:

«Қуръони Каримда Ҳазрати Ийсонинг отасиз туғилганини қабул қилга-
нингизга кўра У Аллоҳдир!» дедилар.

Шундан кейин мубоҳала (ҳақни ўртага чиқиши учун ўзаро лаънатлашиш) 
ояти нозил бўлди: 

كَ فِيهِ مِنْ بَعْدِ مَا جَاءَكَ مِنَ الْعِلْمِ فَقُلْ تَعَالَوْا نَدْعُ أبَْنَاءَنَا وَأبَْنَاءَكُمْ وَنِسَاءَنَا  فَمَنْ حَاجَّ
ِ عَلَى الْكَاذِبِينَ وَنِسَاءَكُمْ وَأنَْفُسَنَا وَأنَْفُسَكُمْ ثمَُّ نَبْتَهِلْ فَنَجْعَلْ لَعْنَتَ اللَّ

«Сенга илм келганидан кейин, ким у ҳақида сен билан тортишса, 
«Келинглар, болаларимизни ва болаларингизни, аёлларимизни ва аёл-
ларингизни ҳамда ўзимизни ва ўзларингизни чақирамиз-да, сўнгра ёлво-
риб, ёлғончиларга Аллоҳнинг лаънати бўлишини сўраймиз», деб айтгин» 
(Оли Имрон сураси, 61-оят).

Аллоҳ Расули соллаллоҳу алайҳи васаллам ояти каримада кўрсатилгани-
дек таклифини қилганларида насронийлар буни қабул қилмадилар. Мусул-
монларнинг ҳимоясига киришни қабул қилган бир келишув имзолаб, юртла-
рига қайтдилар.

Аллоҳ таоло аҳли китобни огоҳлантириб шундай марҳамат қилди: 

ِ وَأنَْتُمْ تَشْهَدُونَ  يَا أهَْلَ الْكِتَابِ لِمَ تَكْفُرُونَ بِآيَاتِ اللَّ
يَا أهَْلَ الْكِتَابِ لِمَ تَلْبِسُونَ الْحَقَّ بِالْبَاطِلِ وَتَكْتُمُونَ الْحَقَّ وَأنَْتُمْ تَعْلَمُونَ

«Эй аҳли китоблар! Нима учун ўзингиз гувоҳ бўла туриб, Аллоҳнинг 
оятларига куфр келтирасизлар?! Эй аҳли китоблар! Нима учун ўзингиз 
била туриб, ҳақни ботилга аралаштирасиз ва ҳақни беркитасиз?!» (Оли 
Имрон сураси, 70–71-оятлар)

ِ مَنْ آمَنَ تَبْغُونَهَا  ونَ عَنْ سَبِيلِ اللَّ  قُلْ يَا أهَْلَ الْكِتَابِ لِمَ تَصُدُّ
ا تَعْمَلُونَ ُ بِغَافِلٍ عَمَّ عِوَجًا وَأنَْتُمْ شُهَدَاءُ وَمَا اللَّ

«Эй аҳли китоблар! Нега иймон келтирганларни Аллоҳнинг йўли-
дан тўсасиз?! Ўзингиз шоҳид бўлиб туриб, у(йўл)нинг қинғир бўлишини 
истайсиз! Аллоҳ қилаётган амалларингиздан ғофил эмасдир» (Оли Имрон 
сураси, 99-оят).

Насронийлар ояти карималарда марҳамат қилинган кўрган билганлари 
ҳақиқий, ўз динларининг бузилиб аслидан узоқлаштирилгани, шу сабабли 
охирги илоҳий китоб бўлган Қуръони Карим билан Пайғамбар соллаллоҳу 
алайҳи васалламнинг Аллоҳ cубҳонаҳу ва таоло томонидан юборилганли-

гидир. Улар буни ошкор қилмасалар ҳам Аллоҳ таоло очиқ тарзда шундай 
марҳамат қилади:

 الَّذِينَ آتَيْنَاهُمُ الْكِتَابَ يَعْرِفُونَهُ كَمَا يَعْرِفُونَ أبَْنَاءَهُمْ 
وَإِنَّ فَرِيقًا مِنْهُمْ لَيَكْتُمُونَ الْحَقَّ وَهُمْ يَعْلَمُونَ

«Биз китоб берганлар уни (Муҳаммадни) худди болаларини таниган-
дек танирлар. Ва албатта, улардан бир гуруҳлари билиб туриб, ҳақни 
беркитарлар» (Бақара сураси, 146-оят).

نَاتِ وَالْهُدَىٰ مِنْ بَعْدِ مَا   إِنَّ الَّذِينَ يَكْتُمُونَ مَا أنَْزَلْنَا مِنَ الْبَيِّ
عِنوُنَ ُ وَيَلْعَنهُُمُ اللَّ نَّاهُ لِلنَّاسِ فِي الْكِتَابِ أوُلَئِكَ يَلْعَنهُُمُ اللَّ بَيَّ

«Албатта, Биз нозил қилган равшан(оят)ларни ва ҳидоятни одамлар-
га китобда баён қилиб берганимиздан кейин беркитганларни – ана ўша-
ларни Аллоҳ лаънатлайдир. Ва лаънатловчилар лаънатлайдир» (Бақара 
сураси, 159-оят).

Аллоҳ даргоҳида ягона мақбул дин бўлган Исломга ниҳоятда узоқ бўлган 
аҳли китобнинг ҳолига вой бўлсин! Бироқ улардан юксак ҳақиқатни англаб, 
Аллоҳга ҳақиқий маънода бандалик қилишга юзланганлар нақадар бахтиёр! 
Чунончи, ояти каримада аҳли китобнинг охир замонда ҳазрати Ийсонинг ер 
юзига тушиб, иймон келтиришлари шундай марҳамат қилинади: 

وَإِنْ مِنْ أهَْلِ الْكِتَابِ إِلَّ لَيُؤْمِنَنَّ بِهِ قَبْلَ مَوْتِهِ وَيَوْمَ الْقِيَامَةِ يَكُونُ عَلَيْهِمْ شَهِيدًا
«Ҳеч бир аҳли китоб йўқки, ўлимидан олдин унга иймон келтирмаса. 

(У эса) қиёмат куни уларнинг зиддига гувоҳ бўлур». (Нисо сураси, 159-оят)

Насронийлар бугунги залолатларини тарк этолмасликларининг ягона 
сабаби эса Инжиллардаги ҳолатдир. Уларни ёзган кишилар Инжилларни ўз 
истакларига кўра шу ҳолатга келтирганлар. Ҳақиқий Инжили Шарифни юбор-
ган Ҳақ cубҳонаҳу ва таоло:

ِ لِيَشْتَرُوا   فَوَيْلٌ لِلَّذِينَ يَكْتُبُونَ الْكِتَابَ بِأيَْدِيهِمْ ثمَُّ يَقُولوُنَ هَذَا مِنْ عِنْدِ اللَّ
ا يَكْسِبُونَ ا كَتَبَتْ أيَْدِيهِمْ وَوَيْلٌ لَهُمْ مِمَّ بِهِ ثَمَنًا قَلِيلً فَوَيْلٌ لَهُمْ مِمَّ

«Китобни ўз қўли билан ёзиб, сўнгра уни озгина баҳога сотиш учун: 
«Бу Аллоҳнинг ҳузуридан», дейдиганларга вайл бўлсин! Қўллари билан 
ёзган нарсалари туфайли уларга вайл бўлсин! Касб қилган нарсалари 
туфайли уларга вайл бўлсин!» (Бақара сураси, 79-оят) дея марҳамат қилган.

Чунки уларнинг илоҳий китобга қўшимчалар киритиб бузишлари пайғам-
барларга ҳам изн берилмайдиган илоҳий қайтариқдир. Жумладан бу борадаги 
илоҳий фармон, Аллоҳ Расули соллаллоҳу алайҳи васаллам ҳақларида ҳам 
ворид бўлган. Ҳақ cубҳонаҳу ва таоло шундай марҳамат қилади:

لَ عَلَيْنَا بَعْضَ الْقََاوِيلِ لَخََذْنَا مِنْهُ بِالْيَمِينِ ثمَُّ   وَلَوْ تَقَوَّ
لَقَطَعْنَا مِنْهُ الْوَتِينَ فَمَا مِنْكُمْ مِنْ أحََدٍ عَنْهُ حَاجِزِينَ

«Ва агар у Бизга баъзи ёлғон сўзларни тўқиганида… албатта, Биз уни 
қудрат билан, албатта, тутган бўлар эдик. Сўнгра, албатта, унинг шоҳ 
томирини кесамиз. Бас, сизлардан ҳеч ким уни тўсиб қолувчи бўлмас» 
(Ҳаққо сураси, 44–47-оятлар).

Бир томондан, Ҳақ cубҳонаҳу ва таоло:

سْلَمُ ِ الِْ ينَ عِنْدَ اللَّ إِنَّ الدِّ
«Албатта, Аллоҳнинг ҳузуридаги дин Исломдир», (Оли Имрон сураси, 

19-оят) дея марҳамат қилган, охирги ва ҳақ дин ўлароқ Ислом ҳукмини қиё-
матга қадар боқий қолишини мурод этгандир. Бундан бошқа дин келмайди. Бу 
жиҳатдан Қуръони Карим башарий аралашишларга қарши илоҳий бир сиёсат 
остидадир. Ҳақ таоло бу ҳақиқатни шундай марҳамат қилади: 

كْرَ وَإِنَّا لَهُ لَحَافِظوُنَ لْنَا الذِّ إِنَّا نَحْنُ نَزَّ
«Албатта, Зикрни Биз нозил қилдик ва албатта, уни Биз муҳофаза 

қилурмиз» (Ҳижр сураси, 9-оят).

Тўрт Инжилнинг моҳияти

Ҳақ cубҳонаҳу ва таоло Ийсо алайҳиссаломга юборган Инжили Шариф 
албатта ҳақ ва ҳар бир мўмин «аманту» асослари билан ифодаланган «ва 
кутубиҳи» (ва китобларига ҳам иймон келтирдим) далилига киради. Бу борада 
Аллоҳ таоло Қуръони Каримда айрим баёнлардан аввал «Таврот ва Инжил-
да ёзганимиздек…» дея марҳамат қилмоқда. Шунинг учун ҳақиқий Инжил 
Қуръони Каримдек илоҳий бир ҳидоят раҳбаридир.

Бироқ юқорида ҳар хил василалар билан тўхталиб ўтганимиздек, насро-
ний черкови Ийсо алайҳиссаломнинг ҳаёти ва ўргатганлари борасида ниҳоят-
да жиддий «бутоқлаш ишлови» олиб борилган. Бу бутоқлашнинг илк кесган 
қисми ҳам катта тана бўлган, диннинг асоси ҳисобланган тавҳид насроний-
ликдан чиқарилган.



790 Набийлар Силсиласи

Бугунги насронийликдаги ваҳий тизим Исломдаги ҳолатга зид равишда, 
насронийларнинг кўпчилигини хаёл қилганидан терсига восилати тарзда нақл 
қилган бир неча кишиларнинг гувоҳликларидан иборатдир. Насроний олимла-
ри қабул қилганидек, бугун насронийлик Ийсо алайҳиссалом яшаган замонга 
оид бирор-бир бевосита гувоҳдан келган мустаҳкам маълумотга эга эмас. 

Дарҳақиқат, бугун Муқаддас Китобдаги энг муҳим муаммолардан бири 
ҳам Ҳазрати Ийсодан аввалги даврга оид китобларни қамраб олган «Эски 
Аҳд» бўлимининг оригинал тили ибронийча, Ҳазрати Ийсодан кейинги дав-
рга оид китобларни ўз ичига олган «Янги Аҳд» бўлимининг оригинал тили 
юнонча эканидир. Ҳолбуки, бу бўлимнинг ҳам оригинал тили ибронийча эди. 
Юнонча таржималари учрайдиган бу инжилнинг ҳақиқий нусхаси йўқ. Бу 
ҳолатда қилинган таржималар иснод этилгани, лекин ўзи бўлмаган ҳақиқий-
сига қай даражада содиқ қолинган экан?

Ҳалигача қўлдаги Инжилларнинг, Маттадан бошқа эски нусхалари юнон-
ча. Насроний манбалар эса Ҳазрати Ийсонинг ибронийча-оромийча сўзла-
ганларини ва шу тилларда ваъз қилганларини хабар беради. Шундай экан, 
инжилларнинг тили Ийсо алайҳиссаломнинг сўзлари масаласи қўлга олинган, 
уларнинг, камида асл нусхалари, Ҳазрати Ийсонинг тилида ёзилиши ва муҳо-
фаза қилиниши керак эмасмиди? Фақат бугун на Инжил, на Ийсо алайҳисса-
ломнинг ўз сўзлари унинг она тилида ёзилган.

Дастлабки Инжил моддалари ибронийча ёзилганига қарамай, уларнинг 
йўқолиши ва ибронийча ёзилган Инжиллар дарҳол юнончага ўгирилиб, ибро-
нийча вариантлари йўқ қилиниши, ҳатто «Янги Аҳд» билан «Эски Аҳд» 
юнончага таржима қилиниб, Муқаддас Китоб бошдан-оёқ юнонча ёзилиши, 
юнон маданияти насроний маданиятига жиддий таъсир кўрсатганини очиқ 
кўрсатмоқда. Бу ҳолатда насронийлик аввалига юнон фалсафаси, кейин эса 
юнон маданияти ҳам бу динни табиий равишда ўз таъсири остига олган, уни 
бузган ва ўзи моҳиятига кўра қўшимчалар киритиб, тавҳиди илоҳий жиҳатини 
йўқ қилган. Шунинг учун ояти каримада: 

«...Қўллари билан ёзган нарсалари туфайли уларга вайл бўлсин! 
Касб қилган нарсалари туфайли уларга вайл бўлсин!» (Бақара сураси, 79-оят) 
дея марҳамат қилинади.

Шунингдек, ижобий илм деганимиз далиллар билан бугунги Инжил 
орасида катта жарлик бор. Жумладан, ернинг айланишини мусулмонларнинг 
асарларидан ўқиб ишонч ҳосил қилган Галилео Галилей бу ҳақиқатни атро-
фидагиларга айтганида, одамлар инжилдаги маълумотларга зид келгани учун 
унга қаттиқ қаршилик қилганлар:

«Ё бу фикрингдан воз кечасан ёки сени ўлдирамиз!» дея таҳдид қилганлар.

Тўғри сўзни айтгани учун ўлим билан қўрқитилган Галилео Галилей 
ноилож:

«Сизлар айтгандек бўла қолсин…» дея, ўзи ҳақидаги ҳукм сабабли шун-
чаки:

«Ер барибир ўз ўқи атрофида айланади!» дея сассизгина пичирлашдан 
бошқа нарса қилолмаган.

Бу жарликлар туфайли Инжилларнинг ичидаги ҳар хил зиддиятларни 
яшириш талошидан бўлса керак, насронийликка тааллуқли диний маълумот-
лар қўлдаги китоблар, асосан танланган парчалар ҳолатидадир. Инжиллар-
нинг ҳаммаси бир бутун ҳолатда ўқилмайди. Ҳатто мазҳаб ва жамоатларга 
кўра китоб танланади. Бу ҳолат ҳам ҳақиқий ақл эгалари учун Муқаддас китоб 
йўналиши нуқтаи назаридан ҳам аслиятдан узоқ деган хулосага келишдан 
бошқа бир мантиқли йўл йўқ.

Жумладан, Э. Жакоб Инжиллардаги ривоятлар оқимини кейинчалик эртак 
кўринишини олганини ифодалайди. Муоурижа Бужаилла ҳам шундай дейди:

«...Муқаддас Китоб кўнгиллари тусагандай матн ўзгартирган кишилар-
нинг бизга қолдиришни хоҳлаган нарсаларидан иборат. Шунинг учун ҳам 
китобларни қаламга олиниши билан боғлиқ асосий мавзулар устида ҳеч ким 
тўхталмаган, шунчаки гапириб ўтилган. Бу китоблар одамлар томонидан кўп 
марта муваффақиятсизлик сузгичидан сузилган сувдай бир неча бор арала-
шувларга дуч келган. Жумладан, сон-саноқсиз даражадаги хато маълумотлар-
ни таҳлил қилиб бўлмайди ва бари тилни тишлаш билан ўтказиб юборилади. 
Ҳаттоки башарий китобларда ҳам маъқулланмайдиган бу ҳолат, илоҳий ҳисо-
бланган китоб учун қанчалик оғриқли ҳолатдир».

Бундай ҳақиқатларга иқрор бўладиганлар бўлмаса ҳам, Аллоҳ таолонинг 
ўзи юборган китоблардан бири бўлган Инжилнинг бузилганини баён этиш-
нинг ўзи кифоя. Жумладан, Ҳақ cубҳонаҳу ва таоло ҳам бу ҳақиқатни баён 
қилиш ҳамда уммати Муҳаммадни ҳам айни ғафлат ва залолатга тушишдан 
огоҳлантириш мақсадида шундай марҳамат қилади:

قُوا دِينَهُمْ وَكَانوُا شِيَعًا كُلُّ حِزْبٍ بِمَا لَدَيْهِمْ فَرِحُونَ  … مِنَ الَّذِينَ فَرَّ
«Динларида тафриқага тушган, гуруҳ-гуруҳ бўлиб олиб, ҳар бир 

фирқа ўз ҳузуридаги нарсадан шод бўлганлардан (бўлманг)». (Рум сураси, 
32-оят)

Бу баёндан шуни тушуниш мумкинки, Исломдан аввалги бутун илоҳий 
динлар ва уларнинг китобларидек Ҳақ cубҳонаҳу ва таоло Ийсо алайҳисса-
ломга юборган дин ва унинг китоби бўлган Инжили шариф ҳам насронийлар 

томонидан оятда келганидек бузилган. Шу жиҳат ҳам бугунги тўрт Инжил 
ҳақиқий Инжили шариф билан ҳеч қандай боғлиқлиги йўқ. 

Матта

Матта Рим империяси учун солиқ йиғувчи бир яҳудий сифатида, инжил-
ни яҳудийларнинг насроний жаомати учун ёзган. Бу Инжил милодий 65-йил-
ларда ёзилган, дейилади. Матта Инжилини бир жиҳатдан ҳазрати Ийсонинг 
Исроил тарихини тугаллаганини исботлаш мақсадида ёзган. Бироқ баъзи 
тадқиқотчилар, бугунги кундаги Матта Инжилини ёзган киши Матта эмасли-
гини, исми номаълум фаластинлик яҳудий томонидан ёзилганини илгари сур-
моқдалар. Дарҳақиқат, диққат билан кузатилганида Инжил насронийликдан 
кўра кўпроқ яҳудийлик тушунчалари тизимини акс эттирмоқда.

Қолаверса, Матта Инжилни ёзар экан, ҳаворий бўлмаган Маркос ёзган 
Инжилдан фойдаланган. Ўзи ҳаворий Матта ҳаворий бўлмаган бир киши 
ёзган Инжилдан фойдаланиши эса ҳақиқатан ҳам бемаъниликдир. A. Трикот 
бу Инжил ҳақида шундай дейди:

«Юнон кийими кийдирилган бу китоб эти-устихони ва руҳи билан яҳу-
дийдир. Унда яҳудийликнинг излари бор ва очиқ-ойдин ҳолатда аломати 
фориқаларини ўзида жамлаган».

Маркос

Маркос аввал қисқа Инжил ёзган, кейин уни кенгайтирган. Бироқ кей-
инроқ бу Инжилнинг тўртдан уч қисми йўқолган ва Маркос яна аввалги 
коллекциясидан фойдаланиб ҳозирги Инжилни ёзган. Бу ҳолатда насроний 
муаллифлар уни Патрус ва Павлосга шогирд қилиб, ёзган Инжилига ишонч ва 
эътимот таъминлашга уринишлари беҳудадир.

Шубҳасиз, Маркос Инжилининг ҳақиқий муаллифи ҳақида бир неча 
тахминлар бор. Айримларга кўра, бу Инжилни Маркос эмас, Петрус ёзган 
бўлиши мумкин.

Аслида, Маркос ҳазрати Ийсони кўрмаган ва эшитмаган. Ёзганлари ҳам 
эшитиб ўрганганларидан, хотирасида қолганлардир. Улар тартибсиз ҳолатда 
бўлиб сон-саноқсиз хатолар билан тўла. Гаплардаги ифода ва жумлалар кич-
кина бўлса-да хронологик аҳамиятга эга эмас. 

Милодий 60–70-йиллар орасида ёзилгани айтиладиган бу Инжилнинг 
ёзувчиси ҳақида M. П. Рогуэт шундай дейди: «Маркос жўн бир ёзувчидир. 
Барча Инжил ёзувчиларининг энг қуйи даражадагиси».

Лука

Бу учинчи Инжилни ёзган Луканинг асли касби ҳакимлик. Расулларнинг 
ишлари китобини ҳам шу киши ёзган.

Лука Инжилни юнонлар учун ёзган. Бироқ китоби жиддий ўлчовда тари-
хий хатолар билан тўла. У Инжилни ёзаётганда Маркосдан фойдаланган, 
қолаверса, илоҳий бўлмаган бошқа асарлардан, ҳатто оғзаки манбалардан 
ҳам фойдаланган, бир қанча эртаклар ҳам қўшимча қилган. Шу сабабли М. П. 
Каннангиассар у ҳақида «Ҳақиқий романнавис», деган.

Жумладан, келиб чиқиши юнон бўлган Лука ҳазрати Ийсо алайҳиссалом 
ҳақида гапираётиб бир юнон тарихчисини хаёлида чизиб, юнон қаҳрамон 
ҳақида гапираётгандек услубдан фойдаланиши ва китобидаги романчилик 
мантиғи у ёзган инжил илоҳий китоб эмаслигини илк қарашлардаёқ исбот-
лайди. Яъни Лука Инжили ҳам банда ғайратини илоҳий ваҳий ўрнига қўйишга 
уринган бир китобдир.

Юҳанна

Тўртинчи Инжил Юҳаннани ҳазрати Ийсонинг дўсти ва ҳаворийси Заба-
да ва Салома ўғли Юҳанна ёзгани илгари сурилади. Бироқ тадқиқотчилар бу 
Инжил ҳам Искандария фалсафа мактабидан олинган ва яна юнон фалсафа-
ларига таянадиган мантиқ фикрининг очиқ-ойдин кузатилишига қараб, уни 
Юҳанна деган бошқа бир киши ёзганини таъкидлайдилар. Чунки ҳаворий 
Юҳанна юнон фалсафаси билан улғайган ва унинг таъсирида қолиб, буни 
Инжилда ҳам акс эттириши мумкин эмас. Шунингдек, бу Инжилни ёзган 
Юҳаннанинг мақсади ҳазрати Ийсонинг улуҳийятини исботлашга уриниши, 
уни Руҳуллоҳга ҳақиқатан ҳам иймон келтирган бир ҳаворий эмаслигидан 
далолат қилади.

Милодий 90–110-йилларда ёзилган дейилаётган Юҳанна Инжилида ваҳий 
билан боғлиқ бирор маълумотни учратмайсиз. Бу Инжилда ҳаворийлар ҳазра-
ти Ийсо алайҳиссаломга «Ё Робб!» тарзида мурожаат қилганлар.

Шу жиҳатдан Юҳанна насронийликни бузган яҳудий Павлос ишини қол-
ган жойидан давом эттирган бир кишидир. Шунинг учун ҳам M. П. Рогуэт 
Юҳанна ёзган бу Инжил ҳақидаги фикрини шундай изоҳлайди:

«Синоатик Инжиллар (бир-бирига ўхшаган илк уч Инжил: Матта, Мар-
кос ва Лука) Ийсонинг сўзларини етказувчи, сўзлашув услубига яқин тарзда 
нақл қилганлари ҳолда, Юҳаннада ҳамма нарса (муаллифнинг) тафаккурига 
қоришиб кетади. Ҳатто шу даражага етиб борадики, баъзан ўз-ўзимизга: «Сўз-
лаётган Ийсоми ёки унинг сўзлари Инжил ёзувчисининг мулоҳазалари билан 
билинмасдан кенгаймоқдами?» дея сўрайдиган ҳолатга тушамиз».

Инжилларнинг бу ғаройиб аҳволи айрим насроний диндорлар томонидан 
бевосита тан олинган: Жумладан, учинчи асрда маънавийя мазҳабига мансуб 
бўлган Тауста Инжиллар муаллифи ҳақида шундай дейди:

«Инжилларнинг на Ийсо, на ҳаворийлар томонидан ёзилгани, аксинча, 
орадан кўп муддат ўтганидан кейин номаълум айрим кишилар томонидан 
ёзилгани ва бу кишилар кўрмаган нарсаларига бошқаларни ишонтириш учун 
ҳикояларининг бошига ҳаворийларнинг ёки уларга тегишли бошқа кишилар-
нинг номлари қўйилганини ҳамма билади».

Ҳазрати Ийсога туширилган, бироқ айни пайтда топилмайдиган ҳақиқий 
Инжил эса бундай эмаслиги ва у тақводорларга ҳидоят ва насиҳат китоби 
экани Қуръони Каримда шундай марҳамат қилинади:

نْجِيلَ  قًا لِّمَا بَيْنَ يَدَيْهِمِنَ التَّوْرَاةِ وَآتَيْنَاهُ الِْ يْنَا عَلَى آثَارِهِم بِعَيسَى ابْنِ مَرْيَمَ مُصَدِّ وَقَفَّ
قًا لِّمَا بَيْنَ يَدَيْهِمِنَ التَّوْرَاةِ وَهُدًى وَمَوْعِظَةً لِّلْمُتَّقِينَ فِيهِ هُدًى وَنوُرٌ وَمُصَدِّ

«Изларидан Ийсо ибн Марямни ўзидан олдинги Тавротни тасдиқлов-
чи қилиб юбордик. Унга ичида ҳидоят ва нур бўлган Инжилни ўзи-
дан олдинги Тавротни тасдиқловчи ҳамда тақводорлар учун ҳидоят ва 
мавъиза қилиб бердик». (Моида сураси, 46-оят)

Ҳақ cубҳонаҳу ва таоло аҳли китобни динлари бузилгани учун юборилган 
охирги дин Исломни қабул қилиб, Ҳақ амрига риоят қилсаларгина кечириши-
ни шундай марҳамат қилади:

ئَاتِهِمْ وَلدْخَلْنَاهُمْ جَنَّاتِ النَّعِيمِ رْنَا عَنْهُمْ سَيِّ وَلَوْ أنََّ أهَْلَ الْكِتَابِ آمَنوُاْ وَاتَّقَوْاْ لَكَفَّ
«Агар аҳли китоблар иймон келтириб, тақво қилганларида эди, 

албатта, уларнинг ёмонликларини ўчирган ва наъим жаннатларига 
киритган бўлардик». (Моида сураси, 65-оят)

Юқорида таъкидлаганимиздек, бу тўрт Инжилдан ташқари яна бир 
машҳур Инжил бўлиб, у Барнабас Инжили дейилади. Барнабас ҳазрати Ийсо 
саҳобаларининг олди кишиларидан бўлиб тавҳид ақидасига эргашганлардан-
дир. Шунинг учун тавҳид эътиқодини ҳимоя қиладиган Барнабасчилар билан 
тавҳиддан айро тушиб, уч илоҳлик ақидасига тушган Павлосчилар орасида 
катта курашлар бўлган.

Барнабас Инжилни бошқаларидан ажратиб турадиган асосий фарқлар 
қуйидагилардир:

1. Ҳазрати Ийсо, Илоҳ ҳам, Илоҳ ўғли ҳам эмас. У зот Аллоҳ таоло одам-
ларга юборган пайғамбардир.

2. Ҳазрати Иброҳим алайҳиссалом қурбон қилмоқчи бўлган ўғли Исҳоқ 
алайҳиссалом эмас, Исмоил алайҳиссаломдир.

3. Ҳазрати Ийсо чормихга тортилмаган.

4. Кутилаётган Масиҳ – Фараклит, яъни ҳазрати Муҳаммад Мустафо сол-
лаллоҳу алайҳи васалламдир.

Тўрт Инжилдаги зиддиятлар

Бу мавзуга кирмасдан аввал шуни эслатиб ўтиш жоизки, ер юзидаги барча 
динлардан фақат Исломи насронийликнинг асосий эътиқоди бўлган ҳазра-
ти Ийсонинг отасиз иффатли ва диндор бир бокирадан туғилганини қабул 
қилади. Ислом Пайғамбари Ҳазрати Муҳаммад соллаллоҳу алайҳи васаллам 
Ҳазрати Ийсо Аллоҳнинг буюк пайғамбарларидан бири эканини ва жаҳолат 
ботқоғига ботиб қолган инсониятга тўғри йўл кўрсатиш учун юборилганини 
билдирганлар. Ислом ҳазрати Ийсо алайҳиссалом ваъз қилган ҳақиқий динга 
ҳеч қачон ҳужум қилмаган, аксинча, Ийсо алайҳиссаломга, онаси Марямга 
ва Инжилга иймон келтириш ва уларни ҳурмат қилишни буюрган. Бироқ бу 
қабул ва ҳурмат ҳазрати Ийсо алайҳиссалом ва у зот олиб келган диннинг 
бузилмаган ҳақиқий ҳолатига йўналган.

Бу қисқа эслатма ортидан ҳақиқийлик хусусиятини йўқотган бугунги 
Инжиллар ҳақидаги хулосаларимизга ўтсак бўлади:

Ёзилиш тарихлари борасида иттифоқ этган икки муаллиф ҳам учрамай-
диган тўрт Инжилни Ийсо алайҳиссалом кўрмаган ҳам, ёзмаган ҳам. Шунинг 
учун ҳам улардаги беҳисоб хатоликлар, зиддият ва бузилишларнинг ҳеч 
қайсиниси кўздан қочмайди. Дарҳақиқат, башарий мулоҳазалар билан гўёки 
илоҳийликдан суғириб олинган Инжиллар тушунарсиз ва зиддиятлар билан 
тўладир.

Бу маълумотларнинг муҳимларидан айримлари шундайдир:

* Бир хил воқеалар, ҳар хил Инжилларда, ҳатто ўша Инжилда ҳам икки-
уч, ёхуд ҳар хил тарзда ва зиддиятлар билан нақл қилинади. Ҳақ cубҳонаҳу ва 
таоло одамларга бундай ҳақиқатга зид равишда баён қилмайди.

* Маркос ва Юҳанна Инжиллари Ҳазрати Ийсонинг насл-насабидан лом-
мим демас экан, Матта ва Лука унинг сулоласи ҳақида маълумот беради. Бироқ 
Матта Ҳазрати Ийсо алайҳиссаломдан ҳазрати Иброҳим алайҳиссаломгача 
қирқ кишини санайди, Лука эса эллик беш кишини санайди. Қолаверса, Лука 
ҳазрати Одам алайҳиссаломгача яна йигирма кишини қўшимча қилиб, сулола 
сонини етмиш бешга чиқаради. Матта эса ҳазрати Иброҳимдан аввалги сулола 
билан боғлиқ бирор маълумот бермайди. (Матта, 1/17; Лука, 3/23–38)

Ийсо алайҳиссаломнинг сулоласини Матта Иброҳим алайҳиссаломгача 
қирққача санаши, Лукада келган ўн беш кишини унутганидан эмас, номлар 
тадқиқ қилинганида ҳаммаси бир-биридан фарқланиши ва ўхшаш исмларнинг 
ҳам алоҳида қаторларда экани осонгина кўзга ташланади.

Бу зиддиятлар башар китобларида ҳам қабул қилинмайдиган даражада 
жиддий нуқсонлардир. Пайғамбарларни кўрганлар ва уларнинг тириклиги-
да илоҳий китобларига гувоҳ бўлган ҳолатда барибир «мўъжиза» борасида 
айрим далилларни талаб қилган асоссиз ва зиддиятларга тўла китобларни 
қабул қилиб, уларга иймон келтиришни қандай баҳолаш мумкин?

* Матта Инжилига кўра, Ҳазрати Яҳё «Иля» экани ҳақида тўхталинар 
экан, (Матта, 11/4) Юҳанна Инжилида бўлмагани гапирилади. (Юҳанна, 1/21)

* Яҳё алайҳиссалом ҳазрати Ийсони танигани ё танимагани хусусида ҳар 
хил мулоҳазалар бор. Яҳё алайҳиссаломнинг ўлдирилиши ҳам Матта ва Мар-
косда кенг ҳикоя қилинар экан, Юҳаннада бу мавзу бир-икки жумла билан 
ўтказиб юборилади. (Юҳанна, 19/28–30; Матта, 27/32-56; Маркос, 15/33–41)

* Ийсо алайҳиссаломнинг ҳаворийлар билан учрашишлари ва уларни 
ёнларига олишлари хусусида Юҳанна ва бошқалари орасида бир-биридан 
узоқ, мутлақо фарқли изоҳлар учрайди. (Лука, 5/1–17; Юҳанна, 1/35–51; Матта, 
4/18–22)

* Ҳазрати Ийсо Сур ва Сайда ҳудудига келган пайтда жин урган қизини 
соғайтириши учун ундан ёрдам сўраган аёлнинг миллати ва юрти ҳақида 
очиқ-ойдин қарама-қарши маълумотлар бор. Аёл Маттага кўра канъонлик 
(Матта, 15/21–22), Маркоснинг ёзишича, юнонистонлик бўлиши (Маркос, 7/26), 
илоҳийлик нисбати берилган китоблар учун ғалатидир. Бир инсон ҳаттоки 
туғилган жойини адаштирмас экан, бутун нуқсонлардан пок бўлган Парвар-
дигор яратган мавжудотининг юртини адаштириши мумкинми? Албатта, йўқ!

Бу ҳолат шуни кўрсатадики, Инжиллар бир-биридан бехабар кишилар-
нинг ўз маданияти савиясида ва шахсий орзу-истакларига кўра қайд қилган 
зиддиятли маълумотлар билан тўладир.

* Ийсо алайҳиссалом Инжилларда улуҳият исноди билан зикр қилини-
шига қарамай, бир неча ерда «одамзод» ва «Роббининг бандаси» сифатида 
қайд қилинмоқда (Матта, 12/17–18; Элчиларнинг ишлари, 3/13, 4/27–28). Бир киши ҳам 
Аллоҳнинг ўғли, ҳамда одамзодлигини қандай изоҳлаш мумкин? Бу ҳолатда 
фақат «инсон – Аллоҳ» бўлиши керак эди, бунинг муҳокамаси ҳам имконсиз 
эди. Зеро, Аллоҳ cубҳонаҳу ва таоло Яратувчи, инсон эса яратилгандир.

Жумладан, буни билмаган насронийлар Инжилларда номи келган «Аллоҳ-
нинг ўғли» таъбири Аллоҳни ҳазрати Ийсо алайҳиссаломга ҳулул этиб, унинг 

жисмига кирганини ва у ерда ўрнашиб унинг вужудида одамларга кўрини-
шини, мана шу сабабли Ийсо алайҳиссаломнинг илоҳлашганини жоҳилона 
тарзда иддао қиладилар. Ҳолбуки, уни қабул қилиш Аллоҳнинг энг улуғ ва 
ҳамма нарсадан поклиги хусусияти билан ҳеч қандай тарзда тўғри эмас.

Шунингдек, Инжилларда «Аллоҳнинг ўғли» таъбири бошқа насронийлар 
учун ҳам қўлланилади. Масалан, Ийсо алайҳиссалом ҳаворийларига:

«Душманларингизни яхши кўринг! Сизга зулм қилганларни дуо қилинг! 
Шундай қилсангиз, осмондаги отангизни ўғиллари бўласиз». (Матта, 5/44–45, 
6/1; Лука, 6/35)

Шунингдек, ҳазрати Ийсонинг шундай дегани ривоят қилинади: «Сулҳ 
қиладиганлар нақадар бахтиёрлар! Чунки улар Аллоҳ ўғли дея чақирилади-
лар!» (Матта, 5/9)

Насроний маданиятида ҳам «Аллоҳ – Ота» таъбири билан намоён бўлган 
бу ботил эътиқод ўзи ҳақидаги далилларни кўздан яширадиган моҳиятдаги 
хира пардаларни йиртиб ташлайдиган даражада аён. Шунингдек, насронийлар 
бу жумлани бошқа одамлардан ўзларини устун кўриш сабаби сифатида тилга 
оладилар.

Бироқ Аллоҳ таоло уларнинг бу тавирларига қарши шундай марҳамат 
қилади:

نْ  مَّ
بُكُم بِذُنوُبِكُم بَلْ أنَتُم بَشَرٌ مِّ اؤُهُ قُلْ فَلِمَ يعَُذِّ ِ وَأحَِبَّ وَقَالَتِ الْيَهُودُ وَالنَّصَارَى نَحْنُ أبَْنَاءُ اللَّ

مَاوَاتِ وَالْرَْضِ وَمَا بَيْنَهُمَا وَإِلَيْهِ الْمَصِيرُ  ِ مُلْكُ السَّ بُ مَنْ يَشَاء وَلِلَّ خَلَقَ يَغْفِرُ لِمَنْ يَشَاء وَيعَُذِّ
«Яҳудий ва насоролар: «Биз Аллоҳнинг ўғилларимиз ва Унинг 

маҳбубларимиз», дедилар. Уларга: «Ундай бўлса, нима учун У сизларни 
гуноҳларингиз туфайли азоблайдир? Балки сизлар У яратган башардир-
сизлар. У кимни хоҳласа, мағфират қилади ва кимни хоҳласа, азоблайди. 
Осмонлару ер ва уларнинг орасидаги нарсаларнинг подшоҳлиги Аллоҳ-
никидир. Қайтиб бориш фақат Унгадир», деб айт». (Моида сураси, 18-оят)

Инжилларда зиддиятлар узайиб кетаверади:

* Ҳазрати Ийсо алайҳиссаломни қўл олиш тунида рўй берган ҳодисалар 
тўрт Инжилда ҳам тафсилотлари билан ҳикоя қилинади. Бироқ бу борада 
бирининг баёни, иккинчисининг баёнига мос тушмайди. Орада катта фарқлар, 
зиддиятлар кўзга ташланмоқда. (Матта, 26/47-56; Маркос, 14/13–52; Лука, 22/47–53)

* Ҳазрати Марямнинг эри экани айтилган Юсуф, Лука Инжилида айтили-
шича, Ҳелиннинг, Маттага кўра эса Яъқубнинг ўғли эмиш. (Лука, 3/23; Матта, 
1/16)

* Матта, Маркос ва Лука Инжилларида ҳазрати Ийсо ҳазрати Яҳё томо-
нидан чўқинтирилгани айтилади, Юҳаннада чўқинтириш ҳақида ҳеч гап йўқ. 
(Матта, 3/17; Маркос, 1/9–12; Лука, 3/21–22)

* Матта, Маркос ва Лука Инжилларига кўра, Ҳазрати Ийсонинг ҳақиқий 
мамлакати Галилей, Юҳаннада айтилишича эса Яҳудия эмиш. (Матта, 13/54–58; 
Маркос, 6/4; Лука, 6/29; Юҳанна, 4/3, 43, 45)

* Матта ва Маркос Инжилларида Ҳазрати Ийсо алайҳиссаломнинг вази-
фаси ҳақида Ҳазрати Яҳё зиндонга ташланганидан кейин, Юҳаннада эса 
зиндондан аввал бошлангани айтилади. (Матта, 4/12–17; Маркос, 1/14–15; Юҳанна, 
3/22-26, 4/1–3)

* Ҳазрати Ийсо алайҳиссаломнинг тутилиши, маҳкум этилиши, чормихга 
тортилиши, қабрга қўйилиши, қабрдан қиём этиб тирилиши ва талабаларига 
кўриниши, кейин эса самога кўтарилиши ҳақида Инжилларда бир неча фарқ-
ли маълумотлар келгани, илоҳий китоб учун изоҳлашнинг имкони бўлмаган 
зиддиятлар ҳисобланади. (Матта, 27–28. боблар; Маркос, 15–16. боблар; Лука, 23–24. 
боблар; Юҳанна, 19–20-боблар)

* Шунингдек, Ийсо алайҳиссалом чормихга тортилганида навбатда Матта 
ва Маркосга кўра:

«Аллоҳим! Аллоҳим! Нега мени тарк этдинг?» (Матта, 27/46; Маркос, 15/34) 
деган эканки, бу жумла пайғамбар томонидан айтиладиган сўзлар эмас. Чунки 
бу сўзларда Роббига қарши аламзадалик намоён бўлмоқда. Қолаверса, бу ҳолат 
насронийлар иддао қилганидек, ҳазрати Ийсонинг инсониятнинг гуноҳларига 
каффорат бўлиш учун ўзини қурбон қилгани тушунчасига зид келмоқда.

* Ийсо алайҳиссалом гадараликлар юртига борганида Маттага кўра ичига 
жин кирган икки девона билан учрашади. Маркос ва Лукага кўра эса бир дево-
нага дуч келган. (Матта, 2/28; Маркос, 5/1–2; Лука, 8/27–29)

* Яҳудийлар Ийсо алайҳиссаломдан Юнус Пайғамбарнинг далилини 
талаб қилганларида Маркосга кўра «уларга асло далил кўрсатилмаслиги» 
хабар берилган ҳолда, Маттада «Юнус Пайғамбар далилини кўрсатиши» ифо-
даланмоқда. (Матта, 12/38–41; Маркос, 8/11–12)

Шундай қилиб, ҳар хил тарихчилардек ҳар хил маълумотлар ва уларнинг 
орасида сиқилиб қолган бир дин! Бу – бугунги насронийлик!..

Насронийларнинг қарашларига кўра 
Ҳазрати Ийсо алайҳиссаломнинг чормихга тортилиш сабаби

Насронийларга кўра, Одам алайҳиссалом ва Момо Ҳавво жаннатдалиги-
да тақиқланган мевадан еб, инсоният гуноҳини содир қилганлар (Таквин, 3/24). 



799Ҳазрати Закариё, Ҳазрати Яҳё ва Ҳазрати Ийсо алайҳимассалом

Шунинг учун Аллоҳ таоло уларнинг наслидан келадиган болаларнинг ҳам-
масини оловда ёнишга маҳкум этган эмиш. Бироқ Ҳазрати Ийсо инсонларга 
раҳм қилгани учун хоч устида чормихга тортилиш билан барча одамларнинг 
гуноҳи каффоратини устига олган, ўзини шу йўлда фидо этган. Шундай қилиб, 
ўзларига мерос қолган бу гуноҳдан халос бўлганлар. (Римликларга мактуб, 3/23–26)

Ишнинг асли бундай эмаслигини Аллоҳ таоло Қуръони Каримда шундай 
марҳамат қилади: 

 وَبِكُفْرِهِمْ وَقَوْلِهِمْ عَلَى مَرْيَمَ بُهْتَانًا عَظِيمًا وَقَوْلِهِمْ إِنَّا قَتَلْنَا الْمَسِيحَ 
هَ لَهُمْ وَإِنَّ الَّذِينَ  ِ وَمَا قَتَلُوهُ وَمَا صَلَبُوهُ وَلَـكِن شُبِّ  عِيسَى ابْنَ مَرْيَمَ رَسُولَ اللَّ

فَعَهُ  نْهُ مَا لَهُم بِهِ مِنْ عِلْمٍ إِلَّ اتِّبَاعَ الظَّنِّ وَمَا قَتَلُوهُ يَقِينًا. بَل رَّ اخْتَلَفُواْ فِيهِ لَفِي شَكٍّ مِّ
ُ عَزِيزًا حَكِيمًا ُ إِلَيْهِ وَكَانَ اللَّ اللَّ

«Ҳамда куфрлари ва Марямга қарши улкан бўҳтон айтганлари учун. 
«Биз Аллоҳнинг расули Масиҳ Ийсо ибн Марямни ўлдирдик», деганлари 
учун. Ҳолбуки, уни ўлдирмадилар ҳам, осмадилар ҳам. Лекин уларга 
шундай туюлди. У ҳақда ихтилофга тушганлар унинг ўлимидан шакда-
дирлар. У тўғрисида уларнинг билимлари йўқ, магар гумонга эргашар-
лар. Уни аниқ ўлдирмаганлар. Балки Аллоҳ уни Ўзига кўтарди. Аллоҳ 
ўта иззатлидир, ўта ҳикматлидир». (Нисо сураси, 156–158-оятлар)

Ҳақиқат бундай экан, Аллоҳнинг ғазабига таскин бериш учун ўғлини 
ҳамда унинг аждоди қилган бир хато туфайли ўлдириш ақидаси жуда ғалати 
бир эътиқодки, бошқанинг гуноҳини ўлим билан ўтатмоқда.

Бир банданинг гуноҳини бошқа бир бандага юкламаслигини баён этган 
Ҳақ cубҳонаҳу ва таоло юборган динда бундай эътиқод бўлиши, фақат ва 
фақат бу диннинг бузилгани билан изоҳланади. Бунинг устига бугунги насро-
нийлар динларига даъват қилаётиб, Ҳазрати Ийсо ўзини фидо қилиб одам-
ларнинг гуноҳларини зиммасига олганини таъкидлаш ғафлати ва ожизлиги 
билан аслияти бутунлай бузилган насронийликни, нафсларга жозиб ҳолатга 
келтиришга ҳаракат қилмоқда.

Шуниси ўйга толдирадики, улар тақиқланган мевани ейишни инсоният-
нинг гуноҳи деб қабул қилаётиб, ўзларининг қилган ишларни инсоний шараф 
ва хусусиятларига мос тушмайдиган зулм, инкор, исён ва тилга олинмайдиган 
бошқа разилликларни ўзларидан соқит қилишга уринадилар. Тарихдаги бир 
неча мисоллари билан бирга охирги бор Босниядаги қатлиом ва шунга ўхшаш 
бутун дунёнинг кўз олдида насронийларнинг иртикоб этгани насроний ола-
мининг бу ваҳшийликка томошабин бўлиб туриши, папалик ва патриклик 

муассасаларининг бу жиноятларни сукут билан ўтказиб юборгани марҳаматли 
пайғамбар бўлган Ҳазрати Масиҳнинг мунтасиби бўлиш иддаосини кўпири-
тириш қанчалик тўғри экан? Улардан бўлмагани учун ҳомиладор аёлларнинг 
қоринларини сўяр эканлар, кичкина гўдакларнинг қонларини ваҳшийларча 
оқизар эканлар, ҳеч ҳам гуноҳ қилмаган бўладиларми?

Ҳолбуки, Ҳазрати Ийсо одамлар орасида танланган ва мумтоз бир мақомга 
ҳозирланган ҳамда гўзал хулқни таълим бериш учун келган Аллоҳ даргоҳида 
ҳамма нарсаси билан мақбул, улуғ пайғамбардир. Шундай экан, Аллоҳ таоло 
танлаган ва севган улул азм Расулини, аждоди содир қилган гуноҳ сабабли 
чормихга тортишдек бир азобга дучор қилишига, ишонишни қўйинг, ўйлаш 
ҳам мумкин эмас, ҳамда Ҳақ cубҳонаҳу ва таолога жоҳилона ва мункирларча 
зулм иснод этишдир. Ҳолбуки, Аллоҳ пайғамбарлар учун қанчадан қанча 
шарафли ва олий рутбалар, мақомлар ва икромлар ваъда қилади. Ҳа, ками-
га илоҳлик нисбат берилган Ийсо алайҳиссалом агар иддао қилганларидек 
Аллоҳ бўлса эди, Аллоҳ бир неча башар қўлида хочга тортиладиган даражада 
ожиз бўлиши мумкинмиди?

Шунингдек, ҳазрати Ийсо алайҳиссалом бошқаларнинг жазоларини тор-
тиши хусусидаги масаланинг илоҳий ҳукмига қараганимизда, ҳақиқат бутун 
очиқ-ойдинлиги билан ўртага чиқади. Аллоҳ таоло шундай марҳамат қилади:

نِ اهْتَدَى فَإِنَّمَا يَهْتَدي لِنَفْسِهِ وَمَنْ ضَلَّ فَإِنَّمَا يَضِلُّ عَلَيْهَا وَلَ تَزِرُ   مَّ
بِينَ حَتَّى نَبْعَثَ رَسُولً وَازِرَةٌ وِزْرَ أخُْرَى وَمَا كُنَّا مُعَذِّ

«Мана бу қавмимиз Ундан ўзга илоҳлар тутдилар. Уларга рав-
шан ҳужжат келтира олармиканлар?! Аллоҳга ёлғон уйдиргандан ҳам 
золимроқ ким бор?!». (Исро сураси, 15-оят)

Оятда ҳатто гуноҳкорга ҳам бошқа кишининг гуноҳи юкланмаслиги 
билдирилар экан, бегуноҳ бир кишига бошқанинг гуноҳини юклаш иддаоси 
илоҳий ҳақиқатга, ҳатто башарий мантиққа ҳам мутлақо тескаридир. Ким 
бошқа бир киши содир қилган, ўзига алоқаси бўлмаган гуноҳга масъул бўлиш-
ни қабул қилади?!



Ҳазрати Одам алайҳиссаломнинг жаннатда тақиқланган мевага яқинла-
ши масаласи ҳақиқатига келсак, бу унинг учун бир залла, яъни ғайрииродий 
хато ҳисобланади. Бир жиҳатдан муроди илоҳий ижоби ўлароқ амалга ошган. 
Чунки муроди илоҳий, Одам алайҳиссалом ва Момо Ҳавво онамизнинг инсон 
учун яратилган ер юзига тушишлари у ерда инсон наслининг кўпайиши ва 
қиёматгача бу наслнинг давом этиши, руҳини юксалтириб Роббига яқинлаш-

ганларнинг яна Одам алайҳиссалом келган макон бўлган Жаннатга қайтари-
лиши, насига алданганларнинг эса шайтоннинг шериклари сифатида дўзахга 
кириши эди.

Бу муроди илоҳийни Расулуллоҳ соллаллоҳу алайҳи васаллам шундай 
изоҳлайдилар:

«Ҳазрати Одам ва ҳазрати Мусо алайҳимуссалом муноқаша қилди-
лар. Ҳазрати Мусо Ҳазрати Одамга:

«Қилган гуноҳингиз билан одамларни жаннатдан чиқарган ва шако-
ват (бадбахтлик)га ташлаган сиз эмасмисиз?!» деди.

Ҳазрати Одам ҳазрати Мусога:

«Сен Аллоҳ рисолат бериш билан тайинлаган ва хусусий каломга 
муяссар қилган киши бўлиб, ҳали яратилмасимдан туриб Аллоҳ менга 
ёзган иш сабабли мени айблаяпсанми?!.. (Бу ақл оладиган иш эмас!)» деди».

Расулуллоҳ соллаллоҳу алайҳи васаллам яна шундай марҳамат қилдилар:

«Ҳазрати Одам ҳазрати Мусони мулзам қилдилар (жавоб беролмайди-
ган қилди)» (Бухорий, «Қадар», 11; Муслим, «Қадар», 13).

Яна бир томондан, Одам алайҳиссалом ва Момо Ҳавво қилган гуноҳлари 
сабабли: 

قَالَ رَبَّنَا ظَلَمْنَا أنَفُسَنَا وَإِنْ لَّمْ تَغْفِرْ لَنَا وَتَرْحَمْنَا لَنَكُونَنَّ مِنَ الْخَاسِرِينَ
«...Роббимиз, ўзимизга зулм қилдик. Агар бизни мағфират қилмасанг 

ва бизга раҳм қилмасанг, албатта, зиён кўрувчилардан бўламиз», деди-
лар» (Аъроф сураси, 23-оят) дея тавба ва истиғфор айтганлар, натижада илоҳий 
афвга ва беҳисоб неъматларга ноил бўлганлар.

Бу мағфират билан бирга бегуноҳга айланган ҳазрати Одам алайҳиссалом 
ўзига луфт қилинган Ҳақ cубҳонаҳу ва таолога яқинликда энг уст мақомда 
бўлган ва банданинг қўлидан келмайдиган фақат илоҳий лутф билан берила-
диган пайғамбарлик рутбаси билан шарафлантирди.

Хулласи калом, кечирилмайдиган гуноҳ ҳам ҳаттоки тасалсул этмас 
экан, кечирилган гуноҳнинг тасалсул этиши мумкин эмас! Ҳатто самимий 
тавбалардан кейин кечиришга мазҳар бўлган гуноҳлар, Ҳақ cубҳонаҳу ва тао-
лонинг луфти билан савобга табдил бўлади. Ояти каримада шундай марҳамат 
қилинади: 

حِيمًا ُ غَفُورًا رَّ ئَاتِهِمْ حَسَنَاتٍ وَكَانَ اللَّ ُ سَيِّ لُ اللَّ إِلَّ مَنْ تَابَ وَآمَنَ وَعَمِلَ عَمَلً صَالِحًا فَأوُْلَئِكَ يبَُدِّ

«Магар ким тавба қилса, иймон келтириб, солиҳ амал қилса, бас, 
Аллоҳ ана ўшаларнинг ёмонликларини яхшиликларга алмаштирур. 
Аллоҳ ўта мағфиратлидир, ўта раҳмлидир». (Фурқон сураси, 70-оят)



Аллоҳ бандаларига ўз даргоҳидан юборган илоҳий китобларнинг ҳаммаси 
«мубин» (очиқ-ойдин) сифатли. Буни энг охирги китоб бўлган Қуръони Карим 
ошкор тарзда аён қилади. Унда бир неча ўринда «мубин» сўзи сароҳат билан 
қайта-қайта такрорланиб, бу ҳақиқатга диққат қаратилади. Бироқ Қуръони 
Карим юборилишига сабаб бўладиган даражада бузилган Инжилларда бу 
хусусиятни топишнинг иложи йўқ.

Инжиллардаги барча зиддиятлар, уларнинг ваҳий маҳсули ёки эмаслиги 
ҳақида бизга етарлича маълумот беради. Ҳар идрок соҳиби англаб етадики, 
«Аллоҳ» ҳамма нарсага қодирлиги ва ҳар қандай нуқсонлардан пок бўлган 
ҳолатида бандаларига бунчалик аралаш-қуралаш ва бир дунё камчилик-нуқ-
сонларга тўла илоҳий китоб юбормайди. Чунки у ҳеч қандай нуқсонни қабул 
қилмайдиган «Субҳон»дир.

Ҳақиқат шуки, Ийсо алайҳиссаломдан кейин таҳрифга йўлиққан насро-
нийлик кўп ўтмай ҳақ дин сифатини йўқотган ва бутпараст бир характерга 
бурканган.

Бутпараст маданиятларда жой олган «чормихга тортиган халқ қаҳрамо-
ни» мотиви бевосита Ийсо алайҳиссаломда амалга оширилган ва бу ҳодиса 
билан боғлиқ хоч илоҳий символга айланган. Чунки хоч насронийликдан 
аввалги Европада ҳам бор эди.

Насронийликнинг илк даврларида январь ойининг биринчи куни янги йил 
сифатида нишонланмасди. Бутпараст эътиқодларда 24 декабрь ва 6 январь 
саналари орасида ҳар хил кунларда янги йил нишонлаш насронийларга ҳам 
таъсир қилган ва Ҳазрати Ийсонинг туғилган куни билан боғлиқ иддао ўртага 
ташланиб, 1 январда янги тақвим ташкил қилинган. Бу кун эса байрам сифа-
тида нишонлана бошланган.

Аввалги Рим ва Юнондаги шоҳ ва императорларнинг ягона мақсади 
ўлимидан кейин илоҳга айланиш эди. Бу қараш ҳам Ийсо алайҳиссалом учун 
татбиқ қилинган ва у Инжилларда худди илоҳ бўлган афсона қаҳрамони каби 
ҳикоя қилинган.

Қисқаси, Инжилларда Аллоҳ каломи билан башар сўзи ва ботил тушунча-
лар ичма-ич, аралаш ҳолатда.

Дастлабки пайтлардан бери материалист бўлган яҳудийдар Ийсо алай-
ҳиссалом олиб келган тавҳид эътиқодини бузганлар. Шунингдек, улар ўзлари 

бемалол яшашлари учун доимо пайғамбарларига юк бўлишга, уларни ўз ман-
фаатлари истиқоматида қўллашгача борадиган ўзини унутиб юборган қавм 
бўлганлари учун бунақа муносабат улар учун табиий бўлиб қолган.

Унутмаслик керакки, Мусо алайҳиссалом ва Таврот қандай ҳидоят йўлини 
кўрсатган бир йўлбошчи ва чирой бўлган бўлса, Ийсо алайҳиссалом ва Инжил 
ҳам ҳазрати Муҳаммад мустафо соллаллоҳу алайҳи васалламга ва Қуръони 
Карим ҳам шундай ҳукми жорий бўлган замондан бери ҳидоят раҳбаридир. 
Шубҳасиз, ҳукм ваъз қилган (қонун қўйган), айни хусусда бир-бирини ора-
сидан ҳар хил пайтларда ҳукмлар ваъз этса ва эски ҳукмларни бекор қилса, 
демак ҳақиқий бўлгани энг охиргисидир. Агар ҳазрати Мусо алайҳиссалом 
даврида унга нозил қилинганга эмас, масалан, ҳазрати Иброҳим алайҳисса-
ломга ваҳий қилинганга эргашишда давом этилса эди, бу ҳолат Аллоҳга итоат 
қилиш эмас, аксинча, исён қилиш бўларди. Ҳақ cубҳонаҳу ва таоло охирги 
дин сифатида Исломни юбориб, қиёматга қадар ҳукми боқий қолишини мурод 
қилгани учун бугун ҳукми жорий бўлган ягона илоҳий китоб ҳам Қуръони 
Карим бўлиб қолади.

Барча илоҳий китобларнинг ҳақиқий манбаи – бир ва ягона бўлган 
Аллоҳ таоло. Барча пайғамбарлар ҳам айни мақсад билан келган, ўзларидан 
аввалги ҳақ пайғамбарларни таъйид қилган ва кейин келадиган пайғамбарлар-
ни муждалаган. Ислом Пайғамбари ҳазрати Муҳаммад соллалллоҳу алайҳи 
васаллам ҳам аввалги пайғамбарларни таъйид этган, лекин Исломни охирги 
дин, Ўзларини охирги пайғамбар ва Қуръони Каримни охирги илоҳий китоб 
эканини таблиғ этганлар.

Аллоҳ Расули соллаллоҳу алайҳи васаллам шундай марҳамат қилганлар:

«Дунёда ва охиратда Марям ўғлига (Исога) одамларнинг энг яқини 
Менман. У билан менинг орамизда пайғамбар йўқ. Пайғамбарлар биро-
дардирлар. Пайғамбарлар оналари айри, оталари бир биродарлар. Дин-
лари ҳам бир». (Бухорий, «Анбиё», 48; Муслим, «Фадоил», 143–145)

«...Орангизда ким (дунёга тушадиган охир замон пайтида) у билан 
учрашса мендан унга салом айтсин». (Ибн Ҳанбал, II, 298)

Ҳазрати Ийсо алайҳиссалом бугунги черковга зид равишда оддий ва 
зоҳидлик ҳаётида умргузаронлик қилганлар. У зотнинг фориқ сифати, нафс 
тазкияси ва қалб тасфияси, яъни дунёнинг нафсоний истакларидан воз кечиб, 
руҳоний ҳаёт яшаш, юксак хулқи марҳамат ва биродарликни татбиқ қилиш 
эди.

Тасаввуфнинг энг очиқ дастурларидан бири бўлган «Аллоҳ учун севиш 
ва яна Унинг учун ёмон кўриш» хусусида Ийсо алайҳиссаломга шундай ваҳий 
келган:



804 Набийлар Силсиласи

«Агар барча ердагиларнинг ва самодагиларнинг ибодатини қилсанг 
ва орасида Мен учун дўстлик ва Мен учун душманлик бўлмаса, ибодат-
ларнинг ҳеч фойдаси бўлмайди!» (Ғаззолий, «Кимёи Саодат», 242 саҳ, «Эркам» наш. 
Истанбул, 1989)

Барча ибодат ва амалларимизнинг камоли руҳий теранлигимиз даража-
сидадир. Яъни севгимиз ҳам, севмаслигимиз ҳам Аллоҳ учун бўлиши керак.

Ҳазрати Ийсо алайҳиссалом шундай деганлар:

«Осийларга душман бўлиш билан Аллоҳга дўст бўлинг! Осийлардан 
узоқ бўлиш билан Аллоҳга яқин бўлинг ва улардан нафратланиш билан 
Аллоҳ розилигига эришинг». (Ғаззолий, Кимёи Саодат, 242 саҳ, «Эркам» наш. Истан-
бул, 1989)

Ё Роббим! Бизларга ҳақни ҳақ билиб уни маҳкам тутишни, ботилни 
ботил билиб ундан узоқ бўлишни, шундай қилиб икки дунёда Сенинг ризо 
боғларингдаги неъматлардан парварда бўлган солиҳ бандаларингдан 
бўлишимизни насиб эт!

Амин!..



805

ҒУРБАТ

Тасаввуф йўли – асосан ғурбат йўли. Чунки одамларнинг бир-бирига 
нисбатан ғурбати ва ёлғизлиги Ҳаққа бўлган қурбатини, яъни яқинлигини 
келтириб чиқаради.

Жумладан, Закариё алайҳиссалом ўғли Яҳё алайҳиссалом ва холаваччаси 
Ийсо алайҳиссалом ҳамда бу ғурбат йўлининг бошқа-бошқа кўринишларига 
гувоҳ бўлинади. Бу уч пайғамбарнинг атрофида уларга иймон келтирганлар 
озлиги ва иршоди учун ҳаракат қилган қавмлари томонидан иккиси ҳам шаҳид 
қилиниши, учинчисининг ўлдирилишга қасд қилиниши ўз ватан ва жамоат-
лари ичида уларга машаққатли ғарибликни тақозо қилган. Бироқ бу ғариблик 
натижасида Ҳазрати Закариё ва Ҳазрати Яҳё алайҳимуссалом шаҳид қилини-
ши, Ҳазрати Ийсо алайҳиссалом эса самога кўтарилишига қадар Аллоҳ уларга 
такрим этган ва «Салом бўлсин!» деган пайғамбарлари сифатида мухлисона 
ва фидокорона умргузаронлик қилдилар.

Бу пайғамбарларга раво кўрилган ёлғизлик ва ғурбат тушунчаси ҳам 
ҳадиси шарифда эътибор тортадиган бир сифатда зикр қилинмоқда. Аллоҳ 
Расули соллаллоҳу алайҳи васаллам шундай марҳамат қилади:

«Ўзингни бу дунёда ғариб йўловчи каби кўр!» (Бухорий, «Риқоқ», 3; Терми-

зий, «Зуҳд», 25)

«Ғарибларга хушхабарлар бўлсин» (Муслим, «Иймон», 232).



Тасаввуф – инсон фитратида мавжуд бўлган олийжанобликларга оид 
тамоюлларни суҳбат, зикр, риёзат ва ихлос билан ривожлантириб, хом кишида 
«инсони комил» хусусиятини намоён қилишдир. Инсонларнинг истеъдоди ва 
иқтидори ҳар хил бўлгани учун тасаввуф услубларини қўллаш билан инсон-
ни жисм ва ҳодисот сирларидан хабардор қилиш кайфияти ҳаммада ҳам бир 
хил самара бермайди. Бироқ айрим тамойилларда бутун инсоният, ораларида 
даража фарқи бўлса-да, муштараклик намоён қилади. Булардан бири эса, ҳар 
бир кишининг келган жойига, яъни асл ватанига қайтиш истагидир.

Шунинг учун тасаввуфнинг бир ғояси ҳам инсонни «аласт базми»да 
Робби билан баробар бўладиган вуслот иқлимига қайтиш хусусиятидаги 
истак, изланиш, мал ва истеъдодини зикр билан такомил қилдириб, онгостида 

юксалтирмоқдир. Бандаликда камол топишни ифодалаган бу ҳолатнинг йўли 
– ояти каримада шундай изоҳланади:

ِ تَطْمَئِنُّ الْقُلُوبُ ألََ بِذِكْرِ اللَّ
«...Огоҳ бўлингким, Аллоҳнинг зикри ила қалблар ором топур!» (Раъд 

сураси, 28-оят)

Бу ҳол энг чиройли шаклда инсони комилда намоён бўладиган кайфият-
дир. Чунки инсони комил: 

ِ وَإِنَّـا إِلَيْهِ رَاجِعونَ إِنَّا لِلَّ
«...Албатта, биз Аллоҳникимиз ва албатта, биз Унга қайтувчимиз», 

(Бақара сураси, 156-ояти) сирига эришгандир.

Аслига қайтиш тамойили борлиқлар ичида устун идрок билан зийнатлан-
ган инсу жинда энг юксак савияга эришгани даражасида бир ҳасрат ва изтироб 
манбаси бўлади. Ана шунда идрок соҳиби бўлган ҳар бир банда нафас олиб 
бергани сари ўзини ҳар доим ғурбатдагидек ҳис қилади.

Дарҳақиқат, ғурбат – борлиқларнинг фаоллигидан бошлаб ҳар хил саҳи-
фалардан ўтиб, рўёбга чиққани учун ўзи турган жойдан аввалги маконгача ҳар 
хил кўринишларни намоён қилади.

Масалан, инсон аввал руҳлар оламида экан, бу макондан ажралиб, она 
раҳмини макон қилади. Кейин дунёга келади. Дунёда ҳар хил макон ўзгарти-
ришига тўғри келиши мумкин. У ердан эса «олами барзах»га кўчади ва ниҳоят 
Роббига қайтади.

Ҳа, ғурбат юқорида айтганларимизнинг бари диққатга олинганида ичма-
ич, саҳифама-саҳифа, қаватма-қават деганидир. Уни бартараф этиш учун 
бутун ора саҳифаларни очиб, келган илк жойи, яъни Роббига қайтиш билан 
бўлади. Шундан келиб чиқадики, руҳга изтироб берадиган ғурбатнинг энг 
теран ва чуқур ҳасратини тиндириш учун Роббига қайтиш керак. Бу олий 
соғинч ва руҳий изтиробни идрок этмасдан, қишлоғидан, шаҳридан айро 
қолиш билан жабрдийда оддий кишиларнинг ҳам онгостида аслида ғурбат-
нинг улкан ва теран маъноси боқий қолади. Руҳнинг бу изтиробини фақат 
идрок эгалари бўлган авлиёуллоҳ муносиб англаб етар ва жараёнларни дард-
дан борий ва илоҳий вуслат иштиёқи билан умргузаронлик қиладилар. Шу 
сабабли, Жунайд Бағдодий ҳазратлари тасаввуфни:

«Ҳақнинг сени сенлигингда ўлдириши ва Ўзи билан иҳё этиши», дея таъ-
рифлаганлар.

Бу ҳолатнинг энг чиройли кўриниши банданинг Роббиси билан бирга 
бўлиш сирига эришиб, теран муҳаббат ичида зикрда давом этиши билан амал-
га ошади.

Зикр – фақат тилнинг лафзаи жалолни такрорлаши эмас, Аллоҳ cубҳонаҳу 
ва таоло идроки билан илоҳий тажаллийнинг бутун кишиликни қамраб, қалб-
дан жой олишидир.

Киши зикрда давом этиш билан шундай бир даражага етадики, зикрнинг 
ҳақиқати инсонни яратилиш ғояси билан бирлашади, зикрга муносиб бўлади. 
Зикр ҳақиқати ҳарф, калима ва овоздан покдир. Қалб жавҳари, яъни асоси ҳам 
илоҳий ва Раббоний бўлгани учун муназзиҳ бир латифадир. Бу икки кайфият 
жисмдан фориғ ҳолатга келганида бирлашади, ҳақиқий тавҳидга эришади. 
Қалб у ерда йўқлик ва ҳечликка етади. Зикр қилинган, яъни Аллоҳ cубҳо-
наҳу ва таолодан бошқа ҳамма нарса қалбдан ўчирилади. Чунки бу мақомда 
қалб эсмаи илоҳиянинг тажаллий маркази бўлади ва қуёш нурини тўплаган 
бир матоҳнинг остидагиларни ёндиришидек бутун мосивони йўқ қилади. Бу 
«фано» ҳолати. Фонийлар ўртадан чекиниб, «Боқий» қолган мақом, итмиъ-
нондир, ҳузурга восил бўлишдир.

Мавлоно Жалолиддин Румий ҳазратларига ўлимни «шаби арус», яъни тўй 
оқшоми сифатида тавсиф эттирган ҳақиқат ҳам дунё ғурбатидан халос этиб, 
висолга етказади.

Аллоҳ дўстларининг энг муҳим хусусиятларидан бири ҳам бу ғурбат 
диёри дунёда буюк бир ҳасрат билан ёнишлари ва ҳақиқий абадиятга эриши-
шларидир. Мавлоно ҳазратлари бу ёниш ва қоврулишнинг ўлим билан ҳам 
сакинат тополмайдиган шиддат эканини бир байтида шундай нақл қилади:

«Вафотимдан кейин қабримни оч ва ичимнинг олови билан кафанимдан 
қанчалик тутун кўтарилганини кўр!»

Ўлим тўшагида бўлишига қарамай, юзи севинч билан порлаган бир Ҳақ 
ошиғидан сўрадилар:

«Ўлим лаҳзаларида қандай кула оляпсан?»

Ошиқ шундай жавоб берди:

«Энди бутун вужудим лаб бўлиб кулимсираяпти! Ҳозир лабларимдан 
бошқа кулиш билан кулади».

Парвона нурга муштоқ. Нурга бўлган муштоқлигидан ва унинг атрофида-
ги айланишидан уни капалак эмас, парвона дейдилар. Нурни топса, жозибаси-
га тутилади, иродаси қўлдан кетади. Охирида нурга отилиб, жисмини ёқади. 
Нурда фоний бўлади, висолга етади.

Мавлоно ҳазратлари ҳам:

«Жасадни ёқмасдан, илоҳий муҳаббат ва ишқ лаззатига восил бўлишнинг 
имкони йўқ!» дейдилар. 

Жумладан, Ҳалложи Мансур чуқур руҳий иҳтиложлардан кейин ўлимни 
соғинибди:

«Менинг тирилишим ҳаётим, вуслатим ўлимимдир», деган.

Мана бу теран тажаллийларга кўра ғурбат Яратгандан фироқдир. Қалбда 
ёнган оловдир. Муштоқлик билан қовурилмоқдир, ёлғизликдир.

Чунки одамзод илоҳий бир йўловчидир. У бу йўловчиликни «аласт баз-
ми»дан бошлаган, кейин бир «ғурбат» диёри бўлган бу дунёга юборилган. Ҳур 
бўлган руҳ жисм асоратига, беш ҳиснинг ҳукмронлиги остига кирган. Фақат 
келиб чиқишидан айро қолиши сабабли унда, келган оламига ҳасрат ва мой-
иллик зоҳир этади. Қозонган даражаси ва олган масофаси нисбатида идроки 
ҳам беғубор бўлиб, бу ҳасратнинг изтироби кучаяди ва келган жойига қайтиш 
иштиёқи ортади. Бунинг маъноси инсон ҳар доим ғариб ва ғурбатдадир.

Ғурбатнинг бир неча тури бор.

Анбиё ва авлиё учун бу дунё ғурбатида иккинчи бир ғурбат мавжудки, 
у ҳам дўстларнинг фироқи ва алами билан қоврулмоқдир. Жумладан, Яъқуб 
алайҳиссалом билан Юсуф алайҳиссалом орасида шиддатли бир ғам ва ғари-
блик тақдир қилинди, Аллоҳга яқинликлари янада зиёдалашсин! Шунда ҳар 
доим Унга юзлансинлар, У билан бирга бўлсинлар, мосиво билан муносабат-
ларини узсинлар ва юксак даражаларга ноил бўлсинлар!..

Бу ҳикматга биноан набийлар ўз ватанларидан ташқарида бир муддат 
ғариб этиш билан ғурбат, уларга бутун кайфияти билан тоттирилган.

Жумладан, Пайғамбар соллаллоҳу алайҳи васаллам ҳам Тоифда аччиқ 
тарзда ғурбат тоттирилди. Тошбўрон қилиндилар ва қонга беландилар. Лекин 
у зот чексиз марҳамати сабабли, мисли кўрилмаган сабр ва ризо намоён қилиб, 
Ўзларини тошбўрон қилган Тоиф халқини дуойи бад қилиш ўрнига, ҳидоят 
топишлари учун дуо қилдилар. Шундан кейин илоҳий мукофот сифатида 
«Меърож» вуслати тажаллий этди.

Шунинг учун ҳам ғурбат, алам ва изтироб маҳшари демакдир. Мавлоно 
Жалолиддин Румий ҳазратларининг ҳикмат дарёси бўлган «Маснавий»сида:

Тингла, найдан чун, ҳикоят қилма-да,
Айрилиқлардан шикоят қилмади!

дея бошланган айрилиқ ва ғурбатнинг қовургувчи оловини асарига сар-
тож қилгани унинг аҳамиятидандир.

Яна бир томондан, Ҳазрати Одам алайҳиссалом ҳам ҳаётини бошлаган 
жой бўлган жаннатдан ва шу билан Роббига етишиш иқлимидан айро тушиб, 
дунё ғурбатига юборилиши сабабли узун йиллар кўз ёш тўккан, муштоқлик 
ва изтироб билан инграган. Чунки унинг асли ватани жаннат ва назди илоҳий-
дир. Бу ғурбатдан унинг наслига ҳам бир ҳисса бор. Шунинг учун булбулнинг 
олтин қафасда ҳам «Ватаним, ватаним!» дея фарёд қилиши мулоҳаза қилинга-
нида, инсоннинг олий оламдан суфлий бир ерга келиб, йиғлаб фарёд қилиши-
нинг ҳикмати янада яхши англашилган бўлади.

Мавлоно ҳазратлари ғурбатни най билан инсон орасида боғлиқлик қуриб, 
шундай изоҳлайди:

«Най дейдики, мени қамишзордан узганларидан бери фарёду фиғоним 
оламда ҳаммани йиғлатди».

«Айрилиқ – бағримни парча-парча қилсинки, ишқ дардини сўзлай олай-
ин!»

«Ҳар бир киши аслидан узоқ ва айро тушса, у доимий висолот лаҳзалари-
ни кутиб туради!»

«Менки ҳар мажлиснинг йиғлагани, солиҳларнинг ҳам, фосиқларнинг 
ҳам дўстиман».

«Ҳамма ўзи хаёл қилганидек менга дўст бўлади, суҳбатимдан бир нарса-
лар ўрганмоқчи бўлади».

«Агар фарёдим сиримни фош қилади, лекин бир неча кўнгилда буни сеза-
диган нур йўқ!»

«Жон ва тан бир-биридан сирли эмас. Лекин жонни кўриш учун изн йўқ».

«Найнинг садоси олов бўлди, уни беҳуда нағма дема! Кимда олов бўл-
маса, унинг ҳолига войлар бўлсин!» Мавлоно ҳазратлари бир рубоийларида 
шундай дейдилар:

«Най тинглагин, неларни сўйлайди, Аллоҳнинг сирли сирларини ошкор 
қилади. Юзи сарғайган, ичи бўшаган, боши кесилган, ёхуд найзанинг нафасига 
тарк қилинган ҳолда тилсиз ва сўзсиз фарёд этиб «Аллоҳ… Аллоҳ…» дейди».

Чунки най – ўзи униб-ўсган қамишзордан айрилган, бағри олов билан 
доғланиб тешиклар очилган. Бошига, оёғига ҳатто бўғимлари орасига маданий 
халқалар ва торлар тақилган, яъни занжирларга маҳкум қилинган, шунинг 
учун қуп-қуруқ ва сап-сариқ бўлиб сўлиган.

Одамзод ҳам шундай. У олами илоҳийдаги мавқеидан шу дунёга келти-
рилган ва башарият қайдига олиниб, айрилиқ олови билан юраги доғланган ва 
лахта-лахта қилинган. Бироқ ҳар бир инсонда воқе бўлган бу ҳолат, тафаккур 

ва таҳассус жиҳатидан мўътадиллашиб, инсони комил ҳолатига келганида 
зоҳирга чиқади. Яъни кўнгилда буни сезадиган идрок нури учрганида намоён 
бўлади.

Коинотда кўрганимиз ва кўролмаганимиз бутун махлуқотлар Аллоҳ тао-
лонинг исмлари бир қисмининг мазҳаридир. Инсонда эса бутун асмои илоҳий-
янинг комил тажаллийси мавжуд. Одамзод:

«Ўз руҳимдан унга пуфладим...» (Ҳижр сураси, 29-оят) оятининг сирига 
ноил бўлган. Шу сабабли у бадиий асар мўъжизасидир. Ҳақнинг санъати, 
қудрати, яратиш кучи, энг комил маънода инсонда тажаллий этган. Шу жиҳат-
дан маънавий кирлардан, нафсоний орзулардан покланса, том маънода комил 
бўлади. Магнит парчаси атрофидаги металл ғуборлари келган оламига шид-
датли бир иштиёқ ва муштоқлик ҳис қилади.

Бу инсон руҳининг Аллоҳдан келгани учун восили илаллоҳ бўлиш истеъ-
доди билан зийнатланганидир. Бу истеъдоднинг ҳаққи ҳақиқий муҳаббатдир. 
Муҳаббат – юракда шундай оловки, кўнгилда мосиво қолдирмайди, ёндиради. 
Бу ёниш билан бирга инсонда келган жойига қайтиш майли уйғонади, Роббига 
бўлган иштиёқ ва истаги ортади, муштоқлиги кучаяди.

Мавлоно ҳазратлари қуддуса сирруҳ Билол розияллоҳу анҳунинг бу ғур-
бат оламидан халос бўлиб, Роббига қайтиш истагини шундай чиройли ҳикоя 
қиладилар:

«Ҳазрати Билол озғинликдан ҳилолдай бўлгандир. Юзига ўлимнинг ранги 
ва сояси тушганди. Рафиқаси бу ҳолини кўриб:

«Эй воҳ, уйим куйди!» деди.

Билол эса унга:

«Йўқ, йўқ! Ундай дема! Энди нашъа ва севинч пайти. Уйим қурилди!» 
дейишини уқтирдилар.

«Мен бугунгача дунёнинг, яъни бу Ҳақдан узоқ ғурбат ҳаётининг кадари-
да эдим», дея давом этдилар Билол (р.а.). 

Бу сўзларни айтар экан, юзида наргислар, гуллар ва лолалар очиларди. 
Муборак юзи янада нуроний бўлаётганди. 

Завжаси эса Билолнинг нафас олиши қийинлашиб, бетоқатлиги ортгани 
сари:

«Эй гўзал хулқли, юксак ахлоқли Билол! Демак, айрилиқ пайти келди!» 
деди.

Билол эса:

«Йўқ, йўқ! Учрашиш, дийдор вақти келди. Энди бу ҳасрат ва ғурбат 
тугайди!» деди.

Завжалари дедики:

«Сен бу кеча ғурбатга кетяпсан, қариндошларингдан, фарзандларингдан 
айрилиб, йўқ бўляпсан».

Билол дедиларки:

«Йўқ, балки бу тун руҳим ғурбатдан ҳақиқий ватанига қайтяпти!»

Рафиқалари Билолга:

«Сенинг юзингни энди кўрмаймизми?» дея сўради.

«Сен юксакларга қарайсан», дедилар Билол. Ҳақнинг хос бандалари ора-
сида менинг юзимни кўрасан! Зинҳор қуйиларга қарама, у ерда кир дунёнинг 
хунук юзлари бор!» деди.

Рафиқаси яна:

«Ҳолимга вой бўлсин, уйим куйди!» деди.

Шунда Билол:

«Сен руҳга қара, жасадга қарама!.. Бола-чақа кўп эди, уй тор эди. Аллоҳ 
менинг жисм уйимни янада чиройли, янада маъмур бўлиши учун вайрон 
қилди. Агар бу жисм уйим вайрон бўлмаганида эди, ҳақиқий ватанимга, у 
ичида абас бўлмайдиган гўзалликлар оламига қайтмас, Ҳусну Мутлоққа эри-
шолмасдим», деди».

Бу ҳолати руҳияда яшаган буюк Аллоҳ дўстларидан Азиз Маҳмуд Худоий 
ҳазратлари ҳам ғурбат ҳаётидаги ҳиссиёиларини шундай тараннум қилмоқда:

Найлайин дунёни, 
Аҳли дунё дунёда, 
Менга Аллоҳим керак!
Керакмас мосивони,

Аҳли уқбо уқбода,
Ҳар бири бир савдода,
Менга Аллоҳим керак!.. 
Менга Аллоҳим керак!

Беҳуда ҳаво кўҳ,
Ҳақни топа қол, ёҳу
Худоийнинг сўзи бу:
Менга Аллоҳим керак!..

Бу ғурбат диёрига келиб, дунёнинг ўткинчи савдоларига ғарқ бўлмасдан, 
дийдор оташида ёнганлардан бири Юнус Эмро ҳазратларидир. У киши бу 
оламда мажнун мисоли маъшуқидан бошқасига назар қилмаган ва фоний 
оламга алданганлардан ажабланиб, ғурбат диёрида чеккан ғарибликни шун-
дай тасвирлаган:

Мен бир ажаб ила келдим,
Кимса ҳолим билмас менинг!
Мен сўйлайман, мен тинглайман,
Кимса тилим билмас менинг!



Одамзод моддий жиҳатдан тупроқдан бўлгани учун тупроқда яшайди ва 
тупроқдан озуқаланади. Ниҳоят, тупроқда фоний бўлиб, тупроқ билан бирла-
шади, яъни тупроққа қайтади.

Шунинг учун бу оламнинг комил ифодаси «ғурбат» бўлгани учун унинг 
ўткинчилиги сабабли «мусофирхона» тушунчаси дея қаралиши машҳур бўл-
ган. Чунки ғурбатда ҳар доим ортга қайтиш шарти мавжуд эмас. Шунга қара-
май, мусофирликдаги муваққатлик ва алалоқибат келган жойига қайтиб кетиш 
тушунчаси, ҳали у бошланган лаҳзалардан бошлаб бош мавзуга айланади.

Жумладан, Расулуллоҳ соллаллоҳу алайҳи васаллам бир куни бўйра усти-
да ухлаб қолганлар ва бўйра муборак жисмларида из қолдирди. Шунда:

«Бўйрага бирор нималар тўшасак эди!» деган саҳобаларга:

«Менинг дунё билан нима ишим бор? Мен дунё сафари давомида бир 
дарахт тагида салқинлаган, кейин у ердан ўтиб кетган бир йўловчидай-
ман», дея марҳамат қилгандилар. (Ибн Можа, «Зуҳд», 3; Ибн Ҳанбал, I, 391)

Яна бир жиҳатдан Пайғамбар соллаллоҳу алайҳи васаллам бир куни 
қўлини Ҳазрати Умар розияллоҳу анҳунинг елкаларига қўйиб, бу оламдаги 
муваққатликни ифодалаш мақсадида:

«Дунёда ё ғариб кишидек, ёки бир йўловчидек бўл!» дея марҳамат 
қилганлар. (Бухорий, «Риқоқ», 3; Термизий, «Зуҳд», 25)

Расулуллоҳ соллаллоҳу алайҳи васаллам ифодалаган бу ғурбат ҳақиқати 
шунинг учун ҳам беҳисоб бағри куйган ошиқлар, илоҳий висол йўлларида 
бир ғариб киши сифатида яшаганлар. Улар илоҳий ишқ билан тараннум этган:

Илоҳий, жаннат уйига кирганлардан қилгин бизни,
Бориб унда жамолингни кўрганлардан қилгин бизни! илтижолари ёнида 

муҳаббати Расуллулоҳ билан:

«Жамолинг-ла фаранок этки, ёндим, ё Расулуллоҳ!» дея фиғонлари бутун 
куюк кўнгиллардан отилган фарёдлар бўлган.

Кейинги даврнинг буюк машойихларидан М. Асъад Арбилий ҳазратлари 
ҳам шу иштиёқ ичида маъшуқига шундай ёлворганлар:

Кўнгил нури жамолингдан ҳабибим бир зиё истар,
Кўзим ҳаққи раҳингдан, эй табими тўтиё истар!

(Эй ҳабибим! (Шу зулмат ғурбат диёрига тушган) кўнглим жамолингдан 
бир зиё, (ёруғлик, ойдинлатадиган бир нур) истайди! Эй табибим! (Сендан 
айри қолганим шу ғурбатда) кўзим сенинг йўлинг тупроғидан бир сурма 
истар!)

На оби дийдадан роҳат, на оҳу сийнадан имдод,
Менинг борий гуноҳим лутфи шоҳи Анбиё истар!

(На кўз ёшидан ҳаловат, на кўнгилнинг фарёдидан мадад бор! (Эй севги-
ли!) мен (кўтаришга ожизлик қиладиган) гуноҳлардан юким пайғамбарлар-
нинг шоҳи лутфини, яъни Сенинг шафоатингни истар!)

Гули рухсорига мафтун бўлганлар шубҳасиз Сенсиз,
На мулку молу жоҳ истар, нада завқу сафо истар!

(Сенинг гул юзингга ошиқ бўлганлар, шубҳасиз, (фақат Сени хоҳлайди. 
Шунинг учун) Сенсиз на мол-мулк, мавқе, нада завқу сафо истайдилар!)

Не бўлар бир карра шод бўлсин жамоли бо камолинг-ла, 
Ки камтар бандангиз Асъад Сана бўлмоқ фидо истар!

(Эй севгили! Сенга фидо бўлишни хоҳлаган шу камтарин банданг Асъад, 
не бўлар бир карра (бу идрок ва хаёлдан юксак) мукаммалликда бўлган жамо-
линг билан (мушарраф бўлиб) севинсин, кошки эди!)



Ғурбат юрти бўлган дунёга келган ҳар бир фонийнинг умр тақвими 
ўлим билан ниҳояланади. Шунинг учун дунёга келиш ва кетишнинг идроки-
да бўлиб, бир ғариб йўловчидек яшаганлар, илоҳий насибларнинг ҳаяжони 
билан дунёнинг машаққат, изтироб, ғам ва кадар тўла имтиҳонларида муваф-
фақиятли бўлишга ғайрат қилади. Улар ғурбат ҳаётининг гоҳ сурур, гоҳ алам 
сифатида тажаллий этган хар хил кўринишлари олдида ҳар доим таваккул, 
таслимият, сабр ва ризо ҳолатида яшайдилар. Бундай бахтиёр кишиларнинг 
ўлимлари чексиз раҳмат эшикларини оралатган дийдор они, яъни Роббига 
қайтиш тарзи намоён бўлади.

Ғурбатнинг сўнгги хотиралари бўлган қабр тошлари нақадар ҳикматли 
ибрат англатгувчидир. Буларнинг ҳар бирининг алоҳида тили борки, беҳисоб 
ибратли ҳақиқатларни баён этади.

Жумладан, кўзи ёриётган бир она эгизлари билан бирга вафот этибди. 
Маснавий шарҳловчиси Тоҳирул Мавловий бу ҳодисадан қаттиқ таъсирлана-
ди. Ўлган аёлнинг қариндошларини топади:

«Мен бу уч маййитга таъзия сифатида бир қабр тоши ёзмоқчиман!» дейди 
ва шу тўртликни ёзади:

Бир китоби санги мазор

Дунёда дар-ағушо154 ажал бермади имкон,
Этди мени ҳам-мақбар155 икки болажоним-ла,
Энди тутиб дасти етимоналаридан156

Келдим сенга Роббим, икки ўксик болам билан…

Шу сабабли, буюк мутасаввиф Мавлоно Жалолиддин Румий ҳам дунё 
ҳаётини баъзан ғурбат, баъзан йўловчилик одами сифатида тасвир қила-
ди. Вафосиз, фоний ва алдамчи бўлиши сабабли унга бел боғлаганларнинг 
ҳусронга йўлиққанини ифодалайди. Мавлоно ҳазратлари дунёнинг муваққат-
лиги жиҳатидан уни баъзан мусофирхонага ташбеҳ этганлар. Ҳатто руҳ ҳам 
жисмда муваққатлиги сабабли мусофирлик ҳолатида яшашини ифодалайди.

Бу билан мусофирлик ичма-ич, бир неча босқич ва кўриниш шаклини 
намоён қилгани кузатилмоқда. Мавлоно ҳазратлари бу ҳақиқатни бу оламда 
қарама-қаршиларнинг ҳар доим бир орада ва ичма-ич бўлгани ҳақиқатига 
ишора қилиб, ҳикматли услуби билан шундай демоқда:

«Эй йигит! Бу жисм бир мусофирхонадир. Ҳар тонг, сенинг меҳмонинг 
бўлган ғам ва нашъа бу ерга югуриб келадилар».

«Огоҳ бўлгинки, зинҳор бу меҳмон менинг бўйнимда қолади, дема! У 
йўқликка учиб кетади. Яъни сурур ва ғамнинг бақоси йўқ».

«Ғайб оламидан нима келса келсин, сенинг кўнглингнинг меҳмонидир. 
Уни ҳар доим хуш тут. Яъни ғам туфайли маҳзун, сурур сабабли ҳаддан ортиқ 
нашъа ичида қолма!»

«Ғам тушунчаси нашъа йўлига ғов бўлар, ўтказмайди! Аслида эса ғам 
бутунлай бошқа бир сурур ва нашъанинг йўлларини очади».

154. Дар-оғуш– қучоқлаш.
155. Ҳам-мақбар – бир қабрда бўлиш.
156. Дасти етимоналаридан – етим қолган қўлларидан.

«Фикрлар ва ғам кўнгил уйини бошқа афкордан супуради. Токи қалбга 
яқин хайр ва сурурлар келган бўлсин!»

«Ғам эли кўнгил шохидан сариқ япроқлар силкимоқда. Токи шохларидан 
бир-бири ортган сари яшил япроқлар келган бўлсин!»

«Ғам кўнгилдан нимни тўкиб, олиб кетса, унинг ерига янада яхшисини 
олиб келади!»

Замонамиз шоирларидан Қодир Мисрўғли ҳам ватандан жудоликдан қол-
ган пайтларида ёзган «Ғурбат» деган бир шеърида бу ҳақиқатларни шундай 
тараннум этмоқдадир:

………
Юртга эмас, Роббимга
Сакинат оламига,
Қайтганда битар ғурбат,

Мутлақ бўлган оқибат!..
Локин у вақтгача,
Минг бир тушиш-чиқиш бор!..

………
Машҳур зарбул масалдир:
Етар! Сарфламаса нафас,
«Аллоҳ абас, боқий ҳавас!..»

Ё, Роббий! Бизга бу ғурбат диёрида дийдор ҳолатини кўришни насиб 
айла! Бизларга жамолингни мушоҳада қилган солиҳ бандаларингнинг 
карвонига дохил эт!

Амин!..

Ҳазрати Ийсо алайҳиссалом

